
சகோ. பிரான்ஹாமின்‌ தலைக்கு மேல்‌ 
காணப்படும்‌ அக்கினி ஸ்தம்பம்‌

மேக ஸ்தம்பம்


சகோ.  பிரான்ஹாமின் தலைக்கு மேல் காணப்படும் 
அக்கினி ஸ்தம்பம் 
சகோதரன் பிரான்ஹாமின் தலைக்கு மேலே காணப்படுகிற அக்கினி ஸ்தம்பத்தோடு கூடிய புகைப்படமானது அமெரிக்க ஐக்கிய நாடுகளிலுள்ள டெக்ஸாஸ் மாகாணத்தில் ஹவுஸ்டன் என்னும் இடத்தில் 1950ம் ஆண்டு ஜனவரி மாதம் எடுக்கப்பட்டது. சகோதரன் தலைக்கு மேலே காணப்பட்ட அந்த அதிசயமான ஒளியானது நெகடிவ்விலும் (Negative) காணப்பட்டபடியால், அப்படம் ஹவுஸ்டனிலுள்ள ‘டக்ளஸ்’ ஸ்டுடியோவிலிருந்து FBI என்ற போலீஸ் துப்பறியும் இலாகாவில், ‘சந்தேகமான தஸ்தாவேஜுக்களின் பரிசோதகரான டாக்டர் ஜார்ஜ் ஜே. லேஸி  என்பவருக்கு அனுப்பிவைக்கப்பட்டது. மைக்ராஸ்கோப் என்னும் கருவியின் உதவியினால் அப்படத்தின் இரு பக்கங்கள் முழுவதும் தெளிவாக ஆராயப்பட்டது. இப்படத்தை ஆராய்ந்த ஜார்ஜ் ஜே. லேஸி நெகடிவ் முற்றிலுமாகத் தத்ரூபமானது என்று கூறினார். அவர் மேலும், ‘பரிசோதனைக்காக கொடுக்கப்பட்ட நெகடிவ்வானது தொடப்பட்டாததும் இரு முறையோ அல்லது அநேக முறையோ (Double or composite exposed) படம் எடுக்கப்படாமல் ஒரே முறை எடுக்கப்பட்டதுமாயிருக்கிறது என்று நான் உறுதியான நம்பிக்கையுடையவனாயிருக்கிறேன். தலைக்கு மேலே வெறுமையான இடத்தில் காணப்படும் ஒளியானது, ஒரு ஒளி நெகடிவ்வில் நேரடியாக விழுந்திருப்பதால் உண்டானதாகும்’ என்றும் கூறினார் (ஜனவரி 29,1950).
தேவனுடைய மனுஷனின் சாட்சியை விசுவாசிக்கக் கூடாதவர்கள், விஞ்ஞானத்தால் நிரூபிக்கப்பட்ட இதைக் கண்டாகிலும் விசுவாசிக்கலாம். இவவிதமாக தெய்வீக நிரூபணமும், உறுதிப்படுத்தலும் ஒப்பற்ற விதத்தில் உள்ளபடியால், மனுஷருடைய எல்லா வாதங்களும், மறுப்புகளும் ஒன்றுமில்லாமல் போயிற்று. ‘நான் அபிஷேகம் பண்ணினவர்களை நீங்கள் தொடாமலும், என்னுடைய தீர்க்கதரிசிகளுக்குத் தீங்கு செய்யாமலும் இருங்கள் என்றார்’ (சங். 105:15).
The picture with the pillar of fire above the head of Bro.Branham was taken in Houston, Texas: USA., in January 1950. Becuase of the mysterious light above Bro. Branham’s head in the negative the film was sent from the Douglas Studio in Houston to Dr. George J. Lacy, ‘Investigator of Questioned Documents’ for the FBI. A microscopic examination and study was made of the entire sufrace of both sides of the film George J. Lacy pronounced the negative to be absolutely genuine. ‘I AM OF THE DEFINITE OPINION THAT THE NEGATIVE SUBMITTED FOR EXAMINATION WAS NOT RETOUCHED NOR WAS IT A COMPOSITE OR DOUBLE EXPOSED NEGATIVE.  THE LIGHT STREAK APPEARING ABOVE THE HEAD IN A HALO POSITION WAS CAUSED BY LIGHT STRIKING THE NEGATIVE’. (January 29, 1950).
Those who cannot believe the testimony of the man of God can now take the evidence of science. Where divine vindication and approval has come in such a unique manner. All man made arguments and objection have come to naught. TOUCH NOT MINE ANOINTED, AND DO MY PROPHETS NO HARM’ (Ps. 105 : 15)
மேக ஸ்தம்பம்
1963ம் ஆண்டு பெப்ருவரி 28ம் தேதி சூரியன் அஸ்தமிக்கும் நேரத்திற்கு சற்று முன்பாக, இந்த மேகத்திலிருந்து கர்த்தர் சகோதரன் பிரான்ஹாமோடு பேசினார். இதை ஏற்கனவே 1962ம் ஆண்டு டிசம்பர் 22ம் தேதியன்று ஒரு தரிசனத்தின் மூலமாக தேவன் அவருக்குத் தெரியப்படுத்தினார்.
இந்தப் படம் கிறிஸ்துவானவர் மேகத்திலே பரத்துக்கு ஏறிப் போன காட்சியை (அப் 1:0   நமக்கு நினைவூட்டுகிறது. அவர் எப்படி ஏறிப்போனாரோ அப்படியே மறுபடியும் வருவார். (அப் 1:11). இந்தப் படமானது வெகு தூரத்திலிருந்து எடுக்கப்பட்ட போதிலும் இதில் கர்த்தருடைய முகம் மிகவும் தெளிவாய்க் காணப்படுகிறது.
1963ம் ஆண்டு ஏப்ரல் 19ம் தேதி வெளியான ‘சயின்ஸ் மேகஸின்’ (Science Magazine) என்ற ஆங்கில வெளியீடு இந்த நிகழ்ச்சியைக் குறித்த செய்தியைத் பிரசுரித்ததுமன்றி, இந்தப் படத்தையும் அதன் முன் பக்கத்தில் வெளியிட்டுள்ளது. உலகமுழுவதும் அதிகமாக விற்பனையாகும் ‘லைப் மேகஸினிலும்’ (Life Magazine) 1963, மே 17ந் தேதி வெளியான இதழில் இந்த மேகத்தின் படமும் அதனோடு சில தகவல்களும் வெளியாயிற்று. இந்த அதிசயமான மேகத்தின்  நிகழ்ச்சியை விவரிக்க விஞ்ஞானிகளாலும் இயலவில்லை. நீல வானத்தில் மிகவும் அதிகமான உயரத்தில் மேகங்களை உண்டாக்கத்தக்கதான ஈரமில்லாத இடத்தில் இந்த மேகமானது தோன்றிற்று. தம்முடைய தீர்க்கதரிசியின் ஊழியத்தை உறுதிப்படுத்தத்தக்கதாய் சர்வ வல்லவர் கொடுத்த அடையாளம் எவ்வளவு பெரியதாயிருக்கிறது! கர்த்தர் பேசினார், யார் செவிகொடாதிருப்பான்?
On the 28th Feb. 1963, Just before sunset, the Lord spoke to Bro. Branham out of this cloud, even as God had made it known to him before in a vision on Dec. 22, 1962. The picture reminds us of the ascension of Christ, who was taken up in a cloud (Acts 1:9) and will return in like manner. (Acts 1:11). Although this picture was taken from a great distance, the face of the Lord is clearly visible.
The April 19th, 1963 issue of ‘Science Magazine’ published an article about this phenomenon and also carried the picture on its front page. According to the largest weekly publication of the world, ‘Life Magazine’, which brought the photo of this cloud along with a report on May 17, 1963, the phenomenon of this mysterious cloud cannot be explained by scientists. The cloud, appearing
on a blue sky, hung at such an high altitude in which no moisture exists to form a cloud. What a vindication of rhe Almighty to confirm the commission of His prophet! The Lord God hath spoken, who can but hear?
முகவுரை
‘இதோ, கர்த்தருடைய பெரிதும் பயங்கரமுமான நாள் வருகிறதுக்கு முன்னே நான் உங்களிடத்திற்கு எலியா தீர்க்கதரிசியை அனுப்புகிறேன்.
நான் வந்து பூமியைச் சங்காரத்தால் அடிக்காதபடிக்கு, அவன் பிதாக்களுடைய இருதயத்தைப் பிள்ளைகளிடத்திற்கும், பிள்ளைகளுடைய இருதயத்தை அவர்கள் பிதாக்களிடத்திற்கும் திருப்புவான்’,                                                                மல்கியா : 4  :5 – 6 
‘இனி காலம் செல்லாது; ஆனாலும் தேவன் தம்முடைய ஊழியக்காரராகிய தீர்க்கதரிசிகளுக்குச் சுவிசேஷமாய் அறிவித்தபடி ஏழாம் தூதனுடைய சத்தத்தின் நாட்களிலே அவன் எக்காளம் ஊதப்போகிறபோது தேவரகசியம் நிறைவேறும்.... வெளி : 10 : 6
முடிவடைந்து கொண்டிருக்கும் இந்த கடைசி காலத்தில், மற்றுமொரு முறை எலியாவின் ஆவியைக் கடைசி காலத்தூதனாகவும் ஏழாம் சபையின் தூதனாகவும் இவ்வுலகிற்கு தேவன் அனுப்பப் போவதாக கர்த்தருடைய வார்த்தை வாக்களித்திருக்கிறது.
இந்த வாக்குத்தத்தமானது நம்முடைய அருமை சகோதரன் வில்லியம் மரியன் பிரான்ஹாமின் ஊழியத்தில் நிரூபிக்கப்பட்டு நிறைவேறிற்று என்று நாங்கள் உறுதியாக நம்புகிறோம். 
கிறிஸ்துவின் ஆவியை ஒருங்கே பெற்ற இத் தாழ்மையான தேவ ஊழியக்காரனின் ஜீவியம் முழுவதிலும் தேவனுடைய கிரியைகளின் வெளிப்படுத்தல் பரிபூரணமாக நிரூபிக்கப் பட்டது. இதற்கு மனித ஞானம் எவ்வித விளக்கமும் கூற இயலாது.
கர்த்தர் சகோ. பிரான்ஹாமிற்கு இந்த உலகம் முழுவதிலும் அவர் செய்த ஊழியத்தில் தந்ததான பல ஆயிரக்கணக்கான தரிசனங்களில் ஒன்றாகிலும் எப்பொழுதாகிலும் நடவாமலோ அல்லது அது தேவனுடைய வார்த்தைதான் என்று நிரூபிக்கப்படாமலும், சாட்சிபகராமலும் இருந்ததில்லை.
1962ம் வருடம் டிசம்பர் 30ம் நாளன்று இந்தியானா மாகாணத்திலுள்ள ஜெபர்ஸன்வில் (Jeffersonville) என்னுமிடத் திலுள்ள தன்னுடைய சபைக்கு, சகோ. பிரான்ஹாம், ‘ஐயன் மீர், இதுவா சமயம்?’ என்ற செய்தியினைப் பிரசங்கித்தார்.  இச்செய்தியில் அவர் குறிப்பிட்ட ஒரு தரிசனத்தின்படி, தன்னுடைய குடும்பத்துடன் அரிசோனா (Arizona) என்னும் இடத்திலுள்ள  டூசான் (Tucson) என்னும் இடத்திற்குப் போகும்படி கர்த்தரால் வழி நடத்தப்பட்டார். மேலும், அந்த தரிசனம், ஒரு பெரிய வெடி அதிர்ச்சி உண்டாகுமென்றும் அதினால் அந்த நாடே அதின் உக்கிரத்தினால் குலுங்கும் என்றும் முன்னறிவித்தது.
இந்த தரிசனமானது, 1963ம் வருடம் பிப்ரவரி 28ம் நாளன்று நிறைவேறிற்று. டூசான் (Tucson) என்னுமிடத்தினின்று 40 மைல் தென்கிழக்கு பாகத்தில் சகோ. பிரான்ஹாம் இருந்தபொழுது, ஏழு தேவ தூதர்கள் அடங்கிய ஒரு கூட்டம் வானிலிருந்து அவரிடமாக இறங்கி வந்து, அவரை உயரே அவர்கள் மத்தியில் எடுத்துக் கொண்டனர். பின்பு கர்த்தர், அவரை ஜெபர்சன்வில் (Jeffersonville) சபைக்குத்  திரும்பிப் போகும்படியாகவும் அங்கு அவருக்கு ஏழு முத்திரைகளின் இரகசியங்கள் (வெளி. 6: 7 : 8 அதிகாரங்கள் முடிய) வெளிப்படுத்தப் படுமென்றும் முன்னறிவித்தார். 
இந்த ஏழு முத்திரைகளைப் பற்றிய இச்செய்திகளை, கர்த்தர் சகோதரனுக்கு வெளிப்படுத்தினவிதமாகவே, 1963ம் வருடம் மார்ச் மாதம் 17ம் தேதி தொடங்கி 24ம் தேதி வரை சகோ. பிரான்ஹாம் தம் கூடாரத்தில் பிரசங்கித்தார்.
“The Revelation of the Seven seals” என்ற தலைப்பில் கொடுக்கப்பட்ட இந்த அதிமுக்கியம் வாய்ந்த செய்திகளே, இப்பொழுது நமக்குத் தமிழில் (‘ஏழு முத்திரைகளின் வெளிப்பாடு’) கிடைக்க கர்த்தர் கிருபை செய்தார். 
ஆதியாகமம் தொடங்கி, வெளிப்படுத்தின விசேஷம் முடியவுள்ள காலங்களாய் மறைக்கப்பட்ட பல கருகலான தேவ ரகசியங்கள் இக்கடைசி காலத்தில் ஏழாம் சபையின் தூதனான சகோ. வில்வியம் பிரான்ஹாமின் மூலம் தேவன் வெளிப்படுத்த சித்தங் கொண்டமையால் நாம் மிகவும் சிலாக்கியம் பெற்ற சந்ததியார் என்று நாங்கள் முழு நிச்சயமாய் நம்புகின்றோம்.
‘நாம் சந்தோஷப்பட்டுக் களிகூர்ந்து அவருக்குத் துதி செலுத்தக் கடவோம். ஆட்டுக்குட்டியானவருடைய கலியாணம் வந்தது. அவருடைய மனைவி தன்னை ஆயத்தம் பண்ணினாள் என்று சொல்லக் கேட்டேன்’ (வெளி. 19 : 7)
இச்செய்திகளின் மூலம் மணவாட்டி தன்னை தேவ வார்த்தையின்படி சரி செய்து கொண்டு கர்த்தரைச் சந்திக்க ஆயத்தமாவாள் என்ற ஆழமான நோக்கம் ஈடேற கர்த்தர் உதவி செய்வார் என்று இப்புத்தகத்தை மணவாட்டிக்கே நாங்கள் கர்த்தருக்குள் சமர்ப்பிக்கின்றோம்.























தேவன் எளிமையில் மறைந்திருந்து அதன்பின் அவ்விதமே தம்மை வெளிப்படுத்துதல்
GOD HIDING IN SIMPLICITY,THEN
 REVEALING HIMSELF IN THE SAME
63-03-17M
பிரான்ஹாம் கூடாரம்,ஜெபர்ஸன்வில், இந்தியானா

1. நன்றி, சகோதரன் நெவில். கர்த்தர் உம்மை ஆசீர்வதிப்பாராக. காலை வணக்கம் நண்பர்களே, இக்காலை நேரத்தில் மறுபடியுமாக இக்கூடாரத்திற்கு வந்து இக்கட்டிடத்தின் அழகான அமைப்பையும் இங்கு தேவனுடைய பிள்ளைகள் இன்று அவருடைய வீட்டில் ஒழுங்காக உட்கார்ந்திருப்பதையும் காண்பது என் வாழ்க்கையில் நேர்ந்த அநேக உயரிய சம்பவங்களில் ஒன்றாக நான் நிச்சயமாய்க் கருதுகின்றேன்.
2. நேற்று இங்கு நான் வந்த போது கட்டிடத்தின் அழகான அமைப்பைக் கண்டு மிகவுமாய் வியப்புற்றேன். இது இவ்வளவு அழகாக அமையும் என்று நான் கனவிலும்கூட நினைக்கவில்லை. திட்ட வரைப் படங்களை நான் பார்த்தபோது, அவர்கள் அந்த திட்ட வரைப் படத்தை (Blueprint) வரைந்தபோது, ஏதோ ஒரு சிறு அறை ஒரு பக்கத்தில் வரையப்பட்டிருப்பதை நான் கண்டேன். ஆனால் இப்பொழுதோ, அது அழகான ஒரு இடமாக இருப்பதை நான் காண்கின்றேன். இந்த அழகான ஸ்தலத்திற்காக சர்வவல்லமையுள்ள தேவனுக்கு நாம் நன்றியுள்ளவர்களாயிருக்கிறோம். நாம்...
3. இக்காலையில் என் மனைவி, பிள்ளைகளின் வாழ்த்துக்களை உங்களுக்குக் கொண்டு வந்துள்ளேன். இப்பிரதிஷ்டை ஆராதனையிலும், கிறிஸ்துவுக்கென அர்ப்பணிக்கப்பட்ட இவ்வாரத்தின் ஆராதனையிலும் கலந்துகொள்ள அவர்கள் மிகவும் விரும்பினர். ஆனால் பிள்ளைகள் பள்ளிக்கூடங்களில் இருக்கின்றனர். அதனால் அவர்கள் வருவது கடினமான ஒன்று. வீட்டையடைய வேண்டுமென்ற ஆவல் அவர்களை விட்டு சற்று போயிருக்கிறது. ஆனால் உங்களைக்காண வேண்டுமென்ற ஆவல் எங்களை விட்டு என்றும் போகவே போகாது. அதை நம்மால் நீக்கவும் முடியாது. நண்பர்கள் இருப்பதும் மிகவும் நல்லது. எல்லா விடங்களிலுமுள்ள என் நண்பர்களை நான் மதிக்கிறேன். ஆனால் பழைய நண்பர்களிடம் விசேஷித்த ஒன்றுண்டு. நாம் புதிய நண்பர்களை சம்பாதித்துக் கொண்டாலும் பழைய நண்பர்களுடன் அவர்களை ஒப்பிட முடியாது.
4. நான் எங்கு சுற்றித் திரிந்தாலும், இந்த ஸ்தலம் எனக்கு புனித மாகத் திகழும். முப்பது வருடங்களுக்கு முன்னால், இந்த இடம் சேறு நிரம்பிய ஒரு குட்டையாக இருக்கும்போதே, அதனை இயேசுகிறிஸ்துவுக்கு நான் பிரதிஷ்டை செய்தேன். இந்த இடம் முழுவதும் ஒரு குட்டையாகவே இருந்தது. குட்டையாக இருந்த காரணத்தால்தான் இதனருகில் ரஸ்தா ஏதுமில்லை, ரஸ்தா குளத்தையொட்டி சற்று தூரத்தில் அப்பொழுது அமைக்கப்பட்டிருந்தது. இக்குட்டையில் லீலிப் புஷ்பங்கள் வளர்ந்திருந்தன.
5. ஆகவே இந்த - இந்த லீலிப் புஷ்பம் ஓர் விசித்திரமான புஷ்பமாகும். அது சேற்றில் பிறந்தாலும் கூட, அது தன் அழகைக் காண் பிக்கவேண்டுமெனில், அது சேறு, தண்ணீர், சுண்ணாம்பு இவைகளை உந்தித்தள்ளி, அதனூடே வரவேண்டியதாயுள்ளது.
6. ஆகவே அதுதான் இக்கூடாரத்துக்கும் முற்றிலுமாக சம்ப வித்துள்ளதென்று நான் இக்காலையில் கருதுகிறேன். அந்நேர முதல் இச்சிறு குட்டையின் லீலி, தண்ணீரின் வழியாக தன்னை உந்தித் தள்ளி, வெளிப்பட்டு, தன் இதழ்களைப் பரப்பி (அதாவது செய்திகள்) இங்கிருந்து பல பாகங்களுக்கும் சென்று பள்ளத்தாக்கின் லீலியாகிய இயேசுகிறிஸ்துவைப் பிரதிபலித்துக் காண்பிக்கின்றது. இக்கூடாரம் அநேக காலம் நிலைத்திருப்பதாக! தேவனுக்கென்று முற்றிலும் பிரதிஷ்டை செய்யப்பட்ட ஒரு வீடாக இது திகழ்வதாக!
7. 1933-ம் வருடத்திலேயே இக் கூடாரம் பிரதிஷ்டை செய்யப்பட்டிருந்தாலும், இந்தக் காலை வேளையிலே கிறிஸ்துவின் பேரிலுள்ள அன்பின் காரணமாகவும் பக்தியின் காரணமாகவும், இதனைக் கட்ட சாத்தியமாக்கின ஜனங்களுக்கென்று பிரத்தியேகமாக மறுபடியும் ஒரு சிறிய பிரதிஷ்டை ஆராதனை நடத்துவது ஒரு நல்ல காரியமாகும். இச்சபையைக் கிறிஸ்துவுக்கென்று பிரதிஷ்டை செய்ய காணிக்கை, மற்றவைகளை அளித்த உங்கள் ஒவ்வொருவருக்கும் என் நன்றியைத் தெரிவித்துக்கொள்ள நான் விரும்புகிறேன்.
8. மேலும், அரும்பணி புரிந்த அருமை சகோதரரான சகோ. பாங்க்ஸ் உட் (Banks Wood) சகோ. ராய் ராபர்ஸன் (Roy Roberson) அவர்களுக்கும், ஒரே இருதயத்துடன் தன்னலமின்றி பல மாதங்கள் பாடுபட்டு இக்கட்டிடம் சரிவர கட்டி முடிக்க உதவின ஏனைய சகோதரருக்கும் என் பாராட்டுகளை அளிக்கிறேன்.
9. என் ஜீவியகாலமெல்லாம் எப்பொழுதும் நான் வாஞ்சித்த விதமான இந்தப் பிரசங்க பீடத்தை காணும்படி நான் உள்ளே வந்தேன். இந்தப் பிரசங்க பீடத்தைக் காணும்படி நான் உள்ளே வந்தபோது... என் விருப்பத்தை சகோ. உட் அறிந்திருந்தார். அதேபோன்று அதைக் கட்டப் போவதாக அவர் என்னிடம் கூறவேயில்லை. ஆனால் நான் விரும்பிய வாறே அப்பிரசங்க பீடத்தை அவர் கட்டியிருக்கிறார்.
10. இக்கட்டிடமும், கட்டமைப்பும் மிகவும் மேம்பட்டதாயிருப்பதை நான் கவனித்தேன். என் நன்றியுள்ள உணர்வுகளை வெளிப்படுத்த வார்த்தைகள் போதா. அதைச் செய்ய எனக்கு ஒரு வழியும் இல்லை, பாருங்கள். ஆனால் தேவன் என் உணர்வுகளை அறிந்திருக்கிறார். இதனை தேவனுடைய வாசஸ்தலமாக்க நீங்கள் உதவின உங்கள் காணிக்கைகளுக்கும் மற்றெல்லா காரியங்களுக்கும் தேவன் உங்களுக்கு பலனளிப்பாராக! இப்பொழுது நான் சில வார்த்தைகளைக் கூறிட விரும்புகிறேன். இக்கட்டிடம் உள்ளும் புறமும் மிக அழகுடன் இருக்கிறது.
11. என் மைத்துனராகிய ஜூனியர் வெபர் ( Junior Weber) கொத்து வேலை செய்துள்ளார்! இதனைக் காட்டிலும் எதுவும் நேர்த்தியாக இருக்க முடியாது. ஏனெனில் குறைவற்ற விதத்தில் அதைக் கட்டியிருக்கிறார்.
12. வேறொரு சகோதரன் ஒலி அமைப்பைச் செய்திருக்கிறார். இக்கட்டிடம் சமமட்டமாக இருந்தாலும்கூட ஒலியானது பிரதிபலிக்க வில்லை. நான் இச்சகோதரனை இதுவரை பார்த்ததேயில்லை. இவ்வொலிப் பெருக்கிகள் கூரைகளில் பலவிதமான வழிகளில் பொருத்தப்பட் டுள்ளன. எங்கு நின்றாலும், ஒரேவிதமான ஒலி எல்லாவிடங்களிலும் கேட்கின்றது. பாருங்கள். எல்லா அறைகளிலும் ஒலிப்பெருக்கிகள் வைக்கப்பட்டுள்ளன. நாம் விரும்பும் வண்ணம் ஒலியை மிருதுவாக்கலாம்; அல்லது சப்தமாக்கிக் கொள்ளலாம். சர்வ வல்லமையுள்ள தேவனின் கரங்கள்தாம் இவைகளையெல்லாம் செய்தன என நான் நம்புகிறேன் இப்பொழுது......
13. நாம் தேவனைத் தொழுதுகொள்வதற்கென்று, முப்பது வருடங்களுக்கு முன் இருந்ததைக் காட்டிலும் இப்பொழுது ஒரு சிறந்த கட்டிடத்தை தேவன் நமக்கு அளித்துள்ளார். முப்பது வருடங்களுக்கு முன்பாக ஒரு மண் தரைதான் இக்கட்டிடத்திற்கு இருந்தது. குளிர்காய்வதற்கென நாங்கள் மரத்தூளை உபயோகித்து பழைய கரி அடுப்புகளின் அருகில் உட்காருவது வழக்கம். கட்டிடம் கட்டும் பொறுப்பேற்ற சகோ. உட்டும், சகோ. ராபர்ஸனும், பழைய கட்டிடத்தில் சதுரத்தூண்கள் அமைந்திருந்த ஸ்தலத்தை எனக்குக் காண்பித்தனர். ஒருமுறை அடுப்பினின்று புறப்பட்ட நெருப்பு கைமரத்தை (rafter) இரண்டு மூன்று அடிகள் எரித்துவிட்டது. தேவன் தாமே அது முழுவதும் எரிந்து போகாமல் பாதுகாத்தார். கூடாரத்தின் முழு பாரமும் அதன் மேல்தான் அமர்ந்திருந்தது. என்றாலும் அது விழுந்து போகவில்லை. தேவனுடைய கரம்தான் அதைத் தடுத்தது. ஆனால் இப்பொழுதோ எஃகினால் செய்யப்பட்ட உத்திரங்களால் (girders) அது ஸ்திரமாக்கப்பட்டுள்ளது.
14. தேவனுடைய கிருபையினாலே உட்புறத்தை சரியாக்குவதே நம்முடைய கடமை என்று நான் நினைக்கிறேன். நாம் தேவனுக்கு நன்றியுள்ளவராயிருக்கும் விதத்தில்... இது ஒரு அழகிய கட்டிடமாக அமைவது மாத்திரமல்ல, இங்கு ஆராதனைக்குக் குழுமியுள்ளவர்களில் ஒவ்வொருவரிலும் இயேசுகிறிஸ்துவின் அழகான குணாதிசயம் காணப்படுவதாக. இது தேவனுக்கென்று பிரதிஷ்டை செய்யப்பட்ட ஒரு ஸ்தலமாகத் திகழ்வதாக! இதில் ஆராதனை செய்பவர்கள் பிரதிஷ்டை செய்யப்பட்ட ஜனங்களாக இருப்பார்களாக! ஏனெனில், இக்கட்டிடம் எவ்வளவு அழகுடன் இருந்தாலும்... இதன் அழகை நிச்சயமாக மெச்சுகிறோம். ஆனால் ஒரு சபையின் அழகு, அதன் மக்களின் குணாதிசயத்தின் பேரில் சார்ந்துள்ளது. இது எப்பொழுதும் அழகான தேவனுடைய வீடாகத்திகழும் என நான் நம்புகிறேன்.
15. நான் அநேக வருடங்களுக்கு முன்பு மூலைக்கல்லை நாட்டி பிரதிஷ்டை ஆராதனை நடத்தியபோது, ஒரு மகத்தான தரிசனத்தைக் கண்டேன். அத்தரிசனம் அன்று காலை நான் பிரதிஷ்டை செய்த மூலைக்கல்லின் மேல் எழுதப்பட்டுள்ளது.
16. நான் வெளிவர தாமதித்ததைக் குறித்து நீங்கள் ஒருக்கால் வியந்திருக்கலாம். நான் இப்புதிய சபையில் நுழைந்ததும் என் முதன் வேலையாக ஒரு வாலிபனுக்கும் வாலிபப் பெண்ணுக்கும் அலுவலகத்தில் விவாகத்தை நடத்தி வைத்தேன். அந்நாளின் வைபவத்திற்கென, கிறிஸ்துவிற்கு ஒரு மணவாட்டியை ஆயத்தப்படுத்தும் உண்மையுள்ள ஊழியக்காரனாக நான் இருப்பேன் என்பதற்கு இது ஓர் அடையாளமாயிருப்பதாக.
17. துவக்கத்தில் நாம் செய்தவிதமாகவே இப்பொழுது நாம் செய்வோம். சபையின் முதல் பிரதிஷ்டை ஆராதனையை நாம் செய்த போது, முலைக் கல்லை நாட்டினபோது நான் இருபத்தொன்று அல்லது இருபத்திரண்டு வயது சென்ற ஓர் வாலிபனாயிருந்தேன். நான் விவாகம் செய்வதற்கு முன்பாகவே அது நடந்தது (பிரதிஷ்டை ஆராதனை - தமிழாக்கியோன்). தேவ ஜனங்களோடு சரியான முறையில் தேவனை ஆராதிக்க ஒரு தகுந்த ஸ்தலத்தை ஆயத்தம் செய்ய வேண்டுமென்ற எண்ணம் எனக்குள்ளிருந்தது. ஒரு அழகான கட்டிடத்தின் மூலமாக நாம் தேவனை சரிவரத் தொழுதுகொள்ள இயலாது. ஆனால் பிரதிஷ்டை செய்யப்பட்ட ஜீவியத்தின் மூலமாகவே அவ்வாறு செய்ய முடியும்.
18. நாம் பிரதிஷ்டை ஜெபத்தை ஏறெடுக்கும் முன்பு, வேதத்தை வாசித்து இந்த கூடாரத்தை தேவனுக்கென்று பிரதிஷ்டை செய்வோமாக! அதன் பின்னர் நான்..... கொடுக்கப்படப்போகின்ற என்னுடைய செய்தியை அமைப்பதற்காக இக்காலையில், சுவிசேஷத்தைக் குறித்த ஒரு செய்தியை நான் கொண்டுள்ளேன்.
19. இன்றிரவு, நான் வெளிப்படுத்தின விசேஷம் 5-ம் அதிகாரத்தைக் குறித்து பேசவிரும்புகிறேன். அது ஏழு சபையின் காலங்களை ஏழு முத்திரைகளுடன் பொருத்துகின்றது. ஆதலால் நான்... பிறகு நாம்...
20. திங்களிரவு வெள்ளைக் குதிரையின் மேல் வீற்றிருக்கிறவனைக் குறித்து சிந்திப்போம். செவ்வாயிரவு.... கறுப்புக் குதிரையின் மேல் வீற்றிருக்கிறவனைப் பற்றியும், அவ்வாறே நான்கு குதிரைகளின் மேல் வீற்றிருக்கிறவர்களெல்லாரையும் குறித்தும் தியானிப்போம். அதன் பின்பு ஆறாம் முத்திரை திறக்கப்படுகின்றது.
21. ஆகவே பிறகு அடுத்த ஞாயிறு காலை, கர்த்தருக்குச் சித்தமானால்... நாங்கள் அதை பிறகு அறிவிப்போம். ஒரு வேளை, அடுத்த ஞாயிறு காலையில் வியாதியஸ்தருக்கென்று இக்கட்டிடத்தில் ஒரு ஜெப ஆராதனையை நாம் வைப்போம்.
22. ஞாயிறு இரவு ஏழாம் முத்திரையுடன் கூட்டத்தை முடிப்போம். ஏழாம் முத்திரையைப் பற்றி அந்த அமைதியினாலே "பரலோகத்தில் ஏறக்குறைய அரை மணி நேரம் அமைதல் உண்டாயிற்று'' என்னும் சிறிய வசனம் மாத்திரமே வேதத்தில் காணப்படுகின்றது (வெளி. 8:1). ஆகையால் ஏழாம் முத்திரையைத் திறப்பதற்கு கர்த்தர் தாமே அருள் புரிவாராக!
23. இப்பொழுது, இம்முத்திரைகள் எவற்றைக் குறிக்கின்றன என்பதனை உங்களைப் போலவே நானும் இன்று காலையில் அறியாதவனாயிருக்கிறேன். அவைகளை வியாக்கியானம் செய்யும் வேததத்துவ போதனைகளுண்டு. ஆனால் அவை மனிதனால் அளிக்கப்பட்டவை. எனவே அவை சரியாயிருக்க முடியாது. ஆகையால் நீங்கள் கவனிப் பீர்களானால் அதன் உண்மையான வியாக்கியானம் தேவ ஆவியால் ஏவப்பட்டு அளிக்கப்பட வேண்டும். அது தேவன் தாமே, அந்த ஆட்டுக் குட்டியானவர் ஒருவர் மாத்திரமே அதைச் செய்ய முடியும். ஆகவே இன்று இந்த இரவு அந்த மீட்பின் புஸ்தகத்தைக் குறித்ததாகும்.
24. இப்பொழுது நான் இந்தக் கூட்டங்களில் வியாதியஸ்தருக்காக ஜெபிப்பதைக் குறித்து அறிவியாத காரணம் என்னவெனில்... நான் சில நண்பர்களுடன் தங்கி, என்னுடைய ஒவ்வொரு நிமிடமும் படிப்பதிலும், ஜெபிப்பதிலுமே தரித்திருக்கிறேன். நான் மேற்கில் செல்வதற்கு சற்று முன்பு, அந்த ஏழு தூதர்கள் பறந்து வந்ததைக் குறித்து நான் கண்ட தரிசனத்தை நீங்கள் அறிவீர்கள். ஆகவே, நீங்கள் அதைப் பற்றி பிறகு புரிந்து கொள்வீர்கள்.
25. இப்பொழுது, இப்பொழுது, தேவனுக்கென்று பிரதிஷ்டை பண்ணப்பட்ட அல்லது சில நிமிடங்களில் பிரதிஷ்டை செய்யப்பட இருக்கின்ற இக்கட்டிடத்தில் நாம் இவைகளைச் செய்ய வேண்டுமென்று நான் நினைக்கிறேன். இந்த கட்டிடத்தில் நாம் வியாபாரம் எதுவும் செய்யக்கூடாது. தேவனுடைய வீட்டில் வாங்கவோ விற்கவோ கூடாது. ஊழியக்காரர் இங்கு வந்து புஸ்தகங்களையும், மற்றவைகளையும் விற்பது ஒருபோதும் அனுமதிக்கக்கூடாது. அது எதுவாயிருந்தாலும் சரி. புஸ்த கங்கள் விற்பதற்கு வேறு ஸ்தலங்கள் உள்ளன. ஏனென்றால் நாம் - நாம் நம்முடைய கர்த்தரின் வீட்டில் கொள்ளவோ விற்கவோ கூடாது. தேவனுடைய வீடானது பரிசுத்தமானதாயும், ஆராதனைக்கென்று ஒதுக்கப்பட்ட ஸ்தலமாயுமிருக்க வேண்டும். பாருங்கள்? தேவன் நல்ல ஒரு ஸ்தலத்தை நமக்கு அளித்திருக்கிறார். அதனை நாம் அவருக்கென பிரதிஷ்டை செய்து அதனுடன் நம்மையும் அவருக்கென்று பிரதிஷ்டை செய்வோமாக!
26. இப்பொழுது நான் கூறப்போவது சற்று கடுமையாக இருக்கலாம். இந்த ஸ்தலம் ஒருவரையொருவர் சந்தித்து அளவளாவும் ஸ்தலமன்று; இது தேவனை ஆராதிக்கும் ஸ்தலமாக உள்ளது. ஆராதிக்கும்போது நாம் தேவனோடு பேசுவதைத்தவிர வேறு சமயத்தில் ஒருவரோடொருவர் ஒரு வார்த்தையும் முணுமுணுக்கக் கூடாது; மிக்க அவசியமானால் ஏதாவது ஒரு வார்த்தை பேசலாம். பாருங்கள்? நாம் கூட்டமாகக் கூடி வீணான வார்த்தைகளைப் பேசக்கூடாது. நாம் கட்டிடத்திற்குள் இங்கும் அங்கும் நடக்கக் கூடாது. அல்லது நம் பிள்ளைகளை ஓட அனுமதிக்கக்கூடாது. இதை உணர்ந்தவர்களாய், இவையெல்லாவற்றையும் கவனமாய்ச் செய்யும்படி, நாங்கள் இக்கட்டிடத்தைக் கட்டியுள்ளோம். இவைகளை இவ்விதமாய் இங்கு அமைத்துள்ளோம். இங்கு குழுமியிருக்கும் அநேகர் அன்னியராயிருக்கின்றனர். ஆனால் இக்கூடாரத்தின் அங்கத்தினர்கள் இது சர்வ வல்லமையுள்ளவரின் ஊழியத்திற்கென்று பிரதிஷ்டை செய்யப்படவிருக்கிறது என்பதனை அறிவர். ஆகையால், நாம் நம்மை பிரதிஷ்டை செய்து, பிரகாரத்துக்குள் நுழையும்போது அமைதியாயிருந்து தேவனை ஆராதிப்போம்.
27. நாம் ஒருவரை ஒருவர் சந்திக்க விரும்பினால் அந்தவிதமாக நாம் சந்தித்துக்கொள்ள வேறு இடங்கள் நமக்கு உண்டு. ஆனால் இவ்விதம், இங்கே சுற்றி நடக்கவேண்டாம். ஏனெனில் இங்கு அதிக சப்தமும் மற்றவைகளும் இருப்பின், நீங்கள் நினைப்பதையே உங்களால் அறியமுடியாது; உள்ளே வருபவருக்கும் என்ன செய்வதென்றும் தெரியாமல் போய்விடும். பாருங்கள். இது மனித சுபாவமாகும். இச்செயல் கள்தான் உண்மையாகவே வருந்தும் அளவிற்கு என்னை பாதிப்புக் குள்ளாக்கிய உணர்வு உண்டாக்கியதை அநேக சபைகளில் நான் கண்டிருக்கிறேன். இப்பிரகாரம் (Sanctuary) ஆராதனைக்கென்று பிரதிஷ்டை செய்யப்பட்டுள்ளது. ஒருவரையொருவர் சந்திப்பதற்கல்ல. நீங்கள் ஒருவரோடொருவர் சம்பாஷிக்க விரும்பினால் கூடாரத்தின் வெளியில் நின்று பேசிவிட்டு வாருங்கள். நீங்கள் அங்கு பேசுவதும் வீணான சம்பாஷணையாயிராமல் அது பரிசுத்தமுள்ளதாயும் சரியானதாயும் இருக்க வேண்டும். நீங்கள் ஒருவர் வீட்டிற்கு ஒருவர் செல்லுங்கள். மற்றவரி டத்திற்கு நீங்கள் விஜயம் செய்யுங்கள். ஆனால் நீங்கள் அந்த கதவிற் குள்-கூடாரத்திற்குள் நுழையும்போது அமைதியைக் கையாளுங்கள்.
28. நீங்கள் தேவனுடன் உரையாட இங்கு வருகின்றீர்கள். பாருங்கள். அவரும் உங்களுக்கு மறு உத்தரவு அருள விட்டுக்கொடுங்கள். நம்மிட முள்ள ஒரு குறைபாடு என்னவெனில், நாம் அதிகமாக அவருடன் உரையாட விரும்புகின்றோமேயன்றி, அவர் நம்முடன் பேசுவதை உற்றுக்கேட்க நாம் விரும்புவதில்லை. நீங்கள் இதற்குள் வரும்போது, அவருக்குக் காத்திருங்கள்.
29. பழைய கூடாரத்தை நான் பிரதிஷ்டை செய்தபோது மேஜர் உல்ரிச் (Major Ulrich) இசையிசைத்தார். நான் மூன்று சிலுவைகள் பின்னால் நின்று அந்த ஸ்தலத்தை பிரதிஷ்டை செய்தேன். அவ்வாராதனையில் பங்கேற்ற ஒரு நபரும்கூட ஒருக்கால் இன்று காலை நம் மத்தியில் இல்லாமலிருக்கலாம். யாரும் இடையில் பேசுவதற்கு நான் அப்பொழுது சம்மதிப்பதேயில்லை. வாயிற்காப்போர் கதவுகள் அருகில் நின்று, யாரும் பேசாதபடி கூர்ந்து கவனித்துக்கொள்வர். வெளியில் நீங்கள் பேசி முடித்த பின்னர், நீங்கள் உள்ளே வாருங்கள். நீங்கள் விரும்பினால், அமைதியாக பீடத்தின் முன்னால் வந்து, அமைதியாக ஜெபித்து விட்டு, உங்கள் ஆசனங்களுக்குச் சென்று வேதத்தை திறந்து வாசிக்கலாம். உங்களுக்கு அடுத்து உட்கார்ந்திருப்பவர்கள் அவ்வாறு செய்யாவிடில், அது அவர்களைச் சார்ந்தது. அவர்கள் உங்களிடம் பேச விரும்பினால், "நான் உங்களை வெளியில் சந்தித்து பேசுகிறேன். இங்கு நான் ஆண்ட வரை ஆராதிக்க வந்துள்ளேன்'' என்று அவர்களிடம் கூறுங்கள். நீங்கள் வேதத்தைப் படித்துக்கொண்டிருக்கலாம். அல்லது அமைதியாக ஆச னத்தில் அமர்ந்திருக்கலாம்.
30. முன்பிருந்த கூடாரத்தில் பியானோ கருவி அம்மூலையில் இருந்தது. சகோதரி கெர்டி (Sister Gertie) ஆராதனை சமயம் வரும்வரை, "மீட்பர் மரித்த குருசண்டை' என்னும் பாட்டையோ அல்லது வேறுபாட் டையோ மிகவும் இனிமையும், மிருதுவாகவும் பியானோ கருவியில் வாசிப்பார். அதன் பின்பு பாட்டுக்குழுவின் தலைவர் எழுந்து நின்று, சபையார் ஓரிரண்டு பாட்டுக்களைப் பாட, அவர் அவைகளை நடத்துவார். இல்லையெனில் யாராவது ஒருவர் தனியாகப் (Solo) பாடுவார். ஆனால் ஒரு குழுவாகப் பாடிக்கொண்டேயிருக்க நான் ஒருபோதும் அனுமதித்த தில்லை. இவ்விதமாக தொடர்ந்து இசை இசைக்கப்படும். அப்பொழுது நான், இதுவே பிரசங்கிக்க சமயம் என்றறிந்து வெளியே வருவேன். இவ்விதமாக இசையிசைக்கப்படும்போது பிரசங்கிக்கும் சமயம் வரும் வரை நான் கேட்டுக் கொண்டேயிருப்பேன்.
31. சபையார் ஜெபித்து அல்லது துதித்துக் கொண்டிருக்கும்போது ஒரு ஊழியக்காரர் பரிசுத்த ஆவியானவரின் அபிஷேகத்துடன் அவர்கள் மத்தியில் பிரசங்கிக்க வந்தால், அவர்கள் பரலோகத்திலிருந்து வரும் செய்தியைக் கேட்பார்களென்பது திண்ணம். அது நிச்சயமானதாகும். அதினின்று விலகியிருக்கின்ற வழி என்பது ஒன்றுமேயில்லை. ஆனால் ஒரு போதகர் குழப்பமுற்ற நிலையில் சபையாரின் மத்தியில் வரும்போது, எல்லாம் குழப்பமாயிருக்கும். அதன் காரணமாக, பரிசுத்த ஆவியான வரும் துக்கமடைவார். நமக்கு குழப்பமான ஒன்று அவசியமில்லை. நாம் இங்கு ஆராதிக்கவே வருகிறோம். நான் சில நிமிடங்களில் அன்பான வீடுகளைக் குறித்தும், மற்றவற்றைக் குறித்தும் பேசுவேன். நாம் நம் நண்பர்களின் வீடுகளுக்குச் செல்கிறோம்; அவர்களை நம் வீடுகளில் ஏற்றுக்கொள்கிறோம். ஆனால் இதுவோ தேவனுடைய வீடாயிருக் கின்றது.
32. இப்பொழுது இங்கு சிறு குழந்தைகள் உள்ளனர். அவர்களுக்கு எவ்வித வித்தியாசமும் தெரியாது. அவர்கள் வேண்டுவதை பெற்றுக்கொள்ள வேண்டுமாயின், அழுவதைத்தவிர வேறொன்றையும் அவர்கள் அறியார்கள். இந்தக் குழந்தைகள் சில வேளைகளில் தண்ணீருக்காகவோ அல்லது கவனிக்கப்படவோ அழ நேரிடும். ஆகவே, தேவனுடைய கிருபையால் அவர்களுக்கென்று நாங்கள் ஒரு அறையை அர்ப்பணித்துள்ளோம். நீங்கள் பட்டியலில் பார்க்கும்போது 'க்ரை ரூம்' (cry room) என்றிருப்பதைக் காணலாம். அது எனக்கு நேர் எதிராய்க் கட்டப்பட்டுள்ளது. தாய்மார்கள் தங்கள் குழந்தைகளை அங்கு எடுத்துச் செல்லலாம்.
33. இப்பொழுது, இங்கே பிரசங்க பீடத்தில் இருக்கும் எனக்கு அது எந்த இடையூரையும் விளைவிக்காது. நான் அபிஷேகத்தினால் பிரசங்கிக்கும் சமயம், குழந்தைகள் அழுதால் அது என்னைப் பாதிப்பதில்லை. ஆனால் பிரசங்கத்தைக் கேட்கும் ஒரு சிலருக்கு அது தொந்தரவாய் இருக்கக்கூடும். தாய்மார்களால் தங்கள் குழந்தைகளின் விசும்பலைத் தவிர்க்க (whimpering) முடியாது. நீங்கள் உங்கள் குழந்தைகளைச் சபைக்குக் கொண்டு வரவேண்டும். ஒரு உண்மையான தாய் தன் குழந்தையை சபைக்கு அழைத்து வரவே விரும்புவாள். நீங்கள் செய்ய வேண்டியதும் அதுதான்.
34. அழும் குழந்தைகளை ஒதுக்கும் அறையிலிருந்து கட்டிடத்தின் எல்லா பாகங்களையும் காணலாம். அங்கு ஒரு ஒலிப்பெருக்கி அமைக் கப்பட்டுள்ளது. உங்கள் விருப்பப்படி, ஒலியின் அளவை நீங்கள் கூட்டி அல்லது குறைத்துக் கொள்ளலாம். தாய்மார்களின் சௌகரியத் திற்காக ஒரு கழுநீர் அறையும் குழாயும் வைக்கப்பட்டுள்ளது. நீங்கள் அமருவதற்கென ஆசனங்கள் வைக்கப்பட்டுள்ளன. குழந்தைகளின் உடுப்புக்களை மாற்றுவதற்கும் அங்கு வசதியுண்டு. எல்லாம் சரியாக அமைக்கப்பட்டுள்ளன.
35. அநேக சமயங்களில் வாலிபப் பிள்ளைகள் குறிப்புச் சீட்டுகளையும், மற்றவைகளையும் சபையில் மாற்றிக் கொள்வதுண்டு. இதைவிட சிறந்ததை அறியும் வயது உங்களுக்கு உண்டு. பாருங்கள்? இதைவிட சிறந்ததை நீங்கள் அறிந்து கொள்ள வேண்டும். பாருங்கள்? நீங்கள் இங்கே... நீங்கள் உண்மையான ஒரு மனிதனாயிருந்து, ஒரு நாளில் தேவனுடைய இராஜ்ஜியத்திற்கென்று ஒரு குடும்பத்தை எழுப்ப வேண்டு மென்று எதிர்பார்ப்பீர்களானால், இப்பொழுதே, ஆரம்பத்திலேயே துவங் கட்டும். சரியாக செயல்படுங்கள்; செய்யுங்கள். இது உண்மை.
36. இப்பொழுது, அவ்விதம் நேர்ந்தால் அவர்களைத் தடுப்பதற்கென்றே வாயிற்காப்போர் நியமிக்கப்பட்டிருக்கின்றனர். அவர்கள் கடமையும் இதுவே. தர்மகர்த்தாக்கள் இங்கு முன்னால் அமர்ந்திருப் பார்கள். வாலிபப் பிள்ளைகளில் யாராவது துர்ச்செய்கைகளில் ஈடுபட ஆரம்பித்தால், அவர்களை அமைதியாக இருக்கும்படிச் சொல்ல வாயிற் காப்போர் கட்டளை பெற்றுள்ளனர்.
37. இப்படிப்பட்ட மரியாதை அற்றவர்கள், தங்கள் ஆசனங்களை, பிரசங்கத்தை உண்மையாய் விரும்பிக் கேட்பவர்களுக்கு அளித்தல் நல்லது. தேவனுடைய வார்த்தையை கேட்கும் நோக்கத்துடன் வருபவர் உண்டு. நாமும் அதற்காகவே இங்குள்ளோம், கர்த்தருடைய வார்த் தையை கேட்பதற்காகவே. ஆகவே ஒவ்வொருவரும் அதைக் கேட்கவே விரும்புகின்றனர். வார்த்தையைக் கேட்க வருகின்ற ஒவ்வொருவரும், மிக அமைதியாயிருக்க வேண்டுமென்றே விரும்புகின்றனர்; பேசவும் மற்றவைகளைச் செய்யவும் அல்ல.
38. நீங்கள் கர்த்தரைத் தொழுது கொள்ளவே வந்திருக்கிறீர்கள். நீங்கள் சத்தமிட்டு கர்த்தரைத் துதிக்க விரும்பினால் யாரும் உங்களைத் தடை செய்யப்போவதில்லை. பாருங்கள். ஏனெனில் உங்களுக்கு விருப்பமுள்ள முறையில் தேவனை ஆராதிப்பதற்கென்றே நீங்கள் வந்திருக்கிறீர்கள். ஆனால் நீங்கள் பேசிக்கொண்டும் குறிப்புச் சீட்டுகளை மாற்றிக் கொண்டு இருக்கையில் ஒருவருமே கர்த்தரைத் தொழுது கொள்ள முடியாது. அவ்வாறு செய்யும்போது கர்த்தரைத் தொழுது கொள்வதிலிருந்து யாரோ ஒருவர் விலகிச் செல்ல நீங்கள் ஏதுவாயிருக் கிறீர்கள். பாருங்கள். அது தவறானது என்றே நாங்கள் உணர்கின்றோம். இச்சபையானது தேவனுடைய ராஜ்யத்திற்கென்றும் அவருடைய வசனம் பிரசங்கிப்படுவதற்கும் பிரதிஷ்டை செய்யப்பட்டிருப்பதால், நீங்கள் இங்கு வந்து ஜெபம் செய்து தேவனை ஆராதித்தல் வேண்டும் என்றும், இக்காரணத்திற்காகவே இங்கு வர வேண்டும் என்றும் இச் சபைக்கும் இங்குள்ள சபையோருக்கும் ஒரு விதியாக (Ruling) வைக்கவே நாங்கள் விரும்புகிறோம்.
39. வேறொரு காரியத்தை நான் உங்களுக்குக் கூறவிரும்புகிறேன். சாதாரணமாக சபைகளிலுள்ள மக்கள்.... இது இங்குள்ளதாக நான் நினைக்கவில்லை. ஏனெனில் நான் இங்கிருந்து உடனே சென்றுவிடுகிறேன்.... பாருங்கள்.
40. நான் மற்ற ஆராதனைகளில் பிரசங்கம் செய்கின்ற நேரத்திலும் அபிஷேகம் வருகின்றது. தரிசனங்கள் சம்பவிக்கின்றன. அதன்பின் நான் களைப்படைந்து, அறைக்குள் சென்றுவிடுகிறேன். இது எனக்கு மிகுந்த சிரமத்தை அளிப்பதால், பில்லியோ அல்லது இங்குள்ள மற்றவர்களோ என்னை வீட்டுக்கு அழைத்துச் செல்வர். அது என்னிலிருந்து விலகும்வரை நான் சிறிது ஓய்வு எடுத்துக்கொள்வேன். ஏனெனில் அது மிகவும் பிரயாசையடைகின்ற காரியமாகும்.
41. சிறுபிள்ளைகள் பிரகாரம் முழுவதும் ஓட அனுமதிக்கின்ற சபைகளை நான் கண்டிருக்கிறேன். வாலிபர் நின்று அறைமுழுவதும் ஒலிக்கும்படியாக ஒருவருக்கொருவர் சத்தமிடுவதையும் நான் கண்டி ருக்கிறேன். அன்று இரவு ஆராதனையையோ அல்லது பின்னொரு சமயம் நடக்கும் ஆராதனையையோ குலைப்பதற்கான இதுதான் நல்ல வழி. பாருங்கள்?
42. ஆராதனை முடிந்தவுடன் கூடாரத்தை விட்டு உடனே சென்று விடுங்கள். அப்பொழுது நீங்கள் ஆராதனை முடித்திருப்பீர்கள். பிறகு நீங்கள் வெளியில் சென்று ஒருவரோடொருவர் நீங்கள் விரும்புகின்ற காரியங்களைப் பேசலாம். யாரிடமாவது எதையாவதொன்றை நீங்கள் பேச விரும்பினால் அல்லது காணவிரும்பினால் அல்லது எதுவாயிருந் தாலும் அவர்கள் வீட்டிற்குச் சென்று நீங்கள் பேசலாம். ஆனால் இதனுள் அதைச் செய்யாதீர்கள். தேவனுக்கென்று இந்த ஸ்தலத்தை பிரதிஷ்டை செய்வோமாக! பாருங்கள்? இது தேவன் சந்திக்கும் ஸ்தலமாயிருக்கிறது. இங்குதான் நாமும் அவரை சந்திக்கிறோம். பாருங்கள்? பிரகாரத்தினின்று தேவனுடைய வார்த்தை புறப்பட்டுச் செல்லுகின்றது. அவ்விதம் நாம் செய்வது நம்முடைய பரமபிதாவுக்கு பிரீதியாயிருக்கும்.
43. நீங்கள் இங்கு வரும்பொழுது, உங்கள் நடுவில் வரங்கள் கிரியை செய்யத் துவங்குவதை நீங்கள் கண்டு கொள்ளல் வேண்டும். இப்பொழுது. சாதாரணமாக... இது இவ்விதமாக இங்குள்ளதாக நான் நம்பவில்லை; ஆனால் மக்கள் ஒரு புதிய சபையை பெறும்போது, அவர்கள் செய்கின்ற முதல் காரியம், அவர்கள் மிகவும் ஆசார விரைப்பு நடை வாய்ந்தவர்களாகி (starchy) விடுவார்கள். அதை நீங்கள் ஒருபோதும் விரும்பக்கூடாது. ஏனெனில் இது தேவனை ஆராதிக்கும் ஸ்தலமாகும். இது கர்த்தருடைய வீடாகும். ஆவிக்குரிய வரங்கள் உங்கள் நடுவில் கிரியைச் செய்ய ஆரம்பிக்கும் பொழுது...
44. நான் ஜெபர்ஸன்வில்லை விட்டுச் சென்ற பிறகு அநேகர் இதைத் தங்கள் வீடாக்கிக்கொள்ளும்படியாக (தொழுது கொள்ளும் வீடு - தமிழாக்கியோன்) வெவ்வேறு பாகங்களிலிருந்து இங்கு குடிவந்திருக் கின்றனர் என்று கேள்விப்பட்டேன். இதற்காக நான் தேவனுக்கு நன்றி யுள்ளவனாயிருக்கிறேன். நான் நம்புகிறேன்...
45. ஒரு வாலிபனாக நான் மூலைக்கல்லை நாட்டி இக்கூடாரத்தை நான் பிரதிஷ்டை செய்த காலை வேளையில், இயேசு கிறிஸ்துவின் வருகையை காணுமட்டும் இது நிலைத்திருக்க வேண்டுமென்று நான் அப்பொழுது ஜெபித்தேன். அந்த கூடாரத்தை எழுப்பினதன் மூலம் நான் அதிக கடனாளியானேன். சபையார் சொற்ப பேராயிருந்தபடியால் ஒருமுறை காணிக்கை எடுத்தால் முப்பது அல்லது நாற்பது சென்டுகள் மாத்திரம் தான் கிடைக்கும். ஆனால் கடனை அடைப்பதற்கும் மற்ற செலவிற்கும் மாதம் 150 அல்லது 200 டாலர்கள் தேவைப்பட்டன. நான் வேலையி லிருந்தபடியால், இக்கடனை என்னால் தீர்க்க முடியுமென்ற உறுதி எனக் குள்ளிருந்தது. என் போதக உத்தியோகத்தின் பதினேழு வருடகாலத்தில் நான் என் ஜீவனத்திற்கு அவசியமானதைத்தவிர, எனக்குக் கிடைத்த எல்லா பணத்தையும், உண்டிப்பெட்டியில் சேர்ந்த காசுகளையும் தேவ னுடைய ராஜ்யத்திற்கென்று செலவிட்டேன்.
46. ஒரு வருட காலத்திற்குள் இது ஒரு மோட்டார் வண்டிக் கொட் டகையாக (garage) மாறுமென்று அநேகர் எண்ணினர், தீர்க்கதரிசனமும் உரைத்தனர். சாத்தானும் ஒரு வழக்குமன்ற வியாஜ்யத்தின் மூலம் இதனைப் பறிக்கப் பார்த்தான். இக்கூடாரத்தில் பணிபுரிந்த சமயம் தன் காலில் அடிப்பட்டது என்று ஒருவன் வியாஜ்யம் தொடர்ந்து அதற்கு நஷ்ட ஈடாக இக்கூடாரத்தையே கேட்டான். அநேக வருடங்களாக இவ்வூழியத்தில் நான் நிலைநின்றேன். ஒரு வருடகாலத்தில் இக்கூடாரம் அழிந்து போகும் என்ற எண்ணத்திற்கு மாறாக இது அமெரிக்காவின் தலைசிறந்த சபைகளுள் ஒன்றாக இன்று விளங்குகிறது. அது உண்மை .
47. இங்கிருந்து ஜீவனுள்ள தேவனின் வார்த்தை புறப்பட்டு உலகின் எல்லா பாகங்களுக்கும் சென்றுக்கொண்டேயிருக்கின்றது. ஆம். நாம் அறிந்துள்ளபடி அது வானத்தின் கீழே உலகிலுள்ள ஒவ்வொரு தேசத்தையும் சுற்றி சுற்றி வந்துகொண்டிருக்கிறது. இதற்கு நாம் நன்றி யுள்ளவர்களாயிருப்போமாக!
48. நாம் ஆராதிப்பதற்கென்று நமக்கு ஒரு நல்ல, சுத்தமான, அமருவதற்கு அருமையான கூடாரம் நமக்குண்டு. நமக்கு முன் வைக் கப்பட்டுள்ள ஊழியத்தில் நாம் நம்மை அர்ப்பணித்து கிறிஸ்துவுக்கு நம்மை பிரதிஷ்டை செய்வோமாக!
49. ஜீவனுள்ள தேவனின் ஊழியக்காரனும், உண்மையான போதகனும், நம் அருமை சகோதரனுமான சகோ. நெவில் (Bro. Neville), தான் செய்தியை அறிந்த அளவுக்கு அதை உறுதியாக பற்றிக்கொண்டு தன் முழு முயற்சியுடன் ஊழியத்தில் நிலைகொண்டிருக்கிறார். அது உண்மை . அவர் சாதுவான குணம் படைத்தவர். அவர் சிறிது தயக்கம்... இல்லை, தயக்கம் இல்லை; அவ்வாறு கூற நான் விழையவில்லை. ஆனால் அவர் மிக மிக சாதுவான குணம் படைத்தவராயிருப்பதால் கடூரமான வார்த்தைகள் உபயோகித்து, ஜனங்களின் மனதைப் புண்படுத்த அவர் விரும்புவதில்லை. அவர் யாரையும் 'அமைதியாயிரு' என்றோ அல்லது 'உட்காரு' என்றோ அதட்டுவதை நான் ஒலிநாடாக்களில் (tapes) கேட்ட தில்லை. அதை நான் கவனித்திருக்கிறேன்.
50. ஆனால் நான் அவ்வாறு செய்வதுண்டு. என்னுடைய வார்த் தைகளை நீங்கள் நினைவு கூற வேண்டுமென்று நான் விரும்புகிறேன். பாருங்கள். நான் கூறுவதெல்லாம் ஒலிநாடாக்களில் பதிவாகின்றன என்பது ஞாபகமிருக்கட்டும். ஆகவே தயவு செய்து, ஒவ்வொரு உதவி யாளனும் கண்காணிப்பாளனும், தன்னுடைய கடமை என்னும் ஸ்தானத்தில் நிற்கவேண்டும். தேவனிடத்திலிருந்து வந்துள்ள ஒரு கட்டளையின் கீழிருந்து அந்த ஸ்தானத்தை புனிதத்துடன் கைக்கொள்ள வேண்டும் என்பதை நினைவில்கொள்ளுங்கள். பாருங்கள்? ஒவ்வொரு தர்மகர்த்தாவும் அவ்விதமே. ஒரு மேய்ப்பன் கொண்டு வரவேண் டியது.
51. இவைகளைக் கூறவேண்டிய ஸ்தானம் ஒரு மேய்ப்பனுடைய தல்ல. அது தர்மகர்த்தாக்கள்... அல்ல. நான் கூற விழைவது என்ன வென்றால், கண்காணிப்பாளர்கள் தாம் சபையின் காவல் படையினர். அதாவது, கூட்டங்களுக்கு வருகின்ற இளஞ்ஜோடிகள், வெளியே வந்து, இவ்விதமாக ஒலிகளை சாதாரணமாக எழுப்புவதையும் (மோட்டார் வாகன ஒலிகள் - தமிழாக்கியோன்) அதைப் போன்ற சிலவற்றை செய் வதையும் நீங்கள் அறிவீர்கள். சில சமயங்களில், ஒரு தாய் தன் மகளை இச்சபைக்கு அனுப்பி, அவள் இங்கே இருக்கிறாள் என்று நினைக்கையில், அப்பெண்ணோ , யாரோ ஒரு நிலையற்ற மனதுள்ள ஒருவனுடன் காரில் செல்ல விழைவாள், அல்லது சென்றுவிடுகின்றாள். கண்காணிப்பாளன் அதை கவனித்தாக வேண்டும். ''நீ ஒன்று உள்ளே வா அல்லது இங்கே உட்கார், இல்லையெனில் என்னுடைய காரில் உன்னை வீட்டிற்குக் கொண்டுசென்று உன் தாயிடம் ஒப்படைத்துவிடுவேன்'' என்று கூற வேண்டும். பாருங்கள்? நீங்கள் அதைச் செய்தாக வேண்டும்.
52. நினைவில் கொள்ளுங்கள், அன்பானது எப்பொழுதுமே திருத்து கின்றதாயிருக்கின்றது என்பதைக் கவனியுங்கள். உண்மையான அன்பு பிழைகளைத் திருத்த முயலும் என்பதை நினைவு கூருங்கள். ஆகையால் உங்கள் பிழைகள் திருத்தப்படும்போது நீங்கள் அதை நல்ல முறையில் ஏற்றுக்கொள்ள வேண்டும். தாய்மார்களே! உங்கள் குழந்தைகள் அழு தால் கொண்டுபோவதற்கென தனி இடம் ஒதுக்கப்பட்டுள்ளது. சிறு பிள்ளைகளே! நீங்கள் கட்டிடத்தினுள் அங்குமிங்கும் ஓடக்கூடாது. பாருங்கள்? பெரியோர்களே, நீங்கள் இந்த அரங்கத்திற்குள்ளே வந்து உங்கள் பேச்சுக்களைத் தொடர்வதைவிட, வித்தியாசமானதை அறிந் திருக்கிறீர்கள். பாருங்கள்? நீங்கள் உள்ளே ஒருவருக்கொருவர் பேசக் கூடாது. அவ்விதம் செய்யவேண்டாம். அது தவறாகும். அது தேவ னுக்குப் பிரீதியாயிருப்பதில்லை.
53. "என்னுடைய வீடு எல்லா ஜனங்களுக்கும் தொழுகின்ற ஜெபவீடு என்னப்படும் என்று எழுதியிருக்கிறதே; எல்லா தேசங்களாலும் ஜெப வீடு என்று அழைக்கப்படும்,'' என்று இயேசு கூறினார். அவர்கள் ஜெப ஆலயத்தில் வாங்கிக்கொண்டும், விற்றுக்கொண்டும் இருந்தார்கள். ஆகவே இயேசு ஒரு கயிற்றைப் பின்னி அவர்களெல்லாரையும் ஆலயத்தினின்று விரட்டினார். அவ்வாறு இப்பிரகாரத்தில் நேரிடுவதை நாம் விரும்புவதில்லை, ஆகையால் நமது ஜீவியம், சபை, ஊழியம், பணி, மற்றும் நமக்குள்ள எல்லாவற்றையும் தேவனுடைய ராஜ்யத்திற்கென்று நாம் பிரதிஷ்டை செய்வோமாக!
54. இப்பொழுது, பிரதிஷ்டை ஜெபம் ஏறெடுக்குமுன்பு வேதத்தி லிருந்து ஒரு பாகத்தை வாசிக்க விரும்புகிறேன். இது ஒரு மறு பிரதிஷ்டைதான். ஏனெனில் முப்பது வருடங்களுக்கு முன்னமே இது பிரதிஷ்டை செய்யப்பட்டுவிட்டது. நாம் வேதத்தை வாசித்து சற்று நேரம் அதைக் குறித்து பேசினால், தேவன் தம் ஆசீர்வாதங்களை நமக் களிப்பார் என்று நான் நம்புகிறேன்.
55. வேறொரு காரியம், ஆம்! இப்பொழுது பிரசங்கங்கள் பதிவு செய்ய உபயோகிக்கும் ரிக்கார்டர்களை வைப்பதற்கென ஒரு பிரத்தியேக அறை உண்டு. ஆகையால் பிரசங்கங்களைப் பதிவு செய்ய விரும்பு கிறவர்கள் அங்கு சென்று பதிவு செய்துகொள்ளலாம்.
ஞானஸ்நான ஆராதனைக்கென்று ஒரு தனி அறையுண்டு. அப்பொழுது அணிந்துகொள்ள வேண்டிய நீண்ட ஆடைகள் அங்கு வைக்கப்பட்டுள்ளன.
56. மேலும் ஒரு காரியம், கிறிஸ்து சிலுவையில் அறையப்படுவது போன்ற ஒரு உருவத்தை (crucifix) நான் சபையில் வைத்திருப்பதைக் குறித்து வேதம் கூறுவதை சரிவர அறியாத அநேகர் என்னைத் தவறாக நினைக்கின்றனர். ஒருமுறை நான் மூன்று சிலுவைகளை இங்கு வைத்திருந் தேன். சிலுவையில் அறையப்பட்ட இயேசுவின் உருவம் கத்தோலிக்க கொள்கையைத் தழுவியது என்று ஒருவகை ஸ்தாபனத்தார் பிரசங்கித்ததன் காரணமாக, ஒரு சகோதரன் இம்மூன்று சிலுவைகளையும் கண்டு பதறினார்.
57. வேத மாணாக்கனாவது அல்லது மறுபடியும் பிறந்த கிறிஸ்தவனாவது சிலுவையில் அறையப்பட்ட கிறிஸ்துவின் உருவம் கத்தோலிக்கர்களுக்கே உரியது என்று என்னிடம் கூறட்டும். அத்தகைய உருவம் கத்தோலிக்க மார்க்கத்துக்கு அடையாளமல்ல. அது தேவனையும் அவரது ராஜ்யத்தையும் குறிக்கிறது. மரித்தபின்பு பரிசுத்தவான்கள் என்னும் பட்டம் சூடப்பட்டவர்தாம் கத்தோலிக்க மார்க்கத்தின் அடையாளமா யிருக்கின்றனர். “தேவனுக்கும் மனுஷனுக்கும் மத்தியஸ்தர் ஒருவரே யென்றும் அவர்தான் கிறிஸ்து'' என்றும் நாம் விசுவாசிக்கிறோம். ஆனால் கத்தோலிக்கர்களுக்கோ ஆயிரக்கணக்கான ஆண்களும் பெண்களும் மத்தியஸ்தராயிருக்கின்றனர். உத்தம வாழ்க்கையை நடத்திய கத்தோலிக்கன் எவனும் மரித்தபின்பு மத்தியஸ்தனாக மாறுகிறான் என்பதே அவர்களது எண்ணம். ஆனால் கிறிஸ்து அறையப்பட்ட சிலுவையின் உருவம் இயேசுகிறிஸ்துவையே குறிக்கின்றது.
58. ஆதிகாலத்து கிறிஸ்தவர்கள், தாங்கள் கிறிஸ்தவர்கள் என்று மற்றவர் அறிந்து கொள்வதற்கென சிலுவைகளை முதுகில் சுமந்து கொண்டு சென்றதாக சபையின் சரித்திரம் கூறுகின்றது என்பது உங்களுக்கு தெரியுமா? ஆதிகாலத்து கிறிஸ்தவர்கள் கத்தோலிக்கர்கள் என்று தற்காலத்து கத்தோலிக்கர்கள் உரிமை பாராட்டுகின்றனர். ஆனால் கத்தோலிக்க சபையானது அக்காலத்தில் ஸ்தாபிக்கப்படவில்லை. பாருங்கள்? "முதுகில் சிலுவை சுமந்தவர்கள்'' (Crossback) என்று ஜனங்கள் கூறுவதை நீங்கள் கேட்டிருக்கிறீர்கள். அது தற்காலத்து கத்தோலிக்கரைக் குறிப்பிடுவதாக நீங்கள் எண்ணுகிறீர்களா?
59. அது பரிசுத்த ஆவியினால் நிறையப்பட்டு உலகம் முழுவதும் பரவியுள்ள சபையைக் குறிக்கிறது. அவர்கள்தான் உண்மையான கத்தோலிக்கர். நாமெல்லாரும் வேதத்தை விசுவாசிக்கும் மூல கத்தோலிக்கர். பாருங்கள்? தற்கால கத்தோலிக்கர், கத்தோலிக்க ஸ்தாபனம் என அழைக் கப்படுவதைச் சேர்ந்தவர்கள். நாம் அந்த ஸ்தாபனத்தைச் சேர்ந்தவர்களல்ல. நாம் அதினின்று விடுவிக்கப்பட்டுவிட்டோம். நாம் அப்போஸ்தலர்களின் உபதேசக் கோட்பாட்டின் தொடர்ச்சி, பரிசுத்த ஆவியின் அபிஷேகம் மற்றும் ஆதி சபை எதற்கெல்லாம் நின்று விசுவாசித்தனரோ அதன் தொடர்ச்சி நாமே. ஆனால் கத்தோலிக்க ஸ்தாபனத்தார் இவை யாவையும் பின்பற்றுவதில்லை. பாருங்கள்?
60. ஆகவே கிறிஸ்து அறையப்பட்ட சிலுவையின் உருவத்தை இங்கே வைத்துள்ளனர். இயேசு கிறிஸ்து எந்த ஒலிவ மரத்தின்கீழ் ஜெபம் செய்தாரோ, அந்த ஒலிவ மரத்திலிருந்து வெட்டி இந்த சிலுவை யின் உருவம் செய்ய அநேக வருடங்களானது. இதனை சகோ. ஆர்கன் பிரைட் (Bro. Arganbright) எனக்களித்தார். ஆகவே இந்த கூடாரத்துடன் இச்சிலுவையையும் சேர்த்து பிரதிஷ்டை செய்ய விரும்புகிறேன்.
61. இது எனது இடது பாகத்தில் தொங்குவதைப் பாருங்கள். யார் அதை அங்கு மாட்டினார்களோ நான் அறியேன். ஆனால் அது மாட்டப்பட்ட இடம் எவ்வளவு பொருத்தமாயிருக்கிறது! இயேசு தமது வலது பாரிசத்திலுள்ள கள்ளனை மன்னித்தார். நான்தான் அவன் (மன்னிக் கப்பட்டவன்).
62. இச்சிலுவையில் அவருடைய (இயேசு கிறிஸ்துவினுடைய - தமிழாக்கியோன்) தலையானது குனிந்திருப்பதை நீங்கள் காண்கையில், அது அவருடைய பாடுகளின் பிரதிநிதித்துவமாயிருக்கின்றது. பாவியே, அவர் உன்னை இங்கே எதிர்ப்பார்த்து நோக்கிக் கொண்டிருப்பார். பின்பு, பீட அழைப்பு கொடுக்கப்பட்டு ஜனங்கள் இங்கே வரும்போது, வெளிச்சம் விட்டுவிட்டு பிரகாசிக்கின்ற விளக்கு ஒன்று அங்கே வைக்கப்படும்.
63. ''சிலுவை அவசியமா? நாம் சொரூபத்தை வைக்கக்கூடாதே" என்று நீங்கள் கேட்கலாம்.
64. நல்லது. "யாதொரு சொரூபத்தையாகிலும் விக்கிரகத்தையாகிலும் உங்களுக்கு உண்டாக்க வேண்டாமென்று கூறின அதே தேவன், “இரண்டு கேருபீன்களை உண்டாக்கி அவைகளின் சிறகுகள் ஒன்றை யொன்று பார்த்தவாறு, ஜனங்கள் ஜெபிக்கும் கிருபாசனத்தண்டையில் வை'' என்று கட்டளையிட்டார். நீங்கள் பாருங்கள். அது - அது புரிந்துகொள்ளும்படியாக இல்லாத ஒன்று. பாருங்கள்?
65. ஆகையால் பரிசுத்த ஆவியின் ஏவுதலினால் இந்த சிலுவை சரியான இடத்தில் மாட்டப்பட்டுள்ளது. நான் அவரது வலது பாரிசத்திலிருக்கும் ஒருவனாக இருப்பதற்காக நன்றியுள்ளவனாயிருக்கிறேன். அவர் என் பாவங்களை மன்னித்து விட்டாரென்று நான் விசுவாசிக் கிறேன். எனக்குத் தெரிந்தவரை நான் என் வாழ்க்கையில் இதுவரை களவு செய்ததேயில்லை. ஆனால் அவர் எனக்களித்த சமயத்தை நான் சரிவர உபயோகிக்காததின் காரணமாக களவு செய்தவனாவேன். நான் செய்யத் தகாத அநேக காரியங்களைச் செய்திருக்கிறேன். என் பாவங்களை யெல்லாம் அவர் மன்னித்ததற்காக இன்று காலையில் நான் தேவனுக்கு நன்றியுள்ளவனாயிருக்கிறேன்.
66. இப்பொழுது 1 நாளாகமம் 17-ம் அதிகாரத்திலிருந்து சில வசனங்களைப் படித்து, சுமார் ஐந்து நிமிடங்கள் பிரதிஷ்டை ஆராதனையைக் குறித்து நான் பேச விரும்புகிறேன். பிறகு ஜெபம் செய்து அதன் பின்பு செய்தியைப் பிரசங்கிப்போம். 1 நாளாகமம் 17-ம் அதிகாரம்:
"தாவீது தன் வீட்டிலே வாசமாயிருக்கிறபோது, அவன் தீர்க்கதரிசியாகிய நாத்தானை நோக்கி: பாரும், நான் கேதுரு மர வீட்டிலே வாசம்பண்ணுகிறேன்;
கர்த்தருடைய உடன் படிக்கைப் பெட்டியோ திரைகளின் கீழ் இருக்கிறது என்றான்.
அப்பொழுது நாத்தான் தாவீதை நோக்கி: உம்முடைய இருதயத்தில் இருக்கிறதையெல்லாம் செய்யும்;
தேவன் உம்மோடு இருக்கிறார் என்றான்.
அன்று ராத்திரியிலே, கர்த்தருடைய வார்த்தை நாத்தானுக்கு உண்டாகி, அவர்: நீ போய், என் தாசனாகிய தாவீதை நோக்கி: கர்த்தர் சொல்லுகிறது என்னவென்றால்; நான் வாசமாயிருக்க நீ எனக்கு ஆலயத்தைக் கட்டவேண்டாம்.
நான் இஸ்ரவேலை வரப்பண்ணின நாள்முதற்கொண்டு இந்நாள்வரைக்கும் நான் ஒரு ஆலயத்திலே வாசம் பண்ணாமல், ஒரு கூடாரத்திலிருந்து மறு கூடாரத்துக்கும், ஒரு வாசஸ்தலத்திலிருந்து மறு வாசஸ்தலத்துக்கும் போனேன்.
நான் சகல இஸ்ரவேலோடும் உலாவி வந்த எவ்விடத் திலாகிலும், நான் என் ஜனத்தை மேய்க்கக் கற்பித்த இஸ்ர வேலின் நியாயாதிபதிகளில் யாதொருவனை நோக்கி: நீங்கள் எனக்குக் கேதுருமரத்தால் செய்யப்பட்ட ஆலயத் தைக் கட்டாதிருக்கிறது என்ன என்று யாதொரு வார்த்தை சொன்னது உண்டோ?
இப்போதும், நீ என் தாசனாகிய தாவீதை நோக்கி: சேனைகளின் கர்த்தர் சொல்லுகிறது என்னவென்றால்: நீ என் ஜனமாகிய இஸ்ரவேலின்மேல் அதிபதியாயிருக்கும் படி, ஆடுகளின் பின்னே நடந்த உன்னை ஆட்டுமந்தையை விட்டு எடுத்து,
நீ போன இடமெல்லாம் உன்னோடே இருந்து, உன் சத்துருக்களையெல்லாம் உனக்கு முன்பாக நிர்மூலமாக்கி, பூமியிலிருக்கிற பெரியோர்களின் நாமத்திற்கு ஒத்த நாமத்தை உனக்கு உண்டாக்கினேன்.    (1-8 வசனங்கள்).
67. இந்த இடத்தில் நான் கூற விரும்புவது என்னவென்றால், நாம் கண்ட அதே காரியத்தைத்தான் தாவீதும் கண்டான். ''கர்த்தருடைய உடன்படிக்கைப் பெட்டி திரைகளின் கீழ் இருக்கும்போது, ஜனங்களா கிய நீங்கள் கேதுரு மர வீட்டை எனக்குக் கட்டிக் கொடுத்தது உசித மல்ல'' என்று தாவீது கூறினான். மிருகங்களின் தோல்கள் ஒன்று சேர்ந்து தைத்து திரைகள் உண்டாக்கப்பட்டன. "தேவனுடைய வீடு கூடாரத்தில் இருக்கையில், எனக்கு ஒரு அழகான வீடு இருப்பது சரி யல்ல,'' என்று தாவீது கூறினான். ஆகவே ஒரு கூடாரத்தைக் கட்ட வேண்டுமென்ற எண்ணத்தை தேவன் அவனுடைய இருதயத்தில் எழும்பப் பண்ணினார்.
68. தாவீது, கர்த்தர் பேரில் அன்பு கொண்டவனும், தன்னையே தத்தம் செய்தவனாயிருந்தாலும்கூட, அவன் அதிக இரத்தம் சிந்தினவனாயிருந் தான். ஆகையால் அவன் கூறினான்... தாவீது அக்காலத்தில் தீர்க்கதரிசியாக விளங்கிய நாத்தானின் முன்பு இவ்வார்த்தைகளைச் சொன்னான். தேவன் தாவீதின் பேரில் அன்பு கொண்டுள்ளார் என்பதனை நாத்தான் அறிந்து, 'தாவீதே உம்முடைய இருதயத்தில் இருக்கிறதை யெல்லாம் செய்யும். தேவன் உம்மோடிருக்கிறார்” என்றான். இது எப்பேற்பட்ட ஒரு அறிக்கை! ''உம்முடைய இருதயத்தில் இருக்கிறதையெல்லாம் செய்யும். ஏனென்றால் தேவன் உம்மோடு இருக்கின்றார்.'' ஆகவே தாவீது தேவனின் அன்புக்கு தன்னை தத்தம் செய்திருக்கிறான் என்பதைக் காண்பிக்கத்தக்கதாக அந்த அதே இரவில்...
69. அவன் தவறில் இருப்பதால், அவன் தேவனுடைய ஆலயத்தைக் கட்ட அனுமதிக்கப்படவில்லை என்பதைக் காண்பிக்க அன்று ராத்திரியிலே தேவன் கிருபையுள்ளவராய் இறங்கி வந்து நாத்தானுடன் பேசுகின்றார். நாத்தானுடன் அவர், ''நாத்தானே போய்ச் சொல் என்னுடைய... உன்னை ஆட்டு மந்தையைவிட்டு எடுத்தேன் என்பதாய் என் தாசனாகிய தாவீதிடம் சொல்'' என்று கூறினார். அவன் ஒன்றுமில்லை என்று அவர் எடுத்துக்காட்டினார். அந்த வசனம் எனக்கு மிகவும் பிடித்த மானது.
70. ஆகவே ஒரு நிமிடம் நான் அதை எடுத்து இங்கே பொருத்த விரும்புகிறேன். "ஒன்றுமில்லாத உன்னை நான் எடுத்து பூமியிலிருக்கிற பெரியோர்களின் நாமத்திற்கு ஒத்த நாமத்தை உனக்களித்தேன்” என்னும் வசனத்தை தனிப்பட்ட விதத்தில், என் கருத்தை வலியுறுத்தும் எண்ணத்தில், என்னுடைய வாழ்க்கையில் பொருத்திக் கொள்ள விரும்புகிறேன்.
71. சில வருடங்களுக்கு முன்பு இந்த பட்டிணத்தில் யாரும் எனக் காகக் கவலைப்படுவது கிடையாது. நான் அவர்களை நேசித்தாலும், என் குடும்பத்தின் சூழ்நிலை காரணமாக யாரும் என்னை நேசிப்பதில்லை. இதைக் கூறுவதனால் என் அருமை பெற்றோரை நான் அவமதிக்கிறேன் என்று எண்ணவேண்டாம்.
72. இன்று காலை இப்பிரகாரத்தில் என் தாயார் ஆராதனையில் பங்கு கொண்டிருந்தால் எவ்வளவு நலமாயிருக்கும்! இக்கட்டிடத்திற்கென்று பண உதவிசெய்து மரித்து போனவர்கள் இன்று காலை நடக்கும் ஆராதனையை அக்கரையிலிருந்து காண ஒருக்கால் தேவன் அனுமதிப்பார்.
73. மது குடித்ததன் காரணமாக பிரான்ஹாம் குடும்பத்திற்கு நல்ல பெயரேகிடையாது. யாரும் என்னுடன் சாவகாசம் வைத்துக் கொள் வதில்லை. என்னுடன் பேசுவதற்கு யாருமே முன் வருவதில்லை என்று என் மனைவியிடம் ஒருசமயம் நான் குறை கூறினதுண்டு. யாரும் எனக்காக கவலைப்படுவதேயில்லை. ஆனால், இப்பொழுதோ சற்று இளைப் பாறுவதற்கு ஜனங்களிடமிருந்து நான் ஒளிந்து கொள்ள வேண்டி யிருக்கிறது.
74. ஆகவே இப்பொழுது கர்த்தர் நமக்கு ஓர் மகத்தான ஸ்தானத்தை அளித்து அநேக பெரிய காரியங்களைச் செய்திருக்கிறார். அவர் எனக்கு கொடுத்துள்ளார்... ஆதியில் எனக்கு மோசமான பெயரிருந்தாலும், அவர் எனக்கு பூமியிலிருக்கிற பெரியோர்களின் நாமத்திற்கு ஒத்த ஒரு நாமத் தைக் கொடுத்துள்ளார். நான் சென்றவிடமெல்லாம் என் சத்துருக்களை அதமாக்கினார். அது (வார்த்தை) சென்றவிடமெல்லாம் அதற்கு (வார்த் தைக்கு - தமிழாக்கியோன்) முன்பாக யாதொன்றும் நிற்கமுடியவில்லை. ஆகவே, அதற்கு எவ்வளவு நன்றியுள்ளவனாக இருக்கின்றேன்.
75. கந்தை அணிந்த சிறுவனாக, இங்கிருந்து இரண்டு, மூன்று வீதி களுக்கு (Blocks) அப்பாலுள்ள இன்கிராம்வில் (ingramville) பள்ளிக் கூடத்தில் படிக்கும்போது, முழுப்பள்ளிக்கூடமே நான் கந்தை அணிந்து குட்டையில் விளையாடுவதைக் கண்டு சிரித்தது. அக்குட்டையின் அடிப்பாகத்தில் லீலி புஷ்பத்தின் வித்து இருந்ததென்றும், அது இவ் வளவு அழகாக மலரும் என்றும் நான் எங்ஙனம் அறிவேன்? யாரும் என்னுடன் அப்பொழுது பேசாத நிலையில், ஜனங்கள் மத்தியில் மதிப்பையுண்டு பண்ணும் ஒரு நாமத்தை தேவன் எனக்குத் தந்தருளுவாரென்பதை நான் எங்ஙனம் அறிவேன்?
76. ஆகவே, இப்பொழுது, ஆலயத்தைக் கட்டுவதற்குத் தாவீதுக்கு அனுமதியில்லை. அவன் அதைக் கட்ட முடியாமற்போயிற்று. ஆனால் கர்த்தர், "உன் சந்ததியில் ஒரு புத்திரனை எழும்பப்பண்ணுவேன். அவன் எனக்கு ஒரு ஆலயத்தைக் கட்டுவான். அது நித்திய ஆலயமாயிருக்கும், உன் புத்திரனாகிய தாவீதின் குமாரன் என்றைக்கும் நிலைத்திருக்கும் ராஜ்யத்தை ஆளுவான்'' (I நாளா. 17:11-14) என்றார். மாம்சத்தில் தோன்றிய தாவீதின் குமாரனாகிய சாலொமோன் தன் இயற்கை பலத்தைக்கொண்டு கர்த்தருக்கு ஒரு ஆலயத்தைக் கட்டினான்.
77. ஆனால் தாவீதின் உண்மையான சந்ததியான தாவீதின் குமாரன் (இயேசு கிறிஸ்து) தோன்றியபோது, அந்த தேவாலயம் ஒரு கல்லின் மேல் ஒரு கல்லிராதபடி நிர்மூலமாக்கப்படும் நேரம் வரும் என்று அவர்களிடம் கூறினார். ஆனால் அவர், வேறொரு ஆலயத்தை அவர்களுக்கு சுட்டிக்காண்பிக்க முயன்றார்.
78. திவ்விய வாசகனாகிய யோவான் வெளிப்படுத்தின விசேஷத்தில் இந்த கூடாரத்தைக் கண்டான். வெளிப்படுத்தினவிசேஷம் 21ல் அந்த புதிய ஆலயம் தேவனிடத்திலிருந்து பரலோகத்தை விட்டு இறங்கிவர அவன் கண்டான். அது தன் புருஷனுக்காக அலங்கரிக்கப்பட்ட மண வாட்டியைப்போல ஆயத்தமாக்கப்பட்டிருந்தது. மேலும் அப்பொழுது பரலோகத்திலிருந்து ஒரு பெருஞ்சத்தம் பின்வருமாறு உண்டாயிற்று: ''இதோ, மனுஷர்களிடத்திலே தேவனுடைய வாசஸ்தலமிருக்கிறது. அவர்களிடத்திலே தேவன் வாசமாயிருப்பார். தேவன் தாமே அவர் களோடேகூட இருந்து அவர்களுடைய தேவனாயிருப்பார். அவர்களு டைய கண்ணீர் யாவையும் தேவன் துடைப்பார். இனி மரணமுமில்லை, துக்கமுமில்லை, அலறுதலுமில்லை, வருத்தமுமில்லை, முந்தினவைகள் ஒழிந்து போயின.''
79. அப்பொழுது உண்மையான தாவீதின் குமாரன், அவரைக் குறித்து இவ்வாரத்தின் செய்திகளில் தியானிக்கப்போகிறோம், தம்முடைய ஆலயமாகிய உண்மையான கூடாரத்துக்கு வருவார். அதைக் கட்டு வதற்காகத்தான் இப்பொழுது அவர் சென்றிருக்கிறார். யோவான் 14-ம் அதிகாரத்தில், ''என் பிதாவின் வீட்டில் அநேக வாசஸ்தலங்கள் உண்டு. நான் போகிறேன்...'' என்று இயேசு கூறுகிறார். அப்படியாயின் என்ன பொருள்? அது ஏற்கனவே முன் குறிக்கப்பட்டுவிட்டது என்றுதான் பொருள்படும். ''நான் போய் உங்களுக்கு ஸ்தலத்தை ஆயத்தம் பண்ணின பின்பு, நான் இருக்கிற இடத்திலே நீங்களும் இருக்கும்படி, நான் மறுபடியும் வந்து உங்களை என்னிடத்தில் சேர்த்துக்கொள்ளு வேன்'' என்றார். (யோவான் 14:3). வரப்போகும் அந்த மகத்தான காலத்தில் அது சம்பவிக்கும் என்று நாமறிவோம். உண்மையான தாவீதின் குமாரனாகிய இயேசுகிறிஸ்து சிங்காசனத்தில் அமர்ந்து, அவரோடு ஆலயத்திலிருக்கும் அவருடைய மணவாட்டியான சபையையும், இஸ்ர வேலின் பன்னிரண்டு கோத்திரங்களையும் நித்திய காலமாய் அரசாளுவார்.
80. தாவீது அழிவுள்ளவனுமாயிருந்து (mortal) அதிக இரத்தம் சிந்தினபடியால், தேவனுடைய உண்மையான ஆலயத்தைக் கட்டக்கூடாமற்போயிற்று. அவ்விதம் கட்டுவதற்கு அவன் ஆயத்தமாயிருக்க வில்லை. இன்றைக்கும் நாம் அப்படித்தான் இருக்கிறோம். தேவனுடைய ஆலயத்தைக் கட்டுவதற்கு நாம் ஆயத்தமில்லாதவர்களாயிருக்கிறோம். அதைக் கட்ட ஒருவரால் மாத்திரமே கூடும். இப்பொழுது அது கட்டப் பட்டுக் கொண்டிருக்கிறது.
81. உண்மையான கூடாரம் பூமியில் ஸ்தாபிக்கப்படும்வரை, இந்த சிறிய கூடாரமும், சாலொமோன் கட்டிய தேவாலயமும், மற்றவைகளும் தேவனை ஆராதிப்பதற்கென்று அளிக்கப்பட்ட தற்காலிக ஸ்தலங்களா கும். உண்மையான கூடாரம் ஸ்தாபிக்கப்பட்ட பின்னர், ''நீதியானது வானத்திற்கு வானம் அரசாளும்; துக்கம் ஒருபோதும் இருக்காது.'' மரித்தோர் அடக்க ஆராதனை அந்த கூடாரத்தில் நிகழ்வதில்லை. விவாக ஆராதனைகள் அங்கு நடைபெறாது. அந்த விவாகமானது நித்தியத்திற்கென உள்ள ஒரு மகத்தான விவாகமாயிருக்கும். எப்படிப்பட்ட ஒரு சமயமாக அது இருக்கும்!
82. உண்மையான கூடாரம் வருவதற்காக நாம் காத்துக் கொண்டிருக் கிறோம் என்பதன் அறிகுறியாக, அவருடைய ஆவியின் தன்மையைப் பெற்று அந்த கூடாரத்தில் நாம் எவ்விதம் வழிபடுவோமோ அவ்விதமே இந்த கூடாரத்திலும் நாம் வழிபடுவோமென்று இன்றைக்கு நம்முடைய இருதயத்தில் தீர்மானம் எடுப்போம்.
83. நாம் வேதத்தைப் படிக்கும்போது எழுந்து நிற்போமாக:
''பின்பு, நான் புதிய வானத்தையும், (சகோதரன் பிரான்ஹாம் 'வானங்களையும்' என்று படிக்கிறார் - தமிழாக்கியோன்)
புதிய பூமியையும் கண்டேன்; முந்திய வானமும் முந்திய பூமியும் ஒழிந்து போயின; சமுத்திரமும் இல்லாமற் போயிற்று.
யோவானாகிய நான், புதிய எருசலேமாகிய பரிசுத்த நகரத்தைத் தேவனிடத்தினின்று பரலோகத்தை விட்டு இறங்கிவரக்கேண்டேன்; அது தன் புருஷனுக்காக அலங்கரிக்கப்பட்ட மணவாட்டியைப்போல ஆயத்தமாக்கப்பட்டிருந்தது.
மேலும், பரலோகத்திலிருந்து உண்டான ஒரு பெருஞ்சத்தத்தைக் கேட்டேன்; அது: இதோ, மனுஷர்களிடத்திலே தேவனுடைய வாசஸ்தலமிருக்கிறது, அவர்களிடத்திலே அவர் வாசமாயிருப்பார்; அவர்களும் அவருடைய ஜனங்களாயிருப்பார்கள், தேவன் தாமே அவர்களோடே கூட இருந்து அவர்களுடைய தேவனாயிருப்பார்.
(வெளி. 21:1-3). நாம் தலை வணங்கி ஜெபிப்போம்:
84. எங்கள் பரம பிதாவே, நாங்கள் பயத்தோடும், மரியாதையுடனும், பரிசுத்த பக்தியோடும் உமது சந்நிதியில் நிற்கிறோம். ஆண்டவரே, நீர் எங்களுக்குக் கிருபையாக அளித்த பணத்தின் மூலம் ஒரு ஆராதனை ஸ்தலத்தை நாங்கள் கட்ட முடிந்தது. எங்களுடைய அந்த காணிக்கையைத் தயவாய் அங்கீகரிக்க உம்மை வேண்டிக் கொள்கிறோம். தேவனுடைய பரிசுத்த ஆவியானவர் வாசம் செய்வதற்குத் தகுதியுள்ள ஒரு ஸ்தலத்தை நாங்கள் பூமியில் ஆயத்தம் செய்யவே முடியாது. ஆயினும் நாங்கள் உம் பேரில் வைத்திருக்கும் அன்பின் அடையாளமாக இதை உமக்குக் காணிக்கையாகப் படைக்கிறோம். கர்த்தாவே, நீர் எங்களுக்குச் செய்திருக்கிற எல்லா நன்மைகளுக்காகவும் உமக்கு ஸ்தோத்திரம் செலுத்துகிறோம்.
85. ஆண்டவரே, இந்தக் கட்டிடமும், நிலமும் அநேக வருடங் களுக்கு முன்னமே உமது ஊழியத்திற்கென்று பிரதிஷ்டை செய்யப் பட்டது. அந்த பழைய நினைவுகளுக்காக உமக்கு நன்றி செலுத்துகிறோம். தேவனாகிய கர்த்தாவே, அன்று நான் தரிசனத்திலே பழைய கட்டிடம் புதுப்பிக்கப்பட்டதையும், நான் நதியைக் கடந்து செல்லுவதை யும் கண்டேன். இன்றைக்கு அது நிறைவேறிற்று.
86. வானத்தையும், பூமியையும் படைத்த சிருஷ்டி கர்த்தராகிய தேவனே, உம் மந்தையின் ஜனங்களாகவும் உம்முடைய ராஜ்யத்தின் பிள்ளைகளாகவும் நாங்கள் இங்கு நிற்கிறோம். சர்வ வல்லமையுள்ள தேவனுடைய ஊழியத்திற்கென்று, என்னையும், இச்சபைப் போதகரையும், சபையின் அங்கத்தினரையும், இக்கூடாரத்தையும் இயேசுகிறிஸ்து வின் நாமத்தினாலே பயபக்தியுடனும், மரியாதையுடனும் தேவனுக்கென்று அர்ப்பணிக்கிறோம். சுவிசேஷம் இங்கிருந்து உலகின் எல்லாப் பாகங்களுக்கும் சென்று, உலகின் நாலுபாகங்களிலிருந்தும் ஜனங்கள் இங்கு வந்து தேவனுடைய மகிமை இங்கிருந்து புறப்படுவதைக் காணட்டும். நீர் எங்களுக்கு முன்பு செய்த நன்மையைக் காட்டிலும் அதிகமாக எதிர்காலத்தில் எங்களுக்கு நன்மை கிடைப்பதாக.
87. பிதாவே, உம்முடைய வார்த்தையின் மூலமாய் எங்களையும் எங்களுக்குள்ள எல்லாவற்றையும் உம்முடைய ஊழியத்திற்கென்று சமர்ப்பிக்கிறோம். சபையாரும் தேவனுடைய வசனத்தைக் கேட்பதற்காக அவர்களை இன்று காலையில் அர்ப்பணிக்கின்றனர். ஆகவே, ஊழியக் காரர்களாகிய நாங்கள் தேவ வசனத்தைப் போதிக்க எங்களை சமர்ப்பிக்கிறோம். முப்பது வருடங்களுக்கு முன்னால் மூலைக் கல்லில் எழுதப்பட்ட விதமாய், ''சமயம் வாய்த்தாலும் வாய்க்காவிட்டாலும் நாங்கள் ஜாக் கிரதையாய் திருவசனத்தைப் பிரசங்கம் பண்ணவும், எல்லா நீடிய சாந்தத்தோடும், உபதேசத்தோடும் கண்டனம் பண்ணி, கடிந்து கொண்டு புத்தி சொல்லவும், எங்களை அர்ப்பணிக்கிறோம். “ஜனங்கள் ஆரோக்கியமான உபதேசத்தைப் பொறுக்க மனதில்லாமல், செவித்தினவுள்ளவர்களாகி, தங்கள் சுய இச்சைகளுக்கேற்ற போதகர்களைத் தங்களுக்குத் திரளாகச் சேர்த்துக்கொண்டு சத்தியத்திற்குச் செவியை விலக்கி, கட்டு கதைகளுக்குச் சாய்ந்து போகும் காலம் வரும்'' என்பதாக நீர் சொல்லியிருக்கிறீர். ஆண்டவரே, தேவனுடைய வசனத்தை ஜனங்களுக்கு எடுத்துரைக்க நாங்கள் முயன்று கொண்டிருக்கும் சமயத்தில், நாங்கள் பரிசுத்த ஆவியினால் ஏவப்பட்டு, இரட்டிப்பாக பலப்படவும், இந்த ஸ்தலத்தை இரட்டிப்பான ஆவியின் பங்கு நிரப்பவும், பரிசுத்த ஆவியானவர்தாமே...
88. எருசலேம் தேவாலயத்தை பிரதிஷ்டை செய்த சமயம் சாலொ மோன் ஜெபம் பண்ணி முடிக்கும்போது பரிசுத்த ஆவியானவர் மேகஸ்தம்பத்தின் உருவிலும், அக்கினி ஸ்தம்பத்தின் உருவிலும் முன் வாசல் வழியாய் பிரவேசித்து, கேரூபீன்களின் மேலேறி, பரிசுத்த ஸ்தலத்தில் இளைப்பாறினது போன்று, இரட்டிப்பான ஆவியால், நாங்கள் பிரசங் கிக்கும் இந்த ஸ்தலத்தையும் வல்லமையுள்ளதாய் நிரப்ப வேண்டு மாய் கேட்டுக்கொள்கிறோம். ஓ, தேவனே, ''உம்முடைய ஜனங்கள் கஷ்டத்திலிருக்கும்போது, இந்த பரிசுத்த ஸ்தலத்தை நோக்கி ஜெபம் பண்ணினால் பரலோகத்திலிருந்து அவர்கள் ஜெபத்தைக் கேட்டருளு வீராக'' என்று சாலொமோன் ஜெபித்தான்.
89. ஆண்டவரே, இந்த காலையில் இங்கு பரிசுத்த ஆவியானவர் தங் கள் ஜீவியத்தை உமக்கென்று அர்ப்பணித்துள்ள ஒவ்வொரு ஆத்து மாவின் இருதயத்திலும் பிரவேசிப்பாராக. "தேவனுடைய மகிமை அதிக மாயிருந்தபடியால், ஊழியக்காரர் தேவனுக்கு முன்பாக ஊழியஞ்செய்ய கூடாமற் போயிற்று'' என்று வேதம் கூறுகின்றது. கர்த்தராகிய தேவனே, எங்களையும் இந்த கூடாரத்தையும் உமது ஊழியத்திற்கென்று நாங்கள் பிரதிஷ்டை செய்யும்போது, அதேசம்பவம் மறுபடியும் இப்பொழுது நிகழட்டும். "கேளுங்கள், அப்பொழுது நீங்கள் பெற்றுக் கொள்வீர்கள்'' என்று எழுதப்பட்டிருக்கிறதே.
90. இந்த காலையில் எங்களையும் இந்த கூடாரத்தையும், சாயங்கால நேரத்தில் உண்டாகும் வெளிச்சத்திற்காக, உமது ஊழியத்திற்கென்று சமர்ப்பிக்கின்றோம். உமது வருகைக்காக காத்துக் கொண்டிருக்கும் ஜனங்களுக்கு ஆறுதலையும், விசுவாசத்தையும் நாங்கள் கொண்டு வருவோமாக. மணவாளன் வந்து மணவாட்டியை கிறிஸ்துவின் சுவிசேஷத்தினால் உடுத்துவித்து, அவர்களை ஏற்றுக்கொள்ள அவர்கள் காத்திருக்கின்றனர். இந்த கூடாரத்தையும், என்னையும், சகோ. நெவிலையும், (Bro. Neville) சபையாரனைவரையும் தேவனுடைய ஊழியத்திற்கென்று சமர்ப்பிக்கிறேன். இயேசு கிறிஸ்துவின் நாமத்திலே, ஆமென். நீங்கள் உட்கார்ந்து கொள்ளலாம்.
91. ''கர்த்தருடைய ஆலயத்திற்குப் போவோம் வாருங்கள் என்று எனக்கு அவர்கள் சொன்னபோது மகிழ்ச்சியாயிருந்தேன்'' என்று தாவீது கூறினான். அது நம்மோடு எப்பொழுதும் இருப்பதாக. அவ்விதமாக கர்த்தருடைய ஆலயத்துக்குப் போவோமென்று யாராவது நம்மிடம் சொல்லும்போது, தேவனுடைய வீட்டில் ஒன்று கூடுவதற்கு நாம் மகிழ்ச்சியடைவோமாக. (சபையார் "ஆமென்'' என்கின்றனர் - ஆசி) ஆமென்.
92. இப்பொழுது, பிரதிஷ்டை ஆராதனைக்குப்பிறகு, இன்னும் ஒரு மணி நேரம் அவகாசம் எனக்குண்டு.
93. நாம் பயபக்தியாயும், பரிசுத்தமாயும், தேவனுடைய சமூகத்தில் அமரிக்கையாயுமிருப்போமென்று நம்மை அர்ப்பணித்திருக்கிறோம் என் பது ஞாபகமிருக்கட்டும். தேவனுடைய வீட்டில் தேவனை ஆராதித்து, நம்மாலானவரை பயபக்தியாயிருப்போம், ஆராதனை முடிந்தவுடனே, இக்கட்டிடத்தை விட்டு வெளியேறுங்கள். பாருங்கள்? அப்படி செய்தால் வாயிற்காப்போன் துப்புரவு செய்து அடுத்த ஆராதனைக்கு ஆயத்த மாயிருக்க ஏதுவாகும். அப்படிச் செய்தால் தேவனுடைய ஆலயத்தில் எந்தவிதக் குழப்பமும் இராது. அன்றியும்..?... ஆராதனை முடிந்த பதினைந்து நிமிடங்களுக்குள் எல்லாரும் வெளியேறி விடவேண்டும். ஒருவரோடொருவர் சினேகிதமாயிருங்கள், எல்லாரோடும் கைகுலுக்கி மறுபடியும் ஆராதனையில் கலந்துகொள்ள அழையுங்கள்.
94. வரப்போகும் இந்த வாரத்தில் இக்கூடாரத்தில் முன்பு இதுவரை நடந்திராத மிகவும் பயபக்தியான ஆராதனைகள் நடக்குமென்று நான் எதிர்பார்க்கிறேன். நாமெல்லாரும் அதை எதிர்நோக்கியிருக்கிறோம். இப்பொழுது, நான் - நான்... கடந்த இரவு நான் ஜெபித்துக்கொண் டிருக்கும்போது, சிலவற்றை நான் தரிசனத்தில் காணத்தொடங்கினேன். ஆகையால் கர்த்தருடைய ஒத்தாசையைக் கொண்டு “இது மகத்தான சமயமாயிருக்கும்'' என நான் நம்புகிறேன். நான் மகத்தான சமயம்” என்று சொல்லும்போது அப்படிப்பட்டக் காரியத்தைக் குறித்து நான் இன்று காலையில் பேசப் போகிறேன். உங்களுக்குத் தெரியுமா, ''மகத்தானது'' என்று மனிதன் எதைக் கருதுகிறானோ, சில சமயங்களில் அது மகத்தானதாய் இருப்பதில்லை. ஆனால் ''மகத்தானது'' என்று தேவன் எதை அழைக்கின்றாரோ, அதை மனிதன் மூடத்தனம் என்று கூறுகிறான்; "மூடத்தனமானது'' என்று எதை தேவன் கூறுகின்றாரோ அதை மனிதன் "மகத்தான ஒன்று'' என்று கூறுகின்றான். இவைகளை நீங்கள் ஞாபகத்தில் வைத்துக் கொள்ளுங்கள். ஒவ்வொரு வார்த்தை யையும் சீர்தூக்கிப் பாருங்கள்.
95. ஆராதனைகள் நீண்டதாக இருக்கின்றன. அவை அவ்வாறுதான் இருக்கும். ஏனெனில் இவை கடினமான ஆராதனைகள்- அதிக போதனையும் சமர்ப்பணமும் அவசியமாயிருக்கின்றது.
96. நான் இப்பொழுது தங்கியுள்ள வீட்டில் நான் எடை குறைந் திருக்கிறேன் என்று சொல்லி, என்னை அதிகமாக போஷிக்கின்றனர். நான் தொடர்ச்சியாக ஊழியம் செய்துகொண்டு வருகிறேன். அடுத்த ஞாயிறு இரவு இந்த ஸ்தலத்தைவிட்டு சென்று விரைவில் மெக்ஸிகோவில் ஒரு கூட்டம் ஒழுங்கு செய்யவேண்டும். இது ஒரு கடினமான காரியம். ஆகையால்தான் அதிகம் உண்ணுவதை நான் தவிர்த்து இக் கூட்டங்களுக்காக என்னை ஆயத்தம் செய்துகொள்கிறேன்.
97. இன்று காலை சகோ. ஜூனியர் ஜாக்ஸன் (Bro. Junior Jackson) சகோ ரட்டில் (Bro. Ruddle) மற்றும் அநேக ஊழியக்காரர்களை காண்பதில் நான் மகிழ்ச்சியடைகிறேன். தேவன் உங்களெல்லாரையும் ஆசீர்வதிப்பாராக!
98. இன்று காலையில் நான் குறிப்புகள் எழுதிக்கொண்டு வந்திருக்கிற ஒரு பொருளின் பேரில் பேச விரும்புகின்றேன். நான் முதலில் ஏசாயா 53-ம் அதிகாரத்திலிருந்து படிக்க விரும்புகிறேன். நீங்கள் வேதத்தை திருப்பி அந்த அதிகாரத்தை எடுக்கும்போது ஓரிரண்டு அறிவிப்புக்களை நான் செய்ய ஆசைப்படுகிறேன்.
99. இன்றிரவு இந்த புஸ்தகத்தைக் குறித்துப் பேசி (வெளி.5-ம் அதிகாரம்), அதனைக் கடைசி சபையின் காலத்துக்கும், முத்திரைகள் திறக்கப்படுதலுக்கும் இடையே பொருத்த விரும்புகிறேன். அவ்விரண் டுக்குமிடையில் ஒரு அகலமான பிளவுண்டு.
100. நான் சபையின் காலங்களைக் குறித்துப்பேசி முடித்தவுடன் அதைத் தொடர்ந்து, உடனே அடுத்ததாக தானியேலின் எழுபது வாரங்களைப் பற்றி பேசினேன். ஏனெனில் அவையிரண்டும் ஒன்றோடொன்று பிணைக்கப்பட்டுள்ளன. ஏழு முத்திரைகளைக் குறித்து பிரசங்கிக்கும் முன்பு தானியேலின் எழுபது வாரங்களைப் பற்றி நான் பிரசங்கித்தாக வேண்டும் என்று முடிவு கொண்டேன். ஏனெனில் அது ஏழு முத்திரை களுடன் பொருத்தப்படவேண்டும். இன்னும் ஒன்று மாத்திரமே பாக்கியுள்ளது. அதுதான் ஏழு முத்திரைகளால் முத்தரிக்கப்பட்ட புத்தகத்தை விவரிக்கும் வெளிப்படுத்தின விசேஷம் 5-ம் அதிகாரம். அதைக் குறித்து இன்றிரவு சிந்திப்போம்.
101. இன்று இரவு சற்று சீக்கிரமாகவே ஆராதனையை ஆரம்பிப்போம். எல்லாரும் 7 மணிக்கு இங்கு வரமுடியுமா? (சகோ.நெவில் 'ஆம்' என்று கூறுகிறார் - ஆசி) உங்களைக் குறித்து என்ன? சரியாக ஏழு மணிக்கு எல்லோரும் வரமுடியுமா? (சபையார் “ஆமென்” என்கின்றனர் -ஆசி) சரி.6.30 மணிக்கு பாட்டு ஆராதனையை ஆரம்பிக்கலாம். 7 மணிக் கெல்லாம் நான் இங்கு வந்து விடுவேன். இந்த வாரம் பூராவும் சற்று நேரத்துடன் ஆராதனையை ஆரம்பிப்போம்.
102. கிறிஸ்தவர்களைப் போல் பாட்டுகள் பாடுவதில் ஆர்வம் கொண்டவர் யாருமேயில்லை. நாமெல்லாரும் பாடுவதில் ஆர்வம் கொண்டுள்ளோம். அந்த காரியங்களை நாம் நேசிக்கின்றோம்.
103. ஆனால் இப்பொழுதோ நாம் வார்த்தையை தியானிப்பதில் கவனம் செலுத்திக்கொண்டிருக்கிறோம். அதிலே நாம் நிலைத்திருப்போம். நாம் இப்பொழுது போதனையில் லயித்திருக்கிறோம். அது எனக்கு எவ்வளவு அதிக பிரயாசை (Strain) என்பதை நீங்கள் அறியலாம். ஏனெனில் நான் எதையாவது தவறாக பிரசங்கித்தால், அதற்காக நான் தேவனிடத்தில் உத்தரவாதமாயிருப்பேன். பாருங்கள்? ஆகையால்தான் மற்றவர்கள் கூறுவதை நான் ஏற்றுக்கொள்ள முடியாது. அது தேவனால் ஏவப்பட வேண்டும். ஏழு இடி முழக்கங்களை பிடித்திருக்கிற ஏழு தூதர்கள் அதை வெளிப்படுத்தித் தருவார்கள் என்று நாம் நம்புகிறேன். பாருங்கள்?
104. இப்பொழுது ஏசாயா 53-ம் அதிகாரம் முதலிரண்டு வசனங்களை வாசிப்போம். நான் இந்த கேள்வியை கேட்க விரும்புகிறேன்.
105. இது ஏழு முத்திரைகளுடன் சம்பந்தப்பட்டதல்ல. இது ஒரு சிறிய செய்தி. பிரதிஷ்டை ஆராதனை இருப்பதால், புஸ்தகம் திறக்கப்படுதலைக் குறித்துப் பேச சமயமிருக்காது என்று நான் நினைத்தேன். அதை நாம் இன்றிரவு சிந்திப்போம்.
இது ஒரு சிறிய ஆராதனையாக இருந்தாலும், இது அதனுடன் சரியாக இருக்கின்றது.
106. நான் சொல்லும் ஒவ்வொரு வார்த்தையையும் கவனமாகக் கேட்டு அதைப் பற்றிக்கொள்ளுங்கள். இதை நீங்கள் ஒலிநாடாக்களில் (Tapes) பதிவு செய்தால், ஒலிநாடாக்களிலுள்ள போதனையில் நிலை கொண்டிருங்கள். ஒலி நாடாக்கள் கூறுவதைத்தவிர வேறொன்றையும் கூறதீர்கள். ஒலி நாடாக்கள் சொல்லுவதை மாத்திரம் சொல்ல ஜாக்கிரதையாயிருங்கள். பாருங்கள்? இப்பொழுது, ஏனெனில் நாம் முழுமையாகப் புரிந்து கொள்ளப் போகும் காரியங்கள், தவறாகப் புரிந்து கொள்ளப்படலாம். பாருங்கள்? ஒலிநாடாக்கள் சொல்லுவதையே சொல்ல நிச்சமுள்ளவர்களாயிருங்கள். வேறொன்றையும் சொல்லாதிருங்கள். பாருங்கள்? இதை நான் என் சுயமாய் சொல்லவில்லை. தேவன் தான் இதைக் கூறுகிறார். ஒலிநாடாக்கள் சொல்லாததைச் சொல்வதன் மூலம் அநேக சமயங்களில் குழப்பங்கள் ஏற்படுகின்றன. அநேகர் எழுந்திருந்து, "இதற்கு இதுதான் அர்த்தம் என்று இன்னார் - இன்னார் கூறினார்'' என்று கூறுகின்றனர். ஒலிநாடாக்கள் சொல்லுவதை அப்படியே ஏற்றுக்கொண்டு அதோடு விட்டு விடுங்கள்.
107. பாருங்கள், அவ்விதமாகவே வேதம் கூறுவதை நாம் அப்படியே ஏற்றுக்கொள்ளுதல் அவசியம். உங்கள் சொந்த கருத்தை அதனுடன் சேர்க்காதீர்கள். ஏனெனில் வேதம் ஏற்கனவே வியாக்கியானம் செய்யப் பட்டதாகி விட்டது. நீங்கள் பாருங்கள். இப்பொழுது
"எங்கள் மூலமாய்க் கேள்விப்பட்டதை விசுவாசித்தவன் யார்? (ஆங்கில வேதாகமத்தில் 'எங்களுடைய செய்தியை விசுவாசித்தவன் யார்?' என்று எழுதப்பட்டுள்ளது - தமிழாக்கியோன்) கர்த்தருடைய (LORD) புயம்யாருக்கு வெளிப்பட்டது?'' (ஏசா.53:1).
108. இப்பொழுது நான் அதை மறுபடியும் கூர்ந்து வாசிக்கட்டும்.
எங்களுடைய செய்தியை விசுவாசித்தவன் யார்? (கேள்வி - ஆங் கிலத்தில் உள்ளபடி-தமிழாக்கியோன்) கர்த்தருடைய புயம் யாருக்கு வெளிப்பட்டது?
109. வேறுவிதமாய்க் கூறினால், 'நீங்கள் எங்களுடைய செய்தியை விசுவாசித்தால் (ஆங்கிலத்தில் உள்ளபடி) அப்பொழுது கர்த்தருடைய புயம் வெளிப்பட்டு விட்டது' என்று அர்த்தம். பாருங்கள்?
எங்களுடைய செய்தியை விசுவாசித்தவன் யார்? கர்த்தருடைய புயம் யாருக்கு வெளிப்பட்டது.
110. மத்தேயு 11-ம் அதிகாரம், 25-26 வசனங்களைப் படிக்க விரும்புகிறேன். உங்களிடம் ஒலிப்பதிவு -கருவியில்லையெனில்..... நாம் தொடர்ந்து இவைகளை... நீங்கள் உங்கள் காகிதங்கள், மற்றவற்றைக் கொண்டு அதில் குறித்துக் கொள்ளலாம். மத்தேயு 11-ம் அதிகாரம் 25-26-ம் வசனங்கள். நல்லது. இயேசு ஜெபிக்கையில் பேசுகின்ற வார்த்தைகள்... நான் அதற்கு முன்புள்ள வசனத்தையும் வாசிக்க விரும்புகிறேன். நாம் மத்தேயு 11:25-26ஐ வாசிப்போம். இதை நான் வேதபுத்தகத்தில் குறித்து வைத்துள்ளேன். நான் இதைத்தான் அறிவித்தேன் என்று நம்புகிறேன்.
''அந்தச் சமயத்திலே இயேசு சொன்னது! பிதாவே! வானத்துக்கும் பூமிக்கும் ஆண்டவரே! இவைகளை ஞானிகளுக்கும் கல்விமான்களுக்கும் மறைத்து, பாலகருக்கு வெளிப்படுத்தினபடியால் உம்மை ஸ்தோத்தரிக்கிறேன்.
ஆம், பிதாவே! இப்படிச் செய்வது உம்முடைய திருவுளத்துக்குப் பிரியமாயிருந்தது.”
111. இந்த இரண்டு வேதவாக்கியங்களையும் பிடித்துக்கொள்ளுங்கள். “எங்களுடைய செய்தியை விசுவாசித்தவன் யார்? கர்த்தருடைய புயம் யாருக்கு வெளிப்பட்டது?'' "அந்த சமயத்திலே இயேசு தேவனை ஸ்தோத்தரித்துச் சொன்னது... கல்விமான்களுக்கும் ஞானிகளுக்கும் இரகசியங்களை மறைத்து, கற்றுக்கொள்ளும் பாலகருக்கு வெளிப்படுத்தினீர். ஆம் பிதாவே, இப்படிச் செய்வது உம்முடைய திருவுளத் திற்கு பிரியமாயிருந்தது. இப்பொழுது, இதிலிருந்து...
112. இந்த வேதவசனங்களிலிருந்து இன்றைக்கு பேசவிருக்கும் செய்தி யின் தலைப்பைத் தேர்ந்தெடுத்திருக்கிறேன்.
''தேவன் எளிமையில் மறைந்திருந்து, அதன்பின் அவ்விதமே தம்மை வெளிப் படுத்துதல்.''
ஒலி நாடாக்களில் பதிவு செய்பவருக்காக நான் மறு படியும் கூறுகிறேன். பாருங்கள்? அவர்கள் பதிவு செய்கின்றனர். தேவன் எளிமையில் மறைந்திருந்து, அதன்பின் அவ்விதமே தம்மை வெளிப்படுத்துதல்.
113. தேவன் எப்படி இந்தக் காரியத்தைச் செய்கிறார் என்பதை நாம் நினைக்கும்போது, அது விசித்திரமாயிருக்கிறது. புத்திமான்கள் அவரை மில்லியன் மைல்கள் தூரம் அளவிற்கு இழந்துவிடும் விதத்தில், தேவன் எளிமையான ஒன்றிற்குள் தம்மை மறைத்துக்கொண்டு, பின்பு அதே வழியில் திரும்பி, தாம் கிரியை செய்யும் விதமான எளிமையான விதத்தில், மிகவும் எளிமையான ஒன்றின் மேல் தம்முடைய எளிமையான வழியில் கிரியை செய்து, தம்மை மறுபடியும் வெளிப்படுத்திக் காட்டுகிறார். ஏழு முத்திரைகளைக் குறித்த மகத்தான போதனைகளுக்குள்ளாக நாம் செல்லும் முன்பு, நாம் இதனை, இந்தப் பொருளில் படிக்கவேண்டும் என்று நான் நினைத்தேன். அவர் எவ்வழியினால் தம்மை வெளிப்படுத்து கிறாரோ, அவ்வழியை அநேகர் தவறவிடுகின்றனர்.
114. இப்பொழுது, தேவன் எவ்வாறிருக்க வேண்டுமென்றும் தேவன் என்ன செய்யப் போகிறார் என்றும் மனுஷர் தங்கள் சொந்த கருத்துக்களை உடையவர்களாயிருக்கிறார்கள். நான் முன்பு அநேகமுறை உங்களிடம் கூறினவாறு, மனிதன் இன்னுமாய் மனிதனாகவே இருந்து கொண்டிருக்கிறான். தேவன் கடந்த காலத்தில் செய்தவைகளுக்காக அவருக்கு ஸ்தோத்திரத்தை ஏறெடுக்கிறான். அது போன்று அவர் எதிர்காலத்தில் என்ன செய்யப் போகிறார் என்பதனை எதிர் நோக்கியிருக்கிறான். ஆனால் அவர் தற்பொழுது செய்து கொண்டிருப்பவைகளை அவன் அசட்டை செய்கிறான். பாருங்கள்? பாருங்கள்? அதன் காரணமாகத்தான் அவரை அவர்கள் இழந்து போகின்றனர். அவர்கள் பின் நோக்கி அவர் செய்த மகத்தான கிரியைகளைக் காண்கின்றனர். ஆனால் அவர் அதைச் செய்வதற்கு எளிய ஒன்றை உபயோகித்தார் என்பதைக் காணத் தவறுகின்றனர். பாருங்கள்? அவர்கள் மகத்தான சம்பவம் நிகழப்போகிற தென்று எதிர்நோக்கியிருக்கின்றனர். ஆனால் பெரும்பாலும் அவர்கள் எதிர்பார்த்திருக்கும் காரியம் பத்தில் ஒன்பது அவர்களைச் சுற்றி அருகாமையிலே சம்பவித்துக் கொண்டிருக்கிறது. ஆனால் அது ஒரு எளியவிதத்தில் அமைந்திருப்பதால் அவர்கள் அதை அறியாதிருக் கின்றனர். பாருங்கள்?
115. ஊடிகா (Utica) என்னும் பகுதியில் ஜிம் டார்ஸி (Jim Dorsey) என்பவர் ஒருவர் இருந்தார். அவருடைய ஜனங்களில் சிலர் இங்கே இருப்பார்களானால், நான் அந்த மனிதனின் தீவிரவாதத்தை இகழ்ச்சிப்படுத்தும் நோக்குடன் இதைக் கூறவில்லை. உள்நாட்டுப் போரில் சண்டையிட்ட அனுபவம் வாய்ந்த போர் வீரர் அவர். யார் சார்பில் அவர் சண்டையிட்டாரென்று எனக்கு ஞாபகமில்லை. புரட்சிக்காரர் சார்பில் அவர் சண்டையிட்டார் என்று நினைக்கிறேன். தேவன் இல்லை என்று சொல்லும் நாத்திகனாக அவர் இருந்தார். உங்களில் அநேகருக்கு அவரைத் தெரிந்திருக்குமென்று நினைக்கிறேன்.
116. நதியின் கீழ்புறத்தில் அவர் தர்பூசணி பழம் பயிரிட்டிருந்தார். நான் சிறுவனாயிருக்கையில் அவர் எனக்கு நிறைய தர்பூசணி பழங்கள் கொடுத்திருக்கிறார். என் தகப்பனாருக்கு அவர் ஒரு நெருங்கிய நண்பர். அவருடைய வாழ்க்கையில் அவர் கொண்டிருந்த எண்ணத்திற்கு மாறாக சொல்லப்பட்ட ஒரு காரியம் அவரை மனந்திரும்பி, தலைகுனிந்து கண்ணீர் விடச்செய்தது. இது என் சிறு வயதில் சம்பவித்தது. அவர் தம் எண்பத்தைந்தாவது வயதில் அற்புதமான விதத்தில் இரட்சிக்கப்பட்டு கிறிஸ்துவை ஏற்றுக் கொண்டார்.
117. ஒருநாள் ஞாயிறு பள்ளியிலிருந்து வரும் ஒரு சிறுமியைப் பார்த்து, "ஞாயிறு பள்ளிக்குச் சென்று சமயத்தை ஏன் வீணாக்குகிறாய்?'' என்று அவர் கேட்டார். அந்தப் பெண் "தேவன் இருக்கிறார் என்று நான் விசுவாசிப்பதால் அப்படிச் செய்கிறேன்'' என்று பதிலுரைத்தாள். அதற்கு திரு. டார்ஸி, 'சிறுமியே, நீ அப்படி விசுவாசிப்பது தவறாகும்' என்றார்.
118. உடனே அந்த சிறு பெண் தரையில் குனிந்து, ஒருசிறு பூவைப் பறித்து, அதன் இதழ்களைப் பிய்த்து, 'இது எப்படி ஜீவிக்கிறது என்று நீங்கள் சொல்ல முடியுமா?' என்று கேட்டாள்.
119. டார்ஸி அதுமுதல் சிந்திக்கத் தொடங்கினார். 'அது பூமியில் முளைக்கிறது' என்று டார்ஸி பதிலுரைத்திருக்கலாம். உடனே 'பூமி எங்கிருந்து வந்தது? அந்த வித்து எப்படி பூமிக்குள் சென்றது? அது எவ்வாறு நிகழ்ந்தது?' என்றெல்லாம் கேள்விகள் எழுந்திருக்கக்கூடும். இவ்விதமாக அவர் சிந்தனை மேலிட்டவராய் தேவன் இருக்கிறாரென்று கண்டுகொள்ள முடிந்தது. பாருங்கள்?
120. நாம் நினைக்கும்வண்ணம் பகட்டான காரியங்களில் அல்ல, எளிமையான காரியங்களில் தேவன் தத்ரூபமாக காணப்படுகிறார். எனவே, தேவன் தம்மை வெளிப்படுத்தி, பின்பு மறைந்து கொள்வதில் பிரியம் கொள்கிறார். அதேவிதமாக தம்மை மறைத்துக் கொண்டு சாதாரணமாக சிறு காரியங்களில் தம்மை வெளிப்படுத்துகிறார். அது மனிதனின் தலைக்குமேல் சென்று விடுகின்றது.
'நீதியுள்ள தேவன் ஏன் இவ்விதம் செய்கிறார்?” என்று நீங்கள் கேட்கலாம்.
121. ஏனெனில், ஆதியிலேயே, மனிதன் தன்மேல் சார்ந்திருக்க முயற் சிக்கக் கூடாதவாறு, உண்டாக்கப்பட்டிருந்தான். தேவன் பேரில் முற்றிலுமாக சார்ந்திருக்கவேண்டுமென்றே சிருஷ்டிக்கப்பட்டான். அதனால் தான் அவன் ஆட்டுக்குட்டிகளுக்கும், செம்மறியாடுகளுக்கும் ஒப்பிடப் படுகிறான். ஒரு செம்மறியாடு தன்னைத்தானே வழிநடத்திக் கொள்ள முடியாது. அதை வழி நடத்த ஒருவன் தேவை. ஆகவே பரிசுத்த ஆவியா னவர் நம்மை வழிநடத்த வேண்டியவராயிருக்கிறார். ஆதலால், மனிதன் அந்த விதமாகத்தான் உண்டாக்கப்பட்டிருக்கின்றான்.
122. ஆகவே, எளியவர்கள் கண்டுகொள்ளத்தக்கதாக தேவன் தம் கிரியைகள் எல்லாவற்றையும் எளியவிதத்தில் அமைத்திருக்கின்றார். சாதாரணமானவர்கள் தம்மை அறிந்து கொள்ள வேண்டுமென்று கருதி, தேவனும் எளியவர்களிடம் எளியவராகி விடுகிறார். ஏசாயா 35-ம் அதிகாரத்தில், ''பேதையராயிருந்தாலும் திசைகெட்டுப்போவதில்லை'' என்று எழுதப்பட்டுள்ளது. அது அவ்வளவு எளிமையானது.
123. தேவன் மகத்தானவர் என்று நாம் அறிந்துள்ளோம். ஆதலால் அவருடைய காரியங்களை ஏதோ ஒரு மகத்தான காரியமாக இருக்கும் என்று நாம் எதிர்பார்த்துக்கொண்டிருக்கிறோம். அதன் காரணமாக சாதாரண, எளிமையான காரியங்களை நாம் இழந்து விடுகிறோம். எளிமையைக் கண்டு நாம் இடறிப்போகிறோம். அவ்வாறேதான் நாம் தேவனை காணமுடியாமல் தவறவிட்டுவிடுகிறோம், அதாவது எளிமையைக் கண்டு இடறி விழுவதால்தான். தேவன் மிகவும் எளிமையாய் இருப்பதன் காரணமாக இக்காலத்திலும், எல்லா காலங்களிலுமுள்ள ஞானிகள் அவரை இலட்சக்கணக்கான மைல்கள் இழந்து போகின்றனர். ஏனெனில் தேவனைவிட மகத்தானவர் யாருமில்லை என்பதனைத் தங்கள் அறிவுக்கூர்மையால் அவர்கள் அறிந்துள்ளனர். ஆனால் அவருடைய வெளிப்படுத்துதலில், அவர் அதை மிக எளிமையாக்குவதால், அவர்கள் இடறிவிழுந்து அவரைக் காணத் தவறினர்.
124. இப்பொழுது நீங்கள் அதனை ஆராய்ந்து பாருங்கள். இவைகள் எல்லாவற்றையுமே ஆராய்ந்து பாருங்கள். இங்கு காண வந்திருப்பவர்களே, உங்கள் அறைகளுக்குச் சென்றவுடன் இங்கு கூறப்பட்டவைகளை நன்றாக ஆலோசித்துப் பாருங்கள். இதை விவரிக்க வேண்டிய அளவுக்கு விவரிக்க நமக்கு சமயம் போதாது. ஆயினும், நீங்கள் அறைகளுக்குச் சென்றபிறகு இவைகளெல்லாவற்றையும் ஒன்றாகப் பிணைத்து அதனை தியானிக்க வேண்டுமென்றே நான் விரும்புகிறேன்.
125. அவர் தம்மைத்தாமே வெளிப்படுத்தும் விதத்தில் அவரைக் காணத் தவறுகின்றனர்; ஏனெனில் அவர் மிகவும் மகத்தானவர், ஆனாலும் எளியவர்களுக்கு தம்மைத்தாமே வெளிப்படுத்தும் பொருட்டாக அவர் தம்மை எளிமையில் மறைத்துக் கொள்கின்றார். எளிய முறையில் மறைந்திருக்கிறார், பாருங்கள்? பெரியவைகளில் அவரைக் காண நினையாதீர்கள். ஏனெனில் அவர் அவைகளைத் தாண்டிச் சென்று விடுகிறார். தேவனுடைய எளிமையைக் கூர்ந்து கவனியுங்கள். அப்பொழுது தேவனை சரியாக - எளிமையான விதத்தில் இங்கேயே தேவனைக் கண்டுகொள்வீர்கள்.
126. மெருகேற்றப்பட்ட உலக ஞானம், கல்வி, இவைகளைக் கொண்ட வர்கள் அவரை எப்பொழுதும் காணத் தவறுகின்றனர். இப்பொழுது, நான் இங்கே... நான் அறிந்துள்ள பள்ளி ஆசிரியர்கள் இரண்டு அல்லது மூன்று பேர் இங்கு உட்கார்ந்து கொண்டிருக்கின்றனர். நான் கல்வித்திட்டத்தையும் அதைப் போதிக்கும் பள்ளிக்கூடங்களையும் குறைகூறிப் படிப்பறியாமையை ஆதரிக்கிறேன் என்று எண்ணவேண்டாம். நான் அவ்விதம் செய்வதில்லை. ஆனால் ஜனங்கள் கல்வியறிவுக்கு அதிக முக்கியத்துவம் செலுத்துகின்றனர். வேத பள்ளிகளிலும் இவ்விதம் இருப்பதால், தேவன் அவர்களுக்கு முன் வைத்தவைகளை அவர்கள் காணக்கூடாமற் போகின்றனர்.
127. ஸ்தாபனத்திலிருக்கும் சகோதரரரின் பேரில் எனக்கு யாதொரு வெறுப்பும் இல்லை. ஆனால் ஸ்தாபனத்தின் கொள்கைகளை நான் தீவிரமாய் எதிர்க்கிறேன். ஏனெனில், ஸ்தாபனங்கள் தங்களைப் பெரிதாகக்கருதி, தங்கள் போதகர்களுக்கு முக்கியமான இடங்களில் கல்வி அறிவை அளித்து, அவர்கள் சரியானபடி வேத கல்வி அறிவு பெறாவிடில் அவர்களை வெளியேற்றுகின்றன; அந்தப் போதகர்களுக்கு மனோதத்துவப் பரிசோதனை செய்யப்படுகின்றன. மனோதத்துவத்தினால் ஒரு போத கன் பரிசோதிக்கப்படுவது தேவனுடைய சித்தம் என்று நான் எண்ணியதில்லை. ஆனால் அவன் தேவனுடைய வார்த்தையினால் பரிசோதிக் கப்படவேண்டும். பாருங்கள்? வார்த்தையைக் கொண்டிருக்கத்தக்கதாக தாம் அனுப்பின மனிதனை தேவன் பரிசோதிக்கும் முறை அதுவாகத்தான் இருக்கும்.
128. 'வார்த்தையை பிரசங்கி” இப்பொழுதோ, நாம் இன்று தத்து வத்தைக் குறித்தும், பிரமாணங்களைக் குறித்தும், ஸ்தாபனங்களின் கொள்கைகளைக் குறித்தும் இன்னும் அநேகக் காரியங்களைக் குறித்தும் பிரசங்கிக்கிறோம். ஆனால் வார்த்தை நமக்கு புரியவில்லை என்று சொல்லி தேவனுடைய வார்த்தையைப் பிரசங்கிப்பதை நாம் விட்டு விடுகிறோம். வார்த்தையை நாம் புரிந்துகொள்ளமுடியும். அவ்வாறு செய்வதாக அவர் வாக்களித்துள்ளார். வார்த்தையை விளக்கிக் காண்பிக்க நாம் இப்பொழுது அவரிடத்தில் கேட்டுக்கொண்டிருக்கின்றோம்.
129. இப்பொழுது சில நிமிடங்களுக்கு வேதத்தில் காணும் சிலரைக் குறித்து சிந்திப்போம்.
130. நோவாவின் காலத்தை, நாட்களைக் குறித்து நாம் பார்ப்போம். நோவாவின் காலத்தில் உலக ஞானத்திற்கு அதிக முக்கியத்துவம் கொடுக்கப்பட்டு அது மதிப்பீடு அடைந்திருப்பதை தேவன் கண்டார். தேவன், தம் மகத்துவத்தை அந்த ஜனங்களுக்குக் காண்பிக்க எண்ணி, ஒரு சாதாரண மனிதன் மூலமாய் ஒரு சாதாரண செய்தியை அனுப்பினார்.
131. நோவாவின் காலத்தில் நாகரீகம் உச்சநிலையை அடைந்திருந்த தென்றும், தற்கால நாகரீகமும்கூட இன்னும் அந்நிலையை அடைய வில்லையென்றும் கூறப்படுகின்றது. ஆனால் முடிவில் நம் நாகரீகம் அந்த காலத்தின் நாகரீகத்தின் நிலையை அடையும். ஏனெனில் "நோவா வின் நாட்களில் நடந்ததுபோல, மனுஷகுமாரனுடைய நாட்களிலும் நடக்கும்'' என்று நம்முடைய கர்த்தர் உரைத்திருக்கிறார். அவர் சில திருஷ்டாந்தங்களையும் நமக்கு அளித்திருக்கிறார்.
132. எகிப்தில் பிரமாண்டமான கூர்நுனிக் கோபுரங்களும் (Pyramids). விக்கிரகங்களும் (Sphinx) எழுப்பப்பட்டுள்ளன. அவர்கள் பிரம்மாண்டமானவைகளைக் கட்டினார்கள். அத்தகைய வடிவங்களை இக்காலத்தில் கட்டுவதற்கு நமக்குப் போதிய ஞானம் கிடையாது. அக்காலத்து சவங்களைத் தைலமிட்டு அவைகள் இந்நாள்வரை கெடாமல் பாதுகாக்கப்பட்டுள்ளன. அப்படிப்பட்ட மம்மிகளை (Mummys) செய்வதற்கு நம்மிடம் தைலங்கள் கிடையாது, அதைச் செய்வதற்கென ஞானம் நம்மிடையே கிடையாது. 5000 வருடங்கள் கெடாமலிருக்கும் 'சாயங்களை Colour) அவர்கள் கண்டு பிடித்திருந்தனர். இன்று வரைக்கும் அவை சாயம் போகாமலிருக்கின்றன. பாருங்கள்? அப்படிபட்ட சாயங்கள் இன்று நம்மிடமில்லை.
133. இவையெல்லாம் நம் நாகரீகத்தைக் காட்டிலும் அக்காலத்து 'நாகரிகம் சிறப்பாயிருந்ததென்பதற்கு அத்தாட்சிகளாம். இதிலிருந்து 'கல்வியும், விஞ்ஞானமும், நாம் விட்டு வந்த அந்த நாகரீகத்திற்கு, மிகச்சிறந்த அடையாளங்களாயிருந்தன என்பதை நாம் யூகிக்கலாம். அந்தச்சிறந்த நாகரிகத்திற்கு விஞ்ஞானமானது மக்களிடையே இன்று" நவீன நாகரீகம் கல்வியைப்போல எவ்வளவு முக்கியம் வாய்ந்ததாக இருந்தது என்பதையே இந்த நினைவுச் சின்னங்கள் நமக்குத் தெரிவிக்கின்றன. அவைகள் அப்படித்தான் இருக்கவேண்டும். அது அப்படித்தான் இருந்திருக்க வேண்டும். இதிலிருந்து படிப்பில்லாமை அக்காலத்தில் இருந்திருக்க முடியாது என்றே நான் ஊகிக்கிறேன்.
134. ஆகையால் செய்தியைக் கொடுக்கத்தக்கதாக அவர்கள் ஸ்தாபனங்களில் அந்த மகத்தான செல்வ செழிப்பு மிக்க அமைப்புகளில் தேவன் ஒரு சரியான மனிதனைத் தேடி, ஒருவனும் அதற்கு பொருந்தாத வனாயிருக்கையில், முடிவில் நோவா என்னும் பேர் கொண்ட படிப்பில்லாத ஒருவனைத் தெரிந்தெடுத்தார். நோவா ஒருக்கால் குடியானவனாயிருந்திருக்கக்கூடும்; அல்லது ஆடுமேய்ப்பவனாயிருந்திருக்கலாம். ஜனங்கள் மத்தியில் பிரசங்கிப்பதற்கென ஒரு சாதாரண செய்தியை தேவன் அவனிடம் கொடுத்தார். அக்காலத்து - கல்விமான்கள் செய்தியின் எளிமையைக் கண்டு இடறி விழுந்தனர். எனினும், அச் செய்தி விஞ்ஞானத்தின் மத்தியில் “அடிப்படையானதாய்! அமைந்திருந்தது வானத்தில் தண்ணீர் இல்லாதபோது மழை எப்படி பெய்யும் என்று அநேகர் எண்ணினர். பாருங்கள்? மிதக்கவிட தண்ணீர் இல்லாதபோது, வெள்ளம் வரும்போது அதனுள்நுழைவதற்கென ஒரு பேழையைக் கட்டும் பணியான ஒரு சாதாரண செய்தியாக நோவாவின் செய்தி அமைந்திருந்தது. நோவா ஒரு எல்லை மீறிய மதவைராக்கியம் பொருந்தினவனாக (Fanatic) கருதப்பட்டான். இக்காலத்தில் அத்தகையோரை "விநோதமானவன்” "Oddball" என்று கூறுவர்.
135. தேவனுடைய பிள்ளைகள் எல்லோருமே “விநோதமானவர்தாம்.'' பாருங்கள் நான் அவர்களில் ஒருவனாயிருப்பதனால் மகிழ்ச்சியுறு கிறேன். அவர்கள் நவீன நாகரீகத்தின் போக்கினின்று வித்தியாசப்பட்ட வர்கள். ஆகையால்தான் அவர்கள், வினோதமாகக் கருதப்படுகின்றனர். ஆனால் அவர்கள் பரிசுத்த ஆசாரியக் கூட்டமாயும், ராஜரீக சந்ததியுமாயிருந்து தேவனுக்கு ஆவிக்கேற்ற பலிகளைச் செலுத்துகின்றனர். அவருடைய நாமத்திற்கு உதடுகளின் கனிகளாகிய ஸ்தோத்திர பலிகளை அவர்கள் செலுத்துகின்றனர்.'' என்னே ஜனங்கள்! அவர்கள் அவருக்குச் சொந்தமானவர்கள்.
136. பக்திவைராக்கியம் அதிகமுள்ள ஒருவன் சபைக்கு வந்து ஜனங்களின் சிந்தனைகளுக்கு மாறாக முற்றிலும் வித்தியாசப்பட்ட ஒரு செய்தியைப் பிரசங்கித்தால், எவ்வளவு விசித்திரமாக இருக்கும் என்று யோசித்துப்பாருங்கள். விஞ்ஞானிகள் அதனைப் பைத்தியக்காரத்தனம் என்று அழைத்திருக்கக்கூடும். ஏனெனில் விஞ்ஞானரீதியாக அங்கு மழையே (தண்ணீரே) இல்லை என்று அவர்களால் நிரூபிக்கமுடியும்.
137. ஆனால் இந்த சாதாரண மேய்ப்பனோ, "தேவன் மழை பெய்யும் என்று சொன்னால், கண்டிப்பாக மழை பெய்யும் என்று விசுவாசித்தான்.'' பாருங்கள்?
138. நோவாவின் காலத்தில் நேரிட்டதை இக்காலத்துடன் ஒப்பிட்டுப்பார்ப்போம். யாராகிலும் ஜெபத்தினால் குணமடைந்தால் உடனே ஜனங்கள் ''இது வெறும் மன உணர்ச்சியின் விளைவுதான். புற்றுநோய் இன்னும் அவனுக்குள் இருக்கிறது என்று விஞ்ஞானரீதியாக நாங்கள் நிரூபிக்க முடியும்'' என்று சொல்வார்கள். ஆனால் ஒரு சாதாரண விசுவாசிக்கோ அந்த புற்றுநோய் போய்விட்டது. பாருங்கள்? ஏனெனில் அவன் புற்றுநோயைக் கவனிப்பதில்லை. நோவாவைப்போன்று அவன் வாக்குத்தத்தத்தை நோக்கிப் பார்க்கிறான்.
139. 'நோவாவின் நாட்களில் நடந்ததுபோல, மனுஷ குமாரனுடைய நாட்களிலும் நடக்கும்' (லூக். 17:26) என்னும் வாக்கின் உண்மையை நீங்கள் காணமுடிகிறதல்லவா?
140. வைத்தியர் ஒருக்கால் 'சதை வளர்ச்சி (Tumour) இன்னும் அங்குதான் இருக்கிறது, ஆகையால் புற்றுநோய் அகலவில்லை என்றும், 'உன் கை முடமாகத்தான் இருக்கிறது. குணமானாய் என்று நீ எண்ணினால், நீ பைத்தியக்காரன்' என்றும் விஞ்ஞான ரீதியாக கூறலாம்.
141. நோவாவின் நாட்களிலிருந்த அதே ஆவிதான் இக்காலத்திலும் இருக்கிறது. நோவாவின் காலத்தில், 'மழை வானத்தில் இல்லை, நாங்கள் கருவிகளைச் சந்திரனுக்கு அனுப்பி எங்களால் பார்க்கமுடியும். அங்கு தண்ணீர் இல்லவே இல்லை' என்று கூறியிருப்பார்கள். மழை பெய்யும் என்று தேவன் கூறினால் அது நிச்சயமாக பெய்யும்.
142. "விசுவாசமானது நம்பப்படுகிறவைகளின் உறுதியும் காணப்படாதவைகளின் நிச்சயமுமாயிருக்கிறது” (எபி. 11.1). விசுவாசமானது தேவனுடைய வார்த்தையை தன் முடிவான இளைப் பாறும் ஸ்தலமாகக் கொண்டிருக்கிறது. அங்குதான் அதற்கு இளைப் பாறும் ஸ்தலம். உங்களுக்குப் புரிகிறதா? (சபையார் 'ஆமென்' என் கின்றனர் - ஆசி) தேவனுடைய வார்த்தையின் பேரில்தான் அதன் இளைப்பாறும் ஸ்தலம் அமைந்துள்ளது.
143. நோவாவும் அங்குதான் இளைப்பாறிக் கொண்டிருந்தான். "தேவன் அவ்வாறு கூறியுள்ளார்” அத்துடன் முடிவு பெற்றுவிட்டது. இவ்விதமான காரியங்களில் விசுவாசம் வைத்ததால், நோவா பைத்தியக்காரனாக அக்காலத்தில் கருதப்பட்டான்.
144. இன்றைக்கும் பரிசுத்த ஆவியின் அபிஷேகத்தை விசுவாசிக்கும் ஜனங்களை ஸ்தாபனங்கள், ''உணர்ச்சி வசப்பட்டு, சத்தமிடும்” திகில் கொண்ட பைத்தியக்கார மக்கள்'' என்று அழைக்கின்றன. தேவனுடைய வார்த்தை பரிசுத்த ஆவியின் அபிஷேகத்தைக் குறித்து போதிக்கிறதென்றும், அது ஒரு வாக்குத்தத்தமென்றும் அவர்கள் அறியாதிருக்கின்றனர்.
145. ஆகவே அவர்கள் என்ன கூறினாலும் நோவா அதை ஒரு பொருட்டாக எண்ணவில்லை, 'கிழவனின் மூளை கெட்டுவிட்டது' 'அவன் கூறுவது விஞ்ஞானப் பூர்வமாகத் தவறு' சிந்தைப் பூர்வமாக அவன் தவறாயிருக்கின்றான்'' என்று அவர்கள் கூறினர். ஆனால் நோவாவிற்கோ அது கர்த்தருடைய வார்த்தையாய் அமைந்திருந்தது, ஆகவே நோவா அதனுடன் நின்றான். புத்திமான்களும் கல்விமான்களும் அந்த எளிய செய்தியின் மேல் இடறி விழுந்து தங்கள் ஜீவனை இழந்தனர். என்னே ஒரு கடிந்து கொள்ளுதல்! அது இந்த சந்ததிக்கும் உரியது.
146. 'நான் நோவாவின் காலத்தில் வாழ்ந்திருந்தால்...' என்று ஜனங்கள் கூறுவதுண்டு. நீங்கள் அப்பொழுது வாழ்ந்திருந்தால், அக்காலத்து ஜனங்களின் போக்கையே நீங்களும் கடைபிடித்திருப்பீர்கள். ஏனெனில் இன்றைக்கு அதே காரியம் வேறுவகையில் மீண்டும் சம்பவிக்கிறது. அன்றைக்கு ஜனங்கள் இடறினதுபோல் இன்றைக்கும் இடறு கிறார்கள்.
147. அக்காலத்தில் அவர்களுக்கு அநேக பிரசங்கிகள் இருந்திருப் பார்கள் என்பதில் சந்தேகமேயில்லை. ஆனால் நோவா மாத்திரமே தேவனால் ஏவப்பட்டு அனுப்பப்பட்டவனாயிருந்தான். விபசாரமும் கேடு பாடும் நிறைந்த சந்ததியை தேவன் பொறுக்கக்கூடாமல் அழிக்கப் போகிறாரென்று நோவாவால் காண முடிந்தது. நாமும் இன்றைக்கு அதே போல் காண்கிறோம்-விபசாரமும் கேடுபாடும் நிறைந்த நவீன சோதோம் கொமோரா, கல்விஞானம் நிறைந்தவர்களாய், தேவனும் அவருடைய வார்த்தையும் வெளிப்படும் எளிய தன்மையின்பேரில் இடறி விழு கின்றனர்.
148. உலகிலுள்ள யாருமே, ரோசல்லா (Rosella)... அல்லது உலகிலுள்ள யாவருமே, 'தேவனுடைய வார்த்தையானது வெளிப்படுவதை நாங்கள் காணவில்லை' என்று கூற இயலாது. கடைசி நாட்களுக்குரிய 'சாயங்காலத்தில் வெளிச்சம் உண்டாகும்' என்னும் வாக்குத்தத்தம் இப்பொழுது நிறைவேறிக்கொண்டு வருகிறது. அதைத் காணத்தக்கதாக நாம் மிகவும் சிலாக்கியம் பெற்ற ஜனங்கள் ஆவோம். ஆனால் நாகரீகம் பொருந்திய உலகத்தின் மக்களுக்கு அது மறைக்கப்பட்டுள்ளது. இயேசு பிதாவை நோக்கி, “இவைகளை நீர் ஞானிகளுக்கும் கல்வி மான்களுக்கும் மறைப்பது'' (லூக்.10:21) உமது திருவுளத்துக்குச் சித்த மாயிருந்தது,'' என்றார். அவர்களுடைய அறிவினால் அதை.....
149, நீங்கள் பாருங்கள், பாவச்சேற்றில் அமிழத்தக்கதான காரியங்களை முதன் முதல் ஆம்பித்தது அறிவேயாகும்; ஏனெனில் சாத்தானை ஏவாள் சந்தித்தபோது. அவள் அறிவைத் தேடினாள். சாத்தானும் அவளுக்கு அதைத் தந்தான். பாருங்கள்? அறிவானது வார்த்தைக்கு முரண்பட்டதாக அமைந்துள்ளது. நாம் அறிவை அல்லது ஞானத்தைப் பெற்றுக் கொள்ளவேண்டுமென்று சொல்லப்படவில்லை. ஏற்கனவே கூறப்பட்டுள்ள வார்த்தையின் பேரில் நாம் விசுவாசம் கொள்ள வேண்டு மென்றுதான் போதிக்கப்பட்டுள்ளோம். ஆகையால், பாருங்கள்? ஆனால் இன்றைய கல்விமான்களோ வார்த்தைக்கு மெருகேற்றி தங்கள் சொந்த வியாக்கியானத்தை அளிக்கின்றனர். எல்லா காலத்திலும் இதுவே சம்பவிக்கிறது. அதே காரியத்தைத்தான் இன்றைக்கும் செய்கின்றனர்; அதே போன்றுதான். ஆனால் இப்பொழுது ஜனங்கள்...
150. அன்றைக்கு ஜனங்கள் காணத் தவறினது போன்று இன்றைக்கும் காணத்தவறுகின்றனர். அவர்கள் அதே காரியத்தைச் செய்கின்றனர். பாருங்கள்? அதற்குக் காரணம் அவர்கள் அதிக புத்திசாலிகளாயிருந்தனர். இப்பொழுது, அந்தச் செய்தி மிகவும் எளிமையாயிருந்தது. ஆனால் அவர்கள் அதிக புத்திசாலிகளாகயிருந்த காரணத்தினால் செய்தியின் எளிமைத் தன்மையை அவர்களால் விசுவாசிக்கக்கூடாமல் போயிற்று. தேவன் சத்தியத்தை எளிய விதத்தில் அளித்ததன் விளைவாக கல்விமான்களும் புத்திசாலிகளும் அதைக் காணத்தவறினர். ஒரு மகத்தான தேவன் தம்மை எளிமையாக ஆக்கிக் கொள்வதில்தான் தேவனுடைய மகத்துவமே அடங்கியுள்ளது. அதுதான் தேவனுடைய மகத்துவத்தை இன்னும் மகத்தானதாகச் செய்கின்றது.
151. இன்றைக்கு மனிதர்கள் தங்களை மிகப் பெரியவர்களாக கருதி பெரிய அத்தியட்சகரென்றும், டாக்டர், பரிசுத்த போப்பாண்டவர் என்றெல்லாம் பட்டங்களைச் சூடிக் கொள்கின்றனர். இதிலிருந்து அவர்கள் தேவனைச் சார்ந்தவர்களல்ல என்பதை ருசுப்படுத்துகின்றனர். தகுதியற்ற அவர்கள் தங்களைப் பெரிதாகக் கருதிக் கொள்கின்றனர். ஆனால் மகத்துவம் பொருந்திய தேவனோ தம்மை எளிமையாக்கிக் கொள்கிறார். எளிமையில்தான் மகத்துவம் அடங்கியுள்ளது.
152. நாம் ஜெட் விமானங்களை உண்டாக்கிக் கொள்ளலாம். நாம் ஒரு ராக்கெட்டை அனுப்பலாம். அல்லது ஒரு செயற்கை கிரகத்தை வானத்திற்கு அனுப்பலாம். இன்னும் மற்ற எல்லாக் காரியங்களையும் நாம் செய்யலாம். ஆனால் புல்லின் ஒரு இதழையாவது நம்மால் சிருஷ்டிக்க முடியாது. ஊஊம். ஆமென். அதைக் குறித்தென்ன? புல்லின் அமைப்பு யாது என்று ஆலோசித்து அதை உண்டாக்கின தேவனை ஏற்றுக் கொள்வதற்குப் பதிலாக, வேறொருவர் ஒரு பாய்ந்து தாக்கும் ஏவுகணையை ஆயுதத்தை (missile) உண்டாக்கும் முன்பே, நம் ஆயுதம் அங்கு துரிதமாக சென்று தாக்கவேண்டுமென்று எண்ணி ஒன்றை உண்டாக்க நாம் முற்படுகிறோம். பாருங்கள்?
153. நாம் சபையில் சாமார்த்தியமுள்ளவர்களாயும், புத்திகூர்மையுள்ளவர்களாகவும் மாறி, லட்சக்கணக்காக பணமதிப்புள்ள கட்டிடங்களைக் கட்டிக்கொள்கிறோம். நம் கட்டிடம் மெத்தோடிஸ்டுகள் கட்டின கட்டி டத்தைக் காட்டிலும், அல்லது பாப்டிஸ்ட், பிரஸ்பிடேரியன் ஸ்தாபனத்தார் கட்டின கட்டிடத்தைக் காட்டிலும் விலை மதிப்புள்ளதாயிருக்க வேண்டுமென்று நாம் போட்டியிடுகிறோம். பெந்தெகொஸ்தேயினரும் அந்த நாற்றம் எடுக்கும் போட்டியில் இறங்கிவிட்டனர். நாம் கல்வி மான்களாக நம்முடைய சொந்த வழிகளைப் பின்பற்றும் காரணத்தால், நம்மை நாமே தாழ்த்தி, ஒரு சிறிய மூலையில் நடத்தப்படும் ஊழியத்தில் தேவன் பிரசன்னராயிருப்பதைக் காணத் தவறிவிடுகிறோம். பாருங்கள்? அதுசரி. அதன் எளிமையின் காரணமாக நாம் இடறிவிடுகிறோம். அவர்கள் எப்பொழுதுமே அதைத்தான் செய்தனர்.
154. இப்பொழுது, அவர்கள் அதிகக் கல்வி அறிவு படைத்ததன் விளைவாக ஒரு எளிய செய்தியை அவர்களால் விசுவாசிக்க முடிய வில்லை. அவர்களுடைய விஞ்ஞான ஆராய்ச்சிகளுக்கு ஒத்ததாக அது அவர்களுக்குப் போதிய அளவு மெருகேற்றப்பட்டதாய் அமைந்திருக்க வில்லை. அக்காலத்தில் அவர்களுக்கிருந்த கல்வித்திட்டங்களுக்கு ஏற்ப சிறந்த ஒன்றாக அது அமைந்திருக்கவில்லை. பாருங்கள்? தேவன் இருக்கிறாரென்றும், அவர் மகத்தானவரென்றும் அவர்கள் படித்திருந்தனர். ஆனால் அவருடைய மகத்துவத்துக்கேற்ற ஒரு மகத்துவத்தை அவர்கள் உண்டாக்கிக்கொள்ள முயன்றனர். ஆனால் மேலே செல்வதற்குரிய வழி எப்பொழுதும் தாழ்வில்தான் அமைந்திருக்கிறது.
155. இப்பொழுது, வடதுருவம் வடக்கிலிருக்கிறதென்றும், தென் துருவம் தெற்கிலிருக்கிறதென்றும் நாம் எங்ஙனம் அறிவோம்? அல்லது வடதுருவம் தென்திசையிலிருக்கின்றதோ அல்லது தென்துருவம் வடதிசையிலுள்ளதோ என்று யாரறிவார்? மேல் எது? கீழ் எது? நாம் வெற்றிடத்தில் (Space) தொங்கிக் கொண்டிருக்கிறோம். "வடதுருவம் மேல் நோக்கியிருக்கிறது'' என்று நாம் கூறுகிறோம், அதை நாம் எப்படி அறிவோம்? ஒருக்கால் தென்துருவம் வடதிசையாக இருக்கலாம். நாம் அறியமாட்டோம். ஆகவே ஞாபகங்கொள்ளுங்கள். இந்த வார்த்தை...
156. அப்படியானால் சகோ. பிரான்ஹாம், "மேலே போவது தாழ்மையில்தான் இருக்கிறதென்று நீங்கள் எப்படிச் சொல்லலாம்?'' என்று ஒருக்கால் நீங்கள் என்னைக் கேட்கலாம்.
157. இயேசு கிறிஸ்துவின் வார்த்தையை ஆதாரமாகக் கொண்டு நான் இதைக் கூறுகிறேன்; ''தன்னைத்தான் உயர்த்துகிறவனெவனும் தாழ்த்தப்படுவான். தன்னைத்தான் தாழ்த்துகிறவன் உயர்த்தப்படுவான்'' என்றார், (லூக். 14:11). ஆகவே உண்மையாகவே ஒருவன் உயர்த்தப் படுவது அவனுடைய தாழ்மையிலும், தாழ்த்தப்படுவது அவன் தன்னை உயர்த்துவதிலும் சார்ந்திருக்கிறது.
158. சிக்காகோவிலுள்ள அந்த வயதான பரிசுத்தவான் கூறியதை போல... ஒரு குறிப்பிட்ட ஸ்தாபனத்தைச் சேர்ந்த ஒரு போதகர் பெந்தெ கொஸ்தேயினரிடம் பிரசங்கிக்கச் சென்றிருந்தார். அவர் நுண்ணறிவின் சகல காரியங்களையும் ஒருங்கே கொண்டிருந்தார். அவர் அங்கே சென்று, அந்த பெந்தெகொஸ்தேயினர் அறிந்திராத வார்த்தைகளை உபயோகித்தார். அவர் கூறும் காரியங்கள் அந்த பெந்தெகொஸ்தே மக்களுக்கு புரியும்படியாக எந்த ஒரு அசைவையும் கொண்டு வரவில்லை என்பதை அவர் கண்டார். ஆகவே அவர் தன் நெஞ்சை நிமிர்த்தி, தான் ஒரு ''பரிசுத்த டாக்டர் இன்னார்- இன்னார்” (Holy doctor so and so) என்று உங்களுக்குத் தெரியுமா, அங்கே சிக்காகோவில் உள்ள அந்த குறிப்பிட்ட - குறிப்பிட்ட பெரிய வேதாகம பள்ளியிலிருந்து வந்தவன்'' என்று கூறினார். ஆகவே அவர் சுற்றும் முற்றும் பார்த்தபோது அந்த பெந்தெகொஸ்தேயினர் ஒருவரையொருவர் பார்த்துக்கொண்டிருந்தனர். அவர் என்ன பேசிக் கொண்டிருக்கிறார் என்பதே அவர்களால் புரிந்து கொள்ள முடியாமற் போயிற்று. அவர் அதிகக் கல்வி அறிவு பெற்று, புத்திசாலியாக இருந்தார். அவர்கள் அதை அறிந்து கொள்ளவில்லை.
159. டக் கூட்ஸ் (Tuck Coots) என்பவர் சமீப காலத்தில் ஜனாதிபதி தேர்தலில் நின்று தோற்றவர். நான் ஃபோர்ட் அம்மையாரின் அடக்க ஆராதனையில் நிகழ்த்திய பிரசங்கத்தை அவர் கேட்டார். நான் அச்சமயம் உயிர்த்தெழுதலைக் குறித்து இவ்விதம் பிரசங்கித்தேன். ''சூரியன் உயிர்த்தெழுவது எவ்வளவு நிச்சயமோ, அவ்வளவு நிச்சயமாய் நான் உயிர்த்தெழுவேன். இலையுதிர் காலத்தில் இலை நிலத்தில் விழுந்து செத்து, மறுபடியும் ஏற்ற சீதோஷ்ண காலத்தில் இலைகள் மரத்தில் தோன்றுவது எவ்வளவு நிச்சயமோ, நாம் உயிர்த்தெழுவதும் அவ்வளவு திண்ணம்''.
160. நானும் சகோ. நெவிலும் காரில் உட்கார்ந்து கொண்டிருந்தபோது டக் என்னிடம் வந்து 'பில்லி, உம் செய்தியை நான் மிகவும் பாராட்டுகிறேன்' என்றார். அப்பொழுது நான் டக்கிடம், 'எனக்கு அதிக கல்வியறிவு கிடையாது' என்றேன் 'அதுதான் மிகவும் சிறந்த தகுதி' என்று அவர் பதிலளித்தார். பாருங்கள்?
161. அவர் ஒரு முறை ஆட்லாய் ஸ்டீவன்ஸன் (Adlai Stevenson) பேசுவதைக் கேட்டாராம். அவர் மிகவும் சிறந்த ஒரு பேச்சாளர். ஆனால் அவர் பேசுவதைக் கேட்டுக் கொண்டேயிருந்து பதினைந்து நிமிடத்திற் குள் டக் தூங்கிவிட்டாராம். இதைக் கூறுவதனால் ஆட்லாய் ஸ்டீவன் ஸன் என்னை மன்னிக்கவேண்டும். 'கல்லூரி அறிவு ஸ்டீவன்ஸன் பெற்றிருந்ததனால், அவர் பேசினதில் ஒரு சில வார்த்தைகள்கூட என்னால் புரிந்து கொள்ள முடியவில்லை. அவை மிகச்சிறந்த அளவில் மெருகேற்றப்பட்டிருந்தது. ஆனால் உங்கள் ஆராதனைகளில் நான் ஒரு முறையாவது உறங்குவதை நீங்கள் கண்டிருக்க முடியாது' என்று டக் கூறினார்.
162. ஆகவே, பாருங்கள், அதனுடைய எளிமைதான், சாதாரணமான ஒன்று, அங்குதான் தேவன் தங்கியிருக்கின்றார்.
163. அக்காலத்தில் அவர்கள் அதிக புத்திசாலிகளாயிருந்தபடியால் தேவன் எளியவிதத்தில் நிகழ்த்திய காரியங்களின் அர்த்தத்தை அவர்களால் புரிந்து கொள்ள முடியவில்லை. அது அவர்களுக்கு மெரு கேற்றப்படாத ஒன்றாய் இருந்தது. அது மெருகேற்றப்பட்டு சிறந்த வர்ணம் தீட்டப்பட்டதாயிருக்க வேண்டும். இல்லையென்றால் அவர்கள் அதை இழந்து போவர். ஆனால் மகத்துவம் வாய்ந்த யேகோவா தம்முடைய வார்த்தையில் மறைந்திருந்தார். அவர் வார்த்தையில் விசுவாசம் கொண்டுள்ளவர்களுக்கு அவர் தம்மை வெளிப்படுத்தி, அவர்களை இரட்சித்து, ஒரு எளிய செய்தி கூறுவதை நிறைவேறச் செய்கிறார். நோவாவின் எளிய செய்தியை தேவன் நிறைவேறச் செய் தார். இப்பொழுது அதை கவனியுங்கள்.
164. மறுபடியும் மோசேயின் நாட்களில் - விடுதலையின் வேறொரு சமயம். கவனியுங்கள்
165. தம் ஜனங்களை விடுவிக்க தேவன் ஒன்றைச் செய்யும்போது அவர் அவர்களுக்கு ஒரு செய்தியை அனுப்புகிறார். அது ஒரு எளிய செய்தியா யிருக்கும். முத்திரைகளை (வெளி: 6-ம் அதிகாரம்) உடைக்கும்போது நாம் இதைக் குறித்து அறிந்து கொள்ளலாம். இச்செய்தியை முதலில் பிரசங்கிப்பதன் நோக்கம் அதுவே. முத்திரைகளின் வெளிப்பாடு மிகவும் எளிமையாயிருப்பதால், கல்விமான்கள் அதை காணத் தவறி விடுகின்றனர். பாருங்கள்? அதற்காக தேவன் என்னை அபிஷேகிக்கிறார் என்று நான் நம்புகிறேன். பாருங்கள்? பாருங்கள்? ஆனால் அது அவர்கள் மேலே கடந்து சென்று விடுகின்றது. தேவனுடைய எளிமையைக்குறித்தும், தேவன் எவ்விதம் தம்மை எளிமையில் மறைத்துக் கொள்கிறார் என்பதைக் குறித்தும், ஒரு அஸ்திபாரமிடுதலே, இந்தக் காலையில் ஏற்ற தாயிருக்கும் என்ற காரணத்தினால் இச்செய்தியைக் குறித்து நினைத்தேன்.
166. இன்றைக்கு அணுக்களைப் பிளக்கவும் மற்ற எல்லாக் காரியங்களையும் செய்ய மனிதர் அறிவு பெற்றிருக்கின்றனர். ஆனால் உயிர் எங்கிருந்து தோன்றுகிறது என்று அவர்களால் கூறமுடியவில்லை. புல் சாதாரணமானதுதான்; தேவன் அதில் மறைந்திருக்கிறார். சந்திரனுக்கு ஒரு விண்கலத்தை , ராக்கெட் (Rocket)யும், ராடார் (Radar) இன்னும் மற்றவைகளையும் இன்று அனுப்பமுடியும். ஆயினும் புல்லின் உயிரைப் பற்றி அவர்களால் விளக்கம் கூற முடியாது. ஏனெனில் அதற்கு விளக்கம் கூற இயலாது. அது சரி. பாருங்கள்? அது விவரிக்கப்பட முடியாது. அது சாதாரணமான ஒரு காரியமாயிருப்பதனால் மனிதர் அதற்கு விளக்கம் கூறாமல் விட்டுவிடுகின்றனர்.
167. இப்பொழுது கவனியுங்கள். இஸ்ரவேல் மக்களை தேவன் தம்முடைய வார்த்தையின்படியே விடுவிக்க சமயம் வந்தபோது அவர் என்ன செய்தார்? அவர் ஒரு எளிய குடும்பத்தைத் தெரிந்து கொண்டார். அவர்களைக் குறித்த குறிப்பேடு எதுவும் நம்மிடம் இல்லை. பாருங்கள், நாம் அறிந்துள்ளது எல்லாம் அது ''ஒரு லேவியின் குடும்பம்'' என்பது மட்டுமே. பாருங்கள்? அந்த குடும்பத்தின் தலைவனும் அவன் மனைவியும் சேற்றில் பணிபுரிந்து, தங்கள் விரோதிகளுக்குச் செங்கல் அறுத்துக் கொடுத்தனர். அவன் இஸ்ரவேல் குடும்பத்தைச் சேர்ந்த ஒரு சாதாரண அடிமை. ஆனால் தேவன் ஒரு ரட்சகனை எழுப்ப அந்த சாதாரண யூத குடும்பத்தைத் தெரிந்து கொண்டார். அவர் ஒரு ராஜ குடும்பத்திலிருந்து அவனைத் தெரிந்து கொள்ளவில்லை; ஒரு மேட்டு குடியிலிருந்து அவனைத் தெரிந்துக் கொள்ளவில்லை. அல்லது ஒரு ஆசாரியனையும் அவர் தெரிந்து கொள்ளவில்லை. ஒரு சாதாரண குடும்பத்தை அவர் தெரிந்து கொண்டார். பாருங்கள்? எளிமைக்கு ஓர் உதாரணம்: அதன்பின்பு அவர் என்ன செய்தார்? அக்குடும்பத்தில் ஒரு குழந்தை பிறந்தது- மானிடவர்க்கத்தைச் சேர்ந்த எளிமையான ஒரு மனிதன்.
168. இஸ்ரவேல் ஜனங்களை விடுவிக்க அவர் சூரியனையோ அல்லது காற்றையோ தெரிந்து கொண்டிருக்கலாம்; அல்லது அதற்கென்று ஒரு தேவதூதனை நியமித்திருக்கலாம். ஓ, அல்லேலூயா! தேவன் தாம் விரும் பும் எதையும் செய்யலாம்.
"நல்லது, சகோதரன் பிரான்ஹாமே, அதை நீங்கள் எப்படி அறிவீர்கள்?''
169. ஆனால் தேவன் தம்முடைய திட்டத்திலிருந்து ஒரு போதும் மாறு வது கிடையாது. அவர் எப்பொழுதும் எளிமையில்தான் கிரியை செய் கிறார். பாருங்கள்? அதன் காரணமாகத்தான் இன்றைக்கும் அது எளிமையாக அமைந்திருத்தல் வேண்டும். சுவிசேஷத்தைப் பிரசங்கிப்பதற்கென ஆதியிலேயே தேவன் சூரியனையோ, காற்றையோ அல்லது தேவ தூதனையோ நியமித்திருக்கலாம். ஆனால் அதற்கென்று அவர் மனிதனை நியமித்தார். அதிலிருந்து அவர் ஒருபோதும் மாறுவதில்லை. சுவிசேஷத்தைப் பிரசங்கிக்க ஸ்தாபனங்களையோ அல்லது குழுவினரையோ, இயந்திரங்களையோ, அல்லது தேவதூதர்களையோ அவர் ஏற்படுத்தவில்லை. அதற்கென்று அவர் மனிதனை தான் நியமித்தார்.
170. இஸ்ரவேல் ஜனங்களுக்கு விடுதலையை அவர் கொணர்ந்தபோது, அடிமைகளின் மத்தியில் காணப்பட்ட ஒரு சாதாரண குடும்பத்தில் பிறந்த ஒரு சாதாரண மனிதனை அவர் அனுப்பினார். அவர் மகத்துவம் பொருந்திய எத்தகைய தேவன்! எளிமையில் தம்மை வெளிப்படுத்து கிறர்.
171. இப்பொழுது கவனியுங்கள். உலக ஞானத்தினால் விடுதலையைக் கொண்டுவர முடியாது என்பதைக் காண்பிப்பதற்காகவே அவன் தோல்வியடையும்படியாக மோசேக்கு அவர் உலக ஞானத்தில் பயிற்சியளித்தார். நாம் விசுவாசத்தினால் மாத்திரமே விடுவிக்கப்படமுடியும். எகிப்தியர்க்கு ஞானத்தைப் போதிக்கும் அளவிற்கு அவன் கல்வி பயில அவர் அவனை அனுமதித்தார். அவன் கல்வி அறிவு படைத்தவனாயிருந் தான். தங்கள் பெயரையும்கூட எழுதுவதற்குப் போதிய கல்வி அறிவு படைத்திராத அந்த எளிய குடும்பத்துடன் தேவன் இருந்தார். மோசே தன் சிறந்த கல்வி அறிவினால், ஆசிரியர்களுக்கு ஞானத்தை போதிக்கும் அளவிற்கு, கல்வியின் உயர் நிலைக்குக் கொண்டு செல்லப்பட்டான். அவனால் புத்திமான்களுக்கு போதிக்க முடிந்தது. ஆம். தேவன் தம்முடைய தாழ்மையை வெளிப்படுத்தவும், ஞானத்திற்கும் இதற்கும் (விடுதலைக்கும்) எவ்வித சம்பந்தமுமில்லை என்று காண்பிக்கவே அவர் மோசேயை அந்த வழியில் செல்ல அனுமதித்தார். ஆகவே மோசே தன் ஞானத்தில் பயங்கரமான தோல்வி கண்டான். தேவன் தம்முடைய நோக்கத்தினிமித்தம் அவன் தோல்வியடையும்படி அவ்வழியில் அவனை அனுப்பினார். அவன் தோல்வி அடைந்து, வீழ்ந்தான்.
172. "பலத்தினாலும் அல்ல, பராக்கிரமத்தினாலும் அல்ல,'' எகிப்தின் ஞானத்தினாலும் அல்ல, வேத பள்ளிகளின் கல்வி ஞானத்தினாலும் அல்ல; ஸ்தாபனங்களின் எண்ணிக்கையினாலும் அல்ல, கல்வித்திற னால் போதிக்கப்படும் போதகத்தின் வல்லமையினாலும் அல்ல, ''என்னுடைய ஆவியினாலே ஆகும்” என்று தேவன் வெளிப்படுத்தினார். முடிவில் மோசேயின் கல்வி அறிவெல்லாம் மறைந்தது. எரியும் முட்செடியில் அவன் அவரைக் கண்டபோது அவன் தன் பாதரட்சைகளைக் கழற்றி; தன்னைத்தானே தாழ்த்தி, தான் பெற்றிருந்த ஞானத்தை அறவே மறந்து போனான்.
173. நாம் நம் சுயபுத்தியின் பேரிலோ அல்லது மற்றவர்களின் ஞானத்தின் பேரிலோ சார்ந்திருக்கக்கூடாது என்பதனைக் காண்பிப்பதற்கென தேவன் மோசேக்குக் கல்வி அறிவில் பயிற்சி கொடுத்து தேவனுடைய கரமே முக்கியம் வாய்ந்தது என்பதனை உணர்த்திக் காண்பிக்க அவனை அவர் விழச் செய்தார். உங்களால் இதைக்காண முடிகின்றதா? (சபையார் 'ஆமென்' என்கின்றனர் - ஆசி) எளிமையில் தேவன் அவரை வெளிப்படுத்துவதற்கென்றே அவனை அவ்வாறு விழச்செய்தார். மோசே பார்வோனுக்கு அடுத்தபடியான ஸ்தானம் வகிக்க தேவன் அவனை உயர்த்தினார். ஒரு தலைசிறந்த தளபதியாக அவன் விளங்கினான். சுற்றிலுமுள்ள நாடுகளை அவன் ஜெயித்து கைப்பற்றினான் என்று சரித்திரம் கூறுகிறது. தனக்குள்ள இராணுவ, கல்வி திறமையனைத்தோடும்கூட அவன் தேவனுடைய ஊழியத்தை செய்ய முன் வந்தபோது, தேவன் அவனை வனாந்தரத்துக்குக் கொண்டுசென்று, அவனுக்குள்ள எல்லா வற்றையும் களைந்துபோட்டு எளிமையில் அவனுக்குத் தரிசனமாகி, ஜனங்களை விடுவிக்க கையில் ஒரு கம்புடன் மாத்திரம் அவனை அனுப்பினார்.
174. மோசே, இராணுவப் பயிற்சியினாலும், கல்வியினாலும், அறிவியற் கல்வியினாலும், இராணுவ சக்தியினாலும் செய்ய முடியாததை, தேவன் கொடுத்த வனாந்திரத்திலிருந்த அந்தப் பழைய கோணலான கம்பை வைத்துக்கொண்டு இஸ்ரவேல் ஜனங்களை விடுவித்தான். தேவன் எளிமையில் வெளிப்படுதல். தேவன் மோசேக்குள்ளும் அந்த கம்பினுள் ளும் இருந்தார். தேவன் மோசேக்குள் இருந்த காரணத்தால், மோசே அந்த கம்பை தன் கையில் வைத்திருந்தது, தேவன் அதை தமது கையில் வைத்திருந்ததற்குச் சமானமாயிருந்தது. நிச்சயமாக.
175. 'பலத்தினாலும் அல்ல, பராக்கிரமத்தினாலும் அல்ல, தேவனுடைய ஆவியினாலே ஆகும்' என்று வேதம் கூறுகிறது. வார்த்தையின்மேல் சார்ந்திருக்கும் எளிமையான விசுவாசத்தினாலே காரியம் வாய்க்கும்.
176. மோசே, தான் ஒரு இரட்சகனாயிருப்பான் என்று தன் தாயின் போதகத்தின் மூலம் புரிந்துகொண்டான். ஆகவே தன்னை இராணு வத்தினால் பயிற்றுவித்தான். இராணுவ பலத்தினால் இரட்சிக்க முடியும் என்று நினைத்து அவன் தோல்வியுற்றான். பாருங்கள்? அவன் புரிந்து கொண்டிருந்தான்; அவன் கல்வி பெற்றிருந்தான். ஆனால் அவைகள் அவனுக்கு உதவவில்லை. ஆகவே அவன் அவைகள் எல்லாவற்றையும் மறந்து எளிமையான, சாதாரணமான காரியமாகிய, தேவனை அவருடைய வார்த்தையின்படி சந்திக்க வேண்டியதாயிருந்தது. பின்பு தான் அவன் ஜனங்களை விடுவித்தான். ஆம் ஐயா.
177. தேவன் (எப்படி?) விடுவிக்கிறார், அவருடைய வார்த்தையின் மேலுள்ள விசுவாசத்தினால் விடுவிக்கிறார் - ஆதிகாலந்தொட்டு அது அவ்விதமாகவே இருக்கிறது. நமக்கு நேரம் இருக்குமானால் இன்னும் அதிகம் காணலாம். நமக்கு இன்னும் இருபது நிமிடங்களே உள்ளன.
178. காயீனையும், ஆபேலையும் நாம் சற்று பார்ப்போம். காயீன் பகட்டினால் தேவனைப் பிரியப்படுத்த முயன்றான்.
179. அவ்வாறே இன்னும் அழகான உடையணிந்த சபையாரும். அங்கிகள் அணிந்த போதகரும், அங்கிகள் அணிந்த பாடற்குழுவினரும் தேவனைப் பிரியப்படுத்துவதாக மனிதர் எண்ணுகின்றனர். அத்தகைய எண்ணம் எங்கிருந்து வந்தது என்பதை நீங்கள் அறிந்து கொள்ள முடிகிறதா? காயீனும் அதே காரியங்களைச் செய்ய முயன்றான். அவன் தேவனுக்கு ஒரு பலிபீடத்தைக் கட்டி அதை அழகுபடுத்தினான்.
180. அவன் நேர்மையான எண்ணத்தோடு இவைகளைச் செய்து, அவரை ஆராதித்தான். அவன், 'நான் உண்மையாய் இருக்கும்வரை, இதில் வேறு எந்தவித வித்தியாசமுமில்லை' என்று எண்ணினான். ஆனால் அது வித்தியாசமுண்டாக்கினது. நீங்கள் உண்மையாகவே இருந்தும் தவறாக இருக்க முடியும்.
181. கவனியுங்கள், காயீன் ஒரு பலிபீடத்தை உண்டாக்கி அழகான பழங்களையும் புஷ்பங்களையும், அதன்மேல் வைத்து, "உண்மை யாகவே, மகத்தான பரிசுத்தமுள்ள, அழகுள்ள தேவன், இந்த பலியை அங்கீகரிப்பார்'' என்று அவனுக்குள் எண்ணினான். ஆனால் அவன் தன் சுய ஞானத்தைக் கொண்டு இவைகளைச் செய்தான் என்று பாருங்கள். அவன் தன் சுய எண்ணங்களால் இவைகளைச் செய்தான்.
182. இன்றைக்கும் அவ்விதமாகவே மனிதர் தங்கள் சொந்த ஞானத் தினாலும், கல்வியினாலும், வேத பள்ளியில் கற்றவைகளினாலும், அவர்களுக்குப் புகட்டப்பட்ட வேதசாஸ்திரங்களினாலும் தேவனைப் பிரியப்படுத்த முயல்கின்றனர்.
183. "ஆனால் ஆபேலோ விசுவாசத்தினால், வெளிப்பாட்டின் மூலம், காயீனைக் காட்டிலும் மேன்மையான பலியைத் தேவனுக்குச் செலுத்தினான்.'' மனிதனுடைய நிர்ணயத்தின்படி பார்த்தால், அவன் செலுத்தின பலியில் சுத்தம் என்று அழைக்கப்பட எதுவுமில்லை. அந்த ஆட்டுக்குட்டியை அவன் கழுத்தின் அருகில் பிடித்து ஒரு திராட்சை கொடியினால் அதைக் கட்டி பலிபீடத்துக்கு இழுத்துச் சென்று இருப்பான். அதைப் பார்க்க அழகாகவே இருந்திருக்க முடியாது. அந்த ஆட்டுக் குட்டியை பலிபீடத்தின் மேல் கிடத்தி, ஒரு கூர்மையான கல்லை யெடுத்து அதன் தொண்டையை அறுத்திருப்பான். அப்பொழுது இரத்தம் அதன் மேல் பீறிட்டு வந்து அங்கும் இங்கும் சிதறிக் கொண்டிருந்திருக்கும். குரல் எழுப்பிக்கொண்டே செத்திருக்கும். அது ஒரு பயங்கரமான காட்சியாயிருந்திருக்கும். ஆயினும், அது ஒரு பகட்டற்ற சாதாரண சம்பவமாக இருந்தது.
184. தகப்பனின் இரத்தமும் தாயின் இரத்தமும் சேர்ந்ததால் அவன் பிறந்தானென்று அறிந்திருந்தான். அதுமட்டுமின்றி, இரத்தத்தின் காரணமாகவே மானிடவர்க்கம் பாவத்தில் விழுந்ததென்றும், ஆகையால் இரத்தம் மாத்திரமே அவர்களை மீட்க முடியுமென்றும் அவன் அறிந்திருந்தான். அவனுக்கு இச்சத்தியம் வெளிப்பட்டதனால், காயீனைக் காட்டிலும் மேன்மையான பலியை அவன் தேவனுக்குச் செலுத்தினான்.
185. ஆகவே சில சகோதரர், அவர்கள் ஆப்பிள் மற்றும் பியர்ஸ் கனிகளைப் புசித்தனர் என்று நினைத்துக்கொண்டிருக்கின்றனர்! அன்றொரு நாள் பத்திரிகையிலே ஒரு தீவிரவாத தாக்கத்தைக் கண்டேன். அதாவது 'ஏவாள் புசித்தது ஆப்பிள் கனி அல்லவென்றும் அது ஏப்ரிகாட் (Apricot) என்று நிரூபணமாக்கப்பட்டுள்ளது'' என்று அதில் எழுதப் பட்டிருந்தது. "அது ஏப்ரிகாட் பழம்தான்” என்றும் அவர்கள் கூறுகின்றார்கள் என்று நான் - நான் எண்ணுகிறேன். ஆகவே, ஓ! அந்த ஆவி எங்கேயிருந்து வருகின்றது என்பதைக் கவனியுங்கள்.
186. அல்லாமலும், மோசே உண்மையாகவே சிவந்த சமுத்திரத்தைக் (Red Sea) கடக்கவில்லையென்றும், அங்கு நாணல் புல் (Reed) முடிச்சு கள் இருந்ததென்றும், இஸ்ரவேல் ஜனங்களை மோசே அந்நாணல் புல்லின்மேல் நடத்திச்சென்றான் என்றெல்லாம் கூறப்படுகிறது. இங்ஙனம் கூறுவது நிந்தையன்றோ?
187. "தேவன் பலத்த கீழ்க்காற்றை எழும்பப்பண்ணினார். அது தண்ணீரை வலது புறம் இடது புறமாக பிரித்ததென்று'' வேதம் கூறுகிறது. பாருங்கள்? பாருங்கள்?
188. அவர்கள் தங்கள் யோசனையைக்கொண்டு அது எவ்வாறு நிகழ்ந் திருக்கும் என்று ஊகிக்கத் தலைபடுகின்றனர். அதன் காரணமாகவே அவர்கள் எப்பொழுதும் உண்மையைக் காணத் தவறுகின்றனர், தவறிக்கொண்டேயிருப்பர். நீங்கள் இவைகள் யாவற்றையும் அறி
வீர்கள்.
189. வெளிப்புறம் பக்தியாக காட்சியளிக்கும் மாம்ச சிந்தையுள்ள மனிதனுக்குக் காயீன் அடையாளமாயிருக்கிறான். அத்தகைய மனிதன், மனிதன் காணத்தக்கவாறு அநேக காரியங்களைச் செய்ய விழைகிறான். அவன் ஆலயத்திற்குச் சென்று அந்த கட்டிடத்திற்கு வேண்டிய அனைத்தும் செய்கிறான்.
ஒரே ஒரு சபைதான் உண்டு. நீங்கள் அதில் சேர்வதில்லை.
190. சபைகள் என்று கூறப்படுபவை அனைத்தும் விடுதிகளாம் (Lod ges). பாருங்கள்? நீங்கள் மெதோடிஸ்ட் விடுதியைச் சேரலாம்; அல்லது பாப்டிஸ்ட், பிரஸ்பிடேரியன், பெந்தெகொஸ்தே விடுதிகளைச் சேரலாம். இவையெல்லாம் விடுதிகளே. அவை சபையன்று. ஆனால் நீங்கள் சபைக்குள் பிறக்கிறீர்கள். ஆம் ஐயா. பாருங்கள்?
191. அவைகள் யாவும் விடுதிகளாகும். சபைகளல்ல, விடுதிகள். மெதோடிஸ்ட் சபை, பெந்தெகொஸ்தே சபை என்றெல்லாம் கிடையாது. இல்லை. அதைப் போன்ற எதுவுமே இல்லை. அவ்வாறு அழைப்பது தவறாகும். பாருங்கள்? அது சரி. அவைகள் மனிதர் சேருவதற்குகந்த விடுதிகளாகும்.
192. ஆனால் ஜீவனுள்ள தேவனுடைய சபைக்குள் நீங்கள் பிறக் கிறீர்கள். அதுதான் இயேசு கிறிஸ்துவின் சரீரமான இரகசியமான சபை யாகும்.
193. இப்பொழுது, சிந்தப்பட்ட இரத்தத்தின் பேரில் ஆபேல் விசுவாசம் கொண்டிருந்தான். அந்த இரகசியத்தை அவனுக்கு வெளிப்படுத்த தேவன் விருப்பம் கொண்டார். ஓ, அதை விவரிக்க சமயமிருந்தால் நலமாயிருக்கும். பாருங்கள்?
194. ஆனால் புத்திசாலியான காயீன் தனக்கிருந்த ஞானத்தைக் கொண்டு அதைச் செய்தான். ''ஓ'', சகோதரன் பிரான்ஹாமே இப்பொழுது தான் நீர் கூறினீர் அவன் ஒரு... அவனை ஒரு படித்த மேதாவியாக சித்திரிக்க முயல்கின்றீரா?” என்று நீங்கள் கூறலாம். ஆம் அவன் அப்படித்தான். அவன் கல்விமான்தான். அவன் புத்திசாலியா? அவனுடைய சந்ததியில் பிறந்த ஒவ்வொருவரையும் கவனியுங்கள். அவர்கள் ஒவ்வொருவரும் விஞ்ஞானிகளும், வைத்தியர்களும், புத்திசாலிகளுமாயிருந்தார்கள்.
195. ஆனால் சேத்திலிருந்து நோவாவின் காலம்வரை வழி வந்த சந்ததியைப் பாருங்கள். அவர்கள் எளிமையானவர்களாய் இருந்தனர். அவர்கள் எளிய குடியானவர்களும் ஆடு மேய்ப்பவர்களுமாயிருந்தனர்.
196. இதற்கு மாறாக காயீனின் சந்ததி புத்திக் கூர்மை படைத்தவராயிருந்தனர். அவர்கள் உலோகத்தொழில் செய்து, கட்டிடங்களைக் கட்டினர். அவர்கள் புத்திசாலிகளாய் இருந்தனர்
197. ஆனால் சேத்தின் சந்ததி கூடாரங்களில் வசித்து, ஆடு மேய்த்து, தேவனுடைய வாக்குத்தத்தங்களில் நிலைநின்றனர். பாருங்கள்? பாருங்கள்? அது என்ன? அவர்கள் வம்சவரலாற்றை தொடர்ந்து பார்த்தால், அது உண்மை என்று நீங்கள் காணலாம். பாருங்கள்? அவர்கள் தேவனுடைய வாக்குத்தத்தத்தில் நிலைநின்றனர்.
198. அவர்கள் மத்தியிலிருந்துதான் நோவா தெரிந்தெடுக்கப்பட்டான். பவுலும், ஜான் வெஸ்லியும், மார்டின் லூதரும், இன்னும் மற்றவரும், தேவனுடைய வாக்குத்தத்தங்களில் பரிபூரணமாய் விசுவாசிக்கும் சந்ததியிலிருந்து தெரிந்தெடுக்கப்பட்டனர். பாருங்கள்? தேவனுடைய எளிமையான வாக்குத்தத்தத்தை விசுவாசிக்கும்படி, நீங்கள் உங்களைத் தாழ்த்தினதினால் நீங்கள் வரமுடிந்தது. இன்று எந்நிலைக்கு வரவேண் டுமோ அந்நிலைக்கு வந்திருக்கிறீர்கள். பாருங்கள்? அதேசம்பவம் இன்றுவரை அதேபோல்தான் சம்பவிக்கிறது.
199. இப்பொழுது கவனியுங்கள். அதனுடன் அடையாளம் கொண்டது. தேவனைப் பிரியப்படுத்தியது. இப்பொழுது. அது சத்தியமா இல்லையா என்பதை தேவன் எப்பொழுதும் ரூபகாரப்படுத்துவார். பாருங்கள்? அநேகர் தங்களை முக்கியமானவர்களாய் பாராட்டிக்கொள்வதுண்டு. ஆனால் தேவன் அதற்கு இலட்சக்கணக்கான மைல்கள் தூரப்படுத்திக்கொள்கிறார். அது சரி. ஆனால் ஒருவன் கூறுவதை தேவனே அது சரி.. அது சரி... அது சரி..'' என்று ஆமோதிப்பதை நீங்கள் காணும்போது அதுதான் சத்தியம் என்று அறிந்துகொள்கிறார்கள்.
200. பலி பீடத்தின் மேல் காணிக்கைகள் செலுத்தப்பட்டபோது, தேவன் மனித ஞானம் கொண்டு காயீன் அவரைக் குறித்துக் கொண்டிருந்த கருத்தை ஏற்றுக்கொள்ள மறுத்தார். ஆனால் ஆபேல் சாதாரண விசுவாசம் கொண்டவனாக, அது ஆப்பிள் பழங்கள் அல்லது பூமியின் கனிகள் அல்ல, அது இரத்தம் என்று தேவனிடத்திலிருந்து பெற்ற வெளிப்பாட்டின் மூலம் அறிந்துகொண்டு அதை விசுவாசித்தபோது, தேவன் ஆதாமின் காணிக்கையை அங்கீகரித்து அவன் சரியென்று நிரூபித்தார். பாருங்கள்?
201. வியாதிக்காகவோ அல்லது மற்றவைகளுக்காகவோ நாம் ஜெபிக் கும்போது நம் ஜெபம் ஏற்றுக்கொள்ளப்படுமா அல்லது ஏற்றுக் கொள்ளப்படாதா என்று நாம் நினைக்கிறோம். இதையேதான் இயேசுவும், ''நீங்கள் என்னிலும், என் வார்த்தைகள் உங்களிலும் நிலைத்திருந்தால் நீங்கள் கேட்டுக்கொள்வதெதுவோ அது உங்களுக்குச் செய்யப்படும்” என்றார்  (யோவா. 15:7).
202. இப்பொழுது, நமக்கு இன்னும் இருபது நிமிடங்கள் உள்ளன. நாம் விரைவாக இப்பொழுது வருவோம்.
203. கவனியுங்கள் எலியாவின் நாட்களில், தேவன் ஒரு சாதாரண மனிதனுக்குள் மறைந்து கொள்ளச் சித்தம் கொண்டார். இப்பொழுது நீங்கள் அதைக் குறித்து சற்று சிந்தியுங்கள். அதுதான் தேவனின் தெரிந்து கொள்ளுதல். அந்த காலத்தில் ரபீகளும், ஆசாரியர்களும், மற்றும் அநேக மகத்தான மனிதர் இருந்தனர். ஆகாப் அரசனும்கூட ஒரு யூதன்தான். அவனிடம் பெரியவர்கள் அநேகர் இருந்தனர். ஆனால் தேவன் - ஒரு கல்விமானுக்குள் அல்ல - ஒரு சாதாரண மனிதனுக்குள் மறைந்திருந்தார். உலகில் பிரக்கியாதி பெற்றவனல்ல. அவன் ராணுவத்தில் ஒரு பெரியவனும் அல்ல. அவனுடைய தாயும் தந்தையும் யாரென்றுகூட நமக்குத் தெரியாது. அவனுடைய வம்ச வரலாறும் நமக்குத் தெரியாது. அவனைத் தீர்க்கதரிசியாக்க வேண்டுமென்ற நோக்கத்துடன் அவன் தேவனால் எங்கேயோ வளர்க்கப்பட்ட ஒரு சாதாரண குடியானவன் ஆவான். அவன் வனாந்தரத்தில் தேவனுக்கென்று சஞ்சரித்தான். ஒரு நாள் எங்கிருந்தோ அவன் தோன்றி, அக்காலத்திலுள்ள வழிபாடு முறைமையை எதிர்த்தான் என்பதை மாத்திரமே நாம் அறிவோம். என்னே!
204. அவனைக் குறித்து ஜனங்கள் என்ன நினைத்தார்கள் தெரியுமா? "அவன் எந்த வேத பள்ளியிலிருந்து வந்தான்? அவன் பரிசேயரிடமிருந்தானா அல்லது சதுசேயரிடமிருந்தானா? அல்லது எந்த ஸ்தாபனத்தை சேர்ந்தவன்?'' என்றெல்லாம் அவர்கள் கேட்டிருக்கக் கூடும். பாருங்கள்? அவன் இவர்கள் யாரையும் சார்ந்தவனல்ல. ஆனால் அவன் தவறான எல்லாவற்றையும் கடிந்து கொண்டான். பாருங்கள்? அவன் அங்ஙனம் கடிந்து கொள்ள வேண்டுமென்று தேவன் சித்தம் கொண்டார்.
205. ஆனால், கல்வியறிவு இல்லாத ஒரு எளிய மனிதன். அவன் ஒரு தடவையாவது பள்ளிக்கூட்டத்திற்கு சென்றானா என்பதைக் குறித்த குறிப்பு இல்லவேயில்லை என்பதை நாம் பார்க்கலாம். அவனைக் குறித்த எந்த ஒரு காரியமும் நம்மிடம் கிடையாது. ஒரு சாதாரண எளிய மனிதன். அந்த எளிய மனிதனுக்குள் மறைந்திருக்க தேவன் விருப்பம் கொண்டார். தேவன் அக்காலத்தில் இந்த எளிய மனிதனுக்குள், ஒரு மனித சரீரத்திற்குள் மறைந்து கொண்டிருந்தார். மறைந்திருக்க விருப்பம் கொண்டார். இதை உங்களால் கிரகித்துக்கொள்ள முடிகிறதா? (சபையார் 'ஆமென்' என்கின்றனர் - ஆசி).
206. தேவன் படிப்பறியாத ஒரு பைத்தியக்காரனுக்குள் மறைந்திருக்கிறார். (உலகத்தின் கண்களுக்கு அவன் பைத்தியக்காரனாகத் தோன்றுகிறான்). எலியா ஒரு மந்திரவாதி என்று அவன் பேரில் குற்றஞ்சாட்டினார்கள். எல்லா தீர்க்கதரிசிகளுக்கும் இவ்வித குற்றச்சாட்டு கிடைக்கும். பாருங்கள்?
207. ஆகவே, நீங்கள் பாருங்கள், இயேசுவும் அவர்களைப் போன்ற ஒருவர் என்று குற்றஞ்சாட்டப்பட்டார், ''பெயல்செபூல்; பைத்தியக்காரன்'' என்றனர். ''ஏன்? நீ பைத்தியம் பிடித்தவன். நீ பிசாசு பிடித்தவன் என்று நாங்கள் அறிவோம். நீர் மதிமயங்கியிருக்கிறீர்'' என்றனர். பாருங்கள்?
208. அவர்களை இயேசு மன்னித்தார். ஆனால் இந்த கடைசி காலத்தில் அவ்விதம் கூறுவது தேவ தூஷணமாகக் கருதப்படும் என்பதாய் இயேசு கூறினார். அது இவ்வுலகத்திலும் மறு உலகத்திலும் மன்னிக்கப்படுவதில்லை. அது நித்திய பிரிவினைக்கு ஒருவனை ஆளாக்கும். ''இம்மை யிலும், மறுமையிலும் ஒருபோதும் அது மன்னிக்கப்படுவதில்லை.''
209. எலியா ஒரு பைத்தியக்காரனாக எண்ணப்பட்டான். இந்த நவநாகரீக நாட்களைப்போல் அக்காலத்தில் ஸ்திரீகள் தங்கள் மயிரைக் கத்தரித்துக்கொண்டிருந்தனர். நாட்டின் முதல் பெண்மணியான யேசபேலைப் போன்று வர்ணம் தீட்டிக்கொண்டிருந்தனர். எல்லாப் பிரசங்கிகளும் உலகப்பற்றுள்ளவர்களாகிவிட்டிருந்தனர். அப்பொழுது என்ன நேர்ந்தது? அப்பொழுது எலியா அங்கு தோன்றி யேசபேல் முதல் எல்லாரையும் கடிந்துகொள்ள ஆரம்பித்தான்.
210. 'நீ சொல்வதை நாங்கள் கேட்க வேண்டிய அவசியமில்லை. எங்களுக்கு போதகன்மார் உண்டு' என்று ஜனங்கள் கூறியிருக்கலாம். -
211. அது உண்மைதான். அவர்கள் கேட்கவேண்டிய அவசியம் இல்லை. ஆனால் என்னவாயிருந்தாலும் சரி அவன் அவர்களுடைய போதகனாயிருந்தான். அவன் யேசபேலுக்கும் போதகன். அது அவளுக்கு விருப்பமில்லை. யேசபேலுக்கு வேறுவிதமான போதகர் இருந்திருக் கக்கூடும். ஆனால் அவன் தேவனால் அனுப்பப்பட்டவன். பாருங்கள்? அவன், அவளுக்கென்று அனுப்பப்பட்ட தேவனுடைய போதகனா யிருந்தான். அவள் அவனை வெறுத்தாலும், அவன் அவள் போதகன்தான். கவனியுங்கள்.
212. ஆகவே எலியா தன்னைத் தாழ்த்தி தேவன் கூறினவற்றில் நிலைநின்ற காரணத்தால் தேவன் அவன்மேல் பிரியம் கொண்டு எலியாவுக்குள்ளிருந்த அந்த ஆவியை மூன்று முறை திரும்பவும் அளிப்பதாக வாக்குத்தத்தம் செய்தார். பாருங்கள்? ஆமென்! அவர் அதை நிறைவேற்றினார். ஆமென். நிச்சயமாகவே, அவர் செய்தார். நிச்சயமாக. அது வருமென்று அவர் வாக்குத்தத்தம் செய்தார். அது அவனுக்குப் பின்வந்த எலிசாவின் மேலும், அதன் பின்பு யோவான்ஸ்நானன் மேலும் வந்தது. மல்கியா 4-ம் அதிகாரத்தின்படி, இந்த கடைசி நாட்களில் எலியாவின் ஆவி மறுபடியும் காணப்படும். பாருங்கள்?
213. காட்டில் வசித்த அந்த எளிய, படிப்பறியாத மனிதனின் மேலுள்ள அந்த ஆவியில் தேவன் பிரியம் கொண்டார், அது அவ ருடைய வார்த்தைக்குக் கீழ்ப்படிந்தது. 'எலியாவே. இதைச் செய்' என்று அவர் கூறினால், எலியா உடனே செய்வான். ஆகவே தேவனே அவனுக்குள் எளிமையில் மறைந்திருந்தார்.
214. ஆனால் ஜனங்கள், 'அவன் பைத்தியக்கார கிழவன். அவனிடம் தொடர்பு எதுவும் வைத்துக்கொள்ள வேண்டாம்' என்றார்கள்.
215. ஆனால், ஒரு நாள், அவன் வயது சென்றவனாகி, வழுக்கை விழுந்து, மீசை தொங்கி, நரைத்து, தலையிலுள்ள சிறிது மயிரும் தோள்வரை தொங்கி, கைகள் மெலிந்து, தசைகள் தளர்ந்து, கண்கள் ஆகாயத்தை நோக்கினவாறு, கையில் ஒரு கோணலான கம்பையும் பிடித்து, சமாரியாவுக்குச் செல்லும் ரஸ்தாவில் அவன் நடந்து வரும் போது அவனது தோற்றம் வசீகரமாயிருந்திருக்காது. ஆனால் அவன் 'கர்த்தர் உரைக்கின்றதாவது' என்று கூறத்தக்க அந்த நாளுக்குரிய தேவனுடைய வார்த்தையைக் கொண்டிருந்தான். அவன் சொல்ல வேண்டியதை திக்கி திக்கிச் சொல்லவில்லை, அவன் ஆகாபை நோக்கி, "இப்பொழுது, மகத்தான ஆகாபே,'' என்று அவன் கூறவில்லை. அவன் ஆகாபின் முன் நடந்து சென்று, ''நான் கட்டளையிட்டாலன்றி, வானத்தி லிருந்து பனியும்கூட விழாது'' என்று தைரியமாகச் சொன்னான். அல்லேலூயா, பாருங்கள்? தேவன் அவனுடைய எளிமையைக்கெளரவித்து நிறைவேற்றினார்.
216. இப்பொழுது, நீங்கள் பாருங்கள். அது எளிமையான வழியில் இருந்தபோது, மற்றவர் அனைவரும் அவனுக்கு விரோதமாக எழும்பினர். அவனை ஒழிக்க எண்ணினர். எல்லா ஊழியர் சங்கங்களும் (ministerial associations) அவனை அழித்து ஒழித்துவிட அவனுக்கு விரோதமாக எழும்பினது உண்மையாகும். அவன் எளிமையில் இருந்தபோதிலும், அவர்கள் அவனுடைய கூட்டங்களுக்கும், அவனுடைய மற்ற யாவற் றிற்கும் ஒத்துழைக்கவில்லை; தேவன் அவனுக்குள் மறைந்திருந்தாலும், அவனைப் பைத்தியக்காரனென்று அவர்கள் எண்ணினர்.
217. ஆனால் அவனுக்குள் விதைக்கப்பட்ட வித்து முதிர்வுபெற சமய மானபோது, கர்த்தர் வானத்திலிருந்து அக்கினியை அனுப்பி தம்மை வெளிப்படுத்தி அந்தப் பலியை அங்கீகரித்தார். தேவன் எளிமையில் மறைந்து அதன்பின் தம்மை மறுபடியும் வெளிப்படுத்தினார். பாருங்கள்? நிச்சயமாக. ஆம் அப்படி செய்வது தேவனுக்குப் பிரியமாயிருந்தது. எப்பொழுதும் அதே விதத்தில் அவர் கிரியை செய்கிறார். ஆம் ஐயா, இப்பொழுது இவைகளை அவர் வாக்குத்தத்தம் செய்திருக்கிறார் என்று நாம் காண்கிறோம்.
218. ஆனால் இன்றைக்கு அநேகரிலுள்ள தவறு என்னவெனில், அவர்கள் ஸ்தாபன கொள்கைகளைப் பின்பற்றி, கல்வி அறிவுக்கு முக்கியத்துவம் செலுத்துவதால், தேவன் அப்படிப்பட்டவர்களை உபயோகிக்கமுடியாமல் போகின்றது. ஒருவனுக்குத் தேவன் தொடக்கத்தில் ஒரு நல்ல ஊழியத்தைக் கொடுக்கலாம். ஆனால் அந்த மனிதன் மற்ற வர்கள் சொல்வதை ஆமோதித்து, அதையே போதித்து, இவ்விதமாக ஒரு ஸ்தாபனத்தில் சிக்கிக் கொண்டால், தேவன் அவருடைய கரத்தை அவனிடமிருந்து எடுத்து, அவனைத் தனியே விட்டுவிடுவார். பாருங்கள்? பாருங்கள்?
219. அதன் பின்னர் தேவனுடைய வார்த்தையை ஏற்றுக்கொண்டு திவ்விய வெளிப்பாட்டைப் பெற்று அதனின்று வழுவாத ஒருவனை தேவன் தெரிந்தெடுப்பார். பாருங்கள்? அவன் தேவனுடைய வார்த்தையில் நிலை நிற்பான். அவ்விதம்தான் அவர் ஆதிமுதற்கொண்டு கிரியை செய்து வருகிறார்.
220. ஆகையால் மனிதன் மிக்க கல்வித் திறனும், புத்திசாலியுமுள்ள வனாகும் பொழுது, அவன் தன் சொந்த வியாக்கியானத்தைக் கொடுக்க முயற்சிக்கிறான். சொந்த வியாக்கியானத்தை அளிக்கும்போது.... உதாரணமாக பரிசுத்த ஆவியின் அபிஷேகம் இப்போதைக்குரியதல்ல, அது முன் காலத்திற்குரியது என்றும், பரிசுத்த ஆவியானவர் பெந்தெ கொஸ்தே நாளில் வந்தவிதமாய் இப்போது வருவதில்லை, நாம் விசுவாசிக்கும்போதே பரிசுத்த ஆவியைப் பெறுகிறோம்' என்றெல்லாம் கூறுகின்றனர். இவ்விதமாக உபயோகமில்லாத எல்லாவற்றையும். நீங்கள் பாருங்கள். உதாரணமாக இயேசுகிறிஸ்துவின் நாமத்தில் கொடுக்கப்படும் ஞானஸ்நானத்தை எடுத்துக்கொள்வோம். வேதம் அது சரியென்று போதிக்கும் போது, 'வேதப்பள்ளிகள் இவ்விதம் கூறுகின்றன' என்றும், இன்னார்- இன்னார் இவ்விதம் கூறுகிறார்! என்று அவர்கள் கூறுகின்றனர். அதுதான் தவறான செயலுக்கு ஒப்புரவாகுதலாகும். பாருங்கள்? அவ்விதமான ஒரு மனிதனை தேவன் உபயோகிக்க முடியாது.
221. ஒரு மனிதன் எல்லாராலும் துன்புறுத்தப்பட்டு, பரிகசிக்கப்பட அவர் ஒருக்கால் சம்மதிக்கலாம். ஆனால் உண்மையான சவால் வரும்போது தேவன் எளிமையில் நின்று அவனுடைய ஊழியத்தை உறுதிப்படுத்துவார்.
222. ஒரு பூவானது மேலே வருவது போன்றுள்ளது. வித்தானது நிலத்தில் விழுந்து, மரித்து, எல்லாம் முடிந்து போனது போல தோன்றும். அந்தச் சிறிய வித்தை தோண்டி எடுத்தால், அது அழுகினதுபோல காட்சி அளிக்கிறது. ஆனால் அந்தச் சிறிய வித்திலிருந்து ஜீவன் புறப்பட்டு வேறெரு பூவை முளைக்கச் செய்கிறது.
223. தேவன் எளிமையில் வெளிப்படுதல். அவர் எப்பொழுதும் அதையே செய்கிறார். மேன்மைக்குச் செல்லும்வழி எப்பொழுதும் தாழ்மையில்தானுள்ளது. என்னிடம் இது இருக்கிறது, அது இருக்கிறது' என்று நீங்கள் பெருமை கொள்ளவேண்டாம். உங்களைத் தாழ்த்துங்கள். உங்களிடம் ஒன்றுமில்லை. தேவ கிருபை மாத்திரமே உங்களிடம் இருக்குமானால் அதற்காக தேவனிடத்தில் நன்றியுள்ளவர்களாய் இருங்கள். பாருங்கள்? உங்களை எப்பொழுதும் தாழ்த்திக் கொண்டேயிருங்கள்.
224. இப்பொழுது நேரமாகின்றதினாலே, நான் உங்களை அதிக நேரம் வைத்திருந்து, உங்களைக் களைப்படையச்செய்ய எனக்கு விருப்பமில்லை. பாருங்கள். நமக்கு இந்த வாரமுழுவதும் இன்னும் நீண்ட நேர முண்டு.
225. இப்பொழுது, மக்கள் அதிக புத்திசாலிகளும், கல்விமான்களுமாயிருக்கிறார்கள் என்று நாம் கண்டோம்.
226. வேறொருசாராரைக் குறித்து நான் உங்களிடம் கூற விரும்புகிறேன். அவர்கள் ரஸ்தாவின் மற்றொரு எல்லைக்குச் சென்று எல்லைக்கு மீறிய மத வைராக்கியம் பொருந்தினவர்களாய் காணப்படுகின்றனர். இப்பொழுது, அவ்வகையினர் நம்மிடம் உண்டு என்று நாம் அறிவோம். பாருங்கள்? அவர்கள் மற்றொரு எல்லைக்குச் செல்கிறவர்கள்.
227. இந்த 'பிரதரன்' (Brethren) குழுவினரிடம் எனக்கு கருத்து வேறு பாடு உண்டு. அவர்கள் ஒளியின் வழியிலிருந்து பிரிந்து சென்று கனடாவில் ஒன்றுகூடி, ஒரு குழுவினை அமைத்து தங்களுக்கென்று அப்போஸ்தலர்களையும் தீர்க்கதரிசிகளையும் நியமித்துக்கொண்டு, விழுந்து போயினர். பாருங்கள்? அது எப்பொழுதும் அப்படியே சம்பவிக்கும். பாருங்கள்? அவர்கள் ரஸ்தாவின் மறு எல்லைக்குச் செல்லுமளவிற்கு மற்றவர்களைக் கடிந்து கொள்வார்கள். பாருங்கள்?
228. ஆகையால் ஒரு சாரார் கல்வி அறிவு படைத்தவர்களாய், அலட்சியமுள்ளவர்களாய் சத்தியத்தை மறுதலிக்கின்றனர். மற்றொரு சாரார் உணர்ச்சி வசப்பட்டவர்களாய் பக்தி வைராக்கியம் பொருந்தினவர்களாய் தங்களைக் கருதிக் கொண்டு வார்த்தையை மறுதலிக்கின்றனர்.
229. ஆனால் உண்மையான சபையோ இவ்விரண்டு சாராருக்கும் இடையில், ரஸ்தாவின் நடுவில் சென்று கொண்டிருக்கும். அங்கு ஒரு பரிசுத்த வழி உண்டாயிருக்கும் என்று ஏசாயா கூறுவதுபோல் இந்த உண்மையான சபையானது தேவனால் சொல்லப்பட்ட வேத அறிவையுடையதாயிருந்து ஆவிக்குரிய அனல் தன்னகத்திலேயுடையதா யிருக்கும்.
230. நசரீன் (Nazarene) சபையிலுள்ள அருமையான, பரிசுத்தமுள்ள சகோதரரைக் கவனிப்போம், அது தேவனால் தொடங்கப்பட்ட ஒரு சிறு அசைவாயிருந்தது. ஆனால் அவர்கள் என்ன செய்தனர்? அன்னியபாஷை பேசுதலை தேவன் சபையில் கொண்டு வந்தபோது, அவர்கள் மத வைராக்கியம் பொருந்தினவர்களாய், சுய-உணர்ச்சியற்றவர்களாய், விறைப்புத்தன்மை கொண்டவர்களாய், அது பிசாசினால் உண்டானது என்று கூறினர். அவர்களுக்கு என்ன சம்பவித்தது என்று பாருங்கள்? பாருங்கள்? பாருங்கள்? அவர்கள் ''உங்களைவிட நாங்கள் பரிசுத்த வான்கள்'' என்றனர். விதையானது விதைக்கப்பட்டும், அங்கேயே மரித்துப் போகின்றது என்பதையே நாம் இக்காரியங்களிலிருந்து காண்கிறோம். பாருங்கள்? இது மற்றொரு பக்கமாகும்.
231. ஆகையால் ரஸ்தாவின் ஒரு புறத்தில் மதவைராக்கியம் கொண்ட பிரதரன், நசரீன் குழுவினர் போன்றவர் காணப்படுகின்றனர். அதன் மறுபுறத்தில் உள்ள சாரார் கல்வி ஞானம் கொண்டு குளிரடைந்து விறைத்துக்கொண்டு உணர்ச்சியற்றவர்களாய் இருக்கின்றனர்.
ஏசாயா, 'அங்கு பெரும்பாதை இருக்கும்' என்றான்.
232. நசரீன் குழுவினரும் மற்றைய 'பரிசுத்த' குழுவினரும் 'தேவனுக்கு மகிமை, நாங்கள் ஆசீர்வாதமுள்ள, பழைய பெரும் பாதையில் நடந்து செல்கிறோம்' என்று கூறுவதுண்டு. ஆனால் ஏசாயா கூறினது அதுவன்று.
233. அவன் 'அங்கு ஒரு பெரும் பாதையும் ஒரு வழியும் இருக்கும்' என்றான். (ஆங்கில வேதத்தில், 'And an highway shall be there, and a way' என்று எழுதப்பட்டிருக்கிறது. ஆனால் தமிழ் வேதத்தில் அங்கே பெரும் பாதையான வழியும் இருக்கும்' என்று பெரும்பாதையையும் வழியையும் ஒன்று சேர்த்து மொழி பெயர்க்கப்பட்டிருக்கிறது - ஏசா. 35:8 - தமிழாக்கியோன்). அந்த பெரும்பாதை 'பரிசுத்த பெரும் பாதை' என்று அழைக்கப்படவில்லை. வழியே 'பரிசுத்த வழி' என்று அழைக்கப் படுகிறது.
234. பரிசுத்த பெரும்பாதையில் செல்வதாக எண்ணிக் கொள்பவர்கள் தங்களைப் பரிசுத்தமாக்கிக்கொள்ள முயல்கின்றனர். நீங்கள் அவ்விதம் செய்யும்பொழுது, நான் உங்களுக்கு முன்பு கூறியிருப்பதுபோல, ஒரு பருந்து, புறாவின் சிறகுகளை இணைத்துக்கொண்டு, அது புறாவாகிவிட்டது என்று எண்ணுவதற்கு இது சமானம். அது என்ன செய்தாலும், அது பருந்தின் சுபாவத்தைத்தான் பெற்றிருக்கும், பாருங்கள்? ஒரு காகம் புறா அல்லது மயிலின் சிறகைப் பொருத்திக்கொண்டு, 'நான் எவ்வளவு அழகான பறவைபார்' என்று சொல்வதற்கு அது ஒத்திருக்கும். பாருங்கள். இவையெல்லாம் செயற்கை முறையில் உண்டாக்கப் பட்டவை,
235. ஒரு மயில், தனக்கு மயில் இறகுகள் உண்டாகுமோ இல்லையோ என்று கவலைப்படவேண்டிய அவசியமில்லை. அவ்வாறே ஒரு புறாவும் தனக்கு புறாவின் இறகுகள் உண்டாகுமோ இல்லையோ என்று கவலைப்படவேண்டிய அவசியமில்லை. அதற்கு புறாவின் தன்மை உள்ளவரை, புறாவின் சிறகுகள் அதில் தோன்றும்.
236. 'பரிசுத்த' குழுவினர், 'பெண்கள் நீண்டமயிர் வளர்த்து, நீண்ட கைகள் உள்ள ஆடைகள், நீண்ட பாவாடைகள் அணிய வேண்டும் என்றும், 'கலியாண மோதிரமோ அல்லது ஆபரணங்கள் எதுவும் அணியக்கூடாது' என்றும் சொல்கின்றனர். ஆகவே அது சுயநீதி கொண்ட பரிசுத்தமாக அமைகிறது. பாருங்கள்? பாருங்கள்? அது செயற்கையாக அவர்கள் உண்டாக்கிக் கொண்ட பரிசுத்தம். ஆனால் ஜீவனுள்ள தேவனுடைய உண்மையான சபையோ எதையும் சுயநிதியாக உற்பத்தி செய்ய வேண்டுவதில்லை. இன்றைய ஸ்தாபனங்களைப் பாருங்கள், பெந்தெகொஸ்தே ஸ்தாபனத்தவர் இப்போது முடியைக் கத்தரித்து, மோதிரங்களை அணிகின்றனர். ஆனால் அநேக வருடங்களுக்கு முன்னால் அவர்கள், 'நாங்கள்தான் சபை. நாங்கள்தான் சபை' என்று பறைசாற்றினர்.
237. 'சபை' என்று அழைக்கப்படுவது கிறிஸ்துவின் சரீரமாகும். அது தேவனுடைய ராஜ்யத்தில் பிறந்த தனிப்பட்ட நபர்கள் ஒன்று சேர்ந்த கூட்டமாகும். அது அவர்கள் உள்ளிருந்து வெளிப்புறம் தானாகவே வெளிவரும் ஒரு உணர்ச்சியாகும். அவர்கள் எவ்வித முயற்சியுமின்றி தானாகவே கிறிஸ்தவ ஜீவியம் செய்கின்றனர்.
238. ஒரு செம்மறியாட்டைப்பார்த்து, 'நீ ஆட்டு மயிர் உற்பத்தி செய்ய வேண்டும்' என்று சொல்வதில்லை. அவ்வாறே செம்மறியாடும், 'என் எஜமானன் ஆட்டு மயிரை உற்பத்தி செய்யச் சொல்கிறார். ஆகையால் நான் அதற்கென்று பாடுபடவேண்டும்' என்றும் கூறுவதில்லை. அது செய்யவேண்டிய ஒரே காரியம் அது செம்மறியாடாகவே இருக்கவேண்டும். அது சரி. அப்பொழுது தானாகவே ஆட்டு மயிர் அதன்மேல் தோன்றும்.
239. நாமும் செயற்கையாக கனிகள் உற்பத்தி செய்யவேண்டும் என்று கூறப்படவில்லை. நாம் கனிகளைப் பிறப்பிக்க வேண்டியவர்களாயிருக்கிறோம். பாருங்கள்? நாம் கனிகளைக் கொடுக்க வேண்டும். நீ தேவனுடைய வார்த்தையுடன் தேவனுடைய கனிமரமாக இருக்கும் வரையில், தேவனுடைய வார்த்தை தன்னை வெளிப்படுத்திக் காண்பிக்கும். தேவனுடைய வார்த்தை அதற்குள் இருக்கும்வரை, அதில் கனிகள் காணப்படும். ''நீங்கள் என்னிலும், என் வார்த்தைகள் உங்களிலும் நிலைத்திருந்தால், நீங்கள் கேட்டுக்கொள்வதெதுவோ அது உங்களுக்குச் செய்யப்படும்'' என்று இயேசு உரைத்தார் (யோவான் 15:7) பாருங்கள்? நீங்கள் அதை உற்பத்தி செய்வதற்கென்று அரும்பாடு படவேண்டிய அவசிய மில்லை. அது உண்மையாக அங்கேயே உள்ளது. அது தொடர்ந்து செல்கின்றது.
240. நமக்கு இன்னும் சில நிமிடங்களே உள்ளன. நாம் சீக்கிரமாக இவைகளைக் கண்டு, கூட்டத்தை முடிக்கலாம்.
241. மற்றைய சாரார் பாதையின் வேறொரு எல்லைக்குச் சென்று மூட வைராக்கியம் பொருந்தினவராயிருக்கின்றனர். அவர்கள் உணர்ச்சிவசப்பட்டு மேலும் கீழும் குதித்து, அன்னியபாஷை பேசி, தீர்க்கதரிசனம் உரைத்து, அவர்கள் பரிசுத்த ஆவியைப் பெற்றுக் கொண்டதாக எண்ணு கின்றனர். ஆனால் அது உண்மையன்று.
242. இயேசு, "அந்நாளில் அநேகர் என்னை நோக்கி: கர்த்தாவே! கர்த்தாவே! உமது நாமத்தினாலே தீர்க்கதரிசனம் உரைத்தோம் அல்லவா? உமது நாமத்தினாலே பிசாசுகளைத் துரத்தினோம் அல்லவா? உமது நாமத் தினாலே அற்புதங்களைச் செய்தோம் அல்லவா? என்பார்கள்,'' என்றார். அப்பொழுது அவர் ''நான் ஒருக்காலும் உங்களை அறியவில்லை'' என் பார். (மத். 7:22, 23) பாருங்கள்? ஆகையால் நண்பர்களே, அது அதுவன்று.
243. அதன் காரணமாகத்தான். அன்னிய பாஷை பேசுதல் பரிசுத்த ஆவியைப் பெற்றதன் அடையாளமா? நானும் அன்னிய பாஷை பேசுதலில் விசுவாசம் கொண்டுள்ளேன். ஆனால் பரிசுத்த ஆவியைப் பெற்றதன் ஒரே அடையாளம் அன்னிய பாஷை பேசுதல் என்பதை நான் நம்புவதில்லை. இல்லை ஐயா. ஆவியின் கனிகள்தான் பரிசுத்த ஆவியைப் பெற்றதன் அடையாளமாகும். பாருங்கள்? இதனால்தான் எனக்கும் பெந்தெகொஸ்தே சகோதரருக்குமிடையில் வேறுபாடு காணப்படுகின்றது. அவர்கள், 'ஒரு மனிதன் அன்னிய பாஷை பேசினால் அவன் பரிசுத்த ஆவியைப் பெற்று விட்டான்' என்கின்றனர். அது மாத்திரம் பரிசுத்த ஆவியின் அடையாளமல்ல என்பதுதான் என் கருத்து.
244. ஜனங்கள் மனித மண்டை ஓட்டிலிருந்து இரத்தத்தைக் குடித்து, வேகமாக அன்னியபாஷை பேசி, பிசாசைக் கூப்பிடுவதை நான் கண்டி ருக்கிறேன்.
245. அமெரிக்க இந்தியர்கள், அரிசோனாவில் மழை பெய்யும்போது. பாம்புகளை தங்கள் மேல் சுற்றிக்கொண்டு, கைகளைத் தூக்கி நடன மாடுவதையும் அப்பொழுது மந்திரவாதி நீண்ட ஈட்டியால் தன்னைக் குத்திக்கொண்டு, ஒரு பென்சிலைத் தரையில் வைக்க, அது தானாகவே அன்னியபாஷையில் எழுதி அதன் அர்த்தத்தை விவரிப்பதை நான் கண்டிருக்கிறேன். பாருங்கள்?
ஆகையால் இவையனைத்தும் பரிசுத்த ஆவியைப் பெற்றதன் அடையாளங்கள் என்று என்னிடம் கூறமுடியாது. நான் அனுபவம் வாய்ந்தவன். பாருங்கள்?
246. "அவர்களுடைய கனிகளினால் (அன்னிய பாஷை பேசுவதனாலல்ல, உணர்ச்சி வசப்பட்டதினாலல்ல) ஆனால் அவர்களுடைய கனிகளினால் அவர்களை அறிவீர்கள்'' என்று இயேசு சொன்னார் (மத். 7:16). பாருங்கள்? அதுதான் ஆவியின் கனிகள். ஆம், தேவன் தம்மை
அதேதான் சம்பவிக்கும். வார்த்தையில் நிலை கொண்டிருக்கும் ஒருவனிடம் ஏதோ ஒன்றுண்டு. ஒவ்வொரு முறையும் அவன் வார்த்தையைக் காணும்போது, மற்றவர் என்ன கூறினாலும் அவன் 'ஆமென்' என்று சொல்லி அதை ஆமோதிப்பான். அவன் அதை விசுவாசிக்கிறான். அது சரி. பாருங்கள்?
247. ஆனால் சாத்தான் பக்தி வைராக்கியம் கொண்டதாக எண்ணும் மக்களின் மத்தியில் குடிகொண்டு, அவர்கள் மேலும் கீழும் குதிப்பதனால் பரிசுத்த ஆவியைப் பெற்றுக்கொண்டதாக அவர்கள் எண்ணும்படி செய்கிறான். அது சாத்தானின் வேலையாகும், காரியமாகும். சாத்தான் தன் அலுவலை நன்கு செய்யும் ஒருவன். இவையாவற்றையும் அவர்கள் செய்து பிறரை வெறுக்கிறார்கள். இல்லை. பாருங்கள்?
248. பரிசுத்த ஆவியின் ஏவுதலினால் உண்மையான அன்னிய பாஷையை நீங்கள் பேசி அதேசமயத்தில் நீங்கள் பரிசுத்த ஆவியைப் பெறாமலும் இருக்கலாம் என்பது ஞாபகமிருக்கட்டும். 'நான் மனுஷர் பாஷைகளையும் தூதர் பாஷைகளையும் பேசினாலும் அன்பு எனக்கிராவிட்டால் நான் ஒன்றுமில்லை. நான் சத்தமிடுகிற வெண்கலம் போலவும் ஓசையிடுகிற கைத்தாளம் போலவும் இருப்பேன்' (1 கொரி 13) என்று வேதம் கூறுகிறது. பாருங்கள்? அவர்கள் இந்த வசனத்தின் அர்த்தத்தைப் புரிந்து கொள்வதில்லை.
249. மெதோடிஸ்ட் ஸ்தாபனத்தினர், 'நாங்கள் சத்தமிட்டு ஆராதிக்கும் போதே பரிசுத்த ஆவியைப் பெற்றுவிட்டோம்' என்கின்றனர். நசரீன் ஸ்தாபனத்தார் அவர்கள் பரிசுத்தமாக வாழ்ந்தபோது அதைப் பெற்றுக் கொண்டதாகவும், பெந்தெகொஸ்தே ஸ்தாபனத்தார் அன்னியபாஷை பேசும்போது அதை பெற்றுக் கொண்டதாகவும் எண்ணுகின்றனர். ஆனால் அவர்கள் அப்பொழுது அதைப் பெற்றுக்கொள்ளவில்லை. பாருங்கள்? பாருங்கள்?
250. தேவன் இவ்வித உணர்ச்சிகளின் மூலமாய் தம்மை வெளிப் படுத்துவதில்லை. இல்லை. அத்துடன் உணர்ச்சிகள் உண்டென்பது உண்மைதான். உங்களால் அதைக் காண முடிகின்றதா? அவர் யாவரும் காணத்தக்கவாறு எளிமையில் வெளிப்படுகிறார். அது தேவன். ஆனால் உங்கள் சொந்த எண்ணங்களையும் சிந்தனைகளையும் நீங்கள் புகுத்து வதனால், தேவனை அந்த எளியமுறையில் காணமுடிகிறதில்லை.
251. இப்பொழுது, சிலர் மூடபக்தி வைராக்கியம் கொண்ட குழுவா கின்றனர். இங்கே குளிர்ந்துபோன முறைகள் கொண்ட கூட்டமும், மறுபுறம் மூடபக்தி வைராக்கியம் கொண்ட கூட்டமும் உள்ளன. ஆனால் இங்கே, இந்த இரு பக்கங்களிலிருந்து அழைக்கப்பட்ட மண வாட்டியோ நேராகச் செல்கின்றாள். அது சரி. தேவனோ இக்கிரியை யினாலே தம்முடைய வார்த்தையை நிரூபித்துக் காட்டுகிறார்.
252. ஓ... இப்பொழுது, நான் இங்கு நிறைய வைத்துள்ளேன். நேரம் கடந்து போனதினாலே, நான் இவைகளைச் சுருக்கி, என்னால் முடிந்த அளவு விரைவாக முடிக்க விரும்புகிறேன்.
253. ஏதேனின் காலமுதற்கொண்டு, ஒரு மேசியா தோன்றுவார் என்று தீர்க்கதரிசனம் உரைக்கப்பட்டு வந்துள்ளது.
254. தேவன் எளிமையில் மறைந்திருத்தல் என்ற செய்தியை என்னால் முடிந்தால் குறிப்பிட்ட நேரத்திற்குள்ளாக முடிப்பதற்காக, நான் இங்கு எழுதிவைத்துள்ள வேத குறிப்புக்கள் சிலவற்றைக் கடந்து செல்ல விரும்புகிறேன். இப்பொழுது நான் வேகமாகப் பேசுவேன். ஆனால் நீங்கள் கிரகித்துக் கொள்ள வேண்டுமென்று நான் விரும்புகிறேன். பாருங்கள்?
255. ஏதேனின் கால முதற்கொண்டு, ஒரு மேசியா தோன்றுவார் என்று தீர்க்கதரிசனம் உரைக்கப்பட்டு வந்துள்ளது. அவர் எவ்விதமாய் இருப்பாரென்று வேதம் கூறுவதை நீங்கள் நன்கு அறிவீர்கள். இதைக் குறித்து நம்மால் அதிக நேரம் பேச முடியும். நீங்கள் வேதாகமத்தையும், அவர் எப்படிப்பட்டவராய் இருப்பார் என்பதையும், எப்படிப்பட்ட ஒரு நபராய் இருப்பார் என்பதையும் அறிவீர்கள். மோசேயும் அவரைக் குறித்து, 'உங்கள் தேவனாகிய கர்த்தர் என்னைப் போன்ற ஒரு தீர்க்க தரிசியை உனக்காக உன் நடுவே உன் சகோதரரிலிருந்து எழும்பப் பண்ணுவார்' (உபா. 18:15) என்று சொல்லியிருக்கிறான். மேசியா ஒரு தீர்க்கதரிசியாயிருப்பாரென்றும், அவர் தம்முடன் எத்தகைய ஊழியத்தை உடையவராயிருப்பாரென்றும் அவர்கள் அறிந்திருந்தனர். அவர் என்ன செய்யப்போகிறாரென்று எல்லாத் தீர்க்கதரிசிகளும் முன்னறிவித்திருந் தனர். ஆனால் அவர்கள் அதைக் குறித்து அடையாளங்களாக உரைத்திருந்தனர். ஆகவே யாரும் அதைப் புரிந்து கொள்ள முடியாமற் போயிற்று. பாருங்கள்? பாருங்கள்? அது சிலர் தலைக்கு மேலும் மற் றோருக்கு கீழாகவும் சென்றது. பாருங்கள்?
256. அதன் விளைவாக மேசியா தோன்றியபோது அவர் யாருக்காக அனுப்பப்பட்டாரோ, அவர்கள் தங்கள் சொந்த வியாக்கியானத்தின் மூலம் அவர் எவ்விதமாக இருக்கவேண்டுமென்று கற்பனைச் செய்து பார்த்து வியாக்கியானம் செய்யத் தொடங்கினர்.
257. ஆனால் வேதம் ஒருபோதும் மாறுவதில்லை. அது எப்பொழுதும் அதேவிதமாகவே இருக்கிறது. ஆகவேதான் நான் வேதம் இவ்விதம் உரைக்கிறது என்று சொல்லி அதில் நிலைகொள்கிறேன். வேதத்தை நாம் தனிப்பட்ட விதத்தில் வியாக்கியானம் செய்வது தவறாகும். ''வேதாகமம் தனிப்பட்ட வியாக்கியானத்திற்குரியது அல்ல''
258. ஆனால் மெதோடிஸ்ட், பாப்டிஸ்ட், பெந்தெகொஸ்தே ஸ்தாபனத்தார் போன்றவர் தங்களுக்கு விருப்பமான வழிகளில் அதற்கு அர்த்த முண்டாக்கிக் கொண்டு, அதன் அர்த்தம் அதுவல்ல, இதுதான்' என்கின்றனர்.
259. ஆனால் வேதம் சொன்னபடியே அதன் அர்த்தம் அமைந்துள்ளது. அது எப்படி? என்று யாராவது கேட்டால் அதைக்குறித்து சொல்ல என்னிடம் ஒன்றுமில்லை. அதைக் கூறியது நானல்ல. அதை தேவனே கூறினபடியால் தேவன் தம்முடைய வார்த்தையைக் குறித்து கருத்துள்ள வராயிருக்கிறார்.
260. ஆனால் இப்பொழுது... இந்த மேசியா தோன்றுவாரென்று தீர்க்க தரிசனம் உரைக்கப்பட்டது. அவர் எவ்விதம் தோன்றுவாரென்றும் அவர் வரும்போது என்ன செய்வாரென்றும் தீர்க்கதரிசிகள் சரியாகக்கூறினர். ஆனால் ஜனங்கள் தங்கள் மத்தியில் அதைக் குறித்த தங்கள் சொந்த தனிப்பட்ட வியாக்கியானத்தைக் கொண்டிருந்தனர். அவர் மிகவும் எளிமையான விதத்தில் வந்த காரணத்தால் அக்காலத்து ஸ்தாபனங்கள் அதின்மேல் இடறினர். நான் கூறுவது சரியா? (சபையார் 'ஆமென்' என்கின்றனர் -ஆசி). இவ்விதமாக போதிக்கப்பட்டிருந்த மனிதர்கள்...
261. ஒருவன் ஒரு பிரத்தியேக சந்ததியில் பிறந்தாலன்றி அவன் போதக னாகவோ அல்லது ஆசாரியனாகவோ ஆகமுடியாது. அவன் தான் லேவி கோத்திரத்தான். அவனுடைய பெரிய - பெரிய - பெரிய - பெரியபெரிய-பெரிய- முப்பாட்டானாரும் ஒரு ஆசாரியனாயிருந்து, ஆசாரிய ஊழியம் செய்து தேவனுடைய பிரமாணங்களைக் கைக்கொண்டு, ஆலயத்தில் இரவும் பகலும் தங்கியிருந்தார்.
262. அந்த ஊழியம் தற்போதைய கத்தோலிக்க போதகர்களைப் போன்று அடுத்து வரும் சந்ததியிலுள்ள ஒருவனுக்கு அளிக்கப்பட்டு இவ்விதம் தலைமுறை தலைமுறையாக ஊழியம் நடந்து வந்தது. 'என் பாட்டனார் ஒரு மெதோடிஸ்ட் அத்தியட்சகர்,' 'என் பாட்டனார் ஒரு அத்தியட்சகர்' என்று ஜனங்கள் பெருமையடித்துக் கொள்வதை நாம் கேட்டிருக்கலாம். பாருங்கள்?
263. லேவி கோத்திரத்தார் ஆசாரிய ஊழியம் நடத்திக்கொண்டு வரும் போது, தேவனுடைய கட்டளைகளைக் கைவிட்டு, தங்கள் சொந்தமுறை களைக் கடைபிடிக்கத் தொடங்கினர். லேவியன் ஒருவன் தன் தகப்பன் அவனுக்குக் கற்றுக்கொடுத்த விதத்தில் ஆசாரிய ஊழியம் செய்வான். தகப்பன் உண்மையான வழியைப் பின்பற்றாதவனாயிருந்தால் மகனும் அவ்விதமே இருப்பான். இங்ஙனம் தங்களுக்கென்று அவர்கள் ஒரு ஸ்தாபனம் உண்டாக்கிக்கொண்டு, முடிவில் பரிசுத்த ஆவியானவர் சத்தியத்தை அவர்களுக்கு அளிக்க முயற்சித்தபோது அவர்கள் அதை ஏற்றுக் கொள்ளமுடியாமற்போயிற்று.
264. அதுவேதான் இன்றைக்கும் சம்பவிக்கிறது. நான் கொடூரமாக பேசவிரும்பவில்லை. ஆனால் நான் கூறுவது சரியே. இன்றைக்கும் அதே விதமாகத்தான் இருக்கின்றது. அவர்கள் வேறு வழியைப் பின்பற்றி அதிக சிக்கலை உண்டாக்கிக் கொண்டனர். 'தேவனுக்குப் பேரன்களும், பேத்திகளும் இல்லை' என்று ஒரு பழமொழி உண்டு. அது உங்களுக்குத் தெரியுமா? தேவனுக்கு மகன்களும் மகள்களும் தான் உள்ளனர். ஆனால் பேரப்பிள்ளைகள் கிடையாது. ஒவ்வொருவரும் அதே கிரயத்தைச் செலுத்தி நம் முன்னோர் பின்பற்றின அதே வழியில்தான் தேவனையடைய முடியும்.
265. இப்பொழுது, மேசியா சாதாரண ஒருவராக வந்தார். நாலாயிரம் வருடங்களாக தீர்க்கதரிசிகள் அவரைக் குறித்து தீர்க்கதரிசனம் உரைத்தனர். தாவீதும் அவரைக் குறித்துப் பாடினான். அவர் வரும் பொழுது அவர் என்ன செய்ய வேண்டும், அதை எவ்விதம் செய்ய வேண்டுமென்று, மக்கள் தங்கள் சொந்த கருத்துக்களைக் கட்டியிருந் தனர். அவர் வருவதைக் குறித்து அவர்கள் வரைபடங்கள் வரைந்து நன்றாக விளக்கியிருந்தனர். அவரோ உண்மையான எளிய முறையில் தோன்றினபோது, அவர்களது வேத சாஸ்திரம் அனைத்தும் நாசமானது. பாருங்கள். அவர்கள் அதை அறியாதிருந்தனர்.
266. ஆனால் அவரோ வார்த்தை சொன்னபடியே வந்தார். மேசியா ஒரு பிரத்தியேக முறையில் தோன்றுவார் என்று தீர்க்கதரிசிகள் முன்னறிவித்தனர் என்பதை நீங்கள் நம்புகிறீர்களா? இன்னும் ஒரு மணி நேரம் நமக்கிருந்தால் இதைக் குறித்து நாம் தெளிவாக விளக்கலாம். ஆனால் சமயமில்லாதது மிகவும் வருந்தத்தக்கது. பாருங்கள்? அது எவ்வாறு இருந்தது என்பதை நம்மில் ஏறக்குறைய எல்லோரும் அறிந்துள்ளோம். 'பெத்லகேமே, நீ யூதாவிலே சிறியதாயிருந்தும்...' என்றும் தேவன் கூறி அவர் எங்கு பிறப்பார் என்றும், அவர் என்ன செய்வாரென்றெல்லாம் எடுத்துக் கூறப்பட்டுள்ளது. பாருங்கள்?
267. ஆனால் அவர் எளிமையில் தோன்றியபோது, அந்த காலத்து கல்விமான்கள் குழப்பமுற்று அவரைக் கண்டுகொள்ளத் தவறினர். ஆனால் இயேசு வார்த்தைக்கு முரண்பட்ட விதத்தில் தோன்றவில்லை. என்பதை நீங்கள் அறிவீர்கள். அவர் வார்த்தையின் பிரகாரமே வந்தார். ஆனால் அவர்களுடைய கருத்துக்களுக்கு முரண்பாடாய் வந்தார். பாருங்கள்? தம்மைக் குறித்த அவர்களுடைய மதசம்பந்தமான பயிற்சிக்கு எதிரான காரியங்களை அவர் போதித்தார், பிரசங்கித்தார்.
268. மேசியா தோன்றும்போது, அவர் நேராக ஆலயத்துக்கு வந்து 'காய்பாவே நான் வந்துவிட்டேன்' என்று சொல்வார் என்று அவர்கள் நினைத்திருக்கக்கூடும். அல்லது ஒரு கோடி தேவதூதர்கள் அவரை வணங்கிய வண்ணம் அவர் தோன்றுவார் என்றும், தேவன், 'பூமியிலுள்ள ஜனங்களே, நீங்கள் ஒரு மகத்தான சபை, நீங்கள் என் ஜனம். நான் யந்திரக் கைப்பிடியைச் சுழற்றி வானத்தின் தாழ்வாரங்களைக் கீழே இறக்கப் போகிறேன். இன்று காலை மேசியாவை உங்களுக்கு அனுப்புவேன். அவர் உங்கள் முற்றத்தில் நேராக இறங்குவார்' என்று சொல்வார். அப்பொழுது அங்கு சூழ்ந்திருக்கும் ஜனங்கள், 'டாக்டர் பட்டம் பெற்றவர்களே, நீங்கள் முன்னால் நின்று இயேசுவுக்கு முதலில் வரவேற்பு கொடுங்கள்' என்று சொல்வார்கள் என்றெல்லாம் அவர்கள் நினைத்திருப்பார்கள்.
269. ஒருக்கால் இன்றைக்கும் அவர்கள் அவ்வாறு நினைக்க வழியுண்டு. நான் கூறுவது கொடூரமாகக் காணப்படலாம். ஆனால் ஒரு முக்கியமான விஷயத்தைக் கூற நான் முயல்கிறேன்.
270. 'நாங்கள் நினைத்தவண்ணமே அது நடக்கவேண்டும்; நாங்கள் நினைத்ததற்கு மாறாக அது நடந்தால், அது அந்திக் கிறிஸ்துவின் கிரியையாகும்' என்று அவர்கள் எண்ணுகின்றனர். பாருங்கள்? மேலும் அவரு டைய இரண்டாம் வருகையில் ஒரு கோடி தேவதூதர்கள் மேளம் அடித்துக் கொண்டு வணங்க, மரித்தவரும் இவர்களும் சாலொமோன் தேவால யம் கட்டப்பட்ட இடத்தில் இறங்கி பரிசுத்தவான்களும் (Saints) புத்தி மான்களும் (Sages) மரித்த இடமாகிய இந்த புனித ஸ்தலத்தில் சுற்றி அங்குமிங்குமாக உலாவுவார்கள் என்று கற்பனை செய்கின்றனர்.
271. இயேசு அவர்களை நோக்கி, "ஆம் 'மாயக்காரரே, பிசாசின் பிள்ளைகளே, உங்கள் பிதாக்கள் தீர்க்கதரிசிகளைக் கொன்று, அவர்கள் அவர்களுக்கு எழுப்பின கல்லறைகளை நீங்கள் சிங்காரிக்கிறீர்கள்.'' அதுசரி. அது சரி. பாருங்கள்? "எத்தனை நீதிமான்களையும் தீர்க்கதரிசி களையும் உங்களிடத்தில் அனுப்பினேன்! அவர்கள் எல்லாரையும் நீங்கள் கொன்று போட்டீர்கள்'' என்றார். (மத். 23:29-32). பாருங்கள்? நீதிமான்களென்று தேவன் அழைத்தவர்களை அவர்கள் பைத்தியக் காரரென்றும் மூடரென்றும் அழைக்கின்றனர். ஆம். இவ்விதமாக அது அவ்வழியில் வரும் என்று அவர்கள் எண்ணினர்.
272. ஒரு மாட்டுத் தொழுவத்தில் இயேசு, கன்னி வயிற்றில் பிறந்தார். அவருடைய வளர்ப்புத் தந்தை ஒரு தச்சனாவார். அவருடைய தாயார் யாதுமறியாத ஒரு சிறுபெண். அவள் பிரதான ஆசாரியனின் மகளல்ல. நாசேரேத் என்னும் ஒரு இழிவான ஊரில் வாழ்ந்த ஒரு சிறு பெண்ணின் மூலம் அவர் தோன்றினார். அவர் வளர்ப்புத் தகப்பனார் மனைவியை இழந்த ஒருவர் (Widower). அவர் மனைவி ஏற்கனவே மரித்துப் போனாள். அவருக்கு முதல் மனைவியின் மூலம் சில பிள்ளைகள் இருந்தனர். அவர் இந்தச் சிறு பெண்ணுடன் விவாக நியமனம் செய்திருந்தார். தவறான முறையில் இயேசு பிறந்தாரென்று, அவர் பிறக்கும்போதே வசைச் சொல்லுடன் பிறந்தார். ஓ, என்னே !
273. அவருடைய தோற்றம் அவர்கள் கொண்டிருந்த கருத்துக்களை அதிகமாகப் பாதித்தது. பாருங்கள்? அவர்களுடைய கல்வி அறிவு அதை ஏற்றுக் கொள்ளமுடியவில்லை. வேதத்தைப்பற்றி அவர்கள் கொண்டிருந்த கருத்துக்கள், அவர் எவ்விதம் தோன்றுவாரென்பதை அறிந்து கொள்ளவே முடியவில்லை. ஆயினும் அவர் கர்த்தர் உரைத்த விதமாகவே தோன்றினார். ஓ, என்னே!
274. அதை நினைக்கும்போதே எனக்கு நடுக்கம் உண்டாகிறது. அதே சம்பவம் இப்பொழுது மறுபடியும் நிகழ்வதைக் காணும்போது... தேவன் ஒரு போதும் மாறாதவராயிருக்கிறார்.
275. 12 மணி ஆகிவிட்டது. நான் நிறுத்தி விடவா அல்லது தொடர்ந்து பிரசங்கிக்கவா? (சபையார் “இல்லை பிரசிங்கியுங்கள்'' என்கின்றனர். ஆசி) நன்றி. சற்று நேரம் நீங்கள் உட்கார்ந்து கேட்கலாம் என்று நினைக்கிறேன். (''நீங்கள் தொடர்ந்து பிரசங்கியுங்கள்'') பிரசங்கிக்கவிருக்கும் செய்திக்கு ஆதாரமாக இருக்கும் ஒன்றை இப்பொழுது நான் கூறிக் கொண்டிருக்கிறேன். பாருங்கள். கூடுமானால் இன்னும் பத்து அல்லது பதினைந்து நிமிடங்களில் உங்களை விட்டு விடுகிறேன், தேவன் உங்களை ஆசீர்வதிப்பாராக.
276. இப்பொழுது கவனியுங்கள். அது எளிமையான முறையில் நிகழ்ந்ததால், அவர்களது குறி தவறினது. ஆனால் தேவனுடைய இலக்கை, வார்த்தையை அது சரியாக அடித்தது. பாருங்கள்? தேவன் சொன்னவிதமாகவே அவர் தோன்றினார். ஆனால் அதைப்பற்றி அவர்கள் கொண்டிருந்த கருத்துக்கள் தவறாயின. அவ்வாறே மோசேயின் காலத்தில் இரட்சகனைப் பற்றிய ஜனங்களின் கருத்தும், நோவாவின் காலத்தில் மனிதர் கொண்டிருந்த கருத்தும் தவறாயிருந்தன. பாருங்கள்? ஆனால், தேவன் தம்முடைய வார்த்தையின்படியே தோன்றுவார்.
277. இயேசு தோன்றி அவர்களது கருத்துக்களுக்கு முரண்பாடான வைகளைப் பிரசங்கித்தார். ஆகையால் அவர்கள், 'நீ மேசியாவானால் இதை இதை செய்' என்றும், 'நீ மேசியாவானால் சிலுவையிலிருந்து இறங்கி வந்து மேசியாவென்று நிரூபி' என்றும் சொன்னார்கள். பாருங்கள்? ஆனால் தேவன் ஜனங்களுக்கு வேடிக்கை காட்டுவதில்லை, தமக்குப் பிரியமுள்ளதும் சரியாய் காணப்படும் காரியத்தை மாத்திரமே அவர் செய்கிறார்.
278. இம்மகத்தான தேவன் தூதர்களின் மகத்தான வரவேற்புடனே நிச்சயமாக வரவேண்டும் என்று அவர்கள் எண்ணினர். ஆனால் அவரோ ஒரு மாட்டுத் தொழுவத்தில் வந்தார். சர்வ வல்லமையுள்ள தேவன்  பூமியையும் எல்லாவற்றையும் சிருஷ்டித்த மகத்தான யேகோவா, தம் 'சொந்த பிள்ளைக்கு மாட்டுச்சாணம் குவிந்துள்ள மாட்டுத் தொழுவத்தைக் காட்டிலும் ஒரு நல்ல இடத்தை தெரிந்து கொள்ள முடியவில்லை என்று நினைப்பது ஒரு சாதாரண மனிதனுக்கு கேலிக்கிடமாகக் காணப்பட்டது. அது எப்படி இருக்கலாம்... பாருங்கள்?
279. அது என்ன? அதுதான் எளிமையில் தேவன். அதுதான் அவரை மகத்தானவராக ஆக்கினது. கல்வி அறிவு அதனை சகிக்க முடியவில்லை. பாருங்கள்? அதனை ஏற்றுக் கொள்ள முடியவில்லை. ஆனால் தேவன் மகத்தானவராயிருப்பதால் அவர் தம்மை அவ்வளவாக தாழ்த்த முடிந்தது. தன்னுடைய சொந்த குழந்தைக்கும் உடுத்துவிக்க அவருக்கு 'ஆடைகள்கூட இருக்கவில்லை என்பதை யோசித்துப் பார்க்கவும். சத்திரத்தில் அவருக்கு இடம் கிடைக்கவில்லை. மலையின் ஒரு பாகத்தில், குகை போன்ற ஒரு சிறிய ஸ்தலத்தில், வைக்கோல் படுக்கையின் 'மேல் தேவனுடைய குமாரன் அவதரித்தார். ஓ... அங்கிருந்ததிலிருந்து 'அது அதிக வித்தியாசமுள்ளதாயிருந்தது.
280. அவருடைய தாயாக அவள் இருக்க வேண்டுமென்று நியமிக்கப்பட்டிருந்தாள். ஓ, அவளுடைய விவாக நியமனம்  செய்வதற்கு அநேக மாதங்கள் முன்னரே அவள் ஒரு தாயாக இருந்தாள் என்றறியப்பட்டது. அல்லது விவாகம் செய்வதற்கு  முன்னரே பாருங்கள்? அவள் தாயாக இருக்க வேண்டியவளாயிருந்தாள் ஆகவே ஜனங்கள் அதைக் கண்டனர், அவ்வழியாகத்தான் அது வரவேண்டும் என்று அறிந்திருந்தனர். மரியாளும் என்ன நேரிடுகிறது என்பதை தன் இருதயத்தில் அறிந்திருந்தாள்.
281. யோசேப்புக்கு ஒன்றும் புரியவில்லை. ஆனால் கர்த்தருடைய தூதன் இரவில் அவனிடம் வந்து, 'யோசேப்பே, நீ தாவீதின் குமாரன், உன் மனைவியாகிய மரியாளைச் சேர்த்துக்கொள்ள ஐயப்படாதே அவளிடத்தில்  உற்பத்தியாயிருக்கிறது பரிசுத்த ஆவியினால் உண்டானது என்றான். அத்துடன் அந்த காரியம் முடிவு பெற்றது. யோசேப்பு தேவனுடன் நெருங்கிய தொடர்பு கொண்டிருந்ததால் தேவன் அவனுடன் பேச முடிந்தது.
282. ஆனால் இன்றைக்கு நாம் வேத தத்துவ போர்வைகளை நம்மைச் சுற்றிப் போர்த்திக் கொண்டிருப்பதால், அந்த குழுவைச் சார்ந்தவர். தவிர வேறு யாரும் நம்மிடம் பேசமுடியாமல் போகிறது. நான் யாரையும் கடிந்து கொள்ள விரும்பவில்லை. கவனியுங்கள். அதோடு அதை விட்டு விடுகிறேன். நான் சொல்ல வந்த காரியத்தை நீங்கள் புரிந்து கொண்டிருப்பீர்கள். கவனியுங்கள்.
283. மாட்டுத் தொழுவம் மெருகேற்றப்பட்டிருந்த அவர்களுக்குப் பரிகாசமாக இருந்தது. அவர் ஒரு நாள்கூட பள்ளிக்கூடம் சென்றதாக வேதத்தில் குறிப்பு எதுவுமில்லை. ஆயினும், ஒரு சாதாரண பையன் தன் பன்னிரண்டாம் வயதிலேயே தன் போதகத்தினால் ஆலயத்திலிருந்த ஆசாரியர்களைப் பிரமிக்க வைத்தான். ஓ ,என்னே! அது என்ன? அதுதான் தேவன் மறைந்திருத்தல்...?... நான் இப்பொழுது பக்தி வசப்படுகிறேன். தேவன் ஒரு மாட்டுத்தொழுவத்தில் தம்மை மறைத்துக்கொண்டிருக்கிறார். தேவன் தம்மை ஒரு சிறிய குழந்தைக்குள் மறைத்துக் கொண்டிருந்தார். பாருங்கள்? கவனியுங்கள். இருந்தபோதிலும், சிறிது காலம் கழிந்து, அது காட்சியில் வரவிருக்கின்றது. பாருங்கள். அவர் காட்சியில் வந்தாக வேண்டும்.
284. அவர் சிறு பையனாக தெருவில் விளையாடச் சென்றிருக்கும் போது, மற்ற பிள்ளைகளின் பெற்றோர் அவர்களிடம், 'அந்த பையனுடன் விளையாடாதே. அவனுடன் எந்த சாவகாசமும் வேண்டாம், அவனுடைய தாயார் ஒரு வேசி. பாருங்கள்? அவளுக்கு விவாகமாகுமுன்பு அவன் பிறந்தான்' என்று சொல்லியிருப்பார்கள்.
285. மற்றவர்கள் அவளைக் குறித்து என்ன நினைத்தாலும் மரியாள் கவலைகொள்ளவில்லை. அவள் இவையெல்லாவற்றையும் இருதயத்தில் வைத்து சிந்தனை பண்ணினாள். அவர்களிருவரும் அதை தங்கள் இருத யங்களில் மறைத்து வைத்தார்கள். அதற்கு விரோதமாக அவர்கள் ஒன்றும் சொல்லக்கூடாது என்று அவர்கள் அறிந்திருந்தனர்.
286. சில சமயங்களில் தேவன் தம் இருதயத்திற்குகந்த மனிதனை நோக்கி, 'நீ ஒன்றும் பேசாதே. அதைக் குறித்து ஒன்றும் சொல்லாதே 'என்று கூறுவது வழக்கம்.
287. நான் நடத்தும் கூட்டங்களில் ஜனங்கள் என்னிடம் வந்து நீர் கிறிஸ்துவின் ஊழியக்காரனானதால், இது சம்பவிக்கப்போவதை நீர் முன்கூட்டியே அறிந்திருக்க வேண்டும்' என்று சொல்வார்கள்.
288. ஆம், இந்தக் காரியம் சம்பவிக்குமென்று நான் முன்னமே 'அறிவேன். ஆனால் அதைக் குறித்து நீ ஒன்றும் சொல்லக்கூடாது 'என்று தேவன் கட்டளை கொடுத்திருக்கும்போது, நான் என்ன செய்ய முடியும்!
289. அன்றொரு நாள் நான் சிலரை அழைத்துச் சென்று, புத்தகத்திலுள்ளதைக் காண்பித்து, பல வருடங்களுக்கு முன்பாக தேவன் பேசியது.  என்று கூறினேன். அதற்கு அவர்கள், எங்களால் அதைப் புரிந்து - கொள்ளமுடியவில்லை' என்றனர்.
290. நீங்கள் அதைக் காண்கிறீர்களா?' என்றேன். அது எப்பொழுது சம்பவிக்கும் என்று தேதியிடப்பட்டு, புத்தகத்தில் எழுதப்பட்டிருந்தது நான், அவர்களிடம் காண்பித்து, இது இவ்விதமாக நிறைவேறும் 'அது அவ்விதம் நிறைவேறும், என்று கூறினேன்.
291. அவர்கள், நல்லது, இதைக் குறித்து நீங்கள் ஏன் ஒன்றும் கூறவில்லை?' என்று கேட்டார்கள். அது அவ்விதம்தான் இருக்க வேண்டும்.   பாருங்கள்?
292 யோசேப்பு வித்தியாசமான முறையில் அதை அறிந்திருந்தான். அந்தக் குழந்தை யாரைச் சேர்ந்தது என்று அறிந்திருந்தான். மரியாளும் அவ்விதமே அறிந்திருந்தாள். இயேசுவும் தம் பிதா யாரென்று அறிந்திருந்தார். அவர் என்ன சொன்னார் தெரியுமா? என் பிதாவுக்கடுத்தவைகளில் நான் இருக்கவேண்டும் என்றார். மரத்தை வெட்டி கதவுகளை செய்வதல்ல, ஆனால் பிதாவுக்கடுத்த காரியங்களை அவர் செய்யவேண்டியிருந்தது. ஆமென். அவர் தன் தாயிடம் என் பிதாவுக்கடுத்தவைகளில் நான் இருக்க வேண்டிய நேரமென்று புரிந்து கொள்ள முடிய வில்லையா?'' என்றார்.
293. இப்பொழுது, “இந்த முறைதவறிப்பிறந்த பிள்ளை ...'' என்று அவர்கள் நினைத்தனர். முறைதவறிப்பிறந்த எந்த ஒரு குழந்தையும் நூதனமானதாய் கருதப்படுவதுண்டு. அதுதான். பாருங்கள். தேவன் மறைந்திருத்தல். கவனியுங்கள். ஆனால் அசுத்தமாயும், முறைகேடானதுமாக உலகம் கருதியிருந்த ஒன்றில் தேவன் மறைந்திருந்தார்.
294. அழுகி செத்துப்போன வித்தினின்று ஜீவனைப் பிறப்பிக்க தேவன் மறைந்திருக்கிறார். பாருங்கள்? நீங்கள் அதைப் புரிந்து கொண்டீர்களா? (சபையார் 'ஆமென்' என்கின்றனர்)
295. தேவன் ஒரு எளிய சலவைத் தொழில் செய்யும் பெண்ணுக்குள் மறைந்து கிடக்கக்கூடும்; அல்லது ஆகாரத்தைத் தன் அக்குளில் வைத்து தன் மனைவியையும் பிள்ளைகளையும் முத்தம் செய்து காலையில் வேலைக்குச் செல்லும் ஒரு சாதாரண மனிதனுக்குள் அவர் மறைந்து கிடந்து, பிரதான அத்தியட்சகர் அறிந்து கொள்ளமுடியாத ஒன்றை அவர் செய்ய கூடும். பாருங்கள்? அவர் எக்காளம் ஊதி, ஒருவரை அனுப்புவதில்லை. அவர் எல்லாவற்றிலும் மகிமையை மாத்திரம் பெற்றுக்கொள்கிறார். அவ்வளவுதான். பேதையர் அதைக் கண்டு சந்தோஷ மடைகின்றனர். பாருங்கள்?
296. தேவன் தம்மைத்தாமே ஒரு எளிய குழந்தைக்குள் மறைத்துக் கொண்டிருந்தார். ஒரு எளிய சாதாரண குடும்பத்தில் மறைந்திருந்தார். அது தேவன். ஆனால் அக்காலத்து குருமார்கள், கல்விமான்கள், ஏரோது ராஜா, ரோம அரசர்கள் யாரும் அதைக் கண்டுகொள்ள இயலவில்லை. தேவன் எளிமையில் மறைந்திருத்தல்.
297. இப்பொழுது வேகமாக ஏசாயா 40-ம் அதிகாரத்தில் யோவான் ஸ்நானன். வேண்டுமானால் நாம் மல்கியா 3-ம் அதிகாரத்தையும் வாசிக்கலாம். எல்லாம் சரி, நீங்கள் வேண்டுமென்றால் அதைக் குறித்து வைத்துக் கொள்ளுங்கள். நீங்கள் அறிந்துள்ளபடி ஏசாயா 40-ம் அதிகாரம். எல்லாம்... உள்ளபடி.. சமாதானத்தைக் குறித்து பேசுகிற... உங்களுக்கு நேரமிருந்தால் (சபையார் 'ஆமென்' என்கின்றனர் -ஆசி) அதை வேதத்தினின்று படித்தால் நலமாயிருக்கும். ஒரு நிமிடம் நாம் அதைச் செய்வோம். ஏசாயாவின் புத்தகம் 40-ம் அதிகாரத்திற்கு நாம் திருப்பி, இங்கே வாசித்து, இதைக் குறித்து இப்பொழுது அவன் என்ன கூறுகிறான் என்று பார்ப்போம்.
இங்கே கவனியுங்கள். "என் ஜனத்தை ஆற்றுங்கள், தேற்றுங்கள்'' இப்பொழுது ஞாபகங் கொள்ளுங்கள். இது 712 ஆண்டு களுக்கு முன்பு. இங்குள்ள தலைப்பைக் கவனியுங்கள். இயேசு பிறப் பதற்கு 712ம் ஆண்டுகளுக்கு முன்பு தீர்க்கதரிசி அவரைக் குறித்து இங்கே சொல்லுகிறான்.
“என் ஜனத்தை ஆற்றுங்கள் தேற்றுங்கள். எருசலேமுடன் பட்சமாய்ப் (சகோதரன் பிரான்ஹாம் பட்சமான வார்த்தைகள்' என்று வாசிக்கிறார் - தமிழாக்கியோன்) பேசி, அதின் போர் முடிந்தது என்றும், அதின் அக்கிரமம் நிவர்த்தியாயிற்று என்றும், அது தன் சகல பாவங்களினிமித்தமும் கர்த்தரின் கையில் இரட்டிப்பாய் அடைந்து தீர்ந்தது என்றும் அதற்குக் கூறுங்கள் என்று உங்கள் தேவன் சொல்லுகிறார்.
கர்த்தருக்கு வழியை ஆயத்தப்படுத்துங்கள், அவாந்தர வெளியிலே நம்முடைய தேவனுக்குப் பாதையைச் செவ்வை பண்ணுங்கள் என்றும்,
பள்ளங்களெல்லாம் உயர்த்தப்பட்டு, சகல மலையும், குன்றும் தாழ்த்தப்பட்டு, கோணலானது செவ்வையாகி, கரடுமுரடானவைச் சமமாக்கப்படும் என்றும்
298. ஓ!... என்னே , என்னே அவன் எப்படிப்பட்ட மனிதனாக இருக்க வேண்டும். பாருங்கள்? இப்பொழுது மல்கியாவின் புத்தகத்திற்கு வருவோம். பழைய ஏற்பாட்டின் கடைசி புத்தகம்; தீர்க்கதரிசியின் புத்தகத்தில் கடைசி புத்தகம். இப்பொழுது, மல்கியாவில், இங்கே கவனியுங்கள். மல்கியா முடிவு கால சம்பவங்களைக் காண்கிறான் என்பதை மறந்து போக வேண்டாம். மல்கியா 3-ம் அதிகாரம்.
"இதோ, நான் என் தூதனை அனுப்புகிறேன், அவன் எனக்கு முன்பாகப் போய், வழியை ஆயத்தம் பண்ணுவான்: அப்பொழுது நீங்கள் தேடுகிற ஆண்டவரும் நீங்கள் விரும்புகிற உடன்படிக்கையின் தூதனுமானவர் தம்முடைய ஆலயத்துக்குத் தீவிரமாய் வருவார்; இதோ, வருகிறார் என்று சேனைகளின் கர்த்தர் சொல்லுகிறார்.
299. "வழியை ஆயத்தப்படுத்தும்படி, என் தூதனை எனக்கு முன்பாக அனுப்புகிறேன்'' இது யோவான் ஸ்நானனைக் குறித்து உரைக்கப்பட்ட தீர்க்கதரிசனம். இயேசுவும் நீங்கள் அதை ஏற்றுக் கொள்ளக் கூடுமானால்,
''இதோ, நான் என் தூதனை உமக்கு முன்பாக அனுப்புவேன்... என்று எழுதிய வாக்கியத்தால் குறிக்கப்பட்டவன் இவன்தான்”
என்று மத். 11:10ல் கூறுகிறார்.
300. பாருங்கள்? அது சரி. இப்பொழுது, மேசியாவுக்கு முன்பு ஒரு முன்னோடியாகத் தூதன் வரவேண்டுமென்று 700 வருடங்களுக்கு முன்னால் உரைக்கப்பட்டது எத்தனை அதிசயம்! ஆனால் அவன் எளிமையில் தோன்றினபோதோ, அவர்கள் அவனைக் கண்டுகொள்ளத் தவறினர். அவர்கள் அவனை கண்டுக் கொள்ள தவறினர்.
301. ஞாபகம் கொள்ளுங்கள். அவன் ஒரு ஆசாரியனின் மகன். நல்லது, அவன் வேதபள்ளிக்குச் சென்று அவன் தகப்பனின் உத்தி யோகத்தை மேற்கொள்ளாதது தவறான காரியமாக எண்ண வகையுண்டு. ஆனால் அவனுக்கு அளிக்கப்பட்ட ஊழியம் மிகவும் முக்கியமானது. ஒன்பதாம் வயதில் அவன் வனாந்தரத்துக்குச் சென்று, பல வருடங்களுக்குப் பின்னர் வனாந்தரத்தினின்று புறப்பட்டு ஜனங்களிடையே பிரசங்கித்தான். அவர்கள் அதை புரிந்துக் கொள்ளத் தவறினர். அவன் எளிமையில் வெளிப்பட்ட காரணத்தால் நாகரீகம் பொருந்திய அவர்களுடைய கல்வியறிவு அவனை ஏற்றுக் கொள்ள இயலவில்லை. இந்த மனிதன் தோன்றும்போது...
302. உண்மையாகவே பள்ளங்களெல்லாம் உயர்த்தப்படும், சகல மலையும், குன்றுகளும் தாழ்த்தப்படும், கரடு முரடானவை சமமாக்கப் படும் என்று அவர்கள் எண்ணியிருந்தனர். தாவீதும் இதனைக்கண்டு, ''மலைகள் ஆட்டுக்கடாக்களைப் போலவும், குன்றுகள் ஆட்டுக்குட்டிகளைப் போலவும் துள்ளினது'' என்றான். (சகோதரன் பிரான்ஹாம் தன் கரங்களை பலமுறை கொட்டுகிறார் -ஆசி).
303. என்ன? அது சம்பவித்ததா? கல்வி அறிவு படைத்திராத ஒரு மீசைக்காரக்கிழவன் ஆட்டுத்தோல் போர்த்தினவனாக யூதாவின் வனாந்தரத்திலிருந்து தடுமாறி நடந்துவந்து, ''மனந்திரும்புங்கள், பரலோக ராஜ்யம் சமீபித்திருக்கிறது என்றும், 'விரியன் பாம்புக் குட்டிகளே, நீங்கள் ஒரு ஸ்தாபனத்தைச் சேர்ந்தவர்கள் என்று எண்ணிக் கொள்ள வேண்டாம். தேவன் இந்தக் கல்லுகளினாலே ஆபிரகாமுக்குப் பிள்ளைகளை உண்டு பண்ண வல்லவராயிருக்கிறார்” என்று பிரசங்கித் தான்.
"நல்லது, அங்கே இருப்பது அவன் அல்ல. அது அவனல்ல என்று நாம் அறிந்திருக்கிறோம்''.
304. ஆனால் அது அவன்தான்! பாருங்கள்? அவன் பாதையை செவ் வைப்படுத்திக் கொண்டிருந்தான். பாருங்கள்? அப்பொழுதுதான் கரடு முரடானவை சமமாக்கப்பட்டன. பாருங்கள்? உயர்ந்த மலையும் குன்றும் தாழ்த்தப்பட்டன. ''ஆபிரகாம் எங்களுக்குத் தகப்பன் என்று உங்க ளுக்குள்ளே சொல்லிக்கொள்ள நினையாதிருங்கள். தேவன் இந்தக் கல்லு களினாலே ஆபிரகாமுக்குப் பிள்ளைகளை உண்டு பண்ண வல்லவராயிருக்கிறார்'' என்றான் (மத். 3:9). உயர்ந்த ஸ்தலங்கள் தாழ்த்தப்பட்டன. ஓ, என்னே! அதுதான். ஆம், வித்தியாசத்தை உங்களால் காண முடி கின்றதா? சம்பவிக்க வேண்டியது அதுதான் என்று அவர் கூறியிருந்தார்.
305. அவன் அவர்கள் ஸ்தாபனத்திற்கு வருவான் என்று அவர்கள் எண்ணினார்கள். ஆனால் அவன் ஒரு எளிய முறையில் தோன்றி தன் பிரசங்கத்தினால் உயர்ந்த ஸ்தலங்களை தாழ்த்திக்கொண்டிருந்தான். அவர்கள் அதை ஏற்றுக்கொள்ள மறுத்தனர். ஆனால் அவைகள் அவ்விதமே இருந்தன.
306. அவன் அவர்களை வெறுமையாக்கினான். அவன் அவர்களைப் பயங்கரமாக கடிந்து கொண்டான்! ''விரியன் பாம்புக் குட்டிகளே, புல்லின் கீழுள்ள பாம்புகளே, இப்பொழுதே கோடாரியானது மரங்களின் வேர் அருகே வைத்திருக்கிறது என்று நான் உங்களுக்குச் சொல்லுகிறேன். ஆகையால், நல்ல கனி கொடாத மரமெல்லாம் வெட்டுண்டு அக்கினியிலே போடப்படும். மனந்திரும்புதலுக்கென்று ஜலத்தினால் நான் உங்களுக்கு ஞானஸ்நானங்கொடுக்கிறேன். எனக்குப்பின் வருகிறவரோ என்னிலும் வல்லவராயிருக்கின்றார். அவருடைய பாதரட்சைகளைச் சுமக்கிறதற்கு நான் பாத்திரன் அல்ல; அவர் பரிசுத்த ஆவியினாலும், அக்கினியினாலும் உங்களுக்கு ஞானஸ்நானம் கொடுப்பார். நூற்றுக்கூடை அவர் கையிலிருக்கிறது. அவர் தமது களத்தை நன்றாய் விளக்கி, தமது கோதுமையைக் களஞ்சியத்தில் சேர்ப்பார்; பதரையோ அவியாத அக்கினியில் சுட்டெரிப்பார்” என்றான் (மத். 3:10-12). ஆமென்.
307. அப்பொழுதுதான் கரடு முரடானவைகள் சமமாக்கப்பட்டன. பாருங்கள்? ஆனால் ஜனங்கள் அதைப் புரிந்துகொள்ள இயலவில்லை. ஆயினும், வார்த்தை சொன்னவிதமாகவே அது நிறைவேறினது. அது எளிமையாகத் தோன்றினதால், ஜனங்கள் அதைக் காணத் தவறினர்.
308. நீங்கள் அவர்களைப்போல் குருடராயிருக்க வேண்டாம். பாருங்கள்? நீங்கள் அவர்களைப்போல் குருடராயிருக்க வேண்டாம். ஆகையால் இப்பொழுது கவனியுங்கள்.
309. அவர்கள் அதைக் காணத் தவறினர். அவன் அவர்களுடைய பொதுவான நம்பிக்கைகளுக்கு எதிராக மிகவும் எளிமையாயிருந்ததால் அவன் அதை இழந்துவிட்டான் என்று எண்ணினர். மறுபடியும், அது என்ன? வார்த்தையாகிய தேவன் எளிமையில் மறைந்திருத்தல் - கழுத் துப் பட்டையைத் தூக்கி விட்டுக்கொண்டு, கல்வி அறிவு படைத்த குருவானவர் அல்ல அது.
310. யோவானின் சீஷர்கள் இயேசுவைக் காண வந்து, திரும்பிச் சென்ற பிறகு, இயேசுவும் யோவானைக் குறித்து அதையேதான் சொன் னார். ''நீங்கள் எதைப் பார்க்க வனாந்திரத்திற்குப் போனீர்கள்? மெல்லிய வஸ்திரம் தரித்த மனுஷனையோ, அல்லது போதகனின் அங்கியைத் தரித்தவனையோ? அவ்விதமான போதகனைக் காணவா சென்றீர்கள்?'' என்று அவர் கேட்டார் (மத். 11:7).
311. "அத்தகைய குருவானவர்கள் தெளிப்பு ஞானஸ்நானத்தின்போது குழந்தைகளை முத்தமிட்டு, மரித்தவரை அடக்கம் செய்வதற்கு மாத்திரமே அறிவர். ஆனால் போர்க்களத்தில் உபயோகிக்கவேண்டிய இருபிடிகளுள்ள பட்டயத்தைக் குறித்து அவர்கள் அறியமாட்டார்கள். ஒரு கூட்டத்தில் (Kiwanis Club அல்லது ஏதாவதொன்றில்) கல்வித்திறன் படைத்த ஒரு சொற்பொழிவு ஆற்றவே அவர்களுக்குத் தெரியும். அத் தகைய இடத்திற்கு அவர்கள் தகுதி வாய்ந்தவர்கள். ஆனால் போர்க்களத்தில் எதிரியைச் சந்திக்க வேண்டுமானால் அவர்களால் முடியாது. அவர்கள் அரசர் மாளிகைகளில் இருந்து கொண்டு அங்குள்ளோரிடம் சமயத்தை வீணாக்குகிறார்கள்” என்றார்.
312. மேலும் அவர், "எதைப் பார்க்கப் போனீர்கள்? காற்றினால் அசையும் நாணலையோ?” என்றார். ஒரு மனிதன் ஒருவனிடம் வந்து, "நீ ஒருத்துவத்தைச் (oneness) சேர்ந்தவனாய் இருக்கின்றாய். நீ அதைவிட்டு இங்கே அஸெம்பிளிஸ் (Assemblies) வருவாயானால், நான் அநேக நன்மைகளைச் செய்து தருவேன்'' என்று கூற அவனும் அதற்குத் தலை யசைத்தால் அவன் காற்றினால் அசையும் நாணலுக்கு ஒப்பாவான். அவ்விதமாகவே. யோவானிடம், 'நீ பரிசேயரைச் சேராமல் சதுசேயராகிய எங்களைச் சேர்ந்துகொள்' என்று கூறப்பட்டால், யோவான் சம்மதித் திருப்பானா? இல்லை ஐயா, சகோதரனே; அவனல்ல.
313. மேலும் இயேசு, "அப்படியானால், நீங்கள் எதைப் பார்க்கப் போனீர்கள்? தீர்க்கதரிசியையோ?'' என்றார். ஒரு தீர்க்கதரிசிதான் அவ்விதம் உறுதியாய் நிற்க முடியும். பாருங்கள். அதுதான் தீர்க்கதரிசியின் அடையாளம். பாருங்கள்? தேவனுடைய வார்த்தை அவனிடத்தில் இருக்கின்றது. தேவனுடைய வார்த்தை தீர்க்கதரிசியினிடத்தில் வருகிறது. பாருங்கள். இயேசு, ''எதைப்பார்க்கப் போனீர்கள்? தீர்க்கதரிசியையோ? ஆம். அதுசரி. ஆனால் நான் உங்க ளுக்குச் சொல்லுகிறேன், தீர்க்கதரிசியையோ? தீர்க்கதரிசியைப் பார்க் கிலும் மேன்மையுள்ளவனையே' என்றார்.
314. அவன் ஏன் தீர்க்கதரிசியைப் பார்க்கிலும் மேன்மையுள்ளவனாய் இருந்தான்? அவன் உடன்படிக்கையின் தூதனாயிருந்தான். நிச்சயமாக நியாயப் பிராணமத்திற்கும் கிருபைக்கும் இடையே இந்த இடை வெளியை அவன்தான் பிணைக்க வேண்டியவனாயிருந்தான். அவ்விதம் பிணைக்கும் முக்கியமான கல்தான் முன்னுரைக்கப்பட்டவனாகிய யோவான் ஸ்நானன்.
315. இயேசு, ''நீங்கள் ஏற்றுக் கொள்ள மனதாயிருந்தால், இதோ நான் என் தூதனை எனக்கு முன்பாக அனுப்புவேன் (மல்கியா 3-ம் அதிகாரம்) அவன் எனக்கு முன்னே போய் வழியை ஆயத்தம் பண்ணுவான்' என்று தீர்க்கதரிசியினால் உரைக்கப்பட்டவன் இவன்தான்'' என்றார். பாருங்கள்? ஓ, அவன் எளிமையில் காணப்பட்டான். தேவன் மறுபடியும் எளிமையில் மறைந்திருத்தல்.
316. அவன் என்ன செய்தான் என்று கவனியுங்கள். யோவான் ஸ்நானன், அந்த வல்லமையுள்ள கிறிஸ்து வருகிறார் என்று பிரசங் கித்தான். 'தூற்றுக்கூடை அவர் கையில் இருக்கிறது. அவர் தூற்றுக் கூடையுடன் வந்து களஞ்சியத்தை முழுமையாகப் பெருக்கி, பதரை எடுத்து தூர எரிந்து, அதை எரித்துப் போடுவார். அது சரி. அவர் கோதுமை மணியையோ களஞ்சியத்தில் சேர்ப்பார்'' என்றான். பாருங் கள். அவன் பரிசுத்த ஆவியின் ஏவுதலினால் பிரசங்கித்தான்.
317. இயேசு வரும்போது பெரிய சம்பவங்கள் நிகழுமென்றும் அவர் வல்லமை பொருந்தினவராய் வந்து ரோமரையும் கிரேக்கரையும் மடங்கடித்து பூமியில் இராமல் அற்றுப் போகப் பண்ணுவார் என்றெல் லாம் அவர்கள் கற்பனை செய்திருந்தனர்.
318. ஆனால் அவர் எளியவராக எல்லாராலும் தள்ளப்பட்டவராக வந்தார். அது என்ன? தேவன் தாம் எளிமையில் மறைந்திருத்தல். ஓ... என்னே !
319. அதன் பின்னர் அவர் தம் செய்தியின் முடிவில், ''என்னில் பாவமுண்டென்று உங்களில் யார் என்னைக் குற்றப்படுத்தக்கூடும்? நான் செய்வேன் என்று வேதம் கூறின அனைத்தையும் நான் செய்தேன், என் பிதாவின் கிரியைகளை நான் செய்யாமலிருந்தால், என்னைக் குற்றப் படுத்துங்கள். நான் செய்வேனென்று வேதம் கூறிய யாவற்றையும் நான் செய்யாமலிருந்தேனா?'' பாவம் என்பது அவிசுவாசம் என்று நீங்கள் அறிவீர்கள். ''நான் அவிசுவாசம் கொண்டுள்ளதாக யார் என்னைக் குற்றப்படுத்தக்கூடும்? நான் தேவனுடைய விரலினால் பிசாசுகளை துரத்தினால் நீங்கள் என்ன செய்து கொண்டிருக்கிறீர்கள்?'' என்றார். எளிமை.
320. மரணபரியந்தம் தம்மைத் தாழ்த்தினார். ஆனால் உயிர்தெழுந்த காலையன்று.... அல்லேலூயா! அவர் தம்முடைய களத்தை நன்றாய் விளக்கினார். பதரை பெருக்கித் தள்ளினார். அது சரி. சகோதரனே. ஆம், அது உண்மை , கோதுமையையோ களஞ்சியத்தில் முத்தரித்தார். அங்கு அது நித்திய ஜீவனைப் பெற்றதாய் அந்த மகத்தான நாளுக்கென்று காத்திருந்து இளைப்பாறிக் கொண்டிருக்கிறது. கர்த்தர் வருகின்ற அந்த மகத்தான நாளில் அந்த ஜீவன் (life) உயிரடைவதைப் (Life) பற்றியே நாம் பேசப் போகிறோம். ஆண்டவரின் வருகையில் நாமெல்லாரும் உயிரோடெழுந்து அவருடன் ஆகாயத்தில் எடுத்துக் கொள்ளப்பட்டு, களஞ்சியத்தில் சேர்க்கப்படுவோம். பதரும், அதனுடன்கூட கோதுமையைச் சுற்றியிருந்து அதனை அந்தப் புறமும் இந்த புறமும் இழுத்துக் கொள்ள முனைந்த உமியும் அவியாத அக்கினியில் சுட்டெரிக்கப்படும். ஆமென்! ஓ, அவர் அதிசயமானவரல்லவா? (சபையார் 'ஆமென் என்கின்றனர் -ஆசி)
321. தேவன் எளிமையில் இருந்தார். அவரை அவர்கள் கண்டு கொள்ளத் தவறினர். ஏன்? ஏன்? யோவான், வேத தத்துவ சாஸ்திர முறையை அனுசரித்துப் பிரசங்கிக்கவில்லை. அவன் ஒரு பிரசங்கியைப்போல, பிரசங்கிக்கவில்லை. பாருங்கள்? அவன் தேவனுடைய எளிமையைக் குறித்துப் பிரசங்கித்தபோது, இயற்கையில் சாதாரணமாகக் காணப்படும் பொருட்களை உபயோகித்தே அவன் பிரசங்கித்தான். 'கோடாரி', 'மரம்', 'பாம்புகள்' போன்ற வாக்குகளை அவன் உபயோகித்தான். அந்நாளி லிருந்த மதகுருக்களைப் போன்றோ, வேதக்கல்லூரி போதகனைப் போன்றோ அல்லது தெய்வீக டாக்டர் பட்டம் பெற்றவனைப் போன்றோ, டாக்டர் இன்னார் இன்னார் போலவோ யோவான் செய்யவில்லை. அவன் காட்டில் வசித்த ஒருவனைப்போல் பிரசங்கித்தான். அவன் 'கோடாரி' 'மரம்', 'சர்ப்பங்கள்', 'கோதுமை' 'களஞ்சியம்' இன்னும் ஒவ்வொன் றையும் குறித்துப் பேசினான். இந்நாளில் அவர்கள் அவனை ஒருவிதமான பிரசங்கி (Soap-box preacher) என்றே நினைப்பார்கள் என்று நான் யூகிக்கிறேன். அவன் படகுகளைக் கட்டுவதற்கென யோர்தானில் காணப்பட்ட கட்டைகளின் மேல் நின்று பிரசங்கித்த காரணத்தால் அவனை 'கட்டைப் பிரசங்கி' (Stump Preacher) என்று அழைத்திருக்க கூடும். உலக ஞானத்தினின்று தேவன் எளிமையில் மறைந்திருக்கிறார்.
322. இப்பொழுது நாம் கண்டு கொள்வோம். இயேசு, ''பிதாவே, நீர் உலகத்தின் கல்விமான்களுக்கு இவைகளை மறைத்து, கற்றுக் கொள்ளக் கூடிய பாலகர்களுக்கு வெளிப்படுத்தப் போகிறபடியால் நான் உம்மை ஸ்தோத்தரிக்கிறேன்,'' என்றார். பாருங்கள்? தேவன் எளிமையில் கிறிஸ்துவுக்குள் மறைந்திருத்தல். தேவன் எளிமையில் யோவானுக் குள் மறைந்திருத்தல். பாருங்கள்? அதைக் குறித்து சிறிது சிந்தியுங்கள். தேவன், உலகத்தின் ஞானத்திலிருந்து மறைந்து, எளிமைக்குள் இருத்தல்.
323. இப்பொழுது ஒன்று அல்லது இரண்டு நிமிடங்களில் நான் முடித்து விடுவேன். நான் உங்களை அதிக நேரம் நிறுத்தி வைக்க எனக்கு விருப்பமில்லை.
324. தனிப்பட்ட விஷயம் ஒன்றைக் கூற விரும்புகிறேன். நாம் இப்பொழுது வாழ்ந்துவரும் நாட்களைக்குறித்து சற்று ஆலோசியுங்கள். நாம் இப்பொழுது குழுமியுள்ள இந்த எளிய ஸ்தலத்திற்கு தேவன் இறங்கி வந்து அற்புதங்களைச் செய்துகொண்டிருக்கும் இச்சமயத்தில் ஐசுவரியவான்களும், பெருமைக்காரரும், கல்வியறிவு படைத்த அநே கரும், 'அற்புதங்களின் காலம் கடந்துபோய்விட்டது. அற்புத சுக மளித்தல் என்பது இப்பொழுது கிடையாது' என்று கூறிவருகின்றனர்.
325. தாவீதையும் கோலியாத்தையும் குறித்து இந்த இடத்தில் நான் நிகழ்த்தின பிரசங்கம் உங்களுக்கு ஞாபமிருக்கிறதா?
326. நான் ஊழியத்திற்கென்று சென்றபோது அநேகர் என்னிடம், சகோதரன் பிரான்ஹாமே, 'கல்வி அறிவு படைத்த இந்த உலகத்தை நீங்கள் எங்ஙனம் சந்தித்து, இந்த சுவிசேஷத்தைக் கூறப் போகின் றீர்கள்?'' என்று கேட்டனர்.
327. அப்பொழுது நான், ''எனக்கு அது தெரியாது. தேவன், போவென்று என்னிடம் கட்டளையிட்டார்.'' பாருங்கள்? அவ்வளவுதான். பாருங்கள்? ''அது அவருடைய வார்த்தை . அவர் அதை நிறைவேற்றுவதாக வாக்களித்துள்ளார் அந்த நேரம் இங்குள்ளது'' என்று சொன் னேன்.
328. நீங்கள் அங்கு தொங்கும் புகைப்படத்தில் காணும் அந்த தூதன், முப்பத்து மூன்று வருடங்களுக்கு முன்பாக ஒரு ஜூன் மாதம் அங்குள்ள அந்த நதியினருகில் இறங்கி வந்து, 5000 பேர்களுக்கு முன்பாக, 'யோவான் ஸ்நானன் இயேசுகிறிஸ்துவின் முதல் வருகைக்கு முன் னோடியாக அனுப்பப்பட்டது போன்று உன்னுடைய செய்தியும் உலகம் பூராவும் பரவுதற்கு சமயம் வந்துவிட்டது' என்றான்.
329. ராய் ஸ்லாட்டர் (Roy Slaughter), ஸ்பென்ஸரின் மனைவி, ஜார்ஜ் ரைட் (George Wright) அல்லது இங்கு உட்கார்ந்திருக்கும் சில வயோதிபர் அற்புத சுகமளித்தலைக் குறித்து அன்று உண்டாயிருந்த குறைகூறுதலை ஞாபகத்தில் கொண்டிருக்கலாம். ஆனால் அது அதைச் செய்யவில்லையா? (சபையார் 'ஆமென்' என்கின்றனர் - ஆசி) அது அதைச் செய்தது. 330. அவர்கள் 'இது அற்புத சுகமளித்தலன்று, மனோதத்துவத்தின் மூலம் உண்டான சுகம்' என்றெல்லாம் குறைகூறினர். ஆனால் தேவனோ அந்நேரத்தில் ஒரு ஊமையான போசம் (opossum) (கங்காரு போன்ற மிருகம்) என்னும் மிருகத்தை அனுப்பினார். அது தேவனுடைய வல்லமை யினால் சுகம் பெற்றது (சாவுக்கேதுவாக வியாதியுற்றிருந்த அந்த மிருகம் சுகமாக்கப்பட்டது - தமிழாக்கியோன்).
331. ஒரு முறை நானும் லயல் கூட்டும் (Lyle Wood), பாங்ஸும் (Banks) படகில் உட்கார்ந்து கொண்டிருக்கும்போது தேவன் அவர்க ளுக்கு தமது மகிமையைக் காண்பிக்க எண்ணினார். அங்கு ஒரு சிறிய மீன் செத்துப்போய் அதன் சுவாச உறுப்புகளும் குடல்களும் வாயின் வழியாக வெளியில் வந்தவண்ணமாய், அரைமணி நேரமாக தண்ணீரில் மிதந்துகொண்டிருந்தது. அவ்வமயம் பரிசுத்த ஆவியானவர் படகுக்குள் வந்தார்; நான் அந்த மீனுடன் பேசி, அதன் உயிர் திரும்பவும் அதனுள் வரும்படி கட்டளையிட்டேன். அது உயிரடைந்து உயிருள்ள சாதாரண மீனைப்போல் நீந்தி தண்ணீருக்குள்ளே சென்றுவிட்டது. தேவன் தமது மகிமையை எங்களுக்கு காண்பிக்கப் போவதாகவும் இவ்விதமாய் சம்பவிக்கப்போவதாகவும் பரிசுத்த ஆவியானவர் அதற்கு முந்தின நாளன்று எனக்கு அறிவித்தார். அது என்ன? தேவன் எளிமையில் மறைந்திருத்தல்
332 தேவன் இந்தக் கல்லுகளினாலே ஆபிரகாமுக்கு பிள்ளைகளை உண்டு பண்ண வல்லவராயிருக்கிறார். அவர் மிருகத்தையோ, மீனையோ அல்லது வேறெதையுமோ சுகப்படுத்த முடியும். அவர் அனுப்பின செய்தியை ஜனங்கள் விசுவாசிக்காவிடில், அதை விசுவாசிக்க ஒரு மிருகத்தை அவரால் உயிரோடெழுப்பக்கூடும். அல்லேலூயா! மரித்துப்போன ஒரு மீனை அவரால் உயிரோடெழுப்பமுடியும். மரித்துப்போன ஒரு மிருகத்தை (opossum) அவரால் உயிரோடெழுப்ப முடியும். அவரால் முடியும். அவர் என்ன வேண்டுமானாலும் செய்யலாம்.
333, இந்த சந்ததிக்கு என்னே ஒரு கடிந்துகொள்ளுதல்! அவர்கள் செய்தியைக் கேட்டு இடறி, ''நீ இதை செய்யவில்லை, அதை செய்யவில்லை." என்று குறை கூறிக்கொண்டிருக்கும் சமயம், அவர் சுகம்பெற ஒரு சாதாரண மிருகத்தை அனுப்புகிறார். பாருங்கள்? என்னே ஒரு கடிந்து கொள்ளுதல்! அது என்ன? தேவன் எளிமையில் வெளிப்பட்டு பாருங்கள்? அவரை மகத்துவமுள்ளவராகக் காண்பித்தலே. ஓ, என்னே. இந்த சந்ததியை அவர்களுடைய அவிசுவாசத்தினிமித்தம் கடிந்து கொள்ளுகிறார்.
334. இப்பொழுது, அவர்கள் எப்பொழுதும் சிந்திப்பதுபோல, இப் பொழுதும் அது தங்கள் சொந்த வழியிலேயே வரவேண்டும் என்று நினைக்கின்றனர். ஒரு முறை ஒரு கத்தோலிக்க மனிதன், இப்பொழுது, அற்புத சுகமளித்தல் என்று ஒன்று இருக்குமானால்... அந்த கத்தோலிக்க மனிதன் அன்று இரவு என்னிடம் கூறியதை நீங்கள் அறிவீர்கள். நான் அயர்ஸ் என்பவரின் மகனைக் குறித்து அவனைக் காணும்படியாய், ஹவுஸ்டன் (Houston) சென்றிருந்தேன். அப்பொழுது அந்தக் கத்தோலிக்கன், அற்புத சுகமளித்தல் தேவனுடைய வரமாயிருந்தால், அது கத்தோலிக்க சபைக்கு வரவேண்டியதாயிருக்கிறது" என்றான். நீங்கள் பாருங்கள்? பாருங்கள்? அதுபோன்று மெத்தோடிஸ்டு சபையினரும்  பெந்தெகொஸ்தே சபையினரும் அது அவர்கள் சபைக்கு அளிக்கப்பட்டிருக்க வேண்டுமென்று கருதுகின்றனர். ஆனால் அது எவா்களிடத்திற்கும் அது வரவில்லை,
335, அது தம்மைத்தாமே வெளிப்படுத்திக் காட்டுகின்ற, உயிர் 'தெழுந்த இயேசு கிறிஸ்துவின் வல்லமையினால் மாத்திரமே வருகிறது அது சரி. நிச்சயமாக அவர் செய்கிறார். ஆம். நீங்கள் அதைச் சற்று 'கவனியுங்கள். நான் கூறுவதை உங்கள் இருதயத்தில் வைத்து சிந்தனை செய்யுங்கள். அதை ஞாபகங் கொள்ளுங்கள். அங்கே அதைத் தீர என் ணிப் பாருங்கள். அதை நழுவ விடவேண்டாம்.
336, இந்த ஸ்தாபனத்தாரின் கருத்துக்களுக்குகேற்ப தேவன் அவர்கள் ஸ்தாபனங்களுக்கு வரவேண்டுமென்றும் இல்லையெனில் அது தேவனல்ல; அது மனோதத்துவம் அல்லது பிசாசு என்று அவர்கள் எண்னுகின்றனர். அது தேவனாயிருந்தால், அது நம்முடைய கருத்தின்படி 'நம்மிடம் வரவேண்டியுள்ளது,'' என்கின்றனர். நீங்கள் பாருங்கள்
337. இயேசு பரிசேயரிடத்தில் இவ்விதமாகவே வரவேண்டுமென்றிருந்தனர். அது அவ்வழியில்தான் இருக்க வேண்டுமென்றனர் பாருங்கள் தேவன் மேசியாவை அனுப்புவாரெனில், அவர் எப்படியிருக்க வேண்டுமென்று அவர்கள் தங்கள் கருத்தை உடையவராயிருந்தனர். அவர் வேறுவிதத்தில் வந்தபோதோ, அவர்கள், அவர் மேசியா அல்ல. அவர் முறைதவறி பிறந்த ஒருவர், அவர் பெயல் செபூல் என்றனர். ஆனால் அது தேவன் எளிமையில் மறைந்திருந்ததாகும்.
338. முன்னோடியான தூதன் கல்விமானாய் இருக்க வேண்டுமென 'எண்ணினர். அவர்கள் ஒவ்வொரு நாளும், ஒவ்வொரு வருடமும் 'தங்கள் மதத்திற்கு ஆட்களைக் கொண்டுவர, மிஷனரிகள் 'வரையும் அபிஷேகம் செய்கையில், ''இவன்தான் வருகிருவனாகிய முன்னோடியாய் இருப்பான்,'' என்று எண்ணினர். ஆனால் தேவனோ வேத பள்ளியில் படித்திராத, அவைகளைப் போன்ற ஒன்றிலிராத வனாந்தரத்திலிருந்து அவனை எழுப்பினார் பாருங்கள்  பாருங்கள்,  தேவன் தாழ்மையிலும், எளிமையிலும் மறைந்திருத்தல்
339. ஆனால் இப்பொழுது பொறுத்திருங்கள். முடிவுவாக நான் இதைக்கூற விரும்புகிறேன். தேவனுடைய எளிமையான செய்தியை, எளிமையான வழியை நிராகரித்தால், நித்தியமாக அழிக்கப்படுவோம் நாம் அது எவ்வளவு எளிமையாயுள்ளது என்று பேசுகிறோம். அந்த செய்தியை பரிகசித்து அதனை காலால் உதைக்கலாம், தாங்கள் விரும்புகிற எந்த வழியிலும் அதைப் பாவித்து நடத்தலாம் என்று ஜனங்கள் எண்ணுகின்றனர். ஆனால் அது தேவனிடமிருந்து நித்திய பிரிவினையை உண்டாக்கும்.
340. நோவாவின் காலத்தில் வாழ்ந்து அவன் செய்தியை ஏற்றுக் கொள்ளாதவர் அழிந்து போயினர். இயேசு மரித்த பின்பு, உயிரோடெழு முன்பு, அந்தகாரச் சங்கிலிகளினால் கட்டப்பட்டிருந்த அவர்களிடம் சென்று, அவர் பாதாளத்திற்குச் சென்று, நோவாவின் நாட்களிலே, தேவன் நீடிய பொறுமையோடு காத்திருந்தும், ஒரு எளிய மனிதன் கொண்டு வந்த ஒரு சாதாரண தேவனுடைய செய்திக்குக் கீழ்ப்படியாமல் போனதின் விளைவாக காவலில் வைக்கப்பட்டிருந்த அந்த ஆவிகளுக் குப் பிரசங்கித்தார். அவர் அங்கு சென்று, ''நான் இங்கு வருவேன் என்று நோவா என்னைக் குறித்துப் பிரசங்கித்தான். இதோ நான் இங்கே வந்திருக்கிறேன்.,'' என்றார். அது சரி. பாருங்கள்?
341. தீர்க்கதரிசியின் செய்திக்கு கீழ்ப்படியாத அனைவரும்... மோசே தேவனிடத்தில் செய்தியைப் பெற்றிருந்து, அக்கினி ஸ்தம்பத்தினால் அவனுடைய ஊழியம் உறுதிபெற்று, இஸ்ரவேல் ஜனங்களை வனாந்திரத்தில் வழிநடத்திச் சென்றான். அவர்களோ ஒரு ஸ்தாபனம், உண் டாக்கிக் கொள்ள முயன்று, அதன் விளைவாக யோசுவா, காலேப் என்னும் இருவரைத்தவிர, மற்றவரெல்லாம் மாண்டு போயினர்.
342. பரிசேயர் குருடராயிருந்தபடியால் அதை சரிவரக் காணக் கூடாமல், "எங்கள் பிதாக்கள் வனாந்திரத்தில் மன்னாவைப் புசித்தார்கள்'' என்றனர் (யோ 6:31)
343. ஆனால் இயேசு அவர்களுக்குப் பிரதியுத்தரமாக, "அவர்கள் எல்லாரும் மரித்தார்கள்'' என்றார். (யோவா 6:49). இஸ்ரவேல் ஜனங்கள் தேவனுடைய மகிமையைக் கண்கூடாகக் கண்டு, அக்கினி ஸ்தம் பத்தின் வெளிச்சத்தில், தேவனுடைய வல்லமையின் பிரசன்னத்தில் நடந்து சென்றனர். பரிசுத்த ஆவியானவர் அவர்களுக்கென்று ஏற்படுத்தித் தந்த ஸ்தலங்களின் வழியாக அவர்கள் சென்றனர். தேவன் அவர்களுக்கென்று வானத்திலிருந்து விழப்பண்ணின மன்னாவை அவர்கள் புசித்தனர். என்றாலும் அவர்கள் நரகத்துக்குச் சென்றனர். உங்கள் பிதாக்கள் வனாந்திரத்திலே மன்னாவைப் புசித்திருந்தும் மரித்தார்கள் என்னும் இயேசுவின் வாக்கை நாம் ஆராய்ந்து பார்த்தால், அது தேவனுடைய சமூகத்திலிருந்து நித்தியமாக உண்டாகும் பிரிவினையைக் காட்டுகின்றது. அவர்களெல்லாரும் மரித்தார்கள். பாருங்கள்?
344. இயேசுவை ஏற்றுக் கொள்ள மறுத்த அனைவரும் அழிந்து போயினர். நான் என்ன சொல்கிறேன் என்று புரிகிறதா? தேவனுடைய எளிமையை ஏற்றுக் கொள்ள மறுத்த அனைவரும் அழிந்துபோயினர். ஐயோ, நான் தவறு செய்துவிட்டேன்” என்று சொல்லி உங்களால் தப்பித்துக்கொள்ளமுடியாது. நீங்கள் அவ்வாறு செய்யவும் முடியாது. தேவன் அதை ஏற்றுக்கொள்ளவும் மாட்டார். நீங்கள் நித்தியமாய் அழிந்து போவீர்கள். நாம் இதைப் பற்றி ஆழ்ந்து சிந்திக்க வேண்டியவர்களாயிருக்கிறோம். ஒரு ஊழியம் தேவனால் சரிவர நிரூபிக்கப்பட்டால், அது தேவனுடைய வார்த்தையைக் கொண்டதாயிருக்கிறது. மோசே எலியா, யோவான், இயேசு இவர்களின் காலத்தில் செய்தியை ஏற்றுக் கொள்ள மறுத்தவர் அனைவரும் அழிந்து போயினர். பாருங்கள்?
345. ஒரு சிறு சம்பவத்தை இப்பொழுது கூறப்போகிறேன். இதை கூறுவதனால் நான் யாரையும் அதிகம் புண்படுத்தமாட்டேன் என்று நினைக்கிறேன். ஒரு தினம், நான் டெக்ஸாஸிலுள்ள ஹுஸ்டன் (Houston, Texas) என்னும் ஸ்தலத்திற்குச் சென்றிருந்தேன். அங்கு ஒரு வாலிபனும் ஒரு பெண்ணும் தொந்தரவில் சிக்கிக்கொண்டனர் (அதை பற்றி நீங்கள் பத்திரிக்கைகளில் வாசித்திருப்பீர்கள்). அவர்களுக்கென ஒரு மன்னிப்பு பத்திரத்தில் கையெழுத்துக்கள் வாங்க எண்ணி கூட்டம் ஒன்றைக் கூட்டி ஒரு செய்தியை பிரசங்கிக்க நினைத்தேன். அந்த வாலிபன் அயர்ஸ் (Ayers) என்பவரின் மனைவிக்கு அவள் முதல் கணவரின் மூலம் பிறந்த மகனாவான் (Step Son).
346. அயர்ஸ் என்பவர்தான் அங்கு தொங்கும் கர்த்தருடைய தூதனின் புகைப்படத்தை எடுத்தவர். அவர் ரோமன் கத்தோலிக்கர். அவர் மனைவி யூத மார்க்கத்தைச் சேர்ந்தவள். அவர்கள் தங்களுக்குள்ளே எந்தவித மதசம்பந்தமான காரியங்களையும் பேசிக் கொள்வதில்லை.டெட் கிப்பர்மன் (Ted Kipperman) என்பவர் அயர்சுடன் புகைப்பட வியாபரத்தில் ஈடுபட்டவர். அவர் டக்லஸ் ஸ்டுடியோ (Dougas Studio) என்னும் புகைப்படம் எடுக்கும் ஸ்டுடியோவின் சொந்தக்காரர்.
347. பாப்டிஸ்ட் சபையைச் சேர்ந்த டாக்டர் பெஸ் (Bess) என்பவர் சகோ. பாஸ்வர்த்தின் (Bosworth) கூட்டத்தில், அவர் கை முட்டியை பாஸ்வர்த்தின் முகத்திற்கு நேராக வைத்து அவரைக் குத்துவதுபோல் பாவனை செய்து 'நான் அவரைக் குத்துவது போன்று ஒரு புகைப்படம் எடுங்கள்' என்று சொன்னபோது, இவர்தான் அதை எடுத்தார். 'அந்தக் கிழவனின் தோலை உரித்து தெய்வீக சுகம் மரித்ததன் ஞாபகர்த்தமாக அதை என் படிக்கும் அறையில் மாட்டுவேன்'' என்று சவால் விட்டவர் இந்த டாக்டர் பெஸ் என்பவர்தான்.
348. நான் ஹூஸ்டனுக்குப் போக கர்த்தராகிய தேவன் எனக்குக் கட்டளையிட்டார். நானும் கர்த்தருடைய நாமத்தில் அங்கு சென்றிருந்தேன். அங்கு நேர்ந்த தர்க்கங்களையும் சம்பவங்களையும் குறித்து நீங்கள் புத்தகங்களில் வாசித்திருப்பீர்கள். அன்று இரவு நான் தேவனுடைய சமூகத்தில் என்னை அதிகமாக தாழ்த்தினேன்.
349. டாக்டர் பெஸ், 'இவர்கள் அறிவீனம் கொண்ட ஒரு கூட்டக்காரர். தெய்வீக சுகமளித்தலில் விசுவாசம் கொண்டவர் யாருமேயில்லை. அதெல்லாம் சுத்த பொய்' என்றார். அது எளிமையில் மறைந்திருக்கின்ற தேவன் என்பதை அவர்கள் அறியாதிருந்தனர். அவர்கள் சகோ. பாஸ் வர்த்தைப் பார்த்து, 'இந்த மனிதன் ஆரம்பப்பள்ளியிலும்கூட படிக்க வில்லை' என்று பழித்தார்கள்,
350. டாக்டர் பெஸ்ஸும் அவருடன் கூட இருந்தவர்களும் கல்வியறிவு படைத்த பட்டதாரிகளாயிருந்தனர். அதைக் கொண்டு சகோ. பாஸ்வர்த்தைத் திணறச்செய்யலாம் என்று டாக்டர் பெஸ் எண்ணினார். ஆனால் தேவனுடைய வார்த்தையின் பேரில் தர்க்கம் வந்தபோது, டாக்டர் பெஸ் பத்தில் ஒரு பாகம்கூட சகோ. பாஸ்வர்த்துக்கு நிகரில்லை. பாருங்கள்? சகோ. பாஸ்வர்த் தான் செய்வது சரியென்பதை நன்கு அறிந்திருந்தார். இன்று உட்கார்ந்திருக்கும் உங்களில் அநேகர் அன்று நேர்ந்த தர்க்கத்தைக் கேட்டீர்கள்.
351. டாக்டர் பெஸ் கைகளை மேலே தூக்கியவண்ணம், 'இவர்கள் அறிவீனம் படைத்தவர்கள். யோக்கியமுள்ளவர் யாரும் தெய்வீக சுக மளித்தலில் விசுவாசம் கொள்வதில்லை' என்றார்.
352. அப்பொழுது சகோ. பாஸ்வர்த் (அன்றைய இரவு கூட்டத்தில், சுமார் 30,000 பேர் கூடியிருந்தனர்) ஜனங்களை நோக்கி, ''சகோ. பிரான்ஹாம் இந்த பட்டிணத்தில் கூட்டம் நடத்தின நாள் தொடங்கி, பாப்டிஸ்ட் சபையைச் சார்ந்த உங்களில் எத்தனைபேர் தேவனுடைய வல்லமையால் தெய்வீக சுகம் பெற்று அதற்கு ஆதாரமாக டாக்டர்களின் நற்சாட்சி பத்திரம் பெற்றிருக்கிறீர்கள்? தயவுசெய்து எழுந்து நில்லுங்கள்'' என்றார். அப்பொழுது 300 பேர் எழுந்து நின்றனர். அவர் டாக்டர் பெஸ்ஸைப் பார்த்து, 'இதற்கு என்ன சொல்லுகிறீர்.' என்று கேட்டார். ஆம், தேவன் எளிமையில் மறைந்திருந்தார். அப்பொழுது அவர், ''சகோதரனே...''
353. அப்பொழுது டாக்டர் பெஸ், "தெய்வீக சுகமளிப்பவனைக் கொண்டு வாருங்கள். அவன் என் முன்னிலையில் யாரையாவது வசீகரிக் கட்டும் (hypnotize), ஒரு வருடம் கழித்து வசீகரிக்கப்பட்டவனின் நிலையை நான் காணட்டும்' என்று சவால் விட்டார்.
354. அந்த புகைப்படம் எடுத்த டெட் கிப்பர்மனும் அயர்சும் அப்பொழுது அங்கிருந்தனர். அயர்ஸ், 'பிரான்ஹாம் வசீகரிக்கும் திறனைப் பெற்றவரேயன்றி வேறொருவருமல்ல. தொண்டையில் களகண்ட மாலை (Goiter) இருந்த ஒரு ஸ்திரீயை நான் அறிவேன். பிரான்ஹாம் அவளை வசீகரித்தார். அடுத்த நாள் காலை. அவளைக் கண்டபோது, அது மறைந்து போயிருந்தது' என்றார். டாக்டர் பெஸ் என்னை நிந்தித்தார். நான் அந்த பட்டிணத்திலிருந்து விரட்டியடிக்கப்பட வேண்டுமென்றும், அவர்தான் என்னை முதலில் விரட்டியடிக்கப் போவதாகவும் கூறினார். பாருங்கள்? 'ஹூஸ்டன் க்ரானிக்கல்' (Houston Chronicle) என்னும் பத்திரிக்கையின் முதல் பக்கத்தில் கொட்டை எழுத்துக்களில் இது பிரசுரிக்கப்பட்டது.
355. நான் ஒரு வார்த்தைகூட பேசவில்லை. என் பிதாவுக்கடுத்தவைகளைச் செய்யவே நான் அங்கு சென்றிருந்தேன். அவ்வளவுதான். நான் வார்த்தையில் நிலைநிற்க வேண்டியதே என் கடமையாகும். அவர்தான் என்னை அங்கு அனுப்பினார். அது அவருடைய வேலையாயிருந்தது.
356. அன்றிரவு நான் 'யாராவது என்னை தெய்வீக சுகமளிப்பவன் என்று கூறினால் அது தவறாகும். தெய்வீக சுகமளிப்பவன் என்று நான் அழைக்கப்பட விரும்பவில்லை. டாக்டர் பெஸ் ரட்சிப்பைக் குறித்து பிரசங்கித்தால் அவர் தெய்வீக ரட்சகர் என்று அழைக்கப்பட விரும்ப மாட்டார். அவ்வாறே நான் தெய்வீக சுகமளித்தலைப் பற்றி பிரசங்கிப்பதன் காரணத்தால் தெய்வீக சுகமளிப்பவன் என்று அழைக்கப்பட விரும்பவில்லை. அவரும் தெய்வீக ரட்சகரல்ல: நானும் தெய்வீக சுகமளிப்பவன் அல்ல. அவருடைய தழும்புகளால் மாத்திரமே நாம் குணமானோம் என்பதையே நான் சுட்டிக் காட்டுகிறேன்'' என்றேன். பாருங்கள்?
அவரோ, "இது முட்டாள்தனம்'' என்று கூறி நடந்து விட்டார். இதை நீங்கள் அறிவீர்கள்.
357. "மேலும், தேவனுடைய வரத்தைக் குறித்தும் அவருடைய பிரசன்னத்தைக் குறித்தும் சந்தேகமிருந்தால், அவரே அதை நிரூபிப்பார்” என்றேன். அவ்வமயம், கர்த்தருடைய தூதன் சுழன்று கொண்டு இறங்கி வந்தார். அப்பொழுது நான், 'இனி நான் பேச வேண்டிய அவசியமில்லை. அவரே எனக்குப் பதிலாகப் பேசிவிட்டார்' என்று சொல்லி வெளி நடந்தேன்.
358. ஹூஸ்டன் பட்டிணம் அழகான பட்டிணங்களில் ஒன்றாகும். அன்றொரு நாள் நான் அதன் வீதிகளின் வழியாக நடந்து சென்றபோது, அதைப் பார்ப்பதற்கே அவமானமாயிருந்தது. வீதிகள் அழுக்குப் படிந்து காணப்பட்டன. திரைப்பட நடிகர்கள் தங்கும் ரைஸ் ஹோட்டலுக்குள் (Rice Hotel) சென்றேன். அங்கு கூரையின் மேலிருந்து சுண்ணாம்பு கொட்டிக் கொண்டேயிருந்தது. தரையிலிருந்து சிமிட்டி அடர்ந்து வந் திருப்பதை நான் கண்டேன். ஹோட்டல் முழுவதும் அழுக்கு நிறைந்ததாய் காட்சியளித்தது. அந்த பட்டிணத்தின் போதகர்களிடையே இது வரை நான் என் வாழ்நாளிலேயே கேட்டிராத குழப்பம் குடி கொண்டிருந்தது.
359. ஏன்? வெளிச்சத்தை ஏற்றுக் கொள்ள மறுத்தால் அந்தகாரத்தில் நடக்கவேண்டும். அவர்கள் பிள்ளைகள் மரணத்திற்காளாயினர். சரி, தேவன் இறங்கி வந்து, எளிமையில் தம்மை வெளிப்படுத்த சித்தம் கொண்டபோது அவர்கள் அதை ஏற்றுக்கொள்ள மறுத்தனர். ஆகையால் தேவன் தாமே மக்களுக்குக் காட்சியளித்தார்.
360. அங்கு எடுத்த புகைப் படம் உலகம் பூராவும் பரபரப்பை உண்டு பண்ணியது. இவ்வுலகின் சரித்திரத்திலேயே முதன் முறையாக தெய்வீக உருவம் புகைப்படத்தில் எடுக்கப்பட்டுள்ளது என்று விஞ்ஞானிகளும் ஒப்புக்கொள்ளுகின்றனர். அது வாஷிங்டனில் மதக்கலைகளுக் கென்று ஒதுக்கப்பட்ட அறையில் தொங்க விடப்பட்டிருக்கிறது. பாருங்கள்? பாருங்கள்? அது தேவன் எளிமையில் மறைந்திருந்து, பின்பு தம்மை வெளிப்படுத்துதல். பாருங்கள்?
361. அவர் இயேசுவின் மரணத்தால் தம்மை மறைத்துக்கொண்டு, அவர் உயிர்தெழுதலில் தம்மை வெளிப்படுத்திக் காண்பித்தார். ஓ. என்னே! இதைப் பற்றிக் கூறப்போனால் அதற்கு முடிவேயில்லை. இதற்கு ஆதாரமாக எத்தனையோ சம்பவங்களை சொல்லிக் கொண்டே போகலாம்... ஆனால் அதுவேதான், பாருங்கள்.
362. ஆயினும் கட்டிடத்தின் அடித்தளத்திற்குச் சென்று கண்களை மூடிக்கொண்டு, சூரிய வெளிச்சம் கிடையாது என்று ஜனங்கள் சொல்வதற்கு இவர்கள் ஒத்திருக்கின்றனர். அது சரி. சரியான ஒன்றை ஏற்றுக்கொள்ள மறுப்பதனால் நீங்கள் தவறு செய்கின்றீர்கள் என்பதனை நினைவுகொள்ளுங்கள். பாருங்கள்? உங்கள் கண்களைத் திறக்க மறுப்பதனால், நீங்கள் இருளில் வாழ்கின்றீர்கள். பாருங்கள்? நீங்கள் கண்ணைத் திறந்து பார்க்க மறுத்தால், உங்களால் எப்படி காணமுடியும்? பாருங்கள்? உலகில் நிகழும் சாதாரண காரியங்களைப் பாருங்கள். நீங்கள் செய்யாமல் விட்டு விடும் சிறிய காரியங்கள்தான் உங்களைக் கஷ்டத்தில் ஆழ்த்துகின்றன. நீங்கள் செய்ய முயலும் பெரிய காரியங்கள் அல்ல.
363. இப்பொழுது... இங்கு கவனியுங்கள். நான் உங்களுக்கு இதைக் கூறட்டும். மத்தேயு 11,10-ல் இயேசு, 'நீங்கள் ஏற்றுக் கொள்ள மன தாயிருந்தால், வழியை ஆயத்தம் பண்ண எனக்கு முன்னே அனுப்பப்பட்ட யோவான் ஸ்நானன் இவன்தான்' என்றார். பாருங்கள். அது எளிமையாய் இருத்தல்.
364. 'அப்படியானால் வேதபாரகர் ஏன் இப்படிச் சொல்லுகிறார்கள்?'' என்று ஒரு நாள் அவரைக் குறித்து இப்படி கேட்கப்பட்டது.
365. இயேசு, 'மனுஷகுமாரன் எருசலேமுக்குப் போகிறார். அங்கே நான் பாவிகளின் கையில் ஒப்புக்கொடுக்கப்படுவேன். அவர்கள் மனுஷ குமாரனைக் கொன்று போடுவார்கள். ஆனாலும் மூன்றாம் நாளில் உயிரோ டெழுந்திருப்பார்' என்று சொல்லி, 'நீங்கள் மறுரூப மலையில் கண்ட தரிசனத்தை யாரிடமும் சொல்லவேண்டாம்' என்று சீஷர்களுக்கு கட்டளையிட்டார்.
366. இப்பொழுது நான் சொல்லப்போவதை சிந்தித்துப் பாருங்கள். யோவான் ஸ்நானனுடன் நடந்து, அவனுடன் வனாந்திரத்தில் புசித்து நதிக்கரையில் அவனுடன் உட்கார்ந்து சம்பாஷித்த அவனுடைய அதே சீஷர்கள் தான் இயேசுவிடம், "எலியா முதலில் வரவேண்டுமென்று வேதபாரகர் சொல்லுகிறார்கள். நீர் சிலுவையில் அறையுண்டு பின்பு உயிர்த்தெழப் போவதாகச் சொல்கிறீர். நீர்தான் சிம்மாசனத்தில் உட்கார்ந்து ஆளப் போகும் மேசியா. கிறிஸ்து வருவதற்கு முன் எலியா வரவேண்டுமென்று வேதவாக்கியங்கள் தெளிவாக எடுத்துரைக்கின்றனவே'' என்று கேட்டனர். ஆம் பாருங்கள்?
367. அப்பொழுது இயேசு, 'எலியா முதலில் வந்தாயிற்று. நீங்கள் அதை அறியவில்லை' என்று கூறினார். இப்பொழுது, அவர்கள் யார்? சீஷர்கள்.
368. உங்களைச் சற்று புண்படுத்த எண்ணுகிறேன். வேண்டுமென்று நான் அப்படிச் செய்யப்போவதில்லை. பாருங்கள்? நீங்கள் நன்றாக புரிந்து கொள்ள வேண்டுமென்ற காரணத்தால்தான் ஒன்று அல்லது இரண்டு நிமிடங்களுக்கு நான் அங்ஙனம் செய்ய முற்படுகிறேன். உங்களுக்குப் புரிகிறதா? (சபையார் 'ஆமென்' என்கின்றனர் - ஆசி) கவனியுங்கள்? ஏன்?
369. யோவானின் ஊழியத்தில் மனந்திரும்பின சீஷர்கள்தான் இப்பொழுது இயேசுவுடன்கூட நடந்து ''எலியா முதலில் வந்து எல்லாவற்றையும் சீர்படுத்த வேண்டுமென்று வேதம் ஏன் கூறுகின்றது? போதகர் ஏன் கூறுகின்றனர்'' என்று கேட்கின்றனர். அவர்கள் அவனை அறிந்துகொள்ள முடியவில்லை, நான் சொல்வதன் அர்த்தம் உங்களுக்குப் புரிகிறதா? பாருங்கள்? ஒரு சில பேருக்கு மாத்திரமே யோவான் ஸ்நானன்தான் எலியா என்பது வெளிப்படுத்தப்பட்டது. பாருங்கள்? அவர்கள் மாத்திரமே அந்த உண்மையை ஏற்றுக் கொள்ளவும் அறிந்து கொள்ளவும் நியமிக்கப்பட்டிருந்தனர்.
370. 'எலியா முதலில் வந்தாயிற்று. நீங்கள் அதை அறியவில்லை' என்று இயேசு சொன்னார். 'ஆயினும் அவன் செய்யப்போவது என்ன என்று வேதம் கூறிய அனைத்தையும் அவன் செய்து முடித்தான். நீங்கள் என்னை ஏற்றுக் கொண்டு விசுவாசிக்க, அவன் உங்களைத் திருப்பினான். அவனுக்கு என்ன செய்யப்படும் என்று வேதம் கூறியதையும் அவர்கள் அவனுக்குச் செய்தனர். அவன் ஏற்கனவே வந்தாயிற்று. நீங்களோ அதை அறியவில்லை,'' என்றார்.
371. நீங்கள் ஆயத்தமா? உங்களுக்கு இப்பொழுது சற்று நடுக்கத்தை உண்டாக்க விரும்புகிறேன். எடுக்கப்படுதலும் அவ்விதமாகவே சம்பவிக்கும். அது மற்றவர்கள் அறிந்து கொள்ள முடியாதபடி ஒரு சாதாரண சம்பவமாயிருக்கும். எடுக்கப்படுதல் (Rapture) வரப்போகும் ஒரு நாளில் நிகழும். யாரும் அது சம்பவித்துவிட்டது என்று அறியவே மாட்டார்கள். இப்பொழுது நீங்கள் எழுந்து போய்விட வேண்டாம். நான் கூறுவதை ஒரு நிமிடம் ஆலோசனை செய்து பாருங்கள். நான் இப் பொழுது முடித்துவிடுகிறேன். எடுக்கப்படுதல் ஒரு எளியவிதத்தில் சம்ப வித்த பிறகு, நியாயத்தீர்ப்பு ஜனங்களின் மேல் விழும். அப்பொழுது அவர்கள் மனுஷகுமாரனைக் காண்பார்கள். அவரிடம், 'எலியா எங்க ளுக்கு அனுப்பப்பட வேண்டுமே? எடுக்கப்படுதல் சம்பவிக்க வேண் டுமே?'' என்று கேட்பார்கள்.
372. அவர் அதற்கு பிரதியுத்தரமாக, 'அவையெல்லாம் ஏற்கனவே சம்பவித்துவிட்டன, நீங்கள் அதை அறியவில்லை' என்பார். தேவன் எளிமையில் காணப்படுதல். பாருங்கள்?
373. இந்த வாரம் எடுக்கப்படுதலைப் பற்றி சில ஆழமான போதனை களைக் கேட்கப் போகிறோம், கவனியுங்கள். வெகு சிலர் மாத்திரமே எடுக்கப்படுதலில் மணவாட்டியாக செல்வர். 374. ஆனால் அநேக போதகர்கள், லட்சக்கணக்கான மக்கள் எடுக்கப் படுதலில் செல்வதாக போதித்து அதை விவரிக்க படங்களும் வரைந்து காண்பிக்கின்றனர். மெதோடிஸ்ட் போதகர் பிரசங்கிக்கும்போது எடுக்கப்படுதலில் செல்பவர் எல்லாம் மெதோடிஸ்ட் சபையினராயிருப்பர் என்றும், பெந்தெகொஸ்தே போதகர் பிரசங்கிக்கும்போது அவர் களெல்லாரும் பெந்தெகொஸ்தே சபையினராயிருப்பார்கள் என்றும் சொல்கின்றனர். அது உண்மையல்ல.
375. ஒருக்கால் ஜெபர்ஸன்வில் பட்டிணத்திலிருந்து ஒரே ஒரு நபர் மாத்திரமே எடுக்கப்படுதலில் செல்லக்கூடும். அவர் எங்கேயோ காணாமற் போனார் என்று ஒரு சிலர் நினைத்துக் கொள்வார்கள். மற்றவர்கள் அதைப் பற்றி அறியவே மாட்டார்கள். ஜார்ஜியா (Georgia) பட்டிணத்திலிருந்து ஒருவரும், பாருங்கள்? ஆப்பிரிக்கா கண்டத்தில் ஒருவரும், இப்படியாக சொற்ப பேர் மாத்திரமே எடுக்கப்படுதலில் செல்வர். ஆக உயிருள்ளவர்களில் 500 பேர் மாத்திரம் மறுரூபமடைந்து செல்லலாம். அது சபையல்ல. அது மணவாட்டி. அது சபையல்ல, அது மணவாட்டி.
376. சபையானது ஆயிரக்கணக்கான பேர்களைக் கொண்டதாயிருக்கும். ஆனால் அவர்கள் இரண்டாவது உயிர்த்தெழுதலின் பிறகுதான் வருவார்கள். அவர்கள் ஆயிரம் வருஷம் முடியுமளவும் உயிரடைவ தில்லை. பாருங்கள்?
377. இந்த நிமிடத்தில் 500 பேர் பூமியை விட்டுச் சென்றால், உலகத்தினர் அதைக் குறித்து ஒன்றுமே அறிந்து கொள்ள முடியாது. இயேசு, 'படுக்கையில் படுத்திருக்கும் இருவரில் ஒருவன் எடுத்துக் கொள்ளப்படுவான், மற்றவன் கைவிடப்படுவான்' என்றார். அது இரவில் நிகழ்கின்றது. 'வயலில் இருவர் வேலை செய்து கொண்டிருப்பார்கள் (பூமியின் மற்றைய பாகத்தில் அப்பொழுது பகலாயிருக்கும்) ஒருவன் எடுத்துக் கொள்ளப்படுவான். மற்றவன் கைவிடப்படுவான்' 'நோவா வின் நாட்களில் நடந்தது போல' மனுஷகுமாரன் வருகையிலும் நடக் கும்' (லூக்கா . 17:33-36).
378. நினைத்துப் பாருங்கள். எல்லாமே அப்பொழுது சர்வசாதாரணமாக நடந்து கொண்டிருக்கும். அப்பொழுது 'அந்த போதகர் எங்கேயோ சென்றுவிட்டார்; அவர் திரும்ப வரவில்லை' என்ற செய்தி மெதுவாகப் பரவும். ஒருக்கால் அவர் வேட்டையாட காட்டுக்குப் போயிருப்பார். அவர் இனி திரும்ப வரமாட்டார், என்று கூறிக் கொள்வார்கள். 'அந்த பெண் காணாமற் போய்விட்டாள். ஒருக்கால் யாராவது அவளை மானபங்கப்படுத்திவிட்டு நதியில் எறிந்திருப்பார்கள். அவள் யாருடனும் இல்லை'' என்றெல்லாம் பேசிக் கொள்வார்கள். ஒரு கோடி மக்களில் ஒரு மனிதனுக்குக் கூட எடுக்கப் படுதல் நிகழ்ந்துவிட்டது என்று தெரிந்து கொள்ள வகையில்லை. எடுக்கப்படுதலில் பங்கு பெற்றவர்களுடன் அறிமுகமான யாராவது ஒருவர், 'அந்த பெண் காணாமற்போனாள். ஏனென்று எனக்குச் சற்றும் புரியவில்லை. அவள் அவ்விதமாக வீட்டை விட்டு இதுவரை வெளியேறினதேயில்லை' என்று இவ்விதமாக சொல்லக் கூடும். இல்லை? பாருங்கள்?
379. கல்லறைகள் எவ்வாறு திறக்கப்படும் என்று நினைக்கிறீர்கள்? நான் சொல்ல விரும்பினதைப் பற்றி பேச எனக்கு இப்பொழுது அவகாச மில்லை. என்றாலும் தேவனுடைய எளிமையை வலியுறுத்த ஒரு சில காரி யங்களை மாத்திரம் கூறுகிறேன். பாருங்கள்? நம் சரீரம் கால்ஷியம், பொட்டாஸியம் இவைகளால் உண்டாக்கப்பட்டுள்ளது, சரீரம் அழி யும்போது இவையெல்லாம் சேர்ந்து ஒரு கரண்டியளவுதான் உள்ளது அது சரி. இது மறுபடியும் உயிர்த்தெழுதலில் ஜீவனைப் பெறுகிறது. தேவன் பேசும்போது உயிர்த்தெழுதல் உண்டாகி, எடுக்கப்படுதல் சம்பவிக்கிறது. ஒரு தேவதூதன் இறங்கி வந்து, மண் வெட்டியினால் கல்லறைகளிலுள்ள மண்ணை அகற்றி, அதனுள்ளிலிருந்து ஒரு செத்த பிணத்தை எடுப்பான் என்று நாம் நினைப்பதெல்லாம் தவறு. அது என்ன? முதலாவதாக இந்த சரீரம் பாவத்தில் பிறந்தது. உயிர்த்தெழு தலில் அளிக்கப்படுவது அதற்கு ஒப்பான ஒரு புது சரீரம். பாருங்கள்? இந்த சரீரத்தை நாம் அப்பொழுது பெற்றுக்கொண்டால், நாம் மறுபடியும் மரிப்போம். பாருங்கள்? நாம் நினைப்பது போன்று கல்லறைகள் திறக் கப்பட்டு, மரித்தோர் அவைகளினின்று வெளியேறுவதில்லை. அது அவ்விதமாக சம்பவிப்பதில்லை. பாருங்கள்? அது சரி. பாருங்கள்?
380. அது இரகசியமாக நிகழும், ஏனெனில் அவர் “இரவில் திருடன் வருகிற விதமாய்” வருவார். நாம் எடுக்கப்படுதலைக் குறித்து அவர் ஏற்கனவே நமக்குக் கூறிவிட்டார்.
381. எடுக்கப்படுதல் சம்பவித்த பிறகு நியாயத்தீர்ப்பு - பாவம் - வாதைகள் - வியாதிகள் போன்றவை - விழுமென்று அவர் ஏற்கனவே நமக்கு சொல்லியிருக்கிறார். நியாயத்தீர்ப்பின் கோரத்தினின்று தப்பித்துக் கொள்ள ஜனங்கள் மரித்துப்போக ஆசிப்பர். 'ஆண்டவரே, முதலில் எடுக்கப்படுதல் சம்பவிக்கவேண்டுமே! பின்னை ஏன் இந்த நியாயத் தீர்ப்பு இப்பொழுது எங்கள்மேல் விழ வேண்டும்?' என்று அவர்கள் கூக்குரலிடுவர்.
382. அவர் அதற்கு, 'எடுக்கப்படுதல் ஏற்கனவே சம்பவித்துவிட்டது. நீங்கள் அதை அறியவில்லை' என்பார். பாருங்கள்? தேவன் எளிமையில் மறைந்திருக்கிறார். ஓ, என்னே ! அது சரி. “அது ஏற்கனவே சம்பவித்து விட்டது. நீங்கள் அதை அறியவில்லை.''
383. விசுவாசிகள் ஏன் அவருடைய வருகையை அறிவிக்கும் எளிய அடையாளங்களை நம்புவதில்லை?
384. அவர்கள் சூரியன் மத்தியான வேளையில் இருளடையும், சந்திரன் அஸ்தமிக்கும் போன்ற வேதத்தில் கூறப்பட்ட அடையாளங்களை எதிர் நோக்கியிருக்கின்றனர். அதை விவரிக்க நமக்கு இப்பொழுது சமயமிருந்தால்... அவையெல்லாம் எதைக் குறிக்கின்றன என்பதைப் பற்றி நான் குறிப்புகளை இங்கு எழுதி வைத்திருக்கிறேன். இவ்வாரம் முத்திரைகள் உடைக்கப்படுதலைப் பிரசங்கிக்கும்போது, இவைகளையும் குறித்து சிந்திக்கலாம். பாருங்கள்? அது ஏற்கனவே சம்பவித்திருந்தும், அவர்கள் அதை அறியாதிருப்பர் என்று இங்கே கூறப்பட்டுள்ளது. கர்த்தருடைய தூதன் அந்த முத்திரைகளை நமக்காக உடைத்துத் தருவார், அது மறை பொருளான ஏழு இடி முழக்கங்களால் முத்திரிக்கப்பட்டுள்ளது என்பது நினைவிருக்கட்டும். பாருங்கள்?
385. இப்பொழுது என்ன? ஒரு எளிய கூட்டத்தார் கொண்டுள்ள எளிமையையும் தேவனுடைய அடையாளங்களின் சத்தத்தையும் ஜனங்கள் ஏன் விசுவாசிப்பதில்லை? ஏன் அவர்களால் அதை விசுவாசிக்க முடியவில்லை? ஆதிமுதற்கொண்டு அது அவ்வாறே நிகழ்ந்து வருகிறது. உண்மையான தேவனுடைய சத்திய வார்த்தை எளிமையில் வெளிப் படும்போது அவர்கள் அதிகக் கல்வி அறிவு படைத்து சாமர்த்தியம் கொண்டதன் விளைவாக எழுதப்பட்ட வார்த்தையை ஏற்கமறுக்கின்றனர். தேவனுடைய வார்த்தைக்குத் தங்கள் சொந்த கருத்துக்களைத் தெரிவிக்கின்றனர். 'இதன் அர்த்தம் இப்படியல்ல. அதற்கு அர்த்தம் அதுவல்ல' என்கின்றனர். பாருங்கள்? ஆனால் அதன் கருத்து அதுதான்.
386. கவனியுங்கள். நான் இதை உங்களிடத்தில் விரைவாக சொல்லட்டும். இந்த ஸ்தலத்தில் தேவன் எனக்கு அருளிய தரிசனங்களும்கூட தவறாக அர்த்தம் கொள்ளப்படுகின்றன. அதன் காரணமாகத்தான், நான், ஒலி நாடாக்களில் (Tapes) என்ன கூறுகிறதோ அதை மாத்திரம் சொல்லுங்கள், தரிசனங்கள் என்ன கூறுகின்றனவோ அதை மாத்திரம் கூறுங்கள்' என்று அடிக்கடி கூறுகின்றேன். நீங்கள் நன்றாக விழித்திருந்தால் ஒன்றை உங்களால் காணமுடியும். பாருங்கள்? அதை என் கையில் பிடித்து உங்களுக்குக் காண்பிக்க வேண்டிய அவசியம் அப்பொழுது ஏற்படாது. பாருங்கள்? பாருங்கள்? பாருங்கள்? நீங்கள்... அது- அது இங்குள்ளது. நாம் முடிவில் இருக்கிறோம். பாருங்கள்? ஆம் ஐயா. கல்வி அறிவு படைத்த சாமர்த்தியமுள்ளவர் தலைகளை அது கடந்த செல்லுமளவிற்கு எளிமையான இந்த தரிசனங்கள், எளிமையான விதத்தில் வெளிப்படுத்தப்படுகின்றன. பாருங்கள்?
387. நான் வேட்டையாடச் செல்லும்போது என்ன நேரிடும் என்பதை நான் தரிசனத்தில் கண்டு உங்களுக்கு முன் கூட்டியே அறிவித்தேன். ஆனால் அது ஜனங்களை இடறச் செய்தது. அந்த முக்கிய நோக்கத்திற்காகவே தேவன் அங்கு என்னை அனுப்பினார். நான் திரும்பி வந்து அதைச் சரியாகவே வியாக்கியானப்படுத்தினேன். அவ்வாறே என் தாயின் மரணத்தையும், இன்னும் நேரிடவிருந்த ஏனைய சம்பவங் களையும் நான் தரிசனத்தில் கண்டு அவைகளை முன் கூட்டி அறிவித்தேன். அவர் எனக்கு தரிசனத்தில் காண்பித்தவாறே அவை யாவும் சம்பவித்தன. பாருங்கள்?
388. யோவானும் வனாந்திரத்திலிருந்து வெளியே வந்து, 'நான் மேசியாவல்ல. நான் வனாந்தரத்தில் கூப்பிடுகிறவனுடைய சத்தம்' என்று அறிக்கை செய்தான்.
389. அவனுடைய சீஷர்களே இயேசுவிடம், 'வேதபாரகர்கள் ஏன் இவ்விதம்... எலியா முதலில் வரவேண்டுமென்று வேதம் போதிக் கின்றதே!' என்று கேட்டனர். பாருங்கள்? தேவனுடைய எளிமை ஜனங்களுக்கு தலைகீழ் பாடமாக அமைகிறது.
390. இதை மாத்திரம் கூறி தேவனுடைய ஒத்தாசையைக் கொண்டு முடித்துவிடுகிறேன். பாருங்கள்? கவனியுங்கள். இப்பொழுது நாம் இதை விவரித்துக் கூறுவோம். உங்களை இவ்வளவு நேரம் வைத்துக் கொண்டதற்காக வருந்துகிறேன். கவனியுங்கள். உங்களை இவ்வளவு நேரம் இருக்கும்படி செய்வதற்காக வருந்துகிறேன். இன்னும் சில மணி நேரங்களில் நாம் மறுபடியும் இங்கு கூடப் போகிறோம்.
சாதாரண ஒரு துளி எழுதும் மையை (Ink) நாம் கவனிப்போம்.
391. எல்லாமே ஒரு நோக்கத்திற்காக அமைந்திருக்கிறது. இன்று காலை யில் நீங்கள் இங்கு கூடி வந்திருப்பதிலும் ஒரு நோக்கமுண்டு. நான் சார்லி வீட்டில் உண்டதும், நெல்லி எனக்கு சமைத்துப் போட்டதும் இந்த கூடாரம் இங்கு எழுப்பப்பட்டிருப்பதும், இவையெல்லாவற்றிலும் ஒரு நோக்கமுண்டு. எந்த ஒரு சம்பவமும் காரணமின்றி நடை பெறுவதில்லை.
392. சாதாரண ஒரு துளி எழுதும் மையை நாம் கவனிப்போம். நீங்கள் புரிந்து கொள்கிறீர்களா? (சபையார் 'ஆமென்' என்கின்றனர் - ஆசி) அது என்ன? ஒரு துளி எழுதும் மை. அது எங்கிருந்து வந்தது? அது சரி. இந்த ஒரு துளி மையை நாம் எடுப்போம். அது கறுப்புமை என்று நாம் வைத்துக் கொள்வோம். அது ஒரு நோக்கத்திற்காக உண்டாக்கப் பட்டது. நான் சிறையிலிருந்து விடுபட எனக்களிக்கப்படும் மன் னிப்பை அதைக்கொண்டு எழுதலாம். நான் மரண தண்டனை அடைந் தால் அதனின்று விடுபட அவசியமான மன்னிப்பின் பத்திரத்தை அந்த மையினால் எழுதலாம். அது சரியா? அது யோவான் 3:16-ஐ எழுதி, அதை நான் விசுவாசிப்பதன் மூலம் என் ஆத்துமாவைக் காக்கமுடியும். அது உண்மைதானே? (ஆமென்) அல்லது நியாயஸ்தலத்தில் நான் குற்றவாளியென்று தீர்க்கப்பட்டால் என் மரண தண்டனையை அது எழுத முடியும். பாருங்கள்? அது ஒரு நோக்கத்திற்காக உண்டாக்கப் பட்டது. அது உண்மையா? (ஆமென்)
393. அது எங்கிருந்து வந்தது என்பதை சற்று பார்ப்போம். ரசாயனங் கள் ஒன்றோடொன்று சேர்க்கப்பட்டு மை உண்டாக்கப்பட்டது. அது கறுமை நிறமாயிருக்கிறது. அது உங்கள் ஆடைகளின் மேல் விழுந்தால் கறைபடியும்.
394. ஆனால் அந்த கறையைப் போக்குவதற்கு ஒருவகை ரசாயனத்தை நாம் உபயோகப்படுத்துகிறோம். பெண்களாகிய நீங்கள் க்ளோராக்ஸ் பிளீச் (Chlorox Bleach) என்னும் வெண்மையாக்கும் திரவத்தை உபயோகிக்கிறீர்கள். இந்த ரசாயனம் நிரம்பிய ஒரு தொட்டியில் ஒரு துளி மையை நான் ஊற்றினால், அந்த மையிற்கு என்ன சம்பவிக் கின்றது? பாருங்கள்? ஏன்? அந்த வெண்மையாக்கும் திரவமானது இரசாயனங்களிலிருந்து கண்டுபிடிக்கப்பட்டிருப்பதால், அது அந்த மையை நீ கண்டுபிடிக்க முடியாத வகையில் அதின் நிறத்தைச் சிதைத்து விடுகின்றது. அந்த துளி மையும் எங்கேயோ போய்விடுகிறது. அந்த மையை மறையச் செய்யும் ரசாயனத்தின் ஒரு பாகம் தண்ணீராகும்.
395. தண்ணீர் (H,O)ஹைட்ரஜன் வாயுவும், பிராண வாயுவும் ஒன்று சேர்வதனால் உண்டாகிறது. இவ்விரண்டு வாயுக்களும் வெடிக்கும் தன்மை வாய்ந்தவை. அவை உண்மையாகவே ரசாயனப் பொருட்கள். (Chemical ashes). ஆனால் அவை ஒன்று சேரும்போது தண்ணீராக மாறுகிறது. தண்ணீரை ரசாயனப் பொருட்களாகப் பிரிக்கும்போது இவ்விரண்டு வாயுக்களும் கிடைக்கின்றன.
396. ரசாயன சாஸ்திரிகள் இங்கு உட்கார்ந்துகொண்டு ஒருக்கால் நான் சொல்வதைக் கேட்டுக் கொண்டிருக்கலாம். அந்த ரசாயன விதிமுறை (formula) என்ன என்பதை நான் அறியேன். என் தாழ்மையான முறையில், தேவன் அவரை அதில் வெளிப்படுத்துவார் என்னும் நம்பிக் கையுடன், இதை நான் விவரிக்க விரும்புகிறேன்.
397. மையை வெண்மையாக்கும் திரவத்தில் போட்டமாத்திரத்தில் மையின் கறுமை நிறம் மறைந்துவிடுகிறது. அந்த நிறத்தை நாம் மறு படியும் கண்டுபிடிக்க முடியாது. காணவும் முடியாது. ஏன்? இப்பொழுது அதிலிருந்து ஒன்றும் வெளிவர நீ காண்பதில்லை. உன்னால் ஏன் காண முடிவதில்லை? அது இரசாயன பொருட்களாக உடைந்த காரணத்தால்தான்.
398. இப்பொழுது, 'அது மூல அமிலங்களாக மாறிவிட்டது' என்று விஞ்ஞானம் கூறும்.
399. அமிலங்கள் எங்கிருந்து வந்தன? பாருங்கள்? நல்லது, அது புகையிலிருந்து (Fumes) வந்ததாக வைத்துக் கொள்வோம். இந்த புகை எங்கிருந்து வந்தது? அது மூலக் கூறுகள் (Molecules) ஒன்று சேர்ந்த தனால் உண்டானது. இந்த மூலக் கூறுகள் எங்கிருந்து வந்தன? அணுக் களிலிருந்து. இந்த அணுக்கள் எங்கிருந்து வந்தன? எலக்ட்ரான்களி லிருந்து. இந்த எலக்ட்ரான்கள் எங்கிருந்து வந்தன? இப்படி சொல்லிக் கொண்டே போனால் காஸ்மிக் ஒளியிலிருந்து (Cosmic Light) பாருங்கள். இப்பொழுது இவ்விதமாய் நாம் ரசாயனங்களைக் கண்டு பிடித்து, அது ஒரு பொருளும், சிருஷ்டிப்புமாயிருந்தால், கடைசியில் அது சிருஷ்டி கர்த்தரிடமிருந்து வரவேண்டுமென்று நாம் அறிந்து கொள்ளலாம்.
400. ஆகையால் நீங்கள் இங்கு தற்செயலாக உட்கார்ந்து கொண் டிருக்கவில்லை. நானும் உங்களைத் தற்செயலாக 12-30 அல்லது 1-00 மணிவரை வைத்துக் கொண்டிருக்கவில்லை. ''நல்ல மனுஷனுடைய நடைகள் கர்த்தரால் உறுதிப்படும்'' (ஆங்கிலத்தில் 'கட்டளையிடப்பட் டிருக்கின்றன' (ordered) என்று உள்ளது - தமிழாக்கியோன்) பாருங்கள்? என்று வேதம் கூறுகிறது. அதற்கொரு காரணமுண்டு. நீங்கள் தேவனை விசுவாசிப்பதற்கு ஒரு காரணமுண்டு. நீங்கள் விசுவாசி யாமலிருப்பதற்கு ஒரு காரணமுண்டு. அந்த கறுப்புநிற மையைப் போல...
401. நாம் மூலக்கூறுகளைப் பற்றி பேசிக் கொண்டிருந்தோம். முதலாவதாக... நாம் மூலக் கூறுகள் வரையில் (molecules) வருவோம். இப்பொழுது. நாம் மூலக்கூறு ஒன்றிற்கு ஒன்பது மூலக் கூறுகள் என்ற விகிதத்தில் சேர்த்தால் பன்னிரெண்டு மூலக் கூறுகளாகின்றன. இப்பொழுது அது 11 என்று இருந்தால் சிகப்பு நிறம் உண்டாகும். ஆனால் அது கறுப்பு நிறமாக இருக்க வேண்டுமானால் 12 ஆக இருக்க வேண்டும்.
(1 times molecules 9, times molecule 12).
402. இப்பொழுது நாம் மூலக் கூறிலிருந்து அணுவிற்குப் போவோம். அது அணு. 9\6 + 4\3 என்று சேர்த்தால் அது 16\11 அணுக்குச் சமமா கின்றது. அது 16\12 ஆக இருந்தால், இரத்தாம்பர நிறம் உண்டாகும். பாருங்கள். இப்பொழுது நீ அதைத் தொடர்ந்து பிரித்துக்கொண்டே செல்.
403. இவ்விதமாக நாம் பிரித்துக்கொண்டே போனால் ஆரம்பத்தில் அங்கே ஏதோ ஒன்றிருந்ததை நமக்குக் காண்பிக்கின்றது. அது சிருஷ்டிப்பு என்று சாதாரண பொது அறிவே நமக்கு வெளிப்படுத்தும். அப்படியென்றால், அங்கே சிருஷ்டிகர் அதற்கு இருக்க வேண்டும். அது சிருஷ்டி கர்த்தரிலிருந்து வெளிப்பட்டது. இவ்வாறு வித்தியாசமான வைகளாய் இருக்கும்படி தீர்மானிக்கப்பட்டதாய் இருந்தது. ஆனால், இவ்வாறு அணுக்கள் B16க்கு, 12, 14 மற்றவை எதுவோ அவைகளை விஞ்ஞானத்தினால் உண்டாக்க முடியாது. தேவன்தான் அதைச் செய்ய வேண்டியிருந்தது.
404. அதாவது சிருஷ்டி கர்த்தர் அந்த நுணுவான பொருட்களை உண்டாக்கி அவை ஒன்று சேர்ந்ததனால் அணுவாக மாறுகின்றன. அணுக்களின் நிலையை அது அடையும்போது விஞ்ஞானம் அதைக் குறித்த ஆராய்ச்சியில் ஈடுபடுகின்றது. அணுக்கள் ஒன்று சேர்ந்து மூலக் கூறுகளாக மாறும்போது, அணுக்களைவிட மூலக் கூறுகளை நன்றாக விஞ்ஞானிகள் காணமுடிகிறது. இப்படியே சேர்த்துக் கொண்டே போனால் அவை ரசாயன பொருட்களாக மாறி அவை ஒன்று சேர்க்கப் படுகின்றன.
405. இப்பொழுது... மனிதன் பாவம் செய்ததற்கு முன்பு... நான் இப்பொழுது முடிக்கப் போகிறேன். ஆகவே, நீங்கள் இதைக் காணத் தவற வேண்டாம். மனிதன் பாவம் செய்தபோது. அவன் தேவனிடத் திலிருந்து தன்னைப் பிரித்துக் கொண்டு, அகன்ற ஆழமான பிளவைக் (Chasm) கடந்து மரணத்தின் பாகத்தில் நின்றான். அவன் பழைய நிலைக்கு வர அவனுக்கு வழியே இல்லாமல் இருந்தது. அவனுக்கு வேறு வழியேயில்லை. அதன் பின்பு தேவன் ஆட்டுக் குட்டி, வெள்ளாட்டுக் கடா இவைகளின் இரத்தத்தை பிளவின் இப்பாகத்தில் ஆதாம் பேசிய அல்லது ஆபேல் குறிப்பிட்டதைப் பாவப் பரிகாரமாக ஏற்றுக் கொண் டார்.
406. பாவத்தில் விழுந்து பிளவைக் கடக்கும் முன்பு மனிதன் தேவ புத்திரனாயிருந்தான். அவன் தேவனுடைய சந்ததியாயிருந்தான். பூமியெல்லாம் அவனுக்குச் சொந்தமாயிருந்தது. இயற்கையை அவனால் அடக்க முடிந்தது. அவன் வாயினால் பேசி, சிருஷ்டித்தான். ஆம், அவனே ஒரு சிருஷ்டிகனாயிருந்தான். அவன் தேவனுடைய சந்ததியாயிருந்தான்.
407. ஆனால் அவன் பிளவைக் கடந்த மாத்திரத்தில் அவன் புத்திரத்து வத்தை இழந்தான். அவன் தன் சுபாவத்தில் பாவியாக ஆனான். சாத்தானின் கைகளுக்கும் ஆளுகைக்கும் அவன் உட்பட்டான்.
408. தேவன் பலியின் மூலம் சிந்தப்பட்ட இரத்தத்தின் இரசாயனத்தை ஏற்றுக் கொண்டார். ஆனால் காளை, வெள்ளாட்டுக்கடா இவைகளின் இரத்தம் பாவத்தைப் போக்கவில்லை. அது பாவத்தை மூடினது. என் கையில் ஒரு சிவப்புப் புள்ளி இருந்து அதை ஒரு வெள்ளையால் மூடினால், அந்த சிவப்புப் புள்ளி இன்னும் அங்கேயேதான் இருக்கிறது. பாருங்கள்.
409. ஆனால் தேவன் பாவத்தைப் போக்க வானத்திலிருந்து வெண்மை யாக்கும் திரவத்தை (Bleach) அனுப்பினார். அதுதான் தம் சொந்தக் குமாரனின் இரத்தம். நாம் பாவங்களை அறிக்கையிடும்போது, பாவம் தேவனுடைய வெண்மையாக்கும் திரவத்தில் விழுவதால், அது முற் றிலுமாக மறைந்து விடுகிறது. அதை மறுபடியும் காணமுடியாது. பாவத்தின் வர்ணம் இவ்விதமாக காலந்தோறும் மறைந்து, கடைசியில் அது நம்மைக் குற்றப்படுத்தும் சாத்தானைத் தாக்கி, நியாயத் தீர்ப்புநாள் வரைக்கும் அது அவன் மேல் தங்கியிருக்கும்.
410. அப்படியானால் பாவம் செய்த தேவனுடைய புத்திரனின் நிலை யென்ன? அவனுக்கு எதிரான பாவத்தின் நினைவுகூறுதல் என்பதே இல்லாமல், பிளவின் மறுகரையில் நிற்கும் பிதாவுடன் மறுபடியும் முழு மையாக ஐக்கியம் கொள்கிறான். அவன் பாவத்தின் கறை என்பதே இனிமேல் எங்கேயும் காண முடியாது. அவன் இப்பொழுது சுயாதீனன். அல்லேலுயா! அந்தக் கறுப்பு மையானது வெண்மையாக்கும் திரவத் தினால் உடைக்கப்பட்டதால் மறுபடியும் எப்படி கறுமையாக முடியாதோ, அறிக்கையிடப்பட்ட பாவம் அதற்குள் தோய்க்கும்போது... ஒரு மனிதனின் பாவமோ அல்லது ஒரு ஸ்திரீயின் பாவமோ இயேசு கிறிஸ்துவின் இரத்தத்தில் மூழ்க்கப்படும்போது, அது பாவத்தின் அறி குறிகள் யாவற்றையும் கொன்றுவிடுகின்றது. பாவம் அவரின் இரத்தத்தில் மூழ்கி, அதன் மூலக்கூறுகள் அனைத்தும் சாத்தானை அடைந்து, நியாயத்தீர்ப்பின் நாள் வரைக்கும் அவன் மேல் தங்கியிருக்கும். அந்த நாளில் அவன் அக்கினிக் கடலில் தள்ளப்படுவான். அப்பொழுது அந்த பிளவு அடைக்கப்பட்டு அவனுடைய பாவம் மறுபடியுமாக நினைக் கப்படுவதில்லை. அதன் பின்பு மனிதன் நீதிமானாக்கப்பட்டவனாக தேவபுத்திரனாக ஏற்றுக் கொள்ளப்படுவான் - எளிமை.
411. மோசே, காளை, வெள்ளாட்டுக்கடா இவைகளின் இரத்தத்தின் கீழ் தேவனுடைய வார்த்தை உண்மையென வாயினால் அறிக்கையிட்டான். தேவன் இந்த எளிய மனிதனைத் தெரிந்தெடுத்து அவருடைய வார்த்தையை அவன் வாயிலேயே போட்டார். அவன் யேகோவாவின் ஊழியக்காரன் என்பதனை நிரூபித்தான். யேகோவா அவனுடன் தரிச னத்தின் மூலம் பேசினார். அவன் நடந்து சென்று தன் கைகளைக் கிழக்கு திசைக்கு நேராக நீட்டினான்.
412. தேவன் அவனுடன் பேசினார் என்று நினைவிருக்கட்டும். அது தேவனுடைய சிந்தையாயிருந்தது. தேவன் எப்பொழுதும் மனிதனை உபயோகிக்கிறார். தேவன் அவனுடன் பேசினார். அது சரி. அவர் “உன் கையிலுள்ள தடியை கிழக்கு திசைக்கு நேராக நீட்டு, வண்டுகள் உண்டாகக்கடவது என்று சொல்” என்றார்.
413. காளை, வெள்ளாட்டுக்கடா இவைகளின் இரத்தத்தின் கீழிருந்த மோசே கீழ்திசைக்குச்சென்று தன் தடியை அதற்கு நேராக நீட்டி, 'வண்டுகள் உண்டாகக்கடவது என்று கர்த்தர் உரைக்கிறார்' என்றான். அதற்கு முன்பு அவர்கள் வண்டுகளைப் பற்றிக் கேள்விப்பட்டதேயில்லை. வார்த்தையானது அப்படியாவதற்கு முன்பு தேவனுடைய சிந்தையாயிருந்தது. அது பேசப்பட்டபோது வார்த்தையாக வெளிப்பட்டது. அப்படியானால் மோசே பேசினது தேவனுடைய வார்த்தையாகும். அது காளை அல்லது வெள்ளாட்டுக் கடாவின் இரத்தத்தின் கீழிருந்து ஒரு எளிமையான மனித உதடுகளின் மூலம் வெளி வந்தது.
414. அவன் பேசிய மாத்திரத்தில் ஒரு பச்சை வண்டு அங்கு பறந்து வந்தது, அதன் பின்பு ஒவ்வொரு கெஜத்திற்கும் ஐந்து பவுண்டு எடை யுள்ள வண்டுகள் காணப்பட்டன. அது என்ன? அதுதான் சிருஷ்டிகனாகிய மோசேயின் மூலம் பேசப்பட்ட தேவனுடைய வார்த்தையாகும். ஏனெனில், அவன் காளை, வெள்ளாட்டுக்கடா இரத்தத்தின் கீழ் தேவனு டைய சமூகத்தில் நின்று கொண்டிருந்தான், அவன் சொந்த வார்த்தைகள் அவனுடைய வார்த்தையல்ல.
415. ''நீங்கள் என்னிலும், என் வார்த்தைகள் உங்களிலும் நிலைத்திருந் தால், நீங்கள் கேட்டுக் கொள்வதெதுவோ அது உங்களுக்கு அருளப்படும்'' (யோ. 15:7). இன்றைக்கு சபை எங்கு நின்று கொண்டிருக்கிறது?
416. "தவளைகள் உண்டாகக்கடவது'' என்று மோசே கட்டளை யிட்டான். அந்த நாட்டில் ஒரு தவளையும் கிடையாது. ஒரு மணி நேரத்திற்குள் சில இடங்களில் பத்து அடி ஆழத்திற்கு தவளைகள் உண்டாயிருந்தன. அது என்ன? அதுதான் சிருஷ்டி கர்த்தராகிய தேவன் ஒரு சாதாரண மனிதனுக்குள் மறைந்திருத்தலாகும்.
417. இப்பொழுது உங்களை ஒன்று கேட்க விரும்புகிறேன். பாவத்தைப் போக்காமல் அதை மூடின காளை, வெள்ளாட்டுக்கடா இவைகளின் இரத்தம் ஒரு மனிதனை தேவனுடைய சிருஷ்டிப்பின் வார்த்தையைப் பேசி வண்டுகளை சிருஷ்டிக்கும் நிலையில் வைக்குமானால் பாவத்தை முற்றிலும் போக்கும் இயேசுகிறிஸ்துவின் இரத்தம், ஒரு மனிதன் தேவனுடைய வார்த்தையைப் பேசி ஒரு அணிலைச் சிருஷ்டிக்கச் செய்யும் போது ஏன் இடறுகிறீர்கள்?
418. நீங்கள் தடுமாற வேண்டாம். எளிமையைக் கண்டு நீங்கள் இடற வேண்டாம். அவர் இன்னும் தேவனாக இருக்கின்றார் என்பதை விசுவாசியுங்கள். ஓ, என்னே! அவர் பாவங்களை மன்னிக்கிறவராயிருக்கிறார். ஓ! நான் எவ்வளவாய் ஆசிக்கிறேன்...
419. மாற்கு 11:23: 'எவனாகிலும் இந்த மலையைப் பார்த்து: நீ பெயர்ந்து, சமுத்திரத்திலே தள்ளுண்டு போ என்று சொல்லி, தான் சொன்னபடியே நடக்கும் என்று தன் இருதயத்தில் சந்தேகப்படாமல் விசுவாசித்தால், அவன் சொன்னபடியே ஆகும்”. ஓ...
420. நான் குறிப்புகள் எழுதிய மூன்று, நான்கு பக்கங்கள் இன்னும் உள்ளன. நாம் அதை நிறுத்த வேண்டியதாயுள்ளது. மிக்க நன்றி.
421. தேவன் எளிமையில் மறைந்திருக்கிறார். உங்களால் அதை காண முடியவில்லையா? எங்கேயோ தவறு உண்டு. எங்கேயோ தவறு உண்டு. தேவன் ஒன்றை அறிவிக்கும்பொழுது, அவரால் பொய் சொல்ல முடி யாது. அவர் வாக்குத்தத்தம் செய்திருக்கிறார், பாருங்கள்? அவர் எளிமையில் மறைந்திருக்கிறார். அது மிகவும் எளிமையாய் உள்ளது!
422. அது எளிமையாயிருக்கும் காரணத்தால், கல்விமான்களும், அறிவு படைத்தவர்களும், 'அது வசீகரணம்' (Telepathy) என்கின்றனர்.
423. தேவன் தாமே கடந்த காலத்தின் இயக்கங்களுக்குள் பரந்தகன்று பாய்ந்து சென்று அங்கு சம்பவித்தது என்னவென்று சரியாகக் கூறுகிற வறாயிருக்கிறார். நீ இப்பொழுது எப்படியிருக்கிறாய் என்றும், சில காலம் கழித்து நீ எப்படியிருப்பாய் என்றும் அவரால் அப்படியே கூறமுடியும். அது இயேசு கிறிஸ்துவின் இரத்தமாகிய வெண்மையாக்கும் திரவத் தினால் (Bleach) மாத்திரமே சாத்தியமாகிறது, அவர் ஒரு பாவியின் பாவத்தை அந்த வெண்மையாக்கும் திரவத்தினால் போக்குகிறார். அதனால் அவன் தேவனுடைய சமூகத்தில் நிற்கிறான்.
424. ''நீங்கள் என்னிலும் என் வார்த்தைகள் உங்களிலும் நிலைத் திருந்தால், நீங்கள் கேட்டுக் கொள்வதெதுவோ அது உங்களுக்குச் செய்யப்படும்.'' ''என்னை விசுவாசிக்கிறவன் நான் செய்கிற கிரியைகளைத் தானும் செய்வான்'',
425. "தேவ வசனத்தைப் பெற்றுக் கொண்டவர்கள் - தீர்க்கதரிசிகள்தேவர்களென்று உங்கள் பிரமாணம் சொல்லவில்லையா? பின்னை நான் தேவகுமாரன் என்று என்னை அழைத்துக்கொண்டதால் என்னை ஏன் குற்றப்படுத்துகிறீர்கள்?'' ஓ! அவர்கள் அதைக் காணத் தவறுகின்றனர். அவர்கள் அதைக் காணத் தவறுகின்றனர்.
426. இப்பொழுது, சபையே, இன்று இரவு முதல் பிரசங்கிக்கவிருக்கும் செய்திகளில் அதைக் காணத் தவற வேண்டாம். பாருங்கள்? நாம் வாழும் இந்த நாட்களை அறிந்து கொள்ளுங்கள். இயேசுகிறிஸ்துவின் இரத்தம் உங்கள் பாவங்களை வெகுதூரம் அப்புறப்படுத்தி, அதை தேவன் நினையாதிருக்கிறார் என்பதனை நினைவு கூருங்கள். அவருடைய இரத்தம் எல்லா கறையையும் போக்குகிறது.
"பாவம், சிவந்த கறையை விட்டிருந்தது
அவரோ அதை உறைந்த மழையைப்போல் வெண்மையாக்கினார்.
எனவே சிங்காசனத்தின் முன்பாக
அவரில் நான் பூரணனாக நிற்பேன்”
427. ஓ.... என்னே ! நான் எங்ஙனம் பூரணமாக முடியும்? நான் எங்ஙனம் பூரணமாக முடியும்? இரத்தத்தின் மூலமாக அன்றி என்னால் அது கூடாது. எனக்கும் தேவனுக்குமிடையே அந்த இரத்தம் நிற்கிறது. நான் அதை ஏற்றுக்கொண்டேன், நான் ஒரு பாவி, ஆனால் அவர் தேவன். ஆனால் இரத்தத்தின் ரசாயனம் எங்களுக்கிடையே நின்று, பாவத்தைக் கொன்று போடுகிறது. தேவன் பிளீச்சிலுள்ள (Bleach) தண்ணீரின் வெண்மையைப் போன்று என்னை வெண்மையாகக் காண்கிறார். பாவம் அறவே போய்விட்டது. அது தேவனிடத்தில் சேரவும் முடியாது. ஏனெனில் வழியின் நடுவே ஒரு பலி இருக்கிறது.
428. தேவனுடைய எளிமையான வார்த்தையை நம்புவதற்கு உங்கள் விசுவாசம் எங்கே போயிற்று? தேவனுடைய வார்த்தையை அப்படியே நம்புங்கள். ஒரு எளிய கூட்டத்தினருள் தேவன் இப்பொழுது எளிமை யில் மறைந்திருக்கிறார். ஆனால் ஒரு நாள் அவர் தம்மை வெளிப்படுத்து வார். முந்தைய காலங்களிலும் அவர் அங்ஙனமே செய்துள்ளார். நீங்கள் அவரை நேசிக்கிறீர்களா? (சபையார் "ஆமென்'' என்கின்றனர்-ஆசி)
"நேசிக்கிறேன், நேசிக்கிறேன் முந்தி அவர் நேசித்ததால் சம்பாதித்தார் என் இரட்சிப்பை கல்வாரி மரத்திலே”
429. நீங்கள் அவரை நேசிக்கிறீர்களா? (சபையார் 'ஆமென்' என்கின்றனர்-ஆசி) என்னே! அவர் அதிசயமானவரல்லவா? ("ஆமென்'') இந்த செய்தி, அது அளிக்கப்பட்டதன் நோக்கத்தை நிறைவேற்றுமென நான் நம்புகிறேன். நீங்கள் அழகொப்பனை வாய்ந்த சொல் நயமிக்க (Flowerly things) காரியங்களுக்கு எதிர்நோக்கியிராதபடிக்கு இந்த செய்தி உங்களை மாற்றட்டும். நீங்கள் தேவனை மகத்துவமுள்ளவராகக் காணும்போது, அவர் எவ்வளவு தாழ்மையுள்ளவர் என்பதை நினைவு கூருங்கள், அப்பொழுது நீங்கள் தேவனைக் காண்பீர்கள். அவரை நோக்கிப் பார்க்க வேண்...
430. எலிசா குகைக்குச் சென்றபோது, அங்கு புகை, இரத்தம், இடிமுழக்கம், மின்னல் போன்றவை உண்டாயின. இன்றைக்கும் முகத்திலும், கைகளிலும் இரத்தம் தோன்றப் பண்ணுதல் போன்ற உணர்ச்சிகள் நம்மிடையே காணப்படுகின்றன. ஆனால் அவ்வித உணர்ச்சிகள் அந்த தீர்க்கதரிசியைத் தொல்லைபடுத்தவில்லை. அவன் அங்கு படுத்துக் கொண்டிருந்தான். அந்த மெல்லிய சத்தத்தைக் கேட்கும் வரையில். அது என்ன? அதுதான் வார்த்தை . அதன் பின்பு அவன் தன் முகத்தை மூடிக்கொண்டு வெளிநடந்தான். பாருங்கள், அதுதான்.
431. நண்பர்களே, பெரிய காரியங்களில் தேவனைக் காண விழையாதீர். ''பெரிய காரியங்களை சம்பவிக்கப்போவதாக அவர் கூறுகிறார். இந்த, அந்த அல்லது மற்ற பெரிய காரியங்கள் சம்பவிக்கும் காலம் வரும் என்று நீங்கள் கூறலாம்.'' நீங்கள் புரிந்து கொள்ளுகிறீர்கள் என்று நம்புகிறேன். "பாருங்கள் மிகப் பெரிய காரியங்கள். ஓ... அது நிறைவேறும்போது, இதைப் போன்று மிகப் பெரியதாயிருக்கும்.''
432. ஆனால் பெரிய காரியங்கள் என்று அழைக்கப்படுபவை உண் மையாக சம்பவிக்கும்போது, அது மிகவும் எளிமையாக அமைந்திருப் பதன் காரணமாக நீங்கள் அதைக் கண்டுகொள்ளாமல் இழந்து போவீர்கள். பாருங்கள்? நல்லது, அது சம்பவிக்கவில்லையே' என்று நீங்கள் சொல்வீர்கள். பாருங்கள்? அது உங்கள் முன்னிலையில் நடந்தது. ஆனால் நீங்கள் அதைக் கண்டு கொள்ள முடியவில்லை. பாருங்கள்? அது மிகவும் எளிமையாயிருந்தது. பாருங்கள்? தேவன் தம்மை மகத்துவ முள்ளவராக வெளிப்படுத்த எளிமையில் வாழ்கிறார். பாருங்கள்? அவர் தம்மை தாழ்த்துவதன் மூலமே அவருடைய மகத்துவம் விளங்குகிறது.
433. ஒரு பெரியவன் தன்னைத் தாழ்த்திக் கொள்ள முடியாது. அவன் கனம் வாய்ந்தவனாக இருந்தாக வேண்டும். பாருங்கள்? அப்படி யானால் அவன் போதிய அளவுக்குப் பெரியவனாகவில்லையென்று அர்த்தமாகிறது. அவன் அந்நிலையையடையும்போது, தன்னைத் தாழ்த்திக் கொள்கிறான். நீங்கள் பாருங்கள்.
434. ஒரு சமயம் சிக்காகோவிலுள்ள அந்த வயோதிப பரிசுத்தவான் இவ்விதம் கூறினார்: 'அந்த மனிதன் கல்வியறிவு பெற்றவனாய் மேலே சென்று, மீண்டும் வரும்போது தோல்வியடைந்தவனாய் தலைகுனிந்து கீழேயிறங்கி வந்தான். அவன் எம்முறையில் கீழே இறங்கி வந்தானோ, அவ்விதம் மேலே சென்றிருந்தால் அவன் மேலே சென்றவிதமாய் கீழே இறங்கி வந்திருப்பான்', நல்லது, அது சரி. பாருங்கள்?
435. உங்களைத் தாழ்த்துங்கள். தாழ்மையுள்ளவர்களாய் இருங்கள். வினோதமானவர்களாக இருக்க முயலவேண்டாம். இயேசுவை நேசியுங்கள். பாருங்கள்? 'ஆண்டவரே, என் இருதயத்தில் கபடு இருந்தால், என்னிடம் ஏதாவது தவறு காணப்பட்டால், பிதாவே அதை களைந்து போடும், நான் அவ்விதம் இருக்க விரும்பவில்லை' என்று ஜெபியுங்கள். 'ஆண்டவரே, அந்த நாளிலே அவர்களில் ஒருவராக எண்ணப்பட நான் விரும்புகிறேன், அந்த நாள் சமீபித்து வருகிறதை நான் அறிகிறேன்'.
436. தேவன் மாத்திரமே அந்த முத்திரைகளைத் திறக்க வல்லவரா யிருக்கிறார் என்பது நினைவிருக்கட்டும். நாம் அதற்காக அவர் பேரில் சார்ந்திருக்கிறோம். தேவன் உங்களை ஆசீர்வதிப்பாராக!
437. நாம் இன்று பிற்பகல் மறுபடியும் சந்திக்குமுன், நம்முடைய போதகர் உங்களுக்கு சில வார்த்தைகளைச் சொல்லுவார் என்று நான் நினைக்கிறேன். போதகரே, பாட்டு ஆராதனை ஆறரை மணிக்கு துவங் கும் அல்லவா? (சகோதரன் நெவில் "ஆறரை மணிக்குத் துவங்கும் என்று கூறுகிறார் - ஆசி) ஆறரை மணிக்கு ('கதவுகள் ஆறு மணிக்குத் திறக்கப்படும்'') கதவுகள் ஆறு மணிக்குத் திறக்கப்படும். பாட்டு ஆராதனை ஆறரை மணிக்கு ஆரம்பிக்கப்படும்.
438. கர்த்தருக்குச் சித்தமானால், இன்று இரவு ஏழு முத்திரைகளால் முத்தரிக்கப்பட்ட புஸ்தகம் என்ற பொருளில் நான் பேசுவேன். அதன் பின், திங்கள் இரவு வெள்ளைக் குதிரையின் மேல் சவாரி செய்பவனைக் குறித்தும், செவ்வாய் இரவு... கறுப்புக் குதிரையின் மேல் சவாரி செய்பவனைக் குறித்தும், புதன் இரவும், சாம்பல் நிறக்குதிரை, சிவப்பு குதிரையின் மேல் சவாரி செய்பவனைக் குறித்தும் பேசுவேன். அதன்பின் நான்கு, ஐந்து, ஆறு முத்திரைகள், அதன்பின் ஞாயிறு இரவு... அடுத்த ஞாயிறு காலையில் சுகமாக்கும் ஆராதனை இருக்கலாம். அதை நான் அறியேன்.
439. இப்பொழுது ஞாபகங் கொள்ளுங்கள். தேவனுடைய ஊழியத் திற்கென்று நம்மையும், இந்தச் சபையையும் நாம் பிரதிஷ்டை செய் துள்ளோம். தேவன் உங்களை ஆசீர்வதிப்பாராக.
440. நமக்கு ஒரு மணி நேரம் தாமதமாகிவிட்டது. நீங்கள் என்னை மன்னிப்பீர்களா? (சபையார் 'ஆமென்” என்கின்றனர்-ஆசி) நான் அவ்விதமாக தாமதப்படுத்த வேண்டுமென்று கருதவில்லை. பாருங்கள்? ஆனால், பாருங்கள், நான் இந்த வாரம் உங்களிடமிருந்து, உங்களை விட்டு பிரிந்து செல்ல வேண்டியுள்ளது. நான் எங்கு செல்வேன் என்று எனக்குத் தெரியாது. ஆனால் அவர் அனுப்பும் இடத்திற்குச் செல்வேன். நான் உங்களுடன் நித்தியத்தைக் கழிக்க விரும்புவதால், எனக்குக் கிடைக்கின்ற ஒவ்வொரு நிமிடத்தையும் உங்களிடம் வைக்க நான் விரும்புகிறேன். தேவன் உங்களை ஆசீர்வதிப்பாராக. இப்பொழுது, சகோதரன் நெவில்























ஏழு சபையின் காலங்களுக்கும் ஏழு முத்திரைகளுக்கும் இடையேயுள்ள பிளவு
THE BREACH BETWEEN THE SEVEN CHURCH AGES AND THE SEVEN SEALS
63-03-17E
பிரான்ஹாம் கூடாரம்,ஜெபர்ஸன்வில், இந்தியானா

1. மாலை வணக்கம், நண்பர்களே. இன்றிரவு ஆராதனையில் பங்கு கொள்ள மறுபடியுமாக தேவனுடைய வீட்டிற்குள் வருவதும், காலையிலிருந்து மன்னாவைப் புசித்து வாழ்ந்து அவருடைய மகத்தான பிரசன்னத்தின் மூலமாய் நம் ஆத்துமாக்கள் அபரிமிதமாய் ஆசீர்வதிக்கப்படுவதும் ஓர் சிறந்த சிலாக்கியமாகும். இப்பொழுது, இன்றிரவு 'ஏழு சபையின் காலங்களுக்கும் ஏழு முத்திரைகளுக்கும் இடையேயுள்ள பிளவு' என்னும் பொருளை முதலாவதாக ஆராய்வோம்.
2. இன்று பகல் வேளையில், நான் ஒரு நண்பருடன் பேசிக் கொண்டிருந்தேன். கர்த்தருக்குச் சித்தமானால், வரப்போகும் கோடைக் காலத்தில், அதற்குள் அவர் என்னைத் தம் வீட்டிற்கு அழைத்துக் கொள்ளாவிட்டால், அல்லது நான் அயல் நாடுகளுக்குச் செல்லாமலிருந்தால்,மறுபடியுமாக ஏழு கடைசி எக்காளத்தைக் குறித்துப் பேச விரும்புகிறேன். பாருங்கள், இவையெல்லாம் ஒன்றோடொன்று இணைகின்றன. அதன் பிறகு, 'ஏழு கடைசி வாதைகள்' உண்டு. இவையனைத்தும் ஒன்றுடன் ஒன்று பொருந்துவதை பிரசங்கத்தில் நாம் காணலாம்.
3. ஆகவே, இன்றிரவு, நாம் ஒருவித அமைதியுடன் இருக்கும் இந்நேரத்திலே.... இன்றிரவு என் பிரசங்கம் சற்று நீண்டதாக இருக்கலாம். நான் இங்கு வந்தவுடன்... பீனிக்ஸ் (Phoenix) பட்டிணத்தில் நான் எத்தனை பிரசங்கங்கள் நிகழ்த்தினபோதிலும், ஒரு முறையாவது என் தொண்டை கரகரப்பாகவில்லை . பாருங்கள். அது சரி. ஓ, என்னே ! நான் அங்கு கடினமாய் பிரசங்கித்தேன். இருபத்தேழு ஆராதனைகள் அங்கு தொடர்ச்சியாக நடத்தினேன் என்று நினைக்கிறேன். என்றாலும் என் தொண்டை கரகரப்பாகவேயில்லை. இங்குள்ள மோசமான சீதோஷ்ண நிலைதான் (தொண்டை கரகரப்பாவதற்கு) காரணம். நீங்கள் பாருங்கள். இது ஒரு பள்ளத்தாக்கு. இங்குள்ள சீதோஷ்ண நிலை ஆரோக்கியமானது தான். நான் என்ன கூறுகிறேன் என்று நீங்கள் அறிவீர்கள். ஆனால் ஒரு போதகர் இங்கு தன் பிரசங்கத்தை நிகழ்த்தும்போது, ஆரம்பத்திலேயே தொண்டை கரகரப்பாகி விடுகிறது. ஆகையால்தான் இது மோசம் என்கிறேன்.
4. என் தொண்டையில் என்ன கோளாறு என்று பார்க்கும்படியாக வைத்திய நண்பர் ஒருவர், ஒருமுறை என் தொண்டையைப் பரிசோதித்து, 'தொண்டையில் எவ்வித கோளாறுமில்லை; அதிகம் பிரசங்கித்ததினால் குரல்வளை சற்று கடினப்பட்டிருக்கிறது' என்றார். நல்லது, நான்- நான்-, நான் அதை விரும்புகிறேன் என்பதை நீங்கள் அறிவீர்கள். என் தொண்டை பிரசங்கிப்பதற்கு உபயோகமாயிருந்தால் அதுவே போதுமென்று நான் ஆறுதல் கொண்டேன். நீங்கள் பாருங்கள். தேவனுடைய ராஜ்யத்தைக் குறித்துப் பிரசங்கிக்க இது போதிய அளவுக்கு நன்றாயிருக்கிறது.
5. இப்பொழுது, பவுல் அநேக அடிகளைப் பெற்று தன் சரீரத்தில் இயேசுகிறிஸ்துவின் அச்சடையாளங்களைப் பெற்றிருந்தது போல், நம் மால் அடிகளைத் தாங்கி அவைகளைப் பெற்றுக்கொள்ள முடியாது. ஆனால் தவறுகளுக்கு எதிராக நாம் பிரசங்கித்து, அதற்கெதிராக நமது சத்தத்தை எழுப்புகையில் நமது தொண்டையில், நமக்கு வருகின்ற ஒரு அச்சடையாளத்தை நம்மால் தாங்கிக்கொள்ள முடியும். ஆகையால் கிறிஸ்துவினிமித்தம் அடிக்கப்பட வேண்டிய அவசியம் இதுவரை நமக்கு உண்டாயிருக்கவில்லை என்பதற்காக நாம் தேவனே ஸ்தோத்தரிப்போம். ஆகவே நாம்...
6. உங்களில் எத்தனை பேர், 'ஐயன்மீர், இதுவா சமயம்?' என்னும் என் செய்தியை கேட்டிருக்கிறீர்கள், அல்லது புத்தகத்தில் வாசித்திருக் கிறீர்கள்? 'ஐயன்மீர், இதுவா சமயம்?' அது என்னை சற்று அலட்டிக் கொண்டிருக்கிறது. நீங்கள் இதுவரை கேட்காமலிருந்தால் எப்படி யாவது நீங்கள் அதைக் கேட்க வேண்டும் என்பதே என் விருப்பமாகும். அது ஒருவிதத்தில் என்னை அலட்டிக் கொண்டிருந்தது. ஆராதனை தொடங்கும் முன்பு இதை கூற விரும்புகிறேன். ஒரு வாரம் அல்லது பத்து நாட்களுக்கு முன்பு என் மன அமைதி குலைந்து போனது. அது என்ன என்று அறியாததினால் என்னால் ஆராதனைகளும்கூட நடத்த முடியவில்லை. மோசமான ஏதோ ஒன்று சம்பவிக்கப்போகிறது எனும் எண்ணம் மனதில் குடிக் கொண்டது. அது என்னவென்று எனக்குப் புரியவில்லை . ஆகவே நான்....
7. ஆகவே, விடியற்காலையில் நான் எழுந்து சபினோ கான்யானுக்குச் (Sabino Canyon) சென்றேன். அது என் வீட்டிலிருந்து முப்பது அல்லது நாற்பது நிமிடங்கள் மோட்டார் பிரயாணம் செய்யும் தொலைவில் உள்ளது. மலையின்மேல் செல்ல முப்பது மைல் நீளமுள்ள ரஸ்தா அமைக் கப்பட்டுள்ளது.
8. அது ஒரு விசித்திரமான ஸ்தலமாகும். நான் புறப்படும் ஸ்தலத்தில் உஷ்ணம் 80 அல்லது 90 டிகிரிகள் இருக்கும். ஆனால் நான் முப்பது நிமிடம் பிரயாணம் செய்து அந்த மலையின் உச்சியை அடையும்போது அங்கு 8 அடி ஆழத்திற்கு பனி உறைந்திருக்கும். நீங்கள் பாருங்கள். சமீபத்தில் பீனிக்ஸ் பட்டிணத்தில் உஷ்ணம் 28 டிகிரிகள் இருந்தது. நீச்சல் குளத்தை அதன் காரணமாக உஷ்ணப்படுத்த வேண்டியிருந்தது. அங்கிருந்து நான் நாற்பது நிமிடங்கள் மோட்டார் பிரயாணம் செய்து ப்ளாக் ஸ்டாஃப் (Flag Staff) என்னும் இடத்தை அடைந்தவுடன் அங்கு உஷ்ணம் பூஜ்யத்திற்குக் கீழ் நாற்பது டிகிரிகள் இருந்தது. பாருங்கள்? அதுதான் பாலைவனத்திற்கும், குளிர்ப் பிரதேசங்களுக்குமுள்ள ஓர் வித்தி யாசம். ஆனால், ஆஸ்துமாவினால் அவதியுறுவோர்க்கு பாலைவன சீதோஷ்ணம் ஆரோக்கியமுள்ளது.
9. ஆனால், இப்பொழுது, நான் அந்த மலைக்கு (கான்யானுக்கு) சென்று என்னால் ஏற முடிந்த அளவுக்கு நான் உயரே சென்றேன். அங்கு உட்கார்ந்துக் கொண்டு என் அமைதி குலைதலுக்கு காரணமென்ன என்று ஆண்டவரை வினவினேன். எனக்கு என்ன செய்வதென்றே புரியவில்லை .
10. நான் அவ்வாறு ஜெபித்துக் கொண்டிருக்கும் சமயம், ஒரு விசித்திரமான சம்பவம் நிகழ்ந்தது. நான் உங்களிடம் உண்மையைக் கூற விரும்புகிறேன். ஒருக்கால் நான் அங்கு உறங்கியிருக்கலாம். அல்லது நினைவு இழந்த நிலையில் (trance) நான் இருந்திருக்கக் கூடும். அல்லது ஒரு தரிசனமாக இருந்திருக்கலாம். அது ஒரு தரிசனம்தான் என்று நான் நம்ப வகையுண்டு. நான் என் கைகளை உயர்த்திய வண்ணம், ''கர்த்தாவே, அந்த வெடியின் அர்த்தம் என்ன? ஒரு கூர் நுனி கோபுரத்தின் (Pyramid) அமைப்பில் ஏழு தூதர்கள் இறங்கி வந்து என்னை தூக்கிச் சென்று கிழக்கு திசையை நோக்கி சென்றதன் அர்த்தம் என்ன?'' என்று கேட்டேன்.
11. நான் நின்றவாறு ஜெபித்துக் கொண்டிருக்கும்போது, ஒரு காரியம் சம்பவித்தது. என் கையில் ஏதோ ஒன்று விழுந்தது. நீங்கள் ஆவிக்குரிய காரியங்களைப் புரிந்துகொள்ள முடியாதிருந்தால், இது மிகவும் விசித்திர மாகத் தென்படும் என்று நான் அறிவேன். ஆனால் என் கையில் ஏதோ ஒன்று விசையுடன் வந்து வீழ்ந்தது. நான் பார்த்தபோது, அது ஒரு பட் டயம். அதன் கைப்பிடி நான் இதுவரை கண்டிராத சிறந்த அழகுள்ள முத்துக்களால் உண்டாக்கப்பட்டிருந்தது. பாதுகாப்பு (guard), அது எங்கிருக்கிறது என்று உங்களுக்குத் தெரியும் என்று நினைக்கிறேன். வாள் சண்டையிடும்போது, குத்தப்படாதிருக்க, கைகளை அங்கு வைத்துக் கொள்வது வழக்கம். அது பொன்னினால் செய்யப்பட்டிருந்தது, கத்தியின் பாகம் அதிக நீளமில்லாமல் காணப்பட்டது. ஆனால் அது பளப்பளப்பான வெள்ளியினால் செய்யப்பட்டு மிகக் கூர்மையாயிருந் தது. அதுவரை நான் கண்டிராத அளவுக்கு அழகுள்ளதாக அது விளங் கினது. என் கையில் அது சரியாகப் பொருந்தினது. ஆகவே, நான் அதைப் பிடித்துக்கொண்டு, 'எவ்வளவு அழகாயிருக்கிறது' என்று சொல்லிக் கொண்டேன். நான் அதை உற்று நோக்கினேன். "பட்டயத்தைக் கண்டாலே எனக்கு அதிக பயம் அல்லவா?'' என்று நினைத்தேன். பட்டயம் உபயோகித்த காலங்களில் நான் இல்லாமல் இருந்ததற்கு நான் மகிழ்ச்சியடைந்ததுண்டு. ''இந்த பட்டயத்தை வைத்துக் கொண்டு நான் என்ன செய்வேன்?' என்று நான் சிந்தனை பண்ணினேன்.
12. நான் அதைக் கையில் பிடித்துக் கொண்டிருக்கும்போது, எங்கிருந்தோ ஒரு சத்தம் தோன்றி, "அது அந்த ராஜாவின் பட்டயம்'' என்றுரைத்தது. அதன்பின்பு அது என்னை விட்டு எடுக்கப்பட்டது.
13. நல்லது, "அது அந்த ராஜாவின் பட்டயம்'' என்பதின் அர்த்தம் என்னவென்று நான் ஆச்சரியப்பட்டேன்; ஆலோசித்தேன். அந்த சத்தம் 'அது ஒரு ராஜாவின் பட்டயம்' என்று சொல்லியிருந்தால், நான் அப்பொழுது புரிந்து கொண்டிருப்பேன் என்று ஆலோசித்தேன். ஆனால் அது 'அந்த ராஜாவின் பட்டயம்' (The King's Sword) என்று கூறினது 'அந்த ராஜா' என்று திண்ணமாக அழைக்கப்படுபவர் ஒருவர்தான் உண்டு. அவர்தான் தேவன். அவருடைய இந்த பட்டயம் இருபுறமும் கருக்குள்ள எந்த பட்டயத்திலும் கருக்கானதாய் இருக்கிறது. பாருங்கள்? ''நீங்கள் என்னிலும் என் வார்த்தைகள் உங்களிலும் நிலைத்திருந்தால்...'' பாருங்கள்? ஆகவே நான் நினைத்தேன்...
14. வாள் போரைக் குறித்த எந்த விதிமுறையும் எனக்குத் தெரியாது. ஆனால் சண்டையிடும் இருவரும், ஒருவர் பட்டயத்தின் மேல் மற்றொருவரின் பட்டயம் அமரும் நிலைக்கு (Lock) வரும்போது, அதன்பிறகு வெற்றி போரிடுபவரின் பலத்தைச் சார்ந்தது. ஏனெனில் பட்டயங்களின் முனைகள் அந்நிலையில் ஒருவரோடொருவரின் இருதயத்தை நோக்கி யிருக்கும். பாருங்கள்? அவர்கள் போரிடும்போது, அந்த இருவாட்களும் ஒன்றோடொன்று மோதிக்கொள்ளும். அதிக பலம் பொருந்தியவன் பட்ட யத்தை எதிரியின் இருதயத்தில் ஊடுருவச் செய்வான்.
15. அவ்வாறே தேவனுடைய வார்த்தை பட்டயமாயிருப்பினும், அதை எதிரியின் இருதயத்தில் பாயச் செய்ய பலத்த விசுவாசம்' என்னும் பலமுள்ள கை தேவைப்படுகிறது. இப்பொழுது... நான் இவைகளில் ஒன்றையும் அறியாதவனாய். ஆகவே, நான் அவரிடத்தில் பெற்றதை யெல்லாம் உங்களிடம் கூறி விட்டேன். நமது கர்த்தரும், பிதாவி னிடத்திலிருந்து அவர் பெற்ற அனைத்தையும் ஒன்றையும் மறைக்காமல் எடுத்துக் கூறியிருக்கிறார். நானும் அவ்வப்போது எனக்கு வெளிப்படும் போது, உங்களிடம் எல்லாவற்றையும் சொல்லுவேன். இப்பொழுது, நீங்கள் உண்மையாகவே ஞானமுள்ளவர்களாய், ஜெபம் செய்துக் கொண்டிருந்தால் வெகு விரைவில் முக்கியமான ஒன்றைப் புரிந்து கொள்வீர்கள் என்று நான் நிச்சயம் கொண்டிருக்கிறேன். இப்பொழுது அது கூடிய சீக்கிரத்தில் வெளிப்படும்.
16. நாமெல்லாரும் வெளிப்படுத்தின விசேஷம் 5-ம் அதிகாரத்தை எடுத்துக் கொள்வோம். அது இயேசுகிறிஸ்துவின் வெளிப்படுத்தலின் புத்தகம் என்று அழைக்கப்படுகின்றது.
17. நாளை இரவு 'முதலாவது…. முத்திரை'. அது முதல் நான்கு முத்திரைகள் ஒவ்வொன்றிலும் ஒவ்வொரு குதிரையின் மேல் சவாரி செய்த நால்வரைக் குறித்து திறக்கப்படுவதில் இது முதல் முத்திரையா கும். இந்த நான்கு முத்திரைகளும் பூமியைத் தாக்குகின்றன. திங்கள், செவ்வாய், புதன், வியாழன் இந்நாட்களுக்குள் இந்த நான்கு முத்திரை களைக் குறித்து செய்தி கொடுக்கலாம். அதன் பின்னர் ஐந்தாம், ஆறாம், ஏழாம் முத்திரைகள். அவை சற்று நீண்டதாயிருக்கும். அது நீங்கள் இளைப்பாறுவதற்கு சற்று ஏதுவாயிருக்கும்.
18. ஒவ்வொரு நாளும் இரவு 7 மணிக்கு கூட்டங்களைத் தொடங்க முடிவு செய்திருக்கிறோம். நான் சரியாக 7.30 மணிக்கு மேடைக்கு வருவேன். அப்பொழுது நள்ளிரவில் நாம் கூட்டத்தை முடித்து வெளி யேறலாம். நான் இன்று காலை கொடுக்கப்பட்ட சமயத்திற்கு மேல் ஒரு மணி நேரம் அதிகமாகப் பிரசங்கித்துவிட்டேன். நான் அவ்விதம் செய்ய வேண்டுமென்று நினைக்கவில்லை. நான் அது எப்பொழுது என்று...
19. ஏனென்றால், முதலாவது (குதிரையின்மேல்) சவாரி செய்பவன் யார் என்று எனக்குத் தெரியாது. இரண்டு, மூன்று, நான்கு, ஐந்து, ஆறு அல்லது ஏழு முத்திரைகள் என்னவென்றும் நான் அறியேன். இந்த முத்திரைகளின் இரகசியத்தை நான் இதுவரை அறியேன். பாருங்கள்? அதை எனக்கு வெளிப்படுத்த நான் தேவன் பேரில் சார்ந்திருக்கிறேன். தேவன் கிருபையாய் இவ்வாரம் உதவி செய்வார் என்று நம்பி... நீங்கள் அதை ஆழமாய்ப் புரிந்து கொண்டால்...
20. நான் தரிசனத்தில் காண்பவைகளை, தேவன் அனுமதித்தாலன்றி, என்னால் வெளிப்படையாகக் கூற முடியாது. ஒரு வீட்டிற்கு நீங்கள் செல்லுங்கள். அங்கு ஒரு தொப்பியைக் காண்பீர்கள். இந்தக் குழந்
தையை அவ்விடத்தில் கிடத்தினாலன்றி அது சுகம் பெறாது' என்றெல் லாம் நான் சொல்வதை நீங்கள் எத்தனையோ முறை கேட்டதுண்டு அல்லவா? நான் அவர்களிடம் அவ்வாறு கூற முடியாது. நானாகவும் அந்தக் குழந்தையைத் தூக்கிச் சென்று அந்த ஸ்தலத்தில் கிடத்த முடியாது. அக்குழந்தை எவ்வாறாயினும் அந்த இடத்தில் சேர்ந்தாக வேண்டும். யாராவது ஒருவர் அதை அங்கு கொண்டு செல்ல வேண்டும். அப்பொழுது அக்குழந்தை சுகம் பெறுவதற்கு எல்லாம் சரியாக அமைந் திருக்கும். அந்த சமயத்தில்தான் நான் அக்குழந்தையைக் குறித்து கண்ட தரிசனத்தை வெளிப்படுத்த முடியும்.
21. ஆகையால், நீங்கள் ஜெப சிந்தையில் இருங்கள். நாம் வேதத் தைப் படிக்கும் முன்பு தலை வணங்கி அவரிடம் பேசுவோம்.
22. கர்த்தராகிய இயேசுவே, நாங்கள் முற்றிலும் குறையுள்ளவர் களாயிருக்கிறோம். காலத்தின் பயண இலக்கில் ஆத்துமாக்கள் காத்திருக்கும் இந்த மகா பரிசுத்தமான நேரத்தில் உம்மிடம் அனுமதி பெறாமல், இந்த பரிசுத்த வேதபுத்தகத்தைப் படித்து அதன் அர்த்தத்தை விளக்க நாங்கள் முயற்சி செய்ய மாட்டோம். இந்த புத்தகத்தின் அர்த்தத்தை ஒருவர் மாத்திரமே வெளிப்படுத்த முடியும். அவர் இப்பொழுது முன்வந்து உம்முடைய ஊழியக்காரரின் பலவீனமான முயற்சிகளை ஆசீர்வதிக்க வேண்டுகிறோம். வார்த்தை புறப்பட்டுச் செல்லும்போது அதனை ஆசீர்வதியும். அது பரிசுத்த ஆவியின் வல்லமையினால் செல்லட்டும். நீதியின் மேல் பசிதாகம் கொண்டு தேவனுடைய சித்தத்தை அறிந்துகொள்ள விரும்பும் ஆவிக்குரிய நிலத்தையுடைய யாவர்மேலும் அது விழுந்து அதன் பலனைக் கொடுக்கட்டும். நாங்கள் கேட்பவைகளை அளியும், ஆண்டவரே. எல்லாத்துதியும் உமக்கே உரியது. ஆத்தும் பசி, தாகம் கொண்டவர்கள் இன்றிரவு தேவனுடைய வார்த்தையிலிருந்து ஆகாரமும் தண்ணீரும் பெற்றுக்கொள்ளட்டும். இவையாவையும் வெளிப்பாட்டை அளிக்கவல்ல கர்த்தராகிய இயேசு கிறிஸ்துவின் நாமத்தில் கேட்கிறோம். ஆமென்.
23. நாம் இப்பொழுது வெளிப்படுத்தின விசேஷம் 5-ம் அதிகாரத்தை தியானிக்கப் போகிறோம். இது ஏழு முத்திரைகளல்ல. அது ஏழு சபைகளின் காலங்களுக்கும் ஏழு முத்திரைகளுக்கும் இடையேயுள்ள பிளவாகும். இப்பொழுது... ஆறாம் அத்தியாயமும் கூட...
24. வெளிப்படுத்தின விசேஷம் 4-ம் அதிகாரத்தில் சபை எடுக்கப் பட்ட பின்னர், நடைபெறவிருக்கும் சில சம்பவங்கள் கூறப்பட்டுள்ளன. சபையானது வெளிப்படுத்தின விசேஷம் 3-ம் அதிகாரத்தில் மேலே செல்லுகிறது. சபையானது வெளிப்படுத்தின விசேஷம் 19-ம் அதிகாரம் வரை திரும்பி வருவதில்லை. பாருங்கள்? ஆகையால் சபையானது உபத்திரவ காலத்தில் பங்கு கொள்வதில்லை. இந்தக் கருத்து, நான் இது வரை அறிந்துள்ள எல்லா போதகர்கள் கொண்டிருக்கும் கருத்துக்கு முரண்பட்டது. நான் அவர்களுடன் இணங்காமல் இருக்க வேண்டும் என்பதற்கல்ல. நான் உங்கள் சகோதரனாய் இருக்க விரும்புகிறேன். ஆதலால் நான் உண்மையென்று திண்ணமாக அறிந்திருப்பதை உங்களுக்குப் போதித்தாக வேண்டும். சபையானது உபத்திரவ காலத்திற்கு முன் எடுக்கப்படாவிட்டால், மற்றைய சம்பவங்களை அதனுடன் என்னால் பொருத்த இயலவில்லை. நீங்கள் பாருங்கள்? சபை உபத்திரவக் காலத்துக்கு முன்பு செல்கின்றதோ, அல்லது பின்பு செல்கின்றதோ, எவ்வாறாயினும் நான் அதனுடன் செல்ல விரும்புகிறேன். அதுதான் முக்கியமான காரியமாகும்.
25. இவைகளை நாம் யூகிக்கிறோம். ஆகவே, இப்படிப்பட்ட காரி யங்களை, கல்வியறிவு இல்லாத நான், பழைய ஏற்பாட்டின் சம்பவங்களை முன்னடையாளமாகக் கொண்டு ஒப்பிட்டுப் பார்க்கிறேன். பழைய ஏற்பாட்டில் என்ன நிகழ்ந்தது, அது எப்படி இருக்கின்றது என்பது புதிய ஏற்பாட்டில் நிகழும் சம்பவத்திற்கு நிழலாக அல்லது முன்னடையாளமாக அமைந்துள்ளது என்று நான் காணும்போது, இந்த புதியதைக் குறித்து கருத்து என்ன என்பதை நான் உடையவனாயிருப்பேன். பாருங்கள்? நோவா உபத்திரவம் உண்டாவதற்கு முன்னே பேழைக்குள் சென்றான். பாருங்கள்? அது ஓர் முன்னடையாளம். ஆனால் நோவா பேழைக்குள் பிரவேசிக்கும் முன்பே ஏனோக்கு எடுத்துக் கொள்ளப்பட்டான். பாருங்கள்? அழிவிற்குரிய ஒரு சிறிய உபத்திரவம்கூட தொடங்குவதற்கு முன்பே லோத்து சோதோமிலிருந்து வெளியேற்றப்பட்டான். ஆனால் ஆபிரகாம் உபத்திரவ காலத்துடன் எப்பொழுதுமே சம்பந்தப்படவில்லை. பாருங்கள்? முன்னடையாளங்கள்.
26. நாம் இப்பொழுது முதல் மூன்று வசனங்களைப் படிப்போம். அன்றியும், உள்ளும் புறம்பும் எழுதப்பட்டு, ஏழு முத்தி ரைகளால் முத்திரிக்கப்பட்டிருந்த ஒரு புஸ்தகத்தைச் சிங்கா சனத்தின் மேல் வீற்றிருக்கிறவருடைய வலது கரத்திலே கண்டேன். புஸ்தகத்தைத் திறக்கவும் அதின் முத்திரைகளை உடைக்கவும் பாத்திரவான் யார் என்று மிகுந்த சத்தமிட்டுக் கூறுகிற பலமுள்ள ஒரு தூதனையுங்கண்டேன். வானத்திலாவது, பூமியிலாவது, பூமியின் கீழாவது, ஒரு வனும் அந்த புஸ்தகத்தைத்திறக்கவும், அதைப்பார்க்கவும் கூடாதிருந்தது. (என்னே ஒரு புத்தகம்) ஒருவனும் அந்த புஸ்தகத்தைத் திறந்து வாசிக்கவும் அதைப் பார்க்கவும் பாத்திரவானாகக் காணப்படாததினால் நான் மிகவும் அழுதேன்.
27. இப்பொழுது, நீங்கள் அபாத்திரத்தைக் குறித்து பேசுகின்றீர்கள்? இங்கு எந்த மனிதனும் அதைப் பார்க்கக்கூட பாத்திரவானாய் இல்லை எந்த இடத்திலும் இல்லை. அப்பொழுது மூப்பர்களில் ஒருவன் என்னை நோக்கி: நீ அழ வேண்டாம்; இதோ, யூதா கோத்திரத்துச் சிங்கமும் தாவீதின் வேருமானவர் புஸ்தகத்தைத் திறக்கவும் அதின் ஏழு முத்திரைகளையும் உடைக்கவும் ஜெயங்கொண்டிருக்கிறார் என்றான். அப்பொழுது இதோ அடிக்கப்பட்டவண்ணமாயிருக்கிற ஒரு ஆட்டுக்குட்டி சிங்காசனத்திற்கும், நான்கு ஜீவன்களுக்கும், மூப்பர்களுக்கும் மத்தியிலே நிற்கக் கண்டேன். அது ஏழு கொம்புகளையும் ஏழு கண்களையும் உடையதாயிருந்தது; அந்தக் கண்கள் பூமியெங்கும் அனுப்பப்படுகிற தேவனுடைய ஏழு ஆவிகளேயாம். அந்த ஆட்டுக்குட்டியானவர் வந்து சிங்காசனத்தின் மேல் உட்கார்ந்தவருடைய வலது கரத்திலிருந்த புஸ்தகத்தை வாங்கினார். (ஆங்கிலத்தில் எடுத்தார் (took) என்றுள்ளது தமிழாக்கியோன்).
28. நாம் வெளிப்படுத்தின விசேஷம் 5-ம் அதிகாரம் 7-ம் வசனத்து டன் சிறிது நேரம் நிறுத்துவோம்
29. ஏழு முத்திரைகளால் முத்தரிக்கப்பட்ட இந்த புஸ்தகம் வெளிப் படுத்தின விசேஷம் 10-ம் அதிகாரத்தில் கூறப்பட்டுள்ள ஏழு இடிமுழக்கங்கள் முழங்கும் சமயத்தில் வெளிப்படுகின்றது. இப்பொழுது நீங்கள் குறித்துக் கொண்டிருந்தால்... நாம் அதற்குள் செல்லும் முன்பாக, சரிவர புரிந்து கொள்ள நாம் 10-ம் அதிகாரத்தைப் படிப்போம். இப்பொழுது இது கடைசிக்காலத்தைக் குறிக்கிறது. கவனியுங்கள். பின்பு பலமுள்ள வேறொரு தூதன் வானத்திலிருந்து இறங்கி வரக் கண்டேன்; மேகம் அவனைச் சூழ்ந்திருந்தது. அவனுடைய சிரசின்மேல் வானவில்லிருந்தது...
30. நீங்கள் நன்றாக கவனித்தால், அது கிறிஸ்து என்று விளங்கும். பாருங்கள்? அவர் பழைய ஏற்பாட்டில் உடன்படிக்கையின் தூதன்'' என அழைக்கப்படுகிறார். அவர் இப்பொழுது யூதர்களிடம் நேரடியாக வருகிறார். ஏனெனில் சபை அப்பொழுது ஏற்கனவே எடுக்கப்பட்டு விட்டது. பாருங்கள்? அது சரி. .... அவனுடைய முகம் சூரியனைப் போலவும், அவனுடைய கால்கள் அக்கினி ஸ்தம்பங்களைப் போலவும் இருந்தது.
31. வெளிப்படுத்தின விசேஷம் முதலாம் அதிகாரத்தில் தூதன் என்று யார் அழைக்கப்படுகிறது என்பது நினைவிருக்கிறதா? அதுவேதான். அங்கு 'தூதன்' என்னும் பதம் இவ்வுலகில் தேவனுடைய செய்தியைக் கொண்டு வரும் ஒரு செய்தியாளனைக் குறிக்கிறது. இப்பொழுது அவர் இஸ்ரவேல் ஜனங்களுக்குத் செய்தியாளனாக, தூதனாக வருகிறார். பாருங்கள்? சபை ஏற்கனவே எடுக்கப்பட்டு விட்டது... அல்லது அது எடுக்கப்படவிருக்கிறது. அவர் தமது சபைக்கு வருகிறார். இப்பொழுது கவனியுங்கள். திறக்கப்பட்ட ஒரு சிறு புஸ்தகம் அவன் கையில் இருந்தது...
32. இப்பொழுது இங்கே 5-ம் அதிகாரத்தில் அந்த புஸ்தகம் மூடப் பட்டு முத்திரிக்கப்பட்டிருந்தது. இங்கு அது திறக்கப்பட்டுள்ளது. அவர் கையிலிருந்த சிறு புஸ்தகம் திறக்கப்பட்டு விட்டது. அந்த நாளிலிருந்து முத்திரிக்கப்பட்டிருந்த அந்த புஸ்தகம் இப்பொழுது திறந்துள்ளது. இன்று இரவு நாம் அதற்கு வருகிறோம். "திறக்கப்பட்ட ஒரு சிறு புஸ்தகம் அவன் கையிலிருந்தது. ஓ.. எப்படி சூரியனானது... தூண்கள். ஒரு நிமிடம் பொறுத்துக் கொள்ளுங்கள். நான் மறுபடியுமாக அந்த வசனத்தை வாசிக்கட்டும். திறக்கப்பட்ட ஒரு சிறு புஸ்தகம் அவன் கையில் இருந்தது: தன் வலது பாதத்தைச் சமுத்திரத்தின் மேலும், தனது இடது பாதத்தை பூமியின் மேலும் வைத்து, சிங்கம் கொச்சிக்கிறது போல மகா சத்தமாய் ஆர்ப்பரித்தான்...
33. அவர் யூதா கோத்திரத்தின் சிங்கம் என்பதனை நாமறிவோம்; 5-ம் அதிகாரத்தில் - அவர் ஆட்டுக்குட்டியாக தோற்றமளிக்கிறார், இங்கே அவர் சிங்கம். பாருங்கள்? ... அவன் ஆர்ப்பரித்தபோது ஏழு இடிகளும் சத்தமிட்டு முழங்கின. (ஆங்கிலத்தில் ஏழு இடிகளும் தங்கள் சத்தங்களைக் கூறின என்னும் அர்த்தத்தில் உள்ளது? (Seven thunders uttered their voices) - -தமிழாக்கியோன்)
34. இப்பொழுது, அவன் கண்டவைகளை எழுத வேண்டுமென்று யோவானுக்குக் கட்டளை கொடுக்கப்பட்டிருந்தது. ஆகையால் அப்போஸ்தலனும் தீர்க்கதரிசியுமாகிய அவன் இதை எழுதுவதற்கென எழுது கோலை எடுக்கிறான்.
அவ்வேழு இடிகளும் தங்கள் சத்தங்களை முழங்கினபோது நான் எழுத வேண்டுமென்றிருந்தேன். அப்பொழுது ஏழு இடி முழக்கங்கள் சொன்னவைகளை நீ எழுதாமல் முத்திரை போடு என்று வானத்திலிருந்து ஒரு சத்தம் உண்டாகக் கேட்டேன்.
35. இப்பொழுது, அவை என்ன என்பது நமக்குத் தெரியாது. அவை இனிமேல் வெளிப்பட வேண்டும். அந்த இடி முழக்கங்கள் சொன்னவை பரிசுத்த வேதாகமத்தில் எழுதப்படவில்லை. சமுத்திரத்தின் மேலும் பூமியின் மேலும் நிற்கிறதாக நான் கண்ட தூதன், தன் கையை (இங்கே சகோ.பிரான்ஹாம் தன் கையை என்பதற்கு பதிலாக, தன் கைகளை (Hands) என்று படிக் கிறார் -தமிழாக்கியோன்) வானத்திற்கு நேராக உயர்த்தி (கவனி யுங்கள்).
36. கவனியுங்கள். நான் அணுக விரும்பும் வசனம் இங்குள்ளது. இனி காலம் செல்லாது; ஆனாலும் தேவன் தம்முடைய ஊழியக்காரராகிய தீர்க்கதரிசிகளுக்குச் சுவிசேஷமாய் அறிவித்தபடி, ஏழாம் தூதனுடைய சத்தத்தின் நாட்களிலே அவன் எக்காளம் ஊதப்போகிறபோது தேவ ரகசியம் நிறை வேறும் என்று வானத்தையும் அதிலுள்ளவைகளையும், பூமியையும் அதிலுள்ளவைகளையும், சமுத்திரத்தையும் அதிலுள்ளவைகளையும் சிருஷ்டித்தவரும், சதாகாலங்களி லும் உயிரோடிருக்கிறவருமானவர்மேல் ஆணையிட்டுச் சொன்னான்.
37. இப்பொழுது பாருங்கள்? ஏழு முத்திரைகளால் முத்தரிக்கப்பட்ட இந்த புஸ்தகத்தில் அடங்கியுள்ள இரகசியம் ஏழாம் சபையின் தூதனின் செய்தி முழங்கும்போது வெளிப்படும். பாருங்கள்? ''ஏழாம் தூதன் எக்காளம் ஊதத் தொடங்குகிறான்.'' அங்கு எழுதப்பட்டுள்ள அந்த செய்திகள்தான் இப்பொழுது ஒலி நாடாக்களிலும் புஸ்தகவடிவிலும் உள்ளன. இப்பொழுது அந்த செய்தி முழங்கும் தொடக்கத்தில், தேவ ரகசியம் நிறைவேற வேண்டும். பாருங்கள், அந்த நேரத்தில் ஏழாம் தூதனின் செய்தி முழங்குவதற்கு முன்பு, புஸ்தகத்தில் அடங்கியுள்ள தேவரகசியம் வெளிப்படுவதில்லை என்பதனைக் கவனியுங்கள்.
38. இப்பொழுது, இந்த குறிப்புக்கள் யாவும் நாம் முத்திரைகளைப் பற்றி தியானிக்கும்போது முக்கியமானதாய் இருக்கும் என்று நான் நிச்சயமாயிருக்கிறேன். ஏனெனில், இவையெல்லாம் ஒன்றோடொன்று பிணைந்தாக வேண்டும்.
39. இப்பொழுது எழுதப்பட்ட அந்த இரகசியத்தை எந்த மனிதனும் எங்கேயும் அறியமாட்டான். தேவன் மாத்திரமே, இயேசு கிறிஸ்துவே அதை அறிவார். பாருங்கள்? அது இரகசியமடங்கிய ஒரு புஸ்தகம். அது மீட்பின் புஸ்தகம். அதைப் பற்றி இன்னும் சற்று நேரத்தில் சிந்திப்போம். இதுவரை அந்த மீட்பின் புஸ்தகத்தை யாரும் முற்றிலுமாக புரிந்து கொள்ள இயலவில்லை. முதல் ஆறு சபையின் காலங்களில் அது ஆராயப்பட்டது. ஆனால், கடைசியில் ஏழாம் தூதன் அவன் இரகசியத்தை முழங்கும்போது, இதுவரை அக்காலத்தவர் ஆராய்ந்திருந்து விடுபட்டிருந்த தளர்ந்த முனைகள் யாவற்றையும் அவன் முடிவுறச் செய்வான். அந்த இரகசியங்களின் அர்த்தம் நேரடியாக தேவனிடத்திலிருந்து அவருடைய வார்த்தையாக புறப்பட்டு வந்து, தேவனுடைய முழு வெளிப்பாட்டையும் வெளிப்படுத்தும். அப்பொழுது தேவத்துவம், மற்றவை யாவும் தெளிவாக்கப்படும். சர்ப்பத்தின் வித்து, இன்னுமுள்ள மற்ற இரகசியங்கள் யாவும் வெளிப்படுத்தப்பட வேண்டும்.
40. இப்பொழுது நீங்கள் கவனியுங்கள். நான் கதை கட்டிக்கூறுவ தாக எண்ணவேண்டாம். அவையெல்லாம் ''கர்த்தர் உரைக்கிற தாவது”. நான் அதை உங்களுக்கு வேதத்திலிருந்து படித்துக் காட்டுகின்றேன். "ஏழாம் தூதனின் செய்தி முழங்கும்போது, தேவன் தம்முடைய பரிசுத்த தீர்க்கதரிசிகளின் மூலமாய் உரைத்த தேவ ரகசியம் நிறைவேறும்.'' இந்த தீர்க்கதரிசிகள் தாம் தேவனுடைய வார்த்தையை எழுதினர். ஏழாம் சபையின் காலமாகிய கடைசி சபையின் காலத்தில், அதற்கு முன்பிருந்த சபையின் காலங்களில் ஆராயப்பட்டு, விவரிக்கப் படாமல் விடப்பட்ட தளர்ந்த முனைகள் அனைத்தும் வெளிப்படுத்தப் படும்.
41. ஆகவே அந்த முத்திரைகள் உடைக்கப்பட்டு, தேவ ரகசியம் வெளிப்படுகையில், அந்த தூதன், அந்த செய்தியாளன், கிறிஸ்து கீழே இறங்கி வந்து தம்முடைய பாதத்தை பூமியின் மேலும் சமுத்திரத்தின் மேலும் வைக்கின்றார். அவருடைய சிரசின் மேல் வானவில் இருந்தது. பலமுள்ள தூதன் பூமிக்கு இறங்கும் இந்த வருகையின் நேரத்தில் இந்த ஏழாம் தூதன் பூமியில் ஏற்கனவே இருக்கிறான் என்பது நினைவிருக்கட்டும்.
42, யோவான் செய்தியைக் கொடுத்துக் கொண்டிருக்கும்போது, அதே சமயத்தில் மேசியா வந்ததற்கு இது ஒத்திருக்கிறது. இயேசுவை அறிமுகப்படுத்துவற்காக தான் குறிக்கப்பட்டவன் என்பதை யோவான் அறிந்திருந்தபடியால், தான் அவரைக் காண்பான் என்பது அவனுக்கு நன்றாகத் தெரியும்.
43. மல்கியா 4-ம் அதிகாரத்தில் எழுதப்பட்ட வாக்கியங்களின் மூலம் யோவானைப் போன்ற ஒரு எலியா கடைசிக் காலத்தில் இருக்க வேண்டு மென்றும், தேவனுடைய வார்த்தை அவனிடத்தில் வருமென்றும், அவன் பரிசுத்த ஆவியின் மூலம் தேவரகசியம் அனைத்தையும் வெளிப்படுத்தி, பிள்ளைகளின் விசுவாசத்தை அப்போஸ்தல பிதாக்களின் விசுவாசத்திற்கு கொண்டு வருவான் என்றும் நாமறிவோம். ஸ்தாபனங்களின் காலத்தில் ஆராயப்பட்ட தேவ ரகசியம் யாவையும் அவன் வெளிப்படுத்துவான். இப்பொழுது அங்ஙனம்தான் வேதம் கூறுகிறது. வேதம் என்ன கூறுகிறதோ அதற்கு மாத்திரமே நான் பொறுப்பு. பாருங்கள்? எழுதப்பட்டுள்ள இது சரியானதாகும். அது அதுவேதான்.
44. இப்பொழுது ஏழு முத்திரைகளால் முத்தரிக்கப்பட்ட இந்த புஸ்தகம், இப்பொழுது, அந்த மீட்பின் இரகசியமாயுள்ளது என்று நாம் காண்கிறோம். அது தேவனிடத்திலிருந்து வந்த மீட்பின் புஸ்தகம்.
45. இப்பொழுது, இந்த செய்தியாளன் செய்தியை முழங்கும் சமயம், தேவ ரகசியம் யாவும் இந்நேரத்தில் நிறைவேறும். இப்பொழுது ஏழாம் சபையின் தூதன் இங்கே பூமியில் இருக்கிறான். ''வேறொரு" தூதன், பலமுள்ள செய்தியாளன் - வானத்திலிருந்து இறங்கி வருகிறான். பாருங்கள்? இந்த தூதன் பூமிக்குரிய தூதன், செய்தியாளன் ஆவான். ஆனால் இங்கே ஒருவன் வானத்திலிருந்து வருகிறான், பாருங்கள், அவன் சிரசின் மேல் வானவில் இருந்தது - உடன்படிக்கைக்கு அடையாளம். பாருங்கள், அது கிறிஸ்துவாகத்தான் இருக்க முடியும்
46. வெளிப்படுத்தின விசேஷம் முதலாம் அதிகாரத்தில் அவர் “ஏழு பொன் குத்து விளக்குகளின் மத்தியில் உலாவி, சுற்றிலும் வானவில் அமைந்திருந்து, பார்வைக்கு வச்சிரக் கல்லுக்கும் பதும ராகத்துக்கும் அவர் ஒப்பாயிருந்த காட்சியைப் போன்றே இந்தக் காட்சியிலும் அவர் சிரசின் மேல் வானவில்லைக் கொண்டவராய் வருகிறார்.
47. தேவ ரகசியம் யாவும் நிறைவேறி, முத்திரைகள் உடைக்கப்பட்டு, 'இனி காலம் செல்லாது' என்று சொல்லப்பட வேண்டிய சமயத்தில் அவர் 10-ம் அதிகாரத்தில் கூறப்பட்டவண்ண ம் மறுபடியும் இறங்கி வருகிறார். அவர் இறங்கி வந்து, ''ஏழாம் தூதன் எக்காளம் ஊதப் போகிற போது 'தேவரகசியம் நிறைவேறும்' என்கிறார். ஆகையால் அந்த தூதன் பிரத்தியட்சமாவதற்கு சமயம் வந்துவிட்டது.'' நாம் மிக அருகாமையில் இருக்கிறோம். நான் கூறுவது சரி. இப்பொழுது கவனியுங்கள்.
48. அந்த ஏழு முத்திரைகள் அந்த புஸ்தகத்திலுள்ள இரகசியத்தை வைத்திருக்கின்றன. அந்த இரகசியம் என்னவென்பதை நாம் நிச்சய மாக அறியும்வரை, அது என்னவாய் இருக்குமென்று நாம் ஊகிக்கத் தான் முடியும். ஏனென்றால், இன்று காலை, 'தேவன் எளிமையில் மறைந் திருக்கிறார்' என்ற என் சிறிய செய்தியில் நான் கூறியபடி, ஒரு காரியம் முற்றிலுமாக, உண்மையாக பரிசுத்த ஆவியானவரால் வெளிப்படுத்தப் பட்டு, அது உறுதிப்பட்டாலன்றி, நாம் அதை இழந்து போவோம். பாருங்கள்? ஒரு தீர்க்கதரிசி ஒரு காரியத்தை உரைத்து, அதை தேவன் சரியென்று நிரூபிக்காவிடில், அந்தக் காரியத்தை நீங்கள் ஏற்றுக் கொள்ள மறுத்து அதை மறந்து விட வேண்டும். பாருங்கள்? ஆனால் தேவன், அதை உண்மையென்று காண்பிக்க அவனுடைய கூற்று யாவையும் - எல்லாவற்றையும் உறுதிபடுத்த வேண்டும். பாருங்கள்? ஆகவே தேவனுடைய பிள்ளைகள் இந்த விஷயத்தில் கவனித்து, விழிப்புள்ளவராய் இருப்பார்கள். கவனியுங்கள்.
49. புஸ்தகத்தின் மேலுள்ள ஏழு முத்திரைகள்... அந்த புஸ்தகம் ஏழு முத்திரைகளால் முத்திரிக்கப்பட்டுள்ளது. அந்தப் புஸ்தகம் முற்றிலுமாக முத்திரிக்கப்பட்டுள்ளது. நீங்கள் அதைக் காண்கிறீர்களா? (சபையார்"ஆமென்'' என்கின்றனர் - ஆசி) ஏழு முத்திரைகள் உடைக்கப்படும் வரை அப்புஸ்தகம் முற்றிலுமாக முத்தரிக்கப்பட்டுள்ளது. அது ஏழு முத்திரைகளால் முத்திரிக்கப்பட்ட புஸ்தகம். இப்பொழுது இந்த ஏழு முத்திரைகள் ஏழு இடி முழக்கங்களினின்று வித்தியாசப்பட்டவை. பாருங்கள்? அந்த புஸ்தகத்தின் மேல் ஏழு முத்திரைகள் உள்ளன. ஏழாம் சபையின் தூதன் செய்தியளிக்கும் வரை அந்த முத்திரைகள், புத்தகமானது திறக்கப்படுவதில்லை. பாருங்கள்? ஆகவே நாம் அதை ஊகித்துக் கொண்டிருக்கிறோம். ஆனால் அந்த முழக்கத்தில் அந்த உண்மையான தேவனுடைய வெளிப்பாடானது பரிபூரணப்பட்டிருக்கும். அது தேவனால் உறுதிப்படுத்தப்பட்ட சத்தியமாகும். தேவ னுடைய வார்த்தை சரியாக அவ்விதமாகவே கூறுகிறது. ''இந்த சமயத்தில்தான் தேவரகசியம் நிறைவேறவேண்டும்.''
50. இப்பொழுது ஞாபகங் கொள்ளுங்கள். இந்த ஏழு முத்திரைகளால் முத்தரிக்கப்பட்ட புஸ்தகம் வெளிப்படுத்தின விசேஷம் 5-ம் அதிகாரத்தில் அது முத்திரிக்கப்பட்டதாய் உள்ளது. 10-ம் அதிகாரத்தில் அது திறக்கப்பட்டிருக்கிறது.
51. அப்புஸ்தகம் எவ்வாறு திறக்கப்பட்டதென்று வேதம் எடுத்துரைப் பதை நாம் இப்பொழுது கவனிப்போம். ஆட்டுக்குட்டியானவர் புஸ்தகத்தை எடுத்து அதன் முத்திரைகளை உடைத்து, அப்புஸ்தகத்தை திறக்கும் வரை அதிலுள்ள இரகசியம் வெளியரங்கமாவதில்லை. பாருங்கள்? ஆட்டுக்குட்டியானவர் தாம் அந்த புஸ்தகத்தை எடுக்க வேண்டும்.
52. ஏனெனில் அது மறைக்கப்பட்டுள்ளது. இப்பொழுது நினைவு கொள்ளுங்கள். ''பரலோகத்தில் உள்ள ஒரு மனிதனோ, பூமியில் உள்ள ஒரு மனிதனோ'' போப்பாண்டவர், அத்தியட்சகர், கார்டினல், அரசாங்க போதகர் அல்லது மற்றவர் - "அம்முத்திரைகளை உடைக்க அல்லது புஸ்தகத்திலுள்ள இரகசியத்தை வெளிப்படுத்த முடியாது. ஆட்டுக்குட்டி யானவரால் மாத்திரமே அது முடியும்.'' நாம் அப்புஸ்தகத்தின் இரகசியத்தை ஆராய்ந்து, ஊகித்து, அதைக் கண்டு பிடிக்க முடியாமல் தடுமாறி அது என்னவாயிருக்கும் என்றெல்லாம் வியந்ததுண்டு. அதன் காரணமாகத்தான் நாம் அதைக் குறித்து குழப்பமடைந்திருக்கிறோம்.
53. ஆனால் ஆட்டுக்குட்டியானவர் அந்த மீட்பின் புஸ்தகத்தை முற்றிலுமாக திறப்பார் என்னும் தெய்வீக வாக்குத்தத்தம் நமக்குண்டு. நாம் வாழும் இந்த கடைசி நாட்களில் ஆட்டுக்குட்டியானவர் அந்த முத்திரைகளை உடைப்பார். ஆட்டுக்குட்டியானவர் புஸ்தகத்தை எடுத்து முத்திரைகளை உடைக்கும்வரை அதனுள் இருக்கும் இரகசியம் வெளிப்படாது. ஏனெனில் அப்புஸ்தகம் சிங்காசனத்தில் வீற்றிருக்கிறவருடைய வலதுகரத்தில் உள்ளது என்பதனை நினைவுகூரவும். "ஆகவே ஆட்டுக்குட்டியானவர் சிங்காசனத்தில் வீற்றிருக்கிறவரிடம் வந்து, அவருடைய வலது கரத்திலிருந்து புஸ்தகத்தை வாங்குகிறார். அவர் புஸ்தகத்தை வாங்குகிறார்.'' (ஆங்கிலத்தில் Takes எடுத்துக் கொள்கிறார் என்னும் அர்த்தத்தில் உள்ளது-தமிழாக்கியோன்) ஓ... அது ஆழமான இரகசியம். பரிசுத்த ஆவியின் உதவியினால் அதை நாம் அறிந்து கொள்ள முயல்வோம். இப்பொழுது நாம் அவர் பேரில் சார்ந்திருக்கிறோம். சமயம்
வழுகிவிட்ட, கடைசி காலத்தில் அதன் இரகசியம் வெளிப்படும் என்பதை நாம் பின்பு காண்போம்.
54. அந்தப் புஸ்தகத்தை வியாக்கியானம் செய்ய எந்த ஸ்தாபனத்திற்கும் உரிமையில்லை. அதை வியாக்கியானம் செய்ய எந்த மனிதனுக்கும் உரிமையில்லை. ஆட்டுக்குட்டியானவர் மாத்திரமே அதை வியாக்கியானம் செய்ய முடியும். ஆகவே அந்த ஆட்டுக்குட்டியானவர் மாத்திரமே அதைப் பேசுகிறார். அவர் மாத்திரமே வார்த்தையை அறியும்படிச் செய்து, நிரூபித்து வார்த்தையை ஜீவனுக்குக் கொண்டு வருகிறார். பாருங்கள்? சரியாக கவனியுங்கள். அது வெளிப்படுத்தப்படவில்லை...
55. சபையின் காலங்களும், ஸ்தாபனங்களின் காலங்களும், முடிவு பெற்ற பின்னரே அந்த இரகசியம் வெளிப்படும். ''இனிமேல் காலம் இல்லை'' அதைப் பாருங்கள்? சபையின் காலங்களும், ஸ்தாபனங்களின் காலங்களும் முடிவுற்ற பின்னரே அது வெளிப்படுத்தப்படும்.
56. இக்காரியம் இன்றிரவு சந்தேகத்திற்குள் இருப்பதின் காரணம் இதுவே. பாருங்கள் ஸ்தாபனங்கள் ஒரு சிறிய போதகத்தைப் பற்றிக் கொண்டு, ஒரு பக்கம் சென்று, இதுதான் முக்கியம் என்று கூறுகின்றன. வேறொரு ஸ்தாபனம் மற்றுமொரு சிறிய போதகத்தை எடுத்துக் கொண்டு மறுபக்கம் சென்று "இதுதான்!'' என்கின்றது. இவ்விதமாக ஒவ்வொரு ஸ்தாபனமும் ஒரு சிறிய போதகத்தின் மேல் ஸ்தாபனத்தைக் கட்டிக்கொண்டதன் விளைவாக, நூற்றுக்கணக்கான ஸ்தாபனங்கள் இன்று உள்ளன. என்றாலும் அவைகளிலெல்லாம் குழப்பமே காணப்படு கின்றது. ஜனங்கள், சத்தியமாவது என்ன என்று பிரமிப்படைகின்றனர். அதுதான் இன்றைய ஸ்தாபனங்களின் நிலையாகும்.
57. ஆனால், இவைகளின் காலம் முடிவு பெற்றவுடன், ஏழாம் தூதனுடைய சத்தம் முழங்குமென்றும், அவ்வமயம் இப்புஸ்தகத்தின் அர்த்தம் வெளிப்படுமென்றும் தேவன் வாக்களித்துள்ளார். பாருங்கள்?
58. "அங்கே, அக்காலத்திலே இருந்தவர்கள் இரட்சிக்கப்படவில்லை' என்று நீங்கள் கூற வேண்டாம்.
59. ஆனால் அவர்கள் புரிந்துகொள்ள முடியாத இரகசியங்கள். உதாரணமாக தேவன் மூவராயிருந்து எங்ஙனம் ஒருவராயிருக்க முடியும்? வேதம், பிதா, குமாரன், பரிசுத்த ஆவியின் நாமத்திலே ஞானஸ் நானம் கொடுக்கச் சொல்லி அதே சமயத்தில் எப்படி இயேசு கிறிஸ்துவின் நாமத்தில் ஞானஸ்நானம் கொடுக்கச் சொல்லும்? பாருங்கள்? ஓ, இன்னும் அநேகக்காரியங்கள். எப்படி ஏவாள் ஒரு கனியைத் தின்பதினால் முழு உலகத்தையும் எவ்வாறு சேதப்படுத்த முடிந்தது போன்ற இரகசியங்கள். பாருங்கள்? இக்காரியங்கள் எப்படி இருக்க முடியும்? ஆனால் அந்த இரகசியங்கள் யாவும் இந்தக் கடைசி காலத்தில் வெளிப்படுத்தப்படும் என்று வாக்களிக்கப்பட்டுள்ளது.
60. அந்த தளர்ந்த முனைகள்... ஐரினேயஸ், பரி.மார்டின், பாலிகார்ப், லூதர், வெஸ்லி போன்ற மகத்தான வீரர்கள் இவ்வுலகத்தில் தோன்றி வெளிச்சம் பிரகாசிக்கச் செய்தனர். பாருங்கள்? ஆனால் அவர்கள் அநேக காரியங்களை வெளிப்படுத்த முடியாமல் இருளிலே விட்டு விட்டனர். லூதரின் காலத்தைப்போன்று பெந்தெகொஸ்தே காலமும் தோன்றியது. அவர்கள் போதித்தது சரியல்ல என்று சொல்லாதீர்கள். அவைகள் சரியே. ஆனால் அவர்களால் விவரிக்க முடியாத சிலவற்றை, தளர்ந்த முனைகளை அவர்கள் விட்டுவிட்டனர். ஆனால் அதன்பின்... ஏன்? இவை எல்லாவற் றையும் வெளிப்படுத்துவதற்கு அப்பொழுது முத்திரைகள் உடைக்கப் படவில்லை. பாருங்கள்?
61. ஆனால் இந்தக் கடைசிக் காலத்தில் எல்லா இரகசியங்களும் தீர்க்கப்பட்டு சபைக்கு அளிக்கப்பட வேண்டும். முத்திரைகள் ஆட்டுக்குட்டியானவரால் திறக்கப்பட்டு சபைக்கு வெளிப்படுத்தப்பட வேண்டும். அதன் பின்பு சமயமிராது. பாருங்கள்? எவ்வளவு அதிசயம், அவ்விதமெனில், இப்புஸ்தகம் மீட்பின் புஸ்தகமாகும். ஏனெனில், அது முன்னே செல்லுகிறது.
62. 1,44,000 பேர் எவ்விதம் மீட்புக்குள் கொண்டு வரப்படுகின்றனர் என்று நாம் பின்னர் பார்ப்போம். அவர்கள் யூதர்கள். அது சரி.
63. இப்பொழுது, இப்பொழுது பவுல். நாம் சற்று படிப்போம். என் நினைவில் சில வேத வாக்கியங்கள் வருகின்றன. அவைகளை நாம் படிக்கவேண்டும். இப்பொழுது நாமனைவரும் வேத பக்கங்களை திருப்புவோம்; எபேசியர் 1, பவுல்.
64. அநேகர் வேத வாக்கியங்களைக் குறிக்கிறதையும், வேத புத்தகத்தில் கோடிடுவதையும் நான் காண்கிறேன். அது மிகவும் நல்லது. நீங்கள் வீடுகளில் சென்று குறிக்கப்பட்ட வேத வாக்கியங்களைப்படிக்க வேண்டுமென்று நான் விரும்புகிறேன். பாருங்கள்? நீங்கள் தனியாக அவைகளைப் படித்தால், அதை நன்றாகப் புரிந்துகொள்ள முடியும். பாருங்கள்? நீங்கள் அதைப் படித்து, அவைகளின் அர்த்தத்தைப் புரிந்து கொள்ள தேவனுடைய ஒத்தாசையைக் கோருங்கள்.
65. நான் குறிப்பில் எழுதியுள்ள இந்த வசனத்தைப் படிக்கலாம். எபேசியர் 1:13-14. இப்பொழுது... நீங்கள் உங்கள் இரட்சிப்பின் சுவிசேஷமாகிய சத்தியவசனத்தைக் கேட்டு விசுவாசிகளானபோது, வாக்குத்தத்தம் பண்ணப்பட்ட பரிசுத்த ஆவியால் அவருக்குள் முத்திரை போடப்பட்டீர்கள், அவருக்கு சொந்தமானவர்கள் அவருடைய மகிமைக்குப் புகழ்ச்சியாக மீட்கப்படுவார்கள் என்பதற்கு ஆவியானவர் நம்முடைய சுதந்திரத்தின் அச்சாரமாயிருக்கிறார். பாருங்கள்?
66. இப்பொழுது, நாம் வேத வசனங்களைத் திறந்துள்ள இந்த வேளையிலே... பாருங்கள், பரிசுத்த ஆவியே முத்திரை என்பதை இங்கு காணவும். பரிசுத்த ஆவியே முத்திரையாகும். ஒரு முத்திரை எதற்கு அடையாளமாயுள்ளது? முடிவு பெற்ற ஒரு கிரியைக்கு. ஒரு தனிப்பட்ட நபருக்கு பரிசுத்த ஆவி முத்திரையாயிருக்கிறது. அவன் பரிசுத்த ஆவியைப் பெற்றவுடன், அவன் புலம்பும் காலம் முடிவடைகிறது. ஏனெனில் அது முடிவு பெற்ற ஒரு கிரியையாகும். பாருங்கள்.
67. நான் ஒரு போக்குவரத்து நிர்வாகத்தில் வேலை செய்துகொண்டிருந்தபோது, தின்பண்டங்களை டப்பாக்களில் அடைக்கும் தொழிற்சாலையிலிருந்து (Canning factory) வரும் டப்பாக்களை லாரிகளில் ஏற்றுவது வழக்கம். அந்த வண்டியை நாங்கள் மூடி முத்திரையிடும் முன்பு, டப்பாக்கள் சரிவர அடுக்கப்பட்டுள்ளனவா என்று சோதனை யாளர் பார்வையிடுவார். (சகோதரன் பிரான்ஹாம் தன் இரண்டு கரங்களையும் ஒன்று சேர்த்து ஒரு முறை தட்டுகிறார் -ஆசி) இல்லை யெனில், அவை ஒன்றின் மேல் ஒன்று மோதி உடைந்து, டப்பாக் களிலுள்ள பொருட்கள் சிதறிவிடும். அவ்வாறு நேர்ந்தால் போக்குவரத்து நிர்வாகம்தான் அதற்கு பொறுப்பு. சோதனையாளர் பரிசோதிக்கும்போது, டப்பாக்கள் சரிவர அடுக்கப்படவில்லையென்று கண்டால், அந்த லாரி உபயோகமற்றது என்று அறிவித்துவிடுவார். அதன்பின் நாங்கள் எல்லாவற்றையும் கீழே இறக்கி, அவருக்குத் திருப்தியுண்டாகும்வரை மறுபடியும் அடுக்க வேண்டும். அவருக்குத் திருப்தி ஏற்பட்ட பிறகு, அவர் கதவை மூடி அதற்கு முத்திரை வைப்பார். வண்டி சேரவேண்டிய இடத்தை அடையும்வரை யாரும் இந்த முத்திரையை உடைக்க முடியாது.
68. அதைத்தான் பரிசுத்த ஆவியானவர் செய்துகொண்டு வருகிறார். பாருங்கள்? அவர் சென்று பரிசோதிக்கிறார். அதன் காரணத்தினால்தான் நீங்கள் இக்காரியங்களை வைத்திருக்க முடியாது. ஆகையால்தான் ''நான் அன்னிய பாஷை பேசினேன். நான் கூக்குரலிட்டு ஆவியில் நடனமாடினேன்'' என்று சொல்வதில் உபயோகமில்லை. பாருங்கள்? பரிசுத்த ஆவியானவர், தாம் திருப்தியடையும்வரை ஒரு மனிதனை பரிசோதிக்கிறார். அவர்கள் அவ்விதம் உள்ளனர் என்று அறிகிறார்.
69. எல்லாம் சரிவர அமைந்துள்ளன என்று அவர் திருப்தி கொண்டால், அவன் சேரவேண்டிய நித்தியத்திற்கென்று முத்திரிக்கப்படு கிறான். அதன்பிறகு அந்த முத்திரையை யாராலும் உடைக்க முடியாது. வேதம்... வேதவாக்கியங்களை நீங்கள் குறித்துக் கொண்டிருக்கிறீர்கள். ''அன்றியும், நீங்கள் மீட்கப்படும் நாளுக்கென்று முத்திரையாகப் பெற்ற தேவனுடைய பரிசுத்த ஆவியைத் துக்கப்படுத்தாதிருங்கள்'' என்று எபேசியர் 4:30 கூறுகின்றது. 'மீட்பு' என்னும் வார்த்தையைக் கவனிக்கவும். மீட்பின் புஸ்தகத்தின் இரகசியம் வெளிப்பட்டு, மீட்பர் வந்து ''தமக்கு சொந்தமானவர்களைக் கொண்டு செல்லும் நாள் வரைக்கும் பரிசுத்த ஆவியை நீங்கள் துக்கப்படுத்தாதிருங்கள்.'' ஒருவரும் அவ்விதம் செய்யக்கூடாது. பாருங்கள்? அதை துக்கப்படுத்தாதே? தேவனுக்குப் பிரீதியாயுள்ளவைகளை மாத்திரம் செய்யுங்கள். ஏனெனில் இப்பொழுது அந்த புஸ்தகம் முத்திரிக்கப்பட்டுள்ளது. நீங்களும் முத்திரிக்கப்பட்டிருக்கிறீர்கள். பரிசுத்த ஆவிதான் அந்த முத்திரை.
70. முத்திரை முடிவு பெற்ற ஒரு செயலைக் குறிக்கிறது. நான் அகராதியிலிருந்து இதன் அர்த்தத்தை அறிந்தேன். ஏழாம் முத்திரை உடைக்கப்படும்பொழுது இந்த இரகசியமான முத்திரைகளுக்குள் முத்திரிக்கப்பட்டுள்ள தேவனுடைய இரகசியம் நிறைவேறும். அந்த முத்திரையானது உடைக்கப்பட்டபின்பு அதனுள் இருப்பவை வெளிப்படுத்தப் படுகின்றது.
71. டப்பாக்கள் ஏற்றப்பட்ட லாரி வண்டிக்குள் என்ன இருக்கிறது என்று அது சேரவேண்டிய இடத்தை அடைந்தவுடன் "இன்ன - இன்ன காரியங்கள் இதில் இருக்கலாம். இதில் இருக்கலாம்'' என்று அங்கு பணிபுரிபவர் ஊகிக்கத் தலைபடலாம்; ஆனால் அந்த முத்திரையை உடைத்து அதன்கதவைத் திறந்தவுடனே, அதற்குள் இருப்பவைகளை நாம் கண்கூடாகக் காணலாம்.
நீங்கள் அதைக் காண்கிறீர்களா? அது கடைசி காலத்தில் மாத் திரமே நடைபெறும்.
72. முத்திரை என்பது "சொந்தத்தையும் குறிக்கிறது. பாருங்கள், முத்திரையின் மேல் ஒரு அடையாளம் காணப்படும். முத்திரிக்கப்பட்டது யாருக்கு சொந்தம் என்பதனை அது காண்பிக்கிறது. நாம் இயேசு கிறிஸ்துவின் இரத்தத்தினால் கிரயத்துக்கு கொள்ளப்பட்டு, பரிசுத்த ஆவியினால் முத்தரிக்கப்பட்டால், நாம் இவ்வுலகத்தையோ அல்லது இவ்வுலகத்துடன் சம்பந்தப்பட்டவைகளையோ சார்ந்தவரல்ல. நாம் தேவனுக்குச் சொந்தமானவர்களாயிருக்கிறோம்.
73. மேலும், முத்திரை ''பாதுகாப்புக்கு'' அடையாளமாயிருக்கிறது. அப்படியானால் நீ பாதுகாப்பாக இருக்கின்றாய் என்பதாகும். நித்தியப் பாதுகாப்பில் (Eternal Security) நம்பிக்கை கொள்ளாதவரே, ஒரு முத்திரை முத்தரிக்கப்பட்டு, அது சேரவேண்டிய இடத்தை அடையும் வரை பாதுகாக்கப்படும் என்பதற்கு அடையாளமாயிருக்கிறது. அந்த முத்திரையை உடைக்க முயலுபவனுக்கு ஐயோ! பரிசுத்த ஆவியின் முத்திரை ஒருக்காலும் உடைக்கப்பட முடியாது.
74. ''பிசாசு என்னை இவ்விதம் செய்யத் தூண்டினான்'' என்று ஜனங்கள் என்னிடம் கூறுவதுண்டு. இல்லை. இல்லை. பிசாசு உங்களைத் தூண்டவில்லை. நீங்கள் பரிசுத்த ஆவியினால் முத்திரிக்கப்படவில்லை என்றுதான் அர்த்தம். ஏனென்றால் நீங்கள் பரிசுத்த ஆவியினால் முத்திரிக்கப்படும்போது, அவன் வெளியே சென்று, மறுபடியும் உள்ளே வராமல் தடுக்கப்படுகிறான். ஆம். பாருங்கள்? நீங்கள் தவறு செய்யும் போது, நீங்கள்தான் அவனை நாடிச்சென்றீர்கள். ஊம்... உங்களுக்குள் அவன் வரவேண்டுமானால், நீங்கள் கடைப்பிடித்த முறைகளை அவனும் கடைப்பிடிக்க வேண்டும். அவன் இரட்சிக்கப்பட்டு, பரிசுத்தமாக்கப்பட்டு, பரிசுத்த ஆவியினால் நிறையப்பட வேண்டும். அப்பொழுதுதான் அவன் உங்கள் சகோதரனாவான். ஆகையால் தவறுசெய்ய அவன் உங்களைத் தூண்டவில்லை. இல்லை, இல்லை. நீங்கள் தான் இவ்விரண்டையும் பிரிக்கும் எல்லையின் (Borderline). அருகில் சென்று, உலகத்தின் காரியங்களை இச்சித்து, திரும்பவும் எல்லைக்குள் வந்தீர்கள். நீங்கள் யோர்தானைக் கடந்து கானானுக்குள் பிரவேசிக்கவில்லை. நீங்கள் பாருங்கள்.- அதாவது நீங்கள் உலகத்திற்கு மரிக்கவில்லை. பாருங்கள்!
75. இப்பொழுது கவனியுங்கள். இந்த புஸ்தகம் முத்திரிக்கப்பட் டுள்ளது. நீங்களும் மீட்கப்படும் நாளுக்கென்று அதனுடன் முத்திரிக்கப் பட்டிருக்கிறீர்கள்.
76. ரோமர் 8:22, 23-ல் அதை நாம் வாசிப்போம். நாம் அதன் பின் னணியை அளிக்கும்பொழுது ஒவ்வொருவரும் தனித்தனியாக அதை படித்தால் அவர்கள் அதை சிறிது தெளிவாக புரிந்துகொள்வார்கள் என்று நான் நினைக்கிறேன். காலதாமதமாவதற்கு முன்னமே நாம் அவைகளைப் பார்க்க, நான் அளிக்கும் இவ்வேத வாக்கியங்கள் ஏதுவாயிருக்கும். இப்பொழுது 8. ரோமர் 8:22லிருந்து ஆரம்பிப்போம். ஆகையால் நமக்குத் தெரிந்திருக்கிறபடி, இதுவரைக்கும் சர்வ சிருஷ்டியும் ஏகமாய்த் தவித்துப் பிரசவ வேதனைப் படுகிறது. அதுவுமல்லாமல், ஆவியின் முதற்பலன்களைப் பெற்ற நாமுங்கூட நம்முடைய சரீர மீட்பாகிய புத்திரசுவீகாரம் வருகிறதற்குக் காத்திருந்து நமக்குள் தவிக்கிறோம்.
ரோமர் 8:22-23
77. ஓ, என்னே ! ஓ, என்னே ! வயோதிபராகிய நமக்கு இது ஒரு சந்தோஷ உணர்ச்சியை அளிக்கிறதல்லவா? இந்த மணி நேரத்திற் கென்று காத்திருப்பது நம்மெல்லோருக்கும் ஒரு நல்ல உணர்ச்சியை அளிக்கவேண்டும். இவ்வசனங்களில் சொல்லப்பட்டவை முதலாம் உயிர்த்தெழுதலின்போது சம்பவிக்கும். பாருங்கள். இயற்கை தவிக்கிறது. நாமும் தவிக்கிறோம். சர்வசிருஷ்டியுமே தவிக்கிறது. ஏனெனில் ஏதோ ஒன்று சரியாயிருக்கவில்லை என்பதை நாம் அறிந்திருக்கிறோம். ஆகையால் நாம் செய்யக்கூடிய ஒன்றே ஒன்று. நமக்குள் தவித்து அது வருவதற்காகக் காத்திருத்தலாகும். ஏனெனில் அது புது ஜீவனை இங்கே நமக்கு அளித்து ஒரு புதிய உலகில் நம்மைக் கொண்டு சேர்க்கும்.
78. நானும் என் மனைவியும், சிறப்பு அங்காடிக்குச் (Super Market) சென்றிருந்தோம். நான், ''நாம் ஒரு விசித்திரமான காரியத்தைக் கண்டோம்; ஒரு பெண் உடை அணிந்திருந்தாள்,'' என்றேன். தற்பொழுது அமெரிக்காவில் அது ஒரு விசித்திரமான காட்சியாகும். பாருங்கள்? ஏனெனில் பெரும்பாலாக பெண்கள் ஆடையணிவதேயில்லை. நீங்கள் பாருங்கள்? அவர்கள் ஆடையணிய எப்படியோ மறந்து விடுகின்றனர். ஆடையின்றி அவர்கள் செல்கின்றனர். அவர்கள் வேண்டுமென்றே மறந்து விடுகின்றனர் போலும்!.
79. என் மனைவி மேடா (Meda) என்னிடம், ''பில்லி, ஏன் அப்படி செய்கின்றனர்?” என்று கேட்டாள்.
80. அதற்கு நான், “ஓ, தேசம் பெற்றிருக்கும் ஆவிக்கு அது எடுத்துக்காட்டு” என்றேன். ''நாம் ஜெர்மானிக்குச் சென்றால் அவர்கள் ஒருவிதமான ஆவியைப் பெற்றுள்ளதைக் காணலாம். பின்லாந்து நாட்டினர்க்கு வேறுவகை ஆவியுண்டு. நாம் அமெரிக்காவிற்கு வரும்போது, இந்த தேசத்திற்கு ஒருவகை ஆவியுண்டு'' என்று நான் அவளிடம் சொன்னேன்.
81. அமெரிக்க தேசத்தின் தற்போதைய ஆவி கேளிக்கையும் பரியாசமும்தான். ஏன் என்று உங்களுக்குத் தெரியுமா? நாம் அப்போஸ்தலருடைய உபதேசங்களின் மேல் கட்டப்பட்டிருந்தோம். வாஷிங்டன், லிங்கன் போன்ற சிறந்த தலைவர்களின் வழிநடத்துதலை அஸ்திபாரமாகக் கொண்டு அதன் மேல் கட்டப்பட்டிருந்தோம். ஆனால் இப்பொழுது அதனின்று விலகி விட்டோம். அழிவு வரப்போகிறதென்பதை நாமறிவோம். நம்முடைய பெயர் இப்பொழுது அணுகுண்டுகளின் மேல் எழுதப்பட்டிருக்கிறது. அடிமைத்தனம் நம்முன்னுள்ளது என்பதை நாம் அறிவோம். உங்களையே நீங்கள் ஏமாற்றிக்கொள்ள வேண்டாம்.
82. ஒரு நகைச்சுவையாளன் எல்லா இடங்களிலும் சென்று ஹாஸ்யங்களைச் சொல்லிக் கொண்டு வருகிறான். பெண்கள் முறைகேடான வழிகளில் நடந்துகொள்ளுகின்றனர். அவ்வாறே ஆண்களும் ஒருவரோ டொருவர் கேவலமானதை நடப்பிக்கின்றனர். ஒரு சமயம் ஒரு பையன் கல்லறைத் தோட்டத்தின் வழியாகச்செல்லும்போது விசில் அடித்துக் கொண்டே அவனுக்கு எவ்வித பயமுமில்லை என்று நினைத்துக் கொண்டு சென்ற சம்பவம் என் நினைவுக்கு வருகிறது. உண்மையைக் கூறினால் அவனுக்கு உள்ளில் பயம்தான். பாருங்கள்? ஆனால் அவன் விசில் அடித்து அவனுக்கு பயமில்லையென்று சொல்லிக்கொண்டே தன்னைத் தானே ஏமாற்றிக்கொள்ளுகிறான். பாருங்கள்? இன்றைக்கு அமெரிக்காவின் நிலை அதுவே.
83. ஆனால் ஓ, கைகளை உயர்த்தி தேவனை நோக்கியிருக்கும் ஒரு விசுவாசிக்கு என்னே ஒரு ஆசீர்வாதமான நம்பிக்கை! இவைகள் சம்பவிப்பதை அவன் காணும்போது மீட்பு சமீபமாயிருப்பதை அவன் அறிகிறான். விசுவாசிக்கு இது உண்மையாகவே ஒரு மகத்தான சமயம்.
84. இப்பொழுது, இந்த காரியங்கள், அதாவது நாம் சரீரத்தில் தவிப்பது... ஒரு மரம் வெட்டப்படும்போது தவிப்பதை நீங்கள் எப்பொழுது தாவது கவனித்ததுண்டா ? அது ஜீவிக்க விரும்புகிறது. அவ்வாறே ஒரு மிருகமும் சாகும்போதும் துடிதுடிக்கிறது. மனிதனும், இயற்கையும் எப்படி தவிக்கிறது என்று நீங்கள் கவனியுங்கள். நாமும் நமக்குள்ளே தவிக்கிறோம். பாருங்கள்? ஏதோ தவறு ஒன்றுண்டு என்பதை நாம் அறி கிறோம். நாம் படித்த வசனங்களில், மனிதனும் பூமியும் ஏதோ ஒன்றை இழந்திருப்பதைக் காணலாம். சர்வசிருஷ்டியும் ஏதோ ஒன்றை இழந்துள்ளது. ஏதோ ஒரு காரணத்தால் அவை தவிக்கின்றன என்பதை நாம் தேவாவியால் அருளப்பட்ட வார்த்தையின் மூலம் அறியலாம். காரண மில்லாமல் நீங்கள் தவிப்பதில்லை. எழுதும் மையைக்குறித்து நான் பேசும்போது உங்களிடம் சொன்னவாறு எல்லாவற்றுக்கும் ஒரு காரண முண்டு.
85. பிணியாளிகளுக்கு ஜெபம் செய்யும்போதும் அப்படியேதான். அவர்களை சுகப்படுத்த முடியும். ஆனால் அவர்கள் வியாதியாயிருக்கும் காரணத்தை நான் முன்னர் அறியவேண்டும். அதற்கு தரிசனங்கள் மிகவும் அவசியமாயுள்ளன. மனிதனுடைய இருதயத்தின் இரகசியங்களை அவை வெளிப்படுத்தி, அந்த மனிதன் எங்கு தவறு செய்தான் என்றும், அதற்கு அவன் என்ன செய்யவேண்டும் என்பதையும் தெரிவிக்கின்றன. பாருங்கள்? நீங்கள் எவ்வளவாக மருந்து உட்கொண்டாலும், எவ்வளவாக தலையை எண்ணெயால் அபிஷேகம் செய்து சத்தமிட்டு ஜெபித்தாலும், ஏதாவது தவறு உங்களில் காணப்பட்டால், அவன் - அங்கேயே படுத்திருப்பான். நான் "அவன்" என்று கூறினேனல்லவா, அது பிசாசாகும்.
86. ஆகையால், பாருங்கள்? இன்று நாம் மருத்துவத்துறையில் முன்னேறியிருந்தாலும், இவைகளைக்குறித்து ஒன்றும் அறியோம். நீங்கள் அவனுக்குப் புற்றுநோய் இருக்கிறது' என்று சொல்கிறீர்கள். நல்லது, அது ஒன்றுமில்லை. புற்றுநோய் என்பது மருத்துவம் அந்த வியாதிக்குச் சூட்டின பெயர். அதற்கும் இதற்கும் எந்தவிதத்திலும் ஒன்றுமில்லை. அதற்கு ஒரு பெயரிட்டு, அதை புற்றுநோய் என்று அழைக்கிறோம். ஆனால் அது என்னவென்று ஆராயத் தலைப்பட்டால், அது பிசாசுதான்.
87. நாம் 'பாவம்' என்று கூறுகிறோம். அதை ஆராய்ந்து பார்த்தால்... பாவம் என்பது என்ன? அநேகர் குடிப்பது, விபசாரம் செய்வது பாவம்' என்று கருதுகின்றனர். இல்லை, இல்லை. அவை பாவத்தின் தன்மைகளாகும் (attributes). பாருங்கள்? அவை பாவத்தின் காரணத்தால் உண்டாகின்றன. பாருங்கள். ஆனால் உண்மையான பாவம் என்பது அவிசுவாசமேயாகும். அவிசுவாசம்தான் பாவம் என்று பெயரிடப்பட்டு, அழைக்கப்படுகிறது. ஆனால் உண்மையாக பாவம் என்பது அவிசுவாசமேயாகும். நீ விசுவாசியாயிருந்தால், இவைகளைச் செய்யமாட்டாய். ஆனால், நீ உன்னை எவ்வளவாகப் பரிசுத்தமாக்கிக்கொள்ளவும், பக்தியாக்கிக்கொள்ளவும் முயன்றாலும், இவைகளை நீ செய்வாயானால், நீ அவிசுவாசிதான். அது வேத பூர்வமாகும்.
88. இப்பொழுது எதையோவொன்றை அது இழந்துதவிக்கிறது. அது ஆரம்பத்தில் உண்டாயிருந்த நிலைக்குத் திரும்பிவர முயல்கிறது.
89. ஒருவன் ஆழமான குழியில் விழுந்து, அதனின்று வெளிவர கஷ்டப்பட்டு முயற்சி செய்வதைக் கற்பனை செய்து பாருங்கள். அவன் எங்ஙனமாயினும் குழியிலிருந்து வெளிவர வேண்டும். அவன் சாதாரணமாக இருக்கவேண்டிய நிலையில் இல்லை. ஆகையால் அவன் பித்து பிடித்தவனைப் போன்று கதறியழுது சுவர்களின் மேலேறி வெளிவர முயல்வான். ஏனெனில் அவர்கள் ஆரம்பத்திலிருந்த நிலைக்குத் திரும்பி வரவேண்டுமென்று தவிக்கின்றனர்.
90. வியாதியால் பீடிக்கப்பட்டவரும், வலியால் அவதியுறுபவரும் வேதனையின் காரணமாக முனகித் தவிப்பதை நாம் காணலாம். ஒரு காலத்தில் அவர்கள் அவ்வாறு இருக்கவில்லை. ஆனால் அவர்கள் முனகுகின்றனர். ஏன்? அவர்கள் சாதாரணமாக இருக்கவேண்டிய நிலையில் இல்லை. அவர்களில் தவறு ஏற்பட்டுள்ளது. அவர்கள் ஆரம்பத்திலிருந்த ஆரோக்கியமான நிலைக்கு வரவேண்டுமென்று துடிக்கின்றனர்.
91. வேதம் கூறுவது போல இயற்கையும், ஜனங்களும் "முனகித் தவித்து வேதனைப்படுகிறதென்றால்'' அவர்கள் இருக்க வேண்டிய நிலையில் இல்லையென்பதை அது காண்பிக்கின்றது. அவர்கள் அந்த நிலையிலிருந்து விழுந்து போயிருக்கின்றனர். இப்பொழுது இதற்கு விளக்கம் கூற நமக்கு யாரும் அவசியமில்லை. பாருங்கள்? அவர்கள் நித்திய ஜீவனிலிருந்து விழுந்திருக்கின்றனர் என்பதை நாமறிவோம்; ஏதேன் தோட்டத்தில் ஆதாமும், ஏவாளும் பாவத்தில் விழுந்த காரணத்தால் அவர்கள் நித்திய ஜீவனின் உரிமையை இழந்தனர்; அதன் விளைவாக அவர்கள் தங்கள் அதிகாரத்திலிருந்த சர்வ சிருஷ்டியையும் மரணத்திற்கு ஆளாக்கினர்.
92. ஆதாமின் காலத்திற்கு முன்பு ஒரு மரமும்கூட சாகவில்லை. அதற்கு முன்பு ஒரு மிருகமாவது சாகவில்லை. மரிக்காமல் இருக்கக்கூடியவர் ஒருவரேதான். அவர்தான் தேவன். ஏனெனில் அவர் நித்தியமானவர். நாம் மரிக்காமலிருக்கச் செய்யக்கூடியது நித்திய ஜீவன் ஒன்றுதான். நாம் தேவனுடைய புத்திரராயிருக்கவேண்டுமெனில் நமக்குள் நித்திய ஜீவனைப் பெற்றிருத்தல் வேண்டும்.
93. நான் காலை செய்தியில் கூறியதுபோன்று, நாம் பாவத்தில் மரிக்கும்போது, நம்முடைய பிறப்புரிமையை விற்றுப்போட்டு பிளவைக் கடந்து அப்பால் செல்லுகிறோம். அவ்விடத்தில் தேவன் நம்மை நெருங்க முடியாத அளவிற்கு பிளவின் மறுபுறத்திற்குச் சென்று விடுகின்றோம். ஆதாம் பாவத்தில் விழுந்தபோது, அவன் சர்வ சிருஷ்டிக்கும் மரணத்தைக் கொண்டு வந்தான்.
94. இப்பொழுது, அவனுடைய விருப்பப்படி எதுவேண்டுமானாலும் தெரிந்துகொள்வதற்கு அவனுக்கும் நம்மைப்போல் சுயாதீனம் அளிக்கப்பட்டிருந்தது. இப்பொழுது, ஆதாமுக்கும் ஏவாளுக்கும் முன்னிலையில் இரண்டு மரங்கள் வைக்கப்பட்டிருந்தன. ஒன்று நல்ல மரம், மற்றொன்று கெட்ட மரம். நம் ஒவ்வொருவருடைய முன்னிலையிலும் இவ்விரண்டு மரங்களும் வைக்கப்பட்டுள்ளன. பாருங்கள். தேவன் ஆதாமுக்கும் அல்லது ஏவாளுக்கும் மட்டும் அதை செய்ய வில்லை.... நீங்கள் நல்லது, அது அவர்களுடைய தவறாகும்'' என்று கூறலாம். இல்லை. இனிமேல் ஆதாமின் மேல் நாம் தவறை சுமத்த முடியாது. அது உங்கள் தவறு. ஏனெனில், தவறானதும், சரியானதும் உன் முன்னிலையில் இப்பொழுது வைக்கப்பட்டுள்ளதால், பொறுப்பு உன்னுடையதாகும். ஆதாமும் ஏவாளுமிருந்த அதே அடிப்படையில் நாமிருக்கிறோம்.
95. ஆனால், நாம் மீட்கப்பட்ட பின்னர், நாம் இனிமேல் எதையும் நாமாகவே தெரிந்துக்கொள்ள விரும்புவதில்லை. அவர் தெரிந்து கொள்ளுதலையே நாம் விரும்புகிறோம். பாருங்கள்? பாருங்கள்?
96. இப்பொழுது ஆதாமும் ஏவாளும் தாமாகவே தெரிந்துகொள்ள விரும்பினர். ஞானத்தைப் பெற்றுக் கொள்வதனால் என்ன நேரிடும் என்று காண அவர்கள் விழைந்தனர். அவர்கள் அதை ஆராய முற்பட்டு அதன் விளைவால் மரணம் எய்தினர்.
97. ஒரு மனிதன் மீட்கப்பட்ட பின்னர், அவன் கல்வியறிவு பெற வேண்டுமென்று கவலை கொள்வதில்லை. அவன் உலகத்தின் காரியங்களுக்காகவும் உலக ஞானத்திற்காகவும் இனி ஒருபோதும் கவலையுறுவதில்லை. அவன் தன் சுயமாக எதனையும் தெரிந்து கொள்ள முயல் வதில்லை; கிறிஸ்துவை அவன் தெரிந்துகொண்டான். அவ்வளவுதான். அதன் விளைவால் அவன் மீட்கப்பட்டு விட்டான். இனிமேல் அவன் தன்னை வழி நடத்திக்கொள்ள விரும்புவதில்லை. அவன் எங்கு செல்ல வேண்டுமென்றும், என்ன செய்ய வேண்டுமென்றும் யாரும் அவனுக்குப் போதிக்க அவன் விரும்புவதில்லை. அவன் காத்திருந்து தன்னை உண்டாக்கிய சிருஷ்டிகரின் தீர்மானத்தை அறிய விரும்புகிறான். பாருங்கள்? தன்னை உண்டாக்கின சிருஷ்டிகர் போகக் கட்டளையிடும் போது அவர் நாமத்தில் அவன் செல்கிறான். பாருங்கள்?
98. ஆனால் ஞானத்தைத்தேடும் மனிதன், 'இந்த சபை நன்றாயிருந் தாலும், அங்கு அதிக சம்பளம் கொடுக்கின்றனர். ஆகையால் நான் அங்கு போகிறேன்' என்கிறான். பாருங்கள்? ஞானம் என்ன செய்கிற தென்று பாருங்கள்.
99. ஆதாம் தேவனுடைய வார்த்தையில் நிலை கொள்வதற்குப் பதிலாக தன் மனைவியின் விவேகத்திற்குச் செவி கொடுத்ததால் பாவஞ்செய்தான். அவளும் சாத்தானுடன் சேர்ந்து சிந்தித்து, விவேகித்து பிறகு அதை ஆதாமிற்கு முன்பாக வைத்தாள். ஆகவே, ஆதாம் தேவனுடைய வார்த்தையை தளரவிட்டு, தன் புத்திரபாகத்தை விற்றுப்போட் டான்.
100. அவன் தேவனுடன் கொண்டிருந்த ஐக்கியத்தையும், நித்திய ஜீவனின் உரிமையையும் இழந்தபோது, தன் சொத்துரிமையும்கூட அவன் இழந்துபோனான். 'இதைப் புசிக்கும் நாளில் நீ சாகவே சாவாய்' என்னும் தேவனுடைய வார்த்தை நினைவிருக்கட்டும். அவன் பூமியின் மேல் பரிபூரண அதிகாரம் கொண்டிருந்தான். அவன் தன் ஜீவனை இழந்தபோது, தன் ஜீவனிலிருந்த தன்னுடைய சொத்துரிமையையும் அவன் இழந்து போனான். பாருங்கள்? அவன் பூலோகத்தின் தேவனாய் இருந்தான். தேவன் அண்ட சராசரங்களின் தேவன். அவர் எங்குமுள்ளவர். அவர் புத்திரன் இப்பூமியை தன் சொந்த கட்டுக்குள் வைத்திருந்தான். அவன் பேசினான், அவன் பெயரிட்டான். அவன் இயற்கையை நிறுத்தினான். எது வேண்டுமானாலும் அவனால் செய்ய முடிந்தது. பாருங்கள்? ஆனால் பாவத்தில் விழுந்தபோது அந்த உரிமையை அவன் இழந்து போனான்.
101. இப்பொழுது இங்குள்ள "இந்த மலை பெயர்ந்து அப்புறம் செல்லட்டும்'' என்று ஆதாம் கட்டளையிட்டால் அது நடக்கும். “இந்த மரம் பிடுங்கப்பட்டு, அங்கு நடப்படட்டும்'' என்று அவன் சொன்னால் அது நிறைவேறும். பாருங்கள்? ஏனெனில் அவன் நம்முடைய பிதா வாகிய தேவனுக்குக் கீழிருந்த ஒரு சிறிய தேவனாக, அவன் பூமியின் மேல் ஆதிக்கம் கொண்டிருந்தான். ஏனெனில் அவன் தேவனுடைய புத்திரனாயிருந்தான்.
102. இப்பொழுது இங்கு நாம் ஒரு நிமிடம் நிறுத்தி, ஒரு மகத்தான பிரசங்கத்தை செய்யலாமல்லவா! பாருங்கள்? ஓ! இரத்தமானது அங்கே அதை சுத்திகரித்திருக்குமானால், இப்பொழுது அதைக் குறித்து என்ன? பாருங்கள்? தேவனுடைய குமாரனாகிய இரண்டாம் ஆதாம் என்ன செய்தார் என்பதை கவனியுங்கள். பாருங்கள்? ''நான் செய்த கிரியைகளை நீங்களும் செய்வீர்கள்,'' என்றார். பாருங்கள்?
103. ஆதாம் பூமியின் மேலிருந்த தன் சுயாதீனத்தை இழந்து போனான். அது, அவன் யாருக்கு அதை விற்றுப் போட்டானோ அவன் ஆதிக்கத்தில் சென்றது - சாத்தான். அவன் தேவன் பேரில் கொண்டிருந்த விசுவாசத்தைப் பிசாசின் விவேகத்திற்காக விற்றுப்போட்டான். ஆகையால் அவன் பெற்றிருந்த நித்திய ஜீவன், ஜீவ விருட்சத்தின் மேல் அவனுக்கிருந்த உரிமை, பூலோகத்தின் மேலிருந்த உரிமை எல்லாவற்றையும் அவன் சாத்தானுக்கு விற்றுப்போட்டான். ஆதாம் அதை தன் கரத்திலிருந்து சாத்தானுக்கு மாற்றிவிட்டான். ஆதலால் இந்த பூமியானது இப்பொழுது மாசடைந்ததாயுள்ளது. ஆதாம் பெற்றிருக்கவேண்டியதான இப்பூமியை ஆதாமின் வித்து அழித்துப்போட்டது. ஆதாமின் வித்து, அது சரி. பாருங்கள்? ஆகவே ஆதாமின் சந்ததிக்கு பூமியின் மேலிருந்த உரிமை பறிபோயிற்று.
104. நான் வாழும் நிஸான் (Tucson) நாட்டில், மலையின் உச்சியில் ஒருவருடன் பேசிக்கொண்டிருந்தேன். அப்பொழுது நான் கீழே நோக்கியவனாக அவருடன்,300 வருடங்களுக்கு முன்பு வயோதிபனான பாப்பகோ (Papago) என்னும் அமெரிக்க இந்தியன், தன் மனைவியுடன் குழந்தைகளை முதுகில் சுமந்தவண்ணமாய் அங்கு வந்து குடியிருந்து, சமாதானமாய் வாழ்ந்த காலத்தைக் குறித்து நீங்கள் என்ன நினைக்கிறீர்கள்? அக்காலத்தில் அவர்கள் மத்தியில் விபச்சாரம், மது அருந்துதல், சூதாட்டம் போன்ற தீய பழக்கங்கள் ஏதும் காணப்பட வில்லை. அவர்கள் சுத்தமான வாழ்க்கையைக் கடைபிடித்தனர். அப்பொழுது ஓநாய் (Coyote) ஊளையிட்டுக் கொண்டே, தண்ணீருள்ள இடத்தைக் கடந்து ஒவ்வொரு இரவும் டூஸானுக்கு வரும். நதியின் கரையில் மரங்களும் (Mesquite), முட்செடிகளும் (Cactus) பூப்பூத்து அழகாகக் காணப்பட்டிருக்கும். யேகோவா பரலோகத்திலிருந்து இக்காட்சியைப் பார்த்து சந்தோஷம் கொண்டு புன்னகை செய்திருப்பார். ஆனால், வெள்ளையன் அங்கு வந்தவுடன் என்ன செய்தான்? அவன் முட்செடிகளையெல்லாம் பிடுங்கி எறிந்துவிட்டு, மதுவைக் குடித்து தூர எறிந்த குப்பிகளினாலும் டப்பாக்களினாலும் அவ் விடத்தை அசுசிப்படுத்தினான். மேலும் அவன் நாட்டின் நற்பண்புகளைப் பாழாக்கினான். அமெரிக்க இந்தியருக்கு ஆகாரமாயிருந்த எருமைகளைக் கொன்றுபோட்டு, அவர்கள் ஆகாரமின்றித் தவிக்கச் செய்தான்' என்றேன்.
105. நான் டூம்ஸ்டோன் (Tombstone) என்னும் ஸ்தலத்திலுள்ள மியூ ஸியத்தில், ஜெரோனிமோ (Geronimo) என்ற அமெரிக்க இந்திய தலை வனின் படங்களைப் பார்த்துக்கொண்டிருந்தேன். ஒருக்கால் ஜெரோ னிமோ ஒரு துரோகி (Renegade) என்று உங்களில் அநேகர் நினைக்கலாம். ஆனால் என்னைப் பொறுத்தவரை அவன் ஒரு உண்மையான அமெரிக்கனாகும். அவன் தன் உரிமைக்காக சண்டையிட்டான். தேவன் அவனுக்கு ஒரு நாட்டை, அவன் தங்குவதற்குரிய இடத்தைக் கொடுத் திருந்தார். நான் அவனைக் குறை கூறமாட்டேன். ஆனால் வெள்ளைக்கார போர்வீரர்கள் அமெரிக்க இந்தியர்களை ஈக்களைக் கொல்வதைப்போல் கொன்றுப்போட்டு, பலாத்காரமாக நாட்டைக் கைப்பற்றினர். ஜெரோனி மோவின் வைத்தியசாலையை நான் படத்தில் கண்டேன். அது ஒரு மரத்தின்மேல் மூன்று துப்பட்டிகள் விரிக்கப்பட்ட ஒரு கூடாரமாய் இருந்தது. தேவன் தங்களுக்குக் கொடுத்த உரிமைக்காக போரிட்டு, காயப்படட்ட உண்மையான அமெரிக்கர்கள் (அதாவது அமெரிக்க இந்தியர்கள்) அங்கு கொண்டுவரப்பட்டனர். ஜெரோனிமோ ஒரு குழந்தையை இடுப்பிலும், ஒரு குழந்தையைத் தோளிலும் சுமந்தவனாய், யுத்த வீரர்கள் இரத்தம் பீறிட, அவர்களைக் காப்பாற்ற பெனிசிலின் போன்ற மருந்துகள் இல்லாமல் அவர்கள் பரிதாபமாய் மரிப்பதைக் காண்பதைப் போன்ற ஒரு படமுண்டு, அவனைத் துரோகியென்று நீங்கள் அழைக்கிறீர்கள். நான் அவனைச் சான்றோன் என அழைக்கிறேன்.
106. கோகைஸ் (Cochise) என்னும் அமெரிக்க இந்தியன் வெள்ளையர்களுக்குப் பணிந்திருக்கமாட்டான். அவன் ஒரு வயோதிபன். ஆனால் அமெரிக்க இராணுவத்தினர் அங்கு சென்று எருமைகளைக் கொன்று போடுவர், அவைகளைச் சுடுவதற்கென துப்பாக்கியை ஷார்ப் (Sharpe) என்பவர் கண்டுபிடித்தார். அவர்கள், 'இன்றைக்கு ஒரு நல்ல நாள். நான் நாற்பது எருமைகளை கொன்றேன்' என்று பெருமைக் கொள்வார்கள். அந்த நாற்பது எருமைகள் அமெரிக்க இந்தியர் எல்லாருக்கும் இரண்டு வருட காலத்திற்குப் போதிய உணவாக இருந்திருக்கும். வெள்ளையர்கள் கொன்ற எருமைகளை என்ன செய்தனர்? அவைகளின் உடல்களை வனாந்தரத்தில் அப்படியே விட்டுவிட்டனர். அவை அழுகிப்போய், துர்நாற்றம் நாடு முழுவதும் பரவினது. ஓநாய்கள், அவைகளைத் தின்றன.
107. ஆனால் அமெரிக்க இந்தியர் ஒரு எருமையைக் கொன்றால், அப்பொழுது மதசம்பந்தமான ஒரு சடங்கு உண்டாகும். அவர்கள் குளம்புகளை எடுத்து தட்டுகள் உண்டாக்குவார்கள். அதன் மாமிசத்தை அவர்கள் புசிப்பார்கள். அவர்கள் மாமிசத்தை தொங்கவிட்டு உலரவைப்பார்கள். அதன் தோலை அவர்கள் உலர்த்தி ஆடைகளும், கூடாரங்களும் உண் டாக்குவார்கள். அதன் எல்லா பாகங்களையும் அவர்கள் உபயோகித்தனர்.
108. ஆனால் வெள்ளையன் வந்தபோதோ.... அவன்தான் துரோகி, அவன்தான் அயோக்கியன். அவன் எருமைகளைக் கொன்று போட்டு அமெரிக்க இந்தியர்களைப் பட்டினியிட்டான்.
109. உத்தமமான எவனும் தேவன் தனக்களித்த உரிமைக்காகப் போராடுவான். அமெரிக்க இந்தியர்களுக்கு வெள்ளையர் செய்தவை, அமெரிக்க நாட்டின் கொடியின் மேல் மாசு படிந்துவிட்டது. இந்த நாடு அமெரிக்க இந்தியர்களைச் சேர்ந்தது.
110. ஜப்பான் நாடாவது அல்லது ருஷியாவாவது அமெரிக்காவை அடைந்து, 'நீங்கள் வெளியேறுங்கள்' என்று நம்மிடம் சொல்லி நமக்கும் நம்முடைய பிள்ளைகளுக்கும் நாம் அமெரிக்க இந்தியருக்குச் செய்தது போன்று செய்தால் எப்படியிருக்கும் என்று ஆலோசியுங்கள். நாம் விதைத்தோம், அதை இப்பொழுது நாம் அறுக்கப்போகிறோம் என்பது நினைவிருக்கட்டும். அதுதான் தேவனுடைய நியதி. நடுவதற்கும் ஒரு காலம் உண்டு. அறுவடைக்கும் ஒருகாலம் உண்டு. நாம் செய்தது மிகவும் மோசமான ஒரு காரியம். ஆம் ஐயா.
111. இப்பொழுது என்ன நேர்ந்தது? ஆதாமின் கறைபடிந்த சந்ததி மாசுபடுத்தி நாட்டை அழித்தனர். அவ்வாறு வேதம் கூறுவதை நீங்கள் அறிவீர்களா? ஆதாமின் கறைபடிந்த சந்ததி அவ்விதம் செய்ததால், தேவன் அவர்களை அழித்துப்போடுவார். அதை வேதத்திலிருந்து படிக்க விரும்புகிறீர்களா? நாம் அதைப் பார்ப்போம். அந்த வசனத்தை நான் குறித்து வைத்திருக்கிறேன். வெளிப்படுத்தின விசேஷம் 11-ம் அதி காரத்திற்கு நாம் வேதத்தை திருப்பினால், நாம் அதைக் காணலாம். பூமியைக் கெடுப்பவரைக் குறித்து தேவன் என்ன கூறுகின்றார் என்பதை நாம் காணலாம். 11-ம் அதிகாரம் 18-ம் வசனம். அது 11:18 என்று நான் நம்புகிறேன். இதோ நாம் இங்கே.... ஜாதிகள் கோபித்தார்கள், அப்பொழுது உம்முடைய கோபம் மூண்டது; (தேவன் கோபமடைவதைக் கவனியுங்கள்) மரித்தோர் நியாயத் தீர்ப்படைவதற்கும், தீர்க்கதரிசிகளாகிய உம்முடைய ஊழியக்காரருக்கும், பரிசுத்தவான்களுக்கும் உமது நாமத்தின்மேல் பயபக்தியாயிருந்த சிறியோர் பெரி யோருக்கும் பலனளிக்கிறதற்கும், பூமியைக் கெடுத்தவர்களைக் கெடுக்கிறதற்கும் காலம் வந்தது.
வெளி. 11:18.
112. அவர்கள் என்ன செய்யப் போகின்றனர்? அவர்கள் விதைத்ததை நிச்சயம் அறுக்கப் போகின்றனர். தெருக்களில் பாவம் நடமாடுவதைக் காணும்போது... இன்றைய ஞாயிறு இரவில் எத்தனைப்பேர் விபசாரங்களில் ஈடுபட்டிருப்பர்! ஜெபர்ஸன்வில் என்னும் இச்சிறுபட்டணத்தில் எத்தனைப் பெண்கள் தங்கள் விவாகப் பொருத்தனையை மீறியிருப் பார்கள்? சிக்காகோவில் முப்பது நாட்களுக்குள் வைத்திய சாலைகளில் குறிக்கப்பட்டுள்ள கருச்சிதைவுகளின் எண்ணிக்கை எத்தனை என்று நினைக்கிறீர்கள்? குறிக்கப்பட்டவை மாத்திரம் ஒரு மாதத்தில் இருபத்தை யாயிரம் முதல் முப்பதாயிரம் வரை (25,000 to 30,000). இவையன்றி குறிக்கப்படாதவை எத்தனையோ உண்டாகும். இன்று சிக்காகோ பட்டிணத்தில் அருந்தப்பட்ட மதுவின் அளவு எவ்வளவாயிருக்கும்? ஒரே ஒரு இரவில் லாஸ் ஏஞ்ஜல்ஸ் (Los Angeles) பட்டிணத்தில் என்ன வெல்லாம் நிகழ்கின்றன! எத்தனை முறை தேவனுடைய நாமம் ஜெபர் ஸன்வில் பட்டிணத்தில் வீணாக வழங்கப்பட்டுள்ளது? ஜார்ஜ் ரோஜர்ஸ் கிளார்க் (George Rogers Clarke) என்பவர் தோணியில் இங்கு இறங் கினபோது எல்லாம் சிறப்பாயிருந்தனவா? அல்லது இப்பொழுது அக் காலத்தைக் காட்டிலும் சிறப்பாயிருக்கின்றனவா? நீங்கள் பாருங்கள்? நாம் இப்பூமியை நம் முறைகேட்டினால் முற்றிலும் மாசுபடுத்தி விட்0டோம். பூமியைக் கெடுத்தவர்களை தேவன் அழித்துப்போடுவார். தேவன் அவ்விதமாக உரைத்துள்ளார்.
113. மலையுச்சிக்குச் சென்று, தேவன் இயற்கையை எவ்விதம் சிருஷ்டித் தாரோ அவ்விதம் அதைக் காணவேண்டுமென்ற வாஞ்சை எனக்குள் எப்பொழுதும் உண்டு.
114. பிளாரிடாவில் (Florida) செயற்கை பனைமரங்களை வைத்துள்ளனர். அதை நான் வெறுக்கிறேன். ஹாலிவுட்டில் (Holywood) பகட்டையும், அங்குள்ள குடிகாரரையும் செயற்கையாக செய்யப் பட்டுள்ள வசீகரமான காட்சிகளைக் காண்பதைப் பார்க்கிலும், ஒரு முதலை தன் வாலையிழுப்பதைக்காண நாம் விரும்புகிறேன். ஓ! ஏதாவது ஒரு நாளில்.... ஆம்.
115. சாந்த குணமுள்ளவர்கள் பூமியைச் சுதந்தரித்துக் கொள்வார்கள் என்று மத்தேயு 5-ம் அதிகாரத்தில் கூறப்பட்டுள்ளது. அது சரி. சாந்தகுணமுள்ளவர்களும் தாழ்மையுள்ளவர்களும் பூமியை சுதந்தரித்துக் கொள்வார்கள். ''சாந்த குணமுள்ளவர்கள் பாக்கியவான்கள்'' என்று இயேசு கூறியுள்ளார். இவர்கள் சாதாரணமானவர்கள்; இவர்கள் தங்களைப் பெரியவர்களாகக் காண்பித்துக்கொள்ள முனைவதில்லை. "அவர்களே பூமியை சுதந்தரித்துக் கொள்வார்கள்'' என்று இயேசு கூறினார். அவர்கள் பூமியைக் கெடுத்துப் போட்டார்கள். தேவன் அவர்களை அழித்துப்போடுவார். ஆனால் பூமி சுத்தமாக்கப்பட்ட பின்னர் சாந்த குணமுள்ளவர்கள் அதை சுதந்தரித்துக் கொள்வார்கள். ஆம்.
116. ஓ... என்னே ! ஆதாம் இழந்துபோன அந்த உரிமைப் பத்திரம் இப்பொழுது அதற்கு மூல சொந்தக்காரரான சர்வ வல்லமையுள்ள தேவனின் கைகளில் உள்ளது. அது பூமிக்கும், நித்திய ஜீவனுக்கும் உரிமை பத்திரமாக இருந்தது. ஆதாம் அதை இழந்தபோது, சாத்தானின் அசுத்த கரங்கள் அதை எடுத்துக்கொள்ள முடியவில்லை. அது மூலச்சொந்தக்காரரான தேவனை அடைந்தது. நாம் இன்னும் ஒரு நிமிடத்தில் அதைக் காணப் போகிறோம். அந்த உரிமைப் பத்திரத்தைக் கையில் பிடித்தவாறு அவர் சிங்காசனத்தில் வீற்றிருக்கிறார். (சகோதரன் பிரான்ஹாம் தன் கரங்களை இருமுறை தட்டுகிறார் -ஆசி) அதை நினைக் கையில் நான் பக்தி வசப்படுகிறேன். ஆம், நித்திய ஜீவனின் உரிமைப் பத்திரம். ஆதாம் விசுவாசத்திற்கு பதிலாக ஞானத்தைத் தெரிந்து கொண்ட காரணத்தினால் அதை இழந்து போனபோது, அது அதன் சொந்தக்காரரான சர்வ வல்லமையுள்ள தேவனின் கரங்களையடைந்தது. என்ன ஒரு பெரிய காரியம்!
117. அது சரி, காத்திருத்தல். எதற்காக? அது தேவனுடைய கரங்களில் மீட்பின் உரிமையைக் கோருபவர்க்காகக் காத்துக் கொண்டிருக்கிறது. தேவன் மீட்பிற்கென்று ஒரு வழியை உண்டு பண்ணினார். ஒரு நாளில் மீட்பர் அந்தப் புஸ்தகத்தை தேவனுடைய கரத்திலிருந்து வாங்கிக்கொள்வார். நாம் இப்பொழுது எங்கு வந்திருக்கிறோம் என்று புரிகிறதா? சிங்காசனத்தில் வீற்றிருக்கிறவரைச் சற்று கவனிப்போம். சரி. மீட்பின் உரிமைக்காக காத்துக்கொண்டிருத்தல் - அதுதான் மீட்பு.
118. அந்த மீட்பின் புஸ்தகம், உரிமைப் பத்திரம், சாராம்ச (abstract) உரிமைப் பத்திரம் என்ன? "சாராம்சம்'' (abstract) என்னும் பதத்திற்கு அர்த்தமென்ன? ஆரம்பத்தில் அது எவ்விதம் உண்டாயிருந்ததோ அதை ஆராய முற்படுதல். நாம் இன்று காலை சிந்தித்த அந்த சிறு துளியைப் போன்று அது வெண்மையாக்கும் திரவத்தில் விழுந்தவுடன், அது மூலப் பொருளாக மாறி மறைந்துவிட்டது. அவ்வாறே பாவமும் அறிக்கை யிடப்பட்டு இயேசு கிறிஸ்துவின் இரத்தத்தில் விழுந்த மாத்திரத்தில், ஓ... என்னே! அது சிருஷ்டி கர்த்தரிடமுள்ள உரிமையை மறுபடியும் திரும்ப அளிக்கிறது. நீயும் தேவனுடைய புத்திரனாக ஆகின்றாய் - சர்வ வல்லவரின் கரங்களிலுள்ள உரிமைப் பத்திரம். ஓ... என்னே !
119. அதன் மீட்பு என்பது ஆதாமும், ஏவாளும் இழந்த எல்லா உரிமை களையும் நாம் திரும்ப பெற்றுக்கொள்கிறோம் என்பதாகும். ஓ... என்னே! (சகோதரன் பிரான்ஹாம் தன் கரங்களை ஒரு முறை கொட்டுகிறார்) மறுபடியும் பிறந்த கிறிஸ்தவனுக்கு இது எத்தகைய ஊக்கத்தை அளிக்க வேண்டும்! நித்திய ஜீவனின் உரிமைப் பத்திரத்தை நாம் சட்ட ரீதியாக பெறும்போது, ஆதாமும், ஏவாளும் இழந்த அத்தனையும் நீ பெற்றுக் கொள்கின்றாய், வ்யூ! சகோதரனே, அந்த உரிமைப் பத்திரம் பெறுவதைக் குறித்து நீ என்ன நினைக்கிறாய்?
120. ஆதாம் மீட்பிற்கு அவசியமானவைகளைப் பெற்றிருக்கவில்லை. அவன் பாவம் செய்ததனால்தான் அதை இழந்து போனதைக் கண்டபின், தேவனிடத்திலிருந்து தன்னைப் பிரித்துக்கொண்டு பிளவிற்கு அப்புறம் சென்றுவிட்டான். ஆகையால் அவனால் அதை மீட்கமுடியவில்லை. ஆனால் மீட்பு அவனுக்கே அவசியமாயிருந்தது. ஆகையால் அவனால் அதைச் செய்ய முடியவில்லை.
121. ஆனால் பிரமாணத்தின்படி ஒரு மீட்பின் இனத்தான் அவசிமா யிருந்தது. தேவனுடைய பிரமாணத்தின்படி, மீட்கும் இனத்தான் (Kinsman Redeemer) ஒருவன் அவசியம். அது லேவியராகமம் 25-ம் அதிகாரத்தில் காணப்படுகின்றது. குறித்துக் கொள்ள விரும்புகிறவர்கள் குறித்துக்கொள்ளவும்.
122, அதை ஆராய்வதற்கு நமக்கு போதிய சமயமில்லை. ஏனெனில் ஒவ்வொரு பொருளின் மீதும் பேச நமக்கு ஒரு இரவு அவசியம் தேவைப்படுகிறது. பாருங்கள்?
123. ஆனால் தேவனுடைய பிரமாணம், மீட்பதற்காக வேறொருவரை (Substitute) ஏற்றுக்கொள்ள அனுமதித்தது. வேறொருவரை ஏற்றுக் கொள்ள அவர் மறுத்திருக்கலாம். ஆனால் அவரோ நம்மேல் வைத்த அன்பின் காரணமாக அதை ஏற்றுக்கொண்டார். மனிதன் பாவத்தில் விழுந்தான். அவன் திரும்பிச் செல்ல வழியற்றவனாயிருந்தான். அவன் திரும்பிச் செல்வதற்கு ஒரு வழியும் இல்லை. அவன் தொலைந்து போனான். ஆனால் தேவனுடைய கிருபையோ இயேசுகிறிஸ்து என்னப்பட்டவரில் மீட்கும் இனத்தானைச் சந்தித்தது. பிரமாணத்திற்கு அது அவசியமாயிருந் தது. கிருபை அந்த அவசியத்தை நிறைவேற்றியது. ஓ! ஆச்சரியமான கிருபை. கேட்பதற்கு எவ்வளவு இனிமையாயிருக்கிறது. தேவனுடைய பிரமாணத்தின்படி, குற்றமற்ற ஒருவர் பாவம் செய்தவனுக்குப் பதிலாக அவசியமாயிருக்கிறார்.
124. ஆகையால் யார் குற்றமற்றவர்? ஒவ்வொரு மனிதனும் ஆண், பெண் சேர்க்கையின் மூலம் பிறந்தவன். அவ்வாறு பிறக்காத ஆதாம், அவனுக்குண்டாயிருந்த நித்திய ஜீவனின் உரிமையையும் இப்பூமியின் அரசனாக இருக்கும் உரிமையையும் பறிகொடுத்தான்.
125. ஓ, "எங்களைத் தேவனுக்கென்று உம்முடைய இரத்தத்தினாலே மீட்டுக்கொண்டு, எங்கள் தேவனுக்கு முன்பாக எங்களை ராஜாக்களும் ஆசாரியர்களுமாக்கினீர். நாங்கள் பூமியிலே அரசாளுவோம்" என்னும் வேத வாக்கியத்தை நினைக்கும்போது... ஓ... என்னே! என்ன? மீட்கும் இனத்தான்! ஓ... இங்கே மிக அருமையான கதை ஒன்று நமக்குள்ள தல்லவா?
126. கவனியுங்கள், பாவத்தில் விழுந்த ஒருவனை மீட்டெடுக்க ஒரு மீட்கும் இனத்தான் தேவை. இந்த தேவையைக் கிருபை என்னப்பட்டது இயேசு கிறிஸ்து என்பவரின் மூலமாய் பூர்த்திசெய்தது. மானிட வர்க்கத் தில் இனத்தான் ஒருவர் பிறக்கவேண்டும்.
127. இப்பொழுது ஒவ்வொரு மனிதனும் இவ்விதமாக... நாம் எப்படி இருக்க முடியும்? பிறந்த ஒவ்வொரு மனிதனும் ஸ்திரீயினிடத்தில் பிறந்தவனே. இது இனச்சேர்க்கையினால் உண்டானது என்று காணக் கூடாத ஒவ்வொருவனும் முற்றிலும் குருடனாயிருக்கிறான். பாருங்கள்?
128. தேவன்... ஒரு மீட்பின் இனத்தான் அவசியமாயிருந்தது. அவன் மானிடனாயிருக்க வேண்டும். ஓ... என்னே! நீ இப்பொழுது என்ன செய்யப்போகின்றாய்? பிரமாணத்திற்கு ஒரு மீட்கும் இனத்தான் தேவை யாயிருந்தது.
129. இப்பொழுது, அவர் இதற்கென்று ஒரு தேவதூதனைத் தெரிந்து கொள்ள இயலாது. நாம் தேவ தூதனுக்கு இனத்தாரல்ல. ஆகையால் அது ஒரு மனிதனாக இருக்க வேண்டும். நாம் ஒருவருக்கொருவர் இனத் தாராகியிருக்கிறோம். தேவதூதன் பாவத்தில் விழவில்லை. அவன் வித்தியாசமான சரீரமுடையவன். அவன் பாவம் எதுவும் செய்யவில்லை. அவன் வித்தியாசமானவன். ஆனால் தேவனுடைய பிரமாணத்தின்படி ஒரு மீட்கும் இனத்தான் அவசியம்.
130. ஆனால் பூமியில் பிறந்த ஒவ்வொருவனும் இனச் சேர்க்கையினால் உண்டானவன். ஏதேன் தோட்டத்தில் பாவம் எங்ஙனம் தோன்றியது என்பதைக் காண முடிகிறதா? இனச்சேர்க்கையின் மூலமே பாவம் தொடங்கியது. அது இப்பொழுது எங்குள்ளது என்று உங்களால் காணமுடிகின்றதா? அங்குதான் சர்ப்பத்தின் வித்து தோன்றியது. பாருங்கள்?
131. இப்பொழுது கவனியுங்கள். பிரமாணத்திற்கு ஒரு மீட்கும் இனத் தான் அவசியமாயிருந்தது. அந்த மீட்கும் இனத்தான் மானிட வர்க்கத் தில் பிறந்தவனாயிருக்க வேண்டும். இங்கே, அது நம்மை திகைப்பில் விடுகிறது. ஆனால் நான் உங்களுக்கு எக்காள தொனியை எழுப்பட்டும். கன்னிப்பிறப்பு அதை உற்பவித்தது. ஆமென். கன்னியின் மூலம் நேர்ந்த பிறப்புதான் 'மீட்கும் இனத்தானை'த் தோன்றச் செய்தது. சர்வ வல்லமையுள்ள தேவனே இம்மானுவேலாக நம்மில் ஒருவரானார். இம்மானுவேல்! மீட்கும் இனத்தானைக் குறித்த பிரமாணம் நிறைவேற்றப்பட்டது. தேவன் எவ்வாறு தேவைகளைப் பூர்த்தி செய்கிறார் என்று பாருங்கள். நாமாகவே இதைச் செய்யமுடியாது. ஆனால் கிருபை அங்கு தோன்றி, பிர மாணத்தை மேற்கொண்டு, அந்த விளைபயனை (Product) உண்டாக்கு கிறது. ஆமென். (சகோதரன் பிரான்ஹாம் தன் கரங்களை ஒரு முறை தட்டுகிறார் -ஆசி).
132. நீங்கள் பரம் வீட்டிற்குச் செல்லும்போது... சகோ. நெவில் பாடிய வண்ணம் 'என் சிறு அறையை நான் அங்கு பெறும்போது அங்கு ஒரு காலை, 'அதிசயமான கிருபை, கேட்பதற்கு எவ்வளவு இனிமை, என்னைப் போன்ற ஈனனை இரட்சித்தது' என்னும் பாட்டு பாடுவதை நீங்கள் கேட் கும்போது, 'கர்த்தருக்கு ஸ்தோத்திரம். சகோ. பிரான்ஹாம் அந்த ஸ்தலத்தை அடைந்துவிட்டார்' 'இதோ அங்கே இருக்கிறார்' என்று நீங்கள் சந்தோஷப்படுவீர்கள். ஆம். ஓ!
என் இருதயம் பயப்படும்படி போதித்தது அந்த கிருபையே. என் பயங்களைப் போக்கினதும் அந்த கிருபையே. எவ்வளவு விலையேறப் பெற்றதாய் தோன்றுகிறது.
அந்த கிருபை நான் விசுவாசித்த அந்த முதல் மணியிலே...
133. இன்னும் சிறிது நேரத்தில் நாம் அப்பகுதிக்கு வரும்வரை காத்திருங்கள். ஓ, என்னே! இப்பொழுது கவனியுங்கள். அந்த புஸ்தகம்...
134. ரூத்தின் புத்தகம் இதனை அழகாகச் சித்தரிக்கிறது. நகோமி தன் சொத்துக்களை இழந்துவிட்டாள். எத்தனைப் பேர் இதைப்பற்றி நான் முன்பு பிரசங்கித்ததைக் கேட்டிருக்கிறீர்கள்? அப்படியானால் உங்கள் கைகளை உயர்த்துங்கள். ஆகவே உங்களால் புரிந்து கொள்ள முடி கின்றது. பாருங்கள்? போவாஸ் அவளுடைய நெருங்கிய இனத்தான். ஆகவே அவன் மீட்கும் இனத்தானாக ஆக வேண்டியிருந்தது. அவன் நகோமியை மீட்டு ரூத்தைப் பெற்றுக்கொண்டான். போவாஸ் இயேசு வுக்கு அடையாளமாய் இருக்கிறான். அவர் இஸ்ரவேலை மீட்டு புறஜாதி மணவாட்டியைப் பெற்றார். இது எவ்வளவு அழகாயுள்ளது என்பதை நீங்கள் பாருங்கள். நான் இந்தப் பொருளின் மேல் நிகழ்த்திய பிரசங்கம் ஒலி நாடாவில் பதிவு செய்யப்பட்டுள்ளது. வேண்டுமானால் அந்த ஒலி நாடாவை வாங்கிக்கொள்ளலாம்.
135. இப்பொழுது கவனியுங்கள். அவன் மீட்கும் இனத்தானாயிருக்க வேண்டும். ஒரு தேவதூதனால் அதைச் செய்ய முடியாது. நீங்கள் பாருங்கள். ஒரு மனிதனால் அதைச் செய்ய முடியாது. அவன் ஸ்திரீயினி டத்தில் இனச் சேர்க்கையின் மூலம் பிறவாத மனிதனாக இருக்க வேண் டும். ஆகவே, கன்னியின் மூலம் பிறந்த ஒருவர்தான் மீட்கும் இனத் தானாக இருக்க முடியும். பரிசுத்த ஆவியானவர் மரியாளை நிழலிட்டார். அதன் மூலம் இயேசு கன்னியின் வயிற்றில் தோன்றினார். ஆகையால், இயேசு யூதனல்ல, அவர் புறஜாதியானுமல்ல. இயேசு தேவனாயிருந்தார். அது உண்மை . அவருடைய இரத்தம் இன சேர்க்கையினால் உண்டாகவில்லை. அது பரிசுத்தமாக உண்டாக்கப்பட்ட தேவனுடைய இரத்தம். நாம் யூதனின் இரத்தத்தினால் இரட்சிக்கப்படவில்லை. அவ்வாறே நாம் புறஜாதியானின் இரத்தத்தினாலும் இரட்சிக்கப்படவில்லை. நாம் தேவனு டைய இரத்தத்தினால் இரட்சிக்கப்பட்டோம். நான் கூறுவது வேதப் பூர்வ மாக அமைந்துள்ளது. வேதம் அவ்வாறே கூறுகிறது.
136. ஆகையால், நீங்கள் பாருங்கள். இயேசு தேவனாயிருந்தார். அவர் மூன்றாம் ஆள், நாலாவது ஆள், அல்லது இரண்டாவது ஆள் அல்ல. அவரே அந்த நபர். அவர் தேவன், பாருங்கள், அவர் தேவன், இம்மானுவேல். தேவன் மகிமையை விட்டு இறங்கி தம்மை வெளிப் படுத்தினார். பூத்-கிளிப்பர்ன் (Booth-Clibborn) எழுதிய அந்த கதை அந்த அழகான ஞானப்பாட்டு எனக்கு மிகவும் விருப்பம்.
மகிமையை விட்டு ஜீவனுள்ள வரலாறாக
என் தேவனும் இரட்சகருமானவர் இறங்கி வந்தார் இயேசுவென்பது அவருடைய நாமம்
தொழுவத்தில் பிறந்தார்
அவர் சொந்தமானவர்க்கு அன்னியரானார்
துக்கம் நிறைந்தவரும்,
கண்ணீரும் துன்பமும் நிறைந்த மனிதனவர் ஓ!
நமக்கு இரட்சிப்பைக் கொண்டுவர
என்னே ஒரு தாழ்த்துதல்
நள்ளிரவில், நம்பிக்கை சற்றேனும் இல்லாதநேரத்தில்
கிருபையும் மென்மை இருதயமுமுள்ள தேவன்
தமது ஒளியை தள்ளிவைத்து
என் ஆத்துமாவை இரட்சிக்க
என்னைத் தேடி வந்தார்.
ஓ, எவ்வளவாய் அவரை நேசிக்கிறேன்!
எவ்வளவாய் அவரை மதிக்கிறேன்
என் மூச்சும், என் வெளிச்சமும், எனக்குள்ள எல்லாமே
அவரை மதிக்கின்றன.
மகத்தான மீட்பர் என் இரட்சகரானார்
மகத்தான சிருஷ்டிகர் என் இரட்சகரானார்
தேவனுடைய பரிபூணம்
அவருக்குள் வாசமாயிருந்தது.
137. அவர்தான் தேவையை சந்தித்ததார். கிருபையானது இயேசு கிறிஸ்து என்பவரைப் பிறப்பித்தது. நாம் காண்கிறோம் இந்த புஸ்தக மானது... தேவன் தம் கூடாரத்தை விசாலமாக்கி, தேவனிடத்திலிருந்து வந்து மனிதனாகப் பிறந்தார். தேவன் மனிதனாகும்படியாக தம்முடைய சர்வ வல்லமையிலிருந்து மாறினார். மனிதனை மீட்பதற்கென்று அவர் மரிக்கும்படியாக மனித ரூபம் கொண்டு வந்தார். அவரைக் காணும் வரை சற்று பொறுத்திருங்கள். அந்த புஸ்தகத்தைத் திறக்க வேறுயாரும் பாத்திரவானாயில்லை. பாருங்கள்? சரி.
138. ரூத்தின் புத்தகத்தில் நீங்கள் படிக்கையில் மீட்கும் இனத்தான் 'கோயல்' (Goel) என்று அழைக்கப்படுகிறான் என்பதைக் காண்பீர்கள். அவன் மீட்பதற்கு மனமுள்ளவனாய் இருக்கவேண்டும். 'கோயல்' என்று அழைக்கப்படுபவன், அதற்கான தகுதிகளை சந்திக்க வேண்டிய நபரா யிருக்க வேண்டும். அவன் அதைச் செய்ய தகுதியுடையவனாயிருக்க வேண்டும். அவன் மிகவும் நெருங்கிய இனத்தானாயிருக்க வேண்டும்.
139. ஆவியாகிய சிருஷ்டிகரான தேவன் (God, the Creator of Spirit) நம் பாவத்தைச் சுமந்து, கிரயத்தைச் செலுத்தி, நம்மை மறுபடியும் தேவனிடத்தில் சேர்க்க விரும்பி, அவர் நம் இனத்தானான மனிதனானார். அவர்தான். அவர்தான் அந்த மீட்பர்.
140. கிறிஸ்து நம்மை இப்பொழுது மீட்டுக்கொண்டார். இப்பொழுது நாமெல்லோரும் மீட்கப்பட்டோம். ஆனால் அவருடைய உரிமையை அவர் இன்னமும் பெற்றுக்கொள்ளவில்லை. ஒருக்கால் நான் சொல்வது தவறு என்று நீங்கள் எண்ணலாம், ஆனால் ஒரு நிமிடம் பொறுத்துக் கொள்ளுங்கள். நாம் அதைக் காணலாம். பாருங்கள்? அவர் இன்னும் அதைப் பெற்றுக்கொள்ளவில்லை. பாருங்கள்? அவர் மீட்பின் புஸ்தகத்தை வாங்கும்போது ஆதாம் வைத்திருந்து இழந்த அனைத்தையும் அவர் மீட்டுக் கொள்ளுகிறார். அவர் ஏற்கனவே நம்மை மீட்டெடுத்து விட்டார். ஆனால் அவர் தம் உடைமைகளை இன்னமும் எடுத்துக் கொள்ள வில்லை. அதற்கென்று குறிக்கப்பட்ட சமயம் வரும்வரை அவர் அவ்விதம் செய்ய முடியாது. அதன் பின்பு உயிர்த்தெழுதல் சம்பவிக்கும். பின்னர் பூமி மறுபடியும் புதுப்பிக்கப்படும். அப்பொழுது அவர் தம் உடைமைகளைப் பெற்றுக்கொள்வார். நம்மை மீட்டெடுத்தபோது அவருக்குக் கிடைத்த உடமை. ஆனால் குறித்த நேரத்தில் அவர் அதைச் செய்வார்... ஓ... என்னே !
141. இப்பொழுது நாம் பேசிக்கொண்டிருக்கும் ஏழு முத்திரைகளைக் கொண்ட மீட்பின் புஸ்தகத்தில் இது விவரிக்கப்பட்டுள்ளது. சரி. இவைகள் யாவும் இங்கே மீட்பின் புஸ்தகத்தில் விவரிக்கப்பட்டுள்ளன. தேவனுக்குச் சித்தமானால் கிறிஸ்து முடிவில் என்ன செய்வாரென்பது இவ்வாரம் ஏழு முத்திரைகள் உடைக்கப்படும்போது வெளிப்படும். பாருங்கள்? சரி. அது வெளிப்படுத்தப்படும். அது வெளிப்படுத்தப் படும்பொழுது, தேவனுடைய மகத்தான மீட்பின் திட்டம் என்னவென் றும், அது எங்ஙனம் நிகழுமென்றும், அது எப்பொழுது சம்பவிக்கு மென்றும் நாம் அறிந்துக் கொள்ளலாம். அவையெல்லாம் இப்புஸ்தகத் தில் எழுதப்பட்டு ஏழு முத்திரைகளால் மறைக்கப்பட்டுள்ளது. ஆட்டுக் குட்டியானவர் ஒருவர் மாத்திரமே முத்திரிக்கப்பட்டுள்ள அந்த முத்தி ரைகளை உடைக்க முடியும்.
142. இப்பொழுது... (சகோதரன் பிரான்ஹாமின் கவனம் ஏதோ ஒன்றி னால் திருப்பப்படுகிறது -ஆசி) மன்னிக்கவும். நாம் அறிந்து கொள்ளுகிறோம்...
143. இப்பொழுது, நீங்கள் வேதத்தில் கவனிக்க விரும்பினால், எரேமி யாவின் புஸ்தகத்தை நீங்கள் வாசித்தால், அதை அங்கே காணலாம். எரேமியா அடிமையாகக் கொண்டு செல்லப்பட்டபோது, அவன் தன் பெரிய தகப்பனின் நிலத்தை... மகனிடத்திலிருந்து நிலத்தை வாங்கினான். அது முத்திரிக்கப்பட்டது. நாம் அவைகளை எடுப்போமானால்... அது முத்திரிக்கப்பட்டதையும், மற்றவற்றையும் நாம் ஏழு சபையின் காலங்களின் புஸ்தகத்தில் கண்டோம்.
144. நீங்கள் பாருங்கள்? பழைய ஏற்பாட்டின் காலத்தில் எல்லா சம்பவங்களும் சுருள்களில் எழுதப்பட்டன. (சகோதரன் பிரான்ஹாம் இப்பொழுது சுருள் என்ன என்றும், முத்திரிக்கப்படுதல் என்ன என்றும் சுருள் திறக்கப்படுதலையும் விளக்க காகிதத் தாள்களை உபயோகிக் கிறார்-ஆசி) அங்கே ஒரு இரகசியம் எழுதப்பட்டு, அது சுருட்டப்பட்டு மறைந்திருக்கும். அது இன்னாருக்கு சொந்தம் என்று எழுதப்பட்டு, சுருட்டப்பட்டு, முத்திரிக்கப்பட்டிருக்கும். பின்னர் வேறொரு இரக சியம்-இது இன்னாரின் உரிமையாகும் என்று எழுதப்பட்டு, சுருட்டப் பட்டு வேறொரு பாகத்தில் முத்திரிக்கப்பட்டிருக்கும். இவ்விதம் அநேக காரியங்கள் எழுதப்பட்டு, அது சுருளாக (Scroll) சுருட்டப்பட்டிருக்கும். இப்பொழுது நமக்குள்ளது போன்று அக்காலத்தில் எழுதி வைக்க புத்தகங்கள் கிடையாது. சுருளில்தான் அவை எழுதி வைக்கப்படும். (உங்களில் எத்தனை பேர் அதை அறிவீர்கள்?) முத்திரிக்கப்பட்ட சுருளாக அது இருந்ததால், ஒரு முத்திரையை உடைத்து, அதற்குள் எழுதப்பட் டிருக்கும் இரகசியத்தை அறிந்து கொள்ளலாம். அவ்விதமாகவே மற்றொரு முத்திரையை உடைத்து, அதனுள் அடங்கியிருக்கும் இரகசியத்தைக் காணலாம்.
145. இப்புஸ்தகத்தில் உலகத் தோற்றத்துக்கு முன்னிருந்த இரகசி யங்கள் எழுதப்பட்டு, அது ஏழு வித்தியாசமான முத்திரைகளால் முத்திரிக்கப்பட்டுள்ளது. ஒவ்வொரு முத்திரையை நாம் உடைக்கும்போதும் அதனுள் எழுதப்பட்டுள்ள இரகசியத்தை நாம் அறியலாம். தேவனுக்குச் சித்தமானால் இம்முத்திரைகளை அவர் நம்மை அவிழ்க்கும்படி செய்ய புஸ்தகத்தில் எழுதப்பட்டிருக்கும் இரகசியங்களை நாம் அறிய முற்படு வோம். பாருங்கள்? நமக்கு இது ஒரு மகத்தான தருணமாயிருக்கும் என்று நம்புகிறேன். மீட்பின் இரகசியங்கள் யாவும் அங்கே.... வரை யிலும் முத்திரிக்கப்பட்டுள்ளன. மீட்பின் இரகசியம் கொண்ட புஸ்தகம் கடைசி தூதனின் செய்தி அளிக்கப்படும்வரை திறக்கப்படுவதில்லை.
146. சுருள் அங்கே உள்ளது? அது எங்கே இருந்தது என்று நாம் அறிந்தோம். அது மீட்பு என்பதை நாம் அறிகிறோம். அது மீட்பாயிருந்தது என்று நாம் விசுவாசித்தோம். எரேமியா, 'அந்தச் சுருள் ஒரு மண் பாண்டத்தினுள் வைக்கப்பட வேண்டும்' என்கிறான். அவர் ஒரு பூமிக்குரிய பாண்டத்தில் வைக்கப்பட வேண்டும் (He must be kept in an earthly vessel). அது எவ்வளவு ஒரு அழகான காரியம்! பாருங்கள்? சற்று நேரம் அதைக் குறித்துப்பேசலாம். இந்தச் சுருள் மண்பாண்டத் தினுள் வைக்கப்பட்டிருந்தது. அந்த மண்பாண்டம் மாம்சமாகி (மகிமை) மரித்து உயிரோடெழுந்தது. அன்றியும் கிரயத்துக்குக் கொள்ளப்படும் வரையிலும் அது அந்த மண் பாண்டத்தினுள் வைக்கப்பட்டிருந்தது. ஓ எவ்வளவு அழகாகப் பொருந்துகிறது. சரி.
147. இந்த செய்திகள் யாவும், தேவனால் ஏற்படுத்தப்பட்டுள்ள காலம் வரும்வரை, பூமியிலுள்ள கடைசி செய்தியாளன், இந்த பூமிக்குரிய மண்பாண்டம் வரும்வரை, இரகசியமாய் வைக்கப்பட்டிருந்தன. அநேகர் அதைத் தேடி, 'அது இங்கிருக்கிறது, அது அங்கேயுள்ளது' என்று ஒரு வருக்கொருவர் சண்டையிட்டுக் கொண்டு, அதன் இரகசியத்தை வெளிப்படுத்த முயன்றனர். அவர்கள் கூறியதே சரியென்று அவர்கள் நம்பினர். ஆனால் இப்பொழுதோ தேவனுடைய கரத்திலிருந்து அது நேரடியாக நமக்கு வெளிப்பட்டு, அது தேவனால் உறுதிப்படுத்தப் படும். தேவன் அவ்விதம் செய்வதாக வாக்களித்துள்ளார்.
148. இப்பொழுது... இப்பொழுது நாம் பார்ப்போம்... நாம் எங்கே..? இப்பொழுது நாம் இரண்டாம் வசனத்தைப் பார்ப்போம். முதலாம் வசனத்தின் வியாக்கியானத்தில் நாம் அதிக நேரம் நிலைத்துவிட்டோம். நாம் இரண்டாம் வசனத்தைப் பார்ப்போம். இரண்டாம் வசனத்தின் பேரில் நாம் அவ்வளவு நேரம் செலவழிக்க வேண்டாம். "புஸ்தகத்தைத் திறக்கவும் அதின் முத்திரைகளை உடைக்கவும் பாத்திரவான் யார் என்று மிகுந்த சத்தமிட்டுக் கூறுகிற பலமுள்ள ஒரு தூதனையுங் கண்டேன்.
149. இப்பொழுது, ஞாபகங் கொள்ளுங்கள். நாம் மறுபடியும் முதலாம் வசனத்தைப் படித்து இவ்விரண்டு வசனங்களையும் ஒன்று சேர்ப்போம். ....... சிங்காசனத்தின் மேல் வீற்றிருக்கிறவருடைய வலது கரத்திலே கண்டேன்.
150. அது யார்? தேவன்! ஜீவ புஸ்தகத்தின் முழு உரிமையாளர். அவர் அதைப் பிடித்துக் கொண்டிருக்கிறார். ஆதாம் அதைப் பறிகொடுத்த போது, அது மூல உரிமையாளரை அடைந்தது. அது அவருக்கே சொந்தம்.
யோவான், தான் கண்ட தரிசனத்தில், 'உள்ளும் புறம்பும் எழுதப்பட்டு, ஏழு முத்திரைகளால் முத்திரிக்கப்பட்டிருந்த ஒரு புஸ்தகத்தைச் சிங்காசனத்தின் மேல் வீற்றிருக்கிற வருடைய வலது கரத்திலே” கண்டான்.
151. பாருங்கள், உள்ளும் புறமும் எழுதப்பட்டுள்ளது. முத்திரைகள் உடைக்கப்படும்போது, ஒவ்வொரு முத்திரையும் ஆதியிலிருந்து வேதத்தில் கூறப்பட்ட அனைத்திலும் நன்றாக பொருந்துவதை நாம் காணலாம். பாருங்கள்? வேதத்திலுள்ள எல்லா இரகசியங்களும் இந்த முத்திரைகளில் அடங்கியுள்ளன. பாருங்கள்? (சகோதரன் பிரான்ஹாம் பீடத்தை ஐந்து முறை தட்டுகிறார்-ஆசி) குறிக்கப்பட்ட சமயம் வரும் வரை முத்திரைகள் உடைக்கப்படமுடியாது. இன்னும் ஒரு நிமிடத்தில், நான் இங்கு அதை நிரூபிப்பேன்.
152. கவனியுங்கள். நினைவில் கொள்ளுங்கள். அந்த புஸ்தகம் சுருட்டப்பட்டு, இங்கு ஒன்றும் அங்கு ஒன்றுமாக முத்திரிக்கப்பட்டு, ஏழு முத்திரைகளைக் கொண்ட புஸ்தகமாகத் திகழ்கிறது. அது ஒரு மீட்பின் புஸ்தகம். இரகசியம் எழுதப்பட்டு உட்பாகத்தில் சுருட்டப்பட்டு, வெளிப்புறத்தில் முத்திரிக்கப்பட்டுள்ளது. அது வெள்ளைக் குதிரையின் மேல் வீற்றிருக்கிறவன் என்றும்; கறுப்புக் குதிரையின் மேல் வீற்றிருக் கிறவன் என்றும் இன்னும் மற்றவை பற்றியும் உரைக்கிறது. ஆனால் அந்த புஸ்தகத்தின் இரகசியம் ஆதியாகமம் தொடங்கி வெளிப்படுத்தின விசேஷம் முடியவுள்ள வேத புஸ்தகங்களில் அடங்கியுள்ளன. ஏழு முத்திரைகள் கொண்ட இந்த புஸ்தகத்தில் அடங்கியுள்ள தேவனுடைய முழு மீட்பின் திட்டம், முத்திரைகள் உடைக்கப்படும்போது முற்றிலு மாக வெளிப்படும். ஓ! இது ஒரு முக்கியமான தருணம். அதை அறிந்து கொள்ள தேவன் உதவி செய்வாராக. பாருங்கள்?
153. இரண்டாம் வசனத்தில் பலமுள்ள தூதன்.........
“பலமுள்ள தூதன் அந்த புஸ்தகத்தைப் எடுக்க பாத்திரவான் (எதற்கு பாத்திரவான்?) யார்' என்று மிகுந்த சத்தமிட்டு கேட்கிறான்.
154. இப்பொழுது நாம் காண்கிறோம். அந்த புஸ்தகம் இப்பொழுது யாரிடத்தில் உள்ளது? அப்புஸ்தகம் இப்பொழுது அதன் உரிமையாளர் கையிலுள்ளது. மானிடவர்க்கத்தின் முதலாம் தேவ புத்திரன் சாத்தானுக்குச் செவிகொடுத்து, தேவனுடைய வார்த்தைக்குப் பதிலாக அவன் ஞானத்தை ஏற்றுக் கொண்டு அதன் உரிமையைப் பறிகொடுத்த போது, அது அவர் கரத்தையடைந்தது. இப்பொழுது... சிறிது நேரம் நாம் இங்கே நிறுத்துவோம். தேவ புத்திரர் என்று தங்களை அழைத்துக் கொள்பவர் ஆதாம் உரிமைகளை பறிகொடுத்தவாறே அதைக்குறித்த தேவனுடைய வார்த்தைக்குப் பதிலாக வேதப் பள்ளியின் கருத்துக்களை அங்கீகரிப்பர். அவன் அதைச் செய்தபோது, அந்த புஸ்தகம் மூல உரிமை யாளரிடம் சென்றுவிட்டது. காலங்கள் எவ்விதமாய் இருந்தது என்பதை உங்களால் காண முடிகின்றதா? பாருங்கள்? அது மூல உரிமை யாளரிடம் நேரடியாய்ச் சென்று விட்டது.
155. யோவான் ஆவிக்குள்ளாகி, பரலோகத்தில் நின்று கொண்டிருக் கிறான். சபையின் காலங்களைத் தரிசனமாகக் கண்ட பின்னர், வெளி. 4-ம் அதிகாரத்தில் பரலோகத்திற்கு எடுக்கப்படுகிறான். பாருங்கள்? வெளிப்படுத்தின விசேஷம் 4-ம் அதிகாரத்தில், ''இங்கே ஏறிவா, இவை களுக்குப் பின்பு சம்பவிக்க வேண்டியவைகளை உனக்குக் காண்பிப் பேன்'' என்ற சத்தம் யோவானுக்குண்டானது.
156. இப்புஸ்தகத்தை வலது கரத்தில் பிடித்துக் கொண்டு சிங்கா சனத்தில் வீற்றிருக்கும் ஒருவரை யோவான் காண்கிறான். இப்பொழுது, அதைக் குறித்து சிந்தியுங்கள். அப்புஸ்தகத்தில் மீட்பின் உரிமைப் பத்திரம் உள்ளது. அது ஏழு முத்திரைகளால் முத்திரிக்கப்பட்டுள்ளது.
157. பலமுள்ள தூதன் ஒருவன், 'புஸ்தகத்தைத் திறக்கவும், எடுக்கவும், அதன் முத்திரைகளை உடைக்கவும் புஸ்தகத்தைத் திறக்கவும், பாத்திரவான் யார்?' என்று மிகுந்த சத்தமிட்டுக் கூறுவதை யோவான் காண்கிறான். பாருங்கள்? இங்கே அந்த மீட்பின் புஸ்தகம் காணப் படுகிறது. பாருங்கள், தூதன் அதைக் கேட்டான். யோவான் அதைக் கண்டான். தூதன், ''இப்பொழுது பாத்திரவான் யார்? ''அவர் வரவேண்டும்...'' ஓ, என்னே ! நான் இவ்விதத்தில் உணர்கிறேன். தூதன்,'' அவர் வரவேண்டும். அவர் வரவேண்டும்...'' என்றான். மீட்பின் புஸ்தகம் இங்கே உள்ளது. மீட்பின் திட்டம் இங்கே உள்ளது. நாம் மீட்கப்படுவதற்குரிய ஒரே வழி இங்கே உள்ளது. ஏனெனில் பரலோ கங்களும், பூலோகமும் மீட்கப்படுவதற்குரிய உரிமைப்பத்திரம் இங்கே தான் உள்ளது. 'அந்த புஸ்தகத்தைப் பெற்றுக்கொள்ள பாத்திரவான் யார்? அவர் முன் வந்து புஸ்தகத்தைப் பெற்றுக்கொள்ளட்டும்''. ஓ... என்னே! “இப்பொழுது பேசட்டும். அல்லது என்றைக்கும் அமைதியா யிருக்கட்டும். அவர் முன்னே வந்து, இந்த புஸ்தகத்தை உரிமை கோரட்டும். அதைச் செய்ய பாத்திரவான் யார்?'' என்றான்.
158. யோவான் கூறுகிறான்.......
வானத்திலிருந்த ஒரு மனிதனும், பாத்திரவானாகக் காணப்பட வில்லை; பூமியிலே, பூமியில் வாழ்ந்து மரித்த எந்த ஒரு மனிதனாவது பாத்திரவனாகக் காணப்படவில்லை.
159. தூதன் மீட்கும் இனத்தானை வரும்படி அழைக்கிறான். தேவன் ''எனக்கு ஒரு பிரமாணம் உண்டு. அதன்படி மீட்கும் இனத்தான் ஒருவன் பாவம் செய்தவனுக்குப் பதிலாக மரிக்கவேண்டும். அந்த மீட்கும் இனத் தான் எங்கே? யார் அந்த புஸ்தகத்தைப் பெற்றுக்கொள்ள பாத்திரவான்?'' என்றார்.
160. ஆதாம் தொடங்கி அப்போஸ்தலர்கள், தீர்க்கதரிசிகள் மற்றவர் யாருமே பாத்திரவானாகக் காணப்படவில்லை. இப்பொழுது அதைக் குறித்து என்ன? ''பரலோகத்திலும், பூமியிலும், பூமியில் வாழ்ந்த எவருமே பாத்திரவானாகக் காணப்படவில்லை.'' அங்கே எலியா நின்று கொண்டிருந்தான். மோசே இருந்தான். எல்லா அப்போஸ்தலரும் அல்லது மரித்த யோபு மற்றும் பரிசுத்தவான்கள் அனைவரும் அங்கு நின்று கொண்டிருந்தனர். அவர்களில் எவரும் அந்த புஸ்தகத்தைப் பார்க்கவும்கூட பாத்திரவானாகக் காணப்படவில்லை. அப்படியெனில், அந்த புஸ்தகத்தை எடுத்து அவர்கள் எங்ஙனம் முத்திரைகளை உடைக்க முடியும்?
161. போப்பாண்டவர் எங்கே? உன்னுடைய பிஷப் அத்தியட்சகர் எங்கே? நமது தகுதி எங்கே? நாம் ஒன்று மற்றவர்கள். அது சரி..
162. 'மீட்பின் இனத்தான் முன்னே வரமுடியுமானால் அவன் முன் வரட்டும்' என்று அவன் கேட்டான். ஆனால் யோவானோ, " எவரும் பாத்திரவான் அல்ல,'' என்று கூறினான்.
163. தேவதூதன், காபிரியேல் அல்லது மிகாவேல் தூதனோ அங்கே பாத்திரவான் இல்லையா எனலாம். ஆனால், அது இனத்தான் மீட்பனாக இருக்க வேண்டும் என்பதை நினைவில் கொள்ளுங்கள். யோவான் எந்த ஒரு மனிதனும் (ஆங்கிலத்தில் No m-a-n was worthy என்று எழுதப்பட்டுள்ளது -தமிழாக்கியோன்) பாத்திரவான் அல்ல என்கிறான், என்பதை ஞாபகங் கொள்ளுங்கள். தேவதூதனோ சேராபீன்களோ அல்ல. அவர்கள் பாவம் செய்யாதவர்கள். ஆனால் அவர்கள் வித்தியாசமான இனத்தார். அவர்கள் ஒருபோதும் விழுந்ததில்லை.
164. ஆனால் இதற்கு மீட்கும் இனத்தானாகிய ஒரு மனிதன் அவசியம். ''ஒரு மனிதனும் அல்ல'' என்றால், அதை மீட்க ஒருவனும் இல்லை என்றாகிறது. ''அதை பார்க்கவும்கூட எந்த மனிதனும் பாத்திரவானாகக் காணப்படவில்லை.'' ஓ... இல்லை. என்னே! என்னே! ஆகவே, ஒரு மீட்கும் இனத்தானாகிய ஒரு மனிதன் அவசியமாயிருந்தது. அவனைத் தேடியபோது அவன் எங்கேயும் காணப்படவில்லை. அங்கு ஒருவரும் தகுதியுடன் இல்லை. போப்பாண்டவரும், பிரதம அத்தியட்சகரும் போதகர்மாரும், மற்றவரும் அதை பார்ப்பதற்குத் தகுந்த பரிசுத்தம் இல்லாதவராயிருந்தனர். வ்யூ! என்னே! என்னே ! இது கடூரமாகத் தென்படும். ஆனால் அப்படித்தான் வேதம் கூறுகிறது. யோவான் சொன்னதை நான் அங்ஙனமே கூறுகிறேன்.
யோவான் மிகவும் அழுததாக'' வேதம் உரைக்கிறது.
165. சிலர் போதித்தது போன்று அல்ல இது. “யோவான் பாத்திர வானாகக் காணப்படாததனால் அவன் அழுதான்'' என்று ஒருவர் போதித் ததை நான் கேட்டிருக்கிறேன். ஓ! பரிசுத்த ஆவியின் அபிஷேகம் பெற் றுள்ள எந்த ஒரு மனிதனும், தேவனுடைய ஊக்குவித்தலை பெற்ற யாவரும் அதற்கு வித்தியாசமான காரணம் உண்டு என்பதனை அறிவர். பாருங்கள்?
166. ஆனால் யோவான் அழுதான். அந்த புஸ்தகத்தைத் திறக்கப்பாத்திரவானாய் எவருமே காணப்பட வில்லையென்றால் சிருஷ்டி அனைத்துமே அழிந்துவிடுமே' என்ற காரணத்தால்தான் யோவான் அழுதிருக்க வேண்டுமென்று நான் நினைக்கிறேன்.
167. இங்கு அந்த புஸ்தகம் இருக்கின்றது. இங்கே அந்த உரிமைப் பத்திரம் இருக்கின்றது. ஆகவே அந்தப் புஸ்தகத்தைப் பெற்றுக் கொள்ள தகுதிகளைச் சந்திக்கின்ற இனத்தான் மீட்பனிடத்தில் அது அளிக்கப்படும். இதுதான் தேவனுடைய சொந்த பிரமாணம். தேவன் தம்முடைய பிரமாணத்தை ஒருபோதும் மாற்றுவதில்லை. பாருங்கள்? ஒரு மீட்கும் இனத்தான் தேவனின் அவசியமாயிருந்தது. அவன் அதைச் செய்யத் தகுதியுள்ளவனும், திறமையுள்ளவனும், மனமுடைய வனாகவும் இருக்க வேண்டும்.
168. ஆகவே அந்த தூதன் 'மீட்கும் இனத்தான் முன் வரட்டும்' என்று கூறினான்.
169. யோவான் சுற்றிலும் நோக்கிப் பார்த்தான். அவன் பூமி முழு வதையும் நோக்கினான். பூமியின் கீழேயும் பார்த்தான். ஒருவரும் அங்கே இல்லை. சிருஷ்டியும் அனைத்தும் அழிந்துவிடுமே என்று யோவான் அழுதான்.
170. யோவானுடைய அழுகை ஒரு நிமிடம்கூட நீடிக்கவில்லை. அப்பொழுது அங்கு நின்ற மூப்பர்களில் ஒருவன், யோவானை நோக்கி, 'நீ அழவேண்டாம்' என்றான். என்னே தேவனுடைய கிருபை! அவனு டைய அழுகை ஒரு நிமிடம்கூட நீடிக்கவில்லை.
171. ''ஓ... என்னே , எங்கே அந்த மனிதன்? என்னைப்போல் பிறந்த தீர்க்கதரிசிகள் அங்கே நிற்கின்றனர். பரிசுத்தவான்கள் அங்கே நிற் கின்றனர். ஓ... இங்கே ஒருவரும் இல்லையா?'' என்று யோவான் சிந்தித்தான்.
172. "அதைச் செய்யக் கூடிய மனிதன் எனக்கு வேண்டும். மீட்கின்ற ஒரு மனிதன் அவசியம்.''
173. அவனைக் காணாததால் யோவான் அழ ஆரம்பித்தான். ஓ... அனைத்தும் இழந்து போயிற்றே... அவன் மிகவும் அழுதான். அவனைக் காணாவிடில், முழு சிருஷ்டியும், அனைத்தும்; அழிந்து ஒழிந்து போகுமே என்று யோவான் மிகவும் துக்கமடைந்தான். தேவனுக்கு மகிமை உண்டாவதாக! மீட்கும் தகுதியை சந்திக்க ஒருவரும் இல்லையெனில், மனித வர்க்கமும் முழு உலகமும் சிருஷ்டி அனைத்துமே அழிந்து போகும். ஓ... அனைத்தும் விழுந்து போயிற்று. மீட்கும் உரிமைகள், நித்திய ஜீவனாகிய அந்த வெளிச்சம் ஆகிய உரிமைகள் அனைத்துமே இழக்கப்பட்டன. அதற்கு கிரயம் செலுத்த யாருமே இல்லாததால், ஒரு வருக்கும் அந்த தகுதியில்லையே, ஒருவரும் அந்தப் புஸ்தகத்தைப் பார்க்கவும் கூடாதே என்ற காரணத்தால் யோவான் அழ ஆரம்பித்தான். ஓ... ஒரு மனித இனத்தான் அவசியமாயிருந்தது. அதைச் செய்ய யாரும் இல்லையே, எல்லாம் அழிந்து போகுமே என்ற காரணத்தால் யோவான் அழுதான்.
174. அந்த நான்கு ஜீவன்களின் மத்தியிலும், பரலோகத்தின் மகத்தான வேளையின் நடுவில் நின்றிருந்த மூப்பர்களில் ஒருவன், ''யோவானே, அழாதே'' என்றான். ஓ, என்னே!
175. (சகோதரன் பிரான்ஹாம் தன் கரங்களை இரண்டு முறை கொட்டு கிறார் - ஆசி) தேவனுடைய கிருபை.
176. ''யோவானே, நீ மனமுடைய வேண்டாம். நீ அழ வேண்டாம். யூதா கோத்திரத்து சிங்கமும், தாவீதின் வேருமானவர் ஜெயங்கொண் டிருக்கிறார்,'' என்றான்.
177. 'ஜெயங்கொண்டிருக்கிறார்' என்னும் பதம் போராடி மேற்கொள் வதைக் குறிக்கும். ஓ... என்னே! கெத்சமனே தோட்டத்தில் இயேசுவின் வியர்வை இரத்தத்தின் பெருந்துளியாக பூமியில் விழுந்த சமயம், அவர் ஜெயங்கொள்ளத் தொடங்கினார். பாருங்கள்? வ்யூ! பாருங்கள் 178. 'சிங்கமும் தாவீதின் வேருமானவர் ஜெயங்கொண்டிருக்கிறார், மேற் கொண்டிருக்கிறார்.''
179. எத்தனான யாக்கோபைப் போல. அவன் தூதனைச் சந்தித்தபோது யாக்கோபு தூதனுடன் போராடினான். தூதன் அவனை விட்டுப் போக எத்தனித்தபோது, 'நான் உம்மைவிட மாட்டேன்'' என்று விடாப்பிடியாய் அவனைப் பிடித்துக் கொண்டான். அவன் விரும்பியதைப் பெற்றுக்கொள்ளுமளவும் அவன் தூதனை விடவில்லை. அவன் பெயர் யாக்கோபு - அதாவது ஏமாற்றுபவன் என்பதிலிருந்து, இஸ்ரவேல்அதாவது தேவனுடைய அரசகுமாரன் என்று மாற்றப்பட்டது. அவன் தூதனுடன் போராடி மேற்கொண்டான்.
180. இந்த யூதா கோத்திரத்து சிங்கமும் ஜெயங்கொண்டார். மூப்பன் யோவானை நோக்கி, 'நீ அழவேண்டாம். ஏனெனில் யூதா கோத்திரத்தின் சிங்கமும் தாவீதின் வேருமானவர் ஜெயங்கொண்டிருக்கிறார். அவர் ஏற்கனவே ஜெயங்கொண்டார். அது முடிந்தது' என்றான். வ்யூ! ஓ... ஓ... என்னே! அவர் ஒரு வெண்மையாக்கும் நீரை (Bleach) உண்டாக்கி, தன் ஞானத்தால் மானிட வர்க்கத்தைக் கறைபடுத்தின சாத்தானின் மாசு படிந்த கைகளில் பாவம் மறுபடியும் போகச் செய்தார். ஆம்.
181. ஆனால் யோவான் திரும்பிப்பார்த்தபோது, அவன் ஒரு ஆட்டுக் குட்டியைக் கண்டான். சிங்கத்திலிருந்து அது எவ்வளவு வித்தியாசப் பட்டது! சிங்கம் ஜெயங்கொண்டதாக மூப்பன் கூறுகிறான். ஆம், தேவன் அங்கே எளிமையில் மறைந்திருக்கிறார் என்பதை நான் மறுபடியும் உபயோகிக்க விரும்புகிறேன். சிங்கம் மிருகங்களின் அரசன். ''சிங்க மானவர் ஜெயம் கொண்டார்" மற்றெல்லா மிருகங்களைக் காட்டிலும் மிகவும் பலமுள்ள மிருகம்.
182. ஆப்பிரிக்காவின் காடுகளில் நானும் என் மகன் பில்லி பாலும் (Billy Paul) வேட்டைக்காக ஒளிந்து கொண்டிருக்கும் தருணத்தில், ஒட்டகச் சிவிங்கிகள் 'கீச்' சென்று சத்தமிடுவதையும், கம்பீரமான யானைகள் தங்கள் துதிக்கைகளைச் சுழற்றி, 'வீ, வீ, வீ' என்று ஓசையிடுவதையும், அந்த காட்டு மிராண்டிகளுடைய மகா பெரிய சத்தங்களையும், காட்டு மிருகங்கள் இரையைத் தேடி விதவிதமாக சப்தமிடுவதையும், வண்டுகள் பறக்கும்போது உண்டாக்கும் சத்தங்களையும் கேட்டதுண்டு. ஆனால் தூரத்தில் ஒரு சிங்கத்தின் கர்ச்சனை கேட்டால், காட்டிலுள்ள அனைத்துமே நிசப்தமாகிவிடும். வண்டுகளும்கூட சப்த மிடுவதை நிறுத்திவிடும். அரசன் பேசுகிறது (றார்)....... ஓ.. ஓ.. ஓ.. ஓ... என்னே !
183. அவ்வாறே, நம் ராஜா பேசினால், எல்லாமே நிசப்தமாகிவிடும். ஸ்தாபனங்களின் கொள்கைகளெல்லாம் தவிடு பொடியாகிவிடும். சந்தேகமனைத்தும் தீர்ந்துவிடும். இவர்தான் அந்த ராஜா. அது அவரு டைய வார்த்தை . ஓ!
184. மூப்பன் யோவானை நோக்கி, "நீ கவலை கொள்ள வேண்டாம், நீ அழவேண்டாம். நீ மனமுடைய வேண்டாம். நீ தரிசனம் கண்டு கொண்டிருக்கின்றாய். நான் உனக்கு ஒன்றைக் காண்பிக்க விரும்புகிறேன். யாருமே மீட்கப்பட முடியாதென்றும், எல்லாம் தொலைந்து போயின என்றும் நீ கவலை கொண்டிருக்கின்றாய். யூதா கோத்திரத்தின் சிங்கத்தைத் தவிர யாருமே இந்த தேவையைப் பூர்த்தி செய்ய இயலாது' என்றான்.
185. யூதா கோத்திரத்தின் சின்னம் சிங்கம் என்பதை நான் முன்பு கரும்பலகையில் உங்களுக்குப் படம் வரைந்து காண்பித்திருக்கிறேன்.
186. அந்த நான்கு ஜீவன்கள் - சிங்கம், காளை, மனுஷமுகம், பறக்கும் கழுகு இவையாவும் அந்த சேராபீன்கள், அந்த வார்த்தையைச் சுற்றிலும் காத்திருந்தன என்பது நினைவிருக்கிறதா? அதாவது மத்தேயு, மாற்கு, லூக்கா, யோவான் ஆகியவை அப்போஸ்தலருடைய நடபடிகளின் புஸ்தகத்தைச் சுற்றியிருக்கின்றன.
187. பிரசித்தி பெற்ற ஒரு போதகர் ஒருநாள், 'அப்போஸ்தலர்களு டைய நடபடிகளின் புத்தகம் கட்டிடம் கட்டுவதற்கென்று உண்டாக் கப்பட்ட சாரம் (Scaffolding work)' என்றார்.
188. அது உண்மையல்ல. பரிசுத்தமுள்ள சபை முதன்முதலாக தோற்றுவித்த திராட்சைக் கொடிதான் அது. ஊம். ஆம், ஐயா. அது வேறொரு கொடியை மறுபடியும் தோற்றுவித்தால், அது முதலில் காணப்பட்ட திராட்சைக் கொடியைப் போன்றே இருக்கும். ஆம் ஐயா! ஆனால் இப்பொழுது திராட்சைக் கொடியில் ஒட்டு போடப்பட்டு, அந்த ஒட்டுக் கிளைகள் எலுமிச்சம் பழங்களையும், ஆரஞ்சுப் பழங்களையும் கொடுக்கின்றன. ஆனால்..... பாருங்கள்? ஆனால் அந்த திராட்சைக் கொடியில் வேறொரு கிளை முளைத்தால், அது முதலிலிருந்த கிளையைப் போன்றே காணப்படும்.
189. மத்தேயு, மாற்கு, லூக்கா, யோவான் இவர்கள் எழுதின சுவிசேஷ புத்தகங்கள் அங்கு அப்போஸ்தலருடைய நடபடிகளின் புத்தகத்தைக் காவல் காத்துக் கொண்டிருக்கின்றன - மனிதனின் ஞானம், சிங்கத்தின் வலிமை, காளையின் உழைப்பு, கழுகின் வேகம், ஆம், அந்த சுவிசேஷங் கள் அங்கு நின்று கொண்டிருக்கின்றன. என்ன? நாம் ஏழு சபைகளின் காலத்தைக் குறித்துப் பேசுகையில் இவைகளை விவரித்துள்ளோம். இது இப்பொழுது நினைவிருக்கிறதா? (சபையார் 'ஆமென்' என்கின்றனர்-ஆசி)
அவன் அவரை 'யூதா கோத்திரத்துச் சிங்கம்' என்றழைக்கிறான்.
190. ஏன்? யூதா கோத்திரத்திலிருந்து வரவேண்டும்? ''சமாதான கர்த்தர் வருமளவும் செங்கோல் யூதாவைவிட்டு நீங்குவதும் இல்லை. நியாயப் பிரமாணிகன் அவன் பாதங்களை விட்டு ஒழிவதும் இல்லை.'' அவர் யூதாவின் கோத்திரத்தில் பிறக்கவேண்டும்.
191. "யூதா கோத்திரத்தின் சின்னமான சிங்கம் ஜெயங்கொண்டு விட்டார்; அவர் மேற்கொண்டார்.''
192. யோவான் சிங்கத்தைக்காண எண்ணித் திரும்பிப் பார்க்கையில், அவன் ஒரு ஆட்டுக்குட்டியை அங்கு காண்கிறான் - என்ன விசித்திரம்! அவன் சிங்கத்தைக் காண்பதற்காக திரும்பியபோது, ஒரு ஆட்டுக் குட்டியைக் காண்கிறான். மூப்பன் அவரை சிங்கம் என்று அழைத்தான். ஆனால் யோவான் திரும்பிப் பார்த்தபோது, ஒரு ஆட்டுக்குட்டியைக் கண்டான். ''அது உலகத் தோற்றத்துக்கு முன் அடிக்கப்பட்ட வண்ணமாயிருக்கிற ஆட்டுக்குட்டி.'' அடிக்கப்பட்ட ஆட்டுக்குட்டி. அது என்ன? அந்த ஆட்டுக்குட்டி எப்படி இருந்தது? அது காயப்பட்டு இரத்தம் தோய்ந்து காணப்பட்டது. "அது கொலை செய்யப்பட்டாலும் மறுபடியும் ஜீவனுள்ளதாய் இருக்கிறது.'' அவர் இரத்தம் தோய்ந்தவராய் இருந்தார். ஓ! என்னே !
இந்த காட்சியைக் கண்டு நீங்கள் எங்ஙனம் இன்னமும் பாவி களாய் இருக்கமுடியும்?
193. ஒரு ஆட்டுக்குட்டி முன்னே வந்தது. "யூதா கோத்திரத்து சிங்கம் ஜெயம் கொண்டிருக்கிறார்'', என்று மூப்பன் சொன்னான். யோவான் அந்த சிங்கத்தை பார்க்கும்படியாக திரும்பினபோது, இரத்தம் தோய்ந்த, காயங்களோடு அசைந்து வந்த ஆட்டுக்குட்டியைக் கண்டான். அவர் ஜெயங்கொண்டு விட்டார். அவர் யுத்தத்தில் இருந்தார் என்பதை நம்மால் கூற முடியும். அவர் அடிக்கப்பட்டார். ஆனால் மறுபடியும் உயிர்த்தெழுந்தார்.
194. யோவான் இதற்கு முன்பு இந்த ஆட்டுக்குட்டியானவரைக் கவனிக்கவில்லை. அவன் அவரை முன்னமே கண்டதாக எங்கும் எழுதப் படவில்லை. யோவான் அவரைக் காணும்படியாக பரலோகம் முழுவதும் நோக்கியபோது, அவரை அவன் காணவில்லை. ஆனால் ஆட்டுக்குட்டி யானவர் இங்கு புறப்பட்டு வந்தார்.
195. அவர் எங்கிருந்து வந்தார் என்பதைக் கவனியுங்கள். அவர் எங் கிருந்து வந்தார்? அவர் பிதாவின் சிங்காசனத்திலிருந்து புறப்பட்டு வந்தார். கொலை செய்யப்பட்டு உயிரோடெழுந்து, பின்னர் அவர் அங்கு தான் வீற்றிருந்தார். "அவர் உயிரோடெழுந்து பிதாவின் வலது பாரிசத் தில் வீற்றிருந்து நமக்காக சதாகாலமும் பரிந்து பேசிக்கொண்டிருக் கிறார்.'' ஆமென். அங்கே உயிரோடிருந்த அவர் தமது சொந்த இரத்தத் தின் மூலம் ஜனங்களின் அறியாமைக்காக பிதாவினிடத்தில் இன்று பரிந்து பேசிக்கொண்டு இருக்கிறார். இப்பொழுது அவர்பேரில்தான் நானும் சார்ந்திருக்கிறேன். அவர் பாவமன்னிப்பிற்குரிய வெண்மை யாக்கும் திரவத்தை (Bleach) இன்றும் உடையவராயிருக்கிறார்.
196. யோவான் அடிக்கப்பட்ட வண்ணமாயிருக்கும் ஆட்டுக்குட் டியைக் காண்கிறான். அது காயப்பட்டு, அறுக்கப்பட்டு, நொறுக்கப் பட்டு, இரத்தம் தோய்ந்து காணப்பட்டது. பாவிகளாகிய நமது ஸ்தானத்தை அது எடுத்துக் கொண்டு நமக்காக அது காயப்பட்டது. ஒரு சாதாரண ஆட்டுக்குட்டி நமது ஸ்தானத்தை எடுத்துக் கொள்வது வியப் பாயிருக்கிறதல்லவா? அவன் ஆட்டுக்குட்டியைக் கண்டான். அவர் புறப்பட்டு வந்தார்.
197. யோவான் ஆட்டுக்குட்டியானவரை அதற்கு முன்பு தன் தரிசனத்தில் காணவில்லை. அவர் பரலோகத்தில் நமது பாவங்களுக்காகப் பரிந்து பேசிக் கொண்டிருந்தார். காளை, வெள்ளாட்டுக்கடா இவைகளின் இரத் தத்தின் கீழ் தேவனிடத்தில் வந்து, பாவப்பரிகாரமாக செலுத்தப்பட்ட அந்தப் பலியின் மேல் விசுவாசங் கொண்டு, அதன் மூலம் இயேசுவின் மரணத்தைச் சுட்டிக் காட்டினவர்களுக்கெல்லாம். ஏனெனில் இன்னும் இரத்தம் சிந்தப்படாமலிருந்தது. ஆகவே அவர்களுடைய பாவக்குற்றத் திலிருந்து நிவிர்த்தியாக்க அங்கிருந்தார். உங்களையும் என்னையும் பாவக் குற்றத்திலிருந்து நிவிர்த்தியாக்க அவர் அங்கிருக்கிறார்.
198. ஓ தேவனே! இன்றிரவு அவர் அங்கிருக்கிறார் என்று நான் விசுவாசிக்கிறேன். ஒவ்வொரு பாவிக்காகவும் ஆட்டுக்குட்டியானவர் அடிக்கப்பட்டிருக்கிறார். யேகோவா இரத்தம் தோய்ந்த ஆட்டுக்குட்டி யானவரையன்றி வேறுயாரை இங்குகாண முடியும்?
199. யோவான் கண்ட தரிசனத்தில், ஆட்டுக்குட்டியானவர் அடிக்கப் பட்ட வண்ணமாக பிதாவின் சிங்காசனத்திலிருந்து புறப்பட்டு வரு கிறார். அவர் பிதாவின் சிங்காசனத்திலிருந்து வருகிறார் என்பதை கவனி யுங்கள். ஓ... சிந்தியுங்கள். அவர் இந்த தரிசனத்தில் எங்கிருந்து முன்னோக்கி வந்தார்? அவர் மகிமையிலிருந்து புறப்பட்டு வருகிறார். அவர் அங்கு பிதாவின் வலது பாரிசத்தில் வீற்றிருந்தார். அவர் மகிமையிலிருந்து யோவானை நோக்கி வந்தார்.
200. இன்றிரவு நம் பாவமான சிந்தைகளை நாம் ஒரு புறம் ஒதுக்கிவிட்டு அவரை ஏற்றுக் கொண்டால், இன்றிரவு அவர் மகிமையிலிருந்து புறப்பட்டு தம்மை நமக்கு வெளிப்படுத்த முன்னோக்கி வருகிறார் என்றால் அது எவ்வளவு மகிமையுள்ள ஓர் செயலாயிருக்கும்!
201. பரிந்து பேசும் செயலில் ஈடுபட்டிருந்த ஆட்டுக்குட்டியானவர் தம்மால் மீட்கப்பட்டவர்களை உரிமை கோரி, மகிமையிலிருந்து புறப் பட்டு வந்தார். சரி. ஞாபகங்கொள்ளுங்கள். அவர் இங்கே பரிந்து பேசும் செயலில் ஈடுபட்டிருந்தார். ஆனால் நினைவு கொள்ளுங்கள். முத்திரைகளைத் திறக்க சமயம் வந்துவிட்டது. ஆகையால் தேவனுடைய பிரகாரத்திலிருந்து அவர் புறப்பட்டு வருகிறார்.
202. பரலோகத்தில் "அரைமணி நேர' அமைதல் உண்டாயிற்று என்பதனைக் குறித்து நாம் சிந்திக்கும்வரை பொறுமையாயிருப்போம். பிரகாரம் புகைந்து கொண்டிருந்தது. அவர் அங்கிருந்து புறப்பட்டு வந்தால், அதன்பிறகு பரிந்துபேசுதல் இருக்காது. பலியானது அங்கிருந்து புறப்பட்டு வந்துவிட்டால் அது ஒரு நியாயாசனமாக மாறிவிடு கின்றது. இரத்தம் தோய்ந்த ஆட்டுக்குட்டி வெளியேறினதால், அங்கு இரத்தம் கிடையாது. நீங்கள் அந்த சமயம்வரை இரட்சிக்கப்படாமல் ஏனோ தானோவென்று இருக்கவேண்டாம். பழைய ஏற்பாட்டில், கிருபாசனத்தில் இரத்தம் இருந்தவரை, அது கிருபாசனமாயிருந்தது. ஆனால் இரத்தம் எடுபட்டவுடன் அது நியாயாசனமாகின்றது. (சகோதரன் பிரான்ஹாம் பிரசங்க பீடத்தை ஐந்து முறை தட்டுகிறார் -ஆசி) ஆட்டுக் குட்டியானவர் அங்கிருந்து புறப்பட்டு வந்தவுடன், அது நியாயாசனமாக மாறுகிறது.
203. அவர் என்னவாயிருந்தார்? அவர் பரிந்து பேசுகிறவராய் இருந்தார். வேறு எந்த நபரும் அல்ல. அப்படியானால் மரியாள் நமக்காக பரிந்து பேசமுடியாது. மரியாளால் என்ன அளிக்க முடியும்? பரி. பிரான்ஸிஸ், பரி. அசிசி, பரி. சிசிலி அல்லது கத்தோலிக்கர்கள் உண்டாக்கியுள்ள கணக்கற்ற பரிசுத்தவான்கள் அல்லது வேறெந்த மனிதனும் பரிந்து பேசுபவர்களாக இருக்கமுடியாது. யோவான் பரிந்து பேசும் ஸ்தலத்தி லிருந்து ஆயிரம் பரிசுத்தவான்கள்' வருவதைக் காணவில்லை. ''அவன், அடிக்கப்பட்டு, இரத்தம் தோய்ந்த ஒரே ஒரு ஆட்டுக்குட்டியானவரைக் காண்கிறான்.'' எத்தனை பரிசுத்தவான்கள் கொல்லப்பட்டிருந்தாலும் எனக்குக் கவலையில்லை. ஆனால் அது அவர்களுக்குத் தகுந்ததாயிருந்தது. சிலுவையில் அறையப்பட்ட கள்ளன் சொன்னதுபோன்று, 'நாம் நடப்பித்தவைகளுக்குத் தக்க பலனை அடைகிறோம். இந்த மனிதனோ தகாததொன்றையும் நடப்பிக்கவில்லை.'' அந்த ஒரு மனிதன் மாத்திரமே பாத்திரவானாயிருந்தார்.
204. அவர் அடிக்கப்பட்டவண்ணமாய் பரிந்து பேசும் ஸ்தலத்தி லிருந்து புறப்பட்டு வருகிறார். அவர் எதற்காக வருகிறார்? அவரை கவனியுங்கள்! ஓ.. ஓ... ஓ... என்னே ! (சகோதரன் பிரான்ஹாம் தம் கைகளை மூன்று முறை கொட்டுகிறார் -ஆசி)
205. சர்வமும் எந்நிலையிலுள்ளது? அவைகளுக்கு என்ன சம்பவிக்கும்? என்று யோவான் அழுது கொண்டிருந்தான்.
206. "யோவானே அழாதே. இதோ சிங்கம் வருகிறார். அவர்தான் ஜெயம் கொண்டவர்,'' என்று மூப்பன் கூறினான். யோவான் பார்த்த பொழுது, அடிக்கப்பட்டு இரத்தம் தோய்ந்த ஆட்டுக்குட்டியைக் கண்டான்.
207. கொலை செய்யப்படும் எதுவும் இரத்தம் தோய்ந்திருக்கும். அது கொலை செய்யப்பட்டது. அதன் கழுத்தோ மற்றதோ வெட்டப்பட்டுள்ளதால், உடல் முழுவதும் இரத்தமாயிருக்கும் என்று நாம் அறிந்துள்ளோம்.
208. அடிக்கப்பட்ட ஆட்டுக்குட்டியானவர் முன்னே வருகிறார். ஓ... என்னே! எதற்காக? அவர் மீட்டவர்களை உரிமையாக்கிக் கொள்வதற்கு. ஆமென்! ஓ! ஓ! நான்... ஒரு மூலையில் சென்று சற்று நேரம் கண்ணீர் விடுவதற்கு நமக்குத் தோன்றுகிறதல்லவா? இன்னும் இரத்தம் தோய்ந்த வராய் ஆட்டுக்குட்டியானவர் வந்தார். யோவான். அங்கே புகழ் பெற்ற மனிதர் அனைவரும் சுற்றியிருந்தனர். ஆனால் அவர்களில் ஒருவரும் அதைச் செய்ய முடியாதவராய் இருந்தனர். ஆகவே, இப்பொழுது, ஆட்டுக்குட்டியானவர் இங்கு வருகிறார். அவரது பரிந்து பேசும் நாட்கள் முடிவடைந்து விட்டன.
209. பலமுள்ள தூதன் பூமியில் நின்று, 'இனிகாலம் செல்லாது' என்று சொல்லும் தருணம்தான் அது. நாம் முத்திரைகளை அணுகும்வரை பொறுத்திருங்கள். அது சரி. "அரைமணி நேர அமைதல்.'' அந்த அரை மணி அமைதல் உண்டானபோது என்ன சம்பவித்தது என்பதை கர்த்தருக்குச் சித்தமானால் அடுத்த ஞாயிறு இரவு அந்த ஏழாம் முத்திரை யைக் குறித்து நான் பேசும்போது அறிந்து கொள்ளலாம்.
210. அவர் தமக்குச் சொந்தமானவர்களை உரிமையாக்கிக்கொள்ள இப்பொழுது புறப்பட்டு வருகிறார். ஓ, என்னே! அவர்களை உரிமை யாக்கிக்கொள்ள அவர் புறப்பட்டு வருகிறார்! இப்பொழுது, அவர் மீட்கும் இனத்தானின் உத்தியோகத்தை நிறைவேற்றி முடித்துவிட்டார். அவர் இறங்கி வந்தார், மனிதனானார். மரித்தார். அவர் மீட்பின் உத்தியோகத்தை முடித்துவிட்டாலும், இன்னும் தமக்குச் சேரவேண்டிய வர்களை உரிமையாக்கிக்கொள்ள அழைக்கப்படவில்லை. இப்பொழுது உரிமைகளைப் பெற்றுக்கொள்ள அவர் காட்சியில் வருகிறார். (என்ன நிகழ்கிறதென்று பாருங்கள்). ஓ... என்னே ! அதற்காகத்தான் அவர் கொல்லப்பட்டார். மனிதனுக்குப் பதிலாக மரித்து, அவனை மீட்பதற் கென்று அவனுடைய இனத்தானாக அவர் மனித ரூபம் கொண்டார். மூப்பன் அவரைச் சிங்கமென்று அழைத்தது சரியே. பாருங்கள்? மூப்பன் அவரை ''சிங்கம்'' என்று அழைத்தான். ஏனெனில் அவர் இரத்தம் தோய்ந்த ஆட்டுக்குட்டியானவராக பரிந்து பேசும் உத்தியோகத்தைச் செய்துக்கொண்டு வந்தார். ஆனால் இப்பொழுதோ ஒரு சிங்கமாக புறப்பட்டு வருகிறார். அவர் பரிந்து பேசின நாட்கள் முடிவடைந்து விட்டன.
211. "அசுத்தமாயிருக்கிறவன் இன்னும் அசுத்தமாயிருக்கட்டும். நீதி யுள்ளவன் இன்னும் நீதி செய்யட்டும்; பரிசுத்தமுள்ளவன் இன்னும் பரிசுத்தமாகட்டும்''. அந்த காலம் முடிவடைந்துவிட்டது. ஓ, சகோத ரனே, அதன் பின்பு என்ன? அதன் பின்பு என்ன?
212. இது ஏழாம் சபையின் காலத்தில் நிகழ்கிறது என்பது நினைவிருக் கட்டும். அப்பொழுது தேவரகசியம் யாவும் வெளிப்படும். ஞாபகங் கொள்ளுங்கள். ஏழாவது சபையின் காலத்தில், தேவனுடைய இரகசி யங்கள் யாவும் திறக்கப்படும்பொழுது அது வருகின்றது. இப்பொழுது கூர்ந்து கவனியுங்கள். இதை நீங்கள் அறிந்து கொள்ளவேண்டும். இப்பொழுது, அவர் மத்தியஸ்த ஊழியத்தைச் செய்து, விசுவாசிக்காகப் பரிந்து பேசிக்கொண்டிருந்தார். இரண்டாயிரம் வருட காலமாக அவர் ஆட்டுக்குட்டியானவராக அங்கு வீற்றிருந்தார். ஆனால் இப்பொழுது உரிமைப்பத்திரம் கொண்ட புஸ்தகத்தை வாங்கி அவர் முத்திரைகளை உடைத்து அதனுள் காணப்படும் தேவரகசியங்களை வெளிப்படுத்த அவர் நித்தியத்திலிருந்து புறப்பட்டு வருகிறார். அது எப்பொழுது? கடைசி காலத்தில்.
213. உங்களுக்கு புரிகின்றதா? (சபையார் 'ஆமென்' என்கின் றனர்-ஆசி) சரி. அப்படியானால் தொடர்ந்து கவனிப்போம்.
214. இப்பொழுது, அவர் முத்திரைகளை உடைத்து ஏழாம் தூதனுக்கு தேவரகசியங்களை வெளிப்படுத்துவார். ஏழாம் தூதனின் செய்தி ஏழு முத்திரைகளின் கீழ் அடங்கியுள்ள தேவரகசியங்களை வெளிப்படுத்து வதாகும். தேவனுடைய இரகசியங்கள் யாவும் இந்த ஏழு முத்திரைகளுள் அடங்கியுள்ளன. பாருங்கள். அவர் அதைத்தான் இங்கே கூறியிருக்கிறார். எல்லா தேவரகசியங்களும் ஏழு முத்திரைகளின் கீழ் அடங்கியுள்ளன.
215. தேவனுக்கும் மனுஷனுக்கும் மத்தியஸ்தராயிருந்த ஆட்டுக்குட்டி யானவர் புறப்பட்டு வந்து சிங்கமாகிறார். அவர் சிங்கமானபோது, அந்த புஸ்தகத்தை வாங்குகிறார். அது அவரது உரிமை. தேவரகசியம் அடங்கியுள்ள அந்த புஸ்தகத்தை தேவன் கையில் பிடித்துக் கொண்டிருக்கிறார்.ஆனால் இப்பொழுதோ ஆட்டுக்குட்டியானவர் வருகிறார்.
216. யாராலும் அப்புஸ்தகத்தை தேவனுடைய கரத்திலிருந்து எடுக்க முடியவில்லை. அந்த புஸ்தகம் இன்னும் தேவனுடைய கரத்திலேயே இருக்கின்றது. போப்பாண்டவர், போதகன் மற்ற யாரும் அதை எடுக்கமுடியாமல் போயிற்று. ஏழு முத்திரைகளின் இரகசியம் இன்னமும் வெளிப்படவில்லை. பாருங்கள்?
217. ஆனால் மத்தியஸ்தர், பரிந்துபேசும் ஊழியம் முடிந்த பிறகு சிங்கமாகப் புறப்பட்டு வருகிறார். யோவான்... ''அவர் சிங்கம்'' என்று மூப்பன் கூறினான். அவர் புறப்பட்டு வருகிறார். அவரைக் கவனியுங்கள். ஓ. என்னே... பாருங்கள்! அவர் புஸ்தகத்தை எடுத்து தேவ இரகசியங்கள் யாவையும் வெளிப்படுத்த புறப்பட்டு வருகிறார். இத்தேவரகசியங்கள் என்னவாயிருக்கும் என்று ஸ்தாபனத்தார் சபையின் காலங்களில் அநுமானித்துக் கொண்டுதான் வந்துள்ளனர்.
218. பாருங்கள். அதன்பின், ஏழாம் தூதன். இப்புஸ்தகத்திலுள்ள தேவ இரகசியங்கள் தேவனுடைய வார்த்தையாய் இருக்குமாயின், அந்த வார்த்தை வருவதற்காக, ஏழாம் தூதன் தீர்க்கதரிசியாய் இருக்க வேண்டும். அவைகளைப் போப்பாண்டவர், போதகன்மார் யாருமே அறியமாட்டார். அவர்களிடத்தில் தேவனுடைய வார்த்தை வருவதில்லை. தேவனுடைய வார்த்தை எப்பொழுதுமே தீர்க்கதரிசியினிடத்தில்தான் வருகின்றது. அவ்விதம்தான் மல்கியா 4-ம் அதிகாரம் வாக்களித்துள் ளது. அந்த தீர்க்கதரிசி வரும்போது இதுவரை ஸ்தாபனங்கள் சரிவர அறிந்துகொள்ளாது குழப்பியிருக்கும் எல்லா தேவரகசியங்களையும் வெளிப்படுத்தி "பிள்ளைகளின் விசுவாசத்தை பிதாக்களிடம் திருப்பு வார்.'' அதன் பின்னர் நியாயத்தீர்ப்பு பூமியின் மேல் விழுந்து, அது எரிந்து போகும். பின்பு ஆயிரம் வருஷ அரசாட்சியில் நீதிமான்கள் துன் மார்க்கரின் சாம்பலின் மேல் நடந்து செல்வார்கள்.
219. உங்களுக்கு இது புரிகின்றதா? (சபையார், ''ஆமென்'' என்கின்றனர் -ஆசி) சரி.
220. ஸ்தாபனங்களின் காலத்தில் அவர்கள் தேவரகசியங்களை ஊகிக்கத் தலைப்பட்டனர். ஆனால் பாருங்கள், அவன் இந்த மனிதனாகத் தான் இருக்க வேண்டும். அந்த ஏழாம் தூதன். வெளிப்படுத்தல் 10:1-4ல்... அந்த ஏழாம் தூதன், தேவன் தனக்குக் கொடுத்த இரகசி யங்களை உடையவனாயிருப்பான். அவன் ஸ்தாபன காலங்களில் விடுபட்டுபோன இரகசியங்கள் யாவையும் முடித்து வைப்பான்.
221. நான் ஸ்தாபனங்களிலுள்ள என் சகோதரரைக் குற்றப்படுத்து வதில்லை என்பதை நீங்கள் நன்கு அறிவீர்கள். ஸ்தாபனத்தின் முறை (denominational system) தான் தவறானதாகும். தேவ ரகசியத்தை அறிந்து கொள்ள அவர்கள் முயலவேண்டிய அவசியமேயில்லை. ஏனெனில் அது அவர்களுக்கு வெளிப்பட முடியாது. தேவ வசனம் அவ்வாறே கூறுகிறது. அவர்கள் அதை ஊகித்து, ஊகித்தது உண்மையென்று விசு வாசித்து, அதன்படி நடந்தனர். ஆனால் இப்பொழுது அவையெல்லாம் தவறென்று அத்தாட்சியுடன் நிரூபிக்கப்பட்டுவிட்டது. ஆமென். ஓ... என்னே! வேத வாக்கியம் எவ்வளவு உண்மையுள்ளது!
222. இப்பொழுது கவனியுங்கள். ஆட்டுக்குட்டியானவர் வந்து தமக்கு உரிமையான ராஜாவின் ஸ்தானத்தை வகித்துக் கொள்கிறார். அப்பொழுது அவருடைய பரிசுத்தவான்கள் அவருக்கு முடிசூட்டி, "அவரை ராஜாதி ராஜா, கர்த்தாதி கர்த்தா'' என வாழ்த்துவார்கள். பாருங்கள்?
223. காலதாமதமாகிவிட்டது. வெளி 10:6, 'இனி காலம் செல்லாது'
224. "இந்த ஆட்டுக்குட்டிக்கு ஏழு கொம்புகள் உண்டு என்பதை கவனியுங்கள். நீங்கள் அதைக் கவனித்தீர்களா? 'ஏழு கொம்புகளை உடையதாயிருந்தது!' என்பதை சற்று முன்புதான் நாம் பார்த்தோம். கொம்பு மிருகத்தின் வல்லமைக்கு அடையாளம். அவர் ஒரு மிருக மல்ல. ஏனெனில் அவர் சிங்காசனத்தின் மேல் உட்கார்ந்தவருடைய வலது கரத்திலிருந்து புஸ்தகத்தை எடுத்தார். பாருங்கள்? கவனியுங்கள். ஓ... என்னே !
225. அவர் முத்திரைகளை உடைத்து, உரிமைப் பத்திரத்தை அவிழ்த்து, அந்தச் செய்தியை ஏழாம் தூதனுக்கு கொடுப்பதைக் குறித்து, நான் இங்கு எங்கேயோ குறித்து வைத்துள்ளேன். அவர் தமக்கு உரியதான ராஜாவின் ஸ்தானத்தை எடுக்க வருகிறார். அவர் அதற்காகத்தான் இப்பொழுது முன்னோக்கி வருகிறார்.
அவர் "ஏழு கொம்புகளுடன் வருவதை இப்பொழுது கவனியுங்கள்.
226. இப்பொழுது, யோவான் இந்த ஆட்டுக்குட்டியைக் கண்டபோது, அவர் அடிக்கப்பட்டு இரத்தம் தோய்ந்து காணப்பட்டார். அவர் நித்தியத்திலிருந்து புறப்பட்டு வருகிறார். அதோடு அவர் மத்தியஸ்த ஊழியம் நின்றுவிடுகிறது.
227. அதற்குப் பிறகு நீங்கள் மரியாளுக்கு எவ்வளவு வேண்டு மானாலும் ஜெபத்தை ஏறெடுங்கள்! "வானத்திலாவது, பூமியிலாவது ஒருவனும் அந்த புஸ்தகத்தை வாங்கிக்கொள்ள முடியாமலிருந்தது.'' யோவான் அதனால் மிகவும் அழுதான். ஓ, கத்தோலிக்க நண்பனே! உன்னால் அதை அறிந்துகொள்ள முடியவில்லையா? மரித்த ஒருவருக்கு ஜெபத்தை ஏறெடுக்கவேண்டாம்.
228. ஆட்டுக்குட்டியானவர் ஒருவர் மாத்திரமே மத்தியஸ்தர், பாருங்கள்? அவர் மாத்திரம்தான் புறப்பட்டு வருகிறார். அவர் வந்து என்ன இப்பொழுது செய்தார்? அவர் அதுவரை, தம் இரத்தம் ஒவ்வொரு வருக்கும் பாவ நிவர்த்தி செய்யும் வரை, அவர்களுக்காகப் பரிந்து பேசிக் கொண்டிருந்தார். அந்த புஸ்தகத்தில் என்ன எழுதியுள்ளதென்பதை, இப்பொழுது ஆட்டுக்குட்டியானவர் அறிவார். யாருடைய பெயர்கள் உலகத் தோற்றத்திற்கு முன்பு அப்புஸ்தகத்தில் எழுதப்பட்டுள்ளது என்பதை, அவர் அறிந்துள்ளதால், புஸ்தகத்தில் பெயரெழுதப் பட்டிருக்கும் ஒவ்வொருவரும் மீட்கப்படும்வரை, அவர்களுக்காக அவர் பரிந்து பேசிக் கொண்டிருந்தார், அது முடிவுற்றது. இப்பொழுது அவர் அங்கிருந்து புறப்பட்டு வருகிறார். பாருங்கள்? அவர் இனத்தானின் வேலையைச் செய்து முடித்தார். அவர் எல்லா இனத்தானின் வேலை என்பது என்ன என்று நீங்கள் அறிவீர்களா? இனத்தானின் வேலை மூப்பர் களிடத்தில் சாட்சி பகருவதாகும். போவாஸ் கழற்றின பாதரட்சையை வாங்கிய சம்பவம் நினைவிருக்கிறதா? அதையெல்லாம் அவர் இப்பொழுது செய்து முடித்துவிட்டார்.
229. அவர் இப்பொழுது தம்முடைய மணவாட்டியை எடுத்துக் கொள்ள வருகிறார். ஆமென். இப்பொழுது அவர் ராஜாவாக வருகிறார். அவர் தமது அரசிக்காக எதிர்நோக்கிக் கொண்டிருக்கிறார். ஆமென் ஆமென். இப்புஸ்தகத்தில் எல்லா இரகசியங்களும் எழுதப்பட்டு ஏழு முத்திரைகளின் கீழ் கூறப்பட்டுள்ளது. ஓ சகோதரனே! ஏழு முத்திரைகள்-அவர் வருகைக்காககாத்துக் கொண்டிருக்கின்றன. கவனியுங்கள்.
230. இந்த அடையாளங்களை இப்பொழுது பார்ப்போம். நல்லது ஒன்பது மணியாகின்றது. இன்னமும் மூன்று மணி அல்லது இன்னும் அதிக நேரம் நமக்குண்டு. நாம் பெற்றிருப்பது... சற்று... ஜனங்கள் களைப்படைந்திருப்பதாக சாத்தான் என்னிடம் முறையிட்டுக் கொண்டே யிருக்கிறான். ஒருக்கால் அவர்கள் களைப்படைந்திருக்கலாம். ஆயினும் நாம் தொடர்ந்து கவனிப்போம்.
231. ''ஏழு கொம்புகளும் ஏழு சபைகளாம்.'' பாருங்கள்? அவை ஏழு சபைகளின் காலத்தைக் குறிக்கின்றன. அவை ஆட்டுக்குட்டியானவரின் பாதுகாப்பு. தேவனால் அனுப்பப்பட்ட ஒரு சாரார் மூலமாகவே அவர் தமது உரிமைகளைப் பாதுகாத்துக் கொண்டார். பாருங்கள், ஆட்டுக்குட்டியின் மேலுள்ள கொம்பு.
232. "ஏழு கண்களும்” ஏழு சபையின் காலங்களிலிருந்த ஏழு தூதர் களாம். ''ஏழு கண்கள்' காண்கின்ற எழுவர் (seven seers).
233. இப்பொழுது சில வேத வாக்கியங்களைக் குறித்துக் கொள்ள விரும்புகிறீர்களா? இப்பொழுது நாம் அதற்குத் திருப்புவோம். என்ன சொல்லுகிறீர்கள்? உங்களுக்கு சமயம் உண்டா ? (சபையார் 'ஆமென்' என்கின்றனர் -ஆசி) சரி. அப்படியானால் சகரியாவின் புஸ்தகத்தைப் பார்ப்போம். அதில் சிலவற்றை நாம் வாசிப்போம்.
234. இதில் அதிக நேரம் செலவிட நான் விரும்பவில்லை. என்றாலும் அதை நீங்கள் வாசிக்கத் தவறவும் கூடாது. இதைக் காட்டிலும் முக்கியமானது என்னவிருக்கிறது? (சபையார் 'ஆமென்' என்கின்றனர்ஆசி) ஆம். அதைக் காட்டிலும்... (சபையிலிருந்து ஒருவர் 'சகோதரர் பிரான்ஹாமே' என்று சொல்லுகிறார்). என்ன? ('அதை நம்மால் அளவிட முடியாது') ஒரு மனிதனுக்கு நித்திய ஜீவனைக் காட்டிலும் முக்கியமானது எதுவுமில்லை. நாம் இப்பொழுது அதைப் பெற்றுக் கொள்ளவேண்டும். நாம் அதைப் பெற்றுக்கொள்ள கவனமாயிருக்க வேண்டும். சரி. சரி, ஐயா,
235. இப்பொழுது, நாம் சகரியா 3-ஆம் அதிகாரத்தை வாசிக்கப் போகிறோம். அது சரி என்று நான் நினைக்கின்றேன். இப்பொழுது, சகரியா 3. நான் எழுதி வைத்துள்ள வேத வசனங்களிலிருந்து, அந்த அடையாளங்களைக் காணப் போகிறோம். நான் இன்று பிற்பகல் இதைக் கண்டபோது, நான் அந்த அறை முழுவதும் சத்தமிட்டுக் கொண்டிருந்தேன். ஆகவே, நான் இங்கு அதை சரியாக எழுதி வைத்துள்ளேனா இல்லையா என்பதை நான் அறியாதவனாய் இருக்கிறேன். இங்கு சகரியா 3-ம் அதிகாரம் உள்ளது. இங்கு 89 என்று எழுதியுள்ளேன். அது சகரியா 3:8,9 ஆக இருக்க வேண்டும். சரி. சரி. அது 89 அல்ல என்று நான் அறிவேன். சகரியா 3:8,9.
இப்போதும் பிரதான ஆசாரியனாகிய யோசுவாவே நீ கேள்; உனக்கு முன்பாக உட்கார்ந்திருக்கிற உன் தோழரும் கேட்கக் கடவர்கள்; இவர்கள் அடையாளமாயிருக்கிற புருஷர்; இதோ கிளை என்னப்பட்டவராகிய என் தாசனை (Servant) (அது கிறிஸ்து) நான் வரப்பண்ணுவேன். இதோ, நான் யோசுவாவுக்கு முன்பாக வைத்த (இங்கு சகோதரன் பிரான்ஹாம் 'வைத்த' என்பதற்கு பதிலாக (have laid) 'வைக்கப்போகின்ற' (I will lay) என்று படிக்கிறார் - தமி ழாக்கியோன்) கல்; இந்த ஒரே கல்லின் (கல்) மேல் ஏழு கண்களும் வைக்கப்பட்டிருக்கிறது. (ஆங்கிலத்தில் - ஏழு கண்கள் இருக்கும் என்ற அர்த்தத்தில் உள்ளது. (shall be seven eyes) தமிழாக்கியோன்) இதோ நான் அதின் சித்திர வேலையை நிறைவேற்றி இந்த தேசத்தில் அக்கிரமத்தை ஒரே நாளிலே நீக்கிப் போடுவேன் என்று சேனைகளின் கர்த்தர் சொல்லுகிறார்.
236. இப்பொழுது சகரியா 4:10 வாசிப்போம். கவனியுங்கள். அற்பமான ஆரம்பத்தின் நாளை யார் அசட்டை பண்ண லாம்? (தேவன் எளிமையில் காணப்படுதல் பாருங்கள்?)........ பூமியெங்கும் சுற்றிப் பார்க்கிறவைகளாகிய கர்த்தருடைய ஏழு கண்களும் செருபாபேலின் கையில் இருக்கிற தூக்கு நூலைச் சந்தோஷமாய்ப் பார்க்கிறது.
237. "ஏழு கண்கள்.'' கண்கள் பார்வைக்கு அடையாளம். பார்வை தீர்க்கதரிசிகளைக் குறிக்கிறது - ஞானதிருஷ்டிக்காரர் (Seers). இந்த ஆட் டுக் குட்டிக்கு ஏழு கொம்புகள் இருந்தன. ஒவ்வொரு கொம்பின் மேலும் ஒரு கண் இருந்தது - மொத்தம் "ஏழு கண்கள்.'' அது என்ன? அதுதான் கிறிஸ்துவும் அவருடைய மணவாட்டியும். ஏழு சபையின் காலங்களில் ஏழு தீர்க்கதரிசிகள் புறப்பட்டு சென்றனர் - ஏழு ஞான திருஷ்டிக்காரர், கண்கள். ஆகவே கடைசியாக வருபவனும்கூட ஒரு ஞான திருஷ்டிக் காரனாய் இருக்க வேண்டும். (சகோதரன் பிரான்ஹாம் ஞான திருஷ்டிக் காரன்' என்று சொன்னவுடன், பீடத்தை இரண்டு முறை தட்டினார்ஆசி) சரி.
238. கவனியுங்கள். அவர் ஒரு மிருகமல்ல. "அவர் சிங்காசனத்தில் உட்கார்ந்தவரின் வலது கரத்திலிருந்து புஸ்தகத்தை வாங்கினார்.'' சிங்காசனத்தில் உட்கார்ந்திருந்தவர் யார்? அவர்தான் தம் வலது கரத்தில் பிடித்துக் கொண்டிருந்த மீட்பின் புஸ்தகத்தின் மூல உரிமையாளர். தேவ தூதனும்கூட அப்புஸ்தகத்தை அவர் கையிலிருந்து எடுக்க முடியவில்லை. இரத்தம் தோய்ந்த ஆட்டுக்குட்டியானவர் நடந்து சென்று அவருடைய கரத்திலிருந்து அதை எடுத்தார். வ்யூ, அது என்ன? சகோதரனே, வேதத்திலே இதுதான் மிகுந்த பயபக்தியூட்டும் ஒரு செயல். ஆமென். இந்த செயலைத் தேவதூதனோ மற்றும் யாருமோ செய்ய முடியவில்லை, "ஆட்டுக்குட்டியானவர் சிங்காசனத்தில் உட்கார்ந்த வருடைய வலது கரத்திலிருந்து புஸ்தகத்தை எடுத்தார்.''
239. அது என்ன? இப்பொழுது அது ஆட்டுக்குட்டியானவருக்குச் சொந்தம். ஆமென். தேவனுடைய பிரமாணங்களுக்கு அவசியமா யிருந்தது. தேவன் அதைத் தமது கரத்தில் வைத்திருந்தார். தேவனுடைய பிரமாணத்தின்படி, ஒரு மீட்கும் இனத்தான் அவசியமாயிருந்தது. ஆட்டுக்குட்டியானவர் அதைப் பிடித்துக் கொண்டு தைரியமாக வந்து, "நான்தான் அவர்கள் இனத்தான். நான்தான் அவர்கள் மீட்பர். நான் இப்பொழுது... நான் அவர்களுக்காகப் பரிந்து பேசினேன். இப்பொழுது அவர்களுக்காக உரிமைகோர வந்தேன்'' என்றார். ஆமென்! ஒரே ஒருவர் தான் உண்டு. 'உரிமையைப் பெற்றுக் கொள்ள வந்தேன். அவர்கள் பாவத்தில் விழுந்தபோது இழந்துபோன உரிமை அனைத்தும் அதில் உள்ளது. நான் கிரயத்தைச் செலுத்தி விட்டேன்.'
240. ஓ, சகோதரனே! வ்யூ! இது உனக்குள் பக்தி பரவசத்தைக் கொண்டு வருகின்றதல்லவா? (சபையார் 'ஆமென்' என்கின்றனர் -ஆசி). "நாம் செய்த நற் கிரியைகளினால்ல, அவருடைய கிருபையினால் மாத்திரமே இரட்சிக்கப்பட்டோம். ''
241. ஓ, ஒரு நிமிடம் பொறுங்கள். மூப்பர்களும் மற்றெல்லாரும் தங்கள் கிரீடங்களைக் கழற்றி விட்டு, அவருக்கு முன்பாக வணக்கமாய் விழுகின்றனர். பாருங்கள்? வேறு எவராலும் செய்யமுடியாது.
242. அவர் நேராக தேவனுடைய வலது கரத்தினிடம் சென்று தேவனு டைய கரத்திலிருந்து புஸ்கத்தை எடுத்து தம்முடைய உரிமைகளைக் கோரினார். 'நான் அவர்களுக்காக மரித்தேன். நான்தான் அவர்களின் மீட்கும் உறவினன். நான்தான். நான்தான் மத்தியஸ்தன், என் இரத்தம்தான் சிந்தப்பட்டது. நான் மனிதனாகி இந்த உலக தோற்றத்துக்கு முன்னர் முன்குறித்த சபையை திருப்ப வெளிப்பட்டேன். நானே அதைத் தீர்மானித்து, அது அங்கே இருக்கும் என்று அதைப் பேசினேன். வேறு எவராலும் அதைச் செய்ய தகுதியாய்க் காணவில்லை. எனவே நானே கீழிறங்கி அதைச் செய்து முடித்தேன். நான்தான் அவர்களின் உற வினன்'. நான் அவர்களின் உறவினன் ஆனேன். ஆகவே, பின்பு அந்த புஸ்தகத்தை எடுத்தார். ஆமென்.
243. ஓ! இன்றிரவு எனக்காக காத்திருக்கும் அவர் யார்? சபையே, காத்திருக்கும் அவர் யார்? அங்கே உனக்காக காத்துக் கொண்டிருப்பது யாராயிருக்கக் கூடும். அவர் மீட்கும் உறவினன். ஓ! என்ன ஒரு பயபக்திக்குரிய வாக்குமூலம் அல்லது செயல்.
244. இப்பொழுது மீட்பிற்கான உரிமைப்பத்திரத்தை அவர் கொண் டிருக்கின்றார். மத்தியஸ்தம் இப்பொழுது முடிவடைகிறது. அதை அவர் தமது கரத்தில் வைத்திருக்கின்றார். நினைவில் கொள்ளுங்கள். காலாகால மாக அது தேவனுடைய கரத்தில் இருந்தது, ஆனால் இப்பொழுது அது ஆட்டுக்குட்டியானவரின் கரத்தில் இருக்கின்றது. இப்பொழுது கவனி யுங்கள். சர்வ சிருஷ்டியின் மீட்பின் உரிமைப்பத்திரம் இப்பொழுது அவர் கையிலிருக்கிறது. மானிட வர்க்கத்திற்கு அதை மறுபடியும் அளிக்க அவர் வந்திருக்கிறார் - தேவதூதர்களுக்கல்ல, அவர்களை மறுபடி யும் தேவனுடைய குமாரரும், குமாரத்திகளுமாக்க அவர் அதை அளிக்க வந்திருக்கிறார். அவர்கள் இழந்துபோன அனைத்தையும் அவர்கள் மறுபடியும் பெற்று ஏதேன் தோட்டத்தின் நிலைக்குத்திரும்பவேண்டும சர்வ சிருஷ்டியும், மரங்களும், மிருகங்களும், மற்றவை யாவும் அந்நிலைக்கு வரவேண்டும். ஓ! என்னே!
245. இது உங்களுக்கு ஓர் நல்ல உணர்வை அளிக்கின்றதல்லவா? வ்யூ! (சபையார் ''ஆமென்” என்கின்றனர் -ஆசி) நான் களைப்படைந் துள்ளதாய் நினைத்தேன். ஆனால் இப்பொழுது இல்லை. பாருங்கள்? சில நேரங்களில் வயது சென்றதால் பிரசங்கிக்க முடிவதில்லை என்று நான் நினைப்பதுண்டு. ஆனால் பக்தியூட்டும் இத்தகைய சம்பவங்களைக் காணும்போது, எனக்கு வாலிப உணர்ச்சி ஏற்படுகின்றது. ஆம். ஊம்... ஊம்... ஹும்!... அது நமக்கு ஏதோ ஒன்றைச் செய்கிறது. பாருங்கள்?
246. எனக்காக ஒருவர் காத்துக் கொண்டிருக்கிறார் என்று நான் நன்கு அறிவேன். நான் செலுத்த முடியாத கிரயத்தை அவர் செலுத்திவிட்டார். அது உண்மை . சார்லி, எனக்காக அவர் அதைச் செய்தார். உனக்காகவும் அவர் செய்தார். மானிடவர்க்கம் அனைத்திற்காகவும் அவர் கிரயத்தை செலுத்தியிருக்கிறார். இப்பொழுது அவர் தம் மீட்பின் உரிமைகளைப் பெற்றுக்கொள்ள வந்திருக்கிறார். யாருக்காக அவர் அதை பெறுகிறார்? அவருக்காகவல்ல, நமக்காகவே. அவர் நம்மில் ஒருவர். அவர் நமது இனத்தான். ஓ! அவர் என் சகோதரன். அவர் என் ரட்சகர். அவர் என் தேவன். அவர் என் மீட்கும் இனத்தான். அவர் எனக்கு எல்லாமு மாயிருக்கிறார். அவரையன்றி நான் என்னவாயிருந்திருப்பேன்? அல்லது என்னவாயிருக்க முடியும்? ஆகவே, பாருங்கள். அவர் எனக்கு எல்லாமுமாயிருக்கிறார். அவர் நமது மீட்பின் இனத்தானாய் அங்கே நின்று கொண்டிருக்கிறார். இந்நேரம் வரையும் அவர் நமக்காக பரிந்து பேசிக் கொண்டிருந்தார். அவர் மீட்பின் புஸ்தகத்தை எடுத்து, நமக்குச் செய்த உரிமைகளைப் பெற்றிட இப்பொழுது முன்னே வருகிறார்.
247. அவர்கள் மரித்தார்கள்.... ''என்னை விசுவாசிக்கிறவன் மரித்தாலும் பிழைப்பான். உயிரோடிருந்து என்னை விசுவாசிக்கிறவனெவனும் என்றென்றைக்கும் மரியாமலும் இருப்பான். என் மாம்சத்தைப் புசித்து, என் இரத்தத்தைப் பானம் பண்ணுகிறவனுக்கு நித்திய ஜீவன் உண்டு; நான் அவனை கடைசி நாளில் எழுப்புவேன்'' என்று இயேசு சொன்னார்.
248. அவன் முதலாம் ஜாமத்தில் நித்திரையடைந்தாலும், அல்லது இரண்டாம், மூன்றாம், நான்காம், ஐந்தாம், ஆறாம், ஏழாம் ஜாமங்களில் நித்திரையடைந்தாலும், அல்லது எங்கே நித்திரையடைந்தாலும் பரவாயில்லை. என்ன நேரிடும்? தேவ எக்காளம் முழங்கும். கடைசி முத்திரை திறக்கப்பட்டு, கடைசி தூதன் செய்தியையளித்துக் கொண்டிருக்கும் அதே தருணத்தில், கடைசி எக்காளம் முழங்கும். அப்பொழுது மீட்பர் தம் இரத்தத்தினால் கழுவப்பட்ட சபையாகிய தம் பொக்கிஷங்களைப் பெற்றுக்கொள்ள புறப்பட்டு வருவார்.
249. இப்பொழுது ஓ! சர்வ சிருஷ்டியும் இப்பொழுது அவர் கரத்தில் தான் உள்ளன. மீட்பின் திட்டம் முழுவதும் அவர் எடுத்த அப்புஸ்த கத்தில் எழுதப்பட்டு, ஏழு இரகசியமான முத்திரைகளால் முத்தரிக்கப் பட்டுள்ளது. இப்பொழுது கவனியுங்கள்! அவர் மாத்திரமே, அதன் இரகசியங்களை யாருக்கு வெளிபடுத்த சித்தம் கொண்டிருக்கிறாரோ, அவர்களுக்கு அவைகளை வெளிப்படுத்துவார்.'' பாருங்கள், அவர் அதைத் தமது கரத்தில் வைத்துள்ளார். இப்பொழுது அந்த மீட்பின் புஸ்தகம் ஏழு முத்திரைகளான இரகசியங்களால் முத்திரிக்கப் பட்டுள்ளது. அதை அந்த காலத்தில் வெளிப்படுத்துவதாக அவர் வாக்களித்தார். இப்பொழுது கவனியுங்கள். இப்பொழுது...
250. நண்பர்களே, நான் எட்டரை மணிக்கே முடித்து விடுவதாக உங்களிடம் கூறினேன். ஆனால் நான் இந்த பகுதிக்கு வருவதற்காக மூன்று அல்லது நான்கு பக்கங்களை விட்டு விட்டேன். ஆகவே நான் விரும்புகிறேன்...... நான் ஏற்கனவே ஒன்பது மணியைத் தாண்டி யுள்ளேன். நாளைக்கும் நாம் இங்கு வர வேண்டும்.
251. ஆனால் இப்பொழுது இந்த ஏழு முத்திரைகளடங்கிய மீட்பின் புஸ்தகத்தை, தமக்காக எடுத்துக்கொள்ள ஆட்டுக்குட்டியானவர் ஒருவரால் மட்டுமே முடியும். அவர் தம்முடைய மீட்கும் உரிமைகளைப் பெற்றுக்கொள்ள, சிங்காசனத்தின் மேல் வீற்றிருந்தவருடைய வலது கரத்திலிருந்து அந்தப் புஸ்தகத்தை எடுத்துக் கொண்டார். ஏதேன் தோட்டத்தில் ஆதாம் இழந்த எல்லாவற்றையும் திரும்ப அளிக்கும்படி அவரால் மீட்கப்பட்ட உனக்காகவும், எனக்காகவும் அவர் உரிமை பெற்றிட அவர் வந்தார். பாருங்கள்... அவர் நம்மை அந்த பழைய நிலைமைக்கு மீட்டு விட்டார்.
252. ஆட்டுக்குட்டியானவர் தம் கரத்தில் புஸ்தகத்தை வைத்துக் கொண்டிருக்கும்போது, ஏழு முத்திரைகளைத் திறந்து, கடந்து போன காலத்தை நமக்குக் காண்பிக்க தேவன் கிருபையும் இரக்கமும் அருள வேண்டுமாய் நாம் அவரிடத்தில் மன்றாடுவோமாக! ஓ... என்னே! அவர் அந்த புஸ்தகத்தை முத்திரிக்கப்பட்டிருந்த உரிமைப் பத்திரத்தை (இப்பொழுது அதை நீங்கள் உங்கள் மனதில் பதித்துக் கொள்ளுங்கள்) உடைத்து அதிலுள்ள ஏழு முத்திரைகளடங்கிய இரகசியங்களை, தம்மால் மீட்கப்பட்ட தம்முடைய பிரஜைகளுக்கு வெளிப்படுத்தும்படியாக அதை எடுத்தார் என்பதைக் கவனியுங்கள்.
253. முத்திரைகளைக் குறித்து நாம் சிந்திக்கும்போது, நாம் கடந்த காலத் துக்குச் சென்று, பலிபீடத்தின் கீழேயுள்ள ஆத்துமாக்கள், 'எது வரைக் கும் ஆண்டவரே, எதுவரைக்கும் ஆண்டவரே?' என்று கூக்குரலிடுவதை நாம் காணலாம்.
254. அவர் பலிபீடத்தின் மேல் மத்தியஸ்தராக இருந்து, அவர்களைப் போல் உபத்திரவப்பட வேண்டியவர்களின் தொகை நிறைவாகுமளவும் இன்னும் சிறிது காலம் இளைப்பாற வேண்டும்'' என்பார்.
255. ஆனால் இப்பொழுது இந்த கடைசி முத்திரையிலிருந்து அவர் வருகிறார். அதன் பின்பு அவர் ஒருபோதும் மத்தியஸ்தரல்ல. அவர் ராஜாவாக வருகிறார். அவர் என்ன செய்கிறார்? அவர் அரசனானால் அவருக்குப் பிரஜைகள் இருக்க வேண்டும். அவரால் மீட்கப்பட்டவர்கள் தான் அவர் பிரஜைகள். அவர், தாம் மீட்டுக் கொண்டவர்களின் மேல் உரிமையைப் பெற்றுக்கொள்ளும்வரை, அவர்கள் அவர் முன்னிலையில் வர முடியாது. இப்பொழுதோ அவர் மத்தியஸ்த உத்தியோகத்தை விட்டு உரிமைகளுடன் அவர் வருகிறார். ஆமென். அவர் மத்தியஸ் தராயிருந்தபோது, மரணம் நம்மை கல்லறைக்குள் வைத்தது.
256. ''கர்த்தருடைய வருகை மட்டும் உயிரோடிருக்கிறவர்கள் நித்தி யடைந்தவர்களுக்கு முந்திக் கொள்வதில்லை. ஏனெனில் கடைசி எக் காளத்தில் தேவ எக்காளம் முழங்கும்.'' கடைசி முத்திரை உடைக்கப் பட்டிருக்கும்பொழுது ஏழாம் தூதன் தன் செய்தியை அளிக்கும்பொழுது, ''கடைசி எக்காளம் முழங்கும். கிறிஸ்துவுக்குள் மரித்தவர்கள் எழுந்தி ருப்பார்கள். உயிரோடிருக்கும் நாமும் அவர்களோடுகூட எடுக்கப்பட்டு அவரை ஆகாயத்தில் சந்திப்போம்.'' அவர் உரிமை பெறுகிறார்! அவர் தம் சொத்துக்களைப் பெற்றுக்கொள்ள புறப்பட்டு வருகிறார்.
257. கவனியுங்கள்! இதைப் பாருங்கள்! என்னே ! அவர் ஏழு முத்திரை களை உடைத்து, (எங்கே?) கடைசி சபைக்கு இரகசியங்களை வெளிப் படுத்துகிறார். இந்த சபை மாத்திரமே இப்பொழுது உயிரோடுள்ளது. மற்ற சபையினர் யாவரும் நித்திரையடைந்துள்ளனர்.
258. "நான் முதலாம் ஜாமத்திலோ, இரண்டாம் ஜாமத்திலோ, மூன்றாம் ஜாமத்திலோ, ஏழாம் ஜாமம் வரையிலோ...'', என்று அவர் சொன்னார். ஏழாம் ஜாமத்தில், 'இதோ மணவாளன் வருகிறார்' என்ற சத்தம் அல்லது அழைப்பு உண்டாயிற்று.
259. உறங்கிக் கொண்டிருக்கும் கன்னிகைகள், அதாவது பெயர் கிறிஸ்தவ சபைகளின் (Nominal Churches) அங்கத்தினர்கள், அப்பொழுது, "ஓ, நீங்கள் அறிவீர்களா! 'நான் பரிசுத்த ஆவியைப் பெற விரும்புகிறேன்'' என்பார்கள். நீங்கள் பிரஸ்பிடேரியன் மார்களையும், எபிஸ் கோபல் ஸ்தாபனத்தாரையும் கவனித்திருக் கிறீர்களா? அன்று பீனிக்ஸ் பட்டிணத்தில் நடந்த கூட்டத்தில், அங்கு நின்று கொண்டிருந்த மனிதர், சத்தம் என்ற இதழில் கூறப்பட்ட... ''பரிசுத்த பிதா இன்னார் - இன்னார்'', நல்லது அந்த பத்திரிக்கை ஆசிரி யருக்கு என்ன ஆயிற்று? எந்த மனிதனையும் பிதா என்று அழைக்கா திருங்கள் என்று வேதம் கூறுகின்றதே?'' அவர்களெல்லாம் உறங்கிக் கொண்டிருக்கின்றனர். பாருங்கள்? ஆனால், இப்பொழுதோ அவர்கள் 'நாங்கள் விசுவாசிக்கிறோம்...' என்று கூறுகின்றனர். 260. ஒரு ஸ்திரீ வேறொரு ஸ்திரீயை சந்தித்து, "நான் எபிஸ்கோபல் ஸ்தாபனத்தைச் சேர்ந்தவள் என்பதை நீ அறிவாய். அன்றொரு நாள் நான் அன்னிய பாஷையில் பேசினேன். நான் பரிசுத்த ஆவியைப் பெற்று விட்டேன் என்று நினைக்கிறேன். ஆனால் யாரிடமும் இதைக் கூற வேண்டாம்' என்றாள். அவள் பரிசுத்த ஆவியைப் பெற்றாள் என்பதை நான் வெகுவாய் சந்தேகிக்கிறேன். நீ ஒருக்கால் அன்னிய பாஷையில் பேசியிருக்கலாம். ஆனால் ஒரு மனிதன் பரிசுத்த ஆவியினால் அனல் மூட்டப்படும்போது அவன் எங்ஙனம் சும்மாயிருக்க முடியும்? அது சரியானதாகும். பாருங்கள்? பாருங்கள்? அப்படி செய்ய முடியாது.
261. மேலறையில் குழுமியிருந்த பேதுரு, யாக்கோபு, யோவான், "ஓ, நாம் இப்பொழுது பரிசுத்த ஆவியைப் பெற்றுவிட்டோம். ஆனால் நாம் அமைதியாயிருப்பது நல்லது' என்று கூறியிருக்க முடியுமா என்று சிந்தித்துப் பாருங்கள். சகோதரனே, அவர்கள் ஆர்வம் கொண்டு, கதவுகளிலும், ஜன்னல்களிலும் நுழைந்து, வீதிகளில் சென்று, குடிகார ரைப் போல் மற்றவர்களுக்குக் காணப்பட்டனர். அதுதான் உண்மை யான பரிசுத்த ஆவியைப் பெறுதலின் அடையாளம்.
262. ஆனால் தூங்கிக் கொண்டிருந்த கன்னிகை (அதாவது புத்தியில் லாத கன்னிகை) எதையும் பெற்றுக் கொள்ளவில்லை என்பதைப் பாருங்கள். ஊ, ஊம். அது சரி. ஆம், அவர்கள் எண்ணெய் வாங்க முயற்சிக்கச் சென்றபோது அவர்கள் எண்ணெயை வாங்கி விட்டதாக வேதம் கூறவில்லை என்பது நினைவிருக்கட்டும்.
263. அவர்கள் எண்ணெய் வாங்க முயன்றுக் கொண்டிருந்தபோது, ஒரு சத்தம் உண்டானது. என்ன நேர்ந்தது? அந்த சத்தத்தைக் கேட்டவுடன், தூங்கிக் கொண்டிருந்த கன்னிகைகள் அனைவரும் எழுந்து, தங்கள் தீவட்டிகளை ஆயத்தப்படுத்தினர். எண்ணெய் வைத்திருந்த புத்தியுள்ள கன்னிகைகள் கலியாண விருந்துக்குச் சென்றனர். நான் கூறுவது சரியா? (சபையார் 'ஆமென்' என்கின்றனர் - ஆசி)
264. மற்றவர்கள் உபத்திரவ காலத்திற்கென்று விடப்பட்டனர். "அங்கு அழுகையும் ஓலமும் பற்கடிப்பும் உண்டாகும்.'' அவர்கள்தான் சபை (church). மணவாட்டியல்ல; சபை.
265. மணவாட்டி உள்ளே சென்றாள். மணவாட்டிக்கும் சபைக்கும் முழு வித்தியாசமுண்டு. ஆம், ஐயா. ஊம்... ''அவர்கள் கலியாண விருந்துக்குச் சென்றனர்” ஓ... கவனி... மகனே (சகோதரன் பிரான்ஹாம் தன் கரங்களை ஒரு முறை கொட்டுகிறார் -ஆசி).
266. ஏழு முத்திரைகள் இந்த கடைசி சபையின் காலத்தில் உடைக்கப் படுகின்றன. ஏன்? இந்த சத்தியங்கள் வெளிப்படுவதற்காக. ஆட்டுக் குட்டியானவர் தம் பிரஜைகளை அவர் இராஜ்ஜியத்தில் சேர்த்துக் கொள்ளக் கருதி, முத்திரைகளை உடைத்து மணவாட்டிக்கு வெளிப் படுத்துகிறார். அவருடைய மணவாட்டிக்கு. பாருங்கள்! ஓ! என்னே! அவர் தமது பிரஜைகளை இப்பொழுது தம்மிடம் சேர்த்துக் கொள்கின்றார்.
267. அது என்ன? பூமியின் புழுதியினின்றும், சமுத்திரத்தின் ஆழத் தினின்றும் எல்லா குழிகளிலிருந்தும், எல்லாவிடங்களிலிருந்தும், அந்த காரத்தினின்றும், பரதீசியிலிருந்தும்... அவர்கள் எங்கிருந்தாலும், அவர் கூப்பிடுகையில் அவர்கள் மறு உத்தரவு அருளுவார்கள். ஆமென்! ஆமென்! (சபையார் 'ஆமென்' என்கின்றனர், அவர் அவர்களைக் கூப்பிடுவார். அவர்கள் மறு உத்தரவு அருளுவார்கள்.
268. அவர் தமது பிரஜைகளைச் சேர்த்துக் கொள்ள வருகிறார். அவர் தமது இரகசியங்களை வெளிப்படுத்தினார். அவர்கள் புரிந்து கொண்டனர். அப்பொழுது, "இனி காலம் செல்லாது, காலம் கடந்து விட்டது. அது முடிந்து விட்டது.'' சரி.
269. அடிக்கப்பட்ட ஆட்டுக்குட்டியாக மத்தியஸ்த ஊழியத்தைச் செய்வதை அவர் விட்டுவிட்டு, சிங்காசனத்தை விட்டுப் புறப்பட்டு, அவர் தமது செய்தியைப் புறக்கணித்தவரை, உலகத்தை நியாயத்தில் நிறுத்த சிங்கமாக, ராஜாவாக வருகிறார். அப்பொழுது அவர் மத்தியஸ் தரல்ல .
270. பழைய ஏற்பாட்டின் போதகத்தை நினைவுபடுத்திக் கொள் ளுங்கள். நாம் துரிதமாக முடித்துவிடுவோம். கிருபாசனத்தை விட்டு இரத்தம் எடுக்கப்பட்டவுடன், அது நியாயாசனமானது. 271. அடிக்கப்பட்ட ஆட்டுக்குட்டியானவர், தம் பிதாவின் சிங்காச னத்தை விட்டுப் புறப்பட்டு அவர் உரிமையைப் பெற்றுக் கொள்ளும் போது, அது நியாசனமாக மாறுகிறது. அவர் அப்பொழுது ஆட்டுக்குட்டி யல்ல; அவர் சிங்கம். ராஜா. அவர் தமது ராணியை அழைத்து தம் பக்கத்தில் நிறுத்திக் கொள்கிறார்.
272. ''பரிசுத்தவான்கள் உலகத்தை நியாயந்தீர்ப்பார்களென்று அறியீர்களா?'' ''சிங்காசனங்கள் வைக்கப்பட்டதையும், புஸ்தகங்கள் திறக்கப்பட்டதையும், ஆயிரமாயிரம் பேர் அவரைச் சேவித்ததையும்'' தானியேல் கண்டான் - ராஜாவும் ராணியும். அதன்பின் வேறொரு புஸ்தகமும் திறக்கப்பட்டது. அதுதான் ஜீவபுஸ்தகம்.'' அது சபைக்காக திறக்கப்படுகின்றது. அப்பொழுது ராஜாவும், ராணியும் அங்கு நிற்கின்றனர்.
273. (சகோ.பிரான்ஹாம் மாடு மேய்ப்பவனின் (Cow boy) பாட்டொன் றைக் கூறுகிறார். அதன் சாராம்சம் பின்வருமாறு - தமிழாக்கியோன்)
"கடந்த இரவு நான் புல்வெளியில் கிடந்தவண்ணம்
வானத்தை அண்ணாந்து பார்த்து நட்சத்திரங்களை நோக்கியவாறே,
மாடு மேய்க்கும் ஒருவனாவது அந்த இனிமையான ஸ்தலத்திற்குச்
செல்ல முடியுமா என்று வியந்தேன்.”
"சந்தோஷம் மிகுந்த அந்த ஸ்தலத்தை அடைவதற்கு ஒரு
பாதையுண்டு.
ஆனால் அது மங்கின வெளிச்சம் கொண்டதாயுள்ளது என்று
அவர்கள் சொல்லுகின்றனர்.
ஆனால் கேட்டுக்குப் போகும் பாதை விசாலமானதாயும்
பிரகாசமுள்ளதாயும் இருக்கிறது.''
"வேறொரு பெரிய முதலாளியைக் குறித்து அவர்கள் பேசிக்
கொள்கின்றனர்.”
274. அவன் மாடு மேய்ப்பவனின் வாழ்க்கையைப் பற்றியதைப் பேசு கிறான். மாடு அணைத்துக் கொள்ளுதலை நீங்கள் கண்டிருந்தால் இது உங்களுக்கு தெளிவாகப் புலனாகும்.
வேறொரு பெரிய முதலாளியைக் குறித்து பேசிக் கொள்கின்றனர்.
அவருக்கு எப்பொழுதும் கிடங்கின் அளவுக்கு மிஞ்சி மாடுகள்
இருப்பதில்லை.
அவர் எப்பொழுதும் குறுகலான நேரடி வழியில் வந்த ஒரு
பாவிக்குத் தம் கிடங்கில் இடமளிப்பார்.”
"அவர் உன்னை ஒருபோதும் கைவிடுவதில்லை என்று அவர்கள் சொல்கின்றனர்.
நம் ஒவ்வொரு செய்கையையும் பார்வையையும் அவர்
அறிந்திருக்கிறார்.
ஆகையால் பாதுகாப்புக்கென அவருடைய குறிகள் (branded) |
தரிக்கப்பட்டு
அவர் மாட்டுப் பட்டியலின் புத்தகத்தில் நாம் பெயரெழுதப்படுவோமாக.”
"ஒரு நாளில் ஒரு பெரிய வளைத்துக் கொள்ளுதல் (Round up)
உண்டாகும் என்று சொல்கின்றனர்.
அப்பொழுது மாடு மேய்ப்பவர்கள் (அதாவது தீர்க்கதரிசிகளும்
ஞானதிருஷ்டிக்காரரும்)
வேட்டை நாய்களைப் போல் அங்கு முதலாளியால் நிறுத்தப்பட்டு,
தங்கள் குறியிட்ட மாடுகளை அறிந்து, அவர்களை ஒன்றாக வளைத்துக் கொள்வார்கள்.
275. மாடு வளைத்துக் கொள்ளுதலை நீங்கள் கண்டதுண்டா ? முதலாளி அங்கு நின்றிருப்பார். அப்பொழுது மாடு மேய்ப்பவர்கள் சிறிய குதிரை (Pony) யின் மேலேறி மாடுகளுக்கிடையே சவாரி செய்வர். தங்கள் குறியிட்ட மாடுகள் செல்வதை அவர்கள் கண்டவுடன் முதலாளிக்குச் சைகை செய்வார்கள். முதலாளியும் சரியென்று தலையசைப்பார். அப் பொழுது அந்த சிறிய குதிரை அவைகளுக்கிடையே சென்று முதலாளிக் குச் சொந்தமானவைகளை வேறு பிரித்து அப்படியே வளைத்துக் கொள் ளும். பாருங்கள்? ''ஒரு நாளில் ஒரு பெரிய வளைத்துக் கொள்ளுதல் (Round up) உண்டாகும் என்று சொல்கின்றனர். அப்பொழுது மாடு மேய்ப்வர்கள் (அதாவது தீர்க்கதரிசிகளும் ஞானதிருஷ்டிக்காரரும்) வேட்டை நாய்களைப் போல் அங்கு முதலாளியால் நிறுத்தப்பட்டு, தங்கள் குறியிட்ட மாடுகளை அறிந்து, அவர்களை ஒன்றாக வளைத்துக் கொள்வார்கள்.
276. அந்த பாட்டையெழுதினவன் சொல்லுகிறான். "நான் வழி தவறின கன்றுக் குட்டியைப் போலிருக்கிறேன். மரண தண்டனை விதிக்கப்பட்ட மனிதனைப் போல் இருக்கிறேன். சவாரி செய்யும் மாடு மேய்ப்பவர்களின் முதலாளி வரும் போது நானும் மற்ற மாடுகளுடன் கொல்லப்படுவேன்” குறியிடப்படாத மாடுகளெல்லாம் கொல்லப்பட்டு, சூப் தயார் செய்யப்படுவது வழக்கம்.
277. சவாரி செய்யும் மாடு மேய்ப்பவரின் முதலாளி யார்? அவர் தான் ஆட்டுக்குட்டியானவர். குறியிடப்பட்ட மாடுகளை நன்கறிந்த ஏழு செய்தியாளர்களை (Messengers) (மாடு மேய்ப்பவர்களை) அவர் நிறுத்தி யிருக்கிறார். பாருங்கள். ஹும்!
278. அவர் வருவதை இங்கு கவனியுங்கள். அடிக்கப்பட்ட ஆட்டுக் குட்டியாய் மத்தியஸ்த ஊழியம் செய்த அவர், தம்மைப் புறக்கணித்த முழு உலகத்தையும் நியாயத்தீர்ப்பில் கொண்டுவர, சிங்காசனத்தை விட்டு சிங்கமாக, இராஜாவாக புறப்படுகிறார். நமது இனத்தான் மீட்பர். அப்பொழுது எல்லாவற்றிற்கும் இராஜாவாக இருப்பார். ஏன்? அவர் மீட்பின் உரிமைப் பத்திரத்தைப் பெற்று, அதை தம் கரத்தில் வைத் துள்ளார். அவரை நான் அறிந்திருப்பதற்காக மகிழ்ச்சி அடைகிறேன். பாருங்கள்?
279. அப்பொழுது அவர் தம் உரிமைகளை - அதாவது சபையை, மண வாட்டியை பெற்றுக்கொள்கிறார்.
280. அதன்பின்பு அவர் என்ன செய்கிறார்? அவருடன் போட்டியிட்ட சாத்தானை அக்கினிக் கடலில் தள்ளுகிறார். அவனால் ஊக்குவிக்கப்பட்ட எல்லாரையும் அவருடைய மீட்பின் வார்த்தையைப் புறக்கணித்த ஏனையோரும் அவனுடன் அக்கினிக் கடலில் தள்ளப்படுகின்றனர்.
281. அவர் இப்பொழுது ராஜாவாக இருக்கிறார். இன்னும் சிங்காசனத் தின் மேல் கிருபை வீற்றிருக்கிறது என்பதை மறந்து போக வேண்டாம். அதை நீங்கள் நிராகரிக்காதீர்கள். பாருங்கள்? நீங்கள் யாரென்பதை சவாரி செய்யும் மாடு மேய்ப்போர் (செய்தியாளர்கள்-தமிழாக்கியோன்) அறிவார்கள். 282. இரண்டாயிரம் வருட காலமாக சாத்தான் அவருக்குத் தொந்தரவு கொடுத்து, 'என் விருப்பப்படி ஜனங்களுக்கு என்ன வேண்டுமானாலும் செய்யலாம். அவர்கள் இன்னமும் என் ஆதிக்கத்தில் இருக்கின்றனர். அவர்கள் என்னுடையவர்கள், அவர்கள் உரிமையை பறிகொடுத்து விட்டனர்' என்றெல்லாம் கூறி வந்தான்.
283. ஆனால் அவரோ மீட்கும் இனத்தானாக நம்மை மீட்டுக் கொண் டார். அவர் இப்பொழுது பரிந்து பேசிக் கொண்டிருக்கிறார். சாத்தான் 'அவர்களைக் கல்லறையில் வைப்பேன்' என்கிறான். 
284. ஆனால், அவர் சபையை நோக்கி, 'உங்களை கல்லறையிலிருந்து நான் "வெளியே கொண்டு வருவேன். பாருங்கள்?'' ஆனால் முதலில் நான் பரிந்து பேசும் ஊழியத்தை ஏற்கவேண்டும்' என்கிறார்.
285. அவர், அங்கே நித்தியத்தில் மத்தியஸ்த ஊழியம் செய்துக் கொண்டு உட்கார்ந்திருந்த அவர் பிதாவின் சிங்காசனத்திலிருந்து புறப்பட்டு வருகிறார். இப்பொழுது, அவர் ராஜாவாக வந்து எல்லா ஜாதிகளையும் இருப்புக் கோலால் அரசாளுவார். அப்பொழுது நியாயத் தீர்ப்பு உண்டாகும். ஓ சகோதரனே! நமது மீட்கும் இனத்தான் எல்லா வற்றையும் தம் கரத்தில் வைத்திருக்கிறார். அது சரி. ஆம், ஐயா.
286. அவர் என்ன செய்கிறார்? அவர் சாத்தானை நோக்கி, 'அவர்கள் இப்பொழுது என்னுடையவர்கள், அவர்களை நான் கல்லறையிலிருந்து உயிர்ப்பித்தேன்' என்கிறார். அவர் பொய்யரையும், வார்த்தையைப் புரட்டினவர்களையும் சாத்தானுடன் அக்கினிக்கடலில் தள்ளி நிர்மூல மாக்குவார். அத்துடன் எல்லாம் முடிந்துவிடும். அவர்களை அவர் அக் கினிக் கடலில் தள்ளுகிறார். ஓ.. என்னே !
287. உங்களுக்குத் தெரியுமா? நான் செய்தியை முடிக்கும் முன்னர் ஒரு விஷயத்தைக்கூற விரும்புகிறேன். அதன் பின்னர் நாம் துரிதப்படுவோம். நாம் 7-ம் வசனம்வரை விவரித்து விட்டோம். இப்பொழுது 8-ம் வசனம் முதல் 14-ம் வசனம் முடிய என்ன நிகழ்கின்றது என்பதைப் பார்க்கலாம்.பரலோகத்திலும் பூலோகத்திலுள்ள யாவும்.......
288. நீங்கள் இதைச் சற்று கவனியுங்கள். இப்பொழுது நான் அதை வாசிக்கட்டும். நான் புஸ்தகத்திலிருந்து 7-வது வசனத்தை வாசித்தால் நலமாக இருக்கும் என்று நான் நம்புகிறேன். 6-வது வசனத்தைக் கவனியுங்கள்.
அப்பொழுது இதோ அடிக்கப்பட்ட வண்ணமாயிருக்கிற ஒரு ஆட்டுக்குட்டி சிங்காசனத்திற்கும், நான்கு ஜீவன்களுக்கும், மூப்பர்களுக்கும் மத்தியிலே நிற்கக் கண்டேன். (ஆங்கிலத்தில் இந்த வசனம் நான் கண்டேன் (I beheld) என்று ஆரம்பிக்கின்றது. ஆனால் சகோதரன் பிரான்ஹாம் நான் காண்கிறேன் (I behold) என்று கூறி அதன்பின் 'நான் கண்டேன்' (I Beheld) என்று வாசிக்கிறார் - தமிழாக்கியோன்.) அது ஏழு தலைகள்... அல்லது ஏழு கொம்புகளையும் (நான் அதைத்தான் கருதுகிறேன்.ஏழு கண்களையும் உடையதாயிருந்தது; (நாம் அதைச் சற்றுமுன் விவரித்தோம். அந்தக் கண்கள் பூமி யெங்கும் அனுப்பப்படுகிற தேவனுடைய ஏழு ஆவிகளேயாம்.
289. பாருங்கள். ஏழு சபை காலங்களின் ஏழு செய்தியாளர்கள் அக்கினி எரிந்து கொண்டிருக்கும்படிச் செய்தனர். பாருங்கள்? சரி.  அந்த ஆட்டுக்குட்டியானவர் வந்து, சிங்காசனத்தின் மேல் உட்கார்ந்தவருடைய வலதுகரத்திலிருந்த புஸ்தகத்தை வாங்கினார். (ஆங்கிலத்தில் எடுத்தார் (took) என்றிருக்கிறது - தமிழாக்கியோன்)
290. இப்பொழுது கவனியுங்கள். அவர் அதைச் செய்தபொழுது, என்ன சம்பவித்தது என்பதைக் கவனியுங்கள். யூபிலியைக் குறித்து நாம் பேசுகிறோம்! இங்கேதான் சரியாக முத்திரைகளை உடைக்கும் சம்பவம் நேரிடுகின்றது. இதன்பின்பு நாம் 'அரை மணி நேர அமைதி யைக் குறித்துப் பார்ப்போம். இதைக் கவனியுங்கள். நாம் இப்பொழுது இதைத் துவங்கி, அடுத்த ஞாயிறு இரவன்று இங்கே முடிப்போம். இப்பொழுது கூர்ந்து கவனியுங்கள். நீங்கள் ஆயத்தமா? அப்படி யென்றால் 'ஆமென்' என்று சொல்லுங்கள். (சபையார் "ஆமென்” என்கின்றனர்- ஆசி) அவர் அதைச் செய்தபோது என்ன சம்பவித்தது என்பதைக் கூர்ந்து கவனியுங்கள்.
291. முழு சிருஷ்டியுமே தவித்துக்கொண்டிருந்தது; என்ன செய்ய வேண்டுமென ஒருவரும் அறியாததால் யோவான் அழுதான். "இதோ ஆட்டுக்குட்டியானவர் வருகிறார், அவர் வந்துவிட்டார்!'' மனிதன் விழுந்ததால் அந்த புஸ்தகத்தை இழந்துவிட்டான். அது அதன் மூலச் சொந்தக்காரரின் கரங்களில் இருந்தது. இனிமேல் எந்த ஒரு மனிதனும் அதை எடுத்து, பூமியை மீட்க முடியாது. நான் கூறினபடி, மத குருவோ, போப்பாண்டவரோ, வேறுயாரும் அதைச் செய்யமுடியாது. மரியாளோ, இந்த பரிசுத்தவானோ அல்லது அந்த பரிசுத்தவானோ அல்ல, "ஆட்டுக் குட்டியானவர் முன் வந்தார்'' ''அடிக்கப்பட்டு இரத்தம் தோய்ந்த ஆட்டுக்குட்டியானவர் முன்வந்து, சிங்காசனத்தில் வீற்றிருந்தவரின் வலது கரத்திலிருந்து புஸ்தகத்தை எடுத்துக் கொண்டார். (Took the Book)" இனத்தான் மீட்பர் புஸ்தகம் எடுத்ததை பலிபீடத்திலுள்ள ஆத்து மாக்களும், தூதர்களும், மூப்பரும், அனைத்தும் கண்டனர். இருந்த போதிலும் அது எதிர்காலத்தில் நடக்க இருக்கும் நிகழ்ச்சியாகும். இன்று அவர் மத்தியஸ்தராய் இருக்கின்றார். ஆனால் அவர் இதைச் செய்ய வருகிறார். கவனியுங்கள்.
"அந்தப் புஸ்தகத்தை அவர் வாங்கினபோது, அந்த நான்கு ஜீவன்களும், இருபத்து நான்கு மூப்பர்களும் தங்கள் தங்கள் சுர மண்டலங்களையும், பரிசுத்தவான்களுடைய ஜெபங் களாகிய தூப் வர்க்கத்தால் நிறைந்த பொற்கலசங்களையும் பிடித்துக் கொண்டு, ஆட்டுக்குட்டியானவருக்கு முன்பாக வணக்கமாய் விழுந்து''
292. அந்த பரிசுத்தவான்கள் பலிபீடத்தின் கீழுள்ளவர்கள். அவர்கள் மீட்புக்காகவும், உயிர்த்தெழுதலுக்காகவும் ஜெபித்தனர். பாருங்கள் இப்பொழுது மூப்பர்கள், 'எங்களுக்கு ஒரு பிரதிநிதி இப்பொழுது இருக்கிறார். நமக்கு பரலோகத்தில் ஒரு இனத்தான் உண்டு. அவர் தம்முடைய உரிமைகளைப் பெற்றுக்கொள்ள வந்து விட்டார்' என்று சொல்லி அந்த பரிசுத்தவான்களின் ஜெபங்களை ஆட்டுக்குட்டி யானவருக்கு முன்பாக ஊற்றுகின்றனர். தேவரீர் புஸ்தகத்தை எடுக்கவும் அதின் முத்திரைகளை உடைக்கவும் பாத்திரரராயிருக்கிறீர்; ஏனெனில் நீர் அடிக்கப்பட்டு, சகல கோத்திரங்களிலும் பாஷைக்காரரிலும் ஜனங்களிலும் ஜாதிகளிலுமிருந்து எங்களை தேவனுக் கென்று (கவனியுங்கள்) உம்முடைய இரத்தத்தினாலே மீட்டுக் கொண்டு, எங்கள் தேவனுக்கு முன்பாக எங்களை ராஜாக்களும் ஆசாரியர்களுமாக்கினீர்; நாங்கள் பூமியிலே அரசாளுவோம் என்று புதிய பாட்டைப் பாடினார்கள்.
293. அவர்கள் அங்கேயே இருக்க விரும்பினர். ஆனால் இங்கே அவர் கள் மறுபடியும் பூமிக்குச் சென்று ராஜாக்களும் ஆசாரியர்களுமா கின்றனர்.
294. தேவனுக்கு மகிமை! எனக்கு அன்னிய பாஷை பேச வேண்டு மென்கிற உணர்வு உண்டாகின்றது. பாருங்கள். கவனியுங்கள், ஆம் அவரைத் துதிப்பதற்கு என்னிடம் போதிய பாஷை இல்லையென்று எனக்குத் தோன்றுகிறது. நான் அறியாத பாஷை அதற்கு அவசியம்.
295. கவனியுங்கள், ''நான் பார்த்தபோது...'' இதைக் கவனியுங்கள்.
"பின்னும் நான் பார்த்தபோது... அநேக தூதர்களுடைய சத்தத்தைக் கேட்டேன்”
296. அங்கு எப்படிப்பட்ட யூபிலி உண்டாயிருக்கிறது என்பதைக் கவனிக்கவும். ஆட்டுக்குட்டியானவர் வந்து அந்த மீட்பின் புஸ்தகத்தை எடுத்தவுடன், பலிபீடத்தின் கீழேயுள்ள ஆத்துமாக்கள் நாம் அதைப் பெற்றுக் கொள்வோம் என்று மகா சத்தமிட்டனர். மூப்பர்கள் தாழ விழுந்து வணங்கினர். அவர்கள் பரிசுத்தவான்களின் ஜெபங்களை அவருக்கு முன் ஊற்றினர். என்ன? நம் இனத்தான் ஒருவர் நம் பிரதிநிதியாக இருக்கிறார். அவர்கள் முகங்குப்புற விழுந்து, ''நீர் அடிக்கப்பட்டதனால் பாத்திரவானாயிருக்கிறீர்” என்று சொல்லி ஒரு பாட்டைப் பாடுகின்றனர்.
தூதர்கள் என்ன செய்கின்றனர் என்பதனை இப்பொழுது கவனியுங்கள். “பின்னும் நான் பார்த்தபோது, சிங்காசனத்தையும் ஜீவன் களையும் மூப்பர்களையும் சூழ்ந்திருந்த அநேக தூதர் களுடைய சத்தத்தைக் கேட்டேன். அவர்களுடைய இலக்கம் பதினாயிரம் பதினாயிரமாகவும், ஆயிரமாயிரமாகவு மிருந்தது” (வ்யூ! மேலும் கவனியுங்கள்). ''அவர்களும் மகா சத்தமிட்டு : அடிக்கப்பட்ட ஆட் டுக்குட்டியானவர் வல்லமையையும் ஐசுவரியத்தையும் ஞானத்தையும் பெலத்தையும் கனத்தையும் மகிமை யையும் ஸ்தோத்திரத்தையும் பெற்றுக்கெள்ளப் பாத்திரராயிருக்கிறார் என்று சொன்னார்கள்”
297. ஆட்டுக்குட்டியானவர் மத்தியஸ்த ஸ்தலத்தை விட்டு தமக்குச் சொந்தமானவர்களைப் பெற்றுக்கொள்ள முன் நடக்கும்போது, பரலோகத்தில் என்ன குதூகலம் பாருங்கள்!
298. அடுத்ததாக. அந்த குதூகாலம் யோவானையும் பற்றிக்கொண்டது என்பதை அறிவீர்களா? முத்திரைகள் உடைக்கப்பட்டபோது, அவன் பெயர் அப்புஸ்தகத்தில் எழுதப்பட்டிருப்பதை அவன் கண்டு மிகவும் மகிழ்ச்சி அடைந்திருப்பான். அவன் என்ன சொல்லுகிறான் என்பதைக் கவனியுங்கள்.
"அப்பொழுது, வானத்திலும் பூமியிலும் பூமியின் கீழு மிருக்கிற சிருஷ்டிகள் யாவும், சமுத்திரத்திலுள்ள வைகளும் அவற்றுளடங்கிய வஸ்துக்கள் யாவும்: சிங்கா சனத்தின் மேல் வீற்றிருக்கிறவருக்கும் ஆட்டுக்குட்டி யானவருக்கும் ஸ்தோத்திரமும் கனமும் மகிமையும் வல்ல மையும் சதாகாலங்களிலும் உண்டாவதாக என்று சொல்லக் கேட்டேன்” (ஆங்கிலத்தில், "சொல்ல நான் கேட்டேன் (heard I saying)'' என்றுள்ளது. இங்கு சகோ. பிரான்ஹாம், சொல்ல நானே, நான் கேட்டேன்
(heard me,I saying) என்றுவாசிக்கிறார்தமிழாக்கியோன்). ஆமென்! ஆமென்! ஆமென்! ஓ! "அதற்கு நான்கு ஜீவன்களும் : ஆமென் என்று சொல்லின. இருபத்து நான்கு மூப்பர்களும் வணக்கமாய் விழுந்து சதா காலங்களிலும் உயிரோடிருக்கிறவரைத் தொழுது கொண் டார்கள்”
299. ஆட்டுக்குட்டியானவர் புறப்பட்டு வரும்போது பரலோகத்தில் என்ன குதூகலமான சமயம்! பாருங்கள். அந்த புஸ்தகத்திலுள்ள இரகசியம் என்னவென்பது பரலோகத்திலும் முத்தரிக்கப்பட்டுள்ளது.
300. 'என் பெயர் அந்த புஸ்தகத்தில் எழுதியிருக்கிறதா?' எனக்குத் தெரியாது; என் பெயர் இருக்கிறது என்று நான் நம்புகிறேன். அவ்விதம் இருந்தால், அது உலகத் தோற்றத்துக்கு முன்பாகவே அதில் எழுதப் பட்டிருக்க வேண்டும்.
301. ஆனால் முதல் காரியம் என்னவெனில் உலகத்தோற்றத்திற்கு முன்பே அடிக்கப்பட்ட ஆட்டுக்குட்டியானவரே அந்த மீட்பிற்கு பிரதிநிதித்துவம் என்பதாகும். அவர் புஸ்தகத்தை எடுத்து (மகிமை!), முத்தி ரைகளை உடைத்து, புஸ்தகத்தைத் திறந்து, அதில் அடங்கியுள்ள இரகசியங்களை தமது ஜனங்களுக்கு வெளிப்படுத்த எண்ணி, அவருடைய ஏழாம் தூதனிடம் பூமிக்கு அதை அனுப்புகிறார். (சபையார் மிகவுமாய் களிகூறுகின்றனர்-ஆசி) அதுவேதான். ஓ. என்னே! அப்பொழுது என்ன சம்பவித்தது? பரலோகத்தில் மிகுந்த சத்தமும், ஆரவாரமும், அல்லேலூ யாவென்ற கரகோஷமும், அபிஷேகம், வல்லமை, மகிமை யாவும் உம்முடையதே என்னும் சத்தமும் எழும்புகின்றது. (சபையார் தொடர்ந்து மிகவும் களிகூறுகின்றனர்)
302. நமது சகோதரனும், வயோதிபனான யோவானும் அங்கு நின்று கொண்டு சத்தமிட்டான். அவன் "வானத்திலுள்ள சிருஷ்டிகள் யாவும், பூமியிலுள்ள அனைத்தும் சமுத்திரத்திலுள்ள யாவும் 'ஆமென் ஆமென். சதாகாலங்களிலும் உயிரோடிருக்கிறவருக்கு ஸ்தோத்திரமும், மகிமையும், மகத்துவமும், வல்லமையும் இப்பொழுதும் எப்பொழுதும் உண்டாவதாக' என்று மகா சத்தமிட்டதைக் கேட்டான்.
303. முத்திரைகள் உடைக்கப்படும்போது பரலோகத்தில் என்ன சந்தோஷம்! யோவான் காலமாகிய திரைக்குப் பின்னால் இருப்பவைகளைக் கண்டு, 'அதோ யோவான் இருக்கிறான்' என்று சொல்லி தன்னையே அங்கு கண்டிருப்பான். ஓ, ஓ!
304. "பரலோகத்திலுள்ள ஒவ்வொன்றும்'' என்று கூறின அவன் மகிழ்ச்சி மிகுதியினால் மிகுந்த சத்தமிட்டு ஆர்ப்பரித்திருப்பான் அல்லவா? ''பரலோகத்திலுள்ளவைகள் யாவும், பூமியின் கீழுள்ள யாவும், பூமியிலுள்ளவைகள் யாவும், பூமியின் கீழுள்ள யாவும், சர்வ சிருஷ்டியும், ஆமென், ஸ்தோத்திரமும், மகிமையும், ஞானமும், வல்ல மையும், மகத்துவமும், ஐசுவரியமும் அவருக்கே உரியது' என்று நான் கூறுவதைக் கேட்டன (heard me saying) என்று யோவான் கூறுகிறான். ஆமென்.
305. ஏன்? ஆட்டுக்குட்டியானவரும் நமது இனத்தான் மீட்பருமானவர் தாம் மத்தியஸ்த ஊழியம் செய்துக் கொண்டிருந்த சிங்காசனத்தை விட்டு தமது உரிமைகளைப் பெற்றுக்கொள்ள முன்னே வந்தார் என்ற வெளிப் பாட்டை யோவான் பெற்றுக்கொண்டதால் அவ்விதம் சத்தமிட்டு ஆர்ப்பரித்தான். ஓ!
“விரைவில் ஆட்டுக்குட்டியானவர் மணவாட்டியைக் கொண்டு செல்வார் அவள் எப்பொழுதும் தமது பக்கத்தில் இருக்க வானத்தின் சேனைகள் அனைத்தும் அங்கு கூடியிருப்பர்
ஓ, அது மகத்தான காட்சியாயிருக்கும்.
எல்லா பரிசுத்தவான்களும் கரையற்ற வெண்மையுடன் இருப்பர் நாம் இயேசுவுடன் நித்தியமாக அரசாளுவோம்.
ஓ, 'வந்து புசியுங்கள்' (வார்த்தையை) என்று எஜமானன் அழைக்கிறார்.
306. ஓ, இதை விவரிக்க எனக்கு வார்த்தைகள் போதா.
"வந்து புசியுங்கள், வந்து புசியுங்கள். நீங்கள் இயேசுவின் மேசையில் எந்நேரமும் வந்து விருந்துண்ணலாம்.
(இப்பொழுது! அந்த மேசையை விட்டுச் சென்றால் உங்களுக்கு ஆகாரம் கிடைக்காது)
திரளான ஜனங்களை போஷித்தவர் தண்ணீ ரை திராட்சரசமாக மாற்றினவர்...''
307. "என்னை விசுவாசிக்கிறவன் நான் செய்கிற கிரியைகளைத் தானும் செய்வான்'' என்று அவர் வாக்களித்துள்ளார். ஓ, என்னே! இந்த கடைசி நாட்களில் இவைகளை அளிப்பதாக அவர் வாக்கு கொடுத்திருக் கிறார். இந்த இரகசியங்கள் வெளிப்படும் தருவாயில் இருக்கும் உங் களை, 'வந்து புசியுங்கள்' என்று அவர் அழைக்கிறார். ஓ, என் சகோதரனே, அதை இழந்து போகவேண்டாம். இப்பொழுது சற்று நேரம் நாம் தலை வணங்கி ஜெபிப்போம்.
308. நாளை இரவு, தேவனுடைய கிருபையால், முதலாம் முத்திரையின் கீழுள்ள இரகசியங்களைப் பார்ப்போம். தேவன் அந்த முத்திரையை உடைத்து, உலகத் தோற்றத்துக்கு முன்னால் அதில் மறைந்திருக்கும் இரகசியங்களை நமக்கு வெளிப்படுத்துவார்.
309. அதற்கு முன்பு, பாவியாகிய நண்பனே, வெதுவெதுப்பான சபை யின் அங்கத்தினனே, நீ ஒரு சபையின் அங்கத்தினனாக மாத்திரம் இருக்கிறாயா அல்லது இல்லையா? நீ சபையின் அங்கத்தினனாய் மாத்திரம் இருந்தால், அது இருந்தும் இல்லாமலிருப்பதும் ஒன்றுதான். உனக்கு மறுபிறப்பு அவசியம். நீ இயேசுவின் இரத்தத்தினிடம் வரவேண்டும். உன் பாவங்களைக் கழுவி, அதை நினையாமற் போகச் செய்யும் ஒருவ ரிடம் நீ வரவேண்டும்.
310. ஆட்டுக்குட்டியானவரை ஆகாயத்தில் சந்திக்க நீ இன்னமும் ஆயத்தமாகவில்லையென்றால், சர்வ வல்லமையுள்ள தேவனால் அக்கினி
ஸ்தம்பமாகிய ஒரு தூதனைக்கொண்டு எனக்களிக்கப்பட்ட வல்லமை யின் ஊழியத்தின்படி, ஒரு தூதன், அக்கினி ஸ்தம்பம் இவர்கள் பங்கெடுக்கும் இந்த ஊழியத்தில், இயேசுவின் நாமத்தினால் உனக்கு நான் கட்டளையிடுகிறதாவது ஒரு விடுதியின் அங்கத்தினனாக, இந்த பூமியில் காணப்படும் ஸ்தாபனங்களின் அங்கத்தினனாக மாத்திரம் இருந்துகொண்டு, அவரைச் சந்திக்க முயல வேண்டாம்.
311. எனக்குத் தெரிந்தவரை அவர் இப்பொழுதும் சிங்காசனத்தில் வீற் றிருந்து பரிந்து பேசிக் கொண்டிருக்கிறார், இத்தருணத்தை நழுவ விடாமல் இப்பொழுதே அவரண்டை வா. நீ அவரிடத்தில் வரவேண்டு மென்று விரும்பினாலும் உன்னால் வரமுடியாமல் போகும் நாள் ஒன்று வரும். அப்பொழுது பரிந்து பேசுகிறவர் உனக்கு இருக்கமாட்டார். தேவனுடைய இரகசியங்கள் வெளிப்பட்டு தேவ ஆவியினால் ஊர்ஜிதப் படும் இக்காலமாகிய ஏழாம் சபையின் காலத்தை நாம் அறிந்து கொள்வோமானால், இன்னும் அதிக சமயமில்லை என்பதை நாமறியலாம். ஆகையால் பாவியாகிய நண்பனே, இப்பொழுதே அவரண்டைவா.
312. கர்த்தராகிய இயேசுவே, காலம் கடந்துகொண்டே போகின்றது. நாங்கள் நினைப்பதைக் காட்டிலும் இப்பொழுது காலதாமதமாயிருக்க லாம். இந்த சமயம் சமீபித்து வருவதைக் கண்டு நாங்கள் மகிழ்ச்சியடை கிறோம். விசுவாசிக்கு இது, இந்த உலகம் இதுவரை காணாத மகத்தான சமயமாயிருக்கும். ஆனால் உம்மைப் புறக்கணித்தவனுக்கு இது மிகவும் விசனமான ஒரு சமயம். வரப்போகும் உபத்திரவங்களையும், வியாகுலங் களையும் விவரிப்பதற்கு வார்த்தைகள் போதா. அவ்வாறே விசுவாசிக்கு அளிக்கப்படவிருக்கும் ஆசீர்வாதங்களை விவரிப்பதற்கும் வார்த்தைகள் போதா.
313. பிதாவே, இங்குள்ளவர்களில் சிலர் நம்பிக்கையற்றவர்களாய் இருக்கக்கூடும். அவர்கள் புத்திக்கூர்மையுள்ள மானிடர். இரத்தம் இப் பொழுதும் கிருபாசனத்தின் மேல் இருக்குமாயின், ஆட்டுக்குட்டியான வர் இன்றிரவு சிங்காசனத்தை விட்டுப் புறப்பட்டு அவர்கள் இருதயங் களுக்குள் வந்து, அவர்கள் இழந்துபோனவர்கள் என்பதை வெளிப் படுத்தி, தம் இரத்தம் தோய்ந்த கரங்களை நீட்டி, 'சமயமுள்ளபொழுதே வா' என்று அவர்களை வரவேற்கட்டும்.
314. இன்றைய செய்தியை ஜெபத்துடன் உம் கரத்தில் சமர்ப்பிக் கிறேன். பிதாவே, நீர் என்ன வேண்டுமானாலும் செய்யும். இசுேவின் நாமத்தில் ஆமென்.
நாம் தலைகுனிந்தவாறே.
315. இந்த தேவையை நீங்கள் பூர்த்தி செய்யாமலிருந்தால், உங்கள் ஸ்தாபனத்தை மாத்திரம் நீங்கள் நம்பியிருந்தால், அவைகள் உங்களை மீட்க முடியாது. மரித்துப் போன பரிசுத்தவான்கள் பரிந்து பேசுதலில் நீங்கள் நம்பிக்கை கொண்டிருப்பீர்களானால், நீங்கள் இன்னமும் இழக்கப்பட்டவர்கள். உங்கள் நற்கிரியைகளின்பேரில் சார்ந்திருந்தால், நீங்கள் இன்னமும் இழக்கப்பட்டவர்களே. நீங்கள் உங்கள் தாயாரின் ஜெபத்தின் பேரிலும் அல்லது உங்கள் தாய் தந்தையரின் நீதியின் பேரிலும் நம்பிக்கைக் கொண்டிருந்தால், நீங்கள் இன்னமும் இழக்கப் பட்டவர்கள். அன்னிய பாஷை பேசுதல், குதித்து நடனமாடுதல் போன்ற உணர்ச்சிகளில் மாத்திரம் நம்பிக்கைக் கொண்டு, தனிப்பட்ட விதத்தில் ஆட்டுக்குட்டியானவரை நீங்கள் அறியாமலிருந்தால், இன்றிரவே தேவனிடத்தில் அந்தக் காரியத்தைச் சரிபடுத்திக்கொள்ள தேவனுடைய முன்னிலையில் உங்களுக்குக் கட்டளையிடுகிறேன்.
316. இருதயத்தின் ஆழத்திலிருந்து நீங்கள் ஜெபம் செய்து, எளிமை யுள்ளவர்களாயிருங்கள்; ஏனெனில் தேவன் எளிமையில் மறைந்திருக் கிறார். "இரட்சிக்கப்படுகிறவர்களைக் கர்த்தர் அனுதினம் சபையில் சேர்த்துக் கொண்டு வந்தார்'' என்ற வேதவாக்கியம் நினைவிருக்கிறதா?
317. நாங்கள் இப்பொழுது உங்களுக்காக ஜெபிக்கப் போகிறோம். அப்பொழுது நீங்கள் கர்த்தாவே நான் ஆம் என்று கூறுகின்ற நித்தியத்திற்கேற்ற தீர்மானம் செய்வீர்கள் என்று நம்புகிறேன். தீர்மானம் என்பது ஒரு கல்லைப் போன்றது. ஒரு கொத்தன் அந்தக் கல்லை வடிவு படுத்தி கட்டிடத்தில் பொருத்தாவிட்டால், அதனால் என்ன பயன்? ஆகையால் பரிசுத்த ஆவியானவர் தாமே, அவ்வாறே நீங்கள் இருக்க வேண்டிய நிலையையடையும்வரை உங்களை வடிவுபடுத்தி சீர்படுத்து வாராக! நீங்கள் அனலற்ற ஸ்தாபனத்தின் அங்கத்தினராகவோ, அல்லது பாவியாகவோ, கிறிஸ்துவையற்றவர்களாய், பரிசுத்த ஆவி இல்லாதவர்களாய் இருப்பீர்களானால், தேவன் தாமே இன்றிரவு உங்களுக்கு சமாதானத்தை அருளட்டும்.
318. இப்பொழுதும் கர்த்தாவே, உம் சமூகத்தில் எங்ஙனம் வரவேண்டு மென்று வார்த்தையின் மூலம் நான் அறிந்த அளவுக்கு, உம்முடைய சமூகத்தில், உம்மிடத்தில் இவர்களை சமர்ப்பித்து நான் வார்த்தையுடன் இவர்களுடன் கூட வருகிறேன். வார்த்தையானது இன்றிரவு அவர்களுடைய இருதயங்களில் குடிகொண்டிருக்கிறது என்று நான் நம்பு கிறேன்.
319. பரிசுத்த ஆவியானவரின் இனிமையான பிரசன்னம் தங்கள் இருதயங்களில் உண்டு என்னும் நிச்சயமில்லாதவர்கள் யாராவது இங்கே இருப்பார்களானால் - அவர்களது மூர்க்க சுபாவம், அலட்சியம், தன்னயம் போன்றவை, பரிசுத்த ஆவி பெறாமல் அவர்களைத் தடுத்து நிறுத்தி யிருக்குமானால் - ஸ்தாபனத்தின் கொள்கைகள் அல்லது உணர்ச்சிகள் தேவனுடைய இனிமையான ஐக்கியத்தினின்று அவர்களைப் பிரித்திருக்குமானால், அவையெல்லாம் இப்பொழுது அகற்றப்பட வேண்டுமாய் கெஞ்சுகிறேன்.
320. ஆட்டுக்குட்டியான இரத்தம் தோய்ந்த அந்த இனத்தான், சிங்காசனத்தை விட்டுப் புறப்பட்டு அவருடையவர்களைப் பெற்றுக்கொள்ள தேவனுடைய சிங்காசனத்தின் தெய்வத் திறனுடைய வெளிச்சத்தினூடாக நடைபாதையில் நடந்து வருகிறார். அத்தகைய ஆட்டுக்குட்டியானவரை அவர்கள் இன்றிரவு ஏற்றுக்கொள்ள உதவி புரியும். ஒவ்வொரு தீர்மானமும் பயபக்தியாக செய்யப்படட்டும். அவர்கள் தங்களை உமக்கு மாத்திரம் சமர்ப்பிக்கட்டும். நீர் மாத்திரமே அவர்களை வடிவுபடுத்தி தேவனுடைய குமாரரும், குமாரத்திகளுமாக மாற்ற முடியும்.
321. நான் ஏவப்பட்டவிதமாய் இந்த பயபக்தியான ஜெபத்தை ஏறெடுக்கிறேன். அவர் தம்மைத்தாமே உங்களுக்கு நீரூபித்தார் என்று, பயபக்தியுடன் நான் தேவனுக்கு முன் இந்த ஜெபத்தை ஏறெடுக்கிறேன். நீங்கள் மறுபடியும் பிறந்தாலொழிய கிறிஸ்தவர்களாக முடியாது. ஸ்தாபனத்தில் சேர்ந்து கொள்ளுவதல்ல... செய்தி உண்மையென்று நீங்கள் பரிபூரணமாக விசுவாசித்து, தேவனுடைய கிருபை மாத்திரமே உங்களை இரட்சிக்க முடியுமென்று மனப்பூர்வமாக விசுவாசித்து, அவர் உங்கள் இருதயங்களுடன் பேசிக்கொண்டிருக்கிறார் என்பதை நம்பி, உங்க ளுடைய இப்பொழுதுள்ள நிலையிலிருந்து நீங்கள் எவ்விதம் இருக்க வேண்டுமென்பதற்கு வார்த்தை உங்களை செதுக்கும் என்பதை ஏற்றுக்கொள்ள ஆயத்தமாயிருந்தால், அதற்கு சாட்சியாக தயவுசெய்து எழுந்து நில்லுங்கள். அவை எல்லாவற்றையும் பூர்த்தி செய்ய விரும்பும் அந்த நபர் இங்கிருப்பாரானால் அவர் எழுந்து நிற்கட்டும்.
322. பரம பிதாவே, உம்முடைய வார்த்தையை வேதத்தினின்று எடுத் துரைப்பதைத்தவிர வேறொன்றையும் செய்ய நானறியேன். இருக்க வேண்டிய நிலையில் இல்லையென்று உணர்ந்தவர்கள் இப்பொழுது நின்று கொண்டிருக்கின்றனர். அவர்கள் எடுக்கப்படுதலுக்கென்று ஆயத்தமாக இல்லை. முதலாம் முத்திரை எங்களுக்கு திறக்கப்படும் முன்புகூட அது நிகழலாம்.
323. பிதாவே, அவர்களுக்காக நான் ஜெபத்தை ஏறெடுக்கிறேன் உமது தாசனாகிய நான் இந்த ஜெபத்தை, அவர்கள் ஜெபிக்கும்போதே, பெரிய மத்தியஸ்தராகிய கிறிஸ்துவிடம் ஏறெடுக்கிறேன். அவர்களுடன் என்னுடைய ஜெபத்தையும், இரத்தம் தோய்ந்த பலியாகிய இயேசுகிறிஸ்து வீற்றிருக்கும் தந்தம் நிறம் கொண்ட தேவனுடைய சிங்காசனத்திற்கு ஏறெடுக்கிறேன். அவர் எந்த சமயத்திலும் சிங்காசனத்தை விட்டு தம்முடைய உரிமையானவர்களைப் பெற்றுக்கொள்ள புறப்படக் கூடும். அதன் பிறகு கிருபை இராது. அப்பொழுது அது நியாயாசனமாகும்.
324. இப்பொழுது எழுந்து நிற்கும் ஜனங்கள், தங்கள் இருதயங்களில் பாவ அறிக்கை செய்துக் கொண்டு, பரிசுத்த ஆவியானவர் அவர்களை உருவாக்கி, வடிவுபடுத்தி, தேவனுடைய வீட்டில் ஜீவனுள்ளகற்களாக அவர்களைப் பொருத்த விருப்பங்கொள்கின்றனர். ஆண்டவரே, அவர் களுக்கு அதை அருள் புரியும். பிதாவே, அவர்களை உமது கரங்களில் சமர்ப்பிக்கிறேன்.
325. "மனுஷர் முன்பாக என்னை அறிக்கை பண்ணுகிறவன் எவனோ, அவனை நானும் பரலோகத்திலிருக்கிற என் பிதாவின் முன்பாக அறிக்கை பண்ணுவேன்” என்று நீர் உரைத்திருக்கிறீர். நீர் எல்லார் முன்னிலையிலும் இன்றிரவு சிங்காசனத்தில் வீற்றிருக்கும்போது இவர்கள் எழுந்து நின்று உம்மை அறிக்கையிட்டுக் கொண்டிருக்கின்றனர். அவர்கள் தங் கள் இருதயங்களின் ஆழத்திலிருந்து அறிக்கை செய்வார்களானால், தேவனுடைய வார்த்தை சரியாய் இருப்பதைப்போல், நிச்சயமாக நீர் அவர்களுக்காகப் பரிந்து பேசி, அடிக்கப்பட்ட ஆட்டுக்குட்டியானவரின் இரத்தத்தினால் உண்டாயிருக்கும் கிருபையினாலும் இரக்கத்தினாலும் அவர்களைச் சேர்த்துக்கொள்வீர். அவர்கள் இயேசு கிறிஸ்துவின் நாமத் தில் உம்முடையவர்களாவார்கள். ஆமென்.
326. நின்று கொண்டிருப்பவர்களில் யாருக்காகவது பாவமும், குற்றமும் அகன்று போயின என்னும் உணர்வு உண்டாயிருந்தால், உங்கள் கைகளை உயர்த்துங்கள். அவர்கள் அருகில் உள்ளவர்கள் எழுந்து, ஒருவரோடு ஒருவர் கை குலுக்கி, 'சகோதரனே, உனக்காக ஜெபிக்கிறேன்' என்றும் 'சகோதரியே, உனக்காக நான் ஜெபிக்கிறேன்; கர்த்தர் உன்னை ஆசீர்வதிப்பாராக' என்றும் சொல்லுங்கள். மற்றவையெல்லாம் சர்வ வல்லமையுள்ளவரின் கரங்களில் உள்ளன. "நான் உங்களுக்காக ஜெபிக்கிறேன். நீங்கள் தேவனுடைய இராஜ்யத்திற்குள் வருவதற்காக, என்னால் முடிந்த சகல உதவிகளையும் நான் உமக்குச் செய்வேன்'' என்று சொல்லுங்கள்.
'ஓ, இன்றே அழைக்கிறார் ஓ, இயேசு அழைக்கிறார்
உன்னை தயவாய் இன்று அழைக்கிறார்'
327. அவரில் நீங்கள் அன்பு கூருகின்றீர்களா? (சபையார் "ஆமென்” என்கின்றனர்- ஆசி) அவர் அதிசயமானவரல்லவா? (ஆமென்) ஓ, இது இல்லாமல் நான் என்ன செய்யமுடியும்? 'மனுஷன் அப்பத்தினாலே மாத்திரமல்ல, தேவனுடைய வாயிலிருந்து புறப்படுகிற ஒவ்வொரு வார்த்தையினாலும் பிழைப்பான்'. ஓ, ஆண்டவரே, உம் வார்த்தையினால் என்னைப் போஷித்தருளும்.
328. ''சபை கூடிவருதலை அவிசுவாசிகள் விட்டு விடுகிறதுபோல நாமும் விட்டு விடாமல், ஒருவருக்கொருவர் புத்தி சொல்லக்கடவோம். நாளானது சமீபித்து வருகிறதை எவ்வளவாய் பார்க்கிறீர்களோ அவ்வளவாய் புத்தி சொல்லவேண்டும்”
329. கர்த்தருக்குச் சித்தமானால், நாளை இரவு முத்திரைகள் உடைக் கப்படும்போது, தேவனுடைய வார்த்தை ஜனங்களுக்கு அறிவிக்கப்பட வேண்டுமென்று, தேவ கிருபையை முன்னிட்டு முழு முயற்சியுடன் நான் அவரிடம் மன்றாடுவேன். நான் உங்களை மறுபடியும் சந்திக்கும்வரை தேவன் உங்களோடு கூட இருப்பாராக!
330. இப்பொழுது ஆராதனையை நம் அருமை சகோதரரும், போதகருமான சகோ. நெவிலிடம் சமர்ப்பிக்கிறேன். எத்தனை பேர் சகோ. நெவிலை நேசிக்கிறீர்கள்? (சபையார் "ஆமென்'' என்கின்றனர்- ஆசி) நாமெல் லாரும் அவரை நேசிக்கிறோம். சகோ. நெவில், முன்னால் வாரும். சகோதரன். நெவில், கர்த்தர் உங்களை ஆசீர்வதிப்பாராக

பிரான்ஹாம் கூடாரம்,ஜெபர்ஸன்வில், இந்தியானா

1. இப்பொழுது ஜெபிப்பதற்காகத் தலை வணங்குவோம். எங்கள் பரம தந்தையே, உம்மை ஆராதிப்பதற்கென்று இன்னுமொரு தருணம் அளிக்கப்பட்டதற்காக இந்த இரவு நேரத்தில் உம்மை ஸ்தோத் தரிக்கிறோம். நாங்கள் உயிர் வாழ்ந்து, நித்திய ஜீவனின் மகத்தான வெளிப்பாடு எங்களுக்குள் தங்கியிருப்பதற்காக உம்மைத் துதிக் கிறோம். பிதாவே, தேவனுடைய வார்த்தையை ஒன்றாக சேர்த்து ஆராய் வதற்கென இன்றிரவு நாங்கள் கூடிவந்துள்ளோம். உலகத் தோற்றத்துக்கு முன் மறைக்கப்பட்டிருக்கும் இந்த இரகசியங்களை ஆட்டுக்குட்டி யானவர் ஒருவரே எங்களுக்கு வெளிப்படுத்தித் தரமுடியும். இன்றிரவு அவர் எங்கள் மத்தியில் வந்து தமது வார்த்தையை வெளிப்படுத்த நாங்கள் கெஞ்சுகிறோம். இந்தக் கடைசி காலத்தில், அவருக்கு நாங்கள் எவ்விதத்தில் சிறந்த ஊழியர்களாயிருக்கவேண்டும் என்பதை அதன் மூலம் அறிந்துகொள்வோம். தேவனே, கடைசி நாட்களில் இருக்கும் பலவீனராகிய எங்களுக்கு, நாங்கள் வாழும் காலத்தையும், வெகுவிரைவில் கர்த்தர் வரப்போகிறார் என்னும் நிச்சயத்தையும் எங்களுக்கு அறிவுறுத்தும். இயேசுகிறிஸ்துவின் நாமத்தில் இவையனைத்தையும் கேட்கிறோம். ஆமென்.
2. ''கர்த்தருடைய ஆலயத்திற்குப் போவோம் வாருங்கள் என்று எனக்கு அவர்கள் சொன்னபோது மனமகிழ்ச்சியாயிருந்தேன்'' என்று தாவீது ஒருமுறை கூறியிருக்கிறான் என்று நான் நம்புகிறேன். நாம் இங்கு கூடி வருவது பெரும் சிலாக்கியமாகும். நாம் ஒன்றுகூடி தேவனுடைய வார்த்தையை ஆராய்வது இந்த மகத்தான நம்பிக்கையை நமக்களிக்கிறது.
3. அநேகர் இடமில்லாத காரணத்தால் நின்றுகொண்டேயிருக்கின்றனர். என்னாலானவரை நான் துரிதமாக ஆராதனையை முடித்துவிட முயல்வேன். கடந்த இரண்டு நாட்களாக பரிசுத்த ஆவியின் பிரசன்னத் தினால் நான் களிகூர்ந்தது போல, நீங்கள் களிகூர்ந்திருப்பீர்களென்று நம்புகிறேன். (சபையார் "ஆமென்'' என்கின்றனர் - ஆசி)
4. வெகுகாலமாக எனக்கு நிகழாத ஒரு காரியம் இன்றைக்கு நிகழ்ந்தது. முத்திரைகள் உடைக்கப்படும் பாகத்தை நான் வெளிப்படுத்தின விசேஷம் புஸ்தகத்தில் படித்துக் கொண்டிருந்தேன்.
5. இருபது வருடங்களுக்கு முன்பாக இதை நான் படித்ததுண்டு என்று நான் ஊகிக்கிறேன். ஆனால் அப்பொழுது எனக்கு எவ்விதத்திலும் திருப்தி ஏற்படவில்லை. இந்த முத்திரைகளில் ஏதோ விசேஷித்த ஒன்று அடங்கியிருப்பதாக எனக்குத் தென்பட்டது. ஏனெனில் முத்திரைகள் கொண்டது ஒரு முழுப்புஸ்தகமாகும். பாருங்கள்? அது அந்தப் புஸ்த கமாயிருக்கிறது. அந்த முழு புஸ்தகமும் முத்திரிக்கப்பட்டுள்ளது. அது ஆரம்பிக்கின்றது.......
6. இங்கு ஒரு முத்திரை இருப்பதாக வைத்துக்கொள்வோம். இங்கு ஏதாவது ஒன்று இருந்தால், நான் என்ன கருதுகிறேன் என்பதை உங்களுக்கு காண்பிக்க முடியும். (சகோதரன் பிரான்ஹாம் காகிதங்களை உபயோகித்து, புஸ்தகச் சுருளைக் குறித்தும், அது எவ்வாறு முத்திரிக் கப்படுகின்றது என்பதைக் குறித்தும் விளக்கிக் காண்பிக்கிறார்-ஆசி) இங்கே ஒரு முத்திரை உள்ளது? இது மற்றொன்று. அதை இவ்விதம் சுருட்டுகிறோம். கடைசியில் காகிதத்தின் ஒரு சிறு பாகம் வெளியில் நீட்டிக்கொண்டிருக்கும். அது முதலாம் முத்திரை. அது சரி. அது புஸ்தகத்தின் முதல் பாகம். அதன் பின்பு அது மறுபடியும் இவ்விதமாகவே சுருட்டப்பட்டு, முடிவில் வேறொரு பாகம் வெளியில் நீட்டிக்கொண்டிருக்கும். அப்படியெனில், ஆகமொத்தம் இரண்டு முத்திரைகள் வைக்கப்பட்டுள்ளன.
7 இந்தவிதமாக சுருள்களாக வேதப் புஸ்தகம் முழுவதுமே அக்காலத்தில் எழுதப்பட்டது. (சகோதரன் பிரான்ஹாம் தான் விளக்கும்படியாக உபயோகித்த காகிதங்களைப் பிரிக்கிறார்-ஆசி.] ஆகவே, இம்முத்திரைகளை நாம் உடைக்கும்போது, புஸ்தகத்தில் உள்ள இரகசியங்கள் வெளியரங்கமாகின்றன.
8 நீங்கள் எரேமியாவின் புஸ்தகத்தைப் படித்தீர்களா? உங்களில் அநேகர் சென்ற இரவு அந்த பாகத்தைக் குறித்துக் கொண்டீர்களா? அது எழுதி முத்திரிக்கப்பட்டு, அவன் எழுபது வருட சிறைவாசம் கழிந்து தன் உரிமைகளைப் பெற்றுக் கொள்ள வரும்வரை அது வைக்கப்பட்டிருந்தது.
9 நான் அதை ஆராய்ந்து படிக்க நிச்சயம் விரும்புகிறேன். உங்களால்.. அவையெல்லாவற்றையும் விவரிக்க இயலாது. ஏனெனில் அது நித்திய வார்த்தையாக, நித்திய புஸ்தகமாக இருக்கிறது. ஆகையால் முக்கியமான பாகங்களை மாத்திரம் நாம் அறிந்து கொள்ள முயல வேண்டும். இன்றைக்கு நான் படித்தபொழுது அநேக வேத வாக்கியங்களை குறித்துக்கொண்டு வந்துள்ளேன். நீங்கள் இவைகளைப் படிக்கலாம்....நீங்கள் ஆராய்ந்து படிக்கையில், ஒலிநாடாக்களில் கேட்கும்போது அதைக் குறித்த அதிகமாகவே வெளிப்படும். அநேகக் காரியங்கள் இருக்கின்றன.
10 எனக்கு அறையினுள் வெளிப்பட்ட விதமாய் எல்லாவற்றையும் நான் உங்களுக்கு இந்த மேடையின் மேல் நின்று வெளிப்படுத்தினால் அது மிகவும் அற்புதமாயிருக்கும். ஆனால் இங்கு நான் வந்தவுடன் ஒருவாறு நெருக்கப்படுவதனால், ஜனங்கள் புரிந்து கொள்ள வேண்டுமெனக்கருதி, சிலவற்றைக் கடந்து முக்கியமான பாகத்தை மாத்திரமே அவர்களுக்கு எடுத்துரைக்க முடிகிறது.
11 சகோதரன் உங்ரன் (Ungren) தம்முடைய மகிமையை விட்டு இறங்கி வந்தார் என்னும் பாட்டை இப்பொழுது பாடினார். அதை நான் நிச்சயமாகவே பாராட்டுகிறேன். அவர் தம்முடைய மகிமையை விட்டு இறங்கி வரவில்லையென்றால், இன்றிரவு நம்முடைய நிலை என்னவாயிருக்கும்? ஆகவே நமக்கு உதவி செய்ய அவர் இறங்கி வந்ததற்காக அவருக்கு நாம் நன்றியுள்ளவர்களாயிருப்போம்.
12. இப்பொழுது, அநேகர் நின்று கொண்டிருப்பதினாலே, நம்மால் முடிந்தவரை துரிதமாக முடிக்க முயல்வோம். அதாவது துரிதமாக முடித்து விடுவேன் என்ற கருத்தில் நான் கூறவில்லை. நம்மால் முடிந்தவரை ஆராதனையை சீக்கிரம் துவக்கலாம் என்ற கருத்தில் நான் கூறினேன். இப்பொழுது நாம் திருப்புவோம்...
13. நாம் இதுவரை வெளிப்படுத்தின விசேஷம் 1 முதல் 5 அதிகாரங் களைப் படித்துவிட்டோம். சென்ற இரவு 5-ம் அதிகாரத்தை தியானித் தோம். இன்றிரவு 6-ம் அதிகாரத்தைப் பார்ப்போம்.
14. இப்பொழுது, நாம் இந்த அதிகாரத்தை ஆராயும்போது, பழைய ஏற்பாட்டிலும் புதிய ஏற்பாட்டிலும் காணப்படும் அநேக பாகங்களை நாம் குறிப்பிட நேரிடும். ஏனெனில் அந்த புஸ்தகம் முழுவதுமே இயேசு கிறிஸ்துவை வெளிப்படுத்துவதாய் அமைந்துள்ளது. பாருங்கள்? அது கர்த்தராகிய இயேசு கிறிஸ்துவை முழுமையாக வெளிப் படுத்துகிற புஸ்தகமாய் உள்ளது. தேவன் தம்மையே இந்த புஸ்தகத்தில் வெளிப்படுத்துகிறார்; தேவன் தம்மை கிறிஸ்துவின் மூலமாய் இப்புஸ்தகத்தில் வெளிப்படுத்துகிறார். கிறிஸ்து தேவனுடைய வெளிப்படுத்தலாயிருக்கிறார். அவர் தேவனை வெளிப்படுத்த இவ்வுலகில் வந்தார்; ஏனெனில் அவரும் தேவனும் ஒன்றாயிருக்கின்றனர். "தேவன் கிறிஸ்துவுக்குள் இருந்து உலகத்தை தம்மோடு கூட ஒப்புரவாக்கினார்.'' வேறு விதமாகக் கூறினால், நாம் காணும்படியாக தேவன் கிறிஸ்துவின் மூலம் தம்மை வெளிப்படுத்தாதிருந்தால், தேவன் யாரென்பதை நாம் அறிந்து கொண்டிருக்க முடியாது.
15. பல வருடங்களுக்கு முன்னால், தேவன் என்பேரில் கோபங்கொண் டிருக்கிறார். ஆனால் கிறிஸ்து என்னை நேசிக்கிறார் என்று நான் நினைத்த துண்டு. உண்மையைக் கூறினால், அவர்களிருவரும் ஒருவர்தான் என்பதை பின்பு கண்டுகொண்டேன். கிறிஸ்து தேவனுடைய இருதய மாயிருக்கிறார். பாருங்கள்?
16. வெளிப்படுத்தின விசேஷத்தில் முதல் மூன்று அதிகாரங்களும் (அதைக் குறித்து நாம் நன்கு ஆராய்ந்தோம்) ஏழு சபையின் காலங்களை விவரிக்கின்றன- ஏழு சபை காலங்கள் அல்லாமல், ஏழு முத்திரைகள், ஏழு எக்காளங்கள், கலசங்கள், தவளைகள் போன்ற அசுத்த ஆவிகள் இவையெல்லாம் ஒன்றுக்கொன்று சம்பந்தப்பட்டுள்ளன.
17. என்னே, ஒரு பெரிய படம் வரைந்து இவையெல்லாவற்றையும் அதனதன் ஸ்தானத்தில் பொருத்தி, நான் காண்கிற விதத்தில் உங்களுக்கு விவரிக்க எனக்கு மிகவும் ஆசையாயிருக்கிறது. அதை ஒரு சிறிய காகிதத் துண்டில் வரைந்து வைத்திருக்கிறேன். ஆனால், நான்... நீங்கள் அறிவீர்கள். இதுவரையில் எல்லாமே அதில் சரியாக அமைந் துள்ளன. வந்துபோன காலங்கள் அனைத்தும் சரியாக பொருந்துகின்றன. நான் வரைந்தது ஒருக்கால் எல்லாமே சரியாயிராது. ஆனால் அவ்வளவுதான் நான் அறிந்தது. என்னால் முயன்றவரை நான் சிறப்பான ஒரு செயல் புரிந்து, அதில் ஏதாவது ஒரு தவறு நேரிடின், தேவன் நிச் சயமாக அப்பிழையை மன்னிப்பார் என்று நான் நன்றாய் அறிவேன்.
18. ஆனால், இப்பொழுது, முதல் மூன்று அதிகாரங்கள் ஏழு சபை யின் காலங்களைப் பற்றினவை. 4-ம் அதிகாரத்தில் யோவான் பர லோகத்திற்கு எடுக்கப்படுகிறான். பாருங்கள்? நாம் சபையின் காலங்களைக் காண்கிறோம். சபையின் காலங்களைக் குறித்து அதிகம் சொல் லப்படவில்லை. சம்பவிக்க போகிற உபத்திரவ காலத்திற்குள் அவர்கள் சபையை பொருத்துகின்றனர். அங்கேதான் அவர்கள் ஆச்சரியமடைவர் என்று நான் நினைக்கிறேன். அநேகருக்கு எடுக்கப்படுதல் நிகழ்ந்ததே தெரியாமலிருக்கும். நான் ஞாயிற்றுக்கிழமை (நேற்று) கூறினபடி உபத்திரவகாலம் வரும்போது, எடுக்கப்படுதல் ஏன் சம்பவிக்கவில்லை என்று அநேகர் கேட்பார்கள். அப்பொழுது எடுக்கப்படுதல் ஏற்கனவே நிகழ்ந்திருக்கும். ஆனால் அவர்கள் அதை அறியாமலிருப்பார்கள். அது எவ்விதம் இருந்ததோ, அவ்விதமே இருக்கும். அது கடந்து சென்றதை அவர்கள் அறியமாட்டார்கள். பாருங்கள்?
19. இப்பொழுது, மணவாட்டியாகிய புறஜாதி சபைக்கு அநேக வாக்குத்தத்தங்கள் அளிக்கப்படவில்லை. இப்பொழுது, ஆகவே ஒரு சபையும் ஒரு மணவாட்டியும் உள்ளனர் என்பதை நீங்கள் நினைவில் வைத்துக்கொள்ள வேண்டுமென்று நான் விரும்புகிறேன். பாருங்கள்?
20. எல்லாமே மூன்று மூன்றாக அமையவேண்டும். நான்காக அல்ல. அது தவறு. மூன்று, ஏழு, பத்து, பன்னிரெண்டு, இருபத்து நான்கு, நாற்பது, ஐம்பது. தேவன் தம்முடைய செய்திகளை வேதத்தின் எண்களைக் கொண்டு உறுதிப்படுத்துகிறார். நீங்கள் கவனியுங்கள்... இந்த எண்களைத் தவிர, குறைவான எண்கள் உண்டானால், அடுத்து நிகழும் சம் பவத்துடன் அது பொருந்தாது, அப்பொழுது ஆரம்பத்திலிருந்து நீங்கள் மறுபடியும் எல்லாவற்றையும் பார்க்கவேண்டும்.
21. சகோ. லீ வேயில் (Lee Vayle) இங்கிருக்கிறார் என்று நினைக்கி றேன். அன்றொரு நாள் பாதையை விட்டு விலகிச் செல்லும் மனிதரைக் குறித்து நாங்கள் பேசிக்கொண்டிருந்தோம். இது ஒரு இலக்கை நோக் கிச் சுடுவது போன்றதாகும். துப்பாக்கி சரிவர அமைந்து சுடுபவர் சரி யான பயிற்சி பெற்று, இலக்கை நன்றாக நோக்கி சுட்டால் குண்டு இலக்கை அடிக்கும். சுடும்போது துப்பாக்கியின் குழாய் குறியை விட்டு அசைந்துபோனால், அல்லது அதிர்ச்சியினால் ஆடிப்போனால், அல்லது பலத்த காற்று அதை அசைத்தால், குறி தவறிப்போகும். மீண்டும் இலக்கை சரியாகச் சுடவேண்டுமானால் ஆரம்பத்திலிருந்து துப்பாக் கியை சரிவர அமைத்து சுடவேண்டும். இல்லையெனில் குறி மறுபடியும் தவறிவிடும்.
22. வேதம் வாசிப்பதும் அவ்விதமாகவே அமைந்துள்ளது என்று நான் நம்புகிறேன். நாம் அதை ஆராயத்தொடங்கி அது சரிவர அமைய வில்லையெனில், நாம் எங்கேயோ தவறு செய்திருக்கிறோம் என்பது அதன் அர்த்தம். ஆகையால் நாம் மீண்டும் அதை ஆரம்பத்திலிருந்து படிக்கவேண்டும். நாம் ஞானத்தை உபயோகித்து அதை புரிந்துகொள்ள முடியாது. அது...
23. வானத்திலாவது, பூமியிலாவது, பூமியின் கீழாவது, ஒருவனும் அதைச் செய்ததில்லை, செய்யவும் முடியாது என்று வேத வசனங்களைக் கொண்டு நாம் அறிந்து கொண்டோம். ஆட்டுக்குட்டியானவர் மாத் திரமே அதை செய்ய முடியும். ஆகவே, வேத பள்ளிகள் அளிக்கும் வியாக்கியானம் எதுவாயினும் அது ஒன்றுமில்லை. பாருங்கள்? ஆட்டுக் குட்டியானவர் மாத்திரமே அதை வெளிப்படுத்த முடியும். அது சரி. அவர் நமக்குதவி செய்வார் என்று நாம் நம்பிக்கை கொண்டிருக்கிறோம்.
24. "முன்னே நடந்தும், இப்பொழுது நடக்கிறதும், இனி நடக்கப் போகிற காரியங்களையும் காண்பதற்கென யோவான் 4-ம் அதிகாரத் தில் பரலோகத்திற்கு எடுக்கப்பட்டான். ஆனால் சபையானது 4ஆம் அதிகாரத்தில் முடிவுறுகின்றது. கிறிஸ்து சபை தம்மை சந்திக்கும்படியாக அதை ஆகாயத்தில் எடுத்துக் கொள்கின்றார். வெளி:19-ம் அதிகாரம் வரை அது மீண்டும் காணப்படுவதில்லை. அந்த அதிகாரத்தில் இயேசு ராஜாதி ராஜாவாக, கர்த்தாதி கர்த்தாவாக சபையுடன் திரும்ப வருகிறார். எப்பொழுதாவது ஒருநாள் அவர் வருவார். இப்பொழுது, ஓ... அதற்கு முன்னால் இவை யாவையும் விவரித்து முடிக்கலாமென நம்புகிறேன். அவ்வாறு இயலாவிடில், அதன் சாராம்சத்தையாவது நாம் அறிந்துகொள்ளலாம்.
25. இப்பொழுது 5-ம் அதிகாரத்தில், ஏழு முத்திரைகளால் முத்தரிக் கப்பட்ட புஸ்தகத்தைப் பற்றி எழுதப்பட்டுள்ளது. முதலாவதாக, நாம் முதலாம் முத்திரையை வாசிப்போம்.
26. ஆனால் அதற்கு முன்பு (இதற்கு ஆதாரமாக). நேற்று கூறினவை களைப் பார்ப்போம். அந்த புஸ்தகம் அதன் மூல சொந்தக்காரராகிய தேவனின் கையில் இருப்பதை யோவான் காண்கிறான். ஆதாம் எங்ஙனம் அதை இழந்தான் என்பது நினைவிருக்கிறதா? சாத்தானின் விவேகத்தைப் பெற்று அவன் அப்புஸ்தகத்தை பறிகொடுத்து, தனக்கிருந்த உரிமை யாவையும் அவன் இழந்து போனான். அவனை மீட்பதற்கு வேறு வழியே இல்லாமலிருந்தது. பின்னர் தேவன் மனித ரூபங்கொண்டு மீட்பராகி, நம்மை மீட்டுக் கொண்டார்.
27. ஆகவே கடந்த காலங்களில் இரகசியமாயிருந்தவை இக்கடைசி காலத்தில் வெளிப்பட வேண்டியிருக்கிறது என்பதை நாம் இப்பொழுது காண்கிறோம்.
28. இனத்தான் மீட்பன் முன்னே தம்முடைய உரிமைகளைக் கோரும் படியான அழைப்பை யோவான் கேட்டபோது, வானத்திலாவது, பூமி யிலாவது, பூமியின் கீழாவது ஒருவனும் அதைச் செய்யப் பாத்திரவா னாகக் காணப்படவில்லை என்பதை நாம் இப்பொழுது காண்கிறோம். அந்தப் புஸ்தகத்தைப் பார்ப்பதற்கும்கூட யாரும் பாத்திரவானாக இல்லை. அதைப் பார்ப்பதற்கு ஒருவருக்கும் தகுதியில்லை என்பதை சற்று சிந் தித்துப் பாருங்கள்!
29 ஆகவே, யோவான் அப்பொழுது அழத் தொடங்கினான். அப்படியானால், மீட்கப்படுவதற்கு எவ்வித வாய்ப்புமில்லை என்று யோவான் அறிந்து கொண்டான். ஓ! எல்லாமே தோல்வி கண்டிருந்தது.
30 ஆனால் யோவானின் அழுகை விரைவில் நின்றது என்பதை நாம் கண்டறிகின்றோம். ஏனெனில் நான்கு ஜீவன்களில் ஒன்று இல்லை ... சரியாகக் கூறினால், மூப்பர்களில் ஒருவன், “யோவானே, அழவேண்டாம். புஸ்தகத்தை திறப்பதற்கு யூதா கோத்திரத்து சிங்கமானவர் ஜெயங்கொண்டிருக்கிறார்” என்றான். வேறுவிதமாகக் கூறினால், “அவர் மேற்கொண்டு, ஜெயங்கொண்டார்.
31 யோவான் திரும்ப பார்த்து, ஒரு ஆட்டுக்குட்டி வருவதைக் கண்டான். அது இரத்தம் தோய்ந்ததாய், அடிக்கப்பட்டு காயப்பட்டதாயிருக்க வேண்டும். “அடிக்கப்பட்டவண்ணமாயிருந்த ஒரு ஆட்டுக்குட்டி...” உண்மையாகவே அது இன்னமும் இரத்தம் தோய்ந்ததாயிருந்தது. நீ ஒரு ஆட்டுக்குட்டியை வெட்டுவாயானால் அந்த ஆட்டுக்குட்டி கொல்லப்பட்ட விதமாகவே செய்வாயானால் அது இரத்தம் தோய்ந்ததாயிருக்கும். ஆகவே ஆட்டுக்குட்டி உண்மையாகவே இரத்தம் தோய்ந்ததாயிருக்கின்றது. அது சிலுவையில் துண்டு துண்டாக துண்டிக்கப்பட்டது. விலாவில் ஈட்டியால் குத்தப்பட்டு கைகள் ஆணிகளால் கடாவப்பட்டு, தலை முள்முடியால் சூட்டப்பட்டிருந்தது. அவர் மிகவும் கோரமான, பயங்கரமான நிலையில் இருந்தார். இத்தகைய ஆட்டுக்குட்டியானவர் புறப்பட்டு வந்து, மீட்பின் முழு உரிமைப் பத்திரத்தைக் கையில் கொண்டவராய் சிங்காசனத்தில் வீற்றிருந்தவரின் அருகில் சென்று, அப்புஸ்தகத்தை அவர் கையிலிருந்து எடுத்து, முத்திரைகளை உடைத்து, புஸ்தகத்தைத் திறந்தார்.
32 இச்சம்பவம் நிகழ்ந்தபோது, பரலோகத்தில் மகத்தான காரியங்கள் நடைபெற்றன என்பதை நாம் கண்டோம். இருபத்து நான்கு மூப்பர்களும், ஜீவன்களும், பரலோகத்தில் உள்ள யாவரும், "பாத்திரவான்” என்று ஆர்ப்பரிக்கத் துவங்கின. இதோ தூதர்கள் வந்து பரிசுத்தவான்களுடைய ஜெபங்களாகிய தூபவர்க்கத்தால் நிறைந்த பொற்கலசங்களை ஊற்றினர். பலிபீடத்தின் கீழிருந்த பரிசுத்தவான்கள் சத்தமிட்டனர், "ஆட்டுக்குட்டியானவரே நீர் பரிசுத்தவானாயிருக்கிறீர். நீர் எங்களை மீட்டுக்கொண்டு எங்களை ராஜாக்களும் ஆசாரியர்களுமாக்கினீர். நாங்கள் பூமியிலே அரசாளுவோம்" என்று பாடினர். ஓ, என்னே ! அவர் புஸ்தகத்தைத் திறந்தபோது பரலோகத்தில் இவ்விதம் சம்பவித்தது.
33 நீங்கள் பாருங்கள். அந்த புஸ்தகம் உண்மையாகவே உலகத்தோற்றத்துக்கு முன்னாலேயே திட்டமிடப்பட்டு எழுதப்பட்டது. கிறிஸ்துவும் ஆட்டுக்குட்டியானவராக உலகத்தோற்றத்துக்கு முன்னமே அடிக்கப்பட்டார். அவருடைய மணவாட்டி அங்கத்தினரின் பெயர்கள் உலகத்தோற்றத்துக்குமுன்னமே ஆட்டுக்குட்டியானவரின் ஜீவபுஸ்தகத்தில் எழுதப்பட்டன. ஆனால் அப்பொழுது அது முத்திரிக்கப்பட்டுவிட்டது. இப்பொழுதோ அதில் யாருடைய பெயர்கள் உள்ளன என்பதைக் குறித்த யாவும் வெளிப்படுத்தப்படுகின்றன. என்ன ஒரு மகத்தான காரியம்.
34 யோவான், "ஆமென். துதியும் கனமும் அவருடையது” என்று அவன்-அவன் கூறியதை பரலோகத்திலுள்ள யாவரும், பூலோகத்திலுள்ள அனைவரும் கேட்டதாக உரைக்கிறான். பரலோகத்தில் அவனுக்கு அது ஒரு மகத்தான தருணமாயிருந்தது. ஏனெனில் "ஆட்டுக்குட்டியானவர் பாத்திரவானாயிருந்தார்.”
35. ஆகவே இப்பொழுது ஆட்டுக்குட்டியானவர் நின்று கொண்டிருக்கிறார். இப்பொழுது, நாம் 6-ம் அதிகாரத்தை தியானிக்க தொடங்கும் இச்சமயத்தில் ஆட்டுக்குட்டியானவர் புஸ்தகத்தை கையில் ஏந்தியவாறு நின்றுக்கொண்டு, இரகசியங்களை வெளிப்படுத்த தொடங்குகிறார்.
36. ஓ, இன்றைக்கு முற்றிலுமாக நான் கூறுவதைப் புரிந்து கொள்ள ஜனங்கள் ஆவிக்குரியவர்களாக இருக்கிறார்களென்று நம்புகிறேன். இன்று பகல் 12-00 மணிக்கு பரிசுத்த ஆவியானவர் என் அறைக்குள் நுழைந்து, நான் உங்களிடம் கூறத்தக்கதாக நான் குறிப்பெடுத்துக் கொண்டிருந்த ஒன்றை திருத்தியிராவிடில், நான் உங்களிடம் இன்று செய்தியளிக்கும்போது பயங்கரமான தவறு ஒன்றைப் பிரசங்கித்திருப் பேன்.
37. நான் பழைய பிரசங்கங்களிருந்து சிலவற்றை எடுத்து அப் பொழுது குறிப்பு எழுதிக்கொண்டிருந்தேன். அதைக் குறித்து என்னிடம் வேறொன்றும் இல்லாதிருந்தது. இரண்டாம் முத்திரையின் இரகசியம் எனக்குத் தெரியாது. அநேக வருடங்களுக்கு முன்னர் இதைக் குறித்து நான் அளித்த செய்தியிலிருந்து சில குறிப்புகளை எழுதிக் கொண்டிருந் தேன். அப்பொழுது நான் டாக்டர் ஸ்மித் (Dr. Smith) என்பவரின் கருத்துக்களையும், அநேக பிரசித்தி வாய்ந்த போதகர்கள் கொண்டிருந்த கருத்துக்களையும் ஒன்று தொகுத்து அப்பிரசங்கத்தை ஆயத்தம் செய்தேன். இவைகளை ஆதாரமாக வைத்துக்கொண்டு முதலாம் முத்திரையை இந்த கோணத்திலிருந்து படிக்கலாமென்று தீர்மானம் செய்தேன்.
38. ஆனால் இன்று 12.00 மணிக்கு பரிசுத்த ஆவியானவர் வேகமாய் அறைக்குள் நுழைந்தார். உடனே, முதலாம் முத்திரையைக் குறித்த இரகசியம் முழுவதும் திறக்கப்பட்டு வெளிப்பட்டது. நான் இன்றிரவு இங்கே நின்று கொண்டிருப்பது எவ்வளவு நிஜமோ, அதைப் போலவே நான் இங்கு கூறப் போகின்ற சுவிசேஷ சத்தியமும் நிஜமாகவே இருக் கின்றது. அதை நான் சற்று முன்புதான் அறிந்தேன்.
39. ஏனெனில் ஒரு வெளிப்பாடு தேவனுடைய வார்த்தைக்கு முரண் பட்டதாயிருந்தால் அது வெளிப்பாடே அல்ல. சில காரியங்கள் சத்தியமாக தென்படும். ஆனால் அவை சத்தியமாய் இல்லாமல் இருக்கக்கூடும். பாருங்கள்? அது அதைப் போலத்தோன்றும். ஆனால் அது அதுவல்ல.
40. ஆட்டுக்குட்டியானவர் இப்பொழுது புத்தகத்தை வைத்துக்கொண் டிருக்கிறார் என்று நாம் காண்கிறோம். 6-ம் அதிகாரத்தை இப்பொழுது படிப்போம்.
ஆட்டுக்குட்டியானவர் முத்திரைகளில் ஒன்றை உடைக்கக்கண்டேன். அப்பொழுது நான்கு ஜீவன்களில் ஒன்று என்னை நோக்கி: நீ வந்து பார் என்று இடிமுழக்கம்போன்ற சத்தமாய்ச் சொல்லக்கேட்டேன். நான் பார்த்தபோது, இதோ, ஒரு வெள்ளைக்குதிரையைக் கண்டேன்; அதின் மேல் ஏறியிருந்தவன் வில்லைப் பிடித்திருந்தான். அவனுக்கு ஒரு கிரீடங்கொடுக்கப்பட்டது; அவன் ஜெயிக்கிறவனாகவும் ஜெயிப்பவனாகவும் புறப்பட்டான்.
41 இப்பொழுது, அது முதலாம் முத்திரை. இந்த ஒன்றை நாம் இன்றிரவு தேவகிருபையைக் கொண்டு விரிவாக விவரிக்கப் போகிறோம். ஒரு மனிதன் இதனை தன் சொந்த ஞானத்தினால் வியாக்கியானம் செய்ய முயன்றால், அவன் ஆபத்துக்கள் நிறைந்த நிலத்தின் மேல் நடக்கிறான். நீ என்ன செய்கின்றாய் என்பதை அறியாமல் இருக்கிறாய் என்றால்...பாருங்கள்? ஆகவே, அது எனக்கு வெளிப்பாட்டினால் வருமானால் அதை நான் உங்களுக்குக் கூறுவேன் அல்லது அதை நான் என் சிந்தனையின் மூலம் எடுப்பேனாகில் அதைக் குறித்து நான் பேசுமுன்னரே உங்களுக்கு நான்-நான் அதைக் கூறிவிடுவேன், நான் இன்றிரவு இங்கே நின்று கொண்டிருப்பது எவ்வளவு உறுதியோ, அதேபோல் நான் கூறப்போகும் இதன் விளக்கம் நான் சர்வ வல்லவரிடமிருந்து இன்று நேரடியாகப் பெற்ற வெளிப்பாடு என்பது உறுதி. வேதத்தின் இப்பகுதிக்கு வரும்பொழுது, நான் மாறாகக் கூறுகின்ற சுபாவம் உடையவனல்ல. நான் நான்...
42 நான் இப்பொழுது பேசிக் கொண்டிருப்பது என்ன என்பது உங்களுக்கு புரிகிறது என்று நான் நம்புகிறேன், நீங்கள் பாருங்கள், இப்பொழுது, நீங்கள் சிலவற்றை சொல்ல முடியாது...ஏதோ ஒன்று இங்கு வைக்கப்படுவதாயிருந்து, அது இங்கு வைக்கப்படுவதற்கு முன்பாகவே நாம் அதைக் குறித்துப் பேச முடியாது. பாருங்கள்? உங்களுக்குப் புரிகின்றதா? நீங்கள் ஏதோ ஒன்றை கவனிக்கிறீர்களா? பாருங்கள்?
43 இப்பொழுது, ஏழு முத்திரைகளால் முத்திரிக்கப்பட்ட சுருள் புஸ்தகம் இப்பொழுது ஆட்டுக்குட்டியானவரால் வெளியிடப்படுகிறது. அந்தப் பகுதியைத்தான் நாம் இன்றிரவு அணுகுகிறோம். தேவன் நமக்கு ஒத்தாசை செய்வாராக, முத்திரைகள் உடைக்கப்பட்டு, வெளிப்படும்போது, புத்தகத்தில் உள்ள இரகசியங்கள் வெளிப்படுகின்றன,
44 இப்பொழுது பாருங்கள், இதுதான் முத்திரிக்கப்பட்ட புஸ்தகம், இப்பொழுது நாம் அதை நம்புகிறோம். நாம் நம்பவில்லையா? (சபையோர், “ஆமென்” என்கின்றனர்.-ஆசி.] அது முத்திரிக்கப்பட்ட புஸ்தகம் என்று நாம் நம்புகிறோம், முத்திரிக்கப்பட்ட அந்த புஸ்தகத்தை நாம் முன்பு ஒருபோதும் அறிந்ததில்லை , ஆனால் அது, ஏழு முத்திரைகளால் முத்திரிக்கப்பட்டிருந்தது, அது, புஸ்தகத்தின் பின்புறத்திலே ஏழு முத்திரைகளால் முத்திரிக்கப்பட்டிருந்தது.
45 நாம் இந்தவிதமான புஸ்தகத்தைக் குறித்துப் பேசுவோமானால், அது ஒவ்வொரு முத்திரையாக ஏழு தோல் வார்களில் (Straps) கட்டப்பட்டிருந்தது. (சகோதரன் பிரான்ஹாம் ஒரு புஸ்தகத்தை எடுத்து விளக்கிக் காண்பிக்கிறார்-ஆசி.) ஆனால் அது இதைப் போன்ற புஸ்தகம் அல்ல.
46. அது ஒரு சுருளாயிருந்தது. அந்தச் சுருளை அவிழ்க்கும்போது, முதலாவது வருகின்றது. அதன்பின் இரண்டாம் முத்திரை அங்குள்ளது. அதனுள்ளே என்ன எழுதப்பட்டுள்ளது என்று அது கூறுகின்றது. ஆனால் அது ஒரு இரகசியமாயுள்ளது. நினைவு கொள்ளுங்கள், அந்தப் புஸ்தகமானது முத்திரிக்கப்பட்டிருந்த போதிலும், அதை ஆராய்ந்தனர். இப்புஸ்தகம் இரகசியம் அடங்கிய வெளிப்பாடான புஸ்தகமாயுள்ளது. பாருங்கள். இந்தப் புஸ்தகம் இயேசு கிறிஸ்துவைக் குறித்த வெளிப்படுத்தல்களின் புஸ்தகம். காலங்கள் முழுவதுமாக மனிதன் அதை ஆராய்ந்து அதற்குள் இருப்பதைப் பெற்றுக்கொள்ள முயன்றான் என்பதை நீங்கள் அறிவீர்கள். நாமனைவரும் அதை அறிந்துள்ளோம்.
47. ஒருமுறை, நான் நினைவு கூறுகிறேன். திரு. போகன்னான் (Bohannon) என்பவர் என் ஆப்த நண்பர். அவர் இன்றைய கூட்டத்தில் இருந்தால், அல்லது அவர் பந்துக்கள் யாராயினும் இருந்தால், நான் இப்போது கூறப்போவதை அவமரியாதையாகக் கொள்ளவேண்டாம். அவர் அரசாங்க உத்தியோகத்தில் மேலதிகாரியாகப் பணிபுரிந்து கொண்டி ருந்தார். அப்பொழுது நானும் அங்கு வேலை பார்த்துக் கொண்டிருந்தேன். நான் இரட்சிக்கப்பட்டவுடன், ஒரு நாள் அவருடன் வெளிப் படுத்தின விசேஷத்தைக் குறித்து பேசிக்கொண்டிருந்தேன். அதற்கு அவர், ''நான் அதை வாசிக்க முயற்சித்திருக்கிறேன்,'' என்றார். அவர் மிகவும் நல்லவர்தான். அவர் ஒரு ஸ்தாபனத்தில் அங்கத்தினராயிருந் தார். ஆனால் எந்த ஸ்தாபனத்தைச் சேர்ந்தவர் என்று நான் அறியேன். அவர் என்னிடம், "யோவான் காரமுள்ள உணவை வயிறு புடைக்கத் தின்று உறங்கச் சென்றிருப்பான்'' என்றார். (அதன் காரணமாக அர்த்தமற்ற சொப்பனத்தை அவன் கண்டான் என்று குறிப்பாக அவர் சொன்னார்).
48. என்னால் அதைத் தாங்க முடியவில்லை. நான் அவரிடம், ''தேவனுடைய வார்த்தையைக் குறித்து அவ்விதம் கூற உமக்கு வெட்க மில்லையா?'' என்று கேட்டேன். பாருங்கள்? (அவர் மேலதிகாரியான தால் இதன் விளைவாக, அவர் என்னை வேலையிலிருந்தும் நீக்கியிருக்க முடியும்). அப்பொழுது எனக்கு இருபத்திரண்டு அல்லது இருபத்து மூன்று வயதாயிருக்கும். வேலை கிடைப்பதென்பது அக்காலத்தில் துர் லாபமாயிருந்தது. ஆயினும் தேவனுடைய வார்த்தை எவ்விதத்திலாவது அவமதிக்கப்படுவதை நான் கேட்கும்பொழுது, எனக்கு ஒரு பயம் ஏற்படுவதுண்டு. அது (வேதம்) சத்தியமாகும். அனைத்துமே சத்தியம். யோவான் கண்டது ஒரு சொப்பனமன்று; அல்லது ஒரு தீயக்கனவும் (nightmare) அல்ல. அவன் ஆகாரம் உட்கொண்டதனாலும் அல்ல.
49. அவன் தேவனுடைய வார்த்தையைப் புத்தக வடிவில் எழுத முயன்றதன் காரணத்தால், ரோம அரசாங்கத்தாரால் பத்மூ தீவுக்கு அவன் நாடு கடத்தப்பட்டான். கர்த்தருடைய நாளில் அவன் அத்தீவில் இருந்தான். அவனுக்குப் பின்னால் எக்காளசத்தம் போன்ற ஒரு பெரு வெள்ளத்தின் சத்தத்தைக் கேட்டு அதைப் பார்க்கத் திரும்பினபோது, ஏழு குத்துவிளக்குகளைக் கண்டான். அங்கே அவைகளின் மத்தியில் தேவ குமாரன் (Son of God) நின்று கொண்டிருந்தார். (வெளி 1:10). இப்பொழுது...
50. அந்த புஸ்தகம் ஒரு வெளிப்பாடாக உள்ளது. வெளிப்பாடு என்பது அதுவரை அறிவிக்கப்படாத ஒன்றை வெளிப்படுத்தலாகும். இப்பொழுது... நீங்கள் இதை மறவாதபடிக்கு, இதைக் கவனியுங்கள். “அது கடைசி காலம்வரை அறிவிக்கப்படாமல் மூடப்பட்டுள்ளது.'' பாருங்கள்? ''அதில் அடங்கியுள்ள இரகசியம் முழுமையும் கடைசி காலம் வரை அறிவிக்கப்படாமல் மூடப்பட்டுள்ளது,'' அவ்வாறு வேதம் கூறுவதை நாம் இங்கே பார்க்கலாம்.
51. இப்பொழுது முத்திரைகள் உடைக்கப்படும்போது அப்புஸ்த கத்தில் அடங்கியுள்ள இரகசியங்கள் வெளிப்படும். முத்திரைகள் முற்றிலும் உடைக்கப்பட்டுவிட்டால், மீட்பின் சமயம் முடிவடைந்துவிட்டது. ஏனெனில் அப்பொழுது ஆட்டுக்குட்டியானவர் தம் மத்தியஸ்த உத்தியோகத்தை விட்டுவிட்டு தம் உரிமைகளைப் பெற்றுக்கொள்ள வந்து விடுவார். அதன் நடுவில் அவர் மத்தியஸ்தராய் இருந்தார். ஆனால் முத்திரைகள் உடைக்கப்படுவது ஆரம்பிக்கையில், அவைகளைக் குறித்த உண்மையான வெளிப்படுத்தல்கள் சம்பவிக்கும்பொழுது, ஆட்டுக் குட்டியானவர் பிரகாரத்தைவிட்டு முன் வருகிறார். அது வேதப்பூர்வமானது. சென்ற இரவு அதை வேதத்திலிருந்து வாசித்தோம். அவர் புறப்பட்டு வந்து புஸ்தகத்தை எடுத்தார். அப்பொழுது அவர் மத்தியஸ்தரல்ல. அவர் சிங்கமென்று அழைக்கப்படுகிறார். அங்ஙனமாயின் அவர் ராஜா.
52. இந்த முத்திரைகளிலுள்ள நடிகர்கள் முதலாம் சபையிலேயே நடிக்க ஆரம்பிக்கின்றனர். இவைகளின் பின்னணியை நம்மால் முடியுமளவிற்கு அவைகளை நாம் முழுமையாகப் பெற்றுக்கொள்வோம் என்பதை இப்பொழுது நீங்கள் நினைவில் கொள்ளவேண்டும். ஒரு மனிதன் தன் முகமூடிகளை மாற்றுவதினால்தான் நடிகன் எனப்படுகிறான். ஆகவேதான் ''நடிகர்கள்'' என்று நான் கூறுகிறேன். பாருங்கள்?
53. இன்றிரவு நாம் சிந்திக்கப்போகும் நாடகத்தில், சாத்தான் அவனது முகமூடியை மாற்றிக்கொண்டே போவதை நாம் காணலாம். மற்ற நடிகர் அனைவரும் அவ்விதமே செய்கின்றனர்.
54. கிறிஸ்து ஆவியின் ரூபமாயிருந்து மனித ரூபம் கொண்டபோது அவர் ஒரு நடிகனின் ஆடையை உடுத்திக்கொண்டார். அதாவது மனித உடல். அவர் மீட்கும் இனத்தான் ஆவதற்கு மனித ரூபம் கொண்டு இறங்கிவந்தார்.
55. இப்பொழுது, நீங்கள் பாருங்கள், அது ஒரு நடிகனின் ரூபம்தான். அதன் காரணமாகத்தான் எல்லாமே ஜீவன், மிருகம் போன்ற உவமை களாக கூறப்பட்டுள்ளது. ஏனெனில் இது ஓர் நாடகமாகும். இந்த நடி கர்கள் முதலாம் சபையின் காலம் தொடங்கி நடிக்கின்றனர். ஏனெனில் கிறிஸ்து தம்மை ஏழு சபையின் காலங்களுக்கு வெளிப்படுத்துகின்றார். நான் சொல்வது உங்களுக்குப் புரிகிறதா? (சபையார் ''ஆமென்'' என்கின்றனர் - ஆசி) அது சரி.
56. இந்த ஏழு சபையின் காலங்கள்தோறும் ஒரு பெரிய குழப்பம் ஏற்படுகிறது. சபையின் கால முடிவில், ஏழாம் தூதனின் செய்தி சபை யின் காலங்களில் வெளிப்படாத இரகசியங்களை சபைக்கு வெளிப்படுத்தித் தரும். பாருங்கள்? நாம் அதை இப்பொழுது காணலாம்.
57. அவைகளின் உண்மை நிலை அப்பொழுது வெளிப்படவில்லை. வேதம் கூறும் காலங்களில் இரகசியங்கள் உண்டாயிருந்தன. அவர்கள் யாவரும் யோவான் கண்டவிதமாகவே இச்சம்பவங்களை அர்த்தங் கொண்டனர். உதாரணமாக யோவான் "வெள்ளைக்குதிரையின் மேலிருப்பவனை'' காண்கிறான். ஆனால் அதில் ஒரு இரகசியம் அடங்கியுள் ளது. அதின் இரகசியம் என்னவென்பதை வேதம் கூறும் காலத்திலுள்ளவர்கள் அறிந்துகொள்ள முடியவில்லை. ஏனெனில் அந்த இரகசியம் என்னவென்று வெளிப்படவேண்டும். ஆட்டுக்குட்டியானவர் இனத்தான் மீட்பராக மத்தியஸ்த ஊழியம் செய்து, பிதாவின் சிங்காசனத்தை விட்டு புறப்பட்ட பின்னர் இந்த இரகசியங்களின் அர்த்தம் வெளிப்படும்.
58. நான் இப்பொழுது ஒன்றைக் கூறப் போகிறேன். இப்பொழுது, யாராவது இந்த ஒலி நாடாக்களைப் பெற்றுக் கொண்டால்... எந்த மனிதனும் அவன் விரும்பியதைப் பேசலாம். சரியென்று அவனுக்குக் காணப் படுவதை அவன் பேசுவதற்கு உரிமையுண்டு. ஒரு போதகர் இப்பொழுது நான் கூறப்போவதை தன் சபையோருக்கு அறிவிக்க விருப் பங்கொள்ளாமலிருந்தால், அதை அறிவிக்க வேண்டாம். நான் யாருக்கென்று அனுப்பட்டேனோ, அவர்களுக்காக இதைச் சொல்லுகிறேன். ஆகையால் அவர்களுக்கு நான் சத்தியத்தை வெளிப்படுத்தியாக வேண்டும். பாருங்கள்?
59, இங்கே மத்தியஸ்த ஊழியத்தைச் செய்து கொண்டிருந்த ஆட்டுக் குட்டியானவருக்கு யார்யாருடைய பெயர் உலகத் தோற்றத்துக்கு முன் எழுதப்பட்டுள்ளது என்பது தெரியும். அப்பெயர் கொண்டவர்கள் உலகத்தில் தோன்றும்வரை அவர் மத்தியஸ்த ஊழியத்தில் ஈடுபட்டிருக்க வேண்டும். உங்களுக்குப் புரிகிறதா? (சபையார் "ஆமென்” என் கின்றனர்- ஆசி) முன் குறித்தலின் பரிபூரணம். பாருங்கள்? அது சரி. தேவன் எவர்களை நித்திய ஜீவனுக்கென்று நியமித்தாரோ, அவர்களுக்காக அவர் மரிக்க வந்தார். பாருங்கள்? பாருங்கள்? அவர் அவர்களைத் தம் முன்னறிதலினாலே கண்டார். அது அவருடைய சுய சித்தம் அல்ல. யாரும் கெட்டுப் போவது தேவனுடைய சித்தமல்ல. ஆனால் யார் கெட்டுப்போவார்கள், யார் கெட்டுப்போவதில்லை என்பதை அவர் முன்னறிந்திருந்தார். ஆகையால் பூலோகத்தில் தோன்றாத ஒருவரின் பெயர் அதில் இருந்தாலும்கூட, அந்த மனிதன் தோன்றி ரட்சிக்கப்படும்வரை கிறிஸ்து மத்தியஸ்த ஊழியத்தில் நிலைத்திருக்க வேண்டும்.
60. கடைசி பெயர் வெண்மையாக்கும் திரவத்தில் (Bleach) விழுந்த மாத்திரத்தில், அவருடைய மத்தியஸ்த ஊழியம் முடிவு பெறும். "அசுத்த மாயிருக்கிறவன் இன்னும் அசுத்தமாயிருக்கட்டும். பரிசுத்தமுள்ளவன் இன்னும் பரிசுத்தமாகட்டும்.'' பாருங்கள்? அவர் மத்தியஸ்த பிரகாரத்தை விட்டுப் புறப்பட்டவுடன், அது நியாயாசனமாக மாறுகின்றது. அப்பொழுது கிறிஸ்துவை விட்டு அப்பாற்பட்டிருப்பவர்களுக்கு ஐயோ!
61. இப்பொழுது கவனியுங்கள். ஆட்டுக்குட்டியானவர் பிதாவினிடத்திலிருந்து தாம் மத்தியஸ்த ஊழியம் செய்த ஸ்தலத்தை விடும் பொழுது அது வெளிப்படும். இப்பொழுது, இது வெளிப்படுத்துதல் 5-ஆம் அதிகாரமாகும். அவர் முத்திரைகளாகிய புஸ்தகத்தை அல்லது முத்திரைகளுடன் முத்திரிக்கப்பட்ட புஸ்தகத்தை எடுத்து, அவைகளை உடைத்துக் காண்பிக்கிறார். கவனியுங்கள். இப்பொழுதுள்ள கடைசிக் காலத்தில் மத்தியஸ்த ஊழியம் முடியும்போது, சபை காலங்கள் யாவும் முடிவு பெறுகின்றன.
62. முதலாம் சபையாகிய எபேசு சபையின் காலத்தில், அவர் வருகை தந்து, வெளிப்பாட்டை அளித்து, தூதனை அனுப்பினார்.
63. இப்பொழுது நாம், திட்டம் எவ்விதம் அமைந்துள்ளது என்பதைக் காண்போம். ஒரு காரியம் முதலில் சம்பவிக்கும்போது அது பரலோகத்தில் முதலில் அறிவிக்கப்படுகின்றது. சம்பவிப்பது என்ன? ஒரு முத்திரை திறக்கப்படுகின்றது. அது என்ன? ஒரு இரகசியம் வெளியரங்க மாகிறது. பாருங்கள்? இரகசியம் வெளிப்படும்போது, எக்காளம் முழங்குகின்றது. அது போர் உண்டாகும் என்று அறிவிக்கிறது. வாதை விழுகின்றது. சபையின் காலம் திறக்கப்படுகின்றது. பார்த்தீர்களா?
64. "போர்" எதற்காக? அந்தச் சபையின் தூதன், முழுவதும் வெளிப்படாத தேவரகசியத்தை பெற்றுக்கொள்கிறான். ஆனால் தேவரகசியத்தைப் பெற்றுக்கொண்டபின், தேவரகசியமானது அவனிடத்தில் அளிக் கப்பட்ட பிறகு அவன் ஜனங்களிடையே செல்கிறான். அவன் ஜனங்களிடம் செல்கிறான். அவன் அங்கே என்ன செய்கிறான்? அவன் அந்தச் செய்தியைப் பிரகடனப்படுத்த ஆரம்பிக்கிறான். அது எதைத் தொடங்கு கிறது? ஒரு யுத்தத்தைத் தொடங்குகிறது-ஆவிக்குரியயுத்தம்.
65. அதன் பின்னர் தேவன், அவருடைய செய்தியாளனையும் அக்காலத்தில் தெரிந்து கொள்ளப்பட்டவர்களையும் எடுத்துக் கொண்டு நித்திரையடையச்செய்து, அவர் செய்தியைப் புறக்கணித்தவர்கள் மீது வாதையை வரப்பண்ணுகிறார். தற்காலிக நியாயத்தீர்ப்பு.
66. அது முடிவடைந்த பின்னர், ஜனங்கள் ஸ்தாபனமாகி, ஒரு ஸ்தா பனத்தை உண்டாக்கிக்கொண்டு, வெஸ்லி போன்ற மனிதனின் கிரியைகளில் முக்கியத்துவம் செலுத்துவதனால், மறுபடியுமாக, எல்லாமே குழப்படைகின்றது.
67. பின்னர் வேறொரு தேவரகசியம் புறப்பட்டு வருகின்றது. அப்பொழுது என்ன சம்பவித்தது? மற்றுமொரு சபையின் காலத்திற்கென வேறொரு செய்தியாளன் பூமியில் தோன்றுகின்றான். பாருங்கள்? அவன் வரும்போது, எக்காளம் ஊதுகிறான். அவன் போர் ஒன்றை அறிவிக்கிறான். பாருங்கள்? அதன்பின் சம்பவிப்பது என்ன? அவன் மரித்த பின்பு, வாதை விழுந்து ஒரு கூட்டத்தாரை ஆவிக்குரிய மரணத்தில் ஆழ்த்துகின்றது. அந்த சபையை அழிக்கின்றது. இது ஒன்றன்பின் ஒன்றாக நிகழ்கின்றது. ஓ, அது ஒரு மகத்தான திட்டம்!
68. கடைசி தூதன் தோன்றும்வரை இது சம்பவிக்கின்றது. கடைசி தூதன் வெளிப்படுத்துவதற்கு ஒரு பிரத்தியேகமான இரகசியம் அளிக்கப்படவில்லை. ஆனால் அவன், அவனுக்கு முன்பிருந்த காலங்களில் உண்மையாக வெளிப்படாத சகல சத்தியங்களையும் திரட்டி அவனுக்கு வெளிப்பாடு அவ்வப்போது அளிக்கப்படும்போது அவைகளை அவன் தன் காலத்தில் எடுத்துரைக்கிறான். அதைக்குறித்து அறிய வேண்டுமா னால் வெளி. 10:1-4 வரை படியுங்கள். அதை நீங்கள் பெற்றுக்கொள்வீர்கள். அது சரி. பாருங்கள்? ''ஆட்டுக்குட்டியானவர் முத்திரிக்கப்பட்ட புஸ்தகத்தை எடுத்து அதன் முத்திரைகளை உடைத்து,'' அதனுள் அடங்கிய இரகசியத்தை ஏழாம் தூதனுக்குக் காண்பிக்கிறார். தேவரகசியத்தை வெளிப்படுத்துவது மாத்திரமே ஏழாம் தூதனின் ஊழியமாக அமைந்திருக்கிறது. ஏழு சபையின் காலங்களைக் குறித்து வேதத்தில் கூறப்பட்டவைகள் நிறைவேறியுள்ளன என்பதை நாம் சரித்திரப் பூர்வ மாய் சில நாட்களுக்கு முன்பு நிரூபித்து காண்பித்தோம். பாருங்கள்? அது ஏழாம் சபைக்கு, ஏழாம் தூதன் அளித்த செய்தியாகும். சரி, கடந்த காலங்களில் தேவரகசியமாயிருந்தவைகளை ஏழாம் தூதன் அவன் காலத்தில் வெளிப்படுத்துகிறான். வெளி;10:7 அவ்விதம் கூறுகின்றது. "ஏழாம் தூதன் தன் நாட்களில் சுவிசேஷ எக்காளத்தை பல மாய் முழங்கி, எல்லா தேவரகசியத்தை நிறைவேற்ற வேண்டும்'' என்பதை இப்பொழுது நினைவில் கொள்ளுங்கள்.
69. ஆதி சபையின் காலங்களில் இது இவ்விதம் வந்தது. அந்த உபதேசத்தைக் குறித்து நாம் சிறிது நேரத்தில் காண்போம். முதலாவதாக அது பேசப்பட்டு, அதன்பின் உபதேசமானது. அது பின்னர் உபதேச சட்டமாக மாறி, பின் ஒரு சபையாகி, இருளின் காலங்களுக்குள் சென்றது.
70. இருளின் காலங்களில் லூத்தர் தோன்றி, முதல் சீர்திருத்தத்தை உண்டு பண்ணினார். அவர், அவருடைய சபையின் காலத்தில், அதற்கு முன்பு மறைவாயிருந்த இரகசியங்களை வெளிப்படுத்தினார். ஆனால் எல்லா இரகசியங்களையும் அவர் வெளிப்படுத்தி முடிக்கவில்லை.
71. அதன் பின்னர் வெஸ்லி தோன்றி, 'பரிசுத்தமாக்கப்படுதல்' (Santification) என்பதைப் பிரசங்கித்தார். அவர் சிலவற்றை அதிக மாய்ப் பெற்றுக்கொண்டார். ஆயினும் அவர் எல்லா இரகசியங்களையும் வெளிப்படுத்த முடியவில்லை. ஆங்காங்கே தவறான போதகத்தை அவர்களிருவரும் கைக்கொண்டனர். உதாரணமாக வெஸ்லி முழுக்கு ஞானஸ்நானத்திற்குப் பதிலாக தெளிக்கப்படுதலைக் கைக்கொண்டார். அவ்வாறே லூதர் "கர்த்தராகிய இயேசு கிறிஸ்துவின் நாமம்'' என்பதற்குப் பதிலாக "பிதா குமாரன், பரிசுத்த ஆவியை ஏற்றுக்கொண்டார். அவர்கள் இவ்விதமாக வித்தியாசமானவைகளைப் பெற்றிருந்தனர்.
72. பின்னர் பெந்தெகொஸ்தே காலம் பரிசுத்த ஆவியின் ஞானஸ் நானத்துடன் தோன்றியது. அவர்கள் அதை ஆதாரமாகக் கொண்டு ஒரு ஸ்தாபனம் உண்டாக்கிக் கொண்டனர். அதன் பின்னர் வேறொரு சபை காலமிராது. அத்துடன் அது முடிவடைகிறது. அது பிலதெல்பியா சபை.. அல்லது இப்பொழுது, லவோதிக்கேயா சபை. ஆனால் அதன் பின்...
73. ஒவ்வொரு சபையின் செய்தியாளனும் அந்த சபையின் காலம் முடிவடையும் போது தோன்றுகிறான் என்பதை நாம் வேதாகமத்தை ஆராயும்போது, அறிந்துகொண்டோம். பவுல் அவன் சபையின் காலத்தின் முடிவில் தோன்றுகிறான். அவ்வாறே, ஐரினேயஸ், சபையின் காலம் முடிவடையும் நேரத்தில் தோன்றினார். மார்டினும் சபையின் காலத்தின் முடிவில் தோன்றினார். லூதர், கத்தோலிக்க சபையின் கால முடிவிலும், வெஸ்லி, லூதரன் கால முடிவிலும் தோன்றினர். பெந்தெகொஸ்தே, 'பரிசுத்தமாக்கப்படுதல்' போதிக்கப்பட்ட காலத்தின் முடிவில் தோன்றி பரிசுத்த ஆவியின் அபிஷேகத்தைக் குறித்து போதித்தது.
74. பெந்தெகொஸ்தே சபையின் கால முடிவில் நாம் ஒரு செய்தியைப் பெறப்போகிறோம் என்பதாக தேவனுடைய வார்த்தையின்படி இன்றிரவு தேவ ஒத்தாசையைக் கொண்டு உங்களுக்குக் காண்பிக்க விரும்புகிறேன். கடைசிக்கால செய்தியாளன் அதுவரை தளர்ந்து விடப்பட்டுக் காணப்பட்ட பாகங்களையெல்லாம் நேராக்கி, சபை எடுக்கப் படுவதற்கென, தேவனைக் குறித்த முழு இரகசியத்தையும் வெளிப் படுத்துவான்.
75. பின்னர் வேதத்தில் எழுதப்படாத ஏழு இரகசியமான இடிமுழக்கங்கள். அது சரி. ஆகவே எடுத்துக் கொள்ளப்படுவதற்கான விசுவாசத்திற்காக மணவாட்டியை ஒன்று சேர்ப்பதற்கென்று, இந்த கடைசி நாட்களில் அந்த ஏழு இடிமுழக்கங்களின் மூலமாக வெளிப்படுத்தப்படும் என்று நான் நம்புகிறேன். ஏனெனில் இப்பொழுது நம்மிடம் உள்ளதைக் கொண்டு, நாம் எடுக்கப்படுதலில் செல்லமுடியாது. அங்கே ஏதோ ஒன்றுள்ளது. நாம் இன்னும் தூரம் செல்ல வேண்டியவர்களாய் இருக்கிறோம். இப்பொழுது தெய்வீக சுகமளிப்புக்கும்கூட போதிய விசுவாசம் நமக்கில்லை. ஒரு இமைப்பொழுதில் நம் சரீரம் மாறி நாம் இப்பூமியிலிருந்து எடுக்கப்படுவதற்கு, நமக்குப் போதிய விசுவாசம் இருக்க வேண்டும். சற்று பின்பு, கர்த்தருக்குச் சித்தமானால், அது எங்கு எழுதப்பட்டுள்ளது என்பதை நாம் பார்க்கலாம்.
76. அதன்பின், பொல்லாங்கு செய்த இவர்களுடைய நியாயத்தீர்ப்புகளைக் குறித்து இப்பொழுது பாருங்கள். இந்தக் கடைசி முத்திரை இப்பொழுது உடைக்கப்படும் வரையிலும், காலங்கள் முழுவதும் இம்முத்திரைகள் உடைக்கப்பட்டே வந்தன. அவர்கள் இப்போது போலவே, அப்பொழுதும் முத்திரைகளைக் கவனித்து வந்தனர். அவர்கள் செய்வது என்ன என்பதை ஊகிக்க மட்டும் செய்தனர். இந்த ஏழு முத்திரைகளில் உள்ள இந்த பொல்லாப்பு செய்பவர்கள் சபையில் மர்மமான முறையில் கிரியை செய்தவர்கள். இப்பொழுது சபை காலங்களின் முடிவில் இப்பொல்லாங்கர் அனைவரும் உபத்திரவத்தில் முடிவுறுவர்.
77. இவ்விதம் சத்தியத்தை ஏற்றுக்கொள்ளாமல் தீங்கு செய்தவர்கள் ஒரு சபையின் பேரால் அதைச் செய்தார்கள் என்பதை இன்னும் சில நேரத்தில் கண்டுகொள்ளலாம். அது மாத்திரமல்ல, அவர்கள்தான் உண் மையான "சபை" என்றும் அவர்கள் கூறிக்கொண்டனர். நான் கூறுவது உண்மைதான் என்பதை நீங்களே கண்டுகொள்ளலாம். ஆகையால் நான் ஸ்தாபனங்களுக்கு விரோதமாய் இருப்பதைக் குறித்து வியப்படை வதற்கில்லை. என்னை அறியாமலே அவைகளுக்கு விரோதமாய் நான் இருந்து வந்திருக்கிறேன். பாருங்கள்? பாருங்கள்?
78. அவர்கள் இவ்விதமாக முடிவுறுகின்றனர். அது ஆதியிலே தீவிர மில்லாத (mild) ஒன்றாகத் தொடங்கி, காலங்கள்தோறும் மோசமாகிக் கொண்டே வந்திருக்கிறது. ஜனங்களும் இது மிகவும் நன்றாயிருக்கிறது'' எனக்கூறி அதை ஏற்றுக்கொண்டனர். ஆனால் கடைசி காலங்களில் இக்காரியங்கள் யாவும் வெளியாக்கப்படுகின்றன. அவர்கள் கடைசி காலத்தில் மிகவும் மோசமான ஒரு நிலையையடைந்து, அதன் விளைவாக உபத்திரவ காலத்திற்குள் செல்வர்.
79. கிறிஸ்துவின் மணவாட்டி உபத்திரவ காலத்திற்குள் செல்கிறாள் என்று எங்ஙனம் ஒருவன் கூற முடியும்? என்னால் அதைப் புரிந்துகொள் ளவே முடியவில்லை. பாருங்கள்? அவள் உபத்திரவ காலத்திற்கு முன்பு எடுக்கப்படுகிறாள். சபையானது ஏற்கனவே நியாயந்தீர்க்கப்பட் டிருந்தால், மணவாட்டி இயேசு கிறிஸ்துவின் இரத்தத்தை ஏற்றுக் கொண்டு அதன் மூலம் நியாயந் தீர்க்கப்பட்டிருந்தால், தேவன் பரிபூரண மாக முற்றிலும் பாவமில்லாத ஒருவனை எங்ஙனம் நியாயந்தீர்க்க முடியும்? "அவ்விதமான நபர் ஒருவரும் இல்லை'' என்று நீங்கள் கூறலாம்.
80. மறுபடியும் பிறந்த உண்மையான விசுவாசி ஒவ்வொருவனும் தேவனுக்கு முன்பாக பரிபூரணமாக, முற்றிலுமாக பாவமில்லாதவனா யிருக்கிறான். அவன் தன் கிரியைகளில் சார்ந்திராமல், பாவங்களை அறிக்கையிட்டு பாவங்கள் நீங்கப்பட இயேசுவின் இரத்தத்தின் பேரில் சார்ந்திருக்கிறான். வேதம் அவ்வாறே கூறுகின்றது. பாருங்கள்? “தேவனால் பிறந்த எவனும் பாவஞ்செய்யான்''. ஏனெனில் அவன் பாவம் செய்யமுடியாது. இயேசு கிறிஸ்துவின் இரத்தம் என்னும் வெண்மையாக்கும் திரவம் ஒரு மனிதனுக்கும் தேவனுக்கும் இடையே இருக்கும் போது, அம்மனிதனைப் பாவி என்று நீங்கள் எவ்வாறு அழைக்கலாம்? அந்த வெண்மையாக்கும் திரவம் பாவத்தைச் சிதறடித்து, அதை ஒன்று மில்லாமல் செய்யும். பாருங்கள்? இயேசு கிறிஸ்துவின் சுத்த இரத்தம் பாவத்தை அதன் வழியாகக் கடந்து செல்ல எவ்வாறு அனுமதிக்கும்? அது ஒருக்காலும் முடியாது.
81. "பரலோகத்திலிருக்கிற உங்கள் பிதா பூரண சற்குணராயிருக் கிறதுபோல நீங்களும் பூரண சற்குணராயிருக்ககடவீர்கள்'' என்று இயேசு சொன்னார் (மத். 5:48). நாம் சற்குணராயிருக்க வேண்டுமென்று இயேசு சொன்ன காரணத்தினால்தான் அந்த எண்ணமே நம் மனதில் உதித்தது. நாம் சற்குணராயிருக்கவேண்டுமென்று இயேசு விரும்பினால், அதற்கான வழியையும் அவர் உண்டாக்கவேண்டும். அவர் தமது சொந்த இரத்தத்தின் மூலம் அவ்வழியை நமக்கு வகுத்துள்ளார். 82. இப்பொழுது, கடந்த காலங்களிலிருந்த இரகசியங்கள் யாவும் வெளிப்படுகின்றன. அநேக காலங்களுக்கு முன்பாக ஆரம்பித்த இந்த இரகசியங்கள் சபைக்காலங்கள் முழுவதுமாக இருந்து வந்து, முத்திரைகள் உடைக்கப்படுகின்ற இக்கடைசிக் காலங்களில் வெளிப் படுத்தப்பட வேண்டும். அந்த சமயத்தில் மத்தியஸ்த ஊழியம் ஏறக் குறைய முடிவடைந்திருக்கும்.
83. பிறகு பின்னால் இருப்பவர்களுக்கு நியாயத்தீர்ப்புகள் காத்துக் கொண்டிருக்கின்றன. அவர்கள் அதற்குள் செல்வார்கள். அது மண வாட்டியானவள் காட்சியிலிருந்து எடுக்கப்பட்ட பின்னர் சம்பவிக்கும் ஒன்றாகும்.
84. ஓ, நாம் ஒரு வேதவசனத்தை சற்று வாசிப்போம். நீங்கள் அனைவரும் வேத வசனத்தைக் குறித்துக் கொள்ள விரும்புகிறீர்கள் அல்லவா? நாம் 2 தெசலோனிக்கேயர் புஸ்தகத்தை ஒரு கணம் எடுத்து ஒரு நிமிடம் அதை இங்கே நோக்குவோமாக. இது இங்கு அழகாக சித்தரிக்கப்பட் டுள்ளது. நான் அதை விரும்புகிறேன். நாம் அதைப் பார்ப்போம். ஆம், இரண்டு தெசலோனிக்கேயர், இரண்டாம் அதிகாரம் 7-வது வசனத்தை நாம் காண்போம். அது சரி என்றே நான் எண்ணுகிறேன். இப்பொழுது, 1தெசலோனிக்கேயர் 2:7. நான் இதை எழுதும்போது, எனக்கு நடுக்கம் பிடித்தது:
"அக்கிரமத்தின் இரகசியம் இப்பொழுதே கிரியை செய் கிறது; ஆனாலும் தடைசெய்கிறவன் நடுவிலிருந்து நீக்கப் படுமுன்னே அது வெளிப்படாது”.
85. தடை செய்கிறவன் யார்? பாருங்கள்? பாருங்கள், "அக்கிரமத்தின் இரகசியம்” முதலாம் சபையின் காலத்திலேயே கிரியை செய்தது. ''அக்கிரமத்தின் இரகசியம்'' என்று பவுல் இங்கே எழுதுகிறான். அக்கிரமம் என்பது என்ன? நாம் செய்யக்கூடாது என்று அறிந்தும், அக்காரியத்தைச் செய்வதுதான் அக்கிரமம். இன்றைக்கு உலகத்தில் அக்கிரமச் செய்கைக்காரர் உள்ளதாக பவுல் கூறியிருக்கிறான். நாம் 3-ம் வசனத்திலிருந்து வாசிப்போம். அதை நாம் ஒரு நிமிடம் வாசிப்போம்.
எவ்விதத்தினாலும் ஒருவனும் உங்களை மோசம்போக்காதபடிக்கு எச்சரிக்கையாயிருங்கள்; ஏனெனில் விசுவாச துரோகம் முந்தி நேரிட்டு கேட்டின் மகனாகிய பாவ மனுஷன் (ம-னு-ஷ-ன்) வெளிப்பட்டாலொழிய, அந்த நாள் வராது. (அது சரி).
அவன் எதிர்த்து நிற்கிறவனாயும், தேவனென்னப்படுவதெதுவோ, ஆராதிக்கப்படுவதெதுவோ, அவையெல்லாவற்றிற்கும் மேலாகத் தன்னை உயர்த்துகிறவனாயும், தேவனுடைய ஆலயத்தில் தேவன் போல் உட்கார்ந்து தன்னைத் தான் தேவனென்று காண்பிக்கிறவனாயும் இருப்பான். (பாவங்களை மன்னித்தல்). நான் உங்களிடத்திலிருந்தபோது இவைகளைச் சொன்னது உங்களுக்கு ஞாபகமில்லையா?
86. இது போதிக்கப்பட்டபோது, நானும் அப்பொழுது அமர்ந்திருந்து கேட்டிருக்க எனக்கு விருப்பமுண்டு. நீங்கள் அவ்வாறு விரும்பு வதில்லையா? அவன் தன் காலத்திலே வெளிப்படும்படிக்கு இப்பொழுது அவனைத் தடை செய்கிறது இன்னதென்று அறிந்திருக் கிறீர்களே!
87. பாருங்கள்! அக்காலத்திலல்ல, ஆனால், ''அவனுடைய காலத் தில், '' பாருங்கள். அந்த முத்திரை உடைக்கப்படும்போது, அது என்ன வென்று நாமெல்லோரும் அறிந்து கொள்வோம். இந்த அக்கிரமக்காரன் யார்? அக்கிரமம் செய்து, தன் காலத்தில் வெளிப்படும் இந்த பாவ மனு ஷன் யார்? "ஆனால் அவன் தன் காலத்தில் வெளிப்படுவான்''.
அக்கிரமத்தின் இரகசியம் இப்பொழுதே கிரியை செய் கிறது: (வஞ்சிக்கிறவர்கள், ஜனங்களைத் தவறான ஒன்றில் வழி நடத்தி அவர்களை ஏமாற்றுகிறவர்கள். பாருங்கள்) ஆனாலும் தடை செய்கிறவன் (சபை - கிறிஸ்து மணவாட்டி) நடுவிலி ருந்து (தேவனால்) நீக்கப்படுமுன்னே அது வெளிப்படாது. நீக்கப்படும்போது அந்த அக்கிரமக்காரன் வெளிப்படு வான்.
88. கடைசி காலத்தில், முத்திரை உடைக்கப்படும்போது என் காலத் திலல்ல, அவன் வெளிப்படும் அந்த காலத்தில்'' என்று பவுல் கூறு கிறான். பாருங்கள்? அவனை கர்த்தர் தம்முடைய வாயின் சுவாசத்தினாலே அழித்து...
89. அதைப் பற்றி சிறிது நேரத்தில் நாம் சிந்திக்கப் போகிறோம்... வாயின் சுவாசத்தினாலே (ஆங்கிலத்தில் வாயின் ஆவி யினாலே (Spirit of his mouth) என்றுள்ளது - தமிழாக்கியோன்) அது என்னவென்பதைப் பார்க்கலாம்... அழித்து தம்முடைய வருகையின் பிரசன்னத்தினாலே (ஆங்கிலத்தில் வருகையின் Brightness - பிரகாசத்தினால் என்றுள்ளது - தமிழாக்கியோன்) நாசம் பண்ணுவார்.அந்த அக்கிரமக்காரனுடைய வருகை சாத்தானுடைய செயலின்படி...
90. அவன், ''அவன்'', - ஒரு மனிதன், அவன் கிரியை சாத்தானின் செயலைப் போன்றிருக்கும். சகல வல்லமையோடும் அடையாளங்களோடும் பொய் யான அற்புதங்களோடும் கெட்டுப் போகிறவர்களுக் குள்ளே அநீதியினால் உண்டாகும் சகலவித வஞ்சகத்தோடும் (ஜனங்களை அநீதியினால் வஞ்சிப்பான்) இருக்கும்... (ஆனால் மணவாட்டியை அவன் வஞ்சிக்க முடியாது. அதைப் போன்ற காரியத்தை எதிர்பார்த்துக் கொண்டிருப்பவர்களை அவன் வஞ்சிப்பான்.) இரட்சிக்கப்படத்தக்கதாய்ச் சத்தியத்தின் மேலுள்ள அன்பை அவர்கள் அங்கீகரியாமற் போனபடியால்...
91. கிறிஸ்துதான் சத்தியம். கிறிஸ்துதான் வார்த்தை . அவர்கள் சத்தியத்தை ஏற்பதைக் காட்டிலும் ஸ்தாபனங்களின் பிரமாணங்களை ஏற்பர் ஊம்... பாருங்கள்?
அப்படி நடக்கும். ஆகையால் சத்தியத்தை விசுவாசி யாமல் அநீதியில் பிரியப்படுகிற யாவரும் ஆக்கினைக்குள்ளாக்கப்படும்படிக்கு அவர்கள் பொய்யை விசுவாசிக்கத் தக்கதாக...
92. ஒரு பொய்யை அல்ல, நான் 'லெக்சிகன்' அகராதியில் கண்டபடி, அது "அந்த பொய்'', "ஒரு பொய்' அல்ல. "அந்த பொய்'' ஏவா ளிடம் அதையே அவன் சொன்னான்). கொடிய வஞ்சகத்தைக் தேவன் அவர்களுக்கு அனுப்புவார்.
93. என்னே ஒரு அறிவிப்பு. மணவாட்டி எடுத்துக்கொள்ளப்பட்ட பின்னர் இந்த பாவமனுஷன் தன்னை வெளிப்படுத்துவான்.
94. அவள், கிறிஸ்துவின் உண்மையான மணவாட்டி. ஒவ்வொரு சபை காலத்திலும் தெரிந்தெடுக்கப்பட்டுவிட்டவளாய் இருக்கிறாள்.
95. இப்பொழுது, "மணவாட்டி தன் வீட்டுக்கு எடுத்துச் செல்லப் படுவதை அநேகர் அறியவே மாட்டார்கள்,'' என்று அன்றொரு நாள் நான் உங்களிடம் கூறினேன். அது உண்மை .
96. ஒருவர் என்னிடம், 'சகோ. பிரான்ஹாம்! அப்படியானால் மணவாட்டி மிகச் சிறிய கூட்டமாக இருக்குமே'' என்றார்.
97. இயேசு, 'நோவாவின் நாட்களில் நடந்தது போல'' என்று கூறி னார். நீங்கள் அவரிடம் அதைக் கேட்டுப் பாருங்கள். அக்காலத்தில் எட்டு பேர் தண்ணீரினால் காப்பாற்றப்பட்டனர். மனுஷக்குமாரன் வரும் நாளிலும் அவ்விதமாகவே இருக்கும்.'' இன்றிரவு 800 பேர் எடுக்கப் பட்டால், நாளை அல்லது எப்பொழுதுமே அதைக் குறித்து ஒரு வார்த் தையும் கூட நீங்கள் கேள்விப்படாமல் இருக்கலாம். அவர்கள் போய் விட்டு இருப்பார்கள். நீங்கள் அதை அறியாமல் இருக்கலாம். பாருங்கள், அது அவ்விதமாக மட்டுமே இருக்கும்.
98. நான் உங்களுக்கு என்ன கூற முயற்சித்துக் கொண்டிருக்கிறேன்? நான் உங்களைப் பயப்படுத்தவோ அல்லது உங்களில் கவலையுண் டாக்கவோ முயலவில்லை. நீங்கள் எப்பொழுதும் தயார் நிலையில் இருக்க வேண்டுமென்று விரும்புகிறேன். விழித்துக் கொண்டிருந்து ஒவ்வொரு நிமிடமும் ஆயத்தமாயிருங்கள். அர்த்தமற்ற யாவையும் அகற்றுங்கள். தேவனுடன் அலுவலில் ஈடுபடுங்கள். ஏனெனில் நினைப்பதைக் காட்டிலும் காலதாமதமாகிவிட்டது.
99. இப்பொழுது உண்மையான மணவாட்டி உண்டு என்பதை நினைவில் கொள்ளுங்கள். இப்பொழுது தவறான மணவாட்டி ஒன்று உண்டு என்பதை அறியவும். அதை வெளிப்படுத்தின விசேஷம் 17-ம் அதிகாரத்தில் பார்க்கலாம். அவள்... ''நான் ஒரு விதவை, எனக்கு ஒரு குறைவுமில்லை'' என்று சொல்லிக் கொள்கிறாள். அவள் சிவப்பு மிருகத் தின்மேல் உட்கார்ந்திருக்கிறாள் என்பதை நீங்கள் பாருங்கள்.
100. இப்பொழுது, ஆனால் உண்மையான மணவாட்டியோ, ஒவ்வொரு சபையின் காலத்திலும் தெரிந்து கொள்ளப்பட்டவர்களை ஒருங்கே கொண்ட ஆயிரமாயிரம் பேராயிருக்கும். ஒவ்வொரு சபையின் காலத்திலும் அளிக்கப்பட்ட செய்தியை விசுவாசித்து அதன் முழு வெளிச்சம் அனைத்தையும் ஏற்றுக்கொண்டவர் அனைவரும் மீட்கப்படும் நாளுக் கென்று முத்திரிக்கப்படுகின்றனர்.
101. ஏழாம் ஜாமத்தில், "இதோ மணவாளன் வருகிறார். அவருக்கு எதிர்கொண்டு போகப் புறப்படுங்கள் என்னும் சத்தம் உண்டானது'' என்று இயேசு கூறினபோது, இதைத்தான் குறிப்பிட்டார். ஏழாம் ஜாம மென்பது கடைசி சபையின் காலம். பாருங்கள்?
102. அப்பொழுது புத்தியில்லாத கன்னிகைகள் உறக்கத்தினின்று எழுந்து, கண்களைத் துடைத்தவாறு, 'நாங்களும் எண்ணெயைப்பெற வேண்டும். நீங்களும் அவ்வாறே செய்யுங்கள்' என்று கூறுவர்.
103. ஆனால் அங்குள்ள உண்மையான மணவாட்டி புத்தியில்லாத கன்னிகைகளை நோக்கி, ''நாங்கள் உள்ளே செல்வதற்குப் போதிய எண்ணெய் மாத்திரமே எங்களிடம் உள்ளது. உங்களுக்கு எண்ணெய் கொடுக்க எங்களால் இயலாது. ஊம்... எண்ணெய் வேண்டுமானால், நீங்கள் சென்று ஜெபியுங்கள்'' என்பார்கள்.
104. புத்தியில்லாத கன்னிகைகள் எண்ணெய் வாங்கச் சென்ற சம் யம், மணவாளன் வந்துவிட்டார். மணவாட்டி அவருடன் கலியாண விருந்துக்குள் பிரவேசித்தாள். அப்பொழுது முற்றிலும் உத்தமமான மீதியானவர்கள் - அதாவது சபை - வெளியே விடப்படுகின்றனர். அங்கே அழுகையும், மார்பை அடித்துக் கொள்ளுதலும் (wailing), பற்கடிப்பும் உண்டாயிருக்கும் (மத். 25:1-12).
105. இப்பொழுது தெரிந்து கொள்ளப்பட்ட இவர்களைப் பாருங்கள். மணவாளன் வருகிறார்' என்னும் சத்தம் எழுந்தவுடன், சபையின் காலங்கள் தோறும் நித்திரையடைந்திருந்த ஒவ்வொருவரும் உயிரோடெழு கின்றனர். பாருங்கள்? இக்காலத்திலுள்ள சில ஆயிரம் பேரை மாத்திரம் தேவன் தேடிப் பிடித்து அவர்களை எடுத்துச்செல்வார் என்று கூறுவது சரியல்ல. ஒவ்வொரு சபையின் காலத்திலும் தெரிந்து கொள் ளப்பட்டவர்கள் எடுக்கப்படுவர். தெரிந்து கொள்ளப்பட்ட கடைசி நபர் கடைசி காலத்தில் உட்பிரவேசிக்கும் வரை, கிறிஸ்து மத்தியஸ்த ஸ்தா னத்தை வகிக்கவேண்டும். இத்தகைய வெளிப்பாடு ஜனங்களுக்கு அளிக்கப்படும்போது, அவர்கள் என்ன நிகழ்ந்துள்ளது என்று புரிந்து கொள்கின்றனர். பாருங்கள்? உங்களுக்கு இப்பொழுது புரிகின்றதா? (சபையார் "ஆமென்” என்கின்றனர் - ஆசி) அது சரி.
106. கவனியுங்கள், ''மரணமடைந்த மற்றவர்கள்''- ஸ்தாபனத் தின்-அங்கத்தினர்கள், "ஆயிரம் வருஷம் முடிவடையுமளவும் உயிரடையவில்லை.'' சபையின் அங்கத்தினர்கள் - கிறிஸ்தவர்கள், சபை, ஆயிரம் வருடங்கள் முடியும் வரையிலும் உயிரோடிருப்பதில்லை. அதன்பின்பு அவர்கள் உயிரோடெழுந்து மணவாட்டிக்கு முன்பாக- ராஜாவுக்கும் ராணிக்கும் முன்பாக - நிற்கின்றனர். அது உண்மை . ஓ மகிமை ! சில ஸ்தாபனங்கள் இன்று தங்களைப் பரலோகத்தின் ராணி' என்று அழைத்துக் கொள்கின்றன.
107. ஆனால் தேவனால் தெரிந்து கொள்ளப்பட்ட கிறிஸ்துவின் மண வாட்டிதான் உண்மையில் பரலோகத்தின் ராணியாவாள். அவள் அவருடன் புறப்பட்டு வருகிறாள். தானியேல் இக்காட்சியைக் கண்டு, "ஆயிரமாயிரம் பேர் அவரைச் சேவித்தார்கள்'' என்கிறான் (தானி. 7: 9-10) தானியேலின் புஸ்தகத்தைப் படித்தால், ''அப்பொழுது நியாய சங்கம் உட்கார்ந்தது, புஸ்தகங்கள் திறக்கப்பட்டன'' என்று நாம் பார்க் கலாம். அவர் வரும்போது தம் மணவாட்டியுடன் கூட வருகிறார் என்பதை ஞாபகங்கொள்ளுங்கள். மனைவி தன் கணவனுக்குச் சேவை செய்வாள். ஆயிரமாயிரம் பேர் அவருக்குச் சேவை செய்ததாக தானியே லின் புத்தகம் உரைக்கிறது. நியாய சங்கம் உட்கார்ந்தது: புஸ்தகங்கள் திறக்கப்பட்டன. வேறொரு புஸ்தகமும் திறக்கப்பட்டது. அது ஜீவ புஸ்தகம். மணவாட்டி என்பதே இங்கு இல்லை. மணவாட்டி அவருடன் சென்று மறுபடியும் வந்து தங்கள் தங்கள் தலைமுறைகளில் சுவிசேஷ செய்தியை ஏற்றுக்கொள்ள மறுத்தவர் அனைவரையும் நியாயந்தீர்ப்பாள்.
108. "தென் தேசத்து ராஜஸ்திரீ நியாயத்தீர்ப்பு நாளிலே அந்த சந்ததி யாரோடெழுந்து இவர்கள் மேல் குற்றஞ் சுமத்துவாள்'' என்று இயேசு கூறவில்லையா? “அவள் சாலோமோனுடைய ஞானத்தைக் கேட்க பூமி யின் எல்லைகளிலிருந்து வந்தாள். இதோ சாலோமோனிலும் பெரியவர் இங்கே இருக்கிறார்!'' தென் தேசத்து ஷீபாவின் ராணி நியாயத்தீர்ப்பு நாளிலே அங்கு நின்று கொண்டு தன் சாட்சியைக் கூறுவாள்.
109. அந்த சந்ததியிலே யூத மார்க்கத்தைக் கடைபிடித்த ஒருவனும் கூட இல்லை. ஏனெனில் அவர்கள் குருடராயிருந்து அவரைக் கண்டு கொள்ளத்தவறினர். அவர்கள் அவரை எதிர்பார்த்துக் கொண்டிருந்தனர். ஆனால் அவர் எளிமையில் தோன்றிய காரணத்தால் அவர்கள் குப்புற விழுந்தனர்.
110. ஆனால் அந்த புகழ்வாய்ந்த ராணியோ தன்னைத் தாழ்த்தி செய்தியை ஏற்றுக்கொண்டாள். "அவள் நியாயத்தீர்ப்பின் நாளில் நின்று அந்த சந்ததியின் மேல் குற்றம் சுமத்துவாள்'' என்று இயேசு கூறினார்
111. இங்கே மூன்று சாராரை எப்பொழுதுமே நாம் காணலாம். புஸ்தகம் திறக்கப்பட்டது. மரித்தோர் நியாயத்தீர்ப்படைந்தனர். வேறொரு புஸ்தகம் ஜீவபுஸ்தகம் - ஜீவ புஸ்தகத்தில் பேரெழுதப்பட்டவர்கள்.
112. "உங்கள் பெயர்கள் ஜீவ புஸ்தகத்தில் எழுதப்பட்டிருந்தால் எல்லாம் சரியாயிருக்கிறது'' என்கிறார்கள். இல்லை ஐயா!
113. யூதாஸ் காரியோத்தின் பெயரும் ஜீவபுஸ்தகத்தில் எழுதப்பட்டிருக்கிறதே என்று கவனித்துப் பாருங்கள். இது தவறு என்று நீங்கள் நினைக்கிறீர்களா? மத்தேயு பத்தாம் அதிகாரத்தில், இயேசு சீஷர்களுக்கு பிசாசுகளைத் துரத்தவும், பிணியாளிகளை சொஸ்தப்படுத்தவும், குஷ்ட ரோகிகளை குணமாக்கவும், மரித்தோரை உயிர்ப்பிக்கவும் அதிகாரம் கொடுத்தார். அவர்களில் யூதாஸ் காரியோத்தும் ஒருவனாவான். அவர்கள் பிசாசுகளைத்துரத்தி, அற்புதங்களைச் செய்து திரும்பி வந்து அவரிடம், "ஆண்டவரே, பிசாசுகளும் எங்களுக்குக் கீழ்ப்படிகின்றன'' என்றனர்.
114. அதற்கு இயேசு அவர்களுக்குப் பிரதியுத்தரமாக, "பிசாசுகள் உங்களுக்குக் கீழ்படிவதனால் நீங்கள் சந்தோஷப்படாமல், பரலோகத்தில் உங்கள் பெயரெழுதப்பட்டிருப்பதற்காக சந்தோஷப்படுங்கள்” என்றார். யூதாஸும் அவர்களில் ஒருவனாயிருந்தான். ஆனால் என்ன நேர்ந்தது? தெரிந்து கொள்ளப்பட்டவர்கள் பெந்தெகொஸ்தே நாளன்று பரிசுத்த ஆவியைப் பெறவேண்டிய சமயம் வந்தபோது, யூதாஸ் தன் உண்மையான ரூபத்தைக் காண்பித்தான். அவனும் நியாயத்தீர்ப்பில் இருப்பான்.
115. ஆகவே, புஸ்தகங்கள் திறக்கப்பட்டன. ஜீவ புஸ்தகமும் திறக்கப்பட்டது. ஒவ்வொரு மனிதனும் இவ்விதம் நியாயந்தீர்க்கப்பட்டான். மணவாட்டியோ கிறிஸ்துவுடன் நின்று கொண்டு உலகத்தை நியாயந்தீர்க்கிறாள். பவுல், (மணவாட்டியிடம்) "உங்களுக்குள்ளே வழக்குண்டானால் வழக்காடும்படி அவன் பரிசுத்தவான்களிடத்தில் போகாமல் அநீதிக்காரரிடத்தில் போகத் துணிகிறதென்ன? பரிசுத்தவான்கள் உலகத்தை நியாயந் தீர்ப்பார்களென்று அறியீர்களா?' என்றான். (1 கொரி. 6:1-2). பாருங்கள்? ஆம், பரிசுத்தவான்கள் உலகத்தை நியாயந்தீர்த்து அதைக் கைப்பற்றுவார்கள். அது சரி. .
116. நீங்கள் ஒருக்கால், "இந்த சிறு மணவாட்டியின் குழு எவ்வாறு அங்ஙனம் செய்யமுடியும்?'' என்று கேட்கலாம். அதைக் குறித்து எனக்குத் தெரியாது. அவர்கள் அவ்விதம் செய்வார்கள் என்று அவர் கூறியிருக்கிறார். அதன் பிறகு என்னைப் பொறுத்தவரை மறு பேச்சே கிடை யாது.
117. இப்பொழுது கவனியுங்கள். இப்பொழுது கவனியுங்கள். ''மரணமடைந்த மற்றவர்கள் (அதாவது மரித்துப்போன ஸ்தாபனத்தின் அங்கத்தினர்கள்) ஆயிரம் வருஷம் முடியுமளவும் உயிரடையவில்லை.'' ஆயிரம் வருஷம் முடிவடைந்த பின்பு, இரண்டாம் உயிர்த்தெழுதல் நிகழ்கின்றது. அப்பொழுது இவர்கள் உயிரோடெழுந்து ஒன்று சேர்க் கப்படுகின்றனர். கிறிஸ்துவும் மணவாட்டியும் (சபையல்ல, மண வாட்டி) கிறிஸ்துவும், ராணியும் அங்கு நின்று கொண்டிருக்கின்றனர்.
118. உயிரோடெழுந்தவர்கள். வெள்ளாடுகள் செம்மறியாடுகளி லிருந்து பிரிக்கப்படுவது போன்று, இரு பிரிவுகளாக பிரிக்கப்படுகின்றனர். அது சரி. அங்கே ஸ்தாபனத்தின் அங்கத்தினர்கள் காணப்படு கின்றனர். அவர்கள் சத்தியத்தைக் கேட்டு அதைப் புறக்கணித்தவர்கள். அவர்கள் அதைக் குறித்து எண்ணிய எண்ணங்களெல்லாம் வானத்தின் விரிவுகளிலே எழுதப்பட்டிருக்கும்போது அவர்கள் எப்படி தப்பித்துக் கொள்ள முடியும்? தேவனுடைய மகத்தான டெலிவிஷனில் உங்கள் எண்ணங்களெல்லாம் திரையிடப்படும். அச்சமயம் உங்கள் சிந்தனைகளே உங்களுக்கு விரோதமாக சாட்சி பகரும். அந்த நேரத்தில் உங்கள் சிந்தனைகளே உங்களுக்கு எதிராக சாட்சி கூறும்.
119. ஆகையால் நீங்கள் வெளிப்புறம் ஒன்றைச் சொல்லி, உட்புறத்தில் வேறுவிதமாக எண்ணும் இயல்புடையவர்களாயிருந்தால், அதை உடனடியாக நிறுத்திவிடுங்கள். உங்கள் சிந்தனைகளெல்லாம் தேவனையே நோக்கி இருக்கட்டும். அவைகளைச் சுத்தமாக வைத்துக் கொண்டு அதில் நிலைகொண்டிருங்கள். எப்பொழுதும் அதே காரியத்தைப் பேசுங்கள். பாருங்கள்? 'நல்லது, நான் விசுவாசிப்பதாய் தற்பொழுது சொல்லிவிடுகிறேன். ஆனால் அது சரியா, தவறா என்பதை பிறகு ஆராயலாம்'' என்று மாய்மாலம் கொள்ளவேண்டாம். நான் அதை விசுவாசிக்கிறேன் என்று கூறுங்கள். ஆமென்.
120. இந்த சாராரைப் பாருங்கள். அவர்கள் மரிக்கும் காரணம், உபத் திரவ காலத்தில் நேரிடும் சோதனையில் அவர்கள் பங்கு கொண்டு சுத்திகரிக்கப்படவேண்டும். ஏனெனில் அவர்கள் இரத்தத்தின் கீழ் இல்லை! அவர்கள் இரத்தத்தின் கீழ் உள்ளதாக சொல்லிக்கொள்கின்றனர். ஆனால் உண்மையாக அவர்கள் இல்லை. அவர்கள் கர்த்தராகிய இயேசுகிறிஸ் துவின் இரத்தத்தின் கீழ் இருந்திருப்பார்களானால், அந்த வெண்மையாக்கும் திரவம் பாவத்தின் லட்சணம் அனைத்தையும் அவர்களிடத்திலிருந்து போக்கியிருக்கும். அப்படியானால் அவர்கள் சுத்திகரிக்கப்படுவதற்கும் உபத்திரவகாலம் போன்ற ஒரு சோதனை அவர்களுக்கு அவசியமில் லையே! நீங்கள் ஏற்கனவே மரித்து, உங்கள் ஜீவன் கிறிஸ்துவின் மூல மாய் தேவனுக்குள் மறைந்து கிடந்து, பரிசுத்த ஆவியினால் நீங்கள் முத்தரிக்கப்பட்டிருந்தால், பின்னை ஏன் நீங்கள் நியாயந்தீர்க்கப்படவேண்டும்? உங்கள் சுத்திகரித்தலை எங்கே பெற்றுக்கொள்கிறீர்கள்? நீங்கள் கிறிஸ்துவுக்குள் பாவமில்லாமல் பரிபூரணப்பட்டிருந்தால், உங்களுக்கு சுத்திகரிப்பு அவசியமேது? உங்களுக்கு நியாயந்தீர்ப்பு எதற்கு? ஆனால் உறங்கிக் கொண்டிருக்கும் கூட்டம் மட்டுமே (புத்தியில்லாத கன்னி கைகள்-தமிழாக்கியோன்) உபத்திரவத்திலிருந்து தப்பிக்காது.
121. இப்பொழுது, அநேக வருடங்களாக அதை அவர்கள் செய்யவில்லை என்பதை நீங்கள் பாருங்கள். மணவாட்டி வருகின்ற வேளையிலே வெளிப்படுத்தப்படுகின்றது. தேவரகசியங்கள் வெளிப் படும் தருணம் இதுதான், பாருங்கள். பாருங்கள். முடிவான காரியங்கள் வந்து கொண்டிருக்கின்றன. எல்லாம் முடிவுக்கு வருகின்றன. நண்பனே, எல்லாம் முடிவுக்கு வருகிறது என்று நான் நம்புகிறேன். எப்பொழுது? அதை நானறியேன். என்னால் அதைக் கூறமுடியாது. ஆனால் ஏதாவது... இன்றிரவு அது ஒருக்கால் நேர்ந்தால், அதற்கு நான் ஆயத்த மாயிருக்க வேண்டும். பாருங்கள்? ஒருக்கால் இன்றிரவு அவர் வரலாம். இல்லையேல் அவர் இன்னும் இருபது வருடத்திற்கு வராமலும் இருக்க லாம். அவர் எப்பொழுது வருவார் என்று எனக்குத் தெரியாது. ஆனால் அது எப்பொழுது இருந்தாலும்... ஒருக்கால் என் வாழ்க்கை இன்றிரவு முடிவடையலாம். நான் செய்த அனைத்தும் அச்சமயத்தில் முடிவு பெறும். நான் வாழ்ந்த ஜீவியத்திற்காக அவரை நியாயத்தீர்ப்பில் சந்திக்க வேண் டியவனாயிருக்கிறேன். ''ஒரு மரம் எப்பக்கம் சாய்கிறதோ, அப்பக்கத்திலே அது விழும்.''
122. நினைவுகொள்ளுங்கள். அவர்கள் எண்ணெய் வாங்கச் சென்ற போது... ஓ, " இப்பொழுது ஒரு நிமிடம் பொறுத்திருங்கள். சகோ. பிரான்ஹாமே, அதைப் பற்றி எனக்குத் தெரியாது'' என்று நீங்கள் கூற லாம். அவர்கள் எண்ணெய் வாங்கச் சென்று திரும்பி வந்தபோது, மண வாட்டி ஏற்கனவே சென்றுவிட்டாள். கதவும் அடைபட்டுவிட்டது. அவர்கள் கதவைத் தட்டி, "எங்களை உள்ளே அனுமதியும், எங்களை உள்ளே அனுமதியும்'' என்று கூக்குரலிட்டனர். (சகோ. பிரான்ஹாம் பிரசங்க பீடத்தை அநேக முறைகள் தட்டுகிறார்-ஆசி). ஆனால் அவர்கள் புறம் பான இருளில்தான் இருந்தனர்.
123. அதற்கு ஒரு முன்னடையாளம் உங்களுக்கு வேண்டுமானால், 'நோவாவின் காலத்தில்', இயேசு அதைக் குறிப்பிட்டுச் சொன்னார். இப்பொழுது நோவாவின் காலத்தில் அவனும் அவன் குடும்பத்தினரும் பேழைக்குள் சென்று நியாயத்தீர்ப்பின் காலத்தில் அவர்கள் நியாயத்தீர்ப்புக்குத் தப்பினர். ஆனால் அவர்கள் கிறிஸ்துவின் மணவாட்டிக்கு முன்னடையாளமல்ல.
124. ஏனோக்குதான் மணவாட்டிக்கு முன்னடையாளமாய் இருந்தவன். ஏனோக்கு! நோவா உபத்திரவ காலத்திற்குள் பிரவேசித்து, துன்பப்பட்டு குடிகாரனாய் மரித்துப்போனான். ஆனால் ஏனோக்கு 500 வருடங்களாக தேவனுடன் சஞ்சரித்து, எடுக்கப்படுதலுக்கேற்ற விசுவாசம் கொண்ட வனாய் “தேவனைப் பிரியப்படுத்தினான்'' என்ற சாட்சியைப் பெற்றிருந் தான். அவன் நடந்து சென்று வானத்தைக் கடந்து, மரணத்தைருசிபாராமல் தன் பரலோக வீட்டை அடைந்தான். அவன் மரிக்கவே யில்லை .
125. 'உயிரோடிருக்கும் நாம் நித்திரையடைந்தவர்களுக்கு முந்திக் கொள்வதில்லை' என்பதற்கு அது முன்னடையாளமாயிருக்கிறது. நித்திரையடைந்தவர்கள் வயது சென்ற காரணத்தாலும் சரீர நிலையின் காரணத்தாலும் நித்திரையடைந்தனர். அவர்கள் அங்கே மரித்தார்கள்; ஆனால் அவர்கள் மரிக்கவில்லை. அவர்கள் நித்திரையடைந்திருக்கின்றனர். ஆமென். அவர்கள் நித்திரையடைந்திருக்கின்றனர்; அவர்கள் மரிக்கவில்லை. மணவாளன் வந்து அவர்களை நித்திரையினின்று எழுப்பவேண்டும். ஆம். 'உயிரோடிருக்கும் நாம் நித்திரையடைந்தவர்களுக்கு முந்திக்கொள்வதில்லை. ஏனெனில் தேவ எக்காளம் முழங்கும்போது கிறிஸ் துவுக்குள் மரித்தவர்கள் முதலாவது எழுந்திருப்பார்கள். உயிரோடிருக் கிற நாம் அவர்களோடுகூட எடுக்கப்பட்டு கர்த்தரை ஆகாயத்தில் சந்திப்போம்.''
126. ''மரணமடைந்த மற்றவர்கள் ஆயிரம் வருஷம் முடியுமளவும் உயிரடையவில்லை.'' அவர்கள் நோவாவைப்போல் உபத்திரவகாலத்திற்குள் பிரவேசித்தனர். 127. அது என்ன? ஏனோக்கைப் போல, நோவா ஏனோக்கை கவனித்துக் கொண்டேயிருந்தான் என்பதை நாம் அறிவோம். ஏனெனில் ஏனோக்கு காணப்படாமற்போனபடியால், நியாயத்தீர்ப்பின் சமயம் நெருங்கி விட்டது என்பதை அவன் அறிந்திருந்தான். நோவா பேழையின் அருகில் இருந்து கொண்டிருந்தான்.
128. ஆனால் நோவா வானத்திற்கு எடுக்கப்படவில்லை. அவன் ஒரு துண்டு மரத்தை உயர்த்தி, உபத்திரவத்தின் மேல் சவாரி செய்தான். உபத்திரவ காலத்தை அவன் கடந்து, பின்பு மரித்துப் போனான். பாருங்கள்? நோவா உபத்திரவ காலத்தைக் கடந்து போனான்.
129. ஆனால் ஏனோக்கு மரணமின்றி எடுக்கப்பட்டான். சபையானது நித்திரையடைந்தவர்களுடன்கூட எடுக்கப்பட்டு கர்த்தரை ஆகாயத்தில் சந்திப்பதற்கு, ஏனோக்கின் சம்பவம் ஒரு முன்னடையாளமாக அமைந் துள்ளது. ஆனால் கைவிடப்பட்ட சபையோ உபத்திரவ காலத்திற்குள் பிரவேசித்தது. எனக்கு இதைத்தவிர வேறான்றும் செய்யத் தெரியவில்லை. ஏனோக்கு, மரணமடையாமல் எடுத்துக்கொள்ளப்பட்டான்.
130. இப்பொழுது நாம் முத்திரையைக் குறித்து சற்று ஆராய்வோம். நாம் மற்றவைகளை சொல்லிக்கொண்டே போனால் முத்திரைகளைச் சிந்திப்பதற்கு நமக்கு சமயமிராது. இப்பொழுது கவனியுங்கள். முத்திரைகள் நீண்ட நேரம்... அவ்வப்போது நாம் எக்காளத்தைக் குறித்தும் ஆராய்வோம். ஏனெனில் முத்திரைகள் உடைக்கப்படும் அதேசமயத்தில் எக்காளமும் முழங்குகின்றது. அவையிரண்டும் ஒன்றாகும். சபையின் காலம் தொடங்குகின்றது. அவையிரண்டும் ஒன்றாகும். பாருங்கள்?
131. கவனியுங்கள், இப்பொழுது எக்காளம் எப்பொழுதும் போரை அல்லது அரசியல் சம்பந்தமாக நேரிடும் தகராறைக் குறிக்கிறது. எக்காளம் அரசியல் தகராறை உண்டாக்கும். அது போருக்குக் காரணமாயிருக்கும். இப்பொழுது நம்மிடையில் உள்ளது போன்று, அரசியலில் குழப்பம் உண்டானால் யுத்தம் நெருங்கிவிட்டது என்பது அதன் அர்த்தம். இராஜ்யம் இப்பொழுதும் சாத்தானுக்குத்தான் சொந்தமா யிருக்கிறது. அவன் இன்றும் இப்பங்கை தன் கரத்தில் வைத்திருக்கிறான்.
132. ஏன்? கிறிஸ்து அதை மீட்டுக்கொண்டார். ஆனாலும் அவர் மத்தியஸ்த ஊழியத்தைச் செய்து. தம் பிரஜைகளை சேர்த்துக்கொண்டு வருகிறார். புத்தகத்தில் பெயர் எழுதப்பட்ட கடைசி நபர் அவரை ஏற்றுக் கொண்டு முத்திரிக்கப்படும்வரை அவர் அவ்வூழியத்தில் நிலைகொள்ள வேண்டும். இப்பொழுது உங்களுக்குப் புரிகிறதா? (சபையார் ''ஆமென்'' என்கின்றனர்-ஆசி).
133. அதன் பின்பு அவர் அவருடைய சிங்காசனத்திலிருந்து, தம் முடைய பிதாவின் சிங்காசனத்திலிருந்து புறப்பட்டு வந்து சிங்காசனத்தில் வீற்றிருக்கிற தேவனுடைய வலது கரத்திலிருந்து புத்தகத்தை எடுத்து, தம் உடமைகளைப் பெற்றுக்கொள்ளுகிறார். அவர் செய்யும் முதலாவது செயல் மணவாட்டியை அழைத்துக் கொள்வதாகும். ஆமென்! அதன் பின்னர் அவர் என்ன செய்கிறார்? அதன் பின்னர் அவர் தம்முடைய எதிரியாகிய சாத்தானைக் கட்டி, அவனையும் அவனைப் பின்பற்றின அனைவரையும் அக்கினியில் தள்ளுகிறார்.
134. இப்பொழுது நீங்கள் நினைவுகொள்ளுங்கள். ருஷியா அந்திக் கிறிஸ்துவல்ல, இல்லை. அந்திகிறிஸ்து மிகவும் மிருதுவானவன். அவன் எவ்வளவு மிருதுவானவன் என்பதைக் கவனித்துப் பாருங்கள். அவன் தந்திரமுள்ள ஒருவன். வெளிப்புறம் நல்லவனைப் போல் காணப்படுவான். ஆம் ஐயா. பரிசுத்த ஆவி மாத்திரமே அவனை மேற்கொள்ள முடி யும்.
135. கவனியுங்கள், எக்காளம் அரசியல் தகராறை எடுத்துக் காட்டுகிறது. யுத்தம், மத்தேயு 24-ம் அதிகாரத்தில் இயேசு ''நீங்கள் யுத்தங்களையும், யுத்தங்களின் செய்திகளையும் கேள்விப்படும்போது...'' அது கடைசி வரையிலும் கேட்கும்...'' என்கிறார். உங்களுக்கு அது நினைவிலிருக்கின்றதா... இயேசு அதைக் கூறுகின்றார், ''யுத்தங்களையும் யுத்தங்களின் செய்திகளையும், யுத்தங்களின் செய்திகளும் யுத்தங்களும்,'' கடைசி வரையில் அது இருக்கும். அது ஒரு எக்காள முழக்கமாகும். தொடர்ந்து ஒவ்வொரு காலங்களிலும் சம்பவிக்கின்றது.
136. நாம் எக்காளத்தைக் குறித்து சிந்திக்கும்போது, கடந்தகாலங்களில் நிகழ்ந்துள்ள யுத்தங்கள் ஒவ்வொன்றும் அந்தந்த சபையின் காலங்களைப் பின் தொடர்ந்தன என்று பார்க்கலாம். அவை முத்திரைகளையும் பின் தொடர்ந்தன. 'யுத்தங்களும்.... யுத்தங்களின் செய்திகளும்'' எக்காளம் என்பது அரசியல் தகராறைக் குறிக்கிறது.
137. ஆனால் முத்திரை என்பது மதசம்பந்தமாக நேரிடும் குழப்பத்திற்கு எடுத்துக்காட்டாயிருக்கிறது. பாருங்கள்? ஒரு முத்திரை திறக்கப்படும்போது ஒரு செய்தி அளிக்கப்படுகிறது. சபையானது தன் சொந்த அரசியல் முறைகளைக் கையாடி, கெளரவம் கொண்ட அநேகர்களை அங்கத்தினர்களாய்க் கொண்டதாய் குழப்பமுற்றிருக்கும் நிலையில், தூதன் அங்கு தோன்றி உண்மையான செய்தியை அறிவித்து, அவர்களை சின்னாபின்னப்படுத்துகிறான். அது சரி, முத்திரை திறக்கப்படுதல் மதசம்பந்தமான தகராறுக்கு அறிகுறியாகும். சம்பவித்ததும் அதுவே ஆகும். ஆம், ஆம்.
138. அவர்கள் அனைவரும் சீயோனைக் குறித்து அசட்டை கொண்டனர். சபையானது அமைதிகொண்டது. ''நாங்கள் ஸ்தாபிக்கப்பட்டு அமைதி கொண்டிருக்கிறோம்'' என்று கூறிக்கொண்ட இங்கிலாந்து சபையைப் போல, சபை அமைதி கொண்டது. கத்தோலிக்க சபை இவ்விதம் நினைத் துக்கொண்டிருந்தபோது, லூத்தர் அங்கு தோன்றினார். அப்பொழுது மத சம்பந்தமான தகராறு நேரிட்டது. ஆம், ஐயா. நிச்சயமாக! நல்லது. அவ்வாறே இங்கிலாந்து சபையானது ஸ்விங்லி (Zwingli) கால்வின் (Calvin) போன்ற சுவிசேஷகர்களைக் கொண்டதாய் விளங்கி, பின்னர் அமைதி கொண்டிருந்தபோது, வெஸ்லி அங்கு தோன்றினார். அதன் விளைவால் மதசம்பந்தமான தகராறு நேரிடுகிறது. அது சரி, பாருங்கள். முத்திரை எப்பொழுதுமே மதசம்பந்தமான தகராறுக்கு அறிகுறியாகும்.
139. இப்பொழுது, முத்திரையைக் குறித்து... நாம் சற்று அதைச் சிறிது படிப்போம். நான் இந்தப் பொருளை எடுக்க விரும்புவதால், நாம் அதைப் படிப்போம். நான் பேசிக்கொண்டே இருந்துவிடுகிறேன். நான்... ஆட்டுக்குட்டியானவர் முத்திரைகளில் ஒன்றை உடைக்கக் கண்டேன். (என்ன நேர்ந்தது?) அப்பொழுது.... இடி முழக்கம் போன்ற சத்தமாய் சொல்லக் கேட்டேன்.
140. ஓ! அதைக் குறித்து சில நிமிடங்கள் தியானிக்க எவ்வளவு ஆவல் கொண்டுள்ளேன்! கர்த்தருடைய ஆறுதலுக்காகக் காத்துக்கொண்டிருக்கும் மக்கள் இவையாவும் அறிந்து நன்கு ஆராய முற்படுவார்கள் என்று நம்புகிறேன். ஒலி நாடாக்களைக் கேட்பவரும்கூட இதனை நன்கு சிந்தியுங்கள்.
141. ஆட்டுக்குட்டியானவர் முதலாம் முத்திரையை உடைத்தபோது, ஒரு இடிமுழக்கம் உண்டானது. இப்பொழுது அதற்கு ஒரு முக்கியத்துவம் உண்டு. அது முக்கியத்துவமானது. இதற்கு ஒரு அர்த்தம் உண்டு. இதுதான் அர்த்தம். அர்த்தமில்லாமல் எதுவும் நேரிடுவதில்லை. சரி. ஒரு இடிமுழக்கம் உண்டானது. இடிமுழக்கம் என்ன என்பதைக் குறித்து நான் ஆலோசிக்கலானேன்.
142. இப்பொழுது நாம் சிறிது படிப்போம். மத்தேயுவிற்கு திருப்பு வோம்... இல்லை. நாம் பரிசுத்த யோவான் முதலாவதற்குத் திருப்புவோம்... நாம் யோவான் 12-ம் அதிகாரத்தை எடுத்து, அங்கு ஒரு நிமிடம் நிறுத்திக்கொள்வோம். யோவான் 12-ம் அதிகாரத்தை நாம் எடுத்து 23-ம் வசனத்திலிருந்து வாசிப்போம். இப்பொழுது நீங்கள் உன்னிப்பாய்க் கவனியுங்கள். அதன்பின் அது என்ன என்று நீங்கள் அதிசயிக்க வேண்டியதில்லை. அப்பொழுது இயேசு அவர்களை நோக்கி: மனுஷகுமாரன் மகிமைப்படும்படியான வேளை வந்தது.
143. பாருங்கள், இங்கு ஒருயுகம் முடிவடையும் ஒரு தருணத்தைக் காண்கிறோம். இயேசுவின் ஊழியம் முடிவடைந்து கொண்டிருக்கிறது. பாருங்கள்? "மனுஷகுமாரன் மகிமைப்படும்படியான வேளை வந்தது.''
144. அப்படியானால் ''மணவாட்டி எடுக்கப்படும்படியான சமயம் வரும்போது, '' அல்லது "இனி காலம் செல்லாது'' என்று சொல்லப்பட வேண்டிய சமயம் வரும்போது என்ன நேரிடும்? பலமுள்ள தூதன் ஒரு பாதத்தைச் சமுத்திரத்தின் மேலும் ஒரு பாதத்தை பூமியின் மேலும் வைத்து சிரசின்மேல் வானவில் கொண்டவனாய் கைகளை வானத்துக்கு நேராக உயர்த்தி, காலம் கடந்து விட்டது என்கிறான். (வெளி 10:1-6). அது மட்டுமல்லாமல் இது சம்பவித்தபொழுது, அவன் தன் கரங்களை உயர்த்தி, ''இனி காலம் செல்லாது'' என்று ஆணையிட்டான். சபைக்கு அளிக்கப்பட்ட ஒரு சத்திய வாக்குமூலம், எவ்வளவு பரிபூரணமாய் உள்ளது. ''மனுஷகுமாரன் மகிமைப்படும்படியான வேளை வந்தது”
மெய்யாகவே மெய்யாகவே நான் உங்களுக்குச் சொல்லு கிறேன். கோதுமை மணியானது நிலத்தில் விழுந்து சாகா விட்டால் தனித்திருக்கும், செத்ததேயாகில் மிகுந்த பலனைக் கொடுக்கும்.
தன் ஜீவனைச் சிநேகிக்கிறவன் அதை இழந்து போவான்: இந்த உலகத்தில் தன் ஜீவனை வெறுக்கிறவனோ, அவன் அதை நித்திய ஜீவகாலமாய்க் காத்துக்கொள்ளுவான்.
ஒருவன் எனக்கு ஊழியஞ்செய்கிறவனானால் 'என்னைப்பின்பற்றக்கடவன், நான் எங்கே இருக்கிறேனோ அங்கே என் ஊழியக்காரனும் இருப்பான். ஒருவன் எனக்கு ஊழியஞ் செய்தால் அவனைப் பிதாவானவர் கனம்பண்ணுவார். இப்பொழுது என் ஆத்துமா கலங்குகிறது....
145. "அவர் தம் பாதையின் முடிவை அடைந்ததால் அவர் கலங்குகிறார் என்று நீங்கள் கூறலாம். அவ்விதமாகவே, ஆவிக்குரிய ஏதோ ஒன்று நிகழ்ந்து உங்களைக் கலக்கும்போது உங்களுக்கு எப்படி தோன்று கிறது? ஓ... என்னே ! ஊம்!
இப்பொழுது என் ஆத்துமா கலங்குகிறது, நான் என்ன சொல்லுவேன்? பிதாவே, இந்த வேளையினின்று என்னை இரட்சியும் என்று சொல்வேனோ; ஆகிலும் இதற்காகவே இந்த வேளைக்குள் வந்தேன்.
பிதாவே, உமது நாமத்தை மகிமைப்படுத்தும் என்றார். அப்பொழுது: மகிமைப்படுத்தினேன், இன்னமும் மகிமைப் படுத்துவேன் என்கிற சத்தம் வானத்திலிருந்து உண்டாயிற்று.
அங்கே நின்றுகொண்டிருந்து, அதைக் கேட்ட ஜனங்கள் இடி முழக்கமுண்டாயிற்று என்றார்கள்....
146. ஆட்டுக்குட்டியானவர் புஸ்தகத்தை வாங்கி முதலாம் முத் திரையை உடைத்தபோது, தேவன் தம் நித்திய சிங்காசனத்திலிருந்து பேசி, அம்முத்திரையில் அடங்கியுள்ள இரகசியங்களை வெளிப்படுத்து கிறார். ஆனால் அது யோவானுடைய முன்னிலையில் ஒரு அடையாளமா கவே (Symbol) இருந்தது. யோவான் அதைக் கண்டபோது, அது இன் னும் இரகசியமாகவே இருந்தது. ஏன்? ஏனெனில் அச்சமயம் அந்த இரக சியம் வெளிப்படவில்லை. ''கடைசி காலத்தில்'' என்று அவர் சொன்ன இந்தக் கடைசி காலம் வரும்வரை அது வெளிப்பட முடியாது. அது ஒரு அடையாளமாக அளிக்கப்பட்டது.
147. ''இடிமுழக்கம் உண்டானபொழுது... பலத்த இடிமுழக்கம் தேவனுடைய சத்தமாகும் என்பதை நினைவில் கொள்ளுங்கள். வேதம் அவ்வாறே கூறுகின்றது. நின்றுகொண்டிருந்த ஜனங்கள் “இடிமுழக்க முண்டானது'' என்று நினைத்தனர். ஆனால் அது தேவனாகும். அவருக்கு (இயேசுவுக்கு - தமிழாக்கியோன்) அது வெளிப்பட்டதனால், அவர் அதைப் புரிந்து கொண்டார். பாருங்கள் அது இடிமுழக்கமாகும்.
148. முதலாம் முத்திரை திறக்கப்பட்டதை கவனியுங்கள். முதலாம் முத்திரை அடையாள ரூபமாக திறக்கப்பட்டபோது இடிமுழக்கமுண்டாயிற்று. அப்படியானால் அதன் உண்மையான இரகசியம் வெளிப்படுவதற்கென அது திறக்கப்படும்போது எவ்வாறிருக்கும். ஆட்டுக் குட்டியானவர் முத்திரையை உடைத்த மாத்திரத்தில் இடி முழக்கமுண்டானது. அது எதை வெளிப்படுத்தினது? அதன் அர்த்தம் எல்லாமே அப்பொழுது வெளிப்படவில்லை. முதலாவது, அது தேவனிடத்திலிருந்தது; பின்பு அது அடையாளமாக அளிக்கப்படுகிறது. அதன் பின்னர் அதனுள் அடங்கிய இரகசியம் வெளிப்படுகிறது- மூன்று காரியங்கள். பாருங்கள்? அது சிங்காசனத்திலிருந்து கிடைக்கப் பெறுகிறது.
149. முதலாவதாக, அதைக் காணவோ, கேட்கவோ முடிகிறதில்லை. அது முத்திரிக்கப்பட்டுள்ளது. அதைப் பெற்றுக்கொள்ள ஆட்டுக்குட்டி யானவரின் இரத்தம் கிரயமாக செலுத்தப்பட்டது.
150. அவர் பேசினபோது, இடிமுழக்கம் உண்டாயிற்று. ஆகவே அவர் அவ்வாறே செய்தபோது, வெள்ளைக் குதிரையின் மேல் வீற்றிருக்கிறவன் புறப்பட்டுச் செல்கிறான். அப்பொழுதும் அது அடையாள மாகவே அமைந்துள்ளது. இப்பொழுது கவனியுங்கள். அதன் அர்த்தம் கடைசி காலத்தில் வெளிப்படும் என்பதாய் அவர் கூறியுள்ளார். அது ஒரு சபையின் அடையாளத்தில் வருகின்றது. சபையே, உனக்குப் புரிகிறதா? (சபையோர் ''ஆமென்” என்கின்றனர்- ஆசி) அங்கு ஒரு முத் திரை உண்டென்றும், அது சபையின் அடையாளத்தில் வருகின்ற தென்றும் அவர்கள் அறிந்திருந்தனர். அதன் அர்த்தம் என்னவென்பதை அவர்களால் இதுவரை அறிந்துகொள்ள முடியவில்லை. வெள்ளைக் குதிரையின்மேல் வீற்றிருக்கிறவன் புறப்பட்டுச் செல்கிறான் என்று மாத்திரம் அவர்கள் அறிவார்கள்.
151. இக்கடைசி காலத்தில் முத்திரை உண்மையாக உடைக்கப் படும்போது அது வெளியாகும். அந்த முத்திரை யாருக்கு உடைக்கப் படுகின்றது? கிறிஸ்துவுக்கல்ல, சபைக்கு. இப்பொழுது, இதைக் கவனியுங்கள்... ஓ! என்னே, அது எனக்கு நடுக்கத்தையளிக்கிறது. நான்நான்-நான் கூறுவதன் அர்த்தத்தை சபை உண்மையாக புரிந்து கொள்ளும் என்று நம்புகிறேன். நீங்கள் அதைப் புரிந்து கொள்வீர்கள் என்பதால், நான் உங்களை மணவாட்டி என்று அழைக்கப் போகிறேன். பாருங்கள்.
152. தேவனுடைய சத்தம் இடிமுழக்கம் போன்றதாகும். அச்சத்தம் எங்கிருந்து வந்தது? ஆட்டுக்குட்டியானவர் மத்தியஸ்த ஊழியத்தைச் செய்து முடித்து, புறப்பட்ட அதே சிங்காசனத்திலிருந்து. இப்பொழுது, அவர் தம் ஸ்தானத்தை வகித்து. உடைமைகளைப் பெற்றுகொள்ள அங்கு நின்றுகொண்டிருக்கிறார். ஆனால் இடிமுழக்கமோ சிங்காசனத்தினுள்ளிருந்து புறப்பட்டு வெளி வந்து முழங்கினது. ஆட்டுக்குட்டியானவர் இங்கு நின்று கொண்டிருக்கிறார். அந்த இடிமுழக்கமானது அவர் விட்டுவந்த ஸ்தலத்திலிருந்து புறப்பட்டு வருகிறது. அவர் தம் சொந்த சிங்காசனத்தில் அமருவதற்கென்று பிதாவின் சிங்காசனத்திலிருந்து புறப்பட்டு வருகிறார். மகிமை! இப்பொழுது, இப்பொழுது நண்பர்களே, அதை இழந்து போகவேண்டாம்.
153. தேவன் கிறிஸ்துவை எழுப்பி, தம் சிங்காசனத்தில் அவரை அமரச்செய்து, நித்தியமான இராஜ்யத்தை பூமியில் அவருக்களிப்பதாக அவர் தாவீதுக்குச் செய்த வாக்குத்தத்தத்தை கிறிஸ்தவர்களாகிய நாமெல்லாரும் அறிவோம். அவர் தம் வாக்குத்தத்தத்தின்படியே செய்தார்.
154. இயேசுவும், அந்திக்கிறிஸ்துவையும் உலகத்திலுள்ளவைகளையும் ஜெயங்கொள்ளுகிறவன் எவனோ, நான் ஜெயங்கொண்டு என் பிதாவின் சிங்காசனத்தில் அவரோடேகூட உட்கார்ந்தது போல, ஜெயங்கொள்ளுகிறவனெவனோ அவனும் என்னுடைய சிங்காசனத்தில் என்னோடேகூட உட்காரும்படிக்கு அருள் செய்வேன்' என்றார் (வெளி. 3:21). பாருங்கள்?
155. என்றாவது ஒருநாள் அவர் பிதாவின் சிங்காசனத்தை விட்டு எழுந்து, தம் சொந்த சிங்காசனத்தில் வீற்றிருக்க வருவார்.
156. இப்பொழுது தம் பிரஜைகளை அழைத்துக்கொள்ள அவர் வருகிறார். எங்ஙனம் அவர்களைப் பெற்றுக்கொள்வார்? அவர் ஏற்கனவே மீட்பின் புத்தகத்தை தம் கையில் கொண்டிருக்கிறார். மகிமை! ஓ, எனக்கு பாடவேண்டுமென்று தோன்றுகிறது.
"விரைவில் ஆட்டுக்குட்டியானவர் மணவாட்டியைக்கொண்டு செல்வார் அவள் எப்பொழுதும் தமது பக்கத்தில் இருக்க வானத்தின் சேனைகள் அனைத்தும் அங்கு கூடியிருப்பர் (அதைக் காண) ஓ, அது மகத்தான காட்சியாயிருக்கும். எல்லா பரிசுத்தவான்களும் கரையற்ற வெண்மையுடன் இருப்பர். நாம் இயேசுவுடன் நித்தியமாக விருந்துண்போம்”
157. ஓ! என்னே! “இப்பொழுது நாம் உன்னதங்களில் வீற்றிருப் பதை” குறித்துப் பேசுகிறோமே? அது எவ்விதம் இருக்கும்? எடுக்கப் படுதல் நிகழும் முன்பு, பூமியில் நாம் இருந்து கொண்டு சுவர்களில் சாய்ந்து கொண்டு, மழையில் நனைந்து இவ்வளவாக அந்த சந்தோஷத்தை அனுபவிக்க முடியுமானால், அவர் அங்கு உட்கார்ந்திருப்பதை நாம் கண்கூடாகக் காணும்போது, இதைக் காட்டிலும் எவ்வளவாக நாம் மகிழ்ச்சிகொள்வோம் என்பதை ஊகித்துப் பாருங்கள். ஓ! என்னே ! ஓ... அது ஓர் மகத்தான தருணமாயிருக்கும்.
158. குமாரன் பிதாவின் சிங்காசனத்தை விட்டுப் புறப்பட்டு தாவி தின் குமாரனாகிறார். அவர் அப்பொழுதே தாவீதின் குமாரனாக வருவாரென்று இஸ்ரவேல் ஜனங்கள் எதிர்பார்த்திருந்தனர். சீரோபோனிக்கியா தேசத்தாளாகிய கிரேக்க ஸ்திரீயும், குருடனான பர்த்திமேயுவும் அவரைத் 'தாவீதின் குமாரனே!' என்று அழைத்தது நினைவிருக்கிறதா? ஊம்! இயேசு அவரைக் குறித்த திட்டம் என்னவென்பதை அறிந்திருந்தார். அவர்களோ அதை அறிந்து கொள்ளவில்லை. அவரை இராஜாவாக்க அவர்கள் பலவந்தப்படுத்தினர். பிலாத்துவும்கூட அவரை 'இதோ உங்கள் ராஜா' என்று அறிமுகப்படுத்தினான்.
159. ஆனால் இயேசுவோ, 'என் ராஜ்யம் இவ்வுலகத்திற்குரியதானால், என் ஊழியக்காரர் போராடியிருப்பார்களே! என் ராஜ்யம் பரலோகத்தி லுள்ளது' என்றார் அவர். 'நீங்கள் ஜெபம் பண்ணும்போது, உம்முடைய ராஜ்யம் வருவதாக; உம்முடைய சித்தம் பரமண்டலத்தில் செய்யப்படு வது போல் பூமியிலேயும் செய்யப்படுவதாக என்று ஜெபியுங்கள்' என்று கற்பித்தார், ஆமென்! ஊம். இந்தக் காரியம் எத்தனை மகத்துவமுள்ள தாயிருக்கிறது!
160. அவர் பிதாவின் சிங்காசனத்தை விட்டு தம் சொந்த சிங்காசனத்தில் வீற்றிருக்க வருகிறார். இப்பொழுது அவர் தம் மத்தியஸ்த ஊழியத்தை விட்டுவிட்டு, தம் சொந்த சிங்காசனத்தையும் அவர் மீட்ட பிரஜைகளையும் உரிமையாக்கிக்கொள்ள வருகிறார். அவர் அதைச் செய்யவே சிங்காசனத்தை விட்டு முன்னே வருகிறார். அப்பொழுது தான் சிங்கம் போன்ற முகத்தையுடைய ஜீவன் யோவானிடத்தில் வந்து பார்' என்றது. கவனியுங்கள். உங்களால் இதை வாசிக்க முடிகின்றதா?
... முத்திரைகளில் ஒன்று... அப்பொழுது நான்கு ஜீவன்களில் ஒன்று என்னை நோக்கி வந்து பார் என்று.... இடிமுழக்கம் போன்ற சத்தமாய்...
161. அந்த நான்கு ஜீவன்கள் யாரென்று உங்களுக்குத் தெரியும். அந்தச் செய்தியை நான் முன்பு அளித்துள்ளேன். "ஒன்று சிங்கத்திற் கொப்பாகவும், வேறொன்று காளைக்கொப்பாகவும், வேறொன்று மனுஷ முகம் கொண்டதாயும், மற்றொன்று கழுகுக்கு ஒப்பாகவும் இருந்தன'' இப்பொழுது... முதலாம் ஜீவன் சொல்லிற்று... ஒவ்வொரு முறையும் வெவ்வேறு ஜீவன் வந்து வெவ்வேறு குதிரைகளின் மேல் சவாரி செய்பவர்களைக் காண அழைப்பதை நாம் காணலாம். ஆகமொத்தம் நான்கு ஜீவன்களும், வெவ்வேறு குதிரைகளின் மேல் சவாரி செய்யும் நால்வரும் உள்ளனர்.
162. கவனியுங்கள். அவைகள் ஒவ்வொன்றும் ஒவ்வொரு முறை அறிவிக்கின்றன. அவைகள் மத்தேயு, மாற்கு, லூக்கா, யோவான் என்பவைகளாகும். நாம் மறுபடியுமாய் அவைகளைக் கண்டு, அவைகள் ஒவ்வொன்றும் அறிவித்தபோது அவைகளில் மத்தேயு எதுவென்றும், மாற்கு எதுவென்றும், யோவான் எதுவென்றும் நிரூபிப்போம்...
ஜீவன்களில் ஒன்று “வந்து... பார்...' என்றது.
163. யோவான் இடிமுழக்கம் போன்ற சத்தத்தைக் கேட்டான். அப் பொழுது நான்கு ஜீவன்களில் ஒன்று அவனிடம், "வந்து பார்'' என்றது.
164. நாம் வேறுவிதமாக (விளக்கி -தமிழாக்கியோன்) கூறுவோ மானால், இப்பொழுது இங்கே ஆட்டுக்குட்டியானவர் நிற்கிறார். என்ன சம்பவிக்கின்றது என்பதை யோவான் அங்கே நின்று கவனித்துக் கொண்டிருக்கிறான். ஆட்டுக்குட்டியானவர் அடிக்கப்பட்ட வண்ணமாய் இரத்தம் தோய்ந்தவராய் சிங்காசனத்திலிருந்து முன்னே வருகிறார். அவர் ஒருவர்தான் பாத்திரவானாகக் காணப்பட்டார். அவர் அங்கு சென்று புஸ்தகத்தை எடுத்தபொழுது, மீட்பின் கிரயம் செலுத்தப்பட்டு விட்டதை யாவரும், அங்கு யாவும் சத்தமிட்டு களிகூர ஆரம்பித்தனர். நீங்கள் பாருங்கள்.
165. இப்பொழுது அவர் தமக்குச் சொந்தமானவைகளைப் பெற்றுக்கொள்ள வந்துவிட்டார். ஆகையால், அவர் புஸ்தகத்தை எடுத்து, யோவான் முன்பாக நின்று, புஸ்தகத்தை இழுத்து, முத்திரையை உடைக்கிறார். அவர் முத்திரையை உடைக்கிறார். அவர் முத்திரையை உடைத்தபோது, இடிமுழக்கம் உண்டாயிற்று. இடிமுழக்கம் (கர்ஜனை) உண்டானபோது யோவான் ஆகாயத்தில் (air) குதித்திருப்பான் என்பதில் சந்தேகம் இல்லை.
166. அப்பொழுது நான்கு ஜீவன்களில் ஒன்று யோவானை நோக்கி, 'முத்திரையின் கீழ் என்ன அடங்கியுள்ளது என்பதைக் காண வா' என்று அழைக்கிறது. ஓ, என்னே, 'யோவானே, நீ காண்பவைகளை ஒரு புஸ்தகத்தில் எழுது. அது என்னவென்பதைக் காண யோவான் அங்கு செல்கிறான். இடிமுழக்கம் கூறினதென்ன என்பதை அறிய யோவான் அங்கு செல்லும்போதுதான் அந்த ஜீவன், முதலாம் முத்திரையின் கீழ் அடங்கியுள்ள இரகசியத்தை 'வந்து பார்' என்று அவனை அழைக்கிறது. (சகோதரன் பிரான்ஹாம் பிரசங்க பீடத்தை நான்கு முறை தட்டுகிறார்ஆசி) அந்த இடிமுழக்கம், அந்த சிருஷ்டிகரின் சத்தம் அதைச் சொன்னது. இப்பொழுது, அது என்னவென்பதை அவன் அறிந்தாக வேண்டும். பாருங்கள்? ஓ! என்ன ஆச்சரியம்! யோவான் இதை எழுதினான் என்பதை இப்பொழுது சிந்தியுங்கள்.
167. ஆனால் அவன் மற்ற ஏழு இடிகளைப் பற்றி எழுத ஆரம்பித்த பொழுது, அவர், ''அதை எழுதாதே'' என்றார். அவன் கண்டவை யாவும் எழுதவேண்டுமென்ற கட்டளை அவனுக்கு உண்டாயிருந்தது. ஆனால் வெளிப்படுத்தின விசேஷம் 10-ம் அதிகாரத்தில் குறிப்பிட்டுள்ள ஏழு இடிமுழக்கங்கள் சொன்னவைகளை "எழுதவேண்டாம்'' என்று அவர் கூறினார். அவை யாவும் பரமரகசியம். அவையென்னவென்பதை நாம் இதுவரை அறியோம். ஆனால் சரியாக இப்பொழுதே அது வெளிப்படும் என்பது என்னுடைய கருத்து. அது வெளிப்படும்போது அந்தச் சபையானது அசைந்து செல்லும்படியாக, அந்த எடுக்கப்படும் கிருபைக்கான விசுவாசத்தை அது அளிக்கும். பாருங்கள்?
168. நாம் இதுவரை அறிந்த எல்லாவற்றையும் ஆராய்ந்திருக்கிறோம். ஒவ்வொரு சபையின் காலங்களிலும் நிகழ்ந்தவைகளை நாம் கவனித்துக் கொண்டு வந்துள்ளோம். தேவனுடைய ரகசியங்களை நாம் கண்டிருக்கிறோம். கடைசி நாட்களில் மணவாட்டியின் மகத்தான ஒன்று கூடுவதின் தோன்றுதலை குறித்து நாம் அறிந்திருக்கிறோம். ஆயினும் நம்மை தெளிவுபடுத்திக்கொள்ள அவசியமான ஏதோ ஒன்று இன்னமும் வெளிப்படாமல் உள்ளது.
169. அந்த இரகசியங்கள் ஒன்றன்பின் ஒன்றாக யோவான் காலத்தில் வெளிப்பட்டபோது தேவன் அவனிடம், "யோவானே, அதை மறைத்துவை. சற்று பொறுத்துக்கொள். நான் அந்த நாளிலே அதை வெளிப் படுத்துவேன். அதை எழுதவேண்டாம். ஏனெனில் அதைபடிப்பவர்கள் தடுமாறி விழுவார்கள். அவர்கள் அதைப் புரிந்து கொள்ளும் தன்மை யைப் பெற்றிருக்கும் நாளில் நான் அவர்களுக்கு அதை வெளிப்படுத்துவேன்'' என்று சொல்லியிருப்பார் என நினைக்கிறேன்.
170. அவ்விடி முழக்கங்கள் காரணமின்றி உரைக்கவில்லை. அந்த துளிமையைப் போன்று, எல்லாவற்றிற்கும் ஒரு நோக்கமுண்டு என்பதை ஞாபகங்கொள்ளுங்கள். ஆனால், கவனியுங்கள். சிருஷ்டி கர்த்தர் மொழிந்தார். யோவான் இந்த சத்தத்தைக் கேட்டு காணச்சென்றான்.
171. ஆட்டுக்குட்டியானவர் யோவானுக்கு அடையாளங்களில் காண்பித்துக் கொண்டு... சபையானது அறிந்து கொள்ளும்படியாக, சபைக்காக எழுதவேண்டிய வசனம் என்ன என்பதை அவர் யோவானுக்குக் காண்பிக்கிறார். அவர் யோவானிடம், ''இது என்னவென்று யாருக்கும் அறிவிக்க வேண்டாம். நீ கீழே இறங்கிச் சென்று, ஏழாம் முத்திரையின் கீழ் அடங்கியுள்ள இரகசியம் இதுதான் என்று சொல்லவேண்டாம். நீ கீழேச்சென்று, அதைச் சொல்லாதே.'' நான் உனக்கு (யோவானுக்கு) அப்படிக் கூறினால் காலங்கள்தோறும் வைத்திருக்கும் என் திட்டம் வெளியரங்கமாகிவிடும். அது ஓர் இரகசியமாக இருக்கவேண்டும்'' என்றார். பாருங்கள்? அவர் மேலும்... ''என் வருகையின் நேரத்தை யாரும் அறிய முடியாது. நான் வருகிறேன் என்று மாத்திரம் அவர்கள் அறிந்தால் போதுமானது'' என்றார். பாருங்கள்? பாருங்கள்? அவ்வளவு தான். அவர் எப்பொழுது வருகிறார் என்று நான் அறிய வேண்டிய அவசியம் இல்லை. அவர் எந்நேரம்வரினும் நான் அதற்கு ஆயத்தமாயிருக்கவேண்டும். நீங்கள் பாருங்கள்.
யோவான் அதைச் காண முன் சென்று ''நான் அதை இப்பொழுது பார்க்கப் போகிறேன்” என்று நினைத்தான்.
172. அவன் சென்ற போது என்ன செய்தான்? அவன் இப்பொழுது, என்ன செய்ய வேண்டும்? அவன் காண்பதை அவன் சபையின் காலங்களுக்கென்று எழுதவேண்டும். முதலில் 'நீ கண்ட ஏழு குத்து விளக்குகளின் விவரணத்தை எழுதி சபைகளுக்குத் தெரியப்படுத்து' என்று அவனுக்குக் கட்டளை கொடுக்கப்பட்டது. அது சரி.
173. ஒரு இடிமுழக்கம் உண்டானது. அது தேவனுடைய சத்தம் என் பதை யோவான் அறிந்திருந்தான். சிங்கத்திற்கொத்த ஜீவன், ''நீ வந்து அது என்னவென்று பார்” என்று சொல்ல, யோவானும் அதைக் கண்டு எழுதுவதற்கென்று தன் எழுதுகோலுடன் புறப்பட்டுச் செல்கிறான்.
174. இப்பொழுது, அவன் கண்ட காட்சியின் அர்த்தத்தை அவனால் ஒருபோதும் சரியாகப் புரிந்து கொள்ள இயலவில்லை. அவன் கண்டது, தேவன் சபைகளுக்கு "ஒரு குறிப்பிட்ட காலம்'' வரைக்கும் அனுப்பிய காட்சிகளாம். அதன் அர்த்தத்தை வெளிப்படுத்த வேண்டிய தருணம் வரும்போது, அவர் அதை வெளிப்படுத்துவார். ஆனால் அப்பொழுது அதை அவர் வெளிப்படுத்தவில்லை. ஏன்? ஏனெனில் அவர் அதை கடைசி காலம் வரைக்கும் ஒரு இரகசியமாக வைத்திருந்தார். ஆனால் கடைசி சபை தூதனின் செய்தி-முழக்கமானது, இந்த இரகசியங்களை ஒன்று சேர்ப்பதாகும். பாருங்கள்?
175. அவர் யோவானுக்கு அதை தெளிவுபடுத்தவில்லை. யோவான் "ஒரு வெள்ளைக் குதிரை செல்வதையும், அதன் மேல் ஒருவன் வீற்றிருக்கிறதையும் காண்கிறான்.'' அவன் என்ன செய்தானோ அதையே அவன் எழுதி வைத்தான். பாருங்கள். நான்கு ஜீவன்களில் ஒன்று அவனிடம் “வந்து பார்'' என்றது.
176. ஆகவே, அவன் சென்று இந்தக் காட்சியைக் கண்டு அதை சபைக்கு எழுதி வைக்கிறான். அவன் "ஒரு வெள்ளைக் குதிரையைக் காண்கிறான். அதன் மேல் ஏறியிருந்தவன் வில்லைப் பிடித்திருந்தான். அவனுக்கு ஒரு கிரீடம் கொடுக்கப்பட்டது. அவன் ஜெயிக்கிறவனாகவும் ஜெயிப்பவனாகவும் புறப்பட்டான். ஆகவே, அப்பொழுது அவர் கூறினார். இதை மாத்திரமே யோவான் கண்டு, அதை எழுதிவைத்தான். இப்பொழுது பாருங்கள், அது ஒரு அடையாளமாக இருக்கிறது. சபைக்கு அது அவ்விதமாகவே அளிக்கப்பட்டுள்ளது.
177. ஆனால் கடைசி காலத்தில் அவர் அதை வெளிப்படுத்துவார் என்றும், அது என்ன என்று காண்பிப்பார் என்றும் வாக்களிக்கப்பட்டுள்ளது. ஞாபகங்கொள்ளுங்கள். அவன் ஆரம்பிக்கவில்லை... இல்லை. இந்த கடைசி சபைக் காலத்தின் ஏழாவது செய்தி வரைக்கும், சபையின் காலங்களில் அது முற்றிலுமாக தெரிவிக்கப்படவில்லை. கவனியுங்கள். அவன் ஆரம்பிக்கிறான். நாம் அதன் அர்த்தத்தைப் புரிந்து கொள்ள தேவன் உதவி செய்வாராக.
178. இந்த ஏழாம் சபையின் செய்தியாளனை நீங்கள் கூர்ந்து கவனித்தால், அவன் மற்றவர்கள் செய்தது போல, அவன் ஒரு ஸ்தாபனம் உண்டாக்கவில்லையென்பதை அறியலாம். அவன் ஸ்தாபனங்களை எதிர்ப்பவன் என்பதை நீங்கள் காணலாம். எலியா ஸ்தாபனங்களின் விரோதியா? ஆம். எலியாவின் ஆவியைக் கொண்ட யோவான் ஸ்நானன் ஸ்தாபனங்களை எதிர்த்தவனா?
179. எலியா எவ்விதமான ஆவியை தன்மேல் கொண்டிருந்தான்? அவனைக் குறித்து யாருமே அதிகம் அறியவில்லை, அவன் ஒரு சாதாரண மனிதன்தான். ஆனால் அவன் ஒரு தீர்க்கதரிசி, அவனை எல்லோரும் வெறுத்தனர். என்னே! அவன் எப்பொழுது தோன்றினான்? இஸ்ரவேல் ஜனங்களின் செல்வாக்கு ஓங்கி, அவர்கள் தேவனை விட்டு அகன்று உலகப்பிரகாரமாக இருந்த சமயத்தில் அவன் தோன்றினான். அவன் அதை வெளிக்கொணர்ந்தான். அவன் ஸ்திரீகளை வெறுத்தான், ஊஊம் ஆம் ஐயா, நிச்சயமாக. அவன் வனாந்திரத்தை விரும்பினான். அது தான் அவன் இயல்பு.
180. எலியா பெற்றிருந்த அதே ஆவியைக் கொண்டவனாக யோவான் தோன்றினதை அந்த மக்கள் அறிந்திருக்க வேண்டும். நான் நேற்று இரவு கூறினதுபோல, ஒரு முக்கியஸ்தனைப்போல் அவன் ஆடை. உடுத்தியிருக்கவில்லை. அவன் அவர்களைப்போல (மேட்டுக்குடியினர் போல) குழந்தைகளை முத்தமிடுவதும், விவாக, அடக்க ஆராதனைகளையும், மற்றவையும் செய்யவில்லை. அவன் வனாந்திரத்திலிருந்து புறப்பட்டு வந்த ஒரு மனிதனாயிருந்தான். அவன் என்ன செய்தான்? அவன் செய்த வேறொன்று, ஸ்தாபனங்களை வெறுத்தலாகும். அவன், 'நீங்கள் இதைச் சார்ந்தவர், அதைச் சார்ந்தவர் என்று கூறிக்கொள்ள வேண்டாம். தேவன் இந்த கல்லுகளினாலே ஆபிரகாமுக்குப் பிள்ளைகளை உண்டு பண்ண வல்லவராயிருக்கிறார்' என்றான்.
181. அவன் சத்தியத்தை விட்டுக்கொடுக்காத ஒருவன். இயேசு அவனைக் குறித்து, 'காற்றினால் அசையும் நாணலைப் பார்க்கவா வனாந்திரத்திற்குச் சென்றீர்கள்? யோவான் அப்படிப்பட்டவன் அல்ல.' என்றார். இல்லை, ஐயா.
182. யோவானும் என்ன செய்தான்? எலியா யேசபேலிடம் தவறுகளை எடுத்துரைத்தது போன்று, (யோவான் ஸ்நானன்) ஏரோதியாளின் தவறை உணர்த்திக் காண்பித்தான். அவன் ஏரோதின் முகத்தை நோக்கி, ''நீர் அவளை வைத்துக் கொள்வது நியாயமல்ல'' என்று தைரியமாய்க் கண்டித்தான். அதற்காக அவன் சிரச்சேதம் செய்யப்பட்டான். பாருங்கள்? அவள் எலிசாவைப் பிடிக்க முயற்சித்தாள். யேசபேலுக்குள்ளிருந்த அதே ஆவிதான் ஏரோதியாளுக்குள்ளும் இருந்தது.
183. அதே ஆவிதான் இன்றைய யேசபேல் சபைகளிலும் காணப் படுகின்றது. இப்பொழுது அதைக் கவனியுங்கள். இதில் இங்கே நாம் கற்க வேண்டிய ஒரு பெரிய பாடமுண்டு.
184. இப்பொழுது அக்காலத்து ஜனங்கள் அந்த ஆவியை அறிந்து கொண்டிருக்கவேண்டும். யோவான் அங்கு நின்று ஜனங்களைக் கண்டித்தபோது, அது எலிசாவின் ஆவி என்பதை அவர்கள் புரிந்துகொண்டிருக்க வேண்டும். அவன் அந்த ஆவியாய் இருந்தான்.
185. இப்பொழுது, நாம் சபை காலங்கள் முழுவதும் வைத்துள்ளோம். அந்த எலியாவின் ஆவி முடிவு காலத்திற்கு சற்று முன்பு திரும்பவும் வருமென்று வேதம் வாக்களித்துள்ளது என்பதை நாம் இப்பொழுது காணலாம். அது உண்மையல்லவா? (சபையார் “ஆமென்'' என்கின்றனர்-ஆசி)
186. இப்பொழுது கவனியுங்கள். அந்த ஆவியின் இயல்பை நீங்கள் அறிந்துகொள்ளலாம். இப்பொழுது, எலியாவின் ஆவியைக் கொண்டவன், லூத்தர், வெஸ்லி மற்றவர் செய்ததைப் போன்று வேறொரு சபை காலத்தை உண்டாக்க மாட்டான். அவன் வேறொரு சபையை உண்டாக்க மாட்டான். ஏனெனில் வேறொரு சபை காலம் வரப்போவதில்லை. பாருங்கள்? வேறொரு சபை என்பது இனிமேல் இராது. ஆகையால் ஸ்தாபனத்தை அவன் எதிர்க்க வேண்டும். ஏனெனில், அவனுடைய ஆவி, அங்கே முன்பு அவர்களிடமிருந்த அதே ஆவியாயிருக்கும்.
187. அதே ஆவி, நான் கடந்த இரவு உங்களிடம் கூறினவாறு, அந்த ஆவியை மூன்று வித்தியாசமான சமயங்களில் உபயோகிக்க தேவன் பிரியம் கொண்டார்.' மூன்று என்பது தேவனுடைய எண்ணிக்கையாகும். இரண்டல்ல, மூன்று. அவர் ஏற்கனவே அதை இருமுறை உபயோகித்துவிட்டார். இப்பொழுது அதை மறுபடியும் உபயோகிக்கப் போகிறார். அவ்விதம் செய்யப்போவதாக அவர் வாக்களித்துள்ளார். இப்பொழுது கவனியுங்கள், அவன்...
188. அவர் செய்தபொழுது, இப்பொழுது கவனியுங்கள். அவன் வேறொரு ஸ்தாபனத்தை உண்டாக்கப் போவதில்லை. ஏனெனில் லவோதிக்கேயா சபையின் காலம்தான் கடைசி சபையின் காலம். ஏழாம் சபைக்கு நியமிக்கப்பட்டிருக்கும் ஏழாம் செய்தியாளனை பரிசுத்த ஆவி யின் உதவியைக் கொண்டு சகல இரகசியங்களையும் வெளிப்படுத்து வான். அது செய்யப் போவது... சென்ற இரவு உங்களில் எத்தனை பேர் கூட்டத்திற்கு வந்தீர்கள்? கைகளை உயர்த்துங்கள். அது வேதத்தில் எங்கு காணப்படுகிறது என்பதை நீங்கள் அறிவீர்கள். (வெளிப்படுத் தின விசேஷம் 10-ம் அதிகாரம்) ஆகையால் அதைப் படிக்கவேண்டிய அவசியமில்லை . பாருங்கள். அது சரி, அது சரி.
189. சீர்திருத்தகாரர் வந்து தங்களுக்கு முன்பிருந்த நிலைகுலைந்த சபையைச் சீர்படுத்தின பிறகு, அவர்கள் மறுபடியும் உலக வழிகளில் சென்று ஒரு சபையின் காலத்தை உண்டாக்கிக்கொண்டனர் என்பதை நாம் முன்னமே பார்த்திருக்கிறோம். அவர்கள் எப்பொழுதுமே அதைச் செய்தனர் எப்பொழுதும். பாருங்கள்?
190. உதாரணமாக ரோமன் கத்தோலிக்க சபையினுடைய கத் தோலிக்க சபைக் காலம் இங்கிருந்தது. அப்பொழுது சீர்திருத்தக் காரராகிய லூத்தர் தோன்றினார். அவர் சீர்திருத்தக்காரர் என்று அழைக் கப்பட்டார். அவர் என்ன செய்தார்? அதை அப்பொழுதே ஆணித்தரமாக எதிர்க்க ஆரம்பித்தார். அவர் சபையின் முறைமைகளை ஆட்சேபித்தார். அதன்பின் அவர் செய்த முதற்காரியம் என்ன என்பதை நீங்கள் அறிவீர்களா? அவர் எவைகளை ஆட்சேபித்தாரோ, அவைகளின் மேலேயே வேறொரு சபையைக் கட்டினார்.
191. அதன் விளைவாக வேறொரு சபையின் காலம் தோன்றியது. சபை மறுபடியும் குழப்பமுற்ற நிலையில் இருந்தபோது, மற்றொரு சீர்திருத்தக்காரராகிய ஜான் வெஸ்லி தோன்றி அவ்வாறே வேறொரு சபையின் காலத்தை உண்டாக்கினார். பாருங்கள்? நான் கூறுவதன் அர்த்தம் உங்களுக்கு விளங்குகின்றதா? சபைக்காலம் உண்டாகிறது. அவர்களெல்லாரும் சீர்திருத்தக்காரர்.
192. கவனியுங்கள், ஆனால் கடைசி சபையின் காலத்து கடைசிகால செய்தி ஒரு சீர்திருத்தம் அல்ல. அவர் ஒரு தீர்க்கதரிசி. சீர்திருத்தக்காரர் அல்ல. எந்த ஒரு தீர்க்கதரிசியாகிலும் ஒரு சபையின் காலத்தை உண்டாக்கியதாக நீங்கள் காண்பியுங்கள்! அவன் ஒரு சீர்திருத்தக் காரன் அல்ல; அவர் ஒரு தீர்க்கதரிசி.
193. மற்றவரெல்லாம் சீர்திருத்தக்காரர். அவர்கள் தீர்க்கதரிசிகளல்ல. தேவனுடைய வார்த்தை தீர்க்கதரிசியினிடத்தில் மாத்திரமே வருகிறது. அவர்கள் தீர்க்கதரிசிகளாயிருந்தால், பிதா, குமாரன், பரிசுத்த ஆவியின் நாமத்தில் அவர்கள் தொடர்ச்சியாக ஞானஸ்நானம் கொடுத்திருக்க மாட்டார்கள். ஆயினும் அவர்கள் மகத்தான தேவனுடைய ஊழியக்காரர். அவர்கள் வாழ்ந்த காலத்தின் தேவைகளை அவர்கள் அறிந்திருந்தனர். தேவன் அவர்களை அபிஷேகித்திருந்தார். அவர்கள் புறப்பட்டுச் சென்று தவறான முறைகளுக்கு விரோதமாய்ப் பிரசங்கித்து அவைகளைச் சின்னாபின்னப்படுத்தினர். ஆனால் தேவனுடைய வார்த்தையின் முழுமை, முழுவதுமாக அவர்களிடத்தில் வரவில்லை. ஏனெனில் அவர்கள் தீர்க்கதரிசிகளல்ல; அவர்கள் சீர்திருத்தக்காரர்.
194. தீர்க்கதரிசிகளால் மட்டுமே இரகசியங்கள் அறியப்படுவதால், இக்கடைசி நாட்களில், தேவனுடைய இரகசியங்களை ஒன்று சேர்த்துக் கொண்டுவர தீர்க்கதரிசியே இருக்கவேண்டும். ஆகவே, இவன்தான் அந்த நபராயிருக்க வேண்டும். நான் இப்பொழுது என்ன கருதுகிறேன் என்பதை நீங்கள் காண்கிறீர்களா? அவன் சீர்திருத்தக்காரனாய் இருக்க முடியாது. தேவனுடைய வார்த்தையை கிரகித்துக்கொள்ள அவன் வரம் பெற்ற ஒரு தீர்க்கதரிசியாய் இருக்கவேண்டும்.
195. இப்பொழுது சீர்திருத்தக்காரர், அவர்கள் காலத்தில் உண்டா யிருந்த தவறுகளை அறிந்திருந்தனர். நற்கருணையில் கொடுக்கப்படும் அப்பம் கிறிஸ்துவின் சரீரமல்ல என்பதை லூத்தர் நன்கு அறிந்திருந்தார். ஆகவே, அவர் ''விசுவாசத்தால் நீதிமான் பிழைப்பான்'' என்று பிரசங்கித்தார். அதுதான் அவருடைய செய்தி. அவ்வாறே, ஜான் வெஸ்லியும் தோன்றி பரிசுத்தமாகுதலைப் பிரசங்கித்தார். அவருடைய செய்தி அதுவாக இருந்தது. பாருங்கள்? பெந்தெகொஸ்தேகாரர் பரிசுத்த ஆவி யைக் குறித்த செய்தியைக் கொணர்ந்தனர்.
196. ஆனால் கடைசி நாட்களில், இந்தக் கடைசி காலத்தில், இந்த செய்தியாளன் ஒரு சீர்திருத்தத்தை உண்டாக்குவதில்லை. சீர்திருத்தக்காரர் விட்டு விட்ட எல்லா தேவரகசியங்களையும் அவன் ஒன்று சேர்த்து, ஜனங்களுக்கு அதை வெளிப்படுத்துவான். நான் அதை மறுபடியும் படிக்கட்டும். அது எனக்கு மிகவும் நல்லதாய் தொனிக்கிறது. நான் அதைப் படிக்க விரும்புகிறேன்.
.... பின்பு, பலமுள்ள வேறொரு தூதன் வானத்திலிருந்து இறங்கிவரக்கண்டேன்; மேகம்.... அவனைச் சூழ்ந்திருந்தது, அவனுடைய சிரசின் மேல்... வானவில்... இருந்தது. அவனுடைய முகம்... சூரியனைப்போலவும், அவனுடைய கால்கள் அக்கினி ஸ்தம்பங்களைப்போலவும் இருந்தது.
197. இப்பொழுது அவர் கிறிஸ்து என்பதை நாம் ஏற்கனவே கண் டோம். கிறிஸ்துதான் எப்பொழுதுமே சபைக்குரிய செய்தியாளனாக இருக்கின்றார் என்பதை நாம் அறிந்துள்ளோம். சரி. அவர் அக்கினி ஸ்தம்பம் என்றும் உடன்படிக்கையின் தூதன் என்றும் அழைக்கப் படுகிறார்.
திறக்கப்பட்ட ஒரு சிறு புஸ்தகம் அவன் கையில் இருந்தது.
198. இப்பொழுது, இங்கே முத்திரைகள் உடைக்கப்பட்டிருக்கின்றன (திறக்கப்பட்டிருக்கிறது). நாம் இப்பொழுது அவைகளை உடைத்துக் கொண்டிருக்கிறோம். ஆனால் இது, அந்த முத்திரை (Thing) திறக்கப் பட்டிருக்கின்றது.
.... அவன் தன் வலது பாதத்தைச் சமுத்திரத்தின்மேலும், தன் இடது பாதத்தைப் பூமியின் மேலும் வைத்து, சிங்கம் கெர்ச்சிக்கிறதுபோல ... மகா சத்தமாய் ஆர்ப் பரித்தான். அவன்... ஆர்ப்பரித்தபோது, ஏழு இடிகளும் சத்தமிட்டு முழங்கின. (என்னே ! அந்த முழுமை!) (Complete).அவ்வேழு இடிகளும் தங்கள் சத்தங்களை முழங்கினபோது, நான் யோவான், எழுத வேண்டுமென்றிருந்தேன் (எதை எழுதுவது? அவைகள் சொன்னவைகளை) அப்பொழுது ஏழு இடிமுழக்கங்கள் சொன்னவைகளை நீ எழுதாமல் முத்திரை போடு என்று வானத்திலிருந்து (தேவன்) ஒரு சத்தம் உண்டாக நான் கேட்டேன். அவைகளை எழுதவேண்டாம். (பாருங்கள்?)
சமுத்திரத்தின் மேலும்... பூமியின் மேலும் நிற்கிறதாக நான் கண்ட தூதன், தன் கையை வானத்திற்கு நேராக உயர்த்தி (வெளி. 10:5) வானத்தையும் அதிலுள்ளவைகளையும், பூமியையும் அதிலுள்ளவைகளையும், சமுத்திரத்தையும் அதிலுள்ளவை களையும் சிருஷ்டித்தவரும், சதாகாலங்களிலும் உயிரோ டிருக்கிறவருமானவர்மேல் ஆணையிட்டு....
(வெளி.10:6 (ஆங்கிலத்தில்) தமிழில் வெளி.10.7)
199. கவனியுங்கள்! நாம் படிக்கும் இந்நேரத்தில், இதை நீங்கள் மறக்கவேண்டாம். ஏழாம் தூதனுடைய சத்தத்தின் நாட்களில் (நாட்கள்)
200. அந்தக் கடைசி தூதன், பூமியிலுள்ள தூதன் ஆவான். இந்த தூதன் வானத்திலிருந்து இறங்கி வருகிறார். அது (கடைசி தூதன்) அவரல்ல; அவர் வானத்திலிருந்து இறங்கி வருகிறார். ஆனால் அவர் இங்கே ஏழாம் தூதனின் சத்தத்தைக் குறித்துப் பேசிக்கொண்டிருக்கிறார். அது... 'தூதன்' என்பவன் "செய்தியாளன்'' என்றும், சபைக் காலத்திற்குச் செய்தியைக் கொண்டு வருபவன் என்பதை அனைவரும் அறிவர்.
இனி காலம் செல்லாது; தேவன் தம்முடைய ஊழியக்கார ராகிய தீர்க்கதரிசிகளுக்குச் சுவிசேஷமாய் அறிவித்தபடி, ஏழாம் தூதனுடைய சத்தத்தின் நாட்களிலே அவன் எக்கா ளம் ஊதப்போகிறபோது தேவரகசியம் யாவும் (ஏழு முத்திரைகள், எல்லாம், எல்லா இரகசியங்களும்) நிறைவேறும்.
(ஆங்கிலத்தில் வெளி:10.7)
201. எல்லா இரகசியங்களையும் வெளிப்படுத்துவதே இந்த தூதனின் ஊழியமாயிருக்கும். பாருங்கள்? அது எளிமையாய் இருப்பதால், ஜனங்கள் குப்புறவிழுவார்கள். ஆனால் அந்த ஊழியம் அடையாளங்களினால் முற்றிலும் உறுதிப்படுத்தப்படும். அது பரிபூரணமாக அறியப்படும். பாருங்கள்? காண விரும்புவர்யாவரும் அதைக்காணலாம். பாருங்கள். அது சரி. ஆனால் அவர்கள்...
202. ஆனால் இயேசு, "கண்களிலிருந்தும் காணாதவர்களாகவும், காதுகளிலிருந்தும் கேளாதவர்களாயும் இவர்கள் இருதயம் கொழுத்திருக்கிறது என்று ஏசாயா உங்களைக் குறித்து நன்றாய் சொன்னான்” என்பதாய் அவர் வந்தபோது கூறியுள்ளார். பாருங்கள்? இப்பொழுது, நாம் காண்கிறோம்...
203. நான் அந்த கடிகாரத்தை நோக்கியபொழுது, பத்து மணி ஆயிற்று என்று நினைத்தேன். அது என்னை திடுக்கிடச் செய்தது. ஆனால்... இன்னும் ஒன்பது மணியே ஆகவில்லை. பாருங்கள்? அது சரி, ஓ, என்னே! இப்பொழுது நாம் இதைப் பெற்றுக்கொள்வோம். கவனியுங்கள். நான் இதை விரும்புகிறேன்.
204. மற்றவர் சீர்திருத்தக்காரர். அவர்கள் தேவனுடைய மகத்தான மனிதராயிருந்து காலத்தின் தேவைகளை அறிந்து சீர்திருத்தம் உண்டாக்கினர்.
205. ஆனால் கடைசி காலத்து தூதன் சீர்திருத்தம் உண்டாக்கு பவனல்ல, அவன் இரகசியங்களை வெளிப்படுத்துவான் என்பதாக வெளி. 10:6 உரைக்கிறது. அது அம்மனிதனுக்குள் இருக்கும் வார்த்தையாகும். தேவனுடைய வார்த்தையானது இருபுறமும்கருக்குள்ள எந்தப்பட்டயத்திலும் கருக்கானதாயும், உருவக் குத்துகிறதாயும், இருதயத்தின் நினைவுகளையும், யோசனைகளையும் வகையறுக்கிறதாயும் இருப்பதாய் எபிரெயர் 4:12 கூறுகிறது. பாருங்கள்? இந்த மனிதன் சீர்திருத்தக்காரன் அல்ல. அவன் வெளிப்படுத்துகிறவனாய் இருக்கிறான். அவன் எதை வெளிப்படுத்துகிறான்? தேவனுடைய இரகசியங்களை வெளிப்படுத்துகிறான். சபைகள் அதையும் (வார்த்தை) மற்றவற்றையும் தேக்க நிலைக்கு கொண்டு வந்த நேரத்தில், அவன் தேவனுடைய வார்த்தையுடன் வந்து, அந்த காரியத்தை வெளியாக்குவான்.
206. அது ஏனெனில், அவன், "பிள்ளைகளுடைய விசுவாசத்தைப் பிதாக்களின் விசுவாசத்திற்கு திரும்பக்கொண்டுவர'' (Restore) வேண்டியவனாய் இருக்கிறான். மூலவேத விசுவாசமானது ஏழாம் தூதனால் திரும்பக் கொண்டு வரப்பட வேண்டியதாயுள்ளது. ஓ! இது எனக்கு எவ்வளவு பிரியம்! சீர்திருத்தக்காரர் முழுவதும் புரிந்துகொள்ள முடியாத முத்திரைகளின் இரகசியங்கள் வெளியரங்கமாகவேண்டும். பாருங்கள்? மல்கியா 4-ம் அதிகாரத்தை சற்று நோக்குவோம். நல்லது. அதைக் குறித்து வைத்துக்கொள்ளவும். அதில் கூறப்பட்டவன் ஒரு தீர்க்கதரிசி. அவன் ஜனங்களை "பிதாக்களின் மூல விசுவாசத்திற்குத் திரும்ப கொண்டு வருவான்.'' இப்பொழுது அந்த மனிதன் காட்சியில் தோன்றுவதற்காக நாம் காத்துக்கொண்டிருக்கிறோம். அவன் தாழ்மையுள்ளவனாய் இருப்பதன் காரணத்தால், லட்சக்கணக்கானபேர் அவனை அறிந்து கொள்ளமாட்டார்கள். நல்லது, ஒரு சிறு குழு மாத்திரமே அவன் யாரென்பதைப் புரிந்துகொள்வர்.
207 கிறிஸ்துவுக்கு முன்பாக ஒரு செய்தியாளன் வருவானென்றும் அவன் “வனாந்திரத்திலிருந்து புறப்படுகிற சத்தமாயிருப்பானென்றும்” யோவானின் வருகை முன்னறிவிக்கப்பட்டது என்பதை நீங்கள் ஞாபகங்கொள்ளுங்கள். மல்கியா அவனைக் கண்டான். கிறிஸ்துவின் முதலாம் வருகைக்கு முன்னோடியாக வரும் எலியாவைக் குறித்து மல்கியா 3-ம் அதிகாரத்தில் எழுதப்பட்டுள்ளதைப் பாருங்கள்.
208 "ஓ, இல்லை , இல்லை , சகோதரன் பிரான்ஹாம். அது 4-ம் அதிகாரம்” என்று நீங்கள் கூறலாம். நான் உங்களுடைய மன்னிப்பை வேண்டுகிறேன்.
209 இயேசுவே அது 3-ம் அதிகாரத்தில் உள்ளதாகக் கூறுகிறார். இப்பொழுது பரிசுத்த... நீங்கள் இப்பொழுது பரிசுத்த மத்தேயு 11-ம் அதிகாரம் 6 வசனத்தை எடுங்கள். அவர்-அவர் இதை அங்கே கூறுகிறார். அது 11-ம் அதிகாரம் 6-ம் வசனம் என்று நான் நம்புகிறேன். 4-வது, 5வது அல்லது 6-வது...சரியாக அவ்விடத்திலே...அங்கே உள்ளது. அவர் யோவானைக் குறித்து பேசும் போது, “நீங்கள் ஏற்றுக்கொள்ள மனதிருந்தால்... 'இதோ நான் என் தூதனை உமக்கு முன்பாக அனுப்புகிறேன்,'' என்று எழுதிய வாக்கியத்தால் குறிக்கப்பட்டவன் இவன்தான்” என்றார். இப்பொழுது மல்கியா 3-ம் அதிகாரத்தைப் படித்துப் பாருங்கள், சிலர் அதை மல்கியா 4-ம் அதிகாரத்தில் கூறப்பட்டதுடன் பொருந்துகின்றனர். இல்லை ஐயா, அதுவல்ல அது.
210 கவனியுங்கள், மல்கியா 4-ல் கூறப்பட்ட தூதன் சென்றவுடன், உலகம் முழுவதும் எரிந்து விடுகிறது. அப்பொழுது ஆயிர வருட அரசாட்சியில் நீதிமான்கள் துன்மார்க்கரின் சாம்பலின் மேல் நடப்பார்கள். ஆகவே, நீங்கள் பாருங்கள், இதை நீங்கள் யோவான் ஸ்நானனுடைய வருகையுடன் பொருந்தினால், அக்காலத்தில் நடவாத ஒன்றை வேதம் கூறியிருப்பதாக அர்த்தமாகிறது. இரண்டாயிரம் வருடம் கடந்தபோதும், இவ்வுலகம் இன்னும் எரிந்து சாம்பலாகவில்லை. நீதிமான்கள் அதில் வாழ்கின்றனர். ஆகையால் அது எதிர்காலத்தில், இனிமேல் நிகழவிருப்பதை உரைக்கிறது. ஓ... என்னே! (சகோதரன் பிரான்ஹாம் தன்னுடைய கரங்களை ஒருமுறை கொட்டுகிறார்-ஆசி.].
211 நீங்கள் இங்கே வெளிப்படுத்தின விசேஷத்தில் கடைசிகாலச் செய்தியாளன் செய்ய வேண்டியது என்ன என்பதைக் காண்பீர்களேயானால், அப்பொழுது அவன் யார் என்பதை நீங்கள் காணமுடியும். அவன் ஒரு தீர்க்கதரிசியாக இருக்க வேண்டும். இந்த சீர்திருத்தக்காரர் காணமுடியாத முனைகளை அவன் கிரகித்து, அதை அங்கே பொருத்துகிறான்.
212. தேவனுடைய ஆவிக்குரிய வெளிப்பாடின்றி மத்தேயு 28:19-ம், அப்போஸ்தலர் 2:38-ம் ஒன்று என்று எங்ஙனம் அறியமுடியும்? அற் புதங்களின் காலம் முடிவடைந்து விட்டது என்று கூறுபவர் வெளிப் பாடில்லாதவர்கள். வெளிப்பாடு இருந்தால் மாத்திரமே எது தவறு, எது சரியென்று அறிந்துகொள்ள முடியும். பாருங்கள்? அவர்கள் வேத பள் ளியில் படித்ததனால் வெளிப்பாடின்றி உள்ளனர். அந்தப் பொருளுக் குள் வர நமக்கு நேரம் உள்ளது என்று நான் நம்புகிறேன்.
213. நான் துரிதப்பட விரும்புகிறேன். ஏனெனில் இந்த முத்திரைகள் திறக்கப்பட, நான் உங்களை ஒரு வாரத்திற்கு மேலாக வைத்திருக்க விரும்பவில்லை. நான் என்ன கருதுகிறேன் என்பதை நீங்கள் அறிவீர்கள். எனக்கு ஒரு நாள் மட்டுமே உண்டு. என்னால் முடிந்தால் நான் அந்த நாளில் பிணியாளிகளுக்காக ஜெபிக்கவே விரும்புகிறேன்
214. மல்கியா 4-ம் அதிகாரத்தை சற்று நோக்குவோம். அவன் தீர்க்க தரிசியாயிருந்து, ''பிதாக்களின் மூல விசுவாசத்திற்குத் திரும்பக் கொண்டு வருவான்.''
215. கடைசி காலத்தில், உபத்திரவ காலம் தொடங்கும்போது, இப் பொழுது அந்த மூன்றரை வருடங்கள் எங்குள்ளது என்பதை, நாம் ஒரு நிமிடம், திரும்பிக் காண்போம்... மூன்றரை வருடகாலம்... அல்லது தானியேலின் எழுபது வாரங்கள் தானியேல் மொழிந்த எழுபது வாரங் களின் பிற்பகுதி மூன்றரை வருடங்கள். சபையின் காலங்களிலிருந்து எத்தனை பேருக்கு இது ஞாபகமிருக்கிறது? (சபையார் “ஆமென்'' என் கின்றனர்- ஆசி) பாருங்கள்? ''எழுபது வாரங்கள் நியமிக்கப்பட்டுள் ளன.'' எவ்வளவு அழகாகப் பொருந்துகிறது. பாருங்கள். “மேசியா வந்து அப்பொழுது சங்கரிக்கப்படுவார். அவர் வாரத்தின் பாதியில் பலி யையும், காணிக்கையையும் ஒழியப் பண்ணுவார். ஆகவே, யூதர் களுக்காக மேசியாவின் போதகத்திற்காக, இன்னும் மூன்றரை வருடங்கள் அங்கே உள்ளன. (தானியேலின் எழுபதாவது வாரத்தின் பிற் பகுதி - தமிழாக்கியோன்)
216. தேவன் ஒரே சமயத்தில் யூதர்களிடமும், புற ஜாதிகளிடமும் ஈடு படுதில்லை. அவர் இஸ்ரவேலரை ஒரு நாடாக நடத்துகிறார். ஆனால் புற ஜாதியாரிடம் தனிப்பட்ட நபராக ஈடுபடுகிறார். அவர் புறஜாதியார் அனைவரையும் மணவாட்டியாக எடுத்துக்கொள்வதில்லை. புறஜாதியார் மத்தியிலிருந்து ஒரு கூட்ட ஜனத்தை அவர் மணவாட்டியாக எடுத்துக்கொள்கிறார். பாருங்கள்? இப்பொழுது இஸ்ரவேலரை ஒரு நாடாக வழி நடத்திக்கொண்டு வருகிறார், அவள் இப்பொழுது ஒரு நாடாக ஆகி விட்டாள்.
217. பால் பாயிட் (Paul Boyd) எனக்கு இன்று ஒரு கடிதம் எழுதியுள்ளார். அதில் அவர் “சகோ. பிரான்ஹாமே, என்ன நேரிட்டபோதிலும் யூதர்களுக்கு இன்னமும் புறஜாதியாரிடம் ஒரு வெறுப்பு உணர்ச்சி காணப்படுகின்றது'' என்று அவர் குறிப்பிட்டுள்ளார். அது அவ்விதம் தான் அமைந்திருக்கவேண்டும். நிச்சயமாக.
218. மார்டின் லூத்தர் யூதர்கள் அந்திக்கிறிஸ்துவென்றும், அவர்கள் விரட்டியடிக்கப்பட்டு அவர்கள் வீடுகள் எரிக்கப்பட வேண்டுமென்றும் அறிக்கை விடுத்தது தெரியுமா? பாருங்கள்? லூத்தர் தானே அதை எழுத்து மூலம் அறிவித்தார். மார்டின் லூத்தர் கூறியதை ஹிட்லர் நிறை வேற்றினார். மார்டின் லூத்தர் ஏன் இவ்வாறு கூறினார்? ஏனெனில் அவர் ஒரு சீர்திருத்தக்காரர், தீர்க்கதரிசியல்ல.
219. கர்த்தர் தீர்க்கதரிசியாகிய மோசேயுடன் தொடர்பு கொண்டு இஸ்ரவேலரை ஆசீர்வதித்தார். அவன், "உங்களை ஆசீர்வதிக்கிறவன் ஆசீர்வதிக்கப்பட்டிருப்பான். உங்களைச் சபிக்கிறவன் சபிக்கப்பட்ட வனாயிருப்பான்'' என்றான். ஒரு தீர்க்கதரிசி கூறியுள்ளதை எங்ஙனம் மற்றொரு தீர்க்கதரிசி மறுக்க முடியும்? அது முடியவே முடியாது. அவை ஒன்றுகொன்று இசைந்திருக்க வேண்டும். பாருங்கள்?
220. அந்த காரணத்தினால்தான் அவர்கள். பாருங்கள், ஜெர்மானிய தேசம் ஒரு கிறிஸ்தவ நாடாகக் கருதப்படுகிறது. ஆனால் அவர்கள் யூதர்களுக்கு இழைத்த தீங்கிற்குப் பிரதிபலன் அவர்களுக்குக் கிடைக்கும். ஆனால் நீங்கள் அவர்களை குறைகூற முடியாது. சற்று ஞாபகங்கொள்ளுங்கள். இக்கூட்டத்தில் யூதர்கள் யாராவது இருப்பார்களாயின், நீங்கள் எதற்கும் கவலை கொள்ளவேண்டாம். உங்களுக்கு நல்ல சமயம் வரப்போகின்றது. தேவன் உங்களை ஒருபோதும் மறப்பதில்லை. அவர்கள் நமக்காக குருடாக்கப்பட்டனர்.
221. அவர் தீர்க்கதரிசியிடம் கூறினார். நீங்கள் அறிவீர்கள். தீர்க்கதரிசி ஒருவன் ஆண்டவரிடம், 'நீர் இஸ்ரவேலரை மறப்பீரோ?' என்று கதறினான்.
222. அவர் அவனிடம், 'உன் அளவுகோலை எடுத்து வானம் எவ்வளவு உயரமென்றும், சமுத்திரம் எவ்வளவு ஆழமாயிருக்கிறது என்றும் அளந்து சொல்' என்றார். அவன் “அவைகளை அளக்க இயலாது'' என்றான்.
223. 'அவ்வாறே நானும் இஸ்ரவேலை மறக்க முடியாது' என்று ஆண்டவர் பதிலளித்தார். ஆம், இஸ்ரவேலர் அவர் ஜனங்கள், அவர் பணியாட்கள்.
224. ஆனால் ஒரு சிலர் மாத்திரமே புறஜாதியாரிலிருந்து அவருடைய மணவாட்டியாகத் தெரிந்து கொள்ளப்பட்டுள்ளனர். அது முற்றிலும் சரி. அது மணவாட்டியாகும்.
225. இப்பொழுது, இந்த எழுபது வாரங்கள் பரிபூரணமாய் நியமிக்கப்பட்டுள்ளன. தானியேல் கூறியவண்ணம், மேசியா வந்து வாரத்தின் பாதியில் சங்கரிக்கப்படுவார். இயேசு மூன்றரை வருடகாலமாக தீர்க்க தரிசனம் உரைத்தார். இப்பொழுது தானியேலின் இந்த வாரத்தின் பாதி யில்தான் மேசியா சங்கரிக்கப்பட்டார். இந்த வாரத்தின் பிற்பகுதிதான் உபத்திரவ காலம். அப்பொழுது மணவாட்டி சபை...ஓ! இது மிகவும் மகத்தானது! இதை இழந்து போகவேண்டாம். மணவாட்டி மணவாளனுடன் செல்கின்றாள். ஆயிர வருஷ அரசாட்சிக்குப் பிறகு, அவர்கள் துன்மார்க்கரின் சாம்பலை மிதிப்பார்கள்.
226. நாம் இப்பொழுது இதை மனதில் கொண்டிருக்கும் இந்நேரத்தில், நான் ஒன்றை இங்கே உங்களுக்கு காண்பிக்கட்டும். அது என்ன கூறுகின்றது, வேதம் என்ன கூறுகின்றது என்பதை நான் உங்களுக்கு சற்று காண்பிக்கட்டும். இது தேவனுடைய வார்த்தையென்பது மறுக்க முடியாத உண்மை . நாம் அதை மறுத்தால் அவிசுவாசியாகக் கருதப் படவேண்டும். பாருங்கள்? அதை நாம் விசுவாசித்தே ஆகவேண்டும். 'என்னால் அதைப் புரிந்து கொள்ளமுடியவில்லை' என்று நீங்கள் கூற லாம். எனக்கும் அது புரியவில்லை. அவர் அதை வெளிப்படுத்த நான் அவரை நோக்கிக் கொண்டிருக்கிறேன். பாருங்கள்! இதோ சூளையைப் போல எரிகிற நாள் வரும்; அப்பொழுது அகங்காரிகள் யாவரும் (அமெரிக்கர்களைப் போன்றவர் யாவரும்) ஆம்... அக்கிரமஞ் செய்கிற யாவரும் துரும்பா யிருப்பார்கள்: (இங்கே சகோ.பிரான்ஹாம் துரும்புகளாயிருப் பார்கள் (stabbles) என்று படிக்கிறார் - தமிழாக்கியோன்) வரப்போகிற அந்த நாள் அவர்களைச் சுட்டெரிக்கும்! நான் அவர்களை சுட்டெரிப்பேன் (I shall burn them) என்று சகோ. பிரான்ஹாம் வாசிக்கிறார் - தமிழாக்கியோன்) (அவர்கள் எரிந்து விடபோகின்றனர்) அது அவர்களுக்கு வேரையும் கொப்பை யும் வைக்காமற் போகும். (மல். 4:1).
227. அப்படியானால் நித்தியமான நரகம் எங்கிருக்கிறது? பாருங்கள்? இந்தக் கடைசி நாட்களில் இவை யாவும் வெளிப்படுகின்றன. பாருங்கள்? நரகம் நித்தியமானதென்று வேதத்தில் எங்கும் சொல்லப்படவில்லை. நரகத்தில் நித்தியமாக வாசம் செய்யவேண்டுமானால் அதற்கு நித்திய ஜீவன் அவசியமாயிருக்குமே! ஒரே வகை நித்திய ஜீவன்தான் உண்டு. அதைப்பெற்றுக்கொள்ள வேண்டுமென நாம் தவித்துக் கொண்டிருக்கிறோம். தொடக்கம் உண்டாயிருக்கும் எல்லாவற்றிற்கும் முடிவு உண்டு. நரகம் எனப்படுவது "பிசாசுக்காகவும் அவனுடைய தூதர் களுக்காகவும் சிருஷ்டிக்கப்பட்டது.'' ஆகையால் அது எரிந்து சாம்ப லாகிவிடும். அது உண்மை . பாருங்கள்? ஆனால் அது நிகழும்போது, அது வேரையும் கொப்பையும் வைக்காமற்போகும்.
ஆனாலும் என் நாமத்திற்குப் பயந்திருக்கிற உங்கள் மேல் நீதியின் சூரியன் உதிக்கும்; அதின் செட்டைகளின் கீழ் ஆரோக்கியம் இருக்கும். நீங்கள் வெளியே புறப்பட்டுப் போய், கொழுத்த கன்றுகளைப் போல வளருவீர்கள். துன்மார்க்கரை மிதிப்பீர்கள்; நான் இதைச் செய்யும் நாளிலே அவர்கள் உங்கள் உள்ளங்கால்களின் கீழ் சாம்பலாயிருப் பார்கள் என்று சேனைகளின் கர்த்தர் சொல்லுகிறார். (மல். 4:2-3).
228. உபத்திரவ காலத்திற்குப் பின்பு துன்மார்க்கர் எங்கிருப்பார்கள்? சாம்பலாய்ப் போவார்கள். ஓரேபிலே இஸ்ரவேலரெல்லாருக்காகவும் என் தாசனாகிய மோசேக்கு நான் கற்பித்த நியாயப்பிரமாணமாகிய கட்டளை களையும் நியாயங்களையும் நினையுங்கள். இதோ கர்த்தருடைய (சகோதரன் பிரான்ஹாம் அந்த (that) என்று வாசிக்கிறார் - தமிழாக்கியோன்) பெரிதும் பயங்கரமு மான நாள் வருகிறதற்கு முன்னே நான் உங்களிடத்தில் எலியா தீர்க்கதரிசியை அனுப்புகிறேன் (மல். 4,5).
229. ஆமென்! பழைய ஏற்பாடு இதைக் கூறிவிட்டு முடிவு பெறுகிறது. புதிய ஏற்பாடு அது போன்றே முடிவு பெறுகிறது. அங்ஙனமாயின், இதை நீங்கள் எப்படித் தள்ளிவிடமுடியும்? அவ்விதம் முடியாது. பாருங்கள், 'அந்த நாள்' வருகிறதற்கு முன்னே நான் உங்களிடத்தில் எலியா தீர்க்கதரியை அனுப்புகிறேன். நான் வந்து பூமியை சங்காரத்தால் அடிக்காதப்படிக்கு, அவன் பிதாக்களுடைய இருதயத்தைப் பிள்ளைகளிடத்திற்கும், பிள்ளைகளுடைய இருதயத்தை அவர்கள் பிதாக் களிடத்திற்கும் திருப்புவான் (மல். 4:6). (ஹும்).
230. அது கர்த்தருடைய வார்த்தையாகும். அவர் அனுப்புவதாக வாக்களித்துள்ளார். அது வந்தாக வேண்டும். அது இப்பொழுது எவ்விதம் சம்பவிக்கிறது என்பதை நீங்கள் கவனியுங்கள். தேவன் அதை எவ்விதம் செய்யப்போகிறார் என்பதைக் காண மிகவும் அழகாயிருக்கிறது. முதலாவதாக மணவாட்டி மணவாளனுடன் செல்கிறாள். அதன் பின்னர் துன்மார்க்கர் அவியாத அக்கினியில் எரிந்து போவார்கள். உலகம் சுத்தி கரிக்கப்பட்ட பின்னர், அது மறுபடியும் உண்டாகிறது. உலகிலுள்ள அனைத்தும் அப்பொழுது சுத்திகரிக்கப்படும்.
231. மகத்தான அந்த கடைசி தருணத்தில் எரிமலைகள் குழம்பைக்கக்கும்; உலகமே பிளந்து போகும். பாவமென்னும் சாக்கடைக் குழியும், பூமியின் மேல் காணப்படும் யாவும் ஒன்றுமில்லாமல் உருகிப்போகும். அவை தேவனால் அனுப்பப்பட்ட தீயினால் எரிந்து போகும் போது, ஒரு துளி மையின் நிறம் வெண்மையாக்கும் திரவத்தில் விழும் போது எவ்வாறு மறைந்து மூல நிலைக்குத் திரும்புகிறதோ, அவ்வாறே அசுத்தமாயிருக்கும் எல்லா பொருட்களும் எரிந்துபோய் அதனதன் மூல நிலைக்குத் திரும்பும். அப்பொழுது சாத்தானும் பாவத்துடன் கூட எரிந்து போவான். இவ்வுலகம் புதுபிக்கப்பட்டு, ஏதேன் தோட்டத்தின் அழகைப் போன்று விளங்கும். சரி, ஓ! அந்த மகத்தான நேரம் நம் முன்னால் காத்திருக்கிறது.
232. இப்பொழுது கூறப்போவதை நீங்கள் கூர்ந்து கவனிக்கவேண்டும். மணவாட்டி எடுக்கப்பட்ட பின்பு, சபையானது உபத்திரவகாலத்திற்குள் பிரவேசிக்கும் சமயத்தில், வெளி. 11-ல் கூறப்பட்ட இரண்டு சாட்சிகள் 1,44,000 பேரை அழைப்பார்கள். இப்பொழுது கவனியுங்கள். இவ்விரண்டு சாட்சிகளும் இரட்டுடுத்தி, ஆயிரத்து இருநூற்று அறுபது நாட்கள் தீர்க்கதரிசனம் உரைப்பார்கள்.
233. ரோமரால் உண்டாக்கப்பட்ட கால அட்டவணையில் (Calendar) 28,30,31 நாட்கள் மாறி மாறி வருகின்றன. ஆனால் உண்மையான கால அட்டவணையில் ஒவ்வொரு மாதத்திற்கும் முப்பது நாட்கள் மாத்திரமே உண்டு. சரி. ஆயிரத்து இருநூற்று அறுபது நாட்களை முப்பதால் வகுத்தால் சரியாக மூன்றரை வருடம் கிடைக்கின்றது. மேசியாவின் செய்தி இஸ்ரவேலுக்குப் பிரசங்கிக்கப்பட அளிக்கப்பட்ட சமயம் அது தான். முன்பு இருந்தது போல. அவர் வந்து தம்மை வெளிப்படுத்தும் போது நிகழும் காரியம். அடையாள...
234. யோசேப்பு ஒரு ஆவிக்குரிய மனிதன் என்னும் காரணத்தால், தன் சகோதரரால் புறக்கணிக்கப்பட்டு வேறு தேசத்திற்குக் கொண்டு செல்லப்பட்டான். அவன் தரிசனம் கண்டு, சொப்பனத்தின் அர்த்தத்தை விவரிப்பதுண்டு. அவன் அவ்வாறு செய்தபடியால், ஏறக்குறைய முப்பது வெள்ளிக் காசுக்கு விற்கப்பட்டு வேறு தேசத்திற்குக் கொண்டு செல்லப்பட்டான். கிறிஸ்துவின் ஆவி அவனுக்குள் வாசம் செய்ததால், அவன் கிறிஸ்துவுக்கு சரியான முன்னடையாளமாயிருந்தான்.
235. அதன்பின் என்ன நிகழ்ந்தது என்பதைக் கவனியுங்கள். அவன் சிறையிலிடப்பட்டான். அங்கு ஒருவன் இரட்சிக்கப்பட்டான். மற்றவன் கைவிடப்பட்டான். அவ்வாறே இயேசுவும் சிலுவையாகிய சிறையில் இருந்தபோது, ஒரு கள்ளன் இரட்சிக்கப்பட்டான், மற்றவன் கைவிடப் பட்டான், சரியாக.
236. அவர் மரித்து, கல்லறையில் வைக்கப்பட்டார். அவர் உயிரோடெழுந்து பரலோகத்திற்கு எடுத்துக்கொள்ளப்பட்டு பிதாவின் வலது பாரிசத்தில் உட்கார்ந்தார். யோசேப்பும் பார்வோனின் வலது பாரிசத்தில் வீற்றிருந்தான். எவரும் யோசேப்பை முதலில் காணாமல் பார்வோனைக் காணமுடியாது. அவ்வாறே, குமாரனின் மூலமேயன்றி எந்த மனிதனும் பிதாவினிடத்தில் வரமுடியாது. சரி.
237. யோசேப்பு சிங்காசனத்தின் வலதுபுறத்தை விட்டு எழுந்த ஒவ்வொரு முறையும்... கவனியுங்கள், மகிமை! யோசேப்பு பார்வோனின் வலது பாரிசத்தில் வீற்றிருந்தான். அவன் சிங்காசனத்தைவிட்டு எழுந்த போது, "யோசேப்பு வருகிறார், எல்லோருடைய முழங்கால்களும் முடங்கட்டும்” என்று எக்காளம் முழங்கினது.
238. ஆட்டுக்குட்டியானவரும் மத்தியஸ்த ஊழியத்தை முடித்து, சிங்காசனத்தை விட்டுப் புறப்பட்டு மீட்பின் புஸ்தகத்தை எடுத்துக் கொண்டு வரும்போது, முழங்கால் யாவும் அவருக்கு முன்பாக முடங்கும். அதோ அவர் அங்கே இருக்கிறார். கவனியுங்கள்.
239. தன்னுடைய சகோதரரால் புறக்கணிக்கப்பட்ட யோசேப்புக்குப் புறஜாதி மனைவி அளிக்கப்பட்டாள். போத்திபிரா அளித்தான்... அல்லது பார்வோன் அளித்தான். யோசேப்பு பாதி புறஜாதியும், பாதி யூதனு மாகிய இரண்டு புறஜாதிப் பிள்ளைகளைப் பெற்றான். அவர்கள் ஒரு பெரிய அடையாளத்தை அளிக்கின்றனர். யோசேப்பின் குமாரராகிய எப்பிராயீம், மனாசே இவர்கள் யாக்கோபினிடத்திற்குக் கொண்டு வரப்பட்டபோது, அவன் கைகளைக் குறுக்கிட்டு இளையவனுக்கு ஆசீர்வாதத்தை அளித்தான். இவ்விருவரும் பன்னிரண்டு கோத்திரத்தில் சேர்க்கப்பட்டனர். ஏனெனில் அப்பொழுது பத்து கோத்திரங்கள் மட்டுமே இருந்தன. யாக்கோபு தன்னிலே அவர்களை ஆசீர்வதித்தான். யோசேப்பு அங்கு நின்றுகொண்டு 'தகப்பனே, நீர் தவறு செய்துவிட்டீர். உம் வலது கர ஆசீர்வாதத்தை மூத்தவனுக்கு அளிப்பதற்குப் பதிலாக இளையவனுக்கு அளித்துவிட்டீர்' என்றான்.
240. அதற்கு யாக்கோபு, ''என் கைகள் குறுக்கிடப்பட்டதை (Crossed) நான் அறிவேன். தேவன் தாம் அவ்விதம் செய்தார்'' என்றான். ஏன்? இஸ்ரவேலர் மணவாட்டியாகும் உரிமையைப் பெற்றிருந்தபோது அதை அவர்கள் நிராகரித்து தங்கள் சேஷ்ட புத்திர பாகத்தை விற்றுபோட்ட னர். ஆசீர்வாதம் மூத்தவனான இஸ்ரவேலரை விட்டு, சிலுவையின் மூலம் (Cross - தமிழாக்கியோன்) இளையவனான புறஜாதிக்கு வந்தது.
241. அவன் மணவாட்டியைப் பெற்றுக் கொண்ட பின்பு, நடந்த தென்ன என்று கவனியுங்கள், பாருங்கள்? யோசேப்பின் சகோதரர் தானியம் வாங்க அவனிடத்தில் வந்தபோது;
242. ஓ... இது மிகவும் ஒரு அழகான காட்சியாய் உள்ளது. முத்திரைகளை விட்டு சிறிது விலகுகிறேன். நீங்கள் இதன் காட்சியை மிக நன்றாகப் பெற்றுக் கொள்வீர்கள் என்று நான் நம்புவதால் நான் அதைக் குறித்து உங்களிடம் கூறியே ஆகவேண்டும். பாருங்கள் கவனியுங்கள்.
243. இப்பொழுது, யோசேப்பின் சகோதரர் தானியம் வாங்க அவனிடம் வந்தபோது, யோசேப்பு அவர்களை உடனே கண்டு கொண்டான் என்று நீங்கள் அறிவீர்கள். யோசேப்பு செழிப்பின் மகனாய் இருந்தான். அவன் எங்கு சென்றாலும் அங்கு செழிப்பு உண்டானது.
244. நம் யோசேப்பாகிய இயேசு பூமிக்கு மறுபடியும் வரும்வரை காத்திருங்கள். பாருங்கள்? "அப்பொழுது வனாந்திரம் ரோஜாக்களைப் போன்று செழிப்படையும். நீதியின் சூரியன் தம் செட்டைகளின் கீழ் ஆரோக்கியம் கொண்டவராய் உதிப்பார்'' ஓ, என்னே! அரிஸோனாவில் (Arizona) காணப்படும் முட்செடிகளும் அழகான மரங்களாக மாறும். அது ஓர் அழகான காட்சியாயிருக்கும்.
245. கவனியுங்கள். யோசேப்பு அங்கு வந்து, அவர்களிடம் ஒரு தந்திரத்தைக் (Trick) கையாண்டு "உங்கள் தகப்பனார் இன்னும் உயிரோடிருக்கிறாரா?'' என்று வினவினான். பாருங்கள்? அவன் தகப்பனார் உயிரோடு இருக்கிறாரா என்று அறிய அவன் ஆவல் கொண்டான். அவர்கள் 'ஆம்'' என்றனர். அவர்கள் அவனுடைய சகோதரர் என்று யோசேப்பு அறிந்து கொண்டான். ஆனால் அவன் தன்னுடைய சகோதர ருக்குத் தன்னை வெளிப்படுத்த எப்பொழுது ஆயத்தமானான் என்று நீங்கள் கவனித்தீர்களா?
246. யோசேப்பு சிறிய பென்யமீனைக் (Little Benjamin)கண்டான். யோசேப்பு புறஜாதி யாரிடத்தில் விற்கப்பட்டுச் சென்ற பிறகு பென்யமீன் பிறந்தான். இயேசு சென்ற பிறகு 1,44,000 பேர் ஒன்று கூடுவதற்கு அது ஒரு எடுத்துக்காட்டு. அவர் திரும்பி வந்தபொழுது... அவன் பென்யமீனைக் கண்டபோது அவன் இருதயம் வெடித்துவிடும் போலிருந்தது.
247. நினைவில் கொள்ளுங்கள். அவர்கள். அவன்... யோசேப்புக்கு எபிரெய மொழி தெரியும் என்பதை அவர்கள் அறியாதிருந்தனர். அவன் ஒரு மொழிபெயர்ப்பாளனை வைத்துக்கொண்டு எகிப்தியனைப் போல் பாவனை செய்தான். பாருங்கள்? யோசேப்பு அவன் சகோதரருக்குத் தன்னை வெளிப்படுத்த விரும்பினபோது, அவன் சிறிய பென்யமீனையே பார்த்துக் கொண்டிருந்தான். அவன் மனைவியை அனுப்பிவிட்டான் என்பதை ஞாபகங் கொள்ளுங்கள். அவன் தன் சகோதரருக்கு தன்னை வெளிப்படுத்தினபோது அவள் மாளிகையில் இருந்தாள்.
248. இயேசுவும் தம் சொந்த ஜனங்களால் புறக்கணிக்கப்பட்டு, புற ஜாதி மணவாட்டியை, மனைவியை தெரிந்து கொண்டார். அவர் அவளை இங்கிருந்து கலியாண விருந்துக்காக மகிமையிலுள்ள தம் பிதாவின் மாளிகைக்குக் கூட்டிச்சென்று திரும்பவும் வந்து தம் சகோதரராகிய 1,44,000 பேருக்குத் தம்மை வெளிப்படுத்துவார். ....?... அந்த நேரம்.
249. அவர் அங்கே நிற்கிறார். எவ்வளவு அழகான பொருத்தம் பாருங்கள். இவ்விதமாக யோசேப்பு திரும்பி வந்து, தன் சகோதரரை நோக்க ஆரம்பித்தான். அவர்கள், "இப்பொழுது, ரூபன், நமக்கு இது வேண்டியதாயிருக்கிறது. பாருங்கள். ஏனெனில், நாம் என்ன செய்தோம் என்பதை அறிந்திருக்கிறோம். நாமும் அந்த இளைஞனை (யோசேப்பை) அவ்விதம் நடத்தினோம். நாம் நம் சகோதரனை விற்றுப் போட்டிருக்கக் கூடாது,'' என்று பேசிக்கொள்ள ஆரம்பித்தனர். அவர்கள் சகோதரனாகிய யோசேப்பு அங்கு வல்லமையுள்ள அரசகுமாரனாக நின்று கொண்டிருந்தபோது, அவன் சகோதரர் அவனை அறிந்து கொள்ளவில்லை .
250 அந்த காரணத்தினால் தான் இஸ்ரவேலரால் அவரை இன்றைக்கு அறிந்துகொள்ள முடியவில்லை. அவரை அறிந்துகொள்ள வேண்டிய சமயம் இன்னும் வரவில்லை.
251 அப்பொழுது யோசேப்பிற்கு எபிரெய மொழி புரியாது என்று அவர்கள் நினைத்தனர். ஆனால் அவனோ அவர்கள் பேச்சை சரியாய் கவனித்துக் கொண்டிருந்தான். “நமக்கு இது வேண்டியதாயுள்ளது”, என்று அவர்கள் கூறினர். யோசேப்போ அவர்களை நோக்கினபோது, அவனால் அடக்கிக் கொள்ள முடியாதிருந்தது.
252 இப்பொழுது அவனுடைய மனைவியும், பிள்ளைகளும் அந்த நேரத்தில் அரண்மனையில் இருந்தனர் என்பதை நினைவில் கொள்ளுங்கள். அதுபோல பரிசுத்தவான்கள் அவருடைய பிரசன்னத்திலிருந்து சென்றுவிட்டிருப்பர்.
253 யோசேப்பு, “நான் தான் யோசேப்பு, உங்கள் சகோதரன்” என்று கூறினான். அவன் பென்யமீனின் கழுத்தில் விழுந்து கதறி, அழத்துவங்கினான். பாருங்கள். அவன் தன்னை அவர்களுக்குத் தெரியப்படுத்தினான்.
254 அப்பொழுது அவன் சகோதரர், “இப்பொழுது நாம் அவனை விற்றுப்போட்டதால், நமக்கு இது வருகிறது என்பதை அறிவோம். நாம் தான் அவனை விற்றுப்போட்டோம். நாம் அவனைக் கொல்ல முயன்றோம். ஆனால் அவனோ இப்பொழுது நம்மைக் கொல்லுவான் என்பதை நாம் அறிந்துள்ளோம்” என்றான்.
255 ஆனால் யோசேப்பு, “நீங்கள் ஒன்றுக்கும் பயப்பட வேண்டாம். உங்கள் ஜீவனைக் காப்பதற்கென தேவன் என்னை முன்கூட்டி அனுப்பினார்” என்றான்.
256 நாம் கண்டவிதமாக, வேதம் கூறுகின்றபடி அவர் தம்மை அவர்களுக்குத் தெரியப்படுத்தும்போது, இயேசு 1,44,000 பேரான இன்றுள்ள சிறிய பென்யமீனுக்கு அங்கு விடப்பட்ட மீதியான யூதர்களுக்குத் தம்மை வெளிப்படுத்தும்போது, அவர்கள், “உம் கைகளில் இருக்கிற இந்த வடுக்களை எங்கிருந்து பெற்றுக் கொண்டீர்? ஏன் அவைகள் உங்கள் உங்கள் கைகளில் உள்ளது?" என்று கேட்பார்கள்.
257 அப்பொழுது அவரோ, "ஓ, இவை என் சிநேகிதரின் வீட்டில் உண்டானவை” என்பார். பாருங்கள்? அப்பொழுது அவர்கள் மேசியாவை தாங்கள் கொன்றதை உணருவார்கள். ஆனால் அவர் என்னக் கூறுவார்? யோசேப்பு கூறியது போன்று கூறுவார். "ஊழியஞ் செய்யவே இதைச் செய்தீர்கள், அல்ல... ஜீவனை இரட்சிக்கவே இதைச் செய்தீர்கள். உங்களுக்குள்ளே வேதனை அடையவேண்டாம்'' என்பார். ஏனெனில் யூதர்கள் குருடராக்கப்படாம லிருந்தால், புறஜாதிகள் காணியாட்சிக்குள் பிரவேசித்திருக்க இயலாது. ஆகவே, அவர்களது கிரியைகளின் மூலம் அவர் சபையின் ஜீவனைக் காத்தார். அதன் காரணத்தினாலேயே இன்று அவர்கள் அவரை அறிந்து கொள்ள முடியாது. அதற்கேற்ற தருணம் இன்னும் வரவில்லை.
258. நாமும் ஏற்ற தருணம் வரும்போது வேதத்தில் அடங்கிய இரகசியங்களை அறிந்து கொள்வதற்கு இது ஓர் உவமானமாகும். ஓ... என்னே! வெளிப்படுத்தின விசேஷத்தின் ஏழு இடிமுழக்கங்கள் மறுரூபமடைவதற்கு ஏற்ற ஆயத்தமாகும் பெரிய விசுவாசத்தை மணவாட்டிக்கு அளிக்க தேவன் தாமே வழிகாட்டுவாராக!
259. இப்பொழுது, நமக்கு இன்னும் பதினைந்து அல்லது இருபது நிமி டங்கள்கூட இராததால், நாம் துரிதமாகச் செல்வோம்.
260. இப்பொழுது, இந்த 'வெள்ளைக் குதிரை'யின் அர்த்தமென்ன? அதை நான் மறுபடியும் படிக்கட்டும். என் பொருளுக்கு அப்பாற்பட்ட காரியங்களை பிரசங்கித்ததற்கு மன்னிக்கவும். நான் மறுபடியும் அந்த இரண்டு வசனங்களை வாசிக்கட்டும்.
ஆட்டுக்குட்டியானவர் முத்திரைகளில் ஒன்றை உடைக் கக்கண்டேன். அப்பொழுது நான்கு ஜீவன்களில் ஒன்று என்னை நோக்கி: நீ வந்து பார் என்று இடிமுழக்கம் போன்ற சத்தமாய்ச் சொல்லக் கேட்டேன். நான் பார்த்தபோது, இதோ ஒரு வெள்ளைக் குதிரை...
261. நாம் இப்பொழுது இரண்டாம் வசனத்தை வாசிக்கப் போகிறோம். இதோ, ஒரு வெள்ளைக் குதிரையைக் கண்டேன்; அதின் மேல் ஏறியிருந்தவன் வில்லைப் பிடித்திருந்தான்; அவனுக்கு ஒரு கிரீடங் கொடுக்கப்பட்டது. (அதற்கு முன்பு அவனுக்குக் கிரீடம் இல்லாதிருந்தது) அவன் ஜெயிக்கிறவனா கவும் ஜெயிப்பவனாகவும் புறப்பட்டான். (வெளி. 6:1-2) -
262. அவ்வளவுதான், அது ஒரு முத்திரை. இந்த அடையாளச்சின்னம் என்னவென்பதைப் பார்ப்போம்.
263. இடிமுழக்கம் எதைக் குறிக்கிறது என்று நாம் ஆராய்ந்து அறிந் தோம். நாம் பரிபூரணமாய் அறிவோம், பாருங்கள். முத்திரை திறக்கப் பட்டபோது உண்டான அந்த இடிமுழக்கம் தேவனுடைய சத்தமாகும் (Voice of God).
264. இப்பொழுது வெள்ளைக்குதிரையின் அர்த்தமென்ன? இப்பொழுது, இங்குதான் நமக்கு வெளிப்பாடு அவசியம். இதுதான் வார்த்தை என்பதை அறிந்தவனாய் நான் இப்பொழுது இங்கு நின்று கொண்டிருப்பது எவ்வளவு உறுதியோ, அவ்வாறே நான் கூறப்போவதும் சத்தியமென்பது உறுதி.
265. அதைக் குறித்து எனக்குக் கிடைத்த எல்லாப் புத்தகங்களையும் நான் படித்திருக்கிறேன்... நான்... முப்பது வருடங்களுக்கு முன்னால், ஏழாம் நாளை ஆசரிக்கும் கூட்டத்தாருக்கு இயேசுவின் இரண்டாம் வருகையைப் பற்றி மற்றவர்களைக் காட்டிலும் அதிக வெளிப்பாடு உண்டு என்று ஒருவர் என்னிடம் கூறினார். ஆகையால் அவர்களிடமிருந்த சில நல்ல புத்தகங்களைப் படிக்கத்தொடங்கினேன். ஸ்மித் (Smith) என்பவர் எழுதிய 'தானியேலின் வெளிப்பாடு' என்னும் புத்தகத்தைப் படித்தேன். அதில் வெள்ளைக் குதிரையைப் பற்றி ஒரு நல்ல விவரணம் கொடுக்கப்பட்டிருந்தது. வெள்ளைக் குதிரையானது ஜெயங்கொள்ளுகிறவனுக்கு அடையாளமாய் இருந்தது என்று அவர் அந்தப் புஸ்தகத்தில் கூறியிருந்தார். இந்த ஜெயங்கொள்ளுதலில்... ஏழாம் நாளை ஆசரிக்கும் கூட்டத்திலுள்ள சகோதரர்களில் அநேகர் அந்தப் புஸ்தகத்தைப் படித்துள்ளதால் அதை (ஜெயங் கொள்ளுகிறவனை-தமிழாக்கியோன்) அறிந்துள்ளனர். நான் இன்னும் இருவர் எழுதிய புஸ்தகங்களைப் படித்துள் ளேன். அவர்கள் இருவருமே இதுவே சரி என்று ஒத்துப்போயினர். (சகோ.பிரான்ஹாம் பிரசங்க பீடத்தை ஐந்து முறை தட்டுகிறார் - ஆசி) அவர்கள் அன்றிருந்த சிறந்த வெளிச்சத்தையுடைய சிறந்த போதகர்களாக (வேத பாடம்) கருதப்பட்டனர். எனக்கு ஒன்றும் அப்பொழுது தெரியாததால், அவர்கள் சொல்வதையே நானும் சொல்வதென்று தீர்மானித்தேன்.
266. அவர்கள் அதைக் குறித்து ஒரு அழகான ஆர்தெழுந்துரைத்த சொற்களால் நிறைந்த வியாக்கியானத்தை அளித்திருந்தனர். அவர்கள் இவ்வாறு கூறியிருந்தனர், “இப்பொழுது, இங்கே ஒரு வெள்ளைக் குதிரை இருக்கின்றது. ஆகவே, வெள்ளைக் குதிரை என்பது வல்லமைக்கு அடையாளமாகும்; ஊக்கத்தால் செறிவூட்டி நிரப்புவதற்கு (Charger) அடையாளமாகும். அந்த வெள்ளைக் குதிரையின் மேல் வீற்றிருக்கும் மனிதன், ஆதிகாலத்தில் (early age) தேவனுடைய ராஜ்யத்திற்கென்று அந்த காலத்தை (that age) ஜெயித்த பரிசுத்த ஆவியானவர். அவர் தன் கையில் க்யூபிட் (Cupid)யைப் போன்று (க்யூபிட் - Cupid) என்பது ரோமரின் காதல் தெய்வம், ரோம புராணத் தின்படி அவன் யார் மீது காதல் அம்புகளை எய்கின்றானோ அவர்கள் உடனே காதல் வயப்படுவர் - தமிழாக்கியோன்) வில்லை வைத்துக் கொண்டு அன்பின் அம்புகளை (arrows of love), தேவ அன்பின் அம்புகளை அவர்கள் இருதயங்களில் எய்து அவர்களை தன் வசப்படுத்தி ஜெயித்தார்' என்ற ஒரு நல்ல விளக்கத்தை அளித்திருந்தனர்.
267. இப்பொழுது கேட்பதற்கு இவ்விவரணம் மிகவும் நன்றாக இருக்கிறது. ஆனால் அது உண்மையன்று. அது சத்தியம் அல்ல. இல்லை, ஐயா. ஆம் அது அதுவல்ல. வெள்ளை நிறம் நீதிக்கு அறிகுறியாயிருக்கிறது என்பதை நாமறிவோம். முதலாவது காலத்தில் (சபை) ஜெயிக்கும்படி சென்றவர் பரிசுத்த ஆவியானவர் என்றே போதகர்கள் போதித்திருந்தனர். ஆனால் பரிசுத்த ஆவியானவரால் அளிக்கப்பட்ட என்னுடைய வெளிப்பாடு, அவ்விதமாக இல்லை.
268. பரிசுத்த ஆவியினால் என்னுடைய வெளிப்பாடு என்ன வெனில், கிறிஸ்துவும், பரிசுத்த ஆவியானவரும் ஒருவரே. ஆனால் வித்தியாசமான ரூபங்களில் காணப்படுகிறார். ஆகவே, இங்கு கிறிஸ்து, ஆட்டுக்குட்டியானவர் நிற்கிறார் - அவர்தான் ஆட்டுக்குட்டியானவர் என்று நாம் அறிவோம். அவர் கையில் புஸ்தகத்தை வைத்துக்கொண்டு இங்கே நின்று கொண்டிருக்கிறார். அங்கே வெள்ளைக்குதிரையின் மேலி ருக்கிறவன் புறப்பட்டுச் செல்கிறான். ஆகையால் அது பரிசுத்த ஆவியானவராய் இருக்கமுடியாது. பாருங்கள்?
269. இப்பொழுது, கிறிஸ்து ஒருவரில் மூவராக எப்படியிருக்க முடியும் என்னும் இரகசியம் இக்கடைசி நாட்களில் வெளிப்படவேண்டும், பிதா, குமாரன், பரிசுத்த ஆவி என்னப்படுவதை திரித்துவக்காரர் கூறு வது போன்று மூன்று ஆட்கள் அல்லது மூன்று தேவர்கள் அல்ல. ஒரே ஆள் மூன்று வித்தியாசமான தோற்றங்களில் அல்லது மூன்று உத்தியோகங்களில் காணப்படுகிறார். நீங்கள் போதகர்களிடம் பேசும்போது, 'உத்தியோகம்' என்ற பதத்தை உபயோகிக்க முடியாது. ஏனெனில், சரி... இது ஒலி நாடாவில் பதிவாகிறது என்பதை நான் அறிவேன். ஆகவே நான் உங்களுக்குச் சொல்வேன். கிறிஸ்துவும், "என் உத்தியோ கத்தினிடத்தில் வேண்டிக்கொள்வேன். அப்பொழுது அவர் வேறொரு உத்தியோகத்தை அனுப்புவார்” என்று கூறியிருக்க முடியாது என்பதனை நாம் அறிவோம். உங்களுக்கு விருப்பமானால் ஒரே தேவனின் மூன்று தன்மைகள் (attributes) என்று கூறலாம். பாருங்கள்? மூன்று தேவர்கள் அல்ல. மூன்று தன்மைகள் உள்ள ஒரு தேவன்! பாருங்கள்?
270. ஆகையால் கிறிஸ்து எவ்வாறு புத்தகத்தைக் கையில் வைத்து இங்கே நின்றுகொண்டு அதே சமயத்தில் அங்கே வெள்ளைக் குதிரை யின் மேலேறி சென்று ஜெயிக்க முடியும்? அது முடியாது. ஆகவே, வெள்ளைக் குதிரையின் மேலுள்ளவன் கிறிஸ்துவல்ல.
271. இப்பொழுது கவனியுங்கள், (வெளிப்படுத்தின விசேஷத்தில்) கிறிஸ்துவின் வேறொரு ரூபம் தான் பரிசுத்த ஆவியானவர், சரி.
272. கவனியுங்கள். ஆட்டுக்குட்டியானவர்தான் புஸ்தகத்தைத் திறந்தார். ஆட்டுக்குட்டியானவர் கிறிஸ்துவே. அதோடு கிறிஸ்து காணப் படவில்லை. மறுபடியும் வெளிப்படுத்தின விசேஷம் 19 - ம் அதிகாரத்தில் அவர் வெள்ளைக் குதிரையின் மேல் சவாரி செய்து கொண்டு வருகிறார்.
273. நாம் துரிதமாக வெளி 19:11-16 படிப்போம். 11-ம் வசனத்தி லிருந்து தொடங்குவோம். நமக்குப் போதிய நேரம் உண்டென்றே நான் நம்புகிறேன். அது நமக்கு இன்னும் அதிக நன்மையளிக்கும். பின்பு பரலோகம் திறந்திருக்கக் கண்டேன்; இதோ ஒரு வெள்ளைக் குதிரை காணப்பட்டது; (அது பூமியல்ல; பரலோகத்தில், பாருங்கள்) அதின்மேல் ஏறியிருந்தவர் உண்மையும். சத்தியமுள்ளவரென்னப்பட்டவர்; அவர் நீதியாய் நியாயந்தீர்த்து யுத்தம் பண்ணுகிறார். அவருடைய கண்கள் அக்கினி ஜுவாலையைப் போலிருந்தன. அவருடைய சிரசின்மேல் அநேக கிரீடங்கள் இருந்தன; (அந்த கிரீடங்களைப் பாருங்கள், அவருக்கேயன்றி வேறொருவருக்குத் தெரியாத ஒரு நாமமும் எழுதியிருந்தது. 274. இதைக் குறித்து சற்று நேரம் தியானிக்க எனக்கு எத்தனை விருப்பம்! (சகோதரன் பிரான்ஹாம் பிரசங்க பீடத்தை ஒருமுறை தட்டி, சிறிது நேரம் அமைதியுடன் இருக்கிறார் - ஆசி) ஓ, என்னே ! எனக்கு ஒரு எண்ணம் உதித்திருக்கிறது. ஒருக்கால்.... (சபையார் 'தொடர்ந்து செல்லுங்கள்' என்கின்றனர்).
275. பாருங்கள்? யாரும் அதை அறியார்கள், ''யேகோவா'' என்னும் நாமம் சரியல்ல என்பதை நீங்கள் அறிவீர்களா? யாராவது அறிவீர்களா? டாக்டர் வேயில் (Dr. Vayle) அது உண்மை என்பது உமக்குத் தெரியும். மொழிபெயர்ப்பாளர்கள் அதை சரிவர மொழி பெயர்க்க இயலவில்லை, அது ஆங்கிலத்தில் (J-V-H-U) என்று எழுத்து கூட்டப்பட்டுள்ளது. அது 'யேகோவா' அல்ல. அதை யாராலும் தொட (touch) முடியவில்லை. அது என்னவென்பதை யாராலும் அறிந்து கொள்ள முடியவில்லை. அவர்கள் 'யேகோவா' என்று அழைத்தனர். ஆனால் அது அவரது நாமமல்ல.
276. வெற்றி உண்டான ஒவ்வொரு முறையும் அல்லது வேறொன்று நிகழும்போது ஒரு பெயரானது மாற்றப்படுகிறது.
277. ஆபிரகாமின் நாட்களைப் பாருங்கள். அவன் முதலில் ஆபிராம் என்று அழைக்கப்பட்டான். அவன் ஆபிரகாம் என்று அழைக்கப்படும் வரை, அவனுக்கு குமாரன் பிறக்கவில்லை . சாராவின் (S-a-r-r-a) பெயர் சாராள் (S-a-r-a-h) என்று மாற்றப்படும்வரை அவளுடைய கர்ப்பம் செத்திருந்தது.
278. 'யாக்கோபு என்பதற்கு எத்தன்' ஏமாற்றுபவர் என்று அர்த்தம். அவன் செய்ததும் அதுவே. அவன் ஆட்டுத்தோலைப் போர்த்துக் கொண்டு தீர்க்கதரிசியாகிய தன் தகப்பனை ஏமாற்றி சேஷ்ட புத்திரபாகத்தைப் பெற்றுக்கொண்டான். அவன் புன்னை கொப்புகளை வெட்டி இடையிடையே வெண்மை தோன்றும்படி பட்டையை உரித்து தண்ணீரில் போட்டு, ஆடுகள் பொலிந்தபோது அவைகளை பயமுறுத்தி புள்ளியுள்ள குட்டிகளை ஈனும்படி செய்தான். அவன் எத்தனன்றி வேறொருவனுமல்ல.
279. ஆனால் ஒரு இரவில் அவன் உண்மையான ஒருவரை இறுகப் பிடித்துக்கொண்டான். அது உண்மையென்று அவன் அறிந்து, அவன் மேற்கொள்ளும்வரை அதில் நிலைத்திருந்தான். அவன் பெயர் இஸ்ரவேல் என்று மாற்றப்பட்டது. அதற்கு, 'தேவனுக்கு முன்பாக வல்லமையுள்ள அரசகுமாரன்' என்று அர்த்தமாம்.
280. அது உண்மை அல்லவா? (சபையார் 'ஆமென்' என்கின்றனர்ஆசி) வெற்றி கொண்ட ஒவ்வொருவரும்! (அவர்கள் பெயர்கள் மாற்றப்பட்டதைக் குறிப்பிடுகிறார் - தமிழாக்கியோன்).
281. சீமோன் மீன் பிடிக்கும் செம்படவனாயிருந்தான், அவர் அவனிடம் தாமே மேசியா என்றும், அவனுடைய பெயர் என்னவென்றும், அவனுடைய தந்தையின் பெயர் என்னவென்றும் பகுத்தறிந்துகூறிய பொழுது, அவனுடைய விசுவாசம் (அதை) கண்டு, அவர் இயேசு என்று அறிந்தபோது, அவன் மேற்கொள்ளப்பட்டு, சீமோன் என்ற பெயரிலிருந்து பேதுரு என்னும் பெயருடையவனானான்.
282. சவுல் என்பது ஒரு நல்ல பெயர். சவுல் என்பவன் ஒரு காலத்தில் இஸ்ரவேலின் ராஜாவாயிருந்தான். ஆனால் அது ஒரு அப்போஸ்தலனுக்குப் பொருந்தும் பெயரல்ல. அது ஒரு ராஜாவிற்கு ஏற்ற பெயராய் இருக்கலாம். ஆனால் ஒரு அப்போஸ்தலனுக்கும் பொருந்தும் பெயரல்ல. ஆகையால் இயேசு அந்த அப்போஸ்தலனின் பெயரை (எதினின்று) சவுல் என்பதிலிருந்து பவுல் என்பதாக மாற்றினார். யாக்கோபு, யோவான் இவ்விருவரும் 'இடிமுழக்கத்தின் மக்கள்' என்று அழைக்கப்பட்டனர்.
283. இயேசு இவ்வுலகில் வாழ்ந்தபோது, 'மீட்பர்' என்னும் நாம் முடையவராயிருந்தார். அவர் பூமியில் வாழ்ந்தபோது அந்த மீட்பர் என்ற பெயருடையவராயிருந்தது உண்மைதான். அவர் மரணத்தையும் பாதாளத்தையும் ஜெயித்து, அவைகளை மேற்கொண்டு, உன்னதத்திற்கு ஏறிச்சென்றபோது, ஒரு புதிய நாமத்தைப் பெற்றுக்கொண்டார். ஆகையால் தான் அவர்கள் எவ்வளவாக கூக்குரலிட்டாலும், ஒன்றும் பெற்றுக் கொள்வதில்லை.
284. அது இடிமுழக்கங்களில் வெளிப்படும். ஊஊம். பாருங்கள்? ஹும்! இங்கு இரகசியங்களைப் பாருங்கள்? பாருங்கள். அவர் வெள்ளைக் குதிரையின் மேல் சவாரி செய்து கொண்டு வருகிறார். இச்சபையை மறுரூபப்படுத்த ஏதோ ஒன்று அவசியமாயிருக்கிறது. அதை நீங்கள் அறிவீர்கள். ஏதோ ஒன்று இருக்க வேண்டும். கவனியுங்கள், "அவரைத் தவிர வேறு எந்த மனிதனும் அறியான்.'' கவனியுங்கள், “அவரைத் தவிர வேறு எந்த மனிதனும் அறியான்.'' இரத்தத்தில் தோய்க்கப்பட்ட வஸ்திரத்தைத் தரித்திருந்தார். அவருடைய நாமம் தேவனுடைய வார்த்தை என்பதே. ஓ, என்னே, கவனியுங்கள். பரலோகத்திலுள்ள சேனைகள் வெண்மையும் சுத்தமுமான மெல்லிய வஸ்திரந்தரித்தவர் களாய், வெள்ளைக்குதிரைகளின்மேல் ஏறி, அவருக்குப் பின் சென்றார்கள். புறஜாதிகளை வெட்டும்படிக்கு அவருடைய வாயிலிருந்து கூர்மையான பட்டயம் புறப்படுகிறது; இருப்புக்கோலால் அவர்களை அரசாளுவார்; அவர் சர்வவல்லமையுள்ள தேவனுடைய உக்கிர கோபமாகிய மதுவுள்ள ஆலையை மிதிக் கிறார். ராஜாதி ராஜா, கர்த்தாதி கர்த்தா என்னும் நாமம் அவரு டைய வஸ்திரத்தின் மேலும் அவருடைய தொடையின் மேலும் எழுதப்பட்டிருந்தது. (வெளி:19-13:16).
285. அதோ, மேசியா அங்கு வருகிறார்! அவர் அங்கே இருக்கிறார்; வில்லைக் கையிலேந்தி வெள்ளைக் குதிரையில் மேலேறி வருபவன் அல்ல. இவ்விருவருக்குமுள்ள வேறுபாட்டைக் கவனியுங்கள். அவர் புஸ்தகத்தைக் கையில் ஏந்தியவராய் அங்கு நின்று கொண்டிருக்கிறார். மீட்பின் ஊழியம் அப்பொழுதுதான் முடிவடைந்துள்ளது. இன்னமும் அவர் தம் ஸ்தானத்தை வகிக்கவில்லை. ஆகையால். வில்லைக் கையிலேந்தி வெள்ளைக் குதிரையின் மேல் சென்றவன் கிறிஸ்துவாகிய பரிசுத்த ஆவி யானவரல்ல.
286. பெரிய மனிதர்களுடன் நான் இணங்காதிருக்க வேண்டும் என்பது என் எண்ணமல்ல. இல்லை ஐயா, நான் அதைச் செய்வதில்லை. நான் அவ்விதம் செய்ய விரும்பவில்லை. ஆனால் அதைக் குறித்த என்னுடைய வெளிப்பாடு இதுவே. பாருங்கள்? நீங்கள் வித்தியாசமான கருத்து கொண்டிருந்தால் பரவாயில்லை. ஆனால் அது எனக்கு உடன்பாடல்ல. நீங்கள் பாருங்கள். இவ்விதம்தான் நான் அதை விசுவாசிக்கிறேன். இப்பொழுது பாருங்கள், அது என்ன என்பதை நீங்கள் அறிவீர்கள். பாருங்கள்?
287. அதன் பின்னர் கிறிஸ்து காணப்படவில்லை என்பதை கவனிக்கவும். பாருங்கள்? ஆனால் அவர் வெள்ளைக் குதிரையின் மேல் ஏறியிருக்கிறார். ஆகவே இந்த மனிதன் வெள்ளைக் குதிரையின் மேல் ஏறியிருந்தால், அவன் கிறிஸ்துவைப்போல் நடித்து ஆள்மாறாட்டம் செய்கிறான் என்று அர்த்தமாகிறது. பாருங்கள்? நீங்கள் அதை கிரகித்துக் கொண்டீர்களா? (சபையார் "ஆமென்” என்கின்றனர் -ஆசி)
288. கவனியுங்கள், வெள்ளைக்குதிரையில் மேல் சவாரி செய்ப வனுக்கு, எவ்வித பெயருமில்லை. அவன் இரண்டு அல்லது மூன்று பட்டங்களை உபயோகித்துக் கொள்ளலாம். பாருங்கள், ஆனால் அவ னுக்குப் பெயர் கிடையாது.
289. கிறிஸ்துவுக்கோ ஒரு நாமம் உண்டு! அது என்ன? அதுவே அவருடைய பெயராகும். 'தேவனுடைய வார்த்தை ' ''ஆதியிலே வார்த்தையிருந்தது அந்த வார்த்தை தேவனிடத்திலிருந்தது, அந்த வார்த்தை தேவனாயிருந்தது" அந்த வார்த்தை மாம்சமானார். (யோவான் 1:1,14). பாருங்கள்? குதிரை மேல் சவாரி செய்பவனுக்கு பெயர் எதுவும் இல்லை. ஆனால் கிறிஸ்துவோ தேவனுடைய வார்த்தை என்று அழைக் கப்படுகின்றார். அவர் வார்த்தையாகவே இருக்கிறார். அவர் அவ்வாறு அழைக்கப்படுகிறார். இப்பொழுது ஒரு மனிதனும் அறியாத ஒரு பெயரை உடையவராயிருக்கிறார்; ஆனால், அவர் “தேவனுடைய வார்த்தை" என்று அழைக்கப்படுகிறார்.
இவனோ எந்தப் பெயரினாலும் அழைக்கப்படவில்லை. பாருங்கள், ஆனால் இவன் வெள்ளைக் குதிரையின்மேல் சவாரி செய்கிறான்.
290. குதிரையின் மேல் சவாரி செய்கிறவனுக்கு அவன் வில்லில் அம்பு இல்லை. அதை கவனித்தீர்களா? அவன் கையில் ஒரு வில் இருந்தது. ஆனால் அம்புகளைக் குறித்து ஒன்றும் சொல்லப்படவில்லை. ஆகவே, அவன் ஒரு பொய்க்காரனாயிருக்க வேண்டும். சரி. ஒருக்கால் அவனிடம் அநேக இடிகள் இருக்கலாம். ஆனால் மின்னல் இல்லை. ஆனால் கிறிஸ்துவினிடம் இடியும் மின்னலும் ஆகிய இரண்டுமுண்டாயிருந்தன. அவருடைய வாயிலிருந்து இருபுறமும் கருக்குள்ள கூர்மையான பட்டயம் புறப்பட்டது. அதனைக் கொண்டு அவர் தேசங்களை வெட்டுகிறார். ஆனால் இந்த நபரிடம் வெட்டுவதற்கு ஒன்றுமில்லை. பாருங்கள். அவன் மாய்மாலக்காரனின் பாகத்தை ஏற்றிருக்கிறான். அவன் வெள்ளைக் குதிரையின் மேலேறி ஜெயிப்பதற்குப் புறப்படுகிறான்.
291. கிறிஸ்துவினிடம் கூர்மையான பட்டயம் உள்ளது. கவனியுங்கள்! அது அவர் வாயிலிருந்து புறப்படுகிறது.- ஜீவனுள்ள வார்த்தை . அது தான் தம் ஊழியக்காரருக்கு வெளிப்படும் தேவனுடைய வார்த்தை யாகும். அவர் மோசேயிடம், "உன் கையிலுள்ள தடியை நீட்டி வண்டு களை வரவழைப்பாயாக'' என்றார். அப்பொழுது வண்டுகள் பறந்து வந் தன. நிச்சயமாக அவன் சொன்ன யாவற்றையும், அவர் செய்தார்; (Whatever he said, He done it). அப்பொழுது அது சம்பவித்தது. அவரே ஜீவனுள்ள வார்த்தை. தேவனும் வார்த்தையும் ஒருவரே. தேவனே வார்த்தையாயிருக்கிறார்.
292. முதலாம் சபையின் காலத்தில் காணப்படும் இந்த மர்மமான குதிரை சவாரிக்காரன் யார்? அவன் யார்? அதை நாம் யோசிப்போம். முதலாம் சபையின் காலத்தில் சவாரி செய்யத் தொடங்கி கடைசிவரை சவாரி செய்யும் இந்த மர்ம மனிதன் யார்?.
293. இரண்டாம் முத்திரை தொடங்கி கடைசிவரை செல்கின்றது. அவ்வாறே மூன்றாம் முத்திரை, நான்காம் முத்திரை, ஐந்தாம், ஆறாம், ஏழாம் முத்திரைகள் அனைத்தும் கடைசிவரை செல்கின்றன. இதுவரை சுருட்டப்பட்டு இரகசியங்களைக் கொண்ட இப்புஸ்தகம் கடைசி கால த்தில் உடைக்கப்படுகின்றது. அப்பொழுது இரகசியங்கள் வெளிப்பட்டு அது என்னவென்பது நமக்கு புரியும். உண்மையில் இது முதலாம் சபையின் காலத்திலேயே தொடங்கினது. ஏனெனில் முதலாம் சபை, முதலாம் சபைக்காலம் இதைப் போன்று செய்தியைப் பெற்றுக் கொண்டது. (சகோதரன் பிரான்ஹாம் பிரசங்க பீடத்தை மூன்று முறை தட்டு கிறார் - ஆசி)
294. "வெள்ளைக் குதிரையின் மேல் ஏறியிருக்கிறவன் புறப்பட்டுச் செல்கிறான்.'' பாருங்கள்? அவன் யார்? அவன் ஜெயிக்கும் வல்லமை கொண்டவன். அவன் ஜெயிக்கும் வல்லமையில் பெரியவன். அவன் யாரென்று நான் கூறிட விரும்புகிறீர்களா? அவன்தான் அந்திக்கிறிஸ்து. நிச்சயமாக அவன் அந்திக்கிறிஸ்துதான். இவ்விரண்டும் வித்தியாசம் அறியக்கூடாதபடி ஒன்றுக்கொன்று மிக அருகாமையில் இருக்குமென்றும், கூடுமானால் தெரிந்து கொள்ளப்பட்டவர்களாகிய மணவாட்டியும் வஞ்சிக்கப்படலாம் என்று இயேசு சொன்னார் - அந்திக் கிறிஸ்து! அது அந்திக்கிறிஸ்துவின் ஆவியாகும்.
295. நினைவில் கொள்ளுங்கள். நாம் முதலாம் சபையைக் குறித்து பேசும்போது, அச்சபையின் காலத்தில் ஆரம்பமான ஒரு செயலுக்குப் பரிசுத்த ஆவியானவர் விரோதமாயிருந்தாரென்று நாம் கண்டோம். அது 'நிக்கொலாய் மதஸ்தரின் கிரியைகள்' என்று அழைக்கப்பட்டது. உங்களுக்கு நினைவிருக்கிறதா? (சபையார் "ஆமென்'' என்கின்றனர் -ஆசி) நிக்கொலாய் என்னும் பதம் 'சபையின் மேல் ஜெயங்கொள்ளுதல்' என்று பொருள்படும். (Nico-Laitane: Nickao - ஜெயித்தல் என்றும் Laity - சபை என்றும் பொருள்படும் - தமிழாக்கியோன்) அதாவது பரிசுத்த ஆவியின் வழி நடத்துதலை நிராகரித்து, அப்பொறுப்பை பரிசுத்த மனிதன் என்று அழைக்கப்படும் ஒருவனுக்கு அளித்தல். அவன் எல்லா வற்றிற்கும் தலைவனானான். நீங்கள் அதைக் கடந்து வந்திருக்கிறீர்கள் (அறிந்திருக்கிறீர்கள்) பாருங்கள். ஒரு சபையின் காலத்தில் கவனியுங்கள், பேச்சாக - (saying) அது, வேறொரு சபையின் காலத்தில் ''போதகமாக" மாறினது. மூன்றாம் சபையின் காலத்தில், நிசாயாவில் மகாநாடு ஒன்று கூட்டப்பட்டு அது சபையின் “போதகமாக திணிக்கப் பட்டது.'' அப்பொழுது முதலாவதாக என்ன நேர்ந்தது? அதன் விளைவாக அதிலிருந்து ஒரு ஸ்தாபனம், இப்பொழுது, உண்டானது. நான் கூறு வது சரியா? (ஆமென்).
296. ஸ்தாபிக்கப்பட்ட முதலாம் சபை எங்கிருந்து தோன்றினது என்று எனக்குச் சொல்லுங்கள். ரோமன் கத்தோலிக்க சபை! வெளிப்படுத்தல் 17-ம் அதிகாரத்தில் ''அவள் வேசியென்றும், அவள் குமாரத்திகள் வேசிகளென்றும் அழைக்கப்படவில்லையா?'' அவளுடன் ஸ்தாபனங்கள் உண்டாக்கிக்கொண்ட அனைவரும் “வேசிகள்தாம்!'' "அவர்கள் தங்கள் வேசித்தனத்தின் அருவருப்புகளை போதகமாக ஆக்கிக்கொண்டனர். மனிதருடைய பாரம்பரியங்களைக் கற்பனைகளாகப் போதித்தனர்.'' கவனியுங்கள்.
297. கவனியுங்கள். அவன் ஜெயிப்பதற்குப் புறப்படுகின்றான். கவனியுங்கள், அவனுக்கு கிரீடம் இல்லை என்பதை கவனியுங்கள். வெள்ளைக் குதிரையின் மேல் சவாரி செய்தவனைக் குறித்து நான் இங்கு பேசுகிறேன். பாருங்கள்? "ஒரு வில்; பின்னர் அவனுக்கு ஒரு கிரீடம் கொடுக்கப்பட்டது.'' பாருங்கள்? ஆரம்பத்தில் அவனுக்கு கிரீடம் இல்லை. பின்னர் அவனுக்குக் கிரீடம் அளிக்கப்படுகிறது. கவனியுங்கள், 300 வருடங்கள் கழித்து நிசாயா மாநாட்டில் அவனுக்கு கிரீடம் அளிக்கப்பட்டது. மூன்று கிரீடங்கள் - ஒருவன் மேல் மூன்று கிரீடங்கள்... ஆம். அவன் நிக்கொலாய் கொள்கையின் ஆவியாகத் தொடங்கி, ஜனங்களிடையே ஸ்தாபனம் உண்டு பண்ணினான். அது தொடர்ந்து சென்று, நிக்கொலாய் "கொள்கையிலிருந்து பின்னர் “போதகமாக” மாறினது.
298. கிறிஸ்து முதலாம் சபையின் காலத்தில், ''நான் வெறுக்கிற நிக்கொலாய் மதஸ்தரின் கிரியைகளை நீயும் வெறுக்கிறாய்'' என்று சொன்னது நினைவிருக்கிறதா? (வெளி. 2:6). அவன் ஜெயிக்கிறவனாகப் புறப்பட்டு, பரிசுத்த வேதாகமத்தை அகற்றி, ஆதிக்கத்தை ஒரு மனித னுக்களித்தான். பாவங்களை மன்னிக்க அம்மனிதன் அதிகாரத்தை இவ னிடமிருந்து பெற்றுக்கொள்ளுகிறான்.
299. பவுலும் இதைக் குறித்து, "கேட்டின் மகனாகிய பாவ மனுஷன்; தேவன் போல் உட்கார்ந்து கடைசி நாளில் வெளிப்படுவான்'' என்று கூறியிருக்கிறான். சற்று முன்பு நாம் படித்தோம். ''தடை செய்கிறவன் நடுவிலிருந்து நீக்கப்பட்டு பரிசுத்த ஆவி எடுபடும்போது, அவன் தன்னை வெளிப்படுத்துவான்.''
300. இன்றைக்கு அவன் மாறுவேடத்தில் வெள்ளைக் குதிரையின் மேல் இருக்கிறான். அவன் வெள்ளைக் குதிரையிலிருந்து மாறுவதை சில நிமிடங்களில் நாம் காணலாம். அதுமட்டுமல்ல, அவன் அநேக தலைகளும் கொம்புகளுமுள்ள மிருகமாகவும் மாறுகிறான். பாருங்கள்? பாருங்கள்? வெள்ளைக் குதிரை - இப்பொழுது அவன் ஜனங்களை ஏமாற்றுபவனாயிருக்கிறான். அதன் காரணத்தினால்தான், இதுவரை ஜனங்கள் இந்த உண்மையை அறிந்து கொள்ளவில்லை. அதைக்குறித்து அவர்கள் சிந்தித்தனர். இப்பொழுது அது இங்குள்ளது. அது வேத வாக்கியங்களின் மூலம் வெளிப்பட இருக்கின்றது. கவனியுங்கள்.
301. முடிவில் நிக்கொலாய், அந்திக்கிறிஸ்து ஒரு மனிதனுக்குள் வாசம் செய்கிறான். (incarnate). பாருங்கள், அப்பொழுது அவனுக்குக் கிரீடம் சூட்டப்படுகின்றது. ஆரம்பத்தில் நிக்கொலாய் சபையில், ஆவியாக அவன் இருந்தான். ஒரு ஆவிக்கு நாம் கிரீடம் சூட்டமுடியாது.     ஆனால் 300 வருடங்கள் கழித்து அவன் போப்பாண்டவராகிறான். அப்பொழுது ஜனங்கள் அவனுக்கு முடிசூட்டுகின்றனர். தொடக்கத்தில் அவனுக்குக் கிரீடம் இல்லை. ஆனால் அந்த ஆவி மனிதனுக்குள் வாசம் செய்யும்போது, அவனுக்குக் கிரீடம் சூட்டப்படுகின்றது. பாருங்கள்? அவன் மனிதனாக வருகிறான். நிக்கொலாய் போதகமே ஒரு மனித உருவை அடையும்போது, ஜனங்கள் அதற்கு முடிசூட்டுகின்றனர். ஆனால் அது ஒரு போதகமாக மாத்திரம் திகழ்ந்தபோது, அவர்கள் அதற்கு முடிசூட்ட முடியாது.
302. மகிமை! கவனியுங்கள்! நாம் பெற்றுள்ள இந்த பரிசுத்த ஆவி, இப்பொழுது நம் மத்தியில் பரிசுத்த ஆவியின் ரூபத்தில் உள்ள அவர், இயேசு கிறிஸ்து என்ற நபராக நமக்கு மாம்சத்தில் வரும்போது, அவரை நாம் ராஜாதி ராஜாவாக முடிசூட்டுவோம். அது சரி. பாருங்கள்.
303. இப்பொழுது ஞாபகங்கொள்ளுங்கள்; கிறிஸ்து சிம்மாசனத்தில் வீற்றிருக்கும் சமயம் அந்திக்கிறிஸ்துவும் சிம்மாசனத்திலிருக்கிறான்யூதாஸ். கிறிஸ்து உலகத்தை விட்டுச் சென்றபோது, யூதாஸும் உலகை விட்டுச் சென்றான். பரிசுத்த ஆவியானவர் மறுபடியும் வந்த போது, அந்திக்கிறிஸ்துவும் மறுபடியும் வருகிறான்.
304. அப்போஸ்தலனாகிய யோவான், "பிள்ளைகளே அந்திக்கிறிஸ்துவைக் குறித்து நீங்கள் அறியாதிருக்க எனக்கு மனதில்லை. அவன் ஏற்கெனவே உலகில் தோன்றி கீழ்ப்படியாமையின் பிள்ளைகளிடத்தில் கிரியைகளை நடப்பிக்கிறான்'' என்றான் என்பதை நீங்கள் அறிவீர்கள். ஆம், அந்திக்கிறிஸ்து அங்கே நிக்கொலாய் ஆவியாக ஸ்தாபனத்தை உண்டாக்குகிறான்.
305. நான் ஸ்தாபனங்களின் பேரில் வெறுப்புக் கொண்டுள்ளதில் வியப்பு எதுவுமில்லை. பாருங்கள்? பாருங்கள்? நானாகவே அதை வெறுக்கவில்லை. எனக்குள் இருக்கிறவர் அதை வெறுக்கிறார். நீங்கள் அதைக் காண்கிறீர்களா? (சபையார் ''ஆமென்'' என்கின்றனர் - ஆசி). அவர் என் மூலம் வெறுப்பைத் தெரிவிக்கிறார், நான் ஸ்தாபனங்களால் சூழப்பட்டிருப்பினும், இதுவரை நான் அவைகளை வெறுக்கும் காரணத்தை என்னால் சரிவர அறிந்துகொள்ள முடியவில்லை. ஆனால் இப்பொழுது எனக்குப் புரிந்துவிட்டது. அந்த நிக்கொலாய் ஆவியை தேவன் வெறுத்தார்.
306. இப்பொழுது, நிக்கொலாய் ஆவி மனிதனுக்குள் வாசம் செய்யும்போது, ஜனங்கள் அதற்கு முடிசூட்டுகின்றனர். அவர்கள் அவ்விதம் செய்வார்கள் என்று வேதம் எவ்வளவு சரியாக எடுத்துரைக்கின்றது! ஓ, என்னே ! மனிதனுக்குள் வாசம் செய்தல். அவன் மனிதனானான். அப்பொழுது அவர்கள் அவனுக்கு முடிசூட்டினர்.
307. அந்திக்கிறிஸ்து சபையின் ராஜ்யங்களைக் கைப்பற்றுவான் என்று தானியேலும் கூறியுள்ளான் என்பதை நீங்கள் வாசியுங்கள். நீங்கள் அதை வாசிக்க விரும்புகிறீர்களா? (சபையார் ''ஆமென்'' என்கின்றனர்ஆசி). நாம் அதை வாசிக்கும்படி நமக்கு போதிய நேரம் உண்டல்லவா? ("ஆமென்'',) அது சரி. கவனியுங்கள். நாம் இப்பொழுது சிறிது நேரத் திற்கு தானியேல் புஸ்தகத்தைத் திருப்புவோம். நாம் தானியேலுக்குத் திருப்பி, சிறிது நேரம் அதைப் படிப்போம். நாம் இன்னும் பதினைந்து, இருபது அல்லது முப்பது நிமிடங்களுக்கு மேல் இங்கே காத்திரோம். அது சரி! ("ஆமென்'').
308 நாம் தானியேல் 11-ம் அதிகாரம் 21-ம் வசனத்தை எடுத்துக்கொள்வோம். இதோ தானியேல், தானியேல் இப்பொழுது இந்த நபர் எப்படி கைப்பற்றப் போகிறான் என்பதைக் குறித்து தானியேல் சொல்கிறான். அவன் ஸ்தானத்தில் அவமதிக்கப்பட்டவன் ஒருவன் எழும்புவான்; (ரோமாபுரியைக் குறித்து சொல்லுகிறான்), இவனுக்கு ராஜ்யபாரத்தின் மேன்மையைக் கொடாதிருப்பார்கள்; (இப்பொழுது கவனியுங்கள்) ஆனாலும் இவன் சமாதானமாய்... சமாதானமாய் நுழைந்து, இச்சகம் பேசி, ராஜ்யத்தைக் கட்டிக்கொள்ளுவான்.
309 அந்திக்கிறிஸ்து என்ன செய்வான் என்று தானியேல் கூறினது சரியாக அப்படியே நடந்தது. அவனைச் சார்ந்த ஜனங்களிடையே அவன் சரியாக பொருந்துவான். ஆம். அவன் அளிக்கும் ஆகாரம் இக்காலத்து சபைகளுக்கு அருசுவையாயிருக்கும். ஏனெனில் இச்சபையின் காலத்தில், ஜனங்களுக்கு வார்த்தையாகிய கிறிஸ்து அவசியமில்லை. அவர்களுக்கு சபைதான் வேண்டியதாயிருக்கிறது. முதல் காரியமாக, நீங்கள் கிறிஸ்தவரா? என்று உங்களை யாரும் விசாரிப்பதைல்லை. எடுத்தவுடன் “நீங்கள் எந்தச் சபையைச் சேர்ந்தவர்கள்? எந்த சபை?” என்று கேட்கின்றனர். அவர்களுக்குக் கிறிஸ்து, வார்த்தை அவசியமில்லை. நீங்கள் போய், அவர்கள் திருத்தப்பட வேண்டுமென்று தேவனுடைய வார்த்தையை அவர்களுக்கு எடுத்துரைத்தால், அவர்கள் அதை ஏற்கமறுக்கின்றனர். அவர்கள் தங்கள் விருப்பம்போல் வாழ்க்கையை நடத்தி அதே சமயத்தில் சபையின் அங்கத்தினராயிருந்து அதன் நற்சாட்சி பெறவேண்டுமென்ற ஒன்றை விரும்புகின்றனர். பாருங்கள்? பாருங்கள்? ஆகையால் அந்திக்கிறிஸ்து அளிக்கும் ஆகாரம் அவர்கள் விருப்பத்திற்கேற்ப சரியாக அமைந்துள்ளது. முடிவில் அந்திக் கிறிஸ்து “அவள்” என்று வேதத்தில் அழைக்கப்படுவதைப் பாருங்கள், அவள் வேசியாயிருந்தாள், அவளுக்குக் குமாரத்திகள் இருந்தனர். அது இக்காலத்து ஜனங்களிடையே சரிவர பொருந்துகிறது. அதுதான் அவர்களும் விரும்புகின்றனர். அது இங்கே இருக்கின்றது.
310 தேவன் அதை வாக்குத்தத்தம் செய்திருக்கிறார். வார்த்தை புறக்கணிக்கப்படும்போது, அவர்கள் தங்களுடைய இருதயத்தின் வாஞ்சைகளுக்குத் திரும்புவதற்கு அனுமதிக்கப்படுகின்றனர். நாம் தெசலோனிக்கேயர் நிரூபத்தை மறுபடியும் படிப்போம். இருக்கட்டும்... நீங்கள் ஒரு நிமிடம் இங்கே கவனிக்க வேண்டுமென்று நான் விரும்புகிறேன். ஆம், நாம் அதை சற்று முன் வாசித்தோம்.  2 தெசலோனிக்கேயர் 2:9-11. அவர்கள் செய்யப்போவது அதில் கூறப்பட்டுள்ளது. "அவர்கள் சத்தியத்தைப் புறக்கணித்த காரணத்தால், அவர்கள் பொய்யை விசுவாசிக்கும்படி செய்து ஆக்கினைக்குள்ளாகத் தீர்க்கப்படுவர்”, இப்பொழுது அதைத்தான்-அதைத்தான் பரிசுத்த ஆவியானவரே உரைத்திருக்கிறார்
311. இப்பொழுது இன்றைய சபையின் (ஸ்தாபனத்தின்) விருப்ப மும் அதுவல்லவா? (சபையார் "ஆமென்” என்கின்றனர் -ஆசி) நீங்கள் இதைச் செய்யவேண்டும், அதைச் செய்யவேண்டுமென்று வேதம் கூறுவதை நாம் எடுத்துக் கூறினோமானால், உடனே அவர்கள், தாங்கள் மெதோடிஸ்டுகள், பிரஸ்பிடேரியன்கள் என்று சொல்லி, 'நீங்கள் கூறுவதைக் கேட்டு அதன்படி நடக்க அவசியமில்லை' என்பார்கள். பாருங்கள்? நிச்சயமாக, அவர்கள் அதை விரும்புகின்றனர்.
312. ஆகையால் தேவன், ''அவர்கள் அதை விரும்பினால், அதை நான் அனுமதிப்பேன். அது சத்தியம் என்று அவர்களை விசுவாசிக்கச் செய்வேன். ஏனெனில் நான் சத்தியத்தை குறித்து கேடான சிந்தையை அவர்களுக்குக் கொடுப்பேன்” என்கிறார். வேதம் என்ன சொல்லுகிற தென்பதைக் கவனியுங்கள். "யந்நேயும் யம்பிரேயும் மோசேக்கு எதிர்த்து நின்றதுபோல..... இவர்களும் இக்கடைசி காலத்தில் சத்தியத்தைக் குறித்து கேடான சிந்தையுடையவர்களாய், நமது தேவனுடைய கிருபை யைக் காமவிகாரத்துக்கேதுவாகப் புரட்டி, நம் கர்த்தராகிய தேவனை மறுதலிப்பார்கள்.''
313. அது எங்குள்ளது என்பதை நீங்கள் இப்பொழுது காணலாம்; கத்தோலிக்கர்கள் மாத்திரமல்ல, பிராடெஸ்டெண்டுகளும்கூட இவ்விதம் செய்வார்கள் - இவ்வனைவரும்..... ஸ்தாபனங்கள் அனைத்தும். அந்திக்கிறிஸ்து முதலாம் சபையின் காலத்தில் புறப்பட்டான். அவன் வெள்ளைக் குதிரையின் போர்வையில், (வெள்ளை-நீதிக்கு அடையாளம், சபை-சவாரி) செய்தான். அது காண்பதற்கு ஒன்றைப் போலவே தோன்றினது. கிறிஸ்து குதிரையின்மேல் (வெள்ளை) வருவதைப் போலவே அவனும் வருகை புரிந்தான். பாருங்கள்? ஓ, கூடுமானால் தெரிந்து கொள்ளப்பட்டவர்களையும் வஞ்சிக்கத்தக்கதாக எதிராயிருந்தான். அவன் இங்குள்ளான். அவன்தான் அந்த அந்திக்கிறிஸ்து.
314. அவன் முதலாவது சபையில் சவாரி செய்ய ஆரம்பித்து, அவன் ஒவ்வொரு சபையின் காலத்திலும் சவாரி செய்து கொண்டே செல்கிறான். அவனை உற்று நோக்குங்கள். 'அப்போஸ்தலர் காலத்தில் கூடவா?' என்று நீங்கள் வினவலாம். அப்பொழுது அவன் 'நிக்கொலாய்'' என்று அழைக்கப்பட்டான். அடுத்த சபையின் காலத்தில் அவன் நிக்கொலாய் மதஸ்தரின் போதகமானான். முதலாவது அவன் ஒரு வழக்காக (பேச்சாக - தமிழாக்கியோன்) இருந்தான். அதன்பின் அவன் போதகமானான்.
315. அழகான ஆடைகள் அணிந்து அதிக கல்வி கற்று, நாகரீகம் பொருந்திய முக்கியஸ்தர்கள் தங்கள் சபைகளில் பரிசுத்த ஆவியின் போதகத்தை விரும்பவில்லை. இல்லை. அவர்கள் ஒரு ஸ்தாபனத்தைச் சேர்ந்திருப்பதற்கு மாத்திரம் விரும்பினர். நிசாயாவின் மகாநாட்டில் சபை அஞ்ஞான மார்க்கத்தைக் கிரகித்துக் கொண்டது. ரோமன் கத்தோலிக்க சபை அஞ்ஞான முறைகளைக் கையாண்டு, பரலோகத்தின் ராணி என்று அழைக்கப்பட்ட அஸ்தரோத்தை இயேசுவின் தாயாகிய மரியாள் என்ற பெயரினால் சபையில் புகுத்தி, மரித்தவர்களை மத்தியஸ்தர்களாக்கி இன்று வரையிலும் உள்ள வட்ட வடிவில் அமைந்த ரொட்டியை, அது பரலோக மாதாவிற்கு பிரதிநிதித்துவம் அளிப்பதால் (water) கிறிஸ்துவின் சரீரமென அழைத்தது. ஒரு கத்தோலிக்கன் அவன் ஆலயத்தைக் கடந்து செல்லும்போது, சிலுவை அடையாளத்தைப் போட்டுக் கொள் கிறான். ஏனெனில் அங்கு பீடத்தில் எரிந்து கொண்டிருக்கும் விளக்கு குருவானவரின் வல்லமையினால் தேவனாக மாற்றப்படுகின்றதாம். இவையெல்லாம் வெறும் அஞ்ஞான பழக்க வழக்கங்களேயன்றி வேறல்ல. பாருங்கள்? அது சரி.
316. அது ஏன் என்று எனக்குப் புரியவில்லை. நல்லது. இப்பொழுது நான் அதைப் புரிந்து கொண்டுள்ளேன். ஆம், ஆம் ஐயா, தேவனுடைய கிருபையால் அதை நான் புரிந்து கொள்கிறேன். நிச்சயமாக.
317. இப்பொழுது கவனியுங்கள். ஓ... என்னே, அவர்களால் அதை எப்படிச் செய்ய முடிகின்றது? பாருங்கள்? அவர்களின் இருதயத்தின் விருப்பத்திற்கேற்ப நடந்து கொள்ள தேவன் அனுமதித்துள்ளார். இல்லை, அது உண்மை . நீ (அதை (That) தமிழாக்கியோன்) வார்த்தையின்படி செய்ய வேண்டிய அவசியம் உனக்கில்லை. (அப்பொழுது - தமிழாக் கியோன்) அது உண்மை . இல்லை, ஐயா. உனக்கு அதைச் செய்ய (வார்த்தை -It -தமிழாக்கியோன்) விருப்பமில்லாவிடில், அதைச் செய்யும் படி (வார்த்தையின்படி - It) யாரும் திணிக்கப் போவதுமில்லை. தேவன் அமைத்திருக்கும் வழியைப் பின்பற்றி அவரை ஆராதிக்க நீ விருப்பங்கொள்ளாவிடில், தேவன் உன்னை நிர்ப்பந்தம் செய்யவில்லை. உன் விருப்பத்திற்கு அவர் உன்னை விட்டுக் கொடுக்கிறார்.
318. ஆனால் ஒன்றை மாத்திரம் கூற விரும்புகிறேன். உன் பெயர் உலகத் தோற்றத்துக்கு முன்னே ஆட்டுக்குட்டியானவரின் ஜீவப்புஸ் தகத்தில் எழுதப்பட்டிருக்குமானால், தேவன் அமைத்த முறைகளை அனு சரிப்பதற்கு நீ பெருமகிழ்ச்சி கொள்வாய். ஒரு நொடிப்பொழுதும்கூட நீ அதற்குத் தாமதிப்பதில்லை.
319. 'நான் உங்களைப் போலவே பக்தியுள்ளவனாயிருக்கிறேன்' என்று நீ சொல்லலாம், சரி, அது உண்மையாயிருக்கலாம்.
320. கர்த்தராகிய இயேசுவின் காலத்திலிருந்த ஆசாரியர்கள் பக்தி கொண்டவராயில்லை என்று யார் கூற முடியும்? அவ்வாறே வனாந்தரத் திலிருந்த இஸ்ரவேல் ஜனங்கள் பக்தி கொண்டவராயில்லையா? 'கர்த்தர் என்னை அதிகமாய் ஆசீர்வதிக்கிறார்' என்று நீ ஒருக்கால் பெருமிதம் கொள்ளலாம்.
321. ஆம், அவர்களையும்தான் அவர் ஆசீர்வதித்தார். இஸ்ரவேல் ஜனங்கள் தங்கள் ஜீவனத்திற்கு உழைக்க வேண்டிய அவசியம்கூட இருக்கவில்லை. கர்த்தர் அவர்களை வானத்தின் மன்னாவால் போஷித்தார். ஆனால் "அவர்கள் ஒவ்வொருவரும் அழிந்து மாண்டு போனார்களென்று" இயேசு கூறினார்.
322. அவர்கள், ''எங்கள் பிதாக்கள் வனாந்திரத்திலே நாற்பது வருஷம் மன்னாவைப் புசித்தார்கள்,'' என்றனர்.
323. இயேசுவோ, "அவர்கள் ஒவ்வொருவரும் மரித்துவிட்டனர். நித்திய பிரிவினையை அடைந்தனர்,'' என்றார். பாருங்கள்? “தேவனி டத்திலிருந்து பரலோகத்தை விட்டு வந்திருக்கின்ற ஜீவ அப்பம் நானே. இந்த அப்பத்தை ஒருவன் புசித்தால், அவன் ஒருபோதும் மரிப்பதில்லை'' என்றார். பாருங்கள்? அவர்தான் ஜீவ விருட்சமாயிருக்கிறார்.
324. இயேசு எவ்விதமாக, எப்பொழுது வந்தார் என்பதைக் கவனியுங்கள். இயேசுவின் காலத்திலிருந்த ஆசாரியர்கள் பக்தி வைராக்கியம் கொண்டிருந்தனர். அவர்கள் நல்லவரல்ல என்று யாரும் குறைகூற முடியாது. என்னே! அவர்கள் பிரமாணத்தின்படி சரியாக நடந்தனர். அவர்களுடைய சபை செய்யக் கூறின யாவையும் அவர்கள் செய்தனர். அவர்கள் அதைச் செய்யாவிடில், அவர்கள் கல்லெறியுண்டனர்;. அவர் வெளிநடந்தார். இயேசு அவர்களை என்ன கூறினார் என்று நீங்கள் அறிவீர்களா? யோவான் அவர்களை, "புல்லின் கீழ் பதுங்கிக் கொண்டிருக்கும் பாம்பின் கூட்டமே, அந்த ஸ்தாபனத்தைச் சேர்ந்திருக்கும் காரணத்தால் நீங்கள் தேவனுடையவர்கள் என்று உங்களை எண்ணிக் கொள்ள வேண்டாம்'' என்றான். இயேசுவும் அவர்களை நோக்கி, ''நீங்கள் உங்கள் பிதாவாகிய பிசாசினால் உண்டாயிருக்கிறீர்கள்'' என்று கூறினார். மேலும் அவர், ''ஒவ்வொரு முறையும் தேவன் தீர்க்கதரிசியை அனுப்பினபோது, அவர்களை நீங்கள் கல்லெறிந்து கொன்று கல்லறைகளில் அடக்கம் செய்தீர்கள். இப்பொழுது கல்லறைகளைச் சுத்தம் செய்து மெருகேற்றுகிறீர்கள்'' என்றார்.
325. கத்தோலிக்க சபையும் அதையல்லவா செய்தது! ஜோன் ஆப் ஆர்க் (Joan of Arc), பரி. பாட்ரிக் (St. Patrick) இன்னும் மற்றவர்களை அவர்கள் என்ன செய்தனர்? அவர்கள் தாம் இவர்களைக் கல்லறைகளில் அடக்கம் செய்தனர். ஆனால் சில நூற்றாண்டுகள் கழித்து அவர்கள் ஜோன் ஆப் ஆர்க்கின் உடலைத் தோண்டியெடுத்து, நதியில் எறிந்து, அவளை மந்திரவாதியென்றழைத்து சுட்டெரித்தனர்.
326. 'நீங்கள் உங்கள் பிதாவாகிய பிசாசினால் உண்டாயிருக்கிறீர்கள். அவனுடைய கிரியைகளை நீங்களும் செய்கின்றீர்கள்'. அது சரி யாகவே இருக்கிறது. உலகம் பூராவும் இவ்வாறே சம்பவிக்கும். பாருங்கள்? சரி! இயேசு கூறினதும் அதுவே.
327. அந்த வெள்ளைக் குதிரை காண்பதற்கு மிக அழகாகவும், அது உண்மையாகவும் இருப்பதாக நினைக்கிறீர்களா? ஆனால் நீங்கள் என்ன பெற்றிருக்கிறீர்கள் என்று கவனியுங்கள். குதிரையின் மேல் உண்மை யாகவே சவாரி செய்பவன் அவன்தான். இப்பொழுது அவர்கள் அதைச் செய்ய விரும்பினார்கள் என்று அவர் கூறினதினால், அவர் கொடிய வஞ் சகத்தை அவர்களுக்கு அனுப்புவார்.
328 நினைவில் கொள்ளுங்கள். வெளிப்படுத்தல் 17-ல் கூறப்பட்ட “வேசி, மகா பாபிலோன் இரகசியம், வேசிகளுக்குத் தாய்”. யோவான் அவளைக் கண்டு ஆச்சரியப்பட்டான். இந்த மனிதனைப் போலவே...பாருங்கள், பொறுத்திருங்கள். நாம் இங்கு வந்து, இங்குள்ள இந்த வெள்ளைக் குதிரையை கவனிக்கின்ற அந்த மனிதனை கவனிக்கிறோம். பாருங்கள்? ஆனால் நீங்கள் அதை கவனித்தீர்கள். அங்கு என்ன சம்பவித்ததென்றால், "அவன் மிகுந்த ஆச்சரியத்துடன் அவளைக் குறித்து வியப்படைந்தான்”, ஆனால் இரகசியம் என்னவெனில், "அவள் கிறிஸ்துவினுடைய பரிசுத்தவான்களின் இரத்தத்தால் வெறி கொண்டிருந்தாள்”, இரத்தாம்பரத்தினாலும் பொன்னினாலும் அலங்கரிக்கப்பட்ட அழகான சபை, "ஆனால் வேசித்தனமும் அருவருப்பும் நிறைந்த பாத்திரம் அவள் கையில் இருந்தது.”
329 "வேசித்தனம்" என்பது என்ன? அது "அநீதியான வாழ்க்கை நடத்துவது” என்று பொருள்படும். அதுதான் அவள் அளித்த போதகம், தேவனுடைய வார்த்தையை அவள் அவமாக்கி, "மரியாளே வாழ்க" போன்ற முறைகளை சபைக்கு அளித்தாள். “பூமியின் ராஜாக்கள் அவளுடன் வேசித்தனம் பண்ணினர்." நல்லது. “கத்தோலிக்க சபைதான் அவ்விதம் செய்கின்றது” என்று நீங்கள் கூறலாம்,
330 ஆனால், அவள் "வேசிகளுக்குத் தாய்” என்பது நினைவிருக்கட்டும் பாருங்கள்? அவள் இருந்த விதமாகவே இருக்கிறாள். அவ்விதமே.
331 நடந்தது என்ன? சீர்திருத்தக்காரன் மரித்து அவன் செய்தியையும் மரித்துபோன பிறகு, நீங்கள் ஸ்தாபனத்தை ஏற்படுத்தி பழையபடி அங்கு ரிக்கிகள் (Rickys) குழுக்களை வைத்தீர்கள். உங்கள் விருப்பப்படி வாழத் தொடங்கினீர்கள். தேவனுடைய வார்த்தையில் நிலைத்திருக்க நீங்கள் விருப்பங் கொள்ளவில்லை, வார்த்தையுடன் செல்வதற்குப் பதிலாக நீங்கள் ஸ்தாபனத்தில் நிலைத்து நின்று “இதுதான் அது" என்று கூறுகிறீகள். ஹூம்! நீங்கள் அதைச் செய்யாதீர்கள்,
அது அவர்தான், பாருங்கள், அங்கேயும் அவரே!
332 கவனியுங்கள். இது ஒரு காரியம். ஆனால் நாம் முடிக்கும் முன்பாக இன்னும் சில இடங்களிலிருந்து விளக்கிட விரும்புகிறோம்,
333. அவன் தானியேலின் ஜனங்களை அழிக்கும் பிரபு என்பதை அறிவீர்களா? ஒரு சில நிமிடங்கள் பொறுத்துக் கொள்ள வேண்டிக்கொள் கிறேன். என்னால் முடிந்தவரை, நான் துரிதமாக முடிக்கிறேன். ஆனால் இது உண்மையென்று உங்களிடம் கூற விரும்புகிறேன். ஏனெனில் நான்... பரிசுத்த ஆவியானவர் தாமே இதை எனக்கு அளித்திருக்கிறார் என்பது நான் இங்கு நிற்பது போல உறுதியானதாகும். பாருங்கள்? பாருங்கள்?
334. இப்பொழுது கவனியுங்கள். நாம் ஒரு நிமிடம் மறுபடியும் தானியேலுக்குத் திருப்புவோம். நான் உங்களுக்கு ஒன்றை வாசிக்க விரும்புகிறேன்... உங்களால் அதைத் திருப்ப முடியவில்லையெனில்... பரவாயில்லை. நான் தானியேல் 9, 26, 27-ம் வசனங்களை வாசிக்க விரும்புகிறேன். தானியேலின் ஜனங்களை அழிப்பவன் இவன்தானா, அவன் என்ன செய்யப் போகிறான் என்பதை நீங்கள் கவனியுங்கள். அந்த அறுபத்திரண்டு வாரங்களுக்குப் பின்பு மேசியா சங்கரிக்கப்படுவார்...
335. பாருங்கள், எழுபது வாரங்களில் அறுபத்திரண்டு வாரங்களுக் குப்பிறகு... ஆனாலும் தமக்காக அல்ல; நகரத்தையும் பரிசுத்த ஸ்தலத் தையும் வரப்போகிற (வரப் போகிற) பிரபுவின் ஜனங்கள் அழித்துப் போடுவார்கள் (இங்கே சகோ.பிரான்ஹாம் ஜனங் களும், பிரபுவும் (the people and the prince) என்று வாசிக்கிறார்-தமிழாக்கியோன்) .அதுதான் அந்த குருக்களாட்சி - heirarchy) அதின் முடிவு ஜலப்பிரவாகம் போல் இருக்கும்; முடிவு பரியந்தம் யுத்தமும் நாசமும் உண்டாக நியமிக்கப்பட்டது.
336. உங்களிடம் ஒன்று கேட்க விரும்புகிறேன், மூன்றரை வருட ஊழியத்திற்குப் பிறகு கிறிஸ்து சங்கரிக்கப்பட்டார். அதன் பின் 'ஆலயத்தை அழித்தவன் யார்? யார் அதை அழித்தது?' ரோமாபுரி! நிச்சயமாக. கான்ஸ்டான்ட்டின் அல்லது... இல்லை. மன்னிக்கவும். ரோம தளபதியாகிய தீத்து (Titus) என்பவன். அவன் பிரபுவை அழித்தான். இப்பொழுது கவனியுங்கள். இவனைச் சற்று கவனியுங்கள். அவன் இந்த சுவர் வரை வந்தான்.
337. இயேசு பிறந்தபோது... வானத்திலுள்ள சிவப்பான வலுசர்ப்பம் அந்த ஸ்திரீ பிள்ளை பெற்றவுடனே அவளுடைய பிள்ளையைப் பட்சித்து போடும்படிக்கு அவளுக்கு முன்பாக நின்றது. அது சரியா? (சபையார் ''ஆமென்'' என்கின்றனர்- ஆசி) (இயேசுவாகிய) குழந்தை பிறந்தபோது அதைப் பட்சிக்க முயன்றது யார்? ('ரோமாபுரி'') ரோமபுரி! பாருங்கள்? அதுதான் அந்த சிவப்பான வலுசர்ப்பம்! இங்கே அந்தப் பிரபு. இங்கே அந்த மிருகம். பாருங்கள்? அவர்களனைவரும் ''பிள்ளையைப் பட்சித்துப் போட” நின்று கொண்டிருக்கின்றனர். ஆனால் தேவன் பிள்ளையைப் பரலோகத்திற்கு எடுத்துக்கொண்டு, சிங்காசனத் தில் வீற்றிருக்கும்படி செய்தார். குறிப்பிட்ட காலம்வரை கிறிஸ்து அங்கு தான் இருப்பார். பாருங்கள்? இப்பொழுது, அவன் என்ன செய்வான் என்பதைக் கவனியுங்கள்.
338. இப்பொழுது, ஓ, இப்பொழுது, அன்றைக்கு நான் யாரோ ஒரு வரிடம் அமெரிக்காவின் பொருளாதார நிலையைக் குறித்துப் பேசிக் கொண்டிருந்தேன். அது சகோ. ராபர்ஸன் (Bro. Roberson) என்று நினைக்கிறேன். அதைப் பற்றி நான் சிறிது காலம் முன்பு உங்களிடையே பிரசங்கித்திருக்கிறேன் என்று நம்புகிறேன். பாருங்கள்? நாம் நமது கடன்களை, வரிப்பணத்தைக் கொண்டு அடைத்து வருகிறோம். கடன் அடைத்துத் தீர்க்க இன்னும் நாற்பது வருடங்கள் செல்லும். நாம் அந்த அளவிற்கு பின் தங்கியுள்ளோம். நீங்கள் எப்போதாவது 'கெயர்' (KAIR) அல்லது 'லைப்லைன்' (Life Line) வானொலி நிலையங்களின் அறி விப்பை வாஷிங்டனிலிருந்து ரேடியோவில் கேட்டதுண்டா? நாம் பயங் கரமான நிலையில் உள்ளோம். அவ்வளவே.
339. அதற்கு என்ன காரணம்? தங்கம் எல்லாம் வங்கியில் செலுத்தப்பட்டு, அதற்குரிய பாண்டு (Bonds) பத்திரங்களை யூதர்கள் வைத்துக் கொண்டிருக்கின்றனர். அது ரோமாபுரியாயிருக்கப் போகின்றது. இப்பொழுது கவனியுங்கள், இந்தப் பெரிய மாடிக் கடைகள் (apartment stores...) யாருக்குச் சொந்தம் என்பதை நாம் அறிவோம். ஆனால், பெரும்பான்மையான உலகத்தின் செல்வம் ரோமாபுரியின் வசமுள்ளது. எஞ்சினவை யூதர்களிடமிருக்கிறது. இப்பொழுது கவனியுங்கள். பரிசுத்த ஆவியானவர் இதை எனக்கு எவ்வாறு வெளிப்படுத்தினார் என்று பாருங்கள்.
அவர் ஒரு வாரமளவும் அநேகருக்கு உடன்படிக்கையை உறுதிப்படுத்தி (இப்பொழுது கவனியுங்கள்) அந்த வாரம் பாதி சென்றபோது பலியையும் காணிக்கையையும் ஒழியப் பண்ணுவார்... அருவருப்பான செட்டைகளோடே பாழாக்குகிறவன் வந்து இறங்குவான். நிர்ணயிக்கப்பட்டி ருக்கிற நிர்மூலம் பாழாக்குகிறவன் மேல் தீருமட்டும் சொரியும், (தமிழ் வேதத்தில் சரியான மொழி பெயர்ப்பல்ல. ஆங்கில வேதத்தில் அவன் (அந்தப் பிரபு) உடன்படிக்கையை உறுதிப்படுத்தி அந்த வாரம் பாதி சென்றபோது பலியையும் காணிக்கையையும் ஒழி யப்பண்ணுவான் என்றும், அரு வருப்பைப் பரப்ப அவன் முடிவு காலம்வரை பாழாக்குவான் என் றும், பாழாக்கப்படுகிறவர்களின் மேல் அவன் நிர்ணயித்தது ஊற்றப்படும் என்றும் அர்த்தங்கொண்டுள்ளது - தமிழாக் கியோன்).
340. கவனியுங்கள்! ஓ! அது எவ்வளவு சாமார்த்தியமுள்ள காரியம்! அவன் இங்கே இருக்கிறான். இப்பொழுது அந்த காட்சி என்ன என்றும், இது ரோமாபுரிதான் என்று நாம் அறிந்துகொண்டோம். அவன் வெள்ளைக் குதிரையின் மேல் சவாரி செய்பவன் என்று அறிந்தோம். அவன் ஒரு போதகமாகப் புறப்பட்டான் என்று நாம் அறிவோம். அஞ்ஞானரோம மார்க்கம், போப்பாண்டவரின் ரோமன் கத்தோலிக்க மார்க்கமாக மாறி, அதற்கு முடிசூடப்பட்டது.
341. இப்பொழுது கவனியுங்கள்! "கடைசி காலத்தில்''- கிறிஸ்து பிரசங்கித்த காலத்திலல்ல - வாரத்தின் பிற்பகுதியில், நாம் இப்பொழுது தானியேலின் எழுபது வாரங்களைக் குறித்து சிந்தித்தோம். கிறிஸ்து மூன்றவரை வருடங்கள் தீர்க்கதரிசனம் உரைத்தார். இன்னமும் மூன்றரை வருடகாலம் நிர்ணயிக்கப்பட்டுள்ளது. நான் கூறுவது சரியா? (சபையார் 'ஆமென்' என்கின்றனர் -ஆசி) அச்சமயம் இந்த பிரபு தானி யேலின் ஜனங்களுடன் அதாவது யூதர்களுடன் உடன்படிக்கை செய்வான். அது மணவாட்டி எடுக்கப்பட்ட பிறகு சம்பவிக்கும். அவள் அதைக் காணமாட்டாள்.
342. கவனியுங்கள், தானியேலின் வாரத்தின் பிற்பகுதியில், ஜனங்கள் அந்தப் பிரபுவுடன் உடன்படிக்கை செய்கின்றனர். யூதர்களுடைய செல்வத்தைப் பறிப்பதற்காக இந்த உடன்படிக்கை செய்யப்படுகிறது. ஏனெனில் கத்தோலிக்க மார்க்கத்தாரும், யூதர்களும் உலகத்தின் செல்வம் முழுமையுமே கைப்பற்றியுள்ளனர்.
343. நான் வாடிகனுக்குச் (Vatican) சென்றபோது, அங்குள்ள மூன்று கிரீடங்களையும் கண்டேன். நான் போப்பாண்டவரை ஒரு புதன்கிழமை பகல் 3.00 மணிக்குப் பேட்டிக்காண பாரன் பான் ப்ளும் பெர்க் (Baron Von Blumberg) ஒழுங்கு செய்திருந்தார்.
344. நான் ராஜாவிடம் அழைத்துச் செல்லப்பட்டபோது, என் கால் பட்டையிலுள்ள முன்கவசத்தை (cuffs) வெட்டி விட்டார்கள். அது பரவாயில்லை. ஆனால் நான் அவரைக் கண்டு திரும்பிவரும்போது, என் முதுகைக் காண்பித்து வரக்கூடாதாம். அதுவும் பரவாயில்லை. ''அந்த மனுஷனுக்கு முன்பாக நான் என்ன செய்ய வேண்டும்?'' என்று கேட்டேன்.
345. அவர்கள், ''நல்லது, நீங்கள் உள்ளே சென்று முழங்காற்படியிட்டு அவருடைய (போப்பாண்டவர் -தமிழாக்கியோன்) விரலை முத்தம் செய்யுங்கள்” என்று கூறினார்.
346. நான், " அது முடியாது. அது முடியாது. இல்லை , ஐயா ,'' என்றேன். 'சகோதரன்' என்று அழைக்கப்பட விரும்புகிறவர்களை நான் சகோதரன் என்று அழைப்பேன். 'சங்கை' (Reverend) என்னும் பட்டப் பெயரால் ஒருவன் அழைக்கப்பட விரும்பினாலும் நான் அவனை 'சங்கை' என்று அழைப்பேன். ஆனால் ஒரு மனிதனைப் பணிந்து ஆராதனை செய்யமாட்டேன். ஏனெனில் ஆராதனை யாவும் இயேசுகிறிஸ்துவுக்கே உரியது. பாருங்கள்? இல்லை, இல்லை, ஐயா. ஒரு மனிதனின் கரத்தை முத்தம் செய்வது என்பது என்றால் முடியாது. ஆகவே, நான் அதைச் செய்யவில்லை.
347. ஆனால் வாடிகனை நான் சுற்றிப் பார்த்தேன். கோடி, கோடி, கோடிக்கணக்கான டாலர்கள் கொடுத்தாலும் அதை வாங்கமுடியாது. நல்லது... ''உலகத்தின் செல்வங்கள் அனைத்தும் அவளிடத்தில் காணப்பட்டதென்று'' வேதம் உரைக்கிறது. விலை மதிக்கமுடியாத அந்த ஸ்தலங்களைப் பாவனை செய்து பாருங்கள்,
348. ருஷியாவில் கம்யூனிஸ்ட் தலையெடுக்கக் காரணம் யாது? இன்று அநேக போதகர்கள் கம்யூனிஸத்துக்கு விரோதமாய் பிரசங்கிப்பதைக் கேட்கும்போது எனக்கு வயிறு குமட்டுகிறது. அவர்கள் எதைக் குறித்து காக்கையைப் போன்று கரைந்து கொண்டிருக்கின்றனர் (crowing) என்பதை அறியாமல் உள்ளனர். அது சரி. கம்யூனிஸம் என்பது ஒன்று மில்லை. அது இப்பூமியில் சிந்தப்பட்ட பரிசுத்தவான்களின் இரத்தத்திற்காக பழி வாங்குவதற்கென்று தேவன் உபயோகிக்கும் ஒரு கருவியாக உள்ளது. அது சரி.
349. சபை எடுக்கப்பட்ட பின்னர், ரோமாபுரியும் யூதரும் ஒருவரோ டொருவர் உடன்படிக்கை செய்து கொள்வர். பரிசுத்த ஜனங்களோடு அவர்கள் உடன்படிக்கை செய்வார்களென்று வேதம் கூறுகிறது. ஏன்? அமெரிக்க தேசமும் ஏனைய நாடுகளும் பொருளாதார சீர்குலைவு அடையும் நிலை வந்துவிட்டது. அதை நீங்கள் அறிவீர்கள். நம் கடனைத் தீர்க்க இன்னும் நாற்பது வருடகாலம் நம் வரிப்பணத்திலிருந்து செலுத்தப்படவேண்டுமானால், நமது நிலையென்ன?
350. நாணயங்களை வாங்கிக்கொண்டு பாண்டு பத்திரங்களைச் செலுத்துவதுதான் இதற்கு விமோசனம். நாம் அவ்வாறு செய்ய முடியாது. வால் ஸ்ட்ரீட் (Wall Street) தன் பணத்தையெல்லாம் சேமித்து வைத்துள்ளது. யூதர்கள்தான் வால் ஸ்ட்ரீட்டில் ஆதிக்கம் கொண்டுள்ளனர். அவர்கள் உலக வாணிபத்துறையில் ஈடுபட்டுள்ளனர். மீதியான செல்வம் அனைத்தும் வால் ஸ்ட்ரீட்டிலுள்ள யூதர்களிடம் உள்ளது. நாம் அவ்வாறு செய்ய முடியாது.
351. ஆகவே அவர்கள் அதைச் செய்வார்களானால் நீங்கள் நினைக்கின்றீர்கள்... இப்படிப்பட்ட விஸ்கி மற்றும் புகையிலை வியாபாரிகள், வருடத்திற்கு கோடிக்கணக்கான டாலர்கள் சம்பாதித்து, பழைய ஆபாச புகைப்படங்களிலும், அதைப் போன்ற காரியங்களிலும் வருமான வரி ஏய்ப்பு செய்து விடுகிறார்கள். ஆகவே அங்கே அரிசோனாவிற்கு சென்று ஆயிரக்கணக்கான அல்லது இலட்சக்கணக்கான ஏக்கர் நிலங்களை வாங்கி ஐம்பதாயிரம் டாலர்களுக்கு பெரிய கிணறுகளை வெட்டி அதை வருமான வரியில் சேர்த்து கணக்கு காட்டி வரி ஏய்ப்பு செய்கின்றனர். நீங்கள் உங்கள் வரியை செலுத்தாவிட்டால் உங்களை சிறையில் தள்ளி விடுவார்கள். ஆனால் அவர்கள் வரி ஏய்ப்பு செய்து, கிணறுகளை வெட்டி, பிறகு நிலத்தை சமன்படுத்தும் கருவிகளை (bulldozers) கொண்டு வருகின்றனர். ஆகவே, அவர்கள் என்ன செய்வர்? தாங்கள் சம்பாதித்த பணத்தின் மூலம் அடுத்த காலக் கட்டத்தில் அங்கே வீடுகள் கட்டும் திட்டங்களைக் கொண்டு வருவர். அவர்கள் ஒரு முதலீட்டைச் செய்தாக வேண்டும். வீடுகள் கட்டும் திட்டங்களை அங்கே செயல்படுத்தி அவைகளை லட்சக்கணக்கான டாலர்களுக்கு விற்று விடுவார்கள். ஆகவே அப்படிப்பட்ட நபர்கள் பணத்தை மாற்றுவதற்கு உடன்படுவார்கள் என்று நீங்கள் நினைக்கிறீர்களா?
352. இந்த நபர் செய்ததுபோல... அவன் பெயர் என்ன? காஸ்ட்ரோ (Castro) (க்யூபா தேசத்து ஜனாதிபதி) ஒரே ஒரு புத்தியுள்ள காரியத்தைச் செய்தான். அவன் பணத்தை திரும்பவும் அளித்து, பாண்டு பத்திரங்களைக் கிழித்துப்போட்டான்.
353. கவனியுங்கள், நாம் பணத்தை வாங்கி பாண்டு பத்திரங்கள் அளித்தால், மீண்டும் பணத்தைத் திரும்பக்கொடுத்து, பாண்டு பத்திரங்களை வாங்கிக்கொள்ள முடியாது. இந்தப் புள்ளிகள் (guys) அதை அனுமதிக்கமாட்டார்கள். உலகிலுள்ள ஐஸ்வர்யமுள்ள வியாபாரிகள் அதை வைத்துள்ளனர்.
354. அதைச் செய்ய ஒரே ஒரு வழியுண்டு. ஆனால் கத்தோலிக்க சபை அவ்வாறு செய்ய முடியும். அவளிடம் போதிய பணம் உண்டு. அவர்களால் அதைச் செய்ய முடியும். அவள் அதை கண்டிப்பாக செய்வாள். அதற்கென்று அவள் யூதருடன் தன்னை ஒப்புரவு செய்து கொள்வாள். இந்த உடன்படிக்கை அவள் யூதருடன் செய்யும்போது.... இப்பொழுது ஞாபகங்கொள்ளுங்கள் இதை நான் வேத ஆதாரம் கொண்டு சொல்லுகிறேன்.... இந்த உடன்படிக்கையை அவள் செய்யும் போது, அவன் உபாயத்தினால் கைக்கூடி வரப்பண்ணுவான்' என்று தானி 8: 23, 25 உரைக்கின்றது. அவன் யூதர்களுடன் இந்த உடன்படிக் கையைச் செய்கிறான்.
355. ஆனால் யூதர்களின் செல்வம் அவன் கையில் சிக்கிக் கொண்ட பிறகு அந்த மூன்றரை வருடகாலத்தின் மத்தியில் அவன் உடன்படிக் கையை முறிக்கிறான். அவ்வாறு செய்யும்போது... ஓ... என்னே! ஓ... என்னே !
356. அவன் அந்திக்கிறிஸ்துவென்று முடிவு காலம்வரை அழைக்கப்படுகிறான். ஏனெனில் அவனும் அவன் பிள்ளைகளும் கிறிஸ்துவுக்கும் அவர் வார்த்தைக்கும் விரோதமாய் இருப்பார்கள். அந்த மனிதன் அந்திக்கிறிஸ்து என்று அழைக்கப்படுகின்றான்.
357. இப்பொழுது, அவன் பணத்தை உடையவனாய் இருப்பான். அது அங்கிருந்துதான் வரும் என்று நான் நினைக்கிறேன். ஒரு நிமிடம் மட்டும்... நான் இதைக் கூறும்பொழுது, நான் இன்னும் ஒரு நிமிடத்தில் அதைக் குறித்து பின்நோக்கி செல்ல விரும்புகிறேன்.
358. அவன் அந்திக்கிறிஸ்து என்று அழைக்கப்படுகிறான். கடைசி காலம் வரையிலும் தேவனுடைய பார்வையில் அவன் அந்திக்கிறிஸ்து என்றே அழைக்கப்படுவான். இப்பொழுது, ஆனால் அவன் அப்பொழுது வேறொரு பெயரால் அழைக்கப்படுவான்.
359. இப்பொழுது, செல்வத்தின் ஆதிக்கம் அவன் கையில் வந்தவுடன் யூதர்களுடன் அவன் செய்த உடன்படிக்கையை அவன் எழுபதாவது வாரத்தின் பாதியின் மத்தியில் (கடைசி மூன்றரை வருஷத்தின் மத்தியில் - தமிழாக்கியோன்) முறிப்பானென்று தானியேல் கூறுகிறான். அதன்பின், சகோதரனே, அவன் என்ன செய்வான். அச்சமயம், உலகத் தின் செல்வமனைத்தும் அவன் தன் ஆதிக்கத்தின்கீழ் கொண்டுள்ளதால், உலகிலுள்ள வாணிபமெல்லாம் அவன் கைக்குள் இருக்கும். இந்த சமயத்தில்தான், இரண்டு தீர்க்கதரிசிகள் காட்சியில் எழும்பி 1,44,000 பேரை அழைப்பார்கள். அதன்பின்பு என்ன நேரிடும்? வெளி. 13-ல் கூறியுள்ள மிருகத்தின் முத்திரை போடப்படும். ஏனெனில் உலக வாணிபமெல்லாம் அவன் அதிகாரத்தில் இருக்கும். அதன்பின் என்ன சம்பவிக்கும்? ''அந்த முத்திரையிடப்பட்டவன் அல்லாது வேறு யாரும் விற்கவோ கொள்ளவோ முடியாது.'' என்ற மிருகத்தின் முத்திரை உள்ளே வரும். (சகோ.பிரான்ஹாம் பிரசங்க பீடத்தை மூன்று முறை தட்டினார் - ஆசி)
360. கர்த்தருக்கு ஸ்தோத்திரம். அவ்வமயம் சபையானது மகத்தான மூன்றரை வருடகாலம் மகிமையில் சந்தோஷத்தை அனுபவித்துக் கொண்டிருக்கும். இது நிகழும்போது, நாம் இவ்வுலகில் இருக்கமாட் டோம்.
361. இப்பொழுது கவனியுங்கள்... சபைக் காலங்களின் கடைசியில் அவன். அவனும் அவள் பிள்ளைகளும் அந்திக்கிறிஸ்துவென அழைக் கப்படுகின்றனர். ஏனெனில் கிறிஸ்துவுக்கு விரோதமாயுள்ளவன் அந்திக்கிறிஸ்துவாவான். வார்த்தைக்கு விரோதமாயுள்ள எவனும் கிறிஸ்து வுக்கு விரோதமாயுள்ளான். ஏனெனில் கிறிஸ்துதான் வார்த்தை. இப் பொழுது அவன் அந்திக்கிறிஸ்துவாவான்.
362. வெளி. 12:7-9-ல் குற்றம் சாட்டுகிறவனாகிய சாத்தான் கீழே தள்ளப்படும்போது, நீங்கள் வேண்டுமானால் அதைக் குறித்து வைத்துக் கொள்ளுங்கள். நீங்கள் அதை படிக்க வேண்டுமென்று நான் விரும்பு கிறேன். இப்பொழுது நமக்கு நேரமில்லை. பத்து மணிக்கு இன்னும் 20 அல்லது 15 நிமிடங்கள் உள்ளதால்... நம் சகோதரர் மேல் குற்றஞ் சாட்டுகிறவனாகிய பிசாசாகிய அந்த ஆவி - சாத்தான், சபை எடுக்கப் பட்ட பின்னர் தாழத்தள்ளப்பட்டான் என்று வெளி. 12:7-9 கூறுகின் றது. அது சரி.
363. சபை எடுக்கப்படும்போது, சாத்தான் தாழத்தள்ளப்படுகிறான். சபை மேலே போகும்போது, சாத்தான் கீழே வருகிறான். பின்பு அவன் அந்திக்கிறிஸ்துவுக்குள் வாசம் செய்து "மிருகம்'' என்று அழைக்கப்படு கிறான். வெளி. 13-ல் அவன் மிருகத்தின் முத்திரையைப் போடுகிறான் பாருங்கள்?
364. ''தடை செய்கிற அவனால் மட்டுமே” (2 தெச. 2:7-சபை- தமிழாக் கியோன்) கிறிஸ்தவமானது தன் பரிசுத்தத்தில் இப்பொழுது பூமியின் மேல் விடப்பட்டுள்ளது.
365. ''தேவனுடைய ஆலயத்தில் அவன் உட்கார்ந்து தேவன் போல் தன்னைக் காண்பித்து, உலகில் மனிதருடைய பாவங்களை மன்னிப்பான்'' என்று தெசலோனிக்கேயர் நிரூபத்தில் கூறப்பட்டுள்ளதை நினைவில் கொள்ளுங்கள். அவன் வெளிப்படும் சமயம் வரும்வரை இது தொடர்ச்சியாக நடைபெற்று, ''அக்கிரமம் உலகில் மிகுதியாகும்.'' காரணம் அதுவரை அது அறியப்படாது.
366 அப்பொழுது சபையானது எடுக்கப்படும். அது எடுக்கப்பட்ட பின்னர், அவன் இப்பொழுதுள்ள அந்திக்கிறிஸ்துவிலிருந்து மாறுகிறான், ஓ, என்னே , “சபை, அந்த மகத்தான சபை”, அவன் அந்திக்கிறிஸ்துவினின்று மாறி “மிருகமென்று” அழைக்கப்படுகிறான், ஊ-ஊ இதை ஜனங்களுக்குப் புரிய வைக்க எனக்கு எத்தனை ஆவல்!
367 அந்திக்கிறிஸ்து என்பதும், மிருகம் என்பதும் ஒரே ஆவிதான் என்பதை ஞாபகங்கொள்ளுங்கள். அங்கே திரித்துவம் காணப்படுகிறது. ஆம், ஐயா, பிசாசின் வல்லமை மூன்று கட்டங்களில் வெளிப்படுகின்றது. நிக்கொலாய் ஆவி கிரீடம் சூட்டப்படுவதற்குமுன் அது மனிதனுக்குள் வாசம் செய்ய வேண்டும் என்பது நினைவிருக்கட்டும், பாருங்கள்? இப்பொழுது இதைக் கவனியுங்கள்! மூன்று கட்டங்கள் முதலாவது கட்டத்தில் அவன் அந்திக்கிறிஸ்து என்று அழைக்கப்படுகிறான். இரண்டாவது கட்டத்தில் அவன் கள்ளத்தீர்க்கதரிசி என்று அழைக்கப்படுகிறான். மூன்றாவது கட்டத்தில் அவன் மிருகம் என்று அழைக்கப்படுகிறான்.
368 கவனியுங்கள், நிக்கொலாய் மதஸ்தரின் போதகம், அந்திக்கிறிஸ்துவின் போதகம், பவுலின் காலத்தில் தேவனுடைய வார்த்தைக்கு விரோதமாக எழும்பினது, அந்திக்கிறிஸ்து.
369 பின்பு அந்த போதகம் மனிதனானபோது கத்தோலிக்க சபையின் குருக்களாட்சி (heirerchy) யைக் குறித்து பிரசங்கிக்கும் தீர்க்கதரிசியாக அவன் விளங்குகிறான்-கள்ளத்தீர்க்கதரிசி, போப்பாண்டவர்தான் தவறான போதகத்துக்குத் தீர்க்கதரிசி, ஆகவே அதன் காரணமாக அவன் கள்ளத் தீர்க்கதரிசியாகிறான்,
370 மூன்றாம் கட்டத்தில் அவன் மிருகம் என்னும் பெயர் கொள்கிறான். அஞ்ஞான ரோமமார்க்கம் பெற்றிருந்த எல்லா வல்லமையும் ஒரு மனிதன் பெற்று முடிசூட்டப்படுகிறான். ஏனென்றால் ஏழு தலைகளுள்ள மிருகம்-வலுசர்ப்பம், பரலோகத்திலிருந்து தாழதள்ளப்பட்டு, இந்த கள்ள தீர்க்கதரிசிக்குள் வாசம் செய்கிறது. அந்த வலுசர்ப்பம் ஏழு தலைகளில் ஏழு கிரீடங்களைச் சூடியிருந்தது அது பூமியிலும், சமுத்திரத்திலும் தள்ளப்படுகிறது. அது சரி,
371. நாம் என்ன சொல்லிக்கொண்டிருக்கிறோம்? யார் இந்த வெள்ளைக் குதிரையின் மேல் இப்பொழுது சவாரி செய்பவன்? அது யார் என்று அறிகிறீர்களா? அவன்தான் சாத்தானின் பராக்கிரமசாலி (Superman).
372. ஒரு இரவு நான் இங்கு உட்கார்ந்திருக்கும் சகோ. நார்மன் (Bro. Norman), சகோ. பிரட் (Bro. Fred) இவ்விருவருடன், ஒரு மனிதன் அந்திக் கிறிஸ்துவைக் குறித்துப் பிரசங்கிப்பதைக் கேட்கச் சென்றிருந் தேன். அவர் 'அசெம்பிளீஸ் ஆப் காட்' (Assemblies of God) என்னும் ஸ்தாபனத்தின் தலைசிறந்த போதகர். அவர் அந்திக் கிறிஸ்து யாரென் பதை இவ்விதம் விவரித்தார்: "அவர்கள் ஒருவிதமான வைட்டமினை மனிதனிலிருந்தெடுத்து அவனிலுள்ள அந்த ஜீவனை ஒரு பெரிய சொரூபத்திற்குள் மாற்றுவார்கள். அப்பொழுது அது ஒரு பட்டிணம் பூராவும் நிரப்பும் அளவிற்கு ஒரு பெரிய சொரூபமாக மாறும்.'' பரிசுத்த ஆவியைப் பெற்றுக்கொண்டதாக உரிமை பாராட்டும் ஒரு மனிதன் இவ்வித தவறான நம்பிக்கை கொண்டிருக்கலாமா?
373. வேதம் அந்திக்கிறிஸ்து யாரென்பதை இங்கே தெளிவாக எடுத்துக் கூறுகின்றதே! அவன் ஒரு மனிதன். கவனியுங்கள். வெள்ளைக் குதிரையின் மேல் சவாரி செய்பவன் சாத்தானின் பராக்கிரமசாலியல்லாமல் வேறு யாருமில்லை. பிசாசு அவனுக்குள் வாசம் செய்யும் ஒருவன். அவன் கல்வியறிவு படைத்த நிபுணன். இப்பொழுது உங்கள் செவிகள் திறக்கப்பட்டிருக்கின்றன என்று நான் நம்புகிறேன். அமெரிக்க ஜனாதிபதி பதவிக்கு போட்டியிடவிருக்கின்ற, அந்தப் பதவிக்கு அந்த அடுத்த மனிதனைக் காட்டிலும், இந்த மனிதன் நுண்ணறிவு பெற்றவனா என்று காண்பதற்காக சில நாட்களுக்கு முன்பு பிசாசின் பிள்ளைகளில் ஒருவனை டெலிவிஷனில் சோதித்துக் கொண்டிருந்தார்கள். பாருங்கள்? ஆனால் அவனிடம் மிகுந்த ஞானமுண்டு. சாத்தானும் அப்படியே. அவன் ஞானத்தை விற்க முயல்கிறான். அதை ஏவாளுக்கு அவன் விற்றான். நமக்கும் அதை அவன் விற்றுப்போட்டான். அதன் விளைவாக நாம் விரும்பியிருந்த பராக்கிரமசாலியை நாம் பெற்றுக்கொண்டோம். சரி. முழு உலகமே ஒரு பராக்கிரமசாலி வேண்டுமென்று விரும்புகிறது. அவர்கள் அவனைப் பெற்றுக்கொள்வார்கள். சபை எடுக்கப்பட்டு சாத்தான் கீழே தள்ளப்படும்வரை சற்று காத்திருங்கள். சாத்தான் மனிதனுக்குள் வாசம் செய்வான். அது சரி. நன்கு பணிபுரிய அவர்களுக்கு ஒருவன் தேவைப்படுகிறது. அவர்கள் விருப்பப்படி அவன் செய்வான்.
374. கல்வியறிவு பெற்றவன்! சாத்தானின் பராக்கிரமசாலி கல்வி யறிவு படைத்த, ஞானமுள்ளவனாய், தனக்குச் சொந்தமான சபை தத்து வத்தை உண்டாக்கிக்கொண்டு ஸ்தாபனமாகிய வெள்ளைக் குதிரையின் மேல் சவாரி செய்து மக்களை ஏமாற்றுகிறான். அவன் உலகிலுள்ள எல்லா மதங்களையும் ஜெயிப்பான். ஏனெனில் அவர்களெல்லாரும் உலக சபை மாநாட்டின் அங்கத்தினர்களாகி விடுவர். ஏற்கனவே அதற்கென்று கட்டிடங்கள் கட்டி, எல்லாம் ஆயத்தமாயிருக்கின்றது. இனி செய்ய வேண்டியது வேறொன்றுமில்லை. எல்லா ஸ்தாபனங்களுக்கும் அந்த மாநாட்டில் புகுந்து விட்டன. அதற்கு ஆதரவளிப்பது யார்? ரோமபுரி தான். இப்பொழுது போப்பாண்டவர், 'நாமெல்லாரும் ஒன்று. ஆகை யால் நாம் ஒன்றுபட்டு ஒன்றாக நடப்போம்' என்று அறை கூவுகிறார்.
375. முழு சுவிசேஷத்தைப் பின்பற்றுபவரும்கூட அதில் சேர்வதற்கென தங்கள் சுவிசேஷ போதகங்களை அகற்ற வேண்டிய நிலை ஏற்பட்டுள்ளது. அவர்கள் என்ன செய்தனர்? அவர்கள் ஸ்தாபனத்தின் காரி யங்களைக் காணக் கூடாதவாறு குருடாராகி இருக்கின்றனர். அவர்கள் சத்தியத்தைப் புறக்கணித்து விட்டனர். சத்தியம் அவர்கள் முன்னிலை யில் வைக்கப்பட்டது. ஆனால் அவர்களோ அதை விட்டகன்றனர். இப்பொழுது "பொய்யை விசுவாசிக்கத்தக்கதாக அவர்கள் கொடிய வஞ்சகத்தால் பீடிக்கப்பட்டு ஆக்கினைக்குள்ளாகின்றனர்.'' அவர்கள் சரியாக அவ்விதமே உள்ளனர்.
376. அந்திக்கிறிஸ்து அவர்களெல்லாவற்றையும் தன் அதிகாரத்துக் குட்படுத்துகிறான். உலகத் தோற்றத்துக்கு முன்னால் இந்த முத்திரைகளின் புத்தகத்தில் பெயரெழுதப்படாத பூமியின் குடிகள் எல்லோரை யும் அவன் ஏமாற்றினான் என்று வேதம் கூறுகின்றது. (சகோ. பிரான்ஹாம் ஒருமுறை தன் கரங்களைக் கொட்டினார் - ஆசி) ஹும் 'அவன் ஏமாற்றினான்' என்று வேதம் கூறினால், அவன் நிச்சயமாக ஏமாற்றினான் என்பதாகும்.
377. நான் இன்னின்ன ஸ்தாபனத்தை சேர்ந்தவன் என்று அவர்கள் சொல்லுகின்றனர். ஆம் அது தான் சரியாக வேசியின் ஸ்தாபனம். அது தொடங்கப்பட்ட நாள் முதற்கொண்டு முழுவதும் அந்திக்கிறிஸ்துவின் ஆதிக்கத்தில் உள்ளது.
378. நான் அதனின்று கேள்விப்படுவேன். ஆனால் அது... அது சத்தியமாயிருக்கின்றது. நான் எதிர்ப்பார்க்கிறேன். ஆமென்.
379. இப்பொழுது கவனியுங்கள். அவன் ஜெயிப்பான். அவன் மிருகமாக மாறுமுன்பே, இப்பொழுதே அவன் ஜெயித்து எல்லாவற்றையும் தன் ஆதிக்கத்தில் வைத்துள்ளான் என்பதைப் பாருங்கள். கொடூர தண்டனை என்னவென்பதைக் காணவேண்டுமானால் சற்றுப்பொறுங்கள். (சகோ.பிரான்ஹாம் பீடத்தை நான்கு முறை தட்டுகிறார் - ஆசி) பூமி யில் கைவிடப்பட்டவர்கள் என்னவிதமான கொடுரத்தை அனுபவிக்கப் போகின்றனர் என்பதை அப்பொழுது காணலாம். ஹூம். ''அங்கே அழுகையும் பற்கடிப்பும் உண்டாகும். மணவாட்டி எடுக்கப்பட்ட பின்பு, வலுசர்ப்பம் (ரோமாபுரி) தன் வாயிலிருந்து வெள்ளத்தை கைவிடப்பட்ட ஸ்திரீயின் சந்ததியின் மேல் ஊற்றி, அவளுடன் போர் செய்கின்றது. அவள் உள்ளே பிரவேசிக்க விருப்பங்கொள்ளவில்லை. ஆகையால் அவள் மிருகத்தை போன்று வேட்டையாடப்படுவாள்'' (வெளி. 12:13,17).
380. ஆனால் மணவாட்டி தேவனுடைய கிருபையினால் இரத்தத்தின் கீழ் இருந்ததால், அவள் இதை அனுபவிக்க வேண்டிய அவசியமில்லாமல் போயிற்று. அவளுக்கு உபத்திரவ காலம் கிடையவே கிடையாது. இனிமேல் சபைக்கு அடுத்ததாக நிகழவேண்டியது எடுக்கப்படுதலா கும். ஆமென்! ஆமென்! இதை நாம் தொடர முடியும் (பேச முடியும்தமிழாக்கியோன்) ஓ! இது எனக்கு எவ்வளவு பிரியமாயிருக்கிறது!
381. நான் உங்களுக்கு (ஒன்றை) கூறட்டும். அந்திக்கிறிஸ்து எத்த கைய ஜெயங்கொள்வான் என்று நாம் பார்த்தோம். அவன் உண்மையாகவே ஜெயங்கொள்வான். அவன் ஏற்கனவே ஜெயங்கொண்டுவிட்டான். அவன் இனிமேலும் ஜெயிப்பதற்கு எல்லாம் ஆயத்தமாயிருக்கிறது. அவர்கள் இழிவான ஆதாயத்தை இச்சிக்கின்றனர். அது சரியானதாகும். தேவனைக் காட்டிலும் செல்வத்தை அதிகமாய் அவர்கள் நேசிக்கின்றனர். இப்பொழுது அவர்களுடைய எண்ணமெல்லாம் அவர்களிடம் எவ்வளவு பணம் சேர்ந்துள்ளது என்பதாகும். அது என்ன?
382. 'சபைக்குக் காசைக் கொடுத்தால் அவள் உலக முழுவதையும் புரட்சிக்குள்ளாக்குவாள். உலகம் பூராவும் சுவிஷேகரை அனுப்பி முழு உலகையும் கிறிஸ்துவுக்காக மாற்றிவிடுவாள்' என்று அநேகமுறை சொல்லக் கேட்டிருக்கிறோம்.
383. பரிதாப நிலையிலுள்ள என் குருட்டு நண்பனே, உனக்கு ஒன்றைக் கூறவிரும்புகிறேன். உலகம் பணத்தின் மூலம் ஜெயிக்கப்படாது. இயேசுகிறிஸ்துவின் இரத்தத்தின் மூலமாக மாத்திரமே அது ஜெயிக்கப்படும். மரித்தாலும் பரவாயில்லையென்று தேவனுடைய வார்த்தையில் உறுதியாக நிற்கும் வீரமுள்ள மனிதர்களை தேவனுக்கென்று அனுப்புங்கள். அவர்கள் மாத்திரமே அவருக்காக ஜெயிக்கமுடியும். ஊம்... உலகத்தோற்றத்துக்கு முன்பு ஆட்டுக்குட்டியானவரின் ஜீவ புஸ்தகத்தில் பெயரெழுதப்பட்டவரே ஜெயிப்பார்கள். அதைக் கேட்பார்கள். பணத் திற்கும் அதற்கும் எவ்வித சம்பந்தமுமில்லை. பணம் அவர்களை மேலும் ஸ்தாபனங்களின் பாரம்பரியத்தில்தான் ஆழ்த்தும்.
384. இப்பொழுது கவனிப்போம். ஆம், அவன் கல்வியறிவு படைத்த நிபுணனாய், சாமர்த்தியம் கொண்டவனாய் இருப்பான். என்னே, என்னே, என்னே ! அவளைக் சூழ்ந்துள்ள அவள் பிள்ளைகளும் Ph.d., L.L.D., இரட்டை (Double) L.D., Q.S.D., A.B.C.D.E.F. முதல் Z வரை ஆன அநேக வேத தத்துவப் பட்டங்களை பெற்றிருப்பார்கள். ஏன்? அதுதான் சாத்தானின் முறைமையாகும். வேதத்துக்கு விரோதமாய் அமைந்திருக் கும் சாமர்த்தியமான உபாயம் ஒவ்வொன்றும் சாத்தானால் உண்டா னதாகும்.
385. ஏவாளை அதன் மூலமாகவே அவன் வசியப்படுத்தினான். ஏவாள் அவனிடம், ''இதைச் செய்ய வேண்டாமென்று தேவன் எங்களுக்குக் கட்டளையிட்டிருக்கிறார்'' என்றாள்.
386. அவன், ''ஆனால் சற்றுபொறு. நிச்சயமாக, தேவன் அப்படிச் செய்யமாட்டார். என்றாலும் நான் உன் கண்களைத் திறந்து ஞானத்தைச் சிறிது அளிக்கிறேன்” என்றான். அவள் அதைப் பெற்றுக்கொண்டாள்.
387. இந்த தேசமும் அதைப் பெற்றுக்கொள்ள விரும்பினது. ஆகையால் அதைப் பெற்றுக்கொண்டது. கவனியுங்கள். அவன் உலகிலுள்ள எல்லா மதங்களின் மேலும் வெற்றி சிறக்கிறான். கடைசி வாரத்தில், தானியேலின் ஜனங்களாகிய யூதர்களுடன் அவன் உடன்படிக்கை செய்கிறான். இங்கு புறஜாதியாரென்றும், தானியேலின் ஜனங்களென்றும் பாகுபாடு உண்டாகிறது. அதை நான் கரும்பலகையில் எழுதி உங் களுக்கு முன்னமே விவரித்திருக்கிறேன். தேவனுக்கு ஸ்தோத்திரம், அவன் அங்கு இருக்கிறான். ஸ்தாபனங்களின் முறைமை பிசாசினால் உண்டானது. அதன்மேல் வேறெந்த போர்வையும்போட முடியாது. பாருங்கள் சரியாக... அது பிசாசின் வேராக அமைந்துள்ளது.
388. இப்பொழுது நான் ஸ்தாபனங்களிலுள்ள ஜனங்களை குறித்து சொல்லவில்லை. அவர்களில் அநேகர் தேவனுடைய பிள்ளைகளாயிருக் கின்றனர். நாம் எக்காளங்களைப் பற்றி ஆராயும்போது... மூன்றாம் தூதன் தோன்றி, 'என் ஜனங்களே அவளைவிட்டு வெளியே வாருங்கள்' என்று சொல்லும்போது.... தூதன் முழங்கும்போது கடைசி எக்காளத்திற்காக செய்தி விழுகிறது. கடைசி தூதனின் செய்தியின்போது, கடைசி முத்திரை திறக்கப்படுகிறது. இவையெல்லாம் ஒரே நேரத்தில் சம்பவிக் கிறது. ஆம் ஐயா. எல்லாம் ஒருங்கிணைந்து, நித்தியத்திற்குள் போகின்றது.
389. இப்பொழுது என்ன! அதே சமயத்தில் இவன் ஜெயித்துக் கொண்டு செல்லும்போது, தேவனும் ஏதாவது ஒன்றைச் செய்வார் (நான் முடித்துவிடுகிறேன்) சாத்தானுக்கே நாம் எல்லாப் புகழையும் அளிக்க வேண்டாம். அவனைப் பற்றியே நாம் பேசிக்கொண்டிருக்க வேண்டாம். பாருங்கள்? இது நிகழ்ந்து கொண்டே வந்து, ஸ்தாபனங்களெல்லாம் ஒன்று சேர்ந்து கம்யூனிஸத்தை எதிர்க்கும்போது அவர்களை ஜெயிப்ப தற்காகவென்றே தேவன் கம்யூனிஸத்தை எழுப்பியுள்ளாரென்பதை அவர்கள் அறியார்கள். நிச்சயமாக.
390. ருஷியாவில் கம்யூனிஸம் எழும்பக் காரணமென்ன? அங்குள்ள ரோம சபையும், மற்றவைகளும் அசூசிப்பட்டிருந்த காரணத்தால்தான். ருஷியாவில் அவர்கள் பணத்தையெல்லாம் எடுத்துக் கொண்டு ஜனங் களுக்கு ஒன்றும் கொடுக்காமல் அவர்களை சாகும்வரை பட்டினி கிடத்தினர். அதற்குப் பதிலாக உலகிலுள்ள மற்றவரைப் போல் வாழ்ந்தனர்.
391. நான் சமீபத்தில் மெக்ஸிகோவுக்குச் சென்றிருந்தபோது, அங் குள்ள ஏழை பிள்ளைகளைக் கண்டேன். எந்த கத்தோலிக்க தேசமும் தங்கள் ஜீவனாம்சத்துக்கு வேண்டியவைகளை போதுமான அளவுக்குப் பெற்றிருக்கவில்லை. எங்கே என்று கேட்கிறீர்களா? அவைகள் எங்கே என்று எனக்குக் காண்பியுங்கள். எந்த ஒரு கத்தோலிக்க தேசமும் தனக்கு வேண்டியவைகளைப் பெற்றிருக்கவில்லை. பிரான்சு, இத்தாலி, மெக்ஸிகோ போன்றவை. ஏன்? சபையானது எல்லாவற்றையும் பறித்துக் கொண்டு விடுகிறது. ஆகையால்தான் ருஷியா கிறிஸ்தவமார்க்கத்தை உதைத்துத் தள்ளிற்று. என்ன நடந்தது என்று கவனியுங்கள்.
392. மெக்ஸிகோவில் நான் கண்ட சம்பவத்தைக் கூறுகிறேன். நான் அங்கு நின்றிருந்தேன். ஆலயமணி அடிப்பதைக் கேட்டபோது, ஏதோ பொன்விழாதான் அங்கு கொண்டாடப் போகின்றனர் என்று நினைத் தேன். ஆனால், ஒரு ஏழ்மையான பெண்மணி காலை இழுத்து இழுத்து நடந்துவர அவளது தகப்பனார் அவள் குழந்தைகளைச் சுமந்து கொண்டு வந்தார். அக்குழந்தைகள் அழுதுகொண்டிருந்தன. மரித்த ஒரு ஸ்திரீக்கு, அவள் பரலோகத்துக்குப் போகவேண்டு மென்று கருதி, அந்தப் பெண்மணி நோன்பு (Penance) செய்கின்றதாக நான் அறிந்தேன். என்னே ஒரு பரிதாபமான செயல்!
393. நான் அங்கு நின்று கவனித்துக்கொண்டிருந்தேன்... கத்தோலிக்க நாடுகளிலுள்ள சபை எல்லாவற்றையும் பறித்துக்கொள்வதால், ஜனங்களின் பொருளாதார நிலைமை மிகவும் மோசமாயுள்ளது. பாஞ்சோப்ராங்க் (Pancho Frank) என்பவன் அங்கு கொத்தனார் பணி செய்து வாரத்துக்கு 20 பீசோக்கள் (Pesos) சம்பாதிக்கிறான். அவன் ஒரு ஜோடி பாதரட்சை வாங்க வேண்டுமென்றால் 20 பீசோக்கள் எல்லாம் தேவைப்படும். அதுதான் அவர்கள் பொருளாதார நிலையாகும். அங்கு கொத்தனார் பணி செய்கிற அவன் வாரத்திற்கு 20 பீசாக்கள் வாங்குகிறான் என்று வைத்துக் கொள்வோம். ஆனால் அவன் எவ்வளவு வாங்குகிறான் என்று எனக்குத் தெரியாது. அத்தகைய பொருளாதார நிலை இங்கிருந் தால் என்னவாயிருக்கும் என்று யோசித்துப் பாருங்கள்.
394. அங்கு சிக்கோ (Chico) என்னும் புனைப்பெயர் கொண்டவன் வாரத்திற்கு 5 பீசோக்கள் சம்பாதிக்கிறான் என்று வைத்துக்கொள்வோம். அவனுக்குப் பத்துக் குழந்தைகள் இருப்பார்கள். ஆனால் யாரோ ஒருவர் கதவைத்தட்டி, (சகோ.பிரான்ஹாம் பிரசங்க பீடத்தை அநேக முறைகள் தட்டுகிறார் - ஆசி) அவன் பாவ நிவர்த்திக் கென்று பீடத்தின் மேல் மெழுகுவர்த்தி ஏற்றி வைக்கவேண்டுமென்று சொல்லி, அவன் சம்பாதனையில் 4 பீசோக்கள் வாங்கிக்கொண்டு செல்வார். அந்தப் பீடம் லட்சக்கணக்கான டாலர்கள் மதிப்பு கொண்ட பொன்னினால் செய்யப்பட்டிருக்கும். அப்படியானால் அவர்களுடைய நிலையென்ன வென்று சிந்தித்துப் பாருங்கள்.
395. அது எல்லாவற்றையும் எடுத்துக்கொள்கிறது. சபை எல்லாவற்றையுமே பிடுங்கிக்கொள்கிறது. ரோமன் கத்தோலிக்க சபை, அனைத்தையும் தன் கரங்களில் கொண்டுள்ளது. அவ்வளவே. அத்துடன் வேதம் கூறுகிறபடி யூதரின் செல்வமும் அவர்கள் செய்யும் உடன்படிக்கை யின் மூலம் ஒன்று சேரும்.
396. அப்பொழுது அந்திக்கிறிஸ்து மிருகமாக மாறி, உடன்படிக் கையை முறித்து, ஸ்திரீயின் சந்ததியில் மீதியாயுள்ளவர்களை பீறிட்டு, வாயினின்று வெள்ளத்தை ஊற்றிவிட்டு, அவர்களுடன் போரிடுவான். அப்பொழுது அழுகையும் பற்கடிப்பும் உண்டாயிருக்கும்.
397. அதேசமயத்தில் மணவாட்டி மகிமையில் கலியாணம் செய்து கொள்கிறாள். பாருங்கள்? நண்பனே! அதை இழந்துவிட வேண்டாம். நான் அங்கு இருப்பதற்குத் தேவன் தாமே ஒத்தாசை செய்வாராக, அதற்காக என்ன கிரயம் செலுத்த வேண்டுமானாலும் பரவாயில்லை. எவ்வறா யினும் நான் அங்கு இருக்க விரும்புகிறேன்.
398. இப்பொழுது கவனியுங்கள். அந்திக் கிறிஸ்துவின் துன்புறுத்தல் யாவும் பூமியில் நிகழ்வதற்கு சற்று முன்பு, தேவன் வாக்குத்தத்தம் செய்துள்ளார்... எல்லா ஸ்தாபனங்களும் தங்களிடையேயுள்ள சபை பிரமாணங்களைக்குறித்த வித்தியாசத்தைப் பற்றி தர்க்கித்துக் கொண்டிருக்கும் சமயத்தில், சத்தியமான வார்த்தையைக் கொண்ட ஒரு உண்மையான தீர்க்கதரிசியை ஒரு செய்தியுடன் அனுப்புவதாக தேவன் வாக்களித்துள்ளார். அவன் ஜனங்களை தேவனுடைய மூல வார்த்தைக்கும், 'பிதாக்களின் விசுவாசத்திற்கும் திருப்புவதனால், பரிசுத்த ஆவியின் வல்லமை பரலோகத்திலிருந்து அவர்கள் மத்தியில் இறங்கி, அவர்களுக்கு எடுக்கப்படுதலுக்கேற்ற வல்லமையை அளித்து, அவர்களை உட்பிரவேசிக்கச் செய்யும். ஆம். இயேசு கிறிஸ்து நேற்றும், இன்றும் என்றும் மாறாதவராயிருக்கிறார் என்பதை அந்த வார்த்தை உறுதிப்படுத்தும். 'இதோ உலகத்தின் முடிவுபரியந்தம் சகல நாட்களிலும் நான் உங்களுடனேகூட இருக்கிறேன். நான் செய்த கிரியைகளையே நீங்களும் செய்வீர்கள். நான் உங்களுடனே இருப்பேன். இன்னும் கொஞ்சக்காலம், அதன் பிறகு அவர்கள் என்னைக் காணமாட்டார்கள். ஏனெனில் அவர்கள் ஸ்தாபனங்களை ஏற்படுத்திக் கொண்டு சிதறிப் போவார்கள். ஆனால் நீங்களோ என்னைக் காண்பீர்கள். ஏனெனில் நான் முடிவு பரியந்தம் உங்களோடு கூட இருக்கிறேன். உங்களுக்குள் இருப்பேன். முடிவில் தேவகோபாக்கினை ஊற்றப்படும். ஓ, தேவனே,
399. அந்த வெள்ளைக்குதிரையின் மேல் சவாரி செய்பவன் யார்? நீங்கள் இப்பொது குருடராயில்லை. அவன் யாரென்பதை உங்களால் இப்பொழுது காணமுடிகிறது. அவன்தான் அந்திக்கிறிஸ்து. ஏமாற்றும் அந்த ஆவி புறப்பட்டு ஸ்தாபனங்களில் நுழைந்து விட்டது. தேவன் இவைகளை என் மூலம் திரும்பத் திரும்ப சொல்லிக் கொண்டேயிருப்பதைப் பாருங்கள். ஒரு மனிதன் வெள்ளைக் குதிரையின் மேலேறி கையில் வில்லைப்பிடித்துக்கொண்டு, அம்புகளின்றி செல்வதை அவர் நமக்குக் காண்பித்தார். அவன் ஒரு பொய்க்காரன். அவனுக்கு வல்லமை எதுவுமில்லை, நீங்கள் 'சபையின் வல்லமை' என்று கூறுகின்றீர்கள். அந்த வல்லமை எங்கே? அவர்கள் வல்லமை காணப்படும்படி என்ன செய்கின்றனர்? அவர்கள், 'நாங்கள்தான் ஆதி சபை' என்கின்றனர். ஆதி சபை பிசாசுகளைத் துரத்தி, பிணியாளிகளை சொஸ்தமாக்கி, மரித் தோரை உயிரோடெழுப்பினது. அது தரிசனங்களைக் கண்டது. அவை யெல்லாம் இப்பொழுது எங்கே? பாருங்கள்? பொய்க்காரன்- அம்புகளில்லாமல் வில்லைப் பிடித்திருக்கிறான். ஊம். அது உண்மை .
400. ஆனால் கிறிஸ்து வெள்ளைக்குதிரையின் மேல் வரும்போது, அவர் வாயிலிருந்து மின்னல் வேகத்தில் ஒரு பட்டயம் புறப்பட்டுச்சென்றது என்பதை பாருங்கள் அது அவர் விரோதிகளை அழித்து, பிசாசைக் கீழே தள்ளிற்று. அது எல்லாவற்றையும் வெட்டி வீழ்த்தியது. அவர் வஸ்தி ரம் இரத்தத்தில் தோய்க்கப்பட்டிருந்தது. அவர் தொடையில் ''தேவனு டைய வார்த்தை ” என்று எழுதப்பட்டிருந்தது. ஆமென். அவர் பரலோகத்திலிருந்து தம் சேனைகளுடன் இதோ அவர் வருகிறார்.
401. ஆனால் வெள்ளைக் குதிரையின்மேல் சவாரி செய்யும் மற்றவனோ, எக்காலத்தும் பூமியில்தான் இருக்கிறான். அவன் அந்திக்கிறிஸ்துவாயிருந்து கள்ளத் தீர்க்கதரிசியாக மாறுவான். பாருங்கள்? முதலில் அவன் அந்திக்கிறிஸ்துவாக-ஆவியாக இருக்கிறான். பின்னர் அவன் கள்ளத் தீர்க்கதரிசியாகிறான். அதன் பின்பு பிசாசு கீழே தள்ளப்படும் போது, அவன் அந்த பிசாசுக்குள் (மனிதனுக்குள்) வாசம் செய்து ''மிருகம்'' என்றழைக்கப்படுகிறான். மூன்று கட்டங்கள் - முதலாவதாக அவன் பிசாசின் ஆவியாயிருக்கிறான். பின்னர் கள்ளப்போதகத்தைப் போதிக்கும் கள்ளத் தீர்க்கதரிசியாக அவன் ஆகிறான். அடுத்ததாக அவன் பிசாசாகவே மனிதனுக்குள் குடிகொண்டு வருகிறான். பாருங்கள்? அவன் அவ்விதமாக இருக்கிறான்.
402. இந்த பிசாசு பரலோகத்திலிருந்து தள்ளப்பட்டு ஒரு மனிதனுக்குள் குடிகொள்ளும் அதே சமயத்தில், பரிசுத்த ஆவியானவரும் மேலே சென்று மனிதருக்குள் வாசம் செய்ய வருகிறார். ஆமென், ஓ. என்னே ஒரு மகத்தான தருணம்!
நாளை இரவு, தேவனுக்குச் சித்தமானால், நாம் இரண்டாம் முத்தி ரையைப் பார்ப்போம்.
403. அவரை நீங்கள் நேசிக்கிறீர்களா? (சபையார் 'ஆமென்' என்கின்றனர்;) சகோதரன் பிரான்ஹாம் சிறிது நேரம் நிறுத்துகிறார்ஆசி) நான் கூறினதை இப்பொழுது நீங்கள் விசுவாசிக்கிறீர்களா? ('ஆமென்”').
404. நான் இப்பொழுது ஒலிநாடாவை நிறுத்திவிட்டேன். நான் அதை கேட்பேன் என்பதை நீங்கள் அறிவீர்கள். பாருங்கள், நான் அதனை எதிர்ப்பார்க்கிறேன்.
405. சகோதரனே, ஒரு காரியத்தை நான் கூற விரும்புகிறேன். பரிசுத்த ஆவியானவர் எதற்காக எப்பொழுதும் ஸ்தாபனங்களுக்கு விரோதமாக என்னை எச்சரித்துக் கொண்டே வந்தார் என்பதை இன்று முதல் முறையாக நன்றாகப் புரிந்துகொண்டேன். இவைகளை தேவனாகிய கர்த்தர் எனக்கு காண்பித்ததற்காக அவருக்கு நன்றி செலுத்துகிறேன். அது சத்தியம் என்பதை நான் அறிவேன். இதோ இந்த இரகசியம் வெளிப்பட்டுவிட்டது. அவன் காலங்கள்தோறும் சவாரி செய்து கொண்டே வந்து முடிவில் அவன் யாரென்பதை முற்றிலுமாக வெளிப் படுத்துகிறான். பாருங்கள் அது அவன்தான். இப்பொழுது நாமோ அவனைக் கண்டு ஏமாறப்போவதில்லை. உங்கள் கண்கள் இப்பொழுது திறக்கப்பட்டுள்ளன. அவ்விதமான காரியங்களை விட்டு அகன்று செல்லுங்கள். உங்கள் முழு இருதயத்தோடும் கர்த்தரில் அன்புகூருங்கள். அவரில் எப்பொழுதும் நிலைத்திருங்கள். ஆம் ஐயா, பாபிலோனை விட்டு வெளியே வாருங்கள்.

பிரான்ஹாம் கூடாரம்,ஜெபர்ஸன்வில், இந்தியானா

1. மாலை வணக்கம், நண்பர்களே, ஜெபம் ஏறெடுக்க நாமெல்லாரும் சற்று எழுந்து நிற்போம்.
2. எங்கள் பரமபிதாவே, நாங்கள் மறுபடியும் கர்த்தருடைய ஊழியத்தில் இன்றிரவு பயபக்தியுடன் இக்கூடாரத்தில் கூடியுள்ளோம். எங்களில் இருவர் அல்லது மூவர் எங்கு கூடினாலும், அவர்கள் மத்தியில் பிரசன்னராய் இருப்பதாக நீர் வாக்களித்திருக்கிறீர். உமது நாமத்தில் நாங்கள் கூடிவந்திருக்கிறபடியால் எங்கள் மத்தியில் நீர் இருக்கிறீர் என்ற நிச்சயம் எங்களுக்குண்டு.
3. இப்பொழுது, பிதாவே, இன்றிரவு நீர் வந்து எங்களுக்கு இரண்டாம் முத்திரையை உடைத்துத் தருமாறு நாங்கள் ஜெபிக்கிறோம். அந்தக் கவிஞன், தான் காலமாகிய திரைக்குப்பின்னால் இருப்பதைக்காண விரும்பியதுபோல, கர்த்தாவே, நாங்களும் காலமாகிய திரைக்கு அப்பால் என்னவிருக்கிறது என்பதைக் காண வேண்டுமென்பதே எங்கள் வாஞ்சையாய் இருக்கின்றது. அடிக்கப்பட்ட ஆட்டுக்குட்டி யானவர் தாமே இப்பொழுது, எங்கள் மத்தியில் வந்து, முத்திரையை உடைத்து, நாங்கள் அறிந்துகொள்ள வேண்டியவைகளை எங்களுக்கு வெளிப்படுத்தித் தருமாறு வேண்டுகிறோம்.
4. கிறிஸ்துவின் மகத்தான ஐக்கியத்தில் பிரவேசிக்காத யாராவது இன்றிரவு இங்கிருந்தால், கர்த்தாவே, அவர்கள் இன்றிரவு நித்தியத்திற்கேற்ற அந்த தீர்மானத்தைச் செய்து, பரிசுத்த ஆவியினால் நிறையப்பட கிருபை செய்தருளும். 
5. பிதாவே, வியாதியஸ்தர் யாராவது இங்கிருந்தால், அவர்களைச் சுகப்படுத்தும். இங்கு அநேக உறுமால்கள் வைக்கப்பட்டுள்ளன. பரி. பவுலின் காலத்தில் அவனுடைய தேகத்திலிருந்து உறுமால்களையும், கச்சைகளையும் எடுத்து பிசாசு பிடித்தவர்களின் மேல் போட, அசுத்த ஆவி அவர்களைவிட்டு நீங்கிப் போய் அவர்கள் சுகமடைந்ததாக நாங்கள் வேதத்திலிருந்து அறிகிறோம். அதை நினைவுபடுத்திக்கொண்டு, என் கைகளை இவ்வுறுமால்களின் மேல் வைக்கிறேன்.
6. கர்த்தருடைய வருகை வெகு சீக்கிரத்தில் உள்ளது என்பதை நாங்கள் காண்கிறோம். அந்த நேரம் அருகாமையில் வந்து கொண்டிருக்கிறது என்பதை அறிகிறோம். 1900 வருடங்களுக்குப் பின்பு இவை யாவும் மறுபடியும் சபைக்குத் திரும்ப வந்துள்ளது. 
7. பிதாவே, நாங்கள் கேட்கிறவைகளை அருளிச் செய்யவேண்டு மாய் உம்மிடம் மன்றாடுகிறோம். கர்த்தாவே, உம் தாசனைப் பலப்படுத்தும். எல்லாவிடங்களிமுள்ள உமது ஊழியக்காரர்களுக்கு ஒத்தாசை செய்யும். முக்கியமாக, இன்றிரவு இங்கு கூடி வந்திருப்பவர்களையும் பலப்படுத்தி அவர்கள் வார்த்தையை ஏற்றுக்கொள்ள உதவி செய்யும். இயேசு கிறிஸ்துவின் நாமத்தில் கேட்கிறாம். ஆமென். 
8. இன்றிரவு கர்த்தருடைய வீட்டுக்கு மறுபடியும் வந்திருப்பது மிகவும் நல்லது. அநேகர் நின்றுக் கொண்டிருக்கின்றனர் என்பதை நான் அறிவேன். அதற்காக நான் வருந்துகிறேன். ஆனால் இதைக் குறித்து நாங்கள் வேறொன்றும் செய்யமுடியாத நிலையில் உள்ளோம். முன்னூறு அல்லது நானூறு பேர் அதிகம் கொள்ளத்தக்கதாய், இக்கூடாரத்தை நாங்கள் விஸ்தரித்தோம். ஆனால் இத்தகைய விசேஷித்த கூட்டங்கள் நடைபெறும்போது, கூட்டம் சற்று அதிகமாகவே உள்ளது. 
9. இப்பொழுது, ஓ, முத்திரைகளைக் குறித்துப் படித்து, ஜெபிப்பதனால் எனக்கு இது ஒரு நல்ல தருணமாக அமைந்துள்ளது. உங்களுக்கும் அது அவ்வாறே இருக்கும் என்று நம்புகிறேன். (சபையார் "ஆமென்'' என்கின்றனர்-ஆசி) அது உங்களுக்கு அவ்வாறே இருக் கிறது என்று நான் நிச்சயமுள்ளவனாய் இருக்கிறேன். இது எனக்கு எவ்வளவு முக்கியமோ, அவ்வளவு முக்கியமாக உங்களுக்கும் இருக்கும் என்று கருதுகின்றேன். ஆகையால் இது உங்களுக்கு ஒரு மகத்தான தருணம்.
10. ஆராதனை முடிந்தவுடன் என் சிநேகிதி ஒருவளை முன்னால் வர அழைக்க விரும்புகிறேன். இன்று அவளுடைய பிறந்த நாள். அவள் வேறு யாருமில்லை. என் மகள் சாராள் (Sarah) தான். அவளுக்கு இன்று பன்னிரண்டாவது பிறந்தநாள். நாளை கழித்து பெக்கியின் (Becky) பிறந்த நாள். அவளையும் நான் முன்னால் வர அழைக்கவேண்டும்.
11. இன்றிரவு நாம் இரண்டாம் முத்திரையைப் படிக்கப்போகிறோம். முதல் நான்கு முத்திரைகளுக்கு, குதிரை சவாரி செய்யும் நால்வர் உண்டு, இன்று சம்பவித்த ஒன்றை நான் உங்களுக்கு மறுபடியும் எடுத்துக் கூற விரும்புகிறேன். அநேக வருடங்களுக்கு முன்பு நான் செய்தியளித்த பழைய குறிப்புகளை ஆசனத்தில் அமர்ந்துகொண்டு நோக்கியவாறு, ''என்னால் முயன்றவரை அப்பொழுது நான் செய்தியளித்தேன்'' என்று நினைத்துக்கொண்டேன். புத்தகங்களை எழுதிய ஆசிரியர்களையும், மற்ற வைகளையும் குறித்து, "நல்லது, நான் சிறிது நேரம் படித்து, ஆராய்ந்து, இதையும், அதையும் பார்ப்பேன்,'' என்று நான் எண்ணினேன். அப் பொழுது ஒன்று சம்பவித்தது. அது நான் நினைத்திருந்ததைக் காட்டிலும் வித்தியாசமாயிருந்தது. ஒரு வித்தியாசமான வெளிப்பாடு எனக்கு அளிக் கப்பட்டது. அது வித்தியாசமானதாகவே வருகின்றது. நான் உடனே பென்சிலை எடுத்துக்கொண்டு, அவர் அங்கு இருக்கும்போதே, வேகமாக எழுதத் தொடங்கினேன்.
12. ஓ! அரைமணி நேரத்துக்கு முன்பு முக்கியமான ஒன்று சம்ப வித்தது. நான் இங்கு வரும்போது சகோ. உட் (Bro. Wood) என்பவரிடம் சில நிமிடங்களுக்கு முன்பாக அதைக் கூறினேன். ஆனால் ஏதோ ஒன்று, நீங்கள் அறிவீர்களா? நான் உங்களுக்கு எடுத்துரைக்கக் கூடாத அநேக காரியங்கள் சம்பவிக்கின்றன என்று நீங்கள் அறிவீர்கள். ஆனால் சம்பவித்த ஏதோவொன்று எனக்கு அதிகமாக உதவினது.
13. இக்கட்டிடத்தில் என் நண்பர் ஒருவர் அமர்ந்திருக்கிறார். நீங்கள் எல்லாருமே என் நண்பர்கள்தான். நான் குறிப்பிடும் இந்த நண்பர் சகோ. லீ வேயில் (Bro. Lee Vayle), அவர் அருமையான ஒரு சகோதரன். மேலும் அவர் வேதத்தை மிகவும் நன்றாகப் படித்தவர். டாக்டர் வேயில் பரிசுத்த ஆவியின் அபிஷேகம்பெற்ற பாப்டிஸ்ட். நம்மிடையே வேதத்தைச் சிறந்த முறையில் படித்தவர்களில் அவரும் ஒருவர். அவர் ஒரு... இதை நான் வெறும் புகழ்ச்சியாகக் கூறவில்லை. உண்மையாக நான் அவ்வாறு கருதுவதனால் இதைக் கூறுகிறேன். நம் வரிசையில், நான் அறிந்தவரையில், அவர் வேதத்தில் அதிநிபுணத்துவம் பெற்றவர்களில் ஒருவராக இருக்கிறார் என்றே நான் நினைக்கிறேன். அவர் ஒரு சிறு குறிப்பு எழுதி பில்லியின் (Billy) மூலம் எனக்கனுப்பினார். ஆனால் பில்லியோ எனக்கு சிறிதளவும் படித்துக் காண்பிக்க முடியாதவனாய் இருந்தான். நான் நினைக்கிறேன்... நான் இதை இன்னும் படிக்கவில்லை. ஆனால் அவர் என்ன எழுதியுள்ளார் என்பதை உங்களிடம் கூற விரும்பு கின்றேன். அவர் இங்கிருப்பாரானால், சகோ. லீ வேயில், நான் அதை ஆறு மாதங்களுக்கு முன்பே படித்திருக்கிறேன். 
14. சகோ. வேயில் இவ்விதம் குறிப்பிட்டுள்ளார். ''எனக்குத் திட்டவட்டமாய் தெரியாது. பாலிகார்ப் (Polycarp) பரி. யோவானின் மாணாக்கன் என்று நினைக்கிறேன்.'' அது உண்மைதான். 'ஐரினேயஸ் (Irenaeus) பாலிகார்ப்பின் மாணாக்கன் என்றும் நினைக்கிறேன்.'' அது மிகவும் சரியே, "தெரிந்து கொள்ளப்பட்ட கிறிஸ்துவின் சரீரத்தின் கடைசி அங்கத்தினர் அதில் உட்பிரவேசித்த பிறகு, இயேசு மறுபடியும் வருவார் என்று ஐரினேயஸ் கூறியுள்ளார்.''
15. கிறிஸ்து மரித்து 400 வருடங்களுக்குப் பின்னர், ஐரினேயஸ் இவ்விதம் கூறியுள்ளார். "முடிவு காலம் வரும்போது...'' என்றார் அவர். இப்பொழுது, அது நிசாயா மநாட்டுக்கு முன்பு' (Pre Nicaea Council) என்னும் தலைப்பு கொண்ட புஸ்தகத்தில் உள்ளது. வேதத்தை ஆராய் கின்ற இங்குள்ளவர்களுக்கு... வேத வரலாற்றை ஆராய்கின்றவர்களை நான் என் கருத்தில் கொண்டு... நீங்கள் இதை நிசாயா மாநாட்டுக்கு முன்பு (Pre Nicaea Council) என்னும் தலைப்பு கொண்ட புத்தகத்தில் முதலாம் அல்லது இரண்டாம் பகுதியில் காணலாம். இப்பொழுது ஐரினேயஸ் அநேக வருடங்களுக்கு முன்பு அதைக் கண்டு, ''தெரிந்து கொள்ளப்பட்ட கடைசி அங்கத்தினன் உட்பிரவேசிக்க வேண்டு மென்று சொல்லியிருக்கிறார். 
16. தெரிந்து கொள்ளப்படுதல், அழைக்கப்படுதல் என்பது சமீப காலத்தில் எழுந்த ஒரு போதகமென்று ஜனங்கள் நினைக்கின்றனர். என்னே! உண்மையாக, தெரிந்து கொள்ளப்படுதல், அழைக்கப்படுதல் என்பது, பழமையான போதகங்களில் ஒன்றாகும். உண்மையான வேத மாணக்கர் ஐரேனியஸ் தெரிந்து கொள்ளுதல் என்பதில் எப்பொழுதும் விசுவாசம் கொண்டிருந்தார்.
17. நாம் ஆராய்ந்ததுபோல, ஐரேனியஸ் சபையின் தூதர்களில் ஒருவர் என்பதை நாம் பார்த்தோம். நாம் விசுவாசிக்கிறோம். இப்பொழுது அவைகள் யாவும் உண்மையாகவே இரகசியங்களாயிருந்தன. நீங்கள் பாருங்கள்? தேவ இரகசியங்கள் யாவும் முத்திரைகளின் கீழ் மறைக்கப் பட்டு, கடைசி நாட்களில் முழுமையாக வெளிப்பட வேண்டும். அவை கள் பவுலின் காலத்தில் ஆரம்பித்து, ஐரினேயஸ், மார்ட்டின் இன்னும் மற்றவர் (தூதர் -தமிழாக்கியோன்) வழியாய் வந்து, இந்தக் கடைசிக் காலத்திற்கு வந்துள்ளது. 
18. இப்பொழுது நமது முயற்சியைக் கர்த்தர்   இன்றிரவு ஆசீர்வதிப்பாரென்று நாம் நம்பிக்கையுள்ளவர்களாயிருக்கிறோம். முதலாம் முத்திரை-அது எனக்கு அதிக சந்தோஷத்தையும், ஆசீர்வாதத்தையும் அளித்தது.
19. ஆகவே, இப்பொழுது, நான் அதிக நேரம் உங்களைத் தாமதிக்க விரும்பவில்லை. ஆனால் சில நாட்கள் கழித்து - இக்கூட்டங்கள் முடிவு பெற்ற பின்னர்- நான் இங்கிருந்து போய்விட வேண்டும். ஆகையால் நீங்கள் சிறிது கஷ்டப்பட்டாலும் பரவாயில்லை. நான் மெச்சுகிறேன்....
20. சகோ. ஜூனியர் ஜாக்ஸன் அங்கு நின்றுகொண்டிருப்பதைக் காண்கிறேன். நான்... சில வினாடிகளுக்கு முன்பு சகோ. ரட்டிலைக் (Bro. Ruddell) கண்டேன். அவர்கள் நம்முடன் ஐக்கியங்கொண்ட சபைகளின் போதகர்கள். அவர்கள் தங்கள் ஆராதனைகளை விட்டு வந்து இங்கு கலந்து கொள்வதை நான் உண்மையாகவே பாராட்டுகிறேன். சகோ. ஹூப்பர் சுவற்றில் சாய்ந்தவண்ணம் அங்கு நின்று கொண்டிருக்கிறார். அவர் ஊடிகா (Utica) சபையினின்று வந்திருக்கிறார். உங்கள் ஒத்துழைப்பை நான் மிகவும் பாராட்டுகிறேன். 
21. இப்பொழுது, நாம் சபையின் காலங்களைக்குறித்து போதித்த வாறே, ஏழு முத்திரைகளைக் குறித்து இப்பொழுது போதித்துக் கொண்டி ருக்கிறோம். சென்றமுறை நான் சபையின் காலங்களைப் போதித்து முடித்த பின்பு, அதை விவரிக்க கரும்பலகையில் வரைந்து காண்பித்தபோது என்ன நிகழ்ந்தது என்பது உங்களில் எத்தனை பேருக்கு நினைவிருக் கிறது? கர்த்தருடைய தூதன் அச்சமயம் ஒளியாக இறங்கிவந்து, நுற்றுக்கணக்கானவருடைய முன்னிலையில் சுவற்றில் வரைந்து காண்பித்தார். 
22. இப்பொழுதும்கூட இயற்கைக்கு மேம்பட்டவைகளை அவர் செய்துக் கொண்டு வருகிறார். ஆகையால் மகத்தான காரியங்கள் சம்ப விக்குமென்று நாம் எதிர்பார்க்கிறோம். அடுத்தபடியாக என்ன நிகழ விருக்கிறது என்பதை நாமறியோம்... ஆனால் அதற்காக நாம் காத்துக் கொண்டிருக்கிறோம். இப்பொழுது, நமக்கு அவர் எவ்வளவு மகத்தான தேவனாயிருக்கிறார்! அவர் அதிசயமானவர்! நாம் அவரைப் பாராட்டக் கடமைப்பட்டுள்ளோம். 
23. நான் முதலிரண்டு வசனங்களைப் படிக்கிறேன். அதன் பின்பு இரண்டாம் முத்திரையைக் குறித்த மூன்றாம், நான்காம் வசனங்களைப் படிக்கலாம். ஐந்தாம், ஆறாம் வசனங்கள் மூன்றாம் முத்திரையைப் பற்றியவை. பிறகு ஏழாம், எட்டாம் வசனம்... குதிரை சவாரி செய்யும் ஒவ் வொருவனுக்கும் இரண்டு வசனங்கள், இவர்கள் எப்படி... என்பதை நீங்கள் கவனிக்க வேண்டும் என்று நான் விரும்புகிறேன். மங்கின நிறமுள்ள குதிரையின் மேலேறியிருப்பவனை நீங்கள் கவனியுங்கள். குதிரையின் மேலிருக்கிறவன் குதிரைகளை மாற்றிக் கொண்டே வருகிறான்.
24. அதன் பின்பு, கர்த்தருக்குச் சித்தமானால், அடுத்த ஞாயிறு இரவு அந்தப் பெரிய ஏழாம் முத்திரை திறக்கப்படும்போது... அப்பொழுது நிகழ்ந்த ஒரே சம்பவம் பரலோகத்தில் அரைமணி நேர அமைதலாகும். அதை நாம் அறிந்துகொள்ள தேவன் உதவி செய்வாராக!
25. இப்பொழுது மூன்றாம் வசனத்தைப் படிக்கிறேன். 
அவர் இரண்டாம் முத்திரையை உடைத்தபோது,  இரண்டாம் ஜீவனானது: நீ வந்து பார் என்று சொல்லக்கேட்டேன். 
அப்பொழுது சிவப்பான வேறொரு குதிரை புறப்பட்டது... (நாலாம் வசனம்).. அதின்மேல் ஏறியிருந்தவனுக்கு, பூமியிலுள்ளவர்கள் ஒருவரையொருவர் கொலை செய்யத்தக்கதாகச் சமாதானத்தைப் பூமியிலிருந்தெடுத்துப் போடும்படியான அதிகாரம் கொடுக்கப்பட்டது; ஒரு பெரிய பட்டயமும் அவனுக்குக் கொடுக்கப்பட்டது.
வெளி. 6:3-4
26. இப்பொழுது ஜீவனானது யோவானிடம், ''நீ வந்து பார்'' என்று சொன்னது. அது ஒரு இரகசியமான காரியம். அது என்னவாயிருந்தது என்று யோவான் காணவில்லை. யோவான் ஒரு அடையாளத்தை மட் டும் கண்டான். அந்த அடையாளம், அதன் காரணம்... "வந்து பார்'' என்று அவர் சொன்னார். ஆனால் அவன் ஒரு அடையாளத்தைக் கண்டான். அவன் அந்த அடையாளத்தை அவர்கள் கவனிக்கும் வகையில் சபைக்கு அறிவிக்க வேண்டும். கடைசி காலத்தில் முத்திரைகள் திறக்கப்படும்போது, இதன் இரகசியம் வெளியாக வேண்டும்.
27. இப்பொழுது, முத்திரைகள் யாவும் திறக்கப்படும் என்பது உங்க ளெல்லாருக்கும் புரிகின்றதா? பாருங்கள்? இக்காலத்தில் வாழ்வதற்காக நீங்கள் மகிழ்ச்சியுறுகிறீர்கள் அல்லவா? (சபையார் "ஆமென்” என்கின்றனர் - ஆசி) நண்பர்களே, அது மாத்திரமல்ல... பாருங்கள்? அனைத்துமே எளிமையை அடிப்படையாகக் கொண்டுள்ளது என்று கடந்த ஞாயிறு காலையை (செய்தியை- தமிழாக்கியோன்) நீங்கள் எப்பொழுதும் ஞாபகங்கொள்ளவேண்டும். பாருங்கள்? எல்லாம் எளிமையில், தாழ்மையில் நிகழ்வதால் ஜனங்கள் அதைக் கடந்து சென்று அது நிகழ்வதை அறியாமற் போகின்றனர். 
28. நாம் கர்த்தருடைய வருகையை எதிர்நோக்கியிருக்கிறோம் என்பது நினைவிருக்கட்டும். அவர் எந்த நேரத்திலும் வரக்கூடும். எடுக்கப்படுதலும் அவ்விதமாகவே சம்பவிக்கும் என்று நான் உங்களிடம் கூறினேன். அது சம்பவித்ததை யாருமே அறியமாட்டார்கள். அது அவ்விதமாகவே வரும். பாருங்கள்? சாதாரணமாக... நாம் வேதத்தின் வாயிலாக அது எவ்விதமாக நிகழ்கிறது என்பதைக் கண்டுகொள்ளலாம். பாருங்கள்?
29. கர்த்தராகிய இயேசுகிறிஸ்து இவ்வுலகில் தோன்றிய அப்பெரிய நிகழ்ச்சியும் அவ்வாறே நிகழ்ந்தது. அவர் யாரென்பதை யாருமே கண்டுகொள்ள முடியவில்லை. அவர் பைத்தியக்காரனென்று ஜனங்கள் கருதினர். சபைகள் அவரை "ஒரு மதவெறியன்... உண்மையாகவே ஒரு பைத்தியக்காரன்'' என்கின்றனர். மேலும், "நீ புத்திசுயாதீனமில்லாதவன் என்று நாங்கள் அறிந்திருக்கிறோம் என்றனர். பைத்தியம் என்றால் "அறிவிழந்தவன்'' என்று அர்த்தம். வேறு சிலர், 'உனக்குப் பிசாசு பிடித்திருப்பதால் நீ பைத்தியக்காரனாயிருக்கிறாய். தவறான முறையில் பிறந்த நீயா தேவாலயத்தின் ஆசாரியர்களாகிய எங்களுக்குப் போதிப்பது?' என்றனர். நல்லது, என்னே, அதை அவர்கள் நிந்தையாகக் கருதினர்.
30. ஏசாயா தீர்க்கதரிசி தொடங்கி மல்கியா தீர்க்கதரிசி வரை 712 வருட காலமாக யோவான் ஸ்நானன் வருவான் என்பதைக் கண்ட தீர்க்கதரிசிகள் அவ்விதமே அவனைக் குறித்தும் தீர்க்கதரிசனம் உரைத் தனர். அவனுடைய வருகையை அவர்கள் எந்நேரமும் எதிர்நோக்கியிருந்தனர். ஆனால் அவனோ வந்து, பிரசங்கித்து, ஊழியம் செய்து, மகிமையில் பிரவேசித்தான்.
31. அப்போஸ்தலர்களும்கூட அவன் யாரென்பதை அறிந்துகொள்ள முடியவில்லை. மனுஷகுமாரன் எருசலேமுக்குச் சென்று பாடுபட வேண்டுமென்று இயேசு கூறினபோது, அவர்கள் இயேசுவிடம், "எலியா முந்தி வரவேண்டுமென்று வேதம் உரைக்கின்றதே?'' என்று கேட்டனர். 
32. அதற்கு, இயேசு "எலியா முந்தி வந்தாயிற்று. ஆனால் நீங்கள் அவனை அறிந்துகொள்ளவில்லை. அவன் என்ன செய்வானென்று வேதம் கூறுகினதோ, அதை அவன் அப்படியே செய்தான்'' என்றார். "அவனுக்கு என்ன செய்ய வேண்டுமென்று குறிக்கப்பட்டிருந்ததோ, அவர்கள் அதை அவனுக்குச் செய்தார்கள்.'' பாருங்கள்? அவர்கள் அது யாரென்று அறிந்து கொள்ள இயலவில்லை. இயேசு, 'அவன்தான் யோவான் ஸ்நானன்' என்றார். 'ஓ! அப்படியா' என்று அவர்கள் ஆச்சரியப்பட்டனர். உடனே அவர்கள் விழித்தெழுந்தனர்.
33. அவ்வாறே இயேசுவும் அநேக அற்புதங்களைச் செய்தபோதும், மக்கள் அவரைக் கண்டுகொள்ளத் தவறினர். அவர் அவர்களிடம் ''என்னிடம், பாவம் (அவிசுவாசம்) உண்டென்று உங்களில் யார் சொல்லக் கூடும்? நான் உலகில் வரும்போது என்னுடைய உத்தியோகம் (My Office) இவ்வாறு செய்யும் என்று வேதம் உரைத்துள்ள செயல்களை நான் செய்யாமலிருக்கின்றேனா? அப்படியானால் நான் எதில் பாவம் செய்துள்ளேன் என்பதைக் காண்பியுங்கள். சரி, இப்பொழுது நீங்கள் யாரென்பதை நான் பகுத்தறிந்து சொல்லுகிறேன். அப்பொழுதாவது நீங்கள் விசுவாசிக்கின்றீர்களா என்று பார்ப்போம்'' என்றார். பாருங்கள் அவர், "நான் வரும்போது நீங்கள் என்னை விசுவாசிக்க வேண்டியவராய் இருந்தீர்கள்,'' என்று அவர் கூறியிருப்பார். ஆனால் அவர்களோ அவரை விசுவாசிக்கவில்லை. பாருங்கள்? அவர் புரிந்த செயல்களை அவருடன் இணைத்து நோக்கி, அவர் யாரென்பதை அறிந்து கொள்ள அவர்கள் முயலவில்லை. ஆனால் அவரோ, ''என்னில் பாவம் உண்டென்று யாரால் குற்றஞ்சாட்டக்கூடும். பாருங்கள்? அது என்ன கூறிற்றோ, அதை நான் செய்யாமல் போனேனா?'' என்றார். 
34. அவருடன் நடந்த அப்போஸ்தலர்களும்கூட அவருடைய செயல் களைக் கண்டு இடறினதாக வேதம் கூறுகின்றது. ஆனால் முடிவில் அவர்கள், ''ஆண்டவரே, இப்பொழுது நாங்கள் விசுவாசிக்கிறோம். நீர் எல்லாவற்றையும் அறிந்திருக்கிறீர் என்றும், எந்த மனிதனும் உமக்குப் போதிக்கவேண்டிய அவசியமில்லையென்றும் நாங்கள் விசுவாசிக்கி றோம்'' என்றனர்.
35. இப்பொழுது, நான் அவருடைய முகத்தைப் பார்த்திட விரும்பியிருப்பேன். அவர் அவர்களை நோக்கி, "நல்லது, இப்பொழுது விசுவாசிக்கிறீர்களா? கடைசியில் அது உங்கள் மேல் உதித்துவிட்டது,'' என்று கூறியிருக்க வேண்டும். நல்லது, அந்த வேளை வரையில் அது அவர்..... தேவன் எல்லாவற்றையும் நன்மைக்கேதுவாக நடத்துகிறார் என்பதை நீங்கள் அறிவீர்கள். அவரை நான் அதற்காக நேசிக்கிறேன்.
36. நாம் இப்பொழுது நம்முடைய காலத்தைக் குறித்து சிந்தித்துக் கொண்டிருக்கிறோம். இவைகளையெல்லாம் குறித்துப் பேசிக்கொண்டே போனால், முத்திரைகளைப்பற்றி சிந்திக்க நமக்கு சமயமிராது.
37. வியாதியஸ்தருக்கு ஜெபம் செய்ய வேண்டுமென்று அநேக விண்ணப்பங்கள் வந்துக்கொண்டிருக்கின்றன. எனக்கு வருகின்ற ஒவ்வொரு விண்ணப்பத்திற்காகவும் நான் எல்லா நேரங்களிலும் ஜெபித்துக்கொண்டு வருகிறேன். உறுமால்களையும் ஜெபித்து அனுப்புகிறேன். கடைசி முத்திரைவரையில் நாம் முடித்துவிட்டால், ஞாயிறு காலையில்... கர்த்தருக்குச் சித்தமானால் நாம் பிணியாளிகளுக்காக நல்ல பழமைகால பாணியிலான ஜெபிக்கும் ஆராதனை ஒன்று நடத்தலாம். காலை முழுவதையும் அவர்களுக்காக ஜெபிப்பதில் நாம் செலவிடலாம். அது ஒரு விநோதமான சுகமளிக்கும் ஆராதனையாக இருக்கும் என்று அதிக நிச்சயமுடையவனாயிருக்கிறேன். பாருங்கள்? நான் அவ்வித உணர்வு உடையவனாகவே இருக்கிறேன், நீங்கள் பாருங்கள். அது விநோதமாக இராது. அது சற்று விசித்திரமாக ஒரு சிலருக்கு தோன்றலாம் என்று நான் கருதுகிறேன், பாருங்கள்.
38. இப்பொழுது, இக்காலத்தில் தேவனுடைய இரகசியங்கள் வெளிப்படுவதற்கு அவருடைய கிருபை எவ்வளவு மகத்துவமுள்ளதாயிருக்கிறது! இப்பொழுது, நாம் கடைசி நாட்களில் வாழ்ந்து கொண்டிருக்கிறோமென்று நாமெல்லாரும் விசுவாசிக்கிறோம். நாம் அதை விசுவாசிக்கிறோம். இந்த கடைசி நாட்களில்தான் இரகசியங்கள் வெளிப்பட வேண்டும் என்று ஞாபகங்கொள்ளுங்கள். அவர் தமது வார்த்தையை - இரகசியங்களை எவ்விதம் வெளிப்படுத்துகிறார் என்று வேதம் கூறுகின்றது? அவர் எங்கே அதைக் கூறுகிறார் என்பதை வாசிக்க நீங்கள் விரும்புகிறீர்களா? நாம் சற்று திருப்பி, அவர் தமது இரகசியங்களை எவ்விதம் வெளிப்படுத்துகிறார் என்று பார்ப்போம்.
39. நீங்கள் ஆமோஸைப் படிக்க வேண்டுமென்று நான் விரும்புகிறேன். ஆமோஸ் புஸ்தகத்திற்கு வேதத்தைத் திருப்பி, ஆமோஸ் 3-ஆம் அதிகாரம், 7-ஆம் வசனத்தை வாசிக்க நான் விரும்புகிறேன். அது சரி. நான் 6-ஆம் வசனத்தையும் வாசிக்க விரும்புகிறேன்.
ஊரில் எக்காளம் ஊதினால்..., ஜனங்கள் கலங்காதிருப்பார்களோ? கர்த்தருடைய செயல் இல்லாமல் ஊரில் தீங்கு உண்டாகுமோ?
 (ஆங்கிலத்தில் surely - நிச்சயமாகவே என்று வசனம் ஆரம் பிக்கின்றது - தமிழாக்கியோன்) 
கர்த்தராகிய ஆண்டவர்... தீர்க்கதரிசிகளாகிய தம்முடைய ஊழியக்காரருக்குத் தமது இரகசியத்தை வெளிப்படுத்தாமல் ஒரு காரியத்தையும் செய்யார். 
40. இக்கடைசி நாட்களில் ஒரு தீர்க்கதரிசி எழும்புவானென்று தீர்க்க தரிசனம் நமக்கு உரைக்கப்பட்டுள்ளது. 
41. இப்பொழுது, பலவிதமானவைகள் நம்மிடையே இருந்தன என்று நமக்குத் தெரியும். இப்பொழுது, நான் இன்றிரவு இங்கு சுற்றிலும் பார்த்தபிறகு, அநேக வேதமாணாக்கர் அமர்ந்துள்ள இடத்தில் நான் பேசிக் கொண்டிருக்கிறேன் என்று அறிகிறேன். என்னை நீங்கள் புரிந்து கொள்ள வேண்டுமென்று விரும்புகிறேன். இந்த ஒலிநாடாக் களும் (tapes) ஏறக்குறைய உலகத்தின் எல்லா பாகங்களுக்கும் செல்கின்றன. பாருங்கள்? நம் மத்தியில் காணப்படும் 'எலியாவின் அங்கி' போன்ற மனிதத் தத்துவம் (cult) ஒன்றை நானும் எவ்விதத்திலும் புகுத்த முனைகிறேன் என்று நினைக்க வேண்டாம். அந்த எல்லாக் காரியங்களும், நம்மிடையே ஏராளமாக இருந்தன. இவை யாவும் வரப்போகும் உண்மையான செயலுக்கு முன்பே நிகழ்ந்து, ஜனங்கள் வழி தவறச் செய்கின்றன என்பதை நீங்கள் அறிவீர்கள். 
42. கிறிஸ்து வருவதற்கு முன் பொய்யான வழிகாட்டிகள், கள்ள மேசியாக்கள் எழும்பினர் என்பதை நீங்கள் அறிவீர்களா? அப்போஸ்தலர்களை அடித்துத் துன்புறுத்த வேண்டுமென்று தீர்மானிக்கப்பட்ட போது, அக்காலத்தில் யூதமார்க்கத்தின் போதனைகளில் தலைசிறந்து விளங்கிய கமாலியேல் அவர்களிடம், “இவர்களை விட்டுவிடுங்கள். இது தேவனால் உண்டாயிருந்தால் நீங்கள் தேவனோடு போர் செய்கிற வர்களாய் காணப்படுவீர்கள்.'' இது தேவனால் உண்டாகவில்லை யெனில்...'' என்றான். மேலும் அவன், "ஒரு மனிதன் சில நாட்களுக்கு முன்பு 400 பேரை வனாந்தரத்துக்குக் கொண்டு செல்லவில்லையா?'' என்றான் இவ்விதமாக காரியங்கள் நம்மிடம் உண்டு என்றான் என்ன? உண்மையான ஒன்று வருவதற்கு முன்னால் நிகழும் சம்பவங்கள். 
43. இப்பொழுது, பாருங்கள்? சாத்தான் இக்கள்ளப் போதகர்களை எழுப்புகிறான். நாம் இங்கே பேசிக் கொண்டிருக்கிற இந்த சாத்தானுடைய புத்தி நுட்பத்தை கவனியுங்கள். நாம், அவன் யார் என்பதை படிப்படியாக வெளிக்கொணர்கிறோம். வேதத்தின் வாயிலாக அவன் முகத்திரையைக் கிழித்து, அவன் யார் என்பதை நீங்கள் காணும் படியாகச் செய்து கொண்டிருக்கிறோம். செய்யப்படவேண்டிய காரியமும் அதுதான்.
44. அவன் ஒரு கம்யூனிஸ்டாக இருக்க முனையவில்லை என்பதை நீங்கள் ஞாபகங்கொள்ளுங்கள். சாத்தான் அவ்விதம் அல்ல. அவன் ஒரு அந்திக்கிறிஸ்து. அவன் போதகம் சத்தியத்தைப் போன்று காணப்படுவதால், உலகத் தோற்றத்துக்கு முன் ஜீவப்புஸ்தகத்தில் இந்த முத்திரைகளுக்குள் பெயரெழுதப்பட்டுள்ள தெரிந்து கொள்ளப்பட்ட வர்களும் கூட வஞ்சிக்கப்படலாம் என்று இயேசு கூறினார். 
45. அவன் மிக சாமர்த்தியமுள்ளவன். புத்தி நுட்பம் வாய்ந்தவன். உண்மையான ஒன்று வருவதை அவன் காணும்போது அது வருவதற்கு முன்னால் அதை கவிழ்ப்பதற்குத் தன்னால் முடிந்த ஒவ்வொன்றையும் அங்கே எறிகிறான். கடைசி நாட்களில் கள்ளக் கிறிஸ்துக்கள் எழும்பு வார்களென்று உங்களுக்குத் தெரியுமல்லவா? எலியாவின் ஆவியினால் அபிஷேகம் பண்ணப்பட்டு, உண்மையாகவே வரவிருக்கின்ற இந்த சகோதரன் இந்த மகத்தான செய்தியை பேசினவுடனே இவர்கள் தோன்றுவார்கள்.
46. அவனை ஜனங்கள் மேசியா என்று தவறாக எண்ணக்கூடும். ஆனால் அவனோ, யோவான் ஸ்நானனைப் போல், 'நான் அவரல்ல'' என்று திட்டவட்டமாகக் கூறுவான். ஏனெனில் அவன் யோவானைப் போலவே வரவேண்டியவனாயிருக்கிறான்.
47. யோவான் அங்கே பிரசங்கிக்க வந்தபோது, ஜனங்கள், அவனிடம் ''நீ மேசியாவல்லவா? நீ அவரல்லவா?” என்று கேட்டனர்.
48. அதற்கு அவன், 'நான் மேசியா அல்ல. அவருடைய பாதரட்சை களின் வாரை அவிழ்ப்பதற்கும் நான் பாத்திரனல்ல, நான் தண்ணீரினால் உங்களுக்கு ஞானஸ்நானம் கொடுக்கிறேன். அவரோ பரிசுத்த ஆவியினால் உங்களுக்கு ஞானஸ்நானம் கொடுப்பார்' என்றான். அச் சமயம் இயேசு பூமியில் இருந்தாரென்பதை யோவான் நிச்சயமாக அறிந் திருந்ததனால் 'அவர் இப்பொழுது உங்கள் மத்தியில் இருக்கிறார்' என்று கூறினான்.
49. அந்த அடையாளம் அவர் மேல் இறங்கி வரும்வரையிலும், அவன் அவரை அறியாதிருந்தான். ஒளியானது புறாவைப்போல் செட்டைகளை விரித்து, அவர் மேலிறங்கி, அவரைப் பிரகாசிக்கச் செய்தபோது, ''அவர் அங்கே இருக்கிறார், அதோ அவர்'' என்றான். யோவான் மாத்திரமே அதைக் கண்டான் என்று நீங்கள் அறிவீர்கள். அவன் மாத்திரமே, அப்பொழுது உண்டான சத்தத்தைக் கேட்டான். அங்கு கூடியிருந்த வர்களில் வேறு யாரும் அதைக் கேட்கவில்லை.
50. உண்மையான ஊழியக்காரன் எழும்பும் முன்பு, அநேகக் கள்ள ஊழியக்காரர்களைச் சாத்தான் தோன்றச் செய்து, ஜனங்களின் மனதைக் குழப்பச் செய்கிறான். சாத்தான் அதைச் செய்கிறான். சரியானது எது, தவறு எது என்பதைப் பகுத்தறிய முடியாதவர்கள் இடறிவிழுகின்றனர். ஆனால் தெரிந்து கொள்ளப்படுபவர்களோ இடறுவதில்லை. ஏனெனில் தெரிந்து கொள்ளப்பட்டவர்கள் வஞ்சிக்கப்பட முடியாதென்று வேதம் கூறுகிறது. கிறிஸ்து வருவதற்கு முன்பு அநேகக் கள்ளக் கிறிஸ்துக்கள் எழும்பி தங்களைக் கிறிஸ்து என்று அழைத்துக் கொள்வார்களென்று வேதம் சொல்லுகின்றது. "இதோ அவர் வனாந்தரத்தில் இருக்கிறார் என்று ஜனங்கள் சொன்னால் அதை நம்பாதேயுங்கள். இதோ, அவர் அறை வீட்டுக்குள் இருக்கிறார் என்ற சொன்னால் நம்பாதேயுங்கள்.''
51. "ஏனெனில் சூரியன் கிழக்கிலிருந்து தோன்றி மேற்கு வரைக்கும் பிரகாசிக்கிறது போல மனுஷகுமாரனுடைய வருகையும் இருக்கும்'' பாருங்கள்? ஆம், அவர் - அவர்- அவர் தோற்றமளிப்பார் (Appear). அது உலகம் பூராவும் காணக்கூடிய (Universal) ஒரு சம்பவமாய் இருக்கும். இப்பொழுது ஏதோ ஒன்று சம்பவித்துவிட்டது என்பதை அவர்கள் அறிந்து கொள்ளும்போது, நீங்கள் பாருங்கள். இப்பொழுது ஞாபகங்கொள்ளுங்கள்... சபையானது தன் வீட்டிற்குச் சென்றவுடனே, எடுக்கப்படுதல் நிகழ்ந்தவுடன் இத்தகைய ஆள் மாறாட்டம் இருக்கும்.
52. இப்பொழுது எல்லாக் காலத்திலும் இந்த போலியான ஆள் மாறாட் டங்கள் இருக்கும். ஆனால் நமக்கும் அதற்கும் எவ்வித தொடர்பும் இல்லை. இல்லை ஐயா.
53. தீர்க்கதரிசனமாக உரைக்கப்பட்டவன் வரும்போது, அவன் தீர்க்க தரிசியாயிருப்பான் என்றே நான் விசுவாசிக்கிறேன். நான் அதை உங்களுக்கு வேத வசனங்களினால் காண்பித்துக் கொண்டிருக்கிறேன். அவன் நிச்சயமாகவே தீர்க்கதரிசியாக இருப்பான். தேவனுடைய வெளிப்பாட்டை அவன் பெற்றிருப்பான். ஏனெனில் கர்த்தருடைய வார்த்தை தீர்க்கதரிசிகளிடத்தில் மாத்திரமே வரும். அது முற்றிலும் சரி.. தேவன் தம் செயல்களை மாற்றுவது கிடையாது. நீங்கள் பாருங்கள். அவருக்கு வேறொரு சிறந்த முறை இருந்திருந்தால், அவர் அதையே உபயோகித்திருப்பார். அவர் ஆரம்பத்திலேயே தலைசிறந்த முறையைத் தெரிந்து கொள்வதனால் அவர் அதை ஒரு போதும் மாற்றுவதில்லை. 
54. சுவிசேஷத்தை அறிவிக்க அவர் வேண்டுமானால் சூரியனையோ சந்திரனையோ, அல்லது காற்றையோ தெரிந்து கொண்டிருக்கலாம். ஆனால் அவர் மனிதனைத் தெரிந்து கொண்டார். அவர் இதற்கென்று குழுக்களைத் தெரிந்து கொள்வதில்லை. தனிப்பட்ட நபரையே அவர் தெரிந்து கொண்டார். பாருங்கள்? 
55. ஒரே சமயத்தில் இரண்டு பெரிய தீர்க்கதரிசிகள் பூமியில் எப் பொழுதும் இருக்கவில்லை. பாருங்கள் ஒவ்வொரு மனிதனும் வித்தி யாசமானவனாய் இருக்கிறான். மனிதனுக்கு மனிதன் வித்தியாசப் பட்டவன். ஆகையால் தேவன் ஒரே ஒரு மனிதனைத் தெரிந்துக் கொள்ளு கிறார். அவருக்கு ஒருவன் போதும். அவனை அவர் கரத்தில் ஏந்தி அவர் விருப்பத்திற்கேற்ப எதை வேண்டுமானாலும் செய்யலாம். நோவாவின் நாட்களிலே; எலியாவின் நாட்களில், மோசேயின் நாட்களில் இருந்தது போல அவருக்கு ஒருவன் போதும். 
56. மோசேயின் காலத்தில் அநேகர் எழுந்தனர். தாத்தான், கோரா என்பவர்கள் அவனுக்கு விரோதமாய் எழும்பினார்கள். அவர்கள் எவ்விதம் செய்தனர் என்பதை நீங்கள் அறிவீர்கள். 'எங்களிடையே நீ (மோசே) ஒருவன் மாத்திரம் பரிசுத்தவானல்ல' என்று கூற விரும்பினர். 
57. அப்பொழுது தேவன், 'நீங்கள் அவர்களை விட்டுப் பிரிந்து போங்கள். நான் பூமியைப் பிளந்து அவர்களை விழுங்கிப் போடுவேன்' என்றார். நீங்கள் பாருங்கள்? ஆகையால்...
58. இஸ்ரவேல் ஜனங்கள் முறுமுறுத்தபோது, கர்த்தர் அவர்கள் எல்லாரையும் அழித்துப் போடுவதாகச் சொன்னார்.
59. ஆனால் மோசே, கிறிஸ்துவின் ஸ்தானத்தை வகித்து, அவர்களிரு வரிடையே நின்று, "ஆண்டவரே, இதைச் செய்யாதிரும்'' என்று மன்றாடினான். பாருங்கள்? உண்மையாகவே... மோசே இம்மத்தியஸ்த ஊழியத்திற்கென்று நியமிக்கப்பட்டிருந்ததால், அவர் மோசேயைக் கடந்து இஸ்ரவேல் ஜனங்களை அழித்துப்போடவில்லை. அவன் கிறிஸ்துவின் பாகத்தை அப்பொழுது ஏற்றிருந்தான். கிறிஸ்து மோசேக்குள் வாசம் செய்திருந்தார் என்பது முற்றிலும் உண்மையாகும்.
60. இப்பொழுது, தேவன் தம்மை இக்காலத்தில் நமக்கு வெளிப் படுத்துகிறபடியால் நாம் மிகவும் மகிழ்ச்சி கொண்டிருக்கிறோம். அந்த மகத்தான நாள் இப்பொழுது விடிந்து கொண்டிருக்கிறது, திறக்க ஆரம்பித்துக் கொண்டிருக்கிறது என்று நான் விசுவாசிக்கிறேன். வெளிச்சம் விட்டுவிட்டுப் பிரகாசிக்கத் தொடங்கிவிட்டது. பரதீசி யிலுள்ள பறவைகள் பரிசுத்தவான்களின் இருதயங்களில் பாடத் தொடங்கிவிட்டன. அந்த நாள் சமீபித்துவிட்டது என்பதனை அவர்கள் அறிவார்கள். ஏதோ ஒன்று வெகு விரைவில் நிகழவிருக்கிறது. அது நிகழ்ந்தாக வேண்டும். "அவர் ஒன்றையும் செய்யாவிடில்...'' 
61. இப்பொழுது, வேதவாக்கியங்கள் யாவும் தேவ ஆவியினால் அருளப்பட்டிருப்பதால், அவை முற்றிலும் உண்மையானதாகவும் சத்தியமாகவும் இருக்கவேண்டும். வேறு வழியே இல்லை. ஆகவேதான் கத்தோலிக்க சபையின் நண்பர்களுடன் எனக்கு வேறுபாடு உண்டு. அது (வேதம்) மனிதனால் எழுதப்படவில்லை. அது தேவ ஆவியினால் ஏவப்பட்டது என்று நான் விசுவாசிக்கிறேன். சிறு சிறு விஷயங்கள் அதனுடன் சேர்க்கப்பட்டன. அதனுடன் சேர்க்க முயற்சிக்கப்பட்டது. ஆனால் தேவனுடைய வார்த்தையை ஒன்றோடொன்று சம்பந்தப்படுத்தி நோக்கும்போது, சேர்க்கப்பட்டவைகளில் முரண்பாடு காணப்படுவதால், அவைதாமாகவே அகன்றுவிடுகின்றன.
62. இந்த தத்ரூபமும் சத்தியமுமான வேதவாக்கியங்கள் யாவும் ஒன்றுடன் ஒன்று எங்கேயும் முரண்பாடின்றி, ஒன்றுடன் ஒன்று சரியாகப் பொருந்துகின்றன. எழுதப்பட்ட வாக்கியங்களில் முரண்பாடு எதுவுமில்லாத ஒரு இலக்கியத்தையாவது எனக்குக் காண்பியுங்கள். ஆனால் வேதத்தில் எங்கேயும், எவ்வித முரண்பாடும் இல்லை. வேத விமரிசகர் (Critics), வேதத்தில் முரண்பாடு உள்ளதாகக் கூறியுள்ளனர். அவ்வித முரண்பாடுகளைச் சுட்டிக் காண்பிக்க நான் அவர்களுக்கு அழைப்பு விடுத்துள்ளேன். ஆனால் இதுவரை அவர்கள் எதையும் காண்பிக்கவில்லை. காண்பிக்கத்தக்கவாறு எவ்வித முரண்பாடும் வேதத்தில் கிடையாது. மனித சிந்தை குழப்பமுற்றிருக்கும் காரணத்தால் முரண்பாடு உள்ளதாகத் தோன்றுகிறது. தேவன் குழப்பமற்றவர். அவர் என்ன செய்கிறாரென்பது அவருக்கு நன்றாகத் தெரியும். அவர் அறிவார்.
63. கத்தோலிக்க சபை கூறுவதுபோன்று தேவன் உலகத்தை ஒரு சபையைக் கொண்டு நியாயந்தீர்ப்பாரென்றால், எந்த சபையைக் கொண்டு அவர் நியாயந்தீர்க்கப்போகிறார்? நம்மிடையேயுள்ள கணக் கற்ற சபைகளைப் பாருங்கள். ஏறக்குறைய தொள்ளாயிரம் வித்தி யாசமான ஸ்தாபன சபைகள் நம்மிடையேயுண்டு. இப்பொழுது எப்படி... ஒரு ஸ்தாபனம் ஒருவிதம் போதிக்கின்றது. வேறொரு ஸ்தாபனம் வேறு விதம் போதிக்கின்றது. அவர்களிடையே என்ன ஒரு குழப்பம்! யார் என்ன வேண்டுமானாலும் செய்து, அதே சமயத்தில் உள்ளே பிரவேசிக்கலாம் என்று அவர்கள் கருதுகின்றனர். நியாயந் தீர்க்க தேவனுக்கு ஒரு நியமம் (Standard) அவசியம் - அதுதான் அவருடைய வார்த்தை. 
64. கத்தோலிக்க சபையை மட்டும் நான் குறைகூறுகிறேனென்று நினைக்க வேண்டாம். பிராடெஸ்டெண்டுகளும் அதே நிலையில்தான் இன்றுள்ளனர். ஒரு கத்தோலிக்க பாதிரி என்னிடம், "திரு. பிரான்ஹாம் அவர்களே தேவன் சபையிலிருக்கிறார்,'' என்று கூறினார்.
65. அதற்கு நான், "ஐயா, தேவன் தமது வார்த்தையில் இருக்கிறார். அவர் வார்த்தையாய் இருக்கிறார்,'' என்றேன். ஆம் ஐயா.
அவர், "நல்லது, அவர் அதில்... சபை பிழையற்றது,'' என்றார். 
66. நான், 'அவர் அவ்விதம் கூறவில்லை. ஆனால் வார்த்தைதான் பிழையற்றது என்று அவர் கூறியிருக்கிறார்,'' என்றேன். 
67. அவர், ''நாங்கள் அந்த ஞானஸ்நானத்தை அந்த வழியில் எடுக்க போதித்து வந்தோம். இன்னும் மற்றவற்றையும்...'' என்றார்.
நான், "எப்பொழுது?'' என்றேன்.
"முன்பு ஆதி நாட்களில்'' என்றார்.
“அதுதான் அந்த கத்தோலிக்க சபையாயிருந்தது என்பதை நீங்கள் ஒத்துக்கொள்கிறீர்களா?” என்றேன்.
அவர், ''ஆம்'' என்றார். 
68. "அப்படியானால் நான் பழைமையான நாகரீகம் கொண்ட கத்தோலிக்கன்,'' என்று பதிலுரைத்தேன், மேலும் நான், ''நான் ஆதி சபை கொண்டிருந்த பழமையான முறைகளில் விசுவாசம் கொண்டுள்ளவன். நீங்கள் எல்லாவற்றையும் குழப்பியுள்ளீர்கள். நீங்கள் வேதத்திலுள்ள ஒன்றையும் போதிப்பதில்லை. ஸ்திரீகள் மரித்தவர்களுடன் பரிந்து பேசுதல், மாமிசம் உண்ணாமலிருத்தல் போன்ற போத கங்கள் வேதத்தில் காணப்படுவதில்லை. அத்தகைய போதகங்களை வேதத்திலிருந்து எனக்குக் காண்பியுங்கள்'' என்றேன்.
69. அதற்கு அவர் மாறுத்தரமாக, ''அவை வேதத்தில் காணப்பட வேண்டுமென்ற அவசியமில்லை. சபை அவைகளைக் கைக்கொள்ளக் கட்டளையிட்டால், அது ஆதாரப் பூர்வமானதாகும்'' என்றார்.
70. நான் உடனே, "யாராவது வேதத்திலுள்ளவைகளில் ஏதாவது ஒன்றைக் கூட்டினால் அல்லது குறைத்தால், அவனுடைய பாகத்தை தேவன் ஜீவபுஸ்தகத்திலிருந்து கிறுக்கிப் போடுவார் என்று வேதம் கூறியிருக்கிறதே!'' என்று பதிலுரைத்தேன். ஆகையால் தேவனுடைய வார்த்தை முக்கியம் வாய்ந்தது. நான் அந்த வார்த்தையை விசுவாசிக் கிறேன்.
71. இப்பொழுது, ஆமோஸ் தீர்க்கதரிசியின் புஸ்தகமும் மற்றைய வேத வாக்கியங்களும் அவ்வாறு கூறினால்... 
72. இதைக் குறித்து ஞாபகங் கொள்ளுங்கள். நாம் இப்பொழுது அதன் விசேஷித்த பாகங்களைப் பார்த்து கொண்டு வருகிறோம். சற்று, நான்... நான் அந்த அறைக்குள் சென்று அபிஷேகம் என் மேல் வரும்போது அங்கு நடைபெறுவதையெல்லாம் என்னால் எழுத முடிந்தால், நான் ஒவ்வொரு முத்திரையைக் குறித்தும் மூன்று மாத காலம் செய்தி கொடுக்கமுடியும். ஆகையால் ஜனங்களை திணறச் செய்யாதபடிக்கு, அது என்னவாயிருக்கின்றது என்பதைக் காணும் படியாக, முக்கியமான பாகங்களை மாத்திரமே நான் பிரசங்கித்துக் கொண்டு வருகிறேன். ஆனால், இருந்த போதிலும், நாங்கள் அவர்களைப் புண்படுத்தாததால், ஜனங்கள் இதை விசுவாசிக்கும்போது பக்குவப் படுவார்கள். நான் என்ன கருதுகிறேன் என்பதை நீங்கள் அறிவீர்கள்.
73. இப்பொழுது, இப்பொழுது இதை கவனியுங்கள். "தேவன் தம் முடைய தீர்க்கதரிசிகளாகிய ஊழியக்காரருக்குத் தமது இரகசியத்தை வெளிப்படுத்தாமல் ஒரு காரியத்தையும் செய்யார்” என்று ஆமோஸ் கூறியுள்ளான். அவர் என்ன செய்துக்கொண்டிருக்கிறார் என்று நாம் காண்கிறோம். ஆகையால் இப்பொழுது அவர் வெளிப்படுத்திக் கொண்டு வருபவைகளை அவர் செயல்படுத்த வேண்டும். நியாயந்தீர்க்க வருவதற்கு அவர் ஆயத்தமாயிருக்கிறார் என்று நான் நம்புகிறேன். அவர் ஏதோ ஒன்றைச் செய்யக் காத்துக் கொண்டிருக்கிறார். இவையெல்லாம் இப்பொழுது வெளிப்படுவதனால் நாம் கடைசி நாட்களில் - அதாவது லவோதிக்கேயா சபையின் கால முடிவில் இருக்கிறோம் என்று அவை சாட்சி பகருகின்றன. ஏனெனில் இவை கடைசி நாட்களில்தான் வெளிப்பட வேண்டும்.
74. இப்பொழுது, இதைச் சற்று யோசித்துப் பாருங்கள், நாம் அறிய வேண்டுமென்று பரிசுத்த ஆவியானவர் விரும்புவதை நன்றாகக் கிரகித்துக் கொள்ளுங்கள்.
75. 'கர்த்தராகிய ஆண்டவர் தீர்க்கதரிசிகளாகிய தம்முடைய ஊழியக்காரருக்கு இரகசியங்களை வெளிப்படுத்தாமல் யாதொன்றையும் செய்யார்.'' என்பதை இப்பொழுது ஞாபகங்கொள்ளுங்கள். அவர் ஒன்றைச் செய்யுமுன்பு, அதை அவர்களுக்கு வெளிப்படுத்துகிறார். அவர் அங்ஙனம் அதை வெளிப்படுத்தும்போது, ஏதோ ஒன்று சம்பவிக்க விருக்கிறது என்பது அதன் அர்த்தம். பாருங்கள், அது வெளிப்பட்டுக் கொண்டிருக்கிறது.
76. நாம் இப்பொழுது பேசிக்கொண்டிருக்கும் யாவும் கடைசி நாட் களில் கடைசி எக்காளம் தொனிக்கும் முன்பு, கடைசி சபையின் காலத் தில் அளிக்கப்படும் செய்தியின் முடிவில் வெளிப்பட வேண்டும். அது சரி. அதை நீங்கள் படிக்க வேண்டுமானால் வெளி 10:1-7 வசனங்களைப் படியுங்கள். சென்ற இரவு , மூன்று முறை அதை நான் குறிப்பிட்டேன், "ஏழாம் தூதனுடைய சத்தத்தின் நாட்களில், அவன் எக்காளம் ஊதப் போகிறபோது, தேவரகசியம் வெளிப்படும் நிறைவேறும்''. ஒரே ஒரு காரியம்தான் விடப்பட்டுள்ளது. ஏழு முத்திரைகள் கொண்ட புஸ்தகம் திறக்கப்படும்போது தேவரகசியம் முழுவதும் வெளியரங்கமாகும்.
77. அநேக வருடகாலமாக, அதில் அடங்கியுள்ள இரகசியங்கள் என்னவென்று ஜனங்கள் ஆராயத் தலைப்பட்டனர். வேதத்தின் பிரகாரமாக, அப்பொழுது, நாம்... ஆனால் அவை கடைசி காலம் வரைக்கும் மறைக்கப்பட்டிருப்பதால் அவைகளை அவர்கள் புரிந்துகொள்ள வகை யில்லை. அடையாளங்களாக அவை அளிக்கப்பட்டுள்ளதால் அவை களின் அர்த்தமென்னவென்பதை கடைசி காலம் வரைக்கும் யாரும் புரிந்துகொள்ள இயலவில்லை. பாருங்கள்? அவைகளின் இரகசியம் இப் பொழுது வெளிப்படுவதன் காரணத்தால் நாம் கடைசி காலத்தில் வாழ்கிறோம் என்பது ருசுவாகிறது.
78. இப்பொழுது, அவர் தீர்க்கதரிசிகளுக்கு வெளிப்படுத்தாமல் யாதொன்றையும் செய்யமாட்டார் என்பதை நினைவு கூருங்கள். நீங்கள் அதை மறவாதீர்கள். அவர் அதை எளிமையான விதத்தில் நிகழ்த்து வதால் புத்திமான்களும் கல்விமான்களும் அதைக் காணக்கூடாமல் போகின்றனர் என்பதையும்கூட நீங்கள் மறக்கவேண்டாம். வேண்டு மாயின் மத். 11:25-26-ஐக் குறித்துக் கொள்ளுங்கள். "அவர் அதை வெளிப்படுத்தாமல் ஒன்றையும் செய்யார்'' என்பதை ஞாபகங் கொள்ளுங்கள். அவர் அதை எளியவழியில் வெளிப்படுத்துவதால், நுண்ணறிவாளர்களும், கல்விமான்களும் அதை இழந்து விடுகின்றனர். ஞாபகங்கொள்ளுங்கள், பாவம் முதன் முதலாக இவ்வுலகில் கிரியை செய்தபோது, வார்த்தைக்குப் பதிலாக ஞானம் விரும்பப்பட்டது. அதை இப்பொழுது மறந்து போகவேண்டாம். ஓ, இவை அனைத்துக்கும் நாம் தேவனுக்கு எவ்வளவாக நன்றி பாராட்டக் கடமைப்பட்டுள்ளோம்!
79. இப்பொழுது, சம்பவிக்கும் காரியங்களை சற்று நோக்குங்கள். அவர் நமக்கு அறிவித்திருக்கிறவைகளை சற்று நோக்குங்கள். இக்கூடாரத்திலுள்ள ஜனங்களே, இந்தக் கூடாரத்துடனே வளர்ந்தவர்களே, நோக்கிப் பாருங்கள். இப்பொழுது ஒலிப்பதிவு செய்பவர்களைக் கேட்கப் போகிறேன்...! நல்லது. இதைத் தொடர்ந்து ஒலிப்பதிவு செய்யுங்கள். இதை நான் என் கூடாரத்தின் மக்களுக்குச் சொல்லுகிறேன். இங்கு தீர்க்கதரிசனமாக அறிவிக்கப்பட்ட நூற்றுக்கணக்கான காரியங்களில் ஏதாவது ஒன்று நிகழவில்லை என்று உங்களால் சுட்டிக் காண்பிக்க முடியுமானால் செய்யுங்கள் என்று கர்த்தராகிய இயேசுவின் நாமத்தில் உங்களுக்குக் கட்டளையிடுகிறேன். அவர் எனக்கு இந்த மேடையின் மீதோ, வேறெங்கோயோ அளித்தவைகளில் யாதொன்றாவது நிகழாமல் போகவில்லையென்று எவராலும் சொல்லமுடியாது. ஒரு மனித சிந்தை இவ்வளவு பரிபூரணமாக அமைந்திருக்க முடியுமா? ஒருக்காலும் முடி யாது.
80. முப்பத்து மூன்று வருடங்களுக்கு முன்னர் ஒரு ஜூன் மாதம் அவர் நதியினருகில் ஒளியின் ரூபத்தில் தோன்றினபோது - நான் சிறு பையனாயிருக்கும் முதற்கொண்டு எனக்குத் தேவனுடைய சத்தம் கேட்பதையும் அந்த ஒளி தோன்றுவதையும் நான் கூறியிருக்கிறேன் என்பதை உங்களில் வயது சென்றவர்கள் அறிவீர்கள். எனக்குப் பைத்தியம் பிடித்துவிட்டது என்று ஜனங்கள் எண்ணினர். யாராவது என்னிடம் இவையெல்லாம் சம்பவிக்கின்றன என்று கூறியிருந்தால் நானும் அவ் வாறே நினைத்திருப்பேன். ஆனால், இப்பொழுது அதைக் குறித்து வியப்படைய அவசியமில்லை. ஆனால் சபையோ 1933-ம் வருடம் முதற் கொண்டு அதைக்குறித்து வியப்படையவில்லை. அன்று நான் நூற்றுக் கணக்கானவருக்கு அந்த நதியில் ஞானஸ்நானம் கொடுத்துக் கொண் டிருக்கும் சமயம்... 
81. அப்பொழுது மார்ரா (Marra) என்னும் பையன் என்னிடம், 'பில்லி, ஜனங்களை நீர் தண்ணீரில் அமிழ்த்தவா (Duck) கொண்டு செல்கிறீர்?' என்று பரிகாசமாகக் கேட்டான் என்பதை நான் நினைவு கூருகிறேன். அந்த ஜிம் மார்ரா மரித்துவிட்டார் என்று நினைக்கிறேன். ஒரு மாது அவரைச் சுட்டுக் கொன்றுவிட்டதாக நான் கேள்விப்பட்டேன். ஆனால் அவன் “அந்த ஜனங்களைத் தண்ணீரில் அமிழ்த்தப் போகிறீரா?'' என்று அவன் கேட்டான்.
82. அதற்கு நான் அவனிடம், ''இல்லை ஐயா நம்முடைய கர்த்தராகிய இயேசு கிறிஸ்துவின் நாமத்தில் அவர்களுக்கு ஞானஸ்நானம் கொடுக்கப் போகிறேன்'' என்று பதிலுரைத்தேன்.
83. ஞானஸ்நானம் பெறுவதற்கென குழுமியிருந்தவர்களில் ஒரு பெண்மணி, மற்றொரு பெண்மணியிடம் நான் தண்ணீரில் அமிழ்க்கப் பட்டால் பரவாயில்லை'' என்று அலட்சியமாகச் சொன்னாள்.
84. நான் அவளிடம், 'நீ அவ்விதம் கூறினதால், கர்த்தராகிய இயேசு கிறிஸ்துவின் நாமத்தில் ஞானஸ்நானம் பெற்றுக்கொள்ள நீ தகுதியற்றவள். நீ மனந்திரும்பி, திரும்பவும் வா' என்று சொல்லி அவளை அனுப்பிவிட்டேன். பாருங்கள்? 
85. அது விளையாட்டுக்குரியதல்ல. இது ஒரு கட்டளையால் வெளிப்படுத்தப்பட்ட கிறிஸ்துவின் சுவிசேஷமாகிய வார்த்தையாகும். நீங்கள் அதை அர்த்தமற்றவையென்றும், மூடத்தனம் என்றும் இப்பொழுது சற்று கூறுவீர்களானால், அதை (அர்த்தமற்றது, மூடத்தனம் என்பதை தமிழாக்கியோன்) வேறெங்காவது பொருத்திக் கொள்ளுங்கள். ஆனால், இது சம்பவிக்கும் என்றும், அது சரியாக என்னவாக இருக்கும் என்றும் வார்த்தையில் வாக்களிக்கப்பட்டுள்ளது என்பதை ஞாபகங்கொள் ளுங்கள். அவ்விதமே அது இங்கே உள்ளது.
86. ஜனங்கள் ஞானஸ்நானம் பெற நதியின் கரையில் அன்று நின்று கொண்டிருந்தபோது, கர்த்தருடைய தூதன் இறங்கி வந்தான். தூரத்தில் அவன் வருகை ஒரு நட்சத்திரத்தைப் போல் தோற்றமளித்தது. அவன் அருகாமையில் வந்தபோது அந்த ஒளி மரகதம் போன்ற நிறம் கொண்ட தாயிருந்தது என்றெல்லாம் நான் உங்களிடம் முன்பே கூறியுள்ளேன். நான் ஞானஸ்நானம் கொடுத்துக் கொண்டிருந்தபோது அது இறங்கி வந்து நதியின் மேல் நின்றது.
87. அப்பட்டிணத்திலுள்ள வியாபாரிகள், ''இதுவென்ன?'' என்று கேட்டனர்.
88. அதற்கு நான், 'அந்தக் காட்சி எனக்காக அல்ல. நீங்கள் விசு வாசிப்பதற்கென்று உங்களுக்காக அளிக்கப்பட்டது'' என்றேன். பாருங்கள்? 'நான் சத்தியத்தை அறிவிக்கிறேன் என்பதை அறிவுறுத்தவே கர்த்தர் இது நேரிடச் செய்தார்'' என்றேன். அப்பொழுது நான் 21 வயது நிறைந்த வாலிபனாயிருந்தபடியால் அவர்கள் அதை விசுவாசிக் காமற்போயினர். ஏனெனில் ஒரு வாலிபனுக்கு இது நேரிடுவது மிகையான காரியமாகும். அதன்பின் நான் சிந்திந்தித்துக்கொண்டிருந்தேன்... 
89. இங்கு அமர்ந்திருக்கும் நம் தர்மகர்த்தாக்களில் ஒருவரான சகோ. ராய் ராபர்ஸன், ஹூஸ்டன் பட்டிணத்தில் அந்தப் புகைப்படம் எடுக்கப் பட்டபோது அவர் அங்கிருந்ததை சில நிமிடங்களுக்கு முன்னால் எனக்கு ஞாபகப்படுத்தினார். அன்று நடந்த விவாதத்தின்போது நானும் அங்கிருந்தேன். சகோ. ராயும் அவருடன் கூட வேறொருவர் மாத்திரமே அன்று டேப் ரிக்கார்டர்களை வைத்திருந்தனர். அவை பழைய காலத்து மின்சார டேப் ரிக்கார்டர்கள். சகோ. ராய் ராபர்ஸனும் அவர் மனைவியும் இப்பொழுது, அங்கு அமர்ந்திருப்பதை காண்கிறேன். அப்பொழுது திருமதி ராபர்ஸன் வியாதிப்பட்டிருந்தார்.
90. சகோ. ராய் போரில் அனுபவம் வாய்ந்த ஒருவர். அவர் இரண்டு கால்களும் போர்க்களத்தில் காயப்பட்டன. அவர் மரித்தவர்போல கிடத்தப்பட்டார். அவர் சைனியத்தில் பெரிய ஒரு உத்தியோகஸ்தராக இருந்தார். ஜெர்மானிய துருப்புகள் அவர் உபயோகித்திருந்த டாங்கியைத் (Tank) தாக்கி, அவரைக் காயப்படுத்தி குத்துயிராக்கினர். அவர் மரித்தவரைப்போல் அநேக காலம் கிடந்திருந்தார். நரம்புகள் பாதிக்கப் பட்டதால், அவர் இனி ஒருக்காலும் நடக்கமுடியாது என்று கூறினார்கள். ஆனால் இப்பொழுதோ அவர் என்னைக் காட்டிலும் வேகமாக நடக்கிறார்.
91. ஆனால் அது என்ன? அவர் ஹூஸ்டனில் முக்கியமான ஒன்றைக் கண்டு கொண்டார். அவர் தன் மனைவியைக் குறித்து என்னிடம் கூறிக் கொண்டிருந்தார். அன்று அவர் பதிவு செய்த ஒலிநாடாவை இன்று ஆராதனை முடிந்தவுடன் உங்களுக்குப் போட்டுக் காண்பிப்பார் என்று நான் நம்புகிறேன். ஹூஸ்டனில் நடைபெற்ற ஆராதனையை அவர் தன்னுடைய பழைய மின்சார டேப்பில் பதிவுசெய்துள்ளார். வியாதி யாயிருந்த அவர் மனைவி ஹூஸ்டனில் நடந்த அந்த ஆராதனைக்குக் கொண்டுவரப்பட்டாள். 
92. அவள் வியாதிப்பட்டு அதிக விசனமுற்றவளாய், ஜன்னலின் அருகில் உட்கார்ந்துக்கொண்டு ஜெபம் செய்துகொள்வதற்கென, ஜனங் கள் செல்லும் வரிசையில் எவ்வாறாயினும் கலந்துகொள்ள ஜெபச்சீட்டைப் பெற வேண்டுமென்று அதிக ஆவல் கொண்டிருந்தாள். அதற்கு முன்பு அவர்களை நான் கண்டதேயில்லை, அவர்களும் என்னை அறிந்திருக்கவில்லை.
93. அன்றிரவு அல்லது அடுத்த நாள் இரவு அல்லது வேறொரு நாளிலோ.... அது அன்றிரவுதான் என்று நான் நம்புகிறேன். அவ்வரி சையில் அவள் கலந்துகொண்டாள். அவள் மேடைமீது ஏறினவுடன் பரிசுத்த ஆவியானவர் அவளிடம், ''நீ இந்தப் பட்டிணத்தைச் சேர்ந்த வளல்ல, நீயூ ஆல்பனி (New Albany) என்னும் பட்டிணத்திலிருந்து வந்திருக்கிறாய். இன்று ஜன்னலின் அருகில் நீ உட்கார்ந்தவாறு, எப்படியும் ஜெபச்சீட்டு கிடைக்க வேண்டுமே என்று கவலை கொண்டிருந்தாய்'' என்று என் மூலம் அறிவித்தார். அநேக வருடங்களுக்கு முன்பு நடந்த இச்சம்பவம் அந்த ஒலி நாடாவில் பதிவு செய்யப் பட்டுள்ளது.
94. அந்தக் கூட்டத்தின் துவக்கத்தில் பரிசுத்த ஆவியானவர் அங்கே..... அப்பொழுது நிகழ்ந்த அந்தக் கூட்டங்களில் முதலாம் நாளன்று 3000 பேர் மாத்திரமே வந்திருந்தனர். அது பின்பு 8000 பேராகப் பெருகி, முடிவில் 30,000 பேர் கூட்டத்தில் கலந்து கொண்ட னர். நான் முதல் கூட்டத்தில் பேசினபோது, ''நான் ஏன் இதைச் சொல்லு கிறேன் என்று எனக்கே தெரியவில்லை'' அதுவும் ஒலி நாடாவில் பதிவு செய்யப்பட்டுள்ளது. ''ஆனால் இது என் வாழ்க்கையில் நேர்ந்த முக்கியமான காரியங்களில் ஒன்றாக இருக்கும். இக்கூட்டத்தில் இதுவரை யாரும் காணாத ஒரு மகத்தான சம்பவம் நிகழப்போகிறது'' என்று கூறினேன்.
95. எட்டு, ஒன்பது அல்லது பத்து நாட்களுக்குப் பின்னர், 30,000 பேருக்கு முன்பாக கர்த்தருடைய தூதன் தோன்றினான். அப்பொழுது புகைப்படமும் எடுக்கப்பட்டது. அது வாஷிங்டனில் தனி பிரசுர உரிமையைப் (Copyright) பெற்றிருக்கிறது. உலகிலேயே தெய்வம் மான ஒன்றைப் புகைப்படம் எடுத்தது இதுவே முதன் முறையாகும்
96. நான் சில நேரங்களில், ஒருவர் மரணத்தினால் நிழலிடப்பட்டிகிறார். ஒரு கருத்த முகமூடி அவர் மேலிருக்கிறது. அவர் மரிக்கும் தருவவாயிலிருக்கிறார்" என்று பகுத்தறிந்து கூறுவதை நீங்கள் கேட்டதுண்டு.
97. நான் கிழக்கு பைன்ஸ் அல்லது தென் பைன்ஸ் (Southem line என்னும் இடத்தில் கடைசி நாள் கூட்டம் நடத்திக் கொண்டிருந்த சமயம், என்று நம்புகிறேன். ஒரு மாது மரிக்கும் தருவாயிலிருப்பதை நான் பகுத்தறிந்து கூறினேன். அப்பொழுது அருகில் இருந்த பெண்மணியிடம் அதைப் புகைப்படம் எடு. சீக்கிரம் என்று ஏதோ ஒன்று கூறிற்று 'அதோ அது அங்குள்ளது. அந்த அறிக்கைப் பலகையில் தொங்கவிடபட்டுள்ளது என்று நான் நினைக்கிறேன். சிறிது காலமாகவே அது அங்கே இருக்கின்றது. அந்தப் படத்தில் அவள் தலையை கருமை நிறமுள்ள நிழல் மூடியிருப்பதை நீங்கள் காணலாம்.
98. பரிசுத்த ஆவியானவர், நீ சுகமாகப்போகிறாய். கர்த்தர் உன்னை சுகப்படுத்திவிட்டார். புற்றுநோய் உன்னைவிட்டு அகன்றது என்று அறிவித்தவுடன், அந்தப் பெண்மணி வேறொரு புகைப்படம் எடுத்தால் அதில் அந்த கருமை நிறமுள்ள முகமூடி மறைந்து போயிருந்தது அதோ அது அங்கே உள்ளது. அவள் குணமானாள். பாருங்கள்? ஆகவேதான் பாருங்கள்?
99. அந்த நாளின் நாழிகை என்னவாய் இருக்கிறது என்பதை தேவன் அறிவார் என்பதையே இது காட்டுகிறது. நாமோ அதை அறியோம் நாம் அவருக்கு கிழ்ப்படிய வேன்டியவர்களாய் மாத்திரமே! இருக்கின்றோம்.
100. இவ்விதம் பேசிக்கொண்டே போகலாம். முதலாம் முத்திரையை பற்றி அறிந்துள்ளதை இப்பொழுது நாம் ஒரு சில நிமிடங்கள் விமர்சனம் செய்து, இதனுடன் ஒருங்கிணைப்போம்.
101. முதலாம் முத்திரை உடைக்கப்பட்டபோது, சாத்தான் மத  சம்பந்தமான ஒரு பராக்கிரமசாலியைக் கொண்டிருந்தான் என்று பார்த்தோம் அந்த வெள்ளைக் குதிரையின்மேல் சவாரி செய்தவனை  நீங்கள் கவனித்தீர்களா? அவ்விதம் சென்றது ஆதி சபையாகத்தான் இருக்க வேண்டும் என்று அவர்கள் நினைத்தனர். ஆனால், என்னே, வருடங்கள் முழுவது மாக அது அவ்விதமாகவே போதிக்கப்பட்டு வந்தது. ஆனால் அது அவ் விதம் இருக்க முடியாது. மீதியுள்ளவைகளையும், நீங்கள் சற்று கவனி யுங்கள். நாம் இவைகள் யாவையும் ஒன்றாய் பிணைக்கும்பொழுது, அது எங்கே உள்ளது என்பதை நீங்கள் அப்பொழுது நோக்கிப் பாருங்கள். பாருங்கள். இப்பொழுது, எல்லா முத்திரைகளின் இரகசியங்கள் என்ன வென்பதை இதுவரை அறியேன். ஆனால் ஒன்று மாத்திரம் அறிவேன். அவை யாவும் தேவனுடைய சத்தியமாயிருப்பதால், எல்லாம் சரிவர பொருந்த வேண்டும். அது சத்தியமாயிருக்கிறது. வெள்ளைக் குதிரையின் மேலேறியிருப்பவன் ரோம குருக்காளாட்சியின் சபை என்பது திண்ணம்.
102. யூதர்கள்தான் அந்திக்கிறிஸ்து என நம்புகிறவர்கள் உண்மைக்கு அநேக மைல்கள் அப்பாற்பட்டவராயிருக்கின்றனர். யூதர்களை அந்திக் கிறிஸ்துவாக நீங்கள் ஒருபோதும் கருத வேண்டாம். நாம் மனந்திரும்பி, காணியாட்சிக்குள் உட்பிரவேசிக்கத் தருணம் அளிக்கப்படுவதற்கென்ற நோக்கத்திற்காகவே அவர்கள் கண்கள் குருடாக்கப்பட்டன.
103. அந்திக்கிறிஸ்து புறஜாதியாயிருக்கிறான். -சத்தியத்தைப் போலி யாக ஆள்மாறாட்டம் செய்யும் ஒருவனாயிருப்பான். நிச்சயமாக. (Anti Christ) anti என்றால் "எதிரான” என்று பொருள்படும். வெள்ளைக் குதிரையின் மேலிருக்கிறவன் பராக்கிரமசாலியாய் மாறி, கடைசியில் சிங்காசனத்தில் அமர்த்தப்படுகிறான். அதன்பின் அவன் சிங்காசனத்தில் அமர்த்தப்பட்ட பின், முடி சூட்டப்படுகிறான். இப்பொழுது, அதன்பின், அவன்.... தேவனுக்குப் பதிலாக அவன் ஆராதிக்கப்படுகிறான். 
104. இப்பொழுது, நோக்கிப் பாருங்கள், அது வருவதற்கு முன்பாகவே... நான் உங்களை ஒன்று கேட்க விரும்புகிறேன். யார் அவன்? ஒரு மனிதன் தோன்றுவானென்று பவுல் 2 தெசலோனிக்கேயர் 2:3-ல் உரைத்த அவன் யார்? அவன் ஏன் காலங்களின் வழியாய் எதிர்காலத்தில் நடக்கப் போவதைக் கண்டான்? பவுல் தேவனுடைய தீர்க்கதரிசியாக இருந்தான். நிச்சயமாக. ஏன்... 
105. "ஆவியானவர் வெளிப்படையாய் சொல்லுகிறபடி பிற்காலங் களில் சிலர் வஞ்சிக்கிற ஆவிகளுக்குச் செவி கொடுத்து விசுவாசத்தை விட்டு விலகிப் போவார்கள்” என்று கூறப்பட்டதன் காரணம் யாது?  வஞ்சிக்கிற ஆவி என்பது என்னவென்று உங்களுக்குத் தெரியுமா? அதுதான் சபையில் காணப்படும் வஞ்சக ஆவி - குருவானவர்களின் வஞ்சக ஆவி, பிசாசின் கிரியைகள், சபையில் காணப்படும் மாய்மாலம்.
106. துணிகரமுள்ளவர்கள் இறுமாப்புள்ளவர்கள் சாமர்த்தியமுள்ளவர்கள், அறிவு படைத்தவர்கள், தேவபக்தியின் வேஷத்தைத் தரித்து (நாங்கள் கிரிஸ்தவர்கள், நாங்கள் ஆலயத்திற்குச் செல்லவேண்டும் என்பவர்கள்) தேவபக்தியின் வேஷத்தைத் தரித்து, பரிசுத்த ஆவியின் வல்லமையையும், கிரியையும், வெளிப்பாடுகளையும் மறுதலிப்பவர்கள். இப்படிப்பட்டவர்களை நீ விட்டு விலகு' பாருங்கள்? இப்பொழுது 'கவனியுங்கள். மேலும் பவுல், இப்படிப்பட்டவர்கள் பாவங்களால் நிறைந்து, பற்பல இச்சைகளால் இழுப்புண்டு, சத்தியத்தை அறிந்து உணராதவர்களாயிருக்கிற பெண் பிள்ளைகளுடைய வீடுகளில் 'நுழைந்து (பரிசுத்த ஆவியைப் பெற்றிருக்கும் பெண்பிள்ளைகள் அல்ல) பற்பல இச்சைகளால் இழுப்புண்டு, சுற்றித் திரிந்து உணராதவர்களாயிருக்கிற பெண் பிள்ளைகளுடைய வீடுகளில் நுழைந்து அவர்களை 'வசப்படுத்திக் கொள்வார்கள்' என்றான்.
107. பற்பல இச்சைகள் - அப்படிப்பட்ட பெண்பிள்ளைகள் எல்லாவித சமுதாயத்திலும் நுழைந்து, விருப்பம்போல வாழ்க்கை நடத்தி நாங்கள் 'சபைக்கு செல்லுகிறோம். ஆகையால் மற்றவர்களைப்போல் நாங்களும் 'நல்லவர்கள் என்று கூறிக்கொள்வார்கள் - நடன கச்சேரிகள் களியாட்ட விருந்துகள், மயிரைக் கத்தரித்தல், வர்ணம் தீட்டிக்கொள்ளுதல்,விருப்பம்  போல் ஆடை உடுத்திக் கொள்ளுதல் போன்ற காரியங்களில் 'வாஞ்சையாயிருக்கின்றனர். என்றாலும், நாங்கள் பெந்தெகொஸ்தர். நாங்கள் மற்றவர்களைப்போல நல்லவர்கள்' என்று கூறுகின்றனர் ஓ! 'உங்கள் சொந்த கிரியைகளே உங்களை அடையாளம்  காண்பிக்கின்றது  கவனியுங்கள்.
108. மேலும் பவுல், இவர்கள் துர்புத்தியுள்ள மனுஷர், சத்தியத்துக்கு எதிர்த்து நிற்பவர்கள்'' என்றான். சத்தியம் என்பது என்ன? அதுதான் கிறிஸ்துவாகிய வார்த்தை. சத்தியத்தைக் குறித்து
109. "ஓ... நீர். நீர் பெண்களை வசைபாடுபவர், நீர் பெண்களை வெறுக்கிறவன்,'' என்று அநேகர் சொல்லுகின்றனர். ''நீங்கள் இதைச் செய்கிறீர்கள். அதைச் செய்கிறீர்கள்'' என்று கூறுகிறீர்... ''
110. இல்லை, ஐயா. அது உண்மையன்று. அது வெறும் பொய். நான் பெண்களை வெறுக்கிறவன் என்கின்றனர். இல்லை, ஐயா. அவர்கள் என் சகோதரிகள் அவர்கள் சகோதரிகளாய் இருந்தால். ஆனால் நான் அந்தக் காரியம்.....
111. அன்பு கண்டித்து சீர்படுத்துகிறது. அங்ஙனம் சீர்ப்படுத்தாவிடில் அது அன்பல்ல. அது மாம்சப் பிரகாரமான (Phileo) அன்பு, தெய்வீக அன்பு (agapao), அல்ல. ஒரு அழகான பெண்ணைக் காணும்போது, மாம்சப் பிரகாரமான அன்பு ஒருக்கால் உங்களில் உண்டாகக் கூடும். ஆனால் தெய்வீக அன்பு வித்தியாசப்பட்டது. அந்த அன்பு கோணலான வைகளை நேராக்கி, தேவனை சந்திக்கச் செய்து, நாம் அவருடன் நித்திய காலமாக வாழச் செய்கிறது. பாருங்கள்? அது தொனித்த வழியில் நான் அதைக் கருதாமல் இருக்கலாம், ஆனால் நான்... நான் என்ன... நீங்கள் அறிவீர்கள். நீங்கள் புரிந்து கொண்டீர்களென்று நினைக்கிறேன். அது சரி.
112. ஆனால், இப்பொழுது, ஞாபகங்கொள்ளுங்கள். மேலும் பவுல், "யந்நேயும் யம்பிரேயும் மோசேக்கு எதிர்த்து நின்றது போல இவர்களும் சத்தியத்துக்கு எதிர்த்து நிற்கிறார்கள். ஆனால் இவர்களுடைய மதிகேடு சீக்கிரத்தில் வெளிப்படும்'' என்கிறான்.
113. ஏன்? முக்கியமான ஒன்றைச் செய்ய கர்த்தர் மோசேக்குக் கட்டளை கொடுத்திருந்தார். ஆனால், அவனால் கூடியமட்டும் உத்தமமாக அங்கு சென்றான். அவன் தன் கோலைத் தரையில் போட்டால் அது சர்ப்பமாக மாறுமென்று தேவன் அவனிடம் சொன்னார். அப்பொழுது என்ன சம்பவிக்கும் என்று அவனுக்குக் காண்பிக்கும்படி தேவன் அதைச் செய்தார். அவனும் உத்தமமாக அதைப் பின்பற்றி பார்வோனின் முன்னிலையில் தேவன் கட்டளையிட்டபடிச் செய்தான். அப்பொழுது அது சர்ப்பமாக மாறினது.
114. அப்பொழுது பார்வோன், "இது மலிவான மந்திரவாதியின் தந்திரம்' என்று சொன்னான் என்பதில் சந்தேகமே இல்லை. அவன் தன்னுடைய யந்நேயையும் யம்பிரேயையும் வரவழைக்கிறான். ''நாங்களும்கூட இக்காரியங்களைச் செய்கிறோம்'' என்று கூறி, அவர்களும் தங்கள் கோல்களைத் தரையில் போட, அவை சர்ப்பமாக மாறின. இப்பொழுது, மோசேயினால் என்ன செய்ய முடியும்? 
115. அது என்ன? தேவனுடைய உண்மையான கிரியை ஒவ்வொன்றுக்கும் சாத்தான் அதற்கு ஒப்பான ஒரு போலியான ஒன்றை வைத்திருக்கிறான். அவர்கள் போலித்தனம் செய்து, ஜனங்களை வழித்தவறச் செய்கிறான்.
116. அப்பொழுது மோசே, ''நான் தவறு செய்துவிட்டேன் என்று நினைக்கிறேன். ஆகையால் நான் போய்விடுவது நல்லது'' என்ற சொன்னான்? அவன் தேவனுடைய கட்டளையை முற்றிலும் உறுப்புக்கு உறுப்பு கீழ்ப்படிந்தவனாய் அங்கு அசையாமல் நின்றான்.
117. அதன்பின், நீங்கள் அறிந்து கொள்ளுகிற முதற்காரியம் என்ன வென்றால், மோசேயின் சர்ப்பம் மற்ற சர்ப்பங்களை விழுங்கியது. பாருங்கள்? அந்த மற்ற சர்ப்பத்திற்கு என்ன ஆயிற்று என்பதை நீங்கள் எப்பொழுதாவது சிந்தித்திருக்கிறீர்களா? அது எவ்விடத்திற்குச் சென்றது? மோசே தன் கோலை எடுத்து, அதனுடன் வெளியே சென்றான். அக்கோலைக் கொண்டு அவன் அநேக அற்புதங்கள் செய்தான். இந்த கோலுக்குள் அந்த சர்ப்பம் இருந்தது. பாருங்கள்? அது ஆச்சரியமல்லவா? ஆம், ஐயா.
118. இப்பொழுது அந்திக்கிறிஸ்து படிப்படியாக வெளியரங்க மாகிறான். நீங்கள் இதைக் கவனிக்க வேண்டுமென்று நான் விரும்புகிறேன். இப்பொழுது, நீங்கள் கேள்விப்படும்பொழுது....
119. இப்பொழுது என் கத்தோலிக்க நண்பர்களே, ஒரு நிமிடம் அமைதி யாயிருங்கள். பிராடெஸ்டெண்டுகள், மற்றுமுள்ளவர்கள் அனைவரும் இப்பொழுது எந்நிலையில் உள்ளனர் என்பதை நாம் காணலாம். பாருங்கள்.
120. முதலாம் சபையைக் கவனியுங்கள். கத்தோலிக்க சபை தங்களை மூல சபை என்று அழைத்துக் கொள்வது ஒரு விதத்தில் சரியே. அவர்கள் அவ்விதமே இருந்தனர். கத்தோலிக்க சபையும் பெந்தெகொஸ்தே நாளில் தான் ஆரம்பித்தது. சபையின் சரித்திரம் அவர்கள் பெந்தெகொஸ்தே காலத்தில் ஆரம்பித்தது உண்மைதான் என்று நான் கண்டு பிடித்தேன். ஆனால் அவர்கள் அகன்று போகத் தொடங்கினர். அவர்கள் எங்கேயுள்ளனர் என்பதை நீங்கள் காணலாம். 
121. பெந்தெகொஸ்தே ஸ்தாபனமும் தற்போதைய வேகத்தில் அகன்று செல்லுமானால், கத்தோலிக்க சபையைப் போன்று அதற்கு 2000 வருட காலம் அவசியமில்லை. இன்றிலிருந்து நூறு வருடங்களுக்குள்ளாக அவர்கள் கத்தோலிக்க சபையைக் காட்டிலும் மிகுதியாக அகன்று சென்றிடுவார்கள். அது உண்மை. 
122. ஆனால், இந்த வெள்ளைக் குதிரையின்மேல் சவாரி செய்பவன் எப்படி என்று கவனியுங்கள். இரண்டாம் முத்திரையை தியானிப்பதற்கு அவசியமான சூழ்நிலையை உண்டாக்குவதற்காக இவைகளைக் கூறுகிறேன். இப்பொழுது வெள்ளைக் குதிரையின் மேலிருப்பவன் புறப்பட்டுச் சென்றபொழுது கவனியுங்கள்- அவன் மூன்று கட்டங்களில் கிரியை செய்கிறான். நான் நேற்று இரவு உங்களுக்கு நிரூபித்துக் காண்பித்தது போல, பிசாசும், தேவனைப்போன்று, மூன்று கட்டங்களில் காணப்படுகிறான். ஆனால், அந்த மூன்று கட்டங்களிலும் அதே பிசாசுதான். அவனுடைய மூன்று கட்டங்களையும் கவனியுங்கள். முதல் கட்டத்தில் அவன் வருவது ...
123. பரிசுத்த ஆவியானவர் ஜனங்களின் மேல் ஊற்றப்பட்ட பின்னர், அவர்கள் எல்லாவற்றையும் பொதுவாக அனுபவித்தனர். தேவனுடைய ஆவியானவர் அவர்கள் மேல் தங்கியிருந்தார். அப்போஸ்தலர்கள் வீடுகள்தோறும் சென்று அவர்களுடன் அப்பம் பிட்டனர். அநேக அடை யாளங்களும் அற்புதங்களும் அப்போஸ்தலர்களால் அக்காலத்தில் செய்யப்பட்டன.
124. அப்பொழுது முதலாவது நீங்கள் அறிவது என்னவெனில், சாத்தான் அவர்களிடையே ஒரு முறுமுறுப்பை உண்டுபண்ண ஆரம்பித்தான்.
125. அதன் பின்னர் பரிசுத்த ஆவியைப் பெற்றிருந்த எளியவரும் அடிமைகளும் வெவ்வேறு பாகத்தில் சென்று அவர்கள் எஜமான்களுக்கு தேவனைக் குறித்து சாட்சி பகன்றனர். 
126. ஓ, சிலகாலம் கழிந்த பிறகு சைனியத் தலைவர்களும், வித்தியாசமான ஜனங்களும் வருகை தர ஆரம்பித்தனர். மற்றும் பல கெளரவம் வாய்ந்தவர்களும் இவர்கள் நிகழ்த்தும் அடையாளங்களையும், அற்புதங்களையும் கண்டு கிறிஸ்தவ மார்க்கத்தில் சேர்ந்தனர்.
127. நல்லது. அதன்பின், அவன் (மேட்டுக் குடியினன் - தமிழாக்கியோன்) கிறிஸ்துவத்தை தழுவிக்கொண்டபொழுது, கிறிஸ்தவர்கள் எங்கு கூடினார்களோ அங்கே, பழைய இருளடைந்த அறைகளில் தங்கள் கைகளைத் தட்டி சத்தமிட்டு, அன்னிய பாஷையில் பேசி, செய்திகளைப் பெற்றுக் கொண்டார்களோ அங்கே சென்றான். ஏன், அவன் (அந்த கெளரவம் வாய்ந்தவன் - தமிழாக்கியோன்) தன் சக வியாபாரி, போட்டியாளன் (Competitior) 'அவன் இதை, இதைப் போன்றதை ஒருபோதும் விசுவாசிக்கமாட்டான்' என்பதால், அதை அவனால் அவர்களிடம் ஒருபோதும் கொண்டு செல்லவும் முடியாமல் போயிற்று. உண்மையாகவே முடியவில்லை. ஆகவே, அவன் அம்முறையை மாற்றி அமைக்க எண்ணினான். அதனால், அவர்கள் அனைவரும் ஒன்றுகூடி, “இப்பொழுது நாம் சிறிது வித்தியாசமான ஒன்றை உருவாக்குவோம்'' என்று யோசிக்க ஆரம்பித்தனர்.
128. இயேசுவும் சரியாக தாமதமில்லாமல் வெளிப்படுத்தல் 2-ம் அதிகாரத்தில் முதலாம் சபைக்குச் செய்தியை அளிக்கும்போது, ''நிக்கொலாய் மதஸ்தரின் கிரியைகளின் நிமித்தமாக, நான் உங்களை சற்று எதிர்க்கிறேன்'' என்று கூறினார்.
129. நிக்கொலாய் என்பது "சபையின் மேல் ஜெயங்கொள்ளுதல்'' எனப்பொருள்படும். அதாவது, நாம் அனைவரும் ஒருவர் என்பதற்குப் பதிலாக, அவர்கள் ''பரிசுத்த மனிதன்'' என்னும் ஒருவனை சபையில் ஏற்படுத்த முயன்றனர். அவர்கள் ஒருவிதமான... ஏற்படுத்த விரும்பினர். அவர்கள் விட்டுவந்த அஞ்ஞான மதத்தின் மாதிரியின்படி கிறிஸ்தவ மார்க்கத்தையும் அமைக்கத் தலைப்பட்டனர். அதைச் செய்து முடித்தனர்.
130. இப்பொழுது கவனியுங்கள்.முதலாவதாக நிக்கொலாய்,,  நிக்கொலாய் என்பது வேதத்தில் அந்திக்கிறிஸ்து என்று அழைக்கப்படுகின்றது ஏனெனில் அது கிறிஸ்துவின் மூல உபதேசங்களுக்கும் அப்போஸ்தலர் உபதேசங்களுக்கும் விரோதமாயிருந்தது.
131. சில வருடங்களுக்கு முன்னால் ஒரு புகழ்வாய்ந்த மனிதன் நடத்தும் கூட்டத்திற்கு நான் சென்றிருந்தேன். அவருடைய பெயரை அறிவிக்க நான் விரும்பவில்லை. அவருடன் நான் கைகுலுக்கினேன் ஆகையால் நான் கூட்டத்திலிருக்கிறேன் என்பதை அவர் அறிந்திருந்தார். அவர், ஓ, உங்களுக்குத் தெரியுமா, தங்களை பெந்தெகொஸ்தேகாரர் என்று அழைத்துக்கொள்பவர்கள் இன்று நம்மிடையே 'உள்ளனர். அவர்கள் அப்போஸ்தலருடைய நடபடிகளின் புஸ்தகத்தை ஆதாரமாகக் கொண்டுள்ளனர். ஆனால் அது சபை கட்டப்படுவதற்கென தற்காலிகமான சாரமாய் அமைந்த ஒன்றாகும் (Scaffold work) என்றார்.
132. வேதத்தை நன்கு படித்து அறிந்திருந்த அந்த பெருந்தன்மையுள்ள வயோதிபர் இவ்வாறு குறிப்பிடுவதைப் பற்றி நம்மால் கற்பனை செய்யவும் முடியவில்லை. அதன் கருத்து அந்த சொற்கள் பரிசுத்த ஆவியினால் உண்டானவையல்ல. நல்லது, அது எங்கேயும் பொருந்தாது.
133. ஏனெனில் சாதாரண அறிவைப் பெற்றிருக்கும் மனிதனும்கூட அப்போஸ்தலர் செய்த கிரியைகள், அவை அப்போஸ்தலருடைய கிரியைகள் அல்லவென்றும், அவை அப்போஸ்தலர்களுக்குள் இருந்த பரிசுத்த ஆவியானவர் நடப்பித்த கிரியைகள் என்றறிவான். சபையின் காலங்களைப் பற்றி நாம் சிந்திக்கும்போது, எவ்வாறு நான்கு ஜீவன்களான மத்தேயு, மாற்கு, லூக்கா யோவான் என்பவரின் சுவிசேஷ புஸ்தகங்கள் சூழநின்று மத்தியிலுள்ள அப்போஸ்தலருடைய நடபடிகளின் புஸ்தகத்தைக் காவல் காக்ககின்றன என்று உதாரணப்படுத்தினோமல்லவா? மத்தேயு, மாற்கு, லூக்கா யோவான் எழுதின சுவிசேஷங்களின் விளைவினால்  அப்போஸ்தலருடைய நடபடிகள் உண்டாயின.
134. அதுதான் மரத்தில் தோன்றிய முதல் கிளையாகும். சம்பவித்ததும் அதுவேயாகும். அம்மரத்தில்  வேறொரு கிளை தோன்றுமாயின், அப்பொளுது நடைபெறும் கிரியைகள் அப்போஸ்தலருடைய நடபடிகளின் புஸ்தகத்தைப் போன்ற வேறொரு புஸ்தகத்தில் எழுதப்படும். ஏனெனில்,  நீங்கள் பாருங்கள், ஒரே வகையான ஜீவன்தான் அவைகளில் காணமுடியும். 
135. ஆனால் இன்றைக்கு மெத்தோடிஸ்ட், பாப்டிஸ்ட், பிரஸ்பிடேரியன், லூத்தரன், கிறிஸ்துவின் சபை, பெந்தெகொஸ்தே சபை என்று தங்களை அழைத்துக்கொள்ளும் ஸ்தாபனங்களில் இந்த ஜீவன் காணப்படுகின்றதா? அதை ஒருக்காலும் நீங்கள் இத்தகைய ஸ்தாபனங்களில் காணமுடியாது. 
136. பெந்தெகொஸ்தே ஸ்தாபனத்தில் இது சிறிதாகிலும் காணப்படு கின்றது என்பதை நான் ஒப்புக்கொள்ளுகிறேன். அவர்கள் லவோதிக்கேயா சபையின் காலத்தில் தோன்றினவர்கள். அவர்கள் சத்தியத்தைக் கடைப் பிடித்திருந்தனர். ஆனால் இப்பொழுதோ அதைப் புறக்கணித்து விட்டனர். அவர்கள் வெதுவெதுப்பாக ஆனபடியால், தேவன் அவர்களைத் தம் வாயிலிருந்து வாந்தி பண்ணிப்போட்டார். இது சரியாக வேத பூர்வமானதாகும். 
137. வேதம் ஒருபோதும் பொய்யுரையாது. பாருங்கள்? அவைகள் எப்போதும் சத்தியமாய் இருப்பவையாகும். வேதம் உங்கள் சிந்தனைக்கு இணங்கவேண்டுமென்று நீங்கள் எண்ணவேண்டாம். அதற்கு மாறாக உங்கள் சிந்தனை எப்பொழுதும் வேத வாக்கியங்களுடன் ஒத்திருக்க வேண்டும். அப்பொழுதுதான் நீங்கள் தேவனுடன் நடைபோட முடியும். அதற்காக உங்கள் சிந்தனையை நீங்கள் எவ்வளவாக மாற்றிக்கொள்ள வேண்டிய அவசியம் ஏற்பட்டாலும் பரவாயில்லை. உங்கள் சிந்தனை வேதத்துடன் இணைந்திருக்கட்டும். பாருங்கள்?
138. பரிசுத்த ஆவி முதன் முறையாக மக்களின் மேல் விழுந்தபோது என்ன நிகழ்ந்ததென்று பாருங்கள். நல்லது. தேவன் முதன்முறை என்ன செய்தாரோ, அவ்வாறே ஒவ்வொரு முறையும் அவர் செய்யவேண்டும். இல்லையெனில், அவர் முதலில் தவறு செய்தார் என்று அர்த்தமாகிறது. பாருங்கள்? நாம் மானிடராகையால், தவறு செய்வதற்கு ஏதுவுண்டு . தேவனால் அது (தவறுவது) கூடாத காரியம். 
139. தேவனின் முதல் தீர்மானம் பரிபூரணமானது. அவர் செய்யத் தீர்மானித்திருக்கும் முறையைக் காட்டிலும் சிறந்த முறை இருக்க முடியாது. அதன் மேல் அவர் திருத்தல்கள் செய்யமுடியாது. ஏனெனில் அது ஆரம்பத்திலேயே பரிபூரணமாயிருக்கின்றது. இல்லையெனில், அவர் முடிவற்றவர் (infinite) அல்ல. அவர் முடிவற்றவராயிருந்தால், அவர் எல்லாமறிந்தவராயிருத்தல் வேண்டும் (Omniscient). அவர் எல்லா மறிந்தவராயிருந்தால், அவர் சர்வ வல்லமை பொருந்தினவராய் (Omnipotent) இருத்தல் வேண்டும். ஆமென்! அவர் தேவனாயிருப்பதற்கு இத்தகைய தன்மைகளைப் பெற்றிருத்தல் அவசியம். பாருங்கள். அவர் பின்னர் அதிகம் அறிந்து கொண்டார்'' என்று நீங்கள் சொல்ல முடியாது. ஏனெனில் அவர் அறிந்திருப்பதைக் காட்டிலும் அதிகம் அறிந்துகொள்ள முடியாது. அவரே ஞானத்தின் ஊற்றாவார். பாருங்கள்?
140. நமக்குள்ள ஞானம் சாத்தானிடமிருந்து தோன்றினது. ஏதேன் தோட்டத்தில் ஏவாள் விசுவாசத்துக்குப் பதிலாக ஞானத்தைத் தெரிந்து கொண்டாள். அந்த ஞானத்தை நாம் அவளிடமிருந்து சுவீகரித் துள்ளோம்.
141. இப்பொழுது வெள்ளைக் குதிரையின் மேலிருக்கிறவன் அந்திக் கிறிஸ்து என்று முதலில் அழைக்கப்படுகிறான். இரண்டாம் கட்டத்தில் அவன் கள்ளக்கிறிஸ்து என்று அழைக்கப்படுகிறான். ஏனெனில் அதுவரை மக்களிடையே காணப்பட்ட ஆவி அப்பொழுது ஒரு மனிதனுக்குள் வாசம் செய்கிறது.
142. வெள்ளைக் குதிரையின் மேலேறியிருந்தவன் புறப்பட்டுச் சென்ற போது அவனுக்குக் கிரீடமில்லை என்பது நினைவிருக்கிறதா? பின்பு, அவனுக்குக் கிரீடம் சூட்டப்படுகிறது. ஏன்? அவன் தொடக்கத்தில் நிக்கொலாய் (Nicolaitane Spirit) ஆவியாயிருந்து, பின்னர் ஒரு மனித னுக்குள் வாசம் செய்து, சிம்மாசனத்தில் வீற்றிருந்து, கிரீடம் சூட்டப் படுகிறான். அச்சிம்மாசனத்தில் அவன் வெகுகாலம் வீற்றிருந்தான் என்பதை முத்திரைகள் உடைக்கப்படுவதில் நாம் பார்க்கலாம்.
143. வெகுகாலம் கழிந்த பின்னர், சாத்தான் பரலோகத்திலிருந்து வெளியே உதைத்துத் தள்ளப்பட்டான். அவன் கீழே வந்து, வேத வாக்கியங்களின்படி, தன்னை அரியணையிலமர்த்திக் கொண்டான். அவன் அந்த மனிதனுக்குள் தன்னை அரியணையிலமர்த்திக் கொண்டு (enthroned himself) மிருகமாகிறான் என்பதைச் சற்று சிந்தியுங்கள். அவன் அதே மனிதனுக்குள் புகுந்துகொள்கிறான். அப்பொழுது அவன் மிருகமென அழைக்கப்படுகிறான். அவன் மிகுந்த வல்லமை கொண்டவனாய், மேலான வல்லமை கொண்டவனாய், அற்புதங்கள் அநேகம் செய்து, யுத்தத்தில் அநேகரைக் கொன்றுபோடுவான். ஆம், ரோமாபுரி தன்னாலியன்றவரை இவை அனைத்தையும் செய்யும், அது உண்மை . அவன் கொடூரமான ரோம தண்டனையை அநேகருக்கு விதித்து அவர்களைக் கொன்றான். ஓ, இப்பொழுது சில வேத வாக்கியங்களைப் படிக்க முடிந்தால் எவ்வளவு நலமாயிருக்கும்!
144. இயேசு கிறிஸ்துவும் சிலுவையில் அறையப்படுதல் என்னும் ரோம தண்டனை விதிக்கப்பட்டு மரித்தார் என்பதை ஞாபகங் கொள்ளுங்கள்.
145. அடுத்த பெரிய வெள்ளிக்கிழமை பகலன்று நான் பிரசங்கிக்கத் தீர்மானித்திருக்கும் செய்தி, 'அங்கே அவர்கள் அவரைச் சிலுவையில் அறைந்தார்கள்' என்னும் தலைப்பைக் கொண்டதாயிருக்கும், பாருங்கள் 'அங்கே' - உலகத்திலேயே பரிசுத்தமான, மதசம்பந்தமான காரியங்களில் ஈடுபட்டிருந்த ஸ்தலம் எருசலேம். 'அவர்கள்' - உலகி லேயே மிகவும் பரிசுத்தமுள்ளவரென்று கருதப்பட்ட யூதர்கள், 'அவரை'இதுவரை வாழ்ந்தவர் எல்லாரிலும் மிகவும் மகத்தானவர். 'சிலுவையில்றைந்தார்கள்' ரோமாபுரி கொண்டிருந்த மிகக் கொடூரமான தண்டனை. அங்கே அவர்கள் அவரைச் சிலுவையில் அறைந்தார்கள். ஓ.... என்னே!
146. வியாபாரிகளின் சங்கத்தில் நான் இச்செய்தியை அளிக்கும்போது, தங்கள் நிலையை அவர்கள் அறிந்துகொள்ள தேவன் எனக்கு உதவி செய்வாராக! சரி. இப்பொழுது, வித்தியாசப்பட்டவர்கள் என்பதற்காக அல்ல, அவர்களைத் தாக்க வேண்டுமென்பதற்காக அல்ல. அவர்கள் பிரசுரிக்கும் வியாபாரிகளின் பத்திரிகை' (Business Men's Journal)யில் பரிசுத்த பிதாக்களைக் குறித்தும், முக்கியஸ்தர்களைக் குறித்தும் அவர்கள் எழுதுபவை அனைத்தும் அர்த்தமற்றவை என்பதை அறிவுறுத்தவே. கிறிஸ்தவர்கள் எந்த ஒரு மனிதனையும் பிதா' என்று அழைக்கக்கூடாது. அவர்கள் அதைத் தொடங்கினர். என்னால் முடிந்தவரை அவர்களுக்கு நான் ஆவிக்குரிய வழிகளில் உதவி செய்ய முயன்றிருக்கிறேன். இந்த பிரசங்கம் பதிவு செய்யப்பட்டுள்ள ஒலி நாடாக்கள் அங்கு செல்கின்றன என்பதைக் கவனிக்கவும். நான் அதை முடித்து விட்டேன். ஆகையால் இனிமேல் அவர்களுக்கு நான் நிச்சயமாக புத்திமதி கூறப்போவதில்லை. அது உண்மை . முதலாவது, கிறிஸ்துவை நினைவுகூறுங்கள்.
147. முதலாவதாக, நிக்கொலாய், அந்த நிக்கொலாய் கூறினது என்ன? அக்காலத்தில் மக்கள் கூச்சலிட்டு, கைகளைத் தட்டிப் பாடி, பரிசுத்த ஆவியினால் நிறையப்பட்டு, இகழ்ச்சிக்குரியவர்போல் காணப்பட்டு, பெந்தெகொஸ்தே நாளில் நிகழ்ந்தது போன்று, குடிகாரரைப் போல் நடந்து கொண்ட கூட்டத்திலிருந்து விலகவேண்டுமென்று கூறினது. இதை கெளரவம் வாய்ந்த அவர்கள் இதைச் சகிக்க முடியாமல் அவர்களிடமிருந்து பிரிந்து போக விழைந்தனர். அவர்கள் குடிகாரரென்று அவர்கள் அழைத்தனர். அந்த மேட்டுக் குடியினர்... கவனியுங்கள். இதைத் தவறவிடவேண்டாம். இது உங்களுக்கு முட்டாள்தனமாக தொனித்தாலும், இது சத்தியமாய் உள்ளது. அந்த கெளரவம் வாய்ந்தோர் அங்கு வர ஆரம்பித்தபொழுது, அவர்களால் தங்களைத் தாழ்த்திக் கொண்டு அங்ஙனம் பணிந்து நடந்து கொள்ள முடியவில்லை. 
148. தேவன் தம்மைப் பணிவான நிலைக்குத் தாழ்த்துவதனால் அவர் மகத்தானவராகக் கருதப்படுகிறார். அதுதான் அவரை மகத்தானவராக்கு கின்றது. அவரைக் காட்டிலும் மகத்தானவர் யாருமில்லை. ஆனால் எந்த மனிதனும் தன்னைத் தாழ்த்திக் கொள்ள முடியாத அவ்வளவு பணிவான நிலைக்கு அவர் தம்மைத் தாழ்த்திக் கொண்டார். அவர் பரலோகத்தின் ராஜாவாயிருந்தார். ஆனால் பூமியிலேயே மிகவும் எளிமையான பட்டிண மாகிய எரிகோவுக்கு அவர் வந்தார். அங்கு மிகவும் குள்ளனான சகேயு வும்கூட கீழே குனிந்து தம்மைக் காணத்தக்கவாறு அவர் தம்மை அந்த நிலைக்குத் தாழ்த்திக் கொண்டார். அது சரிதானா? அது சரி. அவர் ''மந்திரவாதியென்றும், பிசாசு என்றும், பெயல்செபூப்” என்றும் மிகவும் மோசப் பெயர்களால் அழைக்கப்பட்டார். உலகம் அவரை அவ்வாறு தான் எண்ணியிருந்தது. அவர் கொடூரமான மரணம் எய்தினார். எல்லா ஸ்தாபனங்களாலும் அவர் புறக்கணிக்கப்பட்டார். அவருக்குத் தலை சாய்ப்பதற்கும் இடமில்லாமல் இருந்தது.
149. ஆனால் தேவன் அவரை எல்லாவற்றிற்கும் மேலாக உயர்த் தினதால் இப்பொழுது அவர் பரலோகத்தைக் காண, குனிந்து பார்க்க வேண்டியதாயிருக்கிறது. தேவன் எவ்வளவாய் எளிமையில் உள்ளார் என்பதைக் காணுங்கள். பாருங்கள்? தேவன் அவருக்கு மகத்தான நாமத்தையளித்து, அவர் இப்பொழுது வானோர், பூதலத்தோர் இவர்களின் நாமக்காரணராயிருக்கிறார். வானோரின் குடும்பங்களும் பூதலத் தோரின் குடும்பங்களும் 'இயேசு'வென்று பெயரிடப்பட்டுள்ளன. முழங்கால்கள் யாவும் அவருக்கு முன்பாக முடங்கும்படிக்கும் நாவுகள் யாவும் - இங்குள்ளவரும், பாதாளத்திலுள்ளவரும் - அவரை கர்த்தர் என்று அறிக்கை பண்ணும்படிக்கும், அவர் எல்லா நாமத்திற்கும் மேலான நாமத்தைப் பெற்றிருக்கிறார். பாதாளம் அவருக்கு முன்பாக முழங்காற்படியிட வேண்டும். எல்லாமே அவருக்கு முன்பாக பணிய வேண்டும். பாருங்கள்? முதலில் அவர் எளிமையுள்ளவராயிருந்து பின்னர் மகத்தான ஸ்தானத்திற்கு தேவனால் உயர்த்தப்படுகிறார், பாருங்கள்? தேவன் உயர்த்தட்டும். ''தன்னைத் தாழ்த்துகிறவனெவனும் உயர்த்தப்படுவான்.'' பாருங்கள்?
150. இப்பொழுது இந்த நிக்கொலாய் ஆவி ஞானத்தைப்பெற்று சாமார்த்தியமுள்ளதாய் இருக்க விரும்பியது என்று நாம் காண்கிறோம். ஏவாள் ஞானத்தைப் பெற்று தேவனுடைய வார்த்தைக்கு விரோதமாய் ஞானத்தினால் ஆலோசனை செய்தது போன்று, இந்த ஆவியும் செய்தது. சபையும் அதைப் பின்பற்றத் தொடங்கினது. அது என்ன? 
151. இப்பொழுது, நம் சபையை ஓர் உதாரணமாக எடுத்துக்கொள்வோம். அதே போல, நம்மில் சிலர் உண்மையாகவே ஆவியினால் நிரப்பப்படாதவர்களைப் போன்றவர்களாக இருப்பதாக உதாரணத்திற்கு எடுத்துக் கொள்வோம். இப்பொழுது நாம் உதாரணத்திற்கு எடுத்துக் கொள்ள..... இப்பொழுது, நம்முடைய நகராண்மைக் கழகத் தலைவரிடம் நமக்கு எந்த விரோதமும் கிடையாது. எனக்கு திரு. பாட்டார்ப் (Bottorff) அவர்களைத் தெரியாது என்றே நினைக்கிறேன். அவர் இன்னும் நகராண்மைக் கழகத் தலைவராய் இருக்கின்றாரா, திரு. பாட்டார்ப்? பாருங்கள், எனக்குத் தெரியவில்லை..... திரு.பாட்டார்ப் என் சிறந்த நண்பராவார், பாருங்கள். இந்த பட்டிணத்தின் நகராண்மைக் கழகத் தலைவரும் (Mayor) போலீஸ் அதிகாரிகளும் இதன் அங்கத்தினராகச் சேர்ந்தால், முதலாவதாக நம் செயற்குழுவையும் மற்ற அங்கத்தினரையும் சந்தித்து, ''இப்பொழுது, என்ன என்று உங்களுக்குத் தெரியுமா? "இவையெல்லாம் வித்தியாசமாயிருக்க வேண்டும்'' என்று சொல்லுவதற்கு அவர்களுக்கு எண்ணம் தோன்றும். நீங்கள் பரிசுத்த ஆவியினால் நிரப்பப்படாமல் இருந்து, பிரசங்க பீடத்தின் பின்னாலுள்ள மனிதன் உண்மையாகவே பரிசுத்த ஆவியால் நிரப்பப்பட்டிருந்தாலும், நீங்கள் அறிந்து கொள்ள வேண்டிய முதல் காரியம் என்னவெனில், அவர்களுடைய விருப்பத்திற்கு இணங்க நேரிடும். ஒருவேளை இது இந்தத் தலை முறையில் இல்லாவிடினும், அடுத்த தலைமுறையில் ஒருவேளை நேரிடலாம்.
152. அவ்வாறே முதலாம் சபையின் காலத்திலும் தொடங்கினது. பாருங்கள்? ஏன் அவர்கள் கூறுவது நியாயமாய்த் தோன்றுகின்றது'' என்று ஜனங்கள் கூற முற்பட்டனர். நீங்கள், நீங்கள் செவி கொடுப்பீர்கள்.
153. ஒரு மனிதன் இங்கு வந்து, ''இந்த சபை சிறியதாயிருக்கிறது. நாம் இங்கு ஒரு பெரிய சபையைக் கட்டுவோம். நான் உங்களுக்கு ஒன்றை இங்கு கட்டித் தருகிறேன். அது... அதன் மதிப்பு ஐந்து இலட்சம் டாலர்களாக இருக்கும். அது இவ்விடத்தில் கட்டப்படும். அதற்கு பணம் சேமிப்பதற்கென நான் வானொலி மூலம் அறிக்கை விடுக்கிறேன்'' என்று கூறினார் என்று வைத்துக்கொள்வோம். அவர்கள் அதைச் செய்யும் பொழுது, அவர்கள் வெட்டுவதற்கு ஒரு கோடாரியைப் பெற்றுக் கொண்டது போலாகும்; அங்ஙனமாயின், தொண்ணூறு சதவிகிதம் அவர் தன்னயமான சிரத்தை கொண்டுள்ளார் என்பதை முதற் காரியமாக நீங்கள் அறிந்து கொள்கிறீர்கள். "சகோ.ஜான் டோ (John Doe) அவர்கள் தான். இதைக் கட்டுவதற்கு நிதி வசூலித்தார். ஆகவே, நாம் அவருக்கு விரோதமாய் பேசமுடியாது.'' பாருங்கள்? பின்னர் தேவனைக் குறித்து ஒன்றுமே அறியாத ஒரு ரிக்கி (Ricky) வேத பள்ளியிலிருந்து கொண்டு வரப்பட்டு போதகனாக நியமிக்கப்படுவான். எப்படி ஒரு ஹாட்டன்டாட் (Hottenlot) (தென் ஆப்பிரிக்கா பழங்குடி இன வகையைச் சார்ந்தவர்தமிழாக்கியோன்) எகிப்தில் அரசகுமாரனைப் பற்றி அறியாதிருக்கின்றானோ அதே போன்று. இப்போதகன் அம்மனிதனின் விருப்பத்திற்கிணங்குவான். ஏனெனில் அவர் போதகனுக்கு ஒரு புதிய மோட்டார் வண்டி வாங்கிக் கொடுத்திருப்பார். அல்லாமல், போதகன் விரும்பிய யாவையும் அவர் வாங்கிக் கொடுப்பார்.
154. இப்பொழுது, அது சரியாக இவ்விதமாகவே ஆரம்பித்தது. சரி. ஞானம், சாமர்த்தியம் இவ்விரண்டையும் கூர்ந்து நோக்குங்கள். ஆதி சபையின் காலத்தில் சபைக்குள் நுழைந்தவர்கள், அவர்கள், ''இப்பொழுது, இங்கே கவனியுங்கள், இது மெச்சத்தகுந்ததல்லவா? பெண்மணிகள் மயிரை எப்படி வைத்திருந்தால் என்ன? அதில் என்ன வித்தியாசமுள்ளது?'' என்று கேட்டனர். ஆனால் வேதம் அதில் வித்தி யாசம் உள்ளதாகத்தான் கூறுகிறது. நூற்றுக்கணக்கானவைகள் இருந்த போதிலும், இந்த ஒரு காரியத்தைப் (பெண்கள் மயிரைக் வைத்திருத்தல்-தமிழாக்கியோன்) பாருங்கள்? அதில் வித்தியாசம் உண்டு. தேவன் அதில் வித்தியாசம் உண்டு என்றால், அதில் நிச்சயமாக வித்தி யாசமுண்டு.
155. ஆனால், நீங்கள் பாருங்கள், அவ்விதமான வித்தியாசம் சபையில் தர்மகர்த்தாக்களின் குழு, உதவியாளர், மற்றவரால் ஆரம்பிக்கப்பட்டால் முதலில் நீங்கள் அறிந்து கொள்ளவேண்டியது என்னவெனில், போதகன் அதை ஆட்சேபித்து வெளியேற வேண்டும். அல்லது அதை ஆமோதித்து அங்கு நிலைத்திருக்க வேண்டும். அவ்வளவுதான். பாருங்கள், சபையின் மக்கள் தாம் அதற்கு சம்மதம் தெரிவித்து அதை சபையில் நுழைத்தனர். சரி.
156. இப்பொழுது கவனியுங்கள், இந்த நிக்கொலாய் ஆவி, கெளரவம் வாய்ந்தவர்கள் அங்கத்தினராயிருந்த சபையில் அசைவாடத் தொடங்கினது. அதிக பணமும் அவர்களால் சபைக்குக் கிடைத்தது. ஆகையால் மக்கள் இவர்கள் சொற்கேட்டு பணிந்தனர் - பிசாசின் குரூரத் தன்மை .
157. ஏவாளும் இதைத்தான் ஏதேன் தோட்டத்தில் செய்தாள். இப் பொழுது, அதைக் கேளுங்கள். அது உண்மை . கவனியுங்கள், ஆதாமின் சரீரப்பிரகாரமான மணவாட்டியான ஏவாள் ஆதாமின் மனைவியாவதற்கு முன்பு பிசாசின் உபாயத்திற்குப் பணிந்தாள். அவள் தேவனுடைய வார்த்தைக்கு விரோதமாய் ஞானத்தை உபயோகித்தாள். ஆதாம் ஏவாளுடன் கணவனும் மனைவியுமாக வாழ்வதற்கு முன்னமே சாத்தான் அவனைத் தோற்கடித்தான். அது உண்மை . நான் பிரசங்கித்த 'மணவாட்டி மரம்' (The Bride Tree) என்னும் என் செய்தியைக் கேட்ட துண்டா ? அது இதைப் போதிக்கிறது. பாருங்கள், சரி. இப்பொழுது கவனியுங்கள். அங்கே ஏவாள் ஞானத்திற்குப் பணிந்தாள். இப்பொழுது, அவன், சாத்தான், அதை காரணிக்க முயற்சித்தான்.அவள் சாத்தானிடம், 'கர்த்தர் இவ்விதம் உரைத்திருக்கின்றாரே...' என்றாள்.
158. அவன், ''அவர் நிச்சயமாக அவ்விதம் சொல்லியிருக்கவே மாட்டார். பாருங்கள்? நீ ஞானத்தைப்பெற விரும்புகிறாய். சிலவற்றை அறிந்து கொள்ள நீ விரும்புகிறாய். ஊமைக் குழந்தையைப்போல் ஏன் இருக்கிறாய்? பார் நீ சிலவற்றை அறிந்து கொள்ளவேண்டும்'' என்றான். அது சாத்தானே அல்லவா! ஓ, என்னே! 
159. அது இந்த நாகரீகமான சிலவற்றைப் போன்றதல்லவா? பாருங் கள், அவர்கள், ''ஓ... அவர்கள் பரிசுத்த உருளையர் கூட்டம். அவர்கள் மேல் எந்த கவனமும் செலுத்த வேண்டாம். நீங்கள் பாருங்கள். அங்கு போகவேண்டாம். பாருங்கள்?'' என்கின்றனர். 
160. இப்பொழுது, மானிட வர்க்கத்தின் முதலாம் மணவாட்டி, தேவனுடைய வார்த்தையை அரணாகக் கொண்டிருந்தாலும், கணவனுடன் சேருவதற்கு முன்பு சாத்தானின் பொய்க்குச் செவிகொடுத்து கிருபையினின்று விழுந்து போனாள். தேவனுடைய வார்த்தையின் பின்னால் மறைந்திருந்தால், அவள் ஒருக்காலும் விழுந்திருக்கவே மாட்டாள். இது மாம்சப் பிரகாரமான மணவாட்டிக்கு நேரிட்டது என்பதைக் கவனியுங்கள்.
161. அவளுக்குக் கொடுக்கப்பட்ட சாபமென்ன? தேவனுடைய வார்த்தையின் பின்னிருந்து வெளியே வந்ததற்காக, அவளுக்கு கொடுக் கப்பட்ட உண்மையான சாபம் என்ன?
162. அவள் தேவனுடைய வார்த்தையை 98 சதவிகிதம் விசுவாசித்தாள். இதை நீங்கள் ஞாபகத்தில் வைத்துக் கொள்ளவேண்டும். ஆனால் நீங்கள் ஒன்றை (வார்த்தையை - தமிழாக்கியோன்) விட்டு விட்டால்... பாருங்கள்? அவள் முதலில் கர்த்தர் கூறிய அனைத்தையுமே விசுவாசித்தாள். ஓ, நிச்சயமாக. அவர் கூறின யாவையும் அவள் சாத்தானுக்குத் தெரிவித்தாள். சாத்தானும் அது சரியென்று ஆமோதித்தான். குறி வைத்து சுடும்போது துப்பாக்கி சற்று அகன்று போனால் எவ்வாறு குறி தவறிவிடுமோ, அதுபோன்று சாத்தானும் உங்களை ஏதாவது ஒன்றில் மடக்கி வார்த்தையிலிருந்து சற்று அகலும்படி செய்கிறான். பாருங்கள்? அவன் விரும்புவதெல்லாம் அது ஒன்றே. அவ்வளவே. இப்பொழுது, ஏவாள் தேவன் கூறின வார்த்தையைப் பெரும்பாலும் விசுவாசித்தாள். என்றாலும் அவள் தவறி விட்டாள்.
163. இப்பொழுது, சிறிது விவேகத்தை ஏற்றுக் கொண்டு ஏவாள் தேவனுடைய வார்த்தையைப் புறக்கணித்ததன் விளைவு... 
164. நல்லது... “ஸ்திரீகளைக் குறித்து என்ன?'' அல்லது "நீர் ஏன் பெண்களைக் குறித்து எப்பொழுதுமே குறைகூறிக் கொண்டிருக்கிறீர்?'' என்று நீங்கள் கேட்கலாம். ஆனால் ஏதாவது ஒரு சிறிய காரியமாயிருந்தாலும், "பரிசுத்த ஆவியைப் பெறுவதன் அடையாளம் அன்னிய பாஷை பேசுவது என்று சொன்னாலும் அல்லவென்று சொன்னாலும் அதில் என்ன வித்தியாசமுள்ளது?'' என்றும் நீங்கள் கேட்கலாம். உண்மையாக அதில் வித்தியாசமுண்டு. நீங்கள்... 
165. அவையெல்லாம் இக்காலத்தில் சரிபடுத்தப்பட வேண்டும். ஏழு சபையின் காலங்கள்தோறும் இவையனைத்தும் யூகிக்கப்பட்டு ஏற்றுக் கொள்ளப்பட்டு வந்தன. ஆனால் தேவனே அதைப் பேசுகின்ற நேரம் வந்துள்ளது. அவர் அதைப் பேசுவது மட்டுமல்ல, தேவனே உண்மையை விளக்கிக் காண்பித்து அதை உறுதிப்படுத்தி நிரூபிக்கிறார். அது உண்மை . அவ்வாறு செய்யாவிடில் அவர் தேவனல்ல. அவ்வளவு தான். தேவன் தம் வார்த்தையை ஆதரிக்க வேண்டும்.
166. இப்பொழுது கவனியுங்கள். மாம்சப் பிரகாரமான ஸ்திரீ தான் தேவனுடைய வார்த்தையின் பின்னால் நின்று கொண்டிருப்பதற்கு பதிலாக, தேவன் அவளுக்குச் செய்யக் கூறினதைச் செய்வதற்குப் பதிலாக, அவள் தான் ஞானமடைய விரும்பி, சாத்தானுடைய விவேகத் திற்குச் செவி கொடுத்தாள். மானிட வர்க்கத்துக்கு மரணத்தை இழைத்தாள். அவள் ஞானத்தை விரும்பினாள். ஞானமாயிருக்க அவள் விவே கத்திற்கு செவி கொடுத்ததால், முழு மானிட வர்க்கத்தையே இழந்தாள். பாருங்கள்?
167. இப்பொழுது, இந்த நேரத்திலே, ஆவிக்குரிய ஸ்திரீயும் - கிறிஸ்துவின் மணவாட்டி ஆதி அப்போஸ்தல சபையுடன் பெந்தெகொஸ்தே நாளில் தோன்றி நிசாயாவின் மாநாட்டில் தேவனுடைய வார்த்தையை இழந்து போனாள். லீ! (Lee) அது சரியென்று உமக்குத் தெரியுமா? நிசாயா மாநாட்டில் அவள் ஆவிக்குரிய பிறப்புரிமையை விற்றுப் போட்டு கான்ஸ்டன்டைன் அரசனின் பிரம்மாண்டமான ஆலயங்களையும், அவன் அவர்களுக்கு அளித்த காரியங்களையும், ரோமாபுரி ஏற்படுத்தின கொள்கைகளையும் ஏற்றுக்கொண்டாள். நான் கூறுவது கத்தோலிக்கர்களை புண்படுத்தும். ஆனால் பிராடெஸ்டெண்டுகளும், அதையே செய்துள்ளனர். அவர்கள் ஒவ்வொருவரும் வேசியின் குமாரத் திகளென வேதத்தில் அழைக்கப்படுகின்றனர். அவர்கள் ஒவ்வொரு வரும் சரியாக அப்படியே உள்ளனர். எவ்வித சாக்கு போக்கும் கிடையாது.
168. ஆனால் அவர்களைச் சேராத ஒரு சிறு கூட்டம் மணவாட்டியின் ஸ்தானத்தை எப்பொழுதும் வகித்து வந்துள்ளது.
169. கவனியுங்கள். ஆம், அவள் கணவன் அவளை சேரும் முன்புபிறப்புரிமைகளை இழந்தாள், பாருங்கள் - அவளுக்குக் கலியாணம் ஆகும் முன்பு - அவள் தன் கற்பை இழந்து போனாள், பாருங்கள்? 
170. லவோதிக்கேயா சபையின் காலத்தில் அவள், "நான் அரசியைப் போல் இருக்கிறேன். எனக்கு ஒன்றும் தேவையில்லை, நான் திரவிய சம்பன்னன். எனக்கு ஒரு குறைவுமில்லை” என்று சொல்வது உங் களுக்கு நினைவிருக்கலாம். “ஓ... நான்தான் பரிசுத்த சபை. முழு உலகமே என்னை நோக்கிப் பார்த்து என் பேரில் சார்ந்திருக்கிறது. நாங்கள் இந்த வழியாய் இருக்கிறோம்'' என்று அவள் கூறுகின்றாள். முழுகாலமே (லவோதிக்கேயா-தமிழாக்கியோன்) அவ்விதம் கூறுகின்றது.
171. ஆனால் தேவனோ அவளை நோக்கி, 'நீ நிர்பாக்கியமுள்ளவளும், பரிதபிக்கப்படத்தக்கவளும், தரித்திரனும், குருடனும், நிர்வாணியு மாயிருப்பதை அறியாமல் இருக்கிறாய்' என்கிறார். அதுதான் அவளது நிலைமை. இக்கடைசி நாட்களில் அவளுடைய நிலைமை அவ்வாறாக இருக்கும் என்று பரிசுத்த ஆவியானவர் கூறியிருப்பதால், அது நிச்சயமாக அவ்வாறே இருக்க வேண்டும். வேறு எந்த விதத்திலும் அதைக் காண முடியாது. அது அவ்விதமே இருக்கின்றது. 
172. இப்பொழுது கவனியுங்கள். இப்பொழுது, அவள் ஆதியிலே அங்கே தன்னுடைய பிறப்புரிமைகளை, தேவனுடைய வார்த்தையின் கற்பின் உரிமையை விற்றுவிட்டபோது, அவள் என்ன செய்தாள்? ஏவாள் பாவத்தில் விழுந்தபோது, அவள் சிருஷ்டியை இழந்தாள். சர்வ சிருஷ்டியுமே அவளுடன் பாவத்தில் விழுந்தது. 
173. இப்பொழுது கவனியுங்கள், சபையும், தேவனுடைய வார்த் தையும் அவருடைய ஆவியையும் ஏற்றுக்கொள்வதற்குப் பதிலாக, ரோம சபையின் கொள்கைகளை ஏற்றுக்கொண்டதனால், அன்று முதல் நிறுவப்பட்ட எல்லா ஸ்தாபனங்களும் சபிக்கப்பட்டு அதனுடன் பாவத்தில் விழுவதைத்தவிர வேறு வழியில்லை.
174. ஒரு கூட்டம் மக்கள் ஒரு விஷயத்தைக் குறித்து ஆலோசிக்கும் போது, ஒருவன் ஒரு விதமாகவும் வேறொருவன் வேறு விதமாகவும் சிந்திப்பான். இவையெல்லாவற்றையும் ஒன்றுபடுத்தும்போது, அதன் விளைவு குழப்பம்தான் 
175. அதுதான் சரியாக நிசாயா மாநாட்டில் நடைபெற்றது. அதுவே தான் மெதோடிஸ்டுகள், பிரஸ்பிடேரியன்கள், கிறிஸ்து சபை ஸ்தாப னத்தார், இன்னும் ஏனைய ஸ்தாபனத்தார் அனைவரும் செய்தனர். ஸ்தாப னத்தைச் சேர்ந்த எந்த ஒரு மனிதனும், தேவனுடைய வெளிப்பாட்டை அவன் பெற்றிருப்பினும், அவனுடைய ஸ்தாபனத்தின் கொள்கைகள் கூறுவதையே பிரசங்கிக்க வேண்டும். இல்லையேல் அவன் விரட்டி யடிக்கப்படுவான். நான் கூறுவது தவறு என்று நீங்கள் என்னிடம் சொல்ல முடியாது. நானும் ஸ்தாபனத்தில் இருந்திருக்கிறேன். ஆகை யால் அங்கு நடப்பவை எனக்கு நன்றாகத் தெரியும். 
176. அது சரியாக அவ்விதமே சம்பவித்ததால், அவை யாவுமே சபிக்கப்பட்டுள்ளது. 'என் ஜனங்களே, அவளுக்கு நேரிடும் வாதைகளில் அகப்படாமல் இருக்கும்படிக்கு அவளை விட்டு வெளியே வாருங்கள்' என்று தூதன் உரைத்ததில் வியப்பொன்று மில்லை. ஏனெனில் அவள் சபிக்கப்பட்டிருக்கிறாள். அவளுடைய பிறப்புரிமையையும், கற்பையும் அவள் விற்றுப்போட்டதால் தேவ கோபாக்கினை அவள் மேல் தங்கியுள்ளது. பாருங்கள்? ஆனால்... ஓ, என்னே! ஆகையால் அவள் துன்பப்படவேண்டும்.
177. ஆனால் ஞாபகங் கொள்ளுங்கள். ஆயினும் இத்தகைய நிலைமை யிலும்கூட, கடைசி காலத்தில் அவளுக்கு எல்லாவற்றையும் திரும்ப அளிப்பதாக கர்த்தர் யோவேல் 2:25-ல் (வேண்டுமானால் அவ்வசனத்தைக் குறித்து வைத்துக்கொள்ளுங்கள்) வாக்களித்துள்ளார். 
178. ''பச்சைப் புழு விட்டதை வெட்டுக்கிளி தின்றது. வெட்டுக்கிளி விட்டதை பச்சைக்கிளி தின்றது. பச்சைக்கிளி விட்டதை முசுக் கட்டைப்பூச்சி தின்றது.'' இவ்விதம் ஒவ்வொரு பூச்சியும் சபையைத் தின்று போட்டு முடிவில் அடிமரம் மாத்திரம் மீந்திருக்கிறது கவனியுங்கள்! ரோமர்கள் விட்டதை லூத்தரன் ஸ்தாபனத்தார் தின்றனர். லூத்தரன்கள் விட்டதை மெதோடிஸ்ட் ஸ்தாபனத்தார் தின்றனர். மெதோடிஸ்டுகள் விட்டதை பெந்தெகொஸ்தே ஸ்தாபனத்தார் தின்று, முடிவில் அடிமரம் மாத்திரமே எஞ்சியுள்ளது, பாருங்கள்.
179. நீங்கள் அது என்ன என்று அறிவீர்களா? முசுக்கட்டைப் பூச்சி, வெட்டுக்கிளி இவையாவும் ஒரே பூச்சி தன் வளர்ச்சியில் வித்தியாசமான நிலையை அடைதலாகும் என்று நாம் புத்தகங்களின் வாயிலாக அறியலாம்.
180. அந்த குறிப்பை ஞாபகத்தில் வைத்துக்கொண்டு, முத்திரைகளுக்கு வாருங்கள். ஒரே பூச்சிதான் வித்தியாசமான நிலைகளில் காணப் படுகின்றது என்பதை நாம் முத்திரைகளை ஒன்றன்பின் ஒன்றாக சிந்திக்கும்போது அறிந்துகொள்ளலாம். ஒரே பூச்சி தன் வளர்ச்சியில் நான்கு வித்தியாசமான நிலைகளை அடைகின்றன. முத்திரைகளிலும் ஒரே ஆவி நான்கு வித்தியாசமான கட்டங்களில் காணப்படுகின்றது. ஒன்று தின்னாமல் விட்டதை, மற்றொன்று தின்று, முடிவில் அடிமரம் மாத்திரம் உள்ளது.
181. ஆனால் யோவேல், ''நான் உங்களிடத்தில் அனுப்பின என் பெரிய சேனையாகிய வெட்டுக்கிளிகளும், பச்சைக்கிளிகளும், முசுக் கட்டைப் பூச்சிகளும், பச்சைப் புழுக்களும் பட்சித்த வருஷங்களின் விளைவை உங்களுக்குத் திரும்ப அளிப்பேன் (என்று கர்த்தர் உரைக் கிறார்)” என்கிறான். (யோவேல் 2:25). 
182. அது என்ன? கர்த்தர் அதை எவ்விதம் செய்யப்போகிறார்? அது கிறிஸ்துவின் போதனைகளுக்கு விரோதமான அந்திக்கிறிஸ்துவாகத் தோன்றி தேவனுடைய வார்த்தைக்குப் பதிலாக ஸ்தாபனத்தின் கொள்கைகளை ஏற்றுக்கொண்டது. காலங்கள் கடந்து போகுந்தோறும், வேதம் கூறியவாறு சீர்திருத்தக்காரரும் அதில் ஈடுபட்டனர். 
183. ஆனால் கடைசி நாட்களிலே எக்காளம்... "ஏழாம் தூதனுடைய சத்தத்தின் நாட்களில் (வெளி. 10:1-7). அவன் எக்காளம் ஊதப் போகிறபோது தேவரகசியம் நிறைவேறும்'' என்று வேதம் உரைக்கிறது. சூளையைப்போல் எரியும் பெரிதும் பயங்கரமான நாள் வருவதற்கு முன்னே கர்த்தர் எலிசா தீர்க்கதரிசியை அனுப்புவாரென்றும், அவன் பிள்ளைகளுடைய இருதயத்தை, பிதாக்கள் கொண்டிருந்த மூல அப்போஸ்தல- பெந்தெகொஸ்தே- விசுவாசத்திற்கு திரும்பக் கொண்டு வருவான் என்றும் மல்கியா 4-ம் அதிகாரம் வெளிப்படையாகக் கூறுகிறது. அந்த வாக்குத்தத்தம் நமக்களிக்கப்பட்டுள்ளது. ஆகையால் நாம் வாழ்வது கடைசி நாட்களாயிருக்குமானால், ஏதோ ஒன்று இப்பொழுது சம்பவித்தாக வேண்டும். பாருங்கள்? அது இப்பொழுது நிகழ்ந்து கொண்டு வருவதை நாம் கண்கூடாகக் காண்கிறோம்.
184. சாத்தானின் திரித்துவத்தைக் கவனியுங்கள். ஒரே ஆள் ஒன்றன் பின் ஒன்றாக மனிதனுக்குள் வாசம் செய்கிறான். சபையைத் தின்ற பூச்சிகளும் அவ்வாறே ஒன்றன் பின் ஒன்றாக மாறுகிறது. நிக்கொலாய்"அந்திக்கிறிஸ்துவின் ஆவி, '' போப்பாண்டவர் - "கள்ளத்தீர்க்கதரிசி'' ''மிருகம்'' - பிசாசே மனிதனுக்குள் வாசம் செய்தல். அவனால் செய்ய முடியாது.... 
185. இப்பொழுது, இதை நீங்கள் மனதில் கொண்டால், குதிரையின் மேல் சவாரி செய்பவர்களும் ஒன்றபின் ஒன்றாக அந்நிலையையடைவதைக் காணலாம். பாருங்கள்! நான் உங்கள் முன்னிலையில் இதை ஒரு படமாக சித்தரிக்க முயல்கிறேன். கரும்பலகையில் வரைந்தால், இதை நீங்கள் இன்னும் நன்றாகப் புரிந்துக்கொள்ளலாம். பாருங்கள், நான் கவனித்துக் கொண்டிருக்கிறேன்.
186. முதலாவதாக, இப்பொழுது, இதை ஞாபகங்கொள்ளுங்கள் அவன் "அந்திக்கிறிஸ்துவின் ஆவியாய் இருக்கிறான். யோவானும், ''பிள்ளைகளே, அந்திக்கிறிஸ்துன் ஆவி இப்பொழுதே கீழ்ப்படியாமையின் பிள்ளைகளிடத்தில் கிரியை செய்துக்கொண்டு வருகிறது'' என்றான். பாருங்கள்! அப்பொழுதே வித்து முளைக்கத் தொடங்கினது. அடுத்த சபையின் காலத்தில் "அது வழக்காக'' (பேச்சாக), அடுத்த சபையின் காலத்தில் அது ''போதகமாக மாறி, அதற்கடுத்த சபையின் காலத்தில் அவள் "முடிசூட்டப்படுகிறாள். இது மிகவும் வெளிப்படையாய் அமைந்திருக்கவில்லையா? பாருங்கள்? பாருங்கள், அவ்விதமே அவன் வருகிறான்.
187. இப்பொழுது, முதலாவதாக, அவன் அந்திக்கிறிஸ்துவின் ஆவி'' என்று (எவ்விதம்?) அழைக்கப்பட்டான். ஏனெனில் அவன் தேவனுடைய வார்த்தைக்கு விரோதமாய் இருந்தான். அதுதான் அதைத் துவக்கியது. அந்திக்கிறிஸ்துவின் ஆவி தேவனுடைய வசனத்துக்கு விரோதமாய் முழுமையாய்க் கிரியை நடப்பித்து, மக்களை வசனத்திலிருந்து விலகும்படிச் செய்தது. ஏவாள் காயீனை கண்டிக்காத்தனால் இது ஏற்படவில்லை. பாருங்கள்? அதைச் செய்தது அதுவல்ல. முதலாவதாக, ஏவாள் தேவனுடைய வார்த்தையினின்று திருப்பப்பட்டாள். அவள் வார்த்தையிலிருந்து திரும்பினாள். அதுதான் எல்லாவற்றிற்கும் ஆரம்பம். தேவனுடைய வார்த்தையை விட்டகன்று ரோமாபுரியின் தத்துவங்களை ஏற்றுக் கொண்டதன் விளைவாக ஜீவனுள்ள தேவனுடைய சபைகிறிஸ்துவின் மணவாட்டி - ஆவிக்குரிய விபச்சாரம் செய்தாள். ஒவ்வொரு ஸ்தாபனத்திற்கும் சம்பவித்தது என்ன? எல்லா ஸ்தாபனங்களும் அவ்விதமே செய்தன.
188. இப்பொழுது, ஆனால் கடைசி நாட்களிலே திரும்ப அளிப்பதற்கு ஒரு வழி உண்டாக்குவேன் என்று அவர் வாக்குத்தத்தம் செய்துள்ளார். ஆதியிலே கர்த்தருடைய வார்த்தை பூமியின்மேல் எவ்விதம் விழுந்ததோ, ஓ, அப்படியே 'வார்த்தைக்கு எதிரானதிலிருந்து" ஆதி நிலைக்குத் திருப்புவார். தேவனுடைய ஆவியினாலே அபிஷேகம் பெற்ற இந்த மனிதன் என்ன செய்ய வேண்டியவனாயிருக்கிறான்? அவன், "பிள்ளை களின் விசுவாசத்தை பிதாக்களின் விசுவாசத்திற்குக் கொண்டு வருகிறான்''. அவன் இவ்விதமாகத்தான் திரும்ப அளிப்பான். தேவனுடைய வார்த்தையை அது இங்கு உள்ளபடி அதன் ஸ்தானத்தில் பொருத்தும்போது, அது முன்பு செய்த கிரியைகளையே இப்பொழுதும் செய்யும்.
189. "என்னை விசுவாசிக்கிறவன் நான் செய்கிற கிரியைகளைத் தானும் செய்வான்'' என்று இயேசு கூறியுள்ளார். சில கிரியைகளை நடப்பிக்க அவர்கள் அவரிடம் கேட்டுக் கொண்டபோது அவர், 'பிதாவானவர் காண்பிக்கிறதை மாத்திரம் நான் செய்கிறேன். அதை நான் முதலில் காணாமல் எதையும் செய்வதில்லை. பிதாவானவர் செய்யக் காண்கிற தெதுவோ அதையேயன்றி வேறொன்றையும் நான் செய்யமாட்டேன். பிதாவானவர் எவைகளைச் செய்கிறாரோ அவைகளை நானும் அந்தப்படி செய்வேன்'' என்று சொல்லியிருக்கிறார். பாருங்கள்? நீங்கள் அதைக் காணவில்லையா? ஒரு பத்திரிகையைப் படிப்பது போன்று அவ்வளவு தெளிவாய் இது காணப்படுகிறதல்லவா? பாருங்கள்? இப்பொழுது, இப்பொழுது அவன் ஆரம்பத்தில் அந்திக் கிறிஸ்துவின் ஆவியாயிருந்தான்.
190. இப்பொழுது, அவன் ஆவியில் மட்டும் அந்திக் கிறிஸ்துவாய் இருக்க முடியாது. அதன்பின் அவன் அந்திக்கிறிஸ்துவாகிறான். அந்திக் கிறிஸ்துவின் ஆவி போதிப்பதையே போதிக்கும் ஒரு மனிதனை அந்த ஆவி ஆட்கொண்டு, அந்த அந்திக்கிறிஸ்துவின் ஆவிக்கு, அவன் ''கள்ளத்தீர்க்கதரிசியாகிறான். அப்படியானால் ஸ்தாபனத்தில் அங்கத்தினனாயிருப்பவனைக் குறித்து நீங்கள் என்ன நினைக்கிறீர்கள்? நீங்களே யோசித்து ஒரு முடிவுக்கு வாருங்கள். அதைக் குறித்து நீங்கள் என்ன சிந்திக்கிறீர்கள் என்பது எனக்குத் தெரியாது. அது சரி.
191. இப்பொழுது முடிவாக அவன் ''மிருகமாக' மாறுகிறான். இப்பொழுது, பொறுத்திருங்கள், நாம் சிறிது நேரத்திற்குப் பிறகு, அதைக் காணப் போகிறோம், பாருங்கள். அது சரி. 
192. இப்பொழுது, சாத்தானின் திருத்துவம் இவ்வாறு உள்ளது; எல்லா நேரத்திலும் அது சாத்தானேதான். சாத்தான், "அந்திக்கிறிஸ்துவின் ஆவி.'' அந்திக்கிறிஸ்துவின் ஆவி ''கள்ளத்தீர்க்கதரிசி”க்குள் குடி கொள்ளுதல். அதன்பின் அவன் 'மிருகமாக' வருகிறான். பாருங்கள்? அந்திக்கிறிஸ்துவுக்குள் ஒரு பிசாசாக அல்ல (demon) சாத்தான் தாழத் தள்ளப்படும்போது, அந்தப் பிசாசு இருந்த இடத்தை அவன் எடுத்துக் கொள்ளுகிறான். அதன்பின் அந்த பிசாசு (devil) மனிதனுக்குள் குடி கொள்கிறான். அது மீண்டும் மீண்டும் தன்னையே காண்பித்துக் கொள் கிறது.
193. யூதாஸ் காரியோத்தும் அப்படிப்பட்டவனாய் இருந்தான். அவன் என்ன செய்தான்? அவன் கிறிஸ்துவுக்கு விரோதமாயிருந்தவர்களில் ஒருவனா? ஏன், அவன் பொக்கிஷதாரியாக இருந்தான். அவருடன் அவன் நடந்து சென்றான். நிச்சயமாக அவர்களுடனேயே அவன் நடந்து சென்றான். அவர்கள் செய்தது போன்று அவனும் பிசாசுகளைத் துரத்தினான்.
194. தேவன் கிறிஸ்துவுக்குள் வாசம் செய்தார். தேவன் மாம்சத்தில் வெளிப்பட்டு இம்மானுவேலானார். இயேசு தேவ குமாரனாயிருந்தது போன்று யூதாஸும் கேட்டின் மகனாயிருந்தான் - ஒன்று தேவன் வாசம் செய்தல்; மற்றொன்று பிசாசு வாசம் செய்தல்.
195. இயேசுவின் காலத்தில் மூன்று சிலுவைகளைத் தான் சிலர் நினைவு கொள்கின்றனர். ஆனால் உண்மையில் அப்பொழுது நான்கு சிலுவைகள் இருந்தன. கொல்கொதாவில் மூன்று சிலுவைகள் இருந்தன என்று காண்கிறோம். மத்தியில் இயேசு தொங்கினார். அவர் வலது பாரிசத்தில் ஒரு கள்ளனும் இடது பாரிசத்தில் வேறொரு கள்ளனும் தொங்கினர். 
196. கவனியுங்கள், ஒரு கள்ளன் இயேசுவிடம் (இயேசு-வார்த்தை யென்பது உங்களுக்குத் தெரியும்) ''நீர் வார்த்தையாயிருந்தால், உம்மை ஏன் நீர் இரட்சித்துக் கொள்ளக்கூடாது? அதைக் குறித்து ஏதாவது ஒன்று நீர் செய்யக்கூடாதா?'' என்று கேட்டான்.
197. இன்றைக்கும் அதுவே சம்பவிக்கிறது. அந்த பழைய பிசாசுகள் வந்து, ''நீர் தெய்வீக சுகமளித்தலில் நம்பிக்கை கொண்டிருந்தால், இங்குள்ள குருடனின் கண்களை ஏன் திறக்கக்கூடாது?'' "கூடுமானால் எங்களை குருடாக்கும், கூடுமானால் எங்களை குருடாக்கும்'' என்று கூறு வதை நீங்கள் கேட்டதில்லையா? அதே பழைய பிசாசுதான் அது. பாருங்கள்? "நீர் சிலுவையிலிருந்து இறங்கி வாரும், அப்பொழுது நாங்கள் விசுவாசிப்போம்” என்றும், ''நீர் தேவனுடைய குமாரனானால், இந்த கல்லுகள் அப்பங்களாகும்படி செய்யும்'' என்றும் சொன்ன அதே பிசாசுதான் இதுவும். 
198. அவர்களைவிட்டு அகன்று செல்லுங்கள். பாருங்கள்? இல்லை. இயேசுவும் அதையே செய்தார். அவர்களுக்காக அவர் கோமாளித்தனம் செய்யவில்லை.
199. அவர் முகத்தை அவர்கள் ஒரு கந்தைத் துணியால் மூடி, விலை மதிக்கமுடியாத அவர் கண்களை இவ்விதமாக மறைத்து, ஒரு கோலினால் அவர் தலையில் அடித்து, ''நீர் தீர்க்கதரிசியானால் உம்மை அடித்தது யாரென்று இப்பொழுது சொல்லும்'' என்றனர். அவர்கள் கோலை ஒருவருக்கொருவர் மாற்றிக் கொண்டனர். ''உம்மை அடித்தது யாரென்று சொன்னால், அப்பொழுது நீர் தீர்க்கதரிசியென்று நாங்கள் விசுவாசிப்போம்'' என்றனர். அவர் வாயைத் திறவாது மௌனமாய் அங்கே அமர்ந்திருந்தார். பாருங்கள்? அவர் அப்பொழுது கோமாளித்தனம் செய்யவில்லை. பிதாவானவர் காண்பிப்பதை மாத்திரமே அவர் செய்கிறார். பாருங்கள்? இக்காலத்தில் அவர்கள் என்ன செய்தாலும் செய்யட்டும். அதற்குரிய பலனை அனுபவிக்கும் சமயம் வரப்போகின்றது. ஆகையால் கவலை கொள்ளவேண்டாம். ஆம், ஐயா. இப்பொழுது, அவர்கள் இயேசுவின் வஸ்திரத்தைத் தொட்டார்கள். ஆனால் வல்லமை அப்பொழுது அவரிடமிருந்து புறப்படவில்லை.
200. ஆனால் ஒரு ஏழை ஸ்திரீ சுகமாக வேண்டுமென்று கருதி அவர் வஸ்திரத்தின் ஓரத்தைத் தொட்டாள். அப்பொழுது அவர் திரும்பிப் பார்த்து, 'என்னைத் தொட்டது யார்?' என்று கேட்டார். ஊம்... என்னே வித்தியாசமான தொடுதல்! நீங்கள் எவ்வாறு அவரைத் தொடுகிறீர்கள்.நீங்கள் பாருங்கள்? பாருங்கள்? நீங்கள் எவ்விதம் தொடுகிறீர்கள், எத்தகைய விசுவாசம் கொண்டிருக்கிறீர்கள் - என்பதை அது சார்ந்தது. இப்பொழுது நீங்கள் காண்கிறீர்களா?
201. இப்பொழுது, சாத்தான்.... அவனே அந்திக்கிறிஸ்துவின் ஆவி யிலிருந்து இப்பொழுது கள்ளத் தீர்க்கதரிசிக்குள் குடிகொள்கிறான். யூதர்களின் காலத்தில், ஆதி சபையின் மத்தியில் அவன் "அந்திக் கிறிஸ்து” வாயிருந்தான். இருண்ட காலங்களில் அவன் உலகத்திற்கு ''கள்ளத் தீர்க்கதரிசியாக'' வருகிறான். ''அவளுடைய அக்கிரமத்தின் கோப்பையுடன்'' அவளை அங்கே காண்கிறீர்களா? இப்பொழுது, அது சபையின் காலத்திற்கு ஆகும்.
202. ஆனால் சபையானது வீட்டிற்குச் சென்றபிறகு, அவன் மிருகமாகிறான். அந்த வலுசர்ப்பமாகிய பிசாசே மிருகமாகிறான். ஓ, என்னே! நான் என்ன கருதுகிறேன் என்று உங்களால் காண முடிகின்றதா? அவன் அப்பொழுது தன் ஜனங்களுக்குள் குடிகொள்கிறான். அவன் தன் வல்லமையினால் கட்டப்பட்ட ஜனங்களைக் கொண்டிருக்கிறான். அந்தக் கள்ளத் தீர்க்கதரிசியின் தீர்க்கதரிசனம் அவர்களைச் சரியாக அதற்குள் கொணர்கிறது. "அவர்கள் பொய்யை விசுவாசித்து ஆக் கினைத் தீர்ப்படையும்படி கொடிய வஞ்சகத்தை தேவன் அவர்களுக்குக் கொடுப்பார்... தேவ பக்தியின் வேஷத்தைத் தரித்து தேவனுடைய வார்த்தையை மறுதலிப்பார்கள்.'' 
203. தேவனும் தம் ஸ்தலத்தில் திரித்துவத்தில் கிரியை செய்கிறார்நீதிமானாக்கப்படுதல், பரிசுத்தமாக்கப்படுதல், பரிசுத்த ஆவியின் ஞானஸ்நானத்தின் மூலம் அவர் ஜனங்களுக்குள் வாசம் செய்தல். 
204. கிறிஸ்துவைப் போலவே, சாத்தானும் தன்னை திருத்துவத்தில் வெளிப்படுத்துகிறான். ஓ... சாத்தான் தானே வாசம் செய்தல். இப் பொழுது கவனியுங்கள், சாத்தான்... 
205. இயேசு மனிதருக்குள் வாசம் செய்யும்போது கிறிஸ்துவுக்குள் ளிருந்த அதே ஜீவன் அப்பொழுது அந்த நபருக்குள் வருகிறது. 
206. ஒரு திராட்சைச் செடியிலுள்ள ஜீவனையெடுத்து அதை பூசணிக் காய்க் கொடியில் புகுத்தினால் என்னவாகும்? அதில் இனி ஒரு போதும் பூசனிக்காய் காய்க்காது. அது திராட்சைப் பழங்களைக் கொடுக்கும். ஒரு பீச் மரத்தின் ஜீவனையெடுத்து அதை பேரிக்காய் மரத்தில் புகுத்தினால் என்னவாகும்? அது பேரிக்காய் அளிக்குமா? இல்லை. அது 'பீச்' பழத்தையே கொடுக்கும். ''உங்களிலுள்ள ஜீவன் நீங்கள் யாரென்பதை வெளிப்படுத்துகிறது,'' பாருங்கள்? 
207. மனிதர் பரிசுத்த ஆவியைப் பெற்றுக் கொண்டதாகக் கூறிக் கொண்டு அதே சமயத்தில் தேவனுடைய வார்த்தையை மறுதலிப் பார்களானால் அவர்களில் ஏதோ தவறுண்டு என்று அர்த்தமாகிறது. பரிசுத்த ஆவியானவர் தாம் அந்த வார்த்தையை எழுதியுள்ளார். 
208. ''என் ஆவி ஒருவனுக்குள் இருந்தால், என் கிரியைகளை அவனும் செய்வான்' என்பதாய் இயேசு சொல்லியிருக்கிறார். நீங்கள் அதை வாசிக்க விரும்புகிறீர்களா? நீங்கள் குறித்துக் கொள்ள விரும்பினால், அது யோவான் 14:12-ல் காணப்படுகின்றது. ஆம். அது சரி. "நான் என் பிதாவினிடத்திற்குப் போகிறபடியினால், என்னை விசுவாசிக்கிறவன் நான் செய்கிற கிரியைகளைத் தானும் செய்வான். இவைகளைப் பார்க் கிலும் அதிகமான கிரியைகளையும் செய்வான்''. பாருங்கள்? அவர் அம் மனிதனைப் பரிசுத்தமாக்கி, சுத்திகரித்து, தேவனுக்கு முன்பாக நிற்கப் பாத்திரவானாகும்படி செய்கிறார். அந்த துளி மை வெண்மையாக்கும் திரவத்தில் விழுந்து, பிளவின் மற்ற எல்லைக்கு அவனைக் கொண்டு செல்கிறது. பாருங்கள்? 
209. இப்பொழுது கவனியுங்கள், சாத்தான் தன் பிரஜைகளுக்குள் குடி கொள்ளும்போது, அவன் செய்த கிரியைகளை அவர்களும் செய்கின்றனர். உங்களுக்குப் புரிகின்றதல்லவா? அவன் என்ன செய்தான்? ஒன்றும் அறியாத பெண்ணிடம் (ஏவாளிடம்) அவன் வந்து அவளை ஏமாற்றினான். அதைத்தான் சில பிசாசுகள் இன்றைக்கும் செய்கின்றன. ஊழியத்தை அப்பொழுதுதான் தொடங்கியிருக்கும் ஒரு போதகனிடம் அவர்கள் சென்று, ''எங்களுடன் சேர்ந்துவிடுங்கள்” என்று அழைப்பு விடுக்கின்றனர். ஊம்! ... ஊம்! ... அதே பிசாசின் கிரியைதான் அது. இப்பொழுது, நான் கூறுவது உண்மையாகும். சாத்தான் தன் சபைக்குள் பிசாசாக குடிகொள்ளும்போது, அவர்கள்தான் கொலைகளைச் செய்ய ஆரம்பிக்கின்றனர். ஏனெனில் சாத்தான் ஆதிமுதல் கொலைகாரனும், பொய்யனும், கள்ளனுமாயிருக்கிறான். பாருங்கள், அது சரி.
210. சாத்தான் அவன் ஜனங்களிடையே வாசம் செய்து, அவர்களுக்கு ஞானத்தையும் சாமார்த்தியத்தையும் அளிக்கிறான். அவன் சாமார்த்தியமாய் புத்தி நுட்பமாய் இருப்பது அவனுடைய கடமை ஆகும். அவன் சாமார்த்தியசாலியாய் இருக்கிறான். கூர்மையான அறிவு படைத்தவர்களுடன் தேவன் எப்போதாவது தொடர்பு கொண்டிருந்தார் என்பதை நீங்கள் வேதத்திலிருந்து எனக்குக் காண்பிக்க விரும்புகிறேன். அறிவு படைத்தவர்கள் தாம் பிசாசினால் பீடிக்கப்படுகின்றனர் என்பதை ஆராய்ந்து கண்டுபிடியுங்கள். இது உத்திரவாதமுள்ள ஒரு வாக்கு மூலம். ஆனால் அது முற்றிலும் உண்மையாகும். ஆபேலின் சந்ததியையும் காயீனின் சந்ததியையும் - நீங்கள் எடுக்கும்படி நான் உங்களுக்கு சவால் விடுகிறேன். அந்த பதினான்கு சந்ததிகளை- நீங்கள் ஆராய்ந்து, எது ஞானம் படைத்த சந்ததியென்றும், எது தாழ்மையுள்ள சந்ததி யென்றும் கண்டுகொள்ளுங்கள். ஊம்...
211. இயேசு ஏன் புத்திமான்களைத் தெரிந்து கொள்ளவில்லை? அவர் மீன் பிடிப்பவர்களையும், கையெழுத்து போடக்கூட அறியாதவர்களையும் தன்னுடைய சபையின் தலைவராகத் தெரிந்துக்கொண்டார். அது சரி. ஞானம் என்பது ஒன்றுமற்றது. அது கிறிஸ்துவுக்கு விரோதமாய் அமைந்துள்ளது. உலக ஞானம் எப்பொழுதும் கிறிஸ்துவுக்குப் பகையாயிருக்கிறது. வேதபள்ளிகளை நிறுவ இயேசு ஒருக்காலும் நம்மிடம் கூறவில்லை. வேதப் பள்ளிகள் வைத்திருக்க வேண்டும் என்று அவர் ஒருபோதும் கூறவில்லை. அவர் “தேவனுடைய வார்த்தையைப் பிரசங்கியுங்கள். சுவிசேஷத்தைப் பிரசங்கியுங்கள்” என்று மாத்திரமே கூறினார். 'விசுவாசிகளை பின் தொடரும் அடையாளங்களாவன'' என்று அவர் கூறி, என்னென்ன அடையாளங்கள் காணப்படுமென்று அவர் குறிப்பிட்டுள்ளார். அதாவது, 'நீங்கள் எல்லா தேசங்களிலும் தேவனுடைய வல்லமையை இவ்வடையாளங்களின் மூலம் நிரூபித்துக் காண்பி யுங்கள்'' என்று அவர் சொன்னார். 
212. இப்பொழுது கவனியுங்கள், தேவனுடைய வார்த்தையைக் குதர்க்கமாக அர்த்தம் செய்து, ஜனங்கள் வார்த்தையை நிராகரிக்கச் செய்து, ஞானத்தை மக்களிடையே புகுத்துவதே சாத்தானின் தொழிலாகும். ஓ... என்னே ! ஓ! அதன் பின்னர் தேவ வசனத்தைப் புறக்கணித்த தன் பிரஜைகளுக்கு அவன் அடையாளம் போடுகிறான். இப்பொழுது அதை ....
213. சற்று நேரம் எனக்காகப் பொறுத்துக் கொள்ளுங்கள். இதை நீங்கள் அறியாமலிருக்க எனக்கு மனதில்லை. பழைய ஏற்பாட்டிலிருந்து இதற்கு ஓர் எடுத்துக்காட்டைக் கூற விரும்புகிறேன். அது வார்த்தையில் உள்ளது. நீங்கள் எக்காரணத்தைக் கொண்டும் குழப்பமுற்றுச் செல்லக் கூடாது.
214. பழைய ஏற்பாட்டின் காலத்தில், அடிமைத்தனத்திற்கு விற்கப் பட்ட ஒருவன்... ஐம்பது வருடங்களில் ஒரு முறை யூபிலி வருகின்றது. நாற்பத்தொன்பதாவது வருஷம், அதன்பின் யூபிலி வருஷம் வருகின்றது. ஒரு அடிமையானவன் இதைக் கேட்டு விடுதலை பெற விருப்பங்கொண்டால் விடுதலையாகலாம். சுதந்தரமாவதற்கு எதுவும் அவனைத் தடைசெய்ய முடியாது. அவன் தான் வேலை செய்யும் கருவியை எறிந்துவிட்டு, "இவ்வளவு நாட்கள் அடிமையாயிருந்தேன், நான் என் வீட்டிற்குப் போகிறேன்'' என்று கூறலாம். அந்த யூபிலி வருடத்தில் எக்காளம் முழங்கும். அது சரி. 
215. ஆனால் அடிமையானவன் விடுதலையாவதற்கு விருப்பங்கொள்ளாமல் தன் எஜமானனுடன் திருப்தி கொண்டிருந்தால், அவனை அவர்கள் ஆலயத்திற்குக் கொண்டு செல்வர். அவன் எஜமானன் ஒரு கம்பியை (Awl) எடுத்து, அது என்னவென்று நீங்கள் அறிவீர்கள், எடுத்து அவன் காதைக் குத்தி ஒரு துவாரத்தைப் போடுவான். அவன் இனி ஒருபோதும் விடுதலையாக முடியாதென்றும், அவன் வாழ்நாள் முழுவதும் தன் எஜமானனைச் சேவிக்க வேண்டுமென்பதற்கும் அதுவே அடையாளம். அது சரியல்லவா? அதன் பிறகு எத்தனை யூபிலி வருடங்கள் தோன்றி, எது நிகழ்ந்த போதிலும் எக்காளம் முழங்கினாலும் அவன் விடுதலையாக முடியாது. ஏனெனில் விடுதலையின் பிறப்புரிமையை அவன் விற்றுப் போட்டு விட்டான்.
216. அவ்வாறே, ஒருவன் சுவிசேஷமாகிய சத்தியத்தைப் புறக் கணிக்கும்போது, சாத்தான் அவனுக்கு அடையாளமிடுகிறான். எங்கே? அவன் காதில் சத்தியத்தைக் கேட்கக் கூடாதவாறு அவனைச் சாத்தான் செவிடாக்குகிறான். அதுதான் அவன் முடிவு; அவன் சத்தியத்தைக் கேட்க மறுத்தால் சாத்தானுடைய குழுவில்தான் அவன் நிலைத்திருக்க வேண்டும். இல்லை. 
217. "சத்தியத்தையும் அறிவீர்கள். சத்தியம் உங்களை விடுதலையாக்கும்'' (யோ. 8:32). ஆம், சத்தியம் விடுதலையாக்குகிறது. 
218. அவர்கள் வரும்போது தேவன் தம்முடையவர்களை அடையாள மிடுகிறார். தேவன் தாம் வாக்குத்தத்தம் செய்த வார்த்தையை அவர்கள் மூலம் நிரூபிப்பதால் அவர் தம்முடையவர்களை அடையாளமிடுகிறார். அது சரியாக யோவான் 14:12 ஆகும். இன்னுமொன்றை நீங்கள் குறித்துக் கொள்ள விரும்பினால் அது மாற்கு 16 ஆகும். ''விசுவாசிக்கிறவர்களைப் பின் தொடரும் அடையாளங்களாவன'' என்று இயேசு சொன்னார்.
219. நாம் ஒரு நிமிடம் அதை எடுப்போம். அவர் அதைக் கேலியாகக் கூறினாரா? (சபையார் 'அல்ல' வென்று பதிலளிக்கின்றனர் - ஆசி). அல்லது சிலர் கூறுவது போன்று அவர் அப்போஸ்தலர்களுக்கு மாத்திரம் அதை அளிக்கிறாரா? (சபையார் 'இல்லை' என்கின்றனர் - ஆசி). 
220. அதன் முன் வசனத்தைச் சற்று கவனியுங்கள். ''நீங்கள் சென்று...'' எங்கே? (சபையார் "உலகெங்கிலும்'' என்று கூறுகின்றனர் -ஆசி) ''உலகெங்கிலும்" " இந்த சுவிசேஷத்தை ...'' என்ன ? (சர்வ சிருஷ்டிக்கும்) "சர்வ சிருஷ்டிக்கும்'' அந்தக் கட்டளையில் மூன்றில் ஒரு பாகத்தைக்கூட நாம் இதுவரை நிறைவேற்றி முடிக்கவில்லை. 'இந்த சுவிசேஷம் உலகின் எல்லா பாகங்களிலும் சர்வ சிருஷ்டிக்கும் எங் கெல்லாம் பிரசங்கிக்கப்படுகிறதோ அங்கெல்லாம் இவ்வடையாளங்கள் பின் தொடரும்'' என்பதாகும். விசுவாசிக்கிறவர் அனைவருமே இவ்வடையாளங்களைச் செய்வார்கள் - ஒரு சிலருக்கு மாத்திரமல்ல. 
221. ஒருமுறை ஒருவர் என்னிடம், "சுகமாக்கும் வரங்களை தேவன் பன்னிரண்டு அப்போஸ்தலர்களுக்கு மாத்திரமே அருளினார்'' என்றார். ஓ, அவர் அதைச் சொல்லக் கேட்டவர்கள் இங்கு அநேகருண்டு. ஆனால் சில நிமிடங்களுக்குள்ளாக போதுமான அளவுக்கு அவருக்குப் பதிலளிக்கப்பட்டது.
222. ஆகவே ''உலகின் எல்லா பாகங்களிலும், சர்வசிருஷ்டிக்கும் இவ்வடையாளங்கள் காணப்படும்'' என்பதைக் கவனியுங்கள்.
223. அவிசுவாசமென்னும் சாத்தானின் அடையாளத்தை நீங்கள் பெற்றுக்கொள்ளாதீர்கள். இப்பொழுது, அவனும் செய்ய முடிந்தால், அவன் அதை இன்றிரவே உங்கள் மேல் போடுவான். அவன் உங்களை சுவற்றிக்கு நேராக நிறுத்தி, உங்கள் காதுகளைக் குத்திப்போடுவான். நீங்களும் கூட்டத்திற்கு வெளியே சென்று, "அதைப் பற்றி எனக்குத் தெரியாது'' என்று சொல்வீர்கள்.
224. வீட்டிற்குச் சென்று படித்துப் பாருங்கள், உத்தம இருதயத் துடன் ஜெபம் செய்யுங்கள். ஏனெனில், இந்த காலத்திலேயே, இந்த புனித நேரத்தில் எல்லாமே வேத பூர்வமாக பரிபூரணமாய் அமைந்துள் ளன. அநேக வருடங்களாக நிகழ்ந்தவை நிரூபிக்கப்பட்டு, சரியாக இங்கு வந்துள்ளது. இதுவே அந்த நேரம். இதுதான் அந்தக் காலம்.
225. ஆகவே இப்பொழுது, அவன் உங்கள் காதுகளைத் துளைத்து அவிசுவாசமென்னும் அடையாளத்தைப் போட அனுமதிக்க வேண்டாம். பாருங்கள்? அவன் ஆரம்ப முதல் அவிசுவாசியாயிருக்கிறான். அவன் ஆதியிலே சந்தேகங்கொண்டான். சரி. ஓ, விட வேண்டாம்.... அவன் வேத வாக்கியங்களை தன்னுடைய அறிவினால் புரட்டவும் குதர்க்கமான அர்த்தம் அளிக்கவும் அனுமதிக்க வேண்டாம். நீங்கள் தாழ்மையுள்ள வர்களாய், தேவன் இவ்விதம் உரைத்துள்ளார். அத்துடன் அது முடிவு பெற்று விட்டது' என்று சொல்லுங்கள். இப்பொழுது, ஓ..... 
226. நமக்கு நேரம் மிகவும் தாமதமாவதால், நாம் இங்கே நிறுத்தி, துவக்குவோம்.
227. இப்பொழுது இரண்டாம் முத்திரையைக் கவனிப்போம். அடிக்கப் பட்டு உயிரோடெழுந்த ஆட்டுக்குட்டியானவர் இரண்டாம் முத் திரையைத் திறந்தபோது, காளைக்கொப்பான இரண்டாம் ஜீவன், முத்திரையினுள் அடங்கிய இரகசியம் என்னவென்று வந்து பார்' என்றது. பாருங்கள்? இப்பொழுது நாம் அதைப் பெறுகிறோம். ஆட்டுக் குட்டியானவர் மாத்திரமே ஒவ்வொரு முத்திரையையும் திறக்க வேண்டும் என்பதை ஞாபகங்கொள்ளுங்கள். இரண்டாம் ஜீவனானது...
228. வரிசைக் கிரமமாக நாம் பார்க்கும்போது, இதை நாம் சபைக் காலங்களில் இதையே கண்டோம். இரண்டாம் ஜீவன் காளைக்கொப்பானது என்று அறியலாம். முதலாம் ஜீவன் சிங்கத்திற்கொப்பாக இருந்தது. 
229. ஆட்டுக்குட்டியானவர் முத்திரையைத் திறந்தவுடனே காளைக் கொப்பான ஜீவன், 'வந்து பார்' என்றது. யோவானும் அதைக் காணச் சென்றான். அவன் சென்றபோது என்ன சம்பவித்தது? அவன் இப்பொழுது என்ன கண்டான் என்று காண்போம். அது வந்து பார்” என்றது. அங்கு ஒரு இரகசியமானது ஏறக்குறைய இரண்டாயிரம் வருடங்களாக முத்திரிக்கப்பட்டதாய் இருக்கின்றது. அது என்ன என்று நாம் காண்போம்.
230. அவன் சென்றபோது ஒரு சிகப்பான குதிரை புறப்பட்டதைக் கண்டான். என்ன? எனக்குத் தெரிந்தவரை அவன் கையிலிருந்த பெரிய பட்டயம்...... இன்னும் அடுத்த பதினைந்து, இருபது நிமிடங்களில் நாம் மூன்று காரியங்களைப் பார்க்க வேண்டும். நாம் இங்கு படித்து, அவர் இங்கே என்ன கூறுகிறார், வேதத்தில் என்ன எழுதியிருக்கிறது என்று பார்க்க லாம். 4-ம் வசனம்.

"அப்பொழுது சிவப்பான வேறொரு குதிரை புறப்பட்டது (முதலாம் குதிரை வெள்ளை நிறமுடையதாயிருந்தது); அதின் மேல் ஏறியிருந்தவனுக்கு பூமியிலுள்ளவர்கள் ஒருவரை யொருவர் கொலைசெய்யத்தக்கதாகச் சமாதானத்தைப் பூமியிலிருந்தெடுத்துப் போடும்படியான அதிகாரம் கொடுக்கப்பட்டது; ஒரு பெரிய பட்டயம் அவனுக்குக் கொடுக்கப்பட்டது”
(வெளி. 6:4)
231. இது அடையாளச் சின்னமாயுள்ளது. அதை நாம் உற்று நோக்க வேண்டும். ஆனால், எனக்குத் தெரிந்தவரை, நான் இப்பொழுது அறிந்துள்ள மட்டும், நீங்கள் பாருங்கள்? இயேசுவும் மத்தேயு 24-ல் இதையே தீர்க்கதரிசனமாக உரைத்தார். பாருங்கள்? 'யுத்தங்களையும் யுத்தங்களின் செய்திகளையும் நீங்கள் கேள்விப்படுவீர்கள். ஆனாலும் முடிவு உடனே வராது பாருங்கள். முடிவு உடனே வராது'' என்றார் பாருங்கள் அவர்கள் இயேசுவை மூன்று கேள்விகள் கேட்டனர். பாருங்கள்? அவரும் அந்த மூன்று கேள்விகளுக்கும் பதிலுரைத்தார்.
232. இங்குதான் ஏழாம் நாளை ஓய்வுநாளாக ஆசரிப்பவர்கள், "அந் நாட்களிலே கர்ப்பவதிகளுக்கும் பால் கொடுக்கிறவர்களுக்கும் ஐயோ! நீங்கள் ஓடிப்போவது ஓய்வு நாளில் சம்பவியாதபடிக்கு வேண்டிக் கொள்ளுங்கள் (ஏனெனில் பட்டிணத்தின் வாசல்கள் ஓய்வு நாளில் மூடப்பட்டிருக்கும்)” போன்ற இயேசுவின் சொற்களைப் படித்து குழப்ப முறுகின்றனர். என்னே, அதற்கும் (ஏழாம் நாள் ஆசரிப்பவர்களின் கூற்றுக்கும் - தமிழாக்கியோன்) அவர்கள் (சீஷர்கள் - தமிழாக்கியோன்) கேட்ட கேள்விகளுக்கு இயேசு உரைத்த இப்பதிலுக்கும் யாதொரு தொடர்புமில்லை. பாருங்கள்?
233. அவர்கள் கேட்ட கேள்விகளுக்கு அவர் பதிலளித்தார். ஆனால் அவர் கூறின பதில் யாவும் கடைசி காலத்திற்குரியவையல்ல. 'நீங்கள் யுத்தங்களையும், யுத்தங்களின் செய்திகளையும் கேள்விப்படுவீர்கள்' என்றார். நாம் இங்கு இந்த ஒன்றின்மேல் ஆராய்ந்து கொண்டிருக் கிறோம். இன்னும் சில இரவுகளில், நாம் மற்றவற்றிற்கு வருவோம். கவனியுங்கள், "நீங்கள் யுத்தங்களையும், யுத்தங்களின் செய்திகளையும் கேள்விப்படுவீர்கள். இது யாவும் முடிவல்ல... பாருங்கள் அதன்பின் அவர்கள் மறுபடியுமாக திரும்பி... "உங்களை உபத்திரவங்களுக்கு ஒப்புக்கொடுத்து உங்களைக் கொலை செய்வார்கள்'' என்றும் அவர் கூறினவை கடைசி காலத்தைப் பற்றியவையல்ல.
234. அவர்கள் இந்த உலகத்தின் முடிவைக் குறித்து அவரிடம் கேட்டனர். அவர் அவர்களிடம் அந்த நேரத்தைக் குறித்து பேச விருந்தபோது.... 
235. பாருங்கள் அவர்கள் மூன்று கேள்விகள் கேட்டனர்- "இவை எப்பொழுது சம்பவிக்கும்'' ''ஒரு கல்லின்மேல் ஒரு கல்லிராதபடி அழிக்கப்படும் நாள் எப்பொழுது வரும்?” அதற்கு அடையாளம் என்ன? உம்முடைய வருகை எப்பொழுது இருக்கும்! 'உலகத்தின் முடிவு எப்பொழுது வரும்?''."உலகத்தின் முடிவைக்' குறித்த கேள்விக்கு அவர் பதிலுரைக்கும் போது... 
236. ''அத்திமரம் துளிர்விடும்போது... நேரமானது சமீபமாய் வாசலருகே வந்திருக்கிறது என்று அறியுங்கள். இவைகளெல்லாம் சம்பவிக்கு முன்னே இந்த சந்ததி ஒழிந்து போகாதென்று மெய்யாகவே உங்களுக்குச் சொல்லுகிறேன்'' என்றார். இதைக் குறித்த வெளிப் பாடில்லாத ஒரு அவிசுவாசி இதை வித்தியாசமாக அர்த்தங்கொள்கிறான். பாருங்கள்? 'இந்தச் சந்ததி'' என்ற அவர் சொற்கள் அவர் காலத்திலிருந்த அந்தச் சந்ததியல்ல; அத்திமரம் துளிர்விடுவதைக் காணும் சந்ததி என்று பொருள்படும். 
237. இப்பொழுது நான் உங்களிடம் ஒன்றைக் கேட்க விரும்புகிறேன். உங்கள் முன் சரியாக உள்ள இதைச் சற்று பாருங்கள். கடந்த 2500 வருட காலத்தில் முதன்முறையாக இஸ்ரவேல் இப்பொழுது ஒரு நாடாக ஆனது. உலகத்திலேயே மிகவும் பழமையான கொடி தற்பொழுது எருசலேமில் பறந்து கொண்டிருக்கிறது. இஸ்ரவேல் தாய் நாட்டிற்குத் திரும்பி விட்டாள்.
238. இங்குள்ள ஒரு சகோதரன் ஒரு சமயம் யூதர்களிடையே சென்று சுவிசேஷ ஊழியும் செய்ய விருப்பங்கொண்டார். அப்பொழுது நான் அவரிடம், ''ஒரு வேளை இங்கொன்றும் அங்கொன்றுமாக யாராவது இரட்சிக்கப்படலாம்'' என்றேன். ஓ! முழுதேசமே இரட்சிக்கப்படும் என்று ஜனங்கள் நினைக்கின்றனர். இல்லை ஐயா. 
239. இஸ்ரவேல் ஒரு தேசமாக மனந்திரும்புகிறது - தனிப்பட்ட நபராக அல்ல. ''ஒரே தேசம் ஒரு நாளில் பிறக்கும்''. அதுதான் இஸ்ரவேல் தேசம். ''இஸ்ரவேலரெல்லாரும் இரட்சிக்கப்படுவார்கள்'' என்று பவுல் கூறினது நினைவிருக்கட்டும். ''இஸ்ரவேலரெல்லோரும் இரட்சிக்கப்படுவார்கள்''. இப்பொழுது கவனியுங்கள், "இஸ்ரவேலரெல்லோரும்.'' அது முற்றிலும் உண்மை .
240. இப்பொழுது இதைக் கவனியுங்கள். அவர், ''அத்திமரங்களையும் மற்றெல்லா மரங்களையும் பாருங்கள், அவைகள் துளிர்க்கிறதை நீங்கள் காணும்போது'' என்று சொன்னார். இப்பொழுது கவனியுங்கள். நாம் நமது 2500 வருட காலத்தில் முதன் முறையாக இஸ்ரவேல் தாய் நாட்டிற்குத் திரும்பியுள்ளது. 'நள்ளிரவுக்கு மூன்று நிமிடங்கள்' என்னும் யூதரைக் குறித்த படக்காட்சி நம்மிடமுண்டு. அவள் ஒரு நாடாக ஆகி, ஆறு முனை நட்சத்திரம் கொண்ட தாவீதின் கொடி இப்பொழுது அங்கு பறந்து கொண்டிருக்கிறது.
241. கடந்த சில வருடங்களாக ஸ்தாபனங்களில் எழுந்துள்ள எழுப்பு தல் போன்று முன்பு எப்பொழுதாவது நிகழ்ந்துள்ளதா? இப்பொழுது அதை வாசித்துப் பாருங்கள். நாம் நமது ஸ்தானத்தில் உள்ளோம்.
242. நாம் நமது மெத்தோடிஸ்ட், பாப்டிஸ்ட் போன்ற ஸ்தாபனங்கள் பில்லி கிரகாமின் ஊழியத்தில் இப்பொழுது எழுப்புதலடைந்துள்ளது போன்று, எப்பொழுதாவது ஒரு மனிதனுடைய ஊழியத்தில் மலர்ச்சி பெற்றதா? முன்பு எப்பொழுதாவது ஒரு மனிதன் H-A-M என்ற எழுத்துக்களுடன் முடிவடையும் ஒரு பெயரைக் கொண்டு மாம்சப் பிரகாரமான சபைக்கு ஊழியம் செய்துள்ளானா என்று உங்கள் சரித் திரத்தை ஆராய்ச்சி செய்யுங்கள். 
243. A-b-r-a-h-a-m இப்பொழுது பாருங்கள், ஆபிரகாம் (ABRAHAM) என்னும் பெயர் ஆங்கிலத்தில் ஏழு எழுத்துக்களைக் கொண்டதாயுள்ளது.
244. ஆனால் நம்முடைய சகோதரன் பில்லி கிரகாம் ஆறு எழுத்துக்களைக் கொண்டவராயிருக்கிறார் (GRAHAM). ஏழல்ல ஆறு என்பது உலகப் பிரகாரமான ஓர் எண்ணாகும். ஆகையால்தான் அவர் மாம்சப் பிரகாரமான சபையில் ஊழியஞ் செய்துக் கொண்டு வருகிறார்.
245. சோதோமிலிருந்து லோத்து மாம்சப் பிரகாரமான சபைக்கு எடுத் துக்காட்டாயிருக்கிறான். இரு தூதர்கள் அங்கு சென்று பிரசங்கித்து, சுவி சேஷத்தின் மூலமே அவர்களைக் குருடராக்குகின்றனர். 
246. ஆனால், ஒருவர் ஆபிரகாமுடன் தங்கிவிட்டார். அவரை ஆபிரகாம், 'ஏலோஹீம்' அல்லது 'ஆண்டவர்' என்றழைத்தான். மூன்று பேர் வருவதைக் கண்டபோது ஆபிரகாம், 'என் ஆண்டவரே என்கிறான்.
247. இதற்கு மாறாக லோத்து இருவர் வருவதைக் கண்டு, 'என் ஆண்ட வன்மாரே' என்று பன்மையில் அழைக்கிறான். அதுதான் வித்தியாசம். உங்களுடைய திருத்துவ கிரியைப் பாருங்கள். பாருங்கள்?
248. "லோத்தின் நாட்களில் நடந்தது போல...'' என்று இயேசு கூறியுள்ளார். இப்பொழுது புரிகின்றதா? கவனியுங்கள். அதை எண்ணுங்கள்.
249. கவனியுங்கள், ஒரு நபர் ஆபிரகாமிடம் - ஆவிக்குரிய சபையாகிய மணவாட்டியிடம்-வருகிறார். அவன் ஆரம்பமுதல் சோதோமில் இருக்கவேயில்லை. அவர் என்ன செய்தார் என்பதைக் கவனியுங்கள். அவனிடம் வந்தவர் சோதோமுக்குச் சென்ற மற்றிருவர்போன்று பிரசங் கம் செய்யவில்லை. ஆனால் ஒரு அடையாளத்தை அங்கு காண்பிக்கிறார். அதுதான் மேசியாவின் அடையாளம். அவர் பின்புறம் கூடாரத்தை நோக்கியவாறு இருந்தது. அவர் 'ஆபிரகாமே' என்று சொன்னார். இப்பொழுது ஞாபங்கொள்ளுங்கள். சில நாட்களுக்கு முன்பாக அவனு டைய உண்மையான பெயர் ஆபிராம் என்பதாகும். ஆனால் அவரோ, ''ஆபிரகாமே, உன் மனைவியாகிய சா-ரா-ள் எங்கே? என்று கேட்டார். சில நாட்களுக்கு முன்பாக அவள் சா-ரா-ய் என்று அழைக்கப்பட்டாள். ஆபிரகாம் மாறுத்தரமாக, 'அவள் உமக்குப் பின்புறத்தில் கூடாரத்தில் இருக்கிறாள்' என்றான். 
250. "ஆபிரகாமே, அவர், 'நான்' ('நான்' என்று ஒருமையில் கூறுவதைக் கவனியுங்கள்) என் வாக்கின்படி உன்னிடத்தில் திரும்ப வருவேன்'' என்றார். அது என்னவென்று உங்களால் காண முடிகின்றதா? பாருங்கள்? ஒரு மனிதன். அவருடைய ஆடைகள் தூசியுடன் இருந்தன. இளங்கன்றை புசித்தார். பசுவின் பாலைக் குடித்தார், அப்பத்தைப் புசித்தார். ஆம் ஐயா. தேவன், ஏலோஹீம் மாம்சத்தில் வெளிப்பட்டார். 
251. கடைசி நாட்களிலும் அவர் தம்மை மாமிசத்தில் மறுபடியும் வெளிப்படுத்தப் போவதாக வாக்களித்துள்ளார். கவனியுங்கள்.
"ஆபிரகாம், உன் மனைவி, சாராள் எங்கே?
“அவள் உமக்குப் பின்புறத்தில் கூடாரத்தில் இருக்கிறாள்.''
''நான் உன்னிடத்தில் திரும்ப வருவேன்.'' 
252. சாராள் ஏறக்குறைய நூறு வயது சென்றவளாயிருந்தாள். அவள் இதைக் கேட்டபோது, "கிழவியாகிய எனக்கா?'' என்று சொல்லி, கூடாரத்தின் திரைக்குப் பின்னாலிருந்து நகைத்தாள். அவர்களிருவரும் முதிர்வயதானபடியால் கணவனும் மனைவியுமாக அவர்கள் தொடர்பு கொள்வது எற்கனவே நின்று போயிருந்தது. ஆபிரகாம் அப்பொழுது நூறு வயது சென்றவனாயிருந்தான்; சாராளுக்கு அப்பொழுது தொண் ணூறு வயதாயிருந்தது. ''அது ஒருபோதும் நடைபெறாது" என்றாள்.
253. அவர் உடனே, “சாராள் ஏன் நகைத்தாள்?'' என்று கேட்டார். வ்யூ! அவர் முதுகுப்புறம் அச்சமயம் கூடாரத்தை நோக்கியிருந்தது. ''இவைகள் எப்படியாகும் என்று ஏன் சாராள் நகைத்தாள்?'' என்றார். பாருங்கள். அவர் ஒரு அடையாளத்தை அவனுக்குக் காண்பித்தார்.
254. இப்பொழுது கடைசி காலத்தில் இது மறுபடியும் சம்பவிக்கு மென்று அவர் வாக்களித்துள்ளார்.
255. இரண்டு பேர் சோதோமுக்குச் சென்று லோத்துக்கு வார்த்தையை பிரசங்கித்தனர். அந்த ஸ்தலம் தீக்கிரையாக்கப்படுமென்றும், அவர்கள் அவ்விடமிருந்து வெளியேற வேண்டுமென்றும் கூறினர். அது அவ் விதமே சம்பவித்தது. லோத்தும் தடுமாறிக் கொண்டே வெளியேறினான். மாம்சப்பிரகாரமான சபை பாவச்சேற்றில் உழன்று கொண்டு, அதே சமயத்தில் ஸ்தாபனங்களின் திட்டங்களை அனுசரித்துத் தடுமாறிக் கொண்டிருக்கும் ஓர் நிலைமைக்கு இது எடுத்துக்காட்டு. ஆனால் மணவாட்டியோ... 
256. அந்த மனிதன் சோதோமுக்குச் செல்லவில்லை. அவர் சென்று, மணவாட்டியை மாத்திரமே அழைக்கிறார். இப்பொழுது நாம் கடைசி நாட்களில் இருக்கிறோம். பாருங்கள்? இப்பொழுது கவனியுங்கள். ''தேவன் அங்கு (ஆபிரகாமிடம்) மாம்சத்தில் வெளிப்பட்டார் என்றா கூறினீர்கள்?” 
257. இயேசுவும் தம்மைப்பற்றி, ''நீங்கள் எவ்விதம் என்னைக் குற்றம் சாட்டலாம்?... அவர் சொன்னார், ''தேவனுடைய வார்த்தை தீர்க்கதரிசிகளிடம் வருகிறதென்று உங்கள் வேதாகமத்திலே, நியாயப்பிரமா ணத்திலே எழுதப்பட்டுள்ளதல்லவா?...'' அவர் எல்லாவற்றிலேயும், வசனத்தின்படியே இருந்ததால், "தேவனுடைய வார்த்தை தீர்க்கதரி சிகளிடம் வருகிறது'' என்றார். இப்பொழுது வார்த்தை கூறுவதென்ன வென்றால் "தேவனுடைய வார்த்தை தீர்க்கதரிசிகளிடம் வருகிறது. அவ்வாறு தேவ வசனத்தைப் பெற்றுக் கொண்டவர்களை நீங்கள் தேவர்களென்று அழைத்திருக்க, நான் என்னைத் தேவகுமாரன் என்று சொன்னபடியால் என்மேல் ஏன் நீங்கள் குற்றஞ் சாட்டவேண்டும்?'' என்று கேட்டார். அவர்கள் நியாயப்பிரமாணத்தினாலேயே, அவர்கள் வாயைத் தைத்தார் (sewed) அதுவேதான். பாருங்கள்? 
258. நாம் இப்பொழுது எங்கிருக்கிறோம்? நாம் கடைசி காலத்தில் இருக்கிறோம். இப்பொழுது கூர்ந்து கவனியுங்கள். 
259. யுத்தங்களும் யுத்தங்களின் செய்திகளும் உண்டாகுமென்று நாம் பார்த்தோம். அல்லாமல், அத்திமரமும் துளிர் விட்டாயிற்று. அதனுடன் மற்ற மரங்களும் மெதோடிஸ்டுகள், பாப்டிஸ்டுகள் போன்றவர்பிரிஸ்பிடேரியன் துளிர்விடத் தொடங்கிவிட்டன. அவர்கள் மத்தியில் ஒரு பெரிய எழுப்புதல் உண்டாகியிருக்கிறது. 
260. இச்சமயத்தில் தேவன், தாம் தெரிந்து கொண்ட மணவாட்டியை அந்த மகத்தான சம்பவத்திற்காக ஒன்று சேர்க்கிறாரென்று நான் நம்புகிறேன். ஓ, என்னே! இப்பொழுது கவனியுங்கள்.
261. யோவான் கண்டது என்னவென்பதைப் பார்ப்போம். ''சிவப்பான குதிரையின் மேலேறி ஒருவன் புறப்பட்டுச் செல்கிறான். ஒரு பெரிய பட்டயத்தினால் ஜனங்களைக் கொன்று போடும்படி அவனுக்கு அதி காரம் அளிக்கப்படுகிறது. அதைக்குறித்து என்னுடைய வெளிப்பாடு இதுவே. அது மறுபடியும் சாத்தான் ஆகும். பிசாசு மறுபடியும் வேறொரு ரூபத்தில் காணப்படுகின்றான். இப்பொழுது நான் அன்றிரவு உங்களிடம் கூறினவாறு, முத்திரைகள்... குறிக்கின்றன. எக்காளத் தொனி ஜனங்களிடையே அல்லது தேசங்களிடையே நேரிடும் உள்நாட்டுப் போர்களைக் குறிக்கிறது. நீங்கள் பாருங்கள், இவன் கையில் பட்டயம் ஒன்றை ஏந்தியிருப்பதால், அது சபை அரசியலில் நேரிடும் யுத்தத்தைக் குறிக்கிறது என்பதை நாம் இங்கே காண்கிறோம். இப்பொழுது நீங்கள் அதை நினைக்கக்கூடாது. ஆனால் ஒரு நிமிடம் மாத்திரம், சில நிமிடங்கள் மாத்திரம் அதைக் கவனியுங்கள்.
262. குதிரைகளின் நிறங்கள் மாறிக்கொண்டே வருவதைக் கவனி யுங்கள். ஆனால் அவைகளின் மேல் சவாரி செய்பவன் அதே ஆள் தான். குதிரை என்பது ஒரு மிருகம். வேதத்தில் மிருகம் வல்லமைக்கு அறி குறியாக இருக்கிறது. அதே முறைமை வேறொரு நிறமுள்ள அதிகாரத்தின் மீது சவாரி செய்கிறது - களங்கமற்ற வெள்ளை நிறத்திலிருந்து இரத்த சிவப்பு நிறத்திற்கு மாறுதல். பாருங்கள்? அவன் எவ்வாறு வருகிறான் என்பதை இப்பொழுது கவனியுங்கள். 
263. அவன் தொடக்கத்தில் நிக்கொலாய் மதஸ்தரின் ஒரு சிறு கொள்கையாக விளங்கினான். அப்பொழுது அவன் யாரையும் கொன்று போடவில்லை. நீங்கள் குறித்துக்கொள்ள விரும்பினால், அது வெளி. 2:6-ல் உள்ளது. அவன் ஒன்றையும் கொன்று போடவில்லை. அது ஒரு போதகம் மட்டும். அவன் மக்களிடையே ஒரு ஆவியாக மாத்திரம் திகழ்ந்தான். அந்த ஆவி யாரையும் கொன்றுபோடவில்லை. ஓ, அவன் களங்கமற்றவனைப் போல் வெள்ளைக்குதிரையின் மேல் சவாரி செய்தான். இன்றைக்கு ஜனங்கள் "நல்லது, நாம் உலகமெங்கும் வியாபிக்கும் ஒரு சபையை நிறுவி, அதை உலகமெங்கும் பரவியுள்ள சபை என்று அழைக்கலாமே'' (Universal Church) என்கின்றனர். அவர்கள் அதை இன்னும் செய்கின்றனர். சரி பாருங்கள்? இப்பொழுது, ''நாம் பெற்றுக் கொள்ளக்கூடும்...'' என்று சொல்கின்றனர். அது மிகவும் களங்கமில்லாதது போல் காணப்படுகின்றது. ஓ, அது களங்கமற்றது போல் காணப்பட்டு, 'நாமெல்லாரும் ஒன்றுகூடி ஐக்கியங் கொள்ளலாமே!' என்றெல்லாம் அவர்கள் கூறுகின்றனர். பாருங்கள்? அது களங்கமற்றதுபோல் தென்படுகிறது - வெள்ளைக்குதிரை. பாருங்கள்?
264. ஆகையால் கெளரவம் வாய்ந்தவர்களும் கல்விமான்களும் ஒரே கூட்டப் பறவைகள் போல், 'நல்லது, நாம் எல்லோரும் ஒன்று சேருவோம்! ஏன் அந்த ஏழைக் கூட்டம் இடறவிரும்பினால் இடறலடையட்டும். நல்லது, அது சரி, நாமோ, நற்குடிமக்கள் வருகை புரியும் சபையை பெற்றுக் கொள்வோம். நாம் இங்கிருந்து வெளியேறினால்,'' அவர்கள் உள்ளது போல, ஒன்று சேர்ந்து 'மேசன்ஸ்' (Masons) என்றும், ஆட் பெல்லோஸ் லாட்ஜ்' (Odd Fellows Lodge) என்றும் நம்மை அழைத்துக்கொள்ளலாம். ஆகவே அதன்பின்... இப்பொழுதுள்ள ஆட் பெல்லோஸ் லாட்ஜ் அல்ல, நான் என்ன கருதுகிறேன் என்று நீங்கள் அறிவீர்கள். ஆம், விசுவாசிகளுக்கு இது விந்தையாகவேதான் இருக்கிறது. ('Odd' என்னும் பதம் விந்தையென்று பொருள்படும்தமிழாக்கியோன்). இப்பொழுது, நாம் அதை வேறு வகையில் கூறுவோமானால், ''எங்களுக்குச் சொந்தமானது என்று அழைத்துக் கொள் கின்ற ஒரு கூட்டம் எங்களுக்கு வேண்டும்'' என்றனர். அது ஒரு உபதேசம், மிகவும் களங்கமற்றது போல இருந்தது. வேறு சிலர் ஒன்றுகூடி, சகோதரரே, ''எங்களுக்கு உங்கள் பேரில் எவ்வித விரோதமுல்லை. நிச்சயம் அவ்விதம் இல்லை. நீங்கள் செய்வதெல்லாம் சரிதான். ஆனால் எங்களுக்கு வியாபாரத் தொடர்பு இருப்பதனால், ஒரு குழுவை நாங்கள் அமைத்துக் கொண்டால் நல்லது என்று எங்களுக்குத் தோன்றுகிறது'' என்கின்றனர். பாருங்கள்? அது முடிவாக ஒன்று சேரும் வரையில் தொடர்ந்து சென்றது. ஆம், ஐயா. 
265. ஆனால் இத்தகைய கொள்கைகளை உண்டாக்கின அந்த ஏமாற்றும் ஆவி (ஓ, மனிதன்!) ஒரு மனிதனுக்குள் வாசம் செய்தது. இந்த உபதேச ஆவி, ஒரு மனிதனுக்குள் வாசம் செய்து, அந்த மனிதன் கிறிஸ்துவின் ஸ்தானத்தைப் பறித்துக் கொண்டு, இப்பொழுது கிறிஸ்துவைப் போல் ஆராதிக்கப்படுகிறான். வேறுவகையில் கூறினால், வாடிகனில்... நான் அங்கு சென்றுள்ளேன். ''தேவனுடைய குமாரனுக்கு பதிலாக'' என்று அர்த்தம் கொள்ளும் சொற்கள் லத்தீனில் எழுதப்பட்டுள்ளது. (VICARIVS FILI DEI). இந்த லத்தீன் எழுத்துக்களின்கீழ் கோடிட்டால், ''தேவனுடைய குமாரனுக்குப் பதிலாக'' என்று அர்த்தமாகிறது. அப்படி யானால் அவன் பிரதிகுரு' (Vicar) என்று அர்த்த ம். 'பிரதிகுரு' (Vicar) என்பவன் யார் என்று நீங்கள் அறிவீர்கள். அதாவது அவன் வேறொரு வருடைய ஸ்தானத்தை வகிக்கிறான். தேவ குமாரனின் ஸ்தானத்தை அவன் பறித்துக் கொண்டான். "தேவனுடைய குமாரனுக்கு பதிலாக"
266. "அந்த மிருகத்தின் இலக்கத்தைப் புத்தியுள்ளவன் கணக்குப் பார்க்கக்கடவன். அது மனுஷனுடைய இலக்கமாயிருக்கிறது; அதினு டைய இலக்கம் 'அறுநூற்றறுபத்தாறு'' என்று வேதம் கூறியுள்ளது. வாடிகனின் எழுதப்பட்ட VICARIVS FILII DEI என்ற லத்தீன் சொற்களில் காணப்படும் ரோம எழுத்துக்களின் எண்ணிக்கையை (உதாரணமாக 'V' க்கு 5, 'T'க்கு 1) கூட்டினால் 666 என்ற எண் கிடைக்கின்றது.
267. ''அவன் தேவனுடைய ஆலயத்தில் தேவன்போல் உட்காருவான்'' என்று வேதம் கூறுகின்றது. அவன் தேவனைப்போன்று ஆராதிக் கப்படுகின்றான். சிறு கொள்கையையளித்த அந்த ஆவி ஒரு மனிதனுக்குள் வாசம் செய்தபோது அவன் தேவகுமாரனுக்குப் பதிலாக 'பிரதி குருவாக' (Vicar) ஆகிறான். பாருங்கள்? ஓ! பயங்கரமான அந்த ஏமாற் றும் ஆவி!' நீங்கள் வேண்டுமானால் 2 தெசலோனிக்கேயர் 2:3 படியுங்கள். அது எங்கேயுள்ளது என்பதை நீங்கள் காணலாம்.
268. சாத்தான் எல்லா தேசங்களிலும் காணப்படும் அரசியல் வல்ல மைக்குத் தலைவனாக விளங்குகிறான் என்பது எத்தனை பேருக்குத் தெரியும்? (சபையார் "ஆமென்'' என்கின்றனர்-ஆசி) விரும்பினால் மத்.4:8ஐக் குறித்து வைத்துக்கொள்ளுங்கள். இயேசுவை சாத்தான் ஒரு உயர்ந்த மலையின்மேல் கொண்டு சென்று, முன்பிருந்ததும் இனி வரப் போவதுமான உலகத்தின் இராஜ்யங்கள் அனைத்தையும் ஒரு நொடிப் பொழுதில் காண்பித்து, ''நீர் சாஷ்டாங்கமாய் விழுந்து என்னைப் பணிந்துகொண்டால், இவைகளையெல்லாம் உமக்குத் தருவேன்'' என்று சொன்னான். அவனைக் குறித்துப்பேசுவோமானால்! இந்த இராஜ்யங்கள் அனைத்தும் ஒருநாள் அவர் ஆதிக்கத்தின் கீழ்வரும் என்பதை இயேசு அறிந்திருந்தார்.
269. அவ்வாறே இன்றைக்கும் ''என்ன பரிதாபமுள்ள பரிசுத்த உருளைகளே'' (holy rollers) என்கின்றனர்.
270. ''உலகமே நம்முடைய கரங்களிலுள்ளது.'' சாந்தகுணமுள்ளவர் கள் பூமியைச் சுதந்தரித்துக் கொள்வார்கள் என்று இயேசு கூறியுள்ளார். பாருங்கள்? பாருங்கள்?
271. கவனியுங்கள், இந்த இராஜ்யங்கள் அனைத்தும் அவர் ஆதிக்கத் தின் கீழ்வரும் என்று இயேசு அறிந்து, "அப்பாலே போ சாத்தானே! உன் தேவனாகிய கர்த்தரைப் பணிந்துகொண்டு, அவர் ஒருவருக்கே ஆராதனை செய்வாயாக என்று எழுதியிருக்கிறதே'' என்று கடிந்து கொண்டார். மறுபடியும் வார்த்தையுடன் சரியாக நின்றார். பாருங்கள்?
272. இப்பொழுது, வேதம் உரைத்தவாறு தலைமைப் பிசாசாகிய அவன் மதசம்பந்தமான இந்த பராக்கிரமசாலியினுள் குடிகொள்ளும்போது, அவன் சபையையும் அரசாங்கத்தையும் ஒன்றாக இணைக்கிறான். அவன் ஆதிக்கம் கொண்டிருந்த இவ்விரண்டும் ஒன்றாகின்றன. பாருங்கள்?
273. அந்திக்கிறிஸ்துவின் ஆவி புறப்பட்டுச் சென்றபோது, அது ஆவியாக இருந்தது. அதன்பின் அது என்னவாயிற்று? அதன்பின்பு அது .... இப்பொழுது இந்த முத்திரையை கவனியுங்கள். அந்திக்கிறிஸ்துவின் ஆவி புறப்பட்டுச் சென்று கிறிஸ்துவின் போதனைக்கு விரோதமாய் செயல் புரிந்தது. அது சரி. அது செய்த அடுத்த காரியம்... கிறிஸ்து தமது சபை என்ன செய்வதற்காக துவக்கினார். அது பாவத்திற்கு விரோத மாக இருக்கும்படியாக. ''ஓ, கிறிஸ்து சொன்னதற்கு இதுவல்ல அர்த்தம். அதுவல்ல அர்த்தம். அவர் கூறியுள்ளது நமக்காக அல்ல. ஆதி காலத்தவருக்கு'' என்றெல்லாம் விரோதமாக அது போதிக்கிறது. பாருங்கள்? பாருங்கள், விரோதமான ...... (anti).
274. வெள்ளைக் குதிரையின் மேலிருந்தவனுக்கு கிரீடம் இல்லாமல் இருந்தது. பின்னர் அவனுக்குக் கிரீடம் அளிக்கப்படுகிறது. அவனிடம் வில்லிருந்தது. ஆனால் அம்புகள் இல்லை. பாருங்கள்? ஆகவே அவன் புறப்பட்டுச் சென்றபோது...
275. சில காலங்களுக்குப் பின், அவனுக்கு ஒரு கிரீடம் கொடுக்கப் பட்டது. ஏனெனில் ஒரு ஆவிக்கு கிரீடம் சூட்ட முடியாது. ஆனால் இந்த ஆவி ஒரு மனிதனுக்குள் வாசம் செய்து, அந்திக்கிறிஸ்து ஆவியின் கிரியைக்கு கள்ளத்தீர்க்கதரிசி என்னும் தன்னுடைய இரண்டாவது இரகசியமான உத்தியோகத்தை அவன் மேற்கொள்ளும்போது அவன் முடிசூட்டப்படுகிறான். இப்பொழுது, நாம் இப்பொழுது காண்கிறோம். இப்பொழுது. அவன் அதைப் பெற்றுக்கொள்ளும்போது அவன் அவ்விதமாகிறான். அவன் ஏற்கனவே உலக அரசியலை தன் ஆதிக்கத் திற்குள் வைத்திருக்கிறான்.
276. இப்பொழுது அவன் மதசம்பந்தமான ஆதிக்கம் கொண்டவனாய் உலக சபை ஒன்றை நிறுவத் தலைப்படுகிறான். அமெரிக்காவைக் குறித்து சொல்லப்பட்டிருக்கும் வெளிப்படுத்தல் 13-ம் அதிகாரத்தில் ஒரு சிறு மிருகம் ஆட்டுக்குட்டிக்கொப்பாக இரண்டு கொம்புகளை உடையதாயிருந்தது என்று எழுதப்பட்டிருப்பதை என் சகோதரரே, நீங்கள் புரிந்து கொள்கிறீர்களா? ஒரு கொம்பு அரசாங்க ஆதிக்கத்தையும், மற்றொரு கொம்பு மதசம்பந்தமான ஆதிக்கத்தையும் குறிக்கின்றது. அவனுக்கு முன் அந்த மிருகம் என்ன செய்ததோ, அதே காரியத்தை அவனும் செய்தான்.
277. அமெரிக்க நாட்டின் எண்ணிக்கை பதின்மூன்று, அது ஒரு ஸ்திரீ யின் நாடாகும். அது விநோதமல்லவா? அதைக் குறித்து வெளிப்படுத்தல் 13-ம் அதிகாரத்தில் கூறப்பட்டுள்ளது மிக அதிசயமல்லவா? நம் கொடியில் பதின்மூன்று கோடுகளும், பதின்மூன்று நட்சத்திரங்களும் உள்ளன. எல்லாமே ''பதின்மூன்று, பதின்மூன்று, பதின்மூன்று'' என்பதாக அமைந்துள்ளது. அவ்வாறே எல்லாமே தொடர்ச்சியாக "ஸ்திரீ, ஸ்திரீ, ஸ்திரீ”' என்பதாக அமைந்துள்ளது.
278. முடிவில் ஒரு ஸ்திரீ ஆதிக்கம் கொள்வாள் என்று முப்பது வருடங்களுக்கு முன்னமே நான் முன்னறிவித்தேன். அப்பொழுது நான் முன்னறிவித்த ஏழு காரியங்களில், ஐந்து ஏற்கனவே நிறைவேறிவிட்டன. அவளை ஆதிக்கத்திற்குக் கொண்டுவரவிருக்கும் அந்த மனிதனை நீங்கள் அரசியலில் தேர்ந்தெடுத்திருக்கிறீர்கள். ஆம். ஊம். அது சரி.
279. ஆகவே, சொல்லவேண்டிய காரியங்கள் அநேகமுண்டு. இப்பொழுது கவனியுங்கள். அப்படிச் சொல்லிக்கொண்டே போனால், நாம் நம்முடைய பொருளுக்கு வர இயலாது. உங்களை அதிக நேரம் தாமதிக்கமாட்டேன்.
280. பாருங்கள், கவனியுங்கள். சாத்தான் உலகத்திலுள்ள எல்லா இராஜ்யங்களின் பேரிலும் அரசியல் ஆதிக்கம் கொண்டிருக்கிறான் என்று நீங்கள் அறிந்திருக்கிறீர்கள் (சபையார் "ஆமென்” என்கின்றனர் - ஆசி) அவரே அதைச் சொன்னார். மத்தேயு 4-ம் அதிகாரம் 8-ம் வசனத்தில் நீங்கள் அதைக் காணலாம். எல்லா இராஜ்யங்களும் அவனுக்குச் சொந்தமானவை. அதன் காரணமாகவே யுத்தங்களும் இரத்தம் சிந்துதலும் உண்டாகின்றன. இப்பொழுது நினைவில் கொள்ளுங்கள்.
281. ஒருவரையொருவர் கொல்லத்தக்கதாக அவர்களுக்கு இந்தப் பட்டயம் அளிக்கப்படுகின்றதென்பது வினோதமாகக் காணப்படவில்லையா? ஓ, ஓ, ஓ, என்னே ! இப்பொழுது கவனியுங்கள்.
282. இப்பொழுது, அவன் அதைச் செய்தபொழுது, அவன் தொடக் கத்தில் மதசம்பந்தமான ஆதிக்கம் கொண்டிருக்கவில்லை. அவன் பிசாசினாலான கள்ளப் போதனைகளுடன் துவக்கினான். அது பிறகு கோட் பாடாக உபதேசமாக மாறியது. பின்னர் அந்த உபதேசம் மனிதனுக்குள் வாசம் செய்து கள்ளத் தீர்க்கதரிசியென்னும் உத்தியோகத்தை மேற்கொண்டது.
283. அதன்பின் அவன் சரியான இடத்திற்குச் சென்றான். அவன் ஒரு போதும் இஸ்ரவேலுக்குச் செல்லவில்லை. அவன் ரோமாபுரிக்குச் சென்றான். நிசாயா, ரோமாபுரி. அவன் ரோமாபுரிக்குச் செல்லுகிறான். 
284. அங்கு நிசாயாவில் ஒரு மாநாடு கூட்டப்பட்டு, அத்தியட்சகர் ஒருவர் தலைவராகத் தேர்ந்தெடுக்கப்படுகிறார். இதன் விளைவாக சபையும், அரசாங்கமும் ஒன்றாக இணைக்கப்பட்டது. அப்பொழுது அவன் தன் கையிலிருந்த வில்லை கீழே போட்டுவிட்டு, வெள்ளைக் குதிரையிலிருந்து கீழேயிறங்கி சிவப்பு குதிரையின் மேலேறுகிறான், தன்னுடன் இணங் காத யாவரையும் அவன் அப்பொழுது கொன்றுபோடுகிறான். அதுதான் இரண்டாம் முத்திரை. அதே ஆள்தான்! அவன் கடைசி வரையிலும் அதனுடன் சவாரி செய்வதைக் கவனியுங்கள், பாருங்கள். அவன் அந்த இரண்டு வல்லமைகளையும் இணைக்கிறான்.
285. இன்றைக்கும் அதையே செய்ய முயல்கின்றனர். ஒரு விநோதமான காரியம், ஒருவேளை உங்களால் அதைப் புரிந்துகொள்ள முடியாது. இன்றைக்கு லூயிவில் (Louisville) பட்டிணத்திலுள்ள பாப்டிஸ்ட் குழுவினர் (நீங்கள் ரேடியோவில் கேட்டிருக்கலாம்), சரி. பாருங்கள்? அது சரி. நாம் கத்தோலிக்க சபையுடன் உண்மையில் சேரவேண்டிய அவசியமில்லையென்றும், ஆனால் ஆராதனையில் நாம் அவர்களுடன் ஐக்கியங்கொள்ளுதல் அவசியமென்றும் கூறுகின்றனர். லூயிவில் பட்டிணத்தில் இது நிகழும் தருணம், தேவன் முத்திரைகளின் இரகசியங்களைத் தம் மக்களுக்கு வெளிப்படுத்தி "அவ்வாறு செய்ய வேண்டாமென்று” அறிவுறுத்துகிறார். இரண்டும் ஒரே நேரத்தில் கிரியை செய்கின்றன. பாருங்கள்? காகமும் புறாவும் பேழையின் மேல் ஒரே கம்பத்தின் மேல் உட்கார்ந்தன என்பது உங்களுக்கு நினைவிருக்கிறதா? நிச்சயமாக. ஞாபகங்கொள்ளுங்கள்.
286. இப்பொழுது, அவன் சபையையும் அரசாங்கத்தையும் அந்த இரு வல்லமைகளையும் ஒன்றாக இணைக்கிறான் என்பதை நாம் பார்க்கிறோம். அதன்பின் அவன் என்ன செய்கிறான்? அவன் தன் சொந்த மார்க்கம் ஒன்றை உண்டாக்கிக் கொண்டு அவன் விருப்பத்திற்கேற்ப செய்கிறான். அப்பொழுது அவனுடன் இணங்காத அனைவரையும் கொல்வதற்கு அவன் உரிமை பெறுகிறான். அவன் முற்றிலுமாக அதையே செய்தான். அவன் அதைத்தான் செய்தான். தேவனுடைய வார்த்தையைக் கைக் கொண்ட ஜீவனுள்ள தேவனின் உத்தம பரிசுத்தவான்கள் அவனுடைய கொள்கைகளை ஏற்றுக்கொள்ள மறுத்த காரணத்தால் அவர்களை அவன் கொன்றுபோட்டான்.
287. இப்பொழுது, ஆதி சபையின் காலத்தைப் பற்றியும், நிசாயாவின் காலத்தைப் பற்றியும் நன்கு படித்திருக்கும் சகோ. லீ வேயில், மற்றுள்ளோரே! இதைப் படித்தீர்களோ என்னவோ எனக்குத் தெரியாது. ஸ்மக்கர் (Schmucker) என்பவர் எழுதியுள்ள ''மகிமையுள்ள சீர்திருத்தம்" (Glorious Reformation) என்னும் புஸ்தகத்தில் இது காணப்படுகின்றது.
288. ஹிப்போ நாட்டைச் சேர்ந்த பரி. அகஸ்டின் ரோம சபையின் குரு வானவராக ஆனபோது - ஒருமுறை பரிசுத்த ஆவியானவர் அவரை அபிஷேகிக்க முயன்றபோது, அவர் அதைப் புறக்கணித்துவிட்டார் போதகர் என்ற முறையில், இதை எத்தனைப் பேர் அறிவீர்கள்? ஆகையால், அவர் பரிசுத்த ஆவியைப் புறக்கணித்தார். இன்றைக்கு பிராடெஸ்டெண்ட் சபைகளும் அவ்வாறே பரிசுத்த ஆவியை நிராகரித்து விட்டதற்கு அது ஒரு மாதிரியாய் உள்ளது. அகஸ்டின் ஹிப்போ நாட்டிற்குச் சென்று, ரோமன் கத்தோலிக்க சபையில் விசுவாசங் கொள்ளாத அனைவரும் கொலை செய்யப்படுவது தேவனுக்குப் பிரீதியா யுள்ளது என்னும் வெளிப்பாட்டை அவர் தேவனிடமிருந்து பெற்றிருப் பதாக ஒரு சாசனத்தில் எழுதி, அதற்குக் கையொப்பமிட்டார்.
289. இப்பொழுது கவனியுங்கள். 'இரத்தச் சாட்சிகள்' என்னும் புஸ்தகத்திலிருந்து இதை நான் எடுத்துக் கூறுகிறேன்: "பரி. அகஸ்டின் காலத்திலிருந்து 1586 வரை ரோமன் கத்தோலிக்க சபை 6,80,00,000 பிராடெஸ்டெண்டுகளை கொலை செய்துள்ளது''. அப்படியானால் அவன் பட்டயம் சிவப்பாயுள்ளதா? அவன் சிவப்பு நிறமுள்ள குதிரையின் மேல் சவாரி செய்கின்றானா? அது என்ன? அதே ஆதிக்கம்! அதே ஆள்! அதுதான் இந்த முத்திரையின் இரகசியம். இரத்த சாட்சிகளாக மரித்தவர் மாத்திரம் 6, 80,00,000 பேர் என்பதை அவர்கள் ஒப்புக்கொள்கின்றனர், அதுவுமல்லாமல், கொலை செய்யப்பட்டவர் இன்னும் எத்தனையோ பேருண்டு. எவ்வளவு பயங்கரம்! இருளின் காலங்களில் கத்தோலிக்கர் கொள்கைகளை ஏற்காத லட்சக்கணக்கானவர் சிங்கங்களுக்கு இரையாயினர்! அல்லாமலும் இன்னும் அநேக விதங்களில் அவர்கள் கொலை செய்யப் பட்டனரென்று உங்களுக்குத் தெரியுமா!
290. இன்னும் எவ்வளவு நேரம் உள்ளது? (சபையார், "அதிகமான நேரம் உள்ளது? அது சரி.'' என்கின்றனர் -ஆசி) அது சரி. நான் உங்களுக்கு ஒன்றை வாசிக்கட்டும். என்னோடுகூட திருப்புங்கள் (வேதத்தை -தமிழாக்கியோன்) நான் உங்களுக்கு ஒன்றை காண்பிக்கட்டும். ஒரு நிமிடத்தில்... அதை நாம் படம் பிடித்துக் காண்பிக்கட்டும். அது எனது எண்ணத்திற்குள் சற்று தோன்றியது, நாம் அதைப் படிப்போம். நாம் வெளிப்படுத்தின விசேஷம் 17ம் அதிகாரத்திற்குத் திருப்புவோம். நமக்கு இன்னும் பதினைந்து நிமிடங்கள் மீதம் இருக்கின்றன. அது சரி. இப் பொழுது, நாம் படிக்கையில், மிகவும் மிகவும் கூர்ந்து கவனியுங்கள். வேதாகமம் வைத்துள்ளோருக்கு, நீங்கள் அதைத் திருப்ப நான் உங்களுக்கு சற்று நேரம் தருகிறேன்.
291. சகோ. லீ! ஸ்மக்கர் (Schmucker) எழுதிய 'மகிமையுள்ள சீர்திருத்தம்' என்னும் புஸ்தகத்திலிருந்து இரத்த சாட்சிகளின் பட்டியலை நான் எடுத்தேன். இந்தப் பட்டியல் ('மகிமையுள்ள சீர்திருத்தம்' என்னும் புஸ்தகத்திலுள்ளது-தமிழாக்கியோன்) வாடிகனில் ரோமாபுரியின் இரத்த சாட்சிகள் என்பதிலிருந்து நேரடியாக எடுக்கப்பட்டது.
292. பரி.பாட்ரிக்கைச் சார்ந்தவர்கள் இரத்த சாட்சியாய் மரிக்கும் வரையுள்ள எண்ணிக்கைதான் அது. இவையனைத்தும் செய்துவிட்டு அவர்கள் பரி. பாட்ரிக்கை தங்கள் சபையின் பரிசுத்தவானென்று அழைக்கின்றனர். ஊம்... பரி.பாட்ரிக் எவ்வளவாக கத்தோலிக்கராக இருந்தாரோ, அவ்வளவாக நானும் கத்தோலிக்கனாக இருக்கிறேன். நான் எவ்வளவாக கத்தோலிக்கனாயிருக்கிறேனென்று நீங்கள் நன்கு அறிவீர்கள். பாருங்கள்? அவர் ரோமன் கத்தோலிக்க சபையின் போதகங்களை வெறுத்தார். போப்பாண்டவரிடம் செல்ல அவர் மறுத்தார். ஆம் ஐயா, பரி. பாட்ரிக் வேதப் பள்ளிகள் நடத்திய வட ஐயர்லாந்துக்கு (Northern Ireland) நீங்கள் சென்றதுண்டா ? அவர் முதலில் பாட்ரிக் என்று அழைக் கப்படவில்லை. உங்களில் எத்தனைபேர் அறிவீர்கள்? அவர் சுகாடஸ் (Sucatus) என்னும் பெயர் கொண்டிருந்தார். அது சரி. அவரது சகோதரியை அவர் இழந்தார்... நீங்கள் ஞாபகங்கொள்ளுங்கள். பாருங்கள்? அது சரி.
293. இப்பொழுது, கவனியுங்கள் சரி, வெளிப்படுத்தல் 17-ம் அதி காரத்தைப் படிப்போம். இப்பொழுத, நீங்கள் ஒவ்வொருவரும் உங்கள் இருதயங்களைத் திறந்து பரிசுத்த ஆவியானவர் உங்களுக்குப் போதிக்க அனுமதியுங்கள்.
ஏழு கலசங்களையுடைய அந்த ஏழு தூதரில் ஒருவன் என்னிடம் வந்து.... 
294. இப்பொழுது, இங்கே ஏழு கலசங்களைப் பாருங்கள். நாம் ஏழு என்னும் எண்ணிக்கையுடையவைகளைச் சிந்தித்துக்கொண்டு வந்திருக் கிறோம். சபையின் காலங்களுக்குப் பிறகு இவையெல்லாம், கொள்ளை நோய்கள் மற்ற யாவும் ஒரே நேரத்தில் சம்பவிக்கின்றன. அந்த ஒரே புஸ்தகத்தில் இவை முத்தரிக்கப்பட்டு வைக்கப்பட்டுள்ளன. இவை ஒன்றன்பின் ஒன்றாக நிகழ்ந்து, ஒன்றோடொன்று இணைகின்றன. இரண்டு ஆவிகள் கிரியை செய்து கொண்டு வருகின்றன - ஒன்று தேவன், மற்றொன்று பிசாசு. பாருங்கள்?
 ...என்னோடே பேசி; நீ வா, திரளான தண்ணீர்கள்மேல் உட்கார்ந்திருக்கிற மகா வேசியோடே பூமியின் ராஜாக்கள் வேசித்தனம் பண்ணினார்களே, அவளுடைய வேசித்தன மாகிய மதுவால் பூமியின் குடிகளும் வெறிகொண்டிருந்தார்களே; 
295. "தண்ணீர்கள்'' என்பதை இப்பொழுது கவனியுங்கள். 
296. "வேசி” என்னப்படுபவள் ஒரு பெண்ணாகத்தான் இருக்க முடியும். அது ஆணாக இருக்கமுடியாது. வேதத்தில், ஸ்திரீ சபைக்கு அடையாளமாயிருக்கிறாள். ஏன்? கிறிஸ்துவின் மணவாட்டியும் ஒரு ஸ்திரீயாகவே சித்தரிக்கப்படுகிறாள். நீங்கள் பாருங்கள். சபை என்பது ஸ்திரீயாகும். 
297. இப்பொழுது, "தண்ணீர்கள்” என்பது எதைக் குறிக்கிறது? இங்கு கவனியுங்கள். 15-ம் வசனம் படியுங்கள்: 
பின்னும் அவன் என்னை நோக்கி: அந்த வேசி உட்கார்ந் திருக்கிற தண்ணீர்களைக் கண்டாயே; அவைகள் ஜனங் களும் கூட்டங்களும் ஜாதிகளும் பாஷைக்காரருமாம். 
298. இந்த சபை உலகம் முழுவதும் ஆதிக்கம் செலுத்துகிறது. பாருங்கள். அந்த வேசி தண்ணீர்களின் மேல் உட்கார்ந்து கொண்டிருக்கிருள்.''
மகா வேசியோடே பூமியின் ராஜாக்கள் வேசித்தனம் பண்ணினார்களே (நிக்கொலாய் போதகத்தைப் பின்பற்றி ஆவிக்குரிய வேசித்தனம் செய்தார்கள்). அவளுடைய வேசித்தனமாகிய மதுவால் பூமியின் குடிகளும் வெறிகொண்டிருந்தார்களே. 
299. இங்குள்ள குடிகாரக் குழுவைப் பாருங்கள்.
..... ஆவிக்குள் என்னை வனாந்திரத்திற்கு கொண்டு போனான்... ஒரு ஸ்திரீ ஏறியிருக்கக்கண்டேன் 
300. அது என்னவென்று நீங்கள் அறிவீர்களா? இது கத்தோலிக்க சபையைக் குறிக்கிறது என்று கத்தோலிக்க புஸ்தகங்களே சம்மதிக்கின்றன என்று உங்களுக்குத் தெரியுமா? 'எங்கள் மார்க்க விசுவாசத்தின் உண்மைகள்' (Facts of our Faith) என்னும் புஸ்தகத்தில் இவ்வாறு எழுதப்பட்டுள்ளது. பாருங்கள், அது ஒரு கத்தோலிக்க மத குருவிற்கு சொந்தமான புஸ்தகம். அது சரி; அது சரி. 
அவளுக்கு வருகிற ஆக்கினையை உனக்குக் காண்பிப் பேன் என்று சொல்லி; ஆவிக்குள் என்னை வனாந்தரத் திற்குக் கொண்டுபோனான். அப்பொழுது ஏழு தலைகளையும் பத்துக் கொம்புகளையும் உடையதும் தூஷணமான நாமங்களால் நிறைந்ததுமான சிவப்புநிறமுள்ள மிருகத்தின் மேல் ஒரு ஸ்திரீ ஏறியிருக்கக் கண்டேன். 
301. இப்பொழுது, இந்த அடையாளத்தை (ஏழு தலைகளையுடைய மிருகம்) சற்று கவனியுங்கள். 'அந்த ஏழு தலைகளும் அந்த ஸ்திரீ உட்கார்ந்திருக்கிற ஏழு மலைகளாம்'' என்று இங்கே கூறப்பட்டுள்ளது பாருங்கள். ரோமாபுரி ஏழு மலைகளின் மேல் கட்டப்பட்டுள்ளது என்பது நிச்சயமாகும். பாருங்கள்? - "ஏழு தலைகள்,'' ''பத்து கொம்புகள்.'' பத்து கொம்புகள் பத்து இராஜ்யங்களைக் குறிக்கின்றன.
அந்த ஸ்திரீ இரத்தாம்பரமும் சிவப்பான ஆடையுந்தரித்து, பொன்னினாலும் இரத்தினங்களினாலும் முத்துக்களினாலும் சிங்காரிக்கப்பட்டு, தன் வேசித்தனமாகிய அருவருப்பு களாலும் அசுத்தத்தாலும் நிறைந்த பொற்பாத்திரத்தைத் தன் கையிலே பிடித்திருந்தாள். 
302. அந்த அந்திக்கிறிஸ்துவின் ஆவி - "வேசித்தனம்” பாருங்கள், தன் "உபதேசத்தினால்'' வேசித்தனம் செய்தல்... பாருங்கள்? மண வாட்டியெனக் கருதப்படுகிறவள் வேசித்தனம் செய்கிறாள். பாருங்கள்? ஏவாள் செய்தது போன்று சபையும் வேசித்தனம் செய்கின்றது. பாருங்கள்?
மேலும், இரகசியம், மகா பாபிலோன், 
303. ரோமாபுரிதான் "பாபிலோன்” என்று அனைவரும் அறிவர். வேசிகளுக்கும் பூமியிலுள்ள அருவருப்புகளுக்கும் தாய் என்னும் நாமம் அவள் நெற்றியில் எழுதியிருந்தது. 
304. ஆறாவது வசனத்தைக் கவனியுங்கள்.
அந்த ஸ்திரீ பரிசுத்தவான்களின் இரத்தத்தினாலும், இயேசுவினுடைய சாட்சிகளின் இரத்தத்தினாலும் வெறி கொண்டிருக்கிறதைக் கண்டேன்; அவளைக் கண்டு நான் மிகவும் ஆச்சரியப்பட்டேன்.
305. சிலுவைகள் இன்னும் மற்றவைகளால் அலங்கரிக்கப்பட்டு அவள் மிகவும் அழகானவளாய் காணப்பட்டாள். பரிசுத்தவான்களுடைய இரத்தத்தைக் குடித்த குற்றத்தை அவள் எவ்வாறு செய்திருக்க முடியுமென்று யோவான் குழப்பமுற்றான். அப்பொழுது தூதன் அவனிடம் என்ன கூறுகிறான் பாருங்கள்.
அப்பொழுது தூதனானவன் என்னை நோக்கி; ஏன் ஆச்சரி யப்படுகிறாய்? இந்த ஸ்திரீயினுடைய இரகசியத்தையும், ஏழு தலைகளையும் பத்து கொம்புகளையுமுடையதாய் இவைகளைச் சுமக்கிற மிருகத்தினுடைய இரகசியத்தையும் உனக்குச் சொல்லுகிறேன்.
306. இது முத்திரைகளில் அடங்கியுள்ள இரகசியமல்ல. இது வேறொன்று, பாருங்கள்?
அவன் கூறினான்.... ஏழு தலைகளும், பத்து கொம்புகளும். நீ கண்ட மிருகம் முன்னே இருந்தது. இப்பொழுது இல்லை; அது பாதாளத்திலிருந்து ஏறி வந்து, (அதற்கு அஸ்திபாரம் இல்லை - போப்பாண்டவர்) நாசமடையப்போகிறது. உலகத் தோற்ற முதல் ஜீவபுஸ்தகத்தில் (அதுதான் தெரிந்து கொள்ளப் பட்டவர்கள், பாருங்கள்) பேரெழுதப்பட்டிராத பூமியின் குடிகள். இருந்ததும், இராமற்போனதும், இனி இருப்பது மாயிருக்கிற மிருகத்தைப் பார்த்து ஆச்சரியப்படுவார்கள். 
307. உங்கள் பெயர் எப்பொழுது ஜீவபுஸ்தகத்தில் எழுதப்பட்டது? நீங்கள் சென்றிருந்த அந்த எழுப்புதல் கூட்டத்தின்போதா? அல்லவே அல்ல. "உலகத்தோற்றத்துக்கு முன்னால்.'' இருந்ததும், இராமற்போனதும், இனி இருப்பதுமாயிருக்கிற மிருகம்.
308. அந்த மிருகத்தைப் பாருங்கள்." ஒன்று சாகும். மற்றொன்று அதன் ஸ்தானத்தை வகிக்கும். ''இருந்ததும் இராமற்போனதும் இருந்ததும்; இராமற்போனதும், இருந்தான், இராமற்போனான்,” .... முடிவில் அது அவ்வழியில் நாசமடையப் போகிறது. பாருங்கள்? சரி. ஞானமுள்ள மனம் இதிலே விளங்கும்.
309. ஆவிக்குரிய வரங்கள் ஒன்பதென்றும், அதில் ஞானம் ஒரு வரம் என்றும் எத்தனை பேர் அறிவீர்கள்? (சபையார் ''ஆமென்'' என்கின்றனர்-ஆசி) அது உண்மை !
அந்த ஏழு தலைகளும் அந்த ஸ்திரீ உட்கார்ந்திருக்கிற ஏழு மலைகளாம்.
310. ஓ! இதைப் புரிந்துகொள்ளாதவன் முற்றிலும் குருடனாயும், செவிடனாயும், ஊமையனாகவும் இருத்தல் வேண்டும். பாருங்கள்? சரி. 
அவைகள் ஏழு ராஜாக்களாம்; இவர்களில் ஐந்து பேர் விழுந்தார்கள். ஒருவன் இருக்கிறான் (நீரோ), மற்றவன் இன்னும் வரவில்லை; வரும்போது அவன் கொஞ்சக்காலம் தரித் திருக்க வேண்டும்.
311. நீரோ என்ன செய்தான் என்பது நினைவிருக்கிறதா? அவன் பட்டிணத்தை எரித்துப்போட்டு, கிறிஸ்தவர்கள் மேல் பழியைச் சுமத்தினான். அவன் தன் தாயை ஒரு சிறிய மரக்கிளையில் உட்காரவைத்து அதை குதிரையைக் கொண்டு வீதிகள் முழுவதும் இழுக்கச் செய்தான். ரோமாபுரி எரியும்போது அவன் பிடில் வாசித்துக்கொண்டிருந்தான். அது சரி.
இருந்ததும், இராததுமாகிய மிருகமே எட்டாவதானவனும்... 
312. அந்திக்கிறிஸ்துவின் ஆவி மனிதனுக்குள் வாசம் செய்து கிரீடம் சூட்டப்பட்டபோது, அஞ்ஞான ரோம் மார்க்கம் போப்பாண்டவரின் ரோம் மார்க்கத்துடன் இணைந்தது. அவன் சபைக்கும் அரசாங்கத்துக்கும் முடி சூட்டப்பட்ட அரசனாக விளங்கினான். ஓ, சகோதரனே! பாருங்கள். அது முழுவதும் அசுத்தத்தால் நிறைந்துள்ளது. பாருங்கள்? 
...அவ்வேழிலிருந்து தோன்றுகிறவனும் நாசமடையப் போகிறவனுமாயிருக்கிறான். (நாசமடையும் வரை அவர்கள் தங்கள் முறைமைகளை மாற்றப்போவதில்லை). 
நீ கண்ட பத்துக் கொம்புகளும் பத்து ராஜாக்களாம்; இவர்கள் இன்னும் ராஜ்யம் பெறவில்லை; இவர்கள் மிருகத் துடன்கூட ஒருமணி நேரமளவும் ராஜாக்கள்போல அதி காரம் பெற்றுக்கொள்ளுகிறார்கள்.
313. அவர்கள் சர்வாதிகாரிகளாக ஆகின்றனர். நீங்கள் பாருங்கள், "இவர்கள் ஒரே யோசனையுள்ளவர்கள், '' இப்பொழுது இங்கு கவனி யுங்கள். அது கம்யூனிஸ்ட்டுகளைக் குறித்துப் பேசவில்லை. பாருங்கள்? 
இவர்கள் ஒரே யோசனையுள்ளவர்கள்; இவர்கள் தங்கள் வல்லமையையும் அதிகாரத்தையும் மிருகத்திற்குக் கொடுப்பார்கள்.
இவர்கள் ஆட்டுக்குட்டியானவருடனே யுத்தம் பண்ணு வார்கள். ஆட்டுக்குட்டியானவர் கர்த்தாதி கர்த்தரும் ராஜாதி ராஜாவுமாயிருக்கிறபடியால் அவர்களை ஜெயிப்பார்; அவ ரோடுகூட இருக்கிறவர்கள் அழைக்கப்பட்டவர்களும் தெரிந்துகொள்ளப்பட்டவர்களும் உண்மையுள்ளவர் களுமாயிருக்கிறார்கள் என்றான். 
பின்னும் அவன் என்னை நோக்கி: அந்த வேசி உட்கார்ந் திருக்கிற தண்ணீர்களைக் கண்டாயே; அவைகள் ஜனங் களும்; கூட்டங்களும், ஜாதிகளும், பாஷைக்காரருமாம். 
நீ மிருகத்தின் மேல் கண்ட பத்துக்கொம்புகளானவர்கள் அந்த வேசியைப் பகைத்து (நாம் சென்ற இரவு கூறினது போன்ற அந்த உடன்படிக்கை முறிக்கப்படும்போது) அவளைப் பாழும் நிர்வாணமுமாக்கி, அவளுடைய மாம்சத்தைப் பட்சித்து, அவளை நெருப்பினால் சுட்டெரித்துப்போடு வார்கள்.
314. பூமியின் வர்த்தகர்கள், "ஐயோ! ஐயோ பாபிலோன் மாநகரமே! ஒரே நாழிகையில் உனக்கு ஆக்கினை வந்ததே!'' என்று புலம்புவார்கள் என்று வேதம் கூறியுள்ளதை நீங்கள் அறிவீர்கள் அல்லவா? (வெளி: 18:16). பாருங்கள்? 
தேவன் தம்முடைய வார்த்தைகள் நிறைவேறுமளவும், அவர்கள் தமது யோசனையை நிறைவேற்றுகிறதற்கும், ஒரே யோசனையுள்ளவர்களாயிருந்து, தங்கள் ராஜ்யத்தை மிருகத் திற்குக் கொடுக்கிறதற்கும் அவர்களுடைய இருதயங்களை ஏவினார். நீ கண்ட ஸ்திரீயானவள் பூமியின் ராஜாக்கள் மேல் ராஜ்ய பாரம் பண்ணுகிற மகா நகரமேயாம் என்றான்.
315. ருஷ்யா தேசம் எல்லா தேசங்களின் மேலும் ஆளுகை செய்வ தில்லை. நாமும் எல்லோர் மேலும் ஆளுகை செய்வதில்லை. நேபுகாத் நேச்சார் சொப்பனத்தில் கண்ட சிலையின் உருவம் கைகளில் தொடங்கி பாத விரல்களில் முடிவது போன்று, உலகம் முழுமையையும் அரசாட்சி செய்வது ஒன்றே ஒன்றாகும். அதுதான் ரோமாபுரி. ரோமாபுரி தேசம் அரசாட்சி செய்வதில்லை. ரோமாபுரி சபைதான் அவ்விதம் செய்கிறது. வானத்தின் கீழ் காணப்படும் எல்லா தேசங்களும் ரோமாபுரியின் ஆதிக்கத்தில் உள்ளது. 
316. "அவனுடன் யாரால் யுத்தம் செய்ய முடியும்?'' என்று அவர்கள் கூறியதில் ஆச்சரியம் ஒன்றுமில்லை. கத்தோலிக்க சபை 'சமாதானம்' என்று அறை கூவும்போது, (சகோ.பிரான்ஹாம் தன் விரல்களை ஒரு முறை சொடுக்கிறார்-ஆசி) அங்கு சமாதானம் ஏற்படுகிறது. ஒவ்வொரு கத்தோலிக்கனும், அதுதான், அது "சண்டையிடாதிருங்கள்” என்றால், சண்டையிடுவதை அவர்கள் நிறுத்திவிடுகின்றனர். அவ்வளவுதான். அது உண்மை . அவன் செய்வதை வேறு யாராலும் செய்யமுடியாது. ''ஆகவே அவனால் செய்யக்கூடும் அற்புதங்களைக் கண்டு அவர்கள் வியந்தனர்.'' அவன் யுத்தத்தை நிறுத்தமுடியும். (சகோ.பிரான்ஹாம் தன் விரலை ஒருமுறை சொடுக்கிறார் - ஆசி) 'நிறுத்துங்கள்'' என்று அவன் சொன்னால் போதும். அப்பொழுது யுத்தம் நின்றுவிடும். ஆனால் அவன் அவ்விதம் சொல்லி யுத்தத்தை நிறுத்துவானா? இல்லவே இல்லை.
317. அவர்கள் ஒருவரையொருவர் கொல்லத்தக்கதாக அதிகாரம் பெற்றுள்ளனர் என்பதைக் கவனிக்கவும். தொடக்கத்தில் அவன் வில்லைப் பிடித்திருந்தான், ஆனால் அவனிடம் அம்புகள் இல்லை. பிறகு அவன் வெள்ளைக் குதிரையிலிருந்து சிவப்பு நிறமுள்ள குதிரைக்கு மாறி, தன் கையிலுள்ள "பெரிய பட்டயத்தினால்'' கொலை புரிகிறான் - பிசாசின் கைகளில் பட்டயம்.
318. பேதுரு பட்டயத்தை உருவி பிரதான ஆசாரியனுடைய வேலைக் காரனைக் காதற வெட்டினபோது, இயேசு அவனிடம், 'பட்டயத்தை எடுக்கிறவர்கள் யாவரும் பட்டயத்தால் மடிந்து போவார்கள்' என்றார். நீங்கள் எதிர்த்துப் போரிட வேண்டாம். பாருங்கள்? அவர் செய்தது போலவே நீங்களும் செய்யுங்கள். அதைத் தொடர்ந்து செய்யுங்கள்.
319. இப்பொழுது ஞாபகங்கொள்ளுங்கள். அவனிடம் பட்டயம் இருந்தது. சிவப்பு குதிரையின் மேலிருக்கிறவன் பட்டயத்தை வைத்துக் கொண்டு, தன்னுடன் இணங்காத அனைவரையும் கொன்று, அதனால் ஏற்பட்ட இரத்தப்பெருக்கின் வழியாகச் செல்கிறான். 
320. இப்பொழுது, இந்த முத்திரையின் அர்த்தம் நன்கு புரிகின்றதா? (சபையார் "ஆமென்'' என்கின்றனர் - ஆசி). இந்த முத்திரையின் அர்த்தம் எத்தனை பேருக்குப் புரிகின்றது? ('ஆமென்'') அது சரி. இப்பொழுது இயேசு, என்ன கூறினார்? பட்டயத்தை எடுக்கிறவர்கள் யாவரும் பட்ட யத்தால் மடிந்து போவார்கள்' என்று இயேசு உரைத்தார். அது உண்மை அல்லவா? அது சரி, அது சரி. காலங்கள்தோறும் இரத்தச் சாட்சிகளின் இரத்தம் சிந்தின இக்குதிரையின் மேல் சவாரி செய்பவனும் அவனைச் சார்ந்தோரும் இயேசுகிறிஸ்து வரும்போது அவருடைய பட்டயத்தால் கொல்லப்படுவர். ''பட்டயத்தை எடுக்கிறவர்கள் யாவரும் பட்டயத்தால் மடிந்து போவார்கள்'' அது உண்மை . அவர்கள் அந்திக் கிறிஸ்துவின் கொள்கையாகிய பட்டயத்தைக் கொண்டு, காலங்கள் தோறும் தேவனை உண்மையாக வழிபட்ட லட்சக்கணக்கானவர்களைக் கொன்று போட்டனர். ஆகையால் இயேசு பட்டயத்துடன் வரும்போது - அவருடைய வார்த்தை அவருடைய வாயிலிருந்து புறப்பட்டுச் செல்கிறது - அவருக்கு முன்னால் வரும் அனைவரையும் கொன்று போடுவார், அதை நீங்கள் நம்புகிறீர்களா? "சத்துருவைக் கொன்று போடுவார்.''
321. சற்று பொறுங்கள். நானாகவே இதைச் சொல்லுகிறேனா அல்லது தேவனுடைய வார்த்தை இவ்விதம் உரைக்கிறதா என்று பார்ப்போம். வெளி. 19:11.
பின்பு பரலோகம் திறந்திருக்கக் கண்டேன்... (ஆமென்). இதோ ஒரு வெள்ளைக் குதிரை காணப்பட்டது, அதின் மேல் ஏறியிருந்தவர் உண்மையும் சத்தியமுமுள்ளவரெனப் பட்டவர்; அவர் நீதியாய் நியாயந்தீர்த்து யுத்தம்பண்ணுகிறார். 
அவருடைய கண்கள் அக்கினிஜுவாலையைப் போலிருந் தன. அவருடைய சிரசின் மேல் அநேக கிரீடங்கள் இருந்தன.
322. ஓசகோதரனே! அவருடைய பரிசுத்தவான்கள் அவருக்குக் கிரீடம் சூட்டியுள்ளனர். நீங்கள் பாருங்கள்.
அவருக்கேயன்றி வேறொருவருக்கும் தெரியாத ஒரு நாமமும் எழுதியிருந்தது. 
323. நாம் இன்னும் அந்த நாமத்தை அறிந்துகொள்ளவில்லை. ஞாபகங் கொள்ளுங்கள், நம்மால் முடியாது 'அவர் தரித்திருந்தார். நாம் அதை காணட்டும்.
இரத்தத்தில் தோய்க்கப்பட்ட வஸ்திரத்தைத் தரித்திருந் தார்; அவருடைய நாமம் தேவனுடைய வார்த்தை என்பதே 
(ஏனெனில் அவரும் வார்த்தையும் ஒன்றாகும்). (ஆங்கிலத்தில் அவருடைய நாமம் தேவனுடைய வார்த்தையாய் இருக்கிறது என்றல்ல. ஆனால் 'அவர் தேவனுடைய வார்த்தை என்னும் நாமத்தால் அழைக்கப்பட்டார்' என்று எழுதப்பட்டுள்ளது - தமிழாக்கியோன்). 
324. ஏனெனில் அவரும் அவருடைய வார்த்தையும்... ஒன்றே. பாருங்கள்? இப்பொழுது கவனியுங்கள், அவருடைய நாமங்கள்' என்று பன்மையில் கூறப்படவில்லை, ஊம்... 'நாமம்' என்று கூறப்பட் டுள்ளது. அவருடைய நாமம் 'தேவனுடைய வார்த்தை' என்பதல்ல. அவர் அந்நாமத்தால் அழைக்கப்படுகிறார், அவர் ஒரே நாமத்தை மாத்திரம் அறிந்திருந்தார் - வேறெந்த நாமத்தையும் அல்ல,
பரலோகத்திலுள்ள சேனைகள் வெண்மையும் சுத்தமுமான மெல்லிய வஸ்திரந்தரித்தவர்களாய், குதிரைகளின் மேல் ஏறி, அவருக்குப் பின் சென்றார்கள். (வெண்மை வஸ்திரம் பரிசுத்தவான் களின் நீதியாகும்). 
325. இப்பொழுது கவனியுங்கள். இயேசு என்ன சொன்னார்? "பட்ட யத்தை எடுக்கிறவர்கள் பட்டயத்தால் மடியவேண்டும்''..... சரி, சிவப்பு குதிரையின் மேலிருக்கிறவன் வருகிறான். நீங்கள் ஒருக்கால் காலங்கள் தோறும் 6,80,00,000 பேரை அல்லது அதைக் காட்டிலும் அதிகமானவரைக் கொன்றிருக்கலாம். ஆனால் இயேசு, ''பட்டயத்தை எடுத்தவர்கள் யாவரும் பட்டயத்தால் மடிந்து போவார்கள்'' என்று சொல்லியிருக்கிறார். கவனியுங்கள்.
புறஜாதிகளை வெட்டும்படிக்கு அவருடைய வாயிலிருந்து கூர்மையான பட்டயம் புறப்படுகிறது. 
326. "தேவனுடைய வார்த்தையானது இருபுறமும் கருக்குள்ள எந்தப் பட்டயத்திலும் கருக்கானதாயும்.... கணுக்களையும் ஊனையும் பிரிக்கத் தக்கதாக உருவக் குத்துகிறதாயும் இருக்கிறது'' என்று எபிரெயர் 4-ம் அதிகாரத்தில் கூறப்பட்டுள்ளது. தேவனுடைய வார்த்தை வேறெதைச் செய்கிறது? "அது இருதயத்தின் நினைவுகளையும் யோசனைகளையும் வகையறுக்கிறதாய் இருக்கிறது.'' 
புறஜாதிகளை வெட்டும்படிக்கு அவருடைய வாயிலிருந்து கூர்மையான பட்டயம் புறப்படுகிறது. 
...இருப்புக்கோலால் அவர்களை அரசாளுவார்; அவர் சர்வ வல்லமையுள்ள தேவனுடைய உக்கிர கோபமாகிய மதுவுள்ள ஆலையை மிதிக்கிறார். 
ராஜாதி ராஜா, கர்த்தாதி கர்த்தா என்னும் நாமம் அவருடைய வஸ்திரத்தின் மேலும், தொடையின் மேலும் எழுதப் பட்டிருந்தது.
327. தேவனுடைய வார்த்தைக்கு எதிராக இருக்கும் போலியாட்கள், அவர்கள் உடன்படமாட்டார்கள், ஆகவே இந்தக் காரியமானது.... சாத்தான் தன் ஆதிக்கத்தின் கீழிருந்த அரசாங்க அதிகாரத்தையும் ஆவிக்குரிய அதிகாரத்தையும் ஒன்றாக இணைத்து உலகெங்கும் பரவியுள்ள ஒரு சபையை உண்டாக்கி, வெள்ளைக் குதிரையிலிருந்து இறங்கி சிவப்பு நிறமுள்ள குதிரையின் மேலேறிப் புறப்பட்டுச் சென்று, கோடிக் கணக்கானவர்களை பட்டயத்தால் கொன்றுபோட்டான்.
328. "ஆனால் தேவன் அவன் எந்த வார்த்தைக்கு விரோதமாக போதித்தானோ, அதே வார்த்தை இயேசுகிறிஸ்துவின் உதடுகளிலிருந்து வல்லமை பொருந்தியதாய் புறப்பட்டு, அவனையும் அவனைச் சார்ந்தவர் அனைவரையும் கொன்றுபோடும்'' என்று கூறினார். ஆமென்!
329. அதுதான் இரண்டாம் முத்திரையின் இரகசியம். நீங்கள் அவரில் அன்பு கூருகிறீர்களா? (சபையார் "ஆமென்” என்கின்றனர்-ஆசி) ஓ, என்னே! இது கர்த்தர் உரைக்கிறதாவது (சபையார் மிகவும் களி கூர்ந்து மகிழ்கின்றனர்) தேவனுக்கு ஸ்தோத்திரம். அநேக தரிசனங்களைக் கண்டு, வெளிப்பாடுகளைப் பெற்று, அவ்விதம் சம்பவிக்கும் என்று நான் கூறின ஒவ்வொன்றும் அதேபோன்று நிகழ்ந்தது. இதை யறிந்தவர் எத்தனை பேர்? உங்கள் கைகளை உயர்த்துங்கள். நூற்றுக்கணக்கானவர் கைகளை உயர்த்தியுள்ளனர். இங்குள்ள அனைவருமே கைகளை உயர்த்தியிருக்கின்றனர். அது உண்மை . இது அப்படியே இருக்கும். அது அப்படியே என்று ஞாபகங்கொள்ளுங்கள். ஓ! நண்பர் களே !
இம்மானுவேலின் இரத்தத்தால் 
நிறைந்த ஊற்றண்டைக்கு வாருங்கள்.
எப்பாவத்தீங்கும் அதனால் நிவர்த்தியாகும். 
330. நீங்கள் ஒருபோதும் வரவில்லையெனில், அவரை விசுவாசித்து இப்பொழுதே வாருங்கள். வேறொரு தருணத்திற்காகக் காத்திராதேயுங்கள். நண்பர்களே, உங்கள் ஜீவியத்தில் ஏதாவது காணப்பட்டால், 
331. நாங்கள் உதவி செய்ய இங்கிருக்கிறோம்... ஏதோ ஒன்று சம்பவிக்கவிருக்கிறது. (சகோ-பிரான்ஹாம் பிரசங்க பீடத்தை நான்கு முறைகள் தட்டுகிறார் -ஆசி) ஏனென்று எனக்குத் தெரியவில்லை. அது எப்பொழுது சம்பவிக்குமென்றும் எனக்குத் தெரியாது. என்ன நேரிடப் போகிறது என்பது எனக்குத் தெரியும். ஆனால் எப்பொழுது என்று நான் அறியேன். அது கண்டிப்பாக நிகழுமென்பது எனக்குத் தெரியும். ஏனெனில் அவர் இப்பொழுது எனக்கு அதை வெளிப்படுத்திக் கொண்டு வருகிறார். தீர்க்கதரிசிகளுக்கு முதலாவது அதை வெளிப்படுத்தாமல் அவர் செய்வதில்லை. ஆமோஸ். 3. இவையாவும் கடைசி நாட்களில், ஏழாம் சபையின் காலமுடிவில் அக்காலத்து செய்தியாளன் தோன்றும் போது நிறைவேறும் என்பதாய் அவர் வாக்களித்துள்ளார். முத்திரை களின் இரகசியம் அப்பொழுது வெளிப்படும். இப்பொழுது அது வெளிப் படுத்தப்படுகிறது என்று கர்த்தரின் நாமத்தைக் கொண்டு சொல்லுகிறேன். நண்பர்களே, நான் சொல்வதை நம்புங்கள். ஆம், ஐயா. பாபிலோனை விட்டு வெளியே வாருங்கள்.
332. நான் முடிப்பதற்குமுன் ஒன்றைக் கூறிட விரும்புகிறேன் ஏனெனில்.... இப்பொழுது ஒன்பதரை மணியாகின்றது. இப்பொழுது இது சரியான நேரமாயுள்ளது.
333. நானும் பில்லியும் விமானத்தைவிட்டு இறங்கி இந்தியாவை அடைந்தபோது ஒரு ஆங்கிலப் பத்திரிகையை நான் படிக்க நேர்ந்தது. அதில் ''பூகம்பம் நின்றுவிட்டிருக்க வேண்டும். பறவைகள் திரும்பி வருகின்றன'' என்ற விவரம் அச்சிடப்பட்டிருந்தது. ஒரு விசித்திரமான சம்பவம் நிகழ்ந்தது. 
334. இந்தியாவில் நம்மைப்போன்று கம்பிகளினால் செய்யப்பட்ட வேலிகள் கிடையாது. அவர்கள் அடைப்புக்காகக் கற்பாறைகளை உபயோகிக்கின்றனர். அவர்கள் வீடுகளையும் கற்பாறைகளைக் கொண்டே கட்டுகின்றனர். இந்தியாவில் எங்கும், எல்லாவிடத்திலும் உஷ்ணமாகவே உள்ளது. ஓ... மலைகளின் மேல் வசிப்பவரைத் தவிர. கல்கத்தா முழுவதிலும் ஜனங்கள் தெருக்களில் வாழ்ந்து மரிக்கும் அளவிற்கு பட்டினி கிடக்கின்றனர்.
335. இப்பொழுது, ஆகவே அவர்கள் மதில்களை வீடுகளின் பக்கத்தில் சுற்றிலும் கற்பாறைகளினால் கட்டுகின்றனர். ஆடுமாடுகளுக்கென்று அவர்கள் கிணறுகளை வெட்டி, அதைச் சுற்றிலும் மதில்கள் கட்டு கின்றனர்.
336. ஏதோ ஒன்று திடீரென்று சம்பவிக்கத் துவங்குகிறது. சிறு பறவைகள் இம்மதில்களில் காணப்படும் இடைவெளிகளில் கூடுகட்டி குஞ்சு பொறித்து குஞ்சுகளை வளர்க்கின்றன. ஏதோ ஒன்று சம்பவிக்கத் துவங்கு கிறது. 
337. ஒவ்வொரு நாளும், உஷ்ணம் அதிகமாகும்போது ஆடுமாடுகள் மதிலின் அருகிலுள்ள கிணறுகளின் கீழ் நிழலுக்காக வந்து நிற்கும்.
338. அந்தச் சிறு பறவைகள் யாவும் அந்த இடங்களில் வசிக்கின்றன. சடுதியாக ஏதோ ஒரு காரணத்தால் பறவைகள் பறந்து சென்று கூடுகளுக்குத் திரும்புவதில்லை. நான் சிறு பறவைகளைக் குறித்து அன்று கூறினேன் அல்லவா? பாருங்கள்? ஏதோ சில காரணங்களால் அவைகள் பறந்துவிடுகின்றன. வெளியே சென்ற அவைகள் தங்கள் கூடுகளுக்கு திரும்புவதில்லை. அவை வயல்வெளிகளில் அல்லது மரங்களில் அமர்ந்துகொள்கின்றன.
339. அதுபோன்று ஆடுமாடுகளும் வயல்வெளிகளில் சென்று ஒன்றை யொன்று தழுவிக்கொண்டு நிற்கும். அவை தங்கள் ஸ்தலங்களுக்குத் திரும்புவதில்லை. அதுதான் செய்வதற்கான சரியான வழியாகும். ஏதோ ஒன்று சம்பவிக்கப்போகின்றது என்று அவைகளுக்குத் தெரியும்.
340. அப்பொழுது திடீரென்று பூகம்பம் உண்டாகி, கற்பாறை மதில்கள் பூகம்பத்தினால் அசைந்து விழுந்து போகின்றன. 
341. பூகம்பம் நின்றவுடன், மூன்று நான்கு நாட்களாக திரும்பிவராத பறவைகள் தங்கள் கூடுகளுக்குத் திரும்புகின்றன. அவைகள் கூடுகளுக்குத் திரும்புவதால் பூகம்பங்கள் நின்று போயிருக்கும்'' என்று ஜனங்கள் அறிந்துகொள்கின்றனர். 
342. ஏன்? நோவாவின் காலத்தில் ஆடுமாடுகளையும் பறவைகளையும் பேழைக்குள் போகச் செய்த அதே தேவன் பாதுகாப்பான ஸ்தலத்துக்கு அவைகளை இன்று பறக்கச் செய்யமுடியும் என்று நீங்கள் விசுவாசிக்கிறீர்கள் அல்லவா? (சபையார் ''ஆமென்” என்கின்றனர்-ஆசி)
343. சகோதரரே, இப்பொழுது நான் ஒன்றை சொல்லட்டும். முக்கிய மான ஒரு சம்பவம் நிகழப்போகின்றது. மத சம்பந்தமான மதில்கள் யாவும் விழுந்து, நான் இங்கு நிற்பது எவ்வளவு நிச்சயமோ அவ்வளவு நிச்சயமாக அவர்கள் "மிருகத்துக்கு ஒரு சொரூபத்தை உண்டாக்க இணங்குவார்கள். இந்த தேசம் முழுவதுமே அதை அங்கீகரிக்குமென்று கர்த்தருடைய வார்த்தை உரைக்கிறது. கவனியுங்கள், ஒரு விசித்திரமான உணர்ச்சி உங்களில் தோன்றும்போது, அந்த மதில்களை விட்டு நீங்கள் அகன்று போங்கள். இல்லாவிடில் நீங்கள் மரித்துப்போவீர்கள். நீங்கள் அதைச் செய்யாதீர்கள் (ஸ்தாபனங்களில் இருப்பதை- தமிழாக்கியோன்). அதை விட்டு வெளியே வாருங்கள். அந்த முறைகளை விட்டு அகன்று போங்கள். உங்களாலானவரைத் துரிதமாகத் தப்பியோடுங்கள். தேவனிடத்தில் இரக்கத்துக்காக மன்றாடுங்கள்.
344. "என் தாயார் மெதோடிஸ்டாக இருந்ததால் நானும் மெதோடிஸ்டாக இருப்பேன்' என்றோ , அல்லது ''என் தகப்பனார் பாப்டிஸ்டாக இருந்ததால் நானும் பாப்டிஸ்டாக இருப்பேன்' என்றோ நீங்கள் கூறவேண்டாம். நீங்கள் அதைச் செய்யவேண்டாம். நீங்கள் இதை யதேச்சையாக எடுத்துக்கொள்ள வேண்டாம்.
345. இது எவ்வளவு சாதாரணமாகவும் தாழ்மையாகவும் காணப்பட்டாலும், இது கர்த்தருடைய வார்த்தையென்பது உறுதியாகும். உங்களால் முயன்றவரை இயேசுகிறிஸ்துவினிடம் ஓடிச்சென்று தேவன் உங்களைப் பரிசுத்த ஆவியால் நிறைக்கும்வரை அவரில் நிலைத் திருங்கள். ஏனெனில் நீங்கள் பரிசுத்த ஆவியைத் தேடியும் அது கிடையாமற்போகும் தருணம் வரப்போகிறது. ஆகையால் இப்பொழுதே கண்டிப்பாக பரிசுத்த ஆவியைப் பெற்றுக்கொள்ளுங்கள்.
இப்பொழுது நாம் தலைவணங்கி ஜெபிப்போம்.
346. பரம தந்தையே, ஓ, நெருங்கி வரும் அந்த பயங்கரமான நேரத்தை நினைக்கும்போதே எனக்கு நடுக்கம் உண்டாகிறது. அது வராமல் நிறுத்த எந்த வழியும் இல்லை. அது வருமென்று முன்னறிவிக்கப்பட்டுள்ளது. ஜனங்கள் ஏன் செய்தியைக் கேட்டு அதை ஏற்றுக்கொள்வதில்லை என்று நான் எண்ணுவதுண்டு. அவர்கள் ஏற்றுக்கொள்ளமாட்டார்கள் என்பதாக நீர் உரைத்திருக்கிறீர். ஆகவேதான் அவர்கள் அதை ஏற்றுக்கொள்ள மறுக்கின்றனர். 
347. ஆனால், முத்திரைகள் திறக்கப்படும்போது, தங்கள் பெயர்கள் ஆட்டுக்குட்டியானவரின் ஜீவபுஸ்தகத்தில் எழுதப்பட்டிருப்பதைக் காண்பவர் அனைவரோடும் பரிசுத்த ஆவியானவர் பேசுகின்றார். ஆகையால் அவர்கள் மாத்திரம் அதை ஏற்றுக்கொள்கின்றனர். நீர் அவர்களை விலக்கமுடியாது. எவரும் அவர்களை அதினின்று விலக்க முடியாது. ஆடுமாடுகளையும் பறவைகளையும் பூகம்பகாலத்தில் நீர் வழி நடத்துவதுபோன்று அவர்களையும் நீர் வழிநடத்துகிறீர். நீரே தேவன். அவைகளுக்குள்ளிருக்கும் உணர்ச்சியைப் போன்று, ஸ்தாபனங்களினின்று விலகவேண்டுமென்ற உணர்ச்சி அவர்களுக்குள்ளும் இருக்கிறது. மிருகங்களுக்குள்ள ஓர் உணர்ச்சி வரப்போகும் ஆபத்தைக் குறித்து அவைகளை எச்சரித்து தப்பியோடச் செய்யுமாயின், பரிசுத்த ஆவியினால் நிறையப்பட்டதாக கூறிக்கொள்ளும் சபைக்கு அந்த பரிசுத்த ஆவியானவர் என்னவெல்லாம் செய்யவேண்டும்? 
348, தேவனே, எங்கள் மேல் கிருபையாயிரும். எங்கள் குற்றங்குறை களை மன்னியும். நாங்கள் இந்த பிரசங்க பீடத்தில் நின்று கொண்டு கைகால்கள் வலிக்கும்படி இந்த ஜனங்கள் ஆராதனையில் நின்றுகொண்டிருந்து, பின்பு வீடுகளுக்குச் சென்று, செய்தி நன்றாகத்தான் இருந்தது' என்று கூறி அத்துடன் நிறுத்திவிட நாங்கள் விரும்பவில்லை. கர்த்தாவே அதற்கு நீர் ஏதாவது ஒன்றைச் செய்யவிரும்புகிறோம். கர்த்தாவே எங்கள் இருதயங்களை நீர் ஆராய்ந்து பார்த்து, தவறு ஏதாகிலும் இருந்தால் அதை எங்களுக்குத் தெரியப்படுத்தியருளும். காலதாமதமான பிறகு, அந்த பயங்கரமான நேரத்தை நாங்கள் அடைய நீர் அனுமதிக்க வேண்டாம். என்னை ஆராய்ந்து பாரும். கர்த்தாவே என்னைச் சோதித்துப்பாரும்.
349. முத்திரைகள் உடைக்கப்பட்டு வெளிப்படும் இரகசியங்களை நான் தேவகிருபையினால் இவர்களுக்கு அறிவிக்கிறேன். இவ்விதம் நிகழு மென்று சில வாரங்களுக்கு முன் நீர் எனக்கு அறிவித்தீர். பிதாவே, இப்பொழுது எங்களுக்கு அந்த இரகசியங்கள் வெளியரங்கமாகின்றன.
350. இப்பொழுதும் கர்த்தாவே என் இருதயத்தை ஆராய்ந்து பாரும். என்னை ஆராய்ந்து பாரும். கர்த்தாவே நாங்கள்... நீர் எங்கள் ஜீவியத்தைக் காணவேண்டுமென்று விரும்புகிறோம். எங்கள் ஜீவியத்தில் தவறு காணப்பட்டால், கர்த்தாவே எங்களுக்கு அதைத் தெரிவியும். இரத்தம் நிறைந்த ஊற்று உள்ளபோதே- எங்கள் பாவத்தையும் அவிசுவாசத்தை யும் போக்கும். வெண்மையாக்கும் திரவம் இருக்கும்போதே, நாங்கள் அதைச் சரிபடுத்திக்கொள்ள விரும்புகிறோம். எங்கள் ஆத்துமாக்களை அதில் மூழ்கவைத்து அவிசுவாசத்தைப் போக்கிக்கொள்ள விரும்பு கிறோம். தேவனே, எங்கள் அவிசுவாசம் நீங்க உதவி செய்யும். கர்த்தாவே அதை எங்களை விட்டு எடுத்துப்போடும்.
351. எடுக்கப்படுதலுக்கேற்ற கிருபையை நாங்கள் பெற்றுக்கொள்ள விரும்புகிறோம். அந்த இரகசியமான இடிகள் அங்கு முழங்கி சபை எடுக்கப்படும்போது அந்த இரகசியங்களை நாங்கள் பெற்றுக்கொள்ள ஆயத்தமாயிருக்கும்படி அருள்புரியும்.
352. உம்முடைய வார்த்தையைக் கொண்டு எங்களை சோதித்தறியும். நாங்கள் வார்த்தையை நோக்கி, தவறு செய்தவராகக் காணப்பட்டால்.... கர்த்தாவே பட்டப்பெயர்களினால் ஞானஸ்நானம் பெற்று உண்மை யான ஞானஸ்நானம் எதுவென்று அறியாதவர் இங்கிருந்தால், பவுல் செய்ததுபோல நானும் உண்மையுள்ளவனாக...
353. அவன் எபேசு பட்டிணத்தின் மேற்குக்கரைக்குச் சென்றபோது, கூச்சலிட்டு, சத்தமிட்டு, மகத்தான ஓர் சமயத்தை அனுபவித்துக்கொண் டிருந்த சீஷர்களிடம், 'நீங்கள் விசுவாசிகளானபோது பரிசுத்த ஆவியைப் பெற்றீர்களா? என்று கேட்க, அவர்கள் 'பரிசுத்த ஆவி உண் டென்று கேள்விப்படவேயில்லை' யென பதிலுரைத்தனர். அப்பொழுது, அவன், 'அப்படியானால் நீங்கள் எந்த ஞானஸ்நானம் பெற்றீர்கள்?' என்று கேட்டான். அவர்கள் மகத்தான அந்த தீர்க்கதரிசி (யோவான் ஸ்நானன்) கொடுத்த மனந்திரும்புதலுக்கேற்ற ஞானஸ்நானத்தைப் பெற்றிருந்தனர். அப்பொழுது அவர்கள் இயேசுகிறிஸ்துவின் நாமத்தில் மறுபடியும் ஞானஸ்நானம் பெற்றனர். அவர்கள் மறுபடியும் ஞானஸ் நானம் பெறவேண்டுமென்று பவுல் அவர்களுக்குக் கட்டளையிட்டான். பவுலைப்போன்று நானும் உண்மையுள்ளவனாக...
கர்த்தாவே உம்முடைய வார்த்தையை ஆதாரமாகக் கொண்டு இருக்கக் கிருபை செய்யும். 
354. கர்த்தராகிய இயேசுகிறிஸ்துவின் நாமத்தில் ஞானஸ்நானம் பெறாத யாவரும் தருணமுள்ளபோதே தண்ணீரைத் துரிதமாய் அடைந்து அந்நாமத்தில் ஞானஸ்நானம் பெற்றுக்கொள்ள நான் கட்டளையிடுகிறேன்.
355. பரிசுத்த ஆவியினால் நிறையப்படாதவரே, இப்பொழுதே முழங் கால் படியிட்டு, பரிசுத்த ஆவியானவர் உங்களைப் பரிசுத்தப்படுத்தி, அவர் அன்பினாலும் நற்பண்பினாலும் நிறைத்து, தேவனுடைய சமூகத்தில் உங்கள் ஆத்துமாக்கள் திருப்தியடைந்து, அவரைக் சேவிக்கவும், அவரோடு சஞ்சரிக்கவும், இனி உங்கள் ஜீவியகாலமெல்லாம் அவருக்காக உழைக்க உங்களுக்கு வாஞ்சை தோன்றும்வரை, நீங்கள் முழங்காலிலிருந்து எழுந்திருக்க வேண்டாமென்று கர்த்தராகிய இயேசு கிறிஸ்துவின் நாமத்தில் உங்களுக்குக் கட்டளையிடுகிறேன்.
356. தேவன் இதை உங்களுக்கு அருள நான் வேண்டிக்கொள்கிறேன். இயேசுகிறிஸ்துவின் நாமத்தில் ஆமென்.
நேசிக்கிறேன் நேசிக்கிறேன் 
முந்தி அவர் நேசித்ததால்
நீங்கள் உண்மையாகவே அவரை நேசிக்கிறீர்களா? இப்பொழுது உங்கள் கரங்களை உயர்த்துங்கள்.
சம்பாதித்தார் என் இரட்சிப்பை 
கல்வாரி மரத்திலே. 
357. (நான் நேசிக்கிறேன் என்ற பாடலை சகோ. பிரான்ஹாம் மெளனமாய்ப் பாடத் துவங்குகிறார் - ஆசி) தண்ணீரினால் ஞானஸ்நானம் பெறவேண்டுமென்று, அல்லது பரிசுத்த ஆவியின் அபிஷேகம் பெற வேண்டுமென்ற அவசியத்தை யாராவது இன்றிரவு உணர்ந்திருந்தால்... உங்கள் தேவைகளை நீங்கள் அறிந்திருக்கிறீர்கள். அது இப்பொழுது உங்களுக்கு வெளிப்பட்டுள்ளது. ஜெபத்தில் நினைவுகூர வேண்டு மென்று நீங்கள் விரும்பினால்... நாங்கள் யாரும் பரிசுத்த ஆவியின் அபிஷேகத்தை உங்களுக்கு அளிக்க முடியாது. தேவன் ஒருவர் மாத்திரமே அதை செய்யக்கூடும். ஓ, நாங்கள் உங்களுக்கு ஞானஸ்நானம் வேண்டுமானால் கொடுக்கலாம். ஆனால் பரிசுத்த ஆவியை மாத்திரம் எங்களால் உங்களுக்குக் கொடுக்கமுடியாது. தேவனே அதை அளிக்கிறார். தேவன் உங்கள் இருதயங்களில் பேசி அதன் அவசியத்தை உங்களுக்கு உணர்த்துவதாக நீங்கள் எண்ணினால், நாங்கள் உங்களை ஜெபத்தில் நினைவுகூர வேண்டுமென்று நீங்கள் விரும்பினால், நீங்கள் யாரென்று நாங்கள் அறிந்து கொள்ள தயவுசெய்து எழுந்து நிற்பீர்களாக! தேவன் உங்களை ஆசீர்வதிப்பாராக! கர்த்தர் உங்களை ஆசீர்வதிப்பாராக!
358. 150 பேர் எழுந்து நின்றிருக்கிறார்கள் என்று நினைக்கிறேன், அறை களிலும் வெளிப்புறத்திலும் கைகளை உயர்த்தியுள்ளவர்கள் எத்தனை பேரோ எனக்குத் தெரியாது. உங்களெல்லாருக்கும் ஒரு தேவையுண்டு.
நாம் இப்பொழுது ஜெபம் செய்வோம். 
359. இப்பொழுது உங்கள் பக்கத்தில் நிற்கிறவர்கள் கிறிஸ்துவுக்கு முன்னிலையில் சாட்சியாக நிற்கின்றனர். நிற்பவர்கள் இவ்விதம் கூறுங்கள்! கர்த்தாவே நீர் எங்களுக்குத் தேவை. உலகத் தோற்றத்துக்கு முன்னால் முத்திரிக்கப்பட்ட புஸ்தகத்தில் என் பெயரெழுதப்பட்டிருப்பதை இன்றிரவு நான் காண்பேன் என்று நம்புகிறேன். என் இருதயத்தில் ஏதோ ஓர் உணர்ச்சி ஏற்பட்டது. அதற்காகத்தான் நான் எழுந்து நிற்கிறேன். கர்த்தாவே அது நானா? நீர் என்னை அழைக்கிறீரா? என் பெயர் அதில் எழுதப்பட்டிருப்பதை நீர் எனக்கு வெளிப்படுத்த வேண்டும். பரிசுத்த ஆவியினால் என்னை நிறைத்து உமக்குள் முத்திரித்துக் கொள்ளும்.' ஏற்கனவே முத்திரிக்கப்பட்டவர்கள் எழுந்து நின்று, நிற்பவர்களின் மேல் கைகளை வைத்து ஜெபியுங்கள். (சகோதரன் பிரான்ஹாம் சிறிது நிறுத்துகிறார்) நீங்கள் உத்தமமாக ஜெபியுங்கள். (சபையாரும் அனைவரும் ஜெபிக்கத் துவங்குகின்றனர் - ஆசி)
360. பரம பிதாவே, மகா பரிசுத்த ஆவியானவர் இங்கு கூடியிருப்பவர் களின் மேல் பலத்தக் காற்றைப் போல அசைவாடி ஒவ்வொரு இருதயத் தையும் அழைத்து, கர்த்தாவே இந்த ஜனங்களின் மேல் பரிசுத்த ஆவியின் அபிஷேகத்தை அனுப்பும்படியாய் கர்த்தராகிய இயேசு கிறிஸ்துவின் நாமத்தில் கேட்கிறேன். 
361. அங்கே தண்ணீர் காத்துக்கொண்டிருக்கின்றது "பேதுரு இந்த வார்த்தைகளைப் பேசியபொழுது, வார்த்தையைக் கேட்டவர்கள் மேல் பரிசுத்தாவி இறங்கினதால், அவர்கள் பரிசுத்த ஆவியால் நிரப்பப்பட்டார்கள்.''
(சபையார் அனைவரும் தொடர்ந்து ஜெபிக்கின்றனர் - ஆசி) 

1. மாலை வணக்கம், நண்பர்களே. நாம் எழுந்திருந்து தலை வணங்கி சற்று நேரம் ஜெபிப்போம்.
2. எங்கள் பரம பிதாவே, அந்த அழகான பாட்டை நாங்கள் கேட்கும்போது, நீர் எங்கள் அருகாமையிலிருப்பதாக எண்ணம் எழுகின்றது. கர்த்தாவே, இன்றிரவு நீர் எங்களை உம் பிள்ளைகளாக ஏற்றுக் கொண்டு, எங்கள் பாவங்களையும், குற்றங்குறைகளையும் மன்னித்து, தேவையுள்ள எங்களுக்கு உமது ஆசீர்வாதங்களை அருளவேண்டுமாய் கெஞ்சுகிறோம்.
3. நாங்கள் வாழும் இம்மகத்தான காலத்திலே, வருடந்தோறும் உலகம் அந்தகாரப்படுவதையும், கர்த்தர் தம்மை வார்த்தையின் மூலமும் தோற்றத்தின் மூலமும் எங்களுக்கு வெளிப்படுத்திக்கொண்டு வரு வதால், அவருடைய வருகை பிரகாசமடைந்து வருவதையும் நாங்கள் உணருகிறோம். கர்த்தாவே புஸ்தகத்தின் மூன்றாம் முத்திரையை நீர் திறந்து நாங்கள் என்ன செய்யவேண்டுமென்றும், சிறந்த கிறிஸ்தவர் களாய் எவ்வாறு வாழ வேண்டுமென்பதையும், இன்றிரவு எங்களுக்கு வெளிப்படுத்தித் தரவேண்டுமென்று உம்மை நோக்கி கெஞ்சுகிறோம்.
4. இன்றிரவு இங்கு கூடியுள்ள கிறிஸ்தவரல்லாத ஒவ்வொருவரும் உம்மை ஏற்றுக்கொள்ள வேண்டிய அவசியத்தை உணரச் செய்யுமாறு நான் ஜெபிக்கிறேன். பரம தந்தையே, மறுபடியும் பிறந்த கிறிஸ்தவர் யாவரும் முன்பிருந்ததைக் காட்டிலும் உம்மில் இன்னும் அதிகமாக நெருங்கி ஜீவிக்க வேண்டும் என்பதை உணர்ந்துக் கொள்ளட்டும். ஆகையால் கிறிஸ்தவ அன்பின் ஐக்கியத்திலும் விசுவாசத்திலும் நாங்களெல்லாரும் நிலை நிற்கவும் எங்களுக்கு ஏதுவாயிருக்குமென நான் ஜெபிக்கிறேன்.
5. கர்த்தாவே, எங்கள் மத்தியில் நோயுற்றுள்ள எல்லாரும் இன்றிரவு சுகம்பெற அருள்செய்யும். உம்மை ஏற்றுக்கொள்ள வேண்டிய அவசியத்தை அவர்கள் உணர்ந்திருக்கின்றனர். பிதாவே, உம் கனம், மகிமைக்கென்று இங்கு நடப்பவைகளையும் பேசப்படுபவைகளையும் நீர் ஆசீர்வதிக்க வேண்டுமென்று நான் ஜெபிக்கிறேன். இயேசுவின் நாமத்தில் இவைகளைக் கேட்கிறோம். ஆமென்.
6. நல்லது, இன்றிரவு - புதன்கிழமையன்று - நாமெல்லாரும் மறு படியும் கூடி வந்துள்ளோம். கர்த்தர் தாமே தம் மகத்தான ஆசீர்வாதங்களை அவருடைய வார்த்தையின் மேல் பெருமாரியாக ஊற்றுவார் என்று நாம் நம்பியிருக்கிறோம். வழக்கப்படி நான் இன்று படித்துவிட்டு, உங்களிடம் எடுத்துக் கூறுவதற்குத் தகுதியுள்ளவை எவையென்று யோசித்துக் கொண்டே, வேதாகமத்தில் எழுதப்பட்டிருக்கும் இந்த கர்த்தருடைய வார்த்தைக்கு உண்மையான விளக்கத்தையும் அர்த்தத்தையும் எனக்களிக்க அவர் பேரில் சார்ந்திருந்தேன். இவ்வாரத்தில் அவர் நமக்குச் செய்துள்ள யாவற்றிற்கும்... முத்திரைகளைத் திறந்ததற்காக அவருக்கு நான் நன்றி செலுத்த கடமைப்பட்டிருக்கிறேன். 
7. இப்பொழுது, ஞாயிறு காலை... இது ஒருவேளை நன்மையான காரியமாக இருக்கலாம். நீங்கள் அறிவீர்கள், அநேக சமயங்களில்... நாம் கூறியுள்ளவை தவறாகப் புரிந்துகொள்ளப்படுகின்றன என்பதை நீங்கள் அறிவீர்கள். ஆகையால் இவைகளைக் குறித்த கேள்விகள் உங்கள் மனத்தில் எழுந்தால், அவைகளை எழுதி நான் அது என்னவென்று காணும்படியாக அடுத்த சனி இரவு இங்குள்ள மேசையின் மேல் வைத்து விடுங்கள். நான் அவைகளைப் படித்துவிட்டு, கர்த்தருக்குச் சித்தமானால், ஞாயிறு காலையன்று பதிலுரைக்க முனைவேன். நாம் என்ன திட்டமிட்டுக் கொண்டிருந்தோமோ, அதைவிட இது நன்மையாக இருக்குமென்று நான் நினைக்கிறேன். ஏனெனில், அது சில சமயங்களில் தவறாக புரிந்து கொள்ளப்படுகின்றது என்று நீங்கள் அறிவீர்கள். அது எவ்விதம் இருக்கவேண்டுமோ அவ்விதம் இருக்க நான் அதை நேர்ப்படுத்துவது நலமானதாக இருக்கும் என்று நீங்கள் அறிவீர்கள். ஏனெனில், ஒரு சமயம், இப்பொழுது...
8. இன்று ஒருவர் என்னை அணுகி, "எடுக்கப்படுதலின்போது ஜெபர்ஸன்வில் பட்டிணத்திலிருந்து ஒருவரும், நியூயார்க் பட்டினத்திலிருந்து ஒருவரும் மாத்திரமே எடுக்கப்படுவாரென்றும், மற்றவரெல்லாம் அயல் நாடுகளிலிருந்து எடுக்கப்படுவர்' என்பது உண்மையா என்று வின வினார். ஆகவே, நீங்கள் பாருங்கள்? அது தவறாகப் புரிந்துகொள்ளப்பட்ட ஒன்றாகும். வேறொருவர், "சனியிரவு கடைசி முத்திரையை கர்த்தர் திறந்தபிறகு, ஞாயிறு காலையில் வந்துவிடுவார்” என்றார். பாருங்கள்? அது அவ்வாறில்லை. உங்களால் முடியாது. அது அல்ல.
9. நாம் அதை அறியோம். யாராவது அவர் எப்பொழுது வருவாரென்று அறிந்துள்ளதாக உங்களிடம் கூறினால், அவர்கள் ஆரம்பத்திலேயே தவறு செய்கின்றனர். ஏனெனில் அவர் வருகையின் நாளை யாரும் அறியார். ஆனால் அவர் இபொழுதே வந்துவிடலாம் என்று நாம் நினைத்துக்கொண்டு அதற்கேற்ப வாழவேண்டும்.
10. நீங்கள் ஆயத்தமாக இருக்கவேண்டுமென்பதற்காக, ஒரு நிமிடம் நான் இதை இவ்விதம் கூற விரும்புகிறேன். கர்த்தர், அவருடைய கால அளவின்படி, இன்னும் மூன்று நிமிடங்களுக்குள் வந்து விடு வாரென்று நான் நம்புகிறேன், அது நம் கணக்கின்படி எவ்வளவு காலமென்று தெரியுமா? சுமார் முப்பத்தைந்து வருடங்கள். பாருங்கள், அவருடைய பார்வைக்கு ஆயிரம் வருடங்கள் ஒரு நாள் போல் உள்ளது. நீங்கள் பாருங்கள்?
11. எனவே, யோவான் அப்போஸ்தலனும் வெளிப்படுத்தின விசேஷத்தில், ''அவர் வருகையின் நேரம் வந்துவிட்டது'' என்கிறான். நாமும், அவ்வாறே "அவர் வருகையின் நேரம் வந்துவிட்டது'' என்கிறோம். இவ் விரண்டிற்கும் இடையேயுள்ள காலம் தேவனுக்கு நேற்று கழிந்த நாள் போலுள்ளது. அவருடைய கால அளவின்படி 'அவர் வருகையின் நேரம் வந்துவிட்டது' என்று கூறப்பட்டு இன்னும் இரண்டு நாட்கள் ஆகவில்லை .
12. ஆகவே பாருங்கள், அவர் வருகைக்கு மூன்று நிமிடங்களைவிட குறைவான நேரம் உள்ளது. மூன்று நிமிடங்கள் என்பது அவருக்கு எவ்வளவாய் உள்ளது; நமக்கு அது முப்பது வருடங்களுக்குச் சமானம். அவர் வருவதற்கென சிங்காசனத்தைவிட்டு அவர் எழுந்து விட்டார். சில சமயங்களில் அவைகளை சற்றே படிக்கிறீர்கள். அவர் தம் முடைய வார்த்தையின் கருத்தின்படி பேசுகிறார், பாருங்கள், நம்முடைய கருத்தின்படியல்ல. 
13. நாளை இரவு அவர் வருவாரென்று நான் ஒருக்கால் அறிவேனா னால், நாளை இரவு பிரசங்கிக்கவிருக்கும் நான்காம் முத்திரையைக் குறித்த செய்தியை அருளுமாறு அவரிடம் கேட்டு, நாளை இரவு உங்களுக்கு அதைப் பிரசங்கிப்பேன். அவர் வரும்போது நான் என்ன செய்து கொண்டிருக்க வேண்டுமென்று விரும்புகிறேனோ, அதையே நான் ஒவ் வொருநாளும் செய்துகொண்டிருப்பேன். அவர் வரும்போது, எனக்களிக்கப்பட்ட உத்தியோகத்தின் ஸ்தானத்தில் நான் காணப்படுவதைத் தவிர வேறு சிறந்த ஸ்தானம் எதுவுமில்லை, பாருங்கள், உத்தியோகத்தின் ஸ்தாபனம் ஆகையால், அவர் வரும்வரை அவரளித்த உத்தியோகத்தில் நாம் நிலைத்திருத்தல் அவசியம். 
14. சில சமயங்களில் நாம் சற்றே படிக்கும்போது, ஆகவே, இப்பொழுது, மிக கவனமாக இருங்கள். நீங்கள் படிக்கையில், ஒலி நாடாக் களைப் பெற்று, அவைகளை கவனமாக கூர்ந்து கேளுங்கள். ஏனெனில், அவை மிகவும் நன்றாக பதிவு செய்யப்பட்டுள்ளன. ஆகையால் உங்களால் அதைத் தெளிவாகக் கேட்க முடியும். 
15. கிறிஸ்துவில் அன்பு கூறுகிறவர்களே! நீங்களெல்லாரும் கிறிஸ்துவை நேசிக்கிறவர்கள் என்று நினைக்கிறேன். 
16. ஜனங்களை குழம்பச் செய்வதெது என்பதைக் கூற விரும்புகிறேன். சிலர் ஆராதனையில் செய்தியின் முதற்ப்பாகத்தைக் கேட்காமல், தாமதித்து வந்து பிரசங்கத்தின் முதலாம் பாகத்திலிருந்து சில குறிப்புகளையோ அல்லது யாரையாவது நான் குறை கூறுவதையோ மாத்திரம் கேட்பதனால், அவர்கள் குழப்பமுற்று, முரண்பட்ட காரியங்கள் பிரசங் கிக்கப்பட்டதாக எண்ணுகின்றனர். அது உண்மையன்று.
17. ஆகையால் நீங்கள் புரிந்துகொள்ள இயலாத ஏதாவதொன்று இருக்குமாயின் அதை ஒரு தாளில் எழுதி சனிக்கிழமைக்குள்ளாகக் கொடுத்து விடுங்கள். உதாரணமாக, ''நல்லது. இதன் அர்த்தம் என்ன வென்று எனக்குப் புரியவில்லை'' போன்றவைகளை நீங்கள் எழுதிக் கொடுக்கலாம். நான் என்ன கருதுகிறேன் என்று நீங்கள் அறிவீர்கள். கர்த்தருக்குச் சித்தமானால், ஞாயிறு காலையன்று அவைகளுக்குப் பதிலுரைக்க முயல்வேன். 
18. இப்பொழுது இன்றிரவு நாம் ஆசீர்வாதமுள்ள பழமையான வார்த்தையிலிருந்து மறுபடியும் படிக்கப்போகிறோம். ஆறாம் அதிகாரம், 5-ம், 6-ம் வசனங்களில் காணப்படும் மூன்றாம் முத்திரையைப் படிப்போம்.
19. நாளை இரவு குதிரை சவாரி செய்யும் நால்வரைக் குறித்தும் வெள்ளைக்குதிரை, சிவப்புக்குதிரை, கறுப்புக்குதிரை, மங்கின நிறமுள்ள குதிரைகளைக் குறித்தும் தியானித்து முடித்திருப்போம். 
20. ஆகவே, நான் இதைக் கூற விரும்புகிறேன். ஒவ்வொரு முறையும் நாளின் அன்றாட நடவடிக்கைகள் துவங்குவதற்கு முன்பாகவே அதிகாலையில் நான் எழுந்து ஜெபிக்க ஆரம்பித்து விடுகின்றேன். நாள் முழுவதும் ஜெபத்தில் தரித்திருக்கிறேன். இன்று விடியற்காலை, பரிசுத்த ஆவியானவர் நானிருந்த இடத்தை அடைந்து, எல்லாவற்றையும் வெளியரங்கமாக்கினார். மூன்றாம் முத்திரை முற்றிலுமாகத் திறக்கப்பட்டதை நான் கண்டேன். நான் பேசுவதை அவர் கேட்டுக் கொண்டிருக்கிறா ரென்று நானறிவேன். அவர் தந்த வெளிப்பாட்டிற்காக நான் மிகவும் நன்றியுள்ளவனாயிருக்கிறேன். 
21. இப்பொழுது சில காரியங்கள் சம்பவித்துக்கொண்டு வருகின்றன என்பதை நீங்கள் நினைவில் கொள்ள வேண்டும். முக்கியமான சில காரியங்கள் நிகழ்ந்து வருகின்றன. நீங்கள் அதை கிரகித்துக் கொள்கிறீர்கள் என்று நான் நம்புகிறேன், பாருங்கள், பாருங்கள். ஏதோ ஒன்று சம்பவித்துக் கொண்டு வருகின்றது. அது நடந்தேறுவதற்கு முன்பாகவே அதில் ஏதோ ஒன்றை அவர்களால் கண்டு கொள்ள முடியுமா என்று இந்த சபையை ஒரு முறை நான் சோதித்துப் பார்க்க விரும்புகிறேன். இப்பொழுது, உங்களிடம் நான் என்ன கூறினேன் என்பதை நினைவில் கொள்ளுங்கள், நினைவில் கொள்ளுங்கள். ஆகவே இப்பொழுது கர்த்தர் நமக்கு உதவி செய்வாராக.
22. இப்பொழுது வெளி. 6:5-ம் வசனம். 
அவர் மூன்றாம் முத்திரையை உடைத்தபோது, மூன்றாம் ஜீவனானது: நீ வந்து பார் என்று சொல்லக்கேட்டேன். நான் பார்த்தபோது, இதோ, ஒரு கறுப்புக்குதிரையைக் கண்டேன்; அதின்மேல் ஏறியிருந்தவன் ஒரு தராசைத் தன் கையிலே பிடித்திருந்தான். 
அப்பொழுது, ஒரு பணத்துக்கு ஒருபடி கோதுமையென்றும், ஒரு பணத்துக்கு மூன்றுபடி வாற்கோதுமையென்றும், எண்ணெயையும் திராட்சரசத்தையும் சேதப்படுத்தாதே என்றும், நான்கு ஜீவன்களின் மத்தியிலிருந்து உண்டான சத்தத்தைக் கேட்டேன். 
23. இம்முத்திரையைக் குறித்து சிந்திக்கும் முன்பாக, இதுவரை முத்திரைகளைக் குறித்து தியானித்தவைகளை நாம் அதற்கு ஆதாரமாகச் சற்று சிந்தித்து, அவைகளை இம்முத்திரையுடன் ஒன்றுக்கொன்று சம்பந் தப்படுத்துவோம். வேதத்திலுள்ளபடியே சபையின் காலங்களும் அவ்வாறே ஒன்றுக்கொன்று பொருந்துகின்றன. ஏணியில் ஏறுவது போன்று, ஒவ்வொரு படியாக ஏறுவது, நீங்கள் ஒவ்வொரு அடியாக ஏறுகையில் கீழிருந்து மேல்வரை ஒவ்வொன்றிற்கும் தொடர்புண்டு. 
24. இப்பொழுது இந்த முத்திரைகள்... இது முத்திரிக்கப்பட்டுள்ள மீட்பின் புத்தகமாயுள்ளது. நீங்கள் ஒவ்வொருவரும் அதைப் புரிந்து கொள்கிறீர்களா? (சபையார் "ஆமென்'' என்கின்றனர் - ஆசி) மீட்பின் புஸ்தகம் ஏழு முத்திரைகளால் முத்தரிக்கப்பட்டுள்ளது. இது ஏழு முத்திரைகளால் முத்தரிக்கப்பட்ட புஸ்தகம். பாருங்கள்? 
25. ஆகவே இப்பொழுது ஞாபகம் கொள்ளுங்கள். நான் எரேமியா தீர்க்கதரிசன புஸ்தகத்திலிருந்து உங்களுக்கு எடுத்துக் காண்பித்தேன். அவர்கள் காகிதத்தில் இவ்விதம் எழுதி... காகிதத்தில் அல்ல, தோல் களில் எழுதி, அதை இப்படிச் சுருட்டினர். (சகோதரன் பிரான்ஹாம், தாள்களைக் கொண்டு ஒரு சுருளானது (Scroll) எவ்விதம் சுருட்டப்பட்டு முத்திரிக்கப்படுகின்றது என்பதை விளக்கிக் காட்டுகின்றார்) அதன் முனை இவ்வாறு விடப்பட்டது. அது என்னவென்பதை அம்முனை பாகம் குறிக்கும். அவ்விதம் ஒவ்வொன்றுமாக சுருட்டப்பட்டு முத்திரிக்கப்பட்டது. அதுதான் ஏழு முத்திரைகள் கொண்ட புஸ்தகம்.
26. நல்லது, அதுதான் ஏழு முத்திரைகளால் முத்திரிக்கப்பட்ட புஸ்தகமாகும். தற்போது நம்மிடம் புஸ்தகங்கள் உள்ளது போன்று அக்காலத்தில் கிடையாது. பழைய காலங்களில் சுருள்கள் மாத்திரமே உண்டாயிருந்தன. வேதம் இவ்விதமாக சுருட்டப்பட்டிருந்தது; அதிலிருந்து ஏசாயாவின் புஸ்தகத்தைப் படிக்க வேண்டுமானால், நீங்கள் ஏசாயா என்று எழுதப்பட்ட முனைக்குத் திருப்பி சுருளைப்பிரித்து அதைப் படிக்க வேண்டும். மீட்பின் புஸ்தகம் ஏழு முத்திரைகளைக் கொண்டதாயிருந்தது. 
27. ஆகவே, இப்பொழுது ஆட்டுக்குட்டியானவர் புறப்பட்டு வந்து, சிங்காசனத்தில் வீற்றிருக்கிறவருடைய கரத்திலிருந்து புஸ்தகத்தை எடுத்து, ஜனங்கள் அறிந்துகொள்ள வேண்டுமென்று கருதி, முத்திரைகளை அவிழ்க்கிறார் என்று நாம் காண்கிறோம். 
28. சபையின் காலங்களைக் குறித்து நாம் சிந்தித்தபோது நாம் கண்ட அதே நான்கு ஜீவன்கள் - அவைகளை வேதம் முழுவதிலும் நாம் காணலாம் - அவைகள்தான் இந்த முத்திரை உடைக்கப்படுதலை அறிவிப்பு செய்கின்றன. இப்பொழுது, இது மீட்பின் புஸ்தகம் என்பதை நாம் காண்கிறோம். 
29. பின்பு, மீட்பின் இனத்தானின் (Kinsman redeemer) ஊழியம் என்னவென்பதை பார்த்து, அவரை கண்டு கொண்டோம். இத்தனை வருடங்களாக கிறிஸ்து மீட்பின் இனத்தானின் ஊழியத்தைச் செய்து கொண்டிருந்தார். அதைப் புரிந்துகொண்டவர்கள் 'ஆமென்' என்று சொல்லுங்கள். (சபையார் 'ஆமென்'' என்கின்றனர்-ஆசி). அவர் மீட்பின் இனத்தானின் ஊழியத்தை செய்து கொண்டு வருகிறார். 
30. ஆனால் அவருடைய மீட்பின் ஊழியம் முடிவடையப்போகும் தருணம் ஒன்று வரும். ஆகவே மீட்பின் ஊழியம் முடிவிற்கு வருகையில் அப்பொழுது அவர் தற்போது அமர்ந்திருக்கும் தேவனுடைய சிங்காசனத்தை விட்டுப் புறப்படுவார். அது அவருடைய சிங்காசனமல்ல. 'நான் ஜெயங்கொண்டு என் பிதாவினுடைய சிங்காசனத்திலே உட்கார்ந்தது போல, ஜெயங்கொள்ளுகிறவனெவனோ அவனும் என்னுடைய சிங்காசனத்தில் என்னோடேகூட உட்காரும்படிக்கு அருள் செய்வேன்''. ஆகையால் அவர் வீற்றிருப்பது அவருடைய சிங்காசனமல்ல, அது ஆவியாகிய தேவனுக்குச் சொந்தமானது. அது ஆட்டுக்குட்டியானவராகிய கிறிஸ்துவுக்குச் சொந்தமானதல்ல. அவர் மாம்சத்தில் வெளிப்பட்ட தேவன். ஆவியாகிய அதே தேவன்தான் மாம்சத்தில் வெளிப்பட்டார். இப்பொழுது அவர் சிங்காசனத்தை விட்டு எழுந்திருக்கிறார்... 
31. முதலாவதாக, 'மீட்பின் புஸ்தகத்தைப் பெற்றுக்கொள்ளப் பாத்திரவான் யார்?'' என்னும் அறிவிப்பு விடுக்கப்படுகிறது. பாருங்கள், ஆதாமிலிருந்து முழு மீட்பின் திட்டம், ஆதாம் இழந்த எல்லாம். 
32. ஆதாம் வரையிலும் ஒன்றும் இழக்கப்படவில்லை. ஆதாமுக்குப் பிறகு பூமியிலுள்ள யாவும் இழக்கப்பட்டன. பூமியினுடைய சிருஷ்டிப்பு யாவும் இழக்கப்பட்டன. ஆதாமுடன் சர்வசிருஷ்டியும் எல்லாவற்றையும் இழந்து, ஆதாமுடன் பாவத்தில் விழுந்து, திரும்ப வரக் கூடாதப்படிக்குப் பிளவைக் கடந்தன. மனிதன் பாவம் செய்தபோது, அவன் தன் வழியை விட்டுவிட்டான். அவன் திரும்பவும் வரமுடியாத அளவிற்கு தனக்காக ஒரு வழியையும் விட்டுவைக்கவில்லை. ஆகவே அப்பொழுது அந்த... 
33. திவ்ய வாசகனாகிய யோவான் (தீர்க்கதரிசியாகிய யோவான்) இந்தக் கேள்வி கேட்கப்படுவதைத் தரிசனத்தில் காண்கிறான். வானத்திலாவது, பூமியிலாவது, பூமியின் கீழாவது ஒருவனும் அந்தப் புஸ்த கத்தைப் பார்க்கவும்கூட பாத்திரவானாயில்லை. பாருங்கள்? இப்பொழுது அதைக் குறித்து சற்று சிந்தனை செய்யுங்கள்! அப்பொழுது ஆட்டுக் குட்டியானவர் முன் வந்து புஸ்தகத்தை எடுக்கிறார். 'யோவான், இனி அழவேண்டாம். புஸ்தகத்தை வாங்கவும் அதைத் திறக்கவும் யூதா கோத்திரத்தின் சிங்கமானவர் ஜெயங்கொண்டிருக்கிறார்' என்று ஒரு மூப்பன் சொன்னான். யோவான் சிங்கத்தைக் காணத் திரும்பிப்பார்த்தபோது, சிங்காசனத்திலிருந்து புறப்பட்டு வருகிற ஒரு ஆட்டுக்குட்டியைக் கண்டான். மூப்பனானவன் அழைத்து, ''சிங்கமானவர் ஜெயங்கொண்டிருக்கிறார்'' என்றான். ஆனால் அவன் வந்து பார்த்தபொழுது, சிங்காசனத்தி லிருந்து புறப்பட்டு வருகிற ஒரு ஆட்டுக்குட்டியைக் கண்டான். 
34. இப்பொழுது, யோவான் அதற்கு முன்பு இந்த ஆட்டுக்குட்டி யானவரைக் காணவில்லை. ஏனெனில், அவர் இரத்தம் தோய்ந்தவராய், உலகத் தோற்றத்துக்கு முன்பு ஆட்டுக்குட்டியானவருடைய ஜீவ புஸ்தகத்தில் பெயரெழுதப்பட்டிருக்கும் கடைசி ஆத்துமா உட்பிரவேசிக்கும் வரை, மத்தியஸ்த ஊழியத்தைச் செய்து, ஜனங்களுக்காகப் பரிந்து பேசிக் கொண்டிருந்தார். அநேகர் அதில் உட்பிரவேசித்திருப்பார்கள். மற்றவர்களுக்கோ உட்பிரவேசிக்க எவ்வித விருப்பமும் இராது. கடைசி ஆத்துமா உட்பிரவேசித்த பின்பு, மீட்கப்படும் சமயம் முடிவடைகிறது. 
35. அப்பொழுது ஆட்டுக்குட்டியானவர் தாம் மீட்டவர்களைச் சொந்தமாக்கிக்கொள்ள புறப்பட்டு வருகிறார். உலகமும் சர்வசிருஷ்டியும் அப் பொழுது அவருக்குச் சொந்தமாகும். பாருங்கள்? அவர் தமது சொந்த இரத்தத்தினால் அவைகளை மீட்டுக்கொண்டார். அப்புஸ்தகத்தை எடுத்து அதைத் திறப்பதற்கென அவர் புறப்பட்டு வரும்போது..... யோவான் பின்பு அழவேயில்லை. அவன் அடிக்கப்பட்ட வண்ணமாயிருக்கும் ஆட்டுக்குட்டியைக் காண்கிறான். அது ஏற்கனவே கொல்லப்பட்டிருந்தது. ஆனால் அது மறுபடியுமாக உயிரோடிருந்தது. அடிக்கப்பட்டிருக் கும் ஆடானது முழுவதுமாக இரத்தத்தால் தோய்ந்திருந்தது என்று நாம் அறிந்துகொண்டோம். அது அடிக்கப்பட்டிருந்தது. அது அடிக்கப்பட்டு கொல்லப்பட்ட பிறகு அது மறுபடியுமாக உயிரேடெழுந்தது. அது சிங்காசனத்தில் வீற்றிருந்து, உட்பிரவேசிக்க வேண்டிய ஆத்துமாக்களுக்காக பரிந்து பேசிக்கொண்டிருக்கிறது. கடைசி ஆள் உட்பிவேசிக்கும் வரை, தேவன் மீட்பின் புஸ்தகத்தைக் கையில் வைத்திருக்கவேண்டும். பாருங்கள்? இப்பொழுது அவர் போவாசைப் போன்று மீட்பின் இனத்தானின் ஊழியத்தைச் செய்துகொண்டிருக்கிறார். 
36. ரூத்தைப் பற்றி சமீபத்தில் நான் பிரசங்கித்தது நினைவிருக் கிறதா? ரூத் தானியத்தைச் சேர்த்தல்... முடிவில் ரூத் காத்துக்கொண்டிருத்தல். இச்சரித்திரத்தை நான் சபையுடன் ஒப்பிட்டுப் பேசினேன். போவாஸ் மீட்பின் இனத்தானின் ஊழியத்தைச் செய்து தன் பாதரட்சையைக் கழற்றிப்போட்டு, உறுதிப்படுத்தி, நகோமியை மீட்டெடுத்து, அவள் மூலம் ரூத்தை அடைந்தான். இப்பொழுது, ரூத் ஏற்கனவே பணிசெய்து, அதன் பின்பு காத்திருந்தாள். அவள் செய்ய வேண்டிய யாவையும் செய்து முடித்த பின்னர் காத்துக்கொண்டிருந்தாள். அவ்வாறே ஆட்டுக்குட்டியானவர் மீட்பின் இனத்தானின் ஊழியத்தில் ஈடு பட்டிருக்கும்போது, சபையின் அநேகர் பூமியின் தூளில் நித்திரையடைந்து மீட்கப்படுவதற்கென காத்துக்கொண்டிருக்கின்றனர். 
37. இப்பொழுது உலகம் இன்னும் மோசமாகிக் கொண்டே செல்கின்றது. பாவம் அதிகரித்து குவிந்துக் கொண்டு வருகிறது. அதன் விளைவால் வியாதியும் துன்பமும் மரணமும், துயரமும் உண்டாகின்றன. தேவனற்ற மனிதனும், ஸ்திரீயும் மரித்துக் கொண்டிருக்கின்றனர். தேவனளிக்கும் சுகத்தை விசுவாசத்தால் பெற்றுக்கொள்ள இயலாமல் புற்றுநோய் போன்ற வியாதிகளால் மரித்துப்போகின்றனர்.
38. இப்பொழுது கவனியுங்கள். பரிந்து பேசுதல் ஊழியம் முடிவடைந்த பின்னர், அவர் புறப்பட்டு வந்து சிங்காசனத்தில் வீற்றிருக்கிறவருடைய கரத்திலிருந்து புஸ்தகத்தை வாங்குகிறார். அப்பொழுது யோவானும் பரலோகத்திலுள்ள மற்றவரும் களிகூருகின்றனர். பலி பீடத்தின் கீழுள்ள ஆத்துமாக்கள் கூச்சலிடுகின்றனர் என்று ஆறாம் முத்திரையில் மறுபடியும் காணலாம். மூப்பர்கள் தாழ விழுந்து பரிசுத்த வான்களின் ஜெபங்களைத் தரையில் ஊற்றுகின்றனர். பலிபீடத்தின் கீழேயுள்ள ஆத்துமாக்கள், "நீர் பாத்திரவானாயிருக்கிறீர். நீர் தேவனுக்கென்று எங்களை மீட்டுக் கொண்டீர். நாங்கள் பூமிக்குச் சென்று ராஜாக்களும் ஆசாரியர்களுமாய் வாழுவோம்'' என்று சத்தமிட்டனர். ஓ, அங்கே மகத்தான ஒரு... 
39. பரலோகத்திலுள்ள யாவரும், பூமியின் கீழுள்ள அனைவரும் யோவான், தான் தேவனுக்கு ஏறெடுத்த துதியைக் கேட்டதாக கூறுகிறான். உங்களுக்குத் தெரியுமா? யோவான் தன் பெயர் அதில் எழுதப்பட்டிருப்பதைக் கண்டிருப்பான் அந்த நேரத்தில்!
40. அப்பொழுது அந்த மூப்பன், "அவர் மீட்பின் புஸ்தகத்தை வாங்கிக்கொள்ள பாத்திரவானாயிருக்கிறார்'' என்றான். அவர் அதை வாங்கிய பிறகு அது நியாயாதிபதிக்கு சொந்தமானதல்ல. அது மீட்பின் ஊழியத்தைச் செய்து முடித்த மீட்பருக்குச் சொந்தமானதாகும்.
41. இப்பொழுது, அவர் செய்தது யாதென்பதை சபைக்குக் காண்பிக்கப்போகிறார். ஆமென். பாருங்கள்? அவர் புஸ்தகத்தை வாங்கின போது... ஆனால் அந்த புஸ்தகம் மூடப்பட்டிருந்தது. அதிலுள்ள இரக சியம் யாருக்கும் தெரியவில்லை. அது மீட்பின் புஸ்தகம் என்பதை அவர்கள் அறிவார்கள். ஆனால் வெளிப்படுத்தல் 10-ம் அதிகாரத்தில் சொல்லியுள்ளபடி கடைசி நாட்களில் அதன் இரகசியம் வெளிப்பட வேண்டும். ஏழாம் தூதனுக்கு அச்செய்தி அளிக்கப்படும். ஏனெனில் ஏழாம் சபையின் தூதன் எக்காளம் ஊதும்போது, அவன் காலத்தில் தேவரகசியமாயிருந்த அனைத்தும் நிறைவேற வேண்டும். இவை யாவும் வெளிப்பட்ட பின்பு கிறிஸ்துவாகிய அந்த தூதன் பரலோகத்திலிருந்து இறங்கி வருகின்றார். இப்பொழுது நினைவில் கொள்ளுங்கள். பூமியில் உள்ள இந்த தூதன், ஒரு செய்தியாளன் ஆவான். 
42. கிறிஸ்து இறங்கி வருவதை நாம் வெளிப்படுத்தல் 10-ம் அதிகா ரத்தில் காண்கிறோம். அவர் சிரசின் மேல் வானவில் கொண்டவராய், அக்கினி ஜுவாலை போன்ற கண்களையும் அக்கினி ஸ்தம்பம் போன்ற கால்களையும் உடையவராய், ஒரு காலை பூமியின் மீதும் மற்றொரு காலை சமுத்திரத்தின் மீதும் வைத்து, கையை வானத்திற்கு நேராக உயர்த்தி “இனி காலம் செல்லாது'' என்று சதாகாலங்களிலும் உயிரோடிருந்து, சிங்காசனத்தின் மேல் வீற்றிருக்கிறவர் மேல் ஆணையிட்டு கூறுகிறார். அவர் இவ்விதம் ஆணையிடும்போது, ஏழு இடிகளும் தங்கள் சத்தங்களை முழங்கின.
43. ஆவிக்குள்ளாகி பரலோகத்துக்கு எடுக்கப்பட்ட யோவான் தான் கண்டவைகளையும் கேட்டவைகளையும் எழுதவேண்டுமென்ற உத்தரவு பெற்றிருந்தான். அவன் அதை எழுத ஆரம்பித்தான். அவர், ''அதை எழுதாதே'', என்றார். ஏனெனில், ''நீ அதை எழுதாதே” அது ஒரு... அவர் கூறினார், "அதை முத்திரைப் போடு.'' உள்ளே என்ன? "முத்திரை போடு. அதைக் கூறாதே.'' பாருங்கள் அது வெளிப்பட வேண்டும், ஆனால் அது வார்த்தையிலும் கூட எழுதப்படவில்லை.
44. ஆகவே அப்பொழுது, ஆட்டுக்குட்டியானவர் முத்திரைகளைத் திறந்தபோது, யோவான் கண்டவை அவனைத் தடுமாறச் செய்தன. பாருங்கள்? அவர் முதலாவது முத்திரையைத் திறந்தபோது அவன் (யோவான் - தமிழாக்கியோன்) “இப்பொழுது அது இன்னார் - இன்னார் சிங்காசனத்தில் அமருவார், நிச்சயமாக இதைச் செய்வார், இது அதைச் செய்யும் என்று இவ்விதமாக கூறும்,'' என்று எண்ணியிருந்தான். 
45. ஆனால் அதற்கு மாறாக ஒரு வெள்ளைக் குதிரையையும் அதின் மேலேறியிருக்கிறவனையும் அவன் காண்கிறான். நல்லது, "குதிரையின் மேலிருக்கிறவன் கையில் ஒரு வில் இருந்தது. சற்று பின்னர் அவனுக்கு ஒரு கிரீடம் கொடுக்கப்படுகிறது.'' என்று கூறினான். அவ்வளவே.
46. ஆகவே ஆட்டுக்குட்டியானவர் மறுபடியுமாகத் திரும்பி வேறொரு முத்திரையைத் திறந்தபோது, கறுப்புக் குதிரையின் மேலிருக்கிறவன் புறப்பட்டுச்சென்றான். கறுப்புக் குதிரை... பூமியில் சமாதானத்தை எடுத்துப்போடவும், ஒருவரையொருவர் கொல்லத்தக்கதாகவும் அவனுக்கு அதிகாரம் அளிக்கப்படுகிறது.'' அவர் முத்திரையைத் திறந்தபொழுது, அது ஒரு இரகசியமான காரியமாயிருக்கிறதல்லவா? 
47. அது தொடர்ந்து, 'இவ்வேழு இடிமுழக்கங்களுக்கு சற்று முன்னாளில், இங்குள்ள தேவரகசியம் யாவும் வெளிப்படுத்தப்படுகின்றன,'' என்று கூறினது. 
48. இப்பொழுது கவனியுங்கள், சபையின் காலங்களை நாம் ஆராய்ந்து கொண்டே வரும்போது சீர்திருத்தக்காரர் உண்டாயிருந்தனர்- தீர்க்கதரிசிகளல்ல என்று நாம் பார்க்கிறோம். சீர்திருத்தக்காரர்! ஒவ்வொரு உத்தியோகத்துக்கும் ஒரு பிரத்தியேக ஊழியமுண்டு. 
49. தொலைபேசி இயக்குநர் (Telephone Operator) மின்சார வேலை செய்பவராக (Electrician) முடியாது. ஒருக்கால் சிறிது மின்சார வேலையை அவர் செய்யலாம். அதற்காக அவரை மின்சார வேலைக்காரனாகக் கருத முடியாது. அவ்வாறே, மின்சாரக்கம்பிகள் அமைப்பதற்கென கம்பம் நடுபவன் மின்சாரக் கம்பிகளை அமைக்க முடியாது. அந்த வேலையை அவன் செய்ய விழையாதிருப்பது நலமாயிருக்கும்; ஆனால் ஒருக்கால் அந்த அலுவலை அவன் சிறிது அறிந்திருக்கலாம். 
50. ஆனால், கடைசி நாட்களில், சபையின் கடைசி பாகத்திற்கு, வேத வசனங்களின்படி நமக்கு அனுப்பப் போவதாக தேவன் கூறியுள்ள, நாம் முற்றிலுமாக ஆராய்ந்து பார்த்து, அவர் முன்னுரைத்துள்ள எலியாவின் ஆவி யாரோ ஒரு மனிதனுக்கு திரும்ப வரும் போது அந்த உண்மையான காரியம் வெளிப்படுத்தப்படும். நாம் அதை முற்றிலுமாக ஆராய்ந்தோம். இப்பொழுது அது வெளிப்படையாய் சொல்லப்பட்டுள்ளது. அது நிகழ்வதற்காக நாம் காத்துக் கொண்டிருக்கிறோம். அபிஷேகம் பெற்ற ஒருவர் எங்கேயாவது கடைசி நாட்களில் எழும்புவார். இப்பொழுது தீவிர மதப்பற்றுள்ள காரியங்களையும், இன்னும் மற்ற எல்லாக் காரியங்களையும் நீங்கள் கேள்விப்படுவீர்கள். ஆனால் அவை. அது பிசாசாகும். அந்த உண்மை மனிதன் இங்கே தோன்றும்போது, இன்னும் ஜனங்கள் கண்டு கொள்ளக்கூடாதென்று இது பிசாசு செய்யும் சூழ்ச்சியாகும். பாருங்கள், ஆனால் உண்மையான அந்த மனிதன் சரிவர அறிந்து கொள்ளப்படுவான். எலியா பழைய ஏற்பாட்டில் எவ்விதம் இருந்தான் என்பது உங்களுக்குத் தெரியும். இக்காலத்தில் வேறொருவன் அதுபோன்று இருக்கின்றானா என்று கவனித்துக்கொண்டு வாருங்கள். தெரிந்துகொள்ளப்பட்டவர்கள் அவனை அறிந்துகொள்வர். 
51. மற்றவரல்ல. மற்றவர் அவனை அறிந்துகொள்ளமாட்டார்கள். அவர்கள் இலட்சக்கணக்கான தொலை தூர மைல்கள் அளவிற்கு (amillion miles) அதை இழந்துவிடுவார்கள். இவையெல்லாம் நாம் சிந்தித்துக்கொண்டே வந்தோம். யோவானையும், எலியாவையும், இயேசு வையும் எவ்வாறு அவர்கள் அறிந்துகொள்ள முடியவில்லை என்பதை நாம் பார்த்தோம். ஆகவே அவர்கள் அதைப்போன்றே செய்வார்கள், ஏனெனில் அவர்கள் அவ்வாறே செய்வார்கள் என்று வேதாகமம் கூறுகின்றது. பாருங்கள்? அது கடைசி காலத்தில் மிகவும் தாழ்மையும், எளிமையுமாக காணப்படுவதால் ஜனங்கள் அதைக் கண்டு இடறி விழுவார்கள். அது அவர்களுக்கு மிகவும் எளிமையாக அமைந்திருக்கும். நான் காண்பது என்னவெனில்; எப்பொழுதுமே ஜனங்கள் மெருகேற்றப்பட்டவர்களாய் கல்வி ஞானம் பெற்று புத்திசாலிகளாய் எல்லா வற்றையும் அறிந்து கொள்ளும்போது, அப்பொழுது அவர்கள்... அது தான் அவர்கள் காணக்கூடாதவாறு இழந்து போகச் செய்கின்றது. உங்களுக்கு தெரியுமா, பாருங்கள்? பாருங்கள்? 
52. இயேசு புத்திமான்களையும் கல்விமான்களையும் தம்முடைய சீஷர்களாக தெரிந்துகொள்ளவில்லை. படிப்பறியாத மீன் பிடிப்பவர் போன்றவரை அவர் தெரிந்துகொண்டார். அவர்கள் அக்காலத்து சபைகளுடன் எவ்வித தொடர்பும் கொண்டிருக்கவில்லை. அவர் சாதாரண துறையிலுள்ள மனிதரை - சுங்கம் வசூலிப்பவர்கள், குடியானவர்கள், மீன் பிடிப்பவர்கள் போன்றவரை- தம்முடைய ஊழியத்திற்கென்று தெரிந்துகொண்டார். பாருங்கள்? ஏனெனில் அவர்கள் தாங்கள் ஒன்றுமற்றவர் என்பதை அறிந்திருந்தனர். அப்பொழுது அவர்களை உபயோகித்து பெரிய காரியங்களைச் செய்யலாம் என்பதை இயேசு அறிந்திருந்தார். அவர்கள் தங்களை ஒன்றுமில்லாதவர்கள் என்று கருதும்போது மாத்திரமே தேவன் அவர்கள் மூலம் கிரியை செய்யமுடியும். 
53. ஆனால் எல்லாம் அறிந்தவர்கள் என்று நினைப்பவர்கள், அவர்கள் அறிய வேண்டியவைகளை அறிந்துகொள்ளாமல் இருக்கின்றனர் என்பதாக வேதம் கூறுவதை நாமறிவோம்.
54. ஆகவே , இப்பொழுது இந்த இரகசியங்கள் வெளியரங்கமாக வேண்டும் என்று நாம் பார்க்கிறோம்.
55. நீதிமானாக்கப்படுதல், பரிசுத்தமாக்கப்படுதல் போன்றவைகளைப் போதித்த லூத்தர், வெஸ்லி இன்னும் மற்ற சீர்திருத்தக்காரர், பெந்தெ கொஸ்தே காலத்தின் உடனுள்ள பரிசுத்த ஆவியின் அபிஷேகம், மற்றும் காரியங்கள் ஏன் இந்த செய்திகளை புரிந்து கொள்ள முடியாமற் போயிற்று? ஏன் அவர்களால் பெற்றுக்கொள்ள முடியவில்லை. ஏனெனில் அவர்கள் சீர்திருத்தக்காரர்களாய் இருந்தனர். பாருங்கள்?
56. அங்கே உள்ளே வந்த ஜனங்கள், "ராஜாக்கள்போல் வல்லமையுடையவராய் இருந்தனர். ஆனால் அவர்கள் ராஜாக்கள் அல்ல'' என்பதைப் போன்றதாகும். பாருங்கள்? பாருங்கள்? எந்த ஒன்றிற்கும் நீங்கள் வேதக்கூற்றை உடையவராயிருத்தல் வேண்டும். பாருங்கள்? இப்பொழுது கவனியுங்கள். நீதிமானாக்கப்படுதல், பரிசுத்தமாக்கப்படுதல், பரிசுத்த ஆவியின் அபிஷேகம் போன்ற சத்தியங்களில் இதுவரை வெளிப்படாத இரகசியங்களும், ஏவாள் தின்றது ஆப்பிள் கனியா அல்லது மாதுளம் பழமா? அல்லது வேறென்றா பாருங்கள்? சர்ப்பத்தின் வித்து என்பது என்ன? "பிதா, குமாரன், பரிசுத்த ஆவியின் நாமத் திலுள்ள ஞானஸ்நானமா,'' அல்லது "கர்த்தராகிய இயேசு கிறிஸ்துவின் நாமத்திலுள்ள ஞானஸ்நானமா,'' இவைகளில் எது சரி? போன்ற விடுபட்டுப்போன நூற்றுக்கணக்கான இரகசியங்களும் இப்பொழுது வெளிப்படவேண்டும். பாருங்கள்?
57. ஆகவே, கடைசி மணி வேளையில் இந்த மனிதன் தோன்றி வேதத்தின் வாயிலாக இந்த இரகசியங்களை வெளிப்படுத்தவேண்டும். அது சரிவர அடையாளங் கண்டு கொள்ளப்படும். கவனியுங்கள். ஆம், ஐயா. ஆகவே இப்பொழுது அது ஒரு மகத்தான, பெரிய காரியமாக இருக்காது. இங்கே வேதத்தில் அது ஏதோ ஒரு பெரிய காரியம் போன்று காணப்படுகிறது.
58. யோவான் ஸ்நானன் வந்து, ஞானஸ்நானம் கொடுப்பதாய் இருந்தபொழுது, அது எவ்வளவு மகத்தான ஒன்றாய் இருந்தது! இப் பொழுது அதைச் சற்று சிந்தித்துப் பாருங்கள். யோவான் ஸ்நானனின் தோற்றத்தை ஏசாயா, மல்கியா இவர்கள் தீர்க்கதரிசனம் உரைத்தனர். ஆனால் அவனோ தனியனும், வயது முதிர்ந்தவனும், கல்வியறிவு இல்லாதவனாய், முகம் முழுவதும் தாடியை வளர்த்துக்கொண்டு, ஒரு பழைய ஆட்டுத் தோலைப் போர்த்திக்கொண்டு வனாந்தரத்திலிருந்து வந் தான். நமக்குத் தெரிந்தவரையில், அவன் ஜீவிய காலத்தில் ஒரு நாளா வது பள்ளிக்கூடம் செல்லவில்லை. பாருங்கள்? இங்கே அவன் வனாந்தரத்தை விட்டு வெளியே வருகிறான், ஒரு பிரசங்க பீடத்திற்கு கூட அழைக்கப்படக்கூடாத நிலைமையில் அவன் இருந்தான். அவன் யோர்தான் நதியில் நின்று கொண்டு ஜனங்கள் மனந்திரும்ப வேண்டு மென்று பிரசங்கித்தான். நீங்கள் கற்பனை செய்யக் கூடுமா!
59. "மலையும் குன்றும் தாழ்த்தப்படும், பள்ளமெல்லாம் உயர்த்தப்படும் அளவிற்கு, அந்த காலத்திலிருக்கும் ஒவ்வொன்றும் மகத்தான தாயிருக்கும்'' என்று வேதம் கூறுகின்றது. ஆம், ஐயா. ''கரடு முரடானவை சமமாகும்.''
60. யோவான் கிறிஸ்துவின் முன்னோடியாக வரும்போது, வனாந்தரத்தை எல்லாம் சமப்படுத்தி, அதில் புல்லை முளைப்பிப்பான் என்று அவர்கள் எண்ணியிருக்கக்கூடும் என்று நான் கற்பனை செய்து பார்க்கிறேன். பாருங்கள்? ஓ! மகத்தான காரியங்கள் நடைபெறுமென்று இன்று எண்ணுவதுபோன்றே ஜனங்கள் அன்றும் எண்ணியிருப்பார்க ளென்று நினைக்கிறேன்.
61. ஆனால் அது எளிமையாக அமைந்திருந்த காரணத்தால், இயேசு வின் சீஷர்களும்கூட அதைக் காணத்தவறினர். அவர்கள் இயேசுவிடம், ''நீர் உம்மை பலியாக ஒப்புக்கொடுக்கப்போகிறீர், எலியா தீர்க்கதரிசி முதலில் வரவேண்டுமென்று வேதம் உரைத்துள்ளதே!'' என்று கேட் டனர்.
62. அதற்கு அவர், ''அவன் வந்தாயிற்று. நீங்களோ அதை அறிய வில்லை' அதே போல அவர்கள் மனுஷ குமாரனுக்கும் அதையே செய்வார்கள்” என்று பதிலுரைத்தார். ஆனால் யோவானோ, ''என்ன செய்ய வேண்டுமென்று எழுதப்பட்டிருந்ததோ அதை அவன் செய்தான். அவர்கள் அவனுக்கு என்ன செய்ய வேண்டுமென்று எழுதப்பட்டுள்ளதோ, அதை அவர்கள் செய்தனர்'' என்று அவர் சொல்லி, "மனுஷ குமாரனும் இவ்விதம் பாடுபட வேண்டும்'' என்று முடித்தார்.
63. யூத வம்சத்திலிருந்தவரில் மூன்றில் ஒரு பாகம்கூட இயேசு கிறிஸ்து பூமியில் தோன்றியதை அறியவில்லை. மூடநம்பிக்கை கொண்ட ஒருவன் ஏதோ செய்துகொண்டிருக்கிறான் என்று அவர்கள் எண்ணி எவ்வித கவனமும் செலுத்தவில்லை. "அவர் தமக்குச் சொந்தமானதிலே வந்தார். அவருக்குச் சொந்தமானவர்களோ அவரை ஏற்றுக்கொள்ளவில்லை.'' இப்பொழுது, நான் விசுவாசிக்கிறேன். இப்பொழுது, அவர் இரகசியமாக வருவார் என்று சொல்லப்படவில்லை.
64. ஆனால் எடுக்கப்படுதல் இரகசியமாக நிகழும். ஆகவே அவரது தோற்றம் அவ்வளவு இரகசியமாக இருந்தால், அதைக்காட்டிலும் அதிக இரகசியமாக எடுக்கப்படுதலும் இருக்கவேண்டும்! பாருங்கள்? அவர்கள் அதை அறிய முடியாது. அவர்கள், ''பூமியில் இந்த நியாயத்தீர்ப்பு உண்டாகும் முன்பு எடுக்கப்படுதல் சம்பவிக்குமென்று நாங்கள் எதிர் பார்த்தோம்'' என்பார்கள்.
65. அவரோ, "அது ஏற்கனவே சம்பவித்துவிட்டது. நீங்கள் அதை அறியாமல் போனீர்கள்'' என்பார். பாருங்கள்? அது இரவில் திருடன் வருகிற விதமாய் வரும்.
66. நான் ஒருமுறை படித்த அந்த புஸ்தகத்தைப்போல... அதன் பெயர் என்ன? 'ரோமியோவும் ஜூலியட்டுமா? அல்லது வேறொன்றா?' 'ரோமியாவும் ஜூலியட்டும்' என்ற நாடகத்தில் காதலன் இரவு நேரத்தில் ஏணியை வைத்து, அதன் வழியாக இறங்கி காதலியை அவன் அடைந்ததற்கு ஒப்பாக அது இருக்கும். நான் அதை நீண்ட காலத்துக்கு முன்பு படித்திருக்கிறேன்.
67. இப்பொழுதும் அது இவ்விதமாகவே சம்பவிக்கும். அது கடந்து போகும். ஒரு கூட்டம் தேவதூதர்கள் மண்வெட்டிகளினால் கல்லறை களைத் தோண்டுவார்கள் என்று நினைப்பது தவறாகும். “உங்கள் கண்களை நீங்கள் இமைக்கும் முன்பு- இமைப்பொழுதில்- நாமெல்லாரும் மறுரூபமாவோமென்று'' வேதம் கூறியுள்ளது. 'அவர் காணாமற் போய்விட்டார்' என்று நீங்கள் சொல்வீர்கள்.
68. நல்லது, நான் இவ்விதம் கற்பனை செய்து பார்க்கிறேன். இன்றைக்கு பூமியிலிருந்து ஒவ்வொரு நாளும் மறைந்து காணப்படாமற் போன ஐந்நூறு பேரை நாம் உலகம் முழுவதும் தேடுவோமானால், பாருங்கள், ஆனால் அவர்கள் காணாமற் போனதை உலகிலுள்ள எல்லாருமே அறிவது கிடையாது. அவர்கள் காணாமற் போய்விடுவர். நல்லது, அந்த எடுக்கப்படுதலிலும் அநேகம் பேர் செல்வதில்லை.
69. இப்பொழுது நான் உங்களை பயமுறுத்த விரும்பவில்லை. அது அவ்விதமல்ல என்றே நான் நினைக்கிறேன். ஆனால் கர்த்தர் கூறி யுள்ளதை நான் உங்களிடம் கூற விரும்புகிறேன். நீங்களே அதை அறிவீர்கள். ''நோவாவின் நாட்களில் தண்ணீரினால் எட்டுப் பேர் காப்பாற்றப்பட்டதுபோல..... உலகத்திலிருந்தவர்களில் எட்டுப் பேர் மாத் திரமே அக்காலத்தில் தண்ணீரினால் காப்பாற்றப்பட்டனர்.''
70. நல்லது. ''ஓ, என்னே ! 'அப்படியானால் நான் முயற்சி செய்ய வேண்டிய அவசியமில்லை'' என்று நீங்கள் கூறலாம். எடுக்கப்படுதலுக்கு அவசியமான விசுவாசம் உங்களிடம் இல்லை என்பதை அது காண்பிக்கின்றது. 
71. எடுக்கப்படுதலில் ஒருவன் மாத்திரம் செல்வானேயாகில், அது நானாயிருக்கவேண்டும். ஆமென், பாருங்கள். ஏனெனில் நான் அவர் மீது விசுவாசம் கொண்டிருக்கிறேன் "அது நான்தான்''. இவ்விதமே நீங்கள் அதை விசுவாசிக்க வேண்டும். நிச்சயமாக. 'நான் அவரிடம் நெருங்கி ஜீவிக்க விரும்புகிறேன் அப்படியானால் அவர் வரும்போது என்னைக் கொண்டு செல்வாரென்று நான் அறிந்திருக்கிறேன். நான் அதை விசுவாசிக்கிறேன். அது உண்மை . மற்றவர் அதில் செல்லத்தவறினாலும், அவருடைய கிருபையால் நான் அங்கிருப்பேன். ஏனெனில் அவர் எனக்கு அவ்விதம் வாக்களித்துள்ளார். நான் அங்கிருப்பேன் என்று அறிந்திருக்கிறேன். அவர் ஒருபோதும் பொய்யுரையார். நான் தினந்தோறும் அவர் இன்று வருவாரென்று கருதி அவருக்குகந்த விதத்தில் ஜீவிக்கிறேன் என்பதை என் ஆத்துமாவும் ஜீவனும் சாட்சி கொடுக்கின்றன. ஆகவே எடுக்கப்படுதலில் நான் நிச்சயமாக இருப்பேன். எட்டு பேர் எடுக்கப்பட்டால், நான் எட்டுப்பேரில் ஒருவனா யிருப்பேன். ஐந்நூறு பேர் எடுக்கப்பட்டால் நான் ஐந்நூறு பேரில் ஒரு வனாக இருப்பேன்' என்று நீங்கள் விசுவாசிக்கவேண்டும். மற்ற நபரைப் பற்றி நான் அறியேன், ஆனால் நான் அந்த ஐந்நூறு பேரில் ஒருவனாக இருக்க விரும்புகிறேன்,'' பாருங்கள்? நீங்கள் அவ்விதம்தான் ஞாபகங்கொள்ள வேண்டியவராய் இருக்கிறீர்கள். பாருங்கள்?
72. நீங்கள் அவ்விதம் விசுவாசிக்காவிடில், நீங்கள் கொண்டிருக்கும் விசுவாசத்தில் ஏதோ தவறுண்டு. பாருங்கள்? அவ்வாறாயின் இரட்சிக்கப்பட்டதன் நிச்சயம் உங்களுக்கு ஏற்படவில்லை. இரட்சிக்கப்பட்டதாக நீங்கள் ஊகித்துக்கொள்கின்றீர்கள். அவ்விதம் செய்யவேண் டாம். சரி.
73. நாம் இம்முத்திரைக்குள் வரமுடியாமல் இருக்கிறோம் அல்லவா? சரி. நான் விரும்புவது, ஒவ்வொரு இரவும்... நான் உங்கள் நேரத்தை எடுத்துக்கொள்வதைக் குறித்து நீங்கள் என்ன கருதுகிறீர்கள் என்பதை நான் அறியேன். நாம் சிறிது சீக்கிரமாகவே போகக்கூடும். அவ்விதம் அதிகமாக
74. இந்த முத்திரைகள் வெளிப்படுதலில், ஒவ்வொரு முத்திரையைப் பற்றி விவரணமும் ஒரே வசனத்தில் அடங்கியுள்ளது என்பதை ஞாபகங் கொள்ளுங்கள். முதல் வசனம், அதனைக் குறித்து அறிவிக்கின்றது. அதன்பின் இரண்டாம் வசனம். நான் மற்றவர்களின் வர்ணனைகளையும், அவர்கள் சிந்தனைகளையும் நான் படித்தபோது, வெள்ளைக் குதிரையின்மேல் ஏறியிருக்கிறவன் ஆதி சபையென்று அவர்களைப் போல் நானும் நினைத்திருந்தேன். ஆனால் பரிசுத்த ஆவியானவர் அதன் உண்மையான அர்த்தத்தை வெளிப்படுத்தினபோது, அது முற்றிலும் அதற்கு மாறுபட்டதாயிருந்தது. ஆகவே, அது? செய்வதெல்லாம், அது என்ன என்பதையே காண்பிக்கின்றது. அதன்பின் நான் முயற்சிக்கிறேன்... 
75. இப்பொழுது, இது எனக்கு மிகவும் புனிதமானதாய் உள்ளது. அதன் காரணமாகவே, நான் அந்த கேள்விகளுக்கு பதிலளிப்பேன்.  நாம் ஒவ்வொருவரும், ஒலிநாடாக்களைக் கேட்பவரும் கூட அதைச் சரி யாகப் புரிந்துகொள்ளும்படியாக, நாம் அதை இப்பொழுது பெற்றுக் கொள்வோமாக. பாருங்கள்? நான் ஒவ்வொரு இரவும், ஜனங்கள் பெற் றுக்கொள்ள... முன்னுள்ளவைகளைப் பேச சிறிது நேரம் முயற்சிக்கிறேன்.
76. நீங்கள் தள்ளிக்கொண்டு உள்ளே வருவது... நீங்கள் அவ்விதம் செய்யக்கூடாது. பாருங்கள்? ஆனால் நாம் அவ்வாறு செய்யும்போது, அது மனித இயல்பாயுள்ளது. இங்கே மிகவும் உஷ்ணமாயுள்ளது, நீங்களும் தவித்துவிடுகிறீர்கள். 
77. ஆனால் நீங்கள் மிகமிக அருமையாகவே இருந்து வருகிறீர்கள். நீங்கள் அமைதியாக அமர்ந்திருப்பதும், தாய்மார்கள் தங்கள் குழந்தைகள் அழத் துவங்கும்போது அவர்களைக் குழந்தைகள் அறைக்கு எடுத்துச் செல்வதும், இவ்வாறு மக்கள் செயல்படுவதை, இந்தக் கூட்டங்களில்தான் மிகச்சிறப்பாக இருந்து வருகின்றது. நான் வேறு எப்பொழுதும் இவ்வாறு இக்கூடாரத்தில் கண்டதில்லை. ஒவ்வொன்றும் மிகவும் அருமையாகவே இருந்துவருகிறது. 
78. எனக்கு வெளிப்படுத்தப்பட்டது எதுவோ அந்த வார்த்தைகளை நான் சொல்லும்படியாக, பரிசுத்தாவியின் அபிஷேகம் என் மேல் வருவதை நான் உணரும் வரையிலும், நான் முன்பு பேசியவைகளைப் பேச முயற்சிக்கிறேன். நான் அவ்வாறு செய்கையில், நான் இங்கே தவறு செய்திருப்பேனாகில், எல்லா மக்களுக்கும் முன்பாக நிச்சயமாக அவர் அதை எனக்காக திருத்துவார். நான் அதை விரும்புகிறேன். அது... நான் அதை உண்மையாக விரும்புகிறேன். நாம் என்ன கற்பனை செய்கிறோமோ அதை எடுக்கவேண்டிய அவசியமில்லை. சரியானது ஒன்று உண்டு, நாம் அதையே விரும்புகிறோம். எது சரியோ, தேவன் நமக்கு அதையே அளிக்க வேண்டுமென்று நாம் விரும்புகிறோம். 
79. ஆகவே, நாம் இப்பொழுது, குதிரையின் மேல் சவாரி செய்கிற இவர்களை ஒவ்வொன்றாய் நாம் பார்த்தோம். வெள்ளைக் குதிரையின் மேல் புறப்பட்டுச் சென்றவன் அந்திக்கிறிஸ்து என்று நாம் பார்த்தோம். அந்திக்கிறிஸ்துவாக புறப்பட்டுச் சென்ற அதே ஆள் சிவப்பு குதிரையின் மேலேறி சவாரி செய்து, கையிலுள்ள பட்டயத்தினால் ஜனங்களைக் கொல்வதாக நாம் சென்ற இரவு அறிந்துகொண்டோம்.
80. இப்பொழுது, இப்பொழுது, மாம்சப் பிரகாரமான ஒன்று எப்பொழுதுமே ஆவிக்குரிய ஒன்றுக்கு நிழலாய் உள்ளது. மூன்றாம் முத்திரையைக் குறித்து சிந்திக்கும் முன்பு சபையின் நிமித்தமாக நான் இந்த உதாரணங்களை (type), தேவன் எனக்கு அருளியவைகளை இந்த சபைக்கு எடுத்துக் கூற விரும்புகிறேன்.
81. தேவன் அவைகளை எனக்குக் கொடுத்தார். அதைக் குறித்த வேத வாக்கியங்களை நான் எழுதிக்கொண்டு வந்திருக்கிறேன். அநேக வேத வசனங்களை நான் இங்கே வைத்துள்ளேன். அவை ஏழு அல்லது எட்டு பக்கங்கள் உள்ளன. நான் அந்த குறிப்புகளைக் கொண்டு பேசுவேன்.
82. கவனியுங்கள். நான் சபையைக் குறித்த உதாரணங்களைக் கொடுத்து, நீங்கள் அவைகளை கட்டாயமாகக் காணும்விதத்தில், மிகவும் தெளிவாக்க விரும்புகிறேன். இவ்வித உதாரணங்களை அளிக்கும்போது, நீங்கள் நன்றாக புரிந்துகொள்ள ஏதுவாகும்.
83. இப்பொழுது, ஏதேன் தோட்டத்தில் மாம்சப் பிரகாரமான மண வாட்டி இருந்தாள். நேற்று இரவு (கூறினது... தமிழாக்கியோன்) ஞாபகம் உள்ளதா? மாம்சப் பிரகாரமான மணவாட்டியான அவள் ஆதாமினுடைய இருதயத்தின் இனிமையானவளாக (Sweet heart) இருந்தாள். அவள் ஆதாமுக்கென்று நியமிக்கப்பட்டவளாயிருந்தாள். அவள் அப் பொழுது அவன் மனைவியாகவில்லை. ஆதாம் அப்பொழுது அவளை மனைவியாக அறிந்திருக்கவில்லை. 
84. அது மரியாளும், யோசேப்பும் போல. யோசேப்பு தன் மனைவி யாகிய மரியாளை அறியும் முன்பே, 'அவளுக்குப் பிள்ளை உண்டாயிருந்தது.'' பாருங்கள்? 
85. இப்பொழுது, ஆதாம் தன் மனைவியாகிய ஏவாளை அறியும் முன்பு அவள் அவனுடைய மணவாட்டியாக மட்டுமே இருந்தாள். சரி. நாம் காண்கிறோம். தேவன்... அவள், அவள் தேவனுடைய வார்த்தையில் நிலை நிற்கத் தவறியதால், ஏதேன் தோட்டத்தில் விழுந்துபோனாள்.
86. இப்பொழுது, சாத்தான் அவர்கள் மத்தியில் அவிழ்த்து விடப்படுவான் என்பதைக் கர்த்தர் அறிந்திருந்தார், ஆகவே, அவர்கள் மறைந்து தங்கியிருக்க அரணாக ஒரு ஸ்தலத்தை அளித்திருந்தார். நல்லது. தேவன் தம் பிள்ளைகளைப் பாதுகாக்க முன் வரும்போது, தேவனைத் தவிர வேறு யார் சிறந்த அரண் ஒன்றை அமைத்து தர முடியும்? 
87. என் மகன் ஜோசப்பை உயிர்போகும் ஆபத்தினின்று காக்க வேண்டுமென்று நான் விரும்பினால், நல்லது சகோதரனே, அதற்கு நாற்பது அடி கான்கிரீட் அமைப்பு போதுமானதாயிருந்தாலும், அதிக பாதுகாப்பு அளிக்க நான் தொண்ணூறு அடி கான்கிரீட் அமைப்பைக் கட்டுவதற்கு முயல்வேன். 
88. ஏதாவது ஒருநாள் இறக்கவேண்டிய என் சிறு பையனைக் குறித்து (குழந்தையும் இரட்சிக்கப்படக்கூடும் என்று நான் விசுவாசிக்கிறேன்) நான் இவ்வளவு அக்கரை கொள்வேனானால், அதைக் காட்டிலும் எவ்வளவு அதிகமாக தேவன், தம் பிள்ளை நித்தியத்தை இழக்கக் கூடாதென்று பாதுகாப்பளிப்பார்! அவர் எதற்குப் பின்னால் ஆதாமை மறைத்திருந்தார்? தம் சொந்த வார்த்தையின் பின்னால் அவனை வைத்திருந்தார். நீங்கள் அவ்வார்த்தையில் நிலைநிற்கும் வரை, பாதுகாப்பாய் இருக்கின்றீர்கள், ''நீங்கள் என்னிலும் என் வார்த்தை உங்களிலும் நிலைத்திருந்தால், நீங்கள் கேட்டுக்கொள்வதெதுவோ அது உங்களுக்குச் செய்யப்படும்.'' அதுதான் வார்த்தையின் முக்கியத்துவம். 
89. ஆகவே, ஏவாள் ஏதேன் தோட்டத்தில் உலாவிக்கொண்டிருந்த சமயம் சர்ப்பத்தைச் சந்திக்க நேர்ந்தது. அவன் மிகவும் நாகரீகமும் பெருமையும் கொண்டவன். அவள்... அவன் ஆரம்பித்தான். தேவன் எளிமையில் வாழ்ந்து கிரியை செய்பவர் ஆவார். - வேறு எந்த விதத்திலும் அல்ல. பாருங்கள்? அதற்கு மாறான தன்மைகளைச் சாத்தான் கொண்டிருந்தான். தாழ்மையுள்ள அந்த சிறிய ஸ்திரீ அங்கு நடந்து சென்று கொண்டிருந்தபோது, புத்தியும் நாகரீகமும் கொண்ட சாத்தான் அங்கு வந்து, அவன் தீட்டியிருந்த திட்டத்தை அவளுக்கு விற்க முற்பட்டான்.
90. சாத்தான் எவ்வளவாக அவளைச் சூழ்ந்து இருந்தாலும், வார்த் தையை அவள் அரணாகக் கொண்டிருந்தால் எல்லாம் சரிவர அமைந்திருக்கும். (சகோதரன் பிரான்ஹாம் தன்னுடைய வேதாகமத்தை மெதுவாகத் தட்டுகிறார் - ஆசி) பாருங்கள்? சாத்தான் அவன் விருப்பப்படி எதை வேண்டுமானாலும் செய்யட்டும்; நீங்கள் வார்த்தையில் மாத்திரம் நிலை நில்லுங்கள். எந்த விதத்திலும் அதில் சிறிதளவு வித்தியாசமும் வேண்டாம்.
அவன், 'நீ ஏன் வியாதிப்பட்டிருக்கிறாய்?' என்று கேட்டால்,
'அவருடைய தழும்புகளால் நான் குணமானேன்' என்று பதிலளியுங்கள்.
அவன், 'நீ மரிக்கும் தருவாயிலிருக்கிறாய்' என்றால்,
'அவர் என்னை உயிரோடெழுப்புவார்; அவர் அதை வாக்களித்துள்ளார்' என்று பதிலளியுங்கள்.
91. பாருங்கள்? வார்த்தையை அரணாகக் கொண்டு அதன் பின்னால் மறைந்திருங்கள்- அவ்வளவுதான். கிறிஸ்துவும்கூட ''எழுதியிருக்கிறதே'' என்று கூறி வார்த்தையின் பின்னால் ஒதுங்கியிருந்தார். பாருங்கள்? இப்பொழுது, வார்த்தையின் பின்னால் மறைந்திருங்கள்.
92. ஆனால் ஏவாளோ வார்த்தையைத் தளரவிட்டாள். வார்த்தை முழு வதையும் அவள் விட்டுவிடவில்லை. அதில் ஒரு சிறிய பதத்தை மாத்திரம் அவள் விட்டுவிட்டாள். சாத்தானும் அவள் அதையே செய்ய வேண்டுமென்று விரும்பினான். ஞானத்தின் காரணத்தால் அவள் தேவனுடைய வாக்குத்தத்தத்தை விட்டு அகன்றாள்.
தேவனுடைய வார்த்தையை நீங்கள் விவேகிக்கத் தலைப்பட வேண்டாம். அதை அப்படியே விசுவாசியுங்கள். பாருங்கள்?
93. ஆகவே, அவள் அங்கிருந்து அடியெடுத்து வைத்தாள். ஆதாம் ஏவாளை மனைவியாக அறியும் முன்பே அவள் சாத்தானால் ஏற்கனவே கறைபட்டுப்போனாள். அவள்... 
94. நம்மை மீட்பதற்காக கிறிஸ்துவும் சரியாக அவ்வாறே செய்தார் என்று தெரியுமா? இப்பொழுது, நாம் மீட்கப்படுவதற்கு நமக்கு தேவன் அவசியம். நீங்கள் அதைக் கவனித்தீர்களா? ஆகையால் யோசேப்பு மரியாளை அறியுமுன்பு, பரிசுத்த ஆவியானவர் அவளை நிழலிட்டார். ஆமென். பாருங்கள்? அதன் விளைவாக மீட்பர் தோன்றினார்.
95. இப்பொழுது, இப்பொழுது கவனியுங்கள். மாம்சப் பிரகாரமான ஸ்திரீ பாவத்தில் விழுந்தபோது, அவளை மீட்டெடுக்க தேவன் ஒரு வழியை வகுத்தார். அவள் விழுந்துவிட்டபோதிலும், அவர் ஒரு வழியை ஏற்படுத்தினார்.
96. இப்பொழுது, உலகத்தின் முதல் மணவாட்டி, அவள் ஆதாமின் மனைவியாக வாழ்க்கைப்படுமுன்பு, வார்த்தையில் நிலை நிற்பதற்குப் பதிலாக விவேகத்தை உபயோகித்து, அவள் விழுந்தாள். மரணத்தை -நித்திய பிரிவினையை - ஏற்றாள். அவளுடன் அவன் கணவனும் பூமியிலுள்ள மற்றெல்லாமே விழுந்து போயின. அவள் விழுந்தாள்!
97. இப்பொழுது, ஆனால் இரக்கம் நிறைந்த தேவன் ஸ்திரீ மீட்கப் படுவதற்கு ஒரு வழியை வகுத்தார். உண்மையான வார்த்தை அவளிடத்தில் மறுபடியும் தோன்றுமென்று அவர் வாக்களித்தார். உண்மையான வார்த்தை அவளுக்கு அறிவிக்கப்படும். கிறிஸ்து ஸ்திரீயின் மூலம் தோன்றுவார் என்று அவர் வாக்குத்தத்தம் செய்தார் என்பதை நீங்கள் நினைவில் கொள்ளுங்கள். 
98. ஆகவே கிறிஸ்துதான் வார்த்தை . யோவான் 1:1 "ஆதியிலே வார்த்தை இருந்தது. அந்த வார்த்தை தேவனிடத்தில் இருந்தது. அந்த வார்த்தை தேவனாய் இருந்தது, அந்த வார்த்தை மாம்ச மாகி... நமக்குள்ளே வாசம் பண்ணினார்,'' தேவன் நம் மத்தியில் மாம்சத்தில் வாசம் செய்தார். அவர் வார்த்தையாயிருந்தார். 
99. அது வார்த்தையாகு முன்பு சிந்தையாயிருக்கும். ஒரு சிந்தை என்பது உருவாக்கப்பட வேண்டும். சரி. ஆகவே, தேவனுடைய சிந்தனைகள் ஒரு வார்த்தையினால் பேசப்படும்பொழுது, அது சிருஷ்டிப்பாகிறது. அதாவது, அவர் ஒரு சிந்தையை, தம்முடைய சிந்தையை உங்களிடத்தில் கொடுக்கும்பொழுது, அது உங்களுக்கு வெளிப்படுத்தப்படுகின்றது. நீங்கள் அதைப் பேசுகின்ற வரையில், அது இன்னும் சிந்தையாகவே இருக்கின்றது. அதன் காரணமாகவே...
100. மோசே ஜெபிக்கச் சென்றான். மோசேயைச் சுற்றி அக்கினி ஸ்தம்பம் இருந்தது. அவர் அவனிடம் "உன் கோலை கீழ்த்திசைக்கு நேராக நீட்டி வண்டுகளை வரவழைப்பாயாக'' என்றார்.
101. அப்பொழுது வண்டுகள் அங்கு இல்லை. ஆனால் அவன் போய் தன் கோலை நீட்டி, ''வண்டுகள் உண்டாகட்டும்'' என்று கட்டளையிட்டான். இன்னும், வண்டுகள் என்பதே அங்கு இல்லை. அவனோ கடந்து சென்றான். தேவனுடைய சிந்தையானது வார்த்தையாக பேசப் பட்டு, அது வண்டுகளை சிருஷ்டித்தது. அது தேவனுடைய வார்த்தையாயிருப்பதால், அதன் சொற்படி நிகழவேண்டும்.
102. இயேசுவும், "நீங்கள் இந்த மலையைப் பார்த்து, இவ்விடம் விட்டு அப்புறம் போ என்று சொல்ல; நான் (இயேசு - தமிழாக்கியோன்) சொல்லும்போதல்ல, ஆனால் நீங்கள் இந்த மலையைப் பார்த்து சொல்லும்போது, அது போகும்'' என்றார் என்பதை நீங்கள் காண வில்லையா?
103. மோசே வண்டுகள் உண்டாகக் கட்டளையிட்டபோது, முதலில் சில பச்சை வண்டுகள் ரீங்காரம் செய்து பறந்திருக்கும். பின்னர் ஒரு கெஜம் நிலத்திற்கு ஐந்து பவுண்டு எடையுள்ள வண்டுகள் உண்டாயிருந்தன. பாருங்கள்? அவை எங்கிருந்து வந்தன? அவர்... தேவன் அவைகளைச் சிருஷ்டித்தார். எவ்விதம்... நீங்கள் காணவில்லையா?
104. தேவன் விரும்பினால், இவ்வுலகை இன்றிரவே சிறிய கொசுக்களால் (Gnats) அழிக்க முடியும். நல்லது. ஏன், அவர் சந்திரன் வரையுள்ள உயரத்திற்கு கொசுக்களைக் குவியலாகக் குவிக்க முடியும். அவர் ''சந்திரன் வரை கொசுக்கள் உண்டாகட்டும்” என்று சொன்னால் மாத்திரம் போதும். இரசாயனங்களோ, வேறொன்றோ அல்ல, அவை உயர்ந்து, உயர்ந்து, உயர்ந்து கொண்டே சென்று சந்திரனையடையும். பாருங்கள்?
105. தேவன் சிருஷ்டி கர்த்தராயிருப்பதால் அவர் விரும்பும் எதையும் சிருஷ்டிக்கலாம். அதை சிருஷ்டிக்க அவர் பேசினால் போதும். (சகோதரன் பிரான்ஹாம் தன் விரல்களை ஒருமுறை சொடுக்குகிறார் - ஆசி) அது உண்மை . அவர் சிருஷ்டிகர். இப்பொழுது, அவர் எவ்வளவு மகத்தானவர் என்பதை மட்டும் நாம் அறிந்து கொள்வோமானால்! பாருங்கள்? அவர் தம் விருப்பம் எதுவோ அதை மட்டும் செய்கிறார்.
106. அத்தகைய மகத்தான தேவன் பரலோகத்தில் வீற்றிருந்து, "தேவன் இல்லை'' என்று சொல்லிக்கொண்டிருக்கும் இச்சிறு கல்விமான்களைப் பார்த்துக்கொண்டிருக்கிறார். ஊம்! மறுபடியும் பாபேல் காலத் தைப் போன்று இப்பொழுதுள்ளது. 
107. இப்பொழுது கவனியுங்கள், 'வெகுகாலம் கழித்து வார்த்தை உன்னிடத்தில் திரும்பவும் வரும்' என்று தேவன் ஏவாளிடம் கூறினார். இப்பொழுது, அவள் எவ்விதம் விழுந்தாள்? என்னுடைய வகுப்பு அதைச் சொல்லவேண்டும் என்று நான் விரும்புகிறேன். அவள் எதினின்று விழுந்தாள்? ஏவாள் எதினின்று விழுந்தாள்? வார்த்தை. அது உண்மையா? (சபையார், "வார்த்தை'' - ஆசி) வார்த்தை. எனவே, தேவன், அவளை மீட்டெடுத்து வார்த்தைக்குக் கொண்டு வர ஒரு வழியை உண்டாக்குவேன் என்று சொன்னார். சரி. வெகு காலம் கழித்து அவள் வார்த்தையை அறிந்து கொள்வாள். சரி. ஒரு நோக்கத்திற்காக வார்த்தை இப்பொழுது அவளிடம் வரும். நான் கூறுவதை இறுகப் பற்றிக்கொள்ளுங்கள். ஒரு முக்கிய நோக்கத்திற்காக வார்த்தை அவளிடம் வரும்மீட்பிற்காக. சரி. 
108. ஆனால் அந்த மூல வார்த்தை வரும்வரை, ஒரு ஈடு (Substitute) அவளுக்கு அளிக்கப்பட்டது. இப்பொழுது, நீங்கள் தெளிவாகப் புரிந்து கொள்கிறீர்களா? (சபையார், 'ஆமென்'' என்கின்றனர் - ஆசி ) பாருங்கள்? அவர் அவளிடம் வார்த்தையானது மறுபடியும் அவளிடத்திற்கு வரும் என்று கூறினார். அது வரும்வரையிலும் அவளுக்கு ஒரு ஈடு அளித்தார். ஆகவே, அந்த இரத்தத்திற்காக அவள் ஒரு பலியைச் செலுத்தும்படி ஒரு ஈடை அவர் அவளுக்கு அளித்தார். 
109. இப்பொழுது, அதாவது காளை, செம்மறியாடு, வெள்ளாட்டுக்கடா, இவைகளின் இரத்தத்தைச் செலுத்தலாமென்று அவளுக்குக் கூறப் பட்டது. ஆனால் அது பாவத்தைப் போக்கவில்லை. பாருங்கள்? அது அவளுடைய பாவத்தை மூடினது. அது பாவத்தை ஒருபோதும் போக்க வில்லை. அது அதை மூடினது. ஏனெனில் அது மிருகத்தின் இரத்தம். மிருகத்தின் இரத்தத்தில் மிருகத்தின் ஜீவன்தான் உள்ளது. நிஜமானது வரும்வரையில் அது ஒரு ஈடாக இருந்தது. இப்பொழுது... (now get your coats on.)
110. அது மனித ஜீவனுக்கு ஈடாக முடியாது. மனித இரத்தத்தில் மனித ஜீவன் உண்டு. தேவன் இனச் சேர்க்கையின்றி கன்னியின் வயிற்றில் அவதரிக்கும் வரை, மிருகத்தின் இரத்தம் ஈடாக அளிக்கப் பட்டது. இப்பொழுது தேவன் வாக்குத்தத்தம் செய்த வார்த்தையானது இரத்தமாகி, இயேசுகிறிஸ்து என்னும் நம் இரட்சகரில் குடிகொண்டது. ''காளை வெள்ளாட்டுக்கடா மற்றவைகளின் இரத்தம்...'' 
111. ஆனால் இப்பொழுது பொறுத்திருங்கள். ஸ்திரீயின் வித்து வரும் போது "அது சர்ப்பத்தின் தலையை நசுக்குமென்று'' இங்கே தேவன் வாக்கருளியிருந்தார். இப்பொழுது, அவளுடைய வித்து ஆதாமிலிருந்ததைப் போலவோ அல்லது சர்ப்பத்திலிருந்ததைப் போலவோ, அவ்வழியில் தோன்றியிருந்தால் அது இன்னும் பாவத்தில் பிறந்த வித்தாயிருக்கும்.
112. அதன் காரணமாகத்தான் யோவான் அழுதான். ஒரு மனிதனும் பாத்திரவானாகக் காணப்படவில்லை. எல்லோரும் பிளவின் மற்றைய பாகத்தில்தான் இருந்தனர். ஆனால் தேவன் மாம்சத்தில் வெளிப்பட்டு அவருடைய இரத்தம் சிந்தப்படும்போது, அதற்கு ஈடாக அளிக்கப்பட்டிருந்த காளை வெள்ளாட்டுக்கடா இவைகளின் இரத்தம் செலுத்தப் படுதல் முடிவடையும். தேவன், மாம்சமும் இரத்தமும் ஆகுதல். தேவன் அவ்விதம் ஆனார் என்று வேதம் கூறுகின்றது. 1 தீமோ.3:16 
''அன்றி யும் தேவபக்திக்குரிய இரகசியமானது யாவரும் ஒப்புக்கொள்கிற படியே மகாமேன்மையுள்ளது. தேவன் மாம்சத்திலே வெளிப்பட்டார்....'' அது உண்மை . ஆம் கன்னி வயிற்றில் பிறத்தல் அதைச்செய்தது.
113. இப்பொழுது, காளை, வெள்ளாட்டுக்கடா, இவைகளின் இரத்தம் பாவத்தை மூடினதேயன்றி அதைப் போக்கவில்லை. ஏனெனில் அது மிருகத்தின் இரத்தமாயிருந்தது. அது ஒரு ஈடாக மாத்திரமே அளிக்கப்பட்டிருந்தது. அது சரியாக இருக்கவேண்டியதாயிருந்தது.
114. ஆகவே ஈடாக அளிக்கப்பட்ட இப்பழக்கத்தை அவர்கள் செய்தனர். ஆகவே இப்பழக்கம் தொடர்ந்து அனுசரிக்கப்பட்டு வந்தது. 
115. நிஜமான வாக்குத்தத்தம் பண்ணப்பட்ட வார்த்தையானது இயேசு கிறிஸ்துவுக்குள் வெளிப்பட்டது. அவர் மகத்தான சிருஷ்டிகராகிய தேவனின் குமாரனாகத் தோன்றினார். அவர் தேவனுடைய ஜீவனுள்ள வார்த்தையென்பதை தாமே உறுதிப்படுத்தினார். வ்யூ! என்னே! அவர் தான் அவர் என்று நிரூபித்தார். அவர் தம் சொற்களால் சிருஷ்டித்தார்.
116. தேவனேயன்றி வேறு எந்த மனிதனும் சிருஷ்டிக்கமுடியாது. தேவனைத் தவிர, பூமியிலுள்ள ஒன்றும் சிருஷ்டிக்கமுடியாது. சாத்தான் ஒன்றையும் சிருஷ்டிக்கமுடியாது. ஏற்கனவே சிருஷ்டிக்கப்பட்டதை அவன் வழி தவறச் செய்வானேயன்றி (Pervert) அவனால் சிருஷ்டிக்க முடியாது. நீதி, பாதை தவறினால் அது பாவமாகிறது. நான் என்ன கருது கிறேன் என்று நீங்கள் அறிவீர்கள். பொய் என்பது என்ன? உண்மை திரித்துக் கூறப்படுதலே பொய்யாகும். பாருங்கள்? அவ்வாறே விபச்சா ரம் எனப்படுவது தேவனளித்த ஒரு சட்டப்பூர்வமானச் செயலைத் தாறு மாறாக்குவது. ஒவ்வொன்றும் பாவத்திலுள்ளது, பொய்யென்பது சத்தியம் திரித்துக் கூறப்படுதலேயாகும். சாத்தான் சிருஷ்டிக்க முடியவில்லை.
117. ஆனால் கிறிஸ்து வந்தபொழுது அவர் சிருஷ்டி கர்த்தர் என்பதை நிரூபித்தார். நம்முடைய பாவங்களுக்காக சிந்தப்படுமென்று வாக்களிக் கப்பட்ட அந்த இரத்தம் அவருக்குள் இருந்தது. இப்பொழுது நீங்கள் அதைப்படிக்க விரும்பினால்... ஒரு நிமிடம் திருப்புவோம். எப்படியாயினும், இன்றிரவு நாம் சிறிது நேரம் எடுத்துக்கொள்வோம். நான்... 
118. அது என்னை தளர்ச்சிக்குள்ளாக்குகிறது. ஒவ்வொருவரும் வீட்டிற்குச் செல்லவேண்டுமென்று விரும்புகிறீர்கள் என்று நான் நினைக்கிறேன். ஆகவே அது ஒரு... (சபையார், ''இல்லை'' என்கின்றனர் - ஆசி) நாம் இப்பொழுது அப்போஸ்தலர் 2ஐப் பார்ப்போம். உங்களுக்கு நன்றி. நாம் சற்று... 
119. இயேசு தேவனென்று நிரூபிக்கப்பட்டாரென்பது சரி அல்லது தவறா என்பதை அப்போஸ்தலர் 2:22ல் காணலாம். சரி. பெந்தெகொஸ்தே நாளன்று பேதுரு இவ்விதம் பேசுகின்றான்.
இஸ்ரவேலரே, நான் சொல்லும் வார்த்தைகளைக் கேளுங்கள்; நீங்கள் அறிந்திருக்கிறபடி நசரேயனாகிய இயேசுவைக்கொண்டு தேவன் உங்களுக்குள்ளே பலத்த செய்கைகளையும், அற்புதங்களையும், நடப்பித்து, அவைகளினாலே அவரை உங்களுக்கு வெளிப்படுத்தினார். 
(ஆங்கிலத்தில் 'மெய்ப்பித்துக் காட்டினார்' (approved) என் றுள்ளது- தமிழாக்கியோன்)
120. ''ஒரு மனிதன் மெய்ப்பித்துக் காட்டப்பட்டதினாலே, அது தேவன் உங்கள் மத்தியில் இருக்கிறார் என்பதை நிரூபித்தது. அது அவர்தான் என்பதை அவர் செய்த கிரியைகளே நிரூபித்தன. பேதுரு ஆலோசனைச் சங்கத்துக்கு முன்பாக இதைச் சொல்லுகிறான்.
121. நிக்கொதேமுவும் இதை அறிந்திருந்தான். அவன், ''ரபீ, நீர் தேவ னிடத்திலிருந்து வந்த போதகர் என்று அறிந்திருக்கிறோம். ஏனெனில் ஒருவன் தேவனிடத்திலிருந்து வராவிட்டால் நீர் செய்கிற இப்படிப்பட்ட கிரியைகளைச் செய்யமாட்டான்'' என்றான். பாருங்கள்? அவர்கள் அதை அறிந்திருந்தார்கள். ஆனால் ஏன்? 
122. இப்பொழுது கவனியுங்கள். ஏவாளுக்கு இது வாக்களிக்கப்பட்டது. ஆனால் உண்மையான வார்த்தை வந்தபொழுது, அந்த ஸ்திரீ, எபிரெய மணவாட்டி - அதை அவள் அடையாளம் காண மறுத்ததால், தேவன் அவளைத் தள்ளிவிட எத்தனித்தார். ஏனெனில், அவள் தேவனுடைய மணவாட்டியாயிருந்தாள். அது உண்மையா? அவள் தேவ னுடைய மணவாட்டியாய் இருந்தாள். 
123. நீங்கள் கூறலாம், 'நல்லது, அவர்கள் இன்னும் விவாகம் ஆகவில்லையே' என்று. அது உண்மை . அதைத்தான் யோசேப்பு செய்யவேண்டுமென்று எத்தனித்தான். அவர்களுக்கு விவாகம் ஆகு முன்பே, அவளைத் தள்ளிவிட எத்தனித்தான். பாருங்கள்? அவளுக்கு அவன் நிச்சயிக்கப்பட்டிருந்தான்.
124. ஆகவே அவர் வந்தபோது, அவர் வாக்குத்தத்தம் செய்த வார்த்தையானது விவாகம் செய்துகொள்வதற்கென வரும்போது, மணவாட்டி தேவனுடைய உண்மையான வாக்குத்தத்தமான வார்த்தையாகிய கிறிஸ்து என்னும் போர்வையினால் சுற்றப்படுவதற்குப் பதிலாக, ஸ்தாபன தத்துவங்களினால் சுற்றப்பட்டிருப்பதை அவர் காண்கிறார். 
125. இதை நீங்கள் புரிந்துகொள்ளவில்லையென்று நினைக்கிறேன். அதை மறுபடியும் சொல்லுகின்றேன். நீங்கள் இதை அறிந்துகொள்ள வேண்டும் என்று நான் விரும்புகிறேன். பாருங்கள்?
126. மீட்பர் ஒருவர் வருவாரென்று மணவாட்டியாகிய ஏவாளுக்கு வாக்களிக்கப்பட்டது. அந்த மீட்பர் வார்த்தையாயிருப்பார். அந்த வார்த்தை மாம்சமாகி வந்தபோது, அவள் அதை ஏற்க மறுத்தாள். அவளுக்கு ஈடுகள் அளிக்கப்பட்டன. இப்பொழுது, ''ஈடு'' என்பதை இறுகப் பற்றிக்கொள்ளுங்கள். மீட்பர் வரும்வரை, அதற்குப் பதிலாக அவளுக்கு ஈடுகள் (Substitutes) அளிக்கப்பட்டன. ஆனால் மீட்பர் வந்த பிறகும், அவள் அந்த உண்மையான வார்த்தையை ஏற்றுக் கொள்ள மறுத்து, அவளுக்கு அளிக்கப்பட்டிருந்த ஈடுகளில் நிலைத் திருக்க விரும்பினாள். அதைக் காண்கிறீர்களா? (சபையார் “ஆமென்” என்கின்றனர் - ஆசி) அதுதான் எபிரெய மணவாட்டி.
127. ஆகவே அவர் செய்தார். அவள் இரண்டாம் ஏவாளாகிய மணவாட்டி, அவள் ஆவிக்குரிய ஜீவனுள்ளோருக்கும் தாயானவள். பாருங்கள். ஏவாள் என்பதற்கு 'ஜீவனுள்ளோருக்கெல்லாம் தாயானவள்'' என்பது அர்த்தம். அதாவது "ஜீவனுள்ளோர் அனைவருக்கும்...''
128. இப்பொழுது அவர் எபிரெய மணவாட்டியினிடத்தில், ஜீவனுள் ளோருக்கெல்லாம் தாயான அவளிடத்தில் வந்தபோது, அவள் அவரைப் புறக்கணித்தாள்.
129. மாம்சத்துக்குரிய ஏவாள் தேவனுடைய வார்த்தைக்கு விரோதமான சாத்தானின் விவேகத்திற்கு செவிசாய்த்து, ஏதேன் தோட்டத்தில் விழுந்துபோனாள். அவள் அவ்விதமாகத்தான் விழுந்துபோனாள். சரி, ஐயா. அவள் அதைச் செய்ததால் விழுந்துபோனாள். 
130. ஆனால் ஆவிக்குரிய ஏவாள் - கிறிஸ்துவின் மணவாட்டி சபை-ஏதேனில் விழவில்லை; ரோமாபுரியில் விழுந்தாள். நிசாயா மாநாட்டில் அவள் உண்மையான பெந்தெகொஸ்தே சபையைப் புறக் கணித்து, வார்த்தையில் நிலைநிற்பதற்கு பதிலாக ரோமாபுரியின் விவேகத்துக்குச் செவி கொடுத்தாள். அவளும் அவளைச் சூழ்ந்தவரும் ஆவிக்குரிய மரணம் எய்தினர். மாம்சப் பிரகாரமான ஏவாள் விழுந்தது போன்று, ஆவிக்குரிய ஏவாளும் விழுந்தாள். தேவனுடைய மணவாட்டி ஏதேன் தோட்டத்தில் விழுந்தாள். கிறிஸ்துவின் மணவாட்டி ரோமாபுரி யில் விழுந்தாள். பாருங்கள்? 
131. கவனியுங்கள், இருவரும் தேவனுடைய வார்த்தைக்கு விரோதமான சாத்தானின் விவேகத்தை ஏற்றுக்கொண்டு தங்கள் கற்பை சாத்தானுக்கு விற்றுப்போட்டனர். முத்திரைகள் உடைக்கப்பட்டபோது, அது சாத்தான் என்றும் இன்று வரையிலும் அவன்தான் என்றும் நாம் பார்த்தோம். ரோமாபுரி சாத்தானின் சிங்காசனமிருக்கிற இடம் என்று வேதம் உரைக்கிறது. ஏவாள் தன் கற்பை ஏதேன் தோட்டத்தில் சாத்தானுக்கு அளித்தாள், கிறிஸ்துவின் மணவாட்டியும் அதையே செய்து ரோமாபுரி யில் வேதத்திற்குப் பதிலாக ரோம தத்துவங்களையும் விவேகத்தையும் ஏற்றுக்கொண்டாள். அந்த உதாரணத்தை நீங்கள் கவனித்தீர்களா? (சபையார் "ஆமென்” என்கின்றனர் - ஆசி).
132. பழைய ஏற்பாட்டில் முன்னடையாளங்களை புதிய ஏற்பாட்டின் சம்பவங்களுடன் பொருத்தி நோக்கினால், நீங்கள் ஒருக்காலும் தவறு செய்யவே முடியாது. என்னுடைய கை இவ்விதம் இருக்குமானால்... நான் என்னையே பாராதிருந்து, என் நிழல் வருவதை நான் காணும் போது, காண்பதற்கு நான் எவ்விதம் இருக்கிறேன் என்பதை நான் அறிந்துகொள்வேன். பாருங்கள்? அது போன்று என்ன வரப்போகின்றது என்பதை நீங்கள் அறியவேண்டுமானால், என்ன நிகழ்ந்தது என் பதை நீங்கள் முதலில் கவனியுங்கள். முன்பு நடந்த யாவும் இனி நடக்கப்போவதற்கு நிழலாயிருப்பதாக வேதம் கூறுகிறது. சரி. 
133. கிறிஸ்துவின் மணவாட்டி வேதத்தை விற்றுப்போட்டதால், கற்புள்ள தேவனுடைய வார்த்தையை இழந்து, எல்லாவற்றையும் மாற்றி அமைப்பதற்கு சபைக்கு அதிகாரமுண்டு என்று சொல்லும் ஒரு மனிதனை ஏற்படுத்தினாள். அவர்கள் அதைச் செய்துவிட்டனர். ஏவாள் தன் கற்பை சாத்தானுக்கு ஏதேன் தோட்டத்தில் விற்றுப் போட்டது போன்று, கிறிஸ்துவின் மணவாட்டி- பெந்தெகொஸ்தே மணவாட்டி- அவள் கற்பை நிசாயாவில் விற்றுப்போட்டாள் சரியாக. சரி.
134. ஏவாளுக்கு தேவன் வாக்குத்தத்தம் செய்திருந்ததுபோல, இந்த சபையும் அதையே செய்யும் என்பதை அறிந்தவராய், பெந்தெகொஸ்தே சபைக்கும் அவர் வாக்களித்துள்ளார்...
135. அவள், பெந்தெகொஸ்தே சபையானவள் மனைவியாவதற்கு முன்பு தன் பிறப்புரிமையை விற்றுப்போட்டாள் என்பதை நீங்கள் விசுவாசிக்கிறீர்களா? (சபையார் ''ஆமென்'' என்கின்றனர் - ஆசி) ஆம், அவள் அதை நிச்சயமாகவே செய்தாள். வேதத்தை ஆதாரமாகக் கொண்டிராத பிரமாணங்களினால் (Creed) என்ன பயன்? அப்போஸ்தலரு டைய விசுவாசப் பிரமாணம் என்னப்படுவதில் ஒரு வார்த்தையாவது வேதத்தில் காணப்படுகின்றதா என்பதை நீங்கள் கண்டறிய விரும்பு கிறேன். அது கத்தோலிக்க பிரமாணம், அப்போஸ்தலருடைய பிரமாணம் அல்ல.
136. அப். 2:38ஐப் படியுங்கள். அப்போஸ்தலருடைய நடபடிகள் 2:38-தான் உண்மையான அப்போஸ்தலருடைய பிரமாணம். ஆம். பாருங்கள்? அதைத்தான் அவர்கள் எப்பொழுதும் உபயோகித்தனர். ஆகவே, உங்களால்... பாருங்கள்?
137. ஆகவே, அவர்கள் தங்கள் பிறப்புரிமையை விற்றுப்போட்டனர். அவர்கள் மாத்திரமல்ல. மெதோடிஸ்டுகளும், பாப்டிஸ்டுகளும், பிரெஸ்பிடேரியன்களும், பெந்தெகொஸ்தே ஸ்தாபனத்தாரும், ஏனையோரும் அவ்வாறே செய்தனர். அவள் ஒரு ஸ்தாபனத்தை உண்டாக்கிக் கொண்டாள்-ரோமாபுரிதான் அவளை ஸ்தாபனம் உண்டாக்கச் செய்தது. அவள் ஒரு ஸ்தாபனத்தை உண்டாக்கி, ஒரு மனிதனை அதன் தலைவனாக ஏற்படுத்தினாள். மெதோடிஸ்டுகளும், பாப்டிஸ்டுகளும், பெந்தெ கொஸ்தே ஸ்தாபனத்தாரும் அதையே செய்தனர்-ஒரு குழுவை ஸ்தாபனத்தின் தலைவராக ஏற்படுத்திக்கொண்டனர். தேவன் கூறியது எதுவாயிருப்பினும், அவர்கள் கூறுவதை மாத்திரமே ஒருவன் செய்யவேண்டும்.
138. நல்லது, அது என்ன? அது ஆவிக்குரிய வேசித்தனமேயன்றி வேறல்ல-தவறான ஸ்திரீ, அவள் மனிதனால் உண்டாக்கப்பட்ட பொய் யான பிரமாணங்களை நுழைத்தாள். ஆம், ஐயா. அவள் அதைச் செய்த போது, அப்பொழுது அவள்... இப்பொழுது, நான் இதை நிரூபிப்பேன். அதன் மூலம் தேவனுடைய பார்வையில் அவள் வேசியாகக் கருதப்பட் டாள். வேதம் அவ்விதம் அவளை அழைக்கிறதென்று நீங்கள் நம்பு கிறீர்களா? ஆம், ஐயா, அவள் குமாரத்திகளும் அதையே செய்துள்ளனர். 
139. இப்பொழுது வெளிப்படுத்தல் 17-ம் அதிகாரத்தில் (வேண்டுமானால் குறித்துக் கொள்ளுங்கள்) யோவான் ஆவிக்குள்ளாகி, ''ஒரு வேசி உட்கார்ந்திருப்பதைக் காண்கிறான்.'' கடந்த இரவு அதைப் படித்தோம். அங்கே ஏழு மலைகள் இருந்தன. அவள் உலகத்துக்கு தன் அசுத்த முள்ள வேசித்தனத்தைக் கொடுத்தாள். அவள் சரியாக அதையே செய்தாள். அது சரியா? 'பூமியின் ராஜாக்கள் அவளுடன் வேசித்தனம் பண்ணினார்கள்.'' ஏமாற்றுதல், திருடுதல், பொய் சொல்லுதல், ஆத்துமா இரட்சிக்கப்பட காசு வசூலித்தல் போன்றவைகள் அவர்களுடைய செய்கைகளாயிருக்கின்றன.
140. நல்லது .இப்பொழுது நினைவில் கொள்ளுங்கள். அந்த வேசிக்கு குமாரத்திகள் இருந்தனர். நல்லது. அவள் ஸ்தாபன முறைமைகளை உண்டாக்கிக்கொண்டாள். அதனால் அவள் ஒரு சரீரமானாள். அது (ஸ்தாபன முறைமைகள்) முற்றிலும் தவறாகும். ஏவாள் தேவனுக்குக் கீழ்ப்படியாமல், அவளுக்குப் பின் வந்த எல்லாரையும் மரணத்தினுள் ஆழ்த்தியது போன்று, ஸ்தாபனமுண்டாக்கிக் கொண்ட ஒவ்வொரு சபை யும் அவளைச் சேர்ந்தவர்களை மரணத்தில் ஆழ்த்துகின்றது. சரியாக. எல்லாம் போய்விட்டது. நான் கூறுவது வேத பூர்வமானது. வெளிப்படுத்தல் 17-ம் அதிகாரத்தைப் படியுங்கள். "அது அவளும் அவளுடைய குமாரத்திகளும் நெருப்பினால் சுட்டெரிக்கப்படுவார்களென்று" வேதம் கூறுகிறது. சரி அப்படியானால், ஒவ்வொரு ஸ்தாபனமும் அந்த வேசியுடன்கூட அக்கினியால் சுட்டெரிக்கப்படும். வேதம் அவ்வாறு கூறுகிறது. ஆகையால் அது நிச்சயம் சம்பவிக்கும்.
141. இப்பொழுது, அது கடினமானதாக ஒலிக்கலாம்; நீங்கள் அதிலிருந்து கேட்பீர்கள், நானும் அதைக் கேட்க விரும்புகிறேன். இருந்தாலும், அது உண்மையாகும். வேதம் அவ்விதம் கூறுகின்றது. ஆகவே அதை அது உண்மையாக்குகிறது. 
142. அவள் ஒரு “வேசியாயிருக்கிறாள்.'' நீங்கள் அதை வெளி. 17-ம் அதிகாரத்தில் படிக்கலாம். அவள் என்ன செய்தாள்? அவள் தன் சொந்த கணவனுக்கு விரோதமாக வேசித்தனம் செய்தாள். நீங்கள், "நல்லது, இல்லை, அது வேதாகமம்'' என்று சொல்கிறீர்கள். வார்த்தை தேவனாயிருக்கிறது. அதிலிருந்து ஒன்றைக் கூட்டவோ அல்லது குறைக்கவோ முடியாது. 
143. உங்கள் மனைவி வேறொருவனை முத்தம் செய்ய நீங்கள் விரும்புவீர்களா? இல்லவே இல்லை. அவள் அப்படிச் செய்தால், அவளுடைய உண்மையற்ற தன்மையை நிரூபிக்கிறாள். அதை நீங்கள் விரும்பாவிடில், சபையானது ஒரு வார்த்தையைக் கூட்டுவதையும் குறைப்பதையும் நீங்கள் விரும்பக்கூடாது.
144. "ஒருவன் அதிலிருந்து ஒரு வார்த்தையைக் குறைத்தால் அல்லது கூட்டினால்.....' (வெளி. 22:18, 19). அல்லேலூயா! (சகோ. பிரான்ஹாம் பிரசங்க பீடத்தை நான்கு முறை தட்டுகிறார்-ஆசி). கிறிஸ்து தம் மனைவி வார்த்தையில் சுத்தமானவளாய் நிலைத்திருக்க விரும்புகிறார். அவள் அப்படித்தான் இருக்கவேண்டும்.
145. ஏனெனில் நியாயப் பிரமாணமாகிய புத்தகத்திலுள்ளதெல்லாம் நிறைவேறுமளவும் அதில் ஒரு சிறு எழுத்தாகிலும், ஒரு எழுத்தின் உறுப்பாகிலும் ஒழிந்துபோகாது. "வானமும் பூமியும் ஒழிந்து போகும். என் வார்த்தைகளோ ஒழிந்துபோவதில்லை” என்று இயேசு கூறியுள்ளார்.
146. தேவனுடைய வார்த்தைக்கு உங்கள் சொந்த விளக்கத்தைக் கொடுக்கவேண்டாம். சுத்தமான - கலப்படமில்லாத ஒருவர் அவருக்குத் தேவை - வேறொருவனுடன் சரசம் செய்யும் ஒருவர் அல்ல. என் மனைவி வேறொருவனுடன் சரசம் செய்வதை நான் விரும்பமாட்டேன். தேவனுடைய வார்த்தைக்கு அப்பாற்பட்ட விவேகத்திற்கு நீங்கள் செவி சாய்த்தால், சாத்தானுடன் நீங்கள் சரசம் செய்கின்றீர்கள் என்று அர்த்தமாகிறது. ஆமென்! உங்களுக்கு அது பக்தி பரவசமூட்டுகின்றதல்லவா? (சபையார் "ஆமென்'' என்கின்றனர் - ஆசி) நீங்கள் கலப்படமற்றவராய் இருக்க தேவன் விரும்புகிறார். தேவனுடைய வார்த்தையில் நிலை நில்லுங்கள். அதனுடன் நிலை நில்லுங்கள். சரி. 
147. தேவன் ஏதேனில் ஏவாளுக்கு வாக்குத்தத்தம் செய்தது போல இந்த ஏவாளுக்கும் செய்தார். இந்த பெந்தெகொஸ்தே சபையேதான் முதல் சபையாகும். அவர்கள் அங்கு சென்றவரையிலும் அதுவே ஜீவனுள்ளோருக்கெல்லாம் தாயாக இருந்தது. ஆனால், அவர்கள் அவள் பாவங்களுக்கு உடன்பட்டபோது, அவளுடன் மரிக்கின்றனர். நீங்கள் பாருங்கள்.
148. இங்கே ஒருவன் வந்து, ''நான் தேவனை சேவிக்க விரும்புகிறேன்'' என்கிறன்.
149. அவர்கள், ''நல்லது, நீ செய்ய வேண்டியது இதுதான். நீ மனந்திரும்பு” என்கின்றனர்.
"சரி, நான் அதைச் செய்வேன். தேவனுக்கே மகிமை உண்டாவதாக.'' அவன் சென்று மனந்திரும்புகிறான்.
150. "இப்பொழுது, நீ எங்களிடம் வந்து சேர்ந்துகொள்,'' என்கின் றனர். அவர்கள் அவ்விதமாகவே இருக்கின்றனர். ஊம்... பாருங்கள்? ஸ்தாபனத்தைச் சேர்ந்த மாத்திரத்தில் அவன் ஆவிக்குரிய மரணம் அடைகிறான். அது உண்மை . பாருங்கள்? பாருங்கள்? அது... நான் இவ்வாறு கூறவில்லை. வேத புத்தகம் அவ்வாறே போதிக்கின்றது. இது இங்கே இவ்விதம் கூறுகின்றது. சரி. 
151. இப்பொழுது தேவன் ஏவாளுக்கு வாக்குத்தத்தம் செய்தது போன்று சபைக்கும் வாக்குத்தத்தம் செய்திருந்தார். அவளிடம் வார்த்தை திரும்பவும் வருமென்று தேவன் ஏவாளிடம் கூறியிருந்தார். நீங்கள் ஞாபகங்கொள்கிறீர்களா? அவள் எதை இழந்தாளோ அதையே அவள் திரும்பவும் பெற்று பழைய நிலைமையை அடையவேண்டும். அவ் வாறு செய்யக் கூடியது ஒன்றே ஒன்று மாத்திரமே. அதுதான் தேவனு டைய வார்த்தை . சரியாக
152. நான் உங்களுக்கு முன்னே கூறியது போன்று, துப்பாக்கியைச் சுடும்போது குறி தவறினால், அதன் காரணம் என்னவென்று கண்டு பிடித்து, முன்பிருந்த நிலைமைக்குத் துப்பாக்கியைக் கொண்டுவந்து மறுபடியும் சுடவேண்டும். பாருங்கள்? 
153. அவ்வாறு முன்பிருந்த நிலைமை என்னவென்று ஆலோசனை செய்தால், நீங்கள் நிசாயாவை (Nicaea) அடைவீர்கள். அங்கிருந்து நீங்கள் மறுபடியும் தொடங்கி, ஸ்தாபனங்களை விட்டு அகன்றால்... எல்லா சபைகளையும் விட்டு அகன்றால்... இவைகளை நாம் இப்பொழுது முத்திரைகளைக் குறித்து சிந்திக்கும்போது முழுமையாய் பார்த்துக்கொண்டு வருகிறோம்.
154. ஸ்தாபனங்கள் கொண்டுள்ள முறைமைகளுக்கு நான் எதிரியாயிருப்பதன் காரணமென்னவென்று என் வாழ்நாள் முழுவதும் நான் வியந்ததுண்டு. ஸ்தாபனத்திலுள்ள மக்களுக்கு நான் விரோதியல்ல, ஏனெனில் அவர்கள் நம்மைப் போன்று மனிதர்கள்தாம். ஆனால் ஸ்தாபனங்கள் கையாளும் முறைமைகளை நான் எதிர்க்கிறேன். முத்திரை களின் இரகசியம் இப்பொழுது வெளிப்படுவதனால் அதன் காரண மென்னவென்பது நன்கு புரிகின்றது. இதுவரையிலும் நான் அதை ஒருபோதும் அறிந்ததில்லை. அது சரி.
155. மாம்சப் பிரகாரமான ஏவாளுக்கு தேவன் வாக்களித்தது போன்று, ஆவிக்குரிய ஏவாளுக்கும் கடைசி காலத்தில் தேவனுடைய வார்த்தை அவளுக்குத் திரும்பவும் அளிக்கப்படுமென்ற உறுதியை அவர் அளித்தார். அவர் சபையை மூல வார்த்தைக்கு அப்பொழுது திருப்புவார்.
156. இப்பொழுது நன்றாகக் கவனியுங்கள். இதை நீங்கள் நன்கு அறிந்து கொள்ளவேண்டுமென்று நான் விரும்புகிறேன். தேவனுடைய வார்த்தையானது ஏவாளின் வித்தின் மூலம் திரும்பவும் அளிக்கப்படுமென்னும் உறுதியை தேவன் ஏவாளுக்கு அளித்திருந்தார். அவ்வமயம் தேவனுடைய இந்த வார்த்தையே அவள் வித்தாகத் தோன்றும். ஆனால் அதற்குப் பதிலாக கொடுக்கப்பட்டிருந்த ஈடுகளை (Substitutes) அவள் இறுகப் பற்றி, தேவனுடைய வார்த்தை அவளிடத்தில் வந்தபோது அதை நிராகரித்தாள். ஏனெனில் வார்த்தை மிகவும் தாழ்மையுள்ள விதத்தில் தோன்றியது. அது அவளுக்கு உண்மையானதாய்த் தோன்றவில்லை. அது பகட்டாய்க் காணப்படவில்லை. "ஒரு மாட்டுத் தொழுவமா? ஓ, என்னே! அதில் பிறந்தவனையா ஏற்றுக்கொள்வது? பள்ளிக்கூடத்தில் அவர் ஒரு நாள் கூட படிக்கவில்லையே? அவரை எப்படி நான் ஏற்றுக்கொள்ள முடியும்? அவர் மேசியா அல்ல. ஜனங்களால் உதறித் தள்ளப்படும் ஒரு மனிதன் எவ்வாறு மேசியாவாக இருக்கமுடியும்? ஒரு கந்தைத் துணியை அவர் முகத்திலே போர்த்தி அவர் தலையில் குட்டினார்களே? அப்படிப்பட்டவர் ஒரு உண்மையான தீர்க்கதரிசி எழும்பியிருக்கிறார் என்று தம்மையே தீர்க்கதரிசி அழைத்துக்கொண்டாரே'' என் றெல்லாம் அவர்கள் சிந்தனை செய்தனர். 
157. உண்மையாகவே, அவர்கள் தீர்க்கதரிசிகளை அறியாதவராயிருந்தனர். இயேசுவும் 'தீர்க்கதரிசிகளை நீங்கள் அறிவீர்களானால் என்னையும் அறிவீர்கள்'' என்றார். அது உண்மை .
158. இப்பொழுது கவனியுங்கள். எபிரெய மணவாட்டியினிடம் தேவனுடைய வார்த்தை தோன்றினபோது, அது எவ்வகையில் தோன்றுமென்று தேவன் கூறியிருந்தாரோ, முற்றிலும் அவ்வாறே அது தோன்றியது. ஆனால் அவளோ அதை வேறு விதமாகக் கற்பனை செய்திருந்தாள். நான் யூத மணவாட்டி - எபிரெய மணவாட்டியைக் குறித்துப் பேசிக் கொண்டிருக்கிறேன். அவள் ஆரம்பத்திலேயே ஏவாள் ஆகும். ஆனால் அது அவளிடத்தில் வந்தபோது அவள் அதை நிராகரித்து அதற்குப் பதிலாக அளிக்கப்பட்டிருந்த ஈடுகளில் நிலைகொண்டிருக்க விரும்பினாள்.
159. இப்பொழுது, தேவன் ஆவிக்குரிய ஏவாளுக்குப் பெந்தெகொஸ்தே ஆவியைத் தருவதாக வாக்கருளியிருந்தார். ஆனால் அவள் விழுந்து போவாளென்றும், அப்பொழுது அவள் என்னென்ன கிரியைகள் செய்வாளென்றும், அவள் விழுவதற்கு 400 வருடங்களுக்கு முன்னமே அவர் முன்னறிவித்திருந்தார். ஆனால் கடைசி நாட்களில் வார்த்தையைத் திரும்பவும் அனுப்புவதாக அவர் வாக்களித்துள்ளார். 
160. இயேசுவும் பூமியிலிருந்தபோது அதையே கூறினார். அவர் அதை மறுபடியும் அளிப்பதாகச் சொல்லியிருந்தார். ஆனால் அது வரும்போது என்ன காணப்படுகிறது? ஆதியிலே அது வந்தபோது எதைக் கண்டதோ, அதையே அது காணும். சரி. அவர்கள் பெற்றுள்ளது. அவர்கள் அதன் ஈடுகளாகிய ஸ்தாபனங்களையும் அவைகள் உண்டாக்கின பிரமாணங்களையும் விரும்பி ஏற்றுக்கொண்டு, தங்கள் விருப்பப்படி வாழத் தலைப்படுவார்கள். அவர்கள், ''நல்லது, நான் இன்னார் - இன்னார் ஆவேன், நான் இன்னார் - இன்னாரைச் சேர்ந்தவன் என்று அழைத்து, தங்களைப் பற்றி பெருமிதம் கொள்வார்கள். தேவன் அவர்கள் மத்தியில் மரித்தோரை உயிரோடெழுப்பினாலும், இருதயத்தின் இரகசியங்களை வெளிப்படுத்தினாலும், அவர் திரும்ப வார்த்தையை சபைக்கு அளிக்கும் போது என்னென்ன செய்வாரென்று வேதத்தில் கூறப்பட்டுள்ள யாவையும் அவர் செய்தாலும், அவையெல்லாம் அவர்களுக்கு ஒன்றுமில்லை. ''அது என்னுடைய ஸ்தாபனத்துடன் சம்பந்தப்படாதவரை அதற்கும் எனக்கும் எவ்வித தொடர்புமில்லை'' என்று அவர்கள் கூறுகின்றனர். பாருங்கள்?
161. அவர்கள், எபிரெய மணவாட்டியும் அதையே செய்தாள். சரி, பாருங்கள். அவர்கள் தங்களுடைய ஈடுகளுக்கு செவிகொடுத்தார்கள். தேவன் அவர்களுக்கு உண்மையானதை வாக்களித்தார். அந்த உண்மையானது வந்தபோதோ, அதை அவர்கள் விரும்பவில்லை. ஏனெனில், அது மிகவும் தாழ்மையுள்ளதாயிருந்தது.
162. இப்பொழுது அது காட்சியில் எழும்புகிறபொழுது, இந்நாளில் அதே காரியம்தான் உள்ளது. இப்பொழுது கடைசி காலத்தில் தேவன் ஒரு செய்தியை அனுப்பி ஜனங்களின் இருதயத்தை திருப்புவாரென்று மல்கியா 4-ம் அதிகாரத்தில் கூறப்பட்டுள்ளது. யோவேலும், 'பூச்சிகள் பட்சித்த வருஷங்களின் விளைவைத் திரும்பவும் அளிப்பதாக தேவன் வாக்குத்தத்தம் செய்துள்ளதாகக் குறிப்பிடுகிறான். மூல பெந்தெ கொஸ்தே கிளையிலிருந்து ரோமபுரி தின்று மீதி விட்டதை மெதோடிஸ் டுகள், பாப்டிஸ்டுகள் இவர்கள் தின்றனர். ''கடைசி நாட்களில் அவை யாவையும் திரும்ப அளிப்பதாக தேவன் உறுதியளித்துள்ளார்.'' அது உண்மை .
163. அவர் அவ்விதமான நபரை நமக்கு அனுப்பக்கூடும். தேவனுடைய வார்த்தை எப்பொழுதும் தீர்க்கதரிசியினிடத்தில் தான் வரும் சீர்திருத்தக்காரரிடமல்ல; தீர்க்கதரிசிகளிடத்தில் அது வருவதற்கு அப்பொழுது தருணமாகவில்லை. ஆனால் இப்பொழுது அந்தத் தருணம் வந்துவிட்டது. எனவே, அது வருவதை நாம் எதிர்பார்த்துக்கொண்டிருக்கிறோம். ஆனால் அது மிகவும் தாழ்மையாகவும், சாதுவானதாகவும் இருக்கும்... ஓ, என்னே !
164. அதை மேம்பட்ட மெதோடிஸ்டுகள், பாப்டிஸ்டுகள், பிரஸ்பி டேரியன்கள், பெந்தெகொஸ்தேகாரர் இதை ஏற்றுக்கொள்வார்களென்று நினைக்கிறீர்களா?
''ஓ 'பெந்தெகொஸ்தரை நீங்கள் ஏன் சொல்லுகிறீர்கள்?'' என்று நீங்கள் கேட்கலாம்.
165. பெந்தெகொஸ்தேயினர் தாம் லவோதிக்கேயா சபை - தாங்கள் ஐசுவரியவான்களென்றும் அவர்களுக்கு ஒரு குறைவுமில்லையெனவும் எண்ணுகின்றனர்.
166. ஆனால் 'நீங்கள் தரித்திரராயிருப்பதை அறியாமலிருக்கிறீர்கள்' என்று வேதம் அவர்களிடம் கூறுகின்றது. கோடிக்கணக்கான டாலர்கள் செலவழித்து நீங்கள் பிரம்மாண்டமான கட்டிடங்களைக் கட்டிக் கொள்ளலாம். ஆனால் ஆவிக்குரிய விதத்தில் நீங்கள் இன்னும் தரித்திரரே.
நாங்கள் எல்லாவற்றையும் காண்கிறோம்' என்கின்றனர். “இல்லை நீங்கள் குருடர்.'' 'தேவனுக்கு ஸ்தோத்திரம், நாங்கள் ஆடையுடுத்தியுள்ளோம்' என்கின்றனர். "இல்லை, நீங்கள் நிர்வாணிகள்.'' 'எங்களுக்கு வேதப் பள்ளிகள் உண்டு' என்கின்றனர்.
167. ''நீங்கள் அறியாதிருக்கிறீர்கள்.'' அவர்கள் எண்ணியிருப்பதற்கு மாறாக அவர்கள் நிலைமையுள்ளதைக் கவனியுங்கள். லவோதிக்கேயா சபை இத்தகைய நிலையில் காணப்படும் என்று வேதம் கூறுகின்றது.
168. இது கடைசி காலமென்பது எவரும் மறுக்கமுடியாத உண்மையாகும். ஏனெனில் லவோதிக்கேயா சபையின் காலம்தான் ஏழாம் சபையின் காலம். நாம் அக்காலத்தில் வாழ்கிறோம். இரண்டாயிரம் வருடங்களானது அதை முடிவடையச் செய்கின்றது. சபையின் காலங்கள் முடிவடையும். இனி வேறு சபையின் காலங்கள் உண்டாவதில்லை. ஆகவே தான் பின்மாரி பெற்றுள்ள சகோதரராகிய நீங்கள் வேறு ஸ்தாபனத்தைத் தொடங்க முடியாது. ஏனெனில் வேறொரு சபையின் காலம் இருக்கப்போவதில்லை. அது உண்மை . நாம் அவை முடிவடையும் தருணத்தில் இருக்கிறோம். ஆமென்! வேறு சபைக் காலங்கள் கிடையாது. எல்லாம் முடிந்து விட்டது. 
169. பெந்தெகொஸ்தே சபையினர் அளித்த செய்திதான் கடைசி செய்தியாயிருக்குமானால்... நீதிமானாக்கப்படுதல், பரிசுத்தமாக்கப்படுதல், பரி சுத்த ஆவியின் அபிஷேகம் என்னும் கடைசி மூன்று சபை காலங்களில் அளிக்கப்பட்டுள்ள மூன்று செய்திகள், மறுபிறப்பை முற்றுப் பெறச் செய்கின்றன.
170. ஒரு பெண்ணுக்கு குழந்தை பிறக்கும் முன்பு, முதலில் வெளி வருவது தண்ணீர்; அடுத்தப்படியாக இரத்தம், முடிவில் ஜீவன்.
171. இயேசுவை அவர்கள் சிலுவையில் கொன்றபோது, மறுபிறப்பை முற்றுப்பெறச் செய்ய அவர் விலாவிலிருந்து தண்ணீரும், இரத்தமும், ஆவியும் வெளிவந்தன. 'பிதாவே, உம்முடைய கரங்களில் என் ஆவியை ஒப்புவிக்கிறேன்' என்று இயேசு கூறினார். அவருடைய சரீரத்திலிருந்து வெளி வந்தது என்ன? தண்ணீர், இரத்தம், ஆவி. 
172. "பரலோகத்திலே சாட்சியிடுகிறவர்கள் மூவர், பிதா, வார்த்தை (அது கிறிஸ்துவாகும்) பரிசுத்தாவி ஆகும். இம்மூவரும் ஒருமைப்பட்டிருக்கிறார்கள், ஒன்றாயிருப்பதல்ல. ஆனால் ஒருமைப்பட்டிருக்கிறார்கள். ... சாட்சியிடுகிறவைகள் மூன்று... அல்ல ''அவர்கள் மூவரும் ஒன்றாயிருக்கிறார்கள் என்பதை, நான் அங்கு தவறாகக் கருதிவிட்டேன். (பூலோகத்திலே) சாட்சியிடுகிறவைகள் மூன்று, ஜலம், இரத்தம், ஆவி என்ப வைகளே, இம்மூன்றும் ஒருமைப்பட்டிருக்கிறது.' 1 யோவான் 5:7 இதை உரைக்கிறது. 
173. நீங்கள் பரிசுத்தமாக்கப்படாமல் நீதிமானாக்கப்பட முடியும், (Justified). நீங்கள் நீதிமானாக்கப்படாமல் பரிசுத்தமாக முடியும் (Sanctified). பரிசுத்த ஆவியைப் பெறாமலும் நீங்கள் பரிசுத்தமாக முடியும். அது சரியாகும்.
174. யோவான் 17:17ல், - சீஷர்கள் பரிசுத்தமாக்கப்பட்டு, பிசாசு களைத் துரத்துவதற்கு அவர்களுக்கு அதிகாரம் கொடுக்கப்பட்டிருந்தது. ஆனால் அவர்கள் அப்பொழுது பரிசுத்த ஆவியைப் பெற்றிருக்கவில்லை. பாருங்கள்? நிச்சயமாக. அவர்கள் பெந்தெகொஸ்தே வரை சென்று பரிசுத்த ஆவிக்காக காத்திருக்க வேண்டியிருந்தது.
175. அங்கு தான் யூதாஸும் தன் உண்மை சொரூபத்தைக் காண்பித்தான். அந்த ஆவி நீதிமானாக்கப்படுதல், பரிசுத்தமாக்கப்படுதல் என் பவைகளின் மூலம் எவ்விதம் கிரியை செய்தது என்று பாருங்கள். ஆனால் அது முடிவில் வந்தபோது யூதாஸின் உண்மை சுபாவம் வெளியரங்கமானது (அவன் பெந்தெகொஸ்தே நாள் வரை வரவில்லை). பாருங்கள்? அது உண்மை .
176. நாம் இப்பொழுது கடைசி நாட்களில் வாழ்ந்து கொண்டிருக்கிறோம் என்பதை இப்பொழுது கவனியுங்கள். மாம்சப்பிரகாரமான ஏவாளுக்கு, எபிரெய ஏவாளுக்கு எவ்விதம் வாக்குத்தத்தம் அளிக்கப்பட்டதோ... வார்த்தையானது திரும்ப வரும் என்று எபிரெய மணவாட்டிக்கும் வாக்குத்தத்தம் அளிக்கப்பட்டது. ஆவிக்குரிய மணவாட்டி நிசாயாவில் விழுந்தபோது கடைசி நாட்களில் அவளிடம் வார்த்தை திரும்பவும் வரும் என்பதாக வாக்களிக்கப்பட்டது. இப்பொழுது நீங்கள் கூறுவது, அப்பொழுது.... 
177. நீங்கள் வேறொரு வசனம் விரும்பினால்... "ஏழாம் தூதனுடைய (ஏழாம் செய்தியாளன்) சத்தத்தின் மணி நேரத்தில், நேரத்தில், அவன் எக்காளம் ஊதப் போகிறபோது தேவரகசியம் நிறைவேறும்'' என்று வெளிப்படுத்தல் 10-ம் அதிகாரம் உரைக்கிறது. பாருங்கள்? மறுபடியும் வார்த்தைக்கு திருப்புதல்! இந்தக் கடைசி நாட்களின் செய்தியாளன். "அவர்களைப் பிதாக்களின் விசுவாசத்திற்கு, மூல விசுவாசத்திற்குத் திருப்புவான்'' என்று வேதம் கூறுகின்றது. ஆனால் ஸ்தாபனங்கள் அதை ஏற்றுக்கொள்ளுமென்று நினைக்கிறீர்களா? இல்லை, ஐயா, மல்கியா 4-ம் அதிகாரத்தில் கூறியுள்ளவாறு, "அவன் மூல வார்த்தையைத் திரும்பவும் அளிப்பான்.'' 
178. ஏவாள், ஏதேன் தோட்டத்தில் வார்த்தையைப் புறக்கணித்தாள். யூத மணவாட்டி கல்வாரியில் அதைப் புறக்கணித்தாள். நிசாயா குழு வினர் வார்த்தையை இந்தக் கடைசி நாட்களில் நிராகரிக்கின்றனர். என்ன?
179. அதே விதத்தில் வார்த்தை மாம்சமாக வெளிப்பட்டபோது, ஏவாள், எபிரெய சபை ஆவிக்குரிய ஜீவனுள்ளோருக்கெல்லாம் தாயான அவள் கைக்கொண்டிருந்த பாரம்பரியங்களிலும், கொள்கைகளிலும் லயித்துப் போய், வார்த்தையை நிராகரித்தாள், அதைத் தவறவிட்டாள். இப்பொழுதும் அதுவே சரியாக சம்பவிக்கிறது. அது சரி.
180. வாக்குத்தத்தம் பண்ணப்பட்ட வார்த்தையாம் மாம்சத்தில் வெளிப்பட்ட ஜீவிக்கிற வார்த்தையாகிய அவரை, அவர்கள் காணத் தவறுகின்றனர். இவைகளைச் செய்யும்படியாக வார்த்தையானது வாக்குத்தத்தம் செய்துள்ளது. கடைசி நாட்களில் இது இவ்வாறு இருக்கும் என்று வாக்குத்தத்தம் பண்ணப்பட்டுள்ளது. "சோதோமின் நாட்களில் நடந்தது போல, மனுஷகுமாரன் வருகையிலும் நடக்கும்.'' சோதோமில் அப்பொழுது என்ன நிகழ்ந்தது என்பதை இப்பொழுது கவனியுங்கள். “நோவாவின் நாட்களில் நடந்தது போல, மனுஷகுமாரன் வரும் நாட்களில் நடக்கும்.'' பாருங்கள்? அப்பொழுது என்ன சம்பவித்தது என்பதைக் கவனியுங்கள். பாருங்கள்? இப்பொழுது, அது அவ்விதமா கவே இருக்கும் என்று அவர் கூறினார். நாம் அக்காலத்தில்தான் வாழ்கிறோம். அவ்விதம் நிகழுமென்று வேதத்தில் கூறப்பட்டுள்ள அறுநூறு வாக்குத்தத்தங்களை நான் உங்களுக்கு எடுத்துக் காண்பிக்க முடியும்.... பாருங்கள்? ஆனால் அவர்கள் அதை நிராகரித்தனர்.
181. அவள் தன் பாரம்பரியங்களின் ஈடுகளில் நிலை கொண்டிருந்தாள். இயேசுவாகிய வார்த்தை தோன்றியபோது, உண்மையான அவரு டைய இரத்தத்தை ஏற்றுக்கொள்வதற்குப் பதிலாக, அதற்கு ஈடாகக் கொடுக்கப்பட்டிருந்த மிருகங்களின் இரத்தத்தில் அவள் திருப்தி கொண்டிருந்தாள். எனவே வார்த்தையாகிய இயேசு மாம்சத்தில் வெளிப்பட்ட எபிரெய மணவாட்டியைப் பார்த்து, 'நீங்கள் உங்கள் பாரம்பரியங் களில் நிலைகொண்டுள்ளதால், தேவனுடைய வார்த்தையை அவமாக்கு கிறீர்கள்' என்றார். பாரம்பரியம் நற்பயனளிக்க முடியாது.
182. இப்பொழுது, இன்றைக்கு அதுதான் காரணமாகும், அதாவது, நாம் பெற்றிருப்பதாக எண்ணப்படும் எழுப்புதல்கள் யாவும் ஸ்தாபன எழுப்புதல்கள் ஆகும். ஆனால் உண்மையில் அவை இருதய உணர்ச்சிகளை எழுப்புவதாக அமைந்திருக்கவில்லை. இல்லை, இல்லை, இல்லை, இல்லை ஐயா. நம்மிடையே எழுப்புதல்கள் உண்டாவதாகக் கருதவேண்டாம். அது நம்மிடம் இல்லை. ஓ, ஸ்தாபனங்களில் அவர்களுக்குக் கோடிக்கணக்கான அங்கத்தினர்கள் உண்டு. ஆனால் உண்மையான எழுப்புதல் எங்கேயும் காணப்படுவதில்லை. இல்லை. இல்லை. 
183. மணவாட்டிக்கும் உண்மையாக எழுப்புதல் இன்னும் நிகழவில்லை. பாருங்கள்? அவளுடைய உணர்ச்சியைத் தூண்டுவதற்குத் தேவனுடைய தோற்றம் இன்னும் வரவில்லை. பாருங்கள்? இதை நாம் எதிர்பார்த்துக் கொண்டிருக்கிறோம். இதுவரை இரகசியமாயுள்ள அந்த ஏழு இடிகள் தான் அவளை மறுபடியுமாக எழுப்பும். பாருங்கள், ஆம். அவர் அதை அனுப்புவார். அவர் அதை அனுப்புவதாக வாக்களித்துள்ளார். இப்பொழுது கவனியுங்கள். 
184. இப்பொழுது - அவள் மரித்துவிட்டாள். இன்றைய ஸ்தாபனங்கள் தங்கள் பிரமாணங்களையும் கொள்கைகளையும் மறந்து, வேதத்தை எடுத்துக்கொண்டு, அதில் அளிக்கப்பட்டுள்ள வாக்குத்தத்தத்தை ஆதாரமாகக் கொண்டு தேவனிடம் மன்றாடினால், அப்பொழுது அந்த வார்த்தை சக்தி வாய்ந்ததாக இருக்கும். இயேசு, “உங்கள் பாரம்பரியத்தினால் நீங்கள் தேவனுடைய வார்த்தையை அவமாக்குகிறீர்கள்'' என்றார். இன்றைக்கும் அதுவே சம்பவிக்கிறது. ஆவிக்குரிய ஏவாளாகிய, ஆவிக்குரிய மணவாட்டி என்று தங்களை அழைத்துக்கொள்ளும் இன்றைய ஸ்தாபனங்கள் தேவனுடைய வார்த்தையை ஏற்றுக்கொள்வதற்குப் பதிலாக, அவைகள் உண்டாக்கிக்கொண்ட கோட்பாடுகளை ஏற்றிருக்கின்றன. தேவனுடைய வார்த்தையினுள் ஸ்தாபனங்களின் பிரமாணங்களை அவள் புகுத்த முனைவதால், தேவனுடைய வார்த்தை சக்தியற்றுப் போகின்றது. நமது இன்றைய தேவை என்னவென்றால்... 
185. 'வருகையின் தூதன்' (Herald of His Coming) என்னும் பத்திரிகையின் தலைப்பில், 'ஒரு தீர்க்கதரிசி திரும்பவும் வருவது அவசியம்' என்று எழுதப்பட்டுள்ளது. ஆனால் அந்த தீர்க்கதரிசி உண்மை யாக வரும்போது, அவர்கள் அதைக் குறித்து ஒன்றுமே அறியாமற் போவார்கள் என்று நினைக்கிறேன். அது உண்மை. ஒவ்வொரு காலத்திலும் அவ்விதமாகவே சம்பவித்து வருகிறது. "கர்த்தருடைய வார்த்தையைத் தைரியமாக நமக்குக் கொண்டு வரும் ஒரு தீர்க்கதரிசி நம்மிடையே தோன்றுவது அவசியம்; வேதம் அவ்வாறு வாக்களித்துள்ளது'' என்றெல்லாம் நாம் பேசலாம்.
186. இப்பொழுது, அப்பத்திரிகையின் பதிப்பாசிரியராகிய சகோ. மூர் (Bro. Moore) என்பவரை நான் அறிவேன். அவர் வீட்டில் நான் உணவருந்தி இருக்கிறேன். அவர் மிகவும் சிறந்தவர். ஆனால் பாருங்கள். நாம் அதைப் பெற்றவராயிருக்கவேண்டும் என்பதை அவர் அறிவார். சகோதரி மூரும் மிகவும் நல்லவர்கள். அவர்கள் எல்லாவற்றையும் ஊழியத்திற்கென்று தியாகம் செய்துள்ளனர்.
187. வருகையின் தூதன்' இன்று காணப்படும் மிகச் சிறந்த பத்திரிகைகளில் ஒன்றாகும் என்பதே என் கருத்தாகும். ஆனால் அவர்கள் 'நமக்கு ஒரு தீர்க்கதரிசி அவசியம்' 'நமக்கு ஒரு தீர்க்கதரிசி அவசியம்' என்று முழங்கிக் கொண்டிருக்கின்றனர். பாருங்கள்? என்னே! அவர்கள் அதைக் குறித்துதான் பேசுகின்றனர். 
188. வானொலியில் பாப்டிஸ்ட் சபைகள், நாம் கத்தோலிக்க சபையுடன் சேர வேண்டிய அவசியமில்லையென்றும், ஆனால் அவர்களுடன் ஒரு வித ஐக்கியங்கொள்ளுதல் அவசியமென்றும் நேற்றும், இன்றும் பிரசங்கங்கள் நிகழ்த்தின. பாருங்கள்? 
189. ஆனால் அதே நேரத்தில் அந்த விஷத்தினின்று நாம் விலக வேண்டுமென்ற செய்தி இவ்விடமிருந்து செல்கின்றது. பாருங்கள்? பாருங்கள்?. “இரண்டு பேர் ஒருமனப்பட்டிருந்தாலொழிய ஒருமித்து நடந்து போவார்களோ?'' ஒளியும் இருளும் ஒன்றாக ஐக்கியங்கொள்ள முடியாது. ஒளி உட்பிரவேசிக்கும்போது, இருள் தானாகவே அகன்று விடும். பாருங்கள்? அதனால் முடியாது. மிகுந்த வல்லமையுள்ளது. இருளினால் ஒளியை அணைக்க முடியாது. ஆனால் ஒளியினால் இருளை அணைக்க முடியும். அது உண்மை . தேவன் ஒளியாயிருக்கிறார். அவரே வார்த்தை . பாருங்கள்? இப்பொழுது, சரியாக... மறுபடியும் நேராக... அது (வார்த்தை) பொய்யுரைக்கவும் அல்லது ஏதாவது தவறிழைக்கவுஞ் செய்ய உன்னால் முடியாது. மறுபடியுமாக அது அதே ஸ்தலத்திற்கு சரியாகத் திரும்ப வருகிறது. ஆம், ஐயா.
190. ஒரு மனிதன் உங்களிடம் தவறான போதகங்களைக் கொண்டு வரும்போது, அவன் என்ன விசுவாசிக்கிறான் என்று நீங்கள் அறிந்து கொள்ளுவீர்கள். நீங்கள் எங்கு நிலைகொள்ளவேண்டுமென்று அறிந்திருந்தால்...
191. ஒரு முயலை அதன் பட்டியில் அவிழ்த்துவிட்டு, எல்லா துவாரங்களையும் அடைத்து, பட்டியின் வாசலருகில் நின்றால், அது மறுபடியும் வாசலிடம் தான் வரவேண்டும். அதற்கு அதைத் தவிர வேறொன்றும் இல்லை. பாருங்கள்? ஏனெனில் அது வாசலின் வழியாகத்தான் வெளியேற முடியும். அது தன் தலையை உடைத்துக் கொண்ட பிறகு அங்கு மிங்கும் நுழைத்து வெளியேற முயலுவதை நீங்கள் கவனித்துக் கொண்டே இருக்கலாம். முடிவில் அது வாசலிடம்தான் வரவேண்டும். பாருங்கள்? அவ்வளவுதான். . 
192. அவ்வாறே நீங்களும் எவ்வளவாக உங்கள் தலைகளை ஸ்தாபனங்களின் பிரமாணங்களிலும் கோட்பாடுகளிலும் நுழைக்க முயன்றலும், முடிவில் நீங்கள் தேவனுடைய வார்த்தைக்குத்தான் வரவேண்டும். ஆகவே, தேவனுடைய இந்த வார்த்தையில் நிலைநில்லுங்கள். பாருங்கள். ஆம் ஐயா. அனைத்தும் அதனுடையதாகவே உள்ளது. 
193. இப்பொழுது, பாருங்கள், அவர்களுக்கு அது தேவையில்லை. அவர்களுக்கு தேவனுடைய வார்த்தை தேவையில்லை. ஏனெனில், அவள் தன்னுடைய பாரம்பரியத்தைப் பற்றிக்கொண்டதால், தேவனுடைய வார்த்தை பலனளிக்காதபடி செய்தாள்.
194. ஆவிக்குரிய ஏவாளும் அதையே செய்தாள். அவள் அதை விரும்பவில்லை. அவள் தன்னுடைய பாரம்பரியங்களைப் பற்றிக் கொண்டு, தேவனுடைய வார்த்தையினின்று விலக விரும்புகிறாள். தேவனுடைய வார்த்தையை எடுப்பதற்குப் பதிலாக, அவள் மறுபடியும் மாக ஸ்தாபனங்களையும், அவைகளின் பிரமாணங்களையும், அவளு டைய மூப்பர்களின் பாரம்பரியங்களையும் பற்றிக்கொள்கிறாள். 
195. வாக்களிக்கப்பட்டுள்ள தேவனுடைய வார்த்தை கடைசி நாட்களில் வரும்போது, ஸ்தாபனங்கள் தங்கள் பாரம்பரியத்தில் மூழ்கியுள்ள காரணத்தால், அந்த வார்த்தையை ஏற்றுக்கொள்ளமாட்டா. எபிரெய மணவாட்டியும், உண்மையான வார்த்தை அவளிடம் தோன்றி, அநேக அற்புதங்களினால் அது உறுதிபடுத்தப்பட்டு நிரூபிக்கப்பட்ட போதி லும், அவள் அதை நிராகரித்தாள். அதுபோன்றே இன்றும் சம்பவிக்கிறது. ஏன்? இன்றைய ஸ்தாபனங்கள் அதைப் புறக்கணிக்கும் என்பதற்கு எபிரெய மணவாட்டி ஒரு உதாரணமாயிருக்கிறாள். அது சரி. அந்த உதாரணம் ஒருபோதும் தவறாது. பாருங்கள்? அவள் இவ்விதம் செய்வாள் என்று முன்கூட்டியே அறிவிக்கப்பட்டுள்ளதால், அவர்களால் அதினின்று விலகமுடியாது. 
196. ஆகையால் நீங்கள் செய்யவேண்டிய ஒன்றே ஒன்று, நீங்கள் தேவனுடைய வார்த்தைக்குள் இருப்பதற்காக சந்தோஷம் கொள்வதே யாகும். அவ்வளவுதான். அதற்காக காத்திருங்கள். சரி.
197. கடைசி நாட்களில் தேவன் தோற்றமளித்து அவருடைய வார்த்தையை உறுதிப்படுத்துவதாக வாக்களித்துள்ளார். என்றாலும், ஸ்தாபனங்கள் அதை ஏற்றுக்கொள்ளப்போவதில்லை. தேவன் தம்முடைய ஊழியக்காரரகிய தீர்க்கதரிசிகளில் இவை யாவையும் வாக்குத்தத்தம் செய்தார். இயேசுகிறிஸ்து, யோவேல், பவுல், மல்கியா, திவ்யவாசகனாகிய யோவான், தீர்க்கதரிசிகள் இவர்கள் மூலமாய் கடைசி காலத்தில் அவளுக்கு அளிக்கப்படவிருக்கும் கடைசி செய்தியைக் குறித்து தேவன் முன்னறிவித்திருக்கிறார், நீங்கள் வேண்டுமானால் இவ்வசனங்களைக் குறித்து வைத்துக்கொள்ளுங்கள். இவை ஏற்கனவே உங்களுக்குத் தெரியும். பாருங்கள்? இப்பொழுது சரியாக என்ன சம்பவிக்கும் என்று முன்னறிவிக்கப்பட்டது! சபைக்கு அது என்னவாயுள்ளது? இயேசு : யோவான் 14:12; யோவேல்: யோவேல்: 2:38; பவுல் : 2 தீமோ. 3; மல்கியா : மல்கியா. 4; யோவான்: வெளி. 10:1-7. இன்றைய சபைக்காக, வார்த்தையானது மறுபடியும் மாம்சத்தில் அவருடைய மக்களிடையே தோன்றியுள்ளது. பாருங்கள்? ஆனாலும் அவர்கள் அதை விசுவாசிப்பதில்லை. 
198. இயேசுகிறிஸ்து ஜனங்களுக்கு முன்னால் அற்புதங்களைச் செய்து அவர் தேவனென்று நிரூபித்தபோது என்ன கூறினார் தெரியுமா? அவர் என்ன செய்தார் என்பதை நிரூபித்தார். அவர் அப்படியே செய்தார். அவர், "ஓ, வானபரியந்தம் உயர்த்தப்பட்ட கப்பர்நகூமே... உன்னில் செய்யப்பட்ட பலத்த செய்கைகள் சோதோமில் செய்யப்பட்டிருந்த தானால், அது இந்நாள்வரைக்கும் நிலைத்திருக்கும்'' என்றார். அது உண்மை . கப்பர்நகூமில் அவர் ஒரு சிலரை மாத்திரம் சொஸ்தப்படுத்தி, அவர்கள் இருதயங்களின் இரகசியங்களை அறிந்து அவைகளை வெளிப்படையாகக் கூறிவிட்டு, வெளிநடந்தார். ஊம்... அவ்வளவுதான். பாருங்கள்?
199. பலத்த செய்கைகள் என்னவென்பதை அவர்கள் புரிந்துக்கொள்ளவில்லை. (இயேசு செய்த மேற்கூறிய காரியங்களே பலத்த செய்கைகள் -தமிழாக்கியோன்) அவர்கள் பெரிய திட்டங்களை அமைப்பது அவசியமென்று எண்ணுகின்றனர். எல்லாரும் எழுந்து நிற்க நீதிபதி ஒரு சொற் பொழிவு ஆற்றுவார். அப்பொழுது வாத்தியங்கள் முழங்கி, கொடிகள் பறந்து ஆடம்பர ஆடைகளணிந்துள்ள பெண்மணிகள் காத்திருக்க, பெரிய பெரிய பட்டங்கள், பெறவேண்டுவோர் பெரிய உயரமான குல்லாய்களைப் போட்டுக்கொண்டு, பி.எச்.டி., எல்.எல்.டி., (Ph.D., LL.D's) பட்டதாரிகள். கழுத்துப்பட்டைகளைத் தூக்கி விட்டுக்கொண்டு உள்ளே நடந்து செல்வர் (வேத பள்ளிகளில் படித்து தேர்வு பெற்ற வர்களுக்குப் பட்டம் வழங்கும் விழாவை விஸ்தரித்து சகோ. பிரான் ஹாம் கூறுகின்றார் - தமிழாக்கியோன்). ''அது மிகவும் மகத்தானது' என்று ஜனங்கள் கருதுகின்றனர். ஆனால் தேவனோ "அது மூடத்தனம்” என்கிறார். 
200. ABCக்களுக்கிடையே வித்தியாசம் என்னவென்று அறியாத படிப்பறியாத பேதையர் மூலமாய் தேவன் அநேக காரியங்களைச் செய்து உண்மையான சபைக்கு அனல் மூட்டுகிறார். ஆனால் ஜனங்கள் அவர்களைப் பார்த்து, 'பரிசுத்த உருளர்களின் குழு' (holy rollers) என்று பரிகசிக்கின்றனர். ஆனால் தேவனோ அதை மகத்தான ஒன்றாய்க் கருது கிறார். ஆனால் ஜனங்களோ அதை மூடத்தனம் என்று கருதுகின்றனர். ஜனங்கள் மகத்தானதாகக் கருதுபவைகளை தேவன் மூடத்தனமெனக் கருதுகிறார். மறுதலையாக (vice versa) இருப்பதைப் பார்த்தீர்களா? தேவன் தாம் வாக்களித்துள்ளவைகளை நிச்சயம் நிறைவேற்றுவார். அவர் ஏற்கனவே அவைகளை நிறைவேற்றியிருக்கிறார். பாருங்கள்? நாம் இங்கே இருக்கிறோம்.
201. எபிரெய மணவாட்டி பாரம்பரியங்களிலேயே நிலைகொண்டிருந்தாள். இன்னும், அவ்வாறே இருக்கிறாள். அதை மட்டும் அவளால் செய்ய முடியவில்லை. இயேசு மரித்தோரை எழுப்பினார். தேவனுடைய ஆவியை அவரில் காண முடிந்தது. அவர் தேவகுமாரன் என்பதை அடையாளங்களினால் உறுதிப்படுத்திக் காண்பித்தார். முதலில் அவர் பிரசங்கம் செய்யத் தொடங்கினார். "இவன் ஒரு விந்தையான மனிதன், இவன் யார்?'' என்று ஜனங்கள் கேட்கத் தொடங்கினர். நல்லது, முதலாவது நீங்கள் அறிவது என்னவெனில், ஜனங்கள் சொல்ல ஆரம் பிப்பது....
202. அவருக்கு முன்னோடியாக யோவான் ஸ்நானன் வந்தபோது, அவர்கள் அவனிடம், 'நீ மேசியாவா?' என்று கேட்டனர்.
203. அவன், ''நானில்லை, ஆனால் அவர் உங்கள் மத்தியில் எங்கேயோ இருக்கிறார்'' என்றான், ஊம். பாருங்கள்? ஏன்? அவனுடைய செய்தி வந்தபோது, தான் என்ன செய்யவேண்டும் என்பதை யோவான் அறிந்திருந்தான். அவன்தான் என்ன செய்யப் போகின்றான் என்பதை அறிந்திருந்தான். 
204. உதாரணமாக, நோவா ஏனோக்கை கவனித்துக்கொண்டே வந் தான். ஏனோக்கு மேலே சென்றவுடன் நோவா, 'நாம் பேழையின் அரு காமையில் செல்லவேண்டிய சமயம் வந்துவிட்டது' என்றான். நோவா ஏனோக்கை கவனித்துக்கொண்டே வந்தான். பாருங்கள்?
205. அவ்வாறே, யோவானும் இயேசு கூறியதை அல்லது தேவன் அவனைக் கவனிக்கக் கூறிய அடையாளம் நிகழ எதிர்பார்த்துக் கொண்டிருந்தான். அவன் ஜனங்களிடம், ''அவர் உங்கள் மத்தியில் எங்கேயோ நின்று கொண்டிருக்கிறார். இதுவரை நானும் யார் அவர் என்பதை அறி யேன். ஆனால் அவரை நான் அறிந்து கொள்வேன்'' என்றான். 
206. அவர்கள் யோவானிடம் வந்து, 'நீ மேசியாவா? நாங்கள் தலைமை ஸ்தலத்திலிருந்து (headquarters) அனுப்பப்பட்டுள்ளோம், "ஊ ஊம். அங்குள்ள மூப்பர்கள் அனைவரும் எங்களை அனுப்பினர். நீ மேசியாவானால், இங்குள்ள தாழ்ந்தவரிடத்தில் உன்னை வெளிப்படுத்துவதைக் காட்டிலும், அங்கு ஏன் வந்து உன்னை அறிமுகப்படுத்திக்கொள்ளக் கூடாது? நீ அங்கே வந்து உன்னை அறிமுகப்படுத்திக்கொள்'' என்றனர். 
207. அதற்கு யோவான், ''நான் மேசியாவல்ல. நான் வனாந்தரத்தில் கூப்பிடுகிறவனுடைய சத்தம்” என்று பதிலுரைத்தான். 
208. அது அவர்கள் தலைகளுக்கு மேல் சென்றது பாருங்கள். அதை கிரகித்துக்கொள்ள முடியாமற்போயினர். ஆயினும், அவர்களெல்லாரும் அவன் வருகையை எதிர்நோக்கியிருந்தனர். ஆனால் அவன் வந்த போது, அவனது தோற்றத்தையும் சூழ்நிலையையும் கண்டு, அது அவ னாயிருக்க முடியாது என்னும் தீர்மானம் கொண்டனர்.
'நீ எந்த வேத பள்ளியில் படித்தாய்?'
'எந்தப் பள்ளியிலுமில்லை'
அவர்கள் 'உன்னிடம் ஐக்கியச் சீட்டு (Fellowship card) உள்ளதா?'
'அப்படியென்றால் என்ன?' என்று அவர்களையே கேட்டிருப்பான். பாருங்கள்?
209. அவன் தேவனால் அபிஷேகம் பண்ணப்பட்டவனாய் இருந்தான். அவன் அவர்களுக்குப் பிரதியுத்திரமாக, ''என்னிடம் ஒரு செய்தி மாத்திரமேயுண்டு. அதாவது, கோடாரியானது மரங்களின் வேர் அருகே வைக்கப்பட்டிருக்கிறது'' என்றான். இப்பொழுது, அவன் பெற்றிருந்ததும் அதுவே. ஒரு போதகனைப் போல் போதியாமல், மரம் வெட்டுபவன் ஒருவனைப் போன்று அவன் போதித்தான் - விரியன் பாம்பு, கோடாரி, மரங்கள் போன்ற சொற்களை அவன் உபயோகித்தான். அவன் மத சம்பந்தமான (ecclesiastical) சொற்கள் எவையும் பேசவில்லை .
210. "அவனுக்கு நிகரான தீர்க்கதரிசி யாருமில்லை'' என்று இயேசு கூறினார். ''ஸ்திரீகளிடத்தில் பிறந்தவர்களில் யோவான் ஸ்நானனைப் பார்க்கிலும் பெரியவன் அவனுடைய நாட்கள் வரையிலும் (till his day) எழும்பவில்லை.'' அது சரி. 'அவன் தீர்க்கதரிசியைக் காட்டிலும் மேலானவனாயிருந்தான்.'' அவன் உடன்படிக்கையின் செய்தியாளன், இரண்டு யுகங்களுக்கிடையே நின்றவன். பாருங்கள்? "அவன் தீர்க்க தரிசியைக் காட்டிலும் மேலானவன். 
211. ஆகவே அப்பொழுது, அவர்கள் அவனை அறிந்துகொள்ள முடியவில்லை. அவனை அவர்களால் புரிந்துகொள்ள முடியாமற்போயிற்று. அவன் விநோதமான ஒருவனாய் இருந்தபடியால், அவர்கள் அவனைத் தள்ளிவிட்டனர்.
212. அப்பொழுது, இயேசு தோன்றினபோது, தச்சனுடைய குமாரனாகப் பிறந்த அவரை அவர்கள் ஏற்றுக்கொள்ள மறுத்தனர், நிச்சயமாக. மேலும், அவர் முறைதவறிப் பிறந்தாரென்னும் மோசமான பெயர் அவருக்கு உண்டாயிருந்தது. அத்தகைய ஒருவரை அவர்கள் காணச் செல்லவில்லை .
213. ஆனால் தேவன் என்ன செய்தாரென்று பாருங்கள். அவர் படிப்பறியாதவரையும், ஏழை, செம்படவர்களையும், மரம் வெட்டுபவரையும், குடியானவரையும், வேசிகளையும் தமது ஊழியத்திற்கென்று தெரிந்து கொண்டு, கெளரவம் மிகுந்தவர்களைச் சும்மா விட்டுவிட்டார். ஏன்? என்ன? ஏன் அதைச் செய்தார்? அவர் ஏன் அங்ஙனம் செய்தார்? உங்க ளால் கற்பனை செய்ய முடிகிறதா? ஏனெனில் அவரே வார்த்தை என் பதை அந்தப் படிப்பறியாதவர்கள் அறிந்து கொண்டனர். படிப்பறியாத இவர்களைச் சற்று கவனிப்போம்.
214. பேதையான மீன் பிடிப்பவன் ஒருவன் இருக்கிறான், பேதுரு. அவனுடைய பெயரை எழுதவும் கூட அவனால் முடியாது. "அவன் படிப்பறியாதவனென்றும் பேதமையுள்ளவனென்றும்'' வேதம் கூறுகின்றது. அவன் மீன் பிடித்து, மீன்களைக் கொண்டுவந்து வைத்து விட்டு, மறுபடியும் சென்று என்ன சத்தம் கேட்கின்றது என்று பார்க் கிறான். ஆயினும் அவன் இருதயத்தின் ஆழத்தில் மேசியா வருவா ரென்று வேதம் உரைத்திருப்பதை அறிந்திருந்தான். எல்லா எபிரெயர்களும், மேசியா வருவாரென்று எதிர் நோக்கியிருந்தனர். ஏனெனில் அவர் வரும்போது ஒரு வேதப் பூர்வமான காரியம் சம்பவிக்கவேண்டியதாயிருந்தது.
215. மேசியாவென்று தங்களைக் கூறிக் கொண்டவர் அநேகர் எழும்பி நூற்றுக்கணக்கானவரை வனாந்தரத்திலும் மற்றவிடங்களிலும் வழி நடத்திச் சென்றனர். ஆனால் அவர்களெல்லாம் மாண்டு போயினர். உண்மையான மேசியா வரும்போது அவரைத் தூக்கியெறிவதற்கென இத்தகைய சம்பவங்கள் நிகழுகின்றன.
216. அவ்விதமாக, தற்போதும் நம்மிடையே எலியாவின் சால்வைகளும் அங்கிகளும் காணப்படுகின்றன. உண்மையான ஒன்று வரும் போது அதை அப்புறப்படுத்துவதற்கென இவையாவும் சம்பவிக்கின்றன. பாருங்கள்? அது உண்மை . இவ்விதமான அங்கிகளையும் சால்வைகளையும் தரித்துக்கொண்டு, எல்லாவிதமான அடையாளச் சின்னங்களுக்குள்ளும் (hoods) மற்றவற்றிலும், தங்களை அமிழ்த்துக் கொண்டவர்கள். ஆனால் இத்தகைய போலிச் செயல்கள் ஏதோ ஒன்று சம்பவிக்கவிருக்கிறது என்பதைக் காண்பிக்கின்றன. ஒரு போலி டாலர் நோட்டை காணும்போது, உண்மையான ஒரு டாலர் நோட்டு இருக்கிறது என்பதை நாமறிந்துகொள்ளலாம். பாருங்கள்?
217. ஆகவே கெளரவம் மிகுந்தவர்கள், அவர்கள் தங்கள் ஈடுகளில் (substitutes) இருந்தவர்கள் ''மேசியா வருவாரானால், அவர் காய்பாவினிடத்தில்தான் வரவேண்டும். அவர் நம்முடைய ஸ்தாபனங்களுக்கு வருவார்'' என்றெல்லாம் கூறினர். உடனே சதுசேயர் அதற்கு ஆட்சேபம் தெரிவித்து, "இல்லை, அவர் எங்களிடம்தான் வருவார்” என்றும் கூறியிருக்க வகையுண்டு. இன்றும் அதுபோன்றே நிகழ்ந்து கொண்டு வருகின்றது.
218. அவருடைய வருகையோ விந்தையாய் இருந்தது. ஓ அவரோ அவர்களுடைய சிந்தனைகளுக்கு முரண்பட்ட விதத்தில் வந்தார். ஆனால் அவர் தேவனுடைய வார்த்தையின்படியே வந்தார். ஆனால் அவர்களோ வார்த்தையை அறியாமலிருந்தனர்.
219. உங்கள் சிந்தனையில் பதியவேண்டுமென்று இதை நான் கூறுகிறேன். இன்றைக்கு உங்களிடமும் அதே தவறுதான் காணப்படுகின்றது. நீங்கள் தேவனுடைய வார்த்தையை அறியாமல் இருக்கிறீர்கள்! பாருங்கள். 
220. இயேசு, "வானத்தின் தோற்றத்தை நிதானிக்க உங்களுக்குத் தெரியுமே, காலங்களின் அடையாளங்களை நிதானிக்க உங்களால் முடியவில்லையா?'' என்றார்.
அவர்களோ, 'எங்களுக்கு மோசே போன்ற தீர்க்கதரிசிகள் உள்ளனர்' என்றனர். 
221. அதற்கு இயேசு, 'மோசேயை அறிந்திருப்பீர்களானால் என்னையும் அறிந்திருப்பீர்கள்' என்று பதிலுரைத்தார். அவர்கள் மோசேயை அறியவில்லை. ஆகவேதான் அவர்கள் அவரையும் அறிந்து கொள்ள முடியவில்லை. தாங்கள் குஞ்சு பொரித்த (hatched) கோட்பாடுகளை மாத்திரமே அவர்கள் அறிந்திருந்தனர். 
222. இப்பொழுது இந்த வயோதிப மீனவனை எடுத்துக்கொள்வோம். அவன் தன் கூடையைக் கீழே வைத்து, நரைத்திருந்த தன் தாடியை வருடிக் கொண்டே, ''அவர் யாரென்பதை நான் அறிந்துகொள்வேன்'' என்று முழு தீர்மானத்தோடு காணப்பட்டான்.
223. அப்பொழுது அவன் சகோதரன் அவனிடம் வந்து, ''சீக்கிரம் வா; நாம் அங்கே போகலாம்.'' அவர்கள் அந்த நாளில் சென்றார்கள். அந்த ஆள் (Guy) அவர்தான். 'சென்ற இரவு முழுவதும் நான் அவருடன் கழித்தேன்' நீ யோவானை அறிவாயா; நான் உன்னிடம் அதைக் குறித்துப் பேசிக்கொண்டிருந்தேனே? என்று சொன்னான். 
224. அதற்கு சீமோன், ''யார், அந்த காட்டு மனிதனா? இரண்டு அல்லது மூன்று மாதங்களுக்கு முன் அவன் பிரசங்கத்தை நான் கேட்டிருக்கிறேன்'' என்றான்.
225. யோவான் அங்கு ஒருநாள் நின்று கொண்டிருந்தான். அப்பொழுது அவன், 'உங்களுக்குத் தெரியுமா, இப்பொழுது இங்கே அவர் வருகிறார்' என்று விநோதமான ஒன்றைச் சொன்னான். அதற்கு அவர்கள், 'உனக்கெப்படித் தெரியும்?' என்று கேட்டனர். இயேசு சாதாரண ஒரு மனிதனாக அங்கு நின்றிருந்தார். யோவான் அவர்களிடம், 'தேவ ஆவியானவர் அவர்மேல் புறாவைப்போல் இறங்குகிறதை நான் காண்கிறேன், அல்லாமலும்: இவர் என்னுடைய நேசகுமாரன், இவருக்குள் வாசம் செய்ய நான் பிரியமாயிருக்கிறேன் என்னும் சத்தம் கேட்கிறது' என்று கூறினான். பின்பு அவன் தண்ணீருக்குள் சென்று அவருக்கு ஞானஸ்நானம் கொடுத்தான். "நல்லது, யோவான் அவரை அறிந்துள்ளதாகக் கூறினான்” என்றான். 
226. சீமோன், "ஓ, எனக்கு ஒன்றும் புரியவில்லை. இதைக்குறித்து நான் அநேகமுறை கேட்டிருக்கிறேன்'' என்றான். ஆனால் அவன் அங்கே வருகிறான். அவனுடைய இருதயத்தில் முன்குறிக்கப்பட்ட வித்து ஒன்று ஆழமாகப் பதிந்திருந்தது. பாருங்கள்? இயேசு அவ்விதம் கூறினார். சரி, அவரிடம் அவன் சென்றான். நடந்தான். ''இயேசுவின் கூட்டத்திற்குச் சென்று என்ன நேரிடுகிறதென்று பார்க்கலாம்'' என்று சீமோன் கூறி விட்டு அங்கு சென்றான். 
227. அங்கு இயேசு நின்று கொண்டிருந்தார். அவர் ஒரு சாதாரண மனிதனாகக் காணப்பட்டார். அவன் இயேசுவையடைந்தவுடன், அவர் அவனைக் கண்ட மாத்திரத்தில், "உன் பெயர் சீமோன். உன் தகப்பனாரின் பெயர் யோனா'' என்றார். அது அவனை ஆச்சரியத்திற்குள்ளாக்கியது. ஏன்? அப்பொழுது அவனில் பதிந்திருந்த நித்திய ஜீவனின் வித்து உணர்வடைந்தது. ஆம், ஐயா.
228. பேதுரு அவரிடம், "ஒரு நிமிடம்... அது எப்படி? இதற்குமுன் நீர் என்னைக் கண்டதில்லையே. என் தகப்பனாரும் காலமாகி அநேக வருடங்கள் ஆகின்றதே. எங்ஙனம் எங்கள் பெயர்களை நீர் அறிந்திருக்கிறீர்?'' என்று கேட்டான். பின்பு அவன், “வேதம் என்ன சொல்கின்றதென்று நான் அறிந்துள்ளேன்.'' மூப்பர்கள் என்ன கூறுகிறார்கள் என்றல்ல. ''மேசியா தீர்க்கதரிசியாயிருப்பார் என்று வேதம் கூறுகிறது. அவர் இங்கே இருக்கிறார். அது அவர்தான்” என்றான்.
229. ஒருநாள் இயேசு சில யூதர்களுடன் சமாரியா வழியாய் நடந்து சென்றார். சற்று பின்னர் அவர் அவர்களை விட்டு விலகிச் சென்றார். அப்பொழுது மோசமான பெயரைக் கொண்டிருந்த அந்தப் பெண் நடந்து செல்வதை அவர் கண்டார். அவள் மிகவும் அழகுள்ள இளம் பெண்ணாயிருந்திருக்கலாம். அவள் சிறு குழந்தையாயிருந்தபோது, தெருவில் விடப்பட்டவளாய் இருந்தாள். அவள் ஏதோ ஒன்றை நினைத்துக் கொண்டே சென்றிருக்கலாம். அவள் கிணற்றினருகில் வந்து தண்ணீர் மொள்ளத் தொடங்கினவுடன் ஒரு மனிதன் அவளிடம், "குடிப்பதற்கு தா'' என்று கூறுவதை அவள் கேட்டாள். அவள் திரும்பிப்பார்த்து நடுத்தரமான வயதுள்ள ஒரு யூதன் அங்கு உட்கார்ந்திருப்பதைக் கண்டாள்.
230. அவள், ''நீர் யூதனல்லவா? நீர் அவ்விதம் செய்யக்கூடாது. நான் ஒரு சமாரிய ஸ்திரீ. நீர் என்னுடன் பேசக்கூடாதே'' என்றாள்.
231. அதற்கு அவர், ''உன்னிடம் பேசுபவர் யாரென்று நீ அறிந்திருந்தால், நீயே என்னிடம் தண்ணீர் கேட்டிருப்பாய்'' என்றார். 
232. அதற்கு அவள், "உம்முடைய வாளியும் கயிறும் எங்கே?'' என்று கேட்டாள். பாருங்கள்?
அவரோ, 'நான் கொடுக்கும் தண்ணீர் ஜீவ தண்ணீராகும்' என்றார்.
233. உடனே அவள், ''என்ன அது?'' பாருங்கள்? நீங்களெல்லாம் தேவனை எருசலேமில் தொழுதுகொள்ள வேண்டும் என்கிறீர்களே, எங்கள் பிதாக்கள் இங்கல்லவா தொழுதுகொண்டு வந்தார்கள்?' என்று கேட்டாள். பாருங்கள்?
234. அவர், "அது சரியே. ஆனால் யூதர்களாகிய நாங்கள் யாரை வழி படவேண்டுமென்பதை அறிந்திருக்கிறோம். ஆனால் மனிதன் எருசலேமிலும் இந்த மலையிலும் மாத்திரமல்ல. எங்கும் தேவனைத் தொழுது கொள்ளும் காலம் வரப்போகிறது. தேவன் ஆவியாயிருப்பதால் அவரை ஆவியோடும் உண்மையோடும் தொழுதுகொள்வார்கள்” என்றார்.
இதைக் கேட்ட அவள் அவர் யாரென்பதை ஆராயத் தொடங்கினாள்.
அவர் அவளை நோக்கி, 'உன் புருஷனை அழைத்து வா' என்றார்.
அதற்கு அவள் ''என் புருஷனா? எனக்கு புருஷன் இல்லை'' என்றாள்.
235. அதற்கு அவர், "என்ன நீ கூறுவது உண்மையே. இதற்கு முன்பு ஐந்து பேருடன் வாழ்ந்திருக்கிறாய். இப்பொழுது உனக்குள்ளது ஆற வது ஆள்'' என்றார். “உனக்கு ஐந்து புருஷர் இருந்தனர். நீ அதை அறிவாய். நீ உண்மையையே கூறினாய்,'' என்றார். 
236. கவனியுங்கள்! அது என்ன? அந்த வெளிச்சம் வித்தின்மேல் விழுந்தது. தேவனால் பேசப்பட்ட வித்தானது அங்கு புதைந்திருந்தது. ஆம் ஐயா! 
237. வித்து பூமிக்குள் புதைந்து இருந்தது. தேவன் தண்ணீரை விலக்கிய பின்னர் சூரிய வெளிச்சம் அதன்மேல் பட்டவுடன் அது முளைக்கத் தொடங்கினது அது சரி. பாருங்கள்? வித்து முளைப்பதற்கு சூரியன், வெளிச்சம் அவசியமாயிருக்கிறது. அதற்கு வெளிச்சம் மாத்திரம் தேவையாயிருந்தது. ஆம், ஐயா. 
238. அவ்வாறே இயேசுவுக்குள்ளிருந்த பரிசுத்த ஆவியானவர் அவளுடைய முன்னாள் வாழ்க்கையைக் குறித்து அவளிடம் உரைத்தபோது, அந்த வெளிச்சம் வித்தின்மேல் பட்டது. அவள் 'நீர் தீர்க்கதரிசியென்று காண்கிறேன்'' என்றாள். மேலும் அவள், “மேசியா வரும்போது அவர் எவ்விதம் இருப்பாரென்பதை நானறிவேன். நாங்கள் அறிவோம். தீர்க்க தரிசி, உண்மையான தீர்க்கதரிசி எங்கள் மத்தியில் தோன்றி நூற்றுக் கணக்கான வருடங்களாகின்றன' என்றாள். அவள், ''என் புருஷனைக் குறித்து - எனக்கு எத்தனை பேர் இருந்தனர் என்பதை நீர் அறிவித்தீர், எவ் விதம் அதைச் செய்தீர் என்பது எனக்குத் தெரியாது. ஆனால் மேசியா வரும்போது அதையே செய்வார். அப்படியானால் நீர் யார்?'' என்று அவள் வினவினாள்.
'நான்தான் அவர்' என்று அவர் பதிலுரைத்தார்.
ஒரு வேசி அதைக் கண்டுகொண்டாள். பாருங்கள்? 
239. ஆசாரியர்கள் அவர்கள் சபையாருக்கு பதிலளிக்க வேண்டியதாயிருந்தனர். "அந்த மனிதனுடன் எவ்வித தொடர்பும் கொள்ளவேண் டாம். அவனுக்குப் பிசாசு பிடித்துள்ளது. அவ்வளவே'' என்று எச்சரித்தனர். இப்பொழுது, அதுதான் வித்தியாசம். இன்றைக்கும் அதுவே சம்பவிக்கின்றது. பாருங்கள்? அது சரியாக அவ்விதமே பொருந்துகின்றது. ஆம். ஆம், ஐயா. 
240. ஒளி வித்தின்மேல் விழுந்ததால் அவள் அவரை அறிந்துகொள்ள முடிந்தது. மீனவர்கள், மரம் வெட்டுபவர்கள், குடியானவர்கள், சுங்கம் வசூலிப்பவர்கள், வேசிகள் அனைவரும், அவர் செய்யப்போவது என்னவென்று எளிமையான வேதவாக்கியங்கள் கூறிய அனைத்தும் அவரில் நிறைவேறியதை அறிந்துகொண்டனர். அதே சமயத்தில் பரிசேயர் அவர்களுடைய பாரம்பரியங்களின் காரணத்தால் அவரைக் கண்டு கொள்ள முடியவில்லை. (சகோதரன் பிரான்ஹாம் சிறிது நிறுத்தி, ஒரு குறிப்பிட்ட விதத்தில் சமிக்ஞை செய்கிறார். சபையார் சம்மதம் தெரிவிக்கும் விதத்தில் பதிலளிக்கிறார்கள்- ஆசி). அவர்கள் பாரம்பரியத்தினால், அவர்களால் காண முடியவில்லை. ஆனால் வேசிகள், குடியானவர்கள் போன்றவர்கள் முன்குறிக்கப்பட்டதனால், அவர்களுடைய சந்தேகங்கள் நிவிர்த்தியாகி, அவர்களிலிருந்த வித்து முளைக்கத் தொடங்கினது. அது உண்மை.
241. அவள் என்ன செய்தாள்? அந்த சமாரிய ஸ்திரீ, "நான் மேசியாவைக் கண்டதனால் மகிழ்ச்சியுறுகிறேன்'' என்று கூறியதுடன் நின்று விடவில்லை. இல்லை, இல்லை சகோதரனே. அவள் தண்ணீர் குடத்தையும் மறந்துவிட்டு பட்டிணத்திற்குள் சென்று, 'நான் செய்த எல்லாவற்றையும் கூறிய மனுஷனை வந்து பாருங்கள். மேசியா இவைகளைச் செய்வார் என்று வேதவாக்கியங்கள் கூறுகின்றதல்லவா?' என்றாள். அந்த ஜனங்களும் அதே காரியத்தைத்தான் காணமுடிந்தது. 
242. இயேசுகிறிஸ்து யோவான் 14:12-ல் கூறியது மறுபடியும் இக் காலத்தில் நிகழும் என்று கூறினார். ''நோவாவின் நாட்களில் நடந்தது போல...'' என்று லூக்காவிலும் கூறியுள்ளார். தேவன் எங்ஙனம் ஒரு மனிதனில் வெளிப்பட்டு, அவருடைய பின்புறத்தில் நடந்ததை-அதாவது சாராள் கூடாரத்திலிருந்து சிரிப்பதை - பகுத்தறிந்து கூறினார்! இந்தக் கடைசி நாட்களைக் குறித்து மல்கியா, மற்றும் எல்லா வேதவாக்கியங்களும் முன்னுரைத்துள்ளன. எபிரெயர் 4- "வார்த்தை'' திரும்ப வரும்பொழுது என்று கூறுகின்றது. மல்கியா 4 - "அது ஒரு மனிதன் மூலம் திரும்ப வரும்'' என்று கூறுகின்றது. எபிரெயர் 4, "தேவனுடைய வார்த்தை இருதயத்திலுள்ள சிந்தனைகளைப் பகுத்தறிகின்றது,'' என்று கூறுகின்றது. 
243. ஆகவே, தற்போது நிறைவேறுகிறதை அவர்கள் கண்கூடாகக் கண்டும், அதனின்று அகன்று போகின்றனர். அவர்களுடைய பாரம்பரியம் அதை மறைத்து அவமாக்குகின்றது. நல்லது. நாம் இங்கேதான் இருக்கின்றோம். அவ்வளவுதான். ஊம். 
244. அவர் இன்றைக்கும் அதையே செய்யமுடியும் என்பதை நீங்கள் அறிவீர்கள். அவர் தான் செய்வேன் என்று கூறியதைப்போல சரியாக காட்சியில் வந்து, அன்று செய்ததுபோலவே இன்றைக்கும் செய்வார். பாருங்கள்? அவர் இவ்விதம் செய்வதாக வாக்களித்துள்ளார். அவர் அதைச் செய்வதாக வாக்களித்துள்ளார். அவர் அதே காரியத்தைச் செய்வாரானால், லவோதிக்கேயா (செய்தியாளனும்) அதைச் செய்யவேண்டிய வராயிருக்கிறார்.
245. லவோதிக்கேயா சபை அதைக் கண்டபோதிலும், எபிரெய சபை அதை நிராகரித்தது போன்று அவர்களும் அதை நிராகரிக்கின்றனர். அது எவ்வளவாய் நிரூபிக்கப்பட்டாலும், ஓ, அவர்கள் அதை எவ்விதத் திலாகிலும் நிராகரிப்பார்கள். ஓ, என்னே .
246. இப்பொழுது, அது அதைச் செய்யும் என்று கூறுகின்றது. அவர் இக்காலத்தில் வெளிப்பட்டு, மூல வார்த்தைக்கும் மூல விசுவாசத்திற்கும் ஜனங்களைத் திருப்புவாரென்றும் வாக்களிக்கப்பட்டுள்ளது. அவர் தம்மை வெளிப்படுத்த வேண்டுமானால் ஜனங்களின் மத்தியில் அவர் வாசம் செய்து இக்கிரியைகளைச் செய்யவேண்டும். அவருடைய புகைப்படம் எடுக்கப்பட்டு விஞ்ஞான ரீதியாய் அது நிரூபிக்கப்படவும் அவர் அனுமதித்தார். என்றாலும் அவர்கள் அதை விசுவாசிப்பதில்லை. நேற்றும், இன்றும், என்றும் மாறாத (எபி. 13:8) அந்த அக்கினி ஸ்தம்பம் புகைப் படக் கருவி (Camera)யிலுள்ள கண்ணாடியின் (lens) வழியாக ஊடுருவிச் சென்று புகைப்படத்தில் விழுந்து, ஆவிக்குரிய பரிமாணங்கள் விஞ்ஞான ரீதியாகவும் மற்ற எல்லா வழியிலும் நிரூபிக்கப்பட்டுவிட்டது.
247. ஆயினும் அன்று செய்ததுபோன்று இன்றும் அவர்கள் அதை விசுவாசியாமலிருக்கின்றனர் என்பதை நீங்கள் அறிவீர்கள். அவர்கள் அதைவிட்டு அகன்று சென்று, அவர்கள் அன்று செய்ததைப் போலவே இன்றும் செய்வார்கள். 
248. ஓ, இவைகளை நாம் அறிந்துகொள்வதற்கு தேவன் தாமே உதவி செய்வாராக என்பதே என் பிரார்த்தனையாகும். இத்துடன் இதை நிறுத்திக் கொள்ளலாம். ஏனெனில் உங்களை அதிக நேரம் தாமதிப்பதற்கு நான் விரும்பவில்லை. நாம் அதைக் காணும்படி தேவன் நமக்கு உதவி செய்வாராக. பரிசுத்த ஆவியானவரின் அபிஷேகம் இப்பொழுது நம் மேல் இருப்பதால் முத்திரையைத் திறக்க அவர் நமக்கு உதவி செய்வாரென்று நம்புகிறேன்.
249. இன்றைய சபையின் நிலையை நாம் அறிந்துகொண்டவர்களாய், வேத வாக்கியங்களை இப்பொழுது நாம் படிக்கலாம். சபை ஆதியில் எங்கிருந்தது என்றும், என்ன செய்ததென்றும், அது எங்கு வரவேண்டும் என்றும் கடைசி காலத்தில் அவர்கள் என்ன செய்வார்கள் என்றும் தீர்க்கதரிசனம் உரைக்கக்கப்பட்டிருப்பதையும் நீங்கள் தற்போதுள்ள சபை யின் நிலையுடன் ஒப்பிட்டுப் பாருங்கள். அவர்கள் அதைத்தான் செய்தார்கள். இப்பொழுது, நாம் எங்கே இருக்கிறோம் என்பதைக் காண்கிறீர்களா? நீங்களே தீர்ப்பு கூறுங்கள். நான் தீர்ப்பு கூற முடியாது. தேவனுடைய வார்த்தையை உங்களுக்குக் கொண்டு வருவதற்கு மாத்திரமே நான் உத்திரவாதி. அது எனக்கு அளிக்கப்பட்ட பிரகாரம் தான் உங்களுக்கு அறிவிக்கிறேன். எனக்கு அது அளிக்கபடும்வரை, நானோ அல்லது வேறுயாரும் அதை உங்களுக்கு அறிவிக்கமுடியாது. 
அவர் மூன்றாம் முத்திரையை உடைத்தபோது, மூன்றாம் ஜீவனானது; நீ வந்து பார் என்று சொல்லக்கேட்டேன். நான் பார்த்தபோது, இதோ, ஒரு கறுப்புக் குதிரையைக் கண்டேன்; அதின் மேல் ஏறியிருந்தவன் ஒரு தராசைத் தன் கையிலே பிடித்திருந்தான்.
அப்பொழுது: ஒரு பணத்துக்கு ஒருபடி கோதுமையென்றும், ஒரு பணத்துக்கு மூன்றுபடி வாற்கோதுமையென் றும், எண்ணெயையும் திராட்சரசத்தையும் சேதப்படுத்தாதே என்றும், நான்கு ஜீவன்களின் மத்தியிலிருந்து உண்டான சத்தத்தைக் கேட்டேன்.
250. இப்பொழுது, ஆட்டுக்குட்டியானவர் தம் கரத்திலுள்ள புஸ்தகத்தின் முத்திரைகளை ஒவ்வொன்றாக உடைக்கிறார். முதலாம், இரண்டாம் முத்திரைகளை உடைத்த பிறகு இப்பொழுது மூன்றாம் முத்திரையை அவர் உடைக்கிறார். அவர், ஆட்டுக்குட்டியானவர் மூன்றாம் முத் திரையை உடைக்கையில், மூன்றாம் ஜீவனானது....
251. இப்பொழுது, மூன்றாம் ஜீவன் காண்பதற்கு எவ்விதமிருந்தது என்று எத்தனை பேருக்குத் தெரியும்? அது மனுஷமுகம் போன்ற முகத்தை உடையதாயிருந்தது. முதல் இரண்டு ஜீவன்களும் முறையே சிங்கத்திற்கொப்பாகவும், காளைக்கொப்பாகவும் இருந்தன. மூன்றாம் ஜீவன் மனித முகத்திற்கொப்பாய் இருந்தது.
மனித முகம் போன்ற முகம் கொண்ட இந்த ஜீவன் யோவா னிடம், மறைக்கப்பட்டிருந்த இரகசியம் 'இது என்னவென்று வந்து பார்' என்றது. இந்த மீட்பின் வருடங்கள் முழுவதுமாக என்ன சம்பவிக்கும் என்பது, உலகம் தோன்றுவதற்கு முன்பாகவே இந்த முத்திரையின் கீழ் மறைக்கப்பட்டிருந்தது. இப்பொழுது, 'இது என்னவென்று வந்து பார்'' என்றது.
252. ஆகவே, அவர் அதை திறக்கிறார். ஒரு இடி முழங்குகிறது, ஆட்டுக்குட்டியானவர் முத்திரைகளை திறக்கின்றார்.
253. இப்பொழுது, அது என்னவென்பதைக் காண யோவான் செல்கிறான். அவன் என்ன கண்டான்? அவன் ஒரு கறுப்பு குதிரையையும், அதின்மேல் ஏறியிருக்கிறவன் ஒரு தராசைக் கையில் பிடித்திருப்பதையும் காண்கிறான். இப்பொழுது அதைத்தான் அவன் முதலில் கண் டான். ஆட்டுக்குட்டியானவர் முத்திரையை உடைத்தார். அந்த ஜீவன் அறிவிக்கின்றது. ஒவ்வொரு ஜீவனும் அதன் முறை வரும்போது, வந்து பார்' என்று அறிவிக்கின்றது. ஒருவேளை இவ்விதம் நின்றிருந்த யோவான், ஆட்டுக்குட்டியானவர் முத்திரையை உடைத்தவுடன் நடந்து செல்கிறான். சாதாரணமாக... 
254. அவர் முதலாம் முத்திரையைத் திறந்தபோது நாம் பார்த்தபடி, இடிமுழங்கினது. அங்கு என்ன சம்பவிக்கின்றது என்பதை யோவான் கவனிக்கிறான். முதலில் வெள்ளைக் குதிரையின் மேல் ஒருவன் சவாரி செய்து வருவதை அவன் காண்கிறான். அவன் இவ்விதம் கடைசி வரைக்கும் சவாரி செய்துகொண்டே செல்வதை யோவான் கவனிக்கிறான். சவாரி செய்பவனின் கையில் ஒரு வில் காணப்படுகின்றது. ஆனால் அவனிடம் அம்புகள் இல்லை. அடுத்தப்படியாக அவன் ஒரு கிரீடம் பெற்றுக் கொண்டு சவாரி செய்துகொண்டு செல்கிறான்.
255. பிறகு, ஆட்டுக்குட்டியானவர் முன்வந்து, மற்றொரு முத்திரையை உடைப்பதை நாம் காண்கிறோம். யோவான் அதை கவனிக்கிறான். இப்பொழுது, யோவான் ஒரு சிவப்பு குதிரையைக் காண்கிறான். அதன் மேல் ஏறியிருந்தவன் கையில் ஒரு பட்டயம் இருந்தது. அவன் பட்டயத்துடன் வேதத்தின் முழுவதும் சவாரி செய்துகொண்டு செல்கிறான். பாருங்கள்? ஜனங்களைக் கொன்றுபோடவும் சமாதானத்தைப் பூமியிலி ருந்து எடுத்துப்போடவும் அவனுக்கு அதிகாரம் கொடுக்கப்படுகின்றது.
256. இப்பொழுது, ஆட்டுக்குட்டியானவர் வேறொரு முத்திரையை உடைக்கிறார். அப்பொழுது மனிதனைப் போன்று ஜீவன் யோவானிடம், ''வந்து பார்'' என்று சொல்ல, அவனும் அது என்னவென்று காணச் செல்கிறான். அப்பொழுது கறுப்பு குதிரையின் மேல் சவாரி செய்யும் ஒருவனை அவன் காண்கிறான்.
257. இப்பொழுது வெள்ளைக் குதிரையின் மேல் சவாரி செய்தவனே சிவப்புக் குதிரையின்மேல் சவாரி செய்தானென்று நாம் சென்ற இரவு பார்த்தோம்.
258. நான்கு ஜீவன்களின் மத்தியிலிருந்து ஒரு சத்தம் உண்டானது. நீங்கள் பாருங்கள். அது என்னவென்று காணும்படி யோவான் சென்றான். அவர் இந்த நான்கு ஜீவன்களிலிருந்தார். யோவான் இந்தக் கறுப்புக் குதிரையைக் காண்கிறான்.
'ஒரு பணத்துக்கு ஒரு படி கோதுமையென்றும் ஒரு பணத்துக்கு மூன்று படி வாற்கோதுமையென்றும், எண்ணெயையும் திராட்சரசத்தையும் சேதப்படுத்தாதே.' என்றும் நான்கு ஜீவன்களின் மத்தியிலிருந்து உண்டான சத்தத்தைக் கேட்டேன். (பாருங்கள்?)
259. கறுப்புக் குதிரையின்மேல் சவாரி செய்யும் இவனைச் சற்று கவனிப் போம். முதலாம் குதிரையின் மேல் சவாரி செய்தவனே, குதிரையை மாத்திரம் மாற்றிக்கொண்டு இரண்டாம் குதிரையின்மேல் சவாரி செய்கிறான் என்று நேற்று இரவு வேதபூர்வமாகப் பார்த்தோம். என்ன சம்பவித்தது? அவன் தன் ஊழியத்தை மாத்திரம் மாற்றிக்கொண்டான். பாருங்கள்? சரி. அவன் அந்திக்கிறிஸ்து என்றும் அவன் வேறொரு உத்தியோகத்தை ஏற்கிறான் என்றும் நாம் அறிந்துகொண்டோம்.
260. முதலாவதாக, அவன் வெள்ளைக் குதிரையின் மேலிருந்தபோது, ஒரு போதகத்தை நுழைக்கிறான் என்று நாம் பார்த்தோம். இப்பொழுது நாம் இவை ஒவ்வொன்றையும் சரியாக வேத வசனத்திற்குக் கொண்டு சென்றோம். பாருங்கள்? 
261. இப்பொழுது நாம் மூன்றாம் சபையின் காலத்திற்கு வந்துள் ளோம். பாருங்கள்? மூன்றாம் குதிரையை நாம் சிந்திக்கும்போது, அது சரியாக மூன்றாம் சபையின் காலத்துடன் சம்பந்தப்பட்டது என்பதை நாம் அறிந்துகொள்ள வேண்டும். பாருங்கள்?
262. இப்பொழுது, முதலாம் சபையின் காலம், அது என்ன? முதலாவதாக, நிக்கொலாய் மதஸ்தனரிடம் ஒரு போதகம் இருந்தது. அது சரி. முதலாம் சபையின் காலத்தில் நிக்கொலாய் மதஸ்தரின் கிரியைகள் தொடங்கி, அவை சபையின் அங்கீகாரம் பெற்று செயல்பட ஆரம் பித்தன. அது சரி. ஆகவே அவர் இந்த ஆளிற்கு கிரீடம் சூட்டினார்கள். பிறகு இந்த அந்திக்கிறிஸ்துவின் ஆவி ஒரு மனிதனில் வாசம் செய்கிறது. பாருங்கள்? அதன் பின்னர் பிசாசே அந்த மனிதனுக்குள் குடி கொள்வதாக நாம் பார்த்தோம். அசுத்த ஆவி வெளியில் சென்று பிசாசே, உட்புகுகிறான். 
263. அந்திக்கிறிஸ்துவின் சபை இவ்விதம் வளர்ச்சியடைந்து கொண்டு வந்த அதே சமயத்தில் மணவாட்டியும் அபிவிருத்தியடைந்து,  நீதிமானாக்கப்படுதல், பரிசுத்தமாக்கப்படுதல், பரிசுத்த ஆவியின் அபிஷேகம் மூலம் வளர்ச்சியடைகிறாள். பாருங்கள்? அவர்களின் எழுப்புதல் முதலிலும், சபையின் எழுப்புதல் கடைசியிலும் உண்டாகிறது. சபையின் காலங்களில் முதல் மூன்று கட்டங்கள் இருளின் காலங்களில் நிகழ்கின்றன. அடுத்த மூன்று கட்டங்களில் நீதிமானாக்கப்படுதல், பரி சுத்தமாக்கப்படுதல், பரிசுத்த ஆவியின் அபிஷேகம் என்பவைகளால் சபை வெளியே வருகின்றது. பின்பு பரிசுத்த ஆவியின் அபிஷேகத்தின் மூலம் தேவன் மனிதனுக்குள் வாசம் செய்து நம்மிடையே வெளிப்படுகிறார். அவன் அந்திக்கிறிஸ்துவாகவும் கள்ளத்தீர்க்கதரிசியாகவும், மிருகமாகவும் இருளின் காலங்களில் இருந்து வந்து, இவ்விதம் அவன் நிலை தாழ்ந்து கொண்டே போகின்றது. ஆனால் உண்மையான சபையைச் சேர்ந்த விசுவாசியோ இருளின் காலங்களிலிருந்து வெளிவந்து, நீதிமா னாக்கப்படுதல், பரிசுத்தமாக்கப்படுதல், பரிசுத்த ஆவியின் அபிஷேகம் என்பவைகளின் வழியாக கடந்துசென்று, வார்த்தை அவனுக்குள் குடி கொண்டவனாய் வளர்ச்சியடைந்து கொண்டே செல்கிறான். ஊ. ஊம். நீங்கள் அதைக் காண்கிறீர்களா? அவன் கீழே செல்கிறான். சபை மேலே செல்கிறது. பாருங்கள்? ஓ, இது மிகவும் பூரணமாயும் அழகாகவும் இருக்கிறதல்லவா? இது எனக்கு அதிகப் பிரியம்.
264. குதிரை சவாரி செய்பவன் ஒரே ஒருவன்தான். ஆனால் அவன் ஊழியம் வித்தியாசமான கட்டங்களை அடைகின்றன.
265. முதலாம் கட்டத்தில் அவன் வெள்ளைக்குதிரையின் மேலிருக்கிறான். அப்பொழுது அவன் தேவனுடைய வார்த்தைக்கு விரோதமாயிருக்கும் அந்திக்கிறிஸ்துவின் போதனைகளைப் போதிக்கிறவனாக மாத்திரம் இருக்கிறான்.
267. இப்பொழுது, முதலாம் கட்டத்தில் அவன் அந்திக்கிறிஸ்துவின் ஆவியாக அதன் தன்மையுடன் வெள்ளைக் குதிரையின் மேல் சவாரி செய்து, தன் போதனைகளை சபைக்குப் போதிக்கிறான். அது குற்றமற்ற தீங்கற்ற ஒன்றாய் காணப்படுகிறது. அவ்விதமாகவே சாத்தான் நுழைவான். ஓ, அவன் தந்திரமுள்ள ஒருவன். 
268. அவன் ஏவாளிடம், 'நீ ஞானத்தைத் தேடிக் கொண்டிருக்கிறாய். நன்மை தீமை எதுவென்று அறியாமல் நீ இருக்கிறாய்' என்றான். மேலும் அவன், "உன் கண்கள் திறக்கப்பட்டால், இவைகளை நீ அறிந்துகொள்ள முடியும். இந்தக் கனி இன்பமானதாய் இருக்கிறது. இது நல்லது. இது பார்வைக்கு மிகவும் அருமையானதாயிருக்கிறது. அதை இப்பொழுது நீ புசிக்கவேண்டும். அது அருமையானதா, அல்லவா என்று உனக்குத் தெரியாது அல்லவா?'' என்றான்.
"அவள், இல்லை என்னால் முடியாது.'' தேவன் அதைப் புசிக்க வேண்டாமென்று கட்டளையிட்டிருக்கிறார்.
"ஆனால், ஓ, அப்படியா, எனக்குத் தெரியும், ஆனால்...''
''தேவன் சொன்னார். நாங்கள் மரித்துப்போவோம்''
269. ஆனால் "அவர் நிச்சயமாக அவ்விதம் செய்ய மாட்டார்'' என்று சாத்தான் கூறினான். பாருங்கள்? அவன் மிகவும் இனிமையாக ஏவாளிடம் பேசினான். அது என்ன விளைவித்தது என்று பாருங்கள். 
270. அதேப்போன்று, ஆதிகால சபையில், அந்திக்கிறிஸ்துவின் ஆவி எழும்பி, நிக்கொலாய் போதனைகளை அளித்தது என்பதை கவனியுங்கள். நிக்கொலாய் என்பதற்கு 'சபையார் மேல் ஜெயங்கொள்ளுதல்' என்று அர்த்தம். 'பரிசுத்த மனிதன்' என்னும் ஒருவனைச் சபையின் தலைவனாக ஏற்படுத்துதல். ''நல்லது, நமக்கு ஐக்கியம் மிகவும் அவசியமாயுள்ளது. நாமெல்லாரும் சிதறியிருக்கிறோம். யார் யார் எங்கெங்கே இருக்கிறார் கள் என்று நாம் அறிந்துகொள்ள முடிவதில்லை. எனவே, நாம் ஒன்றாக இணைந்து ஒரு ஸ்தாபனம் ஏற்படுத்தி வித்தியாசமாக இருக்கலாம் என்று நினைக்கிறேன். பாருங்கள், நாம் சென்று, இணைந்து, அதன் மூலம் நாம் ஒரு விடுதியை (lodge) உண்டாக்கி கொள்ள வேண்டும்.'' அது அவ்வித மாகத்தான் இருக்கிறது. அது மிகவும் உண்மையாகும். மெதோடிஸ்ட் சபை என்னும் ஒரு கிறிஸ்தவ சபை இருக்க முடியாது. அது சபையல்ல. அது ஒரு விடுதி. அவ்விதமாகவே பாப்டிஸ்ட் சபை என்று அழைக்கப்படுவது ஒரு சபையன்று, அது ஒரு விடுதி. 
271. ஒரே ஒரு சபைதான் உண்டு. அது இயேசு கிறிஸ்துவின் மறைவான (mystical) சரீரமாயிருக்கிறது. அதில் நீங்கள் முன்குறித்தலினால் பிறக்கவேண்டும். அது சரி. ''பிதாவானவர் எனக்குக் கொடுத்த யாவும் என்னிடத்தில் வரும். பிதாவானவர் ஒருவனை அழைக்காவிட்டால் அவன் வர முடியாது. பிதாவானவர் கொடுத்த எல்லாம் என்னிடத்தில் வரும்'' என்று இயேசு கூறியுள்ளார். ஆகவே, அது அவ்விதமாகும். 
272. கடைசி நபர் உட்பிரவேசிக்கும் வரை ஆட்டுக்குட்டியானவர் அங்கு பரிந்து பேசிக்கொண்டிருக்கிறார். கடைசி நபர் உட்பிரவேசித்து விட்டதாக அறிவிக்கப்பட்ட பிறகு, அவர் புறப்பட்டு சென்று தம் உடமைகளைப் பெற்றுக்கொள்கிறார். பாருங்கள்? அது அவ்வளவே. அவர் தமது சபையை தமது பிரஜைகளை வீட்டிற்கு அழைத்து வந்து, சத்துருவையும் அவனுடைய பிரஜைகளையும் அக்கினிக் கடலில் தள்ளுகிறார். பின்பு நாம் ஆயிரம் வருஷ அரசாட்சியில் பங்கு கொள்கிறோம்.
273. குதிரை சவாரி செய்பவன் ஒரே மனிதன் தான். முதலாம் கட்டத்தில் அவன் களங்கமற்றவனைப்போல காணப்படுகிறான். இரண்டாம் கட்டத்தில் இன்னும் சற்று முன்னேறுகிறான். பின்னர் அவனுக்குக் ''கிரீடம் சூட்டப்படுகிறது'' என்பதாக வேதம் உரைக்கிறது. அவர்கள் ஒரு பராக்கிரமசாலிக்கு (Superman) கிரீடம் சூட்டுகின்றனர். பாருங்கள்? அவனுக்கு கிரீடம் சூட்டினர். அவனைப் 'போப்பாண்டவர்' என்று வேதம் அழைப்பதில்லை. 'கள்ளத் தீர்க்கதரிசி'யென்றுதான் வேதம் அழைக்கிறது. ஏன்? ஆம். அவன் அந்திக்கிறிஸ்துவின் ஆவியைக் கொண்டவனாய் தேவனுடைய மூல வார்த்தைக்கு விரோதமாய்ப் பிரசங்கிப்பதனால் அவன் கள்ளத் தீர்க்கதரிசியாகத்தான் இருக்கவேண்டும். மூல வார்த்தைக்கு விரோதமாய்ப் பிரசங்கிக்கிற எவனும் அந்திக்கிறிஸ்துவே. அது அவ்விதமாகவே இருந்தது. ஏனெனில் வார்த்தை தேவனாயிருக்கிறது. பாருங்கள், கிறிஸ்து. அது சரி. அதன் பின்னர் அவனுக்குக் கிரீடம் சூட்டப்படுகிறது என்று நாம் பார்க்கிறோம். தொடக்கத்தில் அவன் களங்கமற்றவனாக எவ்வித உதவியுமற்ற ஒரு சிறு ஆளாகக் காணப்படுகிறான். 
274. இப்பொழுது, ஆனால் நிசாயா மகாநாட்டில் கான்ஸ்டன்டைன் (Constantine) அரசன் அவனுக்கு எல்லா சொத்துக்களையும் கொடுத் தான். அதன் பின்பு அவன் என்ன செய்தான்? சாத்தான் தன் சிங்காசனத்தையும் அதிகாரத்தையும் அவனுக்கு அளிக்கிறான். வேதம் அவ் வாறு கூறுவதை நாம் முன்பே படித்திருக்கிறோம்.
275. இப்பொழுது, இதற்கு முன்பிருந்ததும் இனி இருக்கப்போவதுமான அரசியல் எல்லாவற்றின்மேலும் பிசாசு ஆதிக்கம் வகிக்கிறான் என்று நாம் மத்தேயு 4:11-ல் பார்க்கிறோம்.
276. அரசியல் ஆதிக்கம் கொண்டிருக்கும் இவன் பின்பு சபையில் நுழையப் பார்க்கிறான். ஆகவே, சபையை ஏமாற்ற அவன் முனைகிறான். அவன் தன் பராக்கிரமசாலியை ஸ்தாபனத்திற்குள் நுழையச் செய்து, அவனைப் பிரதி குருவாக (Vicar) 'கிறிஸ்துவுக்குப் பதிலாக' என்று அர்த்தம் கொள்ளும் பட்டத்தால் - முடி சூட்டுகிறான். கிறிஸ்து தேவனுக்குப் பதிலாக கிரியை செய்தார். பாருங்கள்? இந்த மனிதன் தேவனுக்குப் பதிலாக இருப்பவனாகக் கருதப்படுகிறான். பாருங்கள்? அவன் கிறிஸ்துவின் கீழ் பிரதிகுருவாக நியமிக்கப்பட்டுள்ளதாக எண்ணப்படுகிறான்.
277. இப்பொழுது, இப்பொழுது, அவன் அதன்பின் என்ன செய்கிறான்? சாத்தான், அவன் ஏற்கனவே கொண்டிருந்த அரசியல் ஆதிக்கத்தையும், முடி சூட்டப்பட்டதினால் பெற்ற மதசம்பந்தமான ஆதிக்கத்தையும் ஒன்றாக இணைக்கிறான்.
278. ஆகவே பிறகு நரகத்தின் மேலும் அவன் ஆதிக்கம் கொண்டிருப்பதற்காக மற்றொரு கிரீடத்தை உண்டாக்கிக் கொண்டான், ஜனங்கள் போதிய பணம் கொடுத்தால், அவர்களை அவன் நரகத்திலிருந்து விடுவிப்பானாம். பாருங்கள்? இப்பொழுது அவள் பரலோகத்தின்மேலும் அவன் அழைக்கப்பட விரும்புவதின்படியே பாவ விமோசன ஸ்தானத்தின் மேலும் (Purgatory) பிரதிகுருவாகக் கருதப்படுகிறான். பாவ விமோசன ஸ்தானம் என்பது வேதத்தில் காணப்படுவதில்லை. அவனாக அதை உண்டாக்கிக் கொண்டான். பாருங்கள்? அவன் முடிவில்லாத பாதாளத்திலிருந்து ஏறிவருவதாக வேதம் சொல்லுகிறது. அவன் அதே வழியில் மறுபடியும் சென்று நாசமடைவான். ஆனால் இப்பொழுது அவன் பூலோகத்தில் ஆளுகை செய்கிறான்.
279. இப்பொழுது, அவனுக்குக் கொடுக்கப்பட்டது என்ன? முதலில் அவனிடம் ஒரு வில் இருந்தது. ஆனால் அவனிடம் அம்புகள் இல்லை. இப்பொழுது அவன் கையில் ஒரு பெரிய பட்டயம் இருப்பதால் அவன் ஏதாவது ஒன்றைச் செய்ய முடியும். அவன் வெள்ளைக் குதிரையிலிருந்து இறங்கி ஒரு சிவப்பு குதிரையின் மேலேறுகிறான்.- இரத்தம். இரத்த சிவப்பு நிறமுள்ள குதிரையின்மேல் அவன் சவாரி செய்து செல்கிறான். ஓ, நிச்சயமாக. கொல்வதற்கென்று அவனுக்கு மிகுந்த வல்லமையும், பெரிய பட்டயமும் கொடுக்கப்பட்டது. அப்பொழுது அவன் இரத்த சிவப்பு நிறமுள்ள குதிரையின் மேல் சவாரி செய்கிறான்.
280. நேற்று இரவு உடைக்கப்பட்ட இரண்டாம் முத்திரையில் அவன் பூமியிலிருந்து சமாதானத்தை எடுத்துப் போட்டானென்றும், ஜனங்கள் ஒருவரையொருவர் கொன்றனர் என்றும் நாம் பார்த்தோம். ஹிப்போ நாட்டைச்சேர்ந்த பரி. அகஸ்டின் நாட்கள் முதற்கொண்டு 1580ம் வரு டம் வரை 6,80,00,000 பிராடெஸ்டெண்டுகள் இரத்த சாட்சிகளாக மரித்துள்ளனர் என்று ரோமன் கத்தோலிக்க சபையின் இரத்த சாட்சிகளின் பட்டியலே கூறுகின்றது. ஸ்மக்கர் (Schmucker) என்பவர் எழுதிய 'மகிமையுள்ள சீர்திருத்தம்' (Glorious Reform) என்றும் புத்தகத்தில் இது காணப்படுகின்றது. இப்பொழுது, இரத்த சாட்சிகளின் பட்டியலில் 6, 80,00,000. அவர்களுடைய பரிசுத்தவான்கள் என்று அழைக்கப்பட்டவர்களில் ஒருவன், ரோம சபையின் கொள்கைகளுடன் இணங்காதவன் - மதத்துரோகியாகக் கருதப்பட்டு கொலை செய்யப்படவேண்டுமென்ற வெளிப்பாட்டைப் பெற்றபோது, அவர்கள் ஜனங்களைக் கொல்லத் தொடங்கினர். அவன் சிவப்பு குதிரையின் மேலேறி, இரத்தம் சிந்திக் கொண்டே சவாரி செய்தான். ஓ!
281. இப்பொழுது அவனுக்கு மிகுந்த வல்லமை வருகின்றது. அவன் ஆதிக்கம் பெற்று, பரலோகத்தின் பிரதிகுருவாக நியமிக்கப்பட்டு, தேவனைப்போல் ஆராதிக்கப்பட்டான். அவனுக்கு ஒரு கிரீடம் அளிக்கப் பட்டு, சபையையும் அரசாங்கத்தையும் அவன் ஒன்றாக இணைத்து, பூமியின் மேல் ஆளுகை செய்தான். பாவ விமோசன ஸ்தானத்திலிருந்து தன் ஜெபத்தினால் ஆத்துமாக்களை விடுவிப்பானாம். பூமியில் அவன் தேவனுக்குப் பதிலாக தேவனைப் போலவே இருந்தான். அவன் கட்டளைக்குக் கீழ்ப்படியாத எவரையும் கொல்வதற்கு அவன் மிகுந்த வல்லமை பெற்றிருந்தான். யார் அவனுக்கு விரோதமாக ஏதாவதொன்றைக் கூற முடியும்? அவன் சபைக்குத் தலைவனாக இருக்கிறபடியால், சபை அவனுக்கு விரோதமாக ஒன்றும் கூற முடியாது. அவ்வாறே, அரசாங்கத்தின் தலைவனாக அவன் இருக்கும் காரணத்தால், அரசாங்கமும் ஒன்றும் கூற முடியாது. ஆகவே, அவர்கள் லட்சக்கணக்கில் கொல்லப்பட்டனர். சகோதரனே, சிறு சிறு சபைகள் யாவும் உடைக்கப்பட்டு, அவர்கள் கொல்லப்பட்டனர், பாருங்கள்? சிங்கங்களுக்கு இரையாயினர். வலுசர்ப்பமாகிய ரோமாபுரி அவனுக்குத் தன் சிங்காசனத்தையும் அதிகாரத் தையும் கொடுத்ததாக வேதம் கூறுகிறது. பாருங்கள்? ஆகவே, அவன் குதிரையை இரத்த வெள்ளத்தின் வழியாக ஓட்டினதன் காரணத்தால் அதன் நிறம் சிவப்பாக மாறியது.
282. இப்பொழுது யோவான் அவனை கறுப்புக் குதிரையின்மேல் காண்கிறான். அவன் வேறொன்றிற்கு மாற்றிக்கொண்டான். 
283. எனக்கு வெளிப்பாடு அளிக்கப்பட்ட விதத்தில் நான் அதை உங்களுக்கு எடுத்துக் கூறவேண்டும். இது வேத வாக்கியங்களுடன் பொருந்தாவிடில் இந்த வெளிப்பாட்டை தேவன் எனக்களிக்கவில்லையென்று அர்த்தம். பாருங்கள்? வேதவாக்கியங்கள் யாவும், சிறப்பான ஒன்றாய் உள்ளன. வேத வாக்கியங்கள் மற்ற வேதவாக்கியங்களுடன் இணங்க வேண்டும். வேதவாக்கியத்திற்கு முரணான ஏதாவதொன்று இருக்கிற தென்றால்... கர்த்தருடைய தூதன் வேத ஆதாரமாக என்னிடம் ஒன்றைக் கூறாவிடில், நான் அவனை நம்பவே மாட்டேன்.
284. அன்று சிக்காகோவில் நூற்றுக்கணக்கான போதகர்கள் மத்தியில் நான் நின்று கொண்டிருந்தேன்..... யாராவது அந்தக் கூட்டத்தில் இருந்தீர்களா? நிச்சயமாக. அப்பொழுது நான் அவர்களிடம், "இப்பொழுது, ஏதோ உள்ளதுபோல நீங்கள் அனைவரும் பேசுகிறீர்கள். ஏதேனும் ஒன்றைக் குறித்து, என்னை குறுக்கு விசாரணை செய்ய நினைத்தீர்கள்.'' என்றேன். ஏறக்குறைய இப்பொழுதுள்ள இந்த அறையைப் போல அது இருந்தது. நான், "அது என்ன? எனக்கு விரோதமாக நீங்கள் பெற்றிருப்பது என்ன? நீங்கள் ஒவ்வொருவரும் எந்தெந்த இடத்தில் நிற் பீர்கள் என்றும், நீங்கள் நினைத்துக் கொண்டிருந்த அறையில் அந்தக் கூட்டம் நடைப்பெறப் போவதில்லையென்றும் மூன்று நாட்களுக்கு முன்னமே பரிசுத்த ஆவியானவர் எனக்கு வெளிப்படுத்தினார்'' என்றேன். 'அது சரியா என்று இங்குள்ள கார்ல் அவர்களைக் கேளுங்கள்,'' என்றேன்.
285. சகோதரன் ஹாங்க், மற்றையோரும் அங்கிருந்தனர். "அது உண்மை ''. அதைக் கேட்பதற்காக, அவர்கள் அனைவரும் அங்கேயிருந்தனர்.
286. நான், 'என் போதனைகளுக்கு முரண்பட்ட கருத்துக்களை நீங்கள் கொண்டிருக்கிறீர்கள். கேள்விகள் பல கேட்டு என்னை மடக்கவேண்டு மென்று நீங்கள் மனதில் எண்ணம் கொண்டிருக்கிறீர்கள். உங்களில் யாராவது ஒருவர் வேதாகமத்துடன் என் பக்கத்தில் வந்து என் போதகம் தவறென்று நிரூபிக்க உங்களை அழைக்கிறேன்' என்றேன். அப்பொழுது எல்லோரும் மிகவும் அமைதியாயிருந்தனர். அப்பொழுது நான், 'உங்களுக்கு என்ன நேரிட்டது? தேவனுடைய வார்த்தைக்கு விரோதமாய் உங்களால் நிற்க முடியாதென்று நீங்கள் அறிந்துகொண்டீர்களென்றால், எனக்குப் பின்னால் சென்றுவிடுங்கள்' என்று சொன்னேன். 'வேத படிப்பில் டாக்டர் பட்டம் பெற்று ஒருவரையொருவர் டாக்டர், டாக்டர் என்று அறிமுகப்படுத்திக் கொள்பவர்களே, நான் எந்த வேதபள்ளியிலும் படித்தது கிடையாது. உங்கள் வேதாகமத்துடன் என்பக்கத்தில் வந்து, சர்ப்பத்தின் வித்து, இயேசுகிறிஸ்துவின் நாமத்தில் ஞானஸ்நானம் இன்னும் நான் போதிக்கின்ற மற்றவற்றையும் தவறென்று நிரூபியுங்கள்' என்றேன். அவர்களில் ஒருவரும் ஒரு வார்த்தை கூட பேசவில்லை. நான் இதுவரை கண்டதிலேயே மிகவும் அமைதியான குழுவாக அது இருந்தது. உங்களில் அநேகருக்கு அச்சம்பவம் நினை விருக்கும்.
287. எனக்கு ஒன்றும் தெரியாதென்று அவர்கள் காகத்தைப்போல கரைகின்றனர் (crow). நான் யாருடைய விவகாரத்திலும் தலையிடுவது கிடையாது. ஆனால் ஏதாவது ஒரு தர்க்கத்தில் அவர்கள் என்னை சிக்க வைக்க விரும்பினால்... நானாகவே அங்கு சென்றிருக்கமாட்டேன். ஆனால் பரிசுத்த ஆவியானவர் என்னிடம், 'அங்கே போ. நான் உன்னோடு கூட இருப்பேன்' என்றார்.
288. அந்தக் கூட்டம் நிகழும் மூன்று அல்லது நான்கு நாட்களுக்கு முன்னரே சகோ. கார்ல்ஸன், சகோ. டாமிஹிக்ஸ் இவர்கள் நான் சொன்னதைக் கேட்டுக் கொண்டிருந்தனர். அவர்கள் அங்கே அமர்ந்துள்ளனர். நான் அவர்களிடம் சென்று, "கூட்டத்திற்கென்று நீங்கள் ஆயத்தம் செய்துள்ள அந்த ஸ்தலத்தை ரத்து செய்ய நேரிடும்'' என்று கூறினேன். 
289. புயல் அடித்துக் கொண்டிருந்த ஓர் இரவு. அன்று, நான் அப்பொழுது கூட்டங்கள் நடத்திக்கொண்டிருந்த தருணம், அவர் என்னிடம், "அந்த மூன்றாம் வரிசை கட்டிடத்திலுள்ள ஜன்னலின் அருகே நின்று கொள்” என்று கூறினார். நானும் அவ்விதமே செய்தேன். நான் இவ்விதமாகப் பார்த்தேன்.
290. அப்பொழுது அவர் என்னிடம் அவர்கள் உனக்கு கண்ணியை அமைத்திருக்கிறார்கள். சிக்காகோவின் போதகக் குழுவில் உன்னைப் பேச அழைப்பார்கள். நீ போதித்த என் வார்த்தையின் போதனைகளில் உன் பேரில் குற்றம் கண்டுபிடிக்க உனக்குக் கண்ணிவைக்க வேண்டுமென்று அவர்கள் எண்ணம் கொண்டுள்ளனர்' என்றார். 
291. மேலும் அவர், 'கூட்டத்தை நடத்துவதற்கென்று ஏற்பாடு செய்யப்பட்டிருக்கும் அந்த ஸ்தலம் அவர்களுக்குக் கிடைக்கப் போவதில்லை. அவர்கள் பழுப்பு நிறமான' வேறொரு ஸ்தலத்தை ஆயத்தம் செய்ய நேரிடும்' என்று சொல்லி, 'அந்த ஸ்தலத்தைப் பார்' என்று அதை தரிசனத்தில் எனக்குக் காண்பித்தார். அந்தக் கூட்டம் நடைபெறுவதை நான் தரிசனத்தில் முன்கூட்டியே கண்டேன். ஒரு மூலையில் நான் அமர்ந்திருந்தேன். அப்போதகர்கள் கூட்டத்தில் எங்ஙனம் உட்கார்ந்திருந்தனரோ அதேவிதமாக உட்கார்ந்திருப்பதை நான் தரிசனத்தில் கண்டேன். அவர் சொன்னார்... 
292. அப்பொழுது நான் கர்த்தரிடம், 'அவர்கள் எனக்குக் கண்ணி வைக்க விருப்பங் கொண்டிருந்தால், நான் அங்கு போகாமலிருப்பது நல்லது. ஏனெனில் நான் அவர்கள் மனதைப் புண்படுத்தவோ அல்லது தவறிழைக்கவோ விரும்பவில்லை' என்று சொன்னேன்.
அவரோ, 'நீ அங்கு செல், நான் உன்னுடனே கூட இருப்பேன்' என்றார், அவர் அந்த வார்த்தையை நிறைவேற்றினார். அது உண்மை . 
293. இப்பொழுது இங்கு உட்கார்ந்திருப்பவரில் சிலர் அந்தக் கூட்டத்தில் என்ன நேர்ந்ததென்பதற்கு சாட்சிகளாயிருக்கிறீர்கள். அது உண்மையென்று அவர்கள் அறிவார்கள். அது சரி. நல்லது. அந்த சம்பவம் பதிவு செய்யப்பட்ட ஒலி நாடாக்களும் இங்கேயும்கூட இருக் கின்றன.
294. இப்பொழுது, இந்த மூன்றாம் முத்திரையின் இரகசியம் இதுவே. இன்று விடியற்காலையில் அது எனக்கு வெளியானபோது நான் துரிதமாக வேதவாக்கியங்களை ஆராயத் தொடங்கினேன். அது உண்மையாகவே இருந்தது. எனவே, இதுவரை மூன்று முத்திரைகளும் முற்றிலுமாக இயற்கைக்கு மேம்பட்ட விதத்தில் வெளிப்படுத்தப்பட்டன. ஆம். கறுப்புக் குதிரை இரகசியத்தைக் குறித்து எனக்குக் கிடைத்த வெளிப்பாடு இதுவேயாகும்.
295. அவன் இருளின் காலங்களில் சவாரி செய்து கொண்டு செல்கிறான். கறுப்பு குதிரை இருளின் காலங்களுக்கு அறிகுறியாகும். மீதமாக விடப்பட்டிருந்த உண்மையான விசுவாசிகளுக்கு அது நள்ளிரவு போன்ற காலம். இருளின் காலங்களில் உண்டாயிருந்த இடையிலுள்ள சபைக் காலமாகிய சபையைப் பார்த்து அவர், 'உனக்குக் கொஞ்சம் பெலனிருக்கிறது'' என்கிறார் என்பதைக் கவனியுங்கள். உண்மையான விசுவாசிக்கு அது நள்ளிரவாயிருந்தது. இப்பொழுது கவனியுங்கள். உண்மையான சபை அப்பொழுது நம்பிக்கையற்ற நிலையில் இருந்தது, ஏனெனில் இவன் சபையின் மேலும் அரசாங்கத்தின் மேலும் அதிகாரம் பெற்றிருந்தான். அவர்களால் என்ன செய்ய முடியும்! கத்தோலிக்க மார்க்கம் இவ்வாறு சபையின் பேரிலும் அரசாங்கத்தின் பேரிலும் அதிகாரம் கொண்டிருந்ததால், அந்த மார்க்கத்துடன் இணங்காதவர் அனைவரும் கொலை செய்யப்பட்டனர். ஆகவே தான் அவன் கறுப்பு குதிரையின்மேல் காணப்பட்டான். அவன் செய்த அந்தகாரக் காரியத்தைக் கவனியுங்கள். பாருங்கள்? அப்பொழுது உங்களால் புரிந்து கொள்ள முடியும். சபையின் சரித்திரத்தை நீங்கள் அறிந் திருந்தால் அவன் செய்த அந்தகாரக் கிரியைகள் அனைத்தையும் நீங்கள் தெரிந்து கொண்டிருப்பீர்கள். அதை அறிந்து கொள்வதற்கு சரித்திரம் அறிய வேண்டுமென்னும் அவசியமும் கிடையாது. இப்பொழுது கவனியுங்கள், சபை எல்லா நம்பிக்கையும் அற்ற நிலையில் இருந்தது - அது தான் அவன் ஏறியிருந்த கறுப்புக் குதிரையை எடுத்துக்காட்டுகின்றது. இப்பொழுது அவன் முதலில் வெள்ளைக் குதிரையின் மேலேறியிருந்தான். தந்திரமுள்ளவன்.
296. அதன் பின்பு சமாதானத்தை எடுத்துப்போட அவனுக்கு அதிகாரம் அளிக்கப்பட்டு லட்சக்கணக்கானவரை அவன் கொன்று போட்டான். அவன் கடைசி வரையிலும் அதையே செய்யும்படியாக இருந்தான். அவன் இப்பொழுதும் அதைச் செய்து கொண்டு வருகிறான். பாருங்கள்?
297. இப்பொழுது அவன் கறுப்பு குதிரையின் மேலேறி சவாரி செய் கிறான். இருளின் காலங்கள்? சபை அதிகாரம் பெற்றவுடன், நூற்றுக்கணக்கான வருடங்களாக அது அடக்கு முறையைக் கையாண்டு எல்லாவற்றையும் நசுக்கிப் போட்டது, அதைத்தான் கறுப்பு குதிரை குறிக்கின்றது. உங்களில் எத்தனைபேர் அதை அறிவீர்கள்? (சபையார் "ஆமென்” என்கின்றனர் - ஆசி) நிச்சயமாக, அதுதான் இருளின் காலங்களாகும். அதுதான், இருளின் காலத்திற்கு அடையாளமாக இருந்த கறுப்புக் குதிரையாகும். இப்பொழுது, எல்லா நம்பிக்கையும் போயிற்று. அச்சிறு விசுவாசிகளுக்கு எல்லாம் இருளாய்க் காணப்பட்டது. இப்பொழுது, அதன் காரணமாகவே, கறுப்புக்குதிரை என்று அடையாளமாக அழைக்கப்பட்டது.
298. "அவன் கையில் தராசு இருந்தது' என்பதை நீங்கள் பாருங்கள்? ''ஒரு பணத்துக்கு ஒரு படி கோதுமை, ஒரு பணத்துக்கு மூன்றுபடி வாற்கோதுமை” என்னும் சத்தம் அப்பொழுது உண்டானது. பாருங்கள்? கோதுமையும் வாற்கோதுமையும் நாம் உயிர் வாழ்வதற்கு அவசியமான பொருட்களாம். அவற்றிலிருந்துதான் ரொட்டியும், உணவுப் பொருள்களும் செய்யப்படுகின்றன. ஆனால் அவன் காசுக்கு அதை விற்கிறான். அதன் அர்த்தம் என்னவெனில், அவன் தன்னுடைய பிரஜைகளுக்கு தான் அனுப்பிக் கொண்டிருக்கும் ஜீவனின் நம்பிக்கை யானதற்கு பணம் வசூலிப்பவன் என்பதாகும். அவன் அந்த காலத்திலேயே அவனுடைய பிரஜைகளிடமிருந்து ஜெபம் ஏறெடுப்பதற்கும் கூட அவன் காசு வாங்குகிறான், இன்றைக்கும் அவர்கள் மரித்த வர்களின் ஆத்துமாக்களுக்காக நொவினா (Novena) என்பதை ஏறெடுத்து அதற்குக்காசு வாங்குகின்றனர்.
299. ஏனெனில் அவன் என்ன செய்துக்கொண்டிருக்கிறான்? அவன் உலகத்தின் செல்வமனைத்தையும் கைப்பற்றி, "ஒரு பணத்துக்கு ஒரு படி கோதுமையும் ஒரு பணத்துக்கு மூன்று படி வாற்கோதுமையும்'' தராசில் நிறுத்தித் தருகிறான். கறுப்புக் குதிரையின் மேலிருக்கிறவன் தன் பிரஜைகளிடமிருந்து பணத்தை அபகரிக்கிறான். உலகத்தின் செல்வமனைத்தையும் அவன் பெற்றிருப்பதாக வேதம் கூறுகின்றது. நேற்று இரவு நான் ருஷியா, மற்றெல்லாவற்றையும் குறித்து பேசியதுபோன்று, அவர்கள் ஜனங்களிலிடமிருந்து எல்லாவற்றையும் பறித்துக் கொள்கின்றனர்.
300. இப்பொழுது கவனியுங்கள், இன்றைய சபைகளில் காணப்படும் பணம் எங்கிருந்து வந்தது என்பதை இப்பொழுது அறிகிறீர்களா? அதனின்று விலகியோடுங்கள். லட்சக்கணக்கான டாலர்கள் செலவழித்து ஒரு பெரிய ஸ்தாபனம் உண்டாக்குதல்.... அவள் தாய்  யாரென்பதை அறிந்துகொண்டீர்களா? 
301. கர்த்தாவே, உமக்கு நன்றி செலுத்துகிறோம். ஓ, என்னே! நான் மிகவும் மகிழ்ச்சியடைகிறேன். ஆம் ஐயா, அது உண்மை . அது தேவனுடைய பெரிய கிருபை. அது அவ்வளவே. சரி. சரி.
302. அது நள்ளிரவின் காலமாயிருந்தது. இப்பொழுது உங்களுக்குப் புரிகின்றதா? (சபையார் "ஆமென்'' என்கின்றனர் -ஆசி) அவன் அவ்விதமான ஜீவியத்திற்கு காசு வாங்குகின்றான், அதுதான் அவனுடைய பார்லியும், மற்றவையும். பார்லியும் வாற்கோதுமையும் இயற்கையாக வளரும் தானியங்கள். அவர்கள் ஆவிக்குரிய ஜீவியத்தைக் கடை பிடிக்கவில்லை. அது பார்லி ஆகும், பாருங்கள், பார்லி ரொட்டியும், வாற்கோதுமை ரொட்டியுமாகும். அவன் தன் பிரஜைகளுக்கு அளித்திருந்த ஜீவியத்திற்குப் பணத்தை வசூலிக்கிறான், ஜனங்கள் பாவ விமோசன ஸ்தானத்திலிருந்து (Purgatory) வெளியேறுவதற்கு குருக்கள் ஏறெடுக்கும் ஜெபத்திற்கு அவன் ஜனங்களிடம் காசு வசூலிக்கிறான். இதை நான் சபையின் சரித்திரத்தில் வாசித்தேன். மரித்தவர்களின் ஆத்துமாக்களுக்காக நொவினா (Novena) என்று ஒரு வகை தவசு ஏறெடுக்கின் றனர். அதற்கென பணம் செலுத்தப்பட வேண்டும். உலகத்தின் செல்வத்தை அவனுக்காக அவன் சபைக்குள் கொண்டு வருகிறான். அவன் இன்னும் சவாரி செய்து கொண்டிருக்கிறான். ஓ, நிச்சயமாக. அவன் இன்னும் சவாரி செய்துகொண்டிருக்கிறான். ஆம், ஐயா.
303. இந்த முத்திரையின் முக்கியமான பாகத்தை சற்று கவனியுங்கள். 'எண்ணெயையும் திராட்சரசத்தையும் சேதப்படுத்தாதே.' 
304. "அதில் சிறிது மாத்திரமே விடப்பட்டுள்ளது. அதைத் தொடாதே” 
305. இப்பொழுது, எண்ணெய் பரிசுத்த ஆவிக்கு அடையாளமாயிருக்கிறது. உங்களுக்கு வேண்டுமானால் சில வசனங்களை நான் உங்களுக்குத் தருகிறேன். லேவியராகமம் 8:12-ல் ஆரோன் ஆசாரிப்புக் கூடாரத்துக்குள் பிரவேசிக்கும் முன்பு எண்ணெயால் அபிஷேகம் செய்யப்படுகிறான். சகரியா 4:12-ல் குழாய்களின் வழியாக இறங்கும் எண் ணெய் தேவனுடைய ஆவிக்கு ஒப்பிடப்படுகிறது. மத்தேயு 25:3-4-ல் புத்தியில்லாத கன்னிகைகளிடம் எண்ணெய் இல்லையென்றும் புத்தியுள்ள கன்னிகைகளிடம் எண்ணெய் இருந்தது என்றும் கூறப்படுகிறது- பரிசுத்த ஆவியின் நிறைவு. ஆகவே எண்ணெய் பரிசுத்த ஆவிக்கு எடுத்துக்காட்டாய் இருக்கிறது. ஓ மகிமை! (சகோ.பிரான்ஹாம் தன் கரங்களை ஒருமுறை தட்டுகிறார் -ஆசி) உங்களுக்குப் புரிகிறதா? (சபையார் "ஆமென்'' என்கின்றனர்.) இப்பொழுது, எண்ணெய் ஆவிக்கு எடுத்துக்காட்டாய் இருக்கிறது. சரி.
306. எண்ணெய் பரிசுத்த ஆவிக்கும், திராட்சரசம் வெளிப்பாடு அளிக்கும் ஊக்கத்திற்கும் (Stimulation of revelation) அடையாளமாய் உள்ளன. ஓ, எனக்கு எல்லாவிடங்களிலும் ஓடவேண்டுமென்ற உணர்ச்சி இப்பொழுது ஏற்படுகின்றது. கர்த்தர் இதை எனக்கு வெளிப்படுத்தின போது, உணர்ச்சி மிகுதியில் அக்கம் பக்கத்திலுள்ளவர்களை நான் தூக்கத்தினின்று எழுப்பாதது ஆச்சரியம்தான். பாருங்கள்? வெளிப்பாடு அளிக்கும் ஊக்கம்.
307. வேதத்தில் எண்ணெயும் திராட்சரசமும் எப்பொழுதும் ஒருங்கே கூறப்பட்டுள்ளன. வேதத்தின் ஒத்து வாக்கிய சங்கிரகத்தை (Concordance) நான் பார்த்தபோது, எண்ணெயும் திராட்சரசமும் எப்பொழுதும் ஒன்று சேர்த்து கூறப்பட்டுள்ள அநேக வரிகளை அதில் கண்டேன். பாருங்கள்?
308. வாக்குத்தத்தம் செய்யப்பட்டுள்ள தேவனுடைய வார்த்தையின் உண்மையான அர்த்தம் பரிசுத்த ஆவியின் அபிஷேகம் பெற்றுள்ள தம் பரிசுத்தவான்களுக்கு வெளிப்படும்போது, அது அவர்களை ஊக்குவிக்கின்றது. திராட்சரத்தை ஒருவன் பானம் பண்ணினால், அது அவனுக்கு ஊக்கமளிக்கின்றது. மகிமை! இப்பொழுது நான் ஊக்குவிக்கப்பட்டு, சந்தோஷ மிகுதியினால் சத்தமிடவேண்டுமென்று எனக்குத் தோன்று கிறது. பாருங்கள்? திராட்சரசம் குடிக்கும் ஒருவன் எவ்விதம் ஊக்கம் பெற்று அசாதாரணமான விதத்தில் நடக்கின்றானோ, அதேவிதமாக தேவனுடைய ஆவியைப் பெற்ற விசுவாசிகளுக்கு தேவனுடைய சத்தியம் வெளிப்படும்போது, அவர்களும் ஊக்குவிக்கப்பட்டு அசாதாரண விதத்தில் நடக்கத் தலைப்படுகின்றனர். சரி. மகிமை! (சபையார் களிகூறுகின்றனர் - ஆசி) பாருங்கள், இன்றைக்கும் அதுவே அவர்களி டையே சம்பவிக்கின்றது. அது சரி. அது அவர்களை அசாதாரணமான விதத்தில் நடக்கச் செய்கிறது.
309. இப்பொழுது இதற்கு வேறு ஆதாரம் வேண்டுமானால் அப் போஸ்தலர் 2-ம் அதிகாரம் படியுங்கள். அவர்கள் எங்கிருந்தனர்? அவர்களுக்கு அளிக்கப்பட்ட வாக்குத்தத்தம் அவர்கள் பெற்றிருந்தனர். வாக்குத்தத்தம் பண்ணப்பட்ட பரிசுத்த ஆவி அவர்கள் மேல் ஊற்றப் பட்டு, அதைக் குறித்த வேத வாக்கியம் நிறைவேறினபோது.... இப் பொழுது பாருங்கள்.
310. "இப்பொழுது, காத்திருப்போம், நம் ஊழியத்திற்காக இங்கே நம்மைக் காத்திருக்கும்படி அவர் சொன்னார்,'' என்று அவர்கள் சொல்லியிருப்பார்களானால்... பரிசுத்த ஆவிக்காக அவர்கள் காத்திருந்து எட்டு நாள் கழித்து மாற்கு மத்தேயுவை நோக்கி, 'நாம் ஏற்கனவே அதை பெற்றுக் கொண்டு விட்டோம், நண்பர்களே அப்படித்தானே? இன்னும் நாம் ஏன் காத்துக் கொண்டிருக்கவேண்டும்? நாம் இப்பொழுதே சென்று ஊழியத்தைத் தொடங்க வேண்டும். அவர் இங்கு காத்திருக்கும்படி சொன்னார். நாம் அவ்விதம் கார்த்திருந்து எட்டு நாட்களாயிற்று' என்று சொல்லியிருந்தால் என்னவாயிருக்கும்? அவர்கள் ஒருக்கால், 'இன்னும் ஒரு நாள்கூட நாம் காத்துப் பார்ப்போம்' என்று சொல்லியிருப்பார்கள்,
''நல்லது, நாம் இன்னும் ஒரு நாள் காத்திருப்போம்.''
311. ஒன்பது நாட்கள் கழிந்தன. அதன்பின் மாற்கு வருகிறான் அல்லது யோவான் ஒருக்கால் மற்றவர்களைப் பார்த்து, 'இனி நாம் காத்திருக்க வேண்டிய அவசியமில்லையென்று நினைக்கிறேன். பரிசுத்த ஆவியை நாம் ஏற்கனவே பெற்றுக் கொண்டு விட்டோம் என்று எண்ணுகிறேன்' என்று சொல்லியிருக்கக்கூடும்.
312. அப்பொழுது சீமோனை என்னால் காணமுடிகின்றது. ஏனெனில் அவனிடம் திறவுகோல்கள் இருந்தன என்று அறிவீர்கள். அவன் சற்று பொருங்கள், வேதவாக்கியம் என்ன சொல்கிறதென்று கவனிப்போம். இவ்வளவு நாட்கள் காத்திருக்கவேண்டுமென்று அவர் திட்டவட்டமாய் கூறவில்லை. வாக்குத்தத்தம் பண்ணப்பட்ட பரிசுத்த ஆவி உங்களிடத்தில் வரும்வரை, யோவேலின் தீர்க்கதரிசனம் நிறைவேறும் வரை, ஏசாயாவின் தீர்க்கதரிசனம் உறுதிப்படுத்தும் வரை'' என்று கூறினார்.
313. 'பரியாச உதடுகளினாலும் அன்னிய பாஷையினாலும் இந்த ஜனத் தோடு பேசுவேன்; அதுவே அவர்கள் இளைப்பாறுதல்' என்னும் ஏசாயாவின் தீர்க்கதரிசனம் நிறைவேறும்வரை காத்திருங்கள் என்று கூறினார்.'' என்று சொல்லியிருப்பான். அதுவே அவர்கள் மேல் ஊற்றப்பட்ட திராட்சரசமாகும். வேதத்தில் திராட்சரசம் என்பது இளைப்பாறுதலைக் குறிக்கிறது. இது கர்த்தருடைய சமூகத்திலிருந்து வரும் இளைப்பாறுத லாகும். பாருங்கள்? அது இப்பொழுது வேதபூர்வமானதாக இருக்க வேண்டும். பாருங்கள்?
314. ஆகவே, திராட்சரசமானது வெளிப்படுத்தலின் ஊக்குவிக்கப்படுதலின் அடையாளமாய் இருக்கின்றது. பரிசுத்த ஆவி அக்கினி மயமாக அவர்கள் மேல் விழுந்தபோது அது அவர்களை ஊக்குவித்து உணர்ச்சி பெறச் செய்தது. அவர்கள் குடித்து வெறித்திருக்கிறார்கள் என்று ஜனங்கள் சொல்லும் அளவிற்கு அவர்கள் ஊக்குவிக்கப்பட்டனர். ஆனால் இது வெளிப்பாட்டினால் உண்டான உணர்ச்சியாகும். தேவனால்... அது இங்கே இருக்கின்றது. தேவன் வாக்குத்தத்தம் பண் ணினது அவர்களுக்கு வெளிப்பட்டு அடையாளங்களினால் உறுதிப் படுத்தப்பட்டது. அவர்கள் அதைக் குறித்து மகிழ்ச்சி அடைந்தார்கள். தேவன் அதை வாக்குத்தத்தம் பண்ணினார். இங்கே அது அவர்களுக்கு வெளிப்படுத்தப்பட்டு நிரூபிக்கப்பட்டது. ஆமென். ஆகவேதான் பேதுரு அங்கு எழுந்து நின்று, "இதற்கு இது அர்த்தம். இதை அதைக் குறிக்கிறது'' என்று தனக்குக் கிடைத்த வெளிப்பாட்டை ஜனங்களுக்கு எடுத்துரைத்தான். இன்று நாம் பெற்றுள்ள, நிரூபிக்கப்பட்டு வருகின்ற அதே அடையாளத்தைப்போல வெளிப்பாட்டினால் தூண்டப்படுதல். பாருங்கள்? அவர்கள் அதை உண்மையாக பெற்றவராய் இருந்தனர்.
315. ஆகையால்தான் பேதுரு அங்கு எழுந்து நின்று, 'யூதர்களே, எரு சலேமில் வாசம் பண்ணுகிற ஜனங்களே, எனக்குச் செவி கொடுங்கள், டாக்டர் பட்டம் பெற்ற மேதைகளே, நான் உங்களுக்கு சொல்லப் போவதை சற்றுக் கேளுங்கள்' என்றான். பாருங்கள்?
316. ஓ, என்ன ஆச்சரியம்! வெளிப்பட்டது! வெளிப்பட்டது! அது உறுதிப்படுத்தப்பட்டதை அவர்கள் கண்டபோது அவர்கள் மிகவுமாய் ஊக்குவிக்கப்பட்டனர். எல்லாக் காலங்களிலும் அது போன்றே சம்பவிக்கின்றது.
317. இக்காலத்திலும் தேவன் ஒன்றைச் செய்யப் போவதாக வாக்களித்துள்ளார் என்றும் இக்கடைசி நாட்களில் முத்திரைகளை உடைத்து இரகசியங்களை வெளிப்படுத்தப் போவதாக அவர் நமக்கு வாக்குத்தத்தம் செய்திருக்கிறார் என்பதையும் நான் காணும்போது! அந்த இரகசியங்களை அவர் வெளிப்படுத்துகையில் நான் அதைக் கண்டு, நான் அங்கு நின்று அது சம்பவிப்பதை நான் கவனிக்கும்பொழுது, அந்த மகிழ்ச்சியும், மகிமையும் உங்களால் அறிந்து கொள்ள முடியாது. அவர் கூறினது ஒன்றாகிலும் நிறைவேறாமல் இல்லையென்பதை நாம் தைரியமாக யாரிடமும் கூற முடியும். அவர் செய்வதாக வாக்குத்தத்தம் பண்ணினதைப் போலவே, கடைசி நாட்களுக்கென அளிக்கப்பட்டுள்ள வாக்குத்தத்தம் நிறைவேறுவதைக் காணும்போது என் இருதயம் சந்தோஷத்தினால் பொங்குகின்றது. அது இப்பொழுது வெளிப்பட்டு உறுதிப்படுவதை நான் காண்கிறேன். நான் அதிக பக்திவசப்படுவதாக சில சமயங்களில் உங்களிடம் கூறுவதுண்டு. அப்படியானால் வெளிப்பாட்டினால் நான் அதிக உணர்ச்சிவசப்பட்டிருக்கிறேன் என்பது அதன் அர்த்தம். வெளிப்பாட்டிலிருந்து வருகின்ற ஊக்குவித்தல்! சரி.
318. அவர்கள் வெளிப்பாட்டினால் அதிகம் ஊக்குவிக்கப்பட்டு வாக்குத்தத்தம் பண்ணப்பட்டதை நிரூபித்துக் காண்பித்தனர். இப்பொழுது, ஓ, என்னே! தேவன் தம் வாக்குத்தத்தை அவர்களுக்கு வெளிப்படுத்தின போது, மகிழ்ச்சியினால் ஏற்பட்ட உணர்ச்சி அவர்களில் பொங்கி எழுந்ததினால், "அவர்கள் மதுபானத்தினால் நிறைந்திருக்கிறார்கள்'' என்று ஜனங்கள் சொல்லத்தொடங்கினர், அவர் அதை வெளிப்படுத்தினது மாத்திரமல்ல, அதை நிரூபித்தும் காண்பித்தார். 
319. ஆகவேதான் நான் அடிக்கடி உங்களிடம், "ஒரு மனிதன் எதை வேண்டுமானாலும் கூறலாம். ஆனால் அது தேவனால் நிரூபிக்கப்பட வேண்டும்” என்று கூறுவதுண்டு. 
320. இப்பொழுது "ஆவிக்குரியவன் என்றோ அல்லது தீர்க்கதரிசி என்றே சொல்லும் ஒருவன் உங்கள் நடுவில் இருந்தால், அவன் கர்த்தரின் நாமத்தினால் சொல்லும் காரியம் நடவாமலும் நிறைவேறாமலும் போனால், அது கர்த்தர் சொல்லாத வார்த்தை, அவனுக்கு நீ எந்த கவனமும் செலுத்த வேண்டாம்; அவனுக்கு நீ பயப்படவேண்டாம். அவன் சொன்னது நிறைவேறினால், அது நான் கூறியதாகும். நான் அதில் இருக்கிறேன். அது நானே ஆகும் என்பதை நிரூபிக்கிறது'' என்று வேதம் உரைக்கிறது.
321. ஆகவே, அப்பொழுது... அந்த சிறிய சமாரிய ஸ்திரீ மேசியா வரும்போது என்ன செய்வாரென்று வேதம் கூறியுள்ளதை அந்த சமாரியா ஸ்திரீ அறிந்திருந்தாள். வேதம் கூறியவாறே இயேசு செய்த போது அவள், “அவர் இங்கே இருக்கிறார். வாருங்கள். இந்த மனிதனைப் பாருங்கள். சம்பவிக்கும் என்று வேதம் கூறின காரியம் சரியாக இதுதான் அல்லவா'' என்று கூறினாள். பாருங்கள்? அவள் வெளிப்படுத்தலின் மூலம் ஊக்குவிக்கப்பட்டாள். அது உண்மையா? (சபையார் "ஆமென்” என்கின்றனர்- ஆசி) அது நிறைவேறினபோது அவள் வெளிப்படுத்தலின் மூலம் ஊக்குவிக்கப் பட்டாள். பாருங்கள்? அது சரி. அவள் அறிந்திருந்தாள்... 
322. அவள் “கிறிஸ்து என்னப்படுகிற மேசியா வருகிறார் என்று அறி வோம். அவர் வரும்போது இவைகள் யாவையும் செய்வார்” என்றாள். அவள் அதை அறிந்து கொண்டாள்.
அவர், "நானே அவர்' என்று கூறினார். 
323. அப்பொழுது, அவளுக்குள் அந்த ஊக்குவித்தல் தொடங்கினது. அவள் ஊர் முழுவதும் சத்தமிட்டுக் கொண்டே சென்றாள். அவள் தண்ணீர் குடத்தை விட்டு விட்டு ஓடோடிச் சென்று ஊர் ஜனங்களிடம், "வந்து பாருங்கள்'' என்றாள். 
324. இப்பொழுது, கிழக்கு தேசத்து பழக்கவழக்கங்களை நீங்கள் அறிவீர்களானால் அவள் அவ்விதம் செய்தது தவறாகும். ஆம் ஐயா, அத்தகைய ஸ்திரீ கூறுவதை யாருமே கேட்கமாட்டார்கள். இல்லை ஐயா. பாருங்கள் முறைதவறி நடக்கும் ஸ்திரீ என்னும் மோசமான பெயரை அவள் கொண்டிருந்தாள். அத்தகையவள் வீதியில் சென்று இவ்விதம் சத்தமிடும்போது யாருமே அவளுக்குச் செவிகொடுக்கமாட்டார்கள்.
325. ஆனால் சகோதரனே! அவளிடம் ஜீவனுள்ள வார்த்தை இருந்தது. அவள் ஊக்குவிக்கப்பட்டதனால் தூண்டப்பட்டாள். காற்று பலமாக அடிக்கும் நாளில் எரிந்து கொண்டிருக்கும் வீட்டில் தீயை அணைப்பது கடினம். ஏனெனில் காற்று சதா அடித்துக்கொண்டேயிருக்கும். அது போன்றே அவளுடைய உணர்ச்சியை யாரும் அடக்க முடியவில்லை. ஆம். ஐயா. ஓ, ஏனெனில் தேவனுடைய அக்கினி அவளில் எரிந்து கொண்டேயிருந்தது. ஆம், அதுதான். அவள் அவர்களிடம், நான் கூறுவதை நீங்கள் நம்பாவிடில் கூட்டம் நடந்துகொண்டிருக்கும் இடத்திற்கு வாருங்கள், அப்பொழுது நான் உங்களுக்குக் காண்பிப்பேன்' என் றாள். ஆம். அதுதான். ஆம், ஆம், ஐயா. 
326. ஆகவே, ஜனங்களெல்லாரும் அவரிடத்தில் சென்றனர். அவர் மேலும் ஒருமுறை அக்கிரியைகளைச் செய்யவில்லை. ஆனால் அந்த ஸ்திரீக்கு ஏதோ ஒன்று நேர்ந்துள்ளது என்பதை மாத்திரம் அவர்கள் அறிந்து கொண்டனர். அவள் முற்றிலும் மாறிவிட்டதால், ஜனங்கள் அவரை விசுவாசித்தனர், ஆம் ஐயா. அவர்கள் அவர்மேல் விசுவாசம் கொண்டனர்.
327. ஏனெனில், 'விசுவாசம் கேள்வினால் - தேவனுடைய வார்த்தை யாகிய - தேவனுடைய வாக்குத்தத்தத்தைக் கேட்பதனால் வரும். தேவனுடைய வார்த்தை நிறைவேறுவதை அவர்கள் கண்கூடாகக் கண்ட னர். அது ஒரு வித்தாயிருப்பதால், அது விதைக்கப்பட்டபின் உயிரடைகிறது. (முளைக்கத் தொடங்குகிறது - தமிழாக்கியோன்). அது எதைக் குறித்துப் பேசுகின்றதோ அதே பலனை அது தருகின்றது. அங்ஙனம் அது செய்யாவிடில், அது தேவனுடைய வித்தல்ல, அல்லது விதைக்கிறவன் அதை விதைக்க வேண்டிய முறையை அறியவில்லையென்று அர்த்தம். அதாவது, தேவனுடைய வார்த்தையை விதைப்பதற்கு அவன் தேவனால் அனுப்பப்படவில்லை. அவன் விதையை மலையின் மேல் அல்லது விதைக்கக்கூடாத ஸ்தலத்தில் தெளித்திருப்பான். பாருங்கள்? ஆகவே, நீங்கள் பாருங்கள்? விதை சரியான இடங்களில் விழும்போது அது சரியாக முளைக்கிறதாவென்று தேவன் பார்த்துக் கொள்கிறார். ஓ, என்னே !
328. கறுப்புக் குதிரையின் மேலிருக்கிறவனிடம், அது கூறியது என்ன? 'என் எண்ணெயையும், திராட்சரசத்தையும் தொடாதே; என் எண்ணெயையும் திராட்சரசத்தையும் சேதப்படுத்தாதே. அவைகளில் சிறிதுதான் மீந்திருக்கிறது. ஆம், நீ ஜனங்களுக்கென வகுத்திருக்கும் வாழ்க்கையை அவர்களுக்கு நிறுத்துத் தருவதைப்பற்றி எனக்கு ஒன்றுமில்லை. அது உன் விருப்பம். நீ அதற்கான கிரயத்தை கடைசியில் அங்கே செலுத்தப் போகிறாய். ஆனால் எண்ணெயையும் திராட்சரசத்தையும் நீ காணும் போது, அதை சேதப்படுத்தாமல் விட்டுவிடு' என்று கூறப்பட்டது. ஓ, என்னே ! உங்களால் கூடுமானால்...
329. அதாவது, 'சுத்த வார்த்தையாகிய எண்ணெயையும் திராட்சரசத்தையும் அபிஷேகமாக பெற்ற என் சிறு மந்தையில் சிலரை நீ பிடித்து அவர்களைக் கொன்று போடுவாய். ஏனெனில், அதையே நீ செய்து கொண்டும் வருகிறாய். ஆனால் 'மரியாளே வாழ்க' என்று சொல்லவும் உன் கோட்பாடுகளில் சிலவற்றைக் கைக்கொள்ளவும் அவர்களை நிர்ப்பந்தம் செய்ய வேண்டாம். நீ அவர்களிலிருந்து விலகி இரு. அவர்கள் போகுமிடத்தை அறிந்திருக்கின்றனர். ஏனெனில் அவர்கள் என் எண்ணெயால் அபிஷேகம் பண்ணப்பட்டு என் வாக்குத்தத்தத்தை அறிந்தி ருக்கிறப்படியால் சந்தோஷமெனும் திராட்சரசத்தைப் பெற்றிருக்கின்றனர். அவர்களை நான் மறுபடியும் உயிரோடெழுப்புவேன் என்ற வாக்குத்தத்தத்தை அறிந்துள்ளனர். அதை சேதப்படுத்த வேண்டாம். அவர்களை குழுப்பமுறச் செய்யவேண்டாம். அவர்களை விட்டு அகன்று நில்' என்று அவர் சொல்கிறார்.
330. அவர் தம் வார்த்தையை உறுதிப்படுத்தி அதை நிறைவேற்றுகிறார். அவர்கள் அறிந்துள்ளனர். அவர்கள் மறுபடியும் உயிரோடெழுவர் என்று அறிந்திருந்தனர். ஓ, அதை நான் மிகவும் விரும்புகிறேன். வ்யூ! அவர்கள் மறுபடியும் உயிரோடு எழுந்திருப்பார்கள். இதோ அந்தக் கறுப்பு குதிரை வருகிறது - இருளின் காலங்கள்.
331. வெள்ளைக் குதிரையின் மேலிருந்தவன் என்ன செய்தான் என்பதை பூரணமாக நீங்கள் அறிவீர்கள். அவன் சிகப்புக் குதிரையின் மேல் சவாரி செய்தபோதும் என்ன நேர்ந்தது என்பது நமக்குத் தெரியும். இப்பொழுது அவன் கறுப்புக் குதிரையின் மேல் சவாரி செய்து கொண்டு வருகிறான். காலங்கள்தோறும் ஒரே ஆள் வித்தியாசமான குதிரைகளின் மேல் சவாரி செய்கிறான்.
332. இப்பொழுது அவன் கோதுமையும் வாற்கோதுமையும் நிறுத்துக் கொடுத்து அதற்குக் காசு வசூலித்தான் என்று பார்க்கிறோம். கோதுமை என்பது மாம்சப் பிரகாரமான ஜீவியத்திற்கு ஓர் எடுத்துக்காட்டாய் இருக்கிறது.
333. ஆனால் எண்ணெய் பரிசுத்த ஆவிக்கும் திராட்சரசம் அதனால் உண்டாகும் மகிழ்ச்சிக்கும் அடையாளமாயுள்ளன. “ரோமாபுரியே! அந்த ஆவிக்குரிய ஜீவியத்தை சேதப்படுத்த வேண்டாம். அதை ஒன்றும் செய்யாமல் விட்டுவிடு. அது எனக்குச் சொந்தமானது'' 
334. இப்பொழுது வேறொரு விஷயத்தை நீங்கள் கவனிக்கவேண்டு மென்று விரும்புகிறேன். கவனியுங்கள். ''எண்ணெயையும் திராட்ச ரசத்தையும் சேதப்படுத்தாதே” என்று நான்கு ஜீவன்களில் ஒன்று கூறவில்லை. நீங்கள் அதைக் கவனித்தீர்களா? கவனியுங்கள். அதை நான் படிக்கிறேன்:
அப்பொழுது, ஒரு பணத்துக்கு ஒருபடி கோதுமையென்றும், ஒரு பணத்துக்கு மூன்றுபடி வாற்கோதுமையென்றும், எண்ணெயையும் திராட்சரசத்தையும் சேதப்படுத்தாதே என்றும், 
335. இப்பொழுது, இங்கு கவனியுங்கள். 
நான்கு ஜீவன்களின் மத்தியிலிருந்து சத்தத்தைக் கேட்டேன்”'.
336. அது யார்? அதுதான் ஆட்டுக்குட்டியானவர்! ஆமென்! நான்கு ஜீவன்கள் இதைக் கூறவில்லை. அவர்கள் மத்தியிலிருக்கும் ஆட்டுக்குட்டியானவர் இதை சொல்கிறார். ஏனெனில் அவர் தமக்குச் சொந்தமானவர்களைக் பெற்றுக்கொள்ளப்போகிறார். அவர்கள் அவருக்குச் சொந்தம். அவர்தான் அவர்களை மீட்டவர். பாருங்கள்? ஆமென். "அந்த எண்ணெயைச் சேதப்படுத்தாதே!'' இல்லை ஐயா. அந்த நான்கு ஜீவன்கள் அதைக் கூறவில்லை. ஆனால் ஆட்டுக்குட்டியானவரே அதைக் கூறினார். ஓ, என்னே! ஆட்டுக்குட்டியானவர்!. ஆட்டுக்குட்டியானவர் தாமே இதை அறிவித்தார் - நான்கு ஜீவன்களல்ல.
337. நான்கு ஜீவன்களில் ஒன்று யோவானை நோக்கி, 'நீ வந்து பார்'' என்று சொன்னது. யோவான் சென்று கறுப்புக் குதிரையையும் அதன் மேலிருக்கிறவனையும் கண்டான்.
338. ஆகவே அவர், "ஒரு பணத்துக்கு ஒருபடி கோதுமையென்றும், ஒரு பணத்துக்கு... இவ்வளவு வாற்கோதுமையென்றும்,'' கூறினார். ஆனால் அதன்பின் அவைகளின் மத்தியிலிருந்த ஆட்டுக்குட்டியானவர், 'எண்ணெயையும் திராட்சரசத்தையும் சேதப்படுத்தாதே என்று சத்த மிட்டார். ஊ ஊம்... "அதைச் செய்யாதே''. அது சரி. ஓ, என்னே ! இதைக் கவனியுங்கள். "அப்படி செய்தால் ஒரு நாள் அதன் பலனை அனுபவிக்க நேரிடும்'' என்று கூறுகிறார். ஓ, என்னே !
ஒன்பது மணி முப்பது நிமிடங்கள். 
339. நல்லது. எனக்குத் தெரிந்தவரை மூன்று முத்திரைகளின் உண்மையான அர்த்தம் இவையே என்று நான் என் முழு இருதயத்துடன் விசுவாசிக்கிறேன். அதற்காக நான் தேவனுக்கு ஸ்தோத்திரம் செலுத்துகிறேன். இது அவர் எனக்கு அருளின வெளிப்பாடாகும் என்று நான் கூறிட விரும்புகிறேன், அதன் வெளிப்பாட்டை அவர் எனக்கு அருளினார். நாம் கடைசி நாட்களில் வாழ்கிறோமென்பதை நிச்சயமாக நம்புகிறேன்.
340. நாளை இரவு, மங்கிய நிறமுள்ள குதிரையின் மேலிருக்கிறவனைப் பற்றி சிந்திப்போம். அதைக் குறித்து எனக்கு இதுவரை ஒன்றும் தெரியாது. நான் அதை அறியேன். நான் கூறுவது உண்மையென்பதை தேவன் அறிவார். அதைக் குறித்து ஒன்றும் எனக்குத் தெரியாது. இல்லை.
341. அநேக வருடங்களுக்கு முன்பு நான் வைத்திருந்த என்னுடைய பழைய குறிப்புகளைப் பார்த்தேன். நான் சிறிது நேரத்திற்கு முன்பாக சகோ.கிரஹாம் ஸிநெல்லிங் அவர்களைக் கண்டேன்; அவர் ஒருவேளை வெளியே சென்றிருக்கலாம். நான் முன்பு இங்கே பிரசங்கித்ததை நினைத்துப் பார்க்கிறேன். நான் பல வருடங்களுக்கு முன்பாக என்ன கூறினேன் என்பதைக் காணும்படியாக... ஒருநாள் வெளிப்படுத்தின விசேஷபுத்தகத்தில் நான்கு குதிரைகளின் மேலிருக்கிறவர்களைக் குறித்து ஒரே நாளில் பிரசங்கித்தேன். 
342. அப் பொழுது, ''வெள்ளைக்குதிரை, ஆதிசபை ஜெயித்துக் கொண்டே செல்வதைக் குறிக்கின்றது'' என்று சொன்னேன். இந்த கருத்தை நான் ஏழாம் நாள் ஆசரிப்போரிடமிருந்து பெற்றுக்கொண்டேன். அதைக் குறித்த சிலவற்றை நான் அங்கே படித்தேன். ''ஜெயங்கொள்ளும்படியாய் சென்ற ஆதி சபை'' என்றேன். அடுத்ததாக கறுப்புக் குதிரை... நான் கூறினேன்... கறுப்புக் குதிரையை நான் என்னவென்று அழைத்தேன் என்பதை இப்பொழுது மறந்துவிட்டேன்.
343. அடுத்ததாக, "சிவப்பு குதிரை என்பது தொந்தரவுகள் சபைக்கு வரக்காத்திருக்கின்றன என்றும், அது நேரிடவிருக்கம் யுத்தங்களுக்கு ஒருக்கால் அறிகுறியாயிருக்கும்” என்றேன்.
344. ஒரு நாள் பூமி அந்தகாரப்பட்டு, நட்சத்திரங்களும், சூரியனும் சந்திரனும் ஒளியைக் கொடாமற் போகுமென்று அதையே கறுப்புக் குதிரை சித்தரிக்கிறது என்றும் சொன்னேன்.
345. மங்கிய நிறமுள்ள குதிரை வியாதிகள் அநேகம் வரக் காத்திருக்கின்றன என்பதை எடுத்துக்காட்டுகின்றது என்று அப்பொழுது நான் பிரசங்கித்தேன். ஆனால் அதன் உண்மையான அர்த்தம் இன்னும் எனக்கு வெளிப்படவில்லை. ஆனால், அதைக் குறித்த என்னுடைய வியாக்கியானம் அதுவே. நான் இங்கே இந்த பிரசங்க பீடத்தில் நின்று, என்னால் முடிந்தவரை அதைச் செய்தேன்.
346. ஆனால், ஓ, ஆனால் ஏறக்குறைய ஏதோ ஒன்றைக் கூறினேன். சரி. ஹம்! ஓ, நீங்கள் காண்பீர்கள். சற்று கவனமாயிருங்கள். பாருங்கள்?
347. இக்காலத்தில் வாழ்ந்து கொண்டிருப்பதற்கு நீங்கள் மகிழ்ச்சியடைகின்றீர்கள் அல்லவா? (சபையார் ஆமென் என்கின்றனர்-ஆசி) நீங்கள் அவரை நேசிக்கிறீர்களா? இவைகளெல்லாம் எங்கு சென்று முடிவடையும் என்பதைப் பார்க்கும் பொழுது, நான் நினைக்கிறேன்.
நாடுகள் உடைகின்றன இஸ்ரவேல் விழித்தெழும்புகின்றது தீர்க்கதரிசிகள் முன்னுரைத்த அடையாளங்கள் இவை புறஜாதிகளின் நாட்கள் எண்ணப்பட்டுள்ளன திகில் அவர்களை சூழ்ந்துள்ளது சிதறப்பட்டோரே, உங்கள் சொந்தத்திற்கு திரும்புங்கள் 
மீட்பின் நாள் சமீபமாயுள்ளது மனிதரின் இருதயங்கள் பயத்தினால் சோர்ந்து போயுள்ளன பரிசுத்த ஆவியால் நிறையப்பட்டு. உங்கள் விளக்குகளின் திரியை சுத்திகரியுங்கள் உங்கள் மீட்பு சமீபமாயுள்ளது, தலையுயர்த்தி நோக்குவீர்   (ஓ என்னே ) கள்ளத்தீர்க்கதரிசிகள் பொய்யுரைக்கின்றனர் இயேசு கிறிஸ்துவே நம் தேவன் என்னும் (நீங்கள் அப்படி விசுவாசிக்கின்றீர்களா?) சபையார் ஆமென் என்கின்றனர் - ஆசி) 
தேவனின் சத்தியத்தை அவர்கள் மறுதலிக்கின்றனர் ஆனால் நாமோ அப்போஸ்தலர்களின் அடிச்சுவடுகளில் நடப்போம் மீட்பின் நாள் சமீபமாயுள்ளது . மனிதரின் இருதயங்கள் பயத்தினால் சோர்ந்துபோயுள்ளன பரிசுத்த ஆவியால் நிறையப்பட்டு உங்கள் விளக்குகளின் திரியை சுத்திகரியுங்கள் உங்கள் மீட்பு சமீபமாயுள்ளது, தலையுயர்த்தி நோக்குவீர்
348. அது மிகவும் அற்புதமானதல்லவா? (சபையார் ஆமென் என்கின்றனர்-ஆசி) நான் அதை விரும்புகிறேன். மீட்பு சமீபமாயுள்ளது.
சாயங்கால நேரத்தில் வெளிச்சம் உண்டாகும் மகிமையின் பாதையை நீவிர் நிச்சயம் கண்டுகொள்வீர் தண்ணீரின் வழியில் மாத்திரமே இன்றைய வெளிச்சம் உண்டு அதுவே இயேசு என்னும் விலையேறப்பெற்ற நாமத்தில்
அடக்கம் பண்ணப்படுதலாம் வாலிபரே, வயோதிபரே, உங்கள் எல்லா பாவங்களுக்கும் மனந்திரும்புவீர் அப்பொழுது பரிசுத்த ஆவியானவர் நிச்சயம் உட்பிரவேசிப்பார் சாயங்கால வெளிச்சம் தோன்றி விட்டது தேவனும் கிறிஸ்துவும் ஒருவரே என்பது சத்தியம் தேவனுடைய வார்த்தை! ஓ! என்னே அற்புதம் விரைவில் ஆட்டுக்குட்டியானவர் மணவாட்டியைக் கொண்டு செல்வார் அவள் எப்பொழுதும் தம் பக்கத்திலிருக்கவான சேனைகள் அனைத்தும் அங்கு கூடியிருப்பர் ஓ, அது மகத்தான காட்சியாயிருக்கும் எல்லா பரிசுத்தவான்களும் கரையற்ற வெண்மையுடன் இருப்பர் நாம் இயேசுவுடன் நித்தியமாக புசிப்போம் ஓ, 'வந்து புசியுங்கள்' என் எஜமானன் அழைக்கிறார் நீங்கள் இயேசுவின் மேசையில் எந்நேரமும் விருந்துண்ணலாம் திரளான ஜனங்களை போஷித்தவர் தண்ணீரை திராட்சரசமாய் மாற்றினவர் பசியுள்ளோரை 'வந்து புசியுங்கள்' என அழைக்கிறார் ஓ, 'வந்து புசியுங்கள்' என் எஜமானன் அழைக்கிறார் (வார்த்தையைப் புசியுங்கள்) நீங்கள் இயேசுவின் மேசையில் எந்நேரமும் விருந்துண்ணலாம் 
திரளான ஜனங்களை போஷித்தவர் தண்ணீரை திராட்சரசமாய் மாற்றினவர் பசியுள்ளோரை 'வந்து புசியுங்கள்' என அழைக்கிறார்.
349. நீங்கள் ஆத்தும ஆகாரத்தைப்பெற பசியுள்ளவர்களாயிருக்கிறீர்களா? (சபையார் களிகூருகின்றனர்-ஆசி) ''நீதியின்மேல் பசிதாக முள்ளவர்கள் பாக்கியவான்கள்''
350. அவரில் நீங்கள் அன்புகூருகிறீர்களா? (சபையார் "ஆமென்'' என்கின்றனர்) அப்படியானால், "நான் உம்மை நேசிக்கிறேன்'' என்று சொல்லுங்கள். நாமெல்லாரும் எழுந்து நின்று நம் கைகளையுயர்த்தி, ''நேசிக்கிறேன்' நேசிக்கிறேன், முந்தி அவர் நேசித்ததால் என்ற பாட்டைப் பாடி நமக்கு அவர் பேரிலுள்ள மதிப்பைத் தெரிவிப்போம். சரி, நாம் எல்லோரும் இப்பொழுது பாடுவோம்.
நேசிக்கிறேன் நேசிக்கிறேன் 
முன்பு அவர் நேசித்ததால் 
சம்பாதித்தார் என் இரட்சிப்பை
கல்வாரி மரத்திலே. 
351. (ஒரு சகோதரன் அந்நிய பாஷையில் பேசுகிறார். சகோ. பிரான்ஹாம் சிறிது நேரம் நிறுத்துகிறார்'- ஆசி) மிகவும் பயபக்தியாய் இருங்கள். நம்மிடையே வியாக்கியானம் செய்கின்ற சகோ. ஹிக்கின்பாதம் இங்குள்ளார். அவர் இங்கே இருக்கின்றாரா, இல்லையா என்பதை நான் அறியேன். அவர் நமக்கு என்ன கூறினார் என்பதை அறிந்து கொள்ள நாம் விரும்புகிறோம். சற்று ஒரு நிமிடம் காத்திருங்கள். இங்கே, இங்கே... (ஒரு சகோதரி வியாக்கியானம் அளிக்கிறார்). 
352. நிச்சயமாக, கர்த்தருக்கே புகழ்ச்சி, என்னுடைய விசுவாசம் தேவ னுக்குள் உயர்ந்து எழுந்துள்ளது. நீங்கள் இன்று இரவு அவரை முழு இருதயத்துடன் நேசிக்கிறீர்களா? (சபையார் 'ஆமென்'' என்கின்றனர்-ஆசி). ஓ, தேவனைப் புகழ்ந்து, ''கர்த்தராகிய இயேசுவே, உமக்கு நன்றி'' என்று சொல்லுங்கள். (சபையார் தேவனைப் புகழுகின்றனர்). 
353. கர்த்தாவே, நாங்கள் எங்கள் முழு இருதயத்துடனே உம்மை எவ்வளவாய்ப் புகழுகிறோம்! தேவனுக்கே மகிமை! 
354. எல்லா ஜனங்களே, அவருக்குப் புகழ்ச்சியைச் செலுத்துங்கள். தேவன் உங்களோடிருப்பாராக. (சபையார் தொடர்ந்து களிகூர்ந்து, தேவனைப் புகழ்கின்றனர்-ஆசி).

பிரான்ஹாம் கூடாரம்,ஜெபர்ஸன்வில், இந்தியானா

1. மாலை வணக்கம். ஜெபத்திற்காக நாம் சற்று தலைவணங்கலாமா?
2. கிருபை பொருந்திய எங்கள் பரம தந்தையே, மற்றுமொரு நாளுக்காக உமக்கு நன்றி செலுத்த நாங்கள் மறுபடியும் இன்றிரவு கர்த்தராகிய இயேசு கிறிஸ்துவின் நாமத்தில் உம்மிடம் வருகிறோம். இப்பொழுது இன்றிரவு நடக்கவிருக்கும் ஆராதனையில் உம் ஆசீர்வாதங்களைக் கோருகிறோம். நாங்கள் ஊக்கத்துடன் ஆராய்ந்து கொண்டிருக்கும் இவ்விஷயங்களின் அர்த்தத்தைப் பரிசுத்த ஆவியானவர் தாமே எங்களுக்கு வெளிப்படுத்துவாராக. ஓ, தேவனே, வார்த்தையின் பேரில் ஐக்கியங்கொள்வதை நாங்களெல்லாரும் விலையுயர்ந்த ஒன்றாகக் கருதி, முடிவில் இவ்விடத்தை விட்டுச் செல்லும்போது, ''வழியிலே அவர் நம்முடனே பேசினபோது நம்முடைய இருதயம் நமக்குள்ளே கொழுந்து விட்டு எரியவில்லையா?” என்று நாங்கள் சொல்வதற்குக் கிருபை அளியும். நீர் செய்த யாவற்றிற்கும் உமக்கு நன்றி செலுத்துகிறோம். எங்கள் பிரயாணத்தில் எங்களுடனே தங்குவீர் என்று நம்புகிறோம். இவை யாவையும் இயேசுவின் நாமத்தில் கேட்கிறோம். ஆமென்.
3. இன்றிரவு மறுபடியுமாக ஆராதனைக்கென்று கர்த்தருடைய வீட்டில் வருவதற்கு நான் மிகவும் மகிழ்ச்சியுறுகிறேன். நாம் அனைவரும் சந்தோஷப்படுகிறோம். நான் மிகவும் மகிழ்ச்சியுடையவனாய்...
4. இன்று பேச வேண்டுவதற்கு வெளிப்பாடு கிடைக்காதென்று நான் எண்ணியிருந்தேன். ஆனால் முடிவில் அதன் அர்த்தம் வெளிப் பட்டது. இந்த மங்கின நிறமுள்ள குதிரையைக் குறித்து இரகசியம் வெளிப்பட்டதற்காக நான் நன்றியுள்ளவனாயிருக்கிறேன். சவாரி செய்யப்படும் நான்கு குதிரைகளில் இது கடைசி குதிரையாயிருக்கிறது. இக்காலத்தில் சபைக்கு அளிக்க அவசியமுள்ள முக்கியமான செய்திகளில் இது ஒன்றாக இருக்கும் என்று நான் நினைக்கிறேன்.
5. அடுத்த முத்திரையின் இரகசியம் என்னவென்பது எனக்குத் தெரியாது. ஒவ்வொரு நாளும் அவர் ஒவ்வொன்றாக வெளிப்படுத்துகிறார். அவர் எவ்வாறு வெளிப்படுத்துகிறாரோ, அவ்வாறே அதை நான் சபைக்கு அளிக்கிறேன்.
6. தேவன் அளித்துள்ள ஆசீர்வாதங்களினிமித்தம் நீங்கள் மகிழச்சி யுறுகிறீர்களா? (சபையார் "ஆமென்'' என்கின்றனர் - ஆசி) முத்திரை களின் இரகசியம் சபையின் காலங்களுடன் எவ்வளவு அழகாகப் பொருந்துகின்றது என்பதை நீங்கள் கவனித்தீர்களா? அவையிரண்டும் முற்றிலுமாக இணைகின்றன, சபையின் காலங்களுக்கு விளக்கவுரையை அளித்த அதே பரிசுத்த ஆவியானவர்தான் முத்திரைகளின் இரகசியங்களையும் வெளிப்படுத்துகிறார் என்பதனை அது காண்பிக்கின்றது- தேவன் வித்தியாசமான வழிகளில் தம்மை வெளிப்படுத்தும் ஒரு மகத்தான கிரியையாக இது அமைந்துள்ளது.
7. அவர் தரிசனத்தில் தம்மை தானியேலுக்கு வெளிப்படுத்தின போது, அநேக அடையாளங்களின் மூலம்- வெள்ளாடு, மரம், சொரூபம் போன்றவைகளின் மூலம் அவைகளைக் காண்பித்தார். அவையெல்லாம் ஒரே சம்பவத்தையே எடுத்துக் காண்பிக்கின்றன என்பதை அறிந்து கொள்ளத் தவறவேண்டாம்.
8. இப்பொழுது, சற்று முன்பு எண்பத்தைந்து வயது சென்ற அம்மாளுடன் நான் பேசிக்கொண்டிருந்தேன். அந்த அம்மாள் கூறியது என்னை சிலிர்க்க வைத்தது. அவர்கள்...
9. நான் மேற்கு திசைக்குச் செல்லும் முன்பு, ஒரு சிறு பெண் ஓஹையோ (Ohio) பட்டிணத்தில் இரத்தப் புற்றுநோயால் (Leukemia) பீடிக்கப்பட்டுச் சாகும் தருவாயில் இருந்தாள். ஓ, அவள் பிழைப்பாள் என்ற நம்பிக்கை இல்லாமல் இருந்தது. இரத்தக் குழாய்களின் மூலம் அவளுக்கு ஆகாரம் செலுத்தப்பட்டது. அவள் மிகவும் எளிமையான குடும்பத்தைச் சேர்ந்தவள். ஆகவே அவர்கள்..
10. சகோதரன் கிட் (Bro. kidd) என்பவரும் அவருடைய மனைவியும் கர்த்தர் எவ்விதம் ஜெபத்திற்குப் பதிலுரைக்கிறார் என்று அவர்களிடம் எடுத்துக் கூறினபோது அவர்கள் ஒரு வாடகை மோட்டார் வண்டியில் அந்தப் பெண்ணை இங்கு அழைத்து வந்தனர். அவள் ஏறக்குறைய ஆறு அல்லது ஏழு வயது சென்ற மிகவும் அழகுள்ள பெண்ணாக இருந் தாள். (ஒரு சகோதரி 'ஒன்பது வயது' என்கிறார் - ஆசி) ஒன்பது வயது. அவளை அறைக்குள் கொண்டு சென்றனர்.
11. ஆகவே, நாங்கள் கர்த்தருடைய சமூகத்தில் சென்றபோது, பரிசுத்த ஆவியானவர் நல்வாக்கு அருளினார். அவர் கூறியவாறே அவளுக்கு சாதாரண முறையில் வாய் வழியாக ஆகாரம் கொடுக்கப்பட்டது. முடிவில் அவள் அந்த இடத்தை விட்டுச் செல்லும் முன்பு ஹாம்பர்கர் (Ham burger) (ஒருவகை மேற்கத்திய உணவு) வேண்டுமென்று அழுதாள். அவளுக்கு இயற்கையான முறையில் வாய் வழியாக ஹாம்பர்கர் கொடுத்தார்கள்.
12. சில நாட்கள் சென்ற பிறகு டாக்டரிடம் அந்த பெண்ணைக் கொண்டு சென்றனர். என்ன நேர்ந்ததென்று அவருக்கு ஒன்றுமே புரியவில்லை. அந்த பெண்தான் அவள் என்று கண்டு கொள்ளக் கூடாத அளவிற்கு அவள் வித்தியாசமான தோற்றம் கொண்டவளாயிருந்தாள். இரத்தப் புற்றுநோயின் அடையாளம் அவளில் சிறிதேனும் காணப்படவில்லை என்பதாக டாக்டர் கூறினார். புற்று நோயினால் மரிக்கும் தருவாயி லிருந்து, எல்லாவித நம்பிக்கையும் அற்றுப்போய், இரத்தக் குழாய்களின் வழியாக ஆகாரம் செலுத்தப்பட்டு மஞ்சள் நிறமாய்க் காணப்பட்ட அதே பெண் இன்று மற்ற பிள்ளைகளுடன் பள்ளிக்கூடத்தில் சந்தோஷமாக விளையாடிக் கொண்டிருக்கிறாள்.
13. இதைப் போன்று வேறொரு சம்பவம் எனக்கு ஞாபகம் வருகிறது. நான் அப்பொழுதுதான் வீடு திரும்பியிருந்தேன். அங்கே... அப்பொழுது கான்ஸாஸ் (Kansas) பட்டிணத்திலிருந்து இரத்த புற்று நோயால் பீடிக் கப்பட்ட ஒரு பெண்ணைக் கொண்டு வந்தனர். அவர்கள் எபிஸ்கோ பால் ஸ்தாபனத்தார் அல்லது பிரஸ்பிடேரியன்கள் என்று நினைக்கிறேன். டாக்டர்கள் அவளைக் கைவிட்டனர். 'இன்னும் நான்கு நாட்கள் மாத்திரமே அவள் பிழைத்திருப்பாள்' என்று அவர்கள் கூறியிருந்தனர். அவள் மிகவும் மோசமடைந்தாள். அந்த நான்கு நாட்கள் செல்வதற்கு முன், பனியை எவ்வாறாயினும் கடந்து இங்கு அடைந்து விடலாம் என்று எண்ணங்கொண்டு அவர்கள் புறப்பட்டனர். அவள் பாட்டனார் தலை நரைத்து வயது சென்ற கம்பீரமான தோற்றத்தையுடைய ஒருவர்.
14. அவர்கள் இங்கு வந்து ஒரு விடுதியில் தங்கி ஏற்கனவே இரண்டு நாட்களாகிவிட்டன. அந்த விடுதி இப்பொழுது அங்கு இல்லை. அன்று விடியற்காலை ஜெபம் செய்வதற்கென நான் அங்கு சென்றிருந்தேன். முந்தின இரவுதான் நான் வீடு திரும்பியிருந்தேன், அங்கு சென்றபோது, அவள் பாட்டனார் அங்குமிங்கும் நடந்து கொண்டிருந்தார். அந்த தாயார் அந்தப் பெண்ணை கவனித்துக் கொள்ள முயன்றுக் கொண்டிருந்தாள்.
15. ஆகவே, ஜெபம் செய்ய நான் முழங்கால்படியிட்டபோது, அவள் பெற்றோர் புரிந்த ஒரு இரகசிய செயலைப் பரிசுத்த ஆவியானவர் எனக்கு வெளிப்படுத்தினார். நான் அவர்களை ஒருபுறம் அழைத்து அது உண்மையாவென்று வினவினேன். அவர்கள் அழுது கொண்டே அது உண்மைதானென்று பதிலுரைத்தனர்.
16. பின்பு அந்தப் பெண் கயிறு வைத்து குதித்து விளையாடிக்கொண்டிருப்பதை நான் தரிசனத்தில் கண்டேன். ஆகவே, இப்பொழுது அந்தப் பெண். மூன்று வாரத்திற்குள் அந்த பெண் இரத்தப் புற்று நோயில்லாமல் பரிபூரண சுகமடைந்து, பள்ளிக்கூடத்தில் கயிறு வைத்து அவள் குதித்துக் கொண்டிருப்பது போன்ற ஒரு புகைப்படத்தை அவர்கள் அனுப்பியிருந்தனர்.
17. இப்பொழுது, இப்பொழுது, இந்த சாட்சிகள் அனைத்தும் முற்றிலும் உண்மையாகும். பாருங்கள் ஆகவே, நம் தேவன் உண்மை யுள்ளவராயிருக்கிறார். நீங்கள் பாருங்கள், நாம் அவரைச் சேவித்து அவரில் விசுவாசம் கொள்ளுவோம். ஆகவே அவர் உண்மையுள்ளவர் என்பதை நானறிவேன்.
18. இப்பொழுது, நான் என்னால் சிறந்ததை செய்ய முயன்றுக்கொண்டிருக்கையில், நம்மத்தியில், உள்ளான ஏதோ ஒன்று தன்னுடைய வழியின் மூலம் கிரியை செய்துக்கொண்டிருக்கின்றது. இன்றிரவு தேவ கிருபையைக் கொண்டு, நான்காம் முத்திரை என்னவென்பதைப் பற்றியும், பரிசுத்த ஆவியானவர் அதைக் குறித்து என்ன சொல்லப் போகிறார் என்பதையும் நாம் அறிந்துகொள்ள முயல்வோம்.
19. இப்பொழுது, வெளிப்படுத்தல் 6-ம் அதிகாரத்தில் 7-ம் 8-ம் வசனங்களை நான் படிக்கப் போகிறேன். ஒவ்வொரு முத்திரைக்கும் இரண்டு வசனங்கள் உண்டு. முதல் வசனம் அதன் வருகையை அறிவிக்கிறது. யோவான் என்ன கண்டான் என்பது இரண்டாம் வசனத்தில் அடங்கியுள்ளது.
அவர் நாலாம் முத்திரையை உடைத்தப்போது, நாலாம் ஜீவனானது: நீ வந்து பார் என்று சொல்லுஞ் சத்தத்தைக் கேட்டேன்.
நான் பார்த்தபோது, இதோ மங்கின் நிறமுள்ள ஒரு குதிரையைக் கண்டேன். அதின்மேல் ஏறியிருந்தவனுக்கு மரணம் என்று பெயர்; பாதாளம் அவன் பின்சென்றது. பட்டயத்தினாலும், பஞ்சத்தினாலும், சாவினாலும், பூமியின் துஷ்ட மிருகங்களினாலும், பூமியின் காற்பங்கிலுள்ளவர்களைக் கொலை செய்யும்படியான அதிகாரம் அவைகளுக்குக் கொடுக்கப்பட்டது.
20. இப்பொழுது, இதனை அறிந்துகொள்ள கர்த்தர் உதவி செய்வாராக. இது ஒரு இரகசியம்.
21. இப்பொழுது, சபையின் காலங்களை ஆராயும்போது நாம் செய்தவாறு, இப்பொழுது, இதற்கு முன்பு முத்திரைகளைக் குறித்தும், குதிரை சவாரி செய்பவர்களைக் குறித்தும் நாம் சிந்தித்ததை மறுபடியும் கூறுவோம். இப்பொழுது, நான்காம் முத்திரையைப் பற்றி பேசுவதற்கு ஏற்ற தருணம் வந்து விட்டது எனும் சிந்தை நமக்குள் எழும்வரை இவைகளை நாம் ஞாபகப்படுத்திக் கொள்வோம்.
22. இபபொழுது, மீட்பின் புஸ்தகம் முத்திரிக்கப்பட்டிருந்தது என்று நாம் இப்பொழுது பார்த்தோம். பண்டைய காலத்தின்படி அது ஒரு சுருள் வடிவில் சுற்றப்பட்டிருந்தது.
23. (சுருளானது எவ்வாறு சுருட்டப்பட்டு முத்திரிக்கப்படுகின்றது என்று காதிதங்களைக்கொண்டு சகோ. பிரான்ஹாம் விளக்குகிறார் -ஆசி). இக்காலத்திலுள்ள இந்த புத்தகங்களின் வடிவில் அது அமைந்திருக்கவில்லை. இத்தகைய புத்தகங்கள் சுமார் நூற்றைம்பது அல்லது இரு நூறு வருடங்களுக்கு முன்புதான் தோன்றின. பழங்காலத்தில் எழுதியவைகளை சுருள் வடிவில் சுருட்டி முனையைச் சுருட்டாமல் விட்டு விடுவார்கள். அது எவ்விதம் சுருட்டப்படும் என்பதனை நான் உங்களுக்கு முன்னமே எடுத்துரைத்துள்ளேன். இதைக் குறித்து எரேமியா தீர்க்கதரிசனப் புத்தகத்தில் காணலாம் என்றும் நான் கூறியுள்ளேன். இவ்விதம் சுருள் வடிவில் சுருட்டப்பட்டு, முனைவிடப்பட்டு அது முத்திரிக்கப்படும்.
24. ஒவ்வொன்றும் ஒரு முத்திரையாகும். அது ஏழு முத்திரைகளால் முத்தரிக்கப்பட்ட புஸ்தகம், அது ஒரு... யாராலும்... அவர்கள் அப் பொழுது... இவ்வாறு மீட்பின் புஸ்தகம் ஏழு முத்திரைகளால் முத்திரிக்கப்பட்டிருந்தது. என்னை மன்னிக்கவும்.
25. வானத்திலாவது பூமியிலாவது ஒருவரும் அல்லது பூமியின் கீழாவது அதைத் திறக்கவும் அல்லது அதைப் பார்க்கவும்கூட பாத்திர வானாய்க் காணப்படவில்லை. எனவே யோவான் அழத்தொடங்கினான். ஒரு மனிதனையும் காணமுடியாததால்... ஆதாமும் ஏவாளும் பாவத்தின் காரணத்தால் தேவனுடைய வார்த்தையில் கொண்டிருந்த உரிமைகளை, வாக்குத்தத்தங்களை, அவர்களுடைய சுயாதீனத்தை இழந்து அதைப் பறிகொடுத்தபோது, அது அதன் உரிமையாளரின் கரத்தையடைந்தது. அப்புஸ்தகம் அவர் கையிலிருந்து வாங்கப்படாமற் போயிருந்தால்.....
26. ஞாபகங்கொள்ளுங்கள், ஆதாமும் ஏவாளும் பூமியின்மேல் ஆதிக்கம் செலுத்தினர். அவன் தேவனுடைய குமாரனாயிருந்தபடியால், அவன் ஒரு தேவனாக பூமி யின் மேல் ஆளுகை செய்தான். தேவனுடைய குமாரன் ஒரு குட்டி தேவனாயிருக்கிறான். இப்பொழுது, அது வேதவாக்கியத்திற்கு முரணானதொன்றல்ல. அது உங்களுக்கு வினோதமாகத் தென்படக்கூடும்.
27. ஆனால், இயேசு “தேவ வசனத்தைப் பெற்றுக் கொண்டவர்களைத் தேவர்கள் என்று சொல்லியிருக்க....' என்றார். யாரிடத்தில் தேவ வசனம் வரும்? (சபையார் ''தீர்க்கதரிசிகள்'' என்கின்றனர்-ஆசி) தீர்க்கதரிசிகளினிடத்தில். 'தேவ வசனத்தைப் பெற்றுக் கொண்டவர்களைத் தேவர்கள் என்று அவர் சொல்லியிருக்க, நான் என்னை தேவனுடைய குமாரன் என்று சொன்னதினாலே தேவதூஷணம் சொன்னாய் என்று நீங்கள் சொல் லாமா?' என்று இயேசு கூறினார்.
ஆகவே, பாருங்கள்? அவர்கள் தேவர்களாயிருந்தனர்.
28. மனிதனே, ஒரு குடும்பத்தில் நீ பிறந்திருப்பதால், அந்த குடும் பத்தின் பெயரை நீ ஏற்றுக் கொள்கிறாய், குமாரன் என்னும் ஸ்தானத்தில் உன் தகப்பானாரின் ஒரு பாகமாக நீ இருக்கிறாய்.
29. பாவம் பிரவேசித்தபோது, மனிதன் பிளவின் மற்ற எல்லையை அடைந்தான் என்று நாம் பார்த்தோம். காளை, வெள்ளாட்டுக்கடா, இவை களின் இரத்தம் பாவ நிவர்த்திக்கென்று செலுத்தப்பட்டது. ஆனால் அவை பாவத்தை மூடினதேயன்றி அதைப் போக்கவில்லை. உண்மை யான வெண்மையாக்கும் திரவம் வரும்வரை, இது கைக்கொள்ளப்பட வேண்டும். வெண்மையாக்கும் திரவம் பாவத்தின் கறையை அகற்றி அதை மூலப்பொருட்களாக மாற்றி, வார்த்தையைப் புரட்டிய சாத்தா னிடம் அதைக் கொண்டு சேர்க்கும்.
30. சாத்தானை அது அடைந்த பிறகு, அவன் நித்திய அழிவு வரும் வரை காத்திருக்கிறான். இப்பொழுது, நாம் விசுவாசிப்பது என்ன என்று அது காட்டுகின்றது. அவன் முற்றிலுமாக அழிக்கப்படுவான் என்னும் நம்பிக்கை நமக்குண்டு.
31. இயேசு கிறிஸ்துவின் இரத்தத்தை ஆதாரமாகக் கொண்டு பாவம் அறிக்கையிடப்படும்போது அது மறைந்து போகிறது என்று நான் நம்புகிறேன். ஒரு துளி மையை வெண்மையாக்கும் திரவத்தில் ஊற்றும் போது அது மூல இரசாயனப் பொருட்களாக மாறி முன்பிருந்த நிலைமையை அடைவதற்கு இது ஒப்பாயிருக்கிறது. பாருங்கள்? இயேசு கிறிஸ்துவின் இரத்தமும் அதையே செய்கிறது.
32. மனிதன் மறுபடியுமாக பிளவைக் கடந்து தேவனுடைய குமார னாகும்படி அது செய்கிறது. பாருங்கள்? ஆகவே அப்பொழுது அவன்அப்பொழுது அவன் ஒரு... ஆகின்றான்... என்ன அவனும்... தேவனு டைய சிருஷ்டிக்கும் வல்லமையும் கூட அவனுக்குள் இருக்கின்றது. தேவன் அவன் மூலம் அதைக் கட்டளையிடும்பொழுதெல்லாம், அது நிறைவேறும். நாம் பழைய நிலைக்குச் செல்கிறோம். அப்பொழுது....
33. காளை, வெள்ளாட்டுக்கடா இரத்தத்தின் கீழிருந்த மோசே... பற்றி யெரியும் மூட்செடியில் அக்கினி ஸ்தம்பத்தை அவன் சந்தித்தான். ஆகவே அவன், தேவன் அவனுக்குக் கொடுத்த கட்டளையுடன் அங்கே நின்றான். அவன் ஒரு தீர்க்கதரிசி. கர்த்தருடைய வார்த்தை அவனிடத்தில் வந்தபோது, அவன் பேசினான். அப்பொழுது வார்த்தை சிருஷ் டித்தது. பாருங்கள்?
34. இப்பொழுது, காளையின் இரத்தத்தின் கீழிருந்த மோசே அதைச் செய்தால், இயேசுவின் இரத்தத்தின் கீழுள்ளவர்கள் அதைச் செய்ய முடியுமல்லவா? ஏனெனில் இயேசுவின் இரத்தம் பாவத்தை மூடாமல் அதை அறவே அகற்றுகிறது. அப்பொழுது நீங்கள் தேவ சமூகத்தில் மீட்கப் பட்ட புத்திரர்களாக நிற்கிறீர்கள். இப்பொழுது சபையானது தற்போ துள்ள நிலையைக் காட்டிலும் அதிக சக்தி வாய்ந்ததாயிருக்கிறது. பாருங்கள், நாம் தைரியமாக வெளி வந்து பிரச்சனையை சந்திப்பதற்குப் பதிலாக அநேக சமயங்களில் நாம் செய்யலாமா வேண்டாமாவென்று ஆலோசனை செய்பவர்களாகக் காணப்படுகிறோம் என்று நான் நினைக்கி றேன்.
ஒரு காரியத்தை உங்களிடம் கூற வேண்டும். தக்க சமயம் வரும் போது அதைக் கூறுவேன்.
35. ஆகவே இப்பொழுது, சபைகளில் எங்கோ தவறு காணப்படு கின்றது. ஸ்தாபனங்கள் தவறான போதகங்களினாலும் ஜனங்களின் மனதைக் குழப்பமுறச் செய்வதால் எது சரியென்று அறியாத நிலையை அவர்கள் அடைந்துள்ளனர். அது சரி.
36. ஆனால் இக்காலத்தில் உண்மையான சத்தியம் வெளிப்படு மென்ற வாக்குறுதி நமக்குண்டு. இந்தப் புஸ்தகமானது ஏழு முத்திரைகளால் முத்திரிக்கப்பட்டுள்ளது. ஏழு முத்திரைகள் கொண்ட இப்புஸ்தகம்...
37. ஏழு முத்திரைகள் முடிவு பெற்றவுடன், ஏழு இடிமுழக்க இரகசி யங்களை நாம் வெளிப்படுத்தல் 10-ம் அதிகாரத்தில் பார்க்கிறோம். யோவான் அவன் கண்டவைகளையும், கேட்டவைகளையும் எழுத வேண்டுமென்ற கட்டளை பெற்றிருந்தான், ஆனால் இடிமுழக்கங்கள் சொன்னவைகளை எழுதக் கூடாதென்று அவனிடம் கூறப்பட்டது. அந்த இடிகள் முழங்கும்போது, கிறிஸ்து (அதாவது பலமுள்ள தூதன்) வானவில்லுடன் இறங்கி வந்து, தமது பாதத்தை பூமியின் மீதும், சமுத்திரத்தின் மீதும் வைத்து, இனிகாலம் செல்லாதென்றும், சமயம் கடந்து விட்டதென்றும் ஆணையிடுகிறார் என்று நாம் பார்த்தோம்.
38. மேலும், ஆட்டுக்குட்டியானவர் பரிந்து பேசும் ஊழியத்தை விட்டு விட்டு, தம் மரணத்தினால் அவர் மீட்டுக்கொண்ட அனைவரையும் சொந்தமாக்கிக் கொள்ளப்புறப்பட்டு வருகிறாரென்று முத்திரைகளின் இரகசியங்களைத் தியானிக்கும்போது நாம் பார்த்தோம்.
39. ஆகவே, அந்த புஸ்தகத்தை யாராலுமே திறக்க முடியவில்லை. அதை யாரும் புரிந்து கொள்ளவும் இயலவில்லை. அது மீட்பின் புஸ்தகமாகும். கிறிஸ்து மத்தியஸ்த ஊழியத்தை செய்துக்கொண்டிருந்ததால், ஆவியாகிய பிதா அந்தப் புஸ்தகத்தை தம் கரத்தில் வைத்திருந்தார். அவர் ஒருவரே மத்தியஸ்தர். எனவே, பரிசுத்தவான்கள் என்று அழைக்கப் படுவரும், மரியாளும், யோசேப்பும், வேறெவரும் மத்தியஸ்தராக அந்த பலிபீடத்தில் இருக்க முடியாது. அதற்கு இரத்தம் சிந்துதல் அவசியம். இயேசுகிறிஸ்துவின் இரத்தம் மாத்திரமே பாவநிவிர்த்தி செய்ய முடியும். ஆகவே வேறு யாரும் அந்த மத்தியஸ்த ஊழியத்தை வகிக்க முடியாது. அது சரி. வேறு யாராலும் அதைச் செய்ய முடியாது.
40. ஆகவே, அரசியல் சம்பந்தமான காரியங்களுக்காக பரி. யூதா (Jude) வேண்டிக் கொள்வாரென்றும், வேறு சில காரியங்களுக்காக பரி. சிசிலியா (Cecilia) வேண்டிக் கொள்வாரென்று கருதுவதும் அர்த்தமற்றவையாகும். அது அல்ல. அவ்விதம் நினைக்கும் ஜனங்கள் உத்தம மானவர்கள் அல்ல என்று நான் கூறவில்லை. அவர்கள் அதை உத்தம இருதயத்தோடு செய்தாலும் அது தவறு என்பதைக் கூறவே முற்படுகிறேன்.
41. 'ஒரு தேவதூதன் பரி. போனபெர் (St. Bonifer) என்பவருக்குப் பிரத்தியட்சமாகி அநேக காரியங்களைக் கூறியுள்ளானே!' என்று நீங்கள் கேட்கலாம். மற்றவர் கண்ட தரிசனங்களை நான் சிறிதேனும் சந் தேகிக்கவில்லை. ஜோசப் ஸ்மித் (Joseph Smith) கண்ட தரிசனத்தையும் நான் சந்தேகிக்கவில்லை. ஆனால் அவர்கள் கூறுவது தேவனுடைய வார்த்தையுடன் பொருந்தாமல் இருப்பதால் அது தவறு என்று எனக்குத் தென்படுகிறது. பாருங்கள்? அவை யாவும் தேவனுடைய வார்த்தை யுடன் இணங்கவேண்டும்.
42. அவ்வாறே சபையின் காலங்களைக் குறித்த வெளிப்பாடும், முத்திரையின் இரகசியங்களின் வெளிப்பாடும், மற்றயாவும் வேதத்துடன் பொருந்த வேண்டும். ஏழு இடி முழக்கங்களின் இரகசியங்களை வைத்திருப்பதாக ஒருவன் கூறி, அவன் கூறுபவை தேவனுடைய வார்த்தையுடன் இணங்காமற் போனால், எங்கோ தவறுள்ளது. பாருங்கள்? 'கர்த்தர் உரைக்கிறதாவது' என்று அது வரவேண்டும். இது இயேசு கிறிஸ்துவினுடைய வெளிப்பாட்டை பூரணமாகக் கொண்ட புஸ்தகமாகும். ஏனெனில் இதுதான் அந்த புஸ்தகம்.
இப்பொழுது, அப்பொழுது ஆட்டுக்குட்டியானவர் முன்னே வந்தார் என்று நான் நம்புகிறேன்.
43. அவர்கள் அதை அறியார்கள். யோவான் அழுது கொண்டிருந்தான். அந்த புஸ்தகத்தைத் திறப்பதற்கு வானத்திலாவது பூமியிலாவது ஒருவனையும் பாத்திரவனாக யோவான் காணவில்லை. ஏனெனில் எல்லோருமே பாவம் செய்து பிளவின் மற்ற எல்லையை அடைந்திருந்தனர். பாருங்கள்? ஒரு மனிதனும் பாத்திரவான் அல்ல... ஒருக்கால் தேவதூதன் ஒருவன் அதற்குப் பாத்திரவனாக இருந்திருக்கலாம். ஆனால் அது ஒரு மீட்பின் இனத்தானான (Kinsman)மனிதனாக இருக்கவேண்டும். அவ்விதம் எவரும் இல்லை. ஏனெனில், மனிதன் இனச்சேர்க்கையினால் உண்டானவன்.
44. இனச்சேர்க்கையின்றி பிறந்த ஒருவர்தான் அதற்குப் பாத்திரவானாயிருக்க முடியும். எனவே, தேவனே கன்னியின் வயிற்றில் பிறந்து இம்மானுவேல் ஆனார். அவருடைய இரத்தம்தான் தகுதியுள்ளதாயிருந்தது. அவரே இந்தப் பிளவைக் கடந்து கிரயத்தைச் செலுத்தி, ஏனையோருக்கு வழியை உண்டு பண்ணினார். பின்பு அவர் மத்தியஸ்த ஸ்தானத்தை வகித்து இப்பொழுதும் அவ்வூழியத்தைச் செய்து கொண்டிருக் கிறார்.
45. அந்த புஸ்தகம் உண்மையாகவே இதுவரை மூடப்பட்டிருந்தது. அது அடையாளங்களைக் கொண்டுள்ளது. அவர்கள் அதைக் கண்டார்கள். யோவானும்கூட அதை அடையாள ரூபத்தில் கண்டான். முதலாம் முத்திரை உடைக்கப்பட்ட சம்பவம் யோவானுக்கு அறிவிக்கப் பட்டது. அவன் "ஒரு வெள்ளைக்குதிரை புறப்பட்டுச் சென்றது. அதன் மேல் ஒருவன் ஏறியிருந்தான். அவன் கையில் ஒரு வில் இருந்தது'' என்று சொல்லுகிறான். அவை அடையாளங்களாம். அதன் இரகசியம் அப்பொழுது வெளிப்படவில்லை. இல்லை. அது ஒரு அடையாளமாக மாத்திரம் இருந்தது. பூமியிலுள்ள எந்த ஒரு மனிதனும் அந்த அடையாளத்தை அறிந்தானேயன்றி அதன் உண்மையான இரகசியத்தை அறிந்திருக்கவில்லை. அது சரி. அதன் இரகசியத்தை அறிவதற்கென மனிதன் தட்டுத் தடுமாறி, அதன் அர்த்தம் இதுவாயிருக்கும் அல்லது அதுவாயிருக்கும் என்று ஊகித்துக் கொண்டே வந்தான்.
46. ஆனால், "ஏழாம் தூதனின் செய்தியில், தேவரகசியம் அனைத்தும், அந்த நாட்களில் வெளிப்படுத்தப்பட வேண்டும்'' என்று வெளிப்படுத்தின விசேஷத்தில் நாம் காண்கிறோம். இப்பொழுது, அவர் அந்த நாளில் அதைச் செய்கையில், வெளி. 10:1-7 அந்த நேரத்தின்படியே வெளிப் படுத்தப்படும்.
47. பின்னர், ஏழு இடி முழக்கங்களும் தங்கள் விசித்திரமான சத்தங்களை முழங்கின. அவை என்ன கூறினவென்பதை யோவான் அறிந்தி ருந்தான். அவன் அதை எழுதத் தொடங்கினபோது, எழுதவேண்டாமென்று தடைசெய்யப்பட்டான். அது பரமரகசியமாய் அமைந்துள்ளது. அவை அடையாளங்களின் மூலமாகவும்கூட வர்ணிக்கப்படவில்லை. அந்த இடிகள் முழங்கின என்று மாத்திரம் நாம் அறிவோம். அவ்வளவு தான்.
48. ஆகவே இப்பொழுது நாம் இதைப் படிக்கின்ற வேளையில், ஞாயிறு காலையன்று நடக்கவிருந்த சுகமளிக்கும் ஆராதனையை நாங்கள் ரத்து செய்து விட்டோம். அதற்குப்பதிலாக முத்திரைகளின் பேரில் ஜனங்கள் கேட்ட கேள்விகளுக்கு பதிலுரைப்போம் என்பதை நீங்கள் மறக்கவேண்டாம். இப்பொழுது, உங்கள் கேள்விகள் யாவும் ஏழு முத்திரைகளின் பேரில் -அது உங்களுக்கு புரியாமல் இருந்தால், இருக்க வேண்டும் என்றே நான் விரும்புகிறேன். ஆகவே, கேள்விகள் முத்திரைகளின் பேரிலே இருக்கட்டும். நான் பதிலுரைப்பதற்குப் போது மான கேள்விகள் இருக்கின்றனவா என்று நான் சனியிரவு கூறிவிடுவேன். "நான் இதைச் செய்யலாமா?'' அல்லது நான் ஒரு சொப்பனம் கண்டேன்' என்பவைகள் மதிப்பார்ந்தவைகள்தான் என்பதை ஞாபகங் கொள்ளுங்கள். அவைகள் போற்றத்தக்கவைகள்தான். ஆனால் சரியாக நாம் ஏழு முத்திரைகளுடன் தங்குவோம். அதைத்தான் நாம் செய்கிறோம். இந்தக் கூட்டமும் அதற்கென்றே நியமிக்கப்பட்டுள்ளது. நாம் அதனுடன் சரியாக தங்கியிருக்கட்டும். கூடுமானவரை, கேட்கப்படும் கேள்விகள் ஏழு முத்திரைகளையொட்டி அமைந்திருக்கட்டும்.
49. நான் வீடு திரும்பவேண்டும். மேற்குப்பகுதியில் சில கூட்டங்களை நான் நடத்தவேண்டும். ஒன்று அல்லது இரண்டு மாதங்கள் கழித்து நான் திரும்பவும் வருவேன். அப்பொழுது சுகமளிக்கும் ஆராதனையை நடத்த கர்த்தர் ஒருவேளை அனுமதிப்பார்.
50. ஏழு எக்காளங்களைக் குறித்தும், ஏழு கலசங்களைக் குறித்தும் நாம் ஆராயவேண்டிய அவசியமுண்டு. நீங்கள் பாருங்கள்? அவையெல் லாம் ஒன்றுக்கொன்று பொருந்துகின்றன. ஆனால் இதுவரை அவை இரகசியங்களாகவே அமைந்துள்ளன.
51. இப்பொழுது, கடந்த இரவு... முதலாம் முத்திரையானது திறக்கப் பட்டது, சவாரி செய்தவன். கர்த்தாவே... எனக்கு உதவும், நான் அதற்கு முன்பாக அதை ஒருபோதும் அறிந்திருக்கவில்லை. ஒவ்வொரு முத்திரையின் இரகசியம் எனக்கு வெளிப்படும் முன்னர், அதன் உண்மையான அர்த்தத்தை நான் அறியாமல் இருந்தேன். அது சரி. நான் அதைச் சற்றும் அறியாதிருந்தேன்.
52. நான் வேதத்தை எடுத்துக்கொண்டு, அது வெளிப்படும்வரை உட்கார்ந்தவண்ணம் இருப்பேன். அது வெளிப்படும்போது, நான் என் எழுதுகோலை எடுத்துக்கொண்டு அது முடியும்வரை அநேக மணி நேர மாக எழுதிக்கொண்டே இருப்பேன்.
53. அதன் பின்னர், அவர் இதை எங்கே கூறியிருக்கிறார் என்பதைக் கண்டுபிடிப்பேன். "நல்லது, நான் இதை எங்கேயோ கண்டிருப்பதைப் போல் தோன்றுகிறதே'' என்று நான் நினைத்து, என் ஒத்துவாக்கிய சங்கிரகத்தை (Concordance) எடுத்து "அதைப்போல ஏதாவதொன்று அங்கே உள்ளதா? இங்கே இது சரியாக இருக்கின்றது. அதன்பின், அங்கேயும் அது மறுபடியுமாக அவ்விதமாக இருக்கின்றது. இங்கேயும், இங்கும், அங்கும் அது உள்ளது'' என்று அதைத் திரும்பப் பார்ப்பேன். அதன்பின் நான் அதைச் சரியாக இணைப்பேன். வேத வாக்கியங்கள் ஒன்றொடொன்று பொருந்துவதனால் இந்த வெளிப்பாடு தேவனால் அளிக்கப்பட்டது என்பதை அறிந்துகொள்வேன். கட்டிடம் கட்டும்போது ஒரு கல் மற்றொரு கல்லுடன் இணைவதுபோல் வேதவாக்கியங்களும் ஒன்றோடொன்று இணையவேண்டும். அவ்விதம் இணைகிறதா என்று நீங்களும் ஒத்துப் பார்க்கவேண்டும்.
54. இப்பொழுது, நேற்று இரவு மூன்றாம் முத்திரை நமக்குத் திறக்கப் பட்டது. முதலாவதாக ஒரு வெள்ளைக் குதிரை, அடுத்தது சிவப்புக் குதிரை. அதற்குப்பின்பு கறுப்புக் குதிரை. ஒரே ஆள்தான் எல்லாக் குதிரைகளின் மேலும் சவாரி செய்கிறான் என்பதை நாம் காண்கிறோம். அவன் தான் அந்திக்கிறிஸ்து, தொடக்கத்தில் அவனுக்குக் கிரீடம் இல்லை. சற்று கழிந்த பின்னர் அவன் கிரீடத்தைப் பெறுகிறான். பூமியிலிருந்து சமாதானத்தை எடுத்துப்போட அவனுக்கு ஒரு பட்டயம் பின்பு அளிக்கப்படுகின்றது. சமாதானத்தை அவன் எடுத்துப்போட்டதாக நாம் கண்டோம். அதன்பின்பு அவன் தன் கோட்பாடுகளை நுழைத்து சபைக்குக் காசை சேமிக்கிறான். ஒரு பணத்துக்கு ஒரு படி கோதுமையும் ஒரு பணத்துக்கு மூன்று படி வாற்கோதுமையும் விற்கப்படுகிறது. ஆனால் சிறிது விடப்பட்டிருந்த எண்ணெயையும் திராட்சரசத்தையும் சேதப் படுத்தாதபடி அவன் தடைசெய்யப்படுகிறான்.
55. ஆகவே, எண்ணெயும் திராட்சரசமும் எவைகளுக்கு உதாரணமாயிருக்கின்றன என்றும், அதனால் உண்டாகும் பலன் என்னவென் பதையும் நாம் சென்ற இரவு பார்த்தோம். அது சற்று கொடூரமாகக் காணப்பட்டிருக்கும், ஆனால் நான் கூறியது முற்றிலும் உண்மையாகும். பாருங்கள்? இப்பொழுது, நாம் முடித்தோம். நாம் மறுபடியும் அதைக் குறித்து சிறிது நேரம் ஆராய்வோமாக. திராட்சரசத்தின் வல்லமை என்னவென்று விவரித்து, நாம் சென்ற இரவு கூட்டத்தை முடித்தோம். எண்ணெய் என்பது பரிசுத்த ஆவிக்கு எடுத்துக்காட்டாய் இருக்கிறது. இப்பொழுது, நீங்கள் எல்லாவற்றையும் புரிந்துகொண்டீர்கள் என்று நான் யூகிக்கிறேன். அவ்விதம் இல்லையெனில், அதற்கான வேத வசனங்களை எங்கே காணலாம் என்பதை நீங்கள் ஒலிநாடாவிலிருந்து பெற்றுக்கொள்ளலாம். புத்தியில்லாத கன்னிகைகளிடம் எண்ணெய் இல்லை. புத்தியுள்ள கன்னிகைகளிடம் எண்ணெய் இருந்தது. பழைய ஏற்பாட்டின் தீர்க்கதரிசிகளும் அதைப் பெற்றிருந்தனர் என்று கண் டோம். ஆகவே இப்பொழுது நான்...
56. இதைக்குறித்து எல்லா வேதவாக்கியங்களையும் நாம் பார்க்க வேண்டுமானால் நேரம் அதிகமாகும். அவைகளைக் குறித்துப் பேசவும் கூடாதபடிக்கு அநேகக் காரியங்கள் அங்குள்ளன. ஜனங்கள் அறிந்து கொள்ளவேண்டிய அளவிற்குப் போதுமான வேதவாக்கியங்களை மாத்திரம் எடுத்துக்கூற நான் முனைகிறேன். முத்திரைகளைப்பற்றி நாம் சரி வர ஆராயவேண்டுமானால், ஒவ்வொரு முத்திரையைக் குறித்து ஒரு மாதம் தினந்தோறும் பிரசங்கம் நிகழ்த்தினாலும் அதின் ஒரு பாகத்தைக் கூட நாம் முடிக்க முடியாது. பிரசங்கிக்க வேண்டிய சங்கதிகள் அவ்வ ளவு அதிகம் உண்டு. இவைகள் யாவும் எதைப் பற்றியது என்று நீங்கள் காணும்படியாக அவற்றின் மேலான தனியிடக் கூற்றை மாத்திரம் (high Spot) சரியாக உங்களுக்குக் கொடுக்கிறோம்.
57. இப்பொழுது எண்ணெய் பரிசுத்த ஆவிக்கு அடையாளமாயிருக்கிறது. எண்ணெயும் திராட்சரசமும் எப்பொழுதும் ஆராதனையுடன் சம்பந்தப்பட்டது என்று நாம் கண்டோம்.
58. எனக்கு அளிக்கப்பட்டதின்படி, திராட்சரசம் வெளிப்பாடு அளிக்கும் ஊக்க உணர்ச்சிக்கு அடையாளமாயுள்ளது என்று நான் கூறினேன். பாருங்கள்? ஏதாவதொன்று வெளிப்படும்போது, அது விசுவாசிக்கு உற்சாகத்தை அளிக்கிறது. ஏனெனில் அது வெளிப்பாட்டினால் அவனுக்கு வழங்கப்படுகின்றது. பாருங்கள்? அது தேவனால் வெளி யாக்கப்படும் மறைபொருளாயிருக்கிறது. நாமாகவே அதை புரிந்து கொள்ள முடியாது. ஆனால் சற்று பின்னர் தேவன் அதை வெளிப்படுத்தி அது உண்மையென்று அடையாளங்களினால் உறுதிப்படுத்து கிறார். பாருங்கள்?
59. சத்தியம் ஒன்று வெளிப்படும்போது, அது அடையாளங்களி னால் உறுதிப்படுகிறது என்று நினைவில் கொள்ளுங்கள். ஒரு மனிதன் எவ்வளவு கூர்மையான அறிவுத்திறம் வாய்ந்தவனாயிருந்தாலும் அல்லது எவ்வளவு புத்திசாலியாக இருந்தாலும், அவன் கூறுவதை தேவன் தொடர்ந்து ஆமோதிக்காவிடில் எங்கோ தவறுண்டு. பாருங்கள்? சரி. தேவனுடைய வார்த்தை அப்படித்தான் கூறுகிறது.
60. இப்பொழுது, மோசே தேவனுடைய ஏவுதலினால், வண்டுகள் உண்டாகக்கடவது' என்று கட்டளையிட்டபோது வண்டுகள் தோன்றின. அவன், ''தவளைகள் உண்டாகக்கடவது,'' என்று கட்டளையிட்ட போது தவளைகள் தோன்றின.
61. பாருங்கள், அவன் அவ்விதம் ''வண்டுகள் உண்டாகக்கடவது,'' என்று கூறினபோது வண்டுகள் உண்டாகாவிடில், பாருங்கள் கர்த்தருடைய வார்த்தையை அவன் பேசவில்லையென்றும், அவன் தன் சொந்த வார்த்தையே பேசினான் என்று அர்த்தம். அங்கு வண்டுகள் உண்டாகவேண்டுமென்று அவன் எண்ணியிருப்பான். ஆனால் தேவன் அவ்விதம் உரைக்காததால் வண்டுகள் அங்கு உண்டாகவில்லை என் பது அதன் அர்த்த ம்.
62. ஆகவே தேவன் உங்களிடம், 'நீ இதைச் செய். அது என் வார்த்தையாய் இருப்பதால், நான் உன்னுடனே இருப்பேன்' என்று அவர் கூறி, அது வேதத்தில் உள்ளது என்று காண்பிக்கும்பொழுது, அவர் அதை நிறைவேற்றுவார் என்பது திண்ணம். அவர் கூறியது வேத புத்தகத்தில் எழுதப்படாவிடினும் அது தேவனுடைய வார்த்தையாயிருப்ப தால், அவர் அதை ஆதரிக்கவேண்டும். பாருங்கள்?
63. ஆகவே அது அதன் வெளிப்புறம் இருப்பின், அது தீர்க்கதரிசி களுக்கு வெளிப்படும். ஏனெனில் தேவரகசியம் யாவும் தீர்க்கதரிசி களுக்கு மாத்திரம் வெளிப்பட வேண்டும் (ஆமோஸ் 3:7). என்று நாம் அறிந்து கொள்கிறோம். பாருங்கள்?
64. இப்பொழுது, இப்பொழுது, வெளிப்பாட்டின் வல்லமை விசு வாசிக்கு ஊக்கத்தைக் கொண்டு வருகிறது. ஏனெனில் இயற்கையான திராட்சரசம் எவ்விதம் அதைப் பருகுகிறவனுக்கு உற்சாகத்தை அளிக்கிறதோ, பாருங்கள், அவ்வாறே வெளிப்படுதலின் வல்லமையும் சோர்ந்து போயிருக்கும் விசுவாசிக்கு ஊக்கத்தையளிக்கிறது. பாருங்கள்? பாருங்கள்? ஆகவே, தேவ வார்த்தையின் வெளிப்பாட்டின் வல்லமை விசுவாசிக்கு உற்சாகத்தையும் திருப்தியையும் அளிக்கிறது. அது அடையாளங்களினால் உறுதிப்பட்டு நிரூபிக்கப்படுகின்றது.
65. புதிய ஏற்பாட்டில் அது "புது திராட்சரசம்'' என்று அழைக்கப் படுகிறது. ''அவர்கள் புது திராட்சரசத்தினால் நிறைந்திருக்கின்றனர்'' என்று ஆவிக்குரிய வெளிப்பாட்டைப் பெற்றவர்களைக் குறித்து நாம் கூறுவதுண்டு. பாருங்கள்? சரி. அதை "ஆவிக்குரிய திராட்சரசம்'' என்று அழைத்தால் நலமாயிருக்கும். திராட்சரசம் அதைப் பருகுகிறவனுக்கு எவ்விதம் உற்சாகமூட்டுகிறதோ, அவ்விதமாகவே ஆவியாகிய தேவனுடைய வார்த்தை வெளிப்படும்போது, அந்தப் புதிய திராட்சரசம் விசுவாசிக்கு உற்சாக மூட்டுகிறது. ஓ, இப்பொழுது அங்கே... அது ஒரு... பாருங்கள்? வார்த்தைதான் ஆவி. அதை நீங்கள் நம்புகிறீர்களா? (சபையார் “ஆமென்” என்கின்றனர்-ஆசி)
66. நாம் அதை வாசிக்கட்டும். நாம் அதை வாசிக்கட்டும். பரி.யோவான் ஆறாம் அதிகாரத்தை வாசிப்போம். நாம் அதை மாத்திரம்... ஆம், அதன்பின், நீங்கள் - அதன் பின் நீங்கள் - "நல்லது, இப்பொழுது, வேறு யாரோ ஒருவர் அதைச் சொன்னார்,'' என்று உங்களால் கூறமுடியாது. அவ்விதம் கூறியது யாரென்று நாம் பார்க்கலாம். அப்பொழுது அது உண்மையா தவறா என்று நமக்கு விளங்கும். யோவான் 6-ம் அதிகாரம் 63-ம் வசனம் என்று நினைக்கிறேன். சரி. ஆம், அதுதான்.
ஆவியே உயிர்ப்பிக்கிறது. மாம்சமானது ஒன்றுக்கும் உதவாது; நான் உங்களுக்குச் சொல்லுகிற வசனங்கள் ஆவியாயும் ஜீவனாயும் இருக்கிறது.
67. தேவனுடைய வார்த்தையே ஆவியாயிருக்கிறது. ஆவியானது வார்த்தையின் உருவில் அமைந்துள்ளது. ஆகவே அது உயிர்ப்பிக்கப் படும்போது, அல்லது ஜீவனுக்குக் கொண்டு வரப்படும்போது வார்த்தையாகிய ஆவி கிரியை செய்கிறது. பாருங்கள்? ஏனெனில் அந்த...
68. இப்பொழுது, இங்கு கவனியுங்கள். ஒரு வார்த்தை பேசப்படுமுன் அது சிந்தனையாயிருக்கிறது. அது பேசப்படும்போது வார்த்தையாக அமைகிறது. இப்பொழுது, இதுதான் தேவன் வார்த்தையில் வைத்துள்ள அவருடைய சிந்தையாகும். அதன்பின் நாம் அவரிடமிருந்து அதை ஏற்றுக் கொள்ளும்போது, அது வார்த்தையாகிறது.
69. மோசே என்ன செய்யவேண்டுமென்று தேவன் அவனுக்கு வெளிப்படுத்தினார். மோசே பேசினபோது, அது அப்படியே நிகழ்ந்தது. பாருங்கள்? தேவனிடத்திலிருந்து ஒன்று வரும்போது, அது நிகழ வேண்டும்.
70. இப்பொழுது அது தேவனுடைய வார்த்தையாயிருப்பதால், அது உற்சாகத்தையும் சந்தோஷத்தையும் அளிக்கிறது என்று இப்பொழுது நாம் காண்கிறோம். புது திராட்சரசமானது... புதிய திராட்சரசம் வார்த்தையை வெளிப்படுத்தும்போது, உற்சாகமூட்டுகிறது. சில சமயங்களில் அதனால் கிடைக்கப்பெறும் சந்தோஷம் வரம்பு கடந்து விடுகிறது. நிரம்பி வழியும் அளவிற்கு அது மகிழ்ச்சியூட்டுகிறது என்று நாம் அதைக் குறித்துப் பேசினோம்.
71. இப்பொழுது, ஆனால் சிலர் அதிதீவிர மதப்பற்று கொண்டவர் களாய் இவைகளைச் செய்கின்றனர் என்று நான் அறிவேன். சில சமயங்களில் அவர்கள் இசை இசைக்கப்படும்போது மாத்திரம் குதித்து ஆடுகின்றனர் என்றும் நான் அறிவேன். அது (குதித்து ஆடுதல்) அதனுடன் செல்கின்றது என்று நான் அறிந்துள்ளேன். நானும் அதை நம்புகிறேன். ஆனால் இசை நின்ற மாத்திரத்தில் அவர்கள் குதித்தாடு வதும் நின்று விடுகிறது. பாருங்கள்? நான் நம்புகிறேன்... என்னை பொருத்தமட்டில் ஜனங்கள் சரியான ஜீவியமுடையவராய் இருக்கும் வரையில் அது இன்னும் சரியானதுதான். நீங்கள் பாருங்கள்.
72. ஆனால், இப்பொழுது, என்ன, நாம் வார்த்தையைக் கொண்டு வருகையில்! இப்பொழுது, உண்மையில் வார்த்தைதான் ஜீவனைக் கொடுக்கிறது. அதுதான் புதிய திராட்சரசத்தின் ஊக்கத்தையும் உற்சாகத்தையும் அளிக்கிறது. பாருங்கள்? ஆம். பெந்தெகொஸ்தே நாளன்று தேவனுடைய வார்த்தை அடையாளங்களினால் உறுதிப்பட்டபோது, அதுதான் சம்பவித்தது.
73. இப்பொழுது கவனியுங்கள், இப்பொழுது இயேசு சீஷர்களிடம், 'என் பிதா வாக்குத்தத்தம் பண்ணினதை இதோ நான் உங்களுக்கு அனுப்புகிறேன். நீங்கள் எருசலேம் நகருக்குச்சென்று பரிசுத்த ஆவி வரும் வரைக்கும் அங்கு தங்கியிருங்கள்' என்று லூக்கா 24:49-ல் கூறி யுள்ளார். பிதாவின் வாக்குத்தத்தம் என்ன? யோவேல் 2:28-ல் சொல்லி யுள்ளபடி அவர் "ஆவியை ஊற்றப்போகிறார்.'' ஏசாயா 28:11-ல் கூறிய வண்ணம் ஆவியைப் பெற்றவர்கள் பரியாச உதடுகளினாலும் அன் னிய பாஷைகளினாலும் பேசுவார்கள்.
74. இயேசுவின் சீஷர்களும் எருசலேமில் மேலறையில் தங்கி பரிசுத்த ஆவியைப் பெற்றுக்கொண்டனர். அங்கு கூடியிருந்தவர்களில் யாரா வது ஒருவர், "நாம் நீண்ட நேரம் காத்துக் கொண்டிருந்துவிட்டோம். ஆகவே, விசுவாசத்தில் அதை ஏற்றுக்கொள்வோம்'' என்று சொன்னார் என்று வைத்துக்கொள்வோம். அது ஒரு நல்ல பாப்டிஸ்ட் (Baptist) உபதேசமாக இருக்கலாம். ஆனால் மேலறையில் கூடியிருந்தவர்களுக்கு அது சரியானதாகத் தோன்றவில்லை.
75. ஆகவே, அது உண்மையாக சம்பவிக்க வேண்டும் என்பதை நாம் அறிந்து கொள்கிறோம். தேவனுடைய வார்த்தை அடையாளங்களினால் உறுதிப்படுவதற்கென அவர்கள் காத்துக்கொண்டிருந்தனர். நீங்களும் பரிசுத்த ஆவியைப் பெற விரும்பினால் அதையே செய்ய வேண்டும்.
76. ஆம், அதை நீங்கள் விசுவாசத்தால் ஏற்றுக்கொள்ள முடியும். கிறிஸ்துவை நீங்கள் விசுவாசத்தினால் ஏற்றுக்கொள்ள வேண்டும். அது முற்றிலும் சரி. பரிசுத்த ஆவியை நீங்கள் விசுவாசத்தினால் ஏற்றுக்கொள்ளும்போது, உங்கள் விசுவாசத்தை அங்கீகரித்ததன் சாட்சியாக அவர் உங்களை ஆவியினால் அபிஷேகித்து விருத்தசேதனம் செய்ய வேண்டும். நீங்கள் பாருங்கள். அப்பொழுது, பாருங்கள், "ஆபிரகாம் தேவனை விசுவாசித்தான், அது அவனுக்கு நீதியாக எண்ணப்பட்டது.'' ஆனால் அவனுடைய விசுவாசத்தை அங்கீகரித்ததன் அடையாளமாக தேவன் அவனுக்கு விருத்தசேதனம் என்னும் அடையாளத்தைக் கொடுத்தார்.
77. ஆகவே நாமும் அதே காரியத்தைத்தான் செய்ய வேண்டும். பரிசுத்த ஆவியானவர் நம்மில் ஒன்றைச் செய்யும் வரை நாம் அவருக்காக காத்திருத்தல் அவசியம். அன்னியபாஷை பேசுவதனால் அல்லது நடனமாடுவதால் அல்லது உணர்ச்சிவசப்படுவதால் அல்லது சத்தமிடுவதால் அதை நாம் பெற்றுக்கொள்ளவில்லை. நாம் முற்றிலும் மாறும் வரை நமக்குள் ஒரு மாறுதல் ஏற்படும்போதுதான் நாம் பரிசுத்த ஆவியைப் பெற்றுள்ளோம் என்பதாகும். அது எந்த உருவில் வந்தாலும் எனக்குக் கவலையில்லை. நமக்குள் மாறுதல் ஏற்படுவது தான் முக்கியம். பாருங்கள்?
78. ஆகவே அன்னியபாஷை பேசுவதும், மற்ற எல்லா காரியங்களும் சரியே என்று நான் நம்புகிறேன். ஆனால் அது மாத்திரம் போதாது. அது அவ்விதம் கிரியை செய்வதில்லை என்று நீங்களும் அறிவீர்கள். ஆகவே அது அவ்விதம் செய்வதில்லை.
79. மந்திரவாதிகள், சூனியக்காரர் அன்னியபாஷை பேசி, ஆவியில் நடனமாடுவதை நான் கண்டிருக்கிறேன். நிச்சயமாக. அவர்கள் ஒரு பென்சிலைத் தரையில் வைக்க, அது அன்னியபாஷையில் ஏதோ ஒன்றை எழுதும். அது சரி. அது உண்மையைக் கூறும். அது சரி. வேறொருவர் அதற்கு விளக்கம் கூறுவார். முன்பு நிகழ்ந்த சமயங்களை அது அப்படியே எழுதும். அவர்கள் புழுதியைத் தலையின் மேல் வாரியிட்டு, கத்திகளினால் தங்களை காயப்படுத்திக் கொண்டு, காட்டு மிருகத்தின் இரத்தத்தை மேலே பூசி, பிசாசை நோக்கிக் கூப்பிடுவார்கள். ஆகவே, நீங்கள் பாருங்கள், அது அல்ல....
80. எனவே அன்னிய பாஷை பேசுதல் என்பது மாத்திரம் பரிசுத்த ஆவியைப் பெற்றுக் கொண்டதன் அடையாளமன்று. ''நான் மனுஷர் பாஷைகளையும் தூதர் பாஷைகளையும் பேசினாலும் அன்பு எனக்கிரா விட்டால் நான் ஒன்றுமில்லை.'' பாருங்கள், நான் அதைச் செய்ய முடிந்தாலும்! பாருங்கள்? ஆகையால் அன்னிய பாஷை பேசுவதனால் பரிசுத்த ஆவியைப் பெற்றுவிட்டோம் என்பதல்ல.
81. ஆனால், அவர், அந்த நபர்- நித்திய ஆவியாகிய கிறிஸ்து உங்கள் சொந்த இரட்சகராக ஆகி, உங்களை முற்றிலும் மாற்றி உங்கள் கருத்துக்களைக் கல்வாரியில் அவருடைய இந்த வார்த்தைக்கேற்ப அமைத்தால், உங்களில் ஏதோ ஒன்று சம்பவித்துள்ளது என்பது உறுதியாகும். ஆம், ஐயா. உங்களில் ஏதோ ஒன்று சம்பவித்துள்ளது. அவ்விதம் உங்களில் ஒன்று சம்பவித்தால் அதை யாரும் உங்களுக்கு எடுத்துக் கூற அவசியமில்லை. அது நிகழும்போது அதை நீங்களே அறிந்துகொள்வீர்கள்.
82.புதிய திராட்சரசம் வெளிப்பாட்டை அளிக்கும். அப்பொழுது, அது வெளிப்படுத்தப்படுகிறது.
83. பெந்தெகொஸ்தே நாளில் அதுதான் சம்பவித்தது. அவர்கள்மேல் ஆவி ஊற்றப்படவேண்டுமென்பதை அவர்கள் அறிந்திருந்தனர். அது நிறைவேறும்வரை அவர்கள் காத்திருந்தனர். அந்த வெளிப்பாடு அடையாளங்களினால் உறுதிப்பட்டபோது, ஆவியைப் பெற்ற அனைவரும் உற்சாகம் கொண்டனர். அவர்கள் நிச்சயமாக அதைச் செய்தனர். அவர்கள் அனல்கொண்டு தெருக்களில் சென்று பிரசங்கித்தனர். அதற்கு முன்பு அவர்கள் பயந்து போய் அறையின் கதவுகளையெல்லாம் அடைத்துக் கொண்டனர். ஆனால் ஆவியைப் பெற்ற பிறகு யாரைப் பார்த்து பயந்தார்களோ அவர்களிடமே அவர்கள் சுவிசேஷத்தைத் தைரியமாகப் போதித்தனர். அது சரி. பாருங்கள்? அவர்களுக்குள் ஏதோ ஒன்று நிகழ்ந்தது. ஏனெனில் வாக்குத்தத்தம் பண்ணப்பட்டிருந்த உண்மையான வார்த்தை அப்பொழுது நிரூபிக்கப்பட்டது.
84. இப்பொழுது, நாம் ஒரு நிமிடம் இங்கு நிறுத்துவோம். பரிசுத்த ஆவியைப் பெற்றதன் பயனாக, என்ன நேர்ந்தபோதிலும் அவர்கள் தங்கள் வாழ்நாள் முழுவதும் அதை இழந்து போகாமல், தங்கள் சாட் சிகளை தங்களின் சொந்த இரத்தத்தினால் முத்திரித்து மரித்தனர். ஏனெனில் வாக்குத்தத்தம் செய்யப்பட்டிருந்த தேவனுடைய உண்மையான வார்த்தை அடையாளங்களினால் உறுதிப்படுத்தப்பட்டது. வெளிப்பாடு உறுதிப்படுத்துதலாயிற்று. அவர்கள் தங்கள் சொந்த இரத்தத்தினால் தங்கள் சாட்சியை முத்திரித்து மரித்தனர்.
85. இப்பொழுது கடைசி காலத்திற்கென அளிக்கப்பட்டிருக்கும் வாக்குத்தத்தத்தை சற்று கவனியுங்கள். அது நம் முன்னிலையில் அடையாளங்களினால் உறுதிப்படுத்தப்படுகிறது. இந்நிகழ்வேளையில், பரிசுத்த ஆவியானவர் வருகையும் (the present coming of the Holy Spirit) அவர் என்ன செய்யப் போகிறார் என்று சொல்லப்பட்டுள்ள அனைத்தையும் செய்து காண்பிக்கிறதையும் நாம் உண்மையாக நம்மிடையே காண்கிறோம், பாருங்கள்? ஓ! நாம் செய்ய... ஓ என்னே! நாம் எவ்விதம் கேட்கக்கூடும்? நான் ஒன்று சொல்லுகிறேன் நண்பனே, நமக்கும் ஏதோ ஒன்று சம்பவிக்கிறது. தேவனால் முன்குறிக்கப்பட்ட உண்மையும் உத் தமுமான விசுவாசி என்னும் வித்தின் மீது வெளிச்சம் படும்போது, புதிய ஜீவனுக்கென்று ஏதோ ஒன்று உடைந்து வெளிப்படுகின்றது (bursts) கிணற்றடியிலிருந்த அந்தப் பெண்.... 86. அக்காலத்து கல்வியறிவு படைத்த ஆசாரியர்கள் இயேசுவைப் பிசாசு என்றும், குறி சொல்லுகிறவன் என்றும் அழைத்தனர். அவன் "அந்த ஜனங்களுக்கு குறிசொல்லுகிறவன். அவன் - ஒரு பிசாசு'' என்றனர்.
87. ஆனால் முன் குறிக்கப்பட்ட வித்தாகிய அந்தப் பெண் வார்த்தையினால் உயிர்ப்பிக்கப்பட்டாள். முன் குறிக்கப்படுதல் என்னும் போதகம் தவறென்று எண்ணுகின்றீர்களா? ஆனால், இயேசு, ''என் பிதா ஒருவனை இழுத்துக்கொள்ளாவிட்டால் என்னிடத்தில் வரான். என் பிதா எனக்களித்த யாவும் என்னிடத்தில் வரும்'' என்று சொன்னார். அவர்...
88. கடைசி காலத்தில் அந்திக்கிறிஸ்து செய்யக்கூடியது. ஸ்தாபனங்களில் காணப்படும் அந்திக்கிறிஸ்துவின் ஆவியைப்பற்றி இப்பொழுது நாம் படித்துக் கொண்டுவருகிறோம். ஸ்தாபன முறைகள் அனைத்தும் அந்திக்கிறிஸ்துவினால் உண்டானவை என்று நாம் நிரூபித்தும் இருக்கிறோம். ஸ்தாபன முறைமைகள் அந்திக்கிறிஸ்துவினால் உண்டானதல்லவென்று ஆட்சேபித்து இங்கிருந்து யாராவது ஒருவர் வெளிநடப்பாரானால், அவர்களில் ஏதோ தவறுண்டு என்று அர்த்தம். சபையின் சரித்திரத்தின் மூலமாகவும், வேதவாக்கியங்களின் மூலமாகவும், ஸ்தாபனங்கள் அந்திக்கிறிஸ்துவினால் உண்டானவை என்று நிரூபிக்கப் பட்டுள்ளது. ரோமாபுரிதான் அதற்கு தலையாயுள்ளது. குமாரத்தி சபைகள் அவளைப் பின்பற்றி, இருவரும் பாதாளத்தில் தள்ளப்படுகின்றனர். நான் கூறுவது முற்றிலும் உண்மையாகும். அந்தக் கிறிஸ்துவின் ஆவியைக் குறித்து நாம் இப்பொழுது பார்த்தோம்.
89. நாம் வாழும் இந்நாட்கள் “சொல்லி முடியாததும் மகிமையால் நிறைந்ததுமாயிருக்கிற சந்தோஷத்தை நமக்களிக்க வேண்டும். அது (வெளிச்சம்-தமிழாக்கியோன்) அந்தப் பெண்ணை (கிணற்றடியிலிருந்தவள் - தமிழாக்கியோன்) தாக்கியபோது, அந்த வித்து உடைந்து வெளிப்பட்டது.
90. இப்பொழுது, கடைசி நாட்களில் அந்திக்கிறிஸ்து முழு உலகையும் ஏமாற்றிவிடுவான்” என்பதாக வேதம் உரைக்கிறது என்பதை நீங்கள் நினைவில் கொள்ளுங்கள்.
91. உலகத் தோற்றத்துக்கு முன்னே ஆட்டுக்குட்டியானவரின் ஜீவ புஸ்தகத்தில் பெயரெழுதப்பட்டவர் வெகு சிலர் மாத்திரமே இருப்பர். தேவனுடைய வார்த்தையின் உண்மையான வெளிப்பாடு அவர்களின் இருதயங்களைத் தொடும்போது, கன்மலை பிளந்து தண்ணீர் புரண்டு வந்தது போன்று, பரிசுத்த ஆவியானவர் அவர்கள் இருதயத்தைப்பிளப்பதனால், புதிய ஜீவன் அவர்களிலிருந்து புரண்டோடி வரும். அதை யாருமே நிறுத்த முடியாது. ஏனெனில் புதிய ஜீவன் அங்கே கிரியை செய்தது.
92. சில நாட்களுக்கு முன்பு நான் ஒருவருடன் பேசிக்கொண்டிருந் தேன். அவர் என்னிடம் தர்க்கம் செய்து, “தேவன் வானத்தையும் பூமியையும் மூன்று நாட்களில்... அல்லது ஆறு நாட்களில் சிருஷ்டித்தார் என்று சொல்ல உமக்கு வெட்கமில்லையா?'' என்று கேட்டார். வேதாகமம் அப்படித்தான் கூறுகிறது' என்று நான் பதிலுரைத்தேன்.
93. அவர், 'இவ்வுலகம் லட்சக்கணக்கான வருடங்களாய் இருக்கின்றது என்பதற்கு சான்றுகள் எங்களிடம் உண்டு' என்றார்.
94. அதற்கு நான், 'அதைக் குறித்து கவலையில்லை என்றேன். ஆதி யாகமம் 1:1ல் 'ஆதியிலே தேவன் வானத்தையும் பூமியையும் சிருஷ்டித்தார்.' என்று கூறுகின்றது. காலப் பகுதி! (Period) அவ்வளவே, பாருங்கள்? 'இப்பொழுது பூமியானது ஒழுங்கின்மையும் வெறுமையு மாய் இருந்தது என்று எழுதப்பட்டுள்ளது. ஒவ்வொரு வித்தும் வேறொரு நாகரீகத்திலிருந்து அல்லது ஏதோ ஒன்றிலிருந்து அநேக வருடங்களாக அங்கு புதைக்கப்பட்டிருந்தது என்று நான் நம்புகிறேன். தண்ணீர் விலக்கப்பட்டு, வெளிச்சம் அதன்மேல் பட்டவுடன், அவை வளர்ந்து மரங்களாயின' என்றேன்.
95. மனிதனின் வாழ்க்கையில் சம்பவிக்கும் ஒரு செயலுக்கு அது ஒரு உதாரணமாய் அமைந்துள்ளது. மனிதனுக்குள்ளிருக்கும் வித்தை மறைக்கும் யாவும் வெளிப்படுத்தப்பட்ட சத்தியத்தினால் நீக்கப்பட்டு, வார்த்தையின் உண்மையான உறுதிப்பாட்டினால், சுவிசேஷமென்னும் வெளிச்சம் அதன்மேல் பட்டவுடன், அதனுள் ஜீவன் இருப்பதால் அது ஜீவிக்கத் தொடங்குகிறது. அது அதனை நம்புகிறது. அதன் சூழலுக்குப் புறம்பாக அதனால் ஜீவிக்க முடியாது. ஏனெனில் அதனில் (சூழலுக்குப் புறம்பானதில் - தமிழாக்கியோன்) ஜீவன் இல்லை.
96. அவர்களுடைய பெயர்கள் உலகத் தோற்றத்துக்கு முன்னால் ஆட்டுக்குட்டியானவரின் ஜீவபுஸ்தகத்தில் எழுதப்பட்டிருந்தது. ஆகவே நிச்சயமாக அவர்களுக்குள் ஜீவன் உண்டு; அவர்கள் வெளிப்படுவார்கள். ஆகையால்தான் கடைசி வித்து உட்பிரவேசிக்கும் வரை இயேசு தமது மத்தியஸ்த ஊழியத்தை செய்து கொண்டிருக்கிறார். வெளிச் சம் எப்பொழுது வித்தின் மேல் படவேண்டுமென்பதை அவர் அறிவார்.
97. டாக்டர் லீ வேயில்... அவர் இக்கூட்டத்தில் இருக்கிறார் என்று நினைக்கிறேன். அநேக நாட்களாக நான் அவரைக் காணவில்லை. நான் அவரைக் கண்டதாக, நான் நம்பவில்லை (ஒரு சகோதரன், 'இதோ அவர் இங்கே இருக்கிறார் என்கிறார்' - ஆசி) அவர் இங்கிருக்கிறார். நல்லது. அன்றொரு நாள் அவர் ஐரினேயஸ் (Irenaeus) கூறியவைகளை ஒரு காகிதத் துண்டில் எழுதி எனக்கு அனுப்பினார். நல்லது. அநேக நாட்களுக்கு முன்பாக ஐரினேயஸை அக்காலத்து சபையின் தூதனாக நான் தேர்ந் தெடுத்தேன். "கிறிஸ்துவின் சரீரத்தின் அங்கத்தினனாயிருக்கும் அந்தக் கடைசி நபர் உட்பிரவேசித்தல் கடைசி நாட்களில், இந்தக் காலத்தில், நிகழ வேண்டும்... அந்த நேரத்திலே அந்த காரியமானது வெளிப்படுத் தப்படும்.'' அது இங்குள்ளது. அது முற்றிலும் சரியாகும். பாருங்கள்? நாம் அந்த கடைசி நாட்களில் வாழ்ந்து கொண்டிருக்கிறோம். சரி.
98. பிறகு பெந்தெகொஸ்தே காலத்தவர் அகமகிழந்திருந்தனர். அவர்கள் உண்மையாக ஊக்குவிக்கப்பட்டனர். அது ஒவ்வொரு வரையும் அவ்விதமே செய்யும் என்று நான் நினைக்கிறேன்.
99. தாவீதை நாம் எடுத்துக்கொள்வோம். அவன் உற்சாகமூண்டவனாய், ''என் பாத்திரம் நிரம்பி வழிகிறது'' என்கிறான். அவனுடைய வாழ்க்கையில் மகத்தான சம்பவம் ஒன்று நிகழ்ந்தது என்று நான் நம்புகிறேன். அவனை அவ்விதம் செய்யத் தூண்டியது என்ன? அவன் ஆவியில் நிறைந்தபோது அவன் ஒரு தீர்க்கதரிசியென்பதை நாமறிவோம். வேதம் அவனைத் தீர்க்கதரிசியென அழைக்கிறது. இப்பொழுது, தீர்க்கதரிசியாகிய தாவீது, அவன் ஆவியில் நிறைந்தபோது, உயிர்த் தெழுதலை அவன் கண்டான். நீங்கள் படிக்க விரும்பினால் சங்கீதம் 16:8-11யைப் படியுங்கள். அவன், "என் இருதயம் பூரித்தது. என் மகிமை களிகூர்ந்தது. என் மாம்சமும் நம்பிக்கையோடே தங்கியிருக்கும். என் ஆத்துமாவைப் பாதாளத்தில் விடீர்; உம்முடைய பரிசுத்தவானை அழிவைக் காணவொட்டீர்' என்றான். அவன் பாத்திரம் அப்பொழுது நிரம்பி வழிந்தது. ஏனெனில் அவன் உயிர்த்தெழுதல் நிகழ்வதைக் கண்டான். அது என்னவாயிருந்தாலும் சரி, அவன் உயிர்த்தெழுதல் நிகழ்வதைக் கண்டான். ஆம், உண்மையாகவே... அவன் பாத்திரம் நிரம்பி வழிந்தது.
100. வேறொரு முறை தாவீதின் பாத்திரம் நிரம்பி வழிந்தது. வேண்டுமானால் 2 சாமுவேல், 6:14ஐக் குறித்துக் கொள்ளுங்கள். அங்கே வறட்சியான ஒரு நிலையிருந்தது.
101. பெலிஸ்தியர் உடன்படிக்கைப் பெட்டியை எடுத்துச் சென்றனர். அவர்கள் உள்ளே வந்து அந்த உடன்படிக்கை பெட்டியைக் கைப்பற்றி அவர்கள் தெய்வமாகிய தாகோன் முன் அதை வைத்தனர். தாகோன் சிலை முகங்குப்புற விழுந்தது. வேறொரு இடத்திற்கு அதைக்கொண்டு சென்றபோது, அங்குள்ள ஜனங்கள் வாதையால் பீடிக்கப்பட்டனர். அது... அங்கே அவர்கள் தங்கள் கரங்களில் ஒருபோதும் பெற்றிராத பயங்கரமானதாக அது அவர்களுக்கிருந்தது. அது இடம் மாறி இருந்ததால், அதனின்று அவர்களால் தப்பிக்க இயலவில்லை.
102. இப்பொழுது, அவர்கள் என்ன செய்வதென்று அறியாமல் அதை காளை வண்டியில் ஏற்றி அனுப்பினார்கள். உடன்படிக்கை பெட்டியை தாவீது கண்டவுடன் அவன் என்ன செய்தான் தெரியுமா? அவன் உற்சாகம் கொண்டு அவனுடைய பாத்திரம் நிரம்பி வழிந்தது. தூண்டுதல், வார்த்தையானது மறுபடியும் இஸ்ரவேலருக்கு வெளிப்படுவதை அவன் கண்டு, ஆவியில் நிறைந்து, சுற்றி சுற்றி சுற்றி சுற்றி சுற்றி நடனமாடி வந்தான். ஆம், அவன் பாத்திரம் நிரம்பி வழிந்தது. ஏன்? வார்த்தை திரும்ப வருவதை அவன் கண்டதால்.
103. அநேக வருடங்களுக்குப் பிறகு, உண்மையான வார்த்தையானது, இங்கே இருக்கும் என்ற வாக்குத்தத்தத்தால் கொண்டு வரப் பட்டு நிரூபிக்கப்படுவதைக் காணும் எவரும் ஊக்க உணர்ச்சி பெறுவர் என்று நான் நினைக்கிறேன். என்னே ஒரு தருணம்! என்னே ஒரு தருணம்!
104. இப்பொழுது நாம் முத்திரையைக் குறித்து பார்ப்போம். இப்படி பேசிக்கொண்டே சென்றால் நம் பொருளுக்கு நாம் வரமாட்டோம். நான் உங்களை பத்தரை மணிவரையில் வைத்திருக்க வேண்டியதாயிருக்கும். நேற்று இரவு நான் உங்களை சீக்கிரம் அனுப்பிவிட்டதால், இன்று இரவு அதிக நேரம் வைத்திருக்கத்தான் வேண்டும். (சபையார் "ஆமென்” என்கின்றனர் - ஆசி) ஆம். ஆம். இல்லை. நான் உங்களை சற்று நையாண்டி செய்தேன்! (teasing) பாருங்கள்? நான்... இப்பொழுது கர்த்தர் நம்மை வழி நடத்துகின்றபடியே... நாம் விரும்புகிறோம்.
அவர் நாலாம் முத்திரையை உடைத்தபோது, நாலாம் ஜீவனானது: நீ வந்து பார் என்று சொல்லுஞ் சத்தத்தைக் கேட்டேன்.
105. இப்பொழுது ''ஆட்டுக்குட்டியானவர் நாலாம் முத்திரையை உடைத்தபோது...'' இங்கு சற்று நிறுத்துவோம். நான்காம் முத்திரை, இப்பொழுது, யார் அதை உடைத்தது? ஆட்டுக்குட்டியானவர். அதைத் திறக்க வேறு யாராவது பாத்திரவானாகக் காணப்பட்டார்களா? வேறு யாரும் அதைத் திறக்கக்கூடாதிருந்தது. இல்லை. ஆட்டுக்குட்டியானவர் நான்காம் முத்திரையை உடைத்தார்.
106. கழுகைப்போன்று காணப்பட்ட நான்காம் ஜீவன் யோவானிடம், 'இப்புஸ்தகத்தில் மறைக்கப்பட்டிருக்கின்ற, மீட்பின் திட்டத்தின் நான் காவது இரகசியத்தை வந்து பார்,'' என்றது. ஏனெனில், ஆட்டுக்குட்டியானவர் அதைத் திறந்து கொண்டிருந்தார். நாம் வேறு விதத்தில் அதைக் கூறினால், அவர் யோவானிடம், 'இது நான்காம் இரகசியம். நான் இதை அடையாளங்களாகக் காண்பித்தேன். அதைப் புரிந்து கொண்டாயோ என்னவோ?' என்றார். என்றாலும், அவன் கண்ட விதமாக அதை எழுதினான். அதன் அர்த்தம் இரகசியமாகவே இதுவரை இருந்து வந்தது. ஆகவே, அவன் என்ன கண்டானோ அதை எழுதி வைத்தான்.
107. ஆட்டுக்குட்டியானவர் முத்திரைகளை உடைத்துக் கொண்டிருந்தார். ஆனால் தேவனோ அதை இன்னும் வெளிப்படுத்தாதிருந்தார். அது கடைசி நாட்களுக்கென்று விடப்பட்டிருந்தது. பாருங்கள்? அது அடையாளங்களாய் இருந்தது. அதை நாம் ஆராய்ந்தோம். சில சமயங்களில் மிக நன்றாகவே ஆராய்ந்தோம். ஆனால் அதுவோ தொடர்ந்து முன் சென்றது என்று நாம் அறிவோம். ஆனால் இப்பொழுது, இந்தக் கடைசி நாட்களில், அது என்னவாயிருந்தது என்பதை நாம் திரும்பிப் பார்க்க முடிகின்றது. எடுக்கப்படுதலுக்கு முன்னர் கடைசி கால சபையின் முடிவில் அது வெளிப்படும்.
108. சபையானது உபத்திரவ காலத்தில் பிரவேசிக்கும் என்று எங்ஙனம் யாராகிலும் கூறமுடியுமென்று எனக்குப்புரியவேயில்லை. அது எதற் காக உபத்திரவ காலத்திற்குள் பிரவேசிக்கவேண்டும்? அதற்குத்தான் பாவமென்பதே கிடையாதே! நான் சபையைக் குறிப்பிடவில்லை. சபை யானது உபத்திரவ காலத்தில் பிரவேசிக்கும். நான் இங்கு குறிப் பிடுவது மணவாட்டியாகும். மணவாட்டியினிடம் பாவமென்பது கிடையாது. அது முற்றிலும் அகற்றப்பட்டுவிட்டது. அதன் வாசனை என்பதும் இல்லை. அதில் சிறிதேனும் விடப்படவில்லை. அவர்கள் தேவனுடைய சமூகத்தில் பரிபூரணமுள்ளவராய் இருக்கின்றனர். அவர்களைச் சுத்தி கரிக்க உபத்திரவம் அவசியமில்லை. ஆனால் மற்றவர்க்கு அது அவசியம். சபையானது உபத்திரவ காலத்திற்குள் செல்லவேண்டும். ஆனால் மண வாட்டிக்கு அது அவசியமில்லை.
109. இப்பொழுது, இதற்கு முன்னடையாளங்களாக இருப்பவைகளை நாம் எடுத்துக் காண்பித்தோம். நோவா உபத்திரவ காலத்திற்குள் சென்று வெளிவந்து, பாவத்தில் விழுந்தான். நோவா உபத்திரவ காலத்திற்குள் கடந்து சென்று வெளி வருவதற்கு அடையாளமாயிருந்தான். பாருங்கள்? இப்பொழுது, அவர்கள் உபத்திரவத்திற்குள்ளாகச் சென்ற னர். ஆனால் ஏனோக்கு அதற்கு முன்னால் எடுக்கப்பட்டான். உபத்திரவ காலத்திற்கு முன்பு பரிசுத்தவான்கள் எடுக்கப்படுவார்கள் என்பதற்கு ஏனோக்கு ஒரு உதாரணமாயிருக்கிறான்.
ஆட்டுக்குட்டியானவர் முத்திரையை உடைத்தார் என்று நாம் இப்பொழுது காண்கிறோம்.
110. இப்பொழுது முதலாம் ஜீவன் சிங்கத்திற்கொப்பானதாய் இருந்தது என்பதை நாம் காண்கிறோம். அதை நாம் சபையின் காலங்களைப் பற்றி சிந்திக்கும் போது பார்த்தோம். இரண்டாம் ஜீவன் காளைக் கொப் பாகவும், மூன்றாம் ஜீவன் மனித முகம் கொண்டதாகவும், நான்காம் ஜீவன் பறக்கிற கழுகுக்கு ஒப்பாகவுமிருந்தன. அவைகள் எவ்வாறு தொடர்ச்சியாக மாறி மாறி வந்தன (Rotation) என்று நாம் சரியாகப் பார்த்தோம். அது இந்தப் புஸ்தகத்திலும் சரியாக அவ்விதமே அமைக்கப் பட்டுள்ளது.
111. ஒருமுறை ஒரு சிறந்த போதகர் ஃப்ளாரிடாவில் (Florida) "அப்போஸ்தல நடபடிகள் புஸ்தகம் சபைக்கு சாரமாக (Scaffold work) அமைந்திருக்கிறது. சபையானது நான்கு சுவிசேஷங்களில் காணப்படு கின்றது,'' என்றார்.
112. இந்த நான்கு சுவிசேஷ புத்தகங்களும், அப்போஸ்தல நடபடிகள் புத்தகத்தைக் காவல் புரிகின்றன என்று நாம் காண்கிறோம். இந்த நான்கு சுவிசேஷங்களிலிருந்துதான் அப்போஸ்தல நடபடிகள் எழுதப் பட்டன. அப்போஸ்தல நடபடிகள், பரிசுத்த ஆவியானவர், அப்போஸ் தலருக்குள் செய்த கிரியைகள் ஆகும். அவை (ஜீவன்கள் - தமிழாக்கியோன்) முறையே கிழக்கு, வடக்கு, மேற்கு, தெற்கு திசைகளிலும் உட்கார்ந்து கொண்டு அப்போஸ்தலருடைய நடபடிகளின் புத்தகத்தைக் காவல் காக்கின்றன என்றும் நாம் பார்த்தோம். நாம் அதை எவ்விதமாக வரைந்து காண்பித்தோம் என்பதை ஞாபகங்கொள்ளுங்கள். எவ்வளவு அழகாக பரிபூரணமாக இவை பொருந்துகின்றன!
113. இப்பொழுது, நீங்கள் ஒன்றை கவனிக்க விரும்புகிறேன். அந்த ஜீவன் “வந்து, பார்” என்றது. யோவான்... அந்திக் கிறிஸ்துவின் கிரியைகள் வெளிப்படுவதால் குதிரை சவாரி செய்பவர்களில் இவன்தான் கடைசியானவன் என்பதை நீங்கள் கவனிக்க விரும்புகிறேன்.
நாளை இரவு பலிபீடத்தின் கீழுள்ள ஆத்துமாக்களைக் குறித்து நாம் தியானிப்போம்.
அதற்கு அடுத்த நாளிரவு - நியாயத்தீர்ப்பு.
114. அதற்கும் அடுத்த இரவு, யுகம் முடிவடைதல், எல்லாம் முடிந்து போகும் சமயம். அப்பொழுது மணவாட்டி எடுக்கப்பட்டிருப்பாள். ஏழாம் முத்திரையின்போது, கலசங்கள் ஊற்றப்படுகின்றன. எல்லாமே அப் பொழுது ஊற்றப்படுகின்றது. அவை என்னவென்பதை நான் இதுவரை அறியேன்.
115. கவனியுங்கள். ஆனால் இப்பொழுது, நாம் காண்கின்ற இந்த நபர் கழுகாக இருக்கிறான். இந்த மனிதன்... அல்லது இப்பொழுது ஊற்றப் பட்டிருக்கின்ற இந்த ஜீவன் பறக்கும் கழுகுக்கு ஒப்பாக இருந்தது. வேறுவகையில் கூறுவோமானால், நான்கு வித்தியாசமான காலங்கள் உண்டாயிருந்தன. சிங்கத்தின் காலம் ஒன்று உண்டாயிருந்தது. இப் பொழுதுள்ளது நான்காம் காலம்....
116. ஆகவே அந்த ஜீவன் யோவானிடம், ''மீட்பின் புஸ்தகத்தில் மறைந்துள்ள நான்காம் இரகசியம் என்னவென்று வந்து பார்” என்று சொன்னது. யோவான் மங்கின நிறமுள்ள ஒரு குதிரையையும் மற்ற குதிரைகளின் மேல் சவாரி செய்த அதே ஆள் அதின்மேல் ஏறியிருப்ப தையும் கண்டான்.
117. அவனுக்கு 'மரணம்' என்னும் பெயரிடப்பட்டிருந்தது. இப் பொழுது கவனியுங்கள். இவன் மற்றைய குதிரைகளின் மேல் சவாரி செய்தபோது, இவன் சவாரி செய்த எந்த காலத்திலும், அவனுக்குப் பெயர் சூட்டப்படவில்லை என்பதைக் கவனிக்கவும். ஆனால் இப்பொது அவன் "மரணம்'' என்று அழைக்கப்படுகிறான். அது அப்பொழுது கூறப்படவில்லை. பாருங்கள்? அதாவது அவன் யாரென்பது இப்பொழுது வெளிப்படுகிறது- மரணம்
118. நல்லது, அதைக் குறித்து நாம் எவ்வளவு நேரம் வேண்டுமானா லும் பிரசங்கம் செய்து, அதை உண்மையாகவே தெளிவுபடுத்தலாம். உண்மையான ஒன்றுக்கு விரோதமாயிருப்பது, மரணமாகத்தான் இருக்க முடியும். ஏனெனில் ஜீவன், மரணம் என்ற இரண்டு மட்டுமே உண்டு. பரிசுத்த ஆவியானவர் இக்காலத்தில் அளிக்கும் வெளிப்பாடு முற்றிலும் உண்மை என்பதை இது நிரூபிக்கின்றது. ஜீவனுக்கு விரோத மானதுதான் மரணம். ஏனெனில், வார்த்தைதான் ஜீவன். அதை நாம் சிறிது நேரத்தில் காண்போம். பாருங்கள்?
119. ஆகவே, இந்த மனிதன் 'மரணம்' என்ற பெயரால் அழைக்கப்படுகிறான். இப்பொழுது இந்த குதிரை சவாரி செய்பவனைக் குறித்து, மற்ற காலங்களில் இவ்வாறு அழைக்கவில்லை. ஆனால், இப்பொழுதோ இவன் 'மரணம்' என்று அழைக்கப்படுகிறான்.
120. சிங்கத்தின் வெளிப்பாட்டிலே... இப்பொழுது கவனியுங்கள். நான் நிச்சயமுள்ளவனாயிருக்கும்படி நான் இதைக் கூர்ந்து படிக்க விரும்புகிறேன். நான் இதைக் குறிப்பெடுத்து எழுதி, பொருத்தி உங்கள் முன் நிற்கிறேன். முதலாம் காலமாகிய சிங்கத்தின் காலத்தில் அவன் பெயர் என்னவென்பது வெளிப்படவில்லை. அதற்கடுத்த காலமாகிய காளையின் காலத்திலும்- இருளின் காலங்கள்- அது என்னவென்று வெளிப்படவில்லை. மூன்றாம் காலமாகிய மனிதனின் காலத்திலும்-லூதர், வெஸ்லி போன்ற சீர்திருத்தக்காரர் தோன்றின காலம்-இது வெளிப்பட வில்லை. ஆனால் கடைசி காலமாகிய கழுகின் காலத்தில் - அதாவது தீர்க்கதரிசியின் காலத்தில் - ஒரு தீர்க்கதரிசியின் மூலம் இரகசியங்கள் வெளிப்படவிருக்கும் காலத்தில் இது வெளிப்படுகின்றது. இப்பொழுது நாம் இங்கே தான்....
121. நீங்கள் நன்றாக இதை அறிந்து கொள்ள வேண்டுமென்று கருதி இதை சற்று இன்றிரவு விவரிக்க விரும்புகிறேன். இப்பொழுது, அநேக நேரங்களில், நாம் அறிந்து கொள்வது, இவைகள்... நான் இப்பொழுது அளிக்கும் செய்தி இங்கு கூடியவர்களுக்காக மாத்திரமல்ல. இது பதிவு செய்யப்பட்டுள்ள ஒலி நாடாக்கள் எல்லாவிடங்களிலும் செல்கின்றன. ஆகவே நான் இதை தெளிவுபடுத்த விரும்புகிறேன். ஏனெனில் யாரா வது ஒருவருக்கு இந்த ஒரு ஒலிநாடா மாத்திரம் கிடைத்து, மற்றைய ஒலிநாடாக்கள் கிடைக்காவிடில், அவருக்கு ஒன்றுமே புரியாது. கலப்புற்று வந்துள்ள எல்லா வித்தியாசமான காரியங்களுக்கும் இக் கடைசி காலத்தில் முடிவு அளிப்பதாக, தேவன் இதை வாக்களித் திருந்தார். நாம்...
122. 'எலியாவின் அங்கி' என்று கூறப்பட்டது நம்மிடையே காணப் பட்டது. ஓ, மக்கள் இருந்தனர்.... ஜான் அலெக்ஸாண்டர் டெளவி (John Alexander Dowie) என்பவர் தன்னை எலிசாவென்று அழைத்துக்கொண் டார். அவர் அங்கியினால் சுற்றப்பட்டு புதைக்கப்பட்டார். அவ்விதமாக அநேக செயல்கள் நம்மிடையே காணப்பட்டன. அவை என்ன? இனி வெளியாகவிருக்கும் சத்தியத்தின் முக்கியத்துவத்தை எடுத்துப் போடவே இவை அனைத்தும் உண்டாயின. பாருங்கள்? இயேசு இவ் வுலகில் தோன்றும் முன் அநேக கள்ள கிறிஸ்துக்கள் தோன்றினர். பாருங்கள்? எல்லா காலத்திலும் அவ்வாறே சம்பவிக்கின்றது. உண்மை யான ஒன்று சம்பவிக்கும் முன்னர் போலியானவைகளைக் கொண்டு ஜனங்களின் இருதயங்களைக் குழப்பமுறச் செய்ய சாத்தான் விழைகிறான். அவ்வளவே தான்.
123. அக்காலத்து யூதர்களிடம் கமாலியேல், ''இந்நாட்களுக்கு முன்னே ஒருவன் எழும்பி நானூறு பேரை வனாந்திரத்துக்கு அழைத்துச் சென் றான். அவன் அழிந்துபோனான். அவனை நம்பியிருந்தவர்கள் சிதறி அவ மாய்ப் போனார்கள்'' என்று கூறினானல்லவா?
124. இயேசுவும், ''என் பிதா நடாத நாற்றெல்லாம் வேரோடு பிடுங்கப்படும்'' என்று சொன்னார்.
125. கமாலியேல் அவர்களிடம் 'இவர்களை ஒன்றும் செய்யாமல் விட்டு விடுங்கள். இது மனுஷரால் உண்டாயிருந்ததானால் ஒழிந்துபோம், தேவனால் உண்டாயிருந்ததேயானால், தேவனோடு போர் செய்கிறவர்களாகக் காணப்படுவீர்கள்' என்றான். அவன் நியாய சாஸ்திரியாயிருந்த தால் ஞானமாய்ப் பேசினான்.
126. இப்பொழுது கவனியுங்கள், இதுவரை வெளிப்படாத எல்லா தேவரகசியங்களையும் வெளிப்படுத்துவதற்கென உண்மையான எலிசாவின் ஆவியைக்கொண்ட ஒருவரை எழுப்புவதாக கர்த்தர் மல்கியா 4-ம் அதிகாரத்தில் வாக்குத்தத்தம் செய்துள்ளார். அது தவறு என்று ஒரு வர் எனக்கு எழுதியுள்ள குறிப்புகளும் கடிதங்களும் என்னிடமுள்ளன. அதை எழுதினவரிடம் நான் உரையாட விரும்புகிறேன். பாருங்கள்? ஏன்? இதை யாருமே மறுக்கமுடியாது. வேத சாஸ்திரம் நன்கு படித்த எவரும் இது உண்மை என்பதனை அறிவர். அவர்களும் அவன் வரு கையை எதிர்நோக்கியிருக்கின்றனர்.
127. கிறிஸ்துவுக்கு முன்பு யோவான்ஸ்நானன் தோன்றியபோது என்ன நிகழ்ந்ததோ அதுவே இப்பொழுது சம்பவிக்கும். யோவான் ஸ்நானனைக் குறித்து மகத்தான காரியங்கள் தீர்க்கதரிசனம் உரைக்கப் பட்டிருந்தபடியால், அவர்கள் அவனை அறிந்து கொள்ளத் தவறினர். அவன் வந்து குன்றுகளைத் தாழ்த்தி, பள்ளங்களை உயர்த்தி, கரடுமுரடா னவைகளைச் சமமாக்குவானென்று, ஓ, அவன். அவன் தோன்றுவதற்கு 712 வருடங்களுக்கு முன்பு ஏசாயாவும், 400 வருடங்களுக்கு முன்னர் மல்கியாவும் தீர்க்கரிசனம் உரைத்தனர். பரலோகத்தின் நடைபாதை பூமிக்கு இறக்கப்பட்டு, அவன் தன் கையில் கோலைப் பிடித்துக்கொண்டு அதன் வழியாக தேவனிடத்திலிருந்து இறங்கி வருவானென்று அக் காலத்தவர் எண்ணியிருந்தனர்.
128. ஆனால் என்ன நேர்ந்தது? ஐக்கிய சீட்டையோ, நற்சாட்சிப் பத்திரத்தையோ பெற்றிராத ஒருவன், சாதாரண கல்வியறிவும்கூட படைத்திரா மல், வனாந்திரத்தில் வாசம் செய்து வந்தான். அவன் ஒன்பது வயது சென்றபோது அவன் பெற்றோர் காலமான பிறகு- அவன் வனாந்திரத் துக்குச் சென்றதாக சரித்திரக்காரர்கள் கூறுகின்றனர். அவனுக்களிக்கப் பட்டிருந்த ஊழியம் மிகவும் முக்கியமான ஒன்றாய் இருந்ததால், அவன் வேதபள்ளிகள் போதிக்கும் தத்துவங்களினால் குழப்பமடையக் கூடாது, அவன் மேசியாவின் வருகையை அறிவிக்க வேண்டியதாயிருந்தது.
129. வேதபள்ளிகளின் போதனைகளால் நிரம்பிய ஒருவனை தேவன் உபயோகிக்க முடியாது. ஏனெனில் அவன் எப்பொழுதும் அப்போதனை களினால் இழுப்பட்டுச் செல்வான். அது அவன் கல்வியின் வரிசைப் படியே அமைந்திருக்கும். அதனிடம் இழுபட்டுச் செல்வான். அவன் தேவனுடைய வெளிப்பாட்டைப் பெற நேரிட்டாலும், அவனறிந்த போத கங்களுக்குச் சென்று, அதனுடன் அந்த வெளிப்பாட்டை ஒப்பிட்டு நோக்க முயல்வான், அவைகளின்று அவன் விலகி, தேவனை மாத்திரம் விசுவாசித்தால் எவ்வளவு நலமாயிருக்கும்! |
130. அவர்கள் அவனைக் கண்டுகொள்ளத் தவறினர் என்று நாம் காண் கிறோம். அங்கு நின்றிருந்த அப்போஸ்தலரும்கூட அவரை அறிந்து கொள்ளவில்லை. 'எலியா முந்தி வரவேண்டுமென்று வேதவாக்கியங்கள் உரைக்கின்றனவே?' என்று அவர்கள் கேட்டனர்.
131. அதற்கு இயேசு, ''எலியா ஏற்கனவே வந்தாயிற்று. நீங்களோ அவனை அறியவில்லை'' என்பதாக பதிலுரைத்தார்.
132. உயிர்த்தெழுதலும் அல்லது எடுக்கப்படுதலும் அதே மாதிரி சம்பவிக்கும். அது சம்பவித்ததை அவர்கள் அறியாமல் போவார்கள். நான் கூறுவது ஒருக்கால் உங்களுக்கு வினோதமாகத் தென்படும். கர்த்தருக் குச் சித்தமானால் இன்றிரவு கூட்டத்துக்குப் பிறகு. அது எவ்விதம் சம்பவிக்குமென்பதை சற்று அதிகமாக நீங்கள் அறிந்துகொள்ளலாம். பாருங்கள்? அது இரகசியமாக நிகழ்வதால், பெருபான்மையோர் நிகழ்ந் ததை அறியமாட்டார்கள். உலகத்திலுள்ளளோர் அவர்கள் எப்பொழுதும் போல் வாழ்க்கை நடத்திக் கொண்டிருப்பார்கள். அவர் எப்போதும் அதை அதே வழியில் தான் செய்கிறார்.
133. நீங்கள் அறிவீர்கள். நான் சந்தேகப்படுவது... இயேசு உலகில் தோன்றியபோது, அக்காலத்து ஜனத்தொகையில் பத்தாயிரத்தில் ஒருவர் கூட அதை அறிந்திருக்கவில்லையென்று நான் சொல்லக்கூடும். எலியா தீர்க்கதரிசனம் உரைத்தபோது, அவன் தேவனால் அனுப்பப்பட்ட தீர்க்கதரிசி என்பதை அநேகர் அறிந்து கொள்ளவில்லை. அவனை ஒரு பைத்தியக்காரனாக, பழைய மதவெறியனாக- அவர்கள் கருதி, அவனை முற்றிலும் வெறுத்தனர். நிச்சயமாக. அவர்கள் அவனை விநோதமானவன் என்று அழைத்தனர்.
134. மறுபடியும் பிறந்த கிறிஸ்தவன் ஒவ்வொருவனும் உலகத்தாரின் கண்களில் விசித்தரமுள்ள ஒருவனாகவே (Odd Ball) தென்படுவான். ஏனெனில் கிறிஸ்தவர்களாகிய நீங்கள் பழைய நிலைமையிலிருந்து முற்றிலும் மாறிவிட்டீர்கள். நீங்கள் வேறொரு உலகத்தைச் சேர்ந்தவர்கள். பிளவின் மற்ற எல்லையிலுள்ள ஆவியை நீங்கள் பெற்றிருக்கிறீர்கள். ஆனால் இங்கேயோ எல்லாமே குழப்பமுற்றுள்ளது. நீங்கள் அவர்களி னின்று வித்தியாசமுள்ளவர்களாகக் காணப்படாவிடில் உங்களில் ஏதோ தவறுண்டு. நீங்கள் இன்னும் பூமிக்குரியவர்களாயிருக்கின்றீர்கள். அங்ஙனமாயின், நீங்கள் பரலோக சிந்தையையே உடையவர்களா யிருத்தல் வேண்டும். பரலோகம் தேவனுடைய வார்த்தையினால் ஜீவிக் கின்றது.
135. இப்பொழுது, இந்த மகத்தான சம்பவம் நிகழ்ந்தது என்று பார்த்தோம், இக்காலத்திலும் உண்மையான எலிசாவின் ஆவி திரும்பவும் வரவேண்டுமென்று நாம் விசுவாசிக்கிறோம். அது வருமென்று தீர்க்க தரிசனம் உரைக்கப்பட்டுள்ளது. பாருங்கள் ஆகவே ஏற்றகாலத்திலும் நேரத்திலும் அது தோன்றும் என்று நாம் நினைவில் கொள்ள வேண்டும். அது வருவதற்கென்று ஒருக்கால் நாம் இப்பொழுது அஸ்திபாரம் போட் டுக் கொண்டிருக்கலாம். என்னவாயினும் அது ஸ்தாபனத்தைச் சேர்ந்த ஒன்றாக இருக்கவே முடியாது.
136. என் அருமை நண்பர் ஒருவர் எலியாவின் ஆவியென்பது ஒரு ஜனக் கூட்டமாயிருக்கும் என்கிறார். அதை நான் மறுக்கிறேன். அதற்கு நீங்கள் வேதத்திலிருந்து ஆதாரம் காட்டுங்கள் பார்ப்போம்! என்றும் மாறிடா தேவன் தம் திட்டங்களையும் ஒரு போதும் மாற்றுவது கிடை யாது. அவர் அங்ஙனம் செய்தால் அவர் தேவனல்ல. அது சரி. அப்படி யானால் அவர் நாம் அறிந்துள்ளது போலவும், நம்மைப் போன்று பிழைகளைச் செய்யும் மனிதனாகவும் அவரைக் கருதவேண்டும்.
137. ஏதேன் தோட்டம் காலம் முதற்கொண்டு அவர் தமது திட்டங்களை ஒருபோதும் மாற்றி அமைத்தது கிடையாது. மீட்புக்கென்று அவர் ஒரு திட்டத்தை வகுத்தார். அதுதான் இரத்தம் சிந்துதலாகும். நாம் ஒருங்கே சேர்ந்து ஒருவரில் ஒருவர் அன்பு கூருவதற்கென கல்வியறிவைப் பயன்படுத்தினோம்; அடக்கு முறையைக் கையாண்டோம்; மனோதத்துவ முறைகளை உபயோகித்துப் பார்த்தோம். ஸ்தாபன முறைகளையும் கூட நாம் பிரயோகித்தோம். ஆனால் இயேசுவின் இரத்தத்தின் கீழன்றி வேறு எவ்விடத்திலும் நாம் ஐக்கியங்கொள்ளுதல் இயலாது. தேவன் மனிதனைச் சந்திக்கும் ஒரே ஸ்தலம் அதுவாகும்.
138. தேவன் எப்பொழுதுமே தனிப்பட்ட நபருடன் ஈடுபடுகிறார். இரு வர் இருந்தால் அவர்களுக்கு இருவித எண்ணங்கள் உண்டாயிருக்கும். ஒரே சமயத்தில் இரண்டு பெரிய தீர்க்கதரிசிகள் ஒரே காரியத்தில் தீர்க்க தரிசனத்தை உரைத்துக் கொண்டு உலகில் இருந்ததேயில்லை என்பதை வேதத்தை ஆராய்ந்து கண்டு கொள்ளுங்கள். இல்லை. ஐயா. அவர் எப் பொழுதும் தன்னை முற்றிலும் ஒப்புவித்த ஒருவனை மாத்திரமே காலங் கள்தோறும் உபயோகித்துக் கொண்டு வந்திருக்கிறார். அவருடைய வார்த்தைக்கு முற்றிலுமாக செவிகொடுக்கும் ஒருவனை அவர் தேடிக் கண்டு பிடிக்கிறார்.
139. ஆனால், அவருடைய வார்த்தைக்கு வார்த்தை செவி கொடுக்கும் யாரோ ஒருவன் இருப்பான். மற்றவர்கள் என்ன சொன்னாலும் எனக்குக் கவலையில்லை. அவர்கள் ஒருபோதும் அதனின்று அசையமாட்டார்கள். அது உண்மை . கர்த்தர் உரைக்கிறதாவது என்பதற்காக அவர்கள் காத்திருப்பார்கள். அதுவரையிலும் அவர்கள் அசைவதில்லை. அவ னுடைய ஊழியம் அற்புத அடையாளங்களினாலும் நிரூபிக்கப்படும்.
140. இப்பொழுது, உலகத்தார் அவனை வெறுப்பார்கள். ஆனால் தெரிந்துகொள்ளப்பட்ட வித்து. முன் குறிக்கப்பட்ட வித்து, இயேசு வின் காலத்தில் அவரை அறிந்துகொண்டது போன்று, அவனை அறிந்து கொள்ளும். வெளிச்சம் அதன் மேல் பட்டவுடன் அதைப்போன்று உயிர்பெறும். (சகோதரன் பிரான்ஹாம் தன் விரல்களை ஒருமுறை சொடுக்குகிறார் -ஆசி) அவர்கள் அவனை எளிதில் அறிந்துகொள்வார்கள், புரிந்து கொள்வார்கள். நீங்கள் அதைக் குறித்து ஒரு வார்த்தையும் மறுத்துப் பேச அவசியமிராது.
141. சமாரிய ஸ்திரீ, "நீர் தீர்க்கதரிசியென்று காண்கிறேன். மேசியா வரும்போது இவைகளைச் செய்வார்'' என்றாள்.
அப்பொழுது இயேசு, 'நானே அவர்' என்றார்.
142. மனிதனே, அது அவளுக்குப் போதும். அதை அறிந்து கொள்ள அவள் முழு இரவும் அதற்கடுத்த இரவும் காத்திருக்க வேண்டிய அவசியம் உண்டாயிருக்கவில்லை. அந்த க்ஷணமே அவள் அவரை அறிந்து கொண்டாள். அவள் தெருக்களில் சென்று அந்தச் செய்தியை மற்றவ ர்களுக்கு அறிவித்தாள்.
143. இப்பொழுது ஞாபகங்கொள்ளுங்கள், முதலாம் காலம் சிங்கத்தின் காலம். யூதா கோத்திரத்து சிங்கமான கிறிஸ்துவின் வல்லமை, ஜனங்களின் வாழ்க்கையை அக்காலத்தில் ஆட்கொண்டது. முதலாம் ஜீவன் சிங்கத்திற்கொப்பாக இருந்தது.- மிருகம் (Beast) என்றால் வல்லமை என்று பொருள். அது (வல்லமை) மனித சத்தத்தின் மூலம் பதிலளித்தது.
144. அதற்கடுத்த காலம் காளையின் காலம் அல்லது சிவப்பு குதிரை யின் மேல் சவாரி செய்பவனின் காலம். பாருங்கள்?
145. இப்பொழுது, முதலாம் காலம் வெள்ளைக் குதிரையின் காலம். வெள்ளைக் குதிரை சபையின் வல்லமையைக் குறிக்கிறது என்றும் அது ஜெயித்துக்கொண்டே சென்றது என்றும் ஜனங்கள் கூறக் கேட்டிருக்கிறேன். அதின் மேல் ஏறியிருந்தவனுக்கு ஒரு கிரீடம் பின்னர் அளிக் கப்பட்டது என்று நாம் பார்த்தோம். அது சபைதான். ஆனால் அது எங்கு சென்றது? ரோமாபுரிக்கு. அங்குதான் அவன் தன் கிரீடத்தைப் பெறுகி றான்.
146. இப்பொழுது, இரண்டாம் காலம் சிவப்பு குதிரையின் மேல் சவாரி செய்பவனின் காலம். அது இருண்ட காலம்.
147. இப்பொழுது - இப்பொழுது - அதற்கடுத்த காலம் மனிதனின் காலம் அல்லது கறுப்புக் குதிரையின் மேல் சவாரி செய்பவனின் காலம். அச்சமயத்தில் சீர்திருத்தக்காரர்கள் தோன்றினர். பாருங்கள் பேசிய அந்த சத்தமாகும். இப்பொழுது, கறுப்புக் குதிரையின் மேல் சவாரி செய்பவன் அந்திக்கிறிஸ்து. ஆனால் அந்த காலத்தில் பேசிய அந்த ஒன்று மனிதனில் பிரதிநிதித்துவம் காண்பித்தது. மனிதன் ஞானத்திற்கும், புத்திசாலித்தனத்திற்கும், மதி நுட்பத்திற்கும் எடுத்துக்காட்டாக இருக்கி றான். பாருங்கள்? கறுப்புக் குதிரையின் மேல் சவாரி செய்பவனுக்கு ஒரு பெயர் அப்பொழுது கொடுக்கப்படவில்லை. பாருங்கள்? அவன் சவாரி செய்தான் என்று மாத்திரம் அவர்கள் கூறினர்.
148. ஆனால் நான்காம் காலமாகிய கழுகின் காலத்தில்- தேவன் தம் தீர்க்கதரிசிகளை எப்பொழுதும் கழுகுக்கு ஒப்பிடுகிறார். தம்மையும் ஒரு கழுகு என்று அவர் அழைத்துக் கொள்கிறார். கழுகு அதிக உயரம் பறப் பதால், வேறெதுவும் அதைத் தொட முடியாது. உயர பறப்பதற்கு அவ சியமான உடலமைப்பை அது பெற்றுள்ளது. அது உயர செல்லும் போது அது எங்கிருக்கிறது என்பதை அறிந்து கொள்கிறது. சிலர் உயரமான நிலையையடைந்ததும், அவர்கள் எங்கிருக்கின்றனர் என்பதை காணமுடிவதில்லை; அதனால் எவ்வித உபயோகமுமில்லை. ஆனால் நீங்க ள்...
149. ஒரு காகம் அல்ல, ஒரு பருந்து கழுகுடன் போட்டியிட்டு உயரப் பறக்க எண்ணினால், அது சின்னாபின்னமாகப் போய்விடும், அப்படி பறக்க வேண்டுமானால் கழுகைப்போன்று அழுத்தத்தை தாங்கக்கூடிய உடல்வன்மை அதற்கு இருக்கவேண்டும்.
150. நம்மிடம் அதே தவறுதான் காணப்படுகின்றது. நம்மில் சிலருக்கு அவ்வாறே அழுத்தத்தை மேற்கொள்ளும் அளவுக்கு சக்தியில்லை. அதன் விளைவாக நாம் உயரச் செல்லும்போது வெடித்துப் போகிறோம். நீங்கள் பாருங்கள்? அழுத்தத்தை மேற்கொள்ளும் சக்தி நமக்கு இருக்க வேண்டும்.
151. நீங்கள் உயரச் செல்லும்போது, வரப்போவது என்னவென்பதை அறிந்து அதற்கேற்ப செய்ய நமக்குக் கழுகின் பார்வை அவசியம். இப்பொழுது, கழுகின் காலம் அதை வெளிப்படுத்தியது. கழுகின் காலம் கடைசி நாட்களில் வருமென்று வெளி 10:7லும் மல்கியா...1,4லும் வாக்குத்தத்தம் செய்யப்பட்டுள்ளது என்று நாம் காண்கிறோம். பாருங்கள் அது கடைசி நாட்களில் இங்கே இருக்கும். அது சரி, அது இங்கிருக்கும். கவனியுங்கள்.
152. இப்பொழுது, இந்த மனிதன் இப்பொழுது மங்கின நிறமுள்ள குதிரையின் மேல் சவாரி செய்கிறான் என்று நாம் காண்கிறோம். மங்கின நிறம் -ஓ! என்னே ! பிறகு, கவனியுங்கள் பிறகு...
153. 6,80,00,000 பிராடெஸ்டெண்டுகள்: ரோம சபையை எதிர்த்ததன் விளைவாக 6,80,00,000 பேர் இரத்த சாட்சிகளாக கொல்லப்பட்டதாக ஸ்மக்கர் என்பவர் எழுதிய 'மகிமையுள்ள சீர்திருத்தம்' என்னும் புத்தகத்தில் நாம் வாசித்துள்ளோம் என்று நேற்று இரவு பார்த்தோம். 1500 வருடம்வரை என்று நான் நம்புகிறேன் அல்லது பதினெட்டாவது... இப்பொழுது எனக்கு அது சரியாக ஞாபகமில்லை. அவன் தன்னைத்தானே ஆள்மாறாட்டம் செய்து 'மரணம்' என்னும் பெயரில் உருவகப்படுத்திக் கொண்டதில் வியப்பொன்றுமில்லை. அவன் நிச்சயமாக அவ்வாறே இருக்கிறான்.
154. இப்பொழுது, அவன் வேத விரோத, வார்த்தைக்கு விரோதமான தன்னுடைய போதனையினால் ஆவிக்குரியப் பிரகாரமாக எத்தனைப் பேரைக் கொன்றான் என்பதை தேவன் மாத்திரமே அறிவார். 6,80,00,000 பேரை அவன் பட்டயத்ததினால் கொன்றுபோட்டான். சரியாகச் சொல்வோமானால் அநேகமாக அவன் தன் கள்ள போதகத்தினால் கோடிக் கணக்கில் (Billions) ஆவிக்குரிய பிரகாரமாக மாண்டனர். ஆகையால் 'மரணம்' என்று அவன் அழைக்கப்படுவதில் வியப்பொன்றுமில்லை.
155. அந்த மனிதனை நீங்கள் கவனித்தீர்களா? தொடக்கத்திலேயே அவன் மரணமாயிருந்தாலும், களங்கமற்றவனைப்போல் அவன் அப்பொழுது காணப்பட்டான். அதன் பின்பு ஒரு கிரீடத்தை (மூன்று கிரீடங்களை) அவன் பெறுகிறான். அவன் கிரீடம் சூட்டப்பட்டபோது, சபை யையும் அரசாங்கத்தையும் அவன் ஒன்றாக இணைத்து அதன் மேல் ஆதிக்கம் செலுத்துகிறான். அந்திக்கிறிஸ்து என்று அழைக்கப்படும் இவன் மனிதன் உருவில் காணப்படும் சாத்தானாகும்.
156. சாத்தான் நமது கர்த்தராகிய இயேசுவுக்கு உலகத்தின் இராஜ்யங் கள் அனைத்தையும் அவைகளின் மகிமையையும் ஒரு நொடிப்பொழுதில் காண்பித்து, அவை அவனுக்குச் சொந்தமானதென்றும், அவனைப் பணிந்து கொண்டால் உலகத்தின் இராஜ்யங்களை அவருக்கு அளிப்பதாகவும் கூறினானென்று மத்தேயு 4-ம் அதிகாரத்தில் படிக்கிறோம்.
157. ஆகவே, சாத்தான் சபையையும் அரசாங்கத்தையும் ஒன்றுபடுத்த முடியுமானால், சிவப்பு குதிரையின் மேலிருக்கிறவன் நிச்சயம் அதின் வழியாக சவாரி செய்து செல்ல முடியும். பாருங்கள்? உண்மை! இப்பொழுது, அவனுடைய சபை, அரசாங்கத்தில் அவனுடைய இரகசியம் என்ன என்று இங்கே நாம் காண்கிறோம்.
158. சாத்தான் தன்னுடைய ஊழியத்தின் நான்காவது கட்டத்தில் மிருகம் என்று அழைக்கப்படுகிறான். தொடக்கத்தில் அவன் அந்திக் கிறிஸ்துவென்றும், அதன் பின்னர் கள்ளத்தீர்க்கதரிசியென்றும், மிருகம் என்றும் அழைக்கப்படுகிறான். ஆனால் இப்பொழுது அவனுக்கு மிருகம் என்னும் பெயருண்டு என்று நாம் காண்கிறோம். இப்பொழுது, இந்த நான்காவது குதிரையைப் பற்றி நீங்கள் கவனிக்க வேண்டும் என்று நான் விரும்புகிறேன்.
159. இந்த நான்காவது குதிரையில், நீங்கள் கவனித்தால், எல்லாம்... அவன் ஏறிச்சென்ற முதலாம் குதிரை வெள்ளை நிறமுடையதாயிருந்தது. அதற்கடுத்தது சிவப்பு நிறமுள்ளதாயும், மூன்றாம் குதிரை கறுப்பு நிறம் கொண்டதாயும் இருந்தன. நான்காம் குதிரை மங்கின நிறமுள்ளதாயிருந்தது. வெள்ளை, சிவப்பு, கறுப்பு இம்மூன்று வர்ணங்களைக் கலந்தால், மங்கின நிறம் கிடைக்கின்றது. பாருங்கள்? அவன். அவை எல்லாம் இந்த ஒரு குதிரைக்குள் கலந்துள்ளன. பாருங்கள்? எனவே, முதல் மூன்று ஊழியங்களையும் ஒருங்கே கொண்டவனாக அவன் நான்காம் குதிரையின் மேல் சவாரி செய்கிறான்.
160. இப்பொழுது இந்த நான்கு குதிரைகளையும் நீங்கள் கவனிக்க வேண்டுமென்று விரும்புகிறேன். நான்கு, அந்த ஆவிக்குரிய கணிதம் என்ன என்பதைக் கவனியுங்கள். தேவனுடைய எண்ணிக்கை மூன்று என்பதாகும். ஆனால் இவன் எண்ணிக்கை நான்காக இருப்பதைக் கவனிக்கவும். அவன் இங்கே நான்கில் இருக்கிறான். முதலில் அந்திக்கிறிஸ்து - வெள்ளை; இரண்டாவது கள்ளத்தீர்க்கதரிசி - சிவப்பு; மூன்றாவது வானத்துக்கும் பூமிக்கும் பாவவிமோசன ஸ்தானத்துக்கும் (Purgatory) பிரதிகுரு (Vicar) கறுப்பு; நான்காவது, மிருகம் - மங்கின நிறமுள்ள குதிரை, சாத்தான் வானத்திலிருந்து உதைத்துத் தள்ளப்படுகிறான். அதை நீங்கள் படிக்க விரும்புகிறீர்களா? அது வெளிப்படுத்தல் 12:13-ல் காணப்படுகிறது. வெளிப்படுத்தல் 13:1-8-ல் அவன் ஒரு மனிதனுக்குள் குடிகொண்டு மிருகம் என்னும் பெயர் கொள்கிறான்.
161. முதலில் அவன் நிக்கொலாய் போதகத்தை அளிக்கும் அந்திக் கிறிஸ்துவாக இருக்கிறான். அதன் பின்னர் அதினிலிருந்து, அவன் கள் ளத் தீர்க்கதரிசியாகிறான். 'அந்திக்கிறிஸ்து' என்பது கிறிஸ்துவுக்கு விரோதமாயுள்ளவன் என்று பொருள்படும். தேவனுடைய வார்த்தைக்கு விரோதமாயுள்ள எதுவும் தேவனுக்கே விரோதமாயிருக்கிறது. ஏனெனில் வார்த் தைதான் தேவன். ''ஆதியிலே வார்த்தை இருந்தது, அந்த வார்த்தை தேவனிடத்திலிருந்தது, அந்த வார்த்தை தேவனாயிருந்தது. அந்த வார்த்தை மாம்சமாகி (கிறிஸ்துவாக ஆகி), நமக்குள்ளே வாசம் பண்ணினார்...'' தேவனுடைய வார்த்தைக்கு அவன் விரோதமாயிருப்பதால், அவன் அந்திக்கிறிஸ்துவென்று அழைக்கப்படுகிறான். ஆனால் ஒரு ஆவிக்கு கிரீடம் சூட்ட முடியாது. எனவே தொடக்கத்தில் அவன் கிரீடத்தைப் பெற்றுக்கொள்ளவில்லை. அவனிடம் வில் மாத்திரம் இருந் தது. ஆனால் அம்புகள் இல்லை.
162. ஆகவே பிறகு அவனுக்குக் கிரீடம் சூட்டும் தருணம் வந்த போது அவன், அவனுடைய அந்திக்கிறிஸ்துவின் போதகத்தைப் போதிக்கும் கள்ளத்தீர்க்கதரிசியாகிறான். புரிகிறதா? பின்னர் அவன் பட்டயத்தைக் கையிலேந்தியவனாய், அரசாங்கத்தையும் சபையையும் ஒன்றுபடுத்துகிறான். இனிமேல் அவன் யாருடைய உத்தரவும் பெற அவசியமில்லை. அவனே அரசாங்கத்தின் தலைவன்; அவனே பரலோகத்தின் தலைவனும் கூட. அவன் மூன்று கிரீடங்களைப் பெற்று, பாவ விமோசன ஸ்தானம் (Purgatory) ஒன்று உண்டென்னும் கருத்தை நுழைத்து, மரித்தவர்கள் அந்த ஸ்தலத்தில் தங்கியிருக்கிறார்கள் என்றும், அதனின்று மரித்தவர் விடுபடவேண்டுமாயின் அவர்களுடைய சுற்றத்தார் அதற்கென்று காசைச் செலுத்தினால் பிரதிகுரு என்னும் ரீதியில் அவன் ஜெபம் செய்து அவர்களை விடுவிக்கும் அதிகாரம் பெற்றுள் ளான் என்றும் கூறினான். அவன் பிரதிகுரு என்று தன்னை அழைத்துக் கொண்டான். நிச்சயமாக, அவன் அவ்விதமாகவே இருக்கிறான். ''அவன் பூமியில் தேவனுடைய ஸ்தானத்தைக் கைப்பற்றிக் கொண்டான்.'' இது மிகவும் தெளிவாக இருக்கிறதல்லவா?
163. வேதத்தில் எப்பொழுதும் அவனுடைய எண்ணிக்கை நான்காக இருக்கிறது; மூன்றல்ல. அது நான்காகும்.
164. இப்பொழுது, வெளிப்படுத்தல் 12க்குத் திருப்புவோம். அதைப் படிப்பதற்கு நமக்கு நேரம் இருப்பதால் நாம் சற்று படிக்கலாம். இப் பொழுது வெளிப்படுத்தல் 12-ம் அதிகாரம் 13-ம் வசனத்தைப் படிப்போம். "அந்த நேரத்தில் ஒரு பெரிய பூமியதிர்ச்சி....'' இல்லை, நான் தவறான பகுதியை எடுத்துள்ளேன், 13-வது.........
வலுசர்ப்பமானது தான் பூமியில் தள்ளப்பட்டதை அறிந்து, அந்த ஆண்பிள்ளையைப் பெற்ற ஸ்திரீயைத் துன்பப்படுத்தினது.
165. இப்பொழுது, பாருங்கள், அவன் பூமியில் தள்ளப்பட்டு, அந்திக் கிறிஸ்துவின் ஆவியாக ஒரு மனிதனுக்குள் வாசம் செய்கிறான். அந்த மனிதன் ஒன்றிலிருந்து வேறொன்றாக மாறுகிறான்- அந்திக் கிறிஸ்துவிலிருந்து கள்ளத் தீர்க்கதரிசியாக, பின்னர் மிருகம் அவனுக்குள் வருகி றது,
166. சபை நீதிமானாக்கப்படுதல், பரிசுத்தமாக்கப்படுதல், பரிசுத்த ஆவியின் அபிஷேகத்தின்மூலம் கிறிஸ்து குடிகொள்ளுதல் போன்றவைகளின் மூலம் வளர்ந்து கொண்டு வந்தவிதமாகவே சாத்தானின் சபையும் அந்திக் கிறிஸ்துவிலிருந்து கள்ளத் தீர்க்கதரியாக வளர்ந்து வர இருக்கின்ற மகா பெரிய உபத்திரவகாலத்தின், முடிவில் அந்த மிருகமாக எழும்புகிறான். இவன் இங்கு, இந்நாளில் நடப்பதற்கு முன்னடையாளமாக (antitype) பாருங்கள். சரியாகச் சொன்னால் அவன் அதற்கு நிழலாயிருக்கிறான். அவன் சரியாக அவ்வாறே இருக்கிறான். அது அவனே. வானத்திலிருந்து அவன் உதைத்து தள்ளப்படுகிறான்.
167. இப்பொழுது வெளிப்படுத்தல்13:1-8 வசனங்களைப் பார்ப்போம்.
பின்பு நான் கடற்கரை மணலின் மேல் நின்றேன். அப் பொழுது சமுத்திரத்திலிருந்து ஒரு மிருகம் எழும்பி வரக் கண்டேன்;
168. இப்பொழுது 12-ம் அதிகாரத்தில் சாத்தான் வானத்திலிருந்து தள்ளப்படுகிறான். இப்பொழுது கவனியுங்கள்.
அதற்கு ஏழு தலைகளும் பத்துக் கொம்புகளும் இருந்தன. அதின் கொம்புகளின் மேல் பத்து முடிகளும், அதின் தலைகளின் மேல் தூஷணமான நாமமும் இருந்தன. நான் கண்ட மிருகம் சிறுத்தையைப் போலிருந்தது; அதின் கால்கள் ....
169. ஓ, நமக்கு மாத்திரம் சமயம் இருந்தால், இந்த இரவு முழுவதும், இவ்வடையாளங்களை விவரித்து, அவை சாத்தானைக் குறிக்கின்றன என்று காண்பிக்கலாம். உங்களில் அநேகர், அதை மற்ற பாடங்களி லிருந்து அறிந்துள்ளீர்கள். )
அதின் கால்கள் கரடியின் கால்களைப் போலவும், அதின் வாய் சிங்கத்தின் வாயைப் போலவும் இருந்தன; வலுசர்ப் பமானது தன் பலத்தையும் தன் சிங்காசனத்தையும் மிகுந்த அதிகாரத்தையும் அதற்குக் கொடுத்தது. (சகோ. பிரான்ஹாம் கொடுத்தது (gave) என்பதற்குப் பதிலாக, கொடுக்கிறது (give) என்று படிக்கிறார் - தமிழாக்கியோன்) |
170. ஊம்! சாத்தான் குடிகொள்ளுதல், பாருங்கள்?
அதின் தலைகளிலொன்று சாவுக்கேதுவாய்க் காயப்பட்டிருக்க கண்டேன்;
171. நாம் தொடர்ந்து படிக்கையில், உங்களுக்குத் தருணம் இருந்தால் இதைத் தொடர்ந்து படியுங்கள். இல்லை. நாம் சிறிது படிப்போமாக.
அதின் தலைகளிலொன்று சாவுக்கேதுவாய்க் காயப்பட்டிருக்கக் கண்டேன்; ஆனாலும் சாவுக்கேதுவான அந்தக் காயம் சொஸ்தமாக்கப்பட்டது. பூமியிலுள்ள யாவரும் ஆச் சரியத்தோடே அந்த மிருகத்தைப் பின்பற்றி...
172. கம்யூனிஸத்தைக் கவனிக்க வேண்டாம். இதைக் கவனியுங்கள், கம்யூனிஸம் என்பது சிந்தப்பட்ட இரத்தத்திற்கு என்றைக்காவது பழி வாங்குவதற்கென தேவனுடைய கரங்களில் ஒரு கருவியாக அமைந் துள்ளது. நாளை அதைக் குறித்து சிந்திப்போம்.
அந்த மிருகத்திற்கு அப்படிப்பட்ட அதிகாரங்கொடுத்த வலுசர்ப்பத்தை வணங்கினார்கள்.
173. வலுசர்ப்பம் யார்? - சாத்தான். அது சரி. "அந்த வலுசர்ப்பம்'' சரி.
மிருகத்திற்கு அப்படிப்பட்ட அதிகாரம் கொடுத்த (மிருகம் யாரிடமிருந்து அதிகாரம் பெறுகின்றதென்பதை கவனியுங்கள்.) அல்லாமலும்: மிருகத்திற்கு ஒப்பானவன் யார்? அதினோடே யுத்தம் பண்ணத்தக்கவன் யார்? என்று சொல்லி, மிருகத்தையும் வணங்கினார்கள்.
பெருமையானவைகளையும் தூஷணங்களையும் பேசும் வாய் அதற்குக் கொடுக்கப்பட்டது; (சகோ. பிரான்ஹாம் தூஷிக்கும் வகையில் பெருமையானவைகளைப் பேசும் வாய்! (speaking great things of blasphemy) என்று படிக்கிறார் - தமிழாக்கியோன்) அல்லா மலும் நாற்பத்திரண்டு மாதம் யுத்தம் பண்ண அதற்கு அதிகாரங் கொடுக்கப்பட்டது.
அது தேவனைத் தூஷிக்கும்படி தன் வாயைத் திறந்து, (அதுதான், பாருங்கள். சரி) அவருடைய நாமத்தையும் (ஒரு பட்டப் பெயரைச் சூடிக் கொண்டு), அவருடைய வாசஸ்தலத்தையும் (அதா வது பரிசுத்த ஆவியானவர் தங்குமிடம்.)
174. அதை ரோமாபுரிக்கு - வாடிகன் பட்டிணத்திற்கு மாற்றினான். நீங்கள் அதைத் தொடர்ந்து படித்துக் கொண்டே போகலாம். பரலோகத்தில் வாசமாயிருக்கிறவர்களையும் தூஷித்தது.
175. அவர்கள் மத்தியஸ்த ஊழியம் செய்கின்றவர்கள் தூஷணம். என்று சொல்லி... மேலும், பரிசுத்தவான்களோடே யுத்தம்பண்ணி (அவன் அதைச் செய்தான்) அவர்களை ஜெயிக்கும்படிக்கு (அவன் அதைச் செய்தான்) அதற்கு அதிகாரங் கொடுக்கப்பட்டதுமல்லாமல்,
176. பரிசுத்தவான்களை அவன் தொழு மரத்தில் கட்டி அவர்களை எரித்து, சிங்கங்களுக்கு இரையாகக் கொடுத்து, எல்லாவிதங்களிலும் அவர்களைக் கொன்று போட்டான். ஒவ்வொரு கோத்திரத்தின் மேலும் பாஷைக்காரர் மேலும் ஜாதிகள் மேலும் அதற்கு அதிகாரம் கொடுக்கப்பட்டது.
177. அஞ்ஞான ரோமாபுரி போப்பாண்டவரின் ரோமாபுரியாகும்வரை இவ்விதம் உண்டாயிருக்கவில்லை. அதன் பின்பு கத்தோலிக்க ஆதிக்கம் உலகம் முழுவதும் பரவி அகில உலக கத்தோலிக்க சபை நிறுவப் பட்ட து.
உலகத்தோற்ற முதல் அடிக்கப்பட்ட ஆட்டுக்குட்டியினுடைய ஜீவபுஸ்தகத்தில் பேரெழுதப்பட்டிராத பூமியின் குடிகள் யாவரும் அதை வணங்குவார்கள்.
178. "என்னுடைய எண்ணெயையும், திராட்ச ரசத்தையும் சேதப்படுத் தாதே.'' பாருங்கள்!
உலகத்தோற்ற முதல் அடிக்கப்பட்ட ஆட்டுக்குட்டியினுடைய ஜீவ புஸ்தகத்தில் பேரெழுதப்பட்டிராத பூமியின் குடிகள் யாவரும் அதை வணங்குவார்கள்.
காதுள்ளவனெவனோ அவன் கேட்கக்கடவன்.
சிறைப்படுத்திக்கொண்டு போகிறவன் சிறைப்பட்டுப் போவான்; பட்டயத்தினாலே கொல்லுகிறவன் பட்டயத்தினாலே கொல்லப்பட வேண்டும். பரிசுத்தவான்களுடைய பொறுமை யும் விசுவாசமும் இதிலே விளங்கும்.
179. இப்பொழுது அவன் பட்டயத்தைக் கையிலேந்தியவனாய், கொல்லப் புறப்பட்டான் என்று சென்ற இரவு நாம் பார்த்தோம்.
180. ஆனால் அவன் பட்டயத்தினாலே மடிந்து போவான்-தேவனுடைய வார்த்தை என்னும் பட்டயம். இருபுறமும் கருக்குள்ள அந்த பட்டயம் அவனைக் கொன்றுபோடும் என்று நாம் அறிந்து கொண்டோம். ஏழு இடி முழக்கங்கள் அந்த சிறு குழுவுக்கு தங்கள் சத்தங்களை முழங்கும்வரைக் காத்திருங்கள். அப்பொழுது அவர்கள் தேவனுடைய வார்த்தையை வல்லமையாய் பிரயோகிக்க முடியும். அந்த வார்த்தை துண்டு துண்டாக வெட்டும். வானத்தை அடைக்கவும், அவர்கள் இதையோ அல்லது அதையோ நிறுத்தவும், அவர்கள் விரும்பினதைச் செய்யவும் அவர்களுக்கு அதிகாரமுண்டாகும். மகிமை! தேவனுடைய வாயிலிருந்து புறப்படும் வார்த்தை அவனைக் கொன்றுபோடும்-இருபுறமும் கருக்கான எந்த பட்டயத்திலும் அது கருக்கானதாயிருக்கிறது. விரும்பினால் அவர்கள் லட்சக்கணக்கான டன்கள் எடையுள்ள வண்டுகளை வர வழைக்க முடியும். ஆமென்! அவர்கள் என்ன சொன்னாலும் அது நிறை வேறும். ஏனெனில் அது தேவனுடைய வாயிலிருந்து புறப்படும் வார்த்தையாயிருக்கிறது. ஆம். ஆமென். தேவன் என்றும் வார்த்தையாய் இருக்கிறார். ஆனால் அவர் அது (வார்த்தை -தமிழாக்கியோன்) கிரியை செய்யதக்கதாக எப்பொழுதும் அவர் மனிதனை உபயோக்கின்றார்.
181. வேண்டுமானால் எகிப்தில் அவரே வண்டுகளை வரவழைத்திருக்க முடியும். ஆனால் அவர் மோசேயிடம், ''மோசே, அது உன் பணியாகும். என்ன செய்யவேண்டுமென்பதை நான் உனக்குச் சொல்வேன். அதை நீ செய்வாயாக'' என்றார். அவ்வாறே அவன் அதைச் செய்து நிறைவேற் றினான். பாருங்கள்? வண்டுகளை வரவழைக்க அவர் சூரியனை தெரிந்து கொண்டிருக்கலாம். அல்லது சந்திரனையோ அல்லது காற்றையோ உபயோகித்திருக்கலாம். ஆனால் அவர் - அவர் ''மோசே'' என்றார். அது, அது... ஆனால் அவர் அதற்கென்று தம்முடைய ஒரு மனிதனைத் தெரிந்துகொண்டார். சரி.
182. இந்த 'சாத்தான் வானத்திலிருந்து தள்ளப்பட்ட பின்பு அவன் ஒரு மனிதனுக்குள் குடிகொள்கிறான். அவன் இப்பொழுது. மிருகமாக இருக்கிறான்.- அந்திக்கிறிஸ்து, கள்ளத்தீர்க்கதரிசி, இப்பொழுது மிருகம். மரணம் என்னும் பெயர் அவனுக்குச் சூட்டப்படுகின்றது; பாதாளம் அவனைப் பின் தொடருகின்றது.-சாத்தான் அவன் சிங்காசனத்தில் முற்றிலுமாக வீற்றிருத்தல். ஓ, என்னே! அவன் இவ்வுலகில் சாத்தானின் பிரதிநிதியாக இருந்து வந்து, மத்தேயு 4-ம் அதிகாரத்தில் கர்த்தராகிய இயேசுவுக்கு அவன் அளிப்பதாகச் சொன்ன அந்த உலகத்தின் ராஜ்யங்களின் மேல் ராஜ்யபாரம் செய்கிறான். சாத்தான் இப்பொழுது முழு ராஜாவாகிறான். 
183. 'அது சற்று பின்பு நடைபெறுகிறது. இப்பொழுது அவன் கள்ளத் தீர்க்கதரிசியாக மட்டுமே இருக்கிறான். யூதர்களுடன் அவன் செய்த உடன்படிக்கையை முறித்த பிறகு, அவன் மிருகமாக ஆகிறான். அது எப்படி நாம் அறிந்து.... சரி இப்பொழுது கவனியுங்கள். அந்த சமயத்தில் அவன் குடிகொள்ளும் மனிதனுக்கு மிருகத்தின் இருதயம் அளிக்கப்படுகின்றது. சபை எடுக்கப்பட்ட பின்னரே சாத்தான் தள்ளப்படுகிறான் என்பதை கவனிக்கவும். பாருங்கள்? பாருங்கள். ஆகவே அப்பொழுதுதான் அவன் மிருகம் என்று அழைக்கப்படுவான். அப்பொழுது அவனுடைய குற்றசாட்டுதல்கள் யாவையும் முடித்துவிட்டான். பாருங்கள்? இப்பொழுது இருக்குவரை.....
184. கவனியுங்கள். நமது மத்தியஸ்தர் பரிந்து பேசிக்கொண்டிருக் கும்வரை சாத்தானால் நம் பேரில் குற்றஞ்சாட்ட முடியும். ஏனெனில் அவன் எதிர் தரப்பிலிருக்கும் வழக்கறிஞன். அவன் கிறிஸ்துவின் விரோதி. கிறிஸ்து... அவன் கிறிஸ்துவின் எதிர்தரப்பிலிருந்து கொண்டு, சற்று பொறுங்கள், "ஆதாம் பாவத்தில் விழுந்தான். ஆதாம் இவையெல் லாம் செய்தான். நான் அவனை மேற்கொண்டேன். அவன் மனைவி ஏவாள் ஒரு பொய்யை நம்பும்படி செய்தேன். அவள் அதன் விளைவால் உம்மால் ஆக்கினைக்குள்ளாகத் தீர்க்கப்பட்டாள்'' என்றெல்லாம் கூறி அவன் வாதிப்பான்.
185. ஆனால் நமது மத்தியஸ்தர் (ஆமென்!) - மீட்பின் இனத்தான் (ஆமென்!) - அங்கு தாம் சிந்தின இரத்தத்துடன் நின்று கொண்டிருக்கிறார். அந்த இரத்தம் கொடூரமான பாவியின் இருதயத்தையும் மாற்ற வல்லது. மத்தியஸ்தர் இப்பொழுதும் சிங்காசனத்தில் வீற்றிருக்கிறார். ஆம், ஐயா!
சாத்தான், 'அவர்கள் குற்றஞ் செய்தவர்கள்' என்பான்.
இயேசு 'இல்லை' என்று வாதிப்பார்
186. 'கறையைப் போக்குவதற்காக கண்டுபிடிக்கப்பட்ட க்ளோராக்ஸ் என்னும் வெண்மையாக்கும் திரவம் எழுதும் மையின் நிறத்தை அல்லது வேறெந்த கறையையும் அகற்றிவிடும். அது மறைந்து போவதால், அது எங்கிருந்தது என்பதை யாரும் அறியவும் முடியாது. அது மறுபடியும் வாயுவாக மாறி, காஸ்மிக் ஒளியாகின்றது. அதன்பின் மேலும் பிரிக்க முடியாத அணு - மூலக்கூறுகள் (molecules) மற்றுமாகி, எங்கிருந்து வந்ததோ அந்த மூலத்தன்மையாகின்றது. அது ஒரு சிருஷ்டிப்பாகும். ஒரு சிருஷ்டிப்பு என்றால், சிருஷ்டிகரிடத்திலிருந்துதான் வந்தாக வேண்டும். கண்டுபிடிக்கப்பட்டு, ஒன்று சேர்க்கப்பட்ட இராசயனம் யாவும் மறுபடியும் அது மூலப் பொருட்களாக சிதைக்கப்பட்டு மறைந்துவிடு கிறது. அது ஒன்றுமில்லாததாகி விடுகின்றது. தண்ணீரும்கூட பொடி வடிவிலுள்ள க்ளோராக்ஸ் என்பதுடன் சேர்ந்துவிடுகிறது.
187. ஆமென்! தேவனுக்கு மகிமை! கறை மறைந்து அது சுத்தமாகி விடுகிறது. இயேசுகிறிஸ்துவின் இரத்தமும் அதையே செய்கிறது. உண்மையான தேவனுடைய பிள்ளை தன் பாவத்தை அறிக்கையிட்டு, அவருடைய கிருபையினாலும், நன்மையினாலும் நீதிமானாக்கப்படுகிறான். அப்பொழுது தேவன், அவனுடைய பாவம் என்னவென்பதும் கூட எனக்கு நினைவில்லை. அவன் முற்றிலுமாய் என் குமாரன்' என்று சொல்லுவார்.
188. "இந்த மலையைப் பார்த்து: இவ்விடம் விட்டு அப்புறம் போ என்று சொல்லி உன் இருதயத்தில் சந்தேகப்படாமல் விசுவாசித்தால் அது அப்புறம் போம்'' என்று மெய்யாகவே உங்களுக்குச் சொல்லுகிறேன்.'' நீ எது நடைபெற வேண்டுமென்று கூறினாயோ, நீ அதை உடையவனாயிருப்பாய். ஏனெனில் நீங்கள் மீட்கப்பட்ட புத்திரர். ஆமென்! அது உண்மையென்று என் அனுபவத்திலிருந்து நானறிவேன்.
189. 'ஏனெனில் ஆறு வெவ்வேறு தருணங்களில் அது ஒவ்வொன்றும் எந்த இடத்தில் இருக்கும் என்று அறியாத தருணத்தில் அணில்கள் தோன்றும்படி தேவன் செய்திருக்கிறார். மோசேயின் காலத்தில் வண்டுகளையும் தவளைகளையும் எதை வேண்டுமானாலும், சிருஷ்டித்த கர்த்தருக்கு அணில்களையும் சிருஷ்டிக்க முடியும். அவர், தேவன் சிருஷ்டிகர் உண்மை ! அழிந்து போகும் மனிதன்...
190. ஒரு மனிதனின் பாவம் அறிக்கை செய்யப்பட்டு அது இயேசு வின் இரத்தமென்னும் வெண்மையாக்கும் திரவத்தில் விழும்போது, பாவமனைத்தும் அகன்றுவிடுகிறது. அவன் பாவமில்லாதவனாக-குற்ற மற்றவனாகக் கருதப்படுவான். "தேவனால் பிறந்த எவனும் பாவஞ்செய்யான்.'' ஏனெனில் அவன் பாவஞ் செய்யமுடியாது. இயேசுவின் இரத்தம் என்னும் வெண்மையாக்கும் திரவம் அவனுக்கும் தேவனுக்கும் இடையே நிற்கின்றது. அது பாவத்தை உடைத்தெறிந்து அதன் ஆதிகாரணமான சாத்தானிடம் அனுப்பும்போது, பாவம் எங்ஙனம் தேவனுடைய சன்னதியை அடையமுடியும்? ஆமென்!
191. வ்யூ! நான் பக்தியுணர்ச்சி அடைகிறேன். இவை இப்பொழுது வெளிப்பட துவங்குவதால், எனக்குள் உற்சாகம் எழுகின்றது என்றே நான் கூறுகிறேன்.
192. கவனியுங்கள். சாத்தான் முற்றிலுமாக தன் சிங்காசனத்தில் வீற்றிருக்கிறான். ஆம், ஐயா. உலகத்தின் இராஜ்யங்களை ஆண்டவராகிய இயேசுவுக்கு அளிக்க முற்பட்டான். இப்பொழுது மிருகத்தின் இருதயம் கொண்டவனாய் அவன் சிங்காசனத்தில் வீற்றிருக்கிறான். பிசாசு குடிகொண்டிருக்கும் மிருகமாகிய அந்த மனிதன் உண்மையான தேவனுடைய வார்த்தையுடன் தொடர்பு கொண்டுள்ள ஒருவனைப் போன்று பாசாங்கு செய்கிறான். ஓ!
193. இரண்டாயிரம் வருடங்களுக்கு முன்பு அவனுக்கு முன்னடை யாளமாயிருந்த யூதாஸும் அதையே செய்தான். அவன் என்ன செய்தான்? அவன் ஆதிமுதற்கொண்டு பிசாசாக இருந்தபோதிலும், அவன் விசுவாசி போன்று காணப்பட்டான். ''அவன் கேட்டின் மகனாகப் பிறந்தான்.'' இயேசு வார்த்தையாயிருந்தபடியால், அவன் யாரென் பதை ஆரம்பத்திலிருந்தே அறிந்திருந்தார். அதனால் அவன் அவர்மேல் ஒன்றும் சுமத்த முடியவில்லை. ஆமென். சரி. ஆகவே யூதாஸ் பொக்கிஷதாரியாயிருந்து பண ஆசையினால் விழுந்துபோனான் என்பதை ஞாபகங்கொள்ளுங்கள்.
194. இன்றைய சபையும் அவ்வாறே பண ஆசையின் காரணமாகவே விழுந்து போயிருக்கிறது. கத்தோலிக்க சபையானது மரித்துப் போனவரின் ஆத்து மாக்களுக்காகவும் மற்றவற்றிற்காகவும் ஜெபம் ஏறெடுப்பதற்கென சபையாரிடம் காசு வசூலிக்கின்றதைக் குறித்து நாம் கடந்த இரவு சிந்தித்தோம். கத்தோலிக்க சபையின் குமாரத்திகளான பிராடெஸ்டெண்டுகளும் இன்று பணத்திற்கு முக்கியத்துவம் அளிக்கின்றனர். எல்லாமே பணத்தையொட்டி அமைந்துள்ளது. யூதாஸ் பணத்தின் காரணமாக விழுந்தான். அவன் விழுந்ததும் பிராடெஸ்டெண்டுகளும் அங்கு தான் விழுங்கின்றனர்.
195. கவனியுங்கள். மங்கிய குதிரையின் மேல் ஏறிக்கொண்டு இவன் தன் கடைசி சவாரியைச் செய்கிறான். அவன் தன்னுடைய கடைசி சவாரியில் இருக்கிறான் - இப்பொழுது, இது நமது நாட்களில் நிறைவேறாது. அது பின்பு சம்பவிக்கும். இது நிகழும்போது சபையானது எடுக்கப்பட்டிருக்கும். ஆனால், பாருங்கள்? இப்பொழுது அந்த முத்திரையின் இரகசியம் நமக்கு முன்னறிவிக்கப்படுகின்றது. கிறிஸ்துவானவர் பூமியில் தோன்றும்போது... இந்த மனிதன் தோன்றி முழுவதும், முழுவதுமாக பிசாசாகிறான். இவன் அந்திக் கிறிஸ்துவாக முதலில் தோன்றி, பின்னர் கள்ளத் தீர்க்கதரிசியாக மாறி, முடிவில் மிருகமாகபிசாசாகவே ஆகிறான். எல்லா வண்ணங்களும் சேருவதனால் உண்டாகும் மங்கின நிறம் கொண்ட குதிரையின் மேல் அவன் சவாரி செய்து, மரணம் என்று அழைக்கப்படுகிறான்.
196. ஆனால் நமது கர்த்தர் இங்கே பூமியில் வெண்மை நிறமுள்ள குதிரையின்மேல் தோன்றுவார். அவர் முற்றிலும், தேவனுடைய வார்த்தை ஒரு மனிதனுக்குள் குடிகொண்டிருக்கும் இம்மானுவேலாக இருப்பார். பாருங்கள்? அவர்களுக்குள் அவ்வளவு வித்தியாசம் உண்டு. அதுதான் அவர்களுடைய அந்த வித்தியாசம் ஆகும்.
197. கவனியுங்கள். அந்திக்கிறிஸ்துவோ எல்லா நிறங்களும் சேருவதனால் உண்டாகும் மங்கின நிறமுள்ள குதிரையின்மேல் காணப்படுகின்றான். குதிரையென்பது ஒரு மிருகம். மிருகம் வல்லமைக்கு எடுத்துக் காட்டாயிருக்கிறது. ஏன்? அவன் எல்லா வல்லமையும் ஒருங்கே கொண்டவனாயிருக்கிறான் -அரசியல் வல்லமை, மதசம்பந்தமான வல்லமை, பிசாசின் வல்லமை, எல்லா வல்லமையும் ஒருங்கே கொண்டதன் அறிகுறியாக அவன் மங்கின நிறமுள்ள குதிரையின் மேல் சவாரி செய்கிறான்.
198. ஆனால் இயேசு சவாரி செய்துகொண்டு வருவது ஒரே நிறமுள்ள குதிரையாகும் - வார்த்தை . ஆமென்!
199. ஆனால் அந்திக்கிறிஸ்து சவாரி செய்வது, மூன்று நிறங்கள் ஒருங்கே கொண்ட ஒரு குதிரை. வெள்ளைக் குதிரை, சிவப்புக் குதிரை, கறுப்பு குதிரை இவை சித்தரிக்கும் வல்லமைகளை அவன் ஒருங்கே கொண்டிருக்கின்றான் - ஒன்றில் மூன்று கிரீடங்கள். பாருங்கள்? நிச்சயமாக.
200. ஓ, இந்த கிரீடத்தை நான் நேரில் மிக அருகில் கண்டேன். அது ஒரு கண்ணாடிப் பெட்டியில் வைக்கப்பட்டு பூட்டப்பட்டிருந்தது. அதனால் அதனை நான் என் கையில் எடுக்கமுடியவில்லை. ஆகவே, அது உண்மையென்பது எனக்குத் தெரியும். ஊம். மூன்று கிரீடங்கள், அவன் பரலோகத்துக்கும், பாவ விமோசன ஸ்தலத்துக்கும், பூமிக்கும் பிரதிகுருவாக இருக்கிறான் என்பதற்கு அறிகுறியாயிருக்கின்றன.
201. மூன்று வல்லமைகளும் ஒன்றாக இணைந்து மங்கின நிறத்தில் கலந்துள்ளன! அவன் மூன்று வல்லமைகளும் - அரசியல் வல்லமை,மத சம்பந்தமான வல்லமை, பிசாசின் வல்லமை இவைகளை ஒருங்கே கொண்டிருப்பதால், அவை மரணத்தை விளைவிக்கின்றன. அரசியல், அரசியலில் அவன் ராஜாவாக இருக்கிறான். சாத்தான் மிகவும் சாமர்த் தியமுள்ளவன். வ்யூ! நிச்சயமாக. அவனைத் தோற்கடிக்க முயலவேண்டாம். கர்த்தர் பேரில் மாத்திரம் நம்பிக்கை வைத்திருங்கள். அவ்வளவுதான்.
202. நான் உங்களுக்கு முன்பு பலமுறை கூறியதுபோன்று, சாமர்த்தியம், கல்வியறிவு அனைத்தும் தவறான தரப்பிலிருந்து வருகின்றது. இது உண்மையென்று வேதத்தின் வாயிலாக நாமறியலாம். காயீனின் சந்ததி என்னவாயினர் என்று வேதத்தில் பாருங்கள்; பின்பு சேத்தின் சந்ததியார் என்னவாயிருந்தனர் என்றும் பாருங்கள். நான் அறியா மையை (Ignorance) ஆதரிக்கிறேன் என்று நீங்கள் எண்ண வேண் டாம். இல்லவே இல்லை. இல்லை, ஐயா. நீங்கள் வேதத்தில் காணப்படும் எந்த நபரையாவது எடுத்துக்கொள்ளுங்கள்...
203. ஆகவே பவுல் என்னும் கல்வியறிவு படைத்த ஒருவனைக் குறித்து வேதத்தில் கூறப்பட்டுள்ளது. அவன் கிறிஸ்துவை அறிவதற்கென, அவன் பெற்றிருந்த கல்வியறிவு அனைத்தையும் மறக்க வேண்டியதாயிருந்தது. அவன், "நான் உங்களிடம் மனுஷ ஞானத்திற்குரிய நயவசனத்துடன் வராமல், இயேசு கிறிஸ்துவின் உயிர்த்தெழுந்த வல்லமையுடன் வந்திருக்கிறேன்'' என்றான். அது உண்மையாகும்- பரிசுத்த ஆவியின் வல்லமை.
204. மற்றவர்களையும் கவனித்துப் பாருங்கள். தேவன் உபயோகித் தவர்களில் சிலர் வலது கைக்கும் இடது கைக்கும் வித்தியாசம் அறியாத அளவுக்கு படிப்பறியாதவர்களாயிருந்தனர். காலங்களைத் துழாவிப் பார்த்து, தெரிந்துகொள்ளப்பட்ட தீர்க்கதரிசிகள் எப்படிப்பட்டவரா யிருந்தனர் என்று அறிந்துகொள்ளுங்கள். நான் சொல்வது உங்களுக்குப் புரிகின்றதா?
205. சாமர்த்தியமும், கல்வியறிவின் மூலம் கிடைக்கும் ஞானமும், ஒருவன் தேவனை விட்டு அகலும்படி செய்கின்றன. பாருங்கள்?
206. அவன் மூன்று வல்லமைகளைக் கொண்டிருக்கின்றான் அல்லது அவன் மூன்றின் மேல் ஆதிக்கம் செலுத்துகிறான்-பூமி, பரலோகம், பாவ விமோசன ஸ்தலம்.
207. அவனே ஒரு திரித்துவமாயிருக்கிறான். அவன் திரித்துவத்தின் மேல் சவாரி செய்கிறான். அவன் வல்லமை திரித்துவமாயிருக்கிறது. அவனுடைய கிரீடம் ஒரு திரித்துவம். அவனுடைய குதிரை ஒரு திரித்துவம், ஆம், அவனே ஒரு திரித்துவம், அவன் வல்லமை ஒரு திரித்துவம். அவன் கிரீடம் ஒரு திரித்துவம், அவன் சவாரி செய்யும் குதிரை ஒரு திரித்துவம் - அவனுடைய அலுவல்கள் (office) நான்கு என்னும் எண்ணிக்கை என்பதை இங்கு நாம் பார்க்கலாம். பாருங்கள்? மறுபடியும் நான்கு . சரி.
208. அவனுடைய ஊழியம் மூன்று கட்டங்களில் அமைந்துள்ளது அந்திக் கிறிஸ்து, கள்ளத் தீர்க்கதரிசி, மிருகம், ஆனால் அவன் ஒரு நபர் ஆகும். பாருங்கள்? அவை மூன்றும் நிழல்களாக உள்ளன. அவைகள் ஒரு மனிதனே. 
209. தேவனும் தண்ணீர், இரத்தம், ஆவி என்னும் மூன்றில் தம்மை வெளிப்படுத்துகிறார். இவை மூன்றும் ஒரு கிறிஸ்தவனை தேவனுடைய வார்த்தையால் தேவபுத்திரனாக ஆக்குகிறது. பாருங்கள்? இந்த மூன்று வல்லமைகளும் அவனைப் பிசாசாக ஆக்குகின்றன. பாருங்கள்? தண்ணீர், இரத்தம், ஆவி இவை மூன்றும் தேவனால் உண்டாயிருக்கின்றன. அவை ஒருவனைத் தேவபுத்திரனாகும்படி செய்கிறது. ஆனால் அரசியல், மதம், அசுத்த ஆவியின் வல்லமை இம்மூன்றும் ஒருங்கிணைந்து அவனை அந்தப் பிசாசாகும்படிச் செய்கின்றது.
210. கிறிஸ்துவின் முதல் வருகை இரத்தம் சிந்தி மரிப்பதற்கென மனி தனாகத் தோன்றினார். கிறிஸ்து மூன்று முறை வருகிறார். அவர் மூன்று என்னும் எண்ணிக்கையில் பரிபூரணப்படுகிறார். பாருங்கள்? ஆனால் சாத்தானின் எண்ணிக்கை நான்காகும். அவன் வருவதைக் கவனியுங்கள் - அது நான்கு. கிறிஸ்துவை கவனியுங்கள். முதலாவதாக, கிறிஸ்து இரத்தம் சிந்தி மரிப்பதற்கென மனிதனாகத் தோன்றினார். அது சரியா? அது அவருடைய முதலாம் வருகை. எடுத்துக் கொள்ளுதலின்போது அவர் இரண்டாம் முறை வருகிறார். அப்பொழுது நாம் மறுரூபமாகி அவரை ஆகாயத்தில் சந்திப்போம். அவர் மூன்றாவது முறை வருகையில், அவர் தேவ அவதாரமாக இருக்கிறார். (He is the incarnate God) ஆமென்! (சகோதரன் பிரான்ஹாம் தன் கரங்களை ஒருமுறை கொட்டுகிறார் -ஆசி) தேவன், இம்மானுவேல் பூமியை ஆளுவதற்கென வருகிறார். அது உண்மை . அவர் மூன்று முறை மட்டுமே வருகிறார்.
211. கவனியுங்கள், சாத்தான் நான்காம் கட்டத்தில் மரணம் என்று அழைக்கப்படுகிறான்.
தேவனிடமிருந்து நித்திய பிரிவினையை உண்டாக்குவதே மரணமாகும். அதுவே 'மரணம்' என்பதின் அர்த்தம். தேவனிடத்திலிருந்து நித்தியமாக பிரிக்கப்பட்டிருப்பது.
212. இப்பொழுது இவன் யாரென்பதை நாம் வேதத்திலிருந்து பார்த் தோம். அவன் மலைகளின் மேல் இருக்கிறானென்றும், இன்னும் அவனைக் குறித்த வேறு அநேக விவரங்களையும் நாம் ஆராய்ந்தோம். இப் பொழுது கழுகானது அவனை "மரணமென்று அழைக்கிறது. அவர் அவனை அவ்விதமே அழைக்கிறார். 'மரணம்' என்பது நித்திய பிரிவினையைக் குறிக்கின்றது என்று ஞாபகங்கொள்ளுங்கள். பாருங்கள்.
213. பரிசுத்தவான்கள் மரிப்பதில்லை என்று நினைவில் கொள்ளுங்கள். அவர்கள் நித்திரையடைந்திருக்கின்றனர். அவர்கள் மரிப்பதில்லை. ''என் வசனத்தைக் கேட்டு என்னை அனுப்பினவரை விசுவாசிக்கிறவனுக்கு நித்திய ஜீவன் உண்டு”. அது மிகவும் உண்மையாகும். 'அவன் நியாயத்தீர்ப்புகுட்படாமல் மரணத்தினின்று நீங்கி ஜீவனுக்குள் பிரவேசிக்கிறான்.
"நானே உயிர்த்தெழுதலும் ஜீவனுமாயிருக்கிறேன்'' என்றார் இயேசு. “என்னை விசுவாசிக்கிறவன் மரித்தாலும் பிழைப் பான்; உயிரோடிருந்து என்னை விசுவாசிக்கிறவன் என்றென்றைக்கும் மரியாமலும் இருப்பான்" லாசரு மரித்துப் போனானா? “அவன் நித்திரையடைந்திருக்கிறான்''.
214. ''பயப்படவேண்டாம். இந்தச் சிறுபெண் மரிக்கவில்லை. நித்திரை யாயிருக்கிறாள். அதற்காக அவர்கள் அவரைப் பார்த்து நகைத்தார்கள். நான் கூறுவது சரிதானா? ஓ, என்னே! பாருங்கள். பரிசுத்தவான்கள் மரிப்பதில்லை.
215. தேவனிடமிருந்து பிரிக்கப்படுதலே மரணம் எனப்படும் - நித்திய பிரிவினை. இவன் 'மரணம்' என்னும் பெயரைக் கொண்டிருக்கிறான். எனவே, அவனிலிருந்து விலகியிருங்கள். அவன் யார்? - ஒரு ஸ்தாபன முறைமை. அதுதான் ஸ்தாபனமாக்கப்பட்ட முதலாம் சபை. நிசாயா மகா நாட்டில் அவன் கான்ஸ்டன்டைன் சக்கரவர்த்தியின் ஆலோசனை கேட்டு...
216. ஏவாள் தன் கணவனை அறியும் முன்பு எவ்வாறு தேவனுடைய வார்த்தையில் அவிசுவாசங்கொண்டு ஏதேனில் விழுந்து போனாள் என்று கடந்த இரவு நாம் பார்த்தோம். அவ்வாறே பெந்தெகொஸ்தே நாளன்று உருவான ஆவிக்குரிய மணவாட்டியும், கிறிஸ்து அவளை அடையும் முன்பு ரோமாபுரியில் விழுந்து போனாள். அவள் என்ன செய்தாள்? வார்த்தைக்குப் பதிலாக ஸ்தாபன கோட்பாடுகளை ஏற்றுக் கொண்டு தன் கற்பைப் பறிகொடுத்தாள். ஆமென்! ஓ, என்னே!
217. நான் - நான் - நான்... அதை நினைக்கும்போதே எனக்கு மறுபடி யும் ஊக்க உணர்ச்சி தோன்றுகிறது. ஆம், ஐயா. பைத்தியக்காரனைப் போல் நடிக்க வேண்டுமென்ற எண்ணம் எனக்கில்லை. ஆனால் சற்று அது எனக்கு என்ன செய்கிறது என்பதை உங்களால் புரிந்து கொள்ள முடியாது. நான் அந்த அறையில் நான்கு நாட்களாக அமர்ந்திருக்கிறேன். சற்று... நான் மனித உணர்வடைய சில காரியங்களை கூற வேண்டியதா யிருக்கிறது. நான் என்ன கருதுகிறேன் என்று நீங்கள் அறிவீர்கள். ஆம், சரி. இவைகளைக் கூறும்போது எனக்கு அநேக தரிசனங்கள் கிடைக்கின்றன. அது உண்மை . பாருங்கள்? நான் என் சுய நிலைக்கு வருவதற்கெனவும் மறுபடியும் மாற்றி அமைத்துக் கொள்ளவும் (shake) சில காரியங்களைச் சொல்ல வேண்டியிருக்கிறது.
218. நான் ஜனங்களின் சிந்தனைகளைப் பகுத்தறிந்து கூறும்போது, எப்பொழுதுதாவது என்னை நீங்கள் கவனித்திருக்கிறீர்களா? அப்பொழுது நான் ஜனங்களைச் சிரிக்க வைக்கவேண்டு மென்று சிலவற்றைக் கூறுவேன். அவர்களை அழவைக்கும் சில காரியங்களையும் நான் கூறுவது வழக்கம். அவர்களைக் கோபமூட்டுவதற்கென்று சிலவற்றைச் சொல்வேன். அந்த வெளிச்சத்தை நான் கண்ட மாத்திரத்தில் அந்த மனிதன் அதை எவ்விதம் ஏற்றுக்கொள்ளுகிறான் என்பதைக்காண நான் ஏதாவது ஒன்றைக் கூறுவேன். அப்பொழுது நான் அது எவ்வகையான வெளிச்சம் என்றும், என்ன சம்பவிக்கின்றது என்றும் நான் காண்பேன். அது யார் மேல் தங்குகின்றதென்றும், அது அழைக்கின்றதா அல்லது இல்லையா என்பதையும் அறிந்து கொள்ளுவேன். இல்லையெனில்.... அது உண்மையான விசுவாசியின் மேல் தங்கும்போது, சரி. அப்பொழுது நான், 'இன்னின்னாராகிய நீர்' என்று அது (அந்த வெளிச்சம்) தங்கி யிருக்கும் மனிதரின் பெயரைக் கூறுவேன்.
219. அதன் பின்னர் ஆவியானவர் என்னை அபிஷேகம் செய்யும்போது, எல்லா இடங்களிலும், அந்த அறையைச் சுற்றிச் சுற்றி வெளிச்சம் விட்டுவிட்டு பிரகாசிப்பதை நான் காண்பேன். ஆகவேதான் நான் ஒன்றைக் கூறிக்கொண்டேயிருந்துவிட்டு, மறுபடியும் அதையே தொடக்கத்திலிருந்து கூறத்தொடங்குவேன். பாருங்கள்.
220. கடந்த ஞாயிறு முதற்கொண்டு, நான் அறையில் உட்கார்ந்து, பரிசுத்த ஆவியானவரின் அபிஷேகத்தினால் நிறையப்பட்டு இவ்வெளிப்பாட்டுக்காக ஜெபித்துக் கொண்டிருக்கிறேன். எனவே நான் கூறுவது முற்றிலும் உண்மை என்பது எனக்குத் தெரியும். நீங்கள் தேவனை விசுவாசிக்கிறீர்களா? அவரை விசுவாசிக்கிறீர்கள் என்று நானறிவேன். இந்த வாரத்தின் கடைசியில் என்ன நிகழ்கிறது என்று மட்டும் பாருங்கள். ஊம். பாருங்கள்? பாருங்கள்? சரி. பாருங்கள்?
221. "மரணம்'' என்பதற்கு, “தேவனிடத்திலிருந்து நித்திய காலமாக ஏற்படும் பிரிவினை'' என்று பொருள்படும். இப்பொழுது பரிசுத்தவான்கள் மரிப்பதில்லை என்பது நினைவிருக்கட்டும்.
222. அவனுடைய மணவாட்டிக்கு ஒரு மங்கின நிறமுள்ள குதிரை கொடுக்கப்பட்டது. நான் கருதுவது, குதிரை சவாரி செய்பவனுக்கு ஒரு மங்கின நிறமுள்ள குதிரை அவன் சவாரி செய்வதற்கென அளிக்கப்பட்டது. அவன் சவாரி செய்யும்படியாய் அவனுக்கு இந்த மங்கின நிறமுள்ள குதிரை கொடுக்கப்பட்டது. அது என்ன என்று நாம் இப் பொழுது அறிவோம். அது எந்த சபை என்றும் நாம் அறிவோம். அவன் மரணமென்னும் மங்கின நிறமுள்ள குதிரையின் மேல் சவாரி செய்கிறான்.
223. அவள் ஒரு ''வேசி'' மாத்திரமல்ல. அவள் "வேசிகளின் தாய்'' என்பதை நாம் சென்ற இரவு பார்த்தோம்
224. அவளை வேசியாக்கினது எது என்று நாம் கண்டுபிடித்தோம். அவ்விதமான ஸ்திரீயானவளே வேசி என்று அழைக்கப்படுகிறாள். நான் சற்று. ஆண்களும் பெண்களும் ஒருங்கே கூடியிருக்கும்போது, 'வேசி' (whore) என்று கூறுவது சரியல்ல. ஆயினும் வேதம் அவளை அவ்வாறு அழைக்கிறது. நீங்கள் பாருங்கள்? ஒருத்தி அவள் செய்த விவாக பொருத்தனைக்கு உண்மையாக வாழாவிடில் அவள் வேசி எனப் படுவாள். இவள் தன்னை 'பரலோகத்தின் ராணி'' என்று கூறுகின்றாள் என்பதையும் நீங்கள் கவனியுங்கள். ஆனால் உண்மையில் தேவனுடைய மணவாட்டியே பரலோகத்தின் ராணி. கிறிஸ்து தேவனாயிருக்கிறார். இந்தப் பட்டப் பெயரைச் சூடிக்கொண்டிருப்பவள் வேசித்தனம் செய்து, பூமியின் ராஜாக்கள் அவளுடன் வேசித்தனம் செய்வதற்குக் காரணமாயிருக்கிறாள். ஐசுவரியவான்களும், பிரபலம் வாய்ந்தவர்களும், ஏன் முழு உலகமே, அவள் பின்னால் செல்கின்றது. பாருங்கள்?
225. அவள் சில குமாரத்திகளை உண்டு பண்ணினாள். அவர்களும் வேசிகள். வேசி என்பவள் ஒரு விலை மகள். அவள் விபச்சாரம், வேசித்தனம் போன்ற செயல்களில் ஈடுபடுபவள். அவர்கள் என்ன செய்தனர்? அவர்கள் ஸ்தாபனங்களை அமைத்துக்கொண்டு பெந்தெகொஸ்தேயினர் உள்பட மனிதனால் ஏற்படுத்தப்பட்ட முறைமைகளைப் போதித்தனர்.
226. இப்பொழுது பெந்தெகொஸ்தேயினரே, உங்கள் மனசாட்சியை போக்கிக்கொள்ளாதீர்! நான் நேர்முகமாக இதை உங்களிடம் கூற விரும்புகிறேன். சண்டையிட்டுக் கொள்வதற்கு இது நேரமில்லை. ஏற் கனவே காலதாமதமாகி விட்டது. நான் கூறுவதைக் கேளுங்கள்.
227. நாம் லவோதிக்கேயா சபையின் காலத்தில் வாழ்ந்து கொண்டிருக்கிறோம். எல்லா சபையின் காலங்களைக் காட்டிலும் இது மிகவும் நிந்திக்கப்படத்தக்க சபையாக அமைந்துள்ளது. இது வெதுவெதுப்பான ஒரு சபை. அன்றியும் கிறிஸ்து வெளியே காணப்பட்டு, உள்ளே நுழைய முயலும் சபையின் காலமும் இதுவே. இப்பொழுது சென்று கொண்டி ருக்கும் பெந்தெகொஸ்தே செய்தி அவரை அவ்வாறு செய்துள்ளது. ''நாங்கள் ஐசுவரிவான்கள்' என்று நீங்கள் கூறிக்கொள்கிறீர்கள். மனுஷரே நீங்கள் ஆரம்பத்தில் தரித்திரராய் இருந்தீர்கள். ஆனால் இப்பொழுது உண்மையாகவே ஐசுவரியத்தைச் சேர்த்துக் கொண்டீர்கள். பாருங்கள். ''உங்களுக்கு ஒரு குறைவுமில்லையென்று நீங்கள் சொல் கின்றீர்கள். ஓ! நீங்கள் எவ்விதம் இருந்தீர்கள்?
228. ஆனால் கிறிஸ்து உங்களைப் பார்த்து, "நீ நிர்வாணியும், பரிதபிக்கப்படத்தக்கவனும், தரித்திரனும், குருடனும், நிர்பாக்கியமுள்ளவனுமாயும் இருக்கிறாய்'' என்கிறார்.
229. இப்பொழுது ஒருவன் தெருவில் நிர்வாணியாய்க் கிடந்தால், அவன் நிர்வாணத்தை மறைக்க முயலுவான்! ஆனால் அவன் நிர்வாணி என்பதை உணராமலிருந்தால், அவன் ஒரு பயங்கர நிலைமையில் இருக்கிறான். தேவன் அப்படிப்பட்டவனிடம் இரக்கம் பாராட்டுவாராக! சரி. கவனியுங்கள்! ஓ, என்னே!
230. இப்பொழுது, இந்த மனிதனாகிய அந்திக்கிறிஸ்துவின் மணவாட்டியாகிய கள்ள சபை மனந்திரும்ப வேண்டுமென்று தியத்தீரா சபையின் காலத்தில் அவளுக்குத் தவணை கொடுக்கப்பட்டது. ஆனால் அவளோ மனந்திரும்பவில்லை. உங்களுக்கு அது ஞாபகம் இருக்கிறதா? உங்களால்...
231. நல்லது, நாம் சற்று வெளிப்படுத்தினவிசேஷம் இரண்டாம் அதி காரத்தில் தியத்தீரா சபையைப் பற்றி கூறப்பட்டுள்ள பாகத்தை வாசிப்போம். ஒரு சில நிமிடங்கள் இதில் செலவிடுவதனால் பாதகமில்லை. நாம் ஆராதனையை முடிக்க வேண்டிய நேரமாகிவிட்டது. நாம் இப்பொழுது சற்று துரிதமாக இதை கவனிப்போம். இனியும் நாம் தியானிக்க வேண்டிய பொருளைக் குறித்து பிரசங்கிக்கத் தொடங்கவேயில்லை. தியத்தீரா - வெளிப்படுத்தல் 2:18-23.
தியத்தீரா சபையின் தூதனுக்கு (அவன்தான் அந்த செய்தியாளன்) நீ எழுத வேண்டியது என்னவெனில்: அக்கினி ஜுவாலை போன்ற கண்களும், பிரகாசமான வெண்கலம் போன்ற பாதங்களுமுள்ள தேவ குமாரன் சொல்லுகிறதாவது:
உன் கிரியைகளையும், உன் அன்பையும், உன் ஊழியத்தையும், உன் விசுவாசத்தையும், உன் பொறுமையையும், நீ முன்பு செய்த கிரியைகளிலும் பின்பு செய்த கிரியைகள் அதிகமாயிருக்கிறதையும் அறிந்திருக்கிறேன்.
ஆகிலும் உன்பேரில் எனக்குக் குறை உண்டு; என்ன வெனில், தன்னைத் தீர்க்கதரிசியென்று சொல்லுகிற யேசபேல் என்னும் ஸ்திரீயானவள்.
232. அதுவேதான். நீங்கள் அவளை வேதத்தின் மூலம் அறிவீர்கள். அவள் ஆகாபின் மனைவியாவாள். ஆனால் இந்த ஸ்திரீ - சபை - யேசபேல், கள்ளத்தீர்க்கதரிசியாகிய போப்பின் மனைவி; சரி உண்மையான தீர்க்கதரிசியும், தேவனுடைய உண்மையான தீர்க்கதரிசி என்று கருதப் படுகிற -தமிழாக்கியோன்) அவனுடைய மனைவியாகிய யேசபேலும் (சபை - தமிழாக்கியோன்). இப்பொழுது, அந்த கள்ளத் தீர்க்கதரிசி உண் மையான தீர்க்கதரிசியாகக் கருதப்படுகிறான். ஆகாப் யூத குலத்தில் பிறந்த ஒருவன். ஒரு உண்மையான யூதனாக அவன் இருந்திருக்க வேண்டும். ஆனால் அவன் ஒரு அயோக்கியன் என்பதை நீங்கள் அறிவீர்கள். ஏனெனில் அவன் தன் மனைவியின் விருப்பத்திற்கிணங்கி  எல்லாவற்றையும் செய்தான். யேசபேல் அவன் பணத்தை அபகரித்து, அவள் விருப்பப்படி அவனை இங்குமங்கும் வழி நடத்தினாள். (யேசபேல் தன்னை தீர்க்கதரிசியென்று சொல்லிக் கொள்கிறாள் என்பதைக் கவனித்தீர்களா?)
என்னுடைய ஊழியக்காரர் வேசித்தனம் பண்ணவும் விக்கிரங்களுக்குப் படைத்தவைகளைப் புசிக்கவும் அவர்களுக்குப் போதித்து (யேசபேலின் போதகம் நாடு முழுவதும் பரம்பினது) அவர்களை வஞ்சிக்கும்படி (இங்கே சகோ. பிரான்ஹாம் Seduce என்ற ஆங்கில வார்த்தைக்குப் பதிலாக Subdue என்று கூறுகிறார். Subdue என்பதற்கு தோற்கடி அல்லது ஜெயங்கொள் என்று அர்த்தமாகும். ஆகவே இதை... அவர்களை ஜெயங்கொள்ளும்படி... என்று வாசிக்க வேண்டும் - தமிழாக்கியோன்) நீ அவளுக்கு இடங்கொடுக்கிறாய்.
அவள் மனந்திரும்பும்படியாய் அவளுக்குத் தவணை கொடுத்தேன்: (பாருங்கள்?) தன் வேசி மார்க்கத்தை விட்டு மனந்திரும்ப அவளுக்கு விருப்பமில்லை.
233. அடுத்த வசனத்தைக் கவனியுங்கள்:
இதோ, நான் அவளைக் கட்டில்கிடையாக்கி (அதாவது நரகத்தில் தள்ளி) அவளுடனே விபசாரஞ் செய்தவர்கள் தங்களுடைய கிரியைகளை விட்டு மனந்திரும்பாவிட்டால் அவர்களையும் மிகுந்த உபத்திரவத்திலே தள்ளி (அதாவது உபத்திரவ காலத்திற்குள் அவர்கள் செல்வார்கள்; சபையல்ல).
234. இப்பொழுது இங்கே கவனியுங்கள்:
அவளுடைய பிள்ளைகளையும் (வேசிகளை) மரணத்தினால் கொல்லுவேன்.... (ஆவிக்குரிய மரணம்)
235. அதை நீங்கள் விசுவாசிக்கின்றீர்களா? (சபையார் "ஆமென்'' என்கின்றனர் - ஆசி) வேதம் அவ்வாறே கூறுகிறது. "அவர்களை மரணத்தினால் கொல்லுவேன்.'' அவர்கள் கொல்லப்பட்டால், அவர்கள் நித்திய காலமாக தேவனிடமிருந்து பிரிக்கப்படுவார்கள். சரி, தியத்தீரா சபை மனந்திரும்ப வேண்டுமென்று கிறிஸ்து அவளுக்கு தவணை கொடுத்தார் என்பதை நினைவில் கொள்ளுங்கள்.
236. தீயத்தீரா சபையின் காலம் இருளின் காலமாகும். அக்காலத்தில் கறுப்புக் குதிரையின் மேலிருந்தவன் சவாரி செய்து ஆராதனைக்கும் நொவினாக்களுக்கும் காசு வசூலித்தான். அவனுடைய கறுப்புக் குதிரையைக் கவனியுங்கள். அவன் தீயத்தீராவின் (என்ன?) காலத்தில் மனந்திரும்ப மறுத்த பிறகு, கறுப்புக் குதிரையிலிருந்து மாறி மங்கின நிற முள்ள குதிரையின் மேலேறி, மரணம் என்னும் பெயர் கொண்டு, தன் ஊழியத்தின் கடைசி கட்டத்தை அடைகிறான்.
237. இப்பொழுது, தனிப்பட்ட நபர் ஒவ்வொருவருக்கும் சிறிது அதிர்ச்சி கொடுக்க விரும்புகிறேன். ஒவ்வொரு முறையும் தேவனுடைய அழைப்பை நீ மறுத்தால், ஒரு நாளில் அதை நீ கடைசி முறையாகச் செய்ய நேரிடும். தியத்தீரா சபைக்கு மனந்திரும்பும்படியாய் தவணை கொடுக்கப்பட்டு அது முடிந்துவிட்டது. தேவனுடைய பொறுமை எப்பொழுதும் மனிதனுடன் போராடுவதில்லை. பாருங்கள்?
238. ஆகவே தேவனுடைய அழைப்பை அவள் ஏற்றுக்கொள்ள மறுத்த பிறகு அவள் நிலை மாறி, "மரணம்'' - பிரிவினை என்னும் பெயரைக் கொண்டாள். தேவன் அவளுடைய பிள்ளைகளாகிய பிராஸ்டெண்டு களையும் நித்திய பிரிவினையால் கொல்லுவதாக அவளிடம் சொன்னார். தியத்தீரா சபையின் காலம்- இருளின் காலம். கறுப்புக் குதிரையின் மேலிருக்கிறவன். இப்பொழுது அவன் ஊழியத்தின் கடைசி கட்டத்தை அடைந்து மரணத்தை அளிக்கிறான்.
239. சபையின் காலங்கள் முத்திரைகளுடன் எவ்வளவு பூரணமாய்ப் பொருந்துகிறதென்று பாருங்கள். அதனால் இதன் விளக்கம் சரியென்று நாம் அறிந்துகொள்ள முடிகிறது. பரிசுத்த ஆவியானவர் தவறு செய்வதேயில்லை. நாம் சபையின் காலங்களைக் குறித்து பேசிக்கொண்டிருக் கும்போது, அது சரியென்று அவர் உறுதிப்படுத்தினார் என்பதை நீங்கள் அறிவீர்கள்.
240. தேவனுடைய அன்பையும், நீடிய பொறுமையையும் பாருங்கள். அவர் தியத்தீரா சபையின் மேல் நியாயத்தீர்ப்பு செலுத்து முன்பு, அவள் மனந்திரும்ப வேண்டுமென்று அவளுக்குத் தவணை கொடுத்தார். கர்த்தருடைய நாமத்தில் இதை சொல்லுகிறேன்: மனந்திரும்ப வேண்டுமென்று அவர் பிராடெஸ்டெண்ட் சபைகளுக்கும் தவணை அளித்துள்ளார் ஆனாலும் அவள் ஒருக்காலும் மனந்திரும்பமாட்டாள். இச்செய்திகள் எல்லாவிடங்களிலும் அசைவை உண்டு பண்ணின. ஆயினும், அவள் மனந்திரும்பமாட்டாள். நீங்கள் எவ்வளவாக இச்செய்தியை விளக்கிக் காண்பித்தாலும் அவள் தன் சொந்த கோட்பாடுகளிலும் பிரமாணங்களிலும் நிலைத்திருப்பாள்.
241. அன்றொரு நாள் சிக்காகோவில் அநேக போதகர்கள் முன்னிலையில் நான் கூறினதுபோன்று..... அவர்கள் "சர்ப்பத்தின் வித்து' போதகத்தைக் குறித்தும், மற்றவற்றைக் குறித்தும் என்னிடம் தர்க்கித்து என்னை மடக்கப் பார்த்தனர். அப்பொழுது நான், 'உங்களில் யாராவது ஒருவர் வேதாகமத்தை எடுத்துக்கொண்டு என் பக்கத்தில் வந்து நில்லுங்கள்' என்றேன், அப்பொழுது யாரும் ஒன்றும் சொல்லவில்லை.
242. அதைக் கண்ட டாமி ஹிக்ஸ் (Tommy Hicks) என்னிடம், "சகோ. பிரான்ஹாமே, அதைப் போன்ற ஒன்றை நான் அதுவரை கேட்டதேயில்லை. அது பதிவு செய்யப்பட்டுள்ள முந்நூறு ஒலிநாடாக்கள் தேவை. என்னுடைய எல்லா ஊழியக்காரரருக்கும் நான் அதை அனுப்ப விரும்புகிறேன்'' என்றார்.
243. சுமார் ஐம்பது அல்லது எழுபத்தைந்து பேர், ''நாங்கள் இயேசு கிறிஸ்துவின் நாமத்தில் மறுபடியுமாக ஞானஸ்நானம் பெறுவதற்கு வருகிறோம்'' என்றனர். அவர்கள் வந்தார்களா? அவர்களில் ஒருவராவது வரவில்லை. ஏன்? மனந்திரும்ப அவர் அவர்களுக்கு தவணை கொடுத்தார். உங்கள் பிள்ளைகளை அவர் மரணத்தில் - ஆவிக்குரிய மரணத்தில் ஆழ்த்துவார்.
244. கர்த்தருக்குச் சித்தமானால், நாளை இரவு அல்லது சனியிரவு வரப்போகும் வாதைகளைக் குறித்து பேசலாம். அப்பொழுது என்ன நடக்கு மென்று நாம் பார்க்கலாம்.
245. அவர் எகிப்துக்கு அளித்தது போல மனந்திரும்பத் தவணையளித்தார். எகிப்தில் நேர்ந்த கடைசி வாதை என்ன? - மரணம்.
246. பெந்தெகொஸ்தே சபையைத் தாக்கிய கடைசி வாதையும் அதுவே, ஆவிக்குரிய மரணம், அவள் மரித்துவிட்டாள். கர்த்தரின் நாமத்தில் இதை சொல்லுகிறேன். ஆவிக்குரிய விதத்தில் அவள் மரித்துவிட்டாள். அவள் மனந்திரும்ப அவர் தவணையளித்தார். அவளோ அதைப் புறக்கணித்து விட்டாள். இப்பொழுது அவள் மரித்த நிலையில் இருக்கிறாள். அவள் மறுபடியும் எழுந்திருக்கவே மாட்டாள்.
247. அந்த ஜனங்கள் எபிஸ்கோப்பலிய (Epicopalians) போதகர்களை வரவழைத்து, 'பரிசுத்த பிதாவே' 'இன்னார் இன்னார்' என்று அவர்களை அழைக்கின்றனர். அவர்கள் தங்களைக் குறித்து வெட்கமடைய வேண்டும். ஒரு மனிதன் எவ்வளவாக குருடாக முடியும். உறங்கிக் கொண்டிருந்த புத்தியில்லாத கன்னிகை எண்ணெய் வாங்க வந்தபோது, அவளுக்கு எண்ணெய் கிடைக்கவில்லை என்பதாய் இயேசு கூற வில்லையா?
248. ஜனங்கள், ''நான் பரிசுத்த ஆவியைப் பெற்றுவிட்டேன். நான் அன்னிய பாஷையில் பேசினேன்'' என்று சொல்லுவதை நீங்கள் கேட்டிருக்கிறீர்கள். ஆனால் அவர்கள் நம்முடைய சபைபோன்ற ஒரு சபைக்கு வர விரும்புவதில்லை. அவ்விதமான ஸ்தலத்துக்குச் செல்ல எனக்குப் விருப்பமில்லை' என்று அவர்கள் சொல்கின்றனர். நீங்கள் பரிசுத்த ஆவியைப் பெற்றதாகக் கூறிக்கொள்கிறீர்கள்.
249. ஆனால் கெளரவமான முறைகள்தான் உங்களுக்கு அவசியமாயிருக்கிறது. நீங்கள் பாபிலோனில் தங்கியிருந்து அதே சமயத்தில் பரலோகத்தின் ஆசீர்வாதங்களை அனுபவிக்க வேண்டுமென்று விரும்புகிறீர்கள். நீங்கள் இவ்விரண்டில் ஒன்றைத் தேர்ந்தெடுக்க வேண்டும். நீங் கள் உலகத்தில் நிலைத்திருந்து, அதே சமயத்தில் தேவனைச் சேவிக்க முடியாது. தேவனுக்கும் உலக பொருளுக்கும் ஊழியஞ்செய்ய உங்களால் கூடாதென்று இயேசு கூறினார். 
250. ஆகையால் நீங்கள் உண்மையாக இரட்சிக்கப்பட்டிருந்தால் பரிசுத்த ஆவியானவர் தம்மை வெளிப்படுத்தி, தேவனுடைய வார்த்தையை அவர் அங்கீகரிக்கும்-கூட்டங்களில் பங்குகொள்ள விரும்புவீ ர்கள்.
251. "ஜனங்கள் இத்தகைய கூட்டங்களில் அதிக சத்தமிடுகின்றனர். அது எனக்கு நடுக்கத்தை உண்டாக்குகிறது'' என்று ஒருவர் சொன்னார். அப்படியானால் நீங்கள் பரலோகம் செல்வதாயிருந்தால் அங்கேயும் நடுக்கமுறுவீர்கள். இங்கு சத்தமிடுகிறவர்கள் எல்லாரும் பரலோகத்தை அடைந்தால், பரலோகம் எப்படி தொனிக்கும் என்று யோசித்துப் பாருங்கள். ஓ, என்னே ! தேவன் எவ்விதமாக..
252. தேவன் நோவாவின் காலத்தில் நீடிய பொறுமையுள்ளவராயிருந் தது போல இப்பொழுதும் இருக்கிறார். நோவாவின் காலத்தவர் மனந் திரும்ப வேண்டுமென்று நூற்றிருபது வருட காலமாய் அவர் நீடிய பொறுமையுள்ளவராயிருந்தார். அவர்களோ மனந்திரும்பவில்லை.
253. எகிப்தின் நாட்களில் அவர் அநேக வாதைகளை அனுப்பினார். ஆயினும் அவர்கள் மனந்திரும்பவில்லை.
அவர் யோவான் ஸ்நானனை அனுப்பினார்; அவர்கள் மனந்திரும்ப மறுத்தனர்.
254. தேவனுடைய வார்த்தையைக் கேட்கும் கூட்டத்தாரை இரட்சிக்க எண்ணி அவர் இயேசுவை மரணத்திற்கு ஒப்புக்கொடுத்தார்.
255. இந்த கடைசி நாட்களில், ஜனங்களை மூல விசுவாசத்திற்கு, தேவனுடைய வார்த்தைக்கு - திருப்புவதற்கென ஒரு செய்தியை அனுப்புவதாக அவர் வாக்களித்துள்ளார். ஆனால் அவர்களோ அதை ஏற்றுக் கொள்ள மாட்டார்கள். அவர்கள் தங்கள் கொள்கைகளையும் பிரமாணங்களையும் கைக்கொண்டு இறுமாப்புள்ளவராய் இருக்கின்றனர். ஓ, அவர்கள் நினைக்கின்றனர்...ஆகவே தேவதூதனே இறங்கி வந்து அவர்களிடம் சத்தியத்தை உரைத்தாலும் அவர்கள் அதை ஏற்றுக்கொள்ள மாட்டார்கள். ஆனால் தேவன் அவ்விதம் செய்யமாட்டார்.
256. அவர் படிப்பறிவு சிறிதேனும் இல்லாத ABCக்களையும் - மற்றவற்றையும் சிறிதளவும் அறியாத ஒருவனை அதற்கென்று தெரிந்தெடுக்கிறார். ஒன்றுமற்ற ஒருவனை அவர் உபயோகித்து அவன் மூலம் கிரியை செய்கிறார். தங்களை பெரிதாக எண்ணிக்கொள்ளும் ஒருவரை தேவன் உபயோகிக்கமுடியாது. அவர் எப்பொழுதுமே அதையே செய்திருக்கிறார். தேவனுடைய பார்வையில் நீ முக்கியமானவனாக இருக்க எண்ணினால், நீ முதலில் ஒன்று மற்றவனாக ஆகவேண்டும். ஓ, என்னே !
257. இப்பொழுது கவனியுங்கள், "அவள் மனந்திரும்ப அவர் தவணை கொடுத்தார். அவளோ மனந்திரும்பவில்லை.''
258. அவர் மறுபடியும் அதைச் செய்தார்; அவளோ மனம் திரும்பவில்லை. அவள் அதைப் புறக்கணித்த காரணத்தால், சாத்தான் அவளுக்குள் முழுமையாக வாசம் செய்ய ஏதுவாகிறது. அது உண்மை . அவள் வார்த்தையைப் புறக்கணித்தாள், எனவே சாத்தான் அவளுக்குள் குடி கொள்கிறான். இவ்வாறே பிராடெஸ்டெண்ட் சபையும் வேசியாக மாறியுள்ளது. அவள் அடையாளங்களால் உறுதிப்படுத்தப்பட்ட தேவனுடைய வார்த்தையின் சத்தியத்தை நிராகரித்ததனால், பிசாசு அவளுக்குள் வாசம் செய்ய அது வழி வகுத்தது. அதோ அந்த தொலைவில் (right yonder) அவர்கள் அனைவரும் ஒன்றாக இணையும்பொழுது, அவன் (he) மிருகத்திற்கு ஒரு சொரூபத்தை உண்டாக்குவான். அவர் என்ன கூறி னாரோ, அது சரியாக தொடர்ந்து சென்றுக் கொண்டிருக்கின்றது. அது முற்றிலும் உண்மையாகும். ஆமென்!
259. எனக்குக் கல்வியறிவு இருந்தால் இதை நன்றாக விளக்கித்தந்திருப்பேன். ஆனால் எனக்குக் கல்வியறிவு கிடையாது, பரிசுத்த ஆவியானவர் இதை உங்களுக்கு நன்கு வெளிப்படுத்துவார் என்று நான் நம்புகிறேன். அதை விரும்பும் யாவருக்கும் அவர் நிச்சயம் வெளிப் படுத்துவார். அது உண்மை . அவர் அதைச் செய்வார் (வெளிப் படுத்துவார் - தமிழாக்கியோன்) ஆம். கவனியுங்கள்.
260. அவள் என்ன செய்தாள் என்பதைக் கவனியுங்கள். அவள் மனந்திரும்ப வேண்டுமென்னும் தேவனின் செய்தியைப் புறக்கணித்தாள். அவள் அந்திக்கிறிஸ்துவாக தொடக்கத்தில் இருந்தாலும் பின்னர் கள்ளத் தீர்க்கதரிசியாக மாறி, சாத்தான் அவளுக்குள் குடிகொண்டு, அவள் கள்ளபோதகத்தை போதித்து வந்தாள். இவையெல்லாவற்றிலும், அவள் மனந்திரும்ப தேவன் அவளுக்குத் தவணை கொடுத்தார். அவளை அவரிடம் இழுத்துக்கொள்ள அவர் முயன்றார்.
261, அவருடைய நீடிய பொறுமையையும் அதிசயமான அன்பையும் பாருங்கள். அந்த அன்பிற்கு இணையேதுமில்லை. அவருடைய முகத்தில் துப்பினவர்களைக் கூட அவர் மன்னித்தார். அதுதான் தேவனின் இயல்பு. பாருங்கள்.
262. தேவனுடைய செய்தியைப் புறக்கணியாதீர்! கவனியுங்கள், அவள் மனந்திரும்பி, எந்நிலையிலிருந்து அவள் விழுந்தாளோ அந் நிலைக்குச் செல்லவேண்டுமென்று அவளுக்குக் கூறப்பட்டது.
263. அவள் எதிலிருந்து விழுந்தாள்? - வார்த்தையிலிருந்து. சரி. ஏவாள் எதிலிருந்து விழுந்து போனாள்? (சபையார் 'வார்த்தையிலிருந்து' என்று பதிலளிக்கின்றனர்-ஆசி) வார்த்தை . ஸ்தாபனம் எதிலிருந்து விழுந்தது? (சபையார் 'வார்த்தையிலிருந்து' என்று பதிலளிக்கின்றனர்). அதுவே தான் ஆகும். பாருங்கள்? தேவனுடைய வார்த்தைக்கு ஒவ்வொரு முறையும் திரும்புவது தவிர வேறு வழியில்லை. பாருங்கள்? அவர்களோ தேவனுடைய வார்த்தையினின்று அவர்களை அகலச் செய்யும் முறைமைகளில் சேர்ந்திருக்கின்றனர். வார்த்தைக்கு அவர்களைக் கொண்டு செல்வதற்குப் பதிலாக, அது வார்த்தையினின்று அவர்களை அகன்று போகும்படி செய்கிறது. கவனியுங்கள்.
264. கவனியுங்கள். மனந்திரும்ப, மறுபடியும் திரும்பிச் செல்ல அவளுக்குத் தவணையளிக்கப்பட்டது. மனந்திரும்பு (Repent) என்றால், ''திரும்பிப்போ, முன்னிலைக்குத் திரும்பு, நேர் எதிர்” என்று அர்த்தமாகும். மனந்திரும்பு - ''திரும்பிச் செல்.'' அவள் எங்கிருந்தாளோ அங்கே திரும்பிச் செல்லும்படியாய் அவளுக்குத்  தவணையளிக்கப்பட்டது.
265. இப்பொழுது அவள் பெந்தெகொஸ்தே நாளன்று ஊற்றப்பட்ட பரிசுத்த ஆவியைப் பெற்றிருந்த மூலபெந்தெகொஸ்தே சபை என்பது நினைவிருக்கட்டும். எத்தனை வேத மாணாக்கர் இதை அறிவர்? நிச்சயமாக அவள் மூல பெந்தெகொஸ்தே சபைதான். அவள் அங்கிருந்து எங்கே சென்றாள் என்று பாருங்கள்? அந்நிலையிலிருந்து அவள் விழுந்தாள். தேவனுடைய வார்த்தையினின்று அவள் விழுந்து போய் ஸ்தாபன கொள்கைகளை ஏற்றுக் கொண்டாள். பரிசுத்த ஆவியானவரை ஏற்றுக் கொள்வதற்குப் பதிலாக அவள் "டாக்டர், LL, Ph. Q.U. போன்ற வேதப் பட்டங்கள் அநேகம் பெற்ற 'பரிசுத்த மனிதனை' விரும்பினாள். பின்னர் போப்பாண்டவர் ஒருவரை அவள் நியமித்துக்கொண்டாள். பாருங்கள்? நிச்சயமாக. காசு கொடுத்தால் யாராவது ஒருவர் அவளுக்காக ஜெபம் ஏறெடுக்க வேண்டும் என்பதையே அவள் விரும்பினாள். யாரோ ஒருவர்... பணம் கொடுத்துவிட்டால் போதும், அதுவே அவளுக் குப் போதுமானதாக இருந்தது. பாருங்கள்?
266. இப்பொழுது, இன்றைக்கும் அவ்வாறே சம்பவிக்கின்றது. ஆலயத்தில் உட்காருவதற்கென்று தனியாக ஒதுக்கப்பட்ட இடம் (Pew) ஒன்று கிடைத்துவிட்டு, காணிக்கை தட்டில் நிறைய காசு போட்டால் அது போதுமானது என்று அவர்கள் எண்ணியிருக்கின்றனர். அவர்கள் அந்த சபையின் அங்கத்தினராகிவிடுகின்றனர். சபை வேறொன்றும் கேட்டு தெரிந்து கொள்ள வேண்டிய அவசியமில்லையென்று அவர்கள் கருதுகின்றனர். இவர்கள்தாம் வேசியின் குமாரத்திகள்.
267. இப்பொழுது, அவள் எங்கிருந்து விழுந்து போனாள்? அப்போஸ்தலர் தீர்க்கதரிசிகள் இவர்களின் மூல வார்த்தையிலிருந்து, அங்கிருந்து அவள் விழுந்து போனாள். பிராடெஸ்டெண்டுகளும் அங்கிருந்துதான் விழுந்தனர்.
268. மனந்திரும்புங்கள்! தாமதமாவதற்கு முன் தேவனுடைய வார்த்தைக்குத் திரும்புங்கள்! ஏற்கனவே காலதாமதமாகிவிட்டது. வரப்போகும் என்றாவது ஒரு நாளில் ஆட்டுக்குட்டியானவர் அவருடைய சிங்காசனத்தை விட்டுப் புறப்பட்டு விடுவார். அப்பொழுது கால தாமதமாகிவிடும். ஆகவே, வேசியின் குமாரத்திகள், வேசியுடன் கூட நியாயந்தீர்க்கப்படுவதற்கு முன்னதாக, ''திரும்பி வரவேண்டுமென்றும்'' இப்பொழுது அழைக்கப்படுகின்றனர்.
269. இப்பொழுது, நான் உங்களிடம் அடிக்கடி பேசிக்கொண்டு வரும் அந்த தீர்க்கதரிசி எழும்பும்போது, கடைசி செய்தியை அவர்கள் பெறுவார்கள். அந்த தீர்க்கதரிசியைக் குறித்து அறிவதற்கென நான் அநேக புத்தங்களைப் படித்துக்கொண்டு வருகிறேன். உண்மையுள்ள, ஞானமுள்ள, ஆவிக்குரிய சிந்தையுள்ள எந்த ஒரு மனிதனும் அந்த தீர்க்கதரிசி வந்து செய்தியை அளிக்க வேண்டுமென்பதை அறிந்திருக்கிறான். அவர்கள் அதை அறிவார்கள். பாருங்கள். அது வரும் என்று அவர்கள் அறிவார்கள். அவர்கள். ஆனால் அவர்களிடமுள்ள தவறு என்னவெனில்: ''எங்களுக்கு அந்த செய்தி அவசியம். அது நிச்சயம் வரும்'' என்றெல்லாம் அவர்கள் சொல்லுகின்றனர். ஆனால் அது உண்மையில் வரும்போது மிகவும் எளிமையுள்ளதாகக் காணப்படுவதால், சென்ற காலங்களில் அவர்கள் அதைக் கண்டு கொள்ளத் தவறினது போன்று, இப்பொழுதும் அவர்கள் அதைக் காணத் தவறக்கூடும். அது உண்மை . ஓ, ''அது வரவேண்டியது அவசியம்'' என்று மக்கள் தங்கள் பத்திரி கைகளில் எழுதலாம். ஆனால் அது அவர்கள் முன்னிலையில் நிகழும்போது, அவர்கள் அதை ஏற்றுக்கொள்ள மனதில்லாமல் கடந்து சென்று விடுகின்றர். பாருங்கள். எல்லா காலங்களிலும் அவர்கள் அவ்வாறே செய்து கொண்டு வந்துள்ளனர்.
270. இப்பொழுது கவனியுங்கள். அவள் மனந்திரும்பி மூலவார்த்தைக்குச் செல்லவேண்டும். அவள் குமாரத்திகளும் மனந்திரும்பி அப்போஸ்தலருடைய போதகமாகிய மூலவார்த்தைக்குத் திரும்பவேண்டுமென்று கேட்டுக்கொள்ளப்பட்டனர். ஆனால் அவர்களோ ஸ்தாபன கோட்பாடுகளில் அமிழ்ந்து போயிருப்பதால், அவர்கள் அதை ஏற்றுக்கொள்ள மறுப்பது மாத்திரமல்ல, அதைக் கண்டு பரிகசிப்பார்கள். எனவே அவள் குமாரத்திகளும் அவளுடன் கட்டில் கிடையாக்கப்பட்டு கொல்லப்படு வார்கள்.
271. முடிவில் அவர்கள் என்ன செய்கின்றனர்? அவர்கள் வெளிப் படுத்தல் 13:14-ல் சொல்லப்பட்ட பிரகாரம், மிருகத்திற்கு ஒரு சொரூபத்தை உண்டாக்கி-வேறொரு வல்லமை-ஆட்டுக்குட்டியானவரின் மணவாட்டியைத் துன்புறுத்த முனைவர். ரோமசபை உண்மையான மணவாட்டியைப் பரிகசிப்பது போன்றே மற்றைய ஸ்தாபனங்களும் அவளைப் பரிகசிக்கின்றன. ஆம், ஐயா. வெளிப்படுத்தல் 13:14-ல் கூறப்பட்டது போல் அவள் ஆட்டுக்குட்டியானவரின் மணவாட்டியிடம் நடந்து கொள்கிறாள்.
272. இப்பொழுது கவனியுங்கள். ஆனால் தேவன் அவள் பிள்ளைகளை ஸ்தாபனங்களை- ஆவிக்குரிய மரணத்தினால் கொன்று போடுவார் என்னும் தேவனுடைய வாக்குத்தத்தத்தை நாம் காண்கிறோம். அது வெளிப் படுத்தல் 2:22ல் சொல்லப்பட்டிருக்கிறது. அதை மறந்து போகவேண் டாம். "கொல்வது" என்பது மரணத்திற்குள்ளாக்குவதைக் குறிக்கின்றது. 'மரணம்' என்னும் பதம், 'தேவனுடைய சமூகத்திலிருந்து நித்திய காலமாய் பிரிந்திருத்தல்' என்று பொருள்படும். அதைச் சற்று யோசித்துப் பாருங்கள். நண்பர்களே, அதைச் சற்று யோசித்துப் பாருங்கள். மனித னால் உண்டாக்கப்பட்ட கொள்கைகளை நீங்கள் நம்பவேண்டாம். தேவனுடைய வார்த்தைக்கு முரணாயிருக்கும் எல்லாவற்றிலிருந்தும் விலகி யிருங்கள்.
273. இப்பொழுது, கவனியுங்கள். இங்கே, வேதத்திலுள்ளதைக் கவனியுங்கள். அவனுடைய பெயர் பாதாளம் என்று அது கூறு கின்றது... நான் கருதுகிறேன்
அவனுக்கு மரணம் என்று பெயர். பாதாளம் அவன் பின்சென்றது.
274. இப்பொழுது, இயற்கையில் பாதாளம் எப்பொழுதும் மரணத்தைப் பின்தொடர்கிறது. ஒரு மனிதன் மரித்த பின்பு அவன் பாதாளத்தில்- அதாவது கல்லறையில் வைக்கப்படுகிறான். ஆனால் ஒருவன் ஆவிக்குரிய மரணம் எய்தினால் அவனுக்கு அக்கினிக் கடல் காத்திருக்கிறது. பாருங்கள். அது தேவனிடமிருந்து நித்திய பிரிவினையை உண்டாக்கி அவர்களை எரித்துப் போடுகிறது. பாருங்கள்?
275. “அது வேரையும் கொப்பையும் வைக்காமற்போகும்'' என்று மல் கியா 4-ம் அதிகாரத்தில் சொல்லப்பட்டிருக்கிறது. ஆயிரம் வருட அரசாட்சிக்கென்று உலகம் அவ்விதமே சுத்திகரிக்கப்படவேண்டும். பாருங்கள்?
276. இப்பொழுது குதிரையின் மேலிருக்கிறவன் ஒரு ஆண் என்பதைக் கவனித்தீர்களா? 'அவன்'' "அவனுடைய' கரத்தில் வைத்திருந்தான்; மனிதன். அவன் கள்ளத்தீர்க்கதரிசி. ஆனால் அவனுடைய சபை பெண்ணாக வர்ணிக்கப்பட்டுள்ளது - 'அவள்'' யேசபேல். ஆகாப்-யேசபேல் எவ்வளவு அழகாகப் பொருந்துவதைப் பாருங்கள். பாருங்கள்? பாருங்கள்?
277. குமாரத்திகள் என்று அழைக்கப்படுவார்கள் "பெண்கள்.'' அவர்கள் பிராடெஸ்டெண்டுகள். அவர்கள் போப்பாண்டவரைப் போன்ற ஒரு மனிதனைத் தலைவனாகக்கொண்டிருக்கவில்லை எனினும், அவர்கள் பின்பற்றும் கொள்கைகளில், ஸ்தாபன முறைகளில், அவர்கள் வேசிகளாகவே இருக்கின்றனர். அது சற்று... அது அவ்விதமாகத்தான் கூறு கின்றது.
278. கவனியுங்கள்? இவையெல்லாம் எந்த சம்பவத்தில் முடிவடையப் போகின்றது? நமக்கு இன்னும் பன்னிரெண்டு, பதினான்கு நிமிடங்கள் உள்ளன என்று நான் ஊகிக்கிறேன். இவையெல்லாம் எந்த சந்தர்ப்பத்தில் முடியவடையப் போகின்றது? அது என்ன? ஆரம்பத்தில் என்ன சம்பவித்ததோ, அதுவே முடிவில் சம்பவிக்கும். அது பரலோகத்தில் யுத்தமாகத் தொடங்கினது. அவ்விதமே அது கடைசி கால யுத்தத்திற்கு வந்து கொண்டிருக்கின்றது...
279. பரலோகத்தில் முதலாவதாக ஒரு போர் தொடங்கினது, லூஸிபர் (Lucifer) அப்பொழுது பூமிக்குத் தள்ளப்பட்டான். அவன் ஏதேனை அப் பொழுது அசுசிப்படுத்தினான். அன்று முதல் அவன் எல்லாவற்றையுமே மாசுபடுத்திக் கொண்டு வருகிறான். அப்பொழுது பரலோகத்தில் யுத்தம் உண்டானது. கடைசி காலத்தில் அர்மகெதோன் (Armegeddon) யுத்தம் பூமியில் மூண்டு அது முடிவடையும். உங்களுக்கு அது தெரியுமா? முதலாவதாக பரிசுத்த பரலோகத்தில் யுத்தம் மூண்டது. மிகாவேலும் அவனைச் சார்ந்த தூதர்களும் லூசிபரையும், அவன் தூதர்களையும் முறியடித்து அவர்களைக் கீழே தள்ளினார்கள். அவன் ஏதேனில் விழுந்த அன்று முதல், உலகத்தில் போர் செய்துகொண்டேயிருக்கிறான்.
280. ஆனால் தேவன் அவருடைய பிள்ளைகளுக்குத் தம்முடைய வார்த்தையை அரணாகக் கொடுத்திருக்கிறார். ஏவாள் அந்த அரணினின்று கழுத்தை வெளியே நீட்டி சாத்தானிடம், 'நீ சொல்லுவது சரியென்று விசுவாசிக்கிறேன்'' என்று சொன்ன அன்று முதற்கொண்டு அந்த போர் தொடங்கினது. எவர்கள் தாழ்மைப்படுவார்களோ, அவர்களை மீட்கும் படியாக அவர் இறங்கி வந்தார்.
281. நான் உங்களுக்கு முன்னமே கூறியுள்ள வண்ணம், தேவன் கட்டிடம் கட்டும் ஒரு பெரிய காண்ட்ராக்டர். கட்டுவதற்கு அவசியமான எல்லா பொருட்களையும் அவர் பூமியில் சேகரித்த பின்பு, அவர் கட்டிடம் கட்டுகிறார். இப்பூமியில் ஒரு விதை உண்டாவதற்கு முன்னர் சூரியவெளிச்சம் பூமியில் படுமுன்னர், உங்கள் சரீரங்கள் பூமியில் படுத்து கிடந்திருந்தன- ஏனெனில் நீங்கள் பூமியின் தூளிலிருந்து உண்டானவர்கள். பாருங்கள்? நாம் அவ்விதமே இருக்கிறோம். தேவன் தாம் உங்களை உண்டாக்கின காண்ட்ராக்டர்.
282. இப்பொழுது தேவன் கால்ஷியம், பொட்டாஸியம், அண்டசராசர வெளிச்சம் (Cosmic light) இவைகளை ஒருங்கே சேர்த்து 'ப்யூ' என்று ஊதி ஆதாமின் சரீரத்தை உண்டாக்கியது போன்று ஒவ்வொரு சரீரத்தையும் ப்யூ என்று ஊதி உண்டாக்கி 'இதோ என் மற்றொரு குமாரன்', மீண்டும் ப்யூ என்று ஊதி உண்டாக்கி, 'இதோ வேறொருவன்' என்று சொல்ல வேண்டுமென்று எத்தனித்திருந்தார்.
283. ஆனால் ஏவாள் என்ன செய்தாள்? அவள் அவ்வழியைக் கெடுத்து விட்டு, இன சேர்க்கையின் மூலம் மானிடவர்க்கத்தைப் பிறப்பித்தாள். அப்பொழுது மரணம் அதை ஆட்கொண்டது.
284. இப்பொழுது தேவன் என்ன செய்து கொண்டிருக்கிறார்? அவர் முன்குறித்த அநேக வித்துக்கள் காலங்கள்தோறும் உண்டாயிருந்தன. அவர் கடைசி காலத்தில், ''ஏவாளே, வேறொரு குழந்தையைப் பிரசவிப்பாயாக" என்று சொல்லமாட்டார். அவர் என்னைக் கூப்பிடுவார் (வ்யூ). நான் பதிலளிப்பேன். அவ்வளவுதான். அதுதான். அது தான் கருத்து. கடைசி நபர் உட்பிரவேசித்த பிறகு, எல்லாம் முடிவடையும்.
285. இப்பொழுது, யுத்தம் பரலோகத்தில் ஆரம்பித்தது. அது பூமியில் அர்மகெதோன் யுத்தத்தில் முடிவடையும்.
286. அது இப்பொழுது வெளிப்படுவதைக் கவனியுங்கள். நாம் அதை ஒருவேளை வெளிப்படுத்தலாம். நாம் இப்பொழுது அதைச் செய்ய கர்த்தர் நமக்கு உதவி செய்வாராக. அது வெளிப்படுவதை கவனி யுங்கள்.
287. குதிரையில் சவாரி செய்த மர்மமானவன் அவன் என்ன செய்கிறான் என்பதைக் கவனியுங்கள். தேவனுடைய வார்த்தையை "எதிர்த்து,'' மனந்திரும்பி மூல இரத்தமான வார்த்தைக்குச் (original Blood Word) செல்ல மறுத்தான். அந்த வார்த்தைதான் மாம்சமும் இரத்தமுமானது. பாருங்கள்? அவன் அதற்குத் திரும்பிச் செல்ல மறுத்தான். அவன்தான் அந்திக்கிறிஸ்து. உண்மையான வார்த்தை மணவாட்டி, எதிர்த்... அவன் உண்மையான வார்த்தை மணவாட்டிக்கு எதிர்ப்பாயிருக்கிறான். ஆனால் தன் சொந்த மணவாட்டியைத் தெரிந்து கொள்கிறான். இந்த உண்மையான மணவாட்டியையும்கூட எதிர்க்கிறான். அவன் கோட்பாடுகள், கொள்கைகள் என்றழைக்கப்படும் மார்க்க உருவத்தில் தன் மணவாட்டியைத் தெரிந்துகொண்டு, அவளைத் தன்னிடத்தில் கொண்டுவருகிறான். பாருங்கள்? அல்லாமலும் இப்பொழுது, அவன் பரிசுத்த மணவாட்டியைக் காணும்போது, அவளை விரோதிக்கிறான். அவன் கிறிஸ்துவுக்கு எதிராக அந்திக்கிறிஸ்து போதகங்களை அளித்து அந்திக் கிறிஸ்து என்று அழைக்கப்படுகிற தன் மணவாட்டியை உண்டாக்கிக் கொள்கிறான். அவன் எவ்வளவு சாமர்த்தியமுள்ளவன், பாருங்கள்? இப்பொழுது அன்பினால் ஒருமைப்பட்டு இரத்தத்தின்கீழ் ஆராதனை செய்வதற்குப் பதிலாக அவன் ஒரு ஸ்தாபனத்தை உண்டாக்கினான். தேவனுடைய வார்த்தையை ஏற்றுக்கொள்வதற்கு மாறாக அவன் பிராமணங்களையும் கோட்பாடுகளையும் ஏற்றுக்கொண்டான்.
288. பிராடெஸ்டெண்டுகள் "அப்போஸ்தலருடைய' விசுவாசப்பிரமாணத்தை உச்சரிக்கின்றனர். அதிலுள்ள ஒரு வார்த்தையாகிலும் வேதத்திலுண்டா என்று நீங்கள் தேடிக் கண்டுபிடிக்க விரும்புகிறேன். அப்போஸ்தலருடைய விசுவாசப் பிரமாணம் என்பது வேதத்திலேயே இல்லை.
289. நான் சில நாட்களுக்கு முன்பு எங்கோ ஒரு கூட்டத்தில் கூறியது போன்று, அப்போஸ்தலர்களுக்கு ஒரு விசுவாசப் பிரமாணம் உண்டாயிருந்தால், அது அப்போஸ்தலர் 2:38 ஆகத்தான் இருந்திருக்க வேண்டும். நான் அறிந்துள்ளதெல்லாம், அவன் (அப்போஸ்தலன் -தமிழாக்கி யோன்) இதை மட்டுமே (அப்.2:38) பெற்றிருந்தான் என்பதாகும். அதைத்தான் எல்லோரும் பின்பற்ற வேண்டுமென்று அவர்கள் வலியுறுத்தினர். கிறிஸ்தவர்களைப் போன்று காணப்பட்டவரிடம் பவுல் "நீங்கள் விசுவாசிகளானபோது, பரிசுத்த ஆவியைப்பெற்றீர்களா?'' என்று கேட்டான்.
அவர்கள் பிரதியுத்தரமாக, 'பரிசுத்த ஆவி உண்டென்பதை நாங்கள் கேள்விப்படவேயில்லை' என்றனர்.
அவன், 'அப்படியானால் நீங்கள் எந்த ஞானஸ்நானம் பெற்றீர்கள்?' என்றான்.
290. இப்பொழுது, இயேசுவின் நாமத்திலோ அல்லது சரியாகக் கூறிவோமானால் நம்முடைய கர்த்தராகிய இயேசுகிறிஸ்துவின் நாமத்தில் ஞானஸ்நானம் பெறுவது சரிதான். ஆனால் அது மாத்திரம் போதாது. இல்லை, ஐயா. நீங்கள் ஐம்பது முறை ஞானஸ்நானம் பெற்றாலும், பரிசுத்த ஆவியானவர் இருதயத்தை மாற்றாவிட்டால், அதனால் எவ்வித உபயோகமுமில்லை. இவையிரண்டையும் நாம் ஒருங்கே பெற வேண்டும். கவனியுங்கள். அது-கிறிஸ்து.
291. அந்திக்கிறிஸ்து உண்மையான மணவாட்டியின் போதகத்தை ஏற்க மறுக்கிறான். எனவே அவன் தன் சொந்த மணவாட்டியைத் தெரிந்து கொண்டு அவனுடைய சொந்த கோட்பாடுகளை அவளுக்குப் புகட்டி அவளை ஒரு ஸ்தாபனமாக்குகிறான். வேத வாக்கியங்கள் கூறியவாறு இவள் குமாரத்திகளை - வேறு ஸ்தாபனங்களை - ஈனுகிறாள். குமாரத் திகள் அவர்கள் தாயைப்போல் மாம்சப்பிரகாரமாக, உலகப் பிரகாரமாக ஸ்தாபனங்களாக ஆகி, ஆவிக்குரிய மணவாட்டியை - வார்த்தையைஎதிர்க்கின்றனர்.
292. சபையைச் சேர்ந்தவரல்ல என்று அவர்கள் ஒருபோதும் கூறுவதில்லை. நீங்கள் ஸ்தாபனத்தைச் சேர்ந்த யாராவது ஒருவருடன் பேசிப் பாருங்கள். ''நிச்சயமாக நான் ஒரு சபையைச் சேர்ந்தவன்'' என்று அவர் கூறுவார். ''நீங்கள் கிறிஸ்தவரா?'' என்று அவரிடம் கேட்டால், அவர், ''நான் இன்னின்ன சபையைச் சேர்ந்தவன்'' என்று பதிலுரைப்பார். அவர்களுக்கும் சபைக்கும் யாதொரு சம்பந்தமுமில்லை. அவர்கள் கூறு கின்றார்கள்... நீங்கள் சபை என்று அழைக்கப்படும் ஒன்றைச் சேர்ந் திருக்கலாம். ஆனால் அது சபையல்ல. அவையாவும் சபைகளல்ல. அவை ஜனங்கள் ஒன்றுகூடும் விடுதிகளாம் - இனத்தோடு இனம் சேரும்.
293. ஒரே ஒரு சபைதான் உண்டு. அதுதான் காணக்கூடாத கிறிஸ்துவின் சரீரம். நீங்கள் அதில் சேருவதில்லை. நீங்கள் அதில் பிறக்கிறீர் கள்.
294. நான் அடிக்கடி கூறுவது போன்று, ஐம்பத்து மூன்று வருட காலமாக நான் பிரான்ஹாம் குடும்பத்தில் இருக்கிறேன். அதில் நான் சேரவில்லை. நான் அதில் பிறந்தேன். பாருங்கள்?
295. இப்பொழுது கவனியுங்கள். இந்த அழகான உதாரணத்தைப் பாருங்கள். ஒரு வேத வாக்கியத்தை நான் எழுதி வைத்திருக்கிறேன். ஆனால் அதைப் படிக்க இப்பொழுது சமயமில்லை. ஏசாவையும் யாக்கோ பையும் எடுத்துக்கொள்வோம்.
296. இப்பொழுது ஏசா பக்தியுள்ளவன், அவன் அவிசுவாசி என்று தன்னைக் கூறிக்கொள்ளவில்லை. யாக்கோபு வணங்கின அதே தேவ உனைத்தான் அவனும் வணங்கினான். அவனுடைய தகப்பனாரும் அந்த தேவனையே வணங்கினார். ஆனால் அவன் நாணமுள்ளவன். அவன் எதற்கும் உபயோகமில்லாதவன். ஆனால் நல்லொழுக்கத்தைப் பொறுத்தவரை, அவன் யாக்கோபைக் காட்டிலும் நல்லொழுக்கமுள்ளவனாயிருந்தான். ஆயினும், “அதற்கும் சேஷ்ட புத்திர பாகத்துக்கும் என்ன தொடர்பு இருக்கிறது?'' என்று அவன் நினைத்து, சேஷ்ட புத்திர பாகத்தை யாக்கோபுக்கு விற்றுப் போட்டான். பாருங்கள்?
297. ஆனால் யாக்கோபோ ஏசாவைப்போல் பெரிய காரியங்களைச் செய்யவில்லை. ஏசாவுக்கிருந்த பிறப்புரிமை அவனுக்கு இல்லை. ஆனால் அவன் எங்ஙனமாயினும் சேஷ்ட புத்திர பாகத்தைப் பெற்றுக்கொள்ள விழைந்தான். அதற்காக எம்முறையைக் கையாண்டாலும் பரவாயில்லை என்று அவன் எண்ணினான். தேவன் அதற்காக அவனுக்கு மதிப்பு கொடுத்தார்.
298. மாம்சப் பிரகாரமான, உலகப் பிரகாரமான சிந்தையுள்ளவர்கள் இன்று ஏசாவைப் போலிருக்கின்றனர். ''நாங்கள் இந்த சபையைச் சேர்ந்தவர்கள் அந்த சபையைச் சேர்ந்தவர்கள்'' என்று அவர்கள் சொல்லுகின்றனர். ஆனால் அதற்கும் இதற்கும் எவ்வித சம்பந்தமுமில்லை.
299. கவனியுங்கள். குதிரை சவாரி செய்பவன் மங்கின குதிரையின் மேலேறி அரசியல் வல்லமை கொண்டவனாய் அவர்களையெல்லாம் ஒன்று சேர்க்கிறான். ஏனெனில் அவன் அரசியல் வல்லமையை கொண் டவனாயிருக்கிறான்.
300. அவனுக்கு அரசியல் வல்லமை கிடையாது என்று நீங்கள் சொன்னால், இந்த அமெரிக்க ஜனாதிபதி எவ்விதம் தேர்ந்தெடுக்கப்பட்டார்? அந்த தவறு எங்ஙனம் உண்டானது? ஊம் - ஊம்... நாம்; மத சுதந்திரத்திற்காக இங்கு வந்தோம். ஜனநாயக (Democrat) கட்சியைச் சேர்ந்தவர்களே! உங்கள் பிறப்புரிமையை அரசியலுக்காக விற்றுப்போட் டவர்களே! எனக்கு எவ்விதமான... ஜனநாயகக்கட்சி சரிதான்; ஆனால் அவைகள் இரண்டும் நேர்மையிழந்துவிட்டன (rotten). நான் கிறிஸ்தவத்தைக் குறித்துப் பேசுகிறேன். இத்தகைய ஜனாதிபதியைத் தேர்ந்தெடுக்க உங்கள் பிறப்புரிமையை நீங்கள் விற்றுப்போட்டீர்கள். உங்களுக்கு வெட்கமில்லையா?
 301. இந்த தேசம் இஸ்ரவேல் நாட்டின் மாதிரியையொட்டி அமைந் துள்ளது என்பதை நீங்கள் உணருவதில்லையா? இஸ்ரவேல் ஜனங்கள் என்ன செய்தனர்? அவர்கள் அன்னிய நாட்டில் புகுந்து அங்குள்ளவரைக் கொன்றுபோட்டு அந்நாட்டைக் கைப்பற்றினர். நாமும் அதையே செய்தோம். உண்மையான அமெரிக்கர்களான நம்முடைய நண்பர்களான சிவப்பு இந்தியர்களை நாம் கொன்று போட்டோம்.
302. அவர்கள் என்ன செய்தனர்? இஸ்ரவேலருக்கு சில சிறந்த மனிதர் இருந்தனர். நாம் முதலாவது அறிந்து கொள்வது என்னவெனில் இஸ்ரவேல் ஜனங்களுக்கு தாவீது, சாலொமோன் போன்ற சில பெரிய மனிதர்கள் இருந்தனர். ஆனால் முடிவில் அவிசுவாசியாகிய யேசபேல் என்பவளை விவாகம் செய்துகொண்ட ஆகாப் என்னும் ஒரு துரோகி அவர்களுக்கு ராஜாவாயிருந்தான்.
303. நல்லது, நாமும் அதையே செய்தோம். வாஷிங்டன், லிங்கன் போன்ற பிரசித்தி பெற்ற ஜனாதிபதிகள் நமக்கிருந்தனர். ஆனால் இப்பொழுதுள்ள ஜனாதிபதியைப் பாருங்கள். அவர் ஒரு யேசபேலை விவாகம் செய்துக் கொண்டிருக்கிறார். அவர் அதில் தன்னை அமிழ்த்துக் கொண்டு, வெறும் பேச்சாளரானார். அவர் ஒருக்கால் நல்லவராக இருக்கலாம். ஆனால் அவர் மனைவிதான் விவகாரம் அனைத்தையும் நடத்துகிறாள். முழு குடும்பமே விவகாரத்தில் ஈடுபடுகின்றது என்பதை இப்பொழுதே நீங்கள் காணலாம்.
304. முப்பத்தைந்து வருடங்களுக்கு முன்னால் பரிசுத்த ஆவியானவர் என்னிடம் என்ன கூறினார்? பழைய காலத்தவராகிய உங்களுக்கு அது தெரியும். முடிவு காலத்திற்கு முன்பு நேரிடப் போகும் ஏழு சம்பவங்களைக் குறித்து அவர் என்னிடம் சொன்னார். இப்பொழுது நடைபெறு கின்றது கடைசிக்கு முந்தின சம்பவம். யுத்தங்களைப் பற்றியும் மற்ற வைகளைப் பற்றியும் அவர் கூறின யாவும் அதே போன்று முற்றிலும் நிகழ்ந்தன. பாருங்கள்? இப்பொழுது அமெரிக்க தேசம் ஒரு ஸ்திரீயினால் அரசாளப்படுவதற்கென்று அவள் கைகளில் சிக்கியுள்ளது. யேசபேல்! பாருங்கள்?
305. ஆனால் யேசபேலின் நாட்களில் ஒரு தீர்க்கதரிசி அவர்களுடைய சுபாவத்தை வெளிப்படுத்தினான் என்பது நினைவிருக்கட்டும். பாருங்கள்?
306. அவன் மங்கின நிறமுள்ள குதிரையின் மேலேறி ஜனங்களைக் கூட்டி சேர்க்கிறான். சபை பிரமாணங்கள், மனிதனால் உண்டாக்கப்பட்ட கோட்பாடுகள் இவை ஒன்றாக கலந்திருக்கின்றன. நான் கூறுவது சரியா? (சபையார் "ஆமென்'' என்கின்றனர் -ஆசி) வண்ணங்கள் ஒன் றாகக் கலந்திருக்கின்றன. மரணத்தின் வர்ணமும், மங்கிய நிறமுள்ள குதிரையின் உலகப் பிரகாரமான போக்கும். இப்பொழுது, அது உண்மையாகும். மரணத்தின் வர்ணமும், மங்கின நிறமுள்ள குதிரையின் உலகப் பிரகாரமான போக்கும், ஓ, என்னே! அவர்களிடம் தேவனுடைய வார்த்தையின் பரிசுத்த இரத்தம் காணப்படவேயில்லை.
307. கவனியுங்கள். "அவர்களைப் பூமியின் நான்கு முனைகளிலிருந்தும் அர்மகெதோன் யுத்தத்திற்குக் கூட்டி சேர்க்கின்றனர்'' என்று வேதம் கூறுகின்றது. அதை நான் எழுதி வைத்திருக்கிறேன். ஆனால் அதை படிக்கப் போவதில்லை. அந்த வேதவாக்கியத்தை நினைவுப்படுத்தி உங்களிடம் கூறுகின்றேன். “தேவனாகிய கர்த்தருடைய மகாநாளில் நடக்கும் யுத்தத்திற்கு அவர்களைக் கூட்டி சேர்க்கின்றனர்.'' கவனியுங்கள்! எல்லா வண்ணங்களும் கலந்த உலகப் பிரகாரமான, மங்கிய நிறம் கொண்ட வெளிறிய தோற்றங்கொண்ட குதிரை. சற்று சிந்தித்து பாருங்கள், அது ஒரு தீங்கான காரியம் என்பதை நீங்கள் அறிவீர்கள். அவன் அவர்களைப் ''பூமியின் நான்கு முனைகளிலிருந்தும் கூட்டி சேர்ப்பதை” கவனியுங்கள். பலப்பரீட்சைக்காக அவர்கள் கூடுகின்றனர். அந்த யுத்தம் (பலப்பரீட்சை) "அர்மகெதோனில்'' நடக்கும் என்று வேதம் எடுத்துரைக்கிறது. பாருங்கள்?
308. அவன் அப்பொழுது மங்கின நிறமுள்ள குதிரையின் மேலேறி, மரணம்... அது ஐயத்துக்கிடமில்லாதது என்னும் பெயர் கொண்டு அங்கு சவாரி செய்வான். "மரணம்'' - அந்திக்கிறிஸ்து. கவனியுங்கள். முதலாம் ஸ்தாபனத்தில் அவன் ஆவியாக இருந்தான். ஆனால் இது சம்பவிக்கும்போது அவன் ஆவியாக இருக்க முடியாது. வார்த்தைக்கு விரோதமாய் வேசித்தனம் செய்த அவனுடைய யேசபேலும் அவளுடைய குமாரத்திகளாகிய பிராடெஸ்டெண்டுகளும் இப்பொழுது ஒன்று சேர்க்கப் படுகின்றனர்.
309. அன்று பாப்டிஸ்ட் ஸ்தாபனத்தார் சொன்னதை நீங்கள் கேட்டீர்களா? ஊம். "ஓ! நாங்கள் கத்தோலிக்க மார்க்கத்தாருடன் சேரமாட் டோம். அவர்களுடன் ஒருவாறு நட்பு கொள்வோம். நாங்கள் அவர்கள் சபையைச் சேரவேண்டிய அவசியமில்லை'' என்கின்றனர், அதைப் பாருங்கள். அதைப் பாருங்கள்? தேவனுடைய வார்த்தை அதையே கூறுகிறது பாருங்கள்? பாருங்கள்? அவள்தான் அந்த பழைய வேசி பாருங்கள்...
310. இப்பொழுது அவர்கள் ஒன்று கூடி, எல்லா வண்ணங்களும் கலந்த குதிரையின் மீது அர்மகெதோன் பலப்பரீட்சைக்குப் புறப்படு கின்றனர். வெள்ளைக் குதிரை, சிவப்பான குதிரை, கறுப்புக் குதிரை. இந்த மூன்றும் வித்தியாசமானவை - ஆனால் அசுத்த ஆவியின் வல்லமை யால் கட்டப்பட்டுள்ள, அரசியல், மத வல்லமைகளான அந்திக்கிறிஸ்து வாக இருக்கின்றது. அவன் இம் மூன்றும் ஒருங்கே பெற்று அவன் மங்கின நிறம் கொண்ட வெளிறிய தோற்றங்கொண்ட குதிரையின் மேல் சவாரி செய்கிறான். சரி. இப்பொழுது கவனியுங்கள். அவன் எதின்மேல் சவாரி செய்கிறான் என்பதைக் கவனியுங்கள். அவன் கறுப்பு, சிகப்பு, வெள்ளை வர்ணங்கள் மூன்றும் கலந்த மங்கின நிறமுள்ள சாம்பல் நிறமுள்ள குதிரையின் மேல் சவாரி செய்து, வானத்தின் கீழுள்ள எல்லா தேசங்களிலுமிருந்து தன் பிரஜைகளை அந்த யுத்தத்திற்கென்று கூட்டிச் சேர்க்கிறான். தானியேல் சொப்பனத்தின் அர்த்தத்தை விளக்கி, இரும்பு ரோமாபுரியின் எல்லா ராஜ்யங்களிலும் பரவுவதை அறிவிக்கவில்லையா? இதோ அவர்களெல்லாரும் ஒன்று சேர்ந்து வருகின்றனர்.
இன்னும் சில நிமிடங்கள் அமைதியாக அமர்ந்திருந்து இதைக் கவனமாய்க் கேளுங்கள். நாம் ஆராதனையை முடித்துவிடலாம்.
311. அவன் மூன்று நிறங்கள் கலந்த மங்கின நிறமுள்ள, வெளிறின தோற்றங்கொண்ட குதிரையின் மேல் சவாரி செய்து, அவன் பிரஜைகளை பூமியின் நாலாமுனையிலிருந்தும் கூட்டிச் சேர்க்கிறான். இந்தக் குதி ரையின் மேல் சவாரி செய்பவனும் அதே மனிதன்தான்.
312.இப்பொழுது,அவன்(சாத்தான்-தமிழாக்கியோன்) மாத்திரம்தான் தயாராயிருக்கவில்லை, அவனைச் சந்திக்கத்தக்கதாக கிறிஸ்து தயாரா கிறது மட்டுமல்ல, தயாராக இருக்கிறார் என்று வெளிப்படுத்தல் 19-ம் அதிகாரத்தில் நாம் பார்க்கலாம். அது பயங்கரமான யுத்தமாக இருக்கும். வெளிப்படுத்தல் 19ல், கிறிஸ்து அவருடையவர்களை பூமியின் நான்கு முனைகளிலிருந்து கூட்டிச் சேர்க்கப்போவதில்லை. ஏனெனில் அவர்களில் ஒரு சிலர் மாத்திரம் பூமியில் மீந்திருப்பார்கள். அவர் என்ன செய்வார்? அவர்களைப் பரலோகத்தின் நான்கு முனைகளிலிருந்தும் கூட்டிச் சேர்ப்பார். நாளை பலிபீடத்தின் கீழுள்ள ஆத்துமாக்களைக் குறித்து சிந் திக்கும்போது நான் கூறுவது சரியென்பது விளங்கும். அவர் பனி நிற வெண்மை கொண்ட குதிரையின் மேலேறி அவர்களைப் பரலோகத்தின் நான்கு முனைகளிலிருந்தும் கூட்டிச் சேர்ப்பார்.
313. அவருக்கு ஒரு பெயருண்டு. அது மரணம்' என்பதல்ல, ஜீவனைக் குறிக்கும் 'தேவனுடைய வார்த்தை ' என்பதாம், ஆமென். "தேவனுடைய வார்த்தை ” என்னும் அவர் நாமத்தை அவர் தொடையின் மீது எழுதி வைத்துள்ளார். அது ஒன்று தான் ஜீவனைக் கொடுக்க முடியும். ஏனெனில் தேவன் மாத்திரமே நித்திய ஜீவனின் (Zoe) உற்பத்தி ஸ்தான மாயிருக்கிறார் (Source), நான் கூறுவது சரியா? (சபையார் "ஆமென்” என்கின்றனர் -ஆசி)
314. அவர் வெள்ளைக் குதிரையின் மேல் சவாரி செய்து, ''ஜீவன்'' என் னும் பெயரைக் கொண்டு, பரலோகத்துக்குரிய தமது பிரஜைகளாகிய பரிசுத்தவான்களைக் கூட்டிச் சேர்க்கிறார். ஆனால் இந்த மனிதன் மூன்று வித்தியாசமான வல்லமைகளைக் கொண்டவனாய் மரணம் என்னும் பெயர் கொண்டு. பூமிக்குரிய தன் பிரஜைகளைக் கூட்டிச் சேர்க்கிறான். அவன் மீது ''மரணம்'' என்னும் பெயர் எழுதப்பட்டுள்ளது. ஆனால் கிறிஸ்துவின் மீது ''ஜீவன்'' என்னும் பெயர் எழுதியிருக்கிறது.
315. கிறிஸ்துவுடன்கூட இருப்பவர்கள் வெள்ளைக் குதிரைகளின் மேல் வீற்றிருக்கின்றனர். அவர்கள் "உலகத் தோற்றத்துக்கு முன் தெரிந்து கொள்ளப்பட்டவர்கள்'' என்று அழைக்கப்படுகின்றனர், ஆமென்! அவர்கள் தேவனுடைய வார்த்தைக்கு உண்மையுள்ளவர்களாய் இருக்கின்றனர். ஆமென்! வ்யூ! அது எனக்கு மிகவும் பிடித்திருக்கிறது. அவர்கள் "உலகத் தோற்றத்துக்கு முன்னால் தெரிந்து கொள்ளப்பட்ட வர்களாய்,'' தெரிந்து கொள்ளுதலின் மூலம் தேவனுடைய வார்த்தைக்கு உண்மையுள்ளவர்களாயிருந்து, புதிய திராட்சரசத்தினாலும் எண்ணெயினாலும் ஊக்குவிக்கப்பட்டவர்களாய், வெள்ளைக் குதிரைகளின் மீது சவாரி செய்து கிறிஸ்துவைச் சந்திக்கப் புறப்படுகின்றனர். இடி முழக்கங்கள் வெகு விரைவில் இவைகளை முழங்கி வெளிப்படுத்தும் என் பதை அவர்கள் அறிந்திருக்கின்றனர். பாருங்கள்?
316. கவனியுங்கள். அவர் எவ்விதம் செய்கிறார்? அவரே வார்த்தை , அவருடைய நாமம் ''தேவனுடைய வார்த்தை '' என்பதாகும். அப்படியானால், வார்த்தைதான் ஜீவன். ஆனால் அந்திக்கிறிஸ்து என்பவன் கிறிஸ்துவுக்கு விரோதமானவன்-அதாவது தேவனுடைய வார்த்தைக்கு விரோதமானவன். ஸ்தாபனங்களும் அதன் கொள்கைகளும் தேவனுடைய வார்த்தைக்கு விரோதமாய் அமைந்திருப்பதால், அது அந்திக்கிறிஸ்துவினால் உண்டாயிருக்க வேண்டும்.
317. அதை எங்ஙனம் நீங்கள் காணக் கூடாமல் இருக்கமுடியும் என்பது எனக்கு விளங்கவில்லை. உங்களுக்குப் புரிகின்றதா? இதை எங்ஙனம் நீங்கள் காணத்தவறமுடியும்?
318. அந்திக்கிறிஸ்து தேவனுடைய வார்த்தைக்கு விரோதமானவன்அதாவது அதை எடுத்துப் போடுகிறவன். அது சரியல்லவா? அவன் பல நிறங்கள் கலந்த குதிரையின் மீது சவாரி செய்கிறான் என்பது தேவனுடைய வார்த்தையின் மூலம் நமக்குப் புலனாகிறது.
319. ஏழு சபையின் காலங்களை நாம் வியாக்கியானம் செய்தபோதும் அதையே நாம் கண்டோம், இப்பொழுது இயேசு முத்திரைகளை உடைத்து, ஏழு சபையின் காலங்களில் நடந்தவை என்னவென்பதைக் காண்பிக்கிறார்.
320. அந்திக்கிறிஸ்து, Anti-வார்த்தைக்கு எதிரானது. ஸ்தாபனங்களும் அவைகளின் பிரமாணங்களும் தேவனுடைய வார்த்தைக்கு விரோதமாய் அமைந்துள்ளதால், நாம் அவைகளுக்கு விரோதமாய் இருக் கிறோம். பாருங்கள்?
321. இங்கு ஜீவனும் மரணமும் கடைசி போராட்டத்தில் ஈடுபடுவதை நாம் பார்க்கிறோம்-உண்மையான ஜீவனாகிய வெள்ளைக் குதிரையும், ஸ்தாபன பிரமாணங்களாகிய மங்கின நிறமுள்ள குதிரையும் பலப்பரீட்சைக்கு வருகின்றன.
322. இப்பொழுது உங்களிடம் ஒன்றைக் கூற விரும்புகிறேன். ஒரு வேளை நீங்கள் இதை நம்பமாட்டீர்கள். ஒரே ஒரு மூலநிறம் தான் உண்டு. அதுதான் வெள்ளை நிறம். நான் இதை ஊர்ஜிதப்படுத்துவதற்கென புத்தகங்களை ஆராய்ந்தேன். எத்தனை பேருக்கு இது தெரியும்? ஒரே ஒரு மூல நிறம்தான் உண்டு. மற்ற நிறங்கள் யாவும் வர்ணங்கள் கலந்ததனால் உண்டானவை.
323. எனவே, கிறிஸ்து ஆதி முதற்கொண்டு போலியில்லாத வெள்ளை நிறமான (solid -white) கலப்படமில்லாத வார்த்தையின்மீது சவாரி செய்கிறார். ஆமென். ஆமென். இரசாயனம் வெள்ளை நிறத்தைப் பிரிக்காமல் இருந்தால், எல்லா நிறங்களும் வெள்ளை நிறமாகவே அமைந் திருக்கும். ஆமென்! மகிமை! இன்று சபைகளில் ஸ்தாபனங்களின் கொள்கைகளும் பிரமாணங்களும் கலந்திராவிடில், ஒவ்வொரு சபையும் அப்போஸ்தலருடைய போதகமாகிய தேவனுடைய வார்த்தையில் நிலை நின்றிருக்க, தேவனும் அதை அடையாளங்களினால் உறுதிபடுத்தி யிருப்பார். அதைப் பாருங்கள்!
ஓ! சகோ. ஈவான்ஸ் (Bro. Evans). இதைக் கூறும்போது எனக்குப் பரவச உணர்ச்சி உண்டாகின்றது. ஆம், ஐயா! ஆம், ஐயா!
324. ஒரே ஒரு மூல நிறம்தான். அதுதான் வெள்ளை. அது ஸ்தாபனங்களோடும் அதன் பிரமாணங்களோடும் ஒருபோதும் கலந்ததில்லை. இல்லை , ஐயா!
325. கிறிஸ்துவின் பரிசுத்தவான்கள் வெள்ளை அங்கிகளைத் தரித்தி ருக்கின்றனர். அவர்கள் ஸ்தாபனங்களோடும் அவைகளின் பிரமாணங்களோடும் கலக்கவில்லை. ஆனால் ஸ்தாபனங்கள் எல்லா நிறங்களும் கலந்த ஒருவகை நிறத்தைக் கொண்டதாயிருக்கின்றன. ஆனால் கிறிஸ்துவோ மூல நிறமுள்ள குதிரையின் மேல் சவாரி செய்கிறார். அந்த மூல நிறமே அவருடைய மக்களின் மேலும் உள்ளது. அவர்கள் அவருடைய இரத்தத்தில் தோய்க்கப்பட்டு, அவர்கள் அணிந்துள்ள ஆடைகள் வெண்மையாக்கப்பட்டு பாவமனைத்தையும் அதன் மூல காரணமாயிருந்த சாத்தானிடம் சென்றுவிட்டது. பாருங்கள்? நான் கூறுவது உண் மையாகும்.
ஆனால் ஸ்தாபனங்களின் பிரமாணங்களுடன் கலந்தவர்கள் மங்கின நிறமுள்ளவர்களாகி மரணத்தையடைகின்றனர்.
326. வெள்ளை நிறத்துடன் மற்ற நிறங்களைச் சேர்ப்பது தவறாகும். அத னால் மூல நிறம் மாறி விடுகிறது. அது உண்மையல்லவா? மூல நிறம் வெள்ளை என்றால், அதனுடன் மற்ற நிறங்களைச் சேர்க்கும்போது, அதன் உண்மையான நோக்கத்தை நாம் மாற்றி விடுகிறோம். ஆமென். அது சரியா?
327. அவ்வாறே அவர் வெள்ளைக் குதிரையின் மேல் வீற்றிருந்து, அவரே தேவனுடைய வார்த்தையாயிருப்பாரெனில், அதனுடன் ஸ்தாபன பிரமாணங்களைக் கலந்து ஒரு வார்த்தையைக் கூட்டினாலும் அல்லது ஒரு வார்த்தையை எடுத்துப் போட்டாலும், நாம் எல்லாவற்றையும் தாறுமாறாக்குகிறோம். ஓ! கர்த்தாவே, நான் தேவனுடைய வார்த்தையில் நிலைக்கச் செய்யும்.
328. சத்தியமும் தவறும்! ஓ, என்னே ! அது எவ்வளவு நல்லதாகத் தோன்றிடினும்... சத்தயமும் தவறும் ஒன்றோடொன்று கலவாது. அது 'கர்த்தர் இவ்விதமாக உரைக்கிறார்' என்று சொல்லப்பட்ட தேவனுடைய வார்த்தையாயிருக்க வேண்டும். இல்லையேல் அது தவறான ஒன்றாக இருக்கவேண்டும். அது 'பரிசுத்த பிதா' கூறினாலும் அல்லது பரி. பேர்னபீஸ் அல்லது கான்டர்பரியின் பிரதம அத்யட்சகர் கூறினாலும் எனக்குக் கவலையில்லை. தேவனுடைய வார்த்தைக்கு மாறாக அது அமைந் திருந்தால் அது வார்த்தையைத் தாறுமாறாக்கும். அது ஒருபோதும் கலவாது. 'இவர் இத்தனை மகத்துவமான செயல்களைப் புரிந்துள்ளாரே!' என்று நீங்கள் கூறலாம், அவர் எதைச்செய்தாலும் எனக்குக் கவலையில்லை. அவர் எவ்வளவு பரிசுத்தமாயிருந்தாலும் அக்கரையில்லை. நம்மிடமிருப்பது நாம் தேவனிடமிருந்து நேரடியாகப் பெற்றுள்ள இந்த சத்தியமாகும். இந்த சத்தியத்திற்கு புறம்பேயிருந்தால், எந்த சபை, ஸ்தாபனத்திடமும் சத்தியம் என்பதே இல்லை என்று அர்த்தமாம்.
329. சத்தியத்தைக் கடைபிடிக்கும் ஏதாவது ஒரு சபையை எனக்குக் காண்பியுங்கள். வேதாகமத்தில் ஒரு பாகத்தை திருப்பி, ஒன்றைக் கூற விரும்புகிறேன். பாருங்கள்? ஏதாவது ஒரு சபையைக் கூறுங்கள். நீங்கள், "பெந்தெகொஸ்தேயினரைக் குறித்து என்ன?'' என்று நினைக் கிறீர்கள். ஓ, என்னே! உங்கள் நினைவுகளை இப்பொழுது நான் பகுத்த றிந்தேன். அந்தக் காரணத்தினால்தான் நான் அதை உங்களிடம் கூறினேன். அது உங்கள் மனதைப் புண்படுத்தியுள்ளது. அப்படியானால் நான் கூற வந்ததைச் சொல்லாமல் விட்டுவிடுகிறேன். ஏனெனில் உங்களைப் புண்படுத்த நான் விரும்பவில்லை. நீங்கள் மனதில் என்ன நினைத் திருக்கிறீர்கள் என்பதை நானறிவேன் என்று காண்பிக்கவே இதைக் கூறினேன். பாருங்கள்?
330. கலப்படமானது மரணத்திற்கு திருப்பப்படுகின்றது. மூல காரியத்துடன் எதைக் கூட்டினாலும் அது மரண நிறம் கொள்கின்றது.
331. கிறிஸ்து கடுகு விதையைக் குறித்து சொன்னது நினைவிருக்கும். அது எல்லா விதைகளைப் பார்க்கிலும் சிறிதாயிருந்தாலும் அது வேறொன்றுடன் கலவாது. அது அப்பட்டமான ஒன்று. உங்களுக்குக் கடுகு விதைளவு விசுவாசம் இருந்தால், அதில் நிலைகொள்ளுங்கள்.
332. கவனியுங்கள். ஜீவன் வெள்ளைக் குதிரையின் மேல் சவாரி செய் பவரைப் பின்பற்றினது, அவர்தான் தேவனுடைய வார்த்தை, ஜீவன். அவர் தம்முடன் கூட இருக்கும் உயிர்த்தெழுந்த பரிசுத்தவான்களால் நிலைநிறுத்தப்படுகிறார். இந்த யுத்தம் யார் சார்பில் செல்லும்?
333. "என்னை விசுவாசிக்கிறவன் மரித்தாலும் பிழைப்பான்'' என்று இயேசு கூறினார். அவர், "நீ என்னை விசுவாசித்தால், மரித்தாலும் பிழைப்பாய்; உயிரோடிருந்து என்னை விசுவாசிக்கிறவன் என்றென்றைக்கும் மரியாமலும் இருப்பான்'' என்றார். மேலும் அவர், "என்னை விசுவாசிக் கிறவனுக்கு நித்திய ஜீவன் உண்டு. அவனைக் கடைசி நாளில் எழுப்புவேன்” என்றார். அது அவர் வாக்களித்த வேதவாக்கியமாகும்.
334. சாத்தான் பூமியின் நான்கு முனைகளிலுமுள்ள பிராடெஸ்டெண்டுகளையும் கத்தோலிக்கர்களையும் ஒன்று கூட்டி, அர்மகெதோன் யுத்தத்திற்கென்று படைதிரட்டி வருகிறான். சரி!
335. ஆகவே, இயேசுவும் தேவனுடைய வார்த்தையால் நிலை நிறுத்தப்பட்ட உயிர்த்தெழுந்த பரிசுத்தவான்களுடன் பரலோகத்திலிருந்து இறங்கி வருகிறார்.
336. நான் முன்பு கூறியதுபோல், தேவன் உங்களுடன் பேசி உங்களை அனுப்புவாரெனில், அவருடைய வார்த்தையை அவர் ஆதரிக்கக் கடமைப்பட்டுள்ளார். பாருங்கள்? நீங்கள் பரலோகத்தின் ராஜ்யப் பிரதி நிதி (Ambassador)யாக இருப்பீர்களானால், பரலோகம் முழுவதுமே உங்களை ஆதரிக்கும். பரலோகம் தேவனுடைய வார்த்தையைக் கொண் டிருக்கிறது. ஊ-ஊம்.
337. இப்பொழுது கவனியுங்கள். அவர் உயிர்த்தெழுந்த பரிசுத்தவான்களுடன் வந்து, தேவனுடைய வார்த்தை உண்மையென நிரூபிக்கிறார்.
338. ஆகவே, ஆழம் காணமுடியாத பாதாளம் (bottomless pits)அவனுக்கென்று ஆயத்தமாயிருப்பதை சாத்தான் அறிவான். பாருங்கள்? ஓ, என்னே! மரணம் மங்கின நிறமுள்ள குதிரையின் மேல் ஸ்தாபனங்களின் கொள்கைகள்-சவாரி செய்து, அவனைப் பின்பற்றினவர்களைத் தேவனிடமிருந்து நித்திய காலமாய் பிரித்தது. ஆம், நித்திய பிரிவினைக் குத்தான் அவன் அவர்களை வழி நடத்தினான்.
ஆனால் கிறிஸ்து சவாரி செய்து தம் சபையை உயிர்த்தெழுதலின் மகிமைக்குள் நடத்தினார்.
339. நாம் முடிப்பதற்கு முன்பு 8-ம் வசனத்தின் கடைசி பாகத்தைப் பார்ப்போம்:
"...அதிகாரம் அவைகளுக்குக் கொடுக்கப்பட்டது”.
340. "அவைகள்' என்பது யார்? பாருங்கள்? சரி, அந்திக்கிறிஸ்து ''மரணம்'' என்று அழைக்கப்படுகிறான். ''பாதாளம் அவன் பின்சென்றது.'' அவனுடைய நான்கு விதமான திட்டத்தைக் கவனியுங்கள்.
341.அந்திக்கிறிஸ்து,வெள்ளைக்குதிரை;ஆவியினால்கொல்லுகிறான்.அந்திக்கிறிஸ்துவாயிருப்பதால் ஆவிக்குரிய மரணம்.
342. இரண்டாவதாக-சிவப்பு குதிரை: சபையும் அரசாங்கமும் ஒன்றாக இணைந்தபோது, அரசியல் வல்லமை கொண்டு பட்டயத்தினால் கொல்லுகிறான்.
343. கறுப்புக் குதிரை: ஆத்துமாக்கள்... அவன் போதகங்களை அணிந்து அவைகளை விலைக்கு விற்கிறான். அவள் விபச்சாரம் செய்கிறாள். அவன் ஆகாரத்தை தராசில் நிறுத்தி அதனை விற்கிறான்.
344. நான்காவதாக- மங்கினநிறமுள்ள குதிரை: தேவனிடமிருந்து நித்தியமாகப் பிரிக்கிறான். (நான்கு என்னும் எண்ணிக்கையைப் பாருங் கள்)
ஓ! தேவனுக்கு துதியுண்டாவதாக.
345. இப்பொழுது, கடைசியாக, முடிக்கும் நேரத்தில்... நீங்கள் பெற் றிருக்கிறீர்களா... நான் நேரம் கடந்துவிட்டேன். இன்னும் 10 நிமிடங்கள் தருவீர்களா? (சபையார் “ஆமென்'' என்கின்றனர் - ஆசி). அநேகம் பேர் நான் இங்கு பேசுவதைக்குறித்து என்னிடம் தொலைபேசியில் பேசினார்கள்.
346. எலியாவைப்பற்றி அதிக மூட வைராக்கியம் நம்மிடையே உண்டாயிருந்தது. ஆனால் அவை யாவும் மடிந்துவிட்டன. நான் இதைக் காணும் விதமாய் நீங்களும் காண தேவன் என் மூலம் துணை புரிவாராக! காண்பீர்களா? நாம் முயற்சிப்போம், பாருங்கள்.
347. இப்பொழுது, முடிப்பதற்கு முன்பாக இதைக்கூற விரும்புகிறேன். சபை காலத்தின் கடைசி செய்தியாளன் தீர்க்கதரிசியாகிய எலியாவைப் போன்று அபிஷேகம் செய்யப்பட்டவன் என்று விசுவாசிக்காதவர்கள்
348. கவனியுங்கள். கடைசி சபை காலம் மரணமடைந்த பிறகு... என்ன நடந்தது என்று நீங்கள் பாருங்கள். அவர்களின் பிணங்களைக் காட்டு மிருகங்கள் தின்றுபோடும். நீங்கள் அதை அறிந்துள்ளீர்கள். அது உண்மை . அவ்விதம் நேரிடும் என்பதற்கு யேசபேல் உதாரணமா யிருக்கிறாள்.
349. இப்பொழுது வெளிப்படுத்தல் 2:18-20 வசனங்களைத் திருப்புங் கள். ஓ! ஒரு சில நிமிடங்களுக்கு முன்பு அதைப் படித்தோம் இல்லையா? ஆம்! நாம் சற்று முன்பு அதைக் கண்டோம் என்று நான் நம்புகிறேன். ஆம், நல்லொழுக்கம் சிதைந்து போன காலம் அது என்று நான் இங்கு எழுதி வைத்துள்ளேன். யேசபேல் நவீன கள்ளச் சபைக்கு உதாரணமா யிருக்கிறாள்-மணவாட்டிக்கல்ல. அது அவ்விதமே இருந்தது. யேசபேல் எவ்விதம் உள்ளே (இஸ்ரவேலில்-தமிழாக்கியோன்) வந்தாள் என்பதைப் பாருங்கள்? பழைய ஏற்பாட்டின் யேசபேல் இக்காலத்து சபைக்கு முன் னடையாளமாயிருக்கிறாள். வெளி.2:18-20. "தன்னைத் தீர்க்கதரிசியென்று சொல்லுகிற யேசபேல் என்னும் ஸ்திரீயானவள்...''
350. பாருங்கள்? சரியா? (சபையார் "ஆமென்” என்கின்றனர்-ஆசி) அது யேசபேலுடன் பூரணமாக ஒப்பிடப்பட்டுள்ளது. இப்பொழுது, முதலாவதாக...
351. கடைசி காலத்தில் தீர்க்கதரிசியின் செய்தி சபைக்கு உண்டாகி, அவர்களை மூல வார்த்தைக்கு திரும்பும்படி அழைக்குமென்பதற்கு ஆதார மாக வேதத்திலிருந்து அநேக வாக்கியங்களை எடுத்துக் காண்பிக்க முடியும். இப்பொழுது, கவனியுங்கள். அது சரியா? சபையார் "ஆமென்'' என்கின்றனர்) மல்கியா 4-ம் அதிகாரம், வெளிப்படுத்தல் 10:7 அவ்வாறு கூறுவதைக் கவனியுங்கள். பாருங்கள்? இயேசுவும் கூட, ''லோத்தின் நாட்களில் நடந்ததுபோல'' என்று கூறியுள்ளார். இவ் விதம் அநேக வாக்கியங்களை எடுத்துரைக்கலாம்.
352. யேசபேல் தற்காலத்து நவீன சபைக்கு முன்னடையாளமாயிருக்கிறாள். இப்பொழுது கத்தோலிக்கர்களும், பிராடெஸ்டெண்டுகளும் ஒன்று சேர்ந்துவிட்டனர். அதை யாரும் தடுக்கமுடியாது, இரண்டும் ஸ்தாபனங்கள். ஒன்று தாய், மற்றொன்று குமாரத்தி, அவ்வளவுதான். அவைகள் ஒருவரோடொருவர் சந்தடி செய்து தர்க்கம் பண்ணினாலும் அவர்களிருவரும் வேசிகளே. இப்பொழுதும் நானாக அதைக் கூற வில்லை. அது கர்த்தர் உரைக்கிறதாவது என்று வேதத்திலுள்ளதைத் தான் நான் உங்களுக்கு எடுத்துரைக்கிறேன்.
353. இப்பொழுது கவனியுங்கள். யேசபேல் தேவனுடைய கட்டளையின்படி கொல்லப்படுகிறாள். தேவன் யெகூவை அங்கு அனுப்பி, யேசபேல் ஜன்னலின் வழியாய் எறியப்பட்டு கொல்லப்படும்படி செய்கிறார். நாய்கள் அவள் மாம்சத்தைத் தின்றன. நான் கூறுவது சரியா? (சபையார் "ஆமென்'' என்கின்றனர் -ஆசி) முதலாவது எலியா தீர்க்கதரிசனம் உரைத்தபடி, அவளுடைய கணவனான தலையாகிய ஆகாப் ராஜாவின் இரத்தத்தை நாய்கள் நக்கின. நான் எதை வலியுறுத்திக் கூறுகிறேன் என்பதை நீங்கள் அறிந்துகொண்டீர்கள் அல்லவா?
354. என்ன? முதலாம் எலியா ஏன் சபைகளினால் புறக்கணிக்கப்பட்டான்? அந்த சபைகளுக்கு யேசபேலும் ஆகாபும் தலைவர்களாக இருந்தனர்-சபையும் அரசாங்கமும் ஒன்றுபடுதல். எலிசா ஆகாபின் பாவங்களை எடுத்துரைத்து சபை முழுவதும் உண்மையான வார்த்தைக்குத் திரும்பும்படி கட்டளையிட்டான்.
355. இக்காலத்து சபைக்கு இரண்டாம் எலியா வரும்போது சரியாக அதையே செய்வான்- 'மூல விசுவாசத்திற்கு திருப்புவான்'', அதனின்று நீங்கள் எவ்வாறு தப்பமுடியும் என்பது எனக்கு விளங்கவில்லை. அது உண்மை. உண்மையான வார்த்தைக்குத் திரும்புங்கள். அது உண்மை.
356. வார்த்தை அவர்களைக் கொன்றபிறகு, விசுவாசிக்காதவர்களின் பிணங்களைக் காண வேண்டுமானால் வெளிப்படுத்தல் 19-ம் அதிகாரத்தைத் திருப்புங்கள். இப்பொழுது, தேவனுடைய வார்த்தை அவர்களைக் கொன்று போடும். அது உங்களுக்குத் தெரியும். சரி. கிறிஸ்து வரும் போது என்ன நேரிடுகிறதென்பதைக் கவனியுங்கள். வெளிப்படுத்தல் 19-ம் அதிகாரம் 17-ம் வசனம் தொடங்கி:
பின்பு ஒரு தூதன் சூரியனில் நிற்கக் கண்டேன்.
357. இப்பொழுது, அது உண்மை . நாம் அதற்கு மேலே படிக்கும் போது; (17-வசனத்திற்கு மேலுள்ள வசனங்கள் - பதினைந்தாம் வசனம்தமிழாக்கியோன்) இரத்தத்தில் தோய்க்கப்பட்ட வஸ்திரத்தைத் தரித்திருந்தார். "ராஜாதி ராஜா, கர்த்தாதி கர்த்தா'' என்று அழைக்கப்பட்டார். பதின்மூன்றாம் வசனத்தில் ''அவருடைய நாமம் தேவனுடைய வார்த்தை'' என்றுள்ளது. பாருங்கள்? இப்பொழுது, இங்கே அவர், "ராஜாதி ராஜா, கர்த்தாதி கர்த்தா” என்று அழைக்கப்படுகிறார்.
நான் ஒரு தூதனைக் கண்டேன்.
358. இப்பொழுது கவனியுங்கள். அவர் புறப்பட்டுச் செல்கிறார். புறஜாதிகளை வெட்டும்படி அவருடைய வாயிலிருந்து
கூர்மையான பட்டயம் புறப்படுகின்றது...
359. "அவருடைய வாயிலிருந்து', தேவனுடைய வாயிலிருந்து மோசேயின் வாய்க்கு வந்ததுபோல.
....இருப்புக்கோலால் அவர்களை அரசாளுவார்; அவர் சர்வ வல்லமையுள்ள தேவனுடைய உக்கிர கோபமாகிய மதுவுள்ள ஆலையை மிதிக்கிறார்.
ராஜாதி ராஜா, கர்த்தாதி கர்த்தா என்னும் நாமம் அவருடைய வஸ்திரத்தின் மேலும், அவருடைய தொடையின் மேலும் எழுதப் பட்டிருந்தது.
360. இப்பொழுது கவனியுங்கள். அவர் சங்கரித்துக் கொண்டே வருகிறார். யாரை அவர் சங்கரிக்கிறார்? யேசபேலையும் கள்ளத்தீர்க்கதரிசியாகிய ஆகாபையும்.பின்பு ஒரு தூதன் சூரியனில் நிற்கக்கண்டேன்; அவன் வானத்தின் மத்தியில் பறக்கிற சகல பறவைகளையும் பார்த்து... மகா தேவன் கொடுக்கும் விருந்துக்குக் கூடி வாருங்கள் என்று மிகுந்த சத்தத்தோடே கூப்பிட்டான்.
361. அவர்களை அவர் மிருகங்களுக்கும் பறவைகளுக்கும் இரையாகக் கொடுக்கிறார். வெளிப்படுத்தலின் புத்தகம் வேறொரு அதிகாரத்தில் "பட்டயத்தினாலும் மரணத்தினாலும் பூமியின் மிருகங்களாலும் கொல் லப்படுவார்கள்'' என்று கூறப்பட்டுள்ளது. பாருங்கள்? யேசபேல் சபை-அவளுடைய சரீரத்தைப் பறவைகளும் பூமியின் மிருகங்களும் பட்சிக்கும், ஆகாப் யேசபேல் இவர்களின் சரீரங்களைப் பட்சித்தது போன்று, யேசபேல் சபையின் அங்கத்தினர்களின் சரீரங்களையும் அவை பட்சிக்கும். நான் என்ன சொல்கிறேன் என்பது உங்களுக்கு விளங்குகின்றதா? (சபையார் 'ஆமென்'' என்கின்றனர்) சரி.
362. எலியா... ஓ! ஆகாப், யேசபேல் இவர்களின் நாட்களில் எலியா தீர்க்கதரிசியாயிருந்தான், யேசபேலின் சபைக்கும் அதையே செய்வதாக கர்த்தர் உரைக்கிறதாவது என்று வேதத்தில் அவர் வாக்களித்துள்ளார். ஆவியின் வடிவில் எலியாவின் ஊழியம்.
363. கவனியுங்கள். எலியா, அவன் காலத்தில் சரிவர அடையாளங்களின் மூலம் பூரணமாக நிரூபிக்கப்பட்டாலும், அக்காலத்தவரை தேவனுடைய வார்த்தைக்குத் திருப்ப அவனால் முடியவில்லை. அது சரியா? எலியா தன்னால் இயன்றவரை முயன்றான். அவன் அவர்களுக்கு அடையாளங்களையும் அற்புதங்களையும் காண்பித்தான். அவர்களோ அவனைப் பார்த்து நகைத்தனர். தற்கால எலியாவின் ஊழியத்திலும் அதையே அவர்கள் செய்வார்கள். அவர்களைத் தேவனுடைய வார்த்தைக்குத் திருப்ப அவனால் இயலவில்லை. கோடிக்கணக்கானவர்களில்...
364. சபையே! இதைக் கூர்ந்து கேளுங்கள். இதைக் குறித்து சிறிது குழப்பமடைந்துள்ளவர்களே, சற்று கூர்ந்து கவனியுங்கள்
365. எலியாவின் காலத்திலிருந்த கோடிக்கணக்கான மக்களில் - யேசபேலும் ஆகாபும் இன்றைய நம் அரசாட்சிக்கு முன்னடையாளமிருந்த அந்த காலத்தில் எலியாவின் போதகத்தின் மூலம் முழு உலகிலேயே அக்காலத்தில் 700 பேர் மாத்திரமே இரட்சிக்கப்பட்டனர். அது சரியா? ஆம், அது சரி.
366. பாருங்கள், அதை எலியா அவர்களில் ஒருவரையும் அவ்விதமாக அறியாமலிருந்தான். நீங்கள் பாருங்கள். ஒரு நாள் தேவன் திறந்தார். தேவன் முத்திரைகளில் ஒன்றை உடைத்து, ஸ்தாபனங்களின் பிரமாணங்களுக்கு முன்னால் முழங்காற்படியிடாத 700 பேரை அவருக்காக வைத்திருக்கிறார் என்று காண்பித்தார். அவர் புஸ்தகத்திலுள்ள இரகசியத்தை அவனுக்குக் காண்பிக்கும்வரை அவன் மாத்திரமே இரட்சிக்கப் பட்டுள்ளதாக அவன் கருதியிருந்தான். தேவன் எலியாவுக்கு அவருடைய புஸ்தகத்தைத் திறந்து, 'சற்று பொறு மகனே; ஒளிந்து கொண்டிருக்கும் 700 பேரை எனக்காக வைத்திருக்கிறேன். அவர்களுடைய பெயர்கள் உலகத்தோற்றத்துக்கு முன்னால் ஜீவபுஸ்தகத்தில் எழுதப்பட்டிருக்கின்றன. அவர்கள் எனக்குச் சொந்தமானவர்கள்'' என்றார். வ்யூ. தேவன் முத்திரைகளைத் திறந்தார்.
367. ஆகவேதான் யோவான் அதிக சத்தமிட்டான் என்று அன்று இரவு பார்த்தோம். அவனுடைய பெயரை அவன் அப்புஸ்தகத்தில் கண்டிருக்க வேண்டும். பாருங்கள்?
ஒரு நாள் தேவன் திறந்தார் .....
368. எலிசா முழு இருதயத்துடன் பிரசங்கம் செய்தான். எல்லாவற்றையும் தன்னால் இயன்றவரை அவன் செய்தான். என்றாலும் அவர்கள் அவனை நிந்தித்து, ''நீ தான் இவையெல்லாவற்றிற்கும் காரணம். நீ ஆவிகளுடன் தொடர்பு கொள்பவன் (Spiritualist). இந்த தொந்தரவை நீதான் உண்டாக்குகிறாய். இதற்கெல்லாம் குற்றவாளி நீயே'' என்றனர். இப்படி அநேகக் காரியங்களைக் கூறி அவன் மேல் பழி சுமத்தினர். யேசபேலும் அவனுடைய தலையைத் துண்டித்து விடுவதாகப் பயமுறுத்தினாள். அது சரி. எல்லோருமே அவனுக்கு விரோதமாயிருந்தனர்.
369. அப்பொழுது அவன், 'கர்த்தாவே, நீர் சொன்ன யாவையும் நான் செய்து முடித்தேன், உம்முடைய வார்த்தையில் நான் அப்படியே நிலை நின்றேன். நான் பயம் எதுவுமின்றி ராஜாவின் முன்னிலையில் சென்று நீர் கூறச்சொன்ன எல்லாவற்றையும், 'கர்த்தர் உரைக்கிறதாவது' என்று தைரியமாகக் கூறினேன். நீர் எனக்குக் கூறின யாவும், நான் அவர்களுக் குக் கூறினேன். அவைகளில் ஒன்றாகிலும் சம்பவிக்காமற் போகவில்லை. ஆனால் இப்பொழுது அவர்களிடையே நான் ஒருவன் மாத்திரம் மீதியாயிருக்கிறேன். அவர்கள் என்னைக் கொல்ல முயல்கின்றனர்” என்றான்.
370. தேவன் அவனை நோக்கி, "நான் முத்திரைகளில் ஒன்றைத் திறந்து உனக்கு காண்பிக்க விரும்புகிறேன். ஸ்தாபனங்களின் கொள்கை களுக்கு முழங்காற்படியிடாத- ஸ்தாபனங்களுடன் சேராத-700 பேரை எனக்காக வைத்திருக்கிறேன் என்பது உனக்குத் தெரியுமா? 700 பேர் எடுக்கப்படுதலுக்கு ஆயத்தமாயுள்ளனர்'' என்றார். ஓ! ஓ! அவர் தமது தீர்க்கதரிசியிடம் அவனுக்கு மாத்திரமே அவர் தம் வார்த்தையை வெளிப்படுத்தி, வேத வாக்கியங்களின் மூலம் உண்மையைக் காணச்செய்கிறார். "இந்த சந்ததியில் தெரிந்து கொள்ளப்பட்ட 700 பேர்களின் பட்டியலை வைத்திருக்கிறேன்:' 700 பேர்கள் இருக்கின்றனர். (இக்காலத் தையொட்டிக் கூறவேண்டுமானால்) அவர்கள் மதசம்பந்தமான ஸ்தாபனங்களுக்கும் அவைகளின் கொள்கைகளுக்கும் முழங்காற்படியிடாமல் இருக்கின்றனர்'' என்றார்.
371. நான் கூறுவதை நீங்கள் புரிந்துகொண்டீர்களா? அது வார்த்தையின்படி அமைந்திருப்பதால் அவ்விதமாகவே இருக்கவேண்டும். அந்த மனிதன் வரும்போது, நான் இப்பீடத்தின் மேல் இப்பொழுது நின்று கொண்டிருப்பது எவ்வளவு உறுதியோ, அவ்வளவு உறுதியாக அவன் தீர்க்கதரிசியாயிருப்பான். பாருங்கள்? அவன் தேவனுடைய அந்த வார்த்தையில் முற்றிலும் நிலைத்திருப்பான். அவன் எந்த ஒரு ஸ்தாபனத்தின் கொள்கைகளையும் ஏற்றுக்கொள்ளமாட்டான். அது உண்மை. அவன் எலிசாவைப் போன்றும் யோவானைப் போன்றும் காட்டில் சஞ்சரிக்கி றவனாக இருப்பான். அவன் நன்னடத்தை கெட்ட ஸ்திரீகளை வெறுத்து அவர்களைத் தாக்குவான். வ்யூ! எலியாவும் யோவானும் அதையே செயதனர். பாருங்கள்? பாருங்கள்? அவன் தேவனுடைய வார்த்தையில் முற்றிலும் நிலைநின்று, ஸ்தாபனங்களை எதிர்ப்பான். ஸ்தாபனங்கள்? ''ஆபிரகாம் எங்களுக்குத் தகப்பன் என்று உங்களுக்குள்ளே சொல்லிக் கொள்ள நினையாதிருங்கள்; தேவன் இந்தக் கல்லுகளினாலே ஆபிரகாமுக்குப் பிள்ளைகளை உண்டு பண்ண வல்லவராயிருக்கிறார் என்று உங்களுக்குச் சொல்லுகிறேன்'', பாருங்கள்? உண்மையாகவே அவர் அதை நிறைவேற்றினார்.
372. இப்பொழுது நண்பர்களே, அதைப் பாருங்கள். நான்காம் முத் திரை இங்கே திறக்கப்பட்டுவிட்டது. எனக்குத் தெரிந்தவரை, நான்கு குதிரைகளின் மேலிருப்பவர்களைக் குறித்து நான் உங்களுக்குத் தெரி யப்படுத்தினேன். இவை மாத்திரமே பூமியில் சம்பவித்தன.
373. அடுத்த முத்திரை-பலிபீடத்தின் கீழுள்ள ஆத்துமாக்கள்-பரலோகத்தில் சம்பவிப்பதை நாம் காணலாம்.
374. இப்பொழுது, இங்கே நான் முடிக்கு முன்பாக, எழுதி வைத்துள்ள சில வார்த்தைகளைக் கூறிட நான் விரும்புகிறேன். நாம் இந்த நான்கு முத்திரைகளை, முதல் நான்கு முத்திரைகளை ஒவ்வொன்றாகக் கண்டோம்.
375. இப்பொழுது காட்சியானது பூமியிலிருந்து மாறி பரலோகத்துக்குச் செல்வதை நாம் நாளை இரவு காணலாம். அவர் பலிபீடத்தின் கீழுள்ள ஆத்துமாக்களை நோக்கிப் பார்க்கிறார்.
அதற்கு அடுத்த இரவு நியாயத்தீர்ப்பு விழுவதை நாம் காணலாம்.
376. நான்காவது இரவு அல்லது கடைசி இரவாகிய ஞாயிறு இரவன்று-இவைகளின் அர்த்தமென்னவென்பதை நான் இதுவரை அறியேன். உங்களைப் போலவே நானும் அவைகளைப் படித்திருக்கிறேன்.-ஆனால் 'பரலோகத்தில் அரைமணி நேரம் அமைதல் உண்டாயிருந்தது. அங்கு ஏதோ ஒன்று சம்பவித்தது. அவர் அதை வெளிப் படுத்தித் தருவாரென்று எதிர்பார்க்கிறேன். அவர் நிச்சயமாக அதை வெளிப்படுத்தித் தருவார் என்னும் நம்பிக்கை கொண்டிருக்கிறேன்.
377. நாம் வேதாகமத்திலுள்ள அநேக பாகங்களைத் திருப்ப வேண் டிய அவசியம் ஏற்பட்டது. கிறிஸ்து வந்து அந்திக் கிறிஸ்துவைச் சங்கரிப்பார் என்பதைக் காண்பிக்க வெளிப்படுத்தல் 19-ம் அதிகாரத்தை நாம் பார்க்க வேண்டியதாயிருந்தது. ஆகவே தான் இம் முத்திரையைக் குறித்த இரண்டு வசனங்களை மாத்திரம் நான் சிந்தித்து, அதன் பின்பு இவைகளையெல்லாம் நிரூபிக்க நான் வேதாகமத்திலுள்ள வித்தியாசமான பாகங்களைப் படிக்க அவசியம் உண்டானது. கிறிஸ்து வரும் போது அவர் அந்திக் கிறிஸ்துவைக் கொன்று அவனுடைய முடிவை காண்பிக்க நான் வெளிப்படுத்திய விசேஷம் 19-ம் அதிகாரத்தை உங்க ளுக்குக் காண்பித்தேன்.
378. இக்கடைசி நாட்களுக்கென்று நியமிக்கப்படும் ஏழாம் தூதன் மல்கியா 4-ம் அதிகாரத்தில் கூறியுள்ளபடி, எலியா தீர்க்கதரிசியைப் போல் தேவனால் அபிஷேகிக்கப்பட்டு, தேவனுடைய மூலவார்த்தையை இச்சந்ததிக்கு வெளிப்படுத்துவான் என்பதை நிரூபிக்க நாம் வெளிப் படுத்தல் 10-ம் அதிகாரத்தைப் படிக்க வேண்டியதாயிருந்தது. எலியா தீர்க்கதரிசி யேசபேலுக்குச் செய்தவாறு இம்மனிதன் ஆவிக்குரிய யேசபேலாகிய ஸ்தாபனங்களுக்குச் செய்வான். அது சரியென்பதை நிரூ பிக்க நான் வெளிப்படுத்தல் 10-ம் அதிகாரம் 1 முதல் 7 வசனங்களுக்கு செல்ல வேண்டியதாயிற்று. அல்லாமலும், மல்கியா, ஆமோஸ் தீர்க்க தரிசிகளின் புத்தகங்களையும் நாம் படிக்கவேண்டியதாயிருந்தது.
379. எலியா என்பவன் தீர்க்கதரிசனம் உரைத்து யேசபேலை அந்த குறிப்பிட்ட சந்ததியில் குற்றப்படுத்தின ஒரு தீர்க்கதரிசி.
380. ஆகவே, எலியா மரிக்கவேயில்லை. நிச்சயமாக அவன் மரிக்கவே யில்லை. எண்ணூறு வருடங்கள் கழித்து மறுரூப மலையில் இயேசு கிறிஸ்துவின் பக்கத்தில் அவன் காணப்பட்டான். அவன் மரிக்கவேயில்லை .
381. இப்பொழுது இக்கடைசி நாட்களில் தேவனுடைய வாக்கின்படி அவன் ஆவி ஒரு மனிதனை அபிஷேகிக்கும் இயற்கையான யேசபேலுக்கு என்ன நேரிட்டதோ, அதுவே கடைசி காலத்தில் ஆவிக்குரிய யேசபேலுக்கும் நேரிடும் என்று வாக்களிக்கப்படுகின்றது.
382. எனவே, அதை நிரூபித்து உங்கள் சந்தேகங்களை அகற்ற, நான் வேதாகமத்தை அங்குமிங்கும் திருப்ப வேண்டியதாயிருந்தது. உங்களுக்குச் சந்தேகம் ஏதாகிலும் இருந்தால் ஒரு கடிதம் அல்லது ஒரு குறிப்பை எழுதி எனக்குத் தெரியப்படுத்துங்கள்...
383. கடைசி நாட்களில் அவர்களுடைய மாம்சத்தை மிருகங்கள் அன்று பட்சித்ததுபோல் இன்றும் பட்சிக்கும் என்பதும் கூட எவ்வளவு அழகாக பொருந்துகின்றது!
384. எனக்குத் தெரிந்தவரை, தேவன் முன்னறிவித்தபடி நான்கு குதிரைகளின் மேலேறியிருப்பவர்களைக் குறித்து எனக்கு அளிக்கப்பட்ட வெளிப்பாடு மிகவும் உண்மையாகும்.
385. இயேசுவைக் குறித்து நீங்கள் என்ன நினைக்கிறீர்கள்! (சபையார் களிகூறுகின்றனர் -ஆசி)
நேசிக்கிறேன் நேசிக்கிறேன்
முன்பு அவர் நேசித்ததால்
சம்பாதித்தார் என் இரட்சிப்பை
கல்வாரி மரத்திலே.
386. இப்பொழுது ஞாபகங்கொள்ளுங்கள், ஒன்றுமில்லாத... (அது தான்; முன் செல்லுங்கள்; அது நல்லது) ஸ்தாபனங்களிலுள்ள அங்கத் தினர்களின் பேரில் எவ்வித விரோதமுமின்றி... ஏனெனில் தேவனுடைய பிள்ளைகள் கத்தோலிக்க ஸ்தாபனங்களிலும். மெதோடிஸ்ட் ஸ்தா பனங்களிலும், பாப்டிஸ்ட் ஸ்தாபனங்களிலும் உண்டு, வெளிச்சத்தைக் கண்ட மாத்திரத்தில் இத்தகைய ஸ்தாபனங்களிலிருந்து வெளி வந்தவர் இன்றிரவு எத்தனை பேர் உள்ளனர்? உங்கள் கைகளை உயர்த்துங்கள். (சபையார் "ஆமென்'' என்கின்றனர் - ஆசி). உங்களைப் போன்ற தேவனுடைய பிள்ளைகள் அத்தகைய ஸ்தாபனங்களில் இருக் கின்றனர். ஆனால், ஸ்தாபனங்களின் முறைமை தான் அவர்களை மரணத்தில் ஆழ்த்துகின்றது. அவர்கள் சத்தியத்தைக் கேட்கக் கூடாத வாறு அந்திக் கிறிஸ்துவின் ஆவி அவர்களை அந்த ஸ்தலங்களுக்குக் கொண்டு சென்றிருக்கிறது.
387. அன்றொரு இரவு நான் முத்திரிக்கப்படுதலைக் குறித்து பேசின போது-ஒரு மனிதன் யூபிலி வருஷத்தின் அழைப்பைக் கேட்டபிறகும் விடுதலையாக மறுத்தல், அவன் கதவுநிலைக்குக் கொண்டு செல்லப் பட்டு, அவன் காது கம்பியினால் குத்தப்பட வேண்டும். காது என்பது நாம் கேட்பதற்கென்று கொடுக்கப்பட்டதாகும். விசுவாசம் கேள்வியினால் கேட்பதனால் (hearing) வரும். அவன் சத்தியத்தைக் கேட்ட பிறகும், அவனுக்களிக்கப்பட்ட விடுதலையை அவன் ஏற்றுக்கொள்ள மறுத்தால், ஸ்தாபனத்தின் எஜமானனை அவன் வாழ்நாள் முழுவதும் சேவிக்க நேரிடும். ஆமென்.
388. ஓ! ஓ, என்னே ! அவர் அதிசயமானவரல்லவா? (சபையார் "ஆமென்'' என்கின்றனர் -ஆசி).
நேசிக்கிறேன் நேசிக்கிறேன்
இப்பொழுது நமது கரங்களை உயர்த்தி, அவரை நாம் தொழுது கொள்ளுவோம்.
நான் நேசிக்கிறேன்
முன்பு அவர் நேசித்ததால் (மகிமை)
சம்பாதித்தார் என் இரட்சிப்பை
கல்வாரி மரத்திலே.
389. (நான் நேசிக்கிறேன் என்ற பாடலை சகோதரன் பிரான்ஹாம் மெளனமாக பாடுகிறார் -ஆசி) இப்பொழுது நம் தலைகளை வணங்குவோம். இப்பல்லவியை மெளனமாகப் பாடும்போது (hum) அவரை ஆராதிப்போம். (சகோதரன் பிரான்ஹாம் நான் நேசிக்கிறேன் என்று தொடர்ந்து மெளனமாக (hum) பாடுகிறார்.)
390. கர்த்தாவே, நாங்கள் உமக்கு எவ்வளவு நன்றியுள்ளவர்களாயிருக்கிறோம். உமக்காகவும் உமது ஜனங்களுக்காகவும் நான் மகிழ்ச்சியுறுகிறேன். ஓ, கர்த்தாவே எங்களுடைய இரட்சிப்பைக் கல்வாரியில் நீர் சம்பாதித்தீர். அதை நாங்கள் மகிழ்ச்சியுடன் ஏற்றுக்கொள்கிறோம்.
391. கர்த்தாவே, உமது ஆவியினால் எங்களை சோதித்தறியும். எங்களில் பொல்லாங்கு, அல்லது தேவனுடைய வார்த்தையின் பேரில் அவிசுவாசம் ஏதாவது காணப்பட்டால், அல்லது உம்முடைய ஒவ்வொரு வாக்குத்தத்தத்தையும் ஆமோதித்து 'ஆமென்' என்று சொல்லக்கூடாதவர் யாராவது இங்கிருந்தால், வெள்ளைக்குதிரையின் மேல் வீற்றிருக்கும் பரிசுத்த ஆவியானவர் இப்பொழுது இறங்கி வந்து, தமக்குச் சொந்தமானவர்களை அந்திக்கிறிஸ்துவின் ஆவியிலிருந்து விடுதலையாக்கி கொள்வாராக.
392. கர்த்தாவே, அவர்களை வெளியே கொண்டுவாரும், அவர்கள் இப்பொழுதே மனந்திரும்பி உம்மிடம் விரைவில் வந்து, எண்ணெயினாலும் திராட்சரசத்தினாலும் நிறைந்து, காயீனின் மரணம் என்னும் ஸ்தாபன அங்கியைக் களைந்துபோட்டு, மணவாளன் அளிக்கும் நித்திய ஜீவன் என்னும் வெண்ணிற அங்கியை அணிந்து கொள்ள அருள் புரியும். அப்பொழுது அவர்கள் என்றாவது ஒரு நாள் தேவனுடைய வார்த்தையால் உறுதிபடுத்தப்பட்ட உயிர்த்தெழுதலில் பங்கு கொண்டு கலியாண விருந்தில் பிரவேசிப்பார்கள். கர்த்தாவே, அதை அருளும். மக்கள் உம்முடைய சமூகத்தில் காத்துக்கொண்டிருக்கும் இவ்வேளையில் அவர்களுடைய இருதயங்களை ஆராய்ந்து பாரும் இயேசுவின் நாமத்தில் கேட்கிறோம்.
(நான் நேசிக்கிறேன் என்று சகோதரன் பிரான்ஹாம் மெளனமாக பாட ஆரம்பிக்கிறார் - ஆசி)
393. இப்பொழுது என் சகோதரனே, என் சகோதரியே, என் நண்பர்களே! இப்பொழுது உங்கள் இருதயங்களை ஆராய்ந்து பாருங்கள். உங்கள் மத்தியில் நான் வெகுகாலம் இருக்கின்றேன். ஏறக்குறைய முப்பத்து மூன்று வருடங்களாக நான் இருந்து வந்திருக்கிறேன். நான் கர்த்தரின் நாமத்தில் கூறின ஏதொன்றாகிலும் நிறைவேறாமல் இருந்திருக்கின்றதா? (சபையார் “இல்லை'' என்கின்றனர் -ஆசி) தருணமுள்ள பொழுதே கிறிஸ்துவைத் தேடுங்கள். அவ்விதம் செய்யமுடியாத தருணம் வெகு விரைவில் வரக்கூடும். பாருங்கள்? அவர் எந்த நேரத்திலும் தாம் வகித்துள்ள மத்தியஸ்த ஸ்தானத்தை விட்டுப் புறப்படக்கூடும், அப்பொழுது நீங்கள் உங்கள் முழு இருதயத்துடன் கதறினாலும், அன்னிய பாஷையில் பேசினாலும், அங்குமிங்கும் ஓடினாலும் எதை வேண்டுமா னாலும் செய்தாலும், உலகத்திலுள்ள ஒவ்வொரு சபையிலும் சேர்ந்தாலும் ஒரு பிரயோஜனமுமிராது. ஏனெனில் உங்கள் பாவங்களைப் போக்க வெண்மையாக்கும் திரவம் அப்பொழுது இராது. அப்படியானால் உன் நிலை அப்பொழுது என்னவாயிருக்கும்?
394. நல்லது, அவர் இன்னமும் தேவனுடைய சிங்காசனத்தில் வீற்றிருந்து பரிந்து பேசிக்கொண்டிருக்கிறார் என்று என் முழு இருதயத்துடன் நம்புகிறேன். ஆனால் விரைவில் அவர் சிங்காசனத்தை விட்டு எழுந்து, அவர் மீட்டுக் கொண்டவர்களைச் சொந்தமாக்கிக் கொள்ளப் புறப்பட்டு வருவார். இப்பொழுது அவர் மீட்பின் இனத்தானின் ஊழி யத்தில் ஈடுபட்டிருக்கிறார்; ரூத் அவருக்காகக் காத்துக் கொண்டிருக்கிறாள்.
395. போவாஸ் இனத்தானின் உத்தியோகத்தை நிறைவேற்றின பின்பு அவனுடைய உரிமைகளைப் பெற்றுக் கொண்டான் என்று வேதம் கூறு கிறது. அவ்வாறே இயேசுவும் மீட்பின் இனத்தானின் ஊழியத்தைச் செய்து முடித்த பின்னர், புறப்பட்டு வந்து புஸ்தகத்தை எடுக்கிறார். அவர் சிங்காசனத்தை விட்டு எழுந்துவிட்டபடியால், பரிந்து பேசும் ஊழியம் அப்பொழுது முடிவடைந்திருக்கும். கிருபாசனத்தில் அப்பொ ழுது இரத்தம் இராது. ஆகவே அது நியாயாசனமாக மாறிவிடும்.
396. என்றாவது ஒரு நாள் 'எடுக்கப்படுதல் இனிமேல் நிகழும் என்று நான் நினைத்திருந்தேன்' என்று நீங்கள் கூற, 'அது ஏற்கனவே நிகழ்ந்துவிட்டது' என்று ஒரு சத்தம் உங்களிடம் பதிலுரைக்கும் நிலைக்கு வந்து விடாதீர்கள். தேவன் உங்களுக்கு உதவி புரிவாராக!
நாம் தலை வணங்குவோம்.
397. சகோ. நெவில்! ஆராதனையை முடிப்பதற்கு, அல்லது என்ன செய்ய விரும்புகிறீரோ அதைச் செய்வதற்கு, முன்னால் வாரும். நாளை இரவு நாம் மறுபடியும் சந்திக்கும்வரை கர்த்தர் உங்களை ஆசீர்வதிப்பாராக

1. ஜெபம் ஏறெடுக்க இப்பொழுது நாம் தலைவணங்குவோம்.
2. கிருபையுள்ள பரம தந்தையே, இயேசு கிறிஸ்துவை மரித்தோரிலிருந்து உயிரோடெழுப்பி இக்கடைசி நாட்களில் பரிசுத்த ஆவியின் வல்லமையாக அவரை எங்களுக்கு அளித்திருக்கும் சர்வ வல்லமையுள்ள தேவனே, என்றென்றும் ஜீவிக்கும் தேவனுடைய இந்த மகத்துவமான சந்திப்புகளுக்கு நாங்கள் நன்றியுள்ளவர்களாயிருக்கிறோம். இப்பொழுதும் பிதாவே, நாங்கள் வேறொரு முக்கியமான மணி நேரத்தில் வந்திருக்கிறோம். இந்த நேரம் ஒருக்கால் அநேகருடைய பாதைகளை மாற்றி நித்தியவழியில் அவர்களை நடத்தும் ஒன்றாக இருக்கக்கூடும்.
3. கர்த்தாவே முத்திரைகளை அணுகுவதற்கு நாங்கள் தகுதியற்ற வர்களாயிருக்கிறோம். ஏனெனில் "ஆட்டுக்குட்டியானவர் அந்த புஸ்தகத்தை வாங்கி முத்திரைகளை உடைத்ததாக'' நாங்கள் வேதத்தில் காண்கிறோம்.
4. ஓ! தேவ ஆட்டுக்குட்டியே, நீர் முன்வரவேண்டுமாய் நாங்கள் கெஞ்சுகிறோம். கர்த்தாவே, மகத்தான மீட்பராகிய உம்மை நோக்கிக் கூப்பிடுகிறோம். நீர் புறப்பட்டு வந்து, காலங்கள்தோறும் மறைக்கப்பட்டிருந்த உம் மீட்பின் திட்டத்தை எங்களுக்கு வெளிப்படுத்தித்தாரும். இன்றிரவு எங்களுக்காக ஐந்தாம் முத்திரையை உடைத்து, அதனுள் அடங்கியுள்ள இரகசியங்களை எங்களுக்கு வெளிப்படுத்தும், அப்பொழுது நாங்கள் இப்பொழுதுள்ளதைக் காட்டிலும் மேலான கிறிஸ்தவர்களாக இவ்விடம் விட்டு புறப்பட்டு, எங்களுக்கு முன் வைக்கப்பட்டுள்ள பணியை மேற்கொள்வதற்கு நாங்கள் இன்னும் அதிக தகுதியுள்ளவர்களாய்க் காணப்படுவோம். இயேசுவின் நாமத்தில் இதைக் கேட்கிறோம். ஆமென்.
நீங்கள் உட்காரலாம்.
5. மாலை வணக்கம், நண்பர்களே. இன்றிரவு இந்த பெரிதான சம்பவத்தைக் குறித்து பேச வந்துள்ளதை நான் பெரிய சிலாக்கியமாகக் கருதுகிறேன். இராஜாவின் பணியைச் செய்வதுபோன்றுள்ள சந்தோஷத்தை நான் வேறெந்த பணியிலும் பெறமுடியாது. ஆகவே, இப்பொழுது இப்பாடங்களைக் கற்றுக்கொள்வதற்கு நாம் காத்திருக்கிறோம். அவர் எனக்கு அதை வெளிப்படுத்தித் தராவிடில், நான் உங்களிடம் அதை எடுத்துக் கூற இயலாது. இதில் என் சுய சிந்தனைகளை உபயோகிக்க நான் முயல்வதில்லை. அவர் அதை எனக்கு அளிக்கும் விதமாகவே நான் உங்களிடம் கூறுகிறேன். அது உண்மை . ஆகவே, என் சுய சிந்தனைகளை உபயோகிக்காமல், அது அளிக்கப்பட்ட விதமாகவே நான் அதை ஏற்றுக்கொள்வதால், என் வாழ்நாள் முழுவதும் அது தவறாக இருந்தது கிடையாது. ஆகவே, இம்முறையும் அது தவறாக இருக்க வழியில்லை.
6. இப்பொழுது, அவர் நமக்குச் செய்த எல்லாவற்றிற்காகவும் நாம் அவருக்கு நன்றியுள்ளவர்களாயிருக்கிறோம் -ஜீவனுள்ள தேவனுடைய மகத்தான, அதிசயமான கரமே இதைச் செய்கின்றது. இராஜாதி ராஜாவும், கர்த்தாதி கர்த்தருமானவர் நம் மத்தியில் பிரசன்னராயிருப்பதைக் காட்டிலும் விசேஷித்த செயல் எது? நாம் எல்லாரைப் பார்க்கிலும் மிகவும் சிலாக்கியம் பெற்ற மக்களாயிருக்கிறோம்.
7. தேசத்தின் ஜனாதிபதி நம் பட்டிணத்துக்கு வருவாரெனில், நாம் ஊதலை ஊதி, கொடியேற்றி, கம்பளங்களை விரிப்போம். அவரது வருகை நம் பட்டிணத்திற்கு மதிப்பையளிக்கும் என்று நாம் சற்று சிந்திக்கையில் அது நமக்கு சரியாகவே புலப்படும்.
8. ஆனால், நம் சிறிய, தாழ்மையான கூடாரத்திற்கு வர ராஜாதி ராஜாவாகிய தேவனுக்கு நாம் அழைப்பு விடுக்கிறோம் என்பதை சற்று ஆலோசியுங்கள். கம்பளம் மற்றவற்றையும் விரிப்பது அவருக்கு விருப்பமில்லை. அவருக்கு விரிப்பதற்கென்று தாழ்மையான இருதயங்களையே அவர் விரும்புகிறார். அங்ஙனம் செய்யும்போது, தம்மில் அன்பு கூருகிறவர்களுக்காக அவர் சேமித்து வைத்திருக்கும் எல்லா நல்ல காரியங்களையும் அவர் அந்த தாழ்மையான இருதயங்களுக்கு வெளிப்படுத்துவார்.
9. இப்பொழுது இங்கு ஒரு சாட்சியைக் கூற விரும்புகிறேன். இப் பொழுதுதான் அதை நான் சொல்லக் கேட்டேன். ஒருக்கால் அதை நான் சற்று தவறாகவும் உரைக்கலாம், ஆனால் அந்த சாட்சியைப் பற்றியவர்கள் இங்குள்ளனர்.
10. சில நாட்களுக்கு முன்பு, நான் இப்பொழுது தங்கியிருக்கும் அரிசோனா (Arisona) பட்டிணத்தில் இருந்தபோது, ஒரு சிறு பையன் கீல் வாத ஜுரத்தினால் (Rheumatic fever) அவதியுறுகிறான் என்றும், அது அவனுடைய இருதயத்தைப் பாதித்துள்ளது என்றும் எனக்கு அறிவிக் கப்பட்டது. அவனுடைய பெற்றோர் எனது ஆப்த நண்பர்கள். அவர் நம் சபையில் ஒரு மூப்பராக இருக்கிறார். சகோ. காலின்ஸ் (Bro. Collins). அவர் சிறிய பையன், மிக்கி (Milkie) (அவன் ஜோவின் விளையாட்டுத் தோழன்) இருதய கீல் வாத ஜுரத்தினால் அவதியுற்றான். வைத்தியர்கள் அவனை வீட்டுக்கு அனுப்பி வைத்து, அவன் படுக்கையிலேயே படுத்திருக்க வேண்டுமென்றும், தண்ணீர் குடிப்பதற்குங் கூட அவன் எழுந்திருக்கக் கூடாதென்றும், ஒரு வைக்கோல் குழாய் (Straw) வழியாய் அவன் தண்ணீர் குடிக்க வேண்டுமென்றும் பெற்றோருக்கு உத்தரவிட்டிருந்தனர். அவனுடைய நிலைமை அவ்வளவு மோசமாயிருந்தது. அவன் பெற்றோர் நம் கூடாரத்திற்கு வரும் விசுவாசிகள்.
11. சில நாட்களுக்கு முன்னர், ஞாயிறன்று சுகமளிக்கும் ஆராதனை ஒன்று நடத்தப்போவதாக உங்களுக்கு அறிவிக்கப்பட்டது. ஆனால் உங்கள் கேள்விகளுக்கு பதிலளிக்க வேண்டுமெனக் கருதி சுகமளிக்கும் ஆராதனை நடத்த வேண்டாமென்று நாங்கள் முடிவு செய்தோம்.
12. ஆனால் ஒரு சிறு விஷயத்தை மாத்திரம் என் இருதயத்துக்குள் நான் வைத்துக் கொண்டிருந்தேன்.
13. அந்தப் பையனின் பெற்றோர் என்னிடம் வந்து, அவனை கூடார அறைக்குள் கொண்டு வரலாமா என்று கேட்டனர். அவன் அங்கு கொண்டு வரப்பட்ட போது, அவன் சுகமடைந்துவிட்டதாக பரிசுத்த ஆவியானவர் அறிவித்தார். 
14. ஆகவே, பரிசுத்த ஆவியானவர் கூறியதை பெற்றோர் விசுவாசித்து, சிறுவனை பள்ளிக்கூடத்திற்கு அனுப்பினார்கள்.
15. வைத்தியர் அதை அறிந்தார். அது அவருக்கு அதிருப்தியை உண்டாக்கியது. அவர் தாயாரிடம், சிறுவன் படுக்கையிலிருக்க வேண்டுமென்று மறுபடியும் கூறினார். அந்த அம்மாள் வைத்தியரிடம் நடந்ததை விவரமாகக் கூறினாள். அந்த வைத்தியர் ஏழாம் நாள் ஆசரிப்பு ஸ்தாபனத்தைச் சேர்ந்தவர் என்று நினைக்கிறேன். அவர் தாயாரிடம், 'சிறுவனை நான் பரிசோதித்தாவது பார்க்கட்டும்' என்றார்.
அவளும் 'மிக நல்லது' என்று கூறினாள்.
16. அந்த இருதய கீல்வாத ஜுரம் எங்குள்ளது என்று பரிசோதிக்க அவனை இரத்த பரிசோதனைக்காகக் கொண்டு சென்றனர். வைத்தியர் மிகவும் அதிசயமுற்றார் என்று நான் அறிகிறேன். என்ன செய்வதென்றே அவருக்குத் தெரியவில்லை. அந்தச் சிறு பையன் முற்றிலும் குணமடைந்து விட்டான். ஒன்றும்...... காணப்படவில்லை.
17. இப்பொழுது சகோதரன் காலின்ஸ், சகோதரி காலின்ஸ் இங்கு உள்ளனரா? நான் ஒருவேளை அதை தவறாகக் கூறியிருக்கலாம். நான் விரும்புவது... சகோதரி காலின்ஸ், அது சரியா? ஆம். சரி, ஆம். அதோ, அந்த ஏழு வயது சிறுவனான மிக்கி காலின்ஸ்,
18. மூன்று நாட்களுக்கு முன்பு அது இந்த அறையில் சம்பவித்தது. ஓ! அவர்கள்.... அந்த அறையில் மனிதரைத் தவிர வேறு யாராவது இருக்கவேண்டும். அவர்தான் தம் வார்த்தையை கெளரவிக்க அங்கு வரும் மகத்தான வல்லமையுள்ள யெகோவா. அது சரி. இந்த சாட்சியைக் கேட்டதற்காக நான் நன்றியுள்ளவனாயிருக்கிறேன். பாருங்கள்?
நான் மாத்திரமல்ல, நீங்கள் எல்லோருமே நன்றியுள்ளவர்களாயிருக்கிறீர்கள். ஏனெனில், அது உங்கள் சிறுவனாயிருந்தால் என்ன, அல்லது என்னுடைய சிறுவனாய் இருந்தால் என்ன?
19. ஆகவே , நடந்த சம்பவங்களில் இங்கொன்றும் அங்கொன்றுமாக தேர்ந்தெடுத்து, நான் சாட்சி கூறுகிறேன் என்பதை நினைவில் கொள்ளுங்கள். அது எல்லா இடங்களிலும் சம்பவித்தாலும் எனக்களிக்கப்பட்ட ஊழியம் தெய்வீக சுகமளிக்கும் ஊழியம் என்பதை வலியுறுத்தவே அவைகளைக் கூறுகிறேன். ஆனால் இப்பொழுது நான் முத்திரைகளின் இரகசியங்களை உங்களுக்கு அறிவித்துக் கொண்டிருக்கிறேன்.சற்று பின்னர் நான் ஏன் இதைச் செய்கிறேன் என்பதை நீங்கள் புரிந்து கொள்வீர்கள். நான் ஒரு போதகனுமல்ல; நான் ஒரு வேதசாஸ்தர நிபுணனும் அல்ல. நான் வியாதியஸ்தர்களுக்காக ஜெபிப்பவன், நான் கர்த்தரை நேசிக்கிறேன். இப்பொழுது, இப்பொழுது இதில், இருந்த போதிலும், அந்த
20. சென்ற இரவு இரத்தப் புற்று நோயால் அவதியுற்ற சிறு பெண் குணமடைந்ததை நாம் சாட்சியாகக் கூறினோம். அவளுடைய பெயரையும் அவளுடைய பெற்றோர், அவர்கள் யார் என்பதையும் பில்லி (Billy) எழுதிவைத்துள்ளான். அவள் மரிக்கும் தருவாயிலிருந்தாள். வாயின் வழியாக அவளுக்கு ஆகாரம் கொடுக்கமுடியாமல், இரத்தக் குழாய்களின் வழியாக செலுத்தப்பட்டது. அவள் மிகவும் அழகுள்ளவள். அவளுடைய வயதுக்கு அவள் இங்குள்ள இந்தச் சிறிய பெண்ணைப் போல சிறியவளாகக் காணப்பட்டாள் என்றே நான் எண்ணுகிறேன். அவள் இவ்வளவு உயரமானவளாக..... நம்மில் அநேகரைப் போல இருந்தனர். அவளும் அவள் பெற்றோரும் உடுத்தியிருந்த ஆடைகளின் மூலம் அவர்கள் ஏழ்மையானவர்கள் என்று அறிந்துகொள்ளலாம். ஆனால் அவர்கள் மிகவும் பயபக்தியுள்ளவர்கள். பரிசுத்த ஆவியானவர் அவள் சுகமடைந்துவிட்டதாக அறிவித்தார்.
21. இப்பொழுது. அந்த சிறியவள் இரத்தப் புற்று நோயுடன் இருந்தாள் என்று சற்று சிந்தியுங்கள். அவளுடைய இரத்தம் மிகவும் மோசமாக இருந்ததால், அவளுக்கு வாயின் வழியாக ஆகாரம் கொடுக்கப்பட முடியாமலிருந்தது. ஆகவே அவள் மருத்துவமனைக்கு எடுத்துச்செல்லப்பட்டு இரத்தம் அல்லது இரத்தக் குழாய்கள் மூலம் அவளுக்கு ஆகாரம் அளித்தனர்; அது குளுகோஸ் அல்லது வேறொன்று என்று நான் நினைக்கிறேன். அதற்கான மருத்துவ பதம் (Medical Term) என்ன என்று நான் அறியேன். ஆனால் அது எதுவாயிருந்தபோதிலும், அவளுக்கு அவ்விதமே ஆகாரம் செலுத்தப்பட்டது. அவள் அவ்விடம் விட்டுச் செல்லுமுன், ஹாம்பர்கர் (ஒருவித மேற்கத்திய உணவு) வேண்டுமென்று அழுதாள்.
22. பரிசுத்த ஆவியானவரின், 'கர்த்தர் சொல்லுகிறதாவது' என்னும் தேவ வாக்கை அவள் பெற்றோர் கேட்டனர். அவர்கள் அன்னியர்கள். இதற்கு முன் அவர்கள் இங்கு வந்ததில்லை. வயதுசென்ற ஒரு கணவன்-மனைவி, இவர்கள் திரும்பி செல்வதற்கு வேண்டிய பிரயாணச் செலவை ஏற்றனர். சகோ. கிட்டும் (Kidd) அவரது மனைவியும், அவர்கள் என்ன செய்யவேண்டுமென்றும், அவர்கள் எதைக் கவனமாய் கேட்கவேண்டுமென்றும் அவர்களுக்குப் போதித்தனர். அந்தச் சிறு பெண் திரும்பிப் போகும் வழியில் உணவு அருந்தினாள்.
23. இரண்டு மூன்று நாட்கள் கழித்து அவள் பள்ளிக்கூடம் சென்றாள், வைத்தியர் மிகவும் வியப்புற்றார். அவர், ''அந்த பெண்ணின் உடலில் இரத்தப்புற்று நோயின் அடையாளம் சிறிதேனும் இல்லை'' என்றார். பாருங்கள்? இப்பொழுது, சர்வ வல்லமையுள்ள தேவனின் வல்லமை உடனடியாக சரியாக இரத்தத்தை அறவே சுத்திகரித்து, புது இரத்த அணுக்களை சிருஷ்டித்து, அதற்குப் புது ஜீவனை அளித்தது. உங் கள் இரத்தத்தில்தான் உங்கள் ஜீவன் உள்ளது. அவர் பழைய இரத்த அணுக்களைப் போக்கி, புது அணுக்களைச் சிருஷ்டிக்க வல்லவர். அது என்ன? அது முற்றிலுமாக... சர்வ வல்லமையுள்ள தேவனின் சிருஷ்டிப்பின் செயல்தான், என்றே நான் கூறுவேன். புற்று நோயால் அசுசிப் பட்டு அந்த பெண்ணுக்கு மஞ்சள் நிறமளித்த அந்த இரத்தத்தை சுத்தி கரித்து, நொடிப்பொழுதில் ஒரு புதிய இரத்த ஓட்டத்தைக் கொடுத்தது.
24. நான் நம்புகிறேன்... நான் இப்பொழுது உரைப்பது அவருடைய நாமத்திலல்ல, என்ன நேரிடுமென்று என்னுடைய விசுவாசத்தின் வெளிப்பாட்டைக் கொண்டு அன்று சபின்யோ கான்யானில் (Sabino Canyon) நடந்ததை ஆதாரமாகக் கொண்டு நான் இதைச் சொல்லுகிறேன். சிருஷ்டி கர்த்தருடைய வல்லமையுள்ள மகத்துவத்தால் இழந்து போன அவயவங்கள் திரும்ப அளிக்கப்படும் தருணம் அண்மையில் உள்ளது. அவர் ஒரு அணிலை- ஒரு முழு மிருகத்தைத் தோன்றச் செய்யக் கூடுமானால் மனிதன் அல்லது ஸ்திரீ இழந்துபோன ஒரு சில அவயவங்களை அவர் திரும்பவும் அளிக்க அவரால் நிச்சயம் முடியும், அவர் தேவன்! நான் அவரை நேசிக்கிறேன்.
25. நல்லது. இப்பொழுது, இப்படி நாம் வெவ்வேறு பொருளின் பேரில் பேசிக்கொண்டே செல்கிறோம். ஜனங்கள் சுவர்களில் சாய்ந்த வண்ணமாயும், அறைகளிலும், கூடங்களிலும் நின்று கொண்டிருக் கின்றனர். ஆகவே, நாம் பேச வேண்டிய பொருளுக்கு நேரடியாகச் செல்வோம்.
26. இதை நான் கூற விரும்புகிறேன். எங்கும் பிரசன்னராயிருக்கும் அவருக்கு நான் நன்றி கூறக் கடமைப்பட்டுள்ளேன். ஐந்தாம் முத்திரையைக் குறித்து ஒன்றும் அறிந்திராத எனக்கு காலை விடிவதற்கு அரை மணிநேர முன்பு, நான் ஜெபம் செய்துக் கொண்டிருக்கையில் அதே அதிசயவிதமாக அது வெளிப்படுத்தப்பட்டது...
27. நான் கடந்த ஐந்து, ஆறு நாட்களாக ஒரு சிறு அறையில், யாரையும் காணாமல் உட்கார்ந்து கொண்டு, ஒவ்வொரு முறையும் வெளிப்பாடு வருவதற்காகக் காத்திருக்கிறேன். சாப்பிடும் நேரம் மாத்திரம் நான் ஒரு சில நண்பர்களுடன் சென்றுவிட்டு வருகிறேன். அந்த நண்பர்கள் யாரென்பதை நீங்கள் அறிவீர்கள்- அவர்கள்தான் சகோதரன் உட்டும் (Bro. Wood) அவர் மனைவியும். ஆம். நான் அவர்களிடம் தங்கியிருக்கிறேன் என்று நீங்கள் அறிவீர்கள். அவர்களெல்லாரும் என்னை மிகவும் நன்றாக உபசரிக்கின்றனர். எனக்கு எவ்வித குறைவுமில்லை...
28. நான் இப்பொழுது முத்திரைகளைக் குறித்த செய்தியை அளிக்க முயல்கிறேன். அது மிகவும் முக்கியமானதொன்றாகும். அதனுடைய வெளிப்படுத்தல் வெளிப்படவேண்டிய தருணம் இதுவே என்பதை நான் முற்றிலும் நம்புகிறேன்.
29. ஆகவே, இந்த ஏழு முத்திரைகளில் நீங்கள் புரிந்துகொள்ள முடியாத ஏதாவதொன்று இருப்பின், அதை எழுதி இந்த மேசையின் மேல் வைத்துவிடுங்கள். அதற்கென்று சகோ. நெவில் அல்லது வேறொருவர் ஒரு பெட்டியை இங்கு வைப்பார் என்று நினைக்கிறேன். ('அந்த பெட்டி இங்கே உள்ளது'' என்று ஒருவர் கூறுகிறார்-ஆசி) ஓ, இங்கே, இங்கே. அது இங்கு இருப்பதை நான் காண்கிறேன். அது நல்லது. இன்றிரவே உங்கள் சந்தேகங்களை எழுதி சமர்ப்பித்துவிட்டால், அவைகளைப் படித்து ஞாயிறன்று பதிலளிக்க எனக்குப் போதிய அவகாசம் உண் டாகும். இப்பொழுது, பரிசுத்த ஆவியைப் பெறுவதன் அடையாளம் இதுவா?' போன்ற நம் பொருளுக்குப் புறம்பான கேள்விகளை இப்பொழுது, இந்த நேரத்தில் கேட்கவேண்டாம். பாருங்கள்? சபை காலங்களை நான் உங்களுக்குப் போதித்தது போல, முத்திரைகளையொட்டி நான் உங்களுக்குப் போதித்தவைகளில் மாத்திரம் நீங்கள் கேள்வி கேட்டால் நலமாயிருக்கும்.
30. இப்பொழுது, பிணியாளிகளுக்கு நாம் ஜெபிக்கும்போது நான் வேறுவிதமான ஜெபத்தை ஏறெடுப்பதுண்டு. அப்பொழுது நான் அபிஷேகம் பெறுவேன். அதன் நோக்கமே வேறேயாகும். நான் கர்த்தரைத் தேடி, 'சொஸ்தமாவதற்கு யாராவது இன்றிரவு இருக்கிறார்களா?' என்று கேட்பேன்.
31. அப்பொழுது அவர், 'ஆம். வலது பாகத்தின் மூலையில் உட்கார்ந்துகொண்டு, மஞ்சள் நிறமுள்ள ஆடை அணிந்திருக்கும் அந்த பெண்மணி, அவளை அழைத்து, அவளிடம் அவள் இன்னின்னதைச் செய்தாள் என்றும் அவளுக்கு இன்னின்ன வியாதி உண்டு என்றும் சொல்' என்பார். அங்கு நான் சென்று காணும்போது, அந்தப் பெண் அங்கு உட்கார்ந்திருப்பாள். அதைப் பாருங்கள். அது வித்தியாசமானது. பாருங்கள்?
32. ஆனால் முத்திரைகள் வெளிப்படுவதற்கென நான் ஏறெடுக்கும் ஜெபம் அதனின்று வித்தியாசப்பட்டது. நான், 'கர்த்தராகிய இயேசுவே, இந்த முத்திரைகளின் அர்த்தம் என்ன? அதை எனக்கு வெளிப்படுத்தும்' என்று இப்பொழுது ஜெபித்துக் கொண்டு வருகிறேன். ஆமென்.
33. இப்பொழுது நாம் ஆவிக்குரிய பட்டயமாகிய தேவனுடைய வார்த்தையை மறுபடியும் எடுத்துக் கொள்வோம்.
34. எனக்குப் பின்னால் இருந்து ஜெபம் ஏறெடுத்து என்னை ஆவிக்குரிய விதத்தில் தாங்கி வரும் சகோ. நெவிலின் சகோதர அன்பை நான் வெகுவாகப் பாராட்டுகிறேன். அவ்வாறே ஜெபத்தில் என்னைத் தாங்கும் உங்களுக்கு என் நன்றி. இன்றிரவு - வெள்ளியிரவு - நாம் சுருக்கமாக முடிக்க முயல்வோம்.
35. ஐந்தாம் முத்திரையில் அடங்கியுள்ள எல்லாவற்றையும் கூறுவது இயலாது. ஏனெனில் ஒரே முத்திரையை நாம் அநேக மாதங்கள் மாதங்கள், மாதங்கள், வியாக்கியானம் செய்தாலும், இன்னுமாக அதில் அடங்கியுள்ள எல்லாவற்றையும் பேசி முடிக்க இயலாது. ஏனெனில் ஒவ்வொரு முத்திரையும் ஆதியாகமம் தொடங்கி வெளிப்படுத்தின விசேஷம் முடியவுள்ள வேதவாக்கியங்கள் அனைத்தோடும் பொருந்து வதாயிருக்கிறது.
36. ஆகவே, இப்பொழுது நாம் தியானிக்கவிருக்கும் பொருளை விட்டு விட்டு அதிகம் அகன்று போகாதவாறு, நான் சில வேதவாக்கியங்களைக் குறித்து வைத்துக் கொண்டு அதில் நிலைக்கொள்வேன். அதுதான் சரியான விதம் என்று நான் நினைக்கிறேன். நான் பொருளை விட்டு அகன்று போவதைக் கண்டால், நான் அதைவிட்டு மறுபடியும் பொருளுக்கு வர எண்ணி, வேறொரு வேதவாக்கியத்தை உங்களிடம் கூறி பொருளுக்கு வரமுற்படுவேன்.
37. ஆகையால் இப்பொழுது, இன்றிரவு தேவ ஒத்தாசையையும் கிருபையையும் கொண்டு நாம் ஐந்தாம் முத்திரையைப் படிக்கப் போகிறோம். அது சிறியது. ஆனால் மற்றவைகளைக் காட்டிலும் இது சற்று நீளமுள்ளது. நான்கு குதிரைகளின் மேல் சவாரி செய்யும் ஒவ்வொருவருக்கும் இரண்டிரண்டு வசனங்கள் ஒதுக்கப்பட்டிருக்கிறது. ஆனால் இந்த முத்திரை மூன்று வசனங்களைக் கொண்டதாயிருக்கிறது. இப்பொழுது ஐந்தாம் முத்திரை வெளிப்படுத்தல் 6-ம் அதிகாரம் 9-ம் வசனம் முதல் தொடங்குகிறது.
38. ஆகவே, இப்பொழுது நான்கு குதிரைகளின் மேல் சவாரி செய்பவர்களைக் குறித்து வியாக்கியானத்தைக் கேட்காதவர் இங்கிருந்தால்... சில சமயங்களில் நாம் இதற்கு முன் சிந்தித்தவைகளை மறுபடியும் கூற வேண்டிய அவசியம் ஏற்படுகிறது. அவ்விதம் செய்யும்போது, அதை சரிவர புரிந்து கொள்ளாதவர்கள் அதைப் புரிந்து கொள்ள ஏதுவாயிருக் கிறது. இதைப் புரிந்துகொள்ள முடியாதவர்கள் யாராகிலும் இருந்தால் சற்று பொறுத்துக்கொண்டு இவை பதிவு செய்யப்பட்டுள்ள ஒலிநாடாக்களை வாங்கிக் கேளுங்கள். அதனால் உங்களுக்கு ஆசீர்வாதம் கிடைக்கும் என்பது நிச்சயம். ஏனெனில் எனக்கு இவை ஆசீர்வாதமாக அமைந்துள்ளன.
39. இப்பொழுது 9ஆம் வசனம் முதல் 11-ம் வசனம் முடிய வாசிப் போம். எல்லாரும் ஆயத்தமா?
அவர் ஐந்தாம் முத்திரையை உடைத்தபோது, தேவ வசனத்தினிமித்தமும் தாங்கள் கொடுத்த சாட்சியினிமித்தமும் கொல்லப்பட்டவர்களுடைய ஆத்துமாக்களைப் பலி பீடத்தின் கீழே கண்டேன்.
அவர்கள்: பரிசுத்தமும் சத்தியமுள்ள ஆண்டவரே, தேவரீர் பூமியின் மேல் குடியிருக்கிறவர்களிடத்தில் எங்கள் இரத்தத்தைக் குறித்து எதுவரைக்கும் நியாயத்தீர்ப்புச் செய்யாமலும், பழிவாங்காமலும் இருப்பீர் என்று மகா சத்தமிட்டுக் கூப்பிட்டார்கள்.
அப்பொழுது அவர்கள் ஒவ்வொருவருக்கும் வெள்ளை அங்கிகள் கொடுக்கப்பட்டது: அன்றியும், அவர்கள் தங்களைப் போலக் கொலை செய்யப்படப் போகிறவர்களாகிய தங்கள் உடன்பணிவிடைக்காரரும் தங்கள் சகோதரருமானவர்களின் தொகை நிறைவாகுமளவும் இன்னுங்கொஞ்சக்காலம் இளைப்பாறவேண்டும் என்று அவர்களுக்குச் சொல்லப்பட்டது.
40. இப்பொழுது, இது ஒரு பரம இரகசியமாயிருக்கிறது. ஒலிநாடாவில் பதிவு செய்ய வேண்டுமென்று இதைக் கூறுகிறேன். இங்கு வீற்றிருக்கும் குருமார்களே, போதகர்களே, இப்பொழுது நாம் பிரசங்கிக்கப் போவதைக் காட்டிலும் வேறுபட்ட கருத்தை நீங்கள் கொண்டிருப்பீர்களானால், நானும் அத்தகைய கருத்தையுடையவனாயிருந்தேன். ஆனால் இதைக் குறித்து எனக்குக் கிடைத்த தேவ வெளிப்பாடு நான் கொண்டிருந்த கருத்தை முற்றிலும் மாற்றினது. பாருங்கள்?
41. ஆகையால் இது வெளிப்படும்போது, சபையின் காலங்களைப் பற்றிய வேத வாக்கியங்களின் வியாக்கியானம் இதனுடன் பொருந்துவதை நாம் காணலாம். பாருங்கள்? ஆகவே நான் இவ்வெளிப்பாடு தேவனிடமிருந்து வந்துள்ளது என்பதை அறிவேன். இப்பொழுது நாம் அதைத் தெளிவாக அறிந்து கொள்ளுகிறோம்.
42. சில சமயங்களில், சில பிரக்கியாதி வாய்ந்த போதகர்கள் அளிக்கும் செய்திகள் உண்மையென நம்பி அவைகளின் பேரில் நாம் சார்ந்திருக்கிறோம் என்றே நான் நினைக்கிறேன். பாருங்கள்? அது - அது சரி. அந்த போதகர்களை நான் எவ்வகையிலும் குற்றப்படுத்துகிறேன் என்று நினைக்கவேண்டாம். நான் பாவத்தையும் அவிசுவாசத்தையும் தவிர வேறு யாரையும் குற்றப்படுத்துவது கிடையாது.
43. சிலர் என்னிடம், "நீங்கள் ஸ்தாபனங்களைக் குற்றப்படுத்துகிறீர்” என்று கூறுகின்றனர். இல்லை. நான் ஸ்தாபனங்கள் அனுசரிக்கும் முறைமைகளைக் குற்றப்படுத்துகிறேனேயல்லாமல் அதிலுள்ள மக்களைக் குற்றப்படுத்துவதில்லை என்பதை நீங்கள் அறிவீர்கள். இந்த விஷயத்தில் கத்தோலிக்க ஸ்தாபனங்களும் பிராடெஸ்டெண்டு ஸ்தாபனங்களும் அவர்களை ஆளும் முறைகளையே நான் ஒரே மாதிரியே குற்றப்படுத்துகிறேன். என்னே ! நான்...
44. நான் அறிந்துள்ள என் மிகச் சிறந்த நண்பர்களில் சிலர் கத்தோ லிக்கர்களாயிருக்கின்றனர். .?... நீங்கள் அறிவீர்களா... ஒரு ரோமன் கத்தோலிக்கர் எனக்காக நியாய ஸ்தலத்தில் வேறு யாரும் செய்யக் கூடாத விதத்தில் வாதாடியதன் காரணத்தால்தான் இந்த கூடாரத்தை நாம் கட்டி முடிக்க முடிந்தது, அவர் ஒருக்கால் இன்றிரவு இங்கு அமர்ந்திருக்கலாம். அது உண்மை . அவர் நீதிமன்றத்தில் கூறியதை யாருமே மறுக்கமுடியவில்லை. அது உண்மை .
'அந்த கூடாரத்தில் அதிகம் பேர் உட்காருவார்கள்' என்று வாதிக்கப்பட்டது.
45. அவரோ, "இன்னும் எண்பது பேர் அதிகமாயிருந்தால் அதினாலொன்றும் பாதகமில்லை” என்றார், மேலும் அவர், "அந்த கூடாரம் அங்கு கட்டப்பட்டிருக்கிறது, அதன் போதகரை நானறிவேன். நீங்களெல்லாரும் உங்கள் சபையாரின் எண்ணிக்கையைக் கூட்டிக் கொண்டே போகலாம். அவர் மாத்திரம் செய்யக் கூடாதா?' என்று வாதாடினார். பாருங்கள். அவர் ஒரு ரோமன் கத்தோலிக்கர்; எனக்கு அவர் மிகவும் நல்ல ஒரு நண்பன். ஆம், ஐயா.
46. ஒரு கத்தோலிக்க வாலிபன், எனது ஆப்த நண்பன், ஒரு நாள் என்னிடம் பேசிக்கொண்டிருந்தார். அவர் இரும்பு சாமான்கள் விற்கும் கடை ஒன்றை வைத்திருந்தார். அவர் என்னிடம், ''பில்லி எங்கள் மார்க்க முறையில் உமக்கு விசுவாசமில்லையென்பதை நானறிவேன். ஆனால் ஒரு விஷயத்தை உம்மிடம் கூற விரும்புகிறேன். நீர் எங்களுக்காக ஏறெடுத்த ஜெபத்தை தேவன் அங்கீகரித்திருக்கிறார். ஆகவே, இத்தேசத்தில் உமக்கு எங்காகிலும் தொந்தரவு நேர்ந்தால், தேசத்திலுள்ள எல்லா கத்தோலிக்கர்களும் உம்மைப் பாதுகாக்க வருவார்கள்” என்றார். ஆகவே, நீங்கள் பாருங்கள். அது...
47. அவர் கூறிய வண்ணமாகவே கூறினால், ''சிலுவையை முதுகில் சுமந்த ஒவ்வொருவனும்'' (Cross back) என்று அவர் கத்தோலிக்கர்களைக் குறிப்பிட்டார். ஆதி கிறிஸ்தவர்கள் சிலுவையை முதுகில் சுமந்து சென்றனர் என்பதை நாம் சரித்திரத்தின் வாயிலாக அறியலாம். இன்றைய கத்தோலிக்கர், அவர்கள்தாம் ஆதி கிறிஸ்தவர்கள் என்று உரிமை கோருகின்றனர். ஒரு வகையில் அது உண்மைதான். ஆனால் ஸ்தாபன முறைமைகள் அவர்களை வழி விலகச் செய்தது.
48. நீங்கள் பாருங்கள்? கத்தோலிக்கர், யூதர்கள் இவர்களெல்லாரும் நாம் பிறந்த மானிடவர்க்கத்திலேயே பிறந்தவர்கள். பாருங்கள்? அது சரி. அவர்களும் நம்மைப் போலவே புசிக்கின்றனர், குடிக்கின்றனர், உறங்குகின்றனர், மற்றவர்களை நேசிக்கின்றனர். ஆகவே தனிப்பட்ட நபர்களை நாம் குறை கூறக்கூடாது. இல்லை. இல்லை. பாருங்கள்? நாம் தனிப்பட்டவர்களை குறை கூறக்கூடாது.
49. அவ்வாறு தனிப்பட்ட நபர்களை குறை கூறக்கூடாது என்றாலும், போதகன் என்ற முறையில், அவர்களை விழுங்கும் சர்ப்பத்தை நான் தாக்க வேண்டியதாயிருக்கிறது. நீங்கள் பாருங்கள், அது நான் தேவனிடத்திலிருந்து பெற்றுள்ள ஊழியமாயிருப்பதால், (Commission) அப்படிச் செய்ய நான் கடமைப்பட்டுள்ளேன், பாருங்கள். அதில் நான் உண் மையாயும் விசுவாசமுள்ளவனாயும் நிலைத்திருக்க வேண்டும்.
50. ஆனால் கத்தோலிக்கர், யூதர், முகம்மதியர், கிரேக்கர், கிரேக்க வைதீக சபையைச் சேர்ந்தவர் இவர்களில் யாராவது ஜெபம் செய்துக் கொள்ள இங்கு வந்தால், என்னுடையவர்களுக்கு உத்தமமாய் நான் ஜெபம் செய்வது போன்றே அவர்களுக்கும் ஜெபம் செய்வேன் என்பது நிச்சயம். அது சரி. ஏனெனில் அவர்களெல்லாரும் மனிதப் பிறவிகள். நான் புத்த மதத்தைச் சார்ந்தவர்களுக்கும், ஷியாக்களுக்கும், ஜைனருக்கும், முகம்மதியர்களுக்கும் இன்னும் அநேகருக்கும் ஜெபம் செய்திருக்கிறேன். அவர்கள் ஜெபம் செய்து கொள்ள வரும் போது, நான் அவர்களை எவ்வித கேள்வியும் கேட்பது கிடையாது. நான் அவர் களுக்கு ஜெபம் மாத்திரம் செய்வேன். ஏனெனில் சுகமடைந்து ஜீவியத்தை சற்று இலகுவாக்கிக் கொள்ள எத்தனிக்கும் மனிதப் பிறவிகள் அவர்கள்.
51. இங்கு குறைந்த பட்சம், வேதத்தை நன்கு கற்றறிந்த இரண்டு மூன்று வேதசாஸ்திரிகள் இருக்கிறார்கள் என்று நானறிவேன். அவர்கள் மிகவும் புத்திசாலிகள். இப்பொருளின் பேரில் மற்றவர்கள் போதித்தவைகளை அவர்கள் நன்கு கற்றறிந்துள்ளனர். இத்தகைய போதகர்களை நான் குறை கூறுகிறேன் என்று நீங்கள் எண்ணவேண்டாம். கர்த்தர் எனக்கு வெளிப்படுத்துவதை மாத்திரம் நான் உங்களிடம் கூறுகிறேன். நான் பெற்றிருப்பதும் அவ்வளவுதான்.
52. இப்பொழுது, ஒரு வண்ணாத்தியோ அல்லது உழவன் ஒருவனோ தேவனுடைய வெளிப்பாட்டைப் பெற முடியாது என்று நாம் நினைக்கக் கூடாது. ஏனெனில் நீங்கள் பாருங்கள். தேவன் உண்மையாகவே தம்மை எளிமையில் வெளிப்படுத்துகிறார். அவர் எவ்விதம் தம்மை தம்முடைய எளிமையில் வெளிப்படுத்துகிறார் என்பதை நாம் ஞாயிறன்று நிகழ்ந்த தொடக்க ஆராதனையில் பார்த்தோம். அதுதான் தேவனை மகத்துவமுள்ளவராக ஆக்குகின்றது.
53. இப்பொழுது, நாம்... அதை நாம் சற்று விமர்சனம் செய்வோம். தேவன் எளிமையில் தம்மை வெளிப்படுத்துவதுதான் அவரை மகத்துவமுள்ளவராகச் செய்கின்றது, அதுதான் அவரை மகத்துவமுள்ள வராக்குகின்றது. தேவன் மகத்துவமுள்ளவர். உலகத்தின் ஞானிகள் அவரைக் கண்டுகொள்ளக் கூடாத அளவுக்கு அவர் தம்மை எளிய விதத்தில் வெளிப்படுத்த முடியும். அவர் தம்மைத்தாமே மிக எளியவராக்கிக் கொள்வதால், உலகத்தால் அவரைக் கண்டுகொள்ள முடிய வில்லை. இப்பொழுது, கவனியுங்கள், இதுதான் இயேசுகிறிஸ்துவின் வெளிப்பாட்டில் அடங்கியுள்ள பரம இரகசியம். பாருங்கள் இதுவே... அதனிலே... அங்கே... தேவனைக் காட்டிலும் மகத்துவமுள்ளவர் யாருமில்லை. ஆனால் அவர் தம்மை எளியவராக்கும் நிலைக்கு யாரும் அவர்களை எளியவர்களாக்கிக்கொள்ள முடியாது. பாருங்கள், அதுதான் அவரை மகத்துவம் உள்ளவராகச் செய்கின்றது. பாருங்கள்?
54. இப்பொழுது, ஒரு பெரிய மனிதன் ஒருக்கால் சற்று தன்னைத் தாழ்த்திக் கொண்டு ''நீ எவ்வாறிருக்கிறாய்?'' என்று கேட்கலாம் அல்லது இவ்வாறு ஏதோ ஒன்றைச் செய்யலாம். ஆனால் அவர் தம்மை மிகவும் தாழ்ந்த நிலைக்குத் தாழ்த்திக்கொள்ள முடியாது. அவரைக் குறித்து ஏதோ ஒன்று உண்டு. அவர் ஒரு மனிதன். ஆகவே தாழ்ந்த நிலைக்குத் தாழ்த்திக்கொள்ள அவர் முயன்றாலும், நீங்கள் அறிந்து கொள்ளும் முதற்காரியம் என்னவென்றால், "மற்றவர்கள் இவ்விதம் கூறியுள்ளார்கள்'' என்று அவர் சொல்வதன் மூலம் அவர் தம்மை உயர்த்திக்கொள்கிறார். நீங்கள் பாருங்கள்?
ஆனால் நமது உயர்ந்த நிலைமை தேவனுடைய பார்வையில் தாழ்மையுள்ளதாய் காணப்படுகிறது, ஆம்.
55. இவ்வுலகிலுள்ள கல்விமான்கள் தங்கள் ஞானத்தால் அவரைக் கண்டுகொள்ள முயல்கின்றனர். அவர்கள் அவ்விதம் செய்கையில், அவரை விட்டு விலகிச் செல்கின்றனர். பாருங்கள்? அவரைக் கணிதத்தின் மூலமாகவோ அல்லது வேறெதன் மூலமாகவோ விளங்கிக் கொள்ள விரும்பினால், ஞாபகங்கொள்ளுங்கள், வேதத்தில் அவர் வெளிப்படுத்... இல்லை, என்னை மன்னிக்கவும்.
56. ஒரு குற்றவாளியுங்கூட கண்டு கொள்ளக்கூடிய அளவில், அவர் தம்மை மிகவும் சுலபமான விதத்தில் வெளிப்படுத்துகிறார் என்பது நினைவிருக்கட்டும். "பேதையர் திசைகெட்டுப் போவதில்லை'' என்று ஏசாயா 35-ம் அதிகாரத்தில் குறிப்பிடப்பட்டுள்ளது.
57. ஞானவான்கள் தங்கள் ஞானத்தினால் அவரைக் கண்டு கொள்ள விரும்பி அதன் விளைவாக அவரை விட்டு அகன்று செல்கின்றனர். இப்பொழுது, இதை மறந்துபோக வேண்டாம். நான் கூறுவது ஒலி நாடாவில் பதிவு செய்யப்படுகிறது. பாருங்கள்? ஞானவான்கள் ஞானத்தினால் அவரைக் கண்டுகொள்ள முயன்று, அவரைக் காணத் தவறுகின் றனர். பாருங்கள், எளியவர்கள் ஆவதற்குத் தகுதியுள்ள பெருந்தன்மை அவர்களிடமிருந்தால், அவர்கள் அவரைக் கண்டுகொள்வார்கள். எளியவர்கள் ஆவதற்குத் தகுதியுள்ள பெருந்தன்மை உங்களிடமிருந்தால்! நான் கூறுவது உண்மை என்பதை அறிவீர்களா?
58. நான் பெரியவர்களையும், பெரிய அரசர்களையும், சக்கரவர்த்திகளையும் சந்தித்திருக்கிறேன். அவர்களெல்லாரும் பெரிய மனிதர்கள். அதே சமயத்தில் தங்களைப் பெரியவர்களென்று எண்ணிக்கொண்டு, என்னுடன் விவாதிக்க விரும்பிய ஊழியக்காரர், அவர்களாலன்றி உலகமே இயங்காது என்று கருதும் பெருமைக்காரர்களையும் நான் சந்தித் திருக்கிறேன். ஆனால் உண்மையில் ஒரு பெரிய மனிதன் உங்களை உபசரித்து, நீங்கள் பெரியவர்கள் என்று நினைக்கும்படி செய்வான். பாருங்கள்? பாருங்கள், அவன் அவ்வளவாக அவனைத் தாழ்த்திக் கொள் கிறான்.
59. பாருங்கள், தேவன் மிகவும் மகத்துவமுள்ளவரானபடியால், மனிதன் இறங்கக் கூடாத நிலைக்கு அவர் தம்மை தாழ்த்துகிறார். அவ்வளவே. ஆகவே அவர்கள்...
60. அவர்கள் அவரைக் கண்டுகொள்ள விழைகின்றனர். இப்பொழுது கவனியுங்கள். இப்பொழுது அவர்கள் வாலிபரை வேதாகமப் பள்ளிகளுக்கு அனுப்பி ஒரு கலையியல் (Bachelor of Art) பட்டம் பெறச் செய்து, அதன் மூலம் அவரைக் கண்டுகொள்ள விழைகின்றனர். வேத சாஸ்திர போதகங்கள் மூலமாகவும், கல்வித் திட்டங்களின் மூலமாகவும், ஸ்தாபன திட்டங்களின் மூலமாகவும், ஆலயத்தை அழகுபடுத்துவதன் மூலமாகவும் அவரைக் கண்டுகொள்ள அவர்கள் விரும்புகின்ற னர். ஆனால் அவர் அங்கெல்லாம் இல்லை. நீங்கள் வல்லமையுடன் போரிடுகிறீர்கள். அவ்வளவே. இப்படி செய்வதனால் நீங்கள் அவரை விட்டு அகன்று சென்று விடுகிறீர்கள்.
61. எளியவர்களாவதற்குத் தக்க உயர்வு அவர்களிடமிருந்தால், அவரை அந்நிலையில் கண்டுகொள்வார்கள். ஆனால் எவ்வளவாக நீங்கள் ஞானத்தை நோக்கிச் செல்கின்றீர்களோ அவ்வளவாக அவரை விட்டு அகன்று செல்கிறீர்கள்.
62. நீங்கள் இதைக் காணாமல் இழந்து போகக் கூடாதென்று கருதி நான் மறுபடியும் வலியுறுத்துகிறேன். ஏதேன் தோட்டத்தின் காலம் தொடங்கி, மோசேயின் காலத்திலும் நோவாவின் காலத்திலும். கிறிஸ்துவின் காலத்திலும், யோவானின் காலத்திலும், அப்போஸ்தலரின் காலத்திலும், இந்நாள்வரைக்கும் நீ அதை கற்பனைச் செய்து ஞானத்தினால் தேவனை காண முயல்வாயானால், அவரை விட்டு இன்னு மாய் அகன்று செல்கின்றாய். அதைப் புரிந்து கொள்ள முயற்சி செய்ய வேண்டாம், அதைச் செய்வதற்கு வேறுவழி என்பதே இல்லை. அதை விசுவாசித்து அப்படியே ஏற்றுக் கொள்ளுங்கள். பாருங்கள்? அதை புரிந்து கொள்ள முயற்சி செய்ய வேண்டாம்.
63. அநேக காரியங்கள் எனக்குப் புரியாமலேயே இருக்கின்றன. இங்கு உட்கார்ந்திருக்கும் வாலிபர் நான் உண்ணும் ஆகாரத்தையே உண்ணுகிறார். ஆனால் அவருக்கு மாத்திரம் தலை மயிர் வளர்ந்திருப்பது எப்படியென்று எனக்குப் புரிவதில்லை. ஆனால் நானோ வழுக்கையாயிருக்கிறேன். சுண்ணாம்புச் சத்து மயிர் வளரச் செய்கிறது என்கின்றனர். ஆனால் என் நகங்களை நான் அடிக்கடி வெட்டவேண்டியதாயிருக் கிறது. ஆனால் வெட்டுவதற்கு மயிரில்லை. இதை என்னால் புரிந்து கொள்ள இயலவில்லை. அந்தப் பழமொழியைப் போல... நான்.
64. இதன் முக்கியத் தன்மையின் நிலையினின்று மாற்றிப் பேசுவதாக நீங்கள் எண்ண வேண்டாம். நான் இன்னும் இந்த முத்திரைக்கு (ஐந்தாவது - தமிழாக்கியோன்) வரவில்லை. ஆனாலும், இதுவும் முக்கியமானதுதான்.
65. கறுப்பு நிறமுள்ள பசு, பச்சைப் புல்லைத் தின்று, வெள்ளைப் பாலை ஈந்து, அதனின்று மஞ்சள் வெண்ணெய் கிடைப்பது எப்படி? என்னும் ஒரு பழமொழி உண்டு. இதை என்னால் நிச்சயமாக விவரிக்க முடியாது. பாருங்கள்? ஒன்று மற்றொன்றிலிருந்து உண்டாகிறது. இதன் காரணம் என்னவென்று யார் சொல்ல முடியும்?
66. ஒரே இனத்தைச் சேர்ந்த லீலிச் செடிகளில் ஒன்றில் சிவப்பு நிற முள்ள பூக்களும், மற்றொன்றில் மஞ்சள் நிறம் கொண்ட பூக்களும், வேறொன்றில் நீல நிறமுள்ள பூக்களும் உண்டாகும் காரணத்தை யார் விவரிக்க முடியும்? அது என்னால் புரிந்து கொள்ள முடியவில்லை. ஒரே சூரிய வெளிச்சம்தான் அவைகளின் மேல் படுகின்றது. ஆனால் வெவ் வேறு நிறங்கள் எங்கிருந்து வந்தன? பாருங்கள்? - அதை என்னால் விவரிக்க முடியாது. ஆனால் அந்த உண்மையை நாம் ஏற்றுக் கொள்ள வேண்டும்.
67. இவ்வுலகம் எப்படி கோளப்பாதையில், கிரகத்தின் சுற்றுப் பாதை யில் எப்படி நின்று கொண்டிருக்கின்றது என்பதை ஏதாவதொரு கீர்த்தி பெற்ற வேத சாஸ்திரி விவரிக்க விரும்புகிறேன். ஒரு பந்தை நீங்கள் ஆகாயத்தில் எறிந்து, அது ஆகாயத்திலேயே இன்னொரு முறை அந்த பாதையிலேயே சுற்றச் செய்ய உங்களால் கூடுமா? அது உங்களால் முடியாத காரியம். ஆயினும் பூமி சுற்றுதல் பிழையின்றி சரியான விதத்தில் அமைந்திருப்பதால், இருபது வருடங்கள் கழித்து சூரிய கிரகணம் எந்த நிமிடத்தில் உண்டாகுமென்று சரியாக நாம் கூறலாம். அவைகளுக்கு கடிகாரமோ வேறெந்த இயந்திரமோ இல்லை. எவ்வித பிழையுமின்றி சரியாக சுற்றிக்கொண்டே இருக்கின்றன. 'வட்ட அமைப்பில் சுற்றுவதை சற்று நேராக ஆக்கினால் என்ன? என்று நீங்கள் நினைக்கலாம். ஆம், அவ்விதம் செய்ய முயன்றால், நீங்கள் மூடர்களாவீர்கள். பாருங்கள்?
68. ஆகவே, ஞானத்தினால் எதையும் புரிந்துகொள்ள முயலவேண்டாம். அவர் கூறுவதை அப்படியே விசுவாசியுங்கள். நீங்கள் எளிமையுள்ளவர்களாகும்போது அதைக் கண்டு கொள்வீர்கள். அவர் எளிமையுள்ளவராய் இருப்பதற்காக, அவர் தம்மை எளிமையுள்ளவராக செய்து கொண்டதற்காக அவருக்கு நன்றி கூறுகிறேன். இப்பொழுது வெளிப்படுத்தல் 6-ம் அதிகாரம் 9-ம் வசனத்திற்கு வருவோம்.
அவர் ஐந்தாம் முத்திரையை உடைத்தபோது, தேவ வசனத் தினிமித்தமும் தாங்கள் கொடுத்த சாட்சியினிமித்தமும் கொல்லப்பட்டவர்களுடைய ஆத்துமாக்களை பலிபீடத் தின் கீழே கண்டேன்.
69. கவனியுங்கள், ஐந்தாம் முத்திரை திறக்கப்படுவதை அறிவிக்க ஒரு ஜீவன் இங்கு இல்லை. ஆனால் நான்காம் முத்திரையை அறிவிக்க ஒரு ஜீவன் இருந்தது என்பதை இப்பொழுது நினைவில் கொள்ளுங்கள். அவ்வாறே முதலாவது, இரண்டாவது, மூன்றாவது, நான்காவது முத்திரைகளை அறிவிக்க ஒவ்வொரு ஜீவன் இருந்தது. ஆனால் இங்கு எந்த ஜீவனும் இல்லை. பாருங்கள்.
70. இப்பொழுது நீங்கள் கவனிப்பீர்களானால், நாம் முத்திரைகளில் ஒன்றைப் பார்ப்போம். நாம் நான்காவது முத்திரைக்குச் செல்வோம், பாருங்கள். அது ஏழாவது வசனம்.
அவர் நாலாம் முத்திரையை உடைத்தபோது, நாலாம் ஜீவனானது; நீ வந்து பார் என்று சொல்லுஞ் சத்தத்தைக் கேட்டேன்.
அவர் ... மூன்றாம் முத்திரையை உடைத்தபோது, மூன்றாம் ஜீவனானது நீ வந்து பார் என்று சொல்லுஞ் சத்தத்தைக் கேட்டேன்.
அவர் இரண்டாம் முத்திரையை உடைத்தபோது, இரண்டாம் ஜீவனானது ... நீ வந்து பார் என்று சொல்லுஞ் சத்தத்தைக் கேட்டேன்.
அவர் முதலாம் முத்திரையை உடைத்தபோது, முதலாம் ஜீவனானது ... நீ வந்து பார் என்று சொல்லுஞ் சத்தத்தைக் கேட்டேன்.
71. ஆனால் ஐந்தாம் முத்திரை உடைக்கப்பட்டபோது எந்த ஜீவனும் அங்கில்லை. இப்பொழுது சற்று கவனியுங்கள்.
அவர் ஐந்தாம் முத்திரையை உடைத்தபோது, பலிபீடத் தின் கீழே...
72. உடனடியாகவே! பாருங்கள் - எந்த மிருகமும் (ஜீவனும்) அங்கே இல்லை. மிருகம் என்பது வல்லமையை குறிக்கிறது என்று நாமறி வோம். பாருங்கள்? அங்கே எந்த ஜீவனும் இல்லை.
73. இப்பொழுது, சபையின் காலங்களை நாம் படித்தபோது, முதலாம் ஜீவன் சிங்கத்திற்கொப்பாகவும், இரண்டாம் ஜீவன் காளைக்கொப்பாகவும், மூன்றாம் ஜீவன் மனித முகம் கொண்டாதாகவும், நான்காம் ஜீவன் கழுகுக்கொப்பாகவும் இருந்ததென்றும், நான்கு வல்லமைகளைக் குறிக்கும் இந்த நான்கு ஜீவன்கள் வனாந்தரத்திலிருந்த ஆசரிப்பு கூடாரத்தின் மாதிரியையொட்டி அப்போஸ்தலர்களுடைய நடபடிகளின் புஸ்தகத்தைச் சூழ்ந்து இருந்தன என்று நாம் பார்த்தோம். நீங்கள் அதை நன்றாகப் புரிந்து கொண்டிருக்கிறீர்கள். ஆகவே அதை மறுபடியும் போதிக்க சமயம் எடுத்துக்கொள்ள வேண்டிய அவசியமில்லை. அதை நாம் வரைந்து சரியாகக் காண்பித்தோம். வனாந்தரத்தில் மகா பரிசுத்த ஸ்தலத்திலிருந்த உடன்படிக்கைப் பெட்டி எவ்வாறு காவல் காக்கப் பட்டதோ, அதேவிதமாக ஜீவன்களும் சூழ நின்று ஆட்டுக்குட்டியும் வார்த்தையுமானவர் தேவனுடைய வார்த்தையை நிறைவேற்றுவதைக் கவனித்து கொண்டிருந்தன.
74. இப்பொழுது இஸ்ரவேல் கோத்திரத்தாருக்கு கொடுக்கப்பட்டிருந்த அடையாளத்தையும் நாம் அதனதன் ஸ்தானத்தில் பொருத்தினோம். எத்தனை பேர் ஏழு சபையின் காலங்களின் பிரசங்கங்களைக் கேட்டிருக்கிறீர்கள்? உங்களில் பெருபான்மையோர்-மூன்றில் இரண்டு பாகம்கேட்டிருக்கிறீர்கள். அந்த ஜீவன்களின் தோற்றமும் இஸ்ரவேல் கோத்திரத்தாரின் அடையாளங்களும் ஒன்றே என்பதை கவனிக்கவும். பன்னிரண்டு கோத்திரத்தார்-ஒவ்வொரு பக்கத்திலும் மூன்று கோத்திரமாக நான்கு பக்கங்களிலும் இருந்தனர். இந்த நான்கு ஜீவன்களும் நான்கு திசைகளிலிருந்து இஸ்ரவேல் கோத்திரத்தாரைக் காவல் காத்துக்கொண்டிருந்தன.
75. அதன் பின்பு நாம் சுவிசேஷ புத்தகங்களுக்குச் சென்று அந்தப் புத்தகங்கள் உடன்படிக்கைப் பெட்டியைப் பாதுகாக்கின்றன என்று பார்த்தோம். புது சபைக்கு அளிக்கப்பட்ட உடன்படிக்கையின் அடையாளமாக பரிசுத்த ஆவியானவர் பூமியில் இருக்கிறார் என்று நாம் கவனித்தோம். இயேசுவின் இரத்தம் பரிசுத்த ஆவியானவரை நமக்கு அனுப்பினது. நான்கு ஜீவன்களும் இஸ்ரவேலின் பன்னிரண்டு கோத்திரங்க ளுக்கு அடையாளமாயிருக்கின்றன. அவைகளின் தன்மை நான்கு சுவிசேஷ புத்தகங்கள். இந்த நான்கு சுவிசேஷ புத்தகங்களும் பரிசுத்த ஆவியானவருக்குப் பாதுகாப்பாயிருக்கின்றன. ஆமென்!
76. நான் இப்பொழுது வியப்புறுவது... ஆறு வருடங்களுக்கு முன்னால், ஒரு பெரிய மனிதன் அப்போஸ்தலருடைய நடபடிகளின் புத்தகம் சபையின் சாரமாக (Scaffold) அமைந்துள்ளது என்று கூறினதை நான் கேட்டிருக்கிறேன். இவ்வாறு அநேக முறை கூறப்படுவதை நான் கேட்டதுண்டு. ஆனால் ஒரு உயர்ந்த பதவியிலுள்ள அந்த போதகர் அநேகர் படிக்கும் பிரபலமான புத்தகங்களை எழுதிய அவர் அப்போஸ் தலருடைய நடபடிகள் சபையில் உபதேசிக்கப்படுவதற்கு உகந்ததல்ல என்று கூறும்போது....
77. அப்போஸ்தலருடைய நடபடிகள் சபைக்கு அஸ்திபாராமாய் அமைந்துள்ளது - அதன் சாரமாய் அல்ல. அஸ்திபாரம்! ஏனெனில் தேவ னுடைய சபை அப்போஸ்தலருடைய உபதேசங்களை அஸ்திபாரமாகக் கொண்டு கட்டப்பட்டுள்ளதென்று வேதம் கூறுகிறது. சரி. தலையாகிய கிறிஸ்து அதன் மூலைக்கல்லாயிருக்கிறார்.
78. இந்த மனிதன் இவ்விதம் குறிப்பிட்டபோது, என்-என்- என் சற்றே... என் இருதயம் வெடித்து விடும் போலிருந்தது. அவ்விதம் அவர் கூறுவதில் யாதொரு வியப்புமில்லை என்று முத்திரைகளைக் குறித்து ஆராயும்போது நானறிகிறேன். ஏனெனில் அது அவருக்கு வெளிப்படவில்லை. அவ்வளவுதான். பாருங்கள்?
79. ஆகையால், அந்த நான்கு சுவிசேஷங்களும் அங்கு நின்று கொண்டிருக்கின்றன. ஆனால் அதைக் கூறுவதற்கு ஏதோ ஒன்றிருக்கிறது. இப்பொழுது கவனியுங்கள், அவைகள் காவல் புரிகின்றன.
80. இப்பொழுது, நாம் மத்தேயு அதிகாரத்தில் (மத்தேயு சிங்கத்திற்கு அடையாளமாயிருக்கிறது) மத்.28:19 ஐப் படித்து, அவர்கள் ஏன் கர்த்தராகிய இயேசுகிறிஸ்துவின் நாமத்தில் ஞானஸ்நானம் கொடுத்தனர் என்று பார்த்தோம். ஆம், அந்த மத்தேயு சுவிசேஷம் அங்கு நின்று கொண்டு கர்த்தராகிய இயேசு கிறிஸ்துவின் நாமத்திலுள்ள ஞானஸ்நானம் என்னும் புனித விசுவாசத்தைக் காவல் புரிகின்றது. சரி, நல்லது. நான் முத்திரைகளை விட்டு விட்டு சபையின் காலங்களைக் குறித்து பேசிக் கொண்டிருக்கிறேன்.
81. கவனியுங்கள், இப்பொழுது, நாம் இந்த ஐந்தாம் முத்திரைக்கு வருகையில், ஐந்தாம் முத்திரையில், குதிரை மேல் சவாரி செய்பவன் இல்லை. அதை அறிவிக்க ஒரு ஜீவனும் அங்கில்லை. ஆட்டுக்குட்டியானவர் அந்த முத்திரையை உடைத்தவுடன், யோவான்... யோவான் அதைக் காண்கிறான். அங்கே, “இப்பொழுது வா, நோக்கிப் பார். வந்து பார்,'' என்று சொல்லும்படியாக ஒன்றும் இல்லை. கவனியுங்கள், ஜீவனின் வல்லமை என்பதே அங்கே இல்லை. அல்லது அங்கே... 
82. அவ்வாறே ஆறாம் முத்திரை உடைக்கப்பட்டபோது அதை அறி விக்க அங்கு எந்த ஜீவனும் இல்லை. ஏழாம் முத்திரை உடைக்கப் பட்ட போதும் அதை அறிவிக்க எந்த ஜீவனும் இல்லை. அதை அறிவிக்க எந்த வல்லமையும் அங்கே இல்லை. பாருங்கள், எந்த ஜீவனும் அதைச் செய்யவில்லை. அதன்மேல்... பாருங்கள். நாலாவது முத்திரைக்குப் பிறகு, ஐந்து முதல் ஏழாவது முத்திரைகள் வரை எந்த ஜீவனின் வல்ல மையும் (Beast Power) அங்கே அதை அறிவிக்கவேயில்லை.
83. இப்பொழுது கவனியுங்கள். இது எனக்குப் பிரியம். ஒரே ஆள் (ஒருமை) நான்கு வேவ்வேறு குதிரைகளின் மேல் சவாரி செய்தபோது ஒரு ஜீவன் அந்த வல்லமையை அறிவித்தது. அவன் குதிரைமாறும் ஒவ்வொரு முறையும் ஒரு ஜீவன் வந்து அந்த பரம இரகசியத்தை அறிவிக்கிறது. பாருங்கள்? "அதுதான் இந்த இரகசியம்”. ஏன்? அவை ஒவ்வொன்றும் இரகசியமாகவே அமைந்திருந்தன.
84. ஆனால் ஐந்தாம் முத்திரை உடைக்கப்பட்டபோது அதை அறிவிக்க ஏன் எந்த ஜீவனும் அங்கே இல்லை? கர்த்தராகிய இயேசு இன்று விடியற்காலை எனக்களித்த வெளிப்பாட்டின்படி, அது உடைக்கப்பட்ட போது சபையின் காலங்கள் ஏற்கனவே முடிவடைந்து விட்டன. சபையின் காலங்களில் அந்திக்கிறிஸ்துவைப் பற்றிய இரகசியம் வெளிப்படுகிறது. அவன் கடைசி முறையாக எல்லா நிறங்களும் கலந்த மங்கின நிறமுள்ள குதிரையின் மேல் சவாரி செய்து கேட்டிற்குச் செல்கிறான்..
85. நாம் எக்காளங்களைக் குறித்துப் போதிக்கும்போது இவைகளைப் பார்க்கலாம். இப்பொழுது அதைப்பற்றி பேசத்தொடங்கினால், நாம் பேச வேண்டிய பொருளை விட்டு அகன்று விடுவோம். அவன் சவாரி செய்கிறான்.
86. ஆகவே தான் அதை அறிவிக்க அங்கு யாருமில்லை. இப்பொழுது, ஒவ்வொன்றுக்கும் ஒரு காரணமுண்டு என்று எழுதப்பட்டிருக்கவில்லை. ஆனால், ஆரம்பத்திலேயே நான் எல்லாவற்றிற்கும் ஒரு காரணமுண்டு என்று உங்களிடம் கூறினேன் என்பதை ஞாபகங்கொள்ளுங்கள். அந்த துளி மையைப் பற்றி நான் சொன்னது நினைவிருக்கிறதா? இது அறிவிக்கப்படாததற்கு நாம் காரணம் கண்டு பிடிக்கவேண்டும். இந்த முத்திரை உடைக்கப்பட்டபோது அதை அறிவிக்க ஒரு ஜீவனோ அல்லது ஒரு வல்லமையோ அங்கே இராமற்போனதற்கு ஒரு காரணமுண்டு. அதை தேவனால் மாத்திரமே வெளிப்படுத்தித் தரமுடியும். ஏனெனில் எல்லாமே அவர் கரங்களில் உள்ளது. அவ்வளவுதான்.
87. அவர் இதை வெளிப்படுத்தும் காரணம் என்னவெனில்.... நான் புரிந்து கொண்டதின்படி மீட்பின் புஸ்தகத்திலிருந்து அந்திக்கிறிஸ்துவின் தன்மை என்னவென்பதை வெளிப்படுத்த வேண்டும் என்பதாம்... அதே சமயத்தில் சபை மேலே எடுக்கப்பட்டிருக்கும். இவை சபையின் காலங்களில் நிகழுவதில்லை. அது சரி. சபை அந்தச் சமயத்தில் எடுக்கப் பட்டிருக்கும். இது சபைகள் காலத்திற்கு அப்பாற்பட்டதாகும். அது வெளிப்படுத்தல் 4-ம் அதிகாரத்தில் எடுக்கப்பட்டு அதன் ராஜாவுடன் 19-ம் அதிகாரத்தில் திரும்ப வரும். ஆனால் இந்த முத்திரைகள் முன்பு நடந்தவைகளையும், இப்பொழுது நடைபெறுபவைகளையும், இனி நடக்க விருப்பவைகளையும் அறிவிக்கின்றன. பாருங்கள்? எனவே சபையின் காலங்களில் நடந்தவைகளையும் இம்முத்திரைகள் வெளிப்படுத்துகின்றன. சம்பவிப்பது என்ன என்பதை நீங்கள் இப்பொழுது கவனியுங்கள்.
88. குதிரைகளில் மேல் சவாரி செய்பவனின் நான்கு கட்டங்களும் வெளியரங்கமாயின. குதிரைகளின் மேல் சவாரி செய்யும் அந்திக் கிறிஸ்துவின் நான்கு கட்டங்களும் இப்பொழுது வெளியரங்கமாயின. ஆகவே, அவைகளைக் குறித்த வேறு இரகசியம் ஒன்றுமில்லை.
89. குதிரைகளின் மேல் சவாரி செய்தவனின் நான்கு கட்டங்களையும் தேவனுடைய நான்கு ஜீவன்கள் அறிவித்தன. இந்த நான்கு மிருகங்கள் நான்கு வல்லமைகளைக் குறிக்கின்றன. வேத அடையாளத்தின்படி மிருகம் "வல்லமைக்கு எடுத்துக்காட்டாயிருக்கின்றது. அதை நாம் நன்கு அறிந்து கொள்ள வேண்டும். வேதத்தில் கூறப்பட்ட இந்நான்கு மிருகங்களும் மனிதரின் மேல் செலுத்தப்பட்ட நான்கு வல்லமைகளை காண்பிக்கின்றன.
90. தானியேல், ஒரு தேசம் ஆதிக்கத்திற்கு வருவதை ஒரு அடையாளமாகக் கண்டான். உதாரணமாக ஒரு கரடி அதன் பக்கத்திலுள்ள ஒரு விலா எலும்பைப் பிடித்துக்கொண்டிருப்பதாக அவன் கண்டான். வேறொரு தேசம் எழும்பும்போது அவன் வேறொரு அடையாளத்தைக் கண்டான்- ஒரு ஆட்டுக்கடா. வேறொரு ராஜயம் ஆதிக்கத்திற்கு வரும் போது அவன் அநேக தலைகள் கொண்ட ஒரு சிறுத்தையை அதற்கு அடையாளமாகக் கண்டான். பின்னர் பயங்கர பற்கள் கொண்ட ஒரு பெரிய சிங்கம் எல்லாவற்றையும் பட்சித்துப்போட்டது. அது வேறொரு ஆதிக்கத்தைக் குறித்தது. இந்த ஆதிக்கங்களில் ஒன்று நெபுகாத்நேச் சாரின் ராஜ்யபாரமாயிருந்தது. தானியேல் இத்தகைய ராஜ்யபாரங்கள் எழும்புவதை தரிசனத்தில் கண்டான். ஆனால் இதையே நெபுகாத்நேச்சார் சொப்பனமாகக் கண்டான். தானியேல் சொப்பனத்தை விளக்கி அர்த்தம் கூறினான். அது அவன் கண்ட தரிசனத்துடன் சரியாய் ஒத்துப் போனது.
91. ஆமென்! வ்யூ! ஓ, (சகோதரன் பிரான்ஹாம் தன் கரங்களை ஒன்று சேர்த்து ஒருமுறை கொட்டுகிறார் -ஆசி). நாங்கள் இங்கிருந்து புறப்பட்டுச் செல்லுமுன்பு என்ன நேர்ந்தது தெரியுமா? நீங்கள் புரிந்து கொள்கிறீர்களா? ஆறு சொப்பனங்கள் உண்டாயின். அவை தரிசனத் துடன் சரியாய் ஒத்துப்போயின. ஆமென்! பாருங்கள்? ஒரு சொப்பனத் தின் அர்த்தத்தை விவரிப்பதுதான் தரிசனம். ஒருவனுக்குத் தரிசனத்தைக் காணும் தன்மை இல்லாவிடில், தேவன் அவன் உறக்க நினைவில் (Subconscious) அவனுடன் பேசி அதை சொப்பனமாக வெளிப்படுத்துகிறார். கடைசி நாட்களில் அவர் மக்களுக்கு சொப்பனங்களையும் தரிசனங்களையும் அளித்து, அவர்களை சந்திப்பதாக தேவன் வாக்குறுதி செய்துள்ளார். பாருங்கள்?
92. இப்பொழுது, நீங்கள் விழித்துக்கொண்டிருக்கும்போது, சில காரியங்கள் உங்களுக்கு வெளிப்படுமாயின், அதுவே தரிசனமாகும். அப் பொழுது நீங்கள் நின்றுகொண்டு, என்ன நேர்ந்ததென்றும் என்ன நேரிடப் போகிறதென்றும் நீங்கள் தரிசனத்தில் காண்பவைகளை மற்றவர்களுக்கு எடுத்துரைக்கின்றீர்கள்.
93. ஆனால் சொப்பனம் என்பது நீங்கள் உறங்கும் நிலையில் உங்கள் ஐம்புலன்களும் வேலை செய்யாமல், உறக்க, நினைவில் (Subconsious) இருக்கும் பொழுது சம்பவிக்கும் ஒன்றாகும். சொப்பனம் நேரிடும்போது, நீங்கள் வேறெங்கோ செல்கின்றீர்கள். உங்கள் சுயநினைவுக்கு நீங்கள் வரும்போது, எங்கே சென்றிருந்தீர்கள் என்பதை நீங்கள் நினைவு கூரு கிறீர்கள். அதை வாழ்நாள் முழுவதும் நினைவில் வைத்துக்கொண்டிருக் கிறீர்கள். பாருங்கள்? அது உங்கள் உறக்க நினைவில் சம்பவிக்கும் ஒன்றாகும். ஆகவே, அது உங்கள் உறக்கநிலையில் நிகழ்வதாகும். அதன் பின் வரிசையாக, பாருங்கள்...
94. ''நீங்கள் இல்லாத ஒன்றாக இருக்கமுடியாது'' என்று உப்ஷா (Upshaw) என்னும் காங்கிரஸ்காரர் அடிக்கடி கூறுவார். அது முற்றிலும் உண்மையாகும். பாருங்கள்.
95. ஆகவே நீங்கள் ஞானதிருஷ்டிகாரராகப் (Seer) பிறந்தால், இரு நினைவுகளும் ஒருங்கே உங்களுக்கு இருக்க வேண்டும். தரிசனம் காண்பதற்கு மாத்திரம் ஐம்புலன்கள் கிரியை செய்யுமென்றும், சொப்பனம் காண்பதற்கும் உறக்க நினைவுகிரியை செய்யாதென்றும். நீங்கள் சொல்ல முடியாது. இவ்விரண்டும் ஒருங்கே இருப்பதால் நீங்கள் உறங்கினால் தான் அவையுண்டாகும் என்று அவசியமில்லை. நீங்கள் ஒன்றிலிருந்து வேறொன்றுக்கு மாறிக்கொள்ளலாம். இங்கே உறங்குவதற்கு போதுமான அறைகளும் கிடையாது. நீங்கள் அவ்வழியாகவும் அதை உங்களுக்குச் செய்து கொள்ள முடியாது.
96. ஆகவே, “தேவனுடைய கிருபை வரங்களும் அவர் அழைத்த அழைப்பும் தேவனால் முன்குறிக்கப்பட்டவை.'' தேவனுடைய வரங்களும், அழைப்பும் 'மனந்திரும்புதல் இன்றியே" உள்ளன என்று வேதம் கூறுகின்றது. பாருங்கள்? அவை உலகத்தோற்றத்துக்கு முன்பே நியமிக்கப்பட்டவை. பாருங்கள்?
97. இப்பொழுது, இப்பொழுது, நாம் காண்பது தானியேல் புத்தகத்தில் கூறப்பட்ட மிருகம் ஒவ்வொன்றும் ஜனங்களுக்கிடையே எழும்பின ஒரு ஆதிக்கத்தைக் குறிக்கின்றது. அது சரி. அவ்வாறே யோவான் தரிசனத்தில் கண்ட மிருகங்களும் அவ்வப்போது எழுந்த தேசங்களின் ஆதிக்கத்திற்கு அடையாளமாயிருக்கின்றன. அமெரிக்காவும் வெளிப் படுத்தல் 13-ம் அதிகாரத்தில் ஒரு ஆட்டுக்குட்டியாக வர்ணிக்கப்பட் டுள்ளது. நீங்கள் வித்தியாசமான இன்னொன்றையும் அறிந்து கொள்ள விரும்பினால்...
அப்படியானால் மிருகம் அரசியல் சம்பந்தமான வல்லமையை மாத்திரம் குறிப்பதாக நீங்கள் எண்ணலாம்.
98. அப்படியானால் அது பரிசுத்த வல்லமையையும் குறிக்கின்றது, நீங்கள் இதை அறிவீர்களா?
99. ரெபேக்காளை கவனியுங்கள். ஆபிரகாமின் வேலைக்காரனான எலியேசர் ரெபேக்காளிடத்தில் வந்தபோது, அவன் சவாரி செய்து வந்த ஒட்டகத்திற்கு அவள் தண்ணீர் வார்த்தாள். அவள் தண்ணீர் காட்டின அதே மிருகம் அவளை தான் கண்டிராத தன் மணவாளனிடத்திற்கும், தன் எதிர்கால வீட்டிற்கும், கணவனிடத்திற்கும் அழைத்துச் செல்கின்றது.
100. இன்றைக்கும் அதுவே சம்பவிக்கிறது, பாருங்கள் சபை தண்ணீர் பாய்ச்சும் அதே வித்து, தேவனுடைய வார்த்தை என்னும் வித்து, உயிர் பெற்று அவளை அவள் கண்டிராத மணவாளனிடம் கொண்டு செல்கிறது. பாருங்கள்? பாருங்கள்?
101. என்ன அழகான பொருத்தம் பாருங்கள். ரெபேக்காள் ஈசாக்கைக் காணும்போது, அவன் தன் வீட்டை விட்டுப் புறப்பட்டு வயல்வெளியில் இருந்தான்.
102. அவ்வாறே சபையும் கிறிஸ்துவை ஆகாயத்தில் சந்தித்த பிறகு, அவர் அவளை மாளிகைக்குள், அவளுக்கென்று ஆயத்தம் செய்யப்பட்டுள்ள தம் பிதாவின் வீட்டிற்கு அழைத்துச்செல்கிறார். ரெபேக்காளையும் ஈசாக்கு அவ்விதமே அழைத்துச் சென்றான்.
103. கவனியுங்கள். முதன் முறையாகக் காணும்போதே அன்பு உண்டாகிறது. ஓ! என்னே! ஈசாக்கைச் சந்திக்க ரெபேக்காள் ஓடோடிச் செல்கிறாள்.
104. அவ்வாறே சபையும் கிறிஸ்துவை ஆகாயத்தில் சந்தித்து அவருடன் சதாகாலமும் இருப்பாள்.
105. இப்பொழுது இந்த மிருகங்கள் வல்லமையைக் குறிக்கின்றன என்பதே வேதத்தின் கூற்றாகும். கவனியுங்கள். நீங்கள் இதை கவனிக்க வேண்டுமென்று நான் விரும்புகிறேன்.
106. வெவ்வேறு நிறங்கொண்ட நான்கு மிருகங்கள் பிசாசுக்கு இருந்தன. அவைகளில் மங்கின நிறமுள்ள குதிரை முதன் மூன்று குதிரைகளின் நிறங்கள் ஒருங்கே கொண்டாதாயிருந்தது-வெள்ளைக் குதிரை, சிவப்பு குதிரை, கறுப்புக் குதிரை. அவை ஒவ்வொன்றும் அவனுடைய ஊழியத்தின் ஒரு கட்டத்தைக் குறிக்கின்றது என்று நாம் கண்டோம். முதலாவது கட்டத்தில், பரிசுத்த ஆவியானவர் ஊற்றப்பட்டிருந்த மூல பெந்தெகொஸ்தே சபை அந்திக்கிறிஸ்துவின் ஆவியை ஏற்று நிசாயாவில் ஒரு ஸ்தாபனத்தை உண்டாக்கிக்கொண்டது. பின்னர் அது ஸ்தாபன குமாரத்திகளைப் பிறப்பித்தது. அவன் மூன்று முறை தன் வல்லமையை மாற்றிக் கொண்டு, நான்காம் முறையாக இந்த வல்லமை அனைத்தும் ஒருங்கே கொண்டு, மங்கின நிறமுள்ள குதிரையின் மேல் சவாரி செய்து, மரணம் என்று பெயரிடப்பட்டு, கேட்டுக்குச் செல்கிறான். அது மிகவும் வெளிப்படையாய் இருக்கிறதல்லவா? இப்பொழுது, இப் பொழுது கவனியுங்கள், அவனுக்கு இந்தக் குதிரை கொடுக்கப்பட்டு, அவன் இதின்மேல் சவாரி செய்கிறான்.
ஒவ்வொரு முறையும், தேவன், தேவனும்கூட...
107. இப்பொழுது கவனியுங்கள். அந்திக்கிறிஸ்து முதலில் எவ்வாறு தோன்றினான்? வெள்ளைக் குதிரை. பாருங்கள், என்ன, அப்பாவியாய் களங்கமற்றவனாய் காணப்பட்டு வெள்ளைக் குதிரையின் மேல் சவாரி செய்கிறான் - சபையில் ஒரு சிறுபோதகம். அவர்கள் ஐக்கியத்தை விரும்பினர். உங்கள் ஐக்கியம் கிறிஸ்துவுடன் இருக்க வேண்டும். ஆனால் அவர்களோ தங்களுக்குள்ளே ஐக்கியங் கொள்ள விரும்பினர். அதில் அவர்களால் நிற்கமுடியாமல் அவர்கள் விரும்பினது...
108. நல்லது, சபையிலே சிறிய உட்பூசல்கள் எழுவதை நீங்கள் அறிவீர்கள். போதகர்களாகிய நீங்கள் அதை அறிந்திருக்கிறீர்கள். பாருங்கள்? இக்காலத்து போதகர்கள் "இனம் இனத்தோடு சேரும்'' என்று கூறுவது போன்று அவர்கள் உட்பிரிவுகளை உண்டாக்கிக் கொண்டனர். ஆனால் நீங்கள் மறுபடியும் பிறந்த சகோதரராயிருந்தால், இத்தகைய மனப்பாங்கைப் பெற்றிருக்கமாட்டீர்கள். இல்லை. இப்பொழுது, நாம் - நாம் - நாம்...
109. நம் சகோதரரில் தவறு ஏதேனும் காணப்பட்டால், நாம் அதை தேவ சமூகத்தில் வைத்து அவருக்காக ஜெபித்து, அவர் மறுபடியும் தேவனுடைய பிரசன்னத்தில் வரும்வரை அவரை நேசிப்போமாக. பாருங்கள்? உண்மையாகவே அவ்விதமாகத்தான் நாம் செய்ய வேண்டும்.
110. களைகள் காணப்படுமென்று இயேசு கூறியுள்ளார். அவைகளை பிடுங்கும்போது, நாம் கோதுமையையும் பிடுங்கிவிடாதபடி அவைகளை வளரவிடவேண்டும். அதற்கேற்ற தருணம் வரும்போது அவரே இவ்விரண்டையும் வெவ்வேறாகப் பிரிக்கட்டும். பாருங்கள்? அதுவரை இவ்விரண்டையும் ஒன்றாகவே வளரவிடுங்கள்.
111. கவனியுங்கள். அந்தக் கிறிஸ்து மிருகத்தின் மீதேறி புறப்பட்டுச் சென்றபோது- அவன் ஒரு வல்லமை.
112. ஓ! இது எனக்கதிக பிரியம்! நான் இப்பொழுது பக்திவசப்படத் தொடங்குகிறேன். அது ஊக்க உணர்ச்சியினால் ஏற்படுகின்றது என்று நினைக்கிறேன். கவனியுங்கள், அந்திக்கிறிஸ்து... ஓ! அந்த வெளிப்பாடு அந்த அறையில் தொங்கும் அக்கினிப் பந்து முன்னால் கிடைக்கப் பெறும்போது! ஓ சகோதரனே! அதை நான் சிறிய வயது முதல் கண்டு கொண்டேயிருந்தாலும், ஒவ்வொரு முறையும் அது என் அண்மையில் வரும்போது, எனக்குத் திகில் உண்டாகிறது. அவர் என்னை மயக்கத்துக்குள்ளாகச் செய்கிறார். அதைக் கண்டு பழக்கம் கொள்ள முடியாது. அது மிகவும் புனிதமானது.
113. கவனியுங்கள், அந்திக் கிறிஸ்து அவன் ஊழியமாகிய மிருகத்தின் (நான்கு) மீதேறி சென்றபோது, அதனுடன் போரிட தேவன் ஒரு மிருகத்தை அனுப்புகிறார். பாருங்கள்? இப்பொழுது கவனியுங்கள். ஒவ்வொரு முறையும் அந்திக்கிறிஸ்து, மிருகமாகிய குதிரையின் மேலேறிச் சென்று அவனது ஊழியத்தை அறிவிக்கும்போது, அதனுடன் போரிட தேவனும் அவருடைய மிருகத்தை அனுப்புகிறார். அவர் தம்முடைய யுத்தத்தை அதற்கு (அந்திக்கிறிஸ்து-மிருகத்திற்கு - தமிழாக்கியோன்) அறிவிக்க, அவர் அதன்மேல் (அந்த ஜீவன்மேல் (Beast) இருந்தார்.
114. இப்பொழுது வெள்ளம்போல் சத்துரு வரும்போது, கர்த்தருடைய ஆவியானவர் அவனுக்கு விரோதமாய்க் கொடியேற்றுவார்'' என்று வேதம் கூறுகின்றது.
115. எனவே சத்துரு அந்திக் கிறிஸ்துவாகப் புறப்பட்டுச் சென்ற போது, அவனைச் சந்திக்க தேவன் ஒருவிதமான வல்லமையை அனுப்பினார். ஆகவே அப்பொழுது அவர்கள்...
116. அவன் சிவப்பு நிற குதிரையின் மேல் சவாரி செய்பவனாக மறுபடியும் சென்றான். வேறொரு நிறம், வல்லமை, ஊழியத்தின் மேலேறிச் சென்றபோது, அவனுடன் போரிட்டு தம்முடைய சபையைக் காத்துக் கொள்ள தேவன் வேறொரு ஜீவனை அனுப்பினார்.
117. அவ்வாறே அவன் மூன்றாம் முறை புறப்பட்டுச் சென்றபோது, தேவன் அதை அறிவிக்க அவருடைய மூன்றாம் ஜீவனை அனுப்பினார்.
118. அவன் நான்காம் முறை சென்றபோது, தேவன் அவருடைய நான்காம் ஜீவனை அனுப்பினார். அந்திக்கிறிஸ்துவின் காலம் முடிவடையும் போது, சபையின் காலமும் முடிவடைகிறது. கவனியுங்கள். இப்பொழுது, ஓ! இது மிகவும் நன்றாயிருக்கிறது.
119. பிசாசு நான்கு மிருகங்களின்மேல் ஒன்றன்பின் ஒன்றாக மாறி அவன் பெற்றிருந்த வல்லமையை உலகத்துக்கு வெளிப்படுத்துகிறான். அது மங்கின நிறமுள்ள குதிரையுடன் "மரணத்துடன் முடிவடைகிறது.
120. இப்பொழுது நாம் அவைகளை எதிர்த்த மிருகங்கள் கொண்டிருந்த தேவ வல்லமையைச் சற்று பார்ப்போம்.
121. அந்திக்கிறிஸ்துவை, அவனுடைய போதகத்தை, அந்திக் கிறிஸ்துவின் ஆவியை எதிர்த்துச் சென்ற தேவனுடைய முதல் மிருகம்... அந்திக் கிறிஸ்து போதக ஊழியத்தை ஏற்று முதலில் புறப்பட்டுச் செல்கிறான் என்று கவனியுங்கள். அந்திக்கிறிஸ்து முதலாவதாக போதக ஊழியமாக சவாரி செய்கிறான். அவனைச் சந்திக்கச் சென்ற மிருகத்தைக் கவனி யுங்கள். சிங்கம் யூதா கோத்திரத்து சிங்கமாகிய தேவனுடைய வார்த்தை. அந்தக் கிறிஸ்துவின் கள்ளப் போதகம் புறப்பட்டுச் சென்றபோது, அதைச் சந்திக்க உண்மையான வார்த்தை சென்றது.
122. ஆகவேதான் அக்காலத்தில் ஐரினேயஸ், பாலிகார்ப் பரி. மார்டின் போன்றவர் இருந்தனர்.
123. அந்திக் கிறிஸ்து அவனுடைய கள்ளப் போதகங்களைக் கொண்டவனாய் சவாரி செய்து கொண்டு சென்றபோது, பரிசுத்த ஆவியினால் வார்த்தையாக வெளிப்பட்ட யூதா கோத்திரத்து சிங்கமாகிய தேவன், அவருடைய வார்த்தையாகிய போதகங்களை அதற்கு எதிராக அனுப்பினார்.
124. பாருங்கள், அதன் காரணமாகவே ஆதி சபை சுகமாக்கும் வரங்களையும், அற்புதங்களையும், தரிசனங்களையும், வல்லமையையும் கொண்டதாய் இருந்தது. ஏனெனில் ஜீவனுள்ள வார்த்தை யூதா கோத்திரத்து சிங்கமென்னும் வடிவில் சவாரி செய்து அந்திக்கிறிஸ்துவோடு போரிட்டார். ஆமென்! இப்பொழுது நீங்கள் அதைப் புரிந்து கொண் டீர்களா? பாருங்கள்? தேவன் தம் வார்த்தையை அனுப்புகிறார். அந்திக் கிறிஸ்து கள்ள போதகத்தை அனுப்புகிறான். உண்மையான போதகம் கள்ளப் போதகத்துடன் போரிடுகிறது. இப்பொழுது அதுதான் முத லாவது ஆகும். இப்பொழுது, அவனை எதிர்கொள்ளத்தக்கதாக சென் றது முதல் அப்போஸ்தல சபை ஆகும்.
125. இப்பொழுது, அந்திக்கிறிஸ்து அனுப்பின இரண்டாம் மிருகம் அவன் சவாரி செய்த சிவப்புக் குதிரையாகும். பூமியிலிருந்து சமா தானத்தை எடுத்துப்போடவும் யுத்தம் செய்யவும் அது அனுப்பப்பட் டது.
126. இப்பொழுது, அதை எதிர்க்க இரண்டாவதாகச் சென்ற மிருகம் காளையாகும். அது பாரம் சுமக்கும் ஒரு மிருகம். எனவே, அது உழைப்புக்கு அறிகுறியாயுள்ளது.
127. இதை நீங்கள் புரிந்துகொண்டீர்கள் என்பதை நான் அறிந்து கொள்ளட்டும். இது சற்று குழப்பமுறச் செய்யும். தியத்தீரா சபையைக் குறித்து நாம் இப்பொழுது வேதத்தில் வாசித்து அது உழைக்கும் சபை யாக இருந்ததாவென்று அறிந்து கொள்ளலாம். தியத்தீரா சபையின் தூதனுக்கு நீ எழுதவேண்டியது என்ன வெனில்; அக்கினி ஜூவாலை போன்ற கண்களும், பிரகாச மான வெண்கலம் போன்ற பாதங்களுமுள்ள தேவகுமாரன் சொல்லுகிறதாவது;
உன் கிரியைகளையும்...
128. பாருங்கள், இச்சபை கிரியைகளைச் செய்கின்றது. ஏனெனில் அதனுடன் சவாரி செய்தது உழைக்கும் மிருகம்.
...உன் அன்பையும், உன் ஊழியத்தையும், உன் விசுவாச த்தையும், உன் பொறுமையையும், நீ முன்பு செய்த கிரி யைகளிலும் பின்பு செய்த கிரியைகள் (இரண்டாம் முறை ''கிரியைகள்” என்று சொல்லப்பட்டிருக்கிறது) அதிகமாயிருக் கிறதையும் அறிந்திருக்கிறேன்.

129. பாருங்கள்? அதுதான் தியத்தீரா சபையின் காலம். அந்திக்கிறிஸ்து முதலாவதாக போதக ஊழியமாக சவாரி செய்கிறான். அதுதான் தியத்தீரா சபையின் காலத்தையடைந்தபோது, அந்த சிறு சபை உழைப்பைத் தவிர வேறொன்றையும் செய்யமுடியவில்லை.
130. வேறொரு காரியம், காளை பலியிடப்படும் ஒரு மிருகமாகும். பாருங்கள்? அக்காலத்து சபையோரும் தங்கள் ஜீவனைத் தாராளமாகப் பலியாகக் கொடுத்தனர். இருளின் காலங்களில் கத்தோலிக்க மார்க்கம் உலகில் ஆதிக்கம் செய்த அந்த ஆயிரம் வருட காலத்தில்- விசுவாசிகள் அவர்கள் கொள்கைகளை ஏற்றுக்கொள்ள மறுத்து, அதன் விளைவால் கொல்லப்பட்டனர். அது மரணமாயினும், மரிப்பதைக் குறித்து அவர்கள் சிறிதேனும் கவலை கொள்ளவில்லை. அவர்கள் எப்படியாயினும் மரித் தனர். ஏன்? அதுதான் அக்காலத்து ஜனங்கள் கொண்டிருந்த ஆவியாயிருந்தது.
131. ஆகவேதான் ஐரினேயஸ், பாலிகார்ப், யோவான், பவுல் போன்ற மகத்தானவர்கள் அதனை எதிர்த்தனர்.
132. பவுல், அதைக் கண்டு, 'நான் போன பின்பு, கொடிதான ஓநாய் கள் உங்களுக்குள்ளே வந்து, தன்னிடத்தில் இழுத்துக் கொள்ளும் மாறுபாடானவைகளைப் போதிப்பார்கள்' என்றான். மிகவும் கண்டிப்பான அந்த வயது சென்ற அப்போஸ்தலன் வாரினால் அடிக்கப்பட்டதால் முதுகெல்லாம் வரித்தழும்புகள் கொண்டவனாய் கண்ணீர்விட்டுக் கொண்டு நிற்பதைப் பாருங்கள். அவன் கோடிக்கணக்கான மைல் தூரம் ஆகாய பரப்பின் வழியாக நித்தியத்தைக் காண முடிந்தது. கொடிதான ஓநாய்கள் வருமென்பதை அவன் முன்னறிவித்தான். வரப்போகும் காலங்களிலும் அது நிலைத்திருக்குமென்று அவன் சொன்னான். கவனியுங்கள்!
133. பரி.யோவான் எல்லோரைக் காட்டிலும் அநேக வருடங்கள் உயிர் வாழ்ந்தான். அவன் பரிசுத்த ஆவியினால் அபிஷேகம் செய்யப்பட்டு நிருபங்கள் அனைத்தையும் ஒன்று சேர்த்து ஒரு வேதாகமமாக்க முயன்ற போது, ரோம அரசாங்கம் அவனைப் பிடித்து, பத்மூ தீவுக்கு நாடு கடத் தினது. தேவனுடைய வார்த்தையினிமித்தம் அவன் பத்மூ தீவில் இருந் தான். நிருபங்களை மொழிபெயர்க்க பாலிகார்ப் அவனுக்கு உதவி செய்தார்.
134. அன்றொரு நாள், மரியாள் பாலிகார்ப்பின் தீரச் செயலையும், அவள் மூலமாக தேவன் உலகிற்களித்த இயேசு கிறிஸ்துவின் போதகங்களை அவர் ஏற்றக்கொண்டதையும் பாராட்டி எழுதின கடிதத்தை நான் வாசித்துக் காண்பித்தேன். அது பார்லிகார்ப்புக்கு மரியாள் அவள் சொந்த கைப்பட எழுதின குறிப்பாகும்.
135. பாலிகார்ப் சிங்கங்களுக்கு இரையாகக் கொடுக்கப்பட்டார் என்பதை நீங்கள் அறிவீர்கள். இல்லை, அவர் சுட்டெரிக்கப்பட்டார். சிங்கத்தை கூண்டிலிருந்து அரங்கத்தில் விட காலதாமதமாகி விட்டப் படியால், அவர்கள் ஒரு பழைய குளியல் அறையை இடித்துப் போட்டு, அந்த இடத்தில் அவரைச் சுட்டெரித்தனர்.
136. அவர் வீதியில் தலை - குனிந்தவண்ணமாய் நடந்து கொண்டு வரும்போது, ரோம் நூற்றுக்கதிபதி அவரிடம், 'உங்களுக்கு வயது சென்று விட்டது. எல்லோரும் உங்களுக்கு மதிப்பு கொடுக்கின்றனர். இதை நீங்கள் ஏன் மறுதலிக்கக் கூடாது?'' என்று கேட்டான்.
137. அவர் வானத்தை அண்ணாந்து பார்த்தார். அப்பொழுது எங்கிருந்தோ ஒரு சத்தம் கேட்டது. அது எங்கிருந்து வந்தது என்று யாருமே அறிந்து கொள்ள முடியவில்லை. அது, 'பாலிகார்ப், பயப்படாதே. நான் உன்னுடன் இருக்கிறேன்'' என்றது. ஊஊம். ஏன்? அவர் வார்த்தை யில் நிலை நின்றார்.
138. அவரைச் சுட்டெரிப்பதற்கென்று கட்டைகளை அடுக்கும்போது, சங்கீதம் பரலோகத்திலிருந்து தொனித்துக் கொண்டே இறங்கி வந்தது. தேவதூதர்கள் அப்பாட்டுகளைப் பாடினர். அவர் ஒரு முறைகூட பரிகசித்தவனைப் பார்த்து கண் இமைக்கவில்லை.
139. அந்த தைரியமிக்க, தீரமிக்க மனிதர். நிலையாய் நிற்கக்கூடிய மனிதர். காலங்கள்தோறும் இரத்த சாட்சிகள் துன்புறுத்தப்பட்டு மரணம் எய்தினர். அவர்கள் யார்? அவர்கள் தேவ ஆவியின் வல்லமையினால் நிரப்பப்பட்டு ஊக்குவிக்கப்பட்டிருந்தனர். நான்... நான்...
140. சபையே, ஒலிநாடாக்களில் இதைக் கேட்கும் சகோதரர்களே, இதை மறந்து போக வேண்டாம். நீங்கள் இதை சோதித்துப் பார்க்க வேண்டுமென்றே நான் விரும்புகிறேன். தேவனுடைய வல்லமை ஒருவனுக்கு அளிக்கப்பட்டாலொழிய, அவன் என்னத்தைச் செய்யமுடியும்? அதற்கு அடையாளமாக, நான் இந்தப் பெட்டியை இங்கு வைத்திட விரும்புகிறேன். தேவன் அவர்களுக்கு அனுப்பும் ஆவியின் மூலமாகவே அவர்கள் கிரியை செய்ய முடியும், அந்த ஆவி அவர்கள் மத்தியில் கிரியை செய்கின்றது. இதை நாம் சபை சரித்திரத்தின் வாயிலாகவும், கட்டவிழ்க்கப்பட்ட அந்த வல்லமைகளை முத்திரைகள் திறக்கப் படுவதன் மூலமாகவும் நிரூபிக்கலாம். சபை, தான் பெற்றிருந்த அபிஷேகத்தின் விளைவாக கிரியை செய்தது. அது இல்லாமல் அவர்களால் ஒன்றும் செய்ய முடிந்திராது.
141. இப்பொழுது, முதலாவதாக கெர்ச்சிக்கும் சிங்கம் -கலப்படமற்ற தேவனுடைய வார்த்தை.
142. இரண்டாவதாக, தியத்தீரா காலத்தின் காளை. அது உழைக்கும் மிருகம் அல்லாமல் என்னை மன்னிக்கவும் அது பலியிடப்படும் மிருகம். அந்தச் சிறு சபை; ஆயிரம் வருடங்களாக இருளின் காலங்களின் துன்பம் அனுபவிக்கவில்லையா? ரோம சபையைச் சேராத யாவரும் உடனே கொல்லப்பட்டனர். அவர்கள் ஓரிடத்திலிருந்து மற்றொரிடத்திற்குச் சென்று துன்பம் அனுபவிக்கவேண்டியதாயிருந்தது.
143. மேசன்களே (Masons) உங்கள் கவனத்தைக் கோருகிறேன். சிலுவையின் அடையாளம் உங்களுக்கு நினைவிருக்கிறதா? நான் எதைக் குறித்து பேசுகிறேன் என்பதை நீங்கள் அறிவீர்கள்.
144. இப்பொழுது கவனியுங்கள். நீங்கள் கவனிப்பீர்களானால், அந்த மந்தை, அதுதான் வேதாகமத்தைப் பாதுகாத்தது. பாருங்கள்? அவர்கள் துன்பப்பட வேண்டியதாயிருக்கிறது- காளை. அவர்களுக்கு நேரம் வந்தபோது... நாம் நேற்று இரவு அதைப் படித்தோம். பாருங்கள்? அது புறப்பட்டுச் சென்று ஜனங்களை இரத்த சாட்சிகளாக கொன்றபோது,
அவர், 'எண்ணெயையும் திராட்சரசத்தையும் சேதப்படுத்தாதே என்றார்.
145. அவர்கள் என்ன செய்தனர்? அவர்கள் மனப்பூர்வமாய் அங்கு சென்று மரித்தனர். அதைக் குறித்து அவர்கள் சிறிதேனும் கவலை கொள்ளவில்லை. ஏனெனில் அந்த சபைக்கு அருளப்பட்ட ஆவி பலியும் உழைப்பும்தான். அவர்கள் தேவனுடைய ஆவியால் அபிஷேகம் செய்யப்பட்டு சுயாதீனமாக அங்கு நடந்து சென்று, தியாகம் செய்யும் வீரர்களாக மரித்தனர். ஆயிரமாயிரமாக மரித்தனர். அங்ஙனம் மரித்தவர்களில் ஆறு கோடியே எண்பது இலட்சம் பதிவு செய்யப்பட்டுள்ளது.
146. காளை-பலி. ஓ, என்னே! இதை நீங்கள் புரிந்துகொண்டீர்களா?, (சபையார் "ஆமென்” என்று கூறுகின்றனர் -ஆசி) சரி. அது ஆயிரம் வருட காலத்தில் நேர்ந்த எதிர்ப்பை பலியின் மூலமாகத்தான் சமாளிக்க முடியும்.
147. பிசாசினின்று புறப்பட்ட மூன்றாம் மிருகம் கறுப்புக் குதிரை. பாருங்கள்?
148. இப்பொழுது அந்த வல்லமையை எதிர்க்கச் சென்ற தேவனுடைய மூன்றாம் மிருகம் மனித முகம் கொண்டதாயிருந்தது – தேவனுடைய ஞானத்தைப் பெற்ற சாமார்த்தியமும் புத்திசாலிகளான மனிதர். மனிதன் மிருகத்தைக் காட்டிலும் புத்திசாலி என்று நீங்கள் அறிவீர்கள். பாருங்கள்? அவன் மிருகத்தை சமார்த்தியமாய்த் தோற்கடிக்க முடியும். மனிதன் என்பவன் தந்திரமுள்ளவன், புத்திசாலி. பாருங்கள்? அன்றியும் அவன்...
149. அந்த - அந்த காலம், அது இருண்ட காலத்திலிருந்து வெளி வந்து கொண்டிருந்த காலமாயிருந்தது. இருளின் காலங்களில் அந்திக் கிறிஸ்து கறுப்பு குதிரையின் மேலேறி சவாரி செய்து கொண்டிருந்த போது, அவர்கள் தங்கள் - தங்கள்- தங்கள் பலிகளுக்காகவும் மற்றும் தாங்கள் செய்த எல்லாவற்றிற்காகவும் காசு வசூலித்தனர். ஆகவே காசானது வெறும்... ஓ, அது எப்படி வசூலிக்கப்பட்டது என்பது உங்களுக்குத் தெரியும்.
150. இப்பொழுது, அந்த மிருகத்தை எதிர்க்கச் சென்ற மிருகம் மனித முகம் கொண்டாதாயிருந்தது- கல்வி கற்று, விவேகமும், புத்திசாலித்தனமுமான, சிறந்த அக்காலத்துக்குரிய தேவ ஆவியினால் அபிஷேகம் பெற்ற ஞானமுள்ள மனிதர். நீங்கள் அதை கவனிக்கிறீர்களா? அவர்கள் தேவனுடைய புத்தி நுட்பமான ஞானத்துடன் அவனை எதிர்த்தனர். அதுதான் சீர்திருத்தக் காலம் - மார்ட்டின் லூதர், ஜான் வெஸ்லி, ஸ்விங்கிலி, நாக்ஸ், கால்வின் போன்றவர் வாழ்ந்த காலம். பாருங்கள்? அவர்கள் மதி நுட்ப (cunningness)முள்ளவர்களாய் இருந்தனர். இப்பொழுது சீர்த்திருத்தக் காலத்தின் இப்பக்கத்திலிருந்து நீங்கள் கவனிக்கும்போது, மனிதனின் சாமர்த்தியமே, (சபையை) இருண்ட காலத்திலிருந்து வெளியே கொண்டு வந்தது.
151. அங்குள்ள ஜன்னல்களை சற்று கீழ் இறக்குவீர்களானால், அங்குள்ளோருக்குச் சற்று உஷ்ணமாக இருக்கலாம். இங்கு பிரசங்க பீடத்தில் உஷ்ணமாயுள்ளது என்பதை நான் அறிவேன். அங்கேயும் உங்களுக்கு அவ்விதமே இருக்கும் என்று எனக்குத் தெரியும். ஆகவே, அந்த ஜன்னல்களை சிறிது கீழே இறக்குங்கள்.
152. நல்லது, கவனியுங்கள். அது மனிதனுடைய புத்திசாலித்தனமாய் இருந்தது. இப்பொழுது, நீங்கள் புரிந்து கொண்டீர்களா?
153. சாத்தானின் மூன்றாம் மிருகம் புறப்பட்டுச் சென்றபோது, அவர்களும் சாமர்த்தியமுள்ளவர்களாயினர். கவனியுங்கள். ''ஒரு பணத்துக்கு ஒரு படி கோதுமை; ஒரு பணத்துக்கு மூன்று படி வாற்கோதுமை'' பாருங்கள்? ஓ! என்னே! பாருங்கள்? பணம் சம்பாதிக்கும் திட்டம். உலகத்தின் தங்கம் அனைத்தையும் பெற்றுக்கொள்ள கையாளப்பட்ட சாமர்த் தியம். அதன் மூலம் செல்வம் உள்ளே கொண்டு வரப்பட்டது. வேதம் கூறியது அவ்வாறே நிகழ்ந்தது. அவர்கள் ஏறெடுத்த ஜெபங்களுக்கும் கூட காசு வசூலித்து, பாவ விமோசன ஸ்தலம் ஒன்றை ஏற்படுத்தி, அதிலிருந்து மரித்தோரை விடுவிப்பதற்கென்றே ஜெபம் செய்து காசு வசூலித்தனர். உங்கள் சொத்துக்களையெல்லாம் சபைக்கு உயிலாக எழுதி வைத்துவிட வேண்டும். சபையும் அரசாங்கமும் ஒன்றாய் இணைந்திருந்ததால், சபை உங்கள் சொத்துக்களை எடுத்துக்கொள்ளும்.
154. இன்றைக்கும் சில சுவிசேஷர்கள் இத்தகைய ஆவியைக் கொண்டிருப்பதை நாம் காண்பதில்லையா? அவர்கள் வயோதிபரின் உபகாரச் சம்பளங்களை எடுத்துக்கொண்டு அவர்களுடைய வீடுகளையும் சொத்துக்களையும் மான்யமாகப் பெற்றுக் கொள்ளுகின்றனர். என்ன சகோதரனே, நான் - நான் அதைக் குறித்து நான் பேச விரும்பவில்லை. இப்பொழுது பேசிக் கொண்டிருக்கும் பொருளின் பேரில் நிலைத்திருக்க விரும்புகிறேன். நான் பொருளினின்று அகன்று செல்வதைக் காண் கிறேன். அவர்கள் அங்ஙனம் செய்தால், அவர்களைப் பொறுத்தது. அதற்கும் எனக்கும் யாதொரு சம்பந்தமில்லை. நான் இப்பொழுது பேசிக் கொண்டிருப்பதற்கு மாத்திரம் பொறுப்புள்ளவனாயிருக்கிறேன்.
155. இப்பொழுது கவனியுங்கள், அந்த மிருகத்தை எதிர்க்கச் சென்றது மனித முகம் கொண்டதாயிருந்தது. அவன் மிகவும் புத்திசாலியாயிருந்தான். அவர்கள் ரொட்டித் துண்டை (Kosher) எடுத்து "இதுவே இயேசு கிறிஸ்துவின் சரீரம்'' என்றனர். நாமெல்லோரும் அறிந்துள்ளபடி, படியின் மேல் ஏறிக்கொண்டு சென்ற இந்த ஜீவன், அந்த வல்லமையாகிய லூதர் அதைக் கேட்டு...
156. "இதுவே இயேசுகிறிஸ்துவின் இரத்தம், இது இயேசு கிறிஸ்துவின் சரீரம்'' என்ற னர்.
157. லூதர் அதைக் கீழே எறிந்து, 'அது வெறும் ரொட்டியும் திராட்ச ரசமுமாம். அது கிறிஸ்துவின் சரீரமன்று. கிறிஸ்துவின் சரீரம் உயர்த்தப்பட்டு இப்பொழுது தேவனுடைய வலது பாரிசத்தில் உட்கார்ந்துக் கொண்டு நமக்காக பரிந்து பேசிக் கொண்டிருக்கிறது' என்றார். மனித னுடைய ஞானத்தைப் பார்த்தீர்களா?
158. ஆகவே ஸ்விங்லிக்கும் கால்வினுக்கும் பிறகு வெஸ்லி தோன் றினார்.
159. லூதரின் ஸ்தாபனத்தினர் அச்சமயத்தில் சபையானது பாதுகாப்பு (Security) என்னும் கொள்கையைக் கையாண்டு, எழுப்புதல் கூட்டங்கள் இனிமேல் அவசியமில்லையென்று சொல்லிக் கொண்டிருந்தனர். ''நடக்க வேண்டியது என்றாவது நடந்தே தீரும்'' என்று அவர்கள் எண்ணினர். அவ்வளவேதான். அவர்கள் விருப்பம்போல் வாழத் தலைப்பட்டனர். அக்காலத்திலிருந்த லூத்தரன் சபையும், ஆங்கிலிகன் சபையும் சத்தியத்தை புரட்டி, ஓ, என்னே! நாடு முழுவதும் இப்பொழு துள்ளது போன்று ஊழல் மயமாக இருந்தது. இரத்தம் சிந்தின மேரிக்குப் பிறகு (Bloody Mary) எட்டாம் ஹென்றி இங்கிலாந்தில் அரசாண்டான். சபை அப்பொழுது வன்முறையைக் கடைபிடித்து ஊழல் கொண்டதாய் இருந்தது. கிறிஸ்தவ மார்க்கத்தைப் பின்பற்றுவதாகக் கூறிக் கொண்டவர்கள் ஐந்து அல்லது ஆறு மனைவிகளுடன் வாழ்க்கை நடத்தி, அவர்கள் விருப்பத்திற்கேற்ப செய்து, இவ்விதம் அசுத்தமான வாழ்க்கை நடத்தி வந்தனர்.
160. இவை யாவும் கண்ணுற்ற ஜான் வெஸ்லிக்கு, இயேசுகிறிஸ்துவின் இரத்தம் ஒருவனைப் பரிசுத்தமாக்குகிறது என்னும் சத்தியம் வேதத்தின் வாயிலாக வெளிப்பட்டது. அவர் என்ன செய்தார்? அவர் வேறே ஒரு சீர்திருத்தத்தை உண்டாக்கினார்; லூதர் செய்தது போன்று வெஸ்லி தம் நாட்களில் உலகத்தை இரட்சிப்புக்குள் கொண்டு வந்தார், பாருங்கள். அது என்ன? மனித முகம் கொண்ட ஜீவன் புறப்பட்டுச் செல்வது.
161. தவறு எது என்பதைப் புரிந்து கொள்ளும் ஞானத்தை தேவன் அக்காலத்தில் அவர்களுக்கு அளித்திருந்தார். அதன் விளைவாக அவர்கள், ''அது இயேசுவின் இரத்தமல்ல. அது இயேசுவின் சரீரமல்ல, அவை இயேசுவின் சரீரத்துக்கும் இரத்தத்துக்கும் அடையாளமாய் உள்ளன'' என்று கூறினர், பாருங்கள்?
162. இன்றைக்கும் அதன் பேரில் கத்தோலிக்கர்களும் பிராடெஸ் டெண்டுகளும் தர்க்கிக்கின்றனர். மற்ற எல்லாவற்றின் பேரிலும் அவர்களிடையே ஒரு ஒப்பந்தம் உண்டு. ஆனால் அவர்கள் கூட்டும் ஆலோசனை சங்கங்களில் இந்த விஷயத்தைக் குறித்து மாத்திரம் அவர்களிடையே வேறுபாடு காணப்படுகின்றது. அந்த ஒரு விஷயத்தில் அவர்களுக்கு ஒருமைப்பாடு இல்லை. இப்பொழுது, கவனியுங்கள். (சகோதரன் பிரசங்க பீடத்தை மூன்று முறை தட்டுகிறார்-ஆசி) பாருங் கள்?
163. திராட்ச ரசத்தையும் ரொட்டித் துண்டையும் கிறிஸ்துவின் இரத்தமாகவும் சரீரமாகவும் மாற்ற ஒரு கத்தோலிக்க குருவானவருக்கு வல்லமை யுண்டு என்று அவர்கள் கூறுகின்றனர். ஆகவேதான் அவர்கள் ஆலயங்களில் ஒரு சிறு பீடம் காணப்படுகின்றது. அவர்கள் அடையாளத்தைப் போட்டுக்கொண்டு, அஞ்ஞான வழக்கங்களைக் கடைப்பிடித்து முழங்கால் படியிட்டு, தொப்பிகளை கழற்றி இவையனைத்தையும் செய்கின்றனர். அவர்கள் ஆலயத்துக்கு மரியாதை செலுத்தவில்லை, பீடத்தின் மேல் வைக்கப்பட்டிருக்கும் அப்பத்துக்கு (Kosher) அவர்கள் மரியாதை செய்கின்றனர். அதை சாத்தான் எவ்வளவு சாமர்த்தியமாக சபையில் நுழைத்தான் என்று பாருங்கள்.
164. ஆனால், பாருங்கள். அது தவறென்று புரிந்துகொள்ள தேவன் ஒரு மனிதனுக்கு ஞானத்தின் ஆவியை அருளினார். இப்பொழுது அது சாத்தான் சவாரி செய்த மூன்றாம் மிருகத்தை எதிர்ப்பதற்கென்று அளிக்கப்பட்டது- சீர்திருத்தக்காரர். சாத்தான் சபையை மிகவும் அசுசிப் படுத்தினான். சீர்திருத்தக்காரர்கள் அவர்கள் காலத்தில் என்ன செய் தனர்? அவர்கள் சபையை விக்கிரகாராதனையான அஞ்ஞான வழிபாட்டி னின்று மீட்டு, தேவனிடத்தில் அதை மீண்டும் கொண்டு வந்தனர். பாருங்கள். இதற்காகவே, அதைச் செய்யவே, அந்த மனித மதி நுட்பம், மனித முகங்கொண்ட ஜீவன், அந்த குதிரையின்மேல் சவாரி செய்தவனை எதிர்க்கச் சென்றது.
165. இப்பொழுது வெளிப்படுத்தல் 3:2ஐ சற்று வாசிப்போம். ஏதோ ஒரு காரணத்திற்காக அதை நான் குறித்து வைத்திருக்கிறேன். அது லூத்தரன் காலத்தில், சீர்திருத்தக்காரர்களின் காலத்தில் நிகழுகின்றது.
166. லூதர் சபையைத் தொடங்கின மாத்திரத்தில் அவர்கள் ஸ்தாபனம் உண்டாக்கிக்கொண்டனர். சரி. வெஸ்லியின் காலத்திலும் அதுவே நிகழ்ந்தது. பெந்தெகொஸ்தரும் அவ்விதமாகவே ஸ்தாபனம் உண்டாக்கிக் கொண்டனர். அவர்கள் என்ன செய்தனர்? எந்த ஸ்தாபனத்திலிருந்து அவர்கள் வெளிவந்தனரோ, அது கையாண்ட முறைகளையே அவர்கள் மறுபடியும் அனுசரித்தனர். பாருங்கள்?
167. சர்தை சபையைக் குறித்து வெளிப்படுத்தின விசேஷத்தில் பேசப்படுகிறதை இப்பொழுது கவனியுங்கள். முதலாவது வசனம். ''சர்தை சபையின் தூதனிடம்” என்ன கூறப்படுகின்றது என்று பார்க்க லாம்.
நீ விழித்துக்கொண்டு சாகிறதற்கேதுவாயிருக்கிறவை களை ஸ்திரப்படுத்து.
168. அதாவது, ''உனக்கு போதிக்கப்பட்ட வார்த்தை '', பாருங்கள், ''உன்னிடத்தில் எஞ்சி இருக்கிற காரியங்களை.''
...சாகிறதற்கேதுவாயிருக்கிறவைகளை...
169. மறுபடியும் அவள் வெளிவந்த கத்தோலிக்க சபையைப் போன்ற ஒரு ஸ்தாபனத்துக்குள் செல்ல ஆயத்தமாயிருக்கிறாள். பாருங்கள்?
உன் கிரியைகள் தேவனுக்கு முன் நிறைவுள்ளவைகளாக நான் காணவில்லை.
170. அங்கேதான். பாருங்கள்? மறுபடியுமாக அது ஸ்தாபனத்திற்குள் செல்கின்றது. ஸ்தாபன முறைமைகள் ஏன் தவறு என்பதை நீங்கள் அறிந்து கொண்டீர்கள் அல்லவா? யார் அதைத் தொடங்கினது? கர்த்தரா? அல்லது அப்போஸ்தலரா? ரோமன் கத்தோலிக்க சபைதான் அதைத் தொடங்கினது. நான் சொல்வது தவறென்று எந்த சரித்திரக்காரனாவது நிரூபிக்கட்டும் பார்க்கலாம். அவர்கள் தங்களைத் தாய்சபை என்று அழைத்துக் கொள்கின்றனர். அவர்கள் தாய் சபைதான். ஆனால் அவர்கள் ஸ்தாபனம் ஒன்றை உண்டாக்கிக்கொண்டு, மனிதனைத் தலைவனாக்கும் ஒரு முறைமையை அதில் புகுத்தினர். நாம் அவர்களைப் போன்று ஒரு மனிதனைத் தலைவனாகக் கொள்வதில்லை. அதற்குப் பதிலாக அநேகரைக் கொண்ட ஒரு ஆலோசனை சங்கத்தையே நிறுவியுள்ளோம். அதன் விளைவாக சபையில் குழப்பமுண்டாகிறது. அது சரி. ஒரு ஆலோசனை சங்கம் எப்படி........?
171. இது ஜனநாயகம் (Democracy) சரியென்று நாம் நினைப்பது போன்றதாகும். அது சரி என்றுதான் நானுங்கூட நம்புகிறேன். ஆனால் அது ஒருக்காலும் சரிவர இயங்காது. அதனால் இயலாது. அரசாங்கத்தை நடத்த இத்தகைய ரிக்கிகள் (Rickys) உள்ள போது அது எங்ஙனம் சரி வர இயங்கும். அது ஒருக்காலும் முடியாது. கவனியுங்கள், தேவ பக்தி கொண்ட ஒரு அரசன் ஆட்சி புரிதலே சரியான முறையாகும்.
172. கவனியுங்கள். மூன்றாம் ஜீவன் மனிதனுடைய தந்திரத்துக்கு அடையாளமாயிருந்தது. அக்காலத்தில் எதிர்க்கச் சென்ற சீர்திருத்தக் காரர்களுக்கு பிரதிநிதித்துவமாயிருக்கின்றது.
173. அக்காலத்தில் சீர்திருத்தக்காரர்கள் அஞ்ஞான விக்கிரங்களை விட்டு விலகி, 'இது அப்பம், இது திராட்சரசம்' என்றனர். (சகோ. பிரான்ஹாம் தன் கரங்களை நான்கு முறைகள் கொட்டுகிறார்-ஆசி). கிறிஸ்தவ மார்க்கத்துக்கு அடையாளமாயிருப்பவைகளை அந்திக்கிறிஸ்து இப்பொழுதும் தன் மார்க்கத்தில் கடைபிடிக்கிறான் என்பதைப் பாருங்கள். அவன் அப்படித்தான் இருக்க வேண்டும். ஏனெனில், "அவன் அதற்கு விரோதமாயுள்ளவன்'', நீங்கள் பாருங்கள். அவன் ஏதாவது ஒன்றிற்கு விரோதமாக இருப்பானானால்...
174. அவன், "நான் புத்தன்'' என்று சொன்னால் அவன் கிறிஸ்தவ மார்க்கத்துக்கு விரோதமாயுள்ளவன் என்று நாம் அறிந்து கொள்ளலாமே! ஏனெனில் அது அஞ்ஞான வழிபாடு என்று நாம் அறிவோம்.
175. ஆனால் அவன் அப்படியல்ல. அந்திக்கிறிஸ்து மிகவும் தந்திர முள்ளவன். கிறிஸ்தவ மார்க்கத்தைக் குறிக்கும் எல்லா அடையாளங்களையும் அவன் கொண்டுள்ளான். ஆனால் மூல போதகங்களிலிருந்து அவன் சற்று விலகியுள்ளான் என்பது மாத்திரமே. பாருங்கள்? அதுதான் அவனை அந்திக்கிறிஸ்துவாகச் செய்கின்றது. பாருங்கள்?
176. ஆகவே, சீர்திருத்தக்காரன், ஜீவன் மனித ரூபங்கொண்டதாய் புறப்பட்டு எதிர்க்கிறது.....
177. இப்பொழுது, இதை நீங்கள் மறந்து போக வேண்டாம். இதை மறந்து போக வேண்டாம் (சகோதரன் பிரான்ஹாம் பிரசங்க பீடத்தை நான்கு முறைகள் தட்டுகிறார் -ஆசி) பாருங்கள், உங்கள் வாழ்நாள் முழுவதும் அதை நினைவில் வைத்துக் கொள்ளுங்கள். பாருங்கள்? இந்த நான்கு ஜீவன்களைக் குறித்த வெளிப்பாடு உண்மையே. இது
கர்த்தர் உரைக்கிறதாவது.
கவனியுங்கள், விக்கிரகாராதனையைக் கொண்டு வந்தது...
178. மனித முகம் கொண்ட ஜீவன் தேவனுடைய வல்லமையைக் கொண்டதாய், தேவன் அதற்கு அளித்த ஞானத்துடன் சென்று சபையை விக்கிரக வழிபாட்டினின்று விலக்கி, மறுபடியும் தேவனிடத்தில் திரும்பச் செய்தது. ஆனால்.....
179. ஆனால் அதே சபையின் காலத்தில், ஆதியிலே ரோமாபுரி செய்த வண்ணமாய் அவர்கள் ஸ்தாபனம் உண்டாக்க தலைபட்டனர் என்பதை நாம் காண்கிறோம். இவ்விதம் ரோமாபுரி ஸ்தாபனத்திற்குக் குமாரத்திகள் தோன்றினர். அவள் கூறுவது என்ன?
180. ''உன்னை நான் நிறைவுள்ளவனாகக் காணவில்லை. எனவே உன்னிடத்தில் விடப்பட்டிருக்கும் சிறிது பலனை நீ ஸ்திரப்படுத்த வேண் டும்'' என்கிறார். அவர் மறுபடியுமாக விடுக்கும் எச்சரிக்கையைக் கவனியுங்கள். (வெளி 3:3). நான் இதை சில நிமிடங்களுக்கு முன்புதான் பெற்றுக்கொண்டேன்.
ஆகையால் நீ கேட்டுப் பெற்றுக்கொண்ட வகையை நினைவு கூர்ந்து அதைக் கைக்கொண்டு மனந்திரும்பு...
181. வேறு விதமாகக் கூறினால், ''அந்த சீர்கேட்டினின்று நீ வெளிவர வேண்டும்.'' பாருங்கள்? இதைக் கவனியுங்கள்.
நீ விழித்திராவிட்டால் திருடனைப்போல் (ஊஊம்) உன் மேல் வருவேன். நான் உன் மேல் வரும் வேளையை அறியாதிருப்பாய்.
182. வெறோரு இடத்தில், அவர் விளக்குத் தண்டை எடுத்துப் போடு வதாக எச்சரித்துள்ளார். பாருங்கள்? அது என்ன? சபையின் வெளிச்சம்.
183. அவள் வெளிவந்த அதே அஞ்ஞான இருளாகிய ஸ்தாபன முறைமைகளுக்குள் செல்கின்றாள். இப்பொழுதும் அவள் அதில் நிலைத்திருக்கிறாள். உத்தம் இருதயமுள்ளவர்கள்கூட ஸ்தாபனமுறை கத்தோலிக்கர்களைப் போலவே சரியென்று எண்ணியுள்ளனர். பிராடெஸ்டெண்டுகள் கத்தோலிக்கரைப் பார்த்து நகைக்கின்றனர். ஆனால் வார்த்தையின் படியே இவ்விருவரும் இந்த விஷயத்தில் சரிசமம்தான். மனித ஞானம்!
184. இப்பொழுது கவனியுங்கள். ஓ! இது எனக்கு மிகவும் பிரியம். அவர்களை அவர் எச்சரிப்பதைப் பாருங்கள். இப்பொழுது, இப்பொழுது நாம்... அந்த ஜீவன்களை வேதம் இங்கே அடையாளம் காண்பிப்பது போல, ஒவ்வொரு ஜீவனும் அதனதன் காலத்துக்குச் சரியாய் பொருந்துகின்றது என்பதை நீங்கள் ஆமோதிக்கிறீர்களா? இல்லையேல், உங்கள் சந்தேகங்களை எனக்கு எழுதியனுப்புங்கள். அவைகள் சரியாக என்ன செய்தன என்பதை நாம் சபையின் சரித்திரத்தின் மூலம் அறிந்து கொள் கிறோம். நாம் இங்கே கவனித்து, அவைகள் என்ன செய்தன என்று காண்கிறோம்.
185. ஆகவே இங்கே, அந்த மிருகங்கள், நான் - நான் - நான் இதை முன்பு அறிந்திருக்கவில்லை. நான் உட்கார்ந்து கொண்டிருக்கும்போது அந்தக் காட்சி எனக்கு முன்னால் வந்தது. நீங்கள் என்னை இப்பொழுது எங்ஙனம் தத்ரூபமாய் காண்கிறீர்களோ, அவ்விதமாகவே அக்காட்சியை நான் கண்டேன். பாருங்கள்? அது வேதத்துடன் பொருந்துவதால், அதன் விளக்கம் மிகவும் சரியாகும். ஆகவே, அது உண்மையென்று கூறுவதைத் தவிர உங்களால் வேறொன்றும் கூறமுடியாது. கவனி யுங்க ள்.
186. இப்பொழுது, அந்திக்கிறிஸ்துவின் நான்காவது மிருகத்துடன் போரிட அனுப்பப்பட்ட தேவனுடைய நான்காவது ஜீவன்...... நீங்கள் ஆயத்தமா? (சபையார் "ஆமென் என்கின்றனர் - ஆசி) அந்திக்கிறிஸ்துவின் நான்காவது மிருகத்துடன் போரிட இந்த கடைசி மிருகத்துடன் அனுப்பட்ட ஜீவன் அல்லது தேவனுடைய போதகத்திற்கு விரோதியான அந்திக்கிறிஸ்துவிற்கு எதிராக போரிட அனுப்பட்ட வல்லமை, ஒரு கழுகாகும். பாருங்கள்? நான்காவது ஜீவன் பறக்கும் கழுகாகும். சபை யின் காலங்களையும் வேதவாக்கியங்களையும் படித்திருக்கிறவர்களே, கடைசி காலம் கழுகின் காலம் என்பதை நீங்கள் அறிவீர்கள். தேவன் தம் தீர்க்கதரிசிகளை கழுகுக்கு ஒப்பிடுகிறார். பாருங்கள்? அது... இப்பொழுது கவனியுங்கள். கடைசிக் காலமாகிய கழுகின் காலத்தில் ஒரு தீர்க்கதரிசி தோன்றி உண்மையான வார்த்தையை வெளிப்படுத்துகிறார்.
187. தேவன் நியாயந்தீர்க்கும் முன்பாக ஒரு கழுகை (தீர்க்கதரிசியை) அனுப்புகிறார். நோவாவின் காலத்தில் அவர் ஒரு கழுகை அனுப்பினார், இஸ்ரவேல் ஜனங்களை எகிப்தினின்று வெளியே கொண்டுவரும் முன்பு, அவர் ஒரு கழுகை அனுப்பினார். ஒவ்வொரு முறையும் அவர் கடைசி கட்டத்தில் ஒரு கழுகை அனுப்புகிறார்.
188. ஆகவே இங்கே அவர் மறுபடியும் இக்காலத்தில் ஒரு கழுகை அனுப்புகிறார். அது வேதத்துடன் சரிவர இணைகிறது, ஆகவே வேறு விதமாக நீங்கள் எவ்வாறு கூறமுடியும்? அவர் ஏன் தீர்க்கதரிசியை அனுப்புகிறார்? கால முழுவதும் விழுந்து கொண்டிருந்த சத்தியத்தை வெளிப்படுத்துகிறவன் அவன்தான்.
189. ஆகவே, அந்த - அந்த காளை, அல்லது அந்த - அல்லது அந்த மனிதன், அல்லது சவாரி செய்து கொண்டிருந்த எந்த மிருகமாயினும் சரி, கழுகின் காலம் வரும்வரை சத்தியம் எவ்வாறு வெளிப்படக் கூடும்? காளையின் காலத்திலும், மனிதனின் காலத்திலும் அவரவர்க்கு அளிக்கப்பட்ட ஊழியத்தை அவர்கள் நிறைவேற்றினார்கள். ஏனெனில் அவை தேவனால் அனுப்பப்பட்ட ஜீவன்கள்.
190. முதலில் தோன்றியது சிங்கம். அது அக்காலத்தில் எழும்பிய அந்திக் கிறிஸ்துவை எதிர்த்தது.
191. சாத்தான் வேறொரு வல்லமையை எழுப்பினான். அதைச் சந்திக்க தேவன் வேறொரு வல்லமையை அனுப்பினார்.
192. அதன்பின் அவர் வேறொரு வல்லமையை அனுப்பினார்; அதைச் சந்திக்கும்படியாக அவர் வேறொரு வல்லமையை எழுப்பினார்.
193. சாத்தானின் கடைசி ஆதிக்கம் தோன்றும்போது, பிள்ளைகளைப் பிதாக்களின் மூலவிசுவாசத்திற்குக் கொண்டு செல்வதற்கென, அவர் கழுகை அனுப்புகிறார்-கழுகின் காலம், அதன் பின்பு வேறு மிருகங்கள் இருவர் சார்பிலும் தோன்றவில்லை என்பதைக் கவனித்தீர்களா? அதனுடன் அவை முடிவு பெறுகின்றன. இப்பொழுது, நீங்கள் வெளி. 10:1-7யை எடுக்க விரும்பினால், நான் அதை உங்களுக்கு குறிப்பிட்டுக் கொண்டே வருகிறேன். கடைசி செய்தியாளன் காலத்தில் சம்பவிக்க வேண்டியது என்ன என்பதை ஞாபகங் கொள்ளுங்கள், பாருங்கள். "தேவ ரகசியம் யாவும் நிறைவேறுமென்று கூறப்பட்டுள்ளது - கழுகு. ஆமென்.
194. இப்பொழுது, சவாரி செய்த நான்கு மிருகங்களைக் கவனியுங்கள். அது பரிபூரணமாக சரியாக உள்ளது. நீங்கள் அதை விசுவாசிக்கிறீர்களா? (சபையார் “ஆமென்'' என்கின்றனர் -ஆசி) இப்பொழுது, இங்கே ஒவ்வொரு காலமும், அல்லது சவாரி செய்த வல்லமையும் உள்ளது? சத்துருவின் சவாரியாளன் செய்தது என்னவென்று காண்பிக்க வேத வசனங்கள் உள்ளன. இந்த முத்திரைகளிலே அவைகள் வெளிப் படுத்தப்பட்டுவிட்டன. சாத்தானின் குதிரைமேல் சவாரி செய்தவனை எதிர்க்க கழுகின் காலம்வரை, தேவன் அனுப்பிய ஒவ்வொரு வல்லமையும் சரியாகப் பொருத்துகிறதை இந்த முத்திரைகள் இப்பொழுது வெளிப் படுத்தின. இப்பொழுது, இது கடைசி காலமாயிருப்பின், இந்த காலத்திற்கு, ஒரு கழுகு தோன்றவேண்டும். இப்பொழுது நினைவில் கொள் ளுங்கள்.
195. இப்பொழுது சிங்கத்தின் நாட்களிலே, மூல வார்த்தை வந்தது, சுமாராக நூற்றில் ஒருவர் மாத்திரமே, சிங்கத்திற்கு செவிகொடுத்தனர்.
196. காளையின் காலம் தோன்றினபோது, அப்பொழுதும் ஒரு சிலர் மாத்திரமே காளையின் காலத்தின் செய்தியை ஏற்றுக்கொண்டனர்.
197. மனிதனின் காலத்தின்போது, சீர்திருத்தக்காரர் சாமர்த்தியம் கொண்டவர்களாய், ஒரு சிறு குழுவை அக்காலத்து ஸ்தாபனத்தினின்று வெளி நடத்தினர்.
198. ஆகவே அவர்கள் என்ன செய்தனர்? சாத்தான் அதைப் பார்த்தான். ஆகவே, சாத்தான் அவர்களை மறுபடியும் அதே ஸ்தாபன முறைகளுக்கு கொண்டு சென்று அவர்களை அதற்குள் விவாகம் செய்தான். (Marries them into it).
199. ஆகவே, நினைவில் கொள்ளுங்கள். கடைசியாக கழுகு தோன்றும்போது, பத்தாயிரத்தில் ஒருவரே அக்காலத்துச் செய்தியைக் கேட்டு அதை ஏற்றுக் கொள்வார்கள். இது கழுகின் காலமாகும். ஞாபகங் கொள்ளுங்கள், சவாரி செய்த அனைவரும்... இயேசுவும் கூட, ''அவர் தமது வருகையைத் துரிதப்படுத்தாவிடில், எடுக்கப்படுதலுக்கென்று யாருமே இரட்சிக்கப்படமுடியாது'' என்று கூறியுள்ளார்...?... வேதம் அவ்வாறு கூறுகின்றதா? (சபையார் "ஆமென்'' என்கின்றனர்-ஆசி) அப்படியானால் நாம் வாழும் காலம் எது? சகோதரரே, சகோதரிகளே, நாம் எக்காலத்தில் வாழ்ந்து கொண்டிருக்கிறோம் என்பதை அறிகிறீர்களா? ("ஆமென்'').
200. தேவனே, நான் மிகவும் மகிழ்ச்சிக் கொள்கிறேன். என்ன செய் வதென்றே எனக்குத் தோன்றவில்லை. இப்பொழுது இதை நானாக கூறுகிறேன் என்று நினைக்கவேண்டாம். நானும்கூட இங்கே உங்கள் மத்தியில் இருக்கிறேன். பாருங்கள்? நான், அது நான். எனக்கு ஒரு குடும்பம் உண்டு. எனக்கு சகோதரரும் சகோதரிகளும் உண்டு? அவர்களை நான் நேசிக்கிறேன். பரலோகத்தின் தேவன் தாமே கிருபையாய் இறங்கி வந்து தரிசனங்களின் மூலமாக அவரையும் அவருடைய சத்தியத்தை யும் வெளிப்படுத்திக் கொண்டு வருகிறார். முப்பது வருடகாலமாக இவையாவும் உண்மையென்று நிரூபிக்கப்பட்டுள்ளது. நாம் இங்குள் ளோம். நாம்... ஆம், நாம் கடைசி காலத்தில் வந்துவிட்டோம். அவ்வளவு தான். இது உண்மையென்று விஞ்ஞான ஆராய்ச்சி நிரூபித்துள்ளது. தேவனுடைய வார்த்தையும் அது உண்மையென்று நிரூபித்துள்ளது. அப்படியானால் நாம் கடைசி காலத்தில் இருக்கிறோம். இந்த வெளிப் பாடு தேவனிடமிருந்து வருகிறது. இது சத்தியம்.
201. நீங்கள் ஏதாவதொன்றைக் கண்டுபிடித்தீர்களா? (Have you caught anything?) (சபையார் 'ஆமென்'' என்கின்றனர்-ஆசி) நீங்கள் அதை கண்டீர்களா என்று நான் சற்று அதிசயித்தேன். பாருங்கள்? ஆம், ஐயா. அப்படியானால், நான் ஞாயிறன்று அதைக் கூற வேண்டியதில்லை. கவனியுங்கள். கவனியுங்கள். அதிசயம்! இப்பொழுது, இப் பொழுது. இப்பொழுது கவனியுங்கள்.
202. வெள்ளத்துக்கு முன்பாக இருந்த உலகத்தைக் காப்பதற்குத் தருணம் வந்தபோது, அவர் ஒரு கழுகை (நோவாவை) அனுப்பினார்.
இஸ்ரவேலரை விடுவிக்க சமயம் வந்தபோது, அவர் மறுபடியும் ஒரு கழுகை அனுப்பினார்.
203. யோவான் பத்மூ தீவிலிருந்தபோதும், இந்த செய்தி அவ்வளவு பரிபூரணமாய் இருந்ததால், அவர் அதை (It) ஒரு தூதனிடத்தில் (Angel) ஒப்படைக்க முடியாதவராய் இருந்தார். ஒரு தூதன் (angel) என்பவன் ஒரு செய்தியாளன் (messenger) என்று நீங்கள் அறிவீர்கள். ஆனால் அந்தச் செய்தியாளன் ஒரு தீர்க்கதரிசியும்கூட என்பது உங்களுக்குத் தெரியுமா? நீங்கள் அதை விசுவாசிக்கிறீர்களா? (சபையார் "ஆமென்'' என்கின்றனர் -ஆசி) அதை நாம் நிரூபிப்போம். வெளிப்படுத்தல் 22-ம் அதிகாரம்- அவன் ஒரு கழுகா என்பதை நாம் பார்ப்போம். ஆம். பாருங்கள். அவன் ஒரு... நிச்சயமாக, அவன் ஒரு தூதன், அவன் அந்த செய்தியாளன், ஆனால் வெளிப்படுத்தின விசேஷம் முழுவதையும் அவனுக்கு (யோவான் - தமிழாக்கியோன்) வெளிப்படுத்தியது ஒரு தீர்க்கதரிசியாவான்.
204. வெளிப்படுத்தின விசேஷம் 22ஆம் அதிகாரம் 19வது வசனம்நான் இங்கு எழுதி வைத்துள்ளது அதுவே என்று நம்புகிறேன்... 22:19, ஒருவேளை நான் தவறாக இருக்கக்கூடும். இல்லை. (யாரோ ஒருவர் ''ஒருவேளை அது 22:9-ஆக இருக்கலாம் என்கிறார் - ஆசி) 22:9-ஆம் அதுதான். நான் 22:9-வது வசனத்தைத்தான் பார்த்துக் கொண்டிருந்தேன். அதுசரி. ஓ, ஆம், இங்கே உள்ளது.
அதற்கு அவன்: நீ இப்படிச் செய்யாதபடிக்குப்பார்; உன்னோடும் உன் சகோதரரோடும், தீர்க்கதரிசிகளோடும்.... நானும் ஒரு ஊழியக்காரன்.
205. யோவான் எதைக் காண்கிறான் என்று பாருங்கள்.
யோவானாகிய நானே இவைகளைக் கண்டும் கேட்டும் இருந்தேன்.
206. இப்பொழுது யோவான் இப்புத்தகத்தை முடிக்கும் தருணம் இது. இதுதான் அப்புத்தகத்தின் கடைசி அதிகாரம். நான் கேட்டுக் கண்டபோது, இவைகளை எனக்குக் காண் பித்த தூதனை வணங்கும்படி அவன் பாதத்தில் விழுந்தேன்.
207. ஆகவே, "அவன்" அதன்பின், "அந்த தூதன்'', பாருங்கள்.
அதற்கு அவன்: (என்னிடம்) நீ இப்படிச் செய்யாதபடிக்குப் பார்;
208. எந்த ஒரு உண்மையான தீர்க்கதரிசியையும், எந்த ஒரு செய்தியாளனையும் யாரும் வணங்கக்கூடாது. பாருங்கள், தொழுகை என்பது தேவன் ஒருவருக்கு மட்டுமே.
நீ இப்படி செய்யாதபடிக்குப் பார்; உன்னோடும் உன் சகோதரரோடும் தீர்க்கதரிசிகளோடும், இந்தப் புஸ்தகத்தின் வசனங்களைக் கைக்கொள்கிறவர்களோடும்கூட நானும் ஒரு ஊழியக்காரன்; தேவனைத் தொழுதுகொள் என்றான்.
209. பாருங்கள்? இப்பொழுது, இந்தப் புஸ்தகம் மிகவும் முக்கியமானது; இது தேவனுடைய வார்த்தையாயிருக்கிறது. இப்பொழுது கவனியுங்கள். தேவனுடைய வார்த்தையை கொண்டு வரப்பட வேண்டுமெனில், அது ஒரு தீர்க்கதரிசியால் கொண்டு வரப்பட வேண்டும். ஏனெனில் அவனிடத்தில்தான் தேவனுடைய வார்த்தை வரும்.
210. அதைக் குறித்த ஒரு கேள்வியை நீங்கள் இந்தப் பெட்டியில் போடுவீர்கள் என்று நான் எதிர்பார்க்கிறேன். அவ்விதம் கேள்வி கேட்க இருப்பவர்களை நான் சிறிது முந்திக் கொள்ளலாம் என்று நினைத்தேன் என்று நீங்கள் அறிவீர்கள். அதைப் போன்ற ஒன்று அங்கே உள்ளே இருக்கிறது என்று நான் உணருகிறேன். இவ்விதமாக நான் அவை களைப் (கேள்விகளை) பெற்றுக் கொள்வேன் என்று நினைத்தேன், நீங்கள் பாருங்கள். பாருங்கள்?
211. தேவனுடைய வார்த்தை ஒவ்வொரு வார்த்தையும் கொண்டு வரப்படுகின்றது. பாருங்கள்? வேதம் ஒருபோதும் அதன் முறைகளை மாற்று வது கிடையாது. அது அவ்விதமே உள்ளது. ஆகவே நாம் எதிர்பார்த்துக் கொண்டிருக்கும் அந்த தீர்க்கதரிசியிடமே தேவனுடைய வார்த்தை உண்டாகும். இப்பொழுது, வெளி. 10:1,7 கவனியுங்கள்.
212. இப்பொழுது, மறுபடியுமாக 9-ம் வசனம் படிப்போம். இங்கு நாம் பெறுவது... நாம்... அதைப் படிப்பதற்கு முன்பாக, உங்களை ஒன்று கேட்க விரும்புகிறேன்.
213. இந்த முத்திரைகளை நாம் கடந்து செல்வதற்கு முன்பாக (நான்கு முத்திரைகள் - தமிழாக்கியோன்). இதை நீங்கள் நன்றாக புரிந்து கொண்டீர்களா? கழுகுக்குப் பின்பு வேறொரு வல்லமை புறப்பட்டுச் செல்வது கிடையாது. பாருங்கள். அந்திக்கிறிஸ்து ஒவ்வொரு முறையும் ஒரு வல்லமையை அனுப்பும்போது, அதை எதிர்க்க தேவன் ஒரு வல்லமையை அனுப்பினார். அந்திக்கிறிஸ்து வேறொரு வல்லமையை அனுப்பும் பொழுது அதை எதிர்க்க தேவன் வேறொன்றை அனுப்பினார். அதன்பின் அவன் மற்றொன்றை அனுப்பினான்; அதை எதிர்க்க தேவன் வேறொன்றை அனுப்பினார். பாருங்கள்? கடைசியாக கழுகு தோன்றும்போது, ஆரம்பத்தில் இருந்தவாறே அது அவருடைய வார்த்தையாக அமைந்திருக் கும்.
214. இப்பொழுது, கவனியுங்கள். நாம் எதிர்பார்க்கும் அந்த மனிதன் எலியாவின் ஆவியைப் பெற்றிருப்பான். அவன் எலியாவல்ல; ஆனால் அவனைப் போன்ற ஒருவனாக இருப்பான். ஸ்தாபனங்களின் தவறான போதகங்களில் விழுந்து கிடக்கும் மக்களை, பிதாக்களின் மூல விசுவாசத்திற்குக் கொண்டு செல்வதே அவன் ஊழியமாயிருக்கும். இது வேதத்துடன் ஒத்ததாயிருக்கிறது. அதைக் குறித்து நான் வேறொன்றையும் கூற விரும்பவில்லை. ஏனெனில்... அது அவ்விதமாகவே இருக்கின்றது. நீங்கள் அங்கேதான் வரவேண்டும். நான் கூறினது உண்மையாகும். நீங்கள் அதை எவ்விதம் புரட்டி அதற்கு வித்தியாசமான வியாக்கியானங்கள் கொடுத்தாலும் எனக்குக் கவலையில்லை. பாருங்கள்? நான் கூறினவிதமாகவே அது அமைந்திருக்கும்.
215. இப்பொழுது கவனியுங்கள். வெளிப்படுத்தல் 6:9ல் காணப்படும் பலி பீடத்தின் கீழுள்ள ஆத்துமாக்களைக் குறித்து சிந்திப்போம். இப்பொழுது இந்த விஷயத்தில் உண்மையாகவே நம்மிடையே கருத்து வேறுபாடு தோன்றப்போகிறது. ஆனால் சற்று கவனியுங்கள், சற்று... பாருங்கள்? நானுங்கூட உங்களைப்போன்றே வித்தியாசமான கருத்தைக் கொண்டிருந்தேன். ஆனால் அது சரியாக அமையவில்லை. பலிபீடத்தின் கீழ் காணப்படும் ஆத்துமாக்கள் ஆதி சபையில் இரத்த சாட்சியாக மரித் தவர்கள் என்று நானும் எண்ணியிருந்தேன். டாக்டர் யூரியா ஸ்மித் (Dr. Uriah Smith) என்பவரும் மற்றவரும் அவ்விதமே கூறியுள்ளனர். பாருங்கள். ஆனால் நானும் அவ்விதமே நினைத்தேன். ஆனால் பரிசுத்த ஆவியானவர் அதைக் குறித்த தரிசனத்தை எனக்குக் காண்பித்தபோது, அது நான் நினைத்தபடியல்ல
நீங்கள் ஒருக்கால், நல்லது, எனக்கு அதைக் குறித்து தெரியாது' என்று சொல்லலாம்.
216. நல்லது, இப்பொழுது, ஒரு நிமிடம் பொறுங்கள்; நாம் அதை கண்டுபிடிக்கலாம். கவனியுங்கள். இவர்கள் மணவாட்டி சபையின் ஆத்துமாக்களல்ல. இல்லவே இல்லை, பலிபீடத்தின் கீழுள்ள ஆத்துமாக்கள், அங்கு காத்துக் கொண்டிருக்கும் மணவாட்டி சபையென்றும், அவர்கள் 'எதுவரைக்கும் ஆண்டவரே? எதுவரைக்கும் ஆண்டவரே?' என்று சத்தமிடுவதாகவும் எண்ணியிருந்தோம். அதை நான் மறுபடியும் படிக்கிறேன். அப்பொழுது அதை நன்றாகப் புரிந்துகொள்வோம்;
அவர் ஐந்தாம் முத்திரையை உடைத்தபோது, தேவவசனத் தினிமித்தமும் தாங்கள் கொடுத்த சாட்சியினிமித்தமும் கொல்லப்பட்டவர்களுடைய ஆத்துமாக்களைப் பலிபீடத் தின் கீழே கண்டேன்.
217. பாருங்கள்: "தேவவசனத்தினிமித்தமும் தாங்கள் கொடுத்த சாட்சியினிமித்தமும்..!..'' அதை மனதில் பதித்துக் கொள்ளுங்கள். ஒரு நிமிடம் பொறுங்கள், பாருங்கள்?
அவர்கள்: பரிசுத்தமும் சத்தியமுமுள்ள ஆண்டவரே, (பாருங்கள்?) தேவரீர் பூமியின் மேல் - குடியிருக்கிறவர்களிடத்தில் எங்கள் இரத்தத்தைக் குறித்து எதுவரைக்கும் (பாருங்கள்?) நியாயத்தீர்ப்புச் செய்யாமலும் பழிவாங்காமலும் இருப்பீர் என்று மகா சத்தமிட்டுக் கூப்பிட்டார்கள்.
அப்பொழுது அவர்கள் ஒவ்வொருவருக்கும் வெள்ளை அங்கிகள் கொடுக்கப்பட்டது; அன்றியும், அவர்கள் தங்களைப் போலக் கொலை செய்யப்படப் போகிறவர்களாகிய தங்கள் உடன் பணிவிடைக்காரரும் தங்கள் சகோதரருமானவர்களின் தொகை நிறைவாகுமளவும் இன்னும் கொஞ்ச காலம் இளைப்பாற வேண்டும் என்று அவர்களுக்குச் சொல்லப் பட்டது.
218. இப்பொழுது, ஐந்தாம் முத்திரை உடைக்கப்பட்டபோது, சபை ஏற்கனவே எடுக்கப்பட்டுவிட்டது என்பதைக் கவனியுங்கள். அப்படியானால் இவர்கள் ஆதிசபையின் காலத்தில் கொல்லப்பட்டவர்கள் அல்ல.
219. இப்பொழுது, இப்பொழுது, தயவு செய்து உங்கள் கவனத்தைச் செலுத்துங்கள். ஏனெனில் இது வாக்குவாதமுள்ள ஒரு பிரச்சினை. ஆகவே நீங்கள் நன்றாய் கவனிக்க வேண்டும் என்று நான் விரும்புகிறேன். குறித்துக் கொள்ள உங்களிடம் காகிதமும் எழுதுகோலும் இருக்கின்றன. இப்பொழுது, இதை நீங்கள் கவனிக்க வேண்டுமென்று நான் விரும்புகிறேன்.
220. இப்பொழுது, ஆதிகாலத்தில் இரத்தசாட்சிகளாய் மரித்த நீதிமான்களும், சபை காலங்களிலிருந்த மற்ற நீதிமான்களும் - மணவாட்டி சபை- இது நிகழும்போது ஏற்கனவே எடுக்கப்பட்டுவிட்டபடியால், அவர்கள் பலிபீடத்தின் கீழ் இருக்கமுடியாது. அவர்கள் மகிமையில், மணவாட்டியுடன் இருப்பார்கள். இப்பொழுது கவனியுங்கள், வெளிப் படுத்தல் 4-ம் அதிகாரத்தில் அவர்கள் எடுக்கப்பட்டனர்.
221. அங்ஙனமாயின், பலிபீடத்தின் கீழுள்ள ஆத்துமாக்கள் யார்? அதுதான் அடுத்த காரியமாகும். அவர்கள் ஆதி சபை காலத்து சபையல்ல என்றால் பின் அவர்கள் யார்? அவர்கள்தாம் ஒரு தேசமாக இரட்சிக்கப்படவிருக்கும் இஸ்ரவேலர், அவர்கள் முன்குறிக்கப்பட்டவர்கள். அவர்கள் இஸ்ரவேலர். அவர்கள் இஸ்ரவேலரே.
222. நீங்கள், 'ஒரு நிமிடம் பொறுங்கள், அது ஒருக்காலும் இல்லை' என்று சொல்லலாம். நான் கூறுவது உண்மை . ஓ, ஆம், அவர்கள் இரட்சிக்கப்பட வேண்டும்.
223. இந்த சச்சரவை இப்பொழுது ஒரு நிமிடத்தில் நாம் தீர்த்துக் கொள்ளலாம். அதைக் குறித்த ஐந்து அல்லது ஆறு வேதவாக்கியங்கள் உண்டு. அவைகளிலிருந்து ஒரு வேத வாக்கியத்தை மாத்திரம் இப்பொழுது தெரிந்து கொள்ளலாம். ரோமருக்கு எழுதிய புத்தகத்தில் 11-ஆம் அதிகாரத்தில் நாம் அதைக் காணலாம். முதலில் நாம் சற்று படிப்போம். அப்பொழுது, நாமே அதை பெற்றுக் கொள்வோம். ரோமர் 11ம் அதி காரம், 25, 26 வசனங்களைப் பார்ப்போம். இப்பொழுது, பவுல் கூறிவதைக் கவனிப்போம்.
224. பவுல், "அவன் பிரசங்கித்த சுவிசேஷத்தையல்லாமல் வேறொரு சுவிசேஷத்தை" (என்ன) வானத்திலிருந்து வந்த தூதன் பிரசங்கித்தாலும் அவன் சபிக்கப்பட்டவனாயிரக்கடவன் என்று கூறியுள்ளான். கவனியுங்கள்.
மேலும், சகோதரரே, நீங்கள் உங்களையே புத்திமான்களென்று (அங்கே பாருங்கள்) எண்ணாதபடிக்கு ஒரு இரகசியத்தை (ஊம்) நீங்கள் அறியவேண்டுமென்றிருக்கிறேன்: அதென்னவெனில், புறஜாதியாருடைய நிறைவு உண்டாகும் வரைக்கும் இஸ்ரவேலரில் ஒரு பங்குக்குக் கடினமான மனதுண்டாயிருக்கும். (ஆங்கிலத்தில், இஸ்ரவேலருக்குச் சிறிது குருடான நிலை ஏற்பட்டுள்ளது என்னும் அர்த்தத்தில் எழுதப்பட்டுள்ளது- தமிழாக்கியோன்).
225. கடைசி புறஜாதி மணவாட்டி உட்பிரவேசிக்கும்வரை இஸ்ரவேலர் குருடாயிருப்பார்கள்.
இந்த பிரகாரம் இஸ்ரவேலரெல்லாரும் இரட்சிக்கப்படு வார்கள்: எழுதப்பட்டுள்ளபடி மீட்கிறவர் சீயோனிலிருந்து வந்து அவபக்தியை யாக்கோபை விட்டு விலக்குவார்.
226. நான் கூறினது சரியா? இப்பொழுது பலிபீடத்தின் கீழுள்ளவர்கள் இஸ்ரவேல் ஜனங்கள். கவனியுங்கள். நாம் இரட்சிக்கப்படுவதற்கென இஸ்ரவேலர் குருடாக்கப்பட்டனர். அதை நீங்கள் நம்புகின்றீர்களா? (சபையார் 'ஆமென்'' என்கின்றனர்-ஆசி) யார் அவர்களை குருடாக்கினது? தேவன். தேவன் தம் சொந்த பிள்ளைகளைக் குருடாக்கினார்.
227. இயேசுவின் இரத்தம் சிலுவையில் சிந்தப்படவேண்டுமென்று அவர்கள் கூக்குரலிட்டுக் கெக்கலித்ததில் (howling) அதிசய மொன்றுல்லை. அவர்கள் அவருடைய பிள்ளைகள். அவர் வேத வார்த்தை. அவர் தாமே வார்த்தையாயிருந்தார். அவர்கள் அவரைச் சந்தோஷமாக ஏற்றுக் கொள்வார்கள் என்று அவர் அறிந்திருந்தார். ஆனால் அவர்கள் அவரை அறிந்துகொள்ளாதபடிக்கு அவர்கள் கண்களைக் குருடாக்கினார். அவர் எளிமையான விதத்தில் தோன்றி அவரை ஏற்றுக்கொள்ளாதவாறு அவர்களைக் குருடாக்கினார். பாருங்கள்? அவர்கள் அவ்விதம் செய்வார்கள் என்று வேதம் கூறுகிறது. அவர் அவர்களை குருடாக்கினார். அவர்கள் குருடாக்கப்பட்டனர். இயேசுவும் அவர்கள் மேல் பரிதாபம் கொண்டு, ''பிதாவே இவர்களுக்கு மன்னியும். தாங்கள் செய்கிறது இன்னதென்று அறியாதிருக்கிறார்களே'' என்று ஜெபித்தார். பாருங்கள்? அவர்கள் குருடாயிருந்தனர். அவர்கள் ஒரு நோக்கத்துக்காக குருடாக்கப்பட்டதாக பவுல் அறிவிக்கிறான் - நமக்காக.
228. கவனியுங்கள். இதை நீங்கள் நன்கு கவனிக்க விரும்புகிறேன். "அவர்களுக்கு அங்கிகள் கொடுக்கப்பட்டன.'' அவர்களிடம் அங்கிகள் இல்லாமலிருந்தன. அவர்கள் ஒவ்வொருவரும் வெள்ளை அங்கிகள் கொடுக்கப்பட்டன. ஆனால் பரிசுத்தவான்களுக்கு ஏற்கனவே அங்கிகள் இருந்தன; அவர்கள் அதை இங்கே பெறுகின்றனர். ஆனால், அங்கே ''அவர்களுக்கு அங்கிகள் கொடுக்கப்பட்டன''. பரிசுத்தவான்களுக்கு ஏற்கனவே அங்கிகள் இருந்தன. அவர்கள் சென்றுவிட்டனர். பாருங்கள்? பாருங்கள்? அவர்கள்...
229. ஆனால் இஸ்ரவேலருக்கோ தருணம் அளிக்கப்படவில்லை. ஏனெ னில் தேவனுடைய கிருபையானது நிறைவேறத்தக்கதாக புறஜாதிகளிடத்திலிருந்து மணவாட்டியானவள் தெரிந்தெடுக்கப்படுகிறாள். அதுசரியா? (சபையார் "ஆமென்” என்கின்றனர் -ஆசி).
230. யோசேப்பின் வரலாற்றிலிருந்து ஒரு அழகான உதாரணத்தை எடுத்துரைக்க விரும்புகிறேன். தேவ ஆவியைப் பெற்றிருந்த யோசேப்பு கழுகு - அவன் சகோதரர்கள் மத்தியில் பிறந்தான், அவ்வாறே உண்மையான சபையும் பிற சபைகளின் மத்தியில் தோன்றினது, அவன் சொப்பனங்களின் அர்த்தத்தை விவரித்தான். அவன் தரிசனங்களைக் கண்டான். இதனால் அவனுடைய சகோதரர் அவனை வெறுத்தனர். அவன் பிதாவோ அவனை நேசித்தார்.
231. கவனியுங்கள். அவன் தன் சகோதரரால் புறக்கணிக்கப்பட்டான் என்பதைக் கவனியுங்கள்-அவன் தகப்பனால் அல்ல. அவர்கள் அவனை ஏறக்குறைய முப்பது வெள்ளிக்காசுக்கு விற்றுப்போட்டனர். அவனைக் குழியில் தள்ளி அவன் மரித்துப் போனான் என்று எண்ணினர்.
232. ஆனால் குழியிலிருந்து அவன் எடுக்கப்பட்டு, பார்வோனின் வலது பாரிசத்திலே உட்கார்ந்தான். ஆகவே அவனுடைய சகோதரர் அவனைத் தள்ளிவிட்டதன் விளைவாய் அவனுக்கு ஒரு புறஜாதி மணவாட்டி கொடுக்கப்பட்டாள். தன்னுடைய சொந்த ஜனங்களிலிருந்தல்ல. அதனால், அவன் எப்பிராயீமையும், மனாசேயையும் பெற்றான். அவர்கள் இஸ்ரவேல் கோத்திரத்தில் சேர்க்கப்பட்டனர்.
233. அவன் கைகளைக் குறுக்கே வைத்ததனால் ஆசீர்வாதம் மூத்தவனிடத்திலிருந்து இளையவனுக்குச் சென்றது- யூதரிலிருந்து புறஜாதிகளுக்கு, பாருங்கள்? அதாவது, இளைய சபைக்கு ஆசீர்வாதம் அளிக்கப்பட்டது. அவன் தன் கைகளை குறுக்காக வைத்தான். தாய்சபை சூரியனில் வீற்றிருந்து இக்குழந்தையை ஈன்றாள். அவனைப் பெறும்படியாக இஸ்ரவேல் தன் கைகளை குறுக்கே வைத்தான். இது ஒரு முன்னடையாளமாக இருக்கிறது என்பதைக் கவனியுங்கள். ஆகவே, யோசேப்பு...
யோசேப்பின் இருகுமாரரும் புறஜாதி தாயிலிருந்து தோன்றியவர்கள்.
234. ஆகவே இஸ்ரவேல் மணவாட்டியும், யாக்கோபின் கரங்களைக் குறுக்கிடச் செய்த அதே பரிசுத்த ஆவியின் மூலமாய், அவர்கள் கொண்டிருந்த வைதீக முறைகளைக் கைவிட்டு, கிறிஸ்தவ முறைகளை அனுசரிப்பார். யாக்கோபு, "தேவன் என் கைகளைக் குறுக்கிடும்படி செய்தார்'' என்றான். அவனாகவே அதைச் செய்யவில்லை.
235. கவனியுங்கள், யோசேப்பு அவன் சகோதரரால், அவன் ஜனங்களால் புறக்கணிக்கப்பட்டு புறஜாதி மணவாட்டியைப் பெற்றுக் கொண்டான். இயேசுவும் தம் சொந்த ஜனங்களாகிய யூதரால் புறக்கணிக்கப்பட்டு புறஜாதி மணவாட்டியைப் பெற்றுக்கொண்டார்.
236. இப்பொழுது நாம் சிலவற்றைப் படிப்போம். அப்போஸ்தலர் 15:22ஐ நான் இங்கு குறித்து வைத்திருக்கிறேன். ஓ, நாம் எப்படியாயினும் இதைப் போன்றதையே போதிக்க வேண்டியுள்ளோம். இப்பொழுது, நான் இதை சரியாகக் குறித்து வைத்துள்ளேன் என்று நம்புகிறேன். அப்போஸ்தலர் 15:14 சரி. இது இப்பொழுது சரியாகவே உள்ளது என்று நான் நம்புகிறேன். சரி. ''சிமியோன் விவரித்துச் சொன்னாரே...'' இல்லை. நாம் 13-ம் வசனத்திலிருந்து ஆரம்பிப்போம்.
அவர்கள் பேசி முடித்த பின்பு, யாக்கோபு அவர்களை நோக்கி...
237. இப்பொழுது, என்ன நேர்ந்ததென்று பாருங்கள். அவர்கள் யூதராயிருந்தும் புறஜாதிகளிடம் சென்றதால், பாருங்கள்? அவர்களிடையே முறுமுறுப்பு உண்டானது. பாருங்கள்?
அவர்கள் பேசி முடிந்தபின்பு, யாக்கோபு அவர்களை நோக்கி, ....சகோதரரே, எனக்குச் செவிகொடுங்கள். தேவன்
புறஜாதிகளினின்று தமது நாமத்திற்காக ஒரு ஜனத்தைத் தெரிந்துகொள்ளும்படி, முதன்முதல் அவர்களுக்குக் கடாட்சித்தருளின விதத்தைச் சிமியோன் (அதாவது, சீமோன் பேதுரு) விவரித்துச் சொன்னாரே.
238. ஊம். பாருங்கள். என் மனைவியின் பெயர் ப்ராய் (Broy) என்ப தாகும். ஆனால் நான் அவளை விவாகம் செய்து கொண்ட பிறகு அவள் பிரான்ஹாம் என்னும் பெயரை ஏற்றுக்கொண்டாள். பாருங்கள்?
239. இயேசுவும் புறஜாதிகளிலிருந்து தம்முடைய சபையை அல்லது தம் மணவாட்டியைத் தெரிந்துகொண்டார் என்று வேதவாக்கியம் கூறுகிறது. யோசேப்பு அதற்கு உதாரணமாயிருக்கிறான்.
240. இப்பொழுது கவனியுங்கள். பலிபீடத்தின் கீழ் காணப்படும் ஆத்துமாக்கள் எய்க்மன் (Eichman) போன்ற பாவம் நிறைந்தவர்களால் கொல்லப்பட்டு, உயிர்த் தியாகம் செய்து மரித்தனர். பாருங்கள்? கோடிக்கணக்கில் மரித்த அவர்கள், தங்கள் கொண்டிருந்த சாட்சியில் நிலைநின்றனர். ஆனால் அவர்களெல்லாரும் யூதர்கள்.
241. இப்பொழுது, ஞாபகங் கொள்ளுங்கள் அது என்ன? ''அவர்கள் தேவ வசனத்தினிமித்தம் கொல்லப்பட்டனர்'' என்பதைக் கவனியுங்கள். கிறிஸ்துவுக்கு சாட்சியாக அல்ல. இது உங்களுக்குப் புரிகின்றதா?
242. ஆனால் நினைவில் கொள்ளுங்கள். சபையின் காலத்தில் இரத்த சாட்சிகளாக மரித்தவர்கள். தேவவசனத்தினிமித்தமும், கிறிஸ்துவைப் பற்றிய சாட்சியினிமித்தமும் மரித்தனர் என்பதை ஞாபகங் கொள்ளுங்கள். அதை உங்களில் எத்தனை பேர் அறிந்திருக்கிறீர்கள்? (சபையார் "ஆமென்'' என்கின்றனர்-ஆசி) ஆம். சரி.
243. இப்பொழுது... ஆனால் பலிபீடத்தின் கீழேயுள்ள ஆத்துமாக்கள் கிறிஸ்துவைப் பற்றிய சாட்சியை உடையவர்களாயிருக்கவில்லை.
".... தேவ வசனத்தினிமித்தமும், தாங்கள் கொடுத்த சாட்சி யினிமித்தமும்”
244. அவர்கள் யூதர்கள், ஹிட்லர் அவர்களை வெறுத்தான். அவ்வாறே எய்க்மனும், ஸ்டாலினும், உலகிலுள்ள ஏனையோரும் அவர்களை வெறுத் தனர். பாருங்கள்? ஆனால் அவர்களோ தாங்கள் விசுவாசத்திற்கு உண்மையுள்ளவர்களாயிருந்தனர். அவர்கள் யூதர்களாயிருந்தபடியால் இவர்களால் (ஹிட்லர், எய்க்மான், ஸ்டாலின் போன்றோரால் - தமிழாக்கியோன்) கொல்லப்பட்டனர்.
245. மார்டின் லூதரும் அவர்களைக் குறித்து தப்பெண்ணம் கொண்டிருந்தார் என்பதை நீங்கள் அறிவீர்களா? அது உண்மை . ''அவர்கள்தான் அந்திக்கிறிஸ்து, ஆகவே, அவர்கள் எல்லாரும் புறம்பாக்கப்பட வேண்டுமென்று அவர் கூறினார். அவர் வேறொரு யுகத்தைச் (Another dispensation)சேர்ந்தவராதலால் தேவனுடைய வார்த்தையை சரிவர அறிந்து கொள்ள முடியவில்லை.
246. ஆனால் இப்பொழுதோ, தேவனுடைய சத்திய வார்த்தை வெளிப் படுத்துப்படுகின்றது. இஸ்ரவேலர் எப்பொழுதுமே குருடாயிருக்க முடியுமா? ஒருக்காலும் இல்லை.
247. அன்றொரு நாள் பாளயத்தின் கடைசியிலிருந்தவர்களை தீர்க்கதரி சிக்கு காண்பித்தபோது, அவன் இஸ்ரவேலரிடம் ''நீங்கள் காண்டா மிருகத்தைப் போன்றிருக்கிறீர்கள்'' என்று சொல்லவில்லையா? மேலும் அவர் “உங்களை ஆசீர்வதிக்கிறவன் ஆசீர்வதிக்கப்பட்டிருப்பான். உங்களைச் சபிக்கிறவன் சபிக்கப்பட்டிருப்பான்'' எனக் கூறவில்லையா? அது உண்மை . ஓ, சகோதரனே! அப்படியானால் அவர்கள் எங்ஙனம் நிரந்தரமாகக் குருடராயிருக்க முடியும்?
248. தேவன் அவர்களை மறந்துவிடுவாரென்று இஸ்ரவேலர் ஒருமுறை நினைத்திருந்தனர். யூதர்களுக்கு இக்கட்டான சமயம் வருவதை அந்த தீர்க்கதரிசி கண்டான். தேவனுடைய வார்த்தை அங்கே நின்றிருந்த தீர்க்கதரிசியிடம் பொழிந்தபோது, அவன் கர்த்தரிடம், 'ஆண்டவரே, உம் ஜனங்களை நீர் மறந்துவிடுவீரோ?' என்று முறையிட்டான்.
அப்பொழுது அவர் 'உன் கையிலிருப்பது என்ன என்று கேட்டார்.
அவன், 'அளவுகோல்' என்று பதிலுரைத்தான்.
249. அவர், "வானம் எவ்வளவு உயரமென்றும், சமுத்திரம் எவ்வளவு ஆழமென்றும் உன்னால் அளக்க முடியுமா?'' என்றார். ஊஊம்
அவன் முடியாது. என்றான்.
250. அவர் 'அப்படியானால் நானும் இஸ்ரவேலை ஒருபோதும் மறப்பதில்லை' என்றார். இல்லை ஐயா! அவர் இஸ்ரவேலை ஒருபோதும் மறக்க முடியாது.
251. அவர் தமது பிள்ளையை குருடாக்க வேண்டியதாயிருந்தது. சற்று யோசித்துப் பாருங்கள்! நமக்குத் தருணம் அளிப்பதற்கென அவர் தமது பிள்ளையைக் குருடாக்கினார். நாமோ அதை உதறித் தள்ளுகிறோம். நாம் ஒன்று மற்றவர் என்பதை அது அறிவுறுத்தவில்லையா? நாம் எவ்வளவாக நம்மை தாழ்த்தினாலும், அதை நாம் அறிந்துகொள்ளமுடியாது. ஓ. என்னே ! ஆம்.
252. "அவர்கள் தேவனுடைய வார்த்தையைப் பற்றிக் கொண்டிருந்தனர்.'' அவர்கள் யூதர்கள் ', அவர்களுக்கு நியாயப்பிரமாணம் கொடுக்கப்பட்டிருந்தது. அதில் அவர்கள் நிலைத்திருந்தனர். நேற்று இரவைக் குறித்து உங்களுக்கு ஞாபகம் உள்ளதா? பாருங்கள்? அதில் அவர்கள் நிலைத்திருந்தனர். அவர்கள் யூதர்கள். அவர்களிடம் தேவனுடைய நியாயப்பிரமாணம் இருந்தது. நியாயப்பிரமாணம் தேவனுடைய வார்த் தையாயிருந்தது. அதில் அவர்கள் நிலைக்கொண்டிருந்தனர். அது உண்மை அவர்கள் கடைபிடித்திருந்த சாட்சியினிமித்தம் உயிர்த் தியாகம் செய்து மரித்தனர். அவர்கள்தாம் சபை எடுக்கப்பட்ட பின்னர் பலிபீடத்தின் கீழ் காணப்படும் ஆத்துமாக்கள்.
253. இப்பொழுது, கவனியுங்கள். அவர்களுடைய குருட்டுத்தனத் தினால் அவர்களுடைய மேசியாவைச் சங்கரித்தனர். அதன் பலனை இப்பொழுது அவர்கள் அனுபவிக்கின்றனர். சபை எடுக்கப்பட்ட பின்னர் அவர்கள் இதை அறிந்து கொள்வார்கள். தேவனுடைய பலிபீடத்தின் முன் அவர்கள் வரும்போது, அதை உணருவார்கள். ஆனால், தேவனுடைய கிருபை அவர்களுக்கு இப்பொழுது வருகிறது. 254. கவனியுங்கள், இப்பொழுது, அவர்கள் பரிசுத்தவான்களில்லை. ஏனெனில் பரிசுத்தவான்கள் ஏற்கனவே அங்கிகள் தரித்திருப்பார்கள். ஆனால் இவர்கள் தேவவசனத்தினிமித்தமும், தேவனுடைய பிள்ளைகள் என்பதால் அவர்கள் கொண்டிருந்த சாட்சியினிமித்தமும் கொல்லப் பட்டு, இப்பொழுது பலிபீடத்தின் கீழ் காணப்படும் ஆத்துமாக்கள், யூதர்கள்.
255. ஆனால் இப்பொழுது, கவனியுங்கள். சபை எடுக்கப்பட்ட பின் னர் தேவனுடைய கிருபை அவர்களுக்குண்டாகி, இயேசு அவர்கள் ஒவ்வொருவருக்கும் வெள்ளை அங்கியைக் கொடுக்கிறார். ஏனெனில் அவர்கள் தங்கள் நோக்கத்திற்கு உண்மையாயிருந்தனர். அவர்கள் குருடாக்கப்பட்டனர். ஆனால் அவர்கள் குருடரென்று அறியாமலிருந்தனர். அவர்கள் அதை அறியவில்லை. அவர்கள் செய்யவேண்டுமென்று தேவன் முன் குறித்ததை அவர்கள் சரியாகச் செய்து முடித்தனர். இங்கே யோவான் இந்த ஆத்துமாக்களைத்தான் பலிபீடத்தின் கீழ் காண்கிறான். இப்பொழுது கவனியுங்கள். அவன் அந்த ஆத்துமாக்களைக் காண்கிறான். அவன் அவர்களை என்னவென்று அழைக்கிறான் என்பதைக் கவனி யுங்கள்.
''அவர்கள் எதுவரைக்கும் ஆண்டவரே?'' என்று கதறுகின்றனர்.
'இன்னும் கொஞ்சக் காலம்' என்று அவர்களுக்குப் பதிலளிக்கப் படுகின்றது. என்பதைக் கவனியுங்கள். பாருங்கள்?
256. நாம் இப்பொழுது இதை வேதவாக்கியங்களின் வழியாக அறிந்து கொள்வோமாக. அவர்கள் மேசியாவைக் கொன்றுவிட்டதை உணருகின்றனர். பாருங்கள்? அவரைச் சிலுவையில் அறைந்தபோது, அவர்கள் மேசியாவென்பதை அவர்கள் அறிந்திருக்கவில்லை. ஆனால் பின் னர் அவர்கள் தவறை உணருகின்றனர். பாருங்கள், அந்த கொலைக்கு அவர்கள் குற்றவாளிகளாய் இருந்ததனால் அவர்கள் கொல்லப்பட்ட னர். பாருங்கள்? ''அவருடைய இரத்தப் பழி எங்கள்மேல் சுமரட்டும்" என்று அவர்கள் சத்தமிட்டனர். பாருங்கள்? அது உண்மை . ஆனால் அதைச் செய்யும் போது அவர்கள் குருடாக்கப்பட்டிருந்தனர்.
257. இப்பொழுது, அவர்கள் குருடாக்கப்பட்டிராமலிருந்தால் தேவன், "அவர்களை விட்டு விடுங்கள். அவர்கள் தகுதியற்றவர்கள்'' என்று கூறியிருப்பார். ஆனால் தேவனே அவர்களைக் குருடாக்கினதால் அவருடைய கிருபை அவர்களிடம் பெருகினது. ஆமென். அந்த அதிசயமான கிருபை! இஸ்ரவேலர் எல்லாரும் இரட்சிக்கப்பட வேண்டுமாதலால், அவர்கள் ஒவ்வொருவருக்கும் ஒரு அங்கி கொடுக்கப்பட்டது. அவர் கள் ஒவ்வொருவர் பெயரும் எழுதப்பட்டுள்ளது. அது உண்மை . இயேசு அவர்களுக்கு அங்கிகளை அளிக்கிறார்.
258. யோசேப்பு தன் சகோதரருக்குச் செய்ததுபோல. அது ஒரு முன் னடையாளமாயிருந்தது. கவனியுங்கள், யோசேப்பு அங்கே நின்று, அவன் கடைசியாக... யோசேப்பு அவனை தன் சகோதரருக்கு வெளிப்படுத்தும் போது, அவன் தன் பீடத்திலே, சொந்த பீடத்திலே, சிங்காசனத்தில் வீற்றிருந்து ஆளுகை செய்பவனாயிருந்தான். அவன் அப்பொழுது, ''எல்லோரும் என்னைவிட்டுப் போங்கள்'' என்று கட்டளை யிட்டான். தன்னை தன் சகோதரருக்கு வெளிப்படுத்தும்போது அவன் மனைவி அரண்மனையில் இருந்தாள். அங்கு தான் மணவாட்டி இருப்பாள்.
259. ஆகவே, அவன் அவர்களிடம் "என்னை நீங்கள் அடையாளம் கண்டு கொள்ளவில்லையா? நான்தான் உங்கள் சகோதரன்'' என்று எபிரேய பாஷையில் கூறினான். ஓ, என்னே ! அவர்கள், "இப்பொழுது, ஓ, நீர் எங்களுக்கு, தீங்கிழைக்கப் போகின்றீர்'' என்றனர்.
260. அவனோ, "ஒரு நிமிடம் பொறுங்கள், ஒரு நிமிடம் பொறுங்கள். தேவன் ஒரு நோக்கத்திற்காக அதை நேரிடச் செய்தார். உயிரைக் காப்பதற்காக, என்னை நீங்கள் புறக்கணிக்கும்படி தேவன் செய்தார்.'', மகிமை! அங்கே பாருங்கள் - சரியாக உள்ளதை ''நீங்கள் சஞ்சலப்பட வேண்டாம்'' யோசேப்பு அவ்விதம் கூறினான் என்பது உண்மை . உங்களுக்கு ஞாபகம் உள்ளதா? அவன் "நீங்கள் சஞ்சலப்பட வேண் டாம். இப்பொழுது எல்லாம் சரியாக உள்ளது. எல்லாம் முடிந்து விட்டது. உங்களை உயிரோடு காக்கும்படிக்கு தேவன் என்னை உங்களுக்கு முன்னமே அனுப்பினார்'' என்றான்.
261. யூதர்களும் இயேசு வருவதைக் காணும்போது, ''நீர் மேசியா வென்று அறிவோம். ஆனால் அந்த வடுக்கள் எங்ஙனம் உண்டாயின?'' என்று கேட்பார்கள். பாருங்கள்?
262. அதற்கு அவர், ''என் சிநேகிதரின் வீட்டில் காயப்பட்டதனால் உண்டானவை'' என்று பதிலுரைப்பார். சிநேகிதர்?
263. அப்பொழுது மீதியாயுள்ள 1,44,000 பேர் அவர்கள் தவறை உணருவர். ஒவ்வொரு குடும்பமும் நாட்கணக்காக தனித்தனியே புலம்பி இங்குமங்கும் நடந்து, ''ஐயோ! நாம் எங்ஙனம் இதைச் செய்தோம்? நாம் எங்ஙனம் இதைச் செய்தோம்? நமது மேசியாவை நாம் சிலுவையில் அறைந்துவிட்டோமே!'' என்று விசாரிப்பார்களென்றும் வேதம் கூறுகின்றது. அவர்கள் தங்கள் ஒரே பேறானவனுக்குப் புலம்புவது போல் அவருக்காகப் புலம்புவார்கள். ''எப்படி நாங்கள் இதைச் செய்தோம்?''
264. யூதர்கள் உலகிலேயே மிக பக்தி வைராக்கியம் கொண்டவர்கள். அவர்கள் தேவனால் தெரிந்துகொள்ளப்பட்டவர்களாயினும், நமக்காக அவர்கள் குருடாக்கப்பட்டனர். ஆனால் நாமோ அதை அசட்டை செய்கிறோம். அப்படியானால் புறஜாதி சபைக்கு நேரிடவிருக்கும் நியாயத் தீர்ப்பு எவ்வளவு பயங்கரமாயிருக்கும்? அங்கே பாருங்கள். பாருங்கள்? மணவாட்டியாகிய நம்மை புறஜாதிகளினின்று தெரிந்து கொள்ள வேண்டுமென்ற நோக்கத்திற்காக அவர்கள் குருடாக்கப்பட்டனர். அவர்களை அதனின்று எடுக்கும்படியாக... பாருங்கள்? அவர் அதையும், ஒவ்வொன்றையும் முன்னடையாளமாக்கினார்.
265. பலிபீடத்தின் கீழுள்ள ஆத்துமாக்கள் யாரென்பதை இப்பொழுது நீங்கள் அறிந்துகொண்டீர்களா? அவர்கள் இரத்தசாட்சிகளாக மரித்த பரிசுத்தவான்கள் அல்ல. அவர்கள் ஏற்கனவே எடுக்கப்பட்டுவிட்டனர். அது சரி. கவனியுங்கள், அவர்கள் எடுக்கப்பட்டுவிட்டனர். பாருங்கள்?
266. ஆகவே, ஒவ்வொருவருக்கும் ஒரு அங்கி அளிக்கப்பட்டது. ஆகவே, நீங்கள் இப்பொழுது கவனிக்க நான் விரும்புகிறேன். ஆனால் தேவனுடைய கிருபை இப்பொழுது அவர்களிடம் தாழ இறங்குகிறது.
யோசேப்பின் கிருபை அவன் சகோதரரிடம் உண்டானது போல், யூதர்களாகிய இவர்களிடம் தேவகிருபை உண்டாகி, அவர்கள் ஒவ்வொருவருக்கும் இயேசுவால் ஒரு அங்கி கொடுக்கப்படுகின்றது.
267. இப்பொழுது கவனியுங்கள். யோசேப்பின் சகோதரர் யோசேப்பை எவ்விதமாவது ஒழிக்க எண்ணினர். ஆயினும் அவனுடைய கிருபை அவனுடைய சகோதரர்களுக்குக் கிடைத்தது. பாருங்கள்? "ஓ, பரவாயில்லை. பரவாயில்லை. நீங்களாக அதைச் செய்யவில்லை.'' பாருங்கள்? தேவனே அதை நேரிடச் செய்தார். உங்களை உயிரோடு காப்பதற்கென தேவன் என்னை இப்புறஜாதிகளிடம் அனுப்பினார். அவர்களிடமிருந்து நான் என் மனைவியை மணந்து கொண்டேன். நான் உங்களிடமே தங்கியிருந்திருப்பேனாகில் என் மனைவியை நான் அடைந்திருக்கமுடி யாது. அவளை நான் நேசிக்கிறேன். அவளும் எனக்குக் குமாரரைப் பெற்றாள். இப்பொழுது நான் உங்களையும் அழைத்துக் கொள்ளப் போகிறேன். நீங்களுங்கூட நன்மையைப் பெற்றுக் கொள்கிறீர்கள். நாமெல்லாரும் இனிமேல் ஒரே குடும்பமாக இனிது வாழ்வோம்' என்று யோசேப்பு கூறினான். பாருங்கள்? பாருங்கள்? பாருங்கள்? அவன் அவர்களிடம், "ஒன்றை மாத்திரம் கேட்க விரும்புகிறேன். என் தகப்பனார் இன்னமும் உயரோடிருக்கிறாரா?” என்றான். ஓ!
268. யோசேப்பு சிறிய பென்யமீனுக்கு என்ன செய்தான் என்பதைக் கவனியுங்கள். பென்யமீன் அந்த 1,44,000 பேர்களுக்கு முன்னடையாமாயிருக்கிறான். நாம் அதை பின்னர் காண்போம். பென்யமீனைக் கண்ட போது யோசேப்பு என்ன செய்தான்? அவன் ஓடிப்போய் அவன் கழுத்தைக் கட்டிக்கொண்டு முத்தம் செய்தான். அவன் குடும்பத்தை விட்டு பிரிந்தபிறகு அவனுடைய தாயார் பெற்றெடுத்தப் பிள்ளைதான் இந்த பென்யமீன். அவ்வாறே இயேசுவும் புறஜாதி மணவாட்டியை ஏற்றுக் கொள்ளச் சென்றிருந்தபோது, அந்த வைதீக (Orthodox) சபையாகிய யூத சபை பெற்றெடுத்த பிள்ளைகள்தாம் இந்த 1,44,000 பேர். ஓ! என்னே! அது உங்களுக்கு பரவசமூட்டவில்லையா? அதுவேதான் அவர்கள் யாரென்று அறிந்துகொண்டீர்களா? அவர்கள் அங்கே உள்ளனர்.
269. இப்பொழுது கவனியுங்கள், அவர்கள் யோசேப்பை ஒழிக்க முயன்றபோதிலும் யோசேப்பின் கிருபை அவர்களுக்குக் கிடைத்தது.
270. அவ்வாறே யூதர்கள் இயேசுவை ஒழிக்க முயன்றனர். ஆனால் அவர் மறுபடியும் அவர்களிடம் வந்து, (ஏனெனில் அவர்கள் குருடாகியிருந்தனர்) அவர்கள் ஒவ்வொருவருக்கும் ஒரு அங்கியைக் கொடுத்து, அவர்களை எவ்விதத்திலாயினும் தம் வீட்டிற்கு அழைத்துச்செல்கிறார். அவர்களிடம் அவருக்கு எவ்வித வெறுப்புமில்லை. ஏனெனில், "அவர்களெல்லாரையும் நான் எப்படியாவது இரட்சித்துக் கொள்வேன்'' என்று அவர் கூறியுள்ளார்.
அவர்கள் பழி வாங்க வேண்டுமென்று விரும்பினர் என்று பத்தாம் வசனம் உரைக்கின்றது. பாருங்கள்.
271. ஆனால் மணவாட்டி பழிவாங்க விரும்பமாட்டாள். அவள் ஸ்தேவானைப் போன்று, "பிதாவே, இவர்களுக்கு மன்னியும்'' என்று சொல்லுவாள். பாருங்கள்?
272. எனவே, பழிவாங்க வேண்டுமென்று விரும்புகிறவர்கள் யூதர்களாகத்தான் இருக்கவேண்டும். மறுபடியும் கவனியுங்கள், பாருங்கள், அவர் மறுபடியும் கூறினார். கவனியுங்கள். அது அல்ல. அவர், ''அவர்கள் உங்கள் சகோதரர்'' என்றார். யூதர். அந்த நூற்று... "அவர்கள் பழிவாங்க வேண்டும்'' என்றனர்.
273. "இன்னும் சற்று காலம் காத்திருக்க வேண்டுமென்று அவர்களிடம் கூறப்படுகின்றது. அதை நான் மறுபடியும் படிக்கிறேன். அவர்கள், ''நாங்கள்... நீர் எங்கள் நிமித்தம் அவர்களைப் பழிவாங்க வேண்டும்,'' என்றனர்.
அவர்கள்: பரிசுத்தமும் சத்தியமுள்ள ஆண்டவரே, தேவரீர் பூமியின் மேல் குடியிருக்கிறவர்களிடத்தில் எங்கள் இரத்தத்தைக் குறித்து எதுவரைக்கும் நியாயத்தீர்ப்புச் செய்யா மலும் பழிவாங்காமலும் இருப்பீர் என்று மகா சத்தமிட்டுக் கூப்பிட்டார்கள்.
அப்பொழுது அவர்கள் ஒவ்வொருவருக்கும் வெள்ளை அங்கிகள் கொடுக்கப்பட்டது. அன்றியும், அவர்கள் தங்களைப் போலக் கொலைசெய்யப்படப்போகிறவர்களாகிய தங்கள் உடன் பணிவிடைக்காரரும்...
274. பாருங்கள்? அது என்ன? தீர்க்கதரிசிகள் இஸ்ரவேலருக்குப் போதிக்கின்றனர். பாருங்கள்?
தங்கள் சகோதரருமானவர்களின் தொகை நிறைவாகுமளவும் இன்னுங்கொஞ்ச காலம் இளைப்பாற வேண்டும் என்று அவர்களுக்குச் சொல்லப்பட்டது.
275. பாருங்கள், அவர்கள் கொலை செய்யப்பட வேண்டுமென்று முன் குறிக்கப்பட்டுள்ளனர். நீங்கள் பாருங்கள்?
தங்கள் சகோதரருமானவர்களின் தொகை நிறைவாகுமளவும் இன்னுங்கொஞ்ச காலம் இளைப்பாற வேண்டும் என்று அவர்களுக்குச் சொல்லப்பட்டது.
276. பாருங்கள், அதாவது, அவர்கள் கொலை செய்யப்பட வேண்டுமென்று தேவனால் முன்னமே தீர்மானிக்கப்பட்டது. இவ்வேதவாக்கியம் அவ்வாறு கூறுகின்றது. அதுவரைக்கும் அவர்கள் இளைப்பாற வேண்டும். 'இப்பொழுது நீங்கள் அங்கிகளைப் பெற்றுக் கொண்டீர்கள். ஆகவே நீங்கள் உன்னத வீட்டை அடைவீர்கள். சிறிது காலம் காத்தி ருங்கள்' என்று அவர்களுக்குச் சொல்லப்படுகின்றது.
277. இப்பொழுது கவனியுங்கள். இப்பொழுது கவனியுங்கள். ''உங்கள் சகோதரர், கொலை செய்யப்பட போகிறவர்களாகிய உங்கள் சகோதரர்” என்பதைக் கவனியுங்கள். அவர்கள் சகோதரர்கள் கொல்லப் பட வேண்டும். அதாவது உபத்திரவ காலத்தில் அழைக்கப்படும் 1,44,000 பேர்.
278. நமக்கு இன்னும் சமயம் இருந்தால் நலமாயிருக்கும். கர்த்தருக்குச் சித்தமானால் நாளை இரவு நாம் வேறொரு முத்திரையைக் குறித்து தியானிக்கும் முன்னர் இதைக் குறித்துப் பேசலாம். பாருங்கள்?
279. இப்பொழுது கவனியுங்கள். அவர்கள் அந்திக்கிறிஸ்துவால் கொல்லப்படவேண்டும். அவன் கடைசியாக முறையாக சவாரி செய்யும்போது, யூதர்களுடன் அவன் செய்திருந்த உடன்படிக்கையை முறிக்கிறான். பாருங்கள்?
280. இந்த 1,44,000 யூதர்கள் வெளிப்படுத்தல் 11-ம் அதிகாரத்தில் கூறப்பட்டுள்ள இரண்டு சாட்களின் மூலம் வெளியே அழைக்கப்படுகின்றனர். இப்பொழுது, அவர்கள் தீர்க்கதரிசனம் உரைக்க வேண்டும் என்பதை ஞாபகங் கொள்ளுங்கள்.
281. இவ்விரண்டு சாட்சிகளும் தீர்க்கதரிசினம் உரைக்க வேண்டுமென்று நீங்கள் வேதத்தில் படித்திருக்கிறீர்கள். உங்களில் அதை எத்தனைபேர் படித்திருக்கிறீர்கள் (சபையார் 'ஆமென்” என்கின்றனர்ஆசி) நிச்சயமாக, நாம் அனைவரும் வேதம் வாசிக்கும் பழக்கமுடையவராக இருக்கிறோம்.
282. அவர்கள் தானியேலின் எழுபது வாரங்களின் இரண்டாம் பகுதியில் தீர்க்கதரிசனம் உரைக்கின்றனர். அதுதான் கடைசி மூன்றரை வருடம்.
283. தானியேலின் எழுபது வாரங்களைக் குறித்து நாம் பேசியபோது முத்திரைகளின் இரகசியங்களைப் பற்றி நாம் தியானிக்கும் சமயத்தில் அது நமக்கு அவசியமாயிருக்கும். என்று நான் கூறினேன். ஏன் அவ்விதம் கூறினேன் என்று எனக்கே தெரியவில்லை. அது நமக்கு அவசியமாயிருக்குமென்று ஏதோ ஒன்று என்னிடம் சொன்னது. அது இப்பொழுது உண்மையாயிருக்கிறது. ஆம். பாருங்கள்?
284. கவனியுங்கள், தானியேலின் காலத்தில்... மேசியா வருவாரென்றும் அவர் தீர்க்கதரிசனம் உரைப்பாரென்றும் தானியேல் கூறினான் என்பதை நினைவில் கொள்ளுங்கள். இஸ்ரவேல் ஜனங்களுக்கு எழுபது வாரங்கள் விடப்பட்டிருந்தன. அந்த எழுபது வாரங்களின் மத்தியில் மேசியா சங்கரிக்கப்படுவார். அன்றாடக பலியும் நீக்கப்படும். நான் கூறுவது சரியா? (சபையார் 'ஆமென்'' என்கின்றனர்-ஆசி) ஆனால் இன்னமும் மூன்றரை வாரங்கள் நியமிக்கப்பட்டிருக்கின்றன.
இந்த காலகட்டத்தில் அவர் புறஜாதி மணவாட்டியை எடுத்துச் செல்வார்.
285. இப்பொழுது, மணவாட்டி மேலே சென்றவுடனே, இரண்டு தீர்க்கதரிசிகள் இஸ்ரவேலரிடம் எழும்புவார்கள். பாருங்கள்?
286. இரத்த சாட்சிகளாக மரித்த அந்த ஆத்துமாக்களின் பெயர்கள் உண்மையான யூதர்கள் - புஸ்தகத்தில் எழுதப்பட்டிருந்தன. அவர்கள் சன்மார்க்க வாழ்க்கை நடத்தி யூதமார்க்கத்தை நல்ல முறையில் கடை பிடித்தனர். அவர்கள் எய்க்மன் (Eichmann) போன்றவரால் கொல்லப் பட்டு உயிர்த்தியாகம் செய்தனர். கோடிக்கணக்கான உத்தமமான மக்களை ஜெர்மானியர் சுட்டுக்கொன்றனர். அது மாத்திரமல்ல. அவர்கள் பல்வேறு முறைகளைக் கையாண்டு அவர்களைக் கொன்றுபோட்டு, உடல்களை வேலிகளில் தொங்கவிட்டு, அவர்களைச் சுட்டெரித்தனர். ஹிட்லர், ஸ்டாலின், முசோலினி போன்ற கயவர்கள் யூதர்களை வெறுத்து அவர்கள் இரத்தத்தைக் குடித்தனர்.
287. நம் தேசம் யூதனுக்குரிய ஸ்தானத்தைக் கொடுப்பதால் இன்றும் நிலைநிற்கிறது என்றே நான் நினைக்கிறேன். ஒரு யூதனை நீங்கள் மதித்தால், தேவன் உங்களைக் கௌரவிப்பார்.
288. ஆனால் புறஜாதியாரில் தேவனுடைய கட்டளையைக் கைக்கொள்ளாதவர் இருப்பது போன்று யூதரிலும் உள்ளனர். 
289. ஆனால் ஒரு உண்மையான யூதனின் பெயரைத் தேவன் உலகத் தோற்றத்துக்கு முன்னரே புஸ்தகத்தில் எழுதிவைத்துள்ளார். பெயரெழுதப்பட்ட யூதர்கள் இப்பொழுது கொல்லப்படுகின்றனர். இது முற்றிலும் நிறைவேறினது என்பதை சிந்தித்துப் பாருங்கள். கோடிக்கணக்கான களங்கமற்ற யூதர்களை உலகிலுள்ள நாடுகள் கொன்று போட்டன. அவ்வாறு கொல்லப்பட்ட ஒவ்வொரு ஆத்துமாவும் பலி பீடத்தின்கீழ் காணப்பட்டு, நடந்த யாவற்றையும் உணர்ந்து கொண்டதாக வேத வாக்கியம் கூறுகின்றது. அவர்களுக்கு வெள்ளை அங்கிகள் கொடுக்கப் படுகின்றன.
290. ''நல்லது, ஏன்? நாங்கள் இப்பொழுதே ராஜ்யத்துக்கு செல்ல முடியாதா?'' என்று அவர்கள் கேட்கின்றனர். யூதருடைய ராஜ்யம் பூமியில் நிறுவப்படவேண்டுமென்பது உங்களுக்குத் தெரியும். யோவான் ஸ்நானன் தன் செய்தியில் குறிப்பிட்டது ராஜ்யத்தின் சுவிசேஷமாகும். பாருங்கள்?
291. ஆனால் யூதருடைய ராஜ்யத்தைக் குறித்து இரண்டு தீர்க்கதரிசிகளும் பிரசங்கிப்பார்கள். ஆகவே கவனியுங்கள் - பூமியில் இங்கே நிறுவப்பட இருக்கின்ற ராஜ்யம். 
292. ராஜ்யத்தின் சுவிசேஷமானது யூதரால் பிரசங்கிக்கப்படுகிறது அல்ல? அல்லது.. நான் கருதுவது, புறஜாதிகளுக்குப் பிரசங்கிக்கப்படு கின்றது.
293. ஆனால் ஆயிரம் வருஷ அரசாட்சிக்குப் பிறகு யூதருடைய ராஜ்யம் இப்பூமியில் நிறுவப்படுகின்றது.
294. இப்பொழுது கவனியுங்கள், அவர்கள் பிரசங்கிக்கையில் என்ன சம்பவிக்கின்றது என்று இப்பொழுது கவனியுங்கள். பாருங்கள்?
295. இந்த இரண்டு சாட்சிகளும் எழும்பும் முன்னர். யூதர்கள் எய்க்மன் போன்றவரால் கொல்லப்படுகின்றனர். அவ்வாறு கொல்லப்பட வேண்டுமென்று முன் குறிக்கப்பட்டவர்கள் ஒவ்வொருவருக்கும் தேவ கிருபையினால் ஒரு வெள்ளை அங்கி கொடுக்கப்படுகின்றது. கவனியுங்கள்.
இப்பொழுது சம்பவிப்பது என்ன? அது சம்பவித்த உடனே...
296. நான் கடிகாரத்தைப் பார்த்துக் கொண்டிருக்கிறேன். தாமதமாகிறதென்றும் நான் அறிகிறேன். நான் விரும்பாதது. பாருங்கள், நான்... அவர்கள். அவர்களெல்லாம் நின்றவண்ணமாகவே இருக்கின்றனர். சகோதரரே, தேவன் உங்களுக்கு உதவி செய்வாராக! அந்நாளிலே உங்கள் ஒவ்வொருவருக்கும் வெள்ளை அங்கி கொடுக்கப்படுமென்று நான் நம்புகிறேன். பாருங்கள். அதிக நேரம் நிற்பதால் உங்கள் கால்கள் வலிக்கும். உங்களில் சிலர் நாள் முழுவதும் வேலை செய்கின்றீர்கள். ஆகவே நிற்பதனால் ஏற்படும் கஷ்டம் எனக்குத் தெரியும். இங்கே கவனியுங்கள்... சில வயோதிப ஸ்திரீகளும் நின்று கொண்டிருக்கின்றனர். சில ஆண்கள் எழுந்து அவர்கள் ஆசனங்களை ஸ்திரீகளுக்குக் கொடுத்ததையும் கவனித்தேன். குழந்தையைக் கையிலேந்திக் கொண்டிருந்த ஒரு ஸ்திரீக்கும் ஆசனம் கொடுத்ததையும் நானறிவேன். இதை யெல்லாம் தேவன் காண்கிறார். கவனியுங்கள். உங்களை அதிக நேரம் தாமதிக்க நான் விரும்பவில்லை. செய்தி என்னவென்பதை நீங்கள் புரிந்துகொள்ள நான் உதவியாயிருந்தால்... அதுதான் என் விருப்பம். பாருங்கள்?
297. இப்பொழுது இந்த யூதரைக் கவனியுங்கள். இந்த முத்திரை என்ன, பலிபீடத்திலுள்ள ஆத்துமாக்கள் யார் என்ற இந்த முத்திரையின் வெளிப்பாட்டை நீங்கள் காணவேண்டுமென்பதற்கே நான் இவ்விதம் செய்கிறேன். இப்பொழுது கவனியுங்கள்.
298. தானியேலின் எழுபது வாரங்களின் பிற்பகுதியில் மேசியா சங்கரிக்கப்பட வேண்டும் என்பதை நீங்கள் நினைவில் கொள்ள வேண்டும். அது அந்த எழுபது வாரங்களின் மத்தியில் நிகழும் ஒரு சம்பவமாகும். நல்லது, ஏழில் பாதி எவ்வளவு? (சபையார் ''மூன்றரை'' என்கின்றனர்ஆசி) மூன்றரை. கிறிஸ்து எத்தனை வருடம் பிரசங்கித்தார்? (சபையார் 'மூன்றரை வருடம்' என்று பதிலுரைக்கின்றனர். அது சரி. அந்த ஜனங்களுக்கு இன்னும் எத்தனை வருடங்கள் நியமிக்கப்பட்டிருக்கின்றன? மூன்றரை வருடங்கள்.
299. இந்த மூன்றரை வருட காலத்திற்கு முன்பு புற ஜாதி மணவாட்டி ஏழு சபையின் காலங்களில் தெரிந்து கொள்ளப்பட்டு, எடுக்கப்படுகின்றாள்.
300. அதன்பின்னர், குருடாக்கப்பட்டதன் காரணமாக இரத்த 'சாட்சிகளாக மரித்து, பலிபீடத்தின் கீழ் காணப்படும் யூதர்களிடம் தேவன் வந்து, 'இது என்னவென்பதை அறிந்து கொண்டீர்களா? உங்கள் ஒவ்வொருவருக்கும் ஒரு வெள்ளை அங்கியைக் கொடுக்கப்போகிறேன்'' என்பார். அதற்கு அவர்கள், 'இன்னும் எவ்வளவு காலம், ஆண்டவரே! நாங்கள் இப்பொழுதே புறப்பட்டுச் செல்ல வேண்டுமா?' என்று கேட் பார்கள்.
301. அதற்கு அவர், “இல்லை, இல்லை, இல்லை, இல்லை, உங்கள் உடன் சகோதரரான யூதர்கள் கொலைசெய்யப்படும்வரை நீங்கள் காத்திருக்க வேண்டும். நீங்கள் கொலை செய்யப்பட்டது போல் அவர்களும் கொலை செய்யப்படவேண்டும். மிருகம் அவர்களிடம் செய்துக்கொண்ட உடன்படிக்கையை முறித்தபின்பு, அவர்களைக் கொன்றுபோடும்'' என்பார்.
302. இப்பொழுது கவனியுங்கள். இப்பொழுது கவனியுங்கள். ஒரு முறை... வெளிப்படுத்தல் 11-ம் அதிகாரத்தில் கூறப்பட்ட இரண்டு சாட்சிகள் தீர்க்கதரிசனம் உரைப்பார்கள். அதை நீங்கள் வாசித்திருக்கிறீர்கள் என்பதற்கு அடையாளமாக உங்கள் கரங்களை உயர்த்தினீர்கள். பாருங்கள்? அவர்களுக்கு வல்லமை அளிக்கப்படுகின்றது.
303. ஆகவே, இவர்கள் யாரென்பதை, கர்த்தருக்குச் சித்தமானால் நாம் இன்னும் சில நிமிடங்களில் கண்டுகொள்ளப் போகிறோம். அவர்கள் யாரென்பதை வேதம் நமக்கு அறிவிக்கின்றது. ஆம், நிச்சயமாக அது அறிவிக்கின்றது. பாருங்கள்? 
304. இப்பொழுது, கவனியுங்கள். அவர்கள் தீர்க்கதரிசனம் உரைக்கின்ற மூன்றரை வருடத்தின் பாதியில்... அவர்கள் ஆயிரத்து இருநூற்றறுபது நாட்கள் தீர்க்கதரிசனம் உரைப்பார்கள் என்று வெளிப்படுத்தின விசேஷம் கூறுகின்றது.
305. யூத நாட்கணக்கின்படி, அது தேவனுடைய ஒழுங்கான நாட் கணக்கு (God's Calendar) ஒரு மாதத்திற்கு முப்பது நாட்கள் மாத்திரமேயுண்டு. ஆனால் ரோமன் நாட்கணக்கு அவ்வாறல்ல. யூதருடைய நாட்கணக்கின்படி ஒரு மாதத்திற்கு முப்பது நாட்கள் உண்டு.
306. இப்பொழுது நாம் மூன்றரை வருடங்களை (நாற்பத்திரண்டு மாதங்களை) முப்பது நாட்களால் பெருக்கினால் நமக்குக் கிடைப்பது ஆயிரத்து இருநூற்றறுபது நாட்கள். ''ஆயிரத்து இருநூற்றறுபது நாட்கள்'' -சரியாக மூன்றரை வருடங்களாம். நல்லது, நீங்கள் அதை புரிந்து கொண்டீர்களா?
307. இப்பொழுது, இது மிகவும் அழகாகப் பொருந்துகின்றது என்பதைப் பாருங்கள். அதில் எவ்வித தவறும் இல்லை. அவை சரியாக ஒன்றுடன் ஒன்று பொருந்துகிறது. கவனியுங்கள். இந்த இரண்டு தீர்க்கதரிசிகளும் யூதரிடம் மூன்றரை வருட காலம் பிரசங்கிக்கின்றனர். அதன் விளைவால் 1,44,000 பேர்கள் வெளியே அழைக்கப்படுகின்றனர்.
308. இவ்விரண்டு தீர்க்கதரிசிகளும் முறையே மோசேயும் எலியாவுமாம், பாருங்கள்? பாருங்கள்? இப்பொழுது கவனியுங்கள். அவர்களுடைய ஊழியத்தைக் கவனியுங்கள். இந்த தீர்க்கதரிசிகள் செய்வது என்னவென்று நீங்கள் கவனியுங்கள். அவர்கள் வேண்டும்போதெல்லாம் பூமியைச் சகலவித வாதைகளால் வாதிக்க அவர்களுக்கு அதிகாரம் உண்டு.'' யார் அவ்விதம் செய்தது? மோசே, 'அவர்கள் ஊழியத்தின் நாட்களிலே மழை பெய்யாதபடிக்கு வானத்தை அடைக்க அவர்களுக்கு அதிகாரமுண்டு. மூன்றரை வருட காலம் வானத்தை அடைத்தது யார்? (சபையார், 'எலியா' வென்று பதிலுரைக்கின்றனர்-ஆசி). அங்கே அவர்களைப் பாருங்கள். அது அவர்களேயாகும். பாருங்கள், அது...
309. பாருங்கள், ஒரு மனிதன் மரித்தபிறகும் அவனுடைய பதவி மாறுவதில்லை. அவனுடைய ஒப்பனை (make-up) மாறுவதில்லை. கவனியுங்கள் முன்பு...
310. சவுல் பின்மாற்றமடைந்தான். யுத்தம் நேர்ந்தபோது, அவன் என்ன செய்வதென்று அறியாமலிருந்தான். அப்பொழுது தேசத்தில் ஒரு தீர்க்கதரிசி கூட இல்லை. எனவே அவன் எந்தோரில் அஞ்ஞனம் பார்க்கிற ஒரு ஸ்திரீயிடம் சென்றான்.
311. இப்பொழுது, காளை வெள்ளாட்டுக்கடாவின் இரத்தத்தினால், அவள் சாமுவேலின் ஆவியைக் கூப்பிட முடிந்தது.
312. ஆகவே, சாமுவேல் எழுந்து வந்தபோது, அவன் தீர்க்கதரிசியின் அங்கியை அணிந்திருந்தான். அது மாத்திரமல்ல, மரித்த பிறகும் அவன் தீர்க்கதரிசியாகவே இருந்தான். அவன், 'தேவன் உன் சத்துருவாயிருக்கும் போது, நீ என்னை எழும்பிவரப் பண்ணினதென்ன? நாளை இரவில் இந்நேரத்தில் நீ யுத்தத்தில் விழுந்து போவாய். நாளை இரவில் இந்நேரத்தில் நீ என்னுடன் கூட இருப்பாய்' என்றான். அவன் கூறினவாறே நிகழ்ந்தது. பாருங்கள்? அவன் மரித்தும் தீர்க்கதரிசியாயிருந்தான். பாருங்கள்?
313. ஆகவே இந்த இரண்டு நபர்களும் இன்னமும் அவ்வாறே தீர்க்க தரிசிகளாயிருக்கின்றனர். கர்த்தருக்குச் சித்தமானால், இன்னும் சில நிமிடங்களில் அதைக் குறித்து சற்று ஆழமாக சிந்திக்கலாம். பாருங்கள்?
314. ஓ! என்னே! நான் எவ்வளவாக தேவனுடைய வார்த்தையை நேசிக்கிறேன். 'மனுஷன் அப்பத்தினால் மாத்திரமல்ல, தேவனுடைய வாயிலிருந்து புறப்படும் ஒவ்வொரு வார்த்தையினாலும் பிழைப்பான்'' என்று கூறப்பட்டுள்ளதில் வியப்பொன்றுமில்லை.
315. மறுபடியுமாக நடப்பிக்கப்படுகின்ற அவர்களுடைய கிரியைகளின்படியே பார்த்தால், இந்த இரண்டு தீர்க்கதரிசிகள் மோசே மற்றும் எலியா ஆவர். அதுதான் அவர்கள் எக்காலத்திலும் கொண்டிருக்கும் ஊழியமாம். அவர்கள் செய்ததை இப்பொழுது கவனியுங்கள். அது அவர்களை மாற்றவேயில்லை. இவர்கள் மரிக்கவில்லை என்பது நினை விருக்கட்டும். ஒரு நிமிடம் சற்று கவனியுங்கள்.
316. இப்பொழுது எலியாவின் ஐந்தாம் முறை ஊழியத்தை அவன் நான்காம் முறை ஊழியத்துடன் சேர்த்து குழப்பமுற வேண்டாம். புறஜாதி சபை எலியாவின் வருகைக்காகக் காத்துக் கொண்டிருக்கிறது என்று நான் உங்களிடம் கூறிக் கொண்டேயிருக்கிறேன். சரி.
317. ஆகவே இங்கே அவன் இரண்டு சாட்சிகளில் ஒருவனாக வரும் போது, யூதர்களுக்கென்று வருகிறான். எலியா நான்கு முறை வர முடியாது. ஏனெனில் நான்கு என்பது பிசாசின் எண்ணிக்கை. அவன் ஐந்து முறை வரவேண்டும்.
318. முதன் முறையாக அவன் எலியாவாக வருகிறான். இரண்டாவது முறை அவன் எலிசாவாகத் தோன்றுகிறான். அதற்கடுத்த முறை அவன் (என்ன?) யோவான் ஸ்நானனாக வந்தான். நான்காம் முறை அவன் ஏழாம் தூதனாக வருகிறான். ஐந்தாவது முறை அவன் மோசேயுடன் அங்கே பிரசங்கிக்கும்படி வருகிறான். நிச்சயம். ஆம், ஐயா. நீங்கள் குழப்பமுற வேண்டாம். ஊஊம்.
319. நீங்கள் வேதத்தின் எண்களை அறிவீர்களானால், ஐந்து என்பது உழைக்கும் கிருபையின் (Laboring Grace) எண்ணிக்கையாகும். தேவன் அதைத்தான் செய்தார். இப்பொழுது கவனியுங்கள். அது எங்குள்ளது என்று நீங்கள் காண விரும்புகிறீர்களா? இயேசு கிருபையாலுண்டான ஊழியர் (Labor of Grace) அல்லவா? இயேசு - ஆங்கிலத்தில் J-E-S-U-S ஐந்து எழுத்து, உழைப்பு (Labor ஊழியம், உழைப்பு ஐந்து எழுத்து - அமெரிக்க நாட்டில் Labour என்ற வார்த்தையை Labor என்றே எழுதுவர் - தமிழாக்கியோன்). அது சரியா? நம்மீது அவர் கொண்ட அன்பினால் உண்டான ஊழியம், உழைப்பாகும். நாம் அவரிடம் எவ்விதம் அணுக வேண்டும்? எதனால்? ஊழியத்தில் கொண்டுள்ள விசு வாசத்தால். (F-A-I-T-H in L-A-B-O-R) அது சரியா? உழைப்பு என் பது (Labor) விசுவாசிகளுக்கு கிருபையின் எண்ணாக இருக்கின்றது. சரி,
320. இப்பொழுது கவனியுங்கள். முதன்முறையாக அவன் எலியாவாக வருகிறான். இரண்டாவது முறை எலிசாவாக வருகிறான். மூன்றாவது முறை யோவான் ஸ்நானனாக. நான்காம் முறை மல்கியா 4-ன்படியும், வெளிப்படுத்தல் 10:7ன்படியும் அவன் ஏழாம் சபையின் தூதனாகவும், ஐந்தாம் முறை மோசேயுடன் யூதர்களுக்கான செய்தியாளனாக-1,44,000 பேர்களுக்காக-வருகிறான். ஆகவே இது சபை எடுக்கப்பட்ட பின்னர் நிகழும்.
321. எனக்கு ஒரு விசித்திரமான உணர்ர்ச்சி இப்பொழுது ஏற்படுகின்றது. பாருங்கள், பாருங்கள்? கவனியுங்கள், யாராவது நினைத்தால்... இப்பொழுது நான் கூறப்போவதை நீங்கள் நன்கு அறிந்து கொள்ளுதல் அவசியம். மல்கியா 4-ல் எலியா ஜனங்களைத் திருப்புவது' அவன் யூதர்களிடம் வருவதைக் குறித்தே சொல்லப்பட்டிருக்கிறது என்று சிலர் எண்ணிக் கொண்டிருக்கலாம். அதை நான் தெளிவுபடுத்த விரும்புகிறேன், மல்கியா 4-ல் அவன் "பிள்ளைகளுடைய இருதயங்களைப் பிதாக்களிடத்தில் திருப்புவான் என்று எழுதப்பட்டுள்ளது.' பாருங்கள், பிதாக்களிடத்திற்குத் திருப்புதல்.
322. இப்பொழுது, இவ்விரண்டு ஊழியங்களிலுள்ள வித்தியாசம் என்னவென்பதை நான் காண்பிக்கிறேன். அவன் பிள்ளைகளுடைய விசுவாசத்தைப் பிதாக்களிடத்துக்கு திருப்புகிறவனாக வருவது, யூதர்களிடம் அவன் வருவதைக் குறிக்குமானால் அவன் கிறிஸ்துவை மறுதலிக்கிறான் என்று அர்த்தமாகிறது. அப்படியானால் அவன் மறுபடியும் அவர்களை நியாயப் பிரமாணத்திற்குக் கொண்டு செல்லவேண்டும். அது சரியா? ஏனெனில் அவர்கள் முற்பிதாக்கள் நியாயப்பிரமாணத் தைக் கைக்கொண்டிருந்தனர். நீங்கள் அதைப் பெற்றுக் கொண்டீர்களா? (சபையார் "ஆமென்'' என்கின்றனர் -ஆசி).
323. கவனியுங்கள். எலிசா மல்கியா 4-ல் கூறப்பட்டுள்ள ஊழியத்தை நிறைவேற்ற வரும்போது, பாருங்கள், மல்கியா 4, அவன் எலியாவாக தனியாக வருகிறான்.
324. ஆனால் வெளிப்படுத்தல் 11-ல் கூறியபடி யூதர்களுக்கு ஊழியஞ் செய்ய அவன் வரும்போது, மோசேயுடன் காணப்படுகின்றான். (சகோதரன் பிரான்ஹாம் தன் கரங்களை ஒன்று சேர்த்து இரண்டு முறை கொட்டுகிறார் -ஆசி) ஆகவே இதைக் குறித்து குழப்பமுண்டாக வழியில்லை. பாருங்கள்? அதைப் புரிந்து கொண்டீர்களா? (சபையார் “ஆமென்'' என்கின்றனர்).
325. எலிசா மல்கியா 4-ல் வரும்போது அவன் தனியாகவே வருகிறான். எலியாவும், மோசேயும் அல்ல. ''எலியா'' எழுகிறான். எலியா சபையின் காலங்களின் கடைசி கட்டத்தில் வந்து அந்திக்கிறிஸ்து பறித்துக் கொண்ட பிள்ளைகளின் விசுவாசத்தை அப்போஸ்தல பிதாக்களின் மூல விசுவாசத்துக்குத் திருப்புவானென்பதை மல்கியா 4-ம் அதிகாரம் எடுத்துரைக்கிறது. ''பண்டைய நிலைக்கு திரும்பக் கொண்டு செல்வது'' என்பது, ஏனைய வேதவாக்கியங்களும் இதனுடன் நன்றாக இணைகின்றன. பாருங்கள், அவன் தனியாகவே வருகிறான். பாருங்கள்?
326. ஆனால் அவன் சபையினிடத்திற்கு வரும்பொழுது, வேதம். ஆனால் எலியா 1,44,000 பேர்களுக்காக வரும்போது, அவன் ஒருவனாக வரவில்லை. இருவர் வருகின்றனர் என்று வேதம் தெளிவாகக் கூறுகின்றது. இருவர் வருகின்றனர். அவனுடைய முதலாவது வருகையின் போது, அவனால் யூதர்களை மறுபடியும் நியாயப்பிரமாணத்திற்கு திருப்ப முடியவில்லை... அவன் இங்கே வரும்பொழுது, "அதோ அவர்தான், சங்கரிக்கப்பட்ட அந்த மேசியா'' என்று 1,44,000 யூதர்களுக்கு கிறிஸ்து வைப் பிரசங்கிப்பான். ஆமென், ஆமென். எனவே இதைக் குறித்து குழப்பமுற வேண்டாம். அது குழப்பமானதல்ல. வேதம் ஒருபோதும் பொய்யுரையாது.
327. மகிமை! ஓ, நான் இதைக் கண்டபோது, நான் துள்ளிக் குதித்து ''கர்த்தாவே, உமக்கு ஸ்தோத்திரம்' என்று கூறினேன். முதலில் எலியா தனியாக வருவதையும், பின்பு சபை காலங்களில் அவன் மறுபடியும் தனிப்பட்டவனாக வருவதையும், முடிவில் யூதர்களுக்காக வரும்போது, அவன் மோசேயுடன் காணப்படுவதையும் நான் தரிசனமாகக் கண்டேன், "அதோ அங்கு அங்குள்ளது. கர்த்தாவே, நான் உண்மையை அறிந்து கொண்டு விட்டேன். ஆமென்! நான் இப்பொழுது அதைக் காண்கிறேன்! அல்லேலூயா! அது சரியாக உள்ளது.'' என்று நான் அவரிடம் கூறினேன்.
328. நான் அதை உங்களுக்கு குறிப்பிடாதிருந்தால், இங்கு யாராவது அதைக் குறித்து குழப்பமுற்றிருப்பீர்கள். ஆகவே, இதை நான் உங்களுக்கு விளக்கமாகக் கூற வேண்டுமென்று அவர் என்னிடம் சொன்னார்.
329. கவனியுங்கள், அவர்கள் அன்று செய்த ஊழியத்தை எதிர் காலத்திலும் செய்யவேண்டி தேவன் அவர்களை உயிருடன் வைத்திருக்கிறார் என்பதை கவனிக்கவும்; அவ்வூழியத்தை அவர்கள் நன்கு செய்தனர். எலியாவின் ஆவி ஐந்து முறை ஊழியம் செய்கின்றது. மோசேயின் ஊழியம் இருமுறை காணப்படுகின்றது. என்ன? மிகுந்த தொலைதூரத்திலுள்ள இனிமேலும் செய்யவேண்டிய ஊழியத்திற் கென்று அவர்கள் உயிருடன் வைக்கப்பட்டனர்.
330. அவர்களிருவரும் மரித்த நிலையில் இப்பொழுது இல்லை. அதை (அவர்கள் மரித்தனர் என்பதை - தமிழாக்கியோன்) நீங்கள் நம்ப வேண்டாம். மறுரூபமலையில் அவர்கள் உயிருள்ளவர்களாக, இயேசுவுடன் சம்பாஷித்துக் கொண்டிருக்கிறவர்களாகக் காணப்படுகின்றனர். ஆனால் அவர்கள் மரிக்க வேண்டும் என்பதை நீங்கள் நினைவில் கொள் ளுங்கள்.
331. இப்பொழுது, இப்பொழுது, மோசே உண்மையாகவே மரித்துப் போனான். ஆனால் அவன் உயிரோடெழுந்தான். ஏனெனில் அவன் கிறிஸ்துவுக்கு எல்லாவிதங்களிலும் பரிபூரண முன்னடையாளமாயி ருக்கிறான். பாருங்கள் அவன் எங்கு புதைக்கப்பட்டான் என்பதை எவருமே அறியார். தேவ தூதர்கள் அவனைக் கொண்டு சென்றனர். பாருங்கள்? அவனுடைய சவத்தைத் தூக்கிச் செல்ல தேவதூதர்கள் நியமிக்கப்பட்டனர். ஊஊம். ஏன்? எந்த ஒரு மனிதனும் அவன் வைக்கப்படவேண்டிய இடத்திற்கு அவனைக் கொண்டு சென்றிருக்க முடியாது. அவன் ஒரு காட்சிப்பகுதியின் மூலம் (act) கடந்து சென்றான். அவ்வளவு தான். அவன் எங்கு செல்ல வேண்டுமோ அங்கு அவனைக் கொண்டு செல்ல அவனுக்கு தேவதூதர்கள் நியமிக்கப்பட்டிருந்தனர். அவன் எங்கு கொண்டு செல்லப்பட்டான் என்பதையும் யாருமே அறியார்.
332. சாத்தானுங்கூட அதை அறியவில்லை. அவன் மிகாவேல் தேவ தூதனுடன் அவன் சரீரத்தைக் குறித்து வாக்குவாதம் செய்தான். அது சரி. அவன், "மோசேக்கு என்ன நேர்ந்ததென்று எனக்குப் புரியவேயில்லை. மலையின்மேல் ஏறி, நடுங்கிக் கொண்டே கானான் தேசத்தையும் இஸ்ரவேல் ஜனங்களையும் அவன் கண்ட காட்சி மாத்திரமே எனக்கு ஞாபகமிருக்கிறது. அதுதான் நான் அவனைக் கடைசி முறையாகக் கண்டது'' என்றான்.
333 ஆம், அவன் மலையின் மேல் ஏறினான். அது அந்த மலையேதான். நானும் என் ஜீவிய ஓட்டத்தின் முடிவில் அந்த மலையின் மேல் நிற்பேனாக! ஆம், ஐயா! இப்பொழுது, என் நீக்ரோ சகோதரர் இங்கு வந்து, ''என்னால் முடிந்தால் மோசே நின்ற அந்த மலையின் மேல் நானும் நிச்சயம் நிற்பேன்'' என்னும் அர்த்தம் கொண்ட பாட்டைப் பாடினது எனது நினைவுக்கு வருகின்றது. ஆம் ஐயா! அந்த மலையின் மேல் நானும் நிற்க விரும்புகிறேன். விசுவாசத்தில் நான் இப்பொழுதே அதன் மேல் நிற்கிறேன்.
334. இப்பொழுது நினைவில் கொள்ளுங்கள், எலியா, அவன் மிகவும் களைப்புற்றான், ஏனெனில் அவன் செய்ய வேண்டிய வேலை அவனுக்கு முன்பாக அதிகமாக இருந்தது. (சகோதரன் பிரான்ஹாம் பிரசங்கத்தை சிறிது நிறுத்துகிறார். சபையார் சிரிக்கின்றனர் -ஆசி) ஆகவே, அவன் களைப்புற்றிருந்த காரணத்தால் தேவன் ஒரு இரதத்தை அனுப்பி, அவனை வீட்டுக்கு அழைத்துக் கொண்டார். அது சரியா? ("ஆமென்'') அவர் அவனை எடுத்துக்கொண்டார். அவன் மரிக்கவேயில்லை. ஏனெனில் அவன் இன்னமும் செய்ய வேண்டிய வேலை உண்டு. வேறொருவன் எலியாவின் ஆவியைக் கொண்டவனாக வரலாம்.
335. ஆனால் எலியாவும் மோசேயும் மரணத்தை ருசி பார்க்க வேண்டும். இப்பொழுது வெளிப்படுத்தல் 11-ம் அதிகாரம். நான் இந்தப் பகுதிக்கு வந்துள்ளேன். ஆகவே, இப்பொழுது அதைத் தொடர்வோம். வெளிப் படுத்தின விசேஷம் 11-ம் அதிகாரத்தைப் பார்ப்போம். அவர்கள் கொல்லப்படுகின்றனரா என்று நாம் கவனிப்போம். ஆம், ஐயா. அவர்கள் இருவரும் மரணத்தை ருசி பார்க்க வேண்டும். ஆம், ஐயா. அவர்கள் ஊழியம் முடிவடைந்த பின்னர், அவர்கள் மரணத்தை ருசி பார்க் கின்றனர். வெளிப்படுத்தல் 11-ம் அதிகாரம் 7-ம் வசனம் முதல்:
அவர்கள் தங்கள் சாட்சியைச் சொல்லி முடித்திருக்கும் போது, பாதாளத்திலிருந்தேறுகிற மிருகம் அவர்களோடு யுத்தம் பண்ணி ...
336. ஓ, அவர்களைக் காணவே அவனுக்கு சகிக்கவில்லை. பரிசுத்த உருளர்கள் மறுபடியும் வந்து விட்டனர் என்று அவன் எண்ணுகின்றான். எனவே அவன் அவர்களுடன் யுத்தம் செய்கிறான். சரி, சரி.
பாதாளத்திலிருந்தேறுகிற மிருகம் அவர்களோடு யுத்தம் பண்ணி... அவர்களை ஜெயித்து, அவர்களைக் கொன்றுபோடும்.
337. இப்பொழுது என்ன நேரிடுகிறதென்று கவனியுங்கள். அவர்கள் இப்பொழுது முழுமையான முன்னடையாளமாக்கப்படுகின்றனர்.
அவர்களுடைய உடல்கள் மகாநகரத்தின் விசாலமான வீதி யிலே கிடக்கும். அந்த நகரம் சோதோம் என்றும் எகிப்து என்றும் ஞானார்த்தமாய்ச் சொல்லப்படும்; அதிலே நம் முடைய கர்த்தரும் சிலுவையிலே அறையப்பட்டார். (எருசலேம், பாருங்கள்)
338. இப்பொழுது, அவர்கள் ஊழியம் முடிவடைந்த பின்னர், (மரணமடைய வேண்டுமல்லவா?) அது சரி. மரணத்தை அவர்கள் சந்திக்க வேண்டும்.
339. ஏன்? அந்த ஏழாம் தூதனின் ஊழியம், ஏழாம் தூதனின் ஊழியம், ஏழாம் தூதனுக்கான எலியாவின் ஊழியமானது, அல்ல... நான் கூற முயற்சிப்பது என்னவெனில், ஏழாம் தூதனின் ஊழியம், ஏன் மோசேக்கு அளிக்கப்படவில்லை. மோசேயின் ஊழியம், எலியாவின் ஊழியத்தைப் போலவே அழியாத ஒன்றல்லவா? தேவன், "எலியாவே, நீ அதிக வேலை செய்து களைப்புற்றிருக்கிறாய். நீ இந்த வித்தியாசமான இடங்களுக்குச் சென்றாய். எனவே, நான் மோசேயை இவ்வூழியத்திற் கென்று அனுப்புகிறேன்'' என்று அவர் ஏன் சொல்லவில்லை? ஏன்?
340. மோசேயின் ஊழியத்தை சற்று கவனியுங்கள், எலியா எல்லா தேசங்களுக்கும் ஒரு தீர்க்கதரிசியாக இருந்தான். ஆனால் மோசே யூதர்களுக்கு மாத்திரம் நியாயப்பிரமாணத்தை அளித்தான். ஆமென். மோசே அவர்களுக்குச் சொல்லும்படியாக அங்கே. மோசே எலியாவுடன் வருகின்ற காரணம் என்னவெனில்... யூதர்கள். ''நாங்கள் இன்னமும் நியாயப்பிரமாணத்தைக் கைக்கொள்கிறோம்'' என்கின்றனர், ஆகையால், மோசே அவர்களுக்கென்று அனுப்பப்படுகின்றான். அவனுடன் கூட எலியாவும் காணப்படுகின்றான். ஓ, பாருங்கள், மோசே யூதர்களிடம் மாத்திமே வருகிறான். மோசே யூதர்களிடம் மாத்திரமே சென்றான். ஆனால் எலியா எல்லா தேசங்களுக்கும் தீர்க்கதரிசியாக இருப்பதால் அவன் புறஜாதிகளிடமும் வர முடிகிறது. மோசே யூதர்களுக்குத் தீர்க்கதரிசியாக விளங்கி, நியாயப்பிரமாணத்தை அளிக்கிறான். பாருங்கள். நியாயப் பிரமாணம்தான் அவனுடைய செய்தியாய் இருந்தது.
341. ஆனால், எலியாவின் செய்தி என்ன? அவன் தலைமயிரைக் கத்தரித்துக்கொண்ட குட்டை மயிரைக்கொண்ட ஸ்திரீகளுக்கும் ஸ்தாபனங்களுக்கும் விரோதமாக பிரசங்கித்தான். ஆம், ஐயா. அவர்களை அவன் சின்னாபின்னமாக்கினான். வர்ணம் தீட்டியிருந்த அந்த பெண்ணை நாய்கள் தின்னும் என்று அவன் சொன்னான். அவன் அவைகளைத் கிழித்தெறிந்தான்.
342. ஆகவே எலியாவின் ஆவி மறுபடியும் யோவானில் வந்தபோது அவன் வனாந்திரத்திலிருந்து வெளியே வந்து எலியா செய்ததையே செய்தான். சரி. அவன், ''நீங்கள் இதைச் சார்ந்தவர்கள் அதைச் சார்ந்தவர்கள் என்று சொல்ல வேண்டாம். தேவன் இந்த கல்லுகளினாலே ஆபிரகாமுக்குப் பிள்ளைகளை உண்டுபண்ண வல்லவராயிருக்கிறார்'' என்றான்.
343. அவன் ஏரோதியாளை அணுகி, ''நீ உன் சொந்த மைத்துனனைக் கலியாணம் செய்து கொண்டது சரியா? நீ செய்தது சிறிதேனும் நியாயமில்லை'' என்று தைரியமாகக் கூறினான். கவனியுங்கள். ஓ, சகோதரனே, வ்யூ! ஹும்! அவன் தைரியமாகக் கூறினான். நிச்சயமாக.
344. கவனியுங்கள், 1,44,000 பேர் இரத்த சாட்சியாய் மரிக்கும்வரை, பலிபீடத்தின் கீழுள்ள இந்த ஆத்துமாக்கள் காத்திருக்க வேண்டும். ஓ, அது அவ்வாறல்லவா... வேத வாக்கியங்கள் சரியாக இணைவதை நீங்கள் காண்கிறீர்களா?
345. எனக்கு பிரசங்கத்திற்காக கொடுக்கப்பட்ட சமயம் முடிந்துவிட்டது. ஆனால் உங்களால் முடிந்தால், இன்னும் சில காரியங்களைக் கூற விரும்புகிறேன். (சபையார் ''தொடர்ந்து பேசுங்கள்” என்கின்றனர்ஆசி) இங்கு உஷ்ணமாயிருக்கிறதென்று எனக்குத் தெரியும். எனக்கும் வியர்க்கிறது.
346. ஆனால் கவனியுங்கள், சில காரியங்களை உங்களிடம் கூற நான் விரும்புகிறேன். அவை என் இருதயத்தை அனல் மூட்டும் அளவுக்கு நல்லவைகளாய் அமைந்துள்ளது. நீங்கள் அதை மறந்திருக்கமாட்டீர்கள் என்றே நான் நம்புகிறேன், பாருங்கள். இதை நான் தேவனுடைய சமூகத்திற்கு முன்பாக உங்களிடம் கூறுகிறேன். ஏறக்குறைய ஒரு வருடத்துக்கு முன்பு, என் ஊழியத்தில் இரட்சிக்கப்பட்ட என் ஜனங்கள் வெள்ளை யங்கிகள் தரித்திருப்பதை நான் காண அவர் கிருபையாய் அனுமதித்தார். உங்களுக்கு ஞாபகம் உள்ளதா? (சபையார் "ஆமென்” - ஆசி) நினைவிருக்கின்றதா? புறஜாதி மணவாட்டியை நான் கண்டதை உங்களிடம் கூறினது நினைவிருக்கிறதா? ( 'ஆமென்') இப் பொழுது அவர்கள் அங்கிருக்கின்றனர். நான் அவர்களைக் கண்டபோது அவர் களெல்லாரும் வெள்ளையங்கிகளை அணிந்திருந்தனர்.
347. நான் படுக்கையை விட்டு விழித்திருந்தேன். நான் ஒரு கூட்டத்தை நடத்தி முடித்திருந்தேன். ஏறக்குறைய ஒரு வருடத்திற்கு முன்னால் இருக்கும். நான் ஒரு நாள் படுக்கையை விட்டு எழுந்தேன். என் மனைவியைப் பார்த்து, ''அன்பே'' என்று கூப்பிட்டேன். அவள் அசையவேயில்லை. பிள்ளைகள்... நான் எழுந்திருந்து, பழைய இடத் திலுள்ள பள்ளிக்கு பிள்ளைகளைக் கொண்டு செல்ல வேண்டியிருந்தது. நல்லது, நான் படுக்கையை விட்டு எழுந்து, சாய்ந்து உட்கார்ந்தேன். எங்களிடத்தில் பழங்கால கட்டில் ஒன்று உண்டு. நான் அவ்விதமாக சாய்ந்து உட்கார்ந்தேன்.
348. ''எனக்கு ஐம்பத்து மூன்று வயதாகிவிட்டது. தேவனுக்கென்று ஏதாவது செய்யவேண்டுமென்றால் உடனடியாக நான் செய்ய வேண்டும். இல்லையேல் சற்று கழிந்தால் ஒன்றும் செய்ய முடியாதபடிக்கு வயதாகிவிட்டிருக்கும்'' என்று நினைத்துக் கொண்டிருந்தேன்.
349. ஆகவே நான் அது உண்மை என்று நினைத்தேன். இன்னும் எனக்கு அதிக நாட்களில்லை என்றும், நான் சீக்கிரமாக கடந்து செல்ல வேண்டியவனாயிருக்கிறேன் என்றும் எண்ணினேன். நான் என் தந்தை வாழ்ந்ததைவிட இப்பொழுது ஒரு வயது கூடுதலாகவே வாழ்ந்திருக் கிறேன். பாருங்கள்? ''நான் அதிசீக்கிரத்தில் கடந்து செல்ல வேண்டிய வனாய் இருக்கிறேன். நான் அதைக் காண்கிறேன். ஆனால் தேவனுக் கென்று இன்னும் ஒன்றும் செய்யவில்லை” என்றே எண்ணினேன். 'நான் தேவனுக்காக ஏதாவது ஒன்றைச் செய்ய வேண்டும் என்று எப்பொழுதுமே விரும்பியுள்ளேன். நான் அவ்விதமாகச் செய்ய வேண்டுமெனில், அதைத் துரிதமாகச் செய்ய வேண்டும். நான் அதை எப்படிச் செய்யப் போகிறேன் என்று அறியாதவனாய் இருக்கிறேன், அவ்வளவுதான், என்று நினைத்துக் கொண்டிருந்தேன்.
350. அவரது வருகையின்போது நான் உயிர் வாழ்ந்து கொண்டிருக்க வேண்டுமென்னும் விருப்பம் எனக்கு எப்பொழுதும் இருந்து வந்தது. ஏனெனில் நான் ஒரு ஆவியாயிருக்க, ஒரு ஆவியின் உருவம் (spook) கொண்டவனாயிருக்க விரும்பவில்லை.
351. பாருங்கள், நான் அந்த ஆவி உருவத்திலிருக்க பயந்தேன். நீங் கள் அறிவீர்கள், அவ்விதமாக நான் சகோதரன் நெவிலை சந்திப்பேனானால் அவர் ஒரு வெண் மேகமாகவே சுற்றி அசைந்து கொண்டிருப்பார் என்றே நான் எப்பொழுதும் எண்ணினேன். நான் வேறொரு உணர்வினால் அவரைப் பார்த்து, "ஹலோ, சகோதரன் நெவில்'' என்பேன். அவரும் "ஹலோ சகோதரன் பிரான்ஹாமே'' என்பார்; ஏனெனில் அவரால் அசைய முடியாதே என்றே எண்ணிக் கொண்டிருந்தேன். ஆனால் அது சகோதரன் நெவில் என்பதை மாத்திரமே அறிந்திருப்பேன் என்று நினைத்தேன். ஆம், நான் எப்பொழுதும் செய்வதுபோல் சகோதரன் நெவிலுடைய கரங்களை குலுக்குவேன். மனிதனான நான், அதை மட்டுமே செய்ய அறிந்துள்ளேன். பாருங்கள், அவருடைய கரத்தை குலுக்கு வேன்; ஆனால் அவருக்கு கைகள் இராதே. ஏனெனில் அவைகள் மர ணக்குழியில் அழுகிப் போனதே என்று நினைத்தேன். பாருங்கள்?
352. ''என்னே, நான் இவ்விதமாகக் கடந்து செல்ல வேண்டியதில்லை என்றே நம்புகிறேன்'' என்று எண்ணினேன். இப்பொழுது... நான் உங்களுக்கு உண்மையைக் கூறிடவே விரும்புகிறேன். நான் மரிப் பதற்கு பயந்தேன். ஆனால் நான் கைவிடப்படுவேன் என்ற பயம் எனக்கில்லை. ஆனால் என்னமோ ஒரு ஆவியாக இருக்க நான் விரும்பினதில்லை. உடலைக்கொண்ட ஒரு மனிதனாகவே இருக்க நான் விரும்பி னேன். நான் எடுக்கப்படுதலுக்காக காத்திருக்கவே விரும்பினேன். பாருங்கள். ஒரு ஆவியாக சுற்றிக் கொண்டிருக்க எனக்கு விருப்பமில்லை. இங்ஙனம் எண்ணியவாறே நான் படுத்துக்கொண்டிருந்தேன்.
353. திடீரென்று அதிசயமான ஒன்று சம்பவித்தது. (சகோதரன் பிரான்ஹாம் தன் விரல்களை ஒருமுறை சொடுக்கினார் -ஆசி).
354. இப்பொழுது, அந்த தரிசனங்களைக் குறித்து நீங்கள் அறிவீர்கள். அவைகள் உங்களுக்குப் பழக்கமானதே. இதை நான் தரிசனமென்று கூறத் தலைப்பட்டால், இத்தகைய ஒரு தரிசனத்தை நான் என் சிறுவயது முதல் கண்டதேயில்லை. பாருங்கள்?
355. சடுதியாக இச்சரீரத்தை விட்டுப்போகும் உணர்ச்சி எனக்கு ஏற்பட்டது. 'ஊம்-ஓ' என்று நான் நினைத்தேன். ''நான் ஏற்கனவே மரித்து விட்டேன், பாருங்கள்,'' என்றே எண்ணினேன். பாருங்கள்? என் ஆவி என் சரீரத்தை விட்டுப் பிரிந்தது.
356. நான் ஒரு ஸ்தலத்திற்கு வந்தேன். அப்பொழுது, "நான் திரும்பி பார்க்க விரும்புகிறேன்'' என்று எண்ணினேன். நண்பர்களே, நான் உங்களுக்கு முன்பு நிற்பது போலவே, அது மிக உண்மையாகவே இருந்தது. பாருங்கள்? நான் திரும்பிப் பார்த்தபோது, என் சரீரம் மாத்திரம் என் மனைவியின் பக்கத்தில் படுத்திருப்பதைக் கண்டேன்.
357. இருதய அதிர்ச்சியின் காரணமாக நான் சடுதியாக இறந்து விட்டதாக எண்ணிக்கொண்டேன். பாருங்கள்? இவ்விதமாக சடுதியாய் மரிப்பதுதான் அருமையானது என்று எண்ணினேன். "இருதய அதிர்ச்சியினால் மரித்துவிட்டேன். நான் துன்பப்படவில்லை'' என்று நினைத்தேன். நான் நோக்கிப் பார்த்து, ''நல்லது, இப்பொழுது இது விநோதமாயுள்ளதே. அங்கே நான் படுக்கையில் படுத்திருக்கிறேன்; இங்கே நிற் கிறேன்'' என்று எண்ணினேன்.
358. ஆகவே, நான் திரும்பினேன். என் ஆவி சென்ற ஸ்தலத்தில் ஒரு மகத்தான, பெரிய வயல் வெளியைக் கண்டேன். அங்கே ஊதா நிறப் புற்கள் பரவியிருந்தன. இது என்னவென்று நான் அதிசயப்பட்டேன்.
359. நான் பார்க்கையில், சடுதியாக, லட்சக்கணக்கான வாலிபப் பெண்கள் வெள்ளையங்கி தரித்தவர்களாய், தலைமுடி இடுப்பு வரைக்கும் வளர்ந்து, காலில் ஒன்றும் அணியாமல் என்னை நோக்கி ஓடி வருவதைக் கண்டேன். நான் “இது என்ன'' என்று நினைத்தேன். அவர்கள் மிகவும் அழகாயிருந்தனர்.
360. நான் திரும்பி அங்கே நோக்கினேன். நான் அங்குதான் (படுக்கையில் தமிழாக்கியோன்) இருந்தேன். நான் இந்த வழியாய் மேலே நோக்கிப் பார்த்தேன். அதோ அவர்கள் வந்தார்கள். நான் என் நகத்தைக் கடித்துக் கொண்டேன். நான் நித்திரையில் இல்லையே, அது சரி'' ஆனால் என்னால் உணர முடிந்தது. ஆகவே, ''நல்லது, ஏதோவொன்று, புதிராய் இருக்கின்றது'' என்று எண்ணினேன்.
361. அந்த வாலிபப் பெண்கள் என்னை நோக்கி ஓடிவந்தனர். இவ்வித அழகான பெண்களை நான் ஒருபோதும் கண்டதேயில்லை. அவர்கள் என்னை நோக்கி ஓடி வந்தனர். அவர்கள் என்னிடம் ஓடி வந்தபோது...
362. நான் எவ்விதமானவன் என்று நீங்கள் அறிவீர்கள். நான் ஸ்திரீகளை வெறுப்பவன் என்று எல்லோரும் கூறுவது வழக்கம். ஆனால் அது உண்மையல்ல. பாருங்கள். ஒரு நல்ல ஸ்திரீ விலையேறப் பெற்ற ஆபரணமாயிருக்கிறாள். சாலமோன் கூறுவதைப்போல, இரத்தத்தில் தண்ணீர் கலந்த தண்ணீரைப்போல... நன்னடத்தை கெட்ட ஸ்திரீகளையே நான் வெறுக்கிறேன்.
363. இந்தப் பெண்கள் என்னருகில் வந்து, தங்கள் கரங்களினால் என்னைச் சுற்ற ஆரம்பித்தனர். இப்பொழுது, இது அசாதாரண ஒன்றாகும். நான் அதற்கு ஒப்புதல் அளிப்பவன் அல்ல என்பதை நீங்கள் அறிவீர்கள். ஆகவே, அவர்கள். இது ஆண்களும் பெண்களுமாக ஒன்றாய் அமர்ந்துள்ள ஒரு கூட்டம். ஆகவே நான் இதை இவ்வழியில் கூற வேண்டியவனாய் இருக்கிறேன். அவர்கள் பெண்கள். அவர்கள் பெண்கள், அவர்கள் என்னை ஒவ்வொருவராகக் கட்டித் தழுவி, “எங்கள் அருமை சகோதரனே'' என்றனர். என்னை ஒரு பெண் கட்டித் தழுவின பின்பு, வேறொரு பெண் என்னைக் கட்டித் தழுவினாள்.
364. நான் அங்கே நின்று, பார்த்துக் கொண்டிருந்தேன். "நல்லது, இப்பொழுது, இது என்ன?” என்று நினைத்தேன். அவர்கள் அங்கே நின்றிருந்தனர். "என்ன சம்பவித்தது'' என்று எண்ணினேன். நான் திரும்பி கீழே பார்த்தேன். அங்கே நான் கட்டிலில் படுத்திருந்தேன். ஆனால் இங்கே நான் நின்றிருந்தேன். இந்த விசித்திரமான காட்சியை என்னால் புரிந்துகொள்ள முடியவில்லை.
365. அந்தப் பெண்கள், "எங்கள் அருமை சகோதரனே,'' என்று சத்த மிட்டுக் கொண்டிருந்தனர். 366. சகோதரிகளே, நான் இப்பொழுது கூறப்போவதை நீங்கள் மன் னிக்க வேண்டும். நான் சொல்லுவதின் காரணம் என்னவெனில்... நீங்கள் உங்கள் வைத்தியரைக் கேட்டுப் பாருங்கள். நமக்கு மாசற்ற சிந்தை இல்லாவிடில் நாம் கிறிஸ்தவர்களல்ல. எனக்குக் கவலையில்லை...
367. நான் அவ்வாறு என் சிறு வயது முதல் வாழ்ந்து வந்திருக்கிறேன் என்பதை தேவனறிவார். நான் சிறுவனாயிருந்தபோது கர்த்தருடைய தூதன் என்னிடம், நான் புகைபிடித்தல், மது அருந்துதல், அல்லது சரீரத்தை அசுசிப்படுத்தும் எந்த செயல்களிலும் ஈடுபடக்கூடாது என்று கூறியிருந்தார். அது உண்மையாகவே இருந்து வந்திருக்கிறது. தேவ கிருபையினால் நான் அதை அனுசரித்து வந்திருக்கிறேன். இரட்சிக்கப் படுவதற்கு முன்பும் கூட நான் எந்தப் பெண்ணுடனும் சுற்றித் திரிந்த தில்லை . ஆகவே ...
368. ஆனால் ஒரு மனிதன் ஒரு பெண்ணை கட்டித் தழுவும்போது, அவர்கள் ஆரோக்கியமுள்ளவர்களாயிருந்தால், அவர்களிருவருக்கும் ஓர் உணர்ச்சி ஏற்படுகிறது. ஏனெனில் அவர்கள் அணுக்களைக் (Cells) கொண்டவராயிருக்கின்றனர். நீ யாராய் இருந்தாலும் எனக்குக் கவலையில்லை. இப்பொழுது, உனக்கு அவ்வித உணர்வு இல்லை என்று நீ என்னிடம் கூற வேண்டாம்.
369. ஆனால் நான் ஆவியில் சென்றவிடத்தில் அங்குள்ளவர்களுக்கு அணுக்கள் இல்லாததால் அவர்கள் கட்டித் தழுவினாலும் பாவம் செய் வதில்லை. அங்கே ஒரு வித்தியாசம் இருந்தது. அந்தப் பெண்களிடம் சகோதர அன்பு காணப்பட்டதேயன்றி வேறல்ல.
370. ஒரு ஸ்திரீ தனக்களிக்கப்பட்ட ஸ்தானத்தில் நிலை நின்றால், அவள் பூமியில் ஒரு விலையேறப்பெற்ற ஆபரணமாயிருக்கிறாள். இயல் நயமுடைய நேர்த்தியான ஒவ்வொன்றையும் நான் விரும்புகின்றேன். அவள் அப்பொழுது கெளரவிக்கப்படும் ஒரு சிலையைப் போன்றிருக்கிறாள். நானும் அதை நம்புகிறேன். ஆனால் அவள் நிலை மாறும்போது, கிறிஸ்துவுக்கும் அந்திக்கிறிஸ்துவுக்கும் என்ன வித்தியாசமோ, அவ்வ ளவு வித்தியாசம் அவர்களிருவருக்கும் உண்டு.
371. இயற்கையான ஒவ்வொன்றையும் நான் விரும்புகிறேன். ஒரு அசலான, அழகான குதிரை தன் ரூபத்தில் நிற்பதால் நான் அழகான குதிரையை விரும்புகிறேன். அதைப் போலவே ஒவ்வொன்றையும் விரும்புகிறேன். தேவனுடைய அமைப்பில் நிற்கிற ஒரு அழகான மலை, ஸ்திரீகள், அழகான புருஷர்கள் மற்றவை எல்லாவற்றையும் நான் வியந்து பாராட்டுகிறேன்.
372. ஆகவே, அவர்கள் குறைபாடற்றவராய் இருந்தனர். அவர்கள் ஸ்திரீகள் என்பதை நீங்கள் புரிந்து கொள்ளுங்கள். அவர்கள் தங்கள் கரங்களில் எவ்வளவாய்க் கட்டித் தழுவினாலும், பாவம் என்பதே அங்கே ஒரு போதும் இல்லை. ஏனெனில் ஆண் பெண் இருவரின் சுரப்பிகளும் (பாலினச் சுரப்பிகளும்) நீக்கப்பட்டிருந்தன. (சகோதரன் பிரான்ஹாம் தன்னுடைய கரங்களை ஒன்று சேர்த்து ஒரு முறை கொட்டுகிறார் - ஆசி) கர்த்தருக்கு ஸ்தோத்திரம். அவர்கள் குறைபாடற்ற என் சகோதரிகளாக இருந்தனர்.
373. நான் நோக்கிப் பார்த்தேன். ஆகவே, நான் துவங்கி... நான் என் கைகளைப் பார்த்தேன். அந்தப் பெண்கள் காண்பதற்கு மிகவும் வாலிபமாயிருந்தனர். நானும் வாலிபனைப் போலிருந்தேன். நான்...
374. நான் இளைஞனாக இருந்தபோதே என் தலைமயிரை இழந்திருந்தேன். நான் சிறியவனாக இருந்தபோது, ஒரு சவரத் தொழிலாளி என் தலைமயிரில் கார்பாலிக் அமிலத்தை (carbolic acid) கொட்டி விட்டதால் எனக்கு அவ்விதமாயிற்று. அப்பொழுது முதல் அது அவ்விதமாகவே இருந்து வருகின்றது. என் தலையுச்சி வட்டம் (scalp) மிருதுவாக இருப்பதால், நான் மிக விரைவில் தடுமல் கொள்கிறேன் (get cold). என் தலையில் மயிர்க்கால்கள் இருந்த போதிலும், அது கார்பாலிக் அமிலத்தால் சுடப்பட்டதால், இனிமேல் ஒரு போதும் தலைமயிர் முளைக்காது. பாருங்கள்?
375. பல வருடங்களுக்கு முன்பாக நானும் என் மனைவியும்.... என் தலையை மூடுவதற்கென்று ஒரு சிறிய பொய்மயிர்த்தோகையை (hair piece - wig) வாங்கினோம். அது பொய்யான ஒன்றாய் எனக்குத் தோன்றினதால், நான் அதை அணிவதற்கு எப்பொழுதும் வெட்கப்பட்டேன். நான் பொய்யான ஒன்றையும் விரும்பமாட்டேன்.
376. ஆகவே நான் இவ்விதமான ஒரு தொப்பியை அணிந்து கொள்வேன் என்று நினைத்து சிறிது காலம் அவ்விதமாக அணிந்திருந்தேன். அவர்கள் என்ன செய்தனர் என்று நீங்கள் அறிவீர்களா? அவர்கள் என்னை பேராயர் (Bishop) என்று அழைக்க விரும்பினர். நான் இவ்விதமாக முயல்கிறேன் என்று... பாருங்கள்? ஆகவே நான் ''இது வேண்டாம்” என்று கூறிவிட்டேன்.
377. ஆனால், இப்பொழுது ஜன்னல்கள் அல்லது மற்றொன்றை உயர்த்துவதால் சிறிது குளிர்ந்த காற்று என்னைத் தாக்கும்போது, நான் ஜல தோஷத்தினால் அவதியுறுகிறேன். 
378. இதைக் குறித்து அவருடைய கருத்து என்ன என்று கேட்பதற் காக நான் ஒரு மருத்துவரிடம் சென்றேன். அதற்கு அவர், 'நல்லது பாருங்கள், உங்களுடைய மயிர்க்கண்கள் (pores) திறந்துள்ளன. நீங்கள் பிரசங்கிப்பதால் வியர்வை உண்டாகிறது. குளிர்ந்த காற்று வீசு வதால், ஜலதோஷக் கிருமிகளால் சளிபிடித்து, அது உமது தொண்டையில் இறங்குவதால் அடுத்த நாள் காலையில் உம்முடைய தொண்டை கரகரப்பாகிவிடுகின்றது. அவ்வளவுதான்'' என்றார்.
379. ஆகவே - ஆகவே, ஓ, என்னே , தலைமயிர் உடையவர்களே, நீங்கள் அதற்காக எவ் வளவு நன்றியுடைவர்களாய் இருக்க வேண்டும். அது சரி. பாருங்கள்?
380. நல்லது, இப்பொழுது, நான் கண்டுபிடித்தது, நான்... எனக்கு பல் இல்லாமல் போனாலும், நான் ஒரு நாள் அவைகளைப் பெற்றுக் கொள்வேன்.
381. ஆகவே ஒரு மனிதனோ ஸ்திரீயோ தான் விரும்பினால் தன் தலை மயிரின் இழப்பை ஈடு செய்ய பொய் மயிர்த்தோகை இனிமேல் அணிந்து கொள்ள வேண்டியதில்லை என்றும், ஒரு ஸ்திரீ தன் தலையில் எலிகள் அல்லது ஐந்து சுண்டெலியைப் போன்று வைத்துக் கொள்ளக் கூடாது என்று நான் நினைக்கமாட்டேன். பாருங்கள். ஆனால் நீங்கள் அதைச் செய்வீர்களானால், நீங்கள் அதை எதற்காக செய்கிறீர்கள் என்பதைப் பொறுத்தது. பாருங்கள்? நீங்கள் எதற்காக அதைச் செய்கிறீர்கள் என்பதைப் பொறுத்ததாகும். ஆகவே...
382. நான் அவ்விதமாக அங்கே நின்று கொண்டிருந்தேன். நான் இழந்து போயிருந்த தலைமயிரும் மறுபடியும் அடர்த்தியாக முளைத்து விட்டது போன்று தோன்றியது. என்னே! நான் ஒரு வாலிபனைப் போலிருந்தேன். அந்தப் பெண்களும் அனைவரும் வாலிபமாயிருந்தனர். இது என்ன விசித்திரமாயிருக்கிறதே என்று நினைத்துக் கொண்டிருந்தேன். அவர்கள் என்னை நோக்கி ஓடி...
383. அவர்கள் ஓடி வருவதைக் காண்கையில், என் மனைவி ஹோப் (Hope) வருவதைக் கண்டேன். அவள் பார்த்தாள்... அவள் இருபத்திரெண்டு வயதில் மரணமடைந்தாள் என்பது உங்களுக்குத் தெரியும். அவள் முன்பிருந்தது போல அழகாகக் காணப்பட்டாள். அவளுக்குக் கறுத்த பெரிய கண்களும் நீண்ட கருமையான தலைமயிரும் இருந்த தென்று அநேகர் அறிவீர்கள். அவள் ஜெர்மனி நாட்டவள். அவளுடைய கறுத்த கூந்தல் பின்புறமாக கீழே தொங்கிக் கொண்டிருந்தது. "இப்பொழுது, அவள் இங்கே வந்து, அவள் என்னை, பில்லி' என்று கூப்பிடுவாள் என்று நினைத்தேன். அவள் அவ்விதம் அழைப்பாள் என்று அறிவேன். அவள் இங்கே வந்து 'பில்லி' என்று கூப்பிடுவாள் என்று நான் அறிவேன்.''
384. நான் கவனித்துக்கொண்டேயிருந்தேன். அங்குள்ள ஒவ்வொரு பெண்ணும் என்னிடம் வந்து, என்னைக் கட்டித் தழுவி, "ஓ, அருமையான சகோதரனே, நாங்கள் உம்மைக் காண்பதில் மகிழ்ச்சி அடைகிறோம்'' என்று கூறினர். நான் நினைத்தேன்... அனைவரும் ஒரே விதத்தில் உடை அணிந்துள்ளனர். ஆனால் அவர்கள் தலைமயிர், கறுப்பு, சிகப்பு, வெண்பொன்னிறம் என்று வெவ்வேறு வித்தியாசமான நிறத்தில் இருந் தது. அவர்கள் என்னை நோக்கி வந்தார்கள்; ஆனால் அவர்கள் அனைவரும் வாலிபமாயிருந்தனர்.
385. அவள் என்னிடத்தில் வரும்போது, ''அவள் என்ன சொல்லப் போகிறாள் என்று மாத்திரம் நான் பார்க்கப்போகிறேன்'' என்று நான் நினைத்தேன்.
386. அவள் என்னை நோக்கிப் பார்த்து, 'எங்கள் அருமை சகோதரனே' என்றழைத்தாள். அவள் என்னைக் கட்டி தழுவிவிட்டு, பேசாமல் சென்றாள். மற்ற பெண்களும் என்னிடம் வந்து, என்னைக் கட்டித் தழுவி சென்று விட்டனர்.
387. ஒரு சத்தம் கேட்டது. நான் இவ்விதம் பார்த்தபோது, வாலிபர்கள் என்னை நோக்கி வந்து கொண்டிருந்தனர். அவர்கள் ஏறக்குறைய இருபது வயது நிரம்பியதுபோல் காணப்பட்டனர். அவர்களும் கறுப்பு, பொன்நிறம் என்று வித்தியாசமான தலைமயிர் உடையவராய் இருந்தனர். அவர்களும் வெள்ளையங்கி தரித்து, காலணிகளின்றி என்னை அணுகி, கட்டித் தழுவி, "எங்கள் அருமை சகோதரனே'' என்றனர்.
388. நான் கீழே நோக்கியபோது, என் உடல் அங்கு இருப்பதைக் கண்டேன். என்ன அதிசயம்'' என்று எண்ணிக்கொண்டிருந்தேன்.
389. ஆகவே, அப்பொழுது ஒரு சத்தம் என்னிடம் பேச ஆரம்பித்தது. 'உன் ஜனங்களிடம் நீ சேர்க்கப்பட்டிருக்கிறாய்' என்று சொன்னது. அந்த சத்தத்தை நான் காணமுடியவில்லை. அப்பொழுது ஒருவர் என்னை இதைப் போன்ற ஒரு உயர்ந்த பீடத்தின்மேல் நிறுத்தினார். "ஏன் அவ்வாறு செய்கின்றீர்?'' என்று நான் கேட்டேன்.
அவர், "பூமியில் எங்களுக்கு வழிகாட்டியாய் இருந்தீர்” (Leader) என்றார். ஆகவே நான், 'நல்லது என்னால் - என்னால் இதைப் புரிந்து கொள்ள முடியவில்லையே'' என்றேன்.
390. அந்த சத்தம் என்னிடம் பேசிக் கொண்டிருந்தது. ஆனால் நான் அந்த சத்தத்தைக் காண முடியவில்லை. இப்பொழுது அது எனக்கு மேலாக இருந்தது, என்னுடன் பேசிக்கொண்டிருந்தது.
391. "நல்லது, நான் கடந்து வந்திருப்பேனாகில், நான் இயேசுவைக் காண விரும்புகிறேன். அவரே என் ஜீவன், நான் அவரைக் காண விரும்புகிறேன்'' என்று கூறினேன்.
அதற்கு அவர், ''அவரை நீ இப்பொழுது காண முடியாது. அவர் இன்னும் உயர்ந்த ஸ்தலத்தில் இருக்கிறார்” என்றார்.
392. பாருங்கள்? மனிதன் மரித்த பின்பு ஆறாம் ஸ்தலத்துக்குப் போகிறான். அது பலிபீடத்தின் கீழிருக்கும். ஆனால் தேவன் ஏழாம் பரிமாணத்தில் இருக்கிறார். இது ஆறாவதாகும்.
393. ஆகவே அவர்கள் அங்கே இருந்தனர். ஒவ்வொருவரும் கடந்து சென்றுக் கொண்டிருந்தனர். நான் கூறினேன். அங்கே உண்மையாகவே அவர்கள் அங்கே லட்சக்கணக்கில் இருந்தனர். நான் அவர்களை ஒரு போதும் காணவில்லை... நான் அங்கே உட்கார்ந்திருந்தபொழுது, இந்தப் பெண்களும், ஆண்களும் என்னிடம் ஓடிவந்து, இன்னும் என்னைக் கட்டித் தழுவிக்கொண்டு, ''சகோதரனே'' என்று அழைத்துக் கொண் டிருந்தனர். நான் அங்கே உட்கார்ந்திருந்தேன்.
394. அப்பொழுது அந்தச் சத்தம், "யாக்கோபு தன் ஜனங்களோடு சேர்க்கப்பட்டதுபோல, நீயும் உன் ஜனங்களுடன் சேர்க்கப்பட்டிருக்கிறாய்” என்று கூறிற்று.
"இவர்களெல்லாம் என் ஜனங்களா? இவர்கள் பிரான்ஹாம் குடும்பத்தைச் சார்ந்தவர்களா?'' என்று நான் கேட்டேன்.
அவர் “இல்லை, அவர்களெல்லாம் உன் மூலமாக கிறிஸ்துவை ஏற்றுக் கொண்டவர்கள்” என்று பதில் கூறினார்.
395. நான் சுற்றிலும் நோக்கினேன். அப்பொழுது மிக அழகிய ஒரு ஸ்திரீ என்னிடத்தில் ஓடி வந்தாள். அவளும் மற்ற பெண்களைப் போலவே இருந்தாள். அவள் தன் கரங்களால் என்னைச் சுற்றி, என்னைத் தழுவி, ''என் அருமை சகோதரனே'' என்று கூறி, என்னை நோக்கிப் பார்த்தாள்.
396. ''என்னே! அவள் ஒரு தூதனைப்போன்று காணப்பட்டாள்'' என்று நான் எண்ணினேன்.
அவள் கடந்து சென்றாள். அந்த சத்தம் என்னிடம், 'அவள் யாரென்று தெரிகிறதா?' என்று கேட்டது.
''இல்லை, என்னால் அவளை அடையாளங் கண்டு கொள்ள இயலவில்லை” என்றேன்.
397. அதற்கு அது, "அவள் தொண்ணூறு வயது கடந்த பிறகு அவளை நீ கிறிஸ்துவினிடம் வழி நடத்தினாய். ஆகவே அவள் உன்னை அதிகம் மதிக்கிறாள்'' என்றது.
“அந்த அழகிய பெண் தொண்ணூறு வயது கடந்தவளா?' என்றேன்.
398. "ஆம், அவள் இனி ஒருபோதும் வயது சென்றவளாக மாறுவதில்லை. ஆகவேதான் அவள், 'அருமையான சகோதரனே' என்று அழைக்கிறாள்'' என்று அது கூறினது.
399. "ஓ, என்னே ! நான் இதைக் குறித்தா பயந்தேன். இவர்கள் தத்ரூபமாக இருக்கிறார்களே! இவர்கள் வேறெங்கும் செல்வதில்லை. அவர்கள் அங்கு சதாகாலமும் இருப்பதால் சலிப்பு கொள்வதில்லை'' என்று நினைத்துக்கொண்டேன்.
"நான் ஏன் இயேசுவைக் காணமுடியாது?'' என்று கேட்டேன்.
400. அப்பொழுது அந்த சத்தம் என்னிடம், "அவர் ஒரு நாள் வருவார். அவர் முதலில் உன்னிடம் வந்து உனக்குத் தீர்ப்பளிப்பார்' என் றது. அது, "இவர்கள் நீ வழிநடத்தின உன்னுடைய ஜனங்கள் உன்னால் மாறுதல் அடைந்தவர்கள் (Converts),'' என்று கூறினது.
401. அதற்கு நான், 'இவர்களுக்கு வழிகாட்டினதினாலே அதை அனுசரித்து எனக்குத் தீர்ப்பளிக்க வேண்டுமா?' என்று கேட்டேன்.
'ஆம்' என்று பதில் வந்தது. 
402. “ஒவ்வொரு வழிகாட்டிக்கும் இவ்வாறே தீர்ப்பளிக்கப்பட வேண்டுமா'' என்றேன்.
அது 'ஆம்'' என்றது. நான் "பவுலைக் குறித்து என்ன?” என்றேன்.
அவர், "அவனும் அவனுடைய கூட்டத்துடன் நியாயந்தீர்க்கப் படுவான்'' என்றார்.
403. ''பவுலின் கூட்டம் பிரவேசிக்குமானால் என் கூட்டமும் பிரவேசிக்க வேண்டும், ஏனெனில் அவன் பிரசங்கித்த அதே வார்த்தையையே நானும் பிரசங்கித்தேன்.'' அதுதான். அவன் இயேசுவின் நாமத்தில் ஞானஸ்நானம் கொடுத்தான்; நானும் அவ்வாறே ஞானஸ்நானம் கொடுத்தேன்; நான் பிரசங்கித்தேன்.. என்றேன்.
404. அதற்கு லட்சக்கணக்கான அவர்கள் எல்லாரும் ஒன்றாக, "அதன் பேரில்தான் நாங்கள் இளைப்பாறிக்கொண்டிருக்கிறோம்'' என்றனர்.
405. என்னே, "இதை மாத்திரம் நான் முன்னமே அறிந்திருந்தால், எல்லோரையும் இங்கு வரவழைத்திருப்பேன். அவர்கள் ஒருக்காலும் இதைக் காணத் தவறக்கூடாது" என்று நான் நினைத்தேன்.
406. அவர், "இப்பொழுது, ஒரு நாள் அவர் வருவார்; அதன்பின்... நாங்கள் இங்கே புசிப்பதும், குடிப்பதும், நித்திரை செய்வதும் இல்லை. நாங்கள் அனைவரும் ஒன்றாக மாத்திரம் இருக்கிறோம்,'' என்றார்.
407. அது பரிபூரணமல்ல; அதற்கும் மேம்பட்ட காட்சியாயிருந்தது. பயபக்தியூட்டும் ஒன்றுக்கும் மேம்பட்டதாயிருந்தது. அதற்கு எந்தப் பெயரும்... உன்னால் நினைக்கவும் முடியாத... அதை விவரிப்பதற்கு அகராதியில் எந்த வார்த்தையும் கிடையாது. நீங்கள் இந்த க்ஷணத்தில் வந்துவிட்டீர்கள், அவ்வளவே.
408. "நல்லது, இது பரிபூரணமாக இருக்கும். ஆகவே பிறகு அடுத்ததாக நாம் என்ன செய்யப் போகிறோம்'' என்று நான் கேட்டேன்.
409. அவர்கள், “இயேசு வந்து உம்முடைய ஊழியத்தை தீர்ப்பளித்த பிறகு, நாங்கள் பூமிக்கு சென்று சரீரங்களை பெற்றுக் கொள்வோம்' என் றனர். நல்லது, அதைப்பற்றி நான் யோசிக்கவேயில்லை. அது வேத வாக்கியத்துடன் ஒத்திருக்கிறது. 'நாங்கள் பூமிக்குச் சென்று, சரீரங்களைப் பெற்றுக் கொள்வோம். அங்கு நாங்கள் புசிப்போம். இங்கு நாங்கள் புசிப்பதுமில்லை, குடிப்பதுமில்லை, நித்திரை செய்வதுமில்லை, நாங்கள் பூமிக்குச் சென்று அங்கு புசிப்போம்'' என்றனர்.
410. இது மிகவும் அற்புதமாயிருக்கிறதல்லவா? ஓ, என்னே ! நான் ஏன் மரணத்திற்குப் பயந்திருந்தேன்? நான் இங்கு வருவதற்கு, நான் ஏன் மரணத்தைக் குறித்து பயந்தேன்? நல்லது. இது பரிபூரணமான, இன்னும் மிகுதிப்படியான பரிபூரணம், இன்னும் மிகுதிப்படியான பரிபூரணமாயிருக்கிறது. ஓ, இது அற்புதமானதாகும்.
411. பாருங்கள். நாங்கள் அனைவரும் அங்கு பீடத்தின் (altar) கீழ் தான் இருந்தோம். பாருங்கள்? அவர்கள் அங்கு இருந்து கொண்டு கர்த்தருடைய வருகையை எதிர்நோக்கியிருக்கின்றனர். அவர் நித்திரையடைந்தவர்களின் சரீரங்களைப் பூமியின் தூளினின்று எழுப்புவார். அவர் வருகையில் நம்மை எழுப்புவார். அவர் வருகையில் நம்மை எழுப்புவார்.
412. அப்பொழுது பரதீசியில் காத்திருக்கும் இவ்வாத்துமாக்கள் அவர்களுடைய சரீரங்களைப் பெற்றுக் கொள்வார்கள். இயேசு பரதீசுக்குச் சென்று ஆபிரகாம், ஈசாக்கு இன்னும் பழைய ஏற்பாட்டின் பரிசுத்தவான்களை உயிரோடெழச் செய்தார். அவர்களும் பரிசுத்த நகரத்தில் பிரவேசித்து அநேகருக்குக் காணப்பட்டனர்.
413. இது பூரணமாக வேதப்பூர்வமாய் அமைந்துள்ளது. நான் கண்டது தரிசனமோ அது வேறொன்றே, அது பூரணமாய் வேதப்பூர்வமாயிருக் கிறது.
414. 'இது மிகவும் அதிசயம்' என்று எண்ணியிருக்கும்போது,
415. ஏதோ ஒன்று சத்தமிடுவதைக் கண்டேன். நான் திரும்பிப் பார்த்த போது, நான் சவாரி செய்த 'பிரின்ஸ்' என்னும் குதிரை என்னருகில் நின்று அதன் தலையை என் தோளின்மேல் போட்டு என்னைத் தழுவ வந்தது. நான் அதற்கு சர்க்கரை கொடுக்கும்போது இருப்பதுபோன்று, உங்களுக்குத் தெரியும், அது தன்னுடைய... நானும் என் கையை அதன் மேலிட்டு, “பிரின்ஸ், நீங்கு இருப்பாய் என்று எனக்குத் தெரியும்'' என்றேன்.
பிறகு ஏதோ ஒன்று என் கையை நக்கியது போன்ற உணர்ச்சி ஏற்பட்டது. என் நாய் அங்கு நின்று கொண்டிருந்தது.
416. ஷார்ட் (Short) என்பவர் அதற்கு விஷம் கொடுத்து கொன்ற போது, அவரைக் கொன்று பழிவாங்குவேன் என்று சபதம் செய்தேன். அப்பொழுது, எனக்கு ஏறக்குறைய பதினாறு வயதிருக்கும். துப்பாக்கியை எடுத்துக்கொண்டு காவல் நிலையத்திலேயே அவரைச் சுட்டுக் கொல்ல நான் புறப்பட்டபோது, என் தகப்பனார் என்னைத் தடுத்து விட்டார். நான் அந்த நாயின் கல்லறைக்குச் சென்று, எப்படியாவது அவரைக் கொன்று பழிவாங்குவேனென்று சபதம் செய்தேன். நான் 'ஃபிரிட்ஸ் (Fritz) நீ எனக்கு ஒரு தோழனைப் போலிருந்தாய். நான் பள்ளிக்கு செல்ல, என்னை கவனித்தாய். உனக்கு வயதாகும்போது, நான் உன்னைக் காப்பேன். ஆனால் இப்பொழுதோ உன்னைக் கொன்று விட்டார்களே. ஃபிரிட்ஸ் அவர் இனிமேல் உயிர்வாழ்வதில்லை என்று நான் உனக்கு வாக்களிக்கிறேன். அவர் வாழமாட்டார் என்று நான் உனக்கு வாக்கு கொடுக்கிறேன். அவர்மீது வண்டியை ஏற்றி கொன்று விடுவேன் என்று நான் நினைத்தேன். (என்றைக்காவது தெருவில் அவர் நடந்து செல்வதைப் பார்ப்பேன் அப்பொழுது) உனக்காக நான் அவரை கொல்வேன்'' என்று இவ்விதமாய்க் கூறினேன்.
417. ஆனால் என்ன நேர்ந்தது தெரியுமா? அந்த மனிதனை நான் கிறிஸ்துவினிடத்தில் வழிநடத்தி, அவருக்கு இயேசுவின் நாமத்தில் ஞானஸ்நானம் கொடுத்தேன். அவர் மரித்தபோது அவர் உடலை அடக்கம் செய்தேன். ஆம், ஐயா. என் நாயை அவர் விஷம் வைத்துக்கொன்ற சில வருடங்களுக்குள் நான் இரட்சிக்கப்பட்டேன். அதன்பின் நான் காரியங்களை வித்தியாசமாகக் கண்டேன். அப்பொழுது அவரை வெறுப்பதற்கு மாறாக அவரை சிநேகித்தேன்.
418. அங்கு ஃபிரிட்ஸ் (Fritz) என்னும் பெயர் கொண்ட என் நாய் என் கையை நக்கினவாறு நின்றுகொண்டிருந்தது. நான் பார்த்தேன்...
419. அதைக் கண்டபோது, என்னால் அழமுடியவில்லை. அங்கு எவரும் அழவே முடியாது. அங்கு எல்லோரும் மகிழ்ச்சியுற்றிருக்க வேண்டும். விசனம் என்பது அங்கு காணப்பட முடியாது. அங்கு எவரும் மரிக்கவும் முடியாது. ஏனெனில் அங்கு எல்லாம் ஜீவனாகவே அமைந்திருந்த து. பாருங்கள்? பாருங்கள்? அவ்வாறே எவரும் அங்கு வயோதிபப் பிராயத்தை அடைய முடியாது. எல்லோரும் வாலிபராகவே இருந்தனர். அது மிகவும் பரிபூரணமாயிருந்தது. 'ஓ, இது மிகவும் அற்புதமல்லவா!' என்று நான் நினைத்தேன். இத்தகைய லட்சக்கணக்கானவர் மத்தியில் நானும் இருந்தேன். ஓ, என்னே! நான் உண்மையாக என் வீட்டில் இருந்தேன், பாருங்கள்.
420. அப்பொழுது அங்கு ஒரு சத்தம் கேட்டது. அது, 'நீ சிநேகித்த அனைவரையும், உன்னை மனப்பூர்வமாக சிநேகித்த அனைவரையும், தேவன் உனக்குக் கொடுத்திருக்கிறார்' என்றது. இது நான் செய்த ஊழியத்திற்கு தேவன் அளித்த பலன். ஆனால் எனக்கு எவ்வித பலனும் வேண்டாம்.
நான் 'கர்த்தருக்கு ஸ்தோத்திரம்' என்றேன்.
421. எனக்கு ஒரு விசித்திரமான உணர்ச்சி அப்பொழுது ஏற்பட்டது. அப்பொழுது நான் காரியம் என்ன? விசித்திரமாக உணர்கிறேன்'' என்று நினைத்தேன். நான் திரும்பிப் பார்த்தபோது கட்டிலின் மேல் கிடந்திருந்த என் உடல் அசையத் தொடங்கினது. அப்பொழுது நான், 'ஓ, எனக்கு இங்கிருந்து போவதற்கு மனதில்லை. என்னைப் போகவிட வேண்டாம்' என்றேன்.
422. ஆனால் சுவிசேஷம் மக்களுக்குப் பிரசங்கிக்கப்பட வேண்டும். ஒரு நொடிப்பொழுதில் நான் மறுபடியும் கட்டிலின் மேல் படுத்துக் கொண்டிருந்தேன்.
423. இந்த என் அனுபவம் 'வியாபாரிகளின் சத்தம்' (Business men's Voice) என்னும் பத்திரிக்கைளில் இரண்டு மாதங்களுக்கு முன்னர் அச்ச டிக்கப்பட்டு உலகம் பூராவும் சென்றது. சகோ, நார்மன்- அவர் இக்கூட்டத்தில் இருக்கிறார் என்று நினைக்கிறேன். அவர் அதனை மொழிப் பெயர்த்து கைப்பிரதிகளாக அச்சடித்து விநியோகம் செய்தார். அது எல்லா இடங்களுக்கும் சென்றது. அநேக ஊழியர்கள் அதைக் குறித்து எனக்கு எழுதினார்கள். அவர்களில் அநேகர்... 
424. அவைகளில் ஒன்றை நான் கூறட்டும். நூற்றுக்கணக்கானவர் எனக்கு எழுதினர். இதோ இது இவ்விதமாக இருந்தது, "சகோதரன் பிரான்ஹாம், வியாபாரிகளின் சத்தம் என்னும் பத்திரிகையில் வந்த உங்களுடைய தரிசனம்...''
425. டாமி நிக்கலை (Tommy Nickel) நான் பாராட்டுகிறேன். அவர் இப்பொழுது வியாபாரிகள் சங்கத்தில் இல்லை. என்ன காரணமோ நான் அறியேன். திரித்துவக் கொள்கையைக் கடைபிடிக்கும் அந்த பத்திரிக் கையில் அவர், 'பவுல் இயேசுவின் நாமத்தில் ஞானஸ்நானம் கொடுத்து அவ்விதம் செய்யக் கட்டளையிட்டுள்ளார். நானும் அதையே செய் துள்ளேன்' என்று நான் கூறியதை எவ்வித மாற்றமுமின்றி அப்படியே பிரசுரித்தார். அதன்பின் நான், "என்னே!'' என்று யோசித்தேன்.
426. அந்த போதகர், "சகோதரன் பிரான்ஹாமே உங்கள் தரிசனம்...'' என்று எழுதியிருந்தார். 
427. அவர் அதை தரிசனம் என்று குறிப்பிட்டிருந்தார். அது ஒருக்கால் தரிசனமாய் இருந்திருக்கலாம். நான் வானத்துக்கு எடுத்துக் கொள்ளப் பட்டதாகக் கூற விரும்பவில்லை. நான் முதலாம் வானம் வரைக்கும் எடுக்கப்பட்டு இத்தகைய சம்பவங்களைக் கண்டேனானால், மூன்றாம் வானம் வரைக்கும் எடுக்கப்பட்ட பவுல் என்னவெல்லாம் கண்டிருப்பான்? அது என்ன? அதைக் குறித்து மனிதர் பேசவும் கூடாது என்று அவன் கூறினான். எனக்கு நேர்ந்ததும் எடுக்கப்படுதலா என்னவென்பது எனக்குத் தெரியவில்லை. என்னால் சொல்ல முடியவில்லை. நான் அதை உங்களுக்கு கூறவும் முடியாது.
428. அதை வாசித்த ஒரு போதகர், 'சகோ. பிரான்ஹாம் உங்கள் தரிசனம் பெரும்பாலும் வேதவாக்கியங்களுடன் ஒத்திருக்கின்றது. ஆனால் குதிரை அங்கு இருந்ததாக நீர் கூறுவது மாத்திரம் என்னால் ஏற்றுக் கொள்ள முடியவில்லை. பரலோகம் மனிதருக்கு ஏற்படுத்தப்பட்டுள்ளதேயன்றி குதிரைகளுக்கல்ல' என்று எழுதியிருந்தார். வேததத்துவத்தினால் உண்டாகும் மனித ஞானத்தைப் பாருங்கள்.
429. நல்லது, நான் அங்கு சபையின் அலுவலகத்தில் அமர்ந்திருந்தேன். நான்கு அல்லது ஐந்து மாதங்களுக்கு முன்பு எனது மகன் பில்லி அந்தக் கடிதத்தை என்னிடம் கொண்டு வந்தான்.
430. நான் அந்த போதகருக்கு இவ்விதம் பதிலளித்தேன்; 'என் அருமை சகோதரனே, நீங்கள் வேதவாக்கியங்களைக் குறித்து கொண்டுள்ள அறிவைக் குறித்து அதிசயமுறுகிறேன். நான் பரலோகத்திலிருந்ததாகச் சொல்லவில்லை. பரதீசைப் போன்ற ஒரு ஸ்தலத்தில் இருந்ததாகவே நான் குறிப்பிட்டுள்ளேன். ஏனெனில் கிறிஸ்து அதற்கும் உயரமா யுள்ள ஒரு ஸ்தலத்தில் இருந்தார். உங்கள் சந்தேகம் தீரவேண்டுமானால், வெளிப்படுத்தல் 19-ம் அதிகாரத்தை வாசித்துப் பாருங்கள். இயேசு பர லோகத்திலிருந்து புறப்பட்டு வரும்போது வெள்ளைக் குதிரையின் மேல் ஏறிக்கொண்டு வருகிறார். (வெளி. 19:11-14). அது மாத்திரமல்ல. அவருடன் காணப்படும் பரிசுத்தவான்கள் அனைவரும் வெள்ளைக் குதிரைகளின்மேல் காணப்படுகின்றனர் என்பதை அறியவும். சரி. முற்றிலும் சரி. ஆம், உண்மையாக.
431. அதே ஸ்தலத்தில்... கழுகைப் போன்ற ஜீவன், காளையைப் போன்ற ஜீவன் இருக்கின்றனவே... நல்லது, என்னே, எலியாவைக் கொண்டு சென்ற குதிரைகள் எங்கிருந்து வந்தன? மனித சிந்தை அதில் தவறு காண விழைவதைப் பாருங்கள். அது உண்மை .
432. இப்பொழுது கவனியுங்கள். இந்த அருமையான, தேவ பக்தியுள்ள சகோதரன் யோவானைக் குறித்து நான் சற்று சிந்தித்துக் கொண்டிருந்தேன்... நான் முடிக்கும் முன்பாக இதைக் கூறுவதற்கு சரியான நல்ல இடம் இதுதான் என்று நான் சற்று யோசித்தேன். யோவான் கொஞ்ச காலம் துன்புறுத்தப்பட்டு அவனுடைய சகோதரரைக் காண அனுமதிக்கப்பட்டான். அவ்வாறே நானும் கர்த்தருடைய வருகைக்காகக் காத்துக் கொண்டிருக்கும் என் சகோதரரையும் மற்ற பரிசுத்தவான்களையும் காண தேவனாகிய கர்த்தர் அனுமதித்தார். கவனியுங்கள். நான் கண்ட என் ஜனங்கள் பரிசுத்தவான்கள் பலி செலுத்தப்படும் பீடத்தின் கீழ் இல்லை. ஆனால் ஐந்தாம் முத்திரையில் காணப்படும் ஆத்துமாக்கள் தாங்கள் கடைப்பிடித்திருந்த கொள்கைக்காக உயிர்த்தியாகம் செய்த தால், பலிபீடத்தின் (Altar of sacrifice) கீழ் காணப்படுகின்றனர்.
433. இப்பொழுது இதை நீங்கள் நன்கு கவனிக்க விரும்புகிறேன். இன்னும் பத்து நிமிடங்களுக்குள் சரியாக 10.00 மணிக்கு முடித்து விடுகிறேன்.
434. கவனியுங்கள், கர்த்தர் எனக்குக் காண்பித்த மணவாட்டி பலி பீடத்தின் கீழ் காணப்படவில்லை. ஏனெனில் அவள் ஜீவனுள்ள வார்த்தை கிருபையாய் அளித்துள்ள மன்னிப்பை எற்றுக்கொண்டதன் விளைவாக வெள்ளையங்கியை கிறிஸ்துவினிடமிருந்து பெற்றுக் கொண் டாள். நான் நினைக்கவில்லை, திறக்கப்பட்டதால்...
435. ஐந்தாம் முத்திரை நமக்குத் திறக்கப்பட்டுவிட்டதென நான் முற்றிலும் நம்புகிறேன். தேவனிடத்திலிருந்து நான் தெளிவான வெளிப்பாட்டைப் பெற்று அதை சுத்த மனச்சாட்சியுடன் உங்களுக்கு அளித்தேன். நான் அதை ஊகித்து உங்களுக்குப் போதிக்கவில்லை. எக்காலத்தும் நான் ஸ்தாபனங்களுக்கு விரோதமாயுள்ளவன் என்பதை நீங்கள் அறிவீர்கள். முத்திரைகள் திறக்கப்படுவதன் மூலம் அதன் உண்மை புலப்பட்டுவிட்டது.
436. வேறொரு காரியத்தையும் நான் நினைத்துப் பார்க்கின்றேன். இந்த ஐந்தாம் முத்திரை இந்த நாளில் திறக்கப்பட்டதனால், 'ஆத்துமாக்கள் உறங்குதல்' (Soul Sleeping) என்னும் போதகம் தவறென்பது ருசுவாவிட்டது. அப்போதகத்தை விசுவாசிப்பவர் சிலர் இங்குள்ளனர் என்று நானறிவேன். ஆனால் அது தவறென்பது இப்பொழுது நிரூபிக்கப்பட்டு விட்டது. அவர்கள் உறங்கிக் கொண்டிருக்கவில்லை. அவர்கள் உயிரோ டுள்ளனர். சரீரங்கள் மாத்திரமே கல்லறைகளில் உறங்கிக் கொண்டிருக்கின்றன. ஆனால் அவர்களுடைய ஆத்துமாக்கள் தேவ சமூகத்தில் பீடத்தின் கீழ் உயிரோடுள்ளன.
437. இந்த விஷயத்தில் என் அருமை சகோதரனான சகோ. உரியா ஸ்மித் (Bro. Uria Smith) என்பவருடன் எனக்கு கருத்து வேறுபாடு உண்டு. அவரைச் சார்ந்த சிலர் இங்கு அமர்ந்திருப்பதைக் காண்கிறேன். அவர் டாக்டர் பட்டம் பெற்ற மேதாவி. அது மாத்திரமல்ல, அவர் ஒரு நல்ல போதகரும், நல்ல எழுத்தாளருமாம். 'வெளிப்படுத்தலில் காணப் படும் தானியேல்' (Daniel of Revelation) என்னும் புத்தகத்தின் ஆக் கியோன் அவரே. அவர் போதகத்தைப் பின்பற்றும் உங்களுக்கு இதை கூறிட விரும்புகிறேன். இப்பொழுது நான் அவ்வாறு... நான் ஒரு... அதனால் நான் இறுமாப்புள்ளவன் என்று எண்ணவேண்டாம். பாருங்கள்? ஆனால் நான்... பாருங்கள்?
438. 'ஆத்துமா உறங்குதல்' என்னும் போதகத்தை வலியுறுத்த எண்ணி, பரலோகத்தில் பலிபீடம் இல்லையென்றும், தூபம் காட்டும் பீடம் ஒன்று மாத்திரமேயுண்டு என்றும் சகோ.ஸ்மித் கூறியுள்ளார். அந்த அருமை சகோதரனுடன் கருத்து வேறுபாடு உண்டாக்கிக் கொள்ள வேண்டும் என்னும் நோக்கத்துடன் நான் இதைக் கூறவில்லை. அவரை மறு கரையில் நான் சந்திப்பேன் என்று எதிர்பார்க்கிறேன். அந்தப் பெரிய போதகருடன் கருத்து வேறுபாடு உண்டாக்கிக் கொள்ளவேண்டும் என்னும் நோக்கம் எனக்கில்லை.
439. ஆனால் இந்தக் கடைசி நாட்களில் ஐந்தாம் முத்திரை உடைப்படும்போது அந்தப் போதகம் தவறென நிரூபிக்கப்படுகின்றது. பாருங்கள்? அவர்கள் மரிக்கவில்லை, அவர்களுடைய ஆத்துமாக்கள் உயிரோடுள்ளன. பாருங்கள்? கவனியுங்கள்.
440. இப்பொழுது இதைக் கவனியுங்கள். இப்பொழுது பரலோகத்தில் பலிபீடம் இல்லையெனில், பாவத்திற்கென செலுத்தப்பட்ட பலி ஆட்டுக்குட்டியானவர் - எங்குள்ளது? அடிக்கப்பட்டு இரத்தம் தோய்ந்த ஆட்டுக்குட்டியானவர் கிடக்கும் (laying) ஸ்தலம் ஒன்று இருக்கவேண் டுமல்லவா? அங்குதான் அவர் இரத்தம் காணப்படுகின்றது.
441. இப்பொழுது தூபம் என்பது எரிக்கப்படும் வாசனைத் திரவியமாம். அது "பரிசுத்தவான்களின் ஜெபங்கள்” என்று வேதம் கூறுகின் றது. பலிபீடத்தின்மேல் பலி இல்லாவிடில், ஜெபங்கள் ஏற்றுக்கொள்ளப்பட முடியாது. பலிபீடத்தின்மேல் காணப்படும் இரத்தமே, ஜெபங்கள் தேவனுடைய சமூகத்தையடைய அனுமதிக்கின்றது.
442. சகோ. ஸ்மித் கூறியது தவறென்பதை நான் சகோதர அன்புடனும், அவருடைய எழுத்துக்களின்மேல் நான் கொண்டுள்ள அபிமானத்துடனும் கூறுகின்றேன். அவருடன் கருத்து வேறுபாடு கொள்ள வேண்டுமென்ற எண்ணம் எனக்கில்லை. ஆனால் அவர் தவறாய் இருக்கின்றார்.
443. ஐந்தாம் முத்திரை இதை தெளிவாகியுள்ளது. பாருங்கள், பாருங்கள். இன்னும் அநேகக் காரியங்களை நீங்கள் கிரகித்துக் கொண்டீர்களா? பாருங்கள்? இதைப்பற்றி கேள்விகளை நான் எதிர்பார்க்கிறேன். பாருங்கள், நான்... சரி.. 
444. உடன்படிக்கைப் பெட்டி இப்பொழுது எங்குள்ளது? ஜெபங்கள் அங்கு அடைவதற்கென பாவ நிவர்த்தியுண்டாக்கினவர்- அடிக்கப் பட்டு இரத்தம் தோய்ந்த ஆட்டுக்குட்டியானவர்-எங்குள்ளார்?
445. 'பூமிக்குரிய இக்கூடாரம் அழிந்து போனாலும், (ஆங்கிலத்தில் (Dissolve) என்ற வார்த்தை உபயோகப்படுத்தப்படுகின்றது. அதற்கு கரை அல்லது கூட்டுச் சிதைவி என்று பொருளாகும் - தமிழாக்கியோன்) நித்திய வீடு பரலோகத்தில் உண்டு' என்று வேதம் கூறுகின்றது. அங்கு தான் நான் இப்பரிசுத்தவான்களைக் கண்டேன். பாருங்கள்?
446. கவனியுங்கள், ஒரு குழந்தை... இப்பொழுது நான் வெளிப்படையாய்க் கூறப்போவதை சகோதரிகள் மன்னிக்க வேண்டுகிறேன். ஆனால், கவனியுங்கள். ஒரு தாயார் கருத்தரிக்கும்போது, அந்தக் குழந்தையின் தசை வளர்ந்து அது கையையும் காலையும் ஆட்டுகிறது. அது இயற்கையான சரீரம். இயற்கை அந்தச் சரீரத்தை வளரச்செய்கின்றது....
447. குழந்தை பிறப்பதற்கு சற்று முன்பு, கர்ப்பிணியாயுள்ள உங்கள் மனைவியை நீங்கள் கவனித்திருக்கிறீர்களா? அச்சமயம் அவள் மிகவும் அன்பாகவும், இனிய சுபாவமுள்ளவளாகவும் காணப்படுவாள், அவள் வாழ்நாள் முழுவதும் அங்ஙனம் இல்லையென்றாலும், குழந்தை பெறப் போகும் சமயத்திலாவது இனிய சுபாவமுள்ளவளாய் இருப்பாள். அது எதைக் காண்பிக்கிறது?
448. இவ்விதமாக கர்ப்பிணியாயுள்ள பெண்களை சில பாவிகள் பரிகசிப்பதை நீங்கள் கண்டிருக்கிறீர்களா? அது முட்டாள்தனமானது என்றே நான் நினைக்கிறேன். ஏனெனில், அங்கே உலகத்திற்கு ஒரு ஜீவன் வந்து கொண்டிருக்கின்றது.
449. அந்தத் தாயைச் சுற்றிலும் ஓர் இனிய உணர்வு காணப்படுவதை நீங்கள் கவனித்திருக்கிறீர்களா? அது என்ன? அந்தக் குழந்தை பிறந்தவுடன் ஆவிக்குரிய ஜீவன் அக்குழந்தைக்குள் பிரவேசிப்பதை அது எடுத்து காண்பிக்கின்றது. இப்பொழுது, ஜெநிப்பிக்கப்படவுள்ள அந்த குழந்தை பிறக்கும்போது, ஆவிக்குரிய சரீரம் இயற்கை சரீரத்துடன் ஒன்றுபடுகின்றது.
450. ஆகவே, நாமெல்லாரும் தேவனால் இப்பொழுது ஜெநிப்பிக்கப் பட்டிருக்கிறோம் என்று வேதம் கூறுகின்றது. நாம் பரிசுத்த ஆவியால் ஜெநிக்கப்பட்டிருக்கிறோமென வேதம் கூறுகின்றது. தேவகுமாரனாகிய கிறிஸ்து நமக்குள் உருவாகிக் கொண்டிருக்கிறார். பூமிக்குரிய நம் சரீரம் அழிந்துபோகும்போது, (கரைந்து போகும்போது - Dissolved - தமிழாக்கியோன்) நமக்குள் இருக்கும் ஆவிக்குரிய சரீரத்தைப் பெற்றுக்கொள்ள வேறொரு சரீரம் அங்கு காத்துக்கொண்டிருக்கிறது. இந்த பூமிக்குரிய கூடாரம் கீழே விழும்போது, அதை ஏற்றுக்கொள்ள வேறொரு சரீரம் காத் திருக்கிறது. அழிவுள்ள சரீரம் அப்பொழுது அழியாமையைத் தரித்துக் கொள்கிறது- பூமிக்குரியது பரலோகத்துக்குரியதைத் தரித்துக்கொள்ளும். நான் சொல்லுகிறது உங்களுக்குப் புரிகின்றதா? மாம்சத்துக்குரிய சரீரம் பாவமுள்ளது. ஆனால் அது போன்ற வேறொரு சரீரத்துக்குள் நாம் அங்கு பிரவேசிக்கிறோம்.
451. அந்த சரீரத்தில் அவர்களைக் காணவும், அவர்களை என் கைகளால் தொடவும் கிடைத்த சிலாக்கியத்திற்காக நான் தேவனுக்கு நன்றியுள்ள வனாயிருக்கிறேன். உங்கள் போதகனும் சகோதரனும் என்ற ரீதியில் அவர்களை நான் அச்சரீரத்தில் கண்டேன் என்று உறுதி கூறுகிறேன். அது உண்மை . கவனியுங்கள்.
452. மோசேயையும் எலிசாவையும் பாருங்கள். மோசே மரித்தான். எலிசா மரிக்காமல் பரலோகத்துக்கு எடுத்துக்கொள்ளப்பட்டான். அவர் களிருவரும் மறுரூப மலையில் ஐம்புலன்களையும் கொண்டவர்களாய், இயேசு சிலுவையில் அறையப்படுவதற்கு முன்பு அவருடன் பேசிக் கொண்டிருந்ததாகக் காணப்பட்டனர். அவர்கள் எத்தகைய சரீரம் பெற் றிருந்தனர்?
453. சாமுவேலைப் பாருங்கள். அவன் மரித்து இரண்டு வருடங்களுக்குப் பிறகு அந்த இரவில் அந்த - அந்த குகைக்குள் எந்தோரின் மந்திரவாதியால் வெளியே கொண்டு வரப்பட்டான். சவுல் கூறினதை அவன் கேட்டான். அவனும் சவுலுடன் பாஷையில் பேசி, வரப்போகும் காரிய ங்களை அறிவித்தான். அவன் மரித்த பிறகும் அவனுடைய ஆவியின் தன்மை மாறவில்லை. அவன் அப்பொழுதும் தீர்க்கதரிசியாகவே இருந் தான்.
454. அவ்வாறே எலியாவின் ஆவி ஒரு மனிதனின் மேல் வரும்போது, எலியாவைப் போன்றிருக்கவே அவனைத் தூண்டும். அவன் வனாந்தரத்துக்கு செல்வான். அவன் வனாந்தரத்தின் மீது பிரியம் கொண்டிருப்பான். நல்லொழுக்கம் கெட்ட பெண்களை அவன் வெறுப்பான். அவன் ஸ்தாபனங்களுக்கு விரோதமாயிருப்பான். அவன் எவரையும் சார்ந்தி ருக்கமாட்டான். அவன் தன்மை அவ்வாறிருக்கும். ஒவ்வொரு முறை யும் அந்த ஆவி வரும்போது அதன் தன்மை மாறுவதில்லை.
அதே போன்ற நபராக மோசேயும் இருப்பான்.
இப்பொழுது, ஆகவே வெளிப்படுத்தல் 22:8-ல் அதே காரியத்தை நாம் பார்க்கிறோம்.
455. இப்பொழுது, கிறிஸ்துவின் மரணத்திற்கும் சபை எடுக்கப்படுதலுக்கும் இடையேயுள்ள காலத்தில் எய்க்மன் போன்றவரால் கொல்லப் பட்ட புஸ்தகத்தில் தங்கள் பெயர்களையுடைய உண்மையான யூதர்கள் பலிபீடத்தின் கீழ் காணப்படுகின்றனர் என்று இம்முத்திரை உடைக்கப்பட்டதன் மூலமாக நாமறிகிறோம். என் சகோதரனே, நீ அவர்களை கவனித்தால், அவர்கள் பேசுகின்றனர், பேசுவதைக் கேட்கின்றனர். அவர்கள் ஐம்புலன்களையும் கொண்டுள்ளனர் என்று வேதம் கூறுகின்றது. அவர்கள் கல்லறைகளில் ஒன்றுமறியாத நிலையில் நித்திரை செய்து கொண்டிருக்கவில்லை. அவர்கள் விழித்துக்கொண்டு ஐம்புலன்களும் உடையவர்களாயிருக்கின்றனர். அது உண்மையா? (சபையார் "ஆமென்'' என்கின்றனர் -ஆசி) ஓ! எங்களுக்கு உதவி செய்வீராக.
456. இரண்டு நிமிடங்கள். ஆமென். நான் அரைமணி நேரம் உங்களை தாமதப்படுத்திவிட்டேன். அதற்காக நான் வருந்துகிறேன். இல்லை. நான் அவ்விதம் சொல்லக்கூடாது, பாருங்கள், பாருங்கள்? அது சரி, பாருங்கள்.
457. ஆனால் கவனியுங்கள். இது (ஐந்தாம் முத்திரை) நான் சிறந்த முறையில் புரிந்து கொண்டதின்படி இங்குள்ளது. இன்று விடியற் காலை கர்த்தராகிய இயேசுகிறிஸ்து எனக்களித்த வெளிப்பாட்டின் மூலம் மற்ற நான்கு முத்திரைகளைப் போல ஐந்தாம் முத்திரையும் திறக்கப்பட்டு விட்டது என்று நானறிவேன். அவர் உங்கள் மேலும் என் மீதும் வைத்திருக்கிற கிருபையினிமித்தம் வெளிப்பாட்டை நமக்களித்தார். அதற்காக நாம் அவருக்கு நன்றி செலுத்துகிறோம். என்னாலானவரை அவருடைய ஒத்தாசையால் அவருடன் நெருங்கி வாழத் தீர்மானிக்கிறேன். எல்லாம் முடிவடைந்து, நான் உங்களுடன் அவரை மகிமையில் சந்திக்கும் வரை, மற்றவர்களும் அவருடன் நெருங்கி வாழ வேண்டுமென்று போதித்து வருவேன். அதை அறிந்து கொள்வதற்கு எனக்களித்த அறிவிற்காக நான் அவரை நேசிக்கிறேன்.
458. முதல் ஐந்து முத்திரைகளின் உண்மையான வெளிப்பாடுகள் நமக்குத் திறக்கப்பட்டுவிட்டன என்பதை நான் உறுதியாக நம்பு கிறேன்.
நேசிக்கிறேன் நேசிக்கிறேன் முன்பு அவர் நேசித்ததால் (சகோதரன் பிரான்ஹாம் யாருடனோ மெதுவாகப் பேசுகிறார்
ஆசி).
சம்பாதித்தார் என் இரட்சிப்பை கல்வாரி மரத்திலே.
('நான் நேசிக்கிறேன்' என்ற பாடலை சகோதரன் பிரான்ஹாம் மெளனமாக இசைக்க ஆரம்பிக்கிறார் - ஆசி)
459. இம்முத்திரை திறக்கப்பட்டதைக் கண்ட நாம் இப்பொழுது தேவ னுடைய சமூகத்தில் அமைதியாயும் பயபக்தியாயும் இருப்போம். தேவன் தாம் சிநேகித்த தம் சொந்த பிள்ளைகளைக் குருடாக்க வேண்டியதாயிருந்தது. ஏனெனில் அவருடைய நீதியின்படி பாவம் நியாயந்தீர்க்கப்பட வேண்டும். சற்று யோசித்துப்பாருங்கள். அவருடைய நீதியும் பரிசுத்தமும் நீதியைச் கோருகின்றது. தண்டனையற்ற ஒரு சட்டம் சட்டமேயல்ல. தேவன் தாம் ஏற்படுத்தின கட்டளைகளை எதிர்த்தால் அவர் தேவ னாயிருக்க முடியாது.
460. ஆகவேதான் அவர் மனிதனாக வேண்டிய அவசியம் ஏற்பட்டது. பாவப் பரிகாரத்திற்கென்று சாதாரண ஒருவனை அவர் தெரிந்துகொள்ள முடியவில்லை. நியாயத்தைக் கடைப்பிடிப்பதற்கென இயேசுவே குமாரனும் தேவனுமாக வேண்டிதாயிருந்தது. தேவனே அந்த தண்டனையை ஏற்றுக்கொண்டார். அதை வேறொருவர் மீது சுமத்துவது நியாயமாயிருக்காது. எனவே, தேவன் இயேசுவாக மாம்சத்தில் வெளிப்பட்டு இம்மானுவேல் என அழைக்கப்பட்டார்.
461. அஞ்ஞான புறஜாதிகளின்று ஒரு கூட்டத்தை மணவாட்டியாகத் தெரிந்துகொள்ள அவர் தம் சொந்த பிள்ளைகளைக் குருடாக்கி, அவரைப் புறக்கணித்ததினிமித்தம் அவர்களைத் தண்டிக்க வேண்டியதாயிருந்தது. ஆனால் அவருடைய கிருபையோ அவர்களுக்கு வெள்ளையங்கிகளை அளித்தது. ஆனால் அந்த ஜீவனுக்கு என்ன சம்பவித்தது என்று பாருங்கள்.
462. நமக்குத் தருணம் அளிக்க எண்ணி அவர் இவ்விதம் செய்திருக் கும்போது, அதை நாம் எங்ஙனம் உதறித் தள்ளமுடியும். இன்றிரவு இக்கட்டிடத்தில் தேவன் செலுத்திய விலைமதிக்க முடியாத கிரயத்தை இது வரை உதறித் தள்ளினவர் யாராகிலும் இளைஞனோ, வயோதிபனோ, இருந்து, இப்பொழுது அதை ஏற்றுக்கொள்ள விரும்பினால் நீங்கள் இரத்த சாட்சிகளாக மரிக்காமலே உங்களுக்கு வெள்ளையங்கிகள் கொடுக்கப்டும். கர்த்தர் உங்கள் இருதயங்களைத் தட்டிக்கொண்டிருப்பாரெனில், நீங்கள் ஏன் அவரை ஏற்றுக்கொள்ளக் கூடாது? (சகோதரன் பிரான்ஹாம் பிரசங்க பீடத்தை மூன்று முறை தட்டினார் -ஆசி) நாம் மறுடியும் தலைகுனிவோம்.
463. தேவன் உங்களுக்காக சிந்தின இரத்தத்தின் பேரில் விசுவாசம் வைத்து அவரை ஏற்றுக்கொள்ள விரும்பினால்... அவர் பட்ட வேதனையை எந்த மனிதனும் படவில்லை. அவருடைய துயரம் இரத்தக் குழாய்களின் வழியாய் ஓடி, அவர் இரத்தத்திலிருந்து தண்ணீரை வேறு பிரித்தது. அவர் கல்வாரிக்குச் செல்லும் முன்னர், அவருடைய சரீரத்திலிருந்து இரத்தத் துளிகள் வெளிவந்தன. வேண்டுமானால் அவர் இவ் வேதனையை ஏற்காது மறுத்திருக்கலாம். ஆனால் அவர் உங்களுக்காகவும் எனக்காகவும் மனப்பூர்வமாய் பாடுபட்டார். அத்தகைய இணையற்ற அன்பை நீங்கள் புறக்கணிக்கலாமா?
464. அவர் நமக்காக முத்திரையைத் திறந்ததன் மூலமாக அவருடைய அன்பை நமக்கு வெளிப்படுத்தினார். அவர் செய்த எல்லாவற்றிற்காகவும் உங்கள் ஜீவியத்தை அவருக்குப் பரிபூரணமாக அர்ப்பணிக்க ஆயத்தமாயிருக்கவேண்டும். இப்பொழுது அவர் உங்களை அந்திக் கிறிஸ்துவின் கரங்களிலிருந்து விடுவிக்க சித்தமுள்ளவராயிருக்கிறார். அதை ஏற்றுக்கொள்ள விரும்பினால் அதன் அறிகுறியாக உங்கள் கைகளை உயர்த்தி, தேவனே, நீர் கிருபையாக அளிப்பதை நான் ஏற்றுக் கொள்வேன் என்பதற்கு அடையாளமாக என் கையை உயர்த்துகிறேன்.
465. ''சகோ. பிரான்ஹாமே நான் உண்மையுள்ளவனாய் ஜீவிப்பதற்கென உமது ஜெபம் எனக்கவசியம்'' என்று சொல்லுங்கள்.
466. நீங்கள் உங்கள் கரங்களை உயர்த்தினால், நான் உங்களுக்காக ஜெபம் செய்வேன். தேவன் உன்னை ஆசீர்வதிப்பாராக. தேவன் உன்னை ஆசீர்வதிப்பாராக. நீங்கள் உண்மையாகவே கருதுகின்றீர்களா? இல்லை யெனில் நீங்கள் உங்கள் கரங்களை உயர்த்தவேண்டாம். நீங்கள் அமர்ந்துள்ள இடங்களிலேயே அதை ஏற்றுக்கொள்ளுங்கள். ஏனெனில், நினைவிருக்கட்டும். ஏதோ ஒன்று உங்களிடம் அவ்விதம் கூறாவிடில், நீங்கள் உங்கள் கரங்களை உயர்த்தியிருக்கமுடியாது. தேவனைத் தவிர, வேறு யாரும் அதைச் செய்யவும் முடியாது.
467. ஆகவே இப்பொழுது, காலங்கள்தோறும் என்ன நிகழ்ந்ததென்று வேதவாக்கியங்கள் மூலம் நமக்கு முற்றிலுமாக வெளிப்படுவதைப் பாருங்கள். கடந்த இருபத்தைந்து அல்லது முப்பது வருடகாலமாக அது உறுதியாக்கப்பட்டு வருகிறது. இதுவரை நிகழ்ந்தது என்னவென் றும், இனி நிகழவிருப்பவை என்னவென்றும் வேதம் நமக்குத் திட்ட வட்டமாக எடுத்துரைக்கிறது. கிறிஸ்து நமக்கென்று செய்த முடித்த கிரி யைகளின் மேல் விசுவாசம் கொண்டு ஆசனத்தில் அமர்ந்தவாறே உங்கள் கைகளையுயர்த்தி, 'இந்த நிமிடம் முதற்கொண்டு நான் கிறிஸ்துவை என் சொந்த இரட்சகராக ஏற்றுக்கொண்டு என் வாழ்நாள் முழு வதும் அவருக்கென்று ஜீவிப்பேன். அவர் என்னைப் பரிசுத்த ஆவியால் நிரப்பவேண்டுமென்று ஆசிக்கிறேன்' என்று கூறுங்கள், நீங்கள் ஏற் கனவே இயேசு கிறிஸ்துவின் நாமத்தில் ஞானஸ்நானம் பெற்றுக் கொள்ளாமலிருந்தால், தண்ணீர் குளம் உங்களுக்காக காத்துக்கொண் டிருக்கிறது.
நாம் இப்பொழுது ஜெபம் செய்வோம்.
468. தேவனாகிய கர்த்தரே. அநேக கரங்கள் இப்பொழுது உயர்த்தப் பட்டன. அநேக வருடங்களுக்கு முன்னர் பாவநிவர்த்திக்கென உம்முடைய இரத்தத்தை சிந்தின கர்த்தராகிய இயேசு கிறிஸ்துவாகிய நீர் ஒரு போதும் மாறுவதில்லையென்று நான் நிச்சயம் அறிந்திருக்கிறேன், கடந்த சில வருடங்களாக நீர் எங்கள் மத்தியில் செய்து கொண்டு வருவதையும், முத்திரைகளைக் திறந்து கொடுப்பதையும் ஆதாரமாகக் கொண்டு, கிருபை யின் வாசல் அடைபடத் தொடங்கிவிட்டதென்றும், உம் ஜனங்களை மீட்டுக்கொள்ள வருவதற்கு நீர் இப்பொழுது ஆயத்தமாயிருக்கிறீர் என் பதையும் மனப்பூர்வமாக விசுவாசிக்கிறேன். வாசல் திறந்திருக்கும் போதே, இந்த அருமையான ஆத்துமாக்கள் உள்ளே வரட்டும். அவர்கள் இப்பொழுது தங்கியுள்ள, சரீரமாகிய கூடாரம் ஒரு நாளில் அழிந்து போம். நீர் கிருபையாய் அளித்துள்ள இரட்சிப்பை விசுவாசித்து ஏற்றுக் கொண்டதன் அறிகுறியாக அவர்கள் கைகளை உயர்த்தினர். கர்த்தாவே, இன்றிரவே, இயேசு கிறிஸ்துவின் நீதியின் அங்கியை அவர்களுக் களித்து, அவர்கள் ஆத்துமாக்களை உடுத்துவியும், அப்பொழுது அவர்கள் கிறிஸ்துவின் இரத்தத்தினால் பரிபூரணபட்டு அந்நாளில் உமக்கு முன்னால் நிற்கும் தகுதியைப் பெறுவார்கள், அந்நாள் அருகாமையி லுள்ளது என்று நாங்கள் அறிவோம்.
469. தேவனாகிய கர்த்தாவே, இயேசுகிறிஸ்துவின் நாமத்திலுள்ள ஞானஸ்நானமே சரியென்னும் வெளிப்பாட்டை எனக்களித்திருக்கிறீர். யோவான் ஸ்நானனிடம் ஞானஸ்நானம் பெற்றவர், பரிசுத்த ஆவியைப்பெற மறுபடியும் இயேசுகிறிஸ்துவின் நாமத்தில் ஞானஸ்நானம் பெறவேண்டுமென்று அப்போஸ்தலர் 19-ம் அதிகாரத்தில் பவுல் அவர் களுக்குக் கட்டளையிட்டான். இயேசு கிறிஸ்துவின் நாமத்தில் ஞானஸ் நானம் பெறாதவர் இங்கு இருப்பார்களானால், கர்த்தாவே, சத்தியத்தை அவர்களுக்கு நீர் உணர்த்திக்காண்பித்து அவர்கள் உமக்குத் கீழ்ப்படிய அருள்புரியும்.
470. அவர்கள் அவ்விதம் கீழ்ப்படிந்து ஏற்றுக்கொள்வார்களானால், அவர்கள் உமக்கு ஊழியம் செய்ய பரிசுத்த ஆவியின் வல்லமையினால் வாழ்நாள் முழுவதும் அவர்களை நிரப்பும். பலி செலுத்தப்பட்ட தேவ ஆட்டுக் குட்டியாகிய இயேசுகிறிஸ்துவின் நாமத்தில் அவர்களை உமது கரங்களில் சமர்ப்பிக்கிறேன். ஆமென். ஆமென்.
நேசிக்கிறேன் நேசிக்கிறேன்
முன்பு அவர் நேசித்ததால்
சம்பாதித்தார் என் இரட்சிப்பை
கல்வாரி மரத்திலே.
471. இப்பொழுது கைகளை உயர்த்தினவர்களே, பரிசுத்த ஆவியான வரின் கட்டளைக்குக் கீழ்ப்படிந்து, மனந்திரும்பி பாவிகளுக்கென சொல்லப்பட்டிருக்கும் தேவனுடைய வார்த்தையை பின்பற்றுங்கள். உங்களுடைய ஒவ்வொரு செயலிலும் அதை பின்பற்றுங்கள். பரலோகத்தின் தேவன் தாமே நீங்கள் எடுத்துக்கொண்டிருக்கும் இவ்வுறுதிக்காக உங் களுக்குப் பலனளிப்பாராக!
472. நாளை இரவு உங்கள் காகிதங்களையும் பென்சில்களையும் கொண்டு வாருங்கள். கர்த்தருக்குச் சித்தமானால் நாளையிரவு சரியாக 7.30 மணிக்கு இங்கு கூடலாம். தேவன் ஆறாம் முத்திரையை எனக்குத் திறந்து காண்பிக்க வேண்டுமென்றும் அவர் வெளிப்படுத்தினவாறே நான் அதை உங்களுக்கு எடுத்துக் காண்பிக்கவேண்டுமென்றும் எனக்காக ஜெபியுங்கள். நாம் மறுபடியும் பாடுவோமாக. நமக்காக மரித்து நம்மை மீட்டுக் கொண்ட அவருக்குத் துதிகளை ஏறெடுத்து நாம் பாடுவோமாக. உங்கள் போதகர் இப்பொழுது இங்கே இருக்கிறார். நேசிக்கிறேன், "நான்...''
நேசிக்கிறேன் நேசிக்கிறேன்
முன்பு அவர் நேசித்ததால்
சம்பாதித்தார் என் இரட்சிப்பை
கல்வாரி மரத்திலே.

1. இப்பொழுது நாம் நம்முடைய தலைகளை சற்று நேரம் - தாழ்த்துவோமாக.
2 கர்த்தாவே, ஆராதனைக்கென்று நாங்கள் மறுபடியும் ஒன்று கூடுகிறோம். பழைய ஏற்பாட்டின் காலங்களில் கர்த்தருடைய ஆசீர்வாதங்களைப் பெற அவர்கள் சீலோவிலே (Shiloh) கூடி வந்ததை நாங்கள் நினைவுகூறுகிறோம். ஆகவே, உம் வார்த்தையைக் கேட்க இன்றிரவு நாங்கள் கூடி வந்துள்ளோம். ஆட்டுக்குட்டியானவர் ஒருவரே முத்திரைகளை உடைக்கவும், அதை அவிழ்க்கவும் பாத்திரவான் என்று நாங்கள் இந்த குறிப்பிட்ட வேத பகுதியில் படித்துக்கொண்டு வருகிறோம். 
பரலோகப் பிதாவே, இந்தப் பெரிய ஆறாம் முத்திரையைக் குறித்து நாங்கள் இன்றிரவு சிந்திக்கப்போவதால், ஆட்டுக்குட்டியானவர் அதை எங்களுக்குத் திறந்து தர வேண்டுமென்று கெஞ்சுகிறோம். நாங்கள் அதைப் புரிந்துகொள்ள இங்கே இருக்கிறோம். வானத்திலாவது, பூமியிலாவது ஒருவனும் அதைத் திறக்கப் பாத்திரவானாய்க் காணப்படவில்லை. எனவே, எல்லாம் வல்ல நீர் இன்றிரவு இம்முத்திரையை உடைத்து, காலமாகிய திரைக்குப் பின்னால் இருப்பவைகளை நாங்கள் காண அருள்புரியும். பாவமென்னும் இந்த மிகப்பெரிய அந்தகாரம் சூழ்ந்துள்ள இந்நாட்களில் அது எங்களுக்கு ஒத்தாசையாக இருந்து, தைரியத்தையளிக்குமென்று நம்புகிறோம். நாங்கள் உம் சமூகத்தில் இப்பொழுது கிருபையைக் கண்டடைகிறோம் என்று நம்புகிறோம். நாங்கள் எங்களை உமது வார்த்தையுடன் உமக்கு சமர்ப்பிக்கிறோம். இயேசுகிறிஸ்துவின் நாமத்தில். ஆமென்.
நீங்கள் உட்கார்ந்து கொள்ளலாம்.
3 மாலை வணக்கம் நண்பர்களே, கர்த்தருடைய ஊழியத்திற்கென்று மீண்டும் இன்றிரவு இங்கிருப்பது சிலாக்கியமான ஒன்றாகும். நான் சிறிது தாமதமாக வரநேர்ந்தது, நான்... அவசரமாகச் செல்ல வேண்டியதாயிருந்தது, மரிக்கும் தருவாயிலிருந்த ஒரு மனிதன், இந்த சபையின் அங்கத்தினர்; அவருடைய தாயாரும், இல்லை அவர் இங்கே வருபவர். ஆகவே அந்த பையன் மரித்துக் கொண்டிருக்கிறான் என்று அவர்கள் கூறினர். ஆதலால் நான் நான் அங்கு சென்று ஒரு-ஒரு மனிதனுடைய நிழலைப் போன்று படுத்திருந்ததைப் பார்த்தேன். மரிக்கும் தருவாயிலிருந்த அவருக்கு ஏறக்குறைய என் வயது இருக்கும். ஜெபித்த மாத்திரத்தில் அவர் எழுந்து உட்கார்ந்து, கர்த்தருக்கு ஸ்தோத்திரம் செலுத்தினார். ஆகையால் நமது பாவங்களை நாம் அறிக்கையிட்டு, சரியானவைகளை மாத்திரம் செய்து, அவருடைய இரக்கத்திற்காக அவரை நோக்கிக் கூப்பிடும்போது, தேவன் நமக்கு வேண்டியவைகளை அளிக்க சித்தமுள்ளவராயிருக்கிறார். தேவன் அதை நமக்கு அளிக்க காத்துக் கொண்டிருக்கிறார்.
4 ஆகவே, இப்பொழுது இங்கு உஷ்ணமாயுள்ளது என்று நானறிவேன். இல்லை உஷ்ணமாளிக்கும் உபகரணம் மூடப்பட்டிருக்கிறது என்று நான் நினைக்கிறேன். நாம்...
5 நான் கடந்த இரவு இல்லை இன்று கவனித்தேன். வெளிச்சமற்ற ஒரு அறையில் கர்த்தருடைய வெளிப்பாட்டுக்காக நான் காத்திருப்பது இது ஏழாம் நாளாகும். அறையில் மின்சார விளக்குகளைத்தவிர வேறு வெளிச்சம் எதுவுமில்லை. பாருங்கள். அங்கு நான் வேதத்தை படித்துக் கொண்டு தேவன் இம்முத்திரைகளைத் திறக்க வேண்டுமென்றும் ஜெபித்துக்கொண்டு வருகிறேன்.
6 அநேகர் கேள்விகளை எழுதி அனுப்பியுள்ளனர். பெரும்பாலோர் சுகமளிக்கும் ஆராதனை ஒன்றை எங்ஙனமாயினும் நடத்த வேண்டுமென்றும், இன்னும் ஒரு நாள் தங்கியிருந்து திங்களன்று அதை நடத்த வேண்டுமென்றும் கோரியுள்ளனர். அதுவே ஜனங்களுடைய விருப்பமாய் இருக்குமானால், அதைச் செய்ய அவர்கள் விரும்பினால், என்னால் என்னால்என்னால் உண்மையாகவே அதை நடத்த முடியும். நான் இங்கு தங்கியிருந்து வியாதியஸ்தருக்காக ஜெபிக்க வேண்டும் என்று நீங்கள் விரும்பினால், நீங்கள் அதைக் குறித்து, நன்கு ஆலோசனை செய்து எனக்குத் தெரியப்படுத்துங்கள்.
7 ஏனெனில் நான் என் நேரம் யாவையும், முழுமையாக இந்த முத்திரைகளுக்காகவே ஒதுக்கி வைத்துள்ளேன். நான் அந்த முத்திரைகளுக்காகவே என்னை தனிமைப்படுத்திக்கொண்டிருக்கிறேன்.
8 ஆகவே நீங்கள் அதைக் குறித்து ஆலோசனை செய்து, ஜெபித்து, எனக்குத் தெரியப்படுத்துங்கள். கர்த்தருக்குச் சித்தமானால் சுகமளிக்கும் ஆராதனையை நான் நடத்துவேன், என்னால் நடத்த முடியும். அடுத்ததாக நான் நியூ மெக்ஸிகோவிலுள்ள அல்பர்க்யூ பட்டிணத்தில் பிரசங்கிக்க வேண்டும். இதற்கிடையில் சில நாட்கள் இருக்கின்றன. ஆனால் சில வேலைகளுக்காக வீடு சென்று, அரிசோனாவில் அங்கு கூட்டங்கள் நடத்தை ஒழுங்கு செய்யவேண்டும். எனவே, சுகமளிக்கும் ஆராதனை நடத்துவது கர்த்தருக்கு சித்தமாயிருக்குமானால் அதை நடத்தலாம். அதற்கென்று நீங்கள் ஜெபியுங்கள். நானும் ஜெபிப்பேன். அதன்பின்னர் நாம் அதைக் குறித்து அதிகமாக தெரிந்துகொள்ளலாம்.
9 நான் சற்று கூர்ந்து காண்பது என்னவென்றால், இப்பொழுது நான் காண்கிறேன். நீங்கள் வியாதியைக் குறித்து பேசிக்கொண்டிருக்கும்போது, எனக்கு பகுத்தறிதல் உண்டாகிறது இந்தப் பெண்மணி இங்கு உட்கார்ந்து கொண்டிருப்பதை நான் காண்கிறேன். இந்த ஸ்திரீக்கு ஏதாவதொன்று உதவினாலொழிய ஜீவிக்க முடியாது. ஆகவே, பாருங்கள், தேவன் உதவி செய்யும்படியாய் நாம்-நாம் அவ்வாறு ஜெபிப்போம். பாருங்கள். ஜெபத்திற்காக நீங்கள் தூரத்திலிருந்து இங்கு வந்திருக்கிறீர்கள். ஆகவே, பாருங்கள் பரிசுத்த ஆவியானவர் எல்லாவற்றையும் அறிந்திருக்கிறார். நீங்கள் பாருங்கள். ஆகவே அவர்...
10 ஆனால் இந்த சமயத்தை நான் முத்திரைகளுக்கென்று ஒதுக்க முயற்சித்திருக்கிறேன். ஏனெனில் அதற்கென்றே நாம் முன்னரே முடிவு செய்திருந்தோம். நீங்கள் பாருங்கள். ஆனால் ஏதாவது..
11 எத்தனை பேர் இங்கு வியாதியாயிருக்கிறீர்கள்? ஜெபம் செய்துகொள்வதற்கென எத்தனைப் பேர் வந்திருக்கிறீர்கள்? நீங்கள் கைகளை உயர்த்துவதை நாங்கள் காணட்டும். எல்லாவிடங்களிலுமிருந்து கைகள் உயர்த்தப்பட்டுள்ளன. ஓ, என்னே! ஹும்! திங்கள் இரவன்று சுகமளிக்கும் ஆராதனை நடத்துவது, திங்கள் இரவன்று வியாதியஸ்தருக்காக ஜெபிப்பது தேவனுடைய சித்தம் என்று உங்களில் எத்தனைப் பேர் நினைக்கின்றீர்கள்? நீங்கள் அதை விரும்புகின்றீர்களா? உங்களால் அதற்கு இருக்க முடியுமா? சரி. கர்த்தருக்குச் சித்தமானால் திங்கள் இரவன்று வியாதியஸ்தருக்காக நாம் ஜெபிப்போம். பாருங்கள்? வியாதியஸ்தருக்காக சுகமளிக்கும் ஆராதனையை நாம் நாம் புதன் அல்லது ஞாயிறு இரவு அல்லது.. திங்கள் இரவன்று நாம் வியாதியஸ்தருக்காக ஜெபிப்போம்.
12 இப்பொழுது, நான் அரிசோனாவில் நடத்த இருக்கின்ற கூட்டங்களுக்கு இது குறுக்கிடாது என்று நான் நம்புகிறேன். சகோதரன் நார்மன், இது உங்களுடைய திட்டத்தில் ஏதாவது குறுக்கிடுதா? (சகோதரன் ஜீன் நார்மன், “இல்லை ” என்று கூறுகிறார்.-ஆசி.] சகோதரன் ஃபிரெட், ஏனையோருக்கும், இது சரியாக இருக்கின்றதா? (மற்றவர்களும், “சரி” என்கின்றனர்.] பாருங்கள்? அப்படியென்றால் சரி. சரி.
13 கர்த்தருக்குச் சித்தமானால் திங்கள் இரவு வியாதியஸ்தருக்காக ஜெபிக்கலாம். நாம் வியாதியஸ்தருக்காக ஜெபிப்பதற்கென்றே அந்த ஒரு இரவை ஒதுக்கிவைப்போம். இப்பொழுது, முத்திரைகளுக்காக இனிமேல் வேறே நாட்களை ஒதுக்கவேண்டியதில்லை. தேவன் இம்முத்திரைகளைத் திறந்து கொடுப்பாரானால், இப்பொழுது திங்கள் இரவன்று வியாதியஸ்தருக்காக நாம் ஜெபிக்கலாம்.
14 இப்பொழுது, ஓ, இந்த முத்திரைகளின் கீழாக நான் கர்த்தருக்கு செய்கின்ற இந்த ஊழியத்தில் நான் உண்மையாகவே மிகவும் மகிழ்ந்து கொண்டிருக்கிறேன். முத்திரைகள் வெளிப்படுவதைக் குறித்து நான் மிகவும் சந்தோஷம் அடைகிறேன். நீங்களும் மகிழ்ச்சியுறுகிறீர்களா? (சபையோர், “ஆமென்” என்கின்றனர்.-ஆசி.]
15 இப்பொழுது, ஐந்தாம் முத்திரையிலிருந்து நாம் பேசுகையில் அல்லது...இந்த ஆறாம் முத்திரை. அது வெளிப்படுத்தல் 6-ம் அதிகாரத்தில் 12-ம் வசனம்தொடங்கி 17-ம் வசனம் முடியவுள்ள பாகத்தில் சொல்லப்பட்டிருக்கிறது. அது சற்று நீண்டதாயிருக்கிறது. அநேக சம்பவங்கள் அப்பொழுது நிகழ்கின்றன. இப்பொழுது... 
16 சென்ற இரவு பிரசங்கித்ததை ஒவ்வொரு முறையும் செய்வதுபோல சற்று பிண்ணனிக்காக மறுபடியும் விமர்சனமாக கூறுவோம்.
17 அதற்கு முன்பு நான் நான் வேறொன்றைக் கூற விரும்புகிறேன். கேள்விப்பெட்டியில் நான்கைந்து முக்கியமான கேள்விகள் இருந்ததை நான் கண்டேன். அதற்காக நான் மன்னிப்பைப் கோரிட விரும்புகிறேன். ஒலிநாடாவில் பதிவு செய்யப்படுகிறதா? ஒலிநாடாவில் பதிவாகிறதா? ஊழியம் செய்யும் சகோதரரிடமும், இங்குள்ள உங்களிடமும் நான் மன்னிப்பைக் கேட்க விரும்புகிறேன். அவர்கள் சொல்வதாவது, அன்று இரவு நான் எலியாவைக் குறித்து பேசிக்கொண்டிருக்கையில் எலியா ஒருவன் மாத்திரம் எடுத்துக்கொள்ளப்படுதலில் இருப்பதாக அல்லது இரட்சிக்கப்பட இருப்பதாக அவன் எண்ணினபோது, நான்-நான் ஏழாயிரம் என்று சொல்வதற்குப் பதிலாக எழுநூறு என்று சொல்லிவிட்டேன். அது உண்மையா? [சபையோர், “ஆம்” என்கின்றனர்.-ஆசி.] நல்லது சபையோரே, இதற்காக நிச்சயமாகவே நான் வருந்துகிறேன். அதைவிட நான் நான் நான் நன்றாக அறிந்துள்ளேன். அது ஏழாயிரம் என்று நான் அறிவேன். ஆகவே இது பேச்சின் புரியா ஒலிப்பு மாத்திரமேயாகும். நான் அதைச் சற்று சரியாகக் கூறவில்லை . நான்... நான் நான் உங்களுக்கு நன்றி செலுத்துகிறேன். அதன் கருத்தாவது... நான் கூறுவதை நீங்கள் கவனமாகக் கேட்பது எனக்கு மிகவும் மகிழ்ச்சி நீங்கள் பாருங்கள், அப்பொழுது, அது.. ஏனெனில் அது அது ஏழாயிரமாக இருக்கின்றது.
18 இரண்டு, மூன்று குறிப்புகள் அதன் பேரில் எழுதப்பட்டிருந்ததை நான் வைத்துள்ளேன். நான் “சகோ, பிரான்ஹாம், நீங்கள் தவறு செய்து விட்டீர்கள் என்று நினைக்கிறேன். அப்பொழுது எழுநூறு என்பதற்கு பதிலாக ஏழாயிரம் பேர் என்று இருக்கவில்லையா?” என்றிருந்தது.
19 நிச்சயமாக நான் “ஏழுநூறு என்று சொல்லவில்லையே” என்று நான் நினைக்கிறேன். பாருங்கள்? அதாவது அதன்பின், நான்... பில்லி ..
20 அதன்பின், முதலாவது நீங்கள் அறிவது என்னவெனில், நான் மற்றொரு குறிப்பை எடுத்தேன். அது, "சகோதரன் பிரான்ஹாம். நீங்கள் எழுநூறு பேர் என்று கூறியதாக நான் நம்புகிறன்,” என்றிருந்தது.
21 வேறொரு சகோதரன், “எழுநூறு பேர்கள் எடுக்கப்படுதலில் செல்வார்கள் என்று நீர் ஆவிக்குரிய தரிசனம் கண்டீரா? அந்த ஏழாயிரம்...அதனை முன்னடையாளமாக்கிக் காண்பிக்கிறீரா” என்று எழுதியிருந்தார். இவ்விதம் யோசிப்பதனால் ஜனங்கள் குழப்பமுறுகின்றனர். இது என்னை அப்படிப்பட்ட காரியத்தின் முனையில் வைத்துவிடுகிறது என்பது போதுமானதாயிருக்கிறது.
22 இந்த முத்திரை இன்று எனக்கு வெளிப்பட்டபோது ஒன்று சம்பவித்தது. அதனால் நான் முற்றத்தில் சிறிது இங்கு மங்கும் நடந்தேன். அது உண்மை . அதனால் ஏறக்குறைய என் சுவாசமே நின்று விடுவது போலாயிற்று. பாருங்கள்? ஆகவே நாம் பேசுகிறோம், அவ்வளவு மூளை இறுக்கம். (Tension) ஓ, என்னே ! பாருங்கள்?
23 வேறொரு காரியம், பாருங்கள், நான் கூறுவதை நீங்கள் உண்மையென்று ஏற்றுக்கொள்வதனால், நான் உங்களுக்கு என்ன கூறுகிறேனோ, அதற்கு தேவன் என்னை உத்திரவாதமுள்ளவராக்குவார். பாருங்கள்? எனவே, நான் - நான் உங்களுக்கு ஒன்றை எடுத்துக் கூறுமுன்பு அது முற்றிலும் உண்மை என்று நான் அறிந்துகொள்ளுதல் அவசியம். ஏனெனில் நாம் வாழ்ந்து கொண்டிருப்பது ஒரு-ஒரு மகத்தான காலமாகும். ஆம்.
24 திங்கள் இரவன்று நடத்தப்போகும் சுகமளிக்கும் ஆராதனையைக் குறித்து யோசித்துக்கொண்டிருக்கிறேன். சகோதரன் நெவில் அது உங்களுக்கு தடங்கலாயிருக்குமா? (சகோதரன் நெவில், “ஒரு தடங்கலுமில்லை. நானும் இங்கு இருப்பேன்” என்று சொல்லுகிறார். ஆசி.) அது அருமையானது.
25 சகோதரன் நெவில் அருமையான ஒரு சகோதரன். அவர்கள் அவர்கள் ஒன்றை உருவாக்கி, அதன்பின் அதன் மாதிரியை இழந்து போனார்கள் என்று நான் நினைக்கிறேன். நான் உங்களுக்கு கூறுகிறேன். அது ஒரு.. அவர் எனக்கு ஒரு ஒரு ஆப்த நண்பராய் இருந்து வருகிறார்.
26 இந்தக் கூடாரம் கட்டிமுடிந்துவிட்டது. ஞாயிறு பள்ளி அனைத்தும் நடத்த அறைகளும் ஆயத்தமாகவும், ஒழுங்குடனும் இங்கு உள்ளன. இங்குள்ள ஜனங்களாகிய உங்களில் சிலர் ஜெபர்ஸன்வில் பட்டிணத்திலுள்ளவர்கள் ஆராதனைக்கு வருவதற்கும், ஞாயிறு பள்ளி நடத்துவதற்கும் ஒரு நல்ல ஸ்தலம் இங்குள்ளது.
27 சகோதரன் நெவில் ஒரு நல்ல போதகர். பருவம் வந்தவர்க்கு வகுப்புகள் நன்றாக நடத்துவார். அவர் உண்மையான போதகர். அவருக்கு பூச்செண்டு கொடுத்து அவரைப் பாராட்ட வேண்டுமென்பதற்காக நான் இதைக் கூறவில்லை. அவருடைய மரணத்திற்குப் பிறகு அவருக்கு மலர் வளையம் செலுத்துவதைக் காட்டிலும் இப்பொழுது ஒரு சிறு ரோஜாப்பூ அவருக்களிக்க விரும்புகிறேன். நான் சிறு பையனாக இருந்த முதற்கொண்டு சகோதரன் சகோதரன் நெவில் அவர்களை எனக்குத் தெரியும். அப்பொழுது முதல் அவர் இம்மியேனும் மாறவில்லை. எப்போதும் இருந்து வந்த ஆர்மன் நெவிலாகவே இன்னமும் அதே போன்றேயிருக்கிறார்.
28 அவரை சந்தித்ததை நினைவு கூருகிறேன். அவர் மெதோடிஸ்ட் போதகராயிருந்த போதும், என்னை அங்கு பிரசங்கிக்க அழைத்தார். கிளார்க்ஸ்வில் பட்டிணத்தில் அவருக்கு ஒரு நல்ல சபை இருந்தது. அது ஹாவர்ட் பார்க் என்று அழைக்கப்படுகிறது என்று நினைக்கிறேன். ஹாரிஸன் அவென்யூ மெதோடிஸ்ட் சபை. சகோதரி நெவில், அங்கு தான் அவர் உங்களைச் சந்தித்திருக்கவேண்டும் என்று எண்ணுகிறேன். ஏனெனில் சகோதரி நெவிலும் மெதோடிஸ்ட் சபையைச் சேர்ந்தவர்.
29 நான் திரும்பி வந்து என் சபையாரிடம் “சகோதரன். நெவில் மிகவும் அருமையான மனிதர். என்றாவது ஒரு நாள் அவருக்கு கர்த்தராகிய இயேசு கிறிஸ்துவின் நாமத்தில் ஞானஸ்நானம் கொடுக்கப்போகிறேன்” என்றேன். நான் கூறினவாறே நிகழ்ந்தது. |
30 இதோ அவர் இப்பொழுது என் நண்பர் என்பக்கத்தில் இருக்கிறார். அவர் கனத்திற்கும், மரியாதைக்குமுரிய மனிதர். அவர் தன்னால் இயன்றவரை என் ஊழியத்தி என்னைத் தாங்குகிறார். நான் எதைக் கூறினாலும் அதை அவர் ஏற்றுக்கொண்டு அதில் நிலைகொள்கிறார். முதலில் அவர் இந்த செய்திக்குள் வந்தபோது, அப்பொழுது அவருக்குச் செய்தி புரியாமலிருந்தது. என்றாலும் அவர் அதை விசுவாசித்து அதில் நிலைநின்றார். அதுவே செய்திக்களித்த கெளரவம். அவரை எவ்வளவாகப் புகழ்ந்தாலும் போதாது, கர்த்தர் அவரை ஆசீர்வதிப்பாராக. சரி.
31 இப்பொழுது ஐந்தாம் முத்திரையைக் குறித்து நாம் சென்ற இரவு சிந்தித்ததைச் சற்று விமர்சனம் செய்வோம். நாம் அதை முழுவதுமாக ஆராயாமல், ஐந்தாம் முத்திரை என்ன என்பதைக் குறித்து மட்டும் நாம் பார்ப்போம்.
32 இப்பொழுது, அந்திக்கிறிஸ்து குதிரையின்மேல் சவாரி செய்து, மூன்று வித வல்லமைகளைப் பெற்று, முடிவில் மூன்று வல்லமைகளையும் ஒருங்கே கொண்டு, மங்கின நிறமுள்ள குதிரையின்மேல் சவாரி செய்கின்றான். “மரணம்”, அடிப்பகுதியே இல்லாத ஆழம் காண முடியாது (bottomless pit) பாதாளத்திற்குள், முடிவில் அவன் புறப்பட்டு வந்த அதே பாதாளமாகிய கேட்டிற்குள் செல்கிறான்.
33 “வெள்ளம் போல் சத்துரு வரும்போது, கர்த்தருடைய ஆவியானவர் அவனுக்கு விரோதமாய்க் கொடியேற்றுவார்” என்னும் வேதம் கூறுகிறது. அது வார்த்தையில் பரிபூரணமாய் ரூபகாரப்படுத்தப்பட்டுள்ளது என்று நாம் நேற்று இரவு அறிந்துகொண்டோம். அந்திக்கிறிஸ்து நான் குதிரைகளின் மேல் சவாரி செய்தானென்றும், அந்த நான்கு முறைகளிலும் நான்கு ஜீவன்கள் அவைகளைச் சிந்தித்தன் என்றும் நாம் பார்த்தோம்.
34 அந்திக்கிறிஸ்து ஒவ்வொரு முறையும் வித்தியாசமுள்ள நான்கு குதிரைகள் மீது-வெள்ளை , சிகப்பு, கறுப்பு, மங்கின நிறம்சவாரி செய்தான். ஒவ்வொரு நிறமும் எதைக் குறிக்கின்றது என்றும், அது என்ன செய்தது என்றும் நாம் கண்டறிந்தோம். அவை சபை காலங்களில் நிகழ்ந்தவைகளை அறிவித்தன என்றும் நாம் பார்த்தோம்.
35 எனவே நீங்கள் பாருங்கள், தேவனுடைய வார்த்தை ஒன்றோடொன்று சரிவர பொருந்தினால், அது சரியென்று அர்த்தம். நீங்கள் பாருங்கள். ஆம் தேவனுடைய வார்த்தையுடன் பொருந்தும் எதுவும் எப்பொழுதும் “ஆமென்” என்று இருக்கிறது என்பதை நான் முற்றிலும் நம்புகிறேன். புரிகிறதா?
36 இப்பொழுது ஒரு சகோதரன், தான் தரிசனம் கண்டதாகவும், அது வல்லமையாக இருந்தால், கர்த்தர் மாத்திரமே அதை அளித்திருக்க முடியும் என்று கூறினார். அவர் தரிசனம் உண்மையாயிருக்கலாம். ஆனால் அது தேவனுடைய வார்த்தையுடன் இணங்காமல் அதற்கு மாறாக அமந்திருந்தால், அது சரியான தரிசனம் அல்ல. பாருங்கள்?
37 இப்பொழுது, இங்கு மார்மோன் ஸ்தாபனத்தைச் சார்ந்த சில சகோதரரும் இருக்கலாம். சிலர் இந்த ஒலிநாடாக்களை வாங்கிக் கேட்கலாம். நான் இதைச் சொல்ல எனக்கு விருப்பமில்லை. நானும் நீங்களும் சந்திக்க விரும்புகிற மிகச் சிறந்தவர்கள் மார்மோன் ஸ்தாபனத்தில் உள்ளனர். மார்மோன் ஸ்தாபனத்தார் மிகவும் நல்லவர்கள். அவர்களுடைய அவர்களுடைய தீர்க்கதரிசியாகிய ஜோசப் ஸ்மித் என்பவரை மெதோடிஸ்ட் ஜனங்கள் இல்லினாய் பட்டிணத்தில் கொன்று போட்டனர். அவரும் மிக அருமையான மனிதர், தரிசனம் கண்டவர்தான். ஆனால் அவர் தரிசனம் கண்டாரென்பதை நான் சந்தேகிக்கவில்லை. அவர் மிகவும் உத்தமமானவர். ஆனால் அவர் கண்ட தரிசனம் வேதத்திற்கு முரண்பாடாய் அமைந்திருந்தது. பாருங்கள்? ஆகவே அவர்கள் மார்மோன் வேதாகமம் ஒன்றை அவர்களுக்கென ஏற்படுத்திக்கொள்ள வேண்டியதாயிருந்தது. பாருங்கள்?
38 என்னிடத்தில் இங்கே இருக்கிற இதுதான் வேதாகமம். அதுவே வார்த்தையாகும். அவ்வளவுதான். பார்த்தீர்களா?
39 ஒரு சமயம் ஒரு ஒரு போதகர் அயல் நாட்டிலிருந்து ஒரு பெண்ணுடன் காரில் வந்ததை நான் கண்டேன். அவர்கள் கூட்டத்திற்கு வந்திருந்தனர். அவர்களிருவரும் கூட்டத்திற்கு வர மூன்று நாட்கள் சேர்ந்தாற்போல் பிரயாணம் செய்ய வேண்டியதாயிருந்தது என்பதை நான் அறிந்தேன். அந்தப் பெண் மூன்று இல்லை நான்கு முறை விவாகம் செய்தவள்.
40 அந்தப் போதகர் நான் தங்கியிருந்த உணவக நடை கூடத்தில் என்னைச் சந்தித்து என்னுடன் கைகுலுக்கினார். நானும் அவரது கரத்தைக் குலுக்கி அவரிடம் உரையாடிக் கொண்டிருந்தேன். நான் அவரிடம், “உங்களுக்கு ஓய்வு இருந்தால், சிறிது நேரம் உங்களிடம் என் அறையில் பேசமுடியுமா?” என்று கேட்டேன். அதற்கு அவர், “நிச்சயமாக, சகோதரன் பிரான்ஹாம்” என்றார். 
41 அப்பொழுது நான் அவரை என் அறைக்கு அழைத்துச் சென்றேன். நான் அந்த ஊழியக்காரரிடம், "சங்கை, ஐயா, நீங்கள் இந்த தேசத்தில் ஒரு அன்னியர். உங்களுடனே வந்திருக்கும் பெண்ணுக்கு நல்ல பெயரில்லை. நீங்கள் இன்னின்ன இடத்திலிருந்து இன்னின்ன இடத்திலிருந்தே வருகிறீர்கள்” என்றேன்.
அவரும் “ஆம், ஐயா” என்று பதிலளித்தார்.
42 நான், “இதைக் குறித்த பயம் உமக்கில்லையா?... நான் உம்மை சந்தேகிக்கவில்லை. ஆனால் இது போதகன் என்னும் உங்கள் நன்மதிப்பைக் கெடுத்துவிடும் என்று நீங்கள் நினைக்கவில்லையா? அதைக் காட்டிலும் மேலான ஓர் நன்மரியாதையைக் நாம் காண்பிக்க வேண்டும் என்று நீர் கருதவில்லையா?” என்று கேட்டேன்.
அதற்கு அவர் மாறுத்தரமாக, “ஓ, அந்தப் பெண் ஒரு பரிசுத்தவாட்டி” என்றார்.
43 அப்பொழுது, “நான் - நான் அதைச் சந்தேகிக்கவில்லை” என்றேன். ஆனால், அதைக் குறித்த காரியம் என்னவெனில், சகோதரனே, அவளைக் காண்பவர் எல்லோரும் பரிசுத்தவான்கள் அல்ல. நீங்கள் செய்வதென்னவென்று உங்களை அவர்கள் கவனிக்கின்றார்கள். ஆகவே நீங்கள் ஜாக்கிரதையாயிப்பது மேலானது என்று நான் நினைக்கிறேன். பாருங்கள்? இது சகோதரர்கள் என்னும் முறையில், ஒரு சகோதரனுக்கு ஒரு சகோதரன் என்று மட்டும் இருக்கட்டும். மேலும் நான், "அந்தப் பெண்மணி நான்கு இல்லை ஐந்து முறை விவாகம் செய்தவள்” என்றேன்.
அவர், "ஆம், அது எனக்குத் தெரியும்”. “உமக்குத் தெரியும், எனக்கு எனக்கு...” என்று ஒன்றைக் கூற வந்தார்.
44 உடனே நான், “நீர் உம்முடைய சொந்த சபையில் அதைப் போதிக்கிறதில்லையா, நீர் அதைப் போதிக்கிறீரா?” என்றார்.
45 அவர், 'இல்லை , ஆனால், உங்களுக்குத் தெரியுமா, சகோதரன் பிரான்ஹாம். ஒரு தரிசனம் கண்டேன்” என்றார்.
நான், "நல்லது, அது சிறந்தது” என்றேன்.
46 அவர், "அதைக் குறித்த உங்களுடைய போதகத்தைப் பற்றி, நான் உங்களை சிறிது நேர்மைப்படுத்தக்கூடும் என்று நம்புகிறேன். நீர் அதைத் தவறாகக் கருதுவீரா?” என்றார்.
47 நான் “சரி” என்றேன். அவர். நான் “ஐயா, நான்-நான்- நான் அதை அறிந்து கொள்ள விரும்புகிறேன்” என்றேன்.
48 அவர், “நல்லது, நான் உறங்கிக் கொண்டிருந்தபோது, ஒரு தரிசனம் கண்டேன்” என்றார்.
நான், "சரி கூறுங்கள்” என்றேன். நான் அப்பொழுது கண்டதோ, ஒரு சொப்பனமாயிருந்தது என்று கூறினார். பார்த்தீர்களா?
49 அவர், “அந்த சொப்பனத்தில் என் என் மனைவி வேறொருவனுடன் வாழ்வதைக் கண்டேன். பின்னர் அவள் என்னிடம் வந்து என் அன்பே, என்னை மன்னித்து விடுங்கள். என்னை மன்னித்து விடுங்கள். அவ்விதம் செய்ததற்கு நான்நான் நான் நான் மிகவும் வருத்தப்படுகிறேன். இனிமேல் நான் உங்களுக்கு உண்மையாக வாழ்வேன்” என்றாள். எனவே, “நான் அவளை மிகவும் சிநேகித்ததால், நான் அவளை மன்னித்து விட்டேன்” என்றார். மேலும், “அதன்பின்னர்...”
50 அவர் மேலும், “உங்களுக்குத் தெரியுமா? அத்தரிசனத்தின் அர்த்தம் எனக்குக் கிடைத்தது. நான் தரிசனத்தின் கண்டவள்தான் இவள். அவள் அநேகமுறை விவாகம் செய்து கொண்டது உண்மைதான். ஆனால் அவளை அதிகமாக நேசித்தால், அநேகமுறை அவள் திருமணம் செய்து கொண்டிருந்தாலும் பரவாயில்லை ” என்றார்.
51 அப்பொழுது நான், “உங்கள் தரிசனம் மிகவும் இனிமையாக உள்ளது. ஆனால் சத்தியத்தின் பாதையிலிருந்து அது மிகவும் அகன்றுள்ளது. அது தவறு. அதை நீங்கள் செய்யவே கூடாது” என்றேன். ஆகவே...பாருங்கள்?
52 வேதவாக்கியங்கள் வேதவாக்கியங்களுடன் ஒன்றோடொன்று இணைந்து, இவ்வாறு தொடர்ச்சியாக காணப்படுகின்றது. வேதவாக்கியங்களில், இங்கே விடுகின்ற இடத்தில், அங்கே உள்ள மற்றொன்று இதனுடன் பொருந்தி முழுக் காட்சியையும் உங்களுக்கு வரைந்து காண்பிக்கிறது.
53 குறுக்கு விடுகதையில் (Crossword Puzzle) ஒன்றுடன் மற்றொன்றைப் பொருத்துவது போன்று, அது இருக்கிறது. இதில், நீங்கள் ஒரு பங்கை அதில் பொருத்துகிறீர்கள். வேறொன்றும் அதில் பொருந்தாது. அப்பொழுது நீங்கள் முழுக்காட்சியையும் பெற்றுக்கொள்கிறீர்கள்.
54 அவ்விதம் இணைக்கக்கூடியவர் ஒருவரே. அவர்தான் ஆட்டுக்குட்டியானவர். எனவே அவரை நாம் நோக்கிப் பார்க்கிறோம்.
55 இந்தக் குதிரைகளின் மேலும் சவாரி செய்வதன் ஒரே ஆள் என்று நாம் பார்த்தோம். நான் அவனைக் குறித்து தொடர்ந்து பார்த்தபோது, அவன் செய்தது என்னவென்பதை நாம் அறிந்து கொண்டோம். சபையின் காலங்களில் அவன் சரியாக என்ன செய்தான் என்பதையும் நாம் கண்டு கொண்டோம்.
56 அவன் ஒரு குறிப்பிட்ட மிருகத்தின் மீது ஏறி, ஒரு குறிப்பிட்டக் காரியத்தைச் செய்தபோது, அவன் செய்ததை எதிர்க்க ஒரு மிருகம் அனுப்பப்பட்டது என்பதை நாம் கண்டோம்.
57 முதலாம் காலத்தில் தேவனால் அனுப்பப்பட்ட மிருகம்...ஒரு சிங்கம், அது தேவனுடைய வார்த்தையைக் குறிக்கின்றது, கிறிஸ்து.
58 அடுத்தபடியாக இருளின் காலங்களில் சபையானது ஸ்தாபனம் உண்டாக்கிக் கொண்டு தேவனுடைய வார்த்தைக்குப் பதிலாக ஸ்தாபன கோட்பாடுகளை ஏற்றுக் கொண்டபோது, அதனை எதிர்க்க ஒரு காளை அனுப்பப்பட்டது.
59 எல்லாமே இருவரின் பேரில் ஆதாரம் கொண்டுள்ளன என்பது உங்கள் நினைவிலிருக்கட்டும். ஒன்று அந்திக்கிறிஸ்து, மற்றொரு கிறிஸ்து.
60 இன்றைக்கும் அவ்விதமாகவே இருந்து வருகின்றது. பாதிவழி கிறிஸ்தவராக இருக்கவே முடியாது. குடித்தும், அதே சமயத்தில் புத்தித் தெளிவுள்ள மனிதனாய் ஒருபோதும் இருக்க முடியாது. அவ்வாறு ஒரே சமயத்தில் கறுப்பு வெள்ளை நிறங்கள் முழுமையாகக் கொண்ட பறவைகளாக, ஒரே சமயத்தில் பாவியாகவும் பரிசுத்தவனாகவும் உள்ள மனிதனாக இருக்கவே முடியாது. இல்லையேல் நீங்கள் பரிசுத்தவானாக இருக்க வேண்டும். பாருங்கள்? இதற்கிடையே உள்ள நிலையில் நீங்கள் இருக்க முடியாது. நீங்கள் மறுபடியும் பிறந்தவர்களாய் இருக்க வேண்டும். மறுபடியும் பிறவாதவர்களாக இருக்க வேண்டும். நீங்கள் பரிசுத்த ஆவியைப் பெற்றவர்களாக நீங்கள் இருக்க வேண்டும். அல்லது நீங்கள் பரிசுத்த ஆவியினால் நிரப்பப்படாதவர்களாய் இருக்க வேண்டும். நீங்கள் எவ்வளவாக உணர்ச்சி வசப்பட்டிருந்தாலும் அது ஒரு பொருட்டல்ல. நீங்கள் பரிசுத்த ஆவியினால் நிரப்பப்படாவிடில், நீங்கள் அதனால் நிரப்பப்படாவிடில், ஒரு உபயோகமுமில்லை . பாருங்கள்? ஆனால் நீங்கள் பரிசுத்த ஆவியினால் நிரப்பப்பட்டிருந்தால், உங்களுடைய ஜீவியம் அதை எடுத்துக் காட்டுகிறதாயிருக்கும். அதனுடன் உங்கள் வாழ்க்கை சரியாகச் சொல்லும். பாருங்கள்? நீங்கள் ஆவியினால் நிறையப்பட்டிருக்கிறீர்கள் என்று யாருமே மற்றவருக்குச் சொல்லவேண்டிய அவசியமில்லை. மற்றவர்கள் அதைக் காண்கிறீர்கள், பாருங்கள், ஏனென்றால் அது ஒரு முத்திரையாயுள்ளது.
61 இப்பொழுது, நாம் அந்த ஜீவன்களைக் கண்டோம், அந்திக்கிறிஸ்து ஒவ்வொரு குதிரையின் மேலும் எப்படி சவாரி செய்தான் என்பதையும் கண்டோம். அவன் சபை ஆதிக்கத்தையும் ஒருங்கே கொண்டிருந்தான். அவனை எதிர்க்க தேவன், அவர் கொண்டிருந்த வல்லமைகளை அனுப்பினார் என்று நாம் காண்கிறோம். சபைக் காலங்களில் இவையே சம்பவித்தன என்று நாம் சபை சரித்திரத்தின் மூலம் அறிந்துகொள்கிறோம்.
62 வேறொரு காலம் தோன்றினபோது, சத்துரு அந்திக்கிறிஸ்துவை மதத்தின் பெயரால் - சபையின் பெயரால் கிறிஸ்துவின் பெயரால் அனுப்பினான். ஆம் ஐயா! சபையின் பெயரில் அவன் சென்று, அதுதான் உண்மையான சபை என்று கூறினான். பாருங்கள்?
ருஷியா தேசம் அந்திக்கிறிஸ்துவல்ல. அந்திக்கிறிஸ்து என்பவன் ருஷியாவல்ல.
63 அந்திக்கிறிஸ்து மார்க்கம் உண்மையான கிறிஸ்தவ மார்க்கம் போன்றே அமைந்திருந்தது, அதன் விளைவாக தெரிந்துகொள்ளப்படாதவர் அனைவரும் ஏமாற்றப்படுவர் என்று வேதம் கூறுகின்றது. அது உண்மை . வேதம், "கடைசி நாளில், முன்குறிக்கப்படாத, தெரிந்துகொள்ளப்படாத அனைவரும் ஏமாற்றப்படுவர்” என்று உரைத்துள்ளது. அது, “தெரிந்துகொள்ளப்பட்டவர்” என்று கூறுகின்றது. எவருமே அந்த வார்த்தையை எடுத்துக்கொண்டு வேதத்தின் ஓரக் குறிப்பேட்டை (Margin) நீங்கள் ஆராய்ந்தால் அது எதைக் குறிப்பிடுகிறது என்பதை நீங்கள் பார்க்கலாம். அது, "தெரிந்துகொள்ளப்பட்டவர், முன்குறிக்கப்பட்டவர்” என்றிருப்பதைக் காணலாம். பாருங்கள்? “உலகத்தோற்றமுதல் ஆட்டுக்குட்டியானவரின் ஜீவபுஸ்தகத்தில் பெயரெழுதப்படாதவர் அனைவரையும் அது ஏமாற்றிவிடும்”
64 ஆட்டுக்குட்டியானவர் அடிக்கப்பட்டபோது, அவர்கள் பெயர்கள் புஸ்தகத்தில் எழுதப்பட்டன. அவர் இப்பொழுது பரிசுத்த ஸ்தலத்தில் மகிமையில் நின்றுகொண்டு, புஸ்தகத்தில் பெயரெழுதப்பட்டுள்ள ஒவ்வொரு ஆத்துமாக்காகவும் பரிந்து பேசிக்கொண்டிருக்கிறார். அவர்கள் யாரென்று அவரைத் தவிர வேறு யாரும் அறியார். அவர் தான் அப்புஸ்தகத்தை கையிலேந்திக்கொண்டிருக்கிறார். பெயரெழுதப்பட்டுள்ள கடைசி நபர் உட்பிரவேசிக்கும்போது அவருடைய மத்தியஸ்த ஊழியம் முடிவடையும். அப்பொழுது அவர் புறப்பட்டு வந்து, அவர் யாருக்காக பரிந்து பேசினாரோ, அவர்களை மீட்டுக் கொள்கிறார். அவர் இப்பொழுது மீட்பின் இனத்தானின் ஊழியத்தைச் செய்துகொண்டிருந்து, அதை நிறைவேற்றின பின்பு தமக்கு சொந்தமானவர்களை ஏற்றுக்கொள்கிறார். ஓ, என்னே!
65 இதையறியும் ஒவ்வொரு கிறிஸ்தவனும் தன்னை ஆராய்ந்து பார்த்து, தேவனுக்கு முன்பாக தன்னுடைய கரங்களையுயர்த்தி, "ஓ, கர்த்தாவே, என்னைச் சுத்திகரியும்! என் ஜீவியத்தில் காணப்படும் தவறுகளை நான் காணட்டும். நான் அதனின்று உடனடியாக விலக உதவிசெய்யும்” என்று கூற வேண்டும். “நீதிமானே இரட்சிக்கப்படுவது அரிதானால், பக்தியில்லாதவனும் பாவியும் எங்கே நிற்பான்?” நம்மை ஆராய்ந்து பார்க்கும் காலம் இதுவாகும்.
66 நீங்கள் இதை இங்கு பொருத்த விரும்பினால்... இந்த வார்த்தை ... இப்பொழுது நீங்கள் உங்கள் கேள்விகளை எழுதும்போது இதைக் குறித்து உங்கள் கேள்விகள் வேண்டாம் என்றே நான் விரும்புகிறேன். ஏனெனில் அது என்னை வேறொரு தலைப்பிற்கு கொண்டு செல்லும். கேள்விகளை நீங்கள் எழுதி அனுப்பிவிட்டீர்கள் என்றே நான் எண்ணுகிறேன். இது தேவனுடைய நியாயத்தீர்ப்பைக் குறித்து துருவித்தேடுகிற காலமாயிருக்கிறது. அது உண்மை . இப்பொழுது, கர்த்தர் நமக்கு நேரத்தை அளிக்கும்போது, எக்காளங்களைக் குறித்தோ அல்லது கலசங்களைக் குறித்தோ நாம் பேசும்போது இவைகளை நாம் விவரிக்கலாம். தேவனுடைய ஆக்கினை புறப்பட்டுச் செல்வதற்கு முன்னர் பூமியை வாதித்த மூன்று தூதர்களும், "பூமியில் வாசம் பண்ணுகிறவர்களுக்கு ஐயோ! ஐயோ! என்று சத்தமிடுகின்றனர்.” அது உண்மை என்றே நாம் காண்கிறோம்.
நாம் பயங்கரமான காலத்தில் வாழ்ந்து கொண்டிருக்கிறோம்... அதாவது..
67 இப்பொழுது நாம் ஆராய்ந்து கொண்டிருப்பவை, சபை எடுக்கப்பட்ட பின்னர் உபத்திரவ காலத்தில் சம்பவிக்கின்றன. சபையானது உபத்திரவ காலத்தில் பிரவேசிப்பதில்லையென்னும் சத்தியம் ஒவ்வொரு விசுவாசியின் இருதயத்திலும் பதிய வேண்டுமென்று விரும்புகிறேன். இந்த மணவாட்டி சபை, ஒருபோதும் உபத்திரவ காலத்திற்குள் செல்வதில்லை. பாருங்கள். அவள் எடுக்கப்பட்ட பிறகு, எஞ்சியுள்ள சபை உபத்திரவ காலத்திற்குள் பிரவேசிக்கும், மணவாட்டி அல்ல, பாருங்கள், மணவாட்டி அப்பொழுது போய்விட்டிருப்பாள்.
68 பாருங்கள், ஏனெனில், மணவாட்டியின் பேரில் எந்தவித பாவமுமில்லை. அவளுக்கு விரோதமாக ஒரு காரியமுமில்லை. தேவனுடைய கிருபை அவளை மூடிக்கொண்டிருக்கிறது. வெண்மையாக்கும் திரவம் அவள் பாவமனைத்தையும் அறவே அகற்றிவிட்டது. அதைக் குறித்து இனி நினைக்கப்படுவதும் இல்லை. அவள் தேவனுடைய பார்வையில் பரிசுத்தமுள்ளவளாய், பரிபூரணமானவளாய் இருக்கிறாள். ஓ, இதையறியும் மணவாட்டி முழங்காற்படியிட்டு தேவனிடம் கதற வேண்டியவளாயிருக்கிறாள்.
69 ஒரு கதை இப்பொழுது என் நினைவுக்கு வருகிறது. உங்கள் சமயத்தை வீணாக்குகிறேன் என்று எண்ணவேண்டாம். நான்... இன்று பேச வேண்டிய பொருளைத் தொடங்குவதற்கு ஏற்ற ஆவியின் நிறைவு வரும் வரை, நான் ஆரம்பத்தில் இவ்விதம் பேசிக்கொண்டேயிருக்க வேண்டும்.
70 இது ஒரு- இது ஒரு புனிதமான காரியமாயுள்ளது. பாருங்கள்? அது என்னவென்று தேவனைத் தவிர வேறொருவரும் அறியார். நாம் வாழும் இந்தக் கடைசி நாள் வரைக்கும் அது வெளிப்படாது என்று வேதத்தில் நிரூபிக்கப்பட்டிருக்கிறது. அது முற்றிலும் உண்மை. புரிகிறதா? இதுவரை ஜனங்கள் அது என்னவாயிருக்குமென்று ஊகித்து வந்திருக்கின்றனர். ஆனால் இப்பொழுது நாம் அதை அப்படியே சத்தியமாக, நிரூபிக்கப்பட்ட சத்தியமாகப் பெறவேண்டியவராயிருக்கிறோம். பாருங்கள்? கவனியுங்கள். 71 இப்பொழுது, மேற்கு பாகத்திலுள்ள ஒரு பெண் எப்படி அன்பு கொண்டாள் என்றால், ஒரு வாலிப மனிதன் அவள்மேல் அன்பு கொண்டான். அவன் கால்நடை வாங்கும் ஆர்மர் நிர்வாக முதலாளியின் மகன். அவர்கள் ஒரு ஒரு பெரிய...
72 ஒரு நாள் அந்த முதலாளி வர, அவனோடு அவனுடைய மகன் பெண்கொள்வதற்கென சிக்காகோவிலிருந்து வந்திருந்தான். அவர்கள் மேற்கத்திய எல்லையிலிருந்து வரவேற்றனர். எல்லாப் பெண்களும் அவனைக் கவர்ச்சிக்க எண்ணி, பழங்காலத்தில் மேற்கத்திய பாகத்தில் அணியும் பிரத்யேகமான ஆடைகளை அணிந்துக் கொண்டு அழகாகக் காணப்பட்டனர். ஏனென்றால் அவன் முக்கியமான மனிதருடைய பையனாயிருந்தான்.
73 மேற்கு பாகத்தில் அவர்கள் இவ்விதமாக செய்கின்றனர். இவ்விதமாக சுவாரஸ்யமான ஒரு சம்பவம் அங்கு நிகழ்ந்தது. அதாவது, சகோதரன் மகியர் அவர் இங்கிருக்கிறார் என்று நான் நினைக்கிறேன். அவர் மேற்கத்திய ஆடைகளை அணிந்துகொள்ளாததன் காரணத்தினால் அவர்கள் அவரைப் பிடித்து சிறையிலடைத்தனர். அதன்பின்னர் காங்ரூ நீதிமன்றத்தில் அவரை நிறுத்தி அபராதமிட வைத்தனர். அதன்பின்னர் அவர் மேற்கத்திய ஆடைகளை வாங்க வேண்டும் என்று நிர்ப்பந்தம் செய்யப்பட்டார். அங்குள்ளவர்கள் துப்பாக்கிகளை ஆடையில் தொங்கவிட்டவாறு, அந்த அளவு நீளமாக தொங்கிக்கொண்டிருக்க, அவர்கள் நடந்து வருவதை நான் கண்டேன். பழங்காலத்தவர் அந்நாட்களில் வாழ்ந்தது போன்று அவர்களும் வாழத்தலைபடுகின்றனர். பாருங்கள்?
74 அவ்வாறே கென்டக்கி (Kentucky) நாட்டிலும், கிழக்கு பாகத்திலிருந்த ரென்ஃபுரோ பள்ளத்தாக்கில் இருந்த பழங்காலத்தவர் வாழ்ந்தது போன்று அவர்களும் வாழத்தலைபடுகின்றனர். ஏதோ ஒன்று அவர்கள் அவ்விதம் செய்யக்காரணமாயுள்ளது.
75 ஆனால் பழங்காலத்தவர் கடைபிடித்திருந்த மூல சுவிசேஷத்தைக் கைக்கொள்வது மாத்திரம் உங்களுக்குப் பிடிக்கவில்லை. நவீனமான ஒன்றைக் கைக்கொள்ள நீங்கள் விரும்புகின்றீர்கள். நீங்கள் பாருங்கள், அது எதைக் காண்பிக்கிறதெனில், நீங்கள் நீங்கள். அங்கே...
76 ஒரு மனிதன் தவறு செய்யக்காரணம் யாது? அவன் குடிப்பதற்கும், ஒரு ஸ்திரீ தவறு செய்வதற்கும் காரணம் என்ன? ஏனெனில் அவன் முயற்சி செய்வது. அவனுக்குள் ஒருவித தாகம் ஏற்படுகின்றது. அவர்கள் அந்த பரிசுத்த தாகத்தை உலகத்தின் காரியங்களினால் தணித்துக்கொள்ள முயற்சித்துக்கொண்டிருக்கிறார்கள். அவரே அந்த விதமாக தாகத்தை உண்டாக்குகிறார். அந்தக் காரணத்தினால்தான் நீங்கள் ஏதோ ஒன்றுக்காக தாகமடைகிறீர்கள். அதன் மூலம் நீங்கள் தேவனிடம் திரும்பவேண்டும். பாருங்கள்? ஆனால் உலக காரியங்களின் மூலம் அதைத் தீர்த்துக்கொள்ள உங்களுக்கு எவ்வளவு தைரியம்! உங்களுக்குள்ள ஏதோ ஒன்றிற்காக ஏற்படுகின்ற அந்த தாகத்தை, அந்தப் பரிசுத்த தாகத்தை, உலகத்திற்குத் திரும்பி, உலகத்தின் காரியங்களால் அதை தீர்க்க முயற்சிக்க, அவ்வாறே உங்களுக்கு உரிமையில்லை. நீங்கள் அதைச் செய்ய முடியாது. அந்த தாகத்தைத் தீர்க்க ஒருவர் மாத்திரம்தான் இருக்கிறார். அவர் தான் தேவன். உங்களை அவ்விதமாகவே அவர் சிருஷ்டித்துள்ளார்.
77 ஆகவே, அந்தப்-அந்தப் பெண்கள் எல்லாரும் அந்த வாலிபனைக் கவர்ச்சிக்க மேற்கத்திய பாகத்தில் அணிந்துகொள்ளும் உடைகளை உடுத்தியிருந்தனர். அந்த வாலிபன் கிடைத்துவிடுவான் என்று ஒவ்வொருவரும் நம்பியிருந்தனர்.
78 ஆனால் அந்த ஸ்தலத்தில் அந்தப் பெண்களின் சொந்தக்காரப் பெண் ஒருவன் இருந்தாள். அவள் ஒரு அனாதை. இந்தப் பெண்கள் அனைவருக்காகவும் அவள் வேலை செய்து கொடுத்து வந்தாள், ஏனெனில் அவர்கள் நகங்களில் வர்ணம் தீட்டியிருந்ததால், பாத்திரங்களைக் கழுவி அவைகளைப் பாழாக்கிக்கொள்ள அவர்கள் விரும்பவில்லை. ஆகவே அந்தப் பெண் எல்லா கடினமான வேலைகளையும் செய்தாள். 
79 அந்த வாலிபன் வந்தபோது, மேற்கத்திய பாகத்தின் சம்பரதாயத்தின்படி, அவர்கள் துப்பாக்கிகளை மேல் நோக்கியவாறு சுட்டு அவனை வரவேற்றனர். அன்றிரவு பழங்காலத்தவர் ஆடினது போன்று நடனங்களை அவர்கள் ஆடினர். அந்த ஸ்தலத்திலிருந்த அனைவரும் நடனத்தில் கலந்து கொண்டனர். இந்த ஆர்ப்பாட்டம் இரண்டு மூன்று நாட்களாக நடந்து வந்தது.
80 ஒரு நாளிரவு அந்த வாலிபன் சற்று இளைப்பாறுவதற்கென நடனமாடும் ஸ்தலத்தை விட்டு வெளியே வந்து மாடுகள் அடைக்கப்பட்டிருக்கும் பட்டியை நோக்கி நடந்தான். அங்கு கந்தை உடுத்தியிருக்கும் இந்தப் பெண்ணைக் கண்டான். பாத்திரங்களைக் கழுவுவதற்கென தண்ணீர் நிரம்பின பாத்திரத்தை அவள் கையில் பிடித்து இருந்தாள். அப்பொழுது அவன், "நான் இவளை இதுவரை கண்டதில்லையே. அவள் எங்கிருந்து வருகிறாள் என்று எனக்கு ஆச்சரியமாயிருக்கிறதே” என்று எண்ணினான். எனவே அவன் அங்கு பின்பக்கமாக அங்கிருந்த மாடுகள் அடைக்கப்பட்டிருக்கும் பட்டியை நோக்கியவாறு இருந்த வழியாக நடந்து வந்து அவளை சந்தித்தான்.
81 அவள் வெறுங்காலில் இருந்தாள். அவள் நின்றாள். அவனை யார் என்று கண்டுகொண்டாள். அவள் வெட்கமுற்று அவள் முகத்தை தாழ்த்திக்கொண்டாள். அந்த மகத்தான நபர் யார் என்று அவள் அறிந்து கொண்டாள். அவள் அந்தப் பெண்களுக்கு சொந்தகாரியாக இருந்தாள். அவர்களுடைய தகப்பனார் அந்த நிறுவனத்தில் தொழிலாளர் மேன்முறையாளராக வேலை பார்த்து வந்தார். அவள் தரையையே நோக்கிக்கொண்டிருந்தாள். அவள் வெறுங்காலில் இருந்ததற்காக மிகவும் வெட்கப்பட்டாள்.
82 அவன் “உன் பெயர் என்ன” வென்று கேட்டான். அவள் தன் பெயரைக் கூறினாள். "அவர்கள் எல்லாம் அங்கிருக்கும்போது, நீங்கள் ஏன் அங்கில்லை?” என்று அவன் கேட்டான். அதற்கு அவள் சில சாக்குபோக்குகளைக் கூறினாள்.
83 அடுத்த நாள் இரவும் அவன் அவ்வண்ணமாகவே அவளை மீண்டும் காண அவன் காத்துக்கொண்டிருந்தான். எனவே அவன் அங்கேயே அமர்ந்து கொண்டிருந்தான். மற்றவர்களோ தொடர்ந்து நடனமாடிக்கொண்டிருந்தனர். அவன் அந்த பட்டியின் வேலியின் மீது அமர்ந்து, அவள் பாத்திரம் கழுவின தண்ணீரை வெளியே உற்ற வருவாள் என்று காத்துக் கொண்டிருந்தான். அவன் அவளைக் கவனித்துப் பார்த்தான். அவள் வந்தபோது அவன் அவளை அணுகி, "நான் இங்கு வந்திருப்பதன் உண்மையான நோக்கம் என்னவென்று உனக்குத் தெரியுமா?” என்று கேட்டான்.
அவள் "இல்லை ஐயா. எனக்குத் தெரியாது” என்று பதிலுரைத்தாள்.
84 அவன், “மனைவியைக் கொள்வதற்காக நான் இங்கு வந்துள்ளேன். உன்னில் காணப்படும் நற்பண்பு அவர்களிடம் இல்லை” என்றான். அப்பொழுது நான் என் சபையைக் குறித்து நினைத்துக்கொண்டிருந்தேன். நீங்கள் பாருங்கள். எனவே அவன், “நீ என்னை விவாகம் செய்து கொள்வாயா?” என்று கேட்டான்.
அதற்கு அவள், "நானா? என்னையா? என்னால் அப்படிப்பட்ட ஒரு காரியத்தைக் குறித்து நினைத்துக்கூட பார்க்க முடியாதே” என்றாள்.
85 பாருங்கள்? அவன் முதலாளியின் மகன். நாட்டிலுள்ள அநேக நிறுவனங்களும், நிலங்களும் அவனுக்குச் சொந்தமானவை. நீங்கள் பாருங்கள். அப்பொழுது அப்பெண்ணிடம் அவள், "ஆம் உன்னைத் தான் கேட்கிறேன்” என்றான். மேலும் அவன், "என்னால் ஒரு நல்லப் பெண்ணைக் கூட சிக்காகோ பட்டிணத்தில் காண முடியவில்லை. எனக்கு ஒரு உண்மையான மனைவி வேண்டும். எனக்கு நற்பண்புகொண்ட ஒரு மனைவி தேவை. நான் அதைத்தான் தேடிக்கொண்டிருந்தபோது, நான் அதை உனக்குள்ளாக கண்டேன்” என்று கூறினான். மீண்டும், “நீ என்னை மணந்து கொள்வாயா?” என்றான்.
அது அவனை திடுக்கிடச் செய்தது. அப்பொழுது அவன், “சரி” என்றாள்.
86 அப்பொழுது அவன், “நல்லது... நான் மீண்டும் திரும்பி வருவேன்” என்று அவன் அவளிடத்தில் கூறினான். மேலும் அவன், "நீ ஆயத்தமாயிரு. சரியாக ஒரு வருடம் கழித்து நான் திரும்பவும் வந்து உன்னை நிச்சயம் இங்கிருந்து அழைத்துச் செல்வேன். அதன் பின்பு நீ இவ்விதம் உழைக்க வேண்டிய அவசியமில்லை. உன்னை நான் அழைத்துச் செல்வேன். நான் சிக்காகோவுக்குச் சென்று, நீ ஒருபோதும் என்றுமே கண்டிராத ஒரு வீட்டை உனக்குக் கட்டி தருவேன்” என்றான்.
87 அதற்கு அவளோ, “எனக்கு வீடு என்ற ஒன்று எப்போதும் இருந்ததில்லை. நான் ஒரு அனாதை” என்றாள்.
88 "நான் உனக்கு ஒரு நல்ல வீட்டைக் கட்டித்தருவேன். நான் திரும்ப வருவேன்” என்றான்.
89 அந்த ஒரு வருடத்தில் அவன் அவளைக் குறித்து கவனித்துக் கொண்டே வந்தான். கலியாண உடை வாங்குவதற்கென அவளால் முடிந்தவரை அவள் சம்பாதித்த பணத்தை சேமித்து வைத்தாள். சபைக்கு ஒரு பரிபூரணமான எடுத்துக்காட்டு. பார்த்தீர்களா? புரிகிறதா? அதன்பின்னர் அவள் தன்னுடைய கலியாண வஸ்திரத்தை ஆயத்தப்படுத்தினாள்.
90 அவள் அந்த கலியாண வஸ்திரத்தை அவர்கள் அறிய காண்பித்தபோது, அதைக் கண்ட அந்தப் பெண்கள், 'நீயோ பரம ஏழை, முட்டாள்தனமான பெண்ணே , பெரிய அந்தஸ்து உள்ள அப்படிப்பட்ட ஒரு மனிதன் உன்னைக் கலியாணம் செய்துகொள்வான் என்று நீ எண்ணிக்கொண்டிருக்கிறாயா” என்று கூறினர்.
91 அவளோ, “அவர் எனக்கு வாக்கு கொடுத்திருக்கிறார்” என்றாள் ஆமென். மேலும், “அவர் வாக்களித்திருக்கிறார். அவருடைய வார்த்தையை நான் விசுவாசிக்கிறேன்” என்றாள்.
92 அவர்களோ, “ஓ! அவன் உன்னை முட்டாளாக்கிக் கொண்டிருக்கிறான். அவன் மனைவியாக ஒருவளை பெறவேண்டியிருந்தால், எங்களில் ஒருவனையே அவன் மனைவியாய் பெற்றிருப்பான்” என்றார்கள்.
93 அவளோ “ஆம், அவர் எனக்கு வாக்கு கொடுத்திருக்கிறார். நான் அதற்காகவே காத்திருக்கிறேன்” என்றாள். ஆமென். நானுங்கூட காத்திருக்கிறேன்.
94 ஆகவே, நாட்கள் சென்று கொண்டேயிருந்தன. கடைசியாக அந்த நாள் வந்தது. ஒரு குறிப்பிட்ட தருணத்தில் அங்கு வருவதாக அவன் கூறியிருந்தான். அவள் கலியான உடை உடுத்திக் கொண்டு அவனுக்காகக் காத்திருந்தான். அவனுடைய வருகையைக் குறித்து அவனிடத்திலிருந்து அவள் வேறெந்த வழியிலும் கேள்விப்படவில்லை. ஆயினும் அவன் நிச்சயம் வருவானென்று அவள் அறிந்திருந்தாள். எனவே, கலியாண வஸ்திரம் தரித்துக்கொண்டு, அவள் அவனுடன் செல்ல ஆயத்தமானாள்.
95 அப்பொழுது அதைக் கண்ட அந்தப் பெண்கள் அவளைப் பார்த்து நகைத்தனர். ஏனெனில், அந்த முதலாளி. அந்த தொழிலாளர் மேன்முறையாளருக்கு ஒரு வார்த்தையும்... அல்லது அந்தப் பெண்களால் ஒருவருக்குங்கூட அதைக் குறித்து ஒன்றும் தெரியாதிருந்தது. ஆகவே அது அவர்களுக்கு மர்மமாகவே இருந்தது. அது அப்படித்தான். நிச்சயமாகவே அது இரகசியமாகும்.
96 ஆனால் அந்தப் பெண்ணே அவன் நிச்சயம் வருவதாகச் சொன்ன அந்த வாக்குத்தத்தின் பேரில் சார்ந்திருந்து அவனுக்காகக் காத்திருந்தாள்.
97 ஆகவே, அவர்கள் அவளைப் பார்த்து நகைக்க ஆரம்பித்தனர். அவர்கள் அவளைச் சுற்றி இவ்விதமாக தங்கள் கரங்களைக் கோர்த்துக் கொண்டு, “ஹ!” என்று நடனமாடி நகைத்தனர். “பாவம், முட்டாள்தனமான ஒரு பெண்” என்றனர்.
98 அவள் அங்கேயே உறுதியாய் நின்றாள். அதற்காக எந்த அவமான உணர்வும் அவளிடம் சிறிதளவும் இல்லை . அவள் மலர்களை தன் கரங்களில் ஏந்திக் கொண்டிருந்தாள். அவளுடைய கலியாண வஸ்திரம் அவளுக்கு பொருத்தமாக பொருந்தியிருந்தது; அவன் வருகைக்காக அவள் துடித்துக் கொண்டிருந்தாள். “அவருடைய மணவாட்டி தன்னை ஆயத்தப்படுத்தினாள்.” பாருங்கள்? அவள் அந்த மலர்களை தொடர்ந்து ஏந்திக்கொண்டு காத்திருந்தாள்.
99 அவர்கள் “இப்பொழுது, அது தவறு என்று நாங்கள் சொல்லவில்லையா? பார், அவன் வரமாட்டான்” என்றனர்.
அவள், “இன்னும் ஐந்து நிமிடங்கள்தான் உள்ளன. அவர் நிச்சயம் வந்துவிடுவார்” என்று உறுதியாகக் கூறினாள்.
ஓ, அவர்கள் அவளை மிகவும் கேலி செய்து நகைத்தனர்.
100 ஆகவே அந்த நேரத்தில் அந்த பழைய கடிகாரமானது ஐந்து நிமிடங்கள் ஆனதைக் காட்டியது. குதிரைகள் நாலுகாற் பாய்ச்சலில் ஓடிவந்ததை அவர்கள் கேட்டனர். சக்கரங்களின் கீழிருந்து புழுதியைக் கிளப்பிற்று. குதிரைகள் இழுத்துகொண்டு வந்த வண்டியோ வந்து நின்றது.
101 அதைக் கண்டவுடன் அவள் குதித்தெழுந்து ஓடினாள். அவனும் வண்டியிலிருந்து கீழே குதித்தான். அவள் அவனுடைய கரங்களில் கட்டி அணைக்கப்பட்டாள். அவன், “தேனே, எல்லாம் முடிவடைந்தது” என்றான். அவள் தன் சொந்தக்காரப் பெண்களை, பழைய ஸ்தாபனங்களை விட்டு விட்டு அவனுடன் அவனுடைய சிக்காகோவை அடைந்தாள். அந்தப் பெண்கள் ஏமாற்றமடைந்து அவளையே நோக்கி கொண்டிருந்தனர்.
102 இத்தகைய வேறொரு மகத்தான வாக்குத்தத்தத்தை நானறிவேன். “உங்களுக்காக ஒரு ஸ்தலத்தை ஆயத்தம் பண்ணப்போகிறேன். நான் மறுபடியும் வந்து உங்களைச் சேர்த்துக் கொள்வேன்.” நாமெல்லாரும் பைத்தியக்காரர் என்று அவர்கள் கூறலாம். ஆனால் சகோதரனே, என்னைப் பொருத்தவரை அந்த சமயம் நெருங்கிவிட்டது. இயற்கைக்கு அப்பாற்பட்ட விதத்தில் இந்த முத்திரைகள் உடைவதைக் காணும்போது, சமயம் கடந்து காலமாகிய கடிகாரம் "டிக், டிக்” என்று அடித்து நேரமானது நித்தியத்திற்குள் கடந்து செல்வதை ஏறக்குறைய என்னால் கேட்கமுடிகின்றது. ஏழாம் தூதனின் செய்தியின் முடிவில் அந்த தூதன் நின்று கொண்டு, "இனி காலம் செல்லாது” என்று சொல்வதை என்னால் காண முடிகிறது. அவருக்கு உண்மையாயிருந்த அந்த சிறு மணவாட்டி, வரப்போகும் ஒரு நாளில் பறந்து சென்று இயேசுவின் கரங்களையடைவாள். அப்பொழுது அவர் அவளை தம் பிதாவின் வீட்டிற்கு கொண்டு செல்வார். இப்பொழுது நாம் தொடர்ந்து செல்லுகையில், இக்காரியங்களை நாம் நினைப்போமாக.
103 சிங்கம் - வார்த்தை ; காளை-உழைப்பும் பலியும்; மனிதன் சீர்திருத்தக்காரரின் ஞானம் என்னும் ஊழியங்களை கவனியுங்கள், முடிவில் கழுகின் காலம் தோன்றி அதுவரை வெளிப்படாமலிருந்த இரகசியங்கள் அனைத்தையும் வெளிப்படுத்திக் காண்பிக்கும்.
104 இப்பொழுது, சென்ற இரவு ஆராதனையில் நமக்கு அந்த முத்திரையில் வெளியான மகத்தான இரகசியம் அதுவரை, அதைக் குறித்து நான் கொண்டிருந்த கருத்துக்கு முற்றிலும் மாறுபட்டதாயிருந்தது. அதை வேறுவிதமாக யூகித்துக்க்ண்டிருந்தோம். பலிபீடத்தின் கீழுள்ள ஆத்துமாக்கள் ஆதிகால சபையில் இரத்த சாட்சிகளாக மரித்த கிறிஸ்தவர்களென்று நான் எண்ணியிருந்தேன். ஆனால் கடந்த இரவு தேவனாகிய கர்த்தர் நமக்காக அம்முத்திரையை உடைத்தபோது, அது முற்றிலும் அறிவிற்கு அப்பாற்பட்டதாய் இருந்தது. அது அந்த ஆத்துமாக்கள் அல்ல என்று நாம் கண்டறிந்தோம். அந்த ஆத்துமாக்கள் இரத்த சாட்சிகளாக மரித்த கிறிஸ்தவர்களல்லவென்றும். அவர்கள் ஏற்கனவே மகிமையில் பிரவேசித்துவிட்டனர், அவர்கள் அந்த நேரத்தில்...வருகின்ற யூதர்கள் என்று நாம் காண்கிறோம்.
105 அந்த ஒரு இலட்சத்து நாற்பத்து நாலாயிரம் பேர் அழைக்கப்படுவதை நாம் இன்று இரவும், நாளை இரவும் காணப்போகிறோம். அந்த 1,44,000 பேர்கள் ஆறாவது ஏழாவது முத்திரைகளுக்கிடையே அழைக்கப்படுகின்றனர்.
106 பலிபீடத்தின் கீழுள்ள ஆத்துமாக்கள், கொல்லப்பட்ட இரத்த சாட்சிகள்-யூதர்கள். இன்னும் கொடுக்கப்படாமல்... அவர்கள் வெள்ளை அங்கி உடையவராயிருந்தனர். அவர்களுடைய பெயர்கள் அடிக்கப்பட்ட ஆட்டுக்குட்டியானவரின் ஜீவ புஸ்தகத்தில் இருந்தன. அவர்கள் ஒவ்வொருவருக்கும் வெள்ளையங்கி கொடுக்கப்பட்டது. நாம் அதைப் படித்தோம். இனிவரப்போகும் உபத்திரவ காலத்திற்கு முன்பிருந்த காலத்தில் நடந்த யுத்தத்தின்போது, எல்லோராலும் வெறுக்கப்பட்டனர். ஜெர்மானிய தேசத்தில் எய்க்மன் கோடிக்கணக்கான யூதர்களைக்கொன்று போட்டான். அதைப் பற்றிய விசாரணையை நீங்கள் கேட்டிருக்கிறீர்கள். அவர்கள் யூதர்கள் என்ற ஒரேக் காரணத்தால் கோடிக்கணக்கில் குற்றமற்ற அந்த மக்கள் கொலை செய்யப்பட்டனர்.
107 “அவர்கள் தேவ வசனத்தினிமித்தமும் தாங்கள் கொடுத்த சாட்சியினிமித்தமும் கொல்லப்பட்டதாக” வேதம் உரைக்கிறது. ஆனால் மணவாட்டி தேவனுடைய வார்த்தையாகவும் இயேசுகிறிஸ்துவைப் பற்றிய சாட்சியையும் கொண்டிருப்பாள் என்று நாம் காண்கிறோம். இவர்களிடம் இயேசுவைப் பற்றிய சாட்சி இல்லை.
108“இஸ்ரவேலர் எல்லோரும் முன்குறிக்கப்பட்ட இஸ்ரவேலர் இரட்சிக்கப்படு வார்களென்று” ரோமர் 11-ம் அதிகாரத்தில் கூறப்பட்டுள்ளது. அதை நாம் இப்பொழுது அறிந்துள்ளோம். அந்த ஆத்துமாக்கள் அங்கே உள்ளன என்று நாம் காண்கிறோம்.
109 இப்பொழுது நாம் அதை கூர்ந்து கவனிப்போம். ஏன் அது முன்பு இல்லாதிருந்தது? ஏனெனில் அது முன்பு சம்பவிக்கவில்லை. இப்பொழுது அதை நம்மால் காணமுடிகின்றது. நீங்கள் பாருங்கள். பாருங்கள், மகா பரிசுத்தாவியானவர் காலங்கள்தோறும் நடக்க இருப்பவைகளைக் கண்டவைகள் இப்பொழுது நமக்கு வெளிப்படுத்தப்படுகின்றன. இப்பொழுது நாம் அங்கே சம்பவித்தவைகளைப் பார்க்கிறோம். அது சத்தியம் என்று காண்கிறோம். அந்த ஆத்துமாக்கள் அங்கேதான் இருக்கின்றன.
110 இப்பொழுது, பலிபீடத்தின் கீழுள்ள ஆத்துமாக்கள் உபத்திரவ காலம் வருமுன்பு எய்க்மன் போன்றவரால் கொல்லப்பட்டவர்கள். இவர்கள் ஆறாம் முத்திரைக்கும் ஏழாம் முத்திரைக்கும் இடையே உயிர்த்தியாகம் செய்யும் ஒரு இலட்சத்து நாற்பத்து நாலாயிரம் பேர்களுக்கு முன்னடையாளமாயிருக்கின்றனர். பாருங்கள்?
111 ஏழாம் முத்திரையைக் குறித்து ஒரே ஒரு வாக்கியம் மாத்திரமே வேதத்தில் சொல்லப்பட்டிருக்கிறது. "பரலோகத்தில் அரைமணி நேரம் அமைதல் உண்டாயிற்று” என்றுள்ளது. அவ்வளவே. தேவன் மாத்திரம் அது என்னவென்று வெளிப்படுத்த முடியும். அடையாளங்களின் மூலமாகவுங்கூட அது சித்திரிக்கப்படவில்லை. அதை நாம் நாளை இரவு காண்போம். அது எனக்கு வெளிப்பட வேண்டுமென்று ஊக்கமாக ஜெபியுங்கள். பாருங்கள்?
112 இப்பொழுது நாம் இந்த ஆறாம் முத்திரையைத் தியானிக்கையில்... நாம் இப்பொழுது கவனிப்போம். ஆறாம் முத்திரையை நாம் தியானிக்கும்போது அதை அறிந்துகொள்ள பரமபிதா நமக்கு உதவி செய்வாராக. இப்பொழுது 6-ம் அதிகாரம் 12-ம் வசனம் முதல் வாசிப்போம்.
அவர் ஆறாம் முத்திரையை உடைக்கக் கண்டேன்: இதோ, பூமி மிகவும் அதிர்ந்தது; சூரியன் கறுப்புக் கம்பளியைப் போலக் கறுத்தது; சந்திரன் இரத்தம் போலாயிற்று.
அத்திமரமானது பெருங்காற்றினால் அசைக்கப்படும்போது, அதின் காய்கள் உதிருகிறது போல, வானத்தின் நட்சத்திரங்களும் பூமியிலே விழுந்தது.
வானமும் (வானங்களும்) சுருட்டப்பட்ட புஸ்தகம் போலாகி விலகிப்போயிற்று; மலைகள் தீவுகள் யாவும் தங்கள் இடங்களை விட்டு அகன்றுபோயின. பூமியின் ராஜாக்களும், பெரியோர்களும், ஐசுவரியவான்களும், சேனைத் தலைவர்களும், பலவான்களும், அடிமைகள் யாவரும், சுயாதீனர் யாவரும், பர்வதங்களின் குகைகளிலும் கன்மலைகளிலும் ஒளித்துக்கொண்டு,
113 அங்கே கவனித்தீர்களா? இந்த “பராக்கிரமசாலிகளைப்” பாருங்கள். அவர்கள் என்ன செய்தனர்? “அவர்கள் வேசித்தனத்தின் உக்கிரமான மதுவைக் குடித்தனர்.” பாருங்கள்? இத்தகையவர் வேசி கொடுத்த மதுவைக் குடித்தனர். பாருங்கள்?
பர்வதங்களையும் கன்மலைகளையும் நோக்கி: நீங்கள் எங்கள்மேல் விழுந்து சிங்காசனத்தின் மேல் வீற்றிருக்கிறவருடைய முகத்திற்கும், ஆட்டுக்குட்டியானவருடைய கோபத்திற்கும் எங்களை மறைத்துக் கொள்ளுங்கள்;
அவருடைய கோபாக்கினையின் மகா நாள் வந்துவிட்டது, யார் நிலைநிற்கக் கூடும் என்றார்கள்.
114 ஆறாம் முத்திரைக்கு எப்படிப்பட்ட தொடக்க கூறு (introduction)...பாருங்கள். குதிரை சவாரி செய்வதனின் காலமும் அக்குதிரைகளை எதிர்த்த ஜீவன்களின் காலமும் முடிவடைந்து விட்டது. அதன்பின்னர் உயிர்த்தியாகம் செய்த ஆத்துமாக்களை சிங்காசனத்தின் கீழ் நாம் கண்டோம். அவர்கள் கடைபிடித்திருந்த கொள்கையின் காரணமாக கொலை செய்யப்பட்ட வைதீக யூதர்கள் தாம் இவர்கள், ஏனென்றால் இவர்கள் கிறிஸ்தவர்கள் அல்ல.
115 தேவன் அவர்கள் கண்களைக் குருடாக்கினார் என்று நினைவில் கொள்ளுங்கள். புறஜாதி சபை எடுக்கப்படும் நாள்வரை, அவர்கள் கண்கள் குருடாயிருக்க வேண்டும்; ஏனெனில் தேவன் ஒரே சமயத்தில் இருவகை மக்களுடன் ஈடுபடுவதில்லை . அவ்விதம் செய்வாரானால் அது வேதத்திற்கு முரணாயிருக்கும்.
116 அவர் இஸ்ரவேலரிடம் எப்பொழுதுமே ஒரு தேசமாகத் தொடர்பு கொள்கிறார் என்பதை நினைவில் கொள்ளுங்கள். அது இஸ்ரவேல் தேசமாயுள்ளது.
117 ஆனால் புறஜாதிகளிடம் தனிப்பட்ட நபராகத் தொடர்பு கொண்டு, “புறஜாதிகளிலிருந்து எடுக்கப்பட்ட ஜனங்கள்,” அவர்களை வேறு பிரிக்கிறார். புறஜாதி சபை உலகின் எல்லா பாகங்களிலும் வாழும் மக்களிடையே தெரிந்துகொள்ளப்பட வேண்டும். ஆகவே அந்தச் சபையிலே ஒன்றிரண்டு யூதர்களும் காணப்படலாம். பாருங்கள்? அந்த புறஜாதி மணவாட்டிஅரேபியன், ஐயர்லாந்தியர், இந்தியர் மற்றும் உலகிலுள்ள மக்களிலிருந்து இந்த மணவாட்டி மலர்ச் செண்டு (Bouquet Bride) உண்டாக்கப்படும். பாருங்கள்?
118 ஆனால் இப்பொழுது, தானியேலின் எழுபது வாரங்களின் கடைசி பகுதியில் அவர் இஸ்ரவேலருடன் தொடர்பு கொள்ளும்போது, அவர்களிடம் ஒரு தேசமாகவே ஈடுபடுகிறார். ஏனெனில், புறஜாதியார் முடிந்துவிட்டனர். அப்பொழுது புறஜாதியாரை முழுவதுமாக விட்டு யூதர்களிடம் திரும்பப் போகும் காலம் மிகவும் அருகாமையில் உள்ளது, அது ஒருக்கால் இன்றிரவாகவே இருக்கலாம். முற்றிலுமாக, அவரே அவ்வண்ணம் கூறினார். “புறஜாதியாரின் யுகம் நிறைவேறும் வரைக்கும் எருசலேம் புறஜாதியாரால் மிதிக்கப்படும் காலங்கள் முடிவடைகின்றன” என்று அவர் கூறியுள்ளார், எனவே ஆம், ஐயா.
119 “அசுத்தமாயிருக்கிறவன் இன்னும் அசுத்தமாயிருக்கட்டும். நீதியுள்ளவன் இன்னும் நீதி செய்யட்டும்.” பாருங்கள்?
120 அந்தப் புனித இடத்தில் இரத்தம் இனிமேல் இருக்காது. பலிபீடத்தின் மேல் இரத்தம் இனி இருக்காது. பலியானது அகற்றப்பட்டுவிட்டது. அங்கு புகையும், மின்னல்களும் நியாயத்தீர்ப்பும் தவிர வேறொன்றுமில்லை. இவையனைத்தும் ஊற்றப்பட்டதாக இன்றிரவு நாம் காணப்போகிறோம். பாருங்கள், ஆட்டுக்குட்டியானவர் தம் மத்தியஸ்த ஊழியத்தை விட்டு ஏற்கனவே புறப்பட்டுவிட்டார். மத்தியஸ்த ஊழியம் சிங்காசனத்திலிருந்து முடிவடைந்து விட்டது. நாம் விவரித்துக் காண்பித்தபடி, பலிப்பொருளாகிய மீட்பின் இனத்தான் இரத்தம் தோய்ந்த ஆட்டுக்குட்டியானவர் முன்னே வருகிறார்-அடிக்கப்பட்ட வண்ணமாயிருக்கிற இரத்தம் தோய்ந்த அடிக்கப்பட்ட ஆட்டுக்குட்டியானவர் புறப்பட்டு வந்து சிங்காசனத்தில் வீற்றிருக்கிறவருடைய கரத்திலிருந்து புத்தகத்தை எடுத்துவிட்டார். அங்ஙனமாயின், காலம் முடிவடைந்துவிட்டது. இப்பொழுது அவர் தாம் மீட்டுக்கொண்டவர்களைப் பெற்றுக்கொள்ள வருகிறார். ஆமென்! அது எனக்கு ஒருவித உணர்ச்சியை உண்டாக்குகிறது.
121 “அவர் ஆறாம் முத்திரையை உடைக்கக் கண்டேன். இதோ, பூமி மிகவும் அதிர்ந்தது” என்று யோவான் கூறுகிறான் என்று நாம் இப்பொழுது காண்கிறோம். இயற்கை யாவும் தடை செய்யப்படுகின்றன. பாருங்கள்?
122 தேவன் பிணியாளிகளைக் குணமாக்குவது, குருடரின் கண்களைத் திறப்பது போன்ற பெரிய காரியங்களைச் செய்துகொண்டு வருகிறார், மகத்தான கிரியை செய்கிறார்.
123 இப்பொழுது இயற்கை யாவும் குப்புற விழுவதை நாம் காண்கிறோம். ஆம். என்ன நிகழ்ந்ததென்பதைக் கவனியுங்கள். பூமி அதிர்ச்சி, சூரியன் கறுக்கின்றது. சந்திரன் ஒளியைக் கொடாமல் போகின்றது. நட்சத்திரங்கள் உதிர்ந்து விழுகின்றன. ஆறாம் முத்திரை உடைக்கப்படும்போது இவையனைத்தும் சம்பவிக்கின்றன. ஏன்? ஐந்தாம் முத்திரையின் கீழ், காணப்பட்ட ஆத்துமாக்களைக்குறித்து அறிவிக்கப்பட்ட பிறகு, இது சம்பவிக்கின்றது. பலிபீடத்திலுள்ள ஆத்துமாக்களும் முடிவுற்றனர்.
124 பாருங்கள். இவை நிகழும் தருணம் மிக அருகாமையில் உள்ளது. அது எப்பொழுது வேண்டுமானாலும் சம்பவிக்கலாம். ஏனெனில் சபை எடுக்கப்பட்டுவதற்கென சற்று ஏறக்குறைய ஆயத்தமாயிருக்கின்றது. ஆனால் இவை நிகழும்போது, மணவாட்டி இங்கி இருக்கமாட்டாள் என்பது ஞாபகமிருக்கட்டும். அவள் ஏற்கனவே எடுக்கப்பட்டிருப்பாள் என்பது நினைவிருக்கட்டும். அவள் உபத்திரவக் காலத்தில் கடந்து போக வேண்டியதில்லை. சபை சுத்திகரிக்கப்படுவதற்கென உபத்திரவ காலத்தில் இவை நிகழ்கின்றன. ஆகவே சபையானது இவையனைத்தையும் அனுபவிக்க வேண்டும். மணவாட்டியல்ல. அவர் தமது இருதயத்துக்கேற்ற மணவாட்டியை ஏற்கனவே கொண்டு சென்றுவிட்டிருப்பார். ஆம் ஐயா. அவர் அவளை மீட்டுக்கொண்டார். ஒரு மனிதன் தன் மணவாட்டியைத் தெரிந்துகொள்வது போன்று அவரும் அவளைத் தாமாகவே தெரிந்து கொண்டார். பார்த்தீர்களா? இப்பொழுது, அந்த பூமி அதிர்ச்சி...
125 இப்பொழுது நாம் வேத வாக்கியங்களை ஒப்பிட்டுப் பார்ப்போம். நான் நான் விரும்பவது. உங்களிடம் காகிதமும், பென்சிலும் இருக்கின்றதா? எனக்காக நீங்கள் ஒன்றைச் செய்ய வேண்டுமென்று நான் விரும்புகிறேன். இச்செய்தியடங்கிய ஒலிநாடாக்களை நீங்கள் வாங்கவில்லையென்றால், நான் கூறும் வேத வாக்கியங்களைக் குறித்து வைத்துக்கொள்ளுங்கள். இவ்வேதவாக்கியங்களை நீங்கள் என்னுடன் சேர்ந்து படிக்க விரும்புகிறேன்.
126 மீட்பின் புஸ்தகத்தின் ஆறாம் முத்திரையின் கீழ் அடங்கியுள்ள இம்மகத்தான நிகழ்ச்சிகளையும் இரகசியங்களையும் குறித்து நாம் வேதவாக்கியங்களை ஒப்பிட்டுப் படிக்க வேண்டியவர்களாயிருக்கிறோம். இவை யாவும் மறைக்கப்பட்டிருந்த இரகசியங்கள் என்பதை ஞாபகத்தில் வைத்துக்கொள்ளுங்கள். ஆறாம் முத்திரையின் இரகசியங்கள் ஒரு பெரிய புத்தகத்தில் அடங்கியுள்ளது. ஆறு சுருள்கள் ஒன்றாக சுருட்டப்பட்டுள்ளன, அது மீட்பின் புஸ்தகம் முழுவதையும் அவிழ்க்கிறது. அந்தவிதமாகவே முழு பூமியும் மீட்கப்பட்டது.
127 அந்தப் புஸ்தகத்தை யாரும் வாங்காமற்போனால் சர்வ சிருஷ்டியும் அழிந்துவிடுமே என்று கருதியே யோவான் அழுதான்; அவள் மூல் அணுக்களாகவும், ஆகாய வெளிச்சமாகவும் மாறி, சிருஷ்டியாகவே இருக்க முடியாது. இயலுலக அண்டத்துக்குரிய ஒளியோ, சிருஷ்டிப்போ, எந்த நபரோ, ஒன்றும் இருக்காது. ஏனெனில் ஆதாம் அப்புஸ்தகத்தின் மேலுள்ள உரிமையை இழந்து போனான். அவன் தன்னுடைய மனைவிக்கு செவிகொடுத்ததினால் அதை இழந்துபோனான். அவளோ தேவனுடைய வார்த்தைக்குப் பதிலாக சாத்தானின் விவேகத்திற்குச் செவிகொடுத்தாள். பாருங்கள்? அந்தப் புஸ்தகம் இழக்கப்பட்டது.
128 ஆதாம் உரிமையை இழந்தபோது, அப்புஸ்தகம் ஏவாளைச் சோதித்த சாத்தானின் மாசுபடிந்த கரங்களை அடையவில்லை. அது சிருஷ்டி கர்த்தரான மூல சொந்தக்காரரின் கரங்களையடைந்தது. எந்த ஒரு உரிமைப் பத்திரமும் அவ்வாறே மூல சொந்தக்காரரிடம் செல்ல வேண்டும். அவர் அப்புஸ்தகத்தை தம் கரங்களில் பிடித்துக்கொண்டிருக்கிறார். 129 அதற்கு ஒரு கிரயம் உண்டு. அதுதான் மீட்பாகும். அந்த புஸ்தகத்தை மீட்பதற்கு ஒரு கிரயம் செலுத்தப்பட வேண்டும். அதை யாராலும் செலுத்தமுடியவில்லை. எனவே அவர் மீட்பின் இனத்தானைக் குறித்த தம் சொந்த சட்டத்தை வகுத்தார். அவர்களால் யாரையும் கண்டுபிடிக்க முடியவில்லை . எந்த ஒரு மனிதனும் இனச்சேர்க்கையின் மூலமாக, இச்சையினால் பிறந்தவனாதலால், அவன் சாத்தானும் ஏவாளும் செய்த மூல பாவத்தில் இருக்கிறான். ஆகவே அவ்விதம் பிறந்த மனிதன் கிரயத்தைச் செலுத்த முடியாது. அவனிடத்தில் ஒன்று இல்லை. எந்த பரிசுத்த போப்பாண்டவரும், குருவானவர், வேத சாஸ்திரபட்டம் பெற்ற பண்டிதரும் அதற்குப் பாத்திரவானல்ல. ஒரு தேவதூதன் கிரயத்தைச் செலுத்த முடியாது. ஏனெனில் அது ஒரு இனத்தானாக இருக்க வேண்டியதாயிருந்தது. அவர் ஒரு மனிதனாக வேண்டியதாயிருந்தது.
130 ஆகையால் தேவனே கன்னிப்பிறப்பினூடாக மனிதனாக அவதரித்து, இனத்தானாகி, தம் இரத்ததைச் சிந்தினர். சிந்தப்பட்ட இரத்தம் யூதனின் இரத்தமல்ல; அல்லது புறஜாதியானின் இரத்தமல்ல. அது தேவனுடைய இரத்தமாகும். பாருங்கள்? “தேவனுடைய இரத்தத்தின் மூலம் நாம் இரட்சிக்கப்பட்டோம்” என்று வேதம் கூறுகிறது.
131 ஒரு குழந்தை அதன் தகப்பனாரின் இரத்ததைப் பெறுகின்றது. ஆணின் மூலமாக ஹீமோக்குளோபின் (Hemoglobin) உண்டாகிறது என்று நாம் அறிந்துள்ளோம். ஒரு பெட்டைக்கோழிமுட்டையிடுகின்றது. சேவல் அதனுடன் சேராமல் அது முட்டையிட்டால், அந்த முட்டை பொறிக்காது. ஏனெனில் அதில் ஜீவனில்லை. அவ்வாறே ஒரு பெண், முட்டையைச் சுமக்கும் ஒரு கருவியாக மட்டும் இருக்கிறாள். ஆனால் ஜீவனையளிக்கும் கிருமி ஆணிடமிருந்து வருகின்றது.
132 இயேசுவின் பிறப்பில் தேவனே ஆணின் பாகத்தை ஏற்றார். ஆகையால்தான், மேல் இருக்க வேண்டியது கீழேயுள்ளதென்றும், பெரியதென்பது சிறியதாயிருக்கிறது என்றும் நான் கூறுவதுண்டு. (Up is down and big is little). மகத்தான தேவன் ஒரு நுண்ணிய கிருமியாக கன்னியின் வயிற்றில் புகுந்து, தம்மைச் சுற்றிலும் இரத்த அணுக்களையும் (Cells) இரத்தத்தையும் உண்டாக்கினார். கலப்பற்றவராய், இனச்சேர்க்கைக்கு அப்பாற்பட்டவராகப் பூமியில் பிறந்து வளர்ந்தார்.
133 அவர் மாம்சத்தில் நமது இனத்தானாகத் தோன்றி, தமது இரத்தத்தைச் சிந்தினார். அவரே மீட்பின் இனத்தானாயிருந்தார். அவர் தமது இரத்தத்தை எவ்வித கிரயமுமின்றி அளித்து நம்மை மீட்டார். அவர் அவ்விதம் செய்ய வேண்டியதில்லை. ஆனால் நம்மை மீட்பதற்கென்று அவர் தாமே அதை இலவசமாகக் கொடுத்தார்.
134 பிறகு அவர் தேவனுடைய பலிபீடத்திற்கு செல்கின்றார். அங்கு காத்திருக்கிறார். அதே வேளையிலே தேவன் மீட்பின் புஸ்தகத்தை தம் கரங்களில் வைத்துக் கொண்டிருக்கின்றார். இரத்தம் தோய்ந்த ஆட்டுக்குட்டியானவர் பலிபீடத்தின் மேல் நின்று கொண்டிருக்கின்றார். அங்கே அந்த ஆட்டுக்குட்டியானவர் மீட்பதற்கு இருக்கின்றார், பரிந்து பேசிக்கொண்டிருக்கின்றார்.
135 அங்ஙனமிருக்க, மரியாள் அல்லது யோசேப்பு அல்லது அழிந்து போகக் கூடிய வேறெந்த மனிதனும் மத்தியஸ்த ஊழியத்தைச் செய்கிறான் என்று சொல்லும் துணிவு எப்படி உண்டாகிறது? இரத்தமின்றி அங்கு யாரும் மத்தியஸ்த ஊழியத்தைச் செய்ய முடியாது. ஆம் ஐயா. "தேவனுக்கும் மனுஷனுக்கும் மத்தியஸ்த ஒருவரே, அவர்தாம் கிறிஸ்து இயேசு.” அதைத்தான் வேதம் கூறுகின்றது. கடைசி ஆத்துமா மீட்கப்படும் வரைக்கும் அவர் அங்கு நின்றுகொண்டிருந்து, அதன் பின்னர் தாம் மீட்டுக்கொண்டவர்களை உரிமையாக்கிக்கொள்ள அவர் புறப்பட்டு வருவார். ஓ! என்னஎன்ன மகத்தான பிதாவாக அவர் இருக்கிறார்.
136 “எந்த ஒரு வார்த்தையும் இரண்டு அல்லது மூன்று சாட்சிகளின் மூலம் நிலை வரப்பட வேண்டுமென்று நான் அடிக்கடி கூறியுள்ளேன்” என்று இப்பொழுது ஞாபகங்கொள்ளுங்கள். ஒரு வேதவாக்கியத்துடன் வேறொன்று இணைந்து போகாவிடில், உங்களால் ஒன்றையுமே நிரூபிக்க இயலாது. பாருங்கள்?
137 பாருங்கள், உதாரணமாக நான், “யூதாஸ் நான்று கொண்டு செத்தான்” என்னும் வேத வாக்கியத்தையும் “நீ போய் அந்தப்படியே செய்” என்னும் வேத வாக்கியத்தையும் எடுத்துக்கொண்டு அவைகளை ஒன்றோடொன்று இணைக்க முடியாது. பாருங்கள்? ஏனெனில் அவை மற்றைய வேதவாக்கியங்களுடன் பொருந்தாது.
138 ஆறாம் முத்திரையின் கீழடங்கியுள்ள இரகசியத்தைப் பரிசுத்த ஆவியானவர் எனக்கு உடைத்துக்கொடுத்தபோது அதனை நான் புரிந்துகொண்டேன். இன்றைய வேதவகுப்பில் வித்தியாசமான ஒன்றை நான் அளிக்க விரும்புகிறேன். பாருங்கள்? ஏனெனில் நான் பேசுவதை கேட்டுக் கேட்டு நீங்கள் சலிப்படைந்திருக்க வகையுண்டு. ஆகையால் இன்றைக்கு வேறுவிதமாக இதை நடத்தலாமென்று நான் எண்ணியுள்ளேன்.
139 இப்பொழுது கவனியுங்கள். இந்த மகத்தான சம்பவம், இந்த இரகசிய புஸ்தகமாகிட மீட்பின் புஸ்தகத்தில் முத்திரிக்கப்பட்டுள்ளது. இப்பொழுது, அந்த புத்தகத்தை ஆட்டுக்குட்டியானவர் தமது கரத்தில் வைத்துள்ளார். அதை உடைத்துத் தரப்போகின்றார்.
140 இப்பொழுது மத்தேயு 24-ம் அதிகாரத்தில் ஆட்டுக்குட்டியானவர் எப்ப சொல்லியிருக்கிறாரென்று பார்ப்போம். கிறிஸ்துவே வேதாகமம் முழுமைக்கும் ஆக்கியோன் (Author) என்பதை யாவரும் அறிவர். இந்த 24-ம் அதிகாரத்தில் அவர்அவர் பேச்சு அல்லது அவரது–அவரது பிரசங்கம், யூத ஜனங்களுக்குப் பிரசங்கிக்கிறார். சரி.
141 இப்பொழுது நீங்கள் மத்தேயு 24-ம் அதிகாரத்தையும் வெளிப்படுத்தின விஷேஷம் 6-ம் அதிகாரத்தையும் உங்கள் வேதாகமத்தில் இவ்விதம் திறந்து இங்கே வைத்துக் கொண்டு ஒன்றோடொன்றை இங்கே ஒப்பிட்டுப் பார்க்க விரும்புகிறேன். (சகோதரன் பிரான்ஹாம் இந்த இரண்டு அத்தியாயங்களையும் அவ்விதமாக திறந்து கொள்கிறார்.-ஆசி.)
142 இப்பொழுது, இதைக் கவனியுங்கள். இது எவ்விதம் உள்ளது என்பதை நீங்கள் காணலாம். ஒன்றில் ஆட்டுக்குட்டியானவர் இங்கே அடையாளங்களின் மூலம் வார்த்தையில் சித்திரிப்பவை இங்கே வேறொன்றில் வெளிப்படையாக அறிவிக்கிறார். ஒன்றில் இங்கே என்ன நிகழும் என்பதைக் கூறுகின்றார். மற்றொன்றில் இங்கே அது நிகழுகின்றது. பாருங்கள்? இது பரிபூரண ரூபகாரப்படுத்துதலாயிருக்கிறது.
143 இப்பொழுது, நாம் பரிசுத்த மத்தேயு 24-ம் அதிகாரத்தையும், வெளிப்படுத்தல் 6-ம் அதிகாரத்தையும் ஒப்பிட்டுப் பார்ப்போமாக. மத்தேயு 24-ம் அதிகாரத்தில் கூறப்பட்டவை உபத்திரவக் காலத்தில் சம்பவிக்கும் ஒன்று என்பதை வேத பண்டிதர் யாவருமே அறிவர். நாம் பார்ப்போம். அது அப்படியானால் இப்பொழுது நாம். அவ்வாறே ஆறாம் முத்திரையும் நியாயத்தீர்ப்பின் முத்திரையாயிருக்கிறது என்று நாம் அறிவோம். அது நியாயத்தீர்ப்பு முத்திரை என்பது முற்றிலும் சரியானதாகும். 
144 இப்பொழுது அந்திக்கிறிஸ்து குதிரைகள் மேல் சவாரி செய்வதை நாம் கண்டோம். பின்னர் சபை எடுக்கப்படுகின்றது. சபையின் காலம் முடிவடைந்து அதுமேலே செல்கின்றது. அதன் பின்பு உயிர்த்தியாகம் செய்த யூதர்களை நாம் பீடத்தின்கீழ் கண்டோம். இப்பொழுது நியாயத்தீர்ப்பு இங்கே, இந்த ஜனங்களின்மேல் விழுகிறது.
145 இந்த உபத்திரகால நியாயத்தீர்ப்பின் மூலம் ஒரு இலட்சத்து நாற்பத்து நாலாயிரம் யூதர்கள் மீட்கப்படுகின்றனர். இவர்கள் யூதர்களே என்றும், புறஜாதிகள் அல்லவென்றும் நான் உங்களுக்கு நிரூபித்துக் காண்பித்தேன். இவர்களுக்கும் மணவாட்டிக்கும் எவ்வித சம்பந்தமுமில்லை. இது நிகழும்போது மணவாட்டி ஏற்கனவே எடுக்கப்பட்டிருப்பாள் என்று நாம் கண்டோம். ஆகையால் இவர்களை வேறெங்கும் நீங்கள் பொருத்த முடியாது. மணவாட்டி மறுபடியும் 19ம் அதிகாரம் வரையில் திரும்பி வருகிறதில்லை.
146 இப்பொழுது கவனியுங்கள். ஆறாம் முத்திரை வார்த்தையின் முத்திரையாகிய நியாயத்தீர்ப்பின் முத்திரையாயிருக்கிறது.
147 இப்பொழுது, இங்கே நாம் பரிசுத்த மத்தேயு 24-ம் அதிகாரத்தை படிக்க ஆரம்பிப்போம். இப்பொழுது, நான் உங்களுக்கு ஒன்றை அளிக்க விரும்புகிறேன். அதைக் கண்டுபிடிக்க, நான் வேதத்தைப் பார்த்தேன். இப்பொழுது பரிசுத்த மத்தேயு 24-ம் அதிகாரம் 1 முதல் 3 வசனங்களைப் படிப்போம்.
இயேசு தேவாலயத்தை விட்டுப் புறப்பட்டுப்போகையில், அவருடைய சீஷர்கள் தேவாலயத்தின் கட்டடங்களை அவருக்குக் காண்பிக்க அவரிடத்தில் வந்தார்கள்.
இயேசு அவர்களை நோக்கி: இவைகளையெல்லாம் பார்க்கிறீர்களே, இவ்விடத்தில் ஒரு கல்லின்மேல் ஒரு கல்லிராதபடிக்கு எல்லாம் இடிக்கப்பட்டுப்போகும் என்று மெய்யாகவே உங்களுக்குச் சொல்லுகிறேன் என்றார். (இப்பொழுது மூன்றாம் வசனம்). பின்பு அவர் ஒலிவமலையின் மேல் உட்கார்ந்திருக்கையில், சீஷர்கள் அவரிடத்தில் தனித்துவந்து: இவைகள் எப்பொழுது சம்பவிக்கும்? உம்முடைய வருகைக்கும், உலகத்தின் முடிவுக்கும் அடையாளம் என்ன? எங்களுக்குச் சொல்ல வேண்டும் என்றார்கள்.
148 இப்பொழுது, இம்மூன்று வசனங்களுடன் நாம் தற்பொழுது நிறுத்திக் கொள்வோம். இந்த மூன்று வசனங்களும் சரியாக கி.பி. 30ம் வருடம் ஏப்ரல் மாதம் 4-ம் தேதி செவ்வாய்க்கிழமையன்று நிகழ்ந்தது. முதலிரண்டு வசனங்கள் கி.பி.30 ஆண்டு ஏப்ரல் மாதம் 4-ம் தேதியன்று பகலில் நிறைவேறியது. மூன்றாம் வசனம் அதே நாள் சாயங்காலம் நிகந்தது. பாருங்கள்?
149 அவர்கள் தேவாலயத்திற்கு வருகிறார்கள். அவர்கள் இயேசுவிடம் வந்து, “இது என்ன? அதுவென்ன? இந்த ஆலயத்தைப் பாருங்கள். எவ்வளவு பிரம்மாண்டமாயிருக்கிறது? அது அற்புதமாக இல்லையா?” என்றனர்.
அதற்கு அவரோ, "ஒரு கல்லின்மேல் ஒரு கல்லிராதபடி அது இடிக்கப்பட்டுப்போகும்” என்றார்.
150 அப்பொழுது அவர் அந்த மலையின் மீது உட்கார்ந்தார். பாருங்கள், அங்கே, அங்கே அவர் பேச ஆரம்பிக்கின்றார்; அது பிற்பகலாயிருந்தது. ஆகவே அப்பொழுது அவர்கள் அங்கே அவரிடம், “சில காரியங்களைக் குறித்து நாங்கள் அறிய விரும்புகிறோம்” என்றனர்.
151 அவருடைய சீஷராகிய யூதர்கள் இங்கே இங்கே அவரை மூன்று கேள்விகள் கேட்கின்றனர் என்பதைக் கவனிக்கவும். இப்பொழுது கவனியுங்கள். முதலாவதாக, முதலாவதாக “என்ன”“என்ன... இவைகள் எப்பொழுது சம்பவிக்கும்? 'அதாவது ஒரு கல்லின்மேல் கல்லிராதபடி இடிக்கப்படுவது.'” “உம்முடைய வருகைக்கு அடையாளம் என்ன?” இரண்டாம் கேள்வி. "உலகத்தின் முடிவுக்கு அடையாளம் என்ன?” பாருங்கள்? அங்கே மூன்று கேள்விகள் உள்ளன.
152 இப்பொழுது அநேகர் இம்மூன்று கேள்விகளையும் வேறோரு காலத்துடன் பொருத்தும் தவறைச் செய்கின்றனர். அவர் மூன்று கேள்விகளுக்கும் பதில் அளிக்கிறார். அவர்கள்...
153 இப்பொழுது கவனியுங்கள் இது எவ்வளவு எவ்வளவு அழகாக இருக்கிறது. பாருங்கள்? மூன்றாவது வசனத்தின் கடைசி பகுதியைக் கவனியுங்கள். "அடையாளம் என்ன...” முதலாவதாக அவர்கள் அவரைத் தனியாக ஒலிவ மலைக்கு அழைத்தார்கள். முதல் கேள்வியாக. “இவைகள் எப்பொழுது சம்பவிக்கும் என்று எங்களுக்குச் சொல்லும்” என்று கேட்டனர். இரண்டாவது கேள்வி, "உமது வருகையின் அடையாளம் என்ன?”-மூன்றாவது கேள்வி. பாருங்கள்? அங்கே மூன்று வித்தியாசமான கேள்விகள் கேட்கப்பட்டனர். இப்பொழுது நீங்கள் வேதத்தைத் திருப்பி இக்காரியங்களைக் குறித்து இயேசு எவ்விதம் கூறுகிறார் என்பதைக் கவனியுங்கள்.
154 ஓ! இது மிகவும் அழகாக உள்ளது. நான். அது என்னை .. நான்-நான்-நான்-அதைப் பெறுகிறேன்... நாம் அந்த இரவு அதற்கு எந்த வார்த்தை கூறினோம்? (சபையோர், "ஊக்குவிக்கப்படுதல்”என்கின்றனர்.-ஆசி.] வெளிப்பாட்டிலிருந்து வருகின்ற ஊக்குவிக்கப்படுதல். கவனியுங்கள்.
155 இப்பொழுது நாம் இந்த புத்தகத்தின் முத்திரைகளில் உள்ள முதலாம் முத்திரைக்கு திருப்புவோம். இந்த முதல் கேள்வியை முதல் முத்திரையோடு ஒப்பிட்டுப் பார்ப்போம். 
156 சபைக் காலங்களையும், மற்றவற்றையும் நாம் சரியாக ஒப்பிட்டது போல, இவ்விதம் ஒவ்வொரு முத்திரையும் ஒவ்வொரு கேள்வியுடன் ஒத்துப் போகின்றதா என்று பார்ப்போம். அவ்விதம் அவை ஒத்துப்போனால், முத்திரையின் இரகசியங்கள் பூரணமாக நமக்கு வெளியாகிவிட்டன என்று அர்த்தம். கவனியுங்கள். “அவர் அவர்களுக்கு பதிலளித்தார்.” இப்பொழுது முதலாவதாக நாம் படிக்க இருப்பது. அவர் அவர் பதிலளிக்க ஆரம்பிக்கிறார். அதை இப்பொழுது நாம் முத்திரையுடன் ஒப்பிடப் போகிறோம்.
157 இப்பொழுது கவனியுங்கள். முதலாம் முத்திரை இப்பொழுது வெளிப்படுத்தல் 6-ம் அதிகாரம் 1 மற்றும் 2-ம் வசனங்களில் உள்ளது. இப்பொழுது நாம் வெளிப்படுத்தல் 6:1-2-ஐப் படிப்போம்.
ஆட்டுக்குட்டியானவர் முத்திரைகளில் ஒன்றை உடைக்கக் கண்டேன். இப்பொழுது நான்கு ஜீவங்களில் ஒன்று என்னை நோக்கி: நீ வந்து பார் என்று இடிமுழக்கம் போன்ற சத்தமாய்ச் சொல்லக் கேட்டேன்.
நான் பார்த்தபோது. இதோ, ஒரு வெள்ளைக் குதிரையைக் கண்டேன்; அதின்மேல் ஏறியிருந்தவன் வில்லைப் பிடித்திருந்தான்; அவனுக்கு ஒரு கிரீடங்க் கொடுக்கப்பட்டது; அவன் ஜெயிக்கிறவனாகவும் ஜெயிப்பவனாகவும் புறப்பட்டான்.
158 இந்த நபர் யாரென்று நாம் பார்த்தோம்? [சபையோர், "அந்திக்கிறிஸ்து” என்கின்றனர்.--ஆசி.) அந்திக்கிறிஸ்து. இப்பொழுது மத்தேயு 24-ம் அதிகாரத்திற்கு வருவோம், 4மற்றும் 5-ம் வசனம்.
இயேசு அவர்களுக்குப் பிரதியுத்தரமாக: ஒருவனும் உங்களை வஞ்சியாதபடிக்கு எச்சரிக்கையாயிருங்கள்
ஏனென்னில், அநேகர் வந்து, என் நாமத்தைத் தரித்துக்கொண்டு நானே கிறிஸ்து என்று சொல்லி, அநேகரை வஞ்சிப்பார்கள்.
159 அதைப் பாருங்கள்? அந்திக்கிறிஸ்து, அதுதான் உங்கள் முத்திரை. பாருங்கள்? பாருங்கள்? அவர் அதைக் குறித்து இங்கு பேசியுள்ளார். முத்திரை திறக்கப்படும்போது இங்கே அது வெளிப்படுகின்றது. அதுவே வெளிப்படுகின்றது, மிகவும் பரிபூரணமாகப் பொருந்துகின்றது.
160 இப்பொழுது இரண்டாம் முத்திரை, மத்தேயு 24:6, வெளிப்படுத்தல் 6:3-4. மத்தேயு 24:6 ஐ இப்பொழுது கவனிப்போம். அது என்ன சொல்லுகிறதென்று இப்பொழுது நாம் பார்ப்போம்.
யுத்தங்களையும், யுத்தங்களின் செய்திகளையும் கேள்விப்படுவீர்கள்; கலங்காதபடி எச்சரிக்கையாயிருங்கள்: இவைகளெல்லாம் சம்பவிக்கவேண்டியதே: ஆனாலும் முடிவு உடனே வராது.
161 சரி. இரண்டாம் முத்திரையை எடுத்துக் கொள்வோம் வெளிப்படுத்தல் 6:3-4. அவர் என்ன சொல்கிறார் என்பதை இப்பொழுது கவனியுங்கள்.
அவர் இரண்டாம் முத்திரையை உடைத்தபோது, இரண்டாம் ஜீவனானது: நீ வந்து பார் என்று சொல்லக்கேட்டேன்.
அப்பொழுது சிவப்பான வேறொரு குதிரை புறப்பட்டது; அதின்மேல் ஏறியிருந்தவனுக்கு பூமியிலுள்ளவர்கள் ஒருவரையொருவர் கொலைசெய்யத்தக்கதாகச் சமாதானத்தைப் பூமியிலிருந்தெடுத்து போடும்படியான் அதிகாரம் கொடுக்கப்பட்டது; ஒரு பெரிய பட்டயமும் அவனுக்குக் கொடுக்கப்பட்டது.
162 பரிபூரணமாக, சரியாகப் பொருந்துகின்றது. ஓ! வேத வாக்கியங்களுக்கு வேத வாக்கியங்களே பதிலுரைப்பதை நான் விரும்புகிறேன். நீங்களும் அதை விரும்புகிறீர்கள் அல்லவா? (சபையோர், "ஆமென்” என்று கூறுகின்றனர்.--ஆசி.] பரிசுத்த ஆவியானவர் தாமே இவையாவையும் எழுதினார். ஆனால் அவர் அதை வெளிப்படுத்தித்தரக் கூடியவராயிருக்கிறார்.
163 இப்பொழுது நாம் மூன்றாம் முத்திரையைக் கவனிப்போம். அப்பொழுது இது பஞ்சமாய் உள்ளது. இப்பொழுது மத்தேயு 24:78. நாம் மத்தேயுவில் 7:8 வசனங்களை எடுப்போமாக.
ஜனத்துக்கு விரோதமாய் ஜனமும், ராஜ்யத்துக்கு விரோதமாய் ராஜயமும் எழும்பும்; பஞ்சங்களும் கொள்ளிய நோய்களும், பூமியதிர்ச்சிகளும் பல இடங்களில் உண்டாகும். இவையெல்லாம் வேதனைகளுக்கு ஆரம்பம்.
164 பாருங்கள், நாம் இப்பொழுது சரியாக வந்து கொண்டிருக்கிறோம். இப்பொழுது வெளிப்படுத்தல் 6-ம் அதிகாரம். இப்பொழுது நாம் மூன்றாவது முத்திரையை திறக்கப்போகிறோம். அது வெளிப்படுத்தல் 6:5-6ல் காணப்படுகின்றது.
அவர் மூன்றாம் முத்திரையை உடைத்தபோது, மூன்றாம் ஜீவனாது: நீ வந்து பார் என்று சொல்லக் கேட்டேன். நான் பார்த்தபோது, இதோ ஒரு கறுப்புக்குதிரையைக் கண்டேன். அதின்மேல் ஏறியிருந்தவன் ஒரு தாராசைத் தன் கையிலே பிடித்திருந்தான். அப்பொழுது, ஒரு பணத்துக்கு ஒருபடி கோதுமையென்றும், ஒரு பணத்துக்கு மூன்றுபடி வாற்கோதுமையென்றும்,
எண்ணெயையும் திராட்சரசத்தையும் சேதப்படுத்தாதே என்றும், நான்கு ஜீவன்களின் மத்தியிலிருந்து உண்டான சத்தத்தைக் கேட்டேன்.
165 பஞ்சம்! பாருங்கள், மூன்றாம் முத்திரையில் இயேசு சொன்னதே கூறப்பட்டுள்ளது.
166 சரி. நான்காம் முத்திரை -"கொள்ளை நோய்களும்” “மரணமும்”. மத்தேயு 24. நாம் 8வது வசனத்தை , 7வது, 8வது வசனங்களைப் படிப்போம். அது நான்காம் முத்திரையின் பேரில் உள்ளது என்று நான் நினைக்கிறேன். நான் இங்கு குறித்து வைத்திருக்கிறேன். சரி.
167 இப்பொழுது, நான் இங்கு என்ன வாஞ்சித்தேன்? நான் ஏதாவது தவறாக வாசித்தேனா? ஆம். நான் அதைக் குறித்து வைத்துள்ளேன். ஆம். நாம் அதை அங்கே காணலாம். இப்பொழுது நாம் அதைத் தொடர்ந்து வாசிக்கப்போகிறோம். இப்பொழுது நாம் பார்ப்போம். சரி ஐயா.
168 இப்பொழுது. நான்காவது முத்திரையைக் குறித்து நாம் 7ம் வசனத்தில் தொடங்கி வாசிப்போம். வெளிப்படுத்தல் 6-ம் அதிகாரம் 7-8 வசனங்களில் உள்ளது.
169 இப்பொழுது. நாம் மத்தேயு 24:7,8 வசனங்களைப் பார்ப்போம். சரி. இப்பொழுது.
ஜனத்துக்கு விரோதமாய் ஜனமும் எழும்பும்; பஞ்சங்களும், கொள்ளை நோய்களும், பூமியதிர்ச்சிகளும் பல இடங்களில் உண்டாகும். இவைகளெல்லாம் வேதனைகளுக்கு ஆரம்பம்.
170 நாம் அங்கே வாசித்தபடி இப்பொழுது நான்காவது முத்திரை... நான்காம் முத்திரை 7, 8-ல் துவங்கியது. இப்பொழுது இது மற்றது...
அவர் நாலாம் முத்திரையை உடைத்தபோது, நாலாம் ஜீவனானது: நீ வந்து பார் என்று சொல்லுஞ் சத்தத்தைக் கேட்டேன். நான் பார்த்தபோது, இதோ மங்கின நிறமுள்ள ஒரு குதிரையைக் கண்டேன்;...
171 இப்பொழுது பொறுத்துக் கொள்ளுங்கள். நான் இதைத் தவறாக எழுதி வைத்துள்ளேன். ஆம், ஆம், இப்பொழுது சற்று ஒரு நிமிடம் பொறுத்துக் கொள்ளுங்கள். இப்பொழுது 7-ம் 8-ம் வசனங்கள்.
172 இப்பொழுது மத்தேயு 24:7-8 வசனங்களை நாம் பார்ப்போம். நாம் இப்பொழுது பார்ப்போம். நாம் அதைப் புரிந்து கொள்ளலாம், அது மூன்றாவது முத்திரை அல்லவா? (சபையோர், "ஆமென்” என்கின்றனர்.- ஆசி.]மத்தேயு 24:7-8 வசனங்கள். என்னே மன்னிக்கவும். இப்பொழுது அது மழையைக் குறித்து... அல்லது பஞ்சம் என்பதைத் திறந்து காண்பிக்கிறது. சரி.
173 இப்பொழுது, “பஞ்சம்” “மரணம்” ஆம். ஐயா, நாம் இப்பொழுது 7-8 வசனங்களுக்குச் செல்கிறோம். இப்பொழுது அது நான்காவது முத்திரை எங்குள்ளது என்று நாம் பார்ப்போம். "அவர் நான்காம்நான்காம் முத்திரை...” ஆம், அது மங்கின நிறமுள்ள குதிரையின் மேல் சவாரி செய்பவன், "மரணம்” ஆகும். பாருங்கள். |
நான் பார்த்தபோது, இதோ, மங்கின நிறமுள்ள ஒரு குதிரையைக் கண்டேன்; அதின் மேல் ஏறியிருந்தவனுக்கு மரணம் என்று பெயர்; பாதாளம் அவன்பின் சென்றது. பட்டயத்தினாலும், பஞ்சத்தினாலும், சாவினாலும், பூமியின் துஷ்ட மிருகங்களினாலும், பூமியின் காற்பங்கிலுள்ளவர்களைக் கொலை செய்யும்படியான அதிகாரம் அவைகளுக்குக் கொடுக்கப்பட்டது.
174 இப்பொழுது, பாருங்கள்-அது “மரணம்” ஆகும்.
175 இப்பொழுது ஐந்தாம் முத்திரை -மத்தேயு 24:9-13. இதைச் சரியாகக் குறித்து வைத்துள்ளேனா என்று நான் மறுபடியும் பார்க்கட்டும். பாருங்கள்?
அப்பொழுது உங்களை உபத்திரவங்களுக்கு ஒப்புக்கொடுத்து, உங்களைக் கொலைசெய்வார்கள்: (அங்கே பாருங்கள்) என் நாமத்தினிமித்தம் நீங்கள் சகல ஜனங்களாலும் பகைக்கப்படுவீர்கள்.
அப்பொழுது, அநேகர் இடறலடைந்து ஒருவரையொருவர் காட்டிக்கொடுத்து ஒருவரையொருவர் பகைப்பார்கள்.
அநேகங் கள்ளத்தீர்க்கதரிசிகளும் எழும்பி, அநேகரை வஞ்சிப்பார்கள்.
அக்கிரமம் மிகுதியாவதினால் அநேகருடைய அன்பு தணிந்துபோம்.
முடிவு பரியந்தம் நிலைநிற்பவனே இரட்சிக்கப்படுவான்.
176 இப்பொழுது நாம் ஐந்தாவது முத்திரையைப் பார்த்துக் கொண்டிருக்கிறோம், சென்ற இரவு நாம் ஐந்தாம் முத்திரையைக் குறித்து சிந்தித்தோம். "அவர்கள் உங்களை உபத்திரவங்களுக்கு ஒப்புக் கொடுத்து உங்களைக் கொலை செய்வார்கள்.” ஒருவரையொருவர் காட்டிக் கொடுப்பார்கள் போன்றவை.
177 இப்பொழுது ஐந்தாம் முத்திரையைக் கவனியுங்கள். வெளிப்படுத்தல் 6:9-11. இப்பொழுது அந்த ஒன்றை நாம் வெளிப்படுத்தல் 6:9 to 11-ல் பார்ப்போம்.
அவர் ஐந்தாம் முத்திரையை உடைத்தபோது, தேவவசனத்தினிமித்தமும் தாங்கள் கொடுத்த சாட்சியினிமித்தமும் கொல்லப்பட்டவர்களுடைய ஆத்துமாக்களைப் பலிபீடத்தின்கீழே கண்டேன்.
அவர்கள்: பரிசுத்தமும் சத்தியமுள்ள ஆண்டவரே, தேவரீர் பூமியின்மேல் குடியிருக்கிறவர்களிடத்தில் எங்கள் இரத்தத்தைக் குறித்து எதுவரைக்கும் நியாயத்தீர்ப்புச் செய்யாமலும் பழிவாங்காமலும் இருப்பீர் என்று மகா சத்தமிட்டுக் கூப்பிட்டார்கள்.
அப்பொழுது அவர்கள் ஒவ்வொருவருக்கும் வெள்ளை அங்கிகள் கொடுக்கப்பட்டது; அன்றியும், அவர்கள் தங்களைப்போலக் கொலைசெய்யப்படப்போகிறவர்களாகிய தங்கள் உடன் பணிவிடைக்காரரும் தங்கள் சகோதரருமானவர்களின் தொகை நிறைவாகுமளவும் இன்னுங்கொஞ்சக்காலம் இளைப்பாறவேண்டும் என்று அவர்களுக்குச் சொல்லப்பட்டது.
178 இப்பொழுது ஐந்தம் முத்திரையில், கொலை செய்யப்பட்டுவர்களை நாம் காண்கிறோம், நாம் இங்கே காண்கிறோம்.
179 மத்தேயு 24:9-13 வசனங்கள் அதையே உரைக்கின்றன. அது கொலை செய்யப்பட்டவர்கள் என்பதையும் கூட நாம் கண்டோம். "உங்களை உபத்திரவங்களுக்கு ஒப்புக்கொடுத்து உங்களைக் கொலை செய்வார்கள்,” போன்றவை. பாருங்கள், அதே முத்திரை திறக்கப்படுகின்றது.
180 இப்பொழுது நாம் ஆறாம் முத்திரைக்கு வருவோம். அதையே நாம் இப்பொழுது சிந்தித்துக் கொண்டிருக்கிறோம். மத்தேயு 24:2930. 24-ம் அதிகாரம் 29 மற்றும் 30-ம் வசனங்களைப் பார்ப்போம். இதோ நாம் படிப்போம்.
இப்பொழுது, இதனுடன் நாம் வெளிப்படுத்தல் 6:12-17ஐயும் படிக்கப் போகிறோம்.
181 இதைத் தான் நாம் ஆரம்பத்தில் படித்தோம்: கேளுங்கள். இதுதான் இயேசு மத்தேயு 24:29-30 வசனங்களில் கூறியுள்ளார்.
அந்நாட்களில் உபத்திரவம் முடிந்தவுடனே...
182 என்ன? அப்பொழுது... இந்த உபத்திரவ காலம், இந்த தற்காலிக உபத்திரவ காலம் (amateur tribulation) இங்கே அவர்கள் அதனுள் பிரவேசித்தனர். பாருங்கள்.
சூரியன் அந்தகாரப்படும், சந்திரன் ஒளியைக் கொடாதிருக்கும், நட்சத்திரங்கள் வானத்திலிருந்து விழும், வானத்தின் சத்துவங்கள் அசைக்கப்படும். அப்பொழுது மனுஷகுமாரனுடைய அடையாளம் வானத்தில் காணப்படும். அப்பொழுது, மனுஷகுமாரன் வல்லமையோடும் மிகுந்த மகிமையோடும் வானத்தின் மேகங்கள்மேல் வருகிறதைப் பூமியிலுள்ள சகல கோத்திரத்தாரும் கண்டு புலம்புவார்கள்.
183 இப்பொழுது நாம் சிந்தித்துக் கொண்டிருக்கும் ஆறாம் முத்திரையை இங்கே வெளிப்படுத்துதலில் படிப்போம்.
அவர் ஆறாம் முத்திரையை உடைக்கக்கண்டேன்: இதோ, பூமி மிகவும் அதிர்ந்தது; சூரியன் கறுப்புக் கம்பளியைப்போலக் கறுத்தது; (பாருங்கள்?) சந்திரன் இரத்தம் போலாயிற்று. அத்திமரமானது
பெருங்காற்றினால் அசைக்கப்படும்போது, அதின் காய்கள் உதிருகிறதுபோல, வானத்தின் நட்சத்திரங்களும் பூமியிலே விழுந்தது.
வானமும் (வானங்களும்) சுருட்டப்பட்ட புஸ்தகம் போலாகி விலகிப்போயிற்று; மலைகள் தீவுகள் யாவும் தங்கள் இடங்களை விட்டு அகன்று போயின. பூமியின் ராஜாக்களும், பெரியோர்களும், ஐசுவரியவான்களும் சேனைத் தலைவர்களும், பலவான்களும், அடிமைகள் யாவரும், சுயாதீனர் யாவரும் பர்வதங்களின் குகைகளிலும், கன்மலைகளிலும் ஒளித்துக்கொண்டு, பர்வதங்களையும் கன்மலைகளையும் நோக்கி; நீங்கள் எங்கள்மேல் விழுந்து, சிங்காசனத்தின்மேல் வீற்றிருக்கிறவருடைய முகத்திற்கும், ஆட்டுக்குட்டியானவருடைய கோபத்திற்கும் எங்களை மறைத்துக்கொள்ளுங்கள்;
அவருடைய கோபாக்கினையின் மகாநாள் வந்துவிட்டது, யார் நிலைநிற்கக் கூடும் என்றார்கள்.
184 எவ்வளவு பரிபூரணமாகப் பொருந்துகின்றது. இயேசு மத்தேயு 24:29-ல் என்ன சொன்னார் என்பதை திரும்பிப் பார்த்து கவனியுங்கள். கவனியுங்கள். எய்க்மனின் விவகாரம் போன்றவை.
அந்நாட்களின் உபத்திரவம் முடிந்தவுடனே, சூரியன் அந்தகாரப்படும். சந்திரன் ஒளியைக் கொடாதிருக்கும், நட்சத்திரங்கள் வானத்திலிருந்து விழும், வானத்தின் சத்துவங்கள் அசைக்கப்படும். இப்பொழுது கவனியுங்கள்...
அப்பொழுது மனுஷகுமாரனுடைய அடையாளம் வானத்தில் காணப்படும். அப்பொழுது, மனுஷகுமாரன் வல்லமையோடும், மிகுந்த மகிமையோடும் வானத்தின் மேகங்கள் மேல் வருகிறதைப் பூமியிலுள்ள சகல கோத்திரத்தாரும் கண்டு புலம்புவார்கள். வலுவாய்த் தொனிக்கும் எக்காள சத்தத்தோடே அவர் தமது தூதர்களை அனுப்புவார்; அவர்கள் அவரால் தெரிந்து கொள்ளப்பட்டவர்களை வானத்தின் ஒரு முனை முதற்கொண்டு மறுமுனைமட்டும் நாலு திசைகளிலுமிருந்து கூட்டிச் சேர்ப்பார்கள்.
185 பாருங்கள். இயேசு மத்தேயு 24-ம் அதிகாரத்தில் கூறியதும், ஆறாம் முத்திரை திறக்கப்பட்டபோது இங்கே வெளிப்படுத்துபவன் கண்டதும் ஒன்றாகவே இருக்கிறது. இயேசு உபத்திரவ காலத்தைக் குறித்துப் பேசிக்கொண்டிருந்தார். [சகோதரன் பிரான்ஹாம் பிரசங்க பீடத்தை மூன்று முறை தட்டுகிறார்.-ஆசி.] புரிகிறதா?
186 அவர்கள் இயேசுவை நோக்கி, இவைகள் எப்பொழுதாவது சம்பவிக்குமென்றும், தேவலாயம் ஒரு கல்லின்மேல் ஒரு கல்லிராதவடி எப்பொழுது இடிக்கப்படுமென்றும் கேட்கின்றனர். அதற்கு அவர் விடையளித்தார். அடுத்தபடியாக அவர் கேட்பார். அங்கே இரத்த சாட்சிகளின் காலம் வருகின்றது. இது நடக்கும்போது, அந்திக்கிறிஸ்து எப்பொழுது எழும்புவானென்றும், அவன் எப்பொழுது தேவாலயத்தில் உட்காருவானென்றும் கூறினார். 187 தானியேல் புஸ்தகத்தில், வரப்போகும் அதிபதியைக் குறித்து சொல்லப்பட்டிருக்கும் பாகத்தை நாம் இப்பொழுது படித்தால் நலமாயிருக்கும். வேதத்தைப் படித்திருக்கும் உங்கள் அனைவருக்கும் அது தெரியும், அவன் என்ன செய்வான்? அவன் அன்றாட பலிகளை எடுத்துப் போடுவான். அச்சமயத்தில் என்னவெல்லாம் நடைபெறும் என்பது அதில் எழுதப்பட்டிருக்கிறது...
188 இயேசுங்கூட அதை வலியுறுத்தியுள்ளார். அவர் “பாழாக்கும் அருவருப்பைக் குறித்து தானியேல் தீர்க்கதரிசி சொல்லியிருக்கிறானே. நீங்கள் அதைப் பரிசுத்த ஸ்தலத்தில் நிற்கக் காணும்போது...” என்று கூறியுள்ளார். (சகோதரன் பிரான்ஹாம் பிரசங்க பீடத்தை மூன்று முறை தட்டுகிறார்.- ஆசி.] அது என்ன? தேவாலயம் சுட்டெரிக்கப்பட்ட பின்னர் அந்தவிடத்தில் ஒமரின் மசூதி நின்றது. அவர் மேலும், "யூதேயாவில் இருக்கிறவர்கள் மலைகளுக்கு ஓடிப்போகக்கடவர்கள். வீட்டின்மேல் இருக்கிறவன் தன் வீட்டிலே எதையாகிலும் எடுப்பதற்கு இறங்காதிருகக்கடவன். வயலில் இருக்கிறவன் தன் வஸ்திரங்களே எடுப்பதற்குத் திரும்பாதிருக்கக்கடவன். ஏனெனில் மிகுந்த உபத்திரவம் அப்பொழுது உண்டாயிருக்கும்” என்று கூறினார். நீங்கள் பாருங்கள்? இவையாவும் நிறைவேறும் ஆறாம் முத்திரை திறக்கப்படும் இச்சமயத்தில் இது வரையிலும் அசைந்து வந்த இது சரியென நிரூபிக்கப்படுகின்றது.
189 இயேசு ஏழாம் முத்திரையைக் குறித்த போதகத்தை ஒன்றும் சொல்லாமல் விட்டுவிட்டார் என்பதை நீங்கள் கவனிக்க விரும்புகிறேன். நாளை இரவு ஏழாம் முத்திரையைப் பற்றி சிந்திக்கப் போகிறோம். அது இங்கேயும் இல்லை. கவனியுங்கள், அதன்பின் அவர் உடனே உவமைகளைச் சொல்லத் தொடங்கி விடுகிறார். அவ்வாறே யோவானும், ஏழாம் முத்திரையை விவரிக்காமல் விட்டுவிடுகிறான். ஏழாவது, கடைசியான ஏழாவது முத்திரை ஒரு மகத்தான காரியமாய் இருக்கும். பாருங்கள்? அது இங்கு எழுதப்படவும் இல்லை. இயேசுவும் யோவானும், ஏழாவது முத்திரையை விட்டு விட்டனர். “பரலோகத்தில் அரைமணி நேரம் அமைதல் உண்டாயிற்று” என்றும் மாத்திரம் அவன் கூறுகிறான். ஆனால் இயேசு அதைக் குறித்து ஒரு வார்த்தையுடங்கூட சொல்லவில்லை.
190 இப்பொழுது கவனியுங்கள். வெளிப்படுத்தல் 6-ம் அதிகாரம் 12-ம் வசனத்தில், ஆறாம் முத்திரை உடைக்கப்படுவதைக் குறித்துச் சொல்லப் பட்டிருக்கிறது. ஐந்தாம் முத்திரையைப் போன்றே ஆறாம் முத்திரை உடைக்கப்படும் போது அதை அறிவிக்க அங்கு ஒரு ஜீவன் இல்லை. ஏன்? இவை சுவிசேஷ காலம் முடிவு பெற்ற பின்னர், உபத்திரவ காலத்தில் சம்பவிக்கின்றன. இந்த ஆறாம் முத்திரை உபத்திரவ காலத்தை வர்ணிக்கிறது. மணவாட்டி அப்பொழுது ஏற்கனவே எடுக்கப்பட்டிருப்பாள். பாருங்கள்? அதை அறிவிக்க ஒரு ஜீவன் அங்கில்லை . அது வெறும்... இப்பொழுது அச்சமயம் தேவன் சபையுடன் ஈடுபடுவதில்லை. ஏனெனில் அது அப்பொழுது எடுக்கப்பட்டிருக்கும்.
191 அவர் அப்பொழுது இஸ்ரவேலருடன் ஈடுபடுகிறார். பாருங்கள். இது மறுபக்கத்தில் நடைபெறுகிறது. அச்சமயம் வெளிப்படுத்தல் 11-ம் அதிகாரத்தில் கூறப்பட்டுள்ள இரண்டு தீர்க்கதரிசிகளின் மூலம் பிரசங்கிக்கப்படும் ராஜ்யத்தின் செய்தியை அவர்கள் பெற்றுக் கொள்வார்கள். இஸ்ரவேல் ஒரு தேசம்- தேவனுடைய ஊழியக்காரர் (Servants) கொண்ட தேசம். ஆகவே, அந்த வேளையிலே-இஸ்ரவேலர் உள்ளே கொண்டு வரப்படும்போது. அது ஒரு தேசிய விவகாரமாயிருக்கும்.
192 இஸ்ரவேல், ராஜ்யத்தின் காலத்தில், தாவீது. தாவீதின் குமாரன் சிங்காசனத்தில் உட்கார்ந்து கொண்டு, ராஜ்யத்தின் காலத்தில் ஆளுகை செய்வார். எனவேதான் அந்த ஸ்திரீ, "தாவீதின் குமாரனே” என்று இயேசுவைக் கூப்பிட்டாள், தாவீதுக்கு அவர் தாவீதின் குமாரனுமாவார், தாவீதின் சிங்காசனத்தில் வீற்றிருக்க மாம்சத்தின்படி அவன் சந்ததியிலே கிறிஸ்துவை எழும்பப் பண்ணுவதாக தேவன் தாவீதுக்கு வாக்குத்தத்தம் செய்திருந்தார். அது நித்தியமான சிங்காசனமாயிருக்கும், பாருங்கள்? அதற்கு முடிவிராது. அதற்கு முன்னடையாளமாகத் திகழவே சாலமோன் ஒரு தேவாலயத்தைக் கட்டினான். ஆகவே இயேசு இங்கே அவர்களிடம் “அது ஒரு கல்லின்மேல் ஒரு கல்லிராதபடி. அழிக்கப்படும்” என்று அவர்களிடம் கூறினார். ஆனால் இங்கே அவர் அவர்களிடம் என்ன கூற முயற்சித்துக் கொண்டிருக்கின்றார் என்றால் என்ன.. அவர் திரும்ப வரப்போகிறார்.
நீர் எப்பொழுது வரப் போகிறீர்?'
193 "நான் வரும் முன்பு இவை யாவும் சம்பவிக்கும்.” இப்பொழுது அவைகள் இங்கு இருக்கின்றன. நாம் இப்பொழுது உபத்திரவ காலத்தின் நேரத்தில் இருக்கிறோம். ஞாபகங் கொள்ளுங்கள். பூமியில் ராஜ்யபாரம் நிறுவப்படும் போது...
194 இப்பொழுது நான் கூறப்போவது உங்களுக்கு சற்று அதிர்ச்சியையளிக்கலாம். இதைக் குறித்து உங்களுக்கு உங்களுக்கு கேள்வி ஏதாவது இருக்குமானால் இதைப் பற்றி நீங்கள் ஏற்கனவே அறிந்திராவிட்டால் அதை என்னிடம் கேட்டுத் தெரிந்து கொள்ளுங்கள்.
195 ஆயிர வருஷ அரசாட்சியின்போது, இஸ்ரவேல் ஒரு நாடாக இருக்கும். இஸ்ரவேலின் பன்னிரண்டு கோத்திரங்களும் ஒரு நாடாக அப்பொழுது இருக்கும்.
196 ஆனால் மணவாட்டியோ அரண்மனையில் இருப்பாள். அவள் அப்பொழுது ஒரு ராணியாக இருப்பாள். அவளுக்குக் கலியாணம் முடிந்திருக்கும். பூமியிலுள்ள அனைவரும் எருசலேம் பட்டிணத்திற்குத் தங்கள் மகிமையைக் கொண்டு வருவார்கள். “அதன் கதவுகள் இரவில் அடைக்கப்படாது. ஏனெனில் இராக்காலம் என்பது அப்பொழுது இருக்காது.” பாருங்கள்? கதவுகள் எப்பொதும் திறவுண்டிருக்கும். “பூமியிலுள்ள இராஜாக்கள் தங்கள் மகிமையையும் கனத்தையும் இப்பட்டிணத்திற்குள் கொண்டு வருவார்கள்.” வெளிப்படுத்தல் 22-ம் அதிகாரம். ஆனால் மணவாட்டியோ ஆட்டுக்குட்டியானவருடன் அங்கே இருப்பாள். ஓ! என்னே! இது உங்களுக்குப் புரிகின்றதா? மணவாட்டி திராட்சை தோட்டத்தில் பணிபுரியமாட்டாள். இல்லை ஐயா. அவள் மணவாட்டியாயிருக்கிறாள். அவள் ராஜாவுக்கு ராணியாக இருக்கிறாள். அங்கே வெளியில் மற்றவர்கள் தான் அப்பொழுது வேலை செய்வார்கள். அந்த தேசம் மணவாட்டியல்ல. ஆமென். சரி.
197 இப்பொழுது இந்த செய்தியாளர்களை, வெளிப்படுத்தல்... 12-ல் கூறப்பட்டுள்ள இந்த செய்தியாளர்கள் இந்த இரண்டு தீர்க்கதரிசிகளை கவனியுங்கள். அவர்கள் “பரலோக ராஜ்யம் சமீபமாயிருக்கிறது” என்று பிரசங்கம் செய்வார்கள். பாருங்கள்? பரலோக ராஜ்யமானது நிறுவப்பட இருக்கின்றது. அதுதான் தம் ஜனங்களாகிய யூதர்களுக்கு வாக்குத்தத்தம் செய்யப்பட்ட தானியேலின் எழுபதாம் வாரத்தின் கடைசி மூன்றரை வருட காலமாகும். தானியேலின் எழுபதாம் வாரத்தின் கடை பாகம் இதுவே அன்று நிரூபிக்க வேண்டுமானாயின்...அதைக் குறித்த ஒரு கேள்விக்கு நாளை நான் பதிலுரைப்பேன். பாருங்கள்?
198 இப்பொழுது எழுபது வாரங்கள் வாக்குத்தத்தம் செய்யப்பட்டது. அது ஏழு வருடங்களாகும். ஏழு வாரங்களின் மத்தியில் மேசியா சங்கரிக்கப்படுவார். அவர் மூன்றரை வருட காலம் தீர்க்கதரிசனம் உரைத்து ஜனங்களுக்காக பலி செலுத்தப்படுவார். இன்னும் இஸ்ரவேலுக்கு மூன்றரை வருட கால நியமிக்கப்பட்டுள்ளது. மேசியா சங்கரிக்கப்படும்போது, யூதர்கள் குருடாக்கப்பட்டபடியால் அவரை மேசியாவென்று அவர்கள் கண்டு கொள்ளமாட்டார்கள்.
199 ஆகவே அப்பொழுது மேசியா சங்கரிக்கப்பட்ட பின்னர், சுவிசேஷமும் கிருபையின் காலமும் புறஜாதிகளுக்கு வருகின்றது. அப்பொழுது தேவன் இங்கொருவர், அங்கொருவராக மற்றும் இங்கொருவர் அங்கொருவராக ஒவ்வொரு காலத்திலும் தெரிந்தெடுத்து, அந்தந்த காலத்திற்கென்று நியமிக்கப்பட்ட செய்தியாளர்களின் கீழ் அவர்களைக் கொண்டு வருகிறார். இங்கொருவர் அங்கொருவரோ மற்றும் இங்கொருவர் அங்கொருவராக அவர்களை செய்தியாளர்களின்கீழ் கொண்டு வருகிறார்.
200 ஆகவே முதலாம் செய்தியாளனை அவர் அனுப்பினார். அவன் பிரசங்கத்தான் அப்பொழுது ஒரு எக்காளம் முழங்கினது, அதைப் பற்றி சற்று கழித்து சிந்திப்போம். ஆகவே இப்பொழுது, எக்காளத்தொனி, போரை அறிவித்தது. எக்காளம் எப்பொழுதுமே யுத்தத்திற்கு அறிகுறியாயுள்ளது. அந்தச் செய்தியாளன், அந்த மணி நேரத்திற்குரிய செய்தியாளன், அந்த தூதன் பூமியின் மேல் வந்தான். லூத்தரைப் போன்று, நாம் பேசிய எல்லாச் செய்தியாளர்களைப் போன்று அவன் என்ன செய்கிறான்? அவன் வந்தவுடன் ஒரு முத்திரை திறக்கப்பட்டு வெளிப்படுகிறது. எக்காளம் தொனிக்கப்பட்டு போர் அறிவிக்கப்படுகிறது. பின்னர் அந்தச் செய்தியாளன் மரிக்கிறான். அவன் செய்தியை ஏற்றுக்கொண்டவர்களை அவன் முத்தரிக்கிறான். அவர்கள் உள்ளே கொண்டுவரப்படுகின்றனர். அதைப் புறக்கணித்தவர் மீது வாதை விழுகின்றது. பாருங்கள்?
201 அதன்பின்பு அவர்கள் ஸ்தாபனம் ஏற்படுத்திக் கொள்கின்றனர். நாம் இவைகளைக் குறித்து ஏற்கனவே பார்த்தோம். பின்னர் வேறொரு சபையின் காலத்தில், வேறொரு வல்லமை அந்திக்கிறிஸ்து அவனுடைய ஊழியத்துடன் புறப்பட்டு வரும்போது, தேவன் தமது ஊழியத்துடன் அங்கு வருகிறார். பாருங்கள், அந்தி என்றால் "எதிராக” என்று பொருள்படும். இவ்விரண்டு வல்லமைகளும் ஒன்றாகச் (Side by Side) சென்று கொண்டிருக்கின்றன.
202 நீங்கள் ஒன்றைக் கவனிக்க வேண்டுமென்று நான் விரும்புகிறேன். காயீன் பூமிக்கு வந்தபோது, ஆபேலும் பூமிக்கு வந்தான். நீங்கள் இதைக் கவனிக்க வேண்டுமென்று நான் விரும்புகிறேன். கிறிஸ்து இவ்வுலகிற்கு வந்தபோது, யூதாசும் இங்கு வந்தான். கிறிஸ்து பூமியிலிருந்து எடுக்கப்பட்ட ஏறக்குறைய அதே சமயத்தில் யூதாசும் பூமியிலிருந்து அகன்றான். பரிசுத்த ஆவி சபையின் மேல் விழுந்த அதே சமயத்தில்தான் அந்திக்கிறிஸ்துவின் ஆவியும் விழுந்தது. இக்கடைசி நாட்களில் பரிசுத்த ஆவியானவர் தம்மை வெளிப்படுத்திக் கொண்டிருக்கும்போது, அந்திக்கிறிஸ்து அரசியல் போன்றவைகளின் மூலமாக தன் உண்மையான தன்மையைக் காண்பிக்கிறான். அந்திக்கிறிஸ்து முழுவதுமாக கிரியை செய்யும் இச்சமயத்தில் தேவனும் முழுவதுமாக கிரியை செய்து நம்மை மீட்டுக் கொள்கிறார். பாருங்கள், இவைகள் சரியாய் ஒன்றாகச் செல்வதைக் கவனியுங்கள். இவ்விரண்டும் இணையாகச் சென்று கொண்டேயிருக்கின்றன. காயீனும் ஆபேலும், பாருங்கள், நோவாவின் பேழையில் காகமும், புறாவும்; யூதாசும்! இப்படி தொடர்ச்சியாக சென்று கொண்டேயிருக்கிறது. இப்படியாக...
203 இங்கே யோவாப் இஸ்ரவேல் இரண்டும் இருக்கின்றன. மோவாப் ஒரு அஞ்ஞான தேசமல்ல. இல்லை, ஐயா! இஸ்ரவேல் ஜனங்கள் செலுத்தின அதே பலியையே அவர்களும் செலுத்தினர். ஒரே தேவனுக்கு இருவரும் ஜெபங்களை ஏறெடுத்தனர். அது முற்றிலும் சரியானதாகும். லோத்தின் குமாரத்திகளில் ஒருவர், அவள் தகப்பனாரின் மூலம் பெற்ற குமாரன் தான் மோவாப் என்பவள். அவன் மூலம் மோவாபிய சந்ததி, தேசம் உண்டானது.
மீட்கப்பட்ட அவர்களுடைய சகோதரரான இஸ்ரவேலரை அவர்கள் கண்டபோது..
204 மோவாபியர் அடிப்படை தத்துவத்தைக் கொண்டவர்கள் (Fundamentalists)-அவர்கள் ஒரு பெரிய ஸ்தாபனமாயிருந்தனர். ஆனால் இஸ்ரவேலரோ ஒரு ஸ்தாபனமாயிருக்கவில்லை. அவர்கள் சென்றவிடமெல்லாம் கூடாரங்களில் தங்கியிருந்தனர். ஆனால் மோவாபியருக்கோ கெளரவம் வாய்ந்தவர்களும், ராஜாக்களும் இருந்தனர். ஒரு ஒரு கள்ளத் தீர்க்கதரிசியாகிய பிலேயாமும் அவர்களுக்கு இருந்தான். அவர்கள் இதையெல்லாம் பெற்றிருந்தனர். வாக்குத்தத்தம் பண்ணப்பட்ட தேசத்தைச் சுதந்தரிப்பதற்கென பிரயாணம் செய்த அவர்கள் சகோதரராகிய இஸ்ரவேலரை அவர்கள் சபிக்க முனைந்தனர்.
205 இஸ்ரவேலர் மோவாபியரிடம், “உங்கள் தேசத்தின் வழியாகப் பயணம் செய்ய எங்களை அனுமதியுங்கள். எங்கள் மாடுகள் தண்ணீர் குடித்தாலும், புல்லைத் தின்றாலும் அதற்குரிய கிரயத்தை நாங்கள் செலுத்திவிடுவோம்.” என்றார்.
206 மோவாபியரோ, “இல்லை . இவ்வித எழுப்புதல் கூட்டங்கள் இங்கு நடத்த நாங்கள் அனுமதிக்கமாட்டோம்; அது உண்மை . இங்கே எங்களைச் சுற்றி அப்படிப்பட்டவைகள் நடத்த அனுமதிக்க மாட்டோம்” என்றனர்.
207 மேலும் அவர்கள் என்ன செய்தனர் என்பதைக் கவனியுங்கள். அவர்கள் யேசபேல் உருவில் வந்து, கள்ளத் தீர்க்கதரிசியாகிய பிலேயாமின் மூலம், தேவனுடைய பிள்ளைகளாகிய இஸ்ரவேலரை பாவத்தில் விழிந்திடச் செய்தனர். இஸ்ரவேலர் மோவாபிய பெண்களை மணந்ததன் மூலம் விபச்சாரம் செய்தனர்.
208 வாக்குத்தத்தம் பண்ணப்பட்ட தேசத்தை சுதந்தரிப்பதற்கென இக்காலத்தில் பிரயாணம் செய்யும் நம்மையும் சாத்தான் அவ்வாறே பாவத்தில் விழ்ந்திடச் செய்கிறான். அவன் என்ன செய்தான்? கள்ளத் தீர்க்கதரிசி பிராடெஸ்டெண்ட் சபைகள் அனைத்தையும் வரவழைத்து விவாகம் செய்து ஸ்தாபனங்களை உண்டாக்கினான். மோவாபியரின் காலத்தில் நடந்ததே மீண்டும் நடந்தது. (சகோதரன் பிரான்ஹாம் பிரசங்க பீடத்தை நான்கு முறை தட்டுகிறார் - ஆசி.]
209 ஆனால் அந்த பழைய சிறிய இஸ்ரவேலரோ அதை கடந்து சென்றனர். அவள் வனாந்தரத்தில் அநேக வருடங்கள் கழித்தாள். போராட்டத்தில் ஈடுபட்ட முதியோர் அனைவரும் மரிக்க வேண்டியதாயிருந்தது. ஆயினும் அவள் வாக்குத்தத்தம் செய்யப்பட்ட தேசத்துக்குள் பிரவேசித்தாள். ஆம். ஆம். யோர்தானைக் கடக்கும் முன்பு அவர்கள் அணிவகுத்து அவர்கள் ஒருவர் கரத்தை ஒருவர் கோர்த்துக் கொண்டு செல்வதைக் கவனியுங்கள். ஹா ஹா! அதை நான் மிகவும் விரும்புகிறேன். இப்பொழுது நாம் இங்கேயே, இப்பொழுதே அந்தக் காலத்தில் பிரவேசித்துக் கொண்டிருக்கிறோம். கவனியுங்கள்.
210 தானியேலின் எழுபது வாரங்களில் அடங்கியுள்ள மூன்றரை வருட காலத்தைப் பற்றி (நான் கூறினேன்.) நாம் அதைக் கண்டறிந்தோம்.
211 அதை இன்னும் நான் விவரிக்க விரும்புகிறேன். ஏனெனில் இங்குள்ள சிலர் அதை நன்றாகக் கவனிக்கின்றனர். வேத போதகன் என்ற முறையில் நான் நான் இதனைத் தெளிவாக்க விரும்புகிறேன்.
212 அந்த எழுபது வாரங்கள் வருவதைக் கவனியுங்கள். தானியேல் யூதர்களின் முடிவில் அந்த நேரமானது வருவதை தரிசனத்தில் காண்கிறான். எழுபது வாரங்கள் நியமிக்கப்பட்டுள்ளதென்றும், அந்த ஏழாவது வாரத்தினில், அதன் மத்தியில் மேசியா பலியாக சங்கரிக்கப்படுவாரென்றும் அவன் கூறினான். அவன் கூறியவாரே அது நிகழ்ந்தது.
213 அதன்பின்பு தேவன் புறஜாதிகளுடன் தொடர்புகொண்டு அவருடைய நாமத்திற்கென்று ஒரு கூட்ட ஜனத்தைத் தெரிந்தெடுக்கிறார். அது முடிவு பெற்றவுடன் புறஜாதி சபை மணவாட்டி மேலே எடுக்கப்படுகிறாள்.
214 ஆகவே அவர் அதைச் செய்தபோது, அந்த புத்தியில்லாத கன்னிகை, சபையானது. மணவாட்டி மேலே சென்றுவிட்டாள். சபையானது புறம்பான இருளில் தள்ளப்படுகின்றது. “அங்கே அழுகையும் பற்கடிப்பும் உண்டாயிருக்கும்”. அதே சமயத்தில் ஜனங்களின் மேல் உபத்திரவம் விழுகின்றது.
215 உபத்திரவம் அவ்வாறு விழும்போது, வெளிப்படுத்தல் 11-ம் அதிகாரத்தில் கூறப்பட்ட இரண்டு தீர்க்கதரிசிகள் சுவிசேஷத்தைப் பிரசங்கிக்க அவர்களிடம் வருகின்றனர். அவர்கள் ஆயிரத்து இருநூற்று அறுபது நாட்கள் பிரசங்கிக்கின்றனர். பாருங்கள்? ஒரு மாதத்தில் முப்பது நாட்கள் என்னும் உண்மையான கணக்கின்படி அது மூன்றரை வருட காலமாகும். அதுதான் தானியேலின் எழுபதாம் வாரத்தின் கடைசி பாகம், எழுபதாவது வாரத்தின் கடைசி பாகம். பாருங்கள்?
தேவன் இப்பொழுது இஸ்ரவேல் ஜனங்களுடன் ஈடுபடுவதில்லை . இல்லை ஐயா.
216 நமது சபையைச் சேர்ந்த ஒரு விலையேறப்பெற்ற அருமை சகோதரன் என்னிடம், "நான் இஸ்ரவேல் நாட்டுக்குச் சென்று பிரசங்கிக்க விரும்புகிறேன். அங்கு எழுப்புதல் உண்டாயிருக்கிறது என்று நான் நம்புகிறேன்” என்றார்.
217 ஒருவர் என்னிடம், “சகோதரன் பிரான்ஹாமே, நீங்கள் இஸ்ரவேல் நாட்டிற்கு இப்பொழுது செல்ல வேண்டும். அவர்கள் சத்தியத்தை இப்பொழுது புரிந்து கொள்கின்றனர்” என்றார், பாருங்கள், நீங்கள் அவ்விதம் செய்யக் கூடாது.
நான் அங்கு நின்று யோசித்தேன்...
218 அந்த யூதர்கள், "நான்... நல்லது இது, இயேசு - மேசியாவாயிருப்பாரானால், தீர்க்கதரிசியின் அடையாளத்தை அவர் செய்ய நான் காண வேண்டும். எங்கள் தீர்க்கதரிசிகளை நாங்கள் விசுவாசிக்கின்றோம். ஏனெனில் அவர்கள் அவ்வாறுதான் இருக்க வேண்டும்” என்று கூறினர்.
219 "என்ன ஒரு அமைப்பு!” “இதோ நான் போவேன்” என்றே நானும் எண்ணினேன். நான் கெய்ரோவுக்குச் சென்று, அங்கிருந்து இஸ்ரவேல் நாட்டுக்குச் செல்ல பயணச் சீட்டை வாங்கினேன். ஆகவே, "நான், நான் அங்கே அவர்கள் கேட்பார்களா என்று பார்ப்பேன், அவர்கள் தீர்க்கதரிசியின் அடையாளத்தைக் கண்டால், இயேசுவை ஏற்றுக்கொள்வார்களா என்று பார்க்கலாம்,” என்று நினைத்தேன்.
220 ஸ்டாக்ஹோம் சபையைச் சேர்ந்த லூயி பெட்ரூஸ் என்பவர் யூதர்களுக்கு லட்சக்கணக்கான வேதாகமப் பிரதிகளை அனுப்பி வைத்தார்.
221 அந்த யூதர்கள் அங்கே வருகின்றனர். நீங்கள் அந்த படதைப் பார்த்திருக்கிறீர்கள். அதை நீங்கள் "நள்ளிரவுக்கு மூன்று நிமிடங்கள்” என்னும் படக்காட்சியில் கண்டிருப்பீர்கள், நான் அதை வைத்துள்ளேன். உலகெங்கிலுமுள்ள யூதர்கள் புறப்பட்டு இஸ்ரவேல் நாட்டில் இப்பொழுது ஒன்று சேருகின்றனர்.
222 தளபதி ஆலன்பி (General Allenby) என்பவரின் காலத்தில் இங்கிலாந்து இஸ்ரவேல் நாட்டிற்குள் படையெடுத்தபோது, அதைக் கைப்பற்றியிருந்த துருக்கியர் சரணடைந்தனர். உலக மகா யுத்தத்தின் வீழ்ச்சி என்னும் தலைப்பு கொண்ட புத்தகத்தின் இரண்டாம் பகுதியில் அது காணப்படுகின்றது என்று நான் நினைக்கிறேன். இங்கிலாந்து அந்நாட்டை இஸ்ரவேலருக்கு அளித்தது. இஸ்ரவேல் இப்பொழுது ஒரு தேசமாக வளர்ந்துக் கொண்டு வருகிறது. இப்பொழுது அது ஒரு முழுமையான தேசமாக உள்ளது. அவளுக்கு சொந்த நாணயம், நோட்டுகள், கொடி, இராணுவம் இவ்வனைத்தும் உள்ளன. பாருங்கள்?
223 இந்த யூதர்கள் தங்களுடைய தாய்நாட்டிற்கு திரும்பி வருகிறபோது... முதலாவது அவர்கள் ஈரானிற்கு சென்று, அங்கே அவர்களிடத்தில் கேட்டனர். அப்பொழுது அவர்கள் அவர்களிடத்தில் கூறினது என்னவென்றால்... தாங்கள் இஸ்ரவேல் தேசத்திற்கு கொண்டு செல்லப்பட வேண்டும். தங்களுடைய இடம் தங்களுக்கு அளிக்கப்பட வேண்டும், அவர்களுடைய சொந்த தேசத்திற்குத் திரும்பக் கொண்டு செல்லப்பட வேண்டும் என்றனர். பாலஸ்தீனா தேசம், அங்கு தான் அவர்கள் இருக்க வேண்டிய இடமாகும்.
224 ஆகவே, இஸ்ரவேலர் தங்கள் தேசத்தை விட்டு வெளியே இருக்கும்வரை, தேவனுடைய சித்தத்திற்குப் புறம்பாயிருக்கின்றனர் என்பதை ஞாபகங் கொள்ளுங்கள். ஆபிரகாமைப் போல, அது அவனுக்கு வாக்குத்தத்தமாக அளிக்கப்பட்டது. அப்பொழுது...
225 இஸ்ரவேலர் ஆகாய விமானத்தில் செல்ல மறுத்தனர். அவர்கள் அதைப் போன்ற ஒன்றைக் கண்டதேயில்லை. ஒரு வயோதிக ரபீ, “இஸ்ரவேல் ஜனங்கள் தாய் நாட்டிற்குத் திரும்பும்போது, கழுகின் செட்டைகளில் சுமந்து கொண்டு செல்லப்படுவர் என்று எங்கள் தீர்க்கதரிசி கூறியுள்ளர்.” என்று கூறினாராம்-அதுதான் ஆகாய விமானம்.
226 இப்பொழுது அந்த நாடு வளர்ந்து கொண்டு வருகின்றது. அத்திமரம் துளிர் விட்டு வளரத் தொடங்கிவிட்டது. ஆமென்! தாவீதின் ஆறுமுனை கொண்ட கொடி மறுபடியும் அந்நாட்டில் பறக்கின்றது.
227 “புறஜாதியின் நாட்கள் என்னப்படுகின்றன. அது அழிவால் நிரம்பி உள்ளது” உபத்திரவ காலம் மிகவும் அருகாமையில் உள்ளது.
228 ஆகவே சரியாக இங்கே முத்திரைகள் உடைக்கப்படுகின்றன. சபையும் பறந்து செல்ல ஆயத்தமாயிருக்கிறது.
229 அவள் சென்றவுடன், உபத்திரவ காலம் தொடங்கும். அப்பொழுது தேவன் கீழே வந்து அங்கிருந்து ஒரு இலட்சத்து நாற்பத்து நாலாயிரம் பேரை வெளியே இழுத்துக் கொள்வார். ஆமென். ஓ, அது பரிபூரணமாயுள்ளதே!' முத்திரைகள் திறக்கப்படுவதன் மூலம் இது எந்தக் காலத்தில் சம்பவிக்கின்றது என்பதை அறியலாம். இப்பொழுது இது ஜனங்களுக்கு அளிக்கப்படும் கடைசி மூன்றரை வருட காலமாகும். நீங்கள் கவனிப்பீர்களானால் இந்தக் கடைசி மூன்றரை வருட காலத்தில் தேவன் ஒரு இலட்சத்து நாற்பத்து நாலாயிரம் யூதர்களை அழைப்பார்.
230 பாருங்கள், அவர் இன்னமும் அவர்களுடன் ஈடுபடத் தொடங்கவில்லை. அவர்களுக்கு ஒரு தீர்க்கதரிசி இப்பொழுது இல்லை. தீர்க்கதரிசியைத் தவிர வேறு யாரையும் அவர்கள் விசுவாசிப்பதில்லை. அவர்களை நீங்கள் ஏமாற்ற முடியாது. ஆதலால் அவர்கள் ஒரு தீர்க்கதரிசிக்கு செவிகொடுக்கப்போகிறார்கள், ஆம் ஐயா, அவ்வளவுதான், அவர்கள் அதனோடு தரித்திருக்க வேண்டும் என்று தேவன் தொடக்கத்திலேயே அவர்களுக்குக் கூறியுள்ளார்.
231 மோசே, “உங்கள் தேவனாகிய கர்த்தர் என்னைப் போன்ற ஒரு தீர்க்கதரிசியை உங்கள் நடுவில் எழும்பப் பண்ணுவார். அவருக்கு நீங்கள் செவி கொடுப்பீர்களாக” என்று சொல்லியிருக்கிறான். "தீர்க்கதரிசிக்கு செவி கொடாதவன் ஜனங்களின் மத்தியிலிருந்து அறுப்புண்டு போவான்.” அது உண்மை .
232 ஆகவே நீங்கள், பாருங்கள், அவர்கள் கண்கள் குருடாக்கப்படாமலிருந்தால், அவரை எளிதில் கண்டு கொண்டிருப்பார்கள், அவர்கள் குருடாக்கப்பட்டிருந்தால் அவர்கள்... சாத்தானுக்கு இடங்கொடுத்து “அவன் குறி சொல்லுகிறவன், பெயல்செபூல் என்றும், அவனுடைய இரத்தப் பழி எங்கள் மேல் சுமரட்டும். அவன் ஒன்றுமில்லை ” என்றும் கூறினர். பாருங்கள்?
233 பாவம், அந்த ஜனங்கள் குருடாக்கப்பட்டன. ஆகவேதான் அவர்கள் ஏய்க்மன் போன்றவரால் கொல்லப்பட்டனர். உட்பிரவேசிக்க அவர்களுக்கு உரிமையிருந்து. ஆனால் நம்மைத் தெரிந்து கொள்வதற்கென அவர்கள் சொந்த பிதா அவர்களைக் குருடாக்க வேண்டியதாயிற்று.
234 இது வேதத்தில் காணப்படும் மிகவும் பரிதாபமான ஒரு செயலாகும். யூதர்கள் தங்கள் சொந்த பிதாவின் இரத்தம் சிந்தப்பட வேண்டுமென்று கூக்குரலிடும் காட்சியைப் பாவனை செய்து பாருங்கள்! அவர்களுடைய சொந்த தேவன் இரத்தம் சிந்தினவராய் அங்கு தொங்கிக் கொண்டிருக்கிறார். பாருங்கள், "அங்கே அவர்கள் அவரைச் சிலுவையிலறைந்தார்கள்” என்று வேதம் கூறுகின்றது. அவை மிகவும் முக்கியம் வாய்ந்த நான்கு வார்த்தைகளாம். பாருங்கள், "அங்கே” உலகிலேயே மிகவும் புனிதமான பட்டிணமாகிய எருசலேமில், “அவர்கள்”-உலகிலேயே மிகவும் பரிசுத்தமான ஜனங்கள், "அவரை”-உலகிலேயே மிகவும் முக்கியம் வாய்ந்த ஒருவரை “சிலுவையிலறைந்தார்கள்”. உலகிலேயே மிகவும் கொடூரமான மரணம். பாருங்கள்? ஏன்? பக்தியுள்ள அந்த ஜனங்கள் உலகிலேயே மிகப் பெரிய மார்க்கத்தைச் சார்ந்தவர்கள் உலகில் காணப்படும் ஒரே ஒரு உண்மையான மார்க்கத்தைச் சார்ந்தவர்கள், வருவார் என்று வேதம் அறிவித்திருந்த அதே தேவனைச் சிலுவையிலறைந்தனர்.
235 அவர்கள் ஏன் அதைக் காணவில்லை ? அவர்கள் காணாதவாறு தேவன் அவர்களைக் குருடாக்கினாரென்று வேதம் கூறுகின்றது. அவர்கள்... "என்னில் பாவம் உண்டென்று உங்களில் யார் சொல்லக்கூடும்?” என்று இயேசு அவர்களைக் கேட்டார். வேறுவிதமாகக் கூறினால், "நான் செய்வேனென்று வேதம் தீர்க்கதரிசனம் உரைத்ததை நான் செய்யாமல் இருந்தால் என்னைக் கேளுங்கள்” என்று அவர் சொன்னார். "அவிசுவாசமே” பாவமாகும். தேவன் கூறியதை அவர் அவ்வாறே செய்து முடித்தார். அவர்களோ அதைக் காணக் கூடாமற் போயிற்று.
236 நீங்கள் ஜனங்களிடம் சத்தியத்தைப் பேசும்போது, அது ஒரு வாத்தின் முதுகின் மேல் தண்ணீர் ஊற்றுவது போல உள்ளது. நான் எதைப் பொருட்படுத்திக் கூறுகிறேன் என்று உங்களுக்கு புரிகிறதா? அது மிகவும் பரிதபிக்கப்பட்டத்தக்க ஒரு காரியம். நாம் வாழும் இத்தேசத்தின் ஜனங்கள் மதப்பற்று கொண்டு அவர்கள் விரும்பியதையே செய்வதைக் காணும்போது... "அவர்கள் துணிகரமுள்ளவர்களாயும், இறுமாப்புள்ளவர்களாயும், தேவப் பிரியராயிராமல் சுகபோகப் பிரியராயும், இணங்காதவர்களாயும், அவதூறு செய்கிறவர்களையும், இச்சையடக்கமில்லாதவர்களாயும், நல்லோரைப் பகைக்கிறவர்களாயும் இருப்பார்கள். அவர்கள் தேவபக்தியின் வேஷத்தைத் தரித்து அதின் பெலனை மறுதலிக்கிறவர்களாயும் இருப்பார்கள்” என்று பரிசுத்த ஆவியானவர் நமக்கு உரைக்கவில்லையா? எனவே, "இப்படிப்பட்டவர்களை நீ விட்டு விலகு” என்று கூறப்பட்டுள்ளது.
237 ஸ்தாபனங்கள் சத்தியத்தை மாற்றி அமைக்கின்றன. நாம் இங்குதான் இருக்கிறோம். அவர்கள், எல்லா மகிமையும் தேவ வல்லமையும் அப்போஸ்தலருடைய காலத்துக்கும் ஆயிரம் வருட அரசாட்சிக்கும் உரியவை என்கின்றனர். நான் உங்களுக்கு ஏற்கனவே கூறியுள்ளபடி, ஒரு மனிதன், தேவன் கடந்த காலங்களில் செய்தவைகளுக்காக அவருக்கு ஸ்தோத்திரங்களை ஏறெடுக்கிறான். அவர் எதிர்காலத்தில் செய்யவிருக்கும் காரியங்களையும் எதிர்நோக்கியிருக்கிறான். ஆனால் தற்போது செய்துக்கொண்டிருப்பவைகளை அசட்டை செய்கிறான். அது முற்றிலும் சரி. அவ்விஷயத்தில் மனிதன் மாறவேயில்லை . இன்னுமாக அதேப் போன்று தான் இருக்கிறான்.
238 யூதர்கள் அங்கு நின்றுகொண்டு “தேவனுக்கு மகிமை” என்று சொல்லிக் கொண்டிருந்தனர். ஏன்? யோவான் சுவிசேஷம் 6ம் அதிகாரத்தில் அவர்கள், “எங்கள் பிதாக்கள் வனாந்தரத்தில் மன்னாவைப் புசித்தார்கள்” என்று கூறினர்.
ஆனால் இயேசு, "அவர்கள் எல்லாரும் மரித்தனர்” என்றனர். 
239 “இஸ்ரவேலர் வனாந்தரத்தில் கன்மலையின் தண்ணீரை குடித்தனர்.”
240 இயேசு “நானே அந்தக் கன்மலை” என்றார். அது உண்மை . ஆமென். மேலும் அவர், "நானே வனாந்தரத்திலிருந்திறங்கின ஜீவ அப்பம்-ஏதேன் தோட்டத்தில் இருந்த ஜீவ விருட்சம். இந்த அப்பத்தைப் புசிக்கிறவன் மரிப்பதில்லை. அவனை நான் கடைசி நாளில் எழுப்புவேன்” என்றார். ஆனால் அவர்களால் இன்னும் அவரைக் காண முடியாமல் இருந்தது! அது உண்மை.
241 அந்த அதே மேசியா அங்கே நின்று கொண்டு, அவர்களுடைய இருதயங்களில் இருந்த அதே வார்த்தைகளைப் பேசி, அதே போன்ற காரியங்களைச் செய்து, தாம் தான் மேசியா என்பதைக் காண்பித்தார், மேசியா என்னென்ன காரியங்களைச் செய்வாரோ அதே காரியங்களே!
242 ஆயினும் அவர்கள் பின்னால் கைகளைக் கட்டிக் கொண்டு, அங்கே நின்றுகொண்டு, “ஹூ! அது மேசியாவாக இருக்க முடியாது. இல்லவே இல்லை. அவன் சரியான முறைப்படி தோன்றவில்லை. பாருங்கள்? அவன் பெத்லகேமிலிருந்து வந்திருக்கிறான். அவன் முறை தவறிப் பிறந்தவனேயன்றி வேறு யாருமல்ல. அது பிசாசு அவன் மேல் கிரியை செய்துகொண்டிருப்பதாகும். வேறு யாருமல்ல. அவன் ஒரு பைத்தியக்காரன் என்று எங்களுக்குத் தெரியும். அவன் பைத்தியம் பிடித்தவன். அவன் ஒரு பிசாசு பிடித்தவன்” என்றனர். பாருங்கள், அவர்களுடைய கண்கள் உண்மையாகவே அதற்கு குருடாக்கப்பட்டிருந்தன. இப்பொழுது.
243 ஆனால், அவர்கள் அவர்களுடைய தீர்க்கதரிசியை எதிர்நோக்கியிருக்கின்றனர். நிச்சயம் அவர்கள் தீர்க்கதரிசியை பெறுவார்கள்-இரு தீர்க்கதரிசிகள் அவர்களிடம் வருவார்கள். அது உண்மை .
244 இப்பொழுது கவனியுங்கள், மறுபடியுமாக, இப்பொழுது, இந்த யூதர்கள். எடுக்கப்படுதல் நிகழ்ந்த பின்பு உள்ள யூதர்கள் என்பதை நீங்கள் கண்டுகொள்ள முடியும். என்ன சம்பவிக்கிறது என்பதைக் கவனியுங்கள். அது முன்னடையாளமாக உள்ளது. நமக்கு இங்கு நேரமில்லாதபடியால், நான் அதிகமான நேரத்தை எடுத்துக்கொள்ள மாட்டேன். முன்னடையாளமான.. அது “யாக்கோபின் இக்கட்டுக்காலம்” என்று அழைக்கப்படுகிறது. இப்பொழுது கவனியுங்கள். இங்குள்ள இந்த யூதர்கள்... கவனியுங்கள். ஓ,...
245 நான்-நான்- நான் இங்கு சிறிது நேரம் எடுத்துக் கொள்ளப் போகிறேன். பாருங்கள். இவ்விதமாக நான் இதைக் கடந்து செல்லத் துவங்கும்போது, நான் நடுங்குகிறேன். பாருங்கள்? கவனியுங்கள். இதை நீங்கள் அறிந்து கொள்ள வேண்டும். ஆகவே நான் நான்நான்... நல்லது தேவன் அதை உங்களுக்கு நிச்சயம் வெளிப்படுத்தித் தருவார் என்று நான் நிச்சயம் நம்புகிறேன். கவனியுங்கள்.
246 யாக்கோபு சேஷ்ட புத்திர பாகத்தை உடையவனாயிருந்தான். அது சரியா? [சபையோர், “ஆமென்” என்கின்றனர்.-ஆசி.) அவன் வெட்க சுபாவம் கொண்டன். பாருங்கள்? அவன் தன்னுடைய தகப்பனையே வஞ்சித்தான். தன்னுடைய சகோதரனை வஞ்சித்தான். அவன் எல்லாக் காரியங்களையும் செய்தான். ஆயினும் சட்டப்படி சேஷ்டபுத்திர பாகத்தைப் பெற்றுக்கொண்டான். ஏனெனில் ஏசா அதை அவனுக்கு விற்றுப் போட்டான். பின்பு அவன் மாமனாரிடம் வேலை செய்து, புன்னை மரக் கொப்புகளை வெட்டி வெண்மை தோன்றும்படி பட்டையை உரித்து, ஆடுகள் அந்தக் கொப்புகளுக்கு முன்பாக புள்ளியுள்ள குட்டிகளைப் பொலியும்படி செய்தான், ஆகவே, ஓ, அவன் செய்த எல்லாக் காரியங்களும், பணத்தை சம்பாதிக்கத்தான் என்பதை நீங்கள் அறிவீர்கள். இப்பொழுது கவனியுங்கள். அவன் தன் ஜனங்களிடமிருந்து புறம்பாக்கப்பட்டான்.
247 இப்பொழுது, தற்போதைய யூதர்களுக்கு அவன் ஒரு முன்னடையாளமாயிருக்கிறான். தற்கால யூதர்கள் பணம் அபகரிப்பார்கள். எந்த முறையிலாவது காசு சம்பாதிக்க வேண்டுமென்னும் எண்ணம் கொண்டவர்கள். பணம் சம்பாதிப்பதற்கென்று உயிரோடு உங்கள் தோலையும் உரித்துக் போடுவார்கள். இப்பொழுது, நீங்கள் இதை அறிவீர்கள். ஆனால் அவர்கள் சற்று நாணம் கொண்டவர்கள். "அவனிடம் தொடர்பு கொள்ளாதே, அவன்-அவன் எல்லாவற்றையும் அபகரித்துவிடுவான்” என்று யூதர்களைக் குறித்து சொல்கின்றனர். ஆம், ஐயா. ஏன்? அவர்கள் அவ்விதத் தன்மை கொண்டவர்களாகவே இருக்க வேண்டும். அவ்வித ஆவிதான் அவர்களை ஆட்கொண்டுள்ளது.
248 அந்த சீர்திருத்தக்காரர்களைப் போன்று, இந்த வார்த்தையை அவர்களால் புரிந்துகொள்ள முடியவில்லை. ஏனெனில் அவர்களுக்கு மனிதன் ஆவியே அனுப்பப்பட்டது.
249 ஆனால் கழுகின் காலத்தில் வார்த்தையும் அதன் வெளிப்பாடும் கிடைக்கும். இதைப் புரிந்து கொண்டவர்கள் கரங்களை உயர்த்துங்கள்... மிகவும் நல்லது. அது அருமையானது, பாருங்கள்? அது நல்லது. இப்பொழுது முத்திரைகள் திறக்கப்படும்போது, தேவன் தற்பொழுது என்ன சொல்கிறாரென்றும், அவர் முன் காலத்தில் என்ன செய்தாரென்றும், வருங்காலத்தில் என்ன செய்யவிருக்கின்றார் என்பதையும் உங்களால் சரியாகக் காண முடியும். அது அங்கு சரியாக இருக்கின்றது.
250 ஆனால் சீர்திருத்தக்காரர் காலத்தில் முன்னறிவிக்கப்பட்ட அக்காலத்துக்குரிய ஆவி அவர்களுக்கு அனுப்பப்பட்டதனால், அதைக் காட்டிலும் அதிகமாக அவர்களால் அறிந்து கொள்ள முடியவில்லை. அதனால்தான் அவர்கள் அவ்விதமாக செயல்பட்டனர்.
251 ஆனால் யோவான், பவுல் இவர்களின் காலத்தில், சிங்கத்தின் ஆவி அவர்களுக்கு அனுப்பப்பட்டது. வார்த்தையாகிய சிங்கமே அவர்களுடன் இருந்தார்.
252 ஆகவே பவுல் வார்த்தையில் நிலைநின்று, “கள்ளச் சகோதரர் உங்கள் மத்தியில் எழும்புவார்கள். அவர்கள் ஸ்தாபனங்கள் மற்றும் எல்லாக் காரியங்களையும் உண்டாக்கிக் கொள்வார்கள் என்று அறிந்திருக்கிறேன். கடைசி காலம் வரைக்கும் அவர்கள் காணப்படுவார்கள். அக்காலம் கொடிய காலமாயிருக்கும்.” என்றான். ஏன்? அவன் தீர்க்கதரிசியாயிருந்தான். அவனுக்குள் அந்த வார்த்தை இருந்தது. எனவே கடைசி காலத்தில் அது எவ்விதம் முடிவடையும் என்பதை முன்னறிவித்தது. “உங்களிலும் சிலர் எழும்பி, சீஷர்களைத் தங்களிடத்தில் இழுத்துக் கொள்ளும்படி மாறுபாடானவைகளைப் போதிப்பார்களென்று அறிந்திருக்கிறேன்” என்று பவும் கூறினான். அதுதான் அந்திக்கிறிஸ்து. அவன் கூறினவிதமாகவே சம்பவித்தது.
253 சபையானது இருளின் காலங்களில் பிரவேசித்த பின்னர், கவனியுங்கள், அது என்னவாயிருந்தது? அவர்களால் ஒன்றும் செய்ய முடியவில்லை. ரோமாபுரி மத சம்பந்தமான ஆதிக்கத்தையும் அரசியல் ஆதிக்கத்தையும் ஒருங்கே கொண்டதாயிருந்தது. ஆகவே அவர்கள் பாடுபட்டு, தங்களைப் பலியாக ஒப்புக்கொடுப்பதல்லாமல் வேறொன்றும் செய்ய இயலவில்லை. அவர்கள் காளையின் ஆவியைக் கொண்டிருந்தனர். அவர்களால் அதைத்தான் செய்ய முடிந்தது. அந்தவிதமான ஆவியைத்தான் அவர்கள் கொண்டிருந்தனர். தேவனுடைய ஆவி, காளை.
254 பின்னர் சீர்திருத்தக்காரர் தோன்றினர். மனித முகம், சாதூர்யம், ஞானம் உள்ளவர்கள். மார்ட்டின் லூதர், ஜான் வெஸ்லி, கால்வின், ஃபின்னி, நாக்ஸ் போன்றவர், அவர்கள் சீர்திருத்தக்காரர்களாயிருந்தனர். அவர்கள் சீர்திருத்தம் செய்து ஜனங்களை வெளியே கொண்டு வந்தனர்.
255 ஆயினும், வெளிவந்த ஜனங்கள். மறுபடியும் ஸ்தாபன முறைகளைப் பின்பற்றி அவைகளை மணந்து, அவர்களுடன் தொடர்பு கொள்ளத் தொடங்கினர். "வேசி” ஒருவள் இருக்கிறாளென்றும், அவளுக்கு "வேசிகுமாரத்திகள்” உள்ளனர் என்றும் வேதம் கூறுகின்றது.
256 “அவள் மனந்திரும்பும்படி கொடுத்தேன். அவளோ மனந்திரும்பவில்லை . ஆகவே அவளையும் அவள் பிள்ளைகளையும் அவர்களுக்குரிய இடத்தில் தள்ளுவேன்” என்று தேவன் கூறியுள்ளார். அது முற்றிலும் சரி. இப்பொழுது அவர் அதை நிறைவேற்றுகிறார் என்று நாம் முத்திரையில் காண்கிறோம். அங்கேதான் அவள் இருந்தாள். அவர் அதைச் செய்கிறார். அவர் நிச்சயம் அதைச் செய்வார் என்று நாம் காண்கிறோம். அவர்களெல்லாரும் அவ்வழியே சென்று கொண்டிருக்கின்றனர்.
257 ஆனால் ஜீவபுஸ்தகத்தில் பெயர் எழுதப்பட்ட அனைவரையும் தேவன் அழைப்பார். அவர்கள் அதற்குச் செவி கொடுப்பார்கள். “என் ஆடுகள் என் சத்தத்திற்குச் செவிகொடுக்கும்” என்று இயேசு கூறினார். நாம் செய்ய வேண்டிய ஒரே ஒரு காரியம். அது செம்மறியாடுகளுக்கு குரல் கொடுப்பதாகும். அக்குரலை வெள்ளாடுகள் அறிந்துகொள்ளாது. கவனியுங்கள். ஆனால், நீங்கள் பாருங்கள், செம்மறியாட்டின் அழைப்பு, என் ஆடுகள் என் சத்தத்திற்கு செவிகொடுக்கும். ஏன்? சத்தம் என்றால் என்ன? சத்தம் என்றால் என்ன என்று நான் உங்களுக்கு கூறிட விரும்புகிறேன். சத்தம் என்பது ஆவிக்குரிய அடையாளமாயிருக்கிறது.
258 தேவன் மோசேயிடம், "முந்தின அடையாளத்தின் சத்தத்தை அவர்கள் கண்டு உன்னை நம்பாமலும் உனக்குச் செவி கொடாமலும் போனால், பிந்தின அடையாளத்தை சத்தத்தை கண்டு நம்புவார்கள்.” என்று கூறினார்.
259 “என் ஆடுகள் என் சத்தத்திற்கு செவி கொடுக்கும்” என்றார். கடைசி நாட்களில் இவ்வித அடையாளங்கள் சம்பவிக்கும்போது, தேவனுடைய ஆடுகள் அறிந்துகொள்ளும். ஆம், ஐயா. பாருங்கள்? அவர்கள் அவர்கள் அதை அடையாளம் கண்டு கொள்வார்கள். “என் ஆடுகள் என்னை அறிந்திருக்கின்றன.” பாருங்கள்? “அவை அன்னியனுக்குப் பின் செல்வதில்லை.” இக்காலத்துக்குரிய ரூபகாரப்படுத்தப்பட்ட ஒரு அடையாளத்தை அவைகள் கண்டு கொள்ளும். இப்பொழுது, இப்பொழுது கவனியுங்கள், 
260 இப்பொழுது யாக்கோபைக் கவனியுங்கள். நீங்கள் அறிந்து கொள்ளுகின்ற முதல் காரியம் என்னவெனில் தன் சொந்த தேசத்துக்கு (எங்கே?) திரும்ப வேண்டுமென்ற வாஞ்சை அவனுக்குண்டானது.
261 ஓ, இஸ்ரவேல் ஜனங்களுக்கும் அதே வாஞ்சை இப்பொழுது உண்டாயிருக்கிறது! அதுதான் இஸ்ரவேலருக்கு உண்டாகியுள்ளது. யாக்கோபு தான் இஸ்ரவேல். அவனுடைய பெயர் இஸ்ரவேல் என்று மாற்றப்பட்டது என்று நீங்கள் அறிவீர்கள். பாருங்கள்? அவர்.
262 அவன் ஏமாற்றுதல், திருடுதல் போன்ற முறைகளைக் கையாண்டு அவன் தன் உறவினர், மற்றவரிடமிருந்து பணம் சம்பாதித்தான். பாருங்கள்? அவன் அதையே செய்தான்.
263 ஆகவே பிறகு, தன் தேசத்துக்குத் திரும்ப வேண்டுமென்ற வாஞ்சை அவனுடைய இருதயத்துக்குள் உண்டானது. அவ்வாறு திரும்பிச் செல்லும் வழியாய் அவன் தேவனைச் சந்தித்தான். அப்பொழுது அவன் பெயர் மாற்றப்பட்டது. பாருங்கள்? ஆனால் இந்த நேரத்தில் அவன் மிகவும் களைப்புற்றிருந்தான், ஏனென்றால், ஏசா அவனைப் பின்தொடர்ந்து வந்துகொண்டிருந்தபடியால் அவன் பயந்து போயிருந்தான். புரிகிறதா?
264 ஆகவே, கவனியுங்கள், ஏசாவுடன் பண விவாகரத்தில் ஒரு உடன்படிக்கை செய்துகொள்ள முயற்சித்தான். யூதர்களும் அவ்வாறே ரோமாபுரியிடன் பண விவகாரத்தில் உடன்படிக்கை செய்துகொள்வார்கள். இதைக் கவனியுங்கள். ஆனால் ஏசாவுக்கு யாக்கோபின் பணம் அவசியமில்லாமல் இருந்தது. அவ்வாறே ரோமாபுரி உலக செல்வமனைத்தையும் கொண்டுள்ளதால் அதற்கு யூதர்களின் பணம் அவசியமிராது. பாருங்கள்? அது செயல்படவில்லை.
265 யாக்கோபு தனக்குண்டாயிருந்த இக்கட்டு காலத்தில் ஒரு மனிதனுடன் போராடி, உண்மையானதைப் பிடித்துக் கொண்டான் என்பதை நாம் காண்கிறோம். அங்கு ஒரு மனிதன் வந்தார். யாக்கோபு தன் கரங்களால் அவரை இறுகப் பிடித்துக்கொண்டு அவரைப் போகவிடவில்லை. அந்த நபரோ, "நான் போகட்டும், பொழுது விடிகிறது” என்றார். ஓ! அந்த பொழுது விடியும் நேரம், பாருங்கள்? காலை விடியப் போகின்றது.
266 ஆனால் யாக்கோபு அந்த மனிதனிடம், “நான்- நான் உம்மைப் போக விடமாட்டேன், உம்மால் போகமுடியாது. நான் உம்முடனே இருக்கப்போகிறேன்.” பாருங்கள்? "காரியங்கள் இப்பொழுது மாறவேண்டும்” என்றான்.
267 இவன் ஒரு இலட்சத்து நாற்பத்து நாலாயிரம் பேர்களுக்கு முன்னடையாளமாயிருக்கிறான். அவர்கள் பணம் சம்பாதிக்கும் வழியை வகுக்கும் யூதர்கள். அவர்கள் உண்மையான காரியத்தைப் பிடித்துக் கொள்ளும்போது, மோசேயும் எலியாவும் அங்கிருப்பார்கள். ஆமென். இஸ்ரவேலின் கோத்திரங்களைச் சேர்ந்த இந்த ஒரு இலட்சத்து நாற்பத்து நாலாயிரம் பேர்களும் தெரிந்தெடுக்கப்படும் வரை அவர்கள் தேவனுடன் போராடுவார்கள்.
268 இது உபத்திரவ காலமாகிய “யாக்கோபின் இக்கட்டுக் காலத்தில்” நிகழும். பாருங்கள்? (ஓ எவ்வளவு அற்புதமாயுள்ளது)
269 அப்பொழுதுதான். ஒரு இலட்சத்து நாற்பத்து நாலாயிரம் பேர் அழைக்கப்படுகின்றனர். அது இரு தீர்க்கதரிசிகளும் யோவான் ஸ்நான்னைப் போன்று, “பரலோக ராஜ்யம் சமீபமாயிருக்கிறது. இஸ்ரவேலே மனந்திரும்பு” என்று பிரசங்கிப்பார்கள். எதனின்று அவர்கள் மனந்திரும்ப வேண்டும். "அவர்கள் பாவத்தினின்றும் அவிசுவாசத்தினின்றும் தேவனிடத்தில் திரும்ப வேண்டும்.” 270 இப்பொழுது, நாம் இங்கு ஒன்றை ஞாபங்கொள்ள வேண்டும். இயற்கைக்குச் சம்பவிக்கும் இம்மகத்தான காரியங்கள் ஏற்கனவே சம்பவித்துள்ளன. அது பன்னிரண்டாம் வசனத்தில் கூறப்பட்டுள்ளது. “சூரியன் கறுப்புக் கம்பளியைப்போல் கறுத்தது.”
271 இப்பொழுது இதை ஒப்பிட்டுப் பார்ப்போம். இப்பொழுது, இது இஸ்ரவேலருக்கு நிகழ்கின்றது. புறஜாதிகளுக்கல்ல என்பதை நினைவில் கொள்ளுங்கள். இப்பொழுது நான் அதை உங்களுக்குக் காண்பிக்கட்டும். இப்பொழுது இது அந்த ஒரு இலட்சத்து நாற்பத்து நாலாயிரம் பேர் அழைக்கப்படும் காலமாகும் என்று நான் உங்களிடம் கூறினேன் என்பதை நீங்கள் நினைவில் கொள்ளுங்கள். பாருங்கள்? இம்முறை இந்த உபத்திரவம் தான் அதைச் செய்கின்றது. உபத்திரவ காலத்தில் என்ன நேரிடுகிறது என்பதை இவ்வசனம் விவரிக்கிறது.
272 இப்பொழுது, யாத்திராகமம். 10:21-23 வசனங்களைப் பார்ப்போம். இங்கே கவனிக்கும்பொழுது.. இஸ்ரவேல் ஜனங்கள் எகிப்தை விட்டு புறப்படுவதை யாத்திராகமம் எடுத்துரைக்கிறது. யாத்திராகமம் 10-ம் அதிகாரம் 21-23-ம் வசனங்கள், அவர்கள் புறப்படும் முன்னர் என்ன நிகழ்ந்ததென்று பார்ப்போம். இந்த குறிப்புகளை நான் எழுதும்போது சில சமயங்களில் வேறொன்றோடு இணைக்கும் அளவிற்கு நான் உணர்ச்சி வசப்பட்டு சத்தமிடத் தொடங்கினேன். சரி. யாத்திராகமம் 10:21-23 சரி. நாம் இப்பொழுது 21 முதல் 23ம் வசனம் வரை சென்று பார்ப்போம்.
அப்பொழுது கர்த்தர் மோசேயை நோக்கி: தடவிக்கொண்டிருக்கத்தான இருள் எகிப்து தேசத்தின்மேல் உண்டாக்கும்படிக்கு, உன் கையை வானத்திற்கு நேராக நீட்டு என்றார்.
மோசே தன் கையை வானத்திற்கு நேராக நீட்டினான்; அப்பொழுது எகிப்து தேசம் எங்கும் மூன்றுநாள் மட்டும் காரிருள் உண்டாயிற்று, (பாருங்கள்)
இப்பொழுது, மூன்று நாள் மட்டும் ஒருவரை ஒருவர் காணவும் இல்லை , ஒருவரும் தம்மிடத்தை விட்டு எழுந்திருக்கவும் இல்லை; இஸ்ரவேல் புத்திரர் யாவருக்குமோவெனில் அவர்கள் வாசஸ்தலங்களிலே வெளிச்சம் இருந்தது.
273 கவனியுங்கள். சூரியன் கறுப்புக் கம்பளியைப் போலக் கறுத்தது” என்பது இங்கே சரியாக வருவதைக் கவனியுங்கள். பாருங்கள்? அதே காரியம் இயற்கையில் சம்பவிக்கும். இவை, எதைக் காண்பிக்கின்றது? என்ன? இவ்விதம் இயற்கைக்குச் சம்பவிக்கும்பொழுது, இஸ்ரவேலரைத் தேவன் அழைக்கும் தருணம் வந்துவிட்டது என்பதைப் பாருங்கள்? தேவன் இஸ்ரவேலை அழைக்கிறார். இப்பொழுது, "சூரியன் கறுப்புக் கம்பளியைப் போலக் கறுத்தது.” இப்பொழுது, அவர்கள் சத்துருவாகிய எகிப்தை விட்டு இஸ்ரவேல் ஜனங்கள் வெளிவரும் தருணம் வந்தபோது, எகிப்தை இருள் சூழ்ந்தது. இப்பொழுது இங்கு ரோமாபுரியின் கரங்களிலிருந்து அவர் அவர்களை விடுவிக்கிறார். அவர்கள் ரோமாபுரியுடன் ஏற்கனவே உடன்படிக்கை செய்து கொண்டிருப்பார்கள். அதினின்று அவர்கள் விடுபட வேண்டும். அதே காரியம் தான் இங்கே சம்பவிக்கின்றது. அதே வாதை உண்டாகின்றது என்பதைக் கவனிக்கவும். அதே வாதைகள்தான், வாதைகளின் அந்த நேரத்தில் அவர்கள் அழைக்கப்படுகின்றனர்.
274 அந்த புறஜாதிகள் கூட்டத்தை அது வாதிக்கும். எனக்கு நேரம் இருந்தால், கைவிடப்பட்ட புறஜாதி சபைகளுக்கு என்ன நேரிடுமென்பதை நான் உங்களுக்குக் காண்பிப்பேன்.
275 "வலுசர்ப்பம், சாத்தான் ஸ்திரீயின் மேல் (யூதர், இஸ்ரவேலர்) (கோபங்கொண்டு) வாயிலிருந்து ஒரு நதிபோன்ற வெள்ளத்தை கணக்கற்ற ஜனத்தொகை ஊற்றிவிட்டது. அந்த வெள்ளம் ஸ்திரீயின் சந்ததியான மற்றவர்களுடன் யுத்தம் பண்ணப்போயிற்று” என்று வேதம் கூறுகின்றது. வெளிப்படுத்தல் 13-ம் அதிகாரம். இப்பொழுது, அங்கு பாருங்கள், அது நமக்கு. அப்பொழுது இஸ்ரவேல் தன்னுடைய... ரோமாபுரி தன்னுடைய சேனையை ஸ்தீரீயின் சந்ததியான மற்றவர்களுடன் யுத்தம் செய்ய அனுப்புகிறது. 
276 இப்பொழுது. கவனியுங்கள். முதன் முறை, இஸ்ரவேலரை அவர்களுடைய சத்துருவின் கரங்களிலிருந்து அவர் விடுவித்தபோது, சூரியன் கறுத்தது. இப்பொழுது உபத்திரவ காலத்தின் முடிவிலும் அதுவே இரண்டாம் முறை சம்பவிக்கிறது.
277 இப்பொழுது தானியேல் 12-ம் அதிகாரத்தில் நமக்கு சமயமிருந்தால் அதைப் படிக்கலாம். தானியேல், 12-வது12வது வசனம். அதாவது 12வது அதிகாரம். புஸ்தகத்தில் எழுதியிருக்கிறவர்களாகக் காணப்படுகிற அனைவரும் விடுவிக்கப்படுவார்கள் என்று எழுதப்பட்டிருக்கிறது. எழுபதாம் வாரத்தின் முடிவில் இஸ்ரவேலர் விடுவிக்கப்பட்டிருக்கும் காலத்தைக் குறித்து தானியேல் இங்கு குறிப்பிடுகின்றான் என்பதை நினைவில் கொள்ளுங்கள். அவர்கள் விடுவிக்கப்படவிருக்கும் காலம் இதுவேயாகும். இப்பொழுது, கவனியுங்கள். தானியேல் 12ம் அதிகாரத்தை ஒரு நிமிடம் பார்ப்போம்.
உன் ஜனத்தின் புத்திரருக்காக (பாருங்கள், அது யூதர்கள்) நிற்கிற பெரிய அதிபதியாகிய மிகாவேல் அக்காலத்திலே எழும்புவான். யாதொரு ஜாதியாரும் தோன்றினது முதல் அக்கால மட்டும் உண்டாயிராத ஆபத்துக் காலம் வரும்.
278 மத்தேயு 24-ம் அதிகாரத்தில் இயேசு கூறியுள்ளதை இதனுடன் ஒப்பிட்டுப் பாருங்கள். "ஏனெனில் உலகமுண்டானது முதல் இது வரைக்கும் சம்பவித்திராததும், இனிமேல் சம்பவியாததுமான மிகுந்த உபத்திரம் அப்பொழுது உண்டாயிருக்கும்.” ஆறாம் முத்திரையையும் கவனியுங்கள். பாருங்கள், அதே காரியம், இவை யாவும் உபத்திரவ காலத்தைக் குறிக்கப்படுகின்றன. கவனியுங்கள்.
அக்காலத்திலே (அதாவது தானியேல் கடைசி ஏழு வருடங்களின் பிற்பகுதியில்) புஸ்தகத்தில் எழுதியிருக்கிறவர்களாகக் காணப்படுகிற உன் ஜனங்கள் அனைவரும் விடுவிக்கப்படுவார்கள்.
279 அதாவது ஆட்டுக்குட்டியானவரின் ஜீவபுஸ்தகத்தில் பெயரெழுதப்பட்டுள்ள முன்குறிக்கப்பட்டவர்கள் அந்த நேரத்தில் விடுவிக்கப்படுவர். நீங்கள் பாருங்கள்.
பூமியின் தூளிலே நித்திரை பண்ணுகிறவர்களாகிய அநேகரில் சிலர் நித்திய ஜீவனுக்கும், சிலர் நித்திய நிந்தைக்கும் இகழ்ச்சிக்கும் விழித்து எழுந்திருப்பார்கள்.
இப்பொழுது, ஞானவான்கள் ஆகாயமண்டலத்தின் ஒளியைப்போலவும், அநேகரை நீதிக்குட்படுத்துகிறவர்கள் நட்சத்திரங்களைப்போலவும் என்றென்றைக்குமுள்ள சதாகாலங்களிலும் பிரகாசிப்பார்கள்.
280.அதன் பின்பு அவர் தானியேலிடம் “புஸ்தகத்தை முத்திரைபோடக்” கூறினார். தானியேல், காலம் வரை இளைப்பாற வேண்டும்.
281 இப்பொழுது நீங்கள் மரித்தாலும் அல்லது உயிருடன் இருந்தாலும் யாதொரு வித்தியாசமில்லை. பாருங்கள்?... ஏனெனில் எப்படியாயினும் நீங்கள் உயிரோடு எழுந்திருப்பீர்கள். பாருங்கள்? கிறிஸ்தவனுக்கு மரணம் என்பது ஒன்றுமில்லை. ஏனெனில் அவன் மரிப்பதேயில்லை . பாருங்கள்?
282 இப்பொழுது புஸ்தகத்தில் எழுதியிருக்கிறவர்களாகக் காணப்படும் அனைவரும் விடுவிக்கப்படுவார்களென்று தானியேல் 12-ம் அதிகாரம் எடுத்துரைக்கின்றது.
283 உபத்திரவ காலத்திற்குப் பிறகு தேவன் தமது இரண்டாம் குமாரனான இஸ்ரவேலரை விடுவிக்கிறார். பாருங்கள், இரண்டாம் முறை, இஸ்ரவேல் அவருடைய குமாரன் என்பதை நீங்கள் அறிவீர்கள். இஸ்ரவேல் தேவனுடைய குமாரன், எனவே எகிப்தில் அவர் செய்தவிதமாகவே, உபத்திரவ காலத்தில் அவர் அவனை விடுவிக்கப் போகிறார்.
284 இப்பொழுது இதை நாம் மெய்ப்பிக்குமுன்பாக, இங்கு சற்று நிறுத்திவிட்டு, அதோடுகூட வேறொன்றைப் பார்ப்போம். இப்பொழுது, இங்கே கவனியுங்கள். இந்த இரண்டு தீர்க்கதரிகளைக் கவனியுங்கள். அவர்கள் என்ன செய்வார்கள் என்பதைப் பாருங்கள்-மோசே எகிப்தில் செய்தது போன்று, "என்னிடத்தில்... ஒரு அளவுகோல் கொடுக்கப்பட்டது.” வெளிப்படுத்தல் 11:3-ம் வசனம்.
என்னுடைய இரண்டு சாட்சிகளும் இரட்டு வஸ்திரமுடுத்திக் கொண்டிருக்கிறவர்களாய், ஆயிரத்திற்கு நூற்றறுபது நாளளவும் தீர்க்கதரிசனஞ்சொல்லும்படி அவர்களுக்கு அதிகாரம் கொடுப்பேன்.
பூலோகத்தின் ஆண்டவருக்கு முன்பாக நிற்கிற இரண்டு ஒலிவ மரங்களும்...
285 செருபாபேல் ஆலயத்தை மீண்டும் கட்டுவான் என்பதெல்லாம் உங்களுக்கு நினைவிருக்கிறதா?
இரண்டு விளக்குத் தண்டுகளும் இவர்களே. ஒருவன் அவர்களைச் சேதப்படுத்த மனதாயிருந்தால், அவர்களுடைய வாயிலிருந்து அக்கினி புறப்பட்டு அவர்களுடைய சத்துருக்களைப் பட்சிக்கும்.
286 கிறிஸ்துவின் வாயிலிருந்து பட்டயம்- வார்த்தை – புறப்படுகிறது என்பது நினைவிருக்கிறதா?
அவர்களுடைய சத்துருக்களைப் பட்சிக்கும். அவர்களைச் சேதப்படுத்த மனதாயிருக்கிறவன் எவனோ அவன் அப்படியே கொல்லப்பட வேண்டும்.
287 இப்பொழுது, "அக்கினி” என்ன என்பதை நாம் அறிவோம். வெளிப்படுத்தல்19-ம் அதிகாரத்தில் "கிறிஸ்துவின் வாயிலிருந்து பட்டயம் புறப்பட்டுச் செல்லுகிறதென்று” நாம் பார்த்தோம். அது தேவனுடைய வார்த்தை. அது சரியா? வார்த்தை! ஓ, நாளை இரவின் முத்திரைக்காக நீங்கள் இந்த தனிப்பொருட் கூற்றை (this material) இப்பொழுது பெறுவீர்களானால்! பாருங்கள். தேவன் தம் சத்துருக்களை அவருடைய வார்த்தையினால் நிர்மூலமாக்குகின்றனர்.
288 இப்பொழுது, இங்கு கவனியுங்கள். இவ்விரண்டு தீர்க்கதரிசிகளும் தீர்க்கதரிசனம் உரைக்கும்போது யாராகிலும் அவர்களிடம் தவறாக நடந்து கொண்டால், அவர்களுக்குத் தீங்கிழைக்க முற்பட்டால், "அவர்களுடைய வாயிலிருந்து அக்கினி புறப்படுகின்றது.” பரிசுத்த ஆவியின் அக்கினி-வார்த்தை . வார்த்தையே தேவன் வார்த்தையே அக்கினி. வார்த்தையே ஆவி. பாருங்கள்? “அவர்கள் வாயிலிருந்து புறப்படுகின்றது.”
289 மோசேயைப் பாருங்கள். அவனுடைய வாயிலிருந்து என்னப் புறப்படுகிறது என்பதைப் பார்ப்போம். எகிப்தில் இந்த இஸ்ரவேலரை அவர்கள் மிக மோசமாக நடத்திக்கொண்டிருந்தனர். அவர்களை பார்வோன் போகவிடவில்லை, தேவன் அப்பொழுது அவருடைய வார்த்தைகளை மோசேயின் வாயில் போட்டார். பாருங்கள், தேவனுடைய சிந்தனைகள் மோசேயின் இருதயத்திற்குள் நுழைந்தன. அவைகளை உச்சரிக்க மோசே அங்கு செல்கின்றனர். அப்பொழுது அவை தேவனுடைய வார்த்தையாக ஆகின்றது. அவன் தன் கையை நீட்டி, “வண்டுகள் உண்டாகக்கடவது” என்று கட்டளையிட்டான். அப்பொழுது வண்டுகள் உண்டாயின. இங்கு பாருங்கள்.
ஒருவன் அவர்களைச் சேதப்படுத்த மனதாயிருந்தால், அவர்களுடைய வாயிலிருந்து புறப்பட்டு, அவர்களுடைய சத்துருக்களைப் பட்சிக்கும்.
290 பாருங்கள்? அவர்கள் எதை வேண்டுமானாலும் பேசலாம், அங்கே அது உடனே சம்பவிக்கும். ஆமென்!
யாராகிலும் அவர்களைச் சேதப்படுத்த முயன்றால், அவர்கள் இவ்விதம் கொல்லப்பட வேண்டும்.
291 சகோதரனே, தேவன் அங்கு காட்சியில் ஆதிக்கம் கொள்கிறார்.
"அவர்கள் தீர்க்கதரிசனஞ் சொல்லி வருகிற நாட்களில் மழை பெய்யாதபடிக்கு வானத்தை அடைக்க அவர்களுக்கு அதிகாரமுண்டு .”
292 எலியா, அதை எங்ஙனம் செய்ய வேண்டுமென்பதை அவன் அறிவான். ஏனெனில் ஏற்கனவே அவன் அதைச் செய்திருக்கிறான். ஆமென்! மோசேயும் அதை எப்படி செய்ய வேண்டும் என்பதை அறிவான். ஏனென்றால் அவன் அதை ஏற்கனவே செய்திருக்கிறான். அதற்காகவே அவர்கள் பாதுகாக்கப்பட்டிருக்கின்றனர். இப்பொழுது...ஆமென்! 293 ஒரு நல்ல காரியத்தை உங்களிடம் இப்பொழுது என்னால் கூற முடியும். ஆனால் நாளை இரவுக்காக அதை ஒதுக்கிவைத்து விடுகிறேன். பாருங்கள் சரி.
“அவர்கள் தண்ணீர்களை இரத்தமாக மாற்றவும், தங்களுக்கு வேண்டும்போதெல்லாம் பூமியைச் சகலவித வாதைகளாலும் வாதிக்கவும் அவர்களுக்கு அதிகாரமுண்டு .”
294 அது என்ன? தேவனுடைய வார்த்தையேயன்றி வேறெது இவைகளைக் கொண்டு வர முடியும்? இயற்கைக்கு அவர்கள் விரும்பின எதையும் செய்யலாம். அது இங்கே உள்ளது. அவர்கள்தான் ஆறாம் முத்திரையின் கீழ் சம்பவிப்பவைகளைச் செய்கின்றனர். அதைத் திறக்கின்றனர். தேவனுடைய வல்லமையானது இயற்கையைத் தடை செய்கின்றது. பாருங்கள்? ஆறாம் முத்திரை முழுவதுமே இயற்கையைத் தடை செய்யும் செயல்களாம். உங்களுக்கு இப்பொழுது புரிகின்றதா? (சபையோர், “ஆமென்” என்கின்றனர்.-ஆசி.] அதுதான் ஆறாம் முத்திரை. அதைச் செய்கின்றவர்கள் யார்? எடுக்கப்படுதல் நிகழ்ந்த பின்பு தோன்றும் இவ்விரண்டு தீர்க்கதரிசிகள், தேவனுடைய வல்லமையைக் கொண்டு, தேவனுடைய வார்த்தையின் மூலம், இயற்கையைத் தடை செய்கின்றனர். அவர்கள் வேண்டுமானால் பூகம்பங்களை அனுப்பலாம், சந்திரனை இரத்தமாக்கவும், சூரியனை அஸ்தமிக்கவும் வேறெதையும் கட்டளையிடலாம். ஆமென்!
295 அங்கேதான் காரியம் பாருங்கள். அங்கேதான் காரியம் பாருங்கள். பாருங்கள்? சபையின் காலத்தில் முத்திரைகள் திறக்கப்படுவதைப் பாருங்கள். ஐந்தாம் முத்திரை உயிர்த்தியாகம் செய்த யூதர்களைக் குறிக்கின்றது என்பதை நாம் அறிந்து கொண்டோம்.
296 இப்பொழுது இவ்விரண்டு தீர்க்கதரிகளும் தேவனுடைய வார்த்தையைக் கொண்டவர்களாய், அவர்கள் விரும்பின யாவையும் இயற்கைக்குச் செய்கின்றனர். அவர்கள் பூமியை அசைக்கின்றனர். யார் இவ்விதம் செய்வார்கள் என்பது நமக்குத் தெளிவானது. அது மோசேயும் எலியாவும், அவர்களிருவரும் தாங்கள் ஏற்கனவே செய்த ஊழியத்தை மறுபடியும் செய்கின்றனர். ஓ, என்னே! இப்பொழுது நீங்கள் அதை புரிந்துகொள்ளுகிறீர்களா? [சபையோர், "ஆமென்” என்கின்றனர்.-ஆசி.) ஆறாம் முத்திரை என்ன என்பது உங்களுக்கு புரிகிறதா? இரண்டு தீர்க்கதரிசிகளும் அதைச் செய்கின்றனர். இப்பொழுது கவனியுங்கள். அது உங்களை தினறச் செய்ய வேண்டாம். இந்த ஆறாம் முத்திரையைத் திறந்தது யார்? தீர்க்கதரிசிகள்! ஆமென். பாருங்கள்? வ்யூ! ஆமென். அங்கேதான் காரியம். பாருங்கள்.
297 சகோதரனே, ஓ, நாம் கழுகின் நாட்களில் ஜீவித்துக் கொண்டிருக்கிறோம். நாம் உயர மேகங்கள் நடுவில் உள்ளோம்.
298 அந்த தீர்க்கதரிசிகள் ஆறாம் முத்திரையின் சம்பவங்களை நிகழ்த்தினர். அவைகளைச் செய்ய அவர்களுக்கு வல்லமை கொடுக்கப்பட்டது. ஆமென்! அதோ உங்கள் ஆறாம் முத்திரையின் இரகசியம் இப்பொழுது வெளியாகிக் கொண்டிருக்கின்றது. பாருங்கள்?
299 இப்பொழுது நாம் இங்கே இதை நிறுத்துவோம். இவை சம்பவிக்கும் என்பதாய் இயேசு கூறியுள்ளார். பழைய ஏற்பாட்டிலும் எசேக்கியல் போன்ற பண்டைய தீர்க்கதரிசிகளெல்லாரும் இவை சம்பவிக்கும் என்றே கூறியுள்ளனர்.
300 இங்கே ஆறாம் முத்திரை திறக்கப்பட்டது. அவர்கள், “அது ஒரு இரகசியமான காரியமாயுள்ளது. யார் அதை செய்தது?” என்று கேட்கிறார்கள்.
301 இதோ அதனுடைய இரகசியம், அந்த இரண்டு தீர்க்கதரிகள் அதை செய்வதாக நாம் இப்பொழுது அறிந்து கொண்டோம். வேதம் அவ்வாறே கூறுகின்றது. அவர்கள் எதை வேண்டுமனாலும் இயற்கைக்குச் செய்யலாம். அவர்கள் முன்பு செய்தவைகளையே அப்பொழுதும் செய்கின்றனர். ஆமென். ஏனெனில் அதை எவ்விதம் செய்ய வேண்டுமென்பதை அவர்கள் அறிந்திருக்கின்றனர். ஆமென்! மகிமை!
302 இதனை நான் கண்டபோது, என் ஆசனத்தை விட்டு எழுந்திருந்து இங்குமங்குமாக நடந்து, “கர்த்தாவே, பரலோகப் பிதாவே! எப்படியாய் நான் உமக்கு நன்றி செலுத்துகிறேன்” என்று கூறி எண்ணிப்பார்த்தேன்.
303 அது அங்கே இருக்கின்றது. அதுவேதான். அவர்கள் அந்த ஆறாவது முத்திரையைத் திறந்தார்கள். ஆமென்! இரண்டு தீர்க்கதரிசிகளையும் கவனியுங்கள். “யாராகிலும் அவர்களைச் சேதப்படுத்த முயன்றால், அவர்கள் வாயிலிருந்து அக்கினி புறப்படுகின்றது.” தேவனுடைய வார்த்தை , பரிசுத்த ஆவியானவர் அப்போஸ்தலர் மேல் வருகின்றார். நீங்கள் பாருங்கள்? “அக்கினி அவர்கள் வாயிலிருந்து புறப்படுகின்றது.”
304 இப்பொழுது கவனியுங்கள். வெளிப்படுத்தல் 19-ம் அதிகாரத்தில் நாம் அதையே காண்கிறோம். “கிறிஸ்துவின் வாயிலிருந்து ஒரு பெரிய பட்டயம் புறப்படுகின்றது,” தேவனுடைய வார்த்தை, அதைக் கவனித்தீர்களா? கிறிஸ்து வரும்போது “அவர் சத்துருக்களை அதன் மூலம் நிர்மூலமாக்குகிறார்.” நான் கூறுவது சரியா? (சபையோர், “ஆமென்” என்கின்றனர்.-ஆசி.] இப்பொழுது அவர் புறப்பட்டு வந்து கொண்டிருக்கிறார். இப்பொழுது அவரைக் கவனியுங்கள். சரி.
இவ்விரண்டு தீர்க்கதரிசிகளும் தீர்க்கதரிசனம் உரைக்கும் நாட்களில் மழை பெய்யாதபடிக்கு வானத்தை அடைக்க அவர்களுக்கு அதிகாரம் கொடுக்கப்படுகின்றது.
305 இயற்கையை அவர்கள் தடை செய்கின்றனர். இப்பொழுது மழை பெய்யதபடிக்கு எலியா எவ்வளவு காலம் வானத்தை அடைத்தான்? (சபையோர், “மூன்றரை வருடங்கள்” என்று கூறுகின்றனர்.-ஆசி.) அங்கே சரியாக இருக்கின்றது. தானியேலின் எழுபதாம் வாரத்தின் பாகம் எவ்வளவு காலம் நீடிக்கின்றது? ("மூன்றரை வருடங்கள்”.] அங்கே சரியாக இருக்கின்றது.
306 மோசே என்ன செய்தான்? அவன்-அவன்-அவன் தண்ணீரை இரத்தமாக மாற்றினார்; ஆறாம் முத்திரையில் கூறப்பட்டுள்ள அற்புதங்கள் அனைத்தும் செய்தான். வெளிப்படுத்தல் 11ம் அதிகாரத்தில் இவ்விருவரும் அவர்கள் முன்பு செய்த அற்புதங்களையே செய்கின்றனர், ஆமென்!
307 வேதத்தில் மூன்று வெவ்வேறு பாகங்களில் கூறப்பட்டவை ஒன்றாகப் பொருந்துகின்றன. அதுதான் ஆறாம் முத்திரை திறக்கப்பட்டுதலாம். அது இங்கே சரியாக இருக்கின்றது. ஆமென்! மகிமை! இப்பொழுது கவனியுங்கள்.
அவர்கள் தீர்க்கதரிசனஞ் சொல்லி வருகிற நாட்களிலே மழைபெய்யாதபடிக்கு வானத்தை அடைக்க அவர்களுக்கு அதிகாரமுண்டு; அவர்கள் தண்ணீர்களை இரத்தமாக மாற்றவும், தங்களுக்கு வேண்டும் போதெல்லாம் பூமியைச் சகலவித வாதைகளாலும் வாதிக்கவும் அவர்களுக்கு அதிகாரம் உண்டு.
308 ஓ, என்னே! அங்கே பாருங்கள், பாருங்கள், இப்பொழுது இங்கே வாதைகளுக்கு ஒப்புக்கொடுக்கப்படுகின்றது. ஆறாவது வாதையில் அல்லது ஆறாவது முத்திரை திறக்கப்படுதலில் இயற்கை யாவுமே தடை செய்யப்படுகின்றது. சம்பவிப்பதும் சரியாக அதுவேயாகும். இப்பொழுது, பாருங்கள்...
309 இங்கே தேவன் எகிப்தில் அவர் செய்த வாதைகளையே மீண்டும் செய்து, தம் புத்திரனாகிய இஸ்ரவேலை மீட்டுக் கொள்கிறார். அங்கு மோசேயை அனுப்பி இஸ்ரவேல் புத்திரரை விடுவித்தார். அது சரியா? [சபையோர், "ஆமென்” என்று கூறுகின்றனர்.- ஆசி.) இப்பொழுதும் அவர் அதேக் காரியங்களையேச் செய்கிறார். அவர் ஆகாபிடம் எலியாவை அனுப்பி ஏழாயிரம் பேரை வெளியே கொணர்ந்தனர். நான் கூறுவது சரியா? உபத்திரவ காலத்தில் அவர்களை அவர் மறுபடியும் அனுப்பி ஒரு இலட்சத்து நாற்பத்து நாலாயிரம் பேர்களை மீட்டுக் கொள்கிறார்.
310 இப்பொழுது நீங்கள் கவனியுங்கள், பாருங்கள், வெளிப்படுத்தல்... அல்லது ஆறாவது அதிகாரத்திற்கும் அல்லது ஆறாவது வாதை... முத்திரை, என்னை மன்னிக்கவும். ஆறாம் முத்திரைக்கும் ஏழாம் முத்திரைக்கும் இடையே 1 ஒரு இலட்சத்து நாற்பத்து நாலாயிரம் பேர் மீட்கப்படுவதை அறிவிக்கும் வெளிப்படுத்தல் 7-ம் அதிகாரம் கணிதப்படி சரிவர அமைந்திருப்பதைக் கவனியுங்கள்.
311 அது அமெரிக்காவைப் போன்றே இருக்கின்றது. அமெரிக்காவின் எண் பதின்மூன்றாகும். ஆரம்பத்தில் அதற்கு பதின்மூன்று சிறு மாநிலங்கள் இருந்தன. அதன் கொடியில் பதின்மூன்று கோடுகள் உள்ளன. அனைத்தும் பதின்மூன்று, பதின்மூன்று என்றே உள்ளன. அது வெளிப்படுத்தல் பதின்மூன்றாம் அதிகாரத்தில் வருகின்றது. அது ஒரு ஸ்திரீயின் எண்ணாகும்.
312 இப்பொழுது தேவன் தம்முடைய ஒரே பேறான குமாரனை ஒப்புக்கொடுக்கும் போது என்ன நேர்ந்ததென்பதைக் காண்போம். யாக்கோபு அவர் குமாரன், ஆனால் இயேசுவோ அவருடைய ஒரே பேறான குமாரன். மத்தேயு 27-ம் அதிகாரத்தில் அவர் என்ன செய்தார் என்பதைப் பார்ப்போம். மத்தேயு 27-ம் அதிகாரம். இப்பொழுது, அவருடைய குமாரன் அடிக்கப்பட்டு துன்புறுத்தப்பட்டார். அவர்கள் அவரைப் பரிகசித்தார்கள் என்பதை நினைவில் கொள்ளுங்கள். அவர் பெரிய வெள்ளிக்கிழமையன்று பகல் மூன்று மணிக்குச் சிலுவையில் தொங்கிக் கொண்டிருந்தார். அது ஏறக்குறைய சம்பவிக்க வேண்டிய நேரமாயிருந்தது. மத்தேயு 27-ம் அதிகாரம், அது 45-ம் வசனம் என்று நான் நினைக்கிறேன்.
ஆறாம் மணி நேரமுதல் ஒன்பதாம் மணி நேரம் வரைக்கும் பூமியெங்கும் அதிகாரம் உண்டாயிற்று.
313 அதையே அவர் இங்கு மறுபடியும் செய்கிறார் என்பதைக் கவனியுங்கள், பாருங்கள்?
அவர் ஆறாம் முத்திரையை உடைக்கக் கண்டேன்: இதோ பூமி மிகவும் அதிர்ந்தது; சூரியன் கறுப்புக் கம்பளியைப் போலக் கறுத்தது; சந்திரன் இரத்தம் போலாயிற்று.
314 கறுப்பு, அந்தகாரம்! எகிப்து; கறுப்பு, அந்தகாரம்!
315 இயேசுவை உயிரோடு எழுப்புவதற்கு முன்னால் தேவன் அவரைச் சிலுவையில் ஒப்புக் கொடுக்கிறார். அப்பொழுது முதலாவதாக அந்தகாரம் உண்டானது. மத்தியான வேளையில் சூரியன் அஸ்தமித்தது. நட்சத்திரங்கள் பிரகாசிக்காமற்போயின. இரண்டு நாட்கள் கழித்து தேவன் மகத்தான வெற்றி கொண்டவராய் அவரை எழுப்பினார்.
316 அவ்வாறே எகிப்தில் சூரியன், சந்திரன் நட்சத்திரங்கள் இவை இருளடைந்த பின்னர், அவர் இஸ்ரவேலரை விடுவித்து, வாக்குத்தத்தம் பண்ணப்பட்ட தேசத்தைச் சுதந்தரிக்கச் செய்தார்.
317 இங்கே உபத்திரவ காலத்தில் இந்த இரண்டு தீர்க்கதரிசிகளும் தேவன் அவர்களுக்களித்திருந்த வார்த்தையைக் கொண்டவர்களாயிருந்தனர். தேவன் பேசக் கூறின் வார்த்தைகளை மாத்திரமே அவர்களால் பேச முடியும்.
318 இப்பொழுது அவர்கள் தேவர்களல்ல, ஆனால் ஒருவகையில் அவர்கள் குட்டித் தேவர்கள்தான். ஏனெனில் இயேசு “தேவ வசனத்தைப் பெற்று கொண்டவர்கள் தேவர்கள் என்று சொல்லியிருக்க..” என்றார். ஆனால், பாருங்கள், அவர்களிடம் தேவனுடைய வார்த்தை அளிக்கப்படுகின்றது. அவன் பேசினபோது, அவன் கூறினவிதமாகவே சம்பவிக்கின்றது அவ்வளவு தான்.
319 ஆகவே இவர்களிருவரும் தேவனுடைய கட்டளையைப் பெற்று, அவர்கள் விரும்பும்போதெல்லாம் பூமியை வாதிக்கின்றனர். (ஓ, என்னே), அவர்கள் வானங்களை அடைக்கின்றனர். அவன் அதைச் செய்கிறான். அதன் அர்த்தம் என்ன? தேவன் மீட்பின் புஸ்தகத்தில் எழுதப்பட்டுள்ள 1 ஒரு இலட்சத்து நாற்பத்து நாலாயிரம் பேர்களை மீட்டெடுக்க தருணம் வந்துவிட்டது. அவர்கள் மீட்பின் புஸ்தகத்தில் முத்திரையின்கீழ்-ஆறாம் முத்திரையில் காணப்படுகின்றனர். என் அன்பார்ந்த நண்பர்களே, இதுவரை இரகசியமாயிருந்த ஆறாம் முத்திரை இதுவே.
320 நான் இப்பொழுது இதை... நமக்கு இன்னும் பத்து நிமிடங்கள் இருக்கின்றன. நாம் இன்னும் சிறிது இதைப் பார்ப்போம். இன்னும் இதைக் குறித்து நான் இரண்டு முதல் மூன்று பக்கங்கள் குறிப்பெழுதி வைத்துள்ளேன். நல்லது, நான்... நீங்கள் இதை இங்கே காணலாம். நான் குறிப்பெழுதியுள்ள பதினைந்து பக்கங்கள் இன்னமும் உள்ளன. இன்னும் அதே காரியங்களை வேதத்திலிருந்து எடுத்துக் கூற முடியும். என்னே! வேதத்தில் ஒவ்வொரு பகுதியிலும் நீங்கள் அதைத் தொடர்ந்து பார்க்க முடியும். ஆனால் இவை யாவும் கூறினால் உங்களைக் குழப்பத்தில் ஆழ்த்து மென்று நான் ஐயப்படுகிறேன்.
321 நாம் ஏசாயா தீர்க்கதரிசியின் புஸ்தகத்தை எடுப்போம். ஏசாயா தீர்க்கதரிசி ஆறாம் முத்திரையைக் கண்டு, இது முக்கியமானதா அல்லது இல்லையா என்பதைக் குறித்துப் பேசியிருக்கிறான். பாருங்கள்?
322 நல்லது, அந்த முழு திட்டம், மீட்பின் முழு திட்டமும், இந்த முத்திரைகளின் கீழ் இருக்கின்றது. அந்த முழு புஸ்தகம்.
323 இப்பொழுது இயேசு அதைக் கண்டார் என்று நாம் பார்த்தோம் என்பதை நினைவில் கொள்ளுங்கள். நான் கூறுவது சரியா? பாருங்கள்? இயேசு அதைக் கண்டார். அதைக் கண்ட மற்றவர்களையும் நாம் இப்பொழுது பார்க்கிறோம். யாக்கோபு இதற்கு முன்னடையாளமாயிருக்கிறான் என்பதையும் நாம் கண்டோம். எகிப்தில் நடந்த முன்னடையாளத்தையும் நாம் கண்டோம். இயேசு சிலுவையிலறையப்பட்டபோது நிகழ்ந்தவைகளையும் முன்னடையாளமாக நாம் கண்டோம். 
324 இப்பொழுது ஏசாயா புத்தகத்திற்கு திரும்பிச் செல்வோம். இன்னும் அநேக தீர்க்கதரிசிகள் இதைக் குறித்து கூறியவற்றை நான் இங்கு அதிகமாக குறிப்பு எழுதி வைத்துள்ளேன். ஏசாயாவில் உள்ள இதை நான் விரும்புகிறேன். இப்பொழுது நாம் ஏசாயா 13-ம் அதிகாரத்திற்கு திரும்பிச் செல்வோம். நான் விரும்புவது...
 325 ஏசாயா தீர்க்கதரிசன புத்தகம் ஒரு நிறைவான வேதாகமமாகும் என்பதை நீங்கள் அறிவீர்களா? பாருங்கள், ஏசாயா தொடக்கத்தில் சிருஷ்டிப்பைக் குறிப்பிட்டு, மத்தியில் யோவான் ஸ்நானனைக் குறித்துப் பேசி, ஆயிரம் வருஷ அரசாட்சியுடன் அதை முடிக்கிறான். வேதாகமத்தில் அறுபத்தாறு புஸ்தகங்கள் உண்டு. அது தன்னில்தானே ஒரு கலைக்களஞ்சியமாக (Encylopedia) இருக்கின்றது.
326 ஏசாயா 13-ம் அதிகாரத்தைக் கவனிப்போம். ஏசாயா 13-ம் அதிகாரம் ஆறாம் வசனத்திலிருந்து படிப்போம்.
அலறுங்கள், கர்த்தரின் நாள் சமீபமாயிருக்கின்றது; அது சர்வவல்லவரிடத்திலிருந்து மகா சங்காரமாய் வரும்.
327 கிறிஸ்து தோன்றுவதற்கு 713 வருடங்களுக்கு முன்னால் ஆறாம் முத்திரையை ஏசாயா அறிவிப்பதைப் பாருங்கள். அவன் ஏறக்குறைய 2700 வருடங்களுக்கு முன்பு வாழ்ந்தான். இந்த முத்திரை நிறைவேறுவதை அவன் காண்கிறான். சரி.
ஆதலால் எல்லாக் கைகளும் நெகிழ்ந்து, எல்லா மனுஷரின் இருதயமும் கரைந்துபோம்.
328 இயேசு என்ன கூறினார்? “அக்கிரமம் மிகுதியாவதினால் அநேகருடைய அன்பு தணிந்துபோம்..” “மனுஷருடைய இருதயம் பயத்தினால் சேர்ந்துபோம், கடல் கொந்தளிப்பு.” பாருங்கள்? மனிதருடைய இருதயம் சோர்ந்து போகும்.
அவர்கள் திகிலடைவார்கள்; வேதனைகளும் வாதைகளும் அவர்களைப் பிடிக்கும்; பிள்ளை பெறுகிறவளைப்போல
வேதனைப்படுவார்கள்; ஒருவரையொருவர் பிரமித்துப் பார்ப்பார்கள்; அவர்கள் முகங்கள் நெருப்பான முகங்களாயிருக்கும்.
329 இதைக் கவனியுங்கள். அவர்கள் முகங்கள் வெட்கத்தினால் மாறுபடுகின்றன. இன்னும் சில நிமிடங்கள் அதைக் குறித்து நாம் பார்ப்போம். நான் அதைப் படிக்கப் போகிறேன். பாருங்கள்.
இதோ, தேசத்தைப் பாழாக்கி, அதின் பாவிகளை அதிலிருந்து அழிப்பதற்காகக் கர்த்தருடைய நாள் கடூரமும், மூர்க்கமும் உக்கிர கோபமுமாய் வருகிறது.
330 “அந்த தேசம்”, அதைக் குறித்த, அதைக் குறித்த யாவற்றையும் நீங்கள் பாருங்கள். கவனியுங்கள்.
வானத்தின் நட்சத்திரங்கள் ராசிகளும் ஒளி கொடாதிருக்கும்; சூரியன் உதிக்கையில் இருண்டுபோம்; சந்திரன் ஒளி கொடாதிருக்கும். பாவத்தினிமித்தம் உலகத்தையும், அக்கிரமத்தினிமித்தம் துன்மார்க்கரையும் நான் தண்டித்து, அகங்...
331 நான்-நான் இதை எப்படி உச்சரிப்பது என்று எனக்குத் தெரியவில்லை . (சபையோர், “அகங்காரிகள்” என்கின்றனர்.-ஆசி.] என்னால் அதைக் கூற முடியவில்லை , பாருங்கள்.
பெருமையை ஒழியப்பண்ணி, கொடியரின் இடும்பைத் தாழ்த்துவேன்.
332 பாருங்கள். இயேசு என்ன பேசினாரோ அதையே ஏசாயாவும் கண்டான். ஏழாம் முத்திரை அதை வெளிப்படுத்துகின்றது. அவர் தேசத்தை உபத்திரவங்களினால் சுத்திகரிக்கிறார். அது உபத்திரவ காலத்தில் சம்பவிக்கின்றது. ஆறாம் முத்திரை. ஆம், ஏசாயா ஒரு தீர்க்கதரிசி, ஆதலால் தேவனுடைய வார்த்தை வெளியாகிறது. இது 2700 ஆண்டுகளுக்கு முன்பு நிகழ்ந்தது.
333 உண்மையாக! இதை நான் உங்களிடம் கூற விரும்புகிறேன். ஏசாயா கூறினாவாறு அனைத்துலகமே. "ஒரு ஸ்திரீ பிரசவவேதனைப்படுவது போன்று,” எல்லா சிருஷ்டியும் தவித்துக் கொண்டருக்கின்றன. இந்த அலறலும் தவிப்பும் எதற்காக? தாயாகப் போகும் ஒரு-ஒரு ஸ்திரீயைப் போன்று இந்த பூமியும்இயற்கையும் தவித்துக் கொண்டிருக்கின்றன.
334 நம்முடைய சொந்தப் பட்டிணத்தை நாம் உதாரணமாக எடுத்துக் கொள்வோம். மற்ற பட்டணங்களைப் போலவே இதில் மதுபான கடைகளும், வேசித்தனமும் எல்லாவித அசுத்தமும் நிறைந்துள்ளன.
335 ஆயிரம் ஆண்டுகளுக்கு முன்னர் இப்பட்டினம் இருந்த நிலையில் அதைக் காண தேவன் நிச்சயம் விரும்புவார். ஒஹையோ நதி கீழே பாய்ந்து கொண்டிருந்தபோது, கடற்சுழிகளும், வெள்ளச் சேதங்களும் அப்பொழுது இல்லை. இந்தப் பள்ளத்தாக்கில் பாவம் என்பதே அப்பொழுது கிடையாது. எருமைகள் சுதந்தரமாக திரிந்து கொண்டிருந்தன. அப்பொழுது அங்கு வாழ்ந்திருந்த இந்தியர்கள் எருமைகளை வேட்டையாடித் தின்று ஜீவனும் நடத்தினர். எந்தவிதமான தொல்லையும் அப்பொழுது இல்லை.
336 ஆனால் மனிதர் இந்தப் பட்டினத்தில் பிரவேசித்தபோது, பாவமும் பிரவேசித்தது, பூமியின்மேல் மனிதன் பலுகிப் பெருகினபோது, பாவமும் வன்முறைகளும் தோன்றின. ஆம், அது சரி. மனிதன்தான் இவைகளுக்குக் காரணம், ஏன், இவை அவமானமான செயல்களாகும்.
337 என் வசிக்கிற ஊராகிய அரிசோனாவிலே அன்றொருநாள் நான் நின்றுகொண்டிருந்தேன். நான் நான் சிறுவனாயிருந்தபோது ஜரோனிமோ (Geronimo), கோகைஸ் (Cochise) போன்ற அமெரிக்க இந்தியர்களைக் குறித்துப் படித்திருக்கிறேன். நான் ஊழியத்திற்கு வந்த பிறகு, இவ்விந்தியர்களுக்கு நான் பிரசங்கம் செய்திருக்கிறேன். அவர்கள் மிகவும் அருமையான ஜனங்கள். நீங்கள் மிக நல்லவர்களைச் சந்திக்க விரும்பினால், அவர்களை நீங்கள் சிவப்பு இந்தியர்களிலே சந்திக்கலாம்.
338 பின்னர் ஒருநாள், புரதானப் போரில் உபயோகித்த ஆயுதங்களை வைத்திருக்கும் டூம்ஸ்டோன் (Tombstone) என்ற இடத்திற்குச் சென்று அவைகளைப் பார்வையிட்டேன். அவர்கள் ஜெரோனிமோவைத் துரோகியாகக் கருதுவதுண்டு. ஆனால் என்னைப் பொறுத்தவரை அவன் வீரமுள்ள அமெரிக்கன். ஆம், அது உண்மை . எவருமே செய்யவிரும்புவதுபோன்று அவன் தன் உரிமைக்காகப் போரிட்டான். அவனுடைய தேசம் அசுசிப்படுவதை அவன் விரும்பவில்லை. இப்பொழுது அது எந்நிலையிலுள்ளது என்பதைக் கவனியுங்கள். வெள்ளையன் அதில் புகுந்து அவன் குமாரத்திகளை வேசிகளாக ஆக்கினான். வெள்ளையன் தான் அயோக்கியன்.
339 ஆனால் அமெரிக்க இந்தியனோ நடுத்தரமானவன். அவன்அவன் பழைய பழக்க வழக்கங்களில் பாதுகாக்கிறவன். அவன் ஒரு எருமையைக் கொன்றுவருவான். அந்த ஜாதியிலுள்ள அனைவரும் எருமையின் மாமிசம் எல்லாவற்றையும் வீணாக்காமல் புசிப்பார்கள். அதன் தோலை அவர்கள் ஆடைகளாகவும், கூடாரம் போடவும் பயன்படுத்தினர். ஆனால் வெள்ளையன் அங்கு வந்து, சுட்டுப் பழகுவதற்கான எருமைகளைக் குறிவைத்து சுட்டு வீழ்த்தினான். என்னே ஒரு அவமானச் செயல்!
340 ஆப்பிரிக்கா கண்டத்தில் காட்டுமிருகங்கள் நிறைய உள்ளன. ஆர்தர் காட் ஃபிரேயும் (Arther Godfrey) அவரைச் சார்ந்தோரும் ஹெலிகாப்டரில் சென்று அவைகளைச் சுட்டு வீழ்த்தியதாக நான் பத்திரிக்கையில் படித்தேன். ஒரு பெண் யானை சுடப்பட்டு சாகுந்தருவாயில் கண்ணீர் வடிப்பதும், இரண்டு ஆண் யானைகள் அந்த பெண் யானையைப் பிடித்துக்கொண்டிருப்பது போன்ற ஒரு புகைப்படம் பத்திரிக்கையில் பிரசுரிக்கப்பட்டது. அது பாவமான செயல். அது ஒரு விளையாட்டல்ல!
341 நான் வேட்டையாடச் செல்லும் பகுதியில், வெள்ளையர்கள் வந்து மானை வேட்டையாடி அதன் பின்புறத்தை வெட்டிவிடுவர். சில நேரங்களில் எட்டு அல்லது பத்து பெண்மான்களைச் சுட்டு வீழ்த்திச் சென்று விடுவதையும், மான்குட்டி தங்கள் தாயைத் தேடி இங்குமங்கும் ஓடும் பரிதாபமான காட்சியை நான் கண்டிருக்கிறேன். அது நல்ல வேட்டைக்காரத்தனம் என்று நீங்கள் எண்ணுகின்றீர்களா? என்னை பொறுத்தவரையில் அது கொடூரம் நிறைந்த கொலையாகும்.
342 இவ்விதம் வேட்டையாடும் அமெரிக்கத் துரோகிகள் தன் நாட்டில் நுழைய கனடா தேசம் அனுமதிக்காது என்று நான் நம்புகிறேன். அது உண்மை . அவர்கள் என் வாழ்க்கையில் நான் கண்டதிலேயே மிகவும் கீழ்த்தரமான வேட்டைக்காரர்கள்.
343 இப்பொழுது அனைவரும் அவ்விதம் செய்வதில்லை. அவர்களில் ஆயிரத்தில் ஒருவர் மாத்திரம் ஒருக்கால் நல்லவராயிருக்கக்கூடும் என்பதை நீங்கள் கண்டறியலாம்.
344 அவர்கள் கண்டதையெல்லாம் விருப்பப்படி சுட்டு வீழ்த்துகின்றனர். அது உண்மை . அவர்கள் இருதயக் கடினமுள்ள கொலை பாதகர். அது சரி. வேட்டையாட அனுமதிக்கப்படாத காலத்திலும் அவர்கள் அவ்விதம் செய்கின்றனர்.
345 நான் அலொஸ்காவிற்குச் சென்றிருந்தபோது, ஒரு மான் கூட்டமே ஐம்பது காலிபர் திறனுள்ள மெஷின் துப்பாக்கியால் சுடப்பட்டு, குண்டுகள் கொம்புகளில் பாய்ந்து இறந்து கிடந்ததைக் கண்டேன். அமெரிக்க விமானிகள் இவைகளைக் கொன்றதாக என்னுடன் வந்திருந்த வழிகாட்டி (guide) கூறினார். ஒரு மான் கூட்டமே அழிக்கப்பட்டது. இது வெறும் கொலை பாதகமாகும்.
346 எருமைகளைக் கொன்றுவிட்டால், இந்தியர்கள் பட்டினி கிடந்து சாவார்கள் என்று வெள்ளையர்கள் அறிந்திருந்தனர். இதன் காரணமாகவே கோகைஸம் அவனைச் சார்ந்த மரபின் இளவரசர்களும், மற்றவர்களும் சரணடைய நேர்ந்தது. ஏனெனில் அவர்களும், அவர்களுடைய பிள்ளைகளும் பட்டினியினால் அவதியுற்றனர். ஒரே பகலில் பப்பல்லோ பில் (Buffallo Bill) போன்றவர் நாற்பது அல்லது ஐம்பது எருமைகளைச் சுட்டு கொல்வார்கள். எருமைகளை அழித்துவிட்டால், இந்தியர்கள் ஒழிந்துவிடுவார்கள் என்பது அவர்களுக்குத் தெரியும் ஓ, என்னே! இந்தியர்களை அவர்கள் இவ்வாறு துன்புறுத்தியதன் காரணமாக நமது தேசியக் கொடியில் கறைபடிந்துவிட்டது. அங்குதான் காரியம்.
347 "ஆனால் இப்பூமியை நாசம் செய்பவர்களை தேவன் நாசம் செய்யும் நேரம் வந்துள்ளது” என்று வேதம் கூறுகின்றது என்பதை ஞாபகம் கொள்ளுங்கள். முழு-உலகமும்!
348 அன்றொருநள் நானும் என் மனைவியும் தெற்கு மலையின் மேலேறி, பீனிக்ஸ் பள்ளத்தாக்கை நோக்கினோம். என் மனைவிடம் நான், “இது மோசமாகக் காணப்படுகின்றதல்லவா?” என்றேன்.
அதற்கு அவள், "மோசமாகவா? எனக்குப் புரியவில்லையே” என்றாள்.
349 நான் மேலும் விவரித்து அவளிடம், “இந்த ஸ்தலம் பாவத்தால் நிறைந்திருக்கின்றது. 1,50,000 அல்லது 2,00,000 ஜனத்தொகை கொண்ட இப்பள்ளத்தாக்கில் எவ்வளவாக விபச்சாரமும், மது அருந்துதலும், சபித்தலும் கர்த்தருடைய நாமத்தை வீணிலே வழங்குவதும் நிறைந்துள்ளது!”
350 “ஐந்நூறு அல்லது ஆயிரம் ஆண்டுகட்கு முன்னர் இங்கு முட்செடிகளும், புல் செடிகளும் தவிர வேறொன்றும் இருக்கவில்லை. நதியின் மணலில் ஓநாய்கள் இங்குமங்கும் ஓடிக்கொண்டிருந்தன. அவ்வாறே தேவன் அதை சிருஷ்டித்தார்” என்றேன்.
351 ஆனால் மனிதன் அங்கு புகுந்தவுடன் என்ன செய்தான்? அவன் பூமியை அசுத்தத்தால் நிரப்பினான், தெருக்களும், நதிகளும் அசுத்தமாக்கப்பட்டுவிட்டன. அங்குள்ள தண்ணீரைக் குடித்தால் உங்களுக்கு எந்த வியாதியும் வரக்கூடும். பாருங்கள்? அதைப் பாருங்கள்? இங்கு மாத்திரமல்ல, உலகம் முழுவது இந்நிலையில் உள்ளது. எல்லாமே மாசுபட்டு தூய்மைக் கேடாக உள்ளது.
352 இயற்கையும் பூமியில் அசுசிப்பட்டுள்ளன. (தேவனே கிருபையாயிரும்!) உலகம் முழுவது பிரசவவேதனையிலுள்ளதாக ஏசாயா கூறியிருக்கிறான். என்ன காரணம்? அவள் ஆயிரம் வருட அரசாட்சிக்கென்று புது உலகத்தைப் பிரசவிக்க முற்படுகிறாள். அந்த உலகம் பாவமற சுத்திகரிக்கப்பட்டிருக்கும். அங்கு புதிய ஜனங்கள் வாழ்வார்கள். அது உண்மை . அவர்கள் பாவம் செய்து பூமியை ஒருபோதும் அசுத்தப்படுத்தமாட்டார்கள். அது சரி. உலகம் பிரசவவேதனைப்பட்டுக்கொண்டிருக்கிறது. நாமும் மணவாட்டியை உருவாக்குவதற்கென பிரசவ வேதனைப்பட்டுக்கொண்டிருக்கிறோம். எல்லாமே பிரசவவேதனையடைந்து
வேதனை மிகுதியால் அலறிக்கொண்டிருக்கிறது. பாருங்கள், ஏதோ ஒன்று சம்பவிக்க இருக்கிறது என்பதனை இது காண்பிக்கிறது.
353 ஆகவே இந்த ஆறாம் வாதையின் சம்பங்கள் புதிய உலகத்தை உருவாக்குகின்றது. சகோதரனே, பூமியதிர்ச்சியினால் பூமி பிளவுண்டுபோகும், நட்சத்திரங்கள் குலுக்கப்படும், எரிமலைக் குழம்பு பூமியின் மையத்திலிருந்து மேற்பரப்புக்கு வரும். பூமி இவ்விதம் புதுப்பிக்கப்படும், பூமி சுற்றிக்கொண்டு வரும்போது, எல்லாமே தவிடு பொடியாகிவிடும்.
354 ஒருநாள் காலையில் இயேசுவும் அவரது மணவாட்டியும் பூமிக்குத் திரும்ப வரும்போது, இது தேவனுடைய பரதீசியாக அமைந்திருக்கும். அது, ஓ, என்னே! ஆவிக்குரிய போரில் கலந்துகொண்ட வீரர்கள் அவர்களுக்கு அருமையானவர்களுடனும் நண்பர்களுடனும் இங்குமங்கும் உலாவுவர். பரம் சேனையின் தூதர்கள் இசைக்கும் பாட்டுகள் ஆகாயத்தை நிரப்பும். "ஓ, உத்தமும் உண்மையுமுள்ள ஊழியக்காரனே, உனக்கென்று ஆயத்தமாக்கப்பட்டிருக்கும் உன் எஜமானனுடைய சந்தோஷத்திற்குள் பிரவேசிப்பாயாக. ஏவாள் பாவம் செய்து அதனை தோற்றுவிப்பதற்கு முன்பு இவ்வுலகம் இவ்வாறே இருந்தது” என்பார். ஆமென். வ்யூ! ஆம்.
355 ஆறாம் முத்திரை ஏதோ ஒன்றை செய்யப்போகின்றது. ஆம் ஐயா! முழு உலகமே ஆயிரம் வருஷ அரசாட்சிக்காக பிரசவ வேதனைப்பட்டு அலறிக்கொண்டிருக்கிறது.
356 ஆனால் இப்போதைய உலகம் அசுத்தத்தினால் நிறைந்துள்ளது! சில நாட்களுக்கு முன்பு இக்கூடாரத்தில் உலகம் விழுந்து போதல் என்பதைக் குறித்து பிரசங்கித்தது நினைவுக்கு வருகின்றது. அது முற்றிலும் சரியாகும். உலகத்தில் விழுந்து போகின்றது. எதனால் என்று பாருங்கள், அனைத்துமே அழித்துக் கொண்டிருக்கின்றன. இவ்வுலகில் எல்லாமே இடிந்துபோக வேண்டும். ஆம் ஐயா. 
357 பாருங்கள், அதனுடைய வெளிப்புறம்! உலகம் அந்தவிதமான நிலையைப் பெற்றுள்ளதற்கான காரணத்தை நான் உங்களுக்கு காண்பிக்கட்டும். இப்பூமிக்கு வெளிப்புற ஆதாரமாக (Frame) அமைந்துள்ள இரும்பையும் செம்பையும் உலோகங்களையும் அவர்கள் தொழிற்துறைகளுக்காகவும் யுத்தத்தில் உபயோகிப்பதற்காகவும் வெட்டி எடுக்கின்றனர். சம்பத்தில் செயிண்ட் லூயி (St.Louis) போன்ற இடங்களில் பூகம்பம் உண்டானது. இதற்கு முன்பாக பூகம்பம் அங்கு உண்டாகவில்லை. ஏன்? இவ்வுலோகங்கள் வெட்டி எடுக்கப்படுவதால் அவள் மெலிந்துகொண்டே போகின்றான். எல்லாவற்றையும் அங்கிருந்து அவர்கள் வெட்டி எடுத்துவிட்டனர். பாருங்கள்?
358 அரசியலும் கறைப்பட்டு விட்டதால், உத்தமமான யாரையும் அதில் காண்பது அரிதாயிருக்கிறது. அவர்களின் நல்லொழுக்கம் மிகவும் கீழ்த்தரமான நிலையை அடைந்துள்ளது. அவ்வளவேதான். பாருங்கள்? நிச்சயமாக, அதனுடைய மதவழிபாடு அரிக்கப்படுள்ளது. ஆம் ஐயா!
359 வெகுவிரைவில் ஆறாம் முத்திரையில் கூறியுள்ள சம்பவங்கள் நிகழவிருக்கின்றன. அவை நிகழும்போது அதுதான் முடிவு. அப்பொழுது ஏற்கனவே மணவாட்டி எடுக்கப்பட்டிருப்பாள். அரசி அவள் ஸ்தானத்தை வகித்து ஏற்கனவே சென்றிருப்பாள். அவள் ராஜாவை மணந்து கொள்ளுவார். இது நிகழும்போது, இஸ்ரவேலில் மீதியானவர்கள் முத்திரிக்கப்பட்டுச் செல்ல ஆயத்தமாயிருப்பார்கள். அவ்வமயம் இயற்கையும் தன் கிரியைகளைச் செய்கிறது. ஓ, என்னே ஒரு சமயம்!
360 ஆறாம் முத்திரையை விவரிக்கும் பாகத்தின் கடைசி வசனத்தைக் கவனியுங்கள், அடையாளங்களால் உறுதியாக்கப்பட்ட ஜீவனுள்ள தேவனின் வார்த்தையைக் கேட்டு பரியாசம் செய்தவர் யாவரும். சூரியனையும், மற்றவைகளையும் அடைத்த தீர்க்கதரிசிகள் காலங்கள்தோறும் செய்துவந்த அற்புதங்களைக் கண்டு நகைத்தவர் யாவரும் ஆறாம் முத்திரையின்போது, “பர்வதங்களையும் கன்மலைகளையும் நோக்கி, ஆட்டுக்குட்டியானவருடைய கோபத்துக்கு எங்களை மறைத்துக்கொள்ளுங்கள்” என்று சொல்வார்கள். ஏன்? அவர்கள் பரிகசித்த அதே வார்த்தையாகிய கிறிஸ்து வருகிறதை அவர்கள் காண்கின்றனர். பாருங்கள் அவர்கள் தேவனுடைய வார்த்தையைக் கண்டு நகைத்தனர். அதே வார்த்தைதான் மாம்சத்தில் வெளிப்பட்டது. அதை அவர்கள் பரிகசித்தனர். தேவனுடைய வார்த்தையை ஏற்றுக்கொண்ட அனைவரையும் அவர்கள் பரிகசித்தனர். மாம்சமான அந்த வார்த்தை அவர்கள் மத்தியில் வந்தது.
361.அவர்கள் ஏன் மனந்திரும்ப முடியாமற் போனார்கள்? ஏனெனில் காலதாமதமாகிவிட்டது. ஆதலால் அவர்கள் மேல் தண்டனை விழப்போகின்றது என்பதை அவர்கள் அறிந்துகொண்டனர். இத்தகைய ஆவிக்குரிய கூட்டங்களில் அவர்கள் பங்குகொண்டு பிரசங்கிக்கப்பட்ட அனைத்தையும் அறிந்திருந்தனர். தீர்க்கதரிசிகள் முன்னறிவித்துள்ளவை, அவர்கள் புறக்கணித்திருந்த அந்தக் காரியம். அவர்கள் முன்னால் அப்பொழுது நிற்கிறது என்பதை அவர்கள் அறிந்துகொள்வார்கள். கிருபையை அவர்கள் கடைசி முறையாக உதறித்தள்ளிவிட்டனர்.
362 ஆகவே நீங்களும் கிருபையை உதறித்தள்ளினால், நியாயத்தீர்ப்பேயன்றி, வேறொன்றும் விடப்பட்டிருக்கவில்லை. நீ கிருபையை, இரக்கத்தை உதறித்தள்ளினால், அதை சற்று சிந்தனை செய்து பாருங்கள்.
363 தண்டனை வரும்போது அவர்கள் ஒளிந்துகொள்ள இடமில்லாமற்போகும். அவர்கள் பர்வதங்களையும் கன்மலைகளையும் நோக்கி, “எங்கள் மேல் விழுந்து ஆட்டுக்குட்டியானவருடைய கோபத்துக்கு எங்களை மறைத்துக்கொள்ளுங்கள்” என்று கூறுவார்கள் என்பதாக வேதம் எடுத்துரைக்கிறது. அவர்கள் மனந்திரும்ப முயன்றனர். ஆனால் ஏற்கனவே ஆட்டுக்குட்டியானவர் வந்து தமக்குச் சொந்தமானவர்களைக் கொண்டு சென்றுவிட்டனர். அவர்கள் பர்வதங்களையும் கன்மலைகளையும் நோக்கி கெஞ்சினர். ஜெபம் செய்தனர். ஆனால் அப்பொழுது அந்த ஜெபங்கள் மிகவும் காலம் கடந்து ஏறெடுக்கப்பட்டதாயிருந்தன.
364 என் சகோதரரே, சகோதரிகளே, தேவனுடைய கிருபையும் இரக்கங்களும் ஜனங்களுக்கு இப்பொழுது அளிக்கப்பட்டுள்ளன. நாம் மனந்திரும்பத் தருணம் அளிக்கப்பட வேண்டும் என்பதற்காக இரண்டாயிரம் ஆண்டுகளாக இஸ்ரவேலரின் கண்கள் குருடாக்கப்பட்டுள்ளன. இத்தகைய இரக்கத்தை நீ உதறித் தள்ளிவிட்டாயா? நீ அவ்விதம் செய்தாயா? அதை ஏற்றுக்கொள்ள மறுத்துவிட்டாயா?
365 நீங்கள் யாராயிருக்கிறீர்கள்? நீங்கள் எங்கிருந்து வந்தீர்கள்? நீங்கள் எங்கே போய்க்கொண்டிருக்கிறீர்கள்? உங்களால் இவைகளை எந்த வைத்தியரிடத்தில் கேட்க முடியாது. நீங்கள் உலகத்தில் வேறெந்த நபரிடத்தில் கேட்டறிந்துகொள்ள முடியாது. இந்த புஸ்தகத்தைத் தவிர வேறெந்த புஸ்தகத்திலும் நீங்கள் யாரென்றும், நீங்கள் எங்கிருந்து வந்தீர்கள் என்றும், எங்கு போகின்றீர்கள் என்பதையும் படித்து உங்களால் அறிந்துகொள்ள முடியாது.
366 இப்பொழுது ஆட்டுக்குட்டியானவரின் இரத்தம் உங்களுக்குப் பதிலாக உங்கள் ஸ்தானத்திலிருந்து கிரியை செய்யாவிட்டால் நீங்கள் எங்கு எதிர்நோக்கிச் செல்கிறீர்கள் என்பது உங்களுக்குத் தெரியாது. ஆகவே, தேவன் உங்களுக்காக இதைச் செய்திருக்கும்போது, நாம் செய்ய வேண்டிய சிறிய காரியம் அவர் நமக்கென செய்திருப்பதை ஏற்றுக் கொள்வதாகும். அதை நாம் செய்ய வேண்டுமென்று அவர் நம்மிடம் கூறியுள்ளார்.
367 இதன் அடிப்படையில் நான் தொடர்ந்து பிரசங்கிப்பேனேயாகில், நான் சரியாக அந்த வாதையைக் குறித்து பேசும்படியாகிவிடும். அதை நாம் நாளை இரவு ஆராதனையில் காண்போம். நான் இதை இப்பொழுது செய்ய முடியாது. என்னால் தொடர்ந்து செல்ல முடியாது. ஏனெனில் நான் இங்கே எழுதியிருக்கின்ற குறிப்பில், “இங்கேயே நிறுத்து” என்று குறிப்பிட்டு வைத்துள்ளேன். பாருங்கள். ஆகவே நான் நாளை வரை காத்திருத்தல் வேண்டும்.
இப்பொழுது நாம் நம்முடைய தலைகளை சற்றுநேரம் தாழ்த்துவோமாக.
368 என் அன்பார்ந்த நண்பர்களே, நான் இதுவரை உங்களிடம் பேசிக்கொண்டிருந்த இந்த தேவனுடைய அன்பை ஏற்றுக்கொள்ளாமற்போனால், நீங்கள். இப்பொழுது நீங்கள் இதைக் கூர்ந்து கவனியுங்கள். அவருடைய அன்பையும், இரக்கத்தையும் நீங்கள் ஏற்றுக்கொள்ளாமற்போனால், தேவனுடைய நியாயத்தீர்ப்புக்கும் கோபாக்கினைக்கும் ஆளாவீர்கள்.
369 இப்பொழுது, ஆதாமும் ஏவாளும் ஏதேன் தோட்டத்திலிருந்த அதே நிலையில் தான் நீங்களும் இன்றிரவு இருக்கின்றீர்கள். உங்களுக்கு ஓர் உரிமை உண்டு. நீங்கள் சுயாதீனத்தைப் பெற்றிருக்கின்றீர்கள். உங்கள் விருப்பத்திற்கேற்ப நீங்கள் ஜீவ விருட்சத்திற்குச் செல்லலாம்; அல்லது தேவன் வகுத்துள்ள நியாயத்தீர்ப்பின் திட்டத்தை ஏற்றுக் கொள்ளலாம். ஆனால் இன்று நீங்கள் புத்திசாலிகளும், சரியான சிந்தையுள்ளவர்களாகவும் எழுந்து நின்று, இயேசுவை ஏற்றுக்கொள்ளும் அளவிற்கு ஆரோக்கியமுள்ளவர்களாயுமிருந்து, அவரை இன்னும் ஏற்றுக்கொள்ளாமலிருந்தால் பின்னை ஏன் அவரை நீங்கள் ஏற்றுக் கொள்ளக்கூடாது?
370 இதுவரை அவரை ஏற்றுக்கொள்ளாதவர் இங்கிருந்தால், உங்கள் கரங்களை உயர்த்தி, “சகோதரன் பிரான்ஹாமே, எனக்காக ஜெபியுங்கள். நான் அவரை ஏற்றுக்கொள்ள விரும்புகிறேன். தண்டனை என் மேல் விழுவதை நான் விரும்பவில்லை” என்று சொல்லுங்கள். நண்பர்களே, இப்பொழுது ஞாபகங்கொள்ளுங்கள்... தேவன் உம்மை ஆசீர்வதிப்பாராக. அது நல்லது. நான்...
371 இப்பொழுது நான் உங்களிடம் கூறினது என் சொந்த கருத்துக்களல்ல. நான் நான்... இது நான் சிந்தித்துக் கொண்டிருக்கின்ற ஒன்றல்ல; இது முற்றிலும் என்னிலிருந்து... ஆகவே எனக்கு உதவி செய்யுங்கள், பரிசுத்த ஆவியானவர் அதை அறிவார். கர்த்தருக்குச் சித்தமானால் நாளை இரவு, இக்கூட்டங்களில் இதுவரை இருந்த ஒரு இரகசியத்தை உங்களுக்கு எடுத்துக்கூற விரும்புகிறேன். அது நிகழ்ந்ததை நீங்கள் கண்டீர்களோ அல்லது இல்லையோ என்று நான் சந்தேகப்படுகிறேன். அது உங்கள் முன்னிலையில் நிகழ்ந்தது. உங்களில் எவராவது எழுந்து, "நான் அதைக் காண்கிறேன்” என்று சொல்வீர்களாவென்று நான் ஒவ்வொரு இரவும் அதை கவனித்து வந்தேன். பாருங்கள்?
372 நீங்கள் இதை புறக்கணிக்க வேண்டாம் என்று தயவுகூர்ந்து நான் உங்களை வேண்டுகிறேன். நீங்கள் கிறிஸ்தவர்களாக இல்லாமலிருந்தால், நீங்கள் நீங்கள் அவர் இரத்தத்தின் கீழ் இல்லாமலிருந்தால், நீங்கள் மறுபடியும் பிறவாமலிருந்தால், பரிசுத்த ஆவியினால் நிரப்படாமல் இருந்தால், இதை புறக்கணிக்க வேண்டாம்.
373 இயேசு கிறிஸ்துவின் மரணம், அடக்கம், உயிர்த்தெழுதல் இவைகளுக்கு சாட்சியாயுள்ள ஞானஸ்நானத்தை அவருடைய நாமத்தில் பெற்று, அதன் மூலம் அவரை ஏற்றுக்கொண்டதாக நீங்கள் இதுவரை பகிரங்கமாக அறிக்கை செய்யாமலிருந்தால், தண்ணீர் உங்களுக்காக ஆயத்தமாயிருக்கிறது. ஞானஸ்நானத்திற்காக அங்கிகள் இங்கு ஆயத்தமாய் வழங்கப்பட உள்ளன.
374 உங்களை ஏற்றுக்கொள்ள கிறிஸ்துவும் கரங்களை விரித்து நின்றுகொண்டு, உங்களுக்காகக் காத்துக் கொண்டிருக்கிறார். இன்னும் ஒரு மணி நேரத்தில் ஒருக்கால் அவர் அளித்துள்ள கிருபை உங்களை விட்டு எடுபடக்கூடும். ஒருக்கால், இது நீங்கள் புறக்கணிக்கும் கடைசி முறையாக இருக்கலாம். மறுபடியும் அது உங்கள் இருதயத்தைத் தொடாமலிருக்கலாம். உங்களால் முடியும்போதே அவரை ஏன் நீங்கள் ஏற்றுக்கொள்ளக்கூடாது? இப்பொழுது...
375 கைகளையுயர்த்தினவர்களைப் பீடத்தின் முன்னால் வரச் சொல்வது தான் செயலாகும் என்பதை நான் அறிவேன். நாமும் அதைப் பின்பற்றுவதுண்டு. அது முற்றிலும் சரி. ஆனால் பீடத்தைச் சுற்றிலும் கூட்டமிருப்பதால் அவ்விதம் செய்ய இயலாது.
376 ஆனால் நான் ஒன்றை உங்களிடம் கூற விரும்புகிறேன். அப்போஸ்தலருடைய நாட்களில், "விசுவாசித்தவர்கள் ஞானஸ்நானம் பெற்றார்கள்” என்று சொல்லப்பட்டது. பாருங்கள்? அதை உண்மையாக உங்கள் இருதயத்தின் ஆழத்தில் நீங்கள் விசுவாசித்தால்! இங்கே அது முழுமையாக உள்ளது. உணர்ச்சிவசத்தின் காரணமாக இது நிகழ்கின்றது என்று நீங்கள் கருத வேண்டாம். ஒருவன் கிறிஸ்துவை ஏற்றுக் கொள்ளும்போது, அந்த அனுபவத்துடன் உணர்ச்சியும் கூட உண்டாகின்றது என்பது மெய்தான். நான் உங்களிடம் கூறியுள்ளதுபோல, புகைத்தல், குடித்தல் பாவமல்ல. அவை பாவத்தின் தன்மைகளாகும். அப்படியானால், நீங்கள் அதை விசுவாசிக்கவில்லை என்றே காண்பிக்கின்றது. பாருங்கள்? ஆனால், நீங்கள் உண்மையாக உங்கள் இருதயத்தில் விசுவாசிப்பீர்களானால், நீங்கள் அமர்ந்துகொண்டிருக்கும் ஆசனத்திலிருந்தே அவரை முழு இருதயத்துடன் ஏற்றுக்கொள்ளுங்கள். அப்பொழுது அங்கேயே ஏதோக்காரியம் சம்பவிக்கப்போவதாயிருக்கும். அது சம்பவிக்கத்தான் போகிறது என்பதை நீங்கள் அறிவீர்கள்.
377 அப்பொழுது ஏதோக்காரியம் சம்பவித்தது என்பதற்கு ஒரு சாட்சியாக உங்களால் எழுந்து நிற்க முடியும். பிறகு நீங்கள் தண்ணீரண்டை சென்று, "நான் மணவாட்டியுடன் என் ஸ்தானத்தை வகிக்க விரும்புகிறேன் என்பதை சபையாருக்கு நிரூபிக்க சாட்சியாக அறிவிக்க, ஞானஸ்நானம் பெற விரும்புகிறேன்” என்று சொல்லுங்கள்.
378 இவ்வுலகில் இன்றிரவு அநேக நல்ல பெண்மணிகள் இருக்கின்றனர் என்பதை நான் அறிவேன். ஆனால் அவர்களில் ஒருத்தியை நான் காணும்போது நான் தனித்திருக்கிறேன் என்ற உணர்ச்சி எனக்குண்டாகிறது. அவள் தான் என் மனைவி. அவள் என்னுடன் வீட்டிற்குச் செல்கின்றாள். தொடக்கத்தில் அவள் என் மனைவியாயிருக்கவில்லை. ஆனால் அவள் எப்படி என் மனைவியானாள்? அவள் என் பெயரைத் தரித்துக் கொண்டாள்.
379 அவர் வருகிறார். அவ்வாறே இவ்வுலகில் அநேக பெண்மணிகள் - சபைகள் உண்டு. ஆனால் இயேசுவோ, தம் மனைவிக்காக வருகிறார். அவள் அவருடைய பெயரால் அழைக்கப்படுகின்றாள். “கிறிஸ்துவுக்குள் இருப்பவர்களைத் தேவன் அவருடன் கொண்டு வருவார்.” நாம் அதில் எவ்விதம் பிரவேசிக்க முடியும்? "ஒரே ஆவியினாலே ஒரு சரீரத்துக்குள்ளாக ஞானஸ்நானம் பண்ணப்படுவதன்மூலம்” அதனுள் நாம் பிரவேசிக்கலாம்.
380 இப்பொழுது நான் ஜெபம் செய்யும்போது, நீங்களும் ஜெபியுங்கள், கூடாரத்துக்குள் இருப்பவர்களும், வெளியில் நிற்பவர்களும், அநேகர் அறைகளில் குழுமியிருக்கின்றனர். உங்களை நாங்கள் இங்கே பீடத்திற்கு முன்னால் அழைக்க முடியாது. ஆனால் உங்கள் இருதயத்தை நீங்கள் பீடமாக்கிக் கொள்ளுங்கள். “கர்த்தராகிய இயேசுவே, இதை நான் விசுவாசிக்கிறேன். நான் இந்த இரவு வெளியில் நின்று கொண்டிருந்தேன். நான் இவ்வறைக்குள் கூட்டத்தில் இந்த ஜனங்கள் மத்தியில் இங்கே நெருக்கமாக உட்கார்ந்து கொண்டிருந்தேன். இதை நான்-நான்-நான்நான் - நான் இவ்வாறு... நான் தவறவிடக் கூடாது” என்று உங்கள் இருதயத்தில் ஜெபியுங்கள்.
381 சென்ற இரவு நான் உங்களிடம் கூறினவாறு... நான் உண்மையை உங்களிடம் கூறினேன் என்பதை கர்த்தர் அறிவார். பவுல், "நான் பொய்யுரைக்கவில்லை” என்று சொன்னதுபோல் நானும் உங்களிடம் சொல்லுகிறேன். நான் உங்கள் முன்பாக நிற்பது எவ்வளவு உண்மையோ அதுபோல நான் கண்ட அத்தரிசனத்தில், மரித்து அங்கு சென்றவர்களை நான் கண்டேன், அவர்களைத் தொடவும் செய்தேன் என்பதும் உண்மையாகும். சகோதரனே, சகோதரியே, அதை இழந்து போகவேண்டாம், நீங்கள் அதைச் செய்யவேண்டாம். நீங்கள் பிரசங்கித்ததை கேட்டிருக்கிறீர்கள் என்பதை நான் அறிவேன், நீங்கள் இதை, அதை மற்றும் அநேக கதைகளை நீங்கள் கேட்டிருக்கலாம். ஆனால் நான் சொல்வதைக் கேளுங்கள், அது உண்மையென்பது எனக்குத் தெரியும். பாருங்கள் அதை இன்னும் தெளிவாக எடுத்துரைக்க என்னால் முடியவில்லை. அதை நழுவவிட வேண்டும். அவை யாவும் உங்களுக்கே.
இப்பொழுது நாம் ஜெபம் செய்வோம்.
382 கர்த்தராகிய இயேசுவே, என் முன்னிலையில் உறுமால்கள் கொண்ட ஒரு பெட்டி இருக்கின்றது. இந்த உறுமால்கள் வியாதியஸ்தருக்குப் பதிலாக இங்கு வைக்கப்பட்டுள்ளன. நான் கைகளை அவைகளின் மேல் வைத்து ஜெபிக்கும்போது, “பவுலின் சரீரத்திலிருந்து உறுமால்களையும் கச்சைகளையும் கொண்டுவந்து போட, பொல்லாத ஆவிகள் ஜனங்களை விட்டுப் புறப்பட்டன என்றும், விசேஷித்த அற்புத அடையாளங்கள் செய்யப்பட்டன” என்றும் வேதம் உரைக்கின்றது.
383 காரணம், பவுலுக்குள் தேவனுடைய ஆவி இருந்தது என்பதை அவர்கள் அறிந்திருந்தனர், அவர்கள் அவனிடத்திலிருந்ததைக் கண்டனர். அவன் ஒரு விசித்திரமான மனிதன் என்பதையும், வார்த்தையையும் குறித்தும், அவள் பேசின மற்றக் காரியங்களையும் குறித்தும் அவர்கள் அறிந்திருந்தனர். அவன் எபிரேய சபையின் ஒரு எபிரெய வாக்கை எடுத்துக்கொண்டு, அதற்கு அர்த்தம் கொடுத்து அதனை உயிர்ப்பித்து, கிறிஸ்துவுக்குள் அது எவ்விதம் பொருந்துகின்றது என்பதைக் காண்பிப்பான். தேவன் அவனுக்குள் இருந்தார் என்பதை ஜனங்கள் அறிந்திருந்தனர். அவன் மூலம் தேவன் வல்லமையான, அதிசயமான கிரியைகளை நடப்பிப்பவைகளையும், அவன் முன்னறிவித்த காரியங்கள் அவ்வாறே நிகழ்வதையும் அவர்கள் கண்கூடாகக் கண்டு, அவன் தேவனுடைய ஊழியன் என்பதை அறிந்து கொண்டனர்.
384 கர்த்தாவே, இந்த மக்கள் தேவனுடைய வார்த்தையின் பேரில் வைத்துள்ள மதிப்பை நீர் அங்கீகரித்து, இயேசுவினிமித்தம் அவர்களை சுகமாக்க வேண்டுகிறேன். பேதுருவின் காலத்தில், பெந்தேகோஸ்தே நாளன்று ஜனங்கள் அவன் பேசுவதைக் கேட்டது போன்று, கர்த்தாவே, இக்கூட்டத்திலும் பேசுவதை ஜனங்கள் கேட்டுக்கொண்டிருந்தனர். எப்படி அவன் வார்த்தையினுள் திரும்பிச் சென்று, வார்த்தையைப் பெற்றுக் கொண்டான்! ஆகவே அவன் "கடைசி நாட்களில் மாம்சமான யாவர் மேலும் என் ஆவியை ஊற்றுவேன் என்று யோவேல் தீர்க்கதரிசனம் உரைத்ததன் நிறைவேறுதல் இதுவே” என்று கூறினான். அப்பொழுது அதைக் கேட்ட மூவாயிரம் பேர் விசுவாசித்து ஞானஸ்நானம் பெற்றனர்.
385 பிதாவே, இன்றைக்கும் நாங்கள் உமது கிருபையால் நிற்கிறோம். இவர்கள் விசேஷித்தவர்கள் என்பதனால் அல்ல. சிங்கம், காளை, மனிதன் இவைகளின் காலம் உண்டாயிருந்ததுபோல், இப்பொழுதும் கழுகின் காலம் நடைபெற்றுக்கொண்டிருக்கிறது. இதுதான் இந்த மணி நேரத்தின் அபிஷேகமாகும், இதுவே நாங்கள் வாழும் காலமாகும். இயேசு மரித்துப்போய்விடவில்லை என்பதை பரிசுத்த ஆவியானவர் நிரூபிக்கவே இந்த குறிப்பிட்ட நேரத்தில் பரிசுத்த ஆவியானவரின் கிரியையாய் இது உள்ளது. சாயங்கால வெளிச்சங்கள் மறையும் முன்பு அவர் செய்வதாகக் கூறினக் காரியங்களையே அவர் செய்வதை நாங்கள் கண்ணாரக் கண்டு வருகிறோம். இஸ்ரவேல் ஜனங்களை வழி நடத்தின அந்த மகத்தான அக்கினி ஸ்தம்பத்தை, பவுலை வழியில் சந்தித்த அந்த அக்கினி ஸ்தம்பத்தை, விஞ்ஞானம் ஆராய்ச்சியின் மூலம் இப்பொழுது புகைப்படம் எடுக்கப்பட்டுள்ளதை நாங்கள் கண்டோம்.
386 அதே அக்கினி ஸ்தம்பம் மோசேயை வனாந்தரத்தில் வழி நடத்தினதென்றும், அந்த அக்கினி ஸ்தம்பத்தின் மூலமாகவே அவன் வார்த்தையின் அபிஷேகம் பெற்று, வேதாகமத்திலுள்ள அநேக புத்தகங்களை எழுதினான் என்பதை நாங்கள் அறிவோம்.
387 அதே அக்கினி ஸ்தம்பம் பவுலை தமஸ்குவுக்குப் போகும் வழியில் சந்தித்தது, அதன் விளைவாக அவன் வேதாகமத்திலுள்ள அநேக புத்தகங்களை, தேவனுடைய வார்த்தையை எழுதினான்.
388 ஆகவே, இப்பொழுதும் கர்த்தாவே, அதே அக்கினி ஸ்தம்பத்தை, நாங்கள் வார்த்தையின் அத்தாட்சியின் மூலமாகவும், விஞ்ஞான ஆராய்ச்சியின் மூலமாகவும் காண்கிறோம். அது கர்த்தருடைய வார்த்தையை இப்பொழுது எங்களுக்கு இங்கே வெளிப்படுத்தித் தருகிறதை நாங்கள் காண்கிறோம்.
389 தேவனே, ஜனங்கள் சீக்கிரமாக விழிப்படையட்டும், கர்த்தாவே, ஜீவ புஸ்தகத்தில் பெயரெழுதப்பட்டவர் எவரோ அவர்களுடைய பாதைக்கு முன்னால் இது பிரகாசிக்கும்போது, கிணற்றடியிலிருந்து துர்கீர்த்தி பெற்ற ஸ்திரீ அது வேதப்பூர்வமானது என்று உடனடியாகக் கண்டு கொண்டதுபோல், இவர்களும் அதைக் கண்டுகொள்ள அருள்புரியும்.
390 இப்பொழுதும் பிதாவே, இந்த நேரத்தில் உம்மை அவர்களுடைய இருதயங்களில் ஏற்றுக்கொண்டவர் அனைவரும் இந்த நேரத்திலேயே பாவத்திற்கு முற்றுப்புள்ளியிட்டுவிட்டு, அவர்களுடைய பாவமன்னிப்புக்கென்று இயேசு கிறிஸ்துவின் நாமத்தில் ஞானஸ்நானம் பெற்று, தேவன் அவர்கள் பாவங்களை மன்னித்தாரென்றும், அவர்கள் இயேசுகிறிஸ்துவின் நாமத்தைத் தரித்துக் கொண்டனர் என்பதையும் பகிரங்கமாக அறிக்கை செய்ய எழும்பி ஆயத்தப்படட்டும்.
391 பிதாவே, அதன்பின்பு பரிசுத்த ஆவியாகிய எண்ணெயை அவர்கள் மேல் ஊற்றி, தேவனாகிய கர்த்தருடைய ஊழியத்தில் அவர்கள் ஈடுபடவும், பொல்லாத இக்கடைசி நாட்களில் உமது ஊழியக்காரராக விளங்கவும் அருள்புரியும். இன்னும் சிறிது காலமே உள்ளதென்றும், சபையானது எந்தநேரத்திலும் எடுக்கப்படக்கூடும் என்பதையும் நாங்கள் உணருகிறோம்.
392 ஆட்டுக்குட்டியானவர் எந்த நேரத்திலும் பிரகாரத்தை விட்டு, பலியானது வைக்கப்பட்டுள்ள தேவனுடைய சிங்காசனத்தைவிட்டு புறப்பட்டு வரக்கூடும். அப்பொழுது எல்லாம் முடிவடையும், அதன் பின்னர் இவ்வுலகத்திற்கு அவள் விமோசனமில்லை. அவள் ஏமாற்றம் கொண்டு, இயேசுவின் உயிர்த்தெழுதலின்போது நிகழ்ந்தவாறு பூமியதிர்ச்சிகளுக்கு ஆளாவான். மேலும்...
393 கிறிஸ்து கல்லறையை விட்டு எழுந்ததுபோல, பரிசுத்தவான்கள் எழும்போது, அதே காரியம் சம்பவிக்கும். கர்த்தாவே, அது எந்த நிமிடத்திலும் நிகழும். அந்த சந்தோஷகரமான நாளை நாங்கள் எதிர்பார்த்துக் கொண்டிருக்கிறோம்.
394 பிதாவே, உம் பிள்ளைகளை இப்பொழுது உமது கரங்களில் ஏந்திக் கொள்ளும். உமது ஆட்டுக்குட்டிகளை உமது மடியில் இழுத்துக் கொள்ளும். இதை அருளும். உமது ஊழியத்திற்கென்று பலப்படும்வரை, அவர்கள் உமது வார்த்தையினால் போஷியும். கர்த்தாவே, அவர்களை உமது கரங்களில் ஒப்புவிக்கிறோம். இந்த ஜெபத்திற்கு பதிலளியும்.
395 பிதாவே, மாற்கு 11-ம் அதிகாரத்தில், "நீங்கள் நின்று ஜெபம் பண்ணும்போது எவைகளைக் கேட்டுக் கொள்வீர்களோ அவைகளைப் பெற்றுக் கொள்வோம் என்று விசுவாசியுங்கள். அப்பொழுது அவைகள் உங்களுக்கு உண்டாகும்” என்பதாய் நீர் சொல்லியிருக்கிறீர்.
396 இத்தனை ஆண்டுகளாக சத்தியத்தை வெளிப்படுத்திக் கொண்டு வந்து, சென்ற வாரத்தில் முத்திரைகளின் இரகசியங்களை வெளிப்படுத்தின உம்மை மனப்பூர்வமாக விசுவாசிக்கிறேன். தேவனாகிய கர்த்தாவே, உம் வருகையின் சமயம் நாங்கள் நினைப்பதைக் காட்டிலும் மிக அருகாமையில் உள்ளது என்பதை நான் நம்புகிறேன்.
397 தயவு கூர்ந்து என் ஜெபத்திற்கு பதிலளியும். அழைக்கப்பட்ட தேவனுடைய ஒவ்வொரு பிள்ளையும் இந்தச் செய்தியை நேரடியாகவோ அல்லது ஒலிநாடாக்களின் மூலம் கேட்கும்போது... அவர்கள் தேவனுடைய ராஜ்யத்தில் சேரவேண்டுமென்று, வெளிப்படுத்தப்பட்ட தேவனுடைய வார்த்தையை ஆதாரமாகக் கொண்டு உரிமை கோருகிறேன். பிதாவே, சாயங்கால வெளிச்சம் பிரகாசிக்கட்டும். இவர்களை இயேசுவின் நாமத்தில் உம்மிடம் சமர்ப்பிக்கிறேன். ஆமென். 
398 இப்பொழுது உள்ளோ அல்லது வெளியே இருப்பவர்களில் யாராவது தேவனை விசுவாசித்து, பாவத்திற்கு முற்றுப்புள்ளி வைத்து விட்டதாக, இதுவரை பகிரங்கமாக அறிக்கை செய்யாமலிருப்பவர்களாயின், தேவனுடைய இரக்கங்களைக் கோரி அதை இயேசு கிறிஸ்துவின் நாமத்தில் பெற்றுக் கொண்டிருந்தால், தண்ணீர் தொட்டி உங்களுக்காக ஆயத்தமாயுள்ளது. ஞானஸ்நானம் பெற விரும்புவோர் அனைவருக்கும் எப்பொழுது வேண்டுமானாலும் இன்றைக்கோ அல்லது நாளைக்கோ ஞானஸ்நானம் கொடுக்க இங்கு ஆயத்தமாயிருப்பர்.
399 ஆறாம் முத்திரையை நீங்கள் கேட்டு களிகூர்ந்தீர்களா? [சபையோர், “ஆமென்” என்கின்றனர்.-ஆசி.) அது இப்பொழுது திறக்கப்பட்டிருப்பதை உங்களால் காணமுடிகின்றதா? ("ஆமென்.”] நீங்கள் அதை விசுவாசித்தீர்களா? [“ஆமென்.”]
400 "எங்கள் மூலமாகக் கேள்விப்பட்டதை விசுவாசித்தவன் யார்? கர்த்தருடைய புயம் யாருக்கு வெளிப்பட்டது?” என்று எழுதப்பட்டுள்ளது. பாருங்கள்? செய்தியை விசுவாசியுங்கள். அப்பொழுது கர்த்தருடைய புயம் அதாவது, தேவனுடைய வார்த்தை-உங்களுக்கு வெளிப்பட்டிருக்கிறது.
401 கர்த்தருக்குச் சித்தமானால் நாளை காலை, என்னால் இயன்றவரை அந்த கேள்விகளுக்கு விடையளிக்க முற்படுவேன், அதற்கென்று அநேகமாக இன்றிரவு முழுவதையும் நான் ஜெபத்தில் கழிப்பேன். ஒவ்வொரு இரவும் நான் சுமார் மூன்று மணிநேரமே உறங்குகிறேன். சென்ற இரவு ஒரு மணிக்குத்தான் நான் படுக்கைக்குச் சென்றேன். மறுபடியும் மூன்று மணிக்கு எழுந்து படிக்கத் தொடங்கினேன். பாருங்கள்? பாருங்கள்?
402 நான் இதற்காக பதில் கூறவேண்டியவனாயிருக்கப் போகிறேன். அது உண்மை . காலம் மிகவும் அருகாமையில் இருப்பதால், எந்தவிதமான மூடத்தனத்திற்கும், ஊகித்தலுக்கும், அறைகுறையாக விசுவாசிப்பதற்கும் இது ஏற்ற சமயமல்ல. முதலில் நான் அதைப் புரிந்து கொள்ள வேண்டும். பின்பு, அது வார்த்தையோடு ஒட்டியுள்ளதா என்பதை நான் பார்க்க வேண்டும். தேவனுடைய கிருபையால் இதுவரை எல்லாம் சரிவர அமைந்து வந்திருக்கிறது. நான் வேதத்திலிருந்து அநேக பாகங்களை குறிப்பிட்டேன். அவையாவும் ஒன்றோடொன்று இணைந்துள்ளன.
403 அது "கர்த்தர் உரைக்கிறதாவது” என்று அமைந்திருக்க வேண்டும். நான் அதினின்று அறிந்துள்ளபடி. அது அவ்விதம் கூறுவது மட்டுமல்ல. அந்த வார்த்தை கர்த்தர் உரைக்கிறதாவது என்பதாகவே உள்ளது. எனவே வார்த்தையாகிய தேவன் எனக்களிக்கும் வெளிப்பாட்டை வேத வாக்கியங்களுடன் இணைத்துக் காண்பிப்பதன் மூலம், இவை கர்த்தர் உரைக்கிறதாவது என்று நீங்கள் அறிந்து கொள்கிறீர்கள். பார்த்தீர்களா?
404 இவ்விதமாக வார்த்தை இங்கே கூறுகின்றது. தேவன் இப்பொழுது எனக்களித்த வெளிப்பாடு நாம் முன்பு கொண்டிருந்த கருத்துக்கு முரண்பாடாக, ஏன், நான் முன்பு கொண்டிருந்த கருத்துக்கு முற்றிலும் வேறுபட்டதாயுள்ளது. அதன் உண்மையான அர்த்தம் இதுவே என்று நான் சற்றேனும் நினைக்கவேயில்லை. ஆனால் அது வேதவாக்கியங்களுடன் சரிவர பொருந்துகிறது என்று நாம் காண்கிறோம். அது என்ன? அது கர்த்தர் உரைக்கிறதாவது என்பதாய் உள்ளது. பாருங்கள்? அது சரியாக அவ்விதமாய் உள்ளது. இதுவரை வெளிப்படாமல் இந்த மணி நேரத்திற்கென்று வைக்கப்பட்டிருந்த இரகசியத்தை கர்த்தரே நம் சிந்தனைகளில் நுழையச் செய்கிறார். ஆகவே, இது இங்கே இருப்பதை நீங்கள் காணலாம். ஆம், அது அது கர்த்தர் தாம் அதைச் செய்தார். ஓ! நான் அவரை நேசிக்கிறேன். என் முழு இருதயத்தோடும் அவரை நான் நேசிக்கிறேன்.
405 எப்பொழுது நினைவில் கொள்ளுங்கள். நாங்கள் உங்களை பீடத்தின் முன்னால் கொண்டுவர முடியவில்லை. அநேகர் தங்களுடைய கரங்களை மேலே உயர்த்தியுள்ளனர். இப்பொழுது பாருங்கள், இது உங்களோடு உள்ள தனிப்பட்ட ஓர் விவகாரம், நீங்கள் எதை வேண்டுமானாலும் செய்வதற்கு சுயாதீனம் பெற்றிருக்கின்றீர்கள். பார்த்தீர்களா?
406 காலம் மிகவும் சமீபித்துவிட்டபடியால், மற்றவர் உங்களை உள்ளே தள்ளிவிட வேண்டும் என்றிராமல், உங்களால் எவ்வளவு கடினமாக முன்னேற முடியுமோ, அவ்வளவு கடினமாய் முன்னேறுங்கள்; உங்களால் இயன்றவரை உள்ளே நுழைய பிரயாசப்பட வேண்டும். "கர்த்தாவே, என்னை வெளியில் விட்டுவிடாதேயும்; கர்த்தாவே, என்னை வெளியில் விட்டு விடாதேயும்; கதவு அடைக்கப்பட்டுக்கொண்டிருக்கிறது; நான் உள்ளே நுழைந்தால் போதும்” என்று நீங்கள் அவரிடம் மன்றாட வேண்டும். பாருங்கள்?
407 ஒரு நாளன்று தேவன் கதவை அடைத்துவிடுவார். நோவாவின் காலத்தில் அவ்விதம் செய்தார். அதன்பின்பு அவர்கள் கதவைத் தட்டினர். அது சரிதானே? (சகோதரன் பிரான்ஹாம் பிரசங்க பீடத்தை அநேக முறைகள் தட்டுகிறார்-ஆசி.) அது சரியா? [சபையோர், “ஆமென்” என்கின்றனர்.]
408 இப்பொழுது நினைவில் கொள்ளுங்கள். ஏழாம் ஜாமத்திலே என்று வேதம் உரைத்துள்ளது. அது சரியா? [சபையோர், "ஆமென்” என்கின்றனர்.--ஆசி.] சிலர் முதலாம், இரண்டாம், மூன்றாம், நான்காம், ஐந்தாம், ஆறாம், ஏழாம் ஜாமங்களில் நித்திரை அடைந்தனர். ஆனால் ஏழாம் ஜாமத்தில், "மணவாளன் வருகிறார். அவருக்கு எதிர் கொண்டு போகப் புறப்படுங்கள்” என்னும் அறிவிப்பு உண்டாகிறது.
409 அப்பொழுது புத்தியில்லாத கன்னிகளைகள், புத்தியுள்ள கன்னிகைகளிடம், “உங்கள் எண்ணெயில் சற்று தாருங்கள்” என்பார்கள்.
410 அப்பொழுது மணவாட்டி, "எனக்குப் போதுமான அளவு மாத்திமே இருக்கின்றது. உங்களுக்கு வேண்டுமானால், நீங்கள் சென்று ஜெபம் செய்து அதைப் பெற்றுக்கொள்ளுங்கள்” என்பார்கள்.
411 உறங்கிக் கொண்டிருக்கும் புத்தியில்லாத கன்னிகைகள் யாரென்பதை நீங்கள் அறிந்து கொண்டீர்களா? எபிஸ்கோபிலியன், பிரஸ்பிடேரியன், லூதரன்கள் இவர்களனைவரும் பரிசுத்த ஆவியைப் பெற்றுக் கொள்ள இப்பொழுது முயற்சிப்பதைப் பாருங்கள். ஆனால் அவர்களிடமுள்ள தவறுயாதெனில், பரிசுத்த ஆவியைப் பெற்றுக் கொள்வதற்கும் பதிலாக அவர்கள் அன்னிய பாஷை பேச முயல்கின்றனர்.
412 அவர்களில் அநேகர் இப்பொழுது அன்னிய பாஷை பேசுகின்றனர். இந்த சபைக்கு வந்து ஜெபம் செய்துக் கொள்ள அவர்கள் வெட்கப்படுகின்றனர். நான் அவர்கள் வீட்டிற்குச் சென்று அவர்களுக்கு ஜெபம் செய்ய வேண்டுமென்று அவர்கள் விரும்புகின்றனர். அப்படியானால் அது பரிசுத்த ஆவி என்று எண்ணுகின்றீர்களா? அது அன்னிய பாஷை பேசுதலாகும். ஆனால் அது பரிசுத்த ஆவியல்ல. புரிகிறதா? 
413 இப்பொழுது பரிசுத்த ஆவியானவர் அன்னிய பாஷை பேசுவாரென்பதை நான் நம்புகிறேன். நான் அதை நம்புகிறேன் என்பதை நீங்கள் அறிவீர்கள். ஆனால் அதற்குப் போலியான ஒன்று நிலவுகின்றது. ஆம், ஐயா! ஆவியின் கனிகள் மாத்திரமே பரிசுத்த ஆவியைப் பெற்றதை நிரூபிக்க முடியும். அது என்ன மரம் என்பதை அதன் கனிகள்தான் நிரூபிக்கும். பட்டையல்ல, அதன் கனிகள்.
414 இப்பொழுது, கவனியுங்கள், கடைசி மணி நேரத்தில் அவள், "நான் இப்பொழுது அதைப் பெற்றுக் கொண்டேன் என்று நான் விசுவாசிக்கிறேன். நான் அதைப் பெற்றுக்கொண்டேன் என்று நான் விசுவாசிக்கிறேன். ஆம், நாங்கள் அதைப் பெற்றுக் கொள்கிறோம்” என்று சொல்லிக் கொண்டே வருவாள்.
415 நான்-நான்- நான் இதைக் கூறாமல் இருப்பது நலமாயிருக்கும். பாருங்கள், ஏனெனில் இது ஒருவேளை உங்களிடம் குழப்பத்தை ஏற்படுத்தலாம். நான் அன்றிரவு எடுத்துக் கொள்ளப்படுதல் எவ்விதம் வரும் என்று நான் கூறியபொழுது, நான் நான்... இப்பொழுது நீங்கள் நீங்கள் அதை ஏற்றுக்கொள்கிறோம் என்பீர்களானால் சரி. [சபையோர், “ஆமென்” என்கின்றனர்.-ஆசி.) கவனியுங்கள், கவனியுங்கள். சரி, அது உங்களைப் பொறுத்ததாகும்.
416 பாருங்கள், அந்த உறங்கிக் கொண்டிருந்த புத்தியில்லாத கன்னிகை, பாருங்கள், செல்வதற்காக தனக்கு ஜெபிக்கப்பட்டதாக, ஜெபித்து விட்டதாக நினைத்துக் கொண்டிருந்தாள், மணவாட்டியோ சென்று விட்டிருந்தார்கள். அவள் சென்றுவிட்டாள். மணவாட்டி சென்றதை அவள் அறியாதிருப்பாள். ஒரு திருடன் இரவில் வருவதைப்போல். அப்பொழுது அவர்கள் கதவைத் தட்டுவார்கள். என்ன சம்பவிக்கும்? ஆனால் என்ன நேரிடும்? அவர்கள் உபத்திரவ காலத்திற்குள் தள்ளப்படுவார்கள். “அங்கே அழுகையும் பற்கடிப்பும் உண்டாயிருக்கும்” என்று வேதம் உரைக்கின்றது. அது உண்மையா?
417 சகோதரனே, சகோதரியே. அது எப்பொழுது நேரிடும்? எனக்கு தெரியாது. பாருங்கள்? ஆனால் நான்-நான்-அது மிக அருகாமையிலுள்ளது என்று நான் எண்ணுகிறேன். இப்பொழுது பாருங்கள். இது, இதுதான். இது என்னுடைய எண்ணமாகும். பாருங்கள்? அது மிக அருகாமையிலுள்ளது என்று நான் நான் - நான் நம்புகிறேன், நான்- நான். ஒவ்வொரு நாளும் நான்- நான்.. தினந்தோறும் என்னால் இயன்றவரை நான் மிருதுவாக நடக்க முயல்கிறேன். பாருங்கள்? இப்பொழுது, நீங்கள் அறிவீர்கள், அது...
418 இன்றைக்கு ஒரு காரியம் சம்பவித்தது. நான் ஏதோ ஒன்று வருவதைக் கண்டேன். நான் நான் அதைக் கண்டபோது என் மூச்சு நின்றுவிடும் போன்ற உணர்ச்சி உண்டானது. பாருங்கள். அவர் அங்கு நின்று கொண்டிருந்தார். அந்த ஒளி அங்கு நின்று கொண்டிருந்தது. அந்த காரியம் எனக்கு வெளிப்பட்டது. அது உண்மை என்பதை நானறிவேன்.
419 நான் எனக்குள், "ஓ, தேவனே, அதை என்னால் கூற முடியாதே. என்னால் என்னால் அதை கூற முடியவில்லையே. என்னால் முடியவில்லை” என்று கூறிக்கொண்டே அறைக்கு வெளியில் வந்து இங்குமங்குமாக நடக்கத் தொடங்கினேன். சகோதரனே, நான் “என்னே ! நான் செய்யக் கூடும்? என்று நினைத்தேன். ஓ!” பாருங்கள்? நான் - நான் மீன்பிடிக்கவோ அல்லது வேறெதற்கோ சென்றுவிட வேண்டும். அல்லது நான்.. நான் நான் கண்டதை உங்களிடம் கூறமுடியாதவனாயிருக்கிறேன். பாருங்கள்?
420 நாம் சந்தோஷமாக இந்த நேரத்தை கழித்து வருகிறோம். நாம் அவ்வாறில்லையா? கர்த்தருக்கு ஸ்தோத்திரம்! ஆமென். பாருங்கள்? நாம் நாம் இப்பொழுது மகத்தான காலத்தில் வாழ்ந்துகொண்டு வருகிறோம், பாருங்கள், என் இருதயம் சந்தோஷத்தினால் நிரம்பி வழிகின்றது.
421 ஆனால் அதே சமயத்தில் உலகத்தையும், அதில் கறுத்த நிழலிடப்பட்டு, இழந்த நிலையில் உள்ள ஆயிரக்கணக்கானவர்களைக் குறித்து நினைக்கும் போது, என் இருதயத்திலிருந்து இரத்தம் கசிகின்றது. "நீங்கள் என்ன செய்ய முடியும்? நீங்கள் என்னதான் செய்ய முடியும்.” பரிசுத்த ஆவியானவர் உங்களுடைய இருதயத்தில் கறுதுவதை என்னால் உணர முடிகின்றது. நமது கர்த்தர் எருசலேமையும், அதன் ஜனங்களையும் நோக்கி, "எருசலமே, எருசலமே, நோக்கி, கோழி தன் குஞ்சுகளைத் தன் செட்டைகளின் கீழ் கூட்டிச் சேர்த்துக்கொள்ளும் வண்ணமாக, நான் எத்தனைத் தரமோ உன் பிள்ளைகளைக் கூட்டிச் சேர்த்துக் கொள்ள மனதாயிருந்தேன். உங்களுக்கோ மனதில்லாமற்போயிற்று” என்று சொன்னபோது இவ்விதம்தான் மனஸ்தாபப்பட்டிருக்க வேண்டும். "நான் எத்தனை தரமோ உங்களைக் கூட்டிச் சேர்க்க மனதாயிருந்தேன். உங்களுக்கோ மனதில்லாமற்போயிற்று” என்று பரிசுத்த ஆவியானவர் கூறுவதை உங்களால் உணர முடியும். பாருங்கள்?
422 நண்பர்களே, ஏதோ ஒன்று இங்கே நடைபெறவிருக்கும் காலத்தில் நாம் இருக்கிறோம். அது என்னவாயிருந்தாலும் சரி, தேவனறிவார். அது எப்பொழுது நிகழப்போகிறது என்பது யாருக்குமே தெரியாது. அது ஒரு இரகசியம். அது எப்பொழுது நிகழப்போகிறது என்று யாருக்குமே தெரியாது. 
423 ஆனால் இயேசு, “இவைகளையெல்லாம் நீங்கள் காணும்போது,” என்று கூறினார். நான் ஆறாவது முத்திரையையும், மத்தேயு 24-ல் அவர் கூறினதையும் நான் ஒப்பிட்டுக் காண்பித்தது போல. இப்பொழுது அவர் என்ன கூறினார் என்பதை ஞாபகங் கொள்ளுங்கள். “இவைகளையெல்லாம் நீங்கள் காணும்போது, அவர் சமீபமாய் வாசலருகே வந்திருக்கிறார் என்று அறிவீர்கள்” என்று கூறியிருக்கிறார். அதே அதிகாரத்தில் அடுத்து வருகிற 30 மற்றும் 31-ம் வசனங்களையும், அதற்கு கீழே சென்று 32 மற்றும் 33ம் வசனங்களையும் கவனியுங்கள்.
424 "அவர் தமது தூதர்களை அனுப்புவார். அவர்கள் தெரிந்துகொள்ளப்பட்டவர்களை வானத்தின் நான்கு திசைகளிலுமிருந்து கூட்டிச் சேர்ப்பர்” என்று இயேசு கூறியுள்ளார். அது சரியா?
அவர், “இப்பொழுது கற்றுக்கொள்ளுங்கள்...” என்றார்.
425 அதோடு அவர் நிறுத்தி விட்டார் என்பதை நினைவில் கொள்ளுங்கள். ஆறாம் முத்திரைக்கு மேல் அவர் ஒன்றும் கூறவில்லை . ஏழாம் முத்திரையைக் குறித்து அவர் எதையுமே கூறவில்லை . அவர் முதலாம், இரண்டாம், மூன்றாம், நான்காம், ஐந்தாம், ஆறாம் முத்திரைகளைப் பற்றி கூறிவிட்டு அதனுடன் நிறுத்திக் கொண்டார். அதன்பின் அவர் அதைக் குறித்து ஒன்றையுமே குறிப்பிடவில்லை.
426 அதன் பின்பு அவர் என்ன கூறுகிறார் என்பதைக் கவனியுங்கள். “இப்பொழுது அத்திமரத்தினால் ஒரு உவமையைக் கற்றுக் கொள்ளுங்கள்” பாருங்கள். அவர் உவமைகளைச் சொல்லத் தொடங்கி விடுகிறார். “இவையாவும் நிறைவேறும்” என்று அவர் கூறுகின்றார்.
427 அவர் மூன்று கேள்விகளுக்கு அவர்களுக்கு பதிலளிக்கின்றார். “இந்த அடையாளங்கள் என்ன? உமது வருகையின் அடையாளம் என்ன? உலகத்தின் முடிவில் அடையாளம் என்ன?”
428 ஆறாம் முத்திரையின் சம்பவங்கள் உலக முடிவைக் குறிக்கின்றது. ஏழாம் தூதனுடைய சத்தமானது... நான் கண்ட தூதன் தன் கையை உயர்த்தி, "இனி காலம் செல்லாது” என்று சதா காலங்களிலும் உயிரோடிருக்கிறவருமானவர்மேல் ஆணையிட்டுச் சொன்னான். பூமியானது ஒரு புதிய பூமியைப் பிறப்பிக்கும். அது முடிவுறுகின்றது.
429 அதற்கு மிக அருகாமையில் வாசலருகே நாம் இருக்கிறோம். ஓ! எனக்கு நடுக்க முண்டாகிறது. "கர்த்தாவே, நான் என்ன செய்ய வேண்டும்? என்னால் வேறு என்ன செய்ய முடியும்?” பார்த்தீர்களா? நான் தரிசனத்தில் கண்ட அந்த ஸ்தலத்தையும் அங்குள்ள அருமையான மக்களையும் குறித்து அப்படியே நினைத்துப் பார்க்கிறேன். “ஓ, தேவனே, இதை அவர்கள் இழந்து போகக் கூடாதே, நான் அவர்களை உள்ளே கொண்டுவர வேண்டுமே. அவர்களுக்கு இதை எடுத்துக் கூறி அவர்களெல்லாரையும் உள்ளேக்கொண்டுவர முயற்சிக்க வேண்டுமே” என்று எண்ணினேன். உங்களால் அதைச் செய்ய முடியாது. நீங்கள்... 
430 ஏனெனில், "என் பிதா ஒருவனை இழுத்துக் கொள்ளாவிட்டால் அவன் என்னிடம் வரமாட்டான்.” ஆனால் நமக்கு ஓர் ஆறுதல் உண்டு. அதாவது, “பிதாவானவர் எனக்குக் கொடுத்த யாவும் என்னிடத்தில் வரும்.”
431 ஆனால் ஏனையோர் ஸ்தாபனங்களைச் சார்ந்துள்ளோர் - "உலகத் தோற்ற முதல் அடிக்கப்பட்ட ஆட்டுக்குட்டியினுடைய ஜீவ புஸ்தகத்தில் பேரெழுதப்பட்டிராத யாவரையும் அவன் மோசன் போக்கினான்.” ஓ, என்னே! ஆகையால், நீங்கள் பாருங்கள், அது பரிதாபமான் ஓர் காரியம்.
432 ஆனால் நாம் செய்யவேண்டிய ஒன்றே ஒன்று. தேவனுடைய வார்த்தையில் நிலைநின்று, அவர் செய்யக் கூறின யாவையும் கவனமாகச் செய்தலாகும். பாருங்கள், அவர் என்னவெல்லாம் செய்யச் சொல்லுகிறாரோ, அதைச் செய்யுங்கள்.
433 "ஓ, என்னே! அவர்கள் இதைச் செய்கிறார்களே, இவர்கள் அதைச் செய்கிறார்களே” என்று ஸ்தாபனங்கள் செய்வதை நீங்கள் ஆலோசிக்க முற்பட்டால்...ஓ! அது வெறும்...
434 அது எவ்வளவாக உங்களைப் பாதிக்கும் என்பதை நீங்கள் உணருவதில்லை! இப்பொழுது இதை நான் கூற விரும்புகிறேன். ஒலிநாடாக்களில் இதை நீங்கள் பதிவு செய்யப் போவதில்லை என்று நான் எண்ணுகிறேன். அநேக ஜனங்கள், "சகோதரன் பிரான்ஹாம் அந்த மாதிரியான ஒரு ஊழியத்தினால்...” என்று ஏதோ ஒன்றைக் கூற வருகிறார்கள். (ஏனெனில் ஒலி நாடாக்களில் கேட்பவர்கள் இங்குமங்குமாக சிலவற்றை மாத்திரம் எடுத்துக்கொண்டு, தங்கள் சொந்த அர்த்தத்தை உண்டாக்கிக் கொள்கின்றனர். எனவே நான் அதைக் கவனிக்க வேண்டும். நீங்கள் அதை அறிவீர்கள்.) ஆகையால் அவர்கள், என்னிடத்தில், "சகோதரன் பிரான்ஹாம் அவர்களே இத்தகைய ஊழியம் எங்களுக்கும் அளிக்கப்பட்டிருந்தால் நலமாயிருக்கும்” என்று சொல்லக் கேட்டிருக்கிறேன். நீங்கள் என்ன கூறிக்கொண்டிருக்கிறீர்கள் என்பதை நீங்கள் அறிந்திருக்கவில்லை. ஓ, என்னே! சகோதர, சகோதரியே, ஆனால் அவ்வூழியத்தினால், உண்டாகும் உத்திரவாதத்தின் தன்மையை உணராமல் நீங்கள் இவ்விதம் பேசுகின்றீர்கள். நீங்கள் சொல்லுவதை ஜனங்கள் அப்படியே நம்புகின்றனர். தவறான ஒன்றை நீங்கள் அவர்களிடம் கூறி, அதை ஜனங்கள் விசுவாசித்துப் பின் தொடர்ந்தால், நீங்கள் அதற்கு பதில் கூற வேண்டியவர்களாயிருக்கிறீர்கள். தேவன் அவர்கள் இரத்தப்பழியை உங்களிடம் கேட்பார். அப்படியானால் அதைக் குறித்து சற்று யோசித்துப் பாருங்கள். அது மிகவும் பயங்கரமான ஒரு செயலாகும்.
435 ஆகையால் அன்பாயிருங்கள். உங்கள் முழு இருதயத்தோடு கர்த்தராகிய இயேசுவினிடத்தில் அன்பு கூறுங்கள். எளிமையாயிருங்கள். எதையும் ஆலோசனை செய்து, அதன் அர்த்தத்தை அறிந்துகொள்ள ஒருபோதும் முயற்சிக்க வேண்டாம். தேவனுக்கு முன்பாக எளியவர்களாயிருங்கள். நீங்கள் எவ்வளவுக்கெவ்வளவு அதிகமாக ஆலோசிக்கின்றீர்களோ, அவ்வளவாக தேவனைவிட்டு புறம்பே செல்வீர்கள். பாருங்கள்? அவர் கூறுவதையே அப்படியே விசுவாசியுங்கள்.
இப்பொழுது, “அவர் அப்பொழுது வருவார்?” என்று நீங்கள் கேட்கலாம்.
436 அவர் ஒருக்கால் இன்றைக்கு வந்தாலும் பரவாயில்லை ; அவர் இருபது வருடங்கள் கழித்து வந்தாலும் அதுவும் சரிதான். நான் இப்பொழுது அவரைப் பின்பற்றிக் கொண்டிருக்கிறவிதமாகவே அவரைப் பின்பற்றிக் கொண்டிருக்கப் போகிறேன். "வேறெங்காவது என்னை உபயோகிக்க நீர் சித்தம் கொண்டால், இதோ கர்த்தாவே, நான் ஆயத்தமாயிருக்கிறேன்.” ஒருக்கால் உமது வருகை நூறு ஆண்டுகள் கழித்து இருந்தாலும் இருக்கலாம். "கர்த்தாவே, அது எப்பொழுது நிகழப்போகிறது என்று எனக்குத் தெரியாது. என் சந்ததியில் ஐந்தாம் தலைமுறையிலுள்ளவர்கள் அதை ஒருவேளை காணலாம். ஆனால் எவ்வாறாயினும் நான் உம்முடன் சரியான பாதையில் நடக்க விரும்புகிறேன்.” உம் வருகைக்கு முன்னர் நான் நித்திரையடைந்தால், அந்நாளில் நான் நிச்சயம் உயிரோடெழுவேன்.
437 அப்பாலுள்ள அந்த மகிமை ஸ்தலத்திற்கு சென்று வந்தேன்.. அந்த தேவனுடைய ராஜ்யத்தில் வயது சென்றவர் அனைவரும் வாலிப தோற்றம் கொண்டிருப்பார்கள். அவர்கள் வெள்ளை அங்கிகளைத் தரித்திருப்பார்கள். ஆண்களும் பெண்களும் வாலிப பருவத்தையடைந்து மிகவும் அழகாயிருப்பார்கள். அவர்கள் அங்கே அழகான வாலிபர்களாகவும், வாலிப ஸ்திரீகளாகவும் நின்றுகொண்டிருந்தனர். அவர்கள் இனி ஒருபோதும் வயோதிகர்களாக முடியாது. அவர்கள் இனி பாவம் செய்வதில்லை. அங்கு பொறாமையோ அல்லது வெறுப்போ காணப்படுவதில்லை. ஓ, என்னே!
438 இப்பொழுது ஒலிநாடாக்கள் பதிவு செய்யப்படவில்லையென்று நான் எண்ணுகிறேன். நான் நான் இன்னும் மூன்று நான்கு நிமிடங்கள் உங்களிடம் பேசவிரும்புகிறேன். அவ்வாறு பேசலாமா? (சபையோர், "ஆமென்” என்கின்றனர்.ஆசி.] இப்பொழுது நான் கூறப் போவது தனிப்பட்ட விஷயமாகும். ஏனெனில் நாளை, நான்நான்... நாளைய ஆராதனை மிகவும் சிறந்ததாக இருக்கும். ஆகவே, நான் கூற விரும்புவதை இப்பொழுது கூறிவிடுவது மேலானதாகும் என்று நான் நினைக்கிறேன். இதை நமக்கென்று பிரத்தியேகமாகக் கூறுகின்றேன். நான்... 439 என் மனைவியாகிய மேடாவை (Meda) நான்-நான் நேசிக்கிறேன் என்பதை நீங்கள் அறிவீர்கள். என் முதல் மனைவியை நான் அதிகமாக நேசித்ததன் காரணத்தால், நான் இரண்டாம் முறை விவாகம் செய்துக்கொள்ள விரும்பவில்லை. தேவன் விவாகம் செய்துக்கொள்ள கூறாமலிருந்தால், நான் இரண்டாம் முறை விவாகம் செய்துக்கொண்டிருக்கவே மாட்டேன். அவள் எவ்விதம் ஜெபிக்கச் சென்றாள் என்பதையும், நான் செய்தது என்ன என்பதையும் நீங்கள் அறிந்திருக்கிறீர்கள். "நீ போய் அவளை விவாகம் செய்துகொள்,” என்றும், நான் அதை எந்த நேரத்தில் செய்யவேண்டும் என்றும் தேவன் எனக்குச் சரியாகக் கூறியிருந்தார். அவள் மிகவும் அருமையானவள், இன்றிரவு அவள் எனக்காக ஜெபித்துக்கொண்டிருக்கிறாள். இப்பொழுது அங்கு இரவு எட்டு மணி. அவள் ஒருவேளை இப்பொழுது ஜெபித்துக்கொண்டிருக்கலாம்.
440 இப்பொழுது கவனியுங்கள். ஒருநாள் மேடா என்னிடம் "பில் (Bill) பரலோகத்தைக் குறித்த ஒரு கேள்வியை நான் உம்மிடம் கேட்க விரும்புகிறேன்” என்றான். நானும் “சரி. மேடா, அது என்ன?” என்றேன்.
அவள், "நான் உம்மை நேசிக்கிறேன் என்று நீர் அறிவீர்” என்றாள்.
441 நான் “ஆமாம்” என்றேன். நான் மேலே சென்று அவர்களைக் கண்டபிறகு இது நடந்தது.
அவள், "உங்கள் மனைவியாகிய ஹோப் (Hope) உங்களை நேசித்தாள் என்பதை நீர் அறிவீர்” என்றாள்.
நான், 'ஆமாம்' என்றேன்.
442 அவள், “இப்பொழுது நான் பொறாமை கொள்வேன் என்று நினைக்கவில்லை. ஆனால் ஹோப் உங்களை நேசித்தாள்” என்றான். அவள் தொடர்ந்து, "நாம் பரலோகத்திற்குப் போகும்போது... அதாவது அவளை நீங்கள் அங்கு கண்டதாகக் கூறினீர்கள்” என்றாள்.
443 அதற்கு நான், “அவள் அங்கே இருக்கிறாள். நான் அவளை அங்கே இரண்டுமுறை கண்டிருக்கிறேன்” என்றேன். அவள் அங்கே இருக்கிறாள், என் வருகைக்காக அங்கே அவள் காத்துக்கொண்டிருக்கிறாள். ஆகவே நான் அங்கே சாரோனையும் (sharon) கண்டேன். நான் உன்னை இங்கே காண்பதுபோல அவளையும் அங்கே கண்டேன். நான் அவளை அங்கே கண்டேன். நான்... என்றேன்.
444 அப்பொழுது அவள், "நாம் அங்கு செல்லும்போது, எங்களில் யார் உங்கள் மனைவியாயிருப்பாள்?” என்று கேட்டாள்.
445 அதற்கு நான், “நீங்கள் இருவருமே. எனக்கு மனைவியென்று யாரும் இருக்கமாட்டார்கள். அதே சமயத்தில் நீங்கள் இருவருமே அங்கிருப்பீர்கள்” என்றேன்.
அப்பொழுது அவள், “என்னால் இதைப் புரிந்து கொள்ள முடியவில்லையே” என்றாள்.
446 அதற்கு நான், "தேனே, இங்கே அமர்ந்துக்கொள். நான் ஒன்றை உனக்கு விளக்கிக் காண்பிப்பேன்” என்றேன். நான், “நீ என்னை நேசிக்கிறாய் என்று நான் அறிவேன். நான் உன்னை எவ்வளவாய் நேசிக்கிறேன், மதிக்கிறேன், கனம் பண்ணுகிறேன் என்பதை நீயும் அறிவாய். இப்பொழுது உதாரணமாக, நான் நன்கு ஆடையணிந்து, டவுண்டவுடன் என்ற இடத்திற்கு செல்ல, அங்கு உண்மையாகவே ஒரு அழகான வேசி என்னைக் கட்டித்தழுவி, 'ஓ, சகோதரன் பிரான்ஹாம், நான் உம்மை மிகவுமாக நேசிக்கிறேன்' என்று கூறி, அவளுடைய கரத்தை என்மீது போட்டு கட்டித் தழுவ ஆரம்பித்தால், அப்பொழுது நீ என்ன நினைப்பாய்?” என்று கேட்டேன்.
அவள், “நான் ஒருக்காலும் அதை விரும்பமாட்டேன் என்றே நினைக்கிறேன்” என்று பதிலுரைத்தாள்.
447 நான் மேலும் அவளிடம், "நான் உன்னிடம் ஒன்றைக் கேட்க விரும்புகிறேன்; எனக்கும் கர்த்தராகிய இயேசுவுக்குமிடையே ஒருவரை மாத்திரம் தெரிந்துகொள்ள வேண்டும் என்ற பலப்பரீட்சை உண்டானால், அப்பொழுது நீ யாரைத் தெரிந்து கொள்வாய்?” என்று கேட்டேன். இது எங்கள் இருவருக்குமிடையே எழுந்த குடும்ப சம்பாஷணையாய் இருந்தது.
448 அவள் "கர்த்தராகிய இயேசுவை ” என்றாள். “ஆம், பில், நான் உம்மை நேசித்தாலும், நாம் உம்மைவிட்டு, அவரைத்தான் தெரிந்துகொள்வேன்” என்றாள்.
449 நான் அதைக்கேட்டு, "தேவனே, உனக்கு நன்றி! இப்பொழுது நீ அதைக் கூற கேட்கவே நான் சந்தோஷமடைகிறேன்” என்றேன். மேலும் நான், "இப்பொழுது என்னைக் கட்டித் தழுவிய அதே வேசி இயேசுவண்டை வந்து, அவரைக் கட்டித் தழுவி, இயேசுவே, நான் உம்மை நேசிக்கிறேன் என்று கூறினால், அதைக்குறித்து நீ என்னை நினைப்பாய்?” என்று கேட்டேன்.
அதற்கு அவள், “அதைக்குறித்து நான் சந்தோஷப்படுவேன்” என்றாள்.
450 பாருங்கள், அது மாம்சப் பிரகாரமான அன்பிலிருந்து (Phileo) தெய்வீக அன்பாக (agapo) மாறுகின்றது. பாருங்கள்? அது மேலான அன்பு. பாருங்கள்? பரலோகத்தில் கணவன், மனைவி என்னும் நிலையும், குழந்தைகள் பெறுவதென்பதும் கிடையாது. அங்கு ஆண், பெண் இருவருக்குமிடையே காணப்படும் பாலினச் சுரப்பி வேறுபாடு இருக்காது. நாம் ஒரேவிதமாக இருப்போம். அங்கு இனச்சேர்க்கைக்குரிய சுரப்பிகள் (glands) இருக்காது. பாருங்கள்? நீங்கள். ஆம், ஐயா இச்சுரப்பிகள் இல்லாதவர்களாய் உங்களைப் பாவனை செய்து பாருங்கள். பூமியின் ஜனத்தொகை அதிகரிக்க வேண்டுமென்று கருதியே நமக்கு இவை அளிக்கப்பட்டன. ஆனால் பரலோகத்தில் இச்சுரப்பிகள் இருக்கமாட்டா. இல்லை. அங்கு ஆண் சுரப்பிகளும் பெண் சுரப்பிகளும் இருப்பதில்லை.
451 ஆனால் தேவனுடைய சிருஷ்டிப்பின் வடிவம் ஆணுக்கும் பெண்ணுக்கும் உண்டாயிருக்கும். அது முற்றிலும் சரியாகும். அங்கு மாம்சப் பிரகாரமான அன்பு காணப்படுவதில்லை. எல்லாமே தெய்வீக அன்பாய் இருக்கும். பாருங்கள்? ஆகவே, மனைவியென்பவள் அழகான உருவமாய் இருப்பாளேயன்றி மனைவியென்றும் ஸ்தானத்தை வகிக்கமாட்டாள். அங்கே... மாம்சப்பிரகாரமான பாகம் என்பதே அங்கு இராது. பாருங்கள். அங்கே பொறாமைபட்ட ஒன்றுமே இல்லாததால், அங்கே பொறாமை என்பதே இருக்காது. அவ்விதமான காரியம் என்பதே அங்கு கிடையாது. அவ்விதமான ஒன்று உண்டு என்பதையே நீ ஒருபோதும் அறியாதிருப்பாய். பாருங்கள்? அங்கு அழகான வாலிபனும், வாலிப ஸ்திரீயாக மட்டுமே இருப்பீர்கள்.
இதைக் கேட்ட என் மனைவி பில் இப்பொழுது எனக்குப் புரிந்துவிட்டது. என்றாள்.
நான், “சரி” என்றேன்.
452 நான் சம்பவித்த ஒரு சிறு காரியத்தை உங்களிடம் கூற விரும்புகிறேன். இது ஒரு சொப்பனமாகும். நான் அப்பொழுது உறக்கத்திலிருந்தேன். நான் இதை இதற்கு முன்பு பகிரங்கமாக வெளியேக் கூறினதில்லை. ஒரு சிலருக்கு மாத்திரமே இதை நான் கூறியிருக்கிறேன். எனக்குத் தெரிந்த மட்டில் இதற்கு முன்பு நான் இதை பகிரங்கமாகக் கூறினதில்லை .
453 மேற்கூறிய தரிசனம் கண்ட ஒரு மாதத்திற்குப் பிறகு, நான் நான் ஒரு சொப்பனம் கண்டேன். அது நியாயத்தீர்ப்பு அல்ல. சபையானது நியாயத்தீர்ப்புக்கு, அதாவது மணவாட்டி நியாயத்தீர்ப்புக்குள்ளாவதில்லை என்று நான் விசுவாசிக்கிறேன். அந்த சொப்பனத்தில், பரலோகத்தில் கிரீடங்கள் அளிக்கப்படும்போது நான் அங்கு இருந்தேன். பாருங்கள். ஒரு பெரிய சிங்காசனம் இங்கே வைக்கப்பட்டிருந்தது. இயேசு அதின் மேல் வீற்றிருந்தார். பதிவுசெய்யும் தூதனும் (Recording angel) மற்றவரும் அங்கு நின்றுகொண்டிருந்தனர். தந்தத்தால் செய்யப்பட்ட சுருள்வடிவமுள்ள ஒரு பிரமாண்டமான படிக்கட்டு அங்கு வைக்கப்பட்டிருந்தது. அங்கு நடந்து கொண்டிருந்ததை அங்கு கூடியிருந்த அனைவரும் காணத்தக்கவாறு அது அமைந்திருந்தது.
454 நான் ஒரு பக்கத்தில் நின்று கொண்டிருந்தேன். நான் அந்தப்படிக்கட்டில் ஏறிச் செல்வேன் என்னும் எண்ணம் எனக்குச் சற்றேனும் இருக்கவில்லை. நான் அங்கு நின்றுகொண்டிருந்தேன்.
455 பதிவு செய்யும் தூதன் ஒரு குறிப்பிட்டப் பெயரைக் கூப்பிடுவான். அது எனக்குத் தெரிந்த பெயராயிருக்கும். பெயர் கூப்பிடப்பட்ட சகோதரன் சகோதரியுடன் அங்கு நடந்து வரும்போது நான் அங்கிருந்து பார்த்துக்கொண்டிருந்தேன். பதிவு செய்யும் தூதன் அங்கு கிறிஸ்துவின் பக்கத்தில் நின்று கொண்டு பார்த்துக் கொண்டிருந்தான். (இப்பொழுது இது ஒரு சொப்பனம் ஆகும்) அவர்களுடைய பெயர் அங்கே இருந்தன. ஜீவ புஸ்தகத்தில் அது காணப்பட்டது. இயேசு அவர்களைப் பார்த்து. "நல்லது” உத்தமும் உண்மையுள்ள ஊழியக்காரனே, உள்ளே “பிரவேசி” என்பார்.
456 அவர்கள் அங்கு சென்று கொண்டிருந்ததை நான் பின்னால் நின்று பார்த்தேன். அவர்கள் ஒரு புதிய உலகத்திற்குள்ளும், சந்தோஷத்திற்குள்ளும் பிரவேசித்தனர். "உலகத்தோற்றத்துக்கு முன்னால் உங்களுக்கென்று ஆயத்தமாக்கப்பட்ட கர்த்தருடைய சந்தோஷத்திற்குள் பிரவேசியுங்கள்” என்று இயேசு அவர்களிடம் கூறினார். பாருங்கள்? நான் நினைத்தேன். 'ஓ' அவர்கள் சந்தோஷங்கொண்டு ஒருவரையொருவர் சந்தித்தது மலைகளையும் பெரிய ஸ்தலங்களையும் கடந்து செல்வது அற்புதமான காட்சியல்லவா?' என்று நினைத்தவாறே நின்று கொண்டிருந்தேன்.
457 ஆனால் நான், "ஓ, அது அற்புதமானதல்லவா? மகிமை அல்லேலூயா!” என்று எண்ணி மேலும் கீழும் குதிக்க ஆரம்பித்தேன்.
458 அதன்பின், வேறொரு பெயர் அழைக்கப்படுவதை நான் கேட்டேன். அப்பொழுது, “ஓ, நான் அவரை அறிந்திருக்கிறேன். நான் அவரை அறிந்திருக்கிறேன். நான்.. அதோ அவர் அங்கே செல்கிறார்” என்று நினைத்தேன். இவ்விதமாக நான் அவரைக் கவனித்தேன். “நல்லது...கர்த்தருடைய சந்தோஷத்திற்குள் பிரவேசி...”
அப்பொழுது நான், “ஓ தேவனுக்கு ஸ்தோத்திரம், தேவனுக்கு ஸ்தோத்திரம்” என்றேன்.
உதாரணமாக. “ஆர்மன் நெவில்” என்று அழைப்பார்கள் என்று வைத்துக் கொள்வோம், பாருங்கள்.
459 அப்பொழுது நான், “அதோ, அந்த வயதான சகோதரன் நெவில் அவர் அங்கே இருக்கிறார்.” என்பேன்- பாருங்கள்? அவர் ஜனக் கூட்டத்திலிருந்து வெளியே வந்து, மேலே சென்றார்.
460 அப்பொழுது அவர், “உலகத் தோற்றத்துக்கு முன்னால் உனக்கென்று ஆயத்தமாக்கப்பட்ட கர்த்தரின் சந்தோஷத்துக்குள் பிரவேசி. அதற்குள் பிரவேசி” என்று கூறினார். அப்பொழுது முதிர்ந்த சகோதரன் நெவில் ரூபம் மாறி, அங்கு நடந்து சென்றார். சந்தோஷத்துடன் சத்தமிட்டுக் கொண்டே சென்றார்.
461 அப்பொழுது நான், “தேவனுக்கு மகிமை” என்று கூச்சலிடுவேன், நான் நின்று, அற்புதமான நேரத்தை உடையவனாய் என் சகோதரர் செல்லுவதைக் கவனித்து கொண்டிருந்தேன்.
462 அதன்பின்னர் அங்கு நின்றுகொண்டிருந்த பதிவுசெய்யும் தூதன், "வில்லியம் பிரான்ஹாம்” என்று பெயரை வாசித்தான்.
463 நானும் நடந்து செல்ல அழைக்கப்படுவேனென்று நான் நினைக்கவேயில்லை. ஆகையால் நான் சிறிது அச்சமுற்றேன். "ஓ, என்னே! நான் அதைச் செய்ய வேண்டுமா?” என்று நான் நினைத்தேன். நான் நடந்து செல்லும்போது அங்கு குழுமியிருந்த அனைவரும் என் முதுகில் தட்டி, [எப்படி தட்டுகிறார் என்பதை விளக்க சகோதரன் பிரான்ஹாம் அநேகமுறை தம்மிலேயே தட்டிக் காண்பிக்கிறார்.--ஆசி.] “சகோதரன் பிரான்ஹாமே, தேவன் உங்களை ஆசீர்வதிப்பாராக!” என்றனர். அந்த பெரிய ஜனக்கூட்டத்தின் நடுவே நான் சென்றபோது, அவர்கள் இவ்வாறு என் முதுகில் தட்டிக் கொண்டிருந்தனர். [எப்படி தட்டுகிறார்கள் என்பதை விளக்க சகோதரன் அநேகமுறை தம்மிலேயே தட்டிக் காண்பிக்கிறார்.- ஆசி.] “சகோதரனே தேவன் உம்மை ஆசீர்வதிப்பாராக, சகோதரனே, தேவன் உம்மை ஆசீர்வதிப்பாராக” என்றனர்.
464 அப்பொழுது உங்களுக்குத் தெரியுமா? நான் ஒரு ஜனக்கூட்டத்திலிருந்து வருவதுபோன்று, "உங்களுக்கு நன்றி, உங்களுக்கு நன்றி, உங்களுக்கு நன்றி” என்று கூறிக்கொண்டே நடந்து செல்வதுபோல சென்றேன்.
465 நான் அந்தப் பெரிய தந்தப் படிக்கட்டின் மேல் நடந்து செல்ல வேண்டியவனாயிருந்தேன். நான் இவ்வாறு மேலேறிச் செல்ல ஆரம்பித்தேன். நான் முதற்படிக்கட்டில் கால் வைத்து நின்றேன். நான் எண்ணினேன். அவருடைய முகத்தை நான் நோக்கிப் பார்த்தேன். “அவரை நன்றாகக் காணட்டும்” என்று நினைத்தேன். எனவே நான் அங்கு நின்றேன்.
466 நான் என் கரங்களை இவ்விதம் வைத்திருந்தேன். இங்கே வேறு யாரோ ஒருவரின் கரம் என் கரத்தைப் பற்றியதுபோன்ற உணர்ச்சி ஏற்பட்டது. நான் திரும்பிப் பார்த்தபோது, ஹோப் பெரிய கறுத்த கண்களுடனும், கறுத்த கூந்தல் பின்புறம் தொங்கினவாறு வெள்ளையங்கி தரித்தவளாய் அங்கு நின்று கொண்டிருந்தாள். நான் “ஹோப்” என்று அழைத்தேன்.
467 பின்பு வேறொரு கரம் என் இந்தக் கரத்தைப் பிடித்தது. நான் பார்த்தபோது மேடா, கறுத்த கண்களுடன், கறுத்த கூந்தல் பின்புறம் தொங்கினவாறு, வெள்ளையங்கி தரித்தவளாய் அங்கு நின்று கொண்டிருந்தாள், நான், “மேடா” என்றேன்.
468 இருவரும் ஒருவரையொருவர் இந்தவிதமாக நோக்கினர். அவர்கள். அவர்களிலிருவரும் என் கைகளைக் கோர்த்துக் கொண்டனர். நாங்கள் வீட்டுக்கு (Home) நடந்து சென்றோம். 469 நான் உறக்கத்திலிருந்து எழுந்தேன். ஓ, நான் உறக்கத்தினின்று எழுந்து, நான் நான் ஒரு நாற்காலியில் அமர்ந்து அழ ஆரம்பித்தேன். உங்களுக்குத் தெரியுமா? அப்பொழுது நான், "ஓ, தேவனே, நான் சொப்பனத்தில் கண்டது உண்மையாகவே நிறைவேறட்டும்” என்றேன். இவ்விருவரும் என் வாழ்க்கையில் ஈடுபட்டு, குழந்தைகளைப் பெற்றனர். இதோ நாங்கள் மூவரும் பரிபூரணப்பட்ட புதிய உலகத்திற்குள் நடந்து சென்றோம். ஓ, என்னே! இல்லை, ஒன்றுமேயில்லை...
470 ஓ, அது மிகவும் அற்புதமான ஒரு காரியமாய் இருக்கப் போகிறதே! அதை இழந்து போக வேண்டாம்! அதை இழந்துபோக வேண்டாம். ஓ, தேவக் கிருபையினால், உங்களால் செய்ய முடிந்த அனைத்தும் செய்யுங்கள், மற்றவைகளை தேவன் பார்த்துக் கொள்வார்.
நான் அவரை நேசிக்கிறேன்,
நான் அவரை நேசிக்கிறேன், ஏனென்றால்
முன்பு அவர் என்னை நேசித்தார்,
சம்பாதித்தார் என் இரட்சிப்பை கல்வாரியில்
471 நாம் நம் முழு இருதயத்தோடும் அதை மீண்டும் பாடுவோம். தேவனுக்கு நேராக நம்முடைய கண்களை உயர்த்துவோம்.
நான் அவரை நேசிக்கிறேன்.
472 [சபையோர், நான் அவரை நேசிக்கிறேன் என்று மீண்டும் ஒரு முறை பாடிக் கொண்டிருக்கையில், சகோதரன் பிரான்ஹாம் மேடையை விட்டு இறங்கி, நாற்காலியில் உட்கார்ந்து கொண்டிருந்த ஒரு ஸ்திரீக்காக ஜெபிக்கிறார்.-ஆசி.)
... அவரை நேசிக்கிறேன்.
முன்பு அவர் என்னை நேசித்ததால்
சம்பாதித்தார் என் இரட்சிப்பை
கல்வாரி மரத்திலே.
473 சரி. இப்பொழுது இக்கூட்டம் முடியும் வரை அவள் உயிரோடிருப்பாளென்று நினைக்கவில்லை. அது உண்மை. இப்பொழுது அவள் இரண்டு கரங்களையும் உயர்த்தி தேவனைத் துதிக்கின்றாள். அதற்காகவே நான் இவ்வளவு நேரமாக இங்கு தாமதித்தேன். நான் எதைக் காண்கிறேன் என்று உங்களுக்கு கூறவில்லை. மேடாவைக் குறித்தும் மற்றவரைக் குறித்தும் நான் பேசிக்கொண்டிருந்தேன். அப்பொழுது நான் பார்த்துக்கொண்டிருக்கையில் அந்த ஒளி முன்னும் பின்னுமாக சுழன்றுகொண்டே வந்து அவள் மேல் நின்றதை நான் கவனித்தேன். அப்பொழுது நான், “அதுதான்” என்று நினைத்தேன். ஓ, அவர் அற்புதமானவரல்லவா? [சபையோர் களிகூருகின்றனர்.- ஆசி.]
நான் அவரை நேசிக்கிறேன்,
நான் அவரை நேசிக்கிறேன்
முன்பு அவர் என்னை நேசித்ததால்
சம்பாதித்தார் என் இரட்சிப்பை
கல்வாரி மரத்திலே.
474 இப்பொழுது, நம் முழு இருதயத்துடன் பாடுவோம். (நான் அவரை நேசிக்கிறேன் என்ற பாடலை சகோதரன் பிரான்ஹாம் மெதுவாக வாய்திறவாமல் பாடத்துவங்குகிறார்-ஆசி.) அவருடைய நன்மையும், கிருபையுங் குறித்து நினைவு கூறுவோம். நான் அவரை நேசிக்கிறேன் (ஆமென்)
நான் அவரை நேசிக்கிறேன் (ஆமென்!)
முன்பு அவர் நேசித்ததால்
475 இப்பொழுது நீங்கள் சுகமடைந்துவிட்டீர்களா? ஆமென்! அதுதான், இப்பொழுது...?... நீங்கள் சென்று சுகமடைவீராக. ஆமென். உங்களை சுகப்படுத்துவதற்காக தேவனுடைய கிருபை உங்களுக்குப் பிரத்தியட்சமானது. ஆமென்.
கல்வாரி மரத்திலே ஓ, தேவனுக்கு மகிமை!
நான் அவரை நேசிக்கிறேன்...
சரி உங்கள் போதகர். நான்...
476 (யாரோ ஒருவர், "சகோதரன் பிரான்ஹாம் நாளை ஒன்பதரை மணிக்கு ஆரம்பிக்கிறதா?” என்று கேட்கிறார்.-ஆசி.] ஒன்பதிலிருந்து ஒன்பதரை மணிக்கு. ஒன்பது மணியளவில் உள்ளே ஆரம்பியுங்கள். ("காலை உணவிற்கு பிறகா? ஒன்பது மணிக்கா?”] நீங்கள் ஒன்பது மணிக்கு ஆரம்பியுங்கள். நான் ஒன்பதரை மணிக்கு ஆரம்பிப்பேன்














முத்திரைகள் மீதுள்ள கேள்விகளும் பதில்களும்
QUESTIONS & ANSWERS ON THE SEALS
63-03-24M
(ஒரு சகோதரன் அன்னிய பாஷையில் பேசுகிறார். அதற்கு வேறொரு சகோதரன் வியாக்கியானம் செய்கிறார். சபையார் சத்தமாக ஜெபிக்கின்றனர்-ஆசி)
1. எங்கள் பரமபிதாவே, தேவனுடைய சமூகத்தில் மீண்டுமாக தேவனுடைய வார்த்தையின்மீது நாங்கள் ஐக்கியம் கொள்ளும் இந்த நேரத்திற்காக உண்மையிலேயே நாங்கள் நன்றியுள்ளவர்களாய் இருக்கிறோம். இந்தக் காலையிலே எங்களுக்கு உதவிசெய்யவும், எங்களை ஆசீர்வதிக்கவும், நீர் எங்களுடன் இருப்பதற்காக நாங்கள் அதிக நன்றியுள்ளவர்களாய் இருக்கிறோம். எங்களுடைய விளக்குகள் எண்ணெயினால் நிரப்பப்பட்டதாகவும், திரி வெட்டப்பட்டு எரிகிறதாய் இருக்கவும், உம்முடைய மகத்தான நாமம் கனமடைய நீர் எங்களை இப்பொழுது உபயோகப்படுத்தும். எங்கள் பாவங்கள் மன்னிக்கப்பட வேண்டுகிறோம். தேவனுடைய நேசகுமாரனாகிய இயேசு கிறிஸ்துவின் நாமத்தில் கேட்டுக் கொள்ளுகிறோம். ஆமென்.
நீங்கள் உட்காரலாம்.
2. செய்தி போய்க்கொண்டிருக்கும்போது, நான் உள்ளே வந்துக் கொண்டிருந்தேன். ஆகவே நான்... நம்முடைய விளக்குகள் நிரப்பப்பட்டதாய் வைத்திருக்கவேண்டியது அவசியமாய் இருக்கிறது என்பது உண்மையாகும். இப்பொழுது செய்துக்கொண்டிருப்பது போலவே நீங்கள் செல்ல முடியாது; கவனியுங்கள். ஏனென்றால் எண்ணெய் எரியும்போது திரியில் கரி உண்டாகிறது. ஆகவேதான் திரி வெட்டப் படவேண்டும். திரியின் முனையில் உள்ள கரியின் நிமித்தம் உங்கள் விளக்கின் திரி வெட்டப்பட்டதாய் இருக்கட்டும். என்னுடைய வயதுள்ள அநேக மக்கள், நிலக்கரியின் எண்ணெய் விளக்குகளை நாங்கள் உபயோகப்படுத்தியிருக்கிறோம். அது-அது-அது - எரியும்போது திரியின் முனையில் கரி உண்டாகும். அப்பொழுது அது வெளிச்சத்தை பாதிக்கிறதாய் இருக்கும், ஆகவே, ''கிறிஸ்துவுக் குள்ளிருக்கும் உன்னத அழைப்பின் இலக்கை நோக்கி முன்னேற,'' திரியின் முனையில் உள்ள கரியைத் துண்டித்தவர்களாக இருக்க வேண்டும்.
3. இப்பொழுது, ஈஸ்டர் காலம் நெருங்கிக் கொண்டிருப்பதால் உள்ளும், புறமும் இப்பொழுது இது ஒரு வெகு அருமையான காலை நேரமாக இருக்கிறது.
4. ஆகவே, கர்த்தருக்குச் சித்தமானால் இன்றிரவு கடைசி முத்திரைக்கு வருவோம். அது ஒரு மிக, மிக இரகசியமான முத்திரையாய் இருக்கிறது... ஏனென்றால், அதை அறிந்துக்கொள்ளத்தக்கதாக வேதத்தில் எந்த இடத்திலும் அடையாளங்களினாலுங்கூட கூறப் படவில்லை. அது பரலோகத்திலிருந்து நேரடியாக வரவேண்டும்.
5. இது எனக்கு ஒரு கடினமான வேளையாக இருக்கிறது. இது ஒரு வாரமாக நடந்துக் கொண்டிருக்கிறது. இப்பொழுது நான் என்று. நான் ஒரு அறையிலேயே அடைந்திருப்பது இன்றைக்கு எட்டாவது நாள். இங்கே அநேக வேண்டுதல்கள் இருப்பதைக் காண்கிறேன். இவர்களில் அநேகர் நேரில் சந்தித்துப் பேச விரும்புகிறார்கள். நானும் அதை விரும்புகிறேன். நான் அவ்வித சந்திப்பை அளிக்க விரும்புகிறேன். ஆனால், இப்பொழுதே உடனடியாக அதை செய்யமுடியாது. அது ஏன் என்பதை நீங்கள் புரிந்துக்கொண்டிருப்பீர்கள். இப்பொழுது கர்த்தருடைய சித்தத்தின் வெளிப்படுத்தலை அறிந்துக்கொள்ள நாம் முயற்சி செய்துக்கொண்டிருக்கிறோம், நீங்கள் பாருங்கள். இப்பொழுது, நேரில் சந்திக்கும் சந்திப்பை வைத்துக் கொள்ளுவோமானால் நம்மை அது வேறு திசைக்குக் கொண்டு சென்று விடும். பாருங்கள்!
6. வியாதியஸ்தர்களுக்காக ஜெபத்தில் இருப்பது முற்றிலும் வேறொரு காரியமாயிருக்கிறது; நீங்கள்... தரிசனங்களையும், அதற்குரிய காரியங்களையும் போதிப்பது வேறொரு காரியமாக இருக்கிறது. அப்பொழுது நீங்கள் வேறுவிதமாக அபிஷேகிக் கப்படுகிறீர்கள். ''நீர்க்கால்களின் ஓரமாய் நடப்பட்ட மரம்' என்று வேதம் கூறுகிறது. ''நீர்க்கால்கள்'' - பாருங்கள்! ஒரே தண்ணீர் இந்த வழியாக, இந்த வழியாக, இந்த வழியாக வெவ்வேறு வாய்க்கால்களின் வழியாக செல்லுகிறது. தண்ணீரை எந்த வாய்க்காலின் வழியாக பெறுகிறோம் என்பதின் மேல் சார்ந்திருக்கிறது - எல்லாம் ஒரே ஆவிதான்.
7. பவுல், 1 கொரிந்தியர் 12-ல், ''வரங்கள் அநேகம், ஆனால் ஆவியோ ஒன்று என்று கூறியுள்ளார்.''
8. ஆகவே, நீங்கள் ஒரு காரியத்தில் ஈடுபட்டிருந்துவிட்டு, மற்றொரு காரியத்திற்கு வரும்போது ஆவியின் வித்தியாசமான நடத்துதலைப் பார்க்கிறோம், நான் என்ன கூற நினைக்கிறேன் என்பதை நீங்கள் அறிவீர்கள். நீங்கள் வார்த்தையை போதிக்கும்போது, மக்கள் அதைப் புரிந்துக் கொள்ளும்படி செய்கிறீர்கள். இப்பொழுது அவர்களுடைய இருதயமெல்லாம் 'முத்திரைகள் என்றால் என்ன?'' என்பதில் நிலை நிறுத்தப்பட்டுள்ளது. இரவின்பின் இரவாக நான் இங்கு வரும்போதெல்லாம் ஒரே இறுக்கமாக (Tension) இருப்பதால், ஒரு அமைதியான சூழ்நிலை வரும் வரை நான் ஏதோ ஒன்றை பேசவேண்டியதாய் இருக்கிறது. அதன் பிறகு பரிசுத்த ஆவியானவர் முத்திரையை உடைக்கிறார். ஆகவே அப்பொழுது அப்பொழுது நான், ஒவ்வொரு இரவும் அதைப் போன்றிருக்க வேண்டியதாயுள்ளேன். இவ்விதமாக மக்களின் இருதயம் ஒரு காரியத்தில் நிலை நிறுத்தப்பட்டிருக்கும்போது, அவர்களை திடீரென்று வேறொரு காரியத்திற்கு திருப்புவது கடினமாக இருக்கிறது.
9. அப்பொழுதுகூட உங்கள் மத்தியிலேயே நடந்துக் கொண்டிருக்கும் காரியங்களை உங்களால் காணமுடிவதில்லை என்பதை நான் அறிவேன். நீங்கள் அதை அறிந்துக் கொள்ளவில்லை என்பதை நான் நிச்சயம் அறிவேன். பாருங்கள்? ''சகோதரன் பிரான்ஹாமே, நீங்கள் அவ்விதம் கூறுவது ஒரு கடினமான காரியம்” என்று நீங்கள் கூறலாம். அது அவ்விதம்தான் என்பதை நான் அறிவேன்.
10. ஆனால் பாருங்கள். இப்பொழுது நான் இதை மாத்திரம் உங்களுக்குக் கூறட்டும். இந்த ஒலி நாடாக்கள் நமக்கு மாத்திரம் என்று நினைக்கிறேன். ஆனால் நான் அதைக் கூறட்டும். பாருங்கள் நீங்கள் அதை... நீங்கள் இதை புரிந்துக் கொள்ள முடியாது என்று நான் கூறுகிறேன். ஆகவே எதற்கும் உங்கள் சொந்த வியாக்கியானத்தைக் கொடுக்கவேண்டாம். பாருங்கள்? அவ்விதமாகச் செய்யும்போது நீங்கள் சத்தியத்தை விட்டு தூரமாகப் போய்விடுவீர்கள். உங்கள் கண்களில் தேவன் எனக்கு தயவு கிடைக்கும்படி செய்திருந்தால், இப்பொழுது நீங்கள் என்னை விசுவாசிப்பீர்களென்றால் என்னுடைய ஆலோசனையை ஏற்றுக்கொள்ளுங்கள்.
11. நீங்கள் அந்த வெளிப்படுத்தல்களையும், மற்ற காரியங்களையும் நான் நீண்ட காலமாக இங்கே உங்களோடு இருந்து வருகிறேன். இந்த வெளிப்படுத்தல்கள் எப்பொழுதுமே உண்மை யானவைகளாக இருந்திருக்கிறது என்பதை அறிவீர்கள். இப்பொழுது இந்த வெளிப்படுத்தல்கள் வார்த்தையோடு பொருந்துவதால் இரட்டிப்பாக நிரூபிக்கப்படுகிறது. பாருங்கள்? ஆகவே இது 'கர்த்தர் உரைக்கிறதாவது' என்பதாக அமைந்திருக்கிறது என்பதை நீங்கள் அறிவீர்கள். அது சரி. பாருங்கள்? அது உங்களுக்கு நிரூபிக்கப்பட்டுள்ளது.
12. இப்பொழுது என்னை உங்கள் சகோதரனாக பாவித்து என்னுடைய ஆலோசனையை ஏற்றுக் கொள்ளுங்கள். எதற்கும் உங்கள் சொந்த வியாக்கியானத்தைக் கூறவேண்டாம். ஒரு நல்ல கிறிஸ்தவ ஜீவியம் செய்ய முயலுங்கள். ஏனென்றால் நீங்கள் அப்படி வியாக்கியானம் செய்யும் போது உண்மையான காரியத்தைவிட்டு விலகிப் போய் விடுவீர்கள். பாருங்கள்? நீங்கள் அப்படிச் செய்யும் போது உண்மையான காரியத்தைவிட்டு மறுபடியும் விலகிப் போய் விடுவீர்கள்.
13. ஆகவே, நீங்கள் எல்லோரும் சுயஉணர்வு உள்ளவர்களாக இருந்து, ஏதோ ஒரு இரகசியமான காரியம் நடந்துகொண்டிருக்கிறது என்பதை அறிந்திருக்கிறீர்கள். அது நடந்து கொண்டிருக்கிறது, அது என்ன என்பதை நான் அறிந்திருக்கிறேன். இப்பொழுது, நான் அதை கூறப்போவதில்லை. அது என்ன என்பதை நான் அறிந்துக்கொள்ளச் செய்ததே தேவனுடைய கிருபையாகும். அது ஏதோ ஒரு மிகப்பெரியதாக இருக்கிறது. அது இப்பொழுதே நடந்து கொண்டிருக்கிறது. நீங்கள் அதை கண்டுக் கொள்வதற்கு உலகத்திலே ஒரு வழியும் இல்லை. அது... நான்... அது என்னவென்பதை நான் அறிவேன் என்று வேதத்தை என் கையில் பிடித்தவனாகக் கூறுகிறேன். இது முன்னமே உங்களுக்கு அறிவிக்கப்பட்டிருக்கிறது. ஆகவே, எந்த வியாக்கியானமும் கொடுக்காமல் என்னை உங்கள் சகோதரனாக விசுவாசியுங்கள். பாருங்கள்? நாம் ஒரு மகத்தான நேரத்தில் ஜீவித்துக் கொண்டிருக்கிறோம். நாம் வசிக்கும் இக்காலத்தில்..... நல்லது, நாம்...
14. இப்பொழுது, நீங்கள் உண்மையாக தாழ்மையுள்ளவராகவும், ஒரு கிறிஸ்தவனாகவும், தேவனுக்காக ஜீவிக்கவும், உங்களுடைய உடன் வாழும் மக்களுடன் உண்மையுள்ளவராகவும், உங்களை நேசிக்காதவர்களை, நீங்கள் நேசிக்கிறவர்களாகவும் வாழ முயற்சிக்கவும்; நீங்கள் அதைச் செய்ய... நீங்கள் பாருங்கள், நீங்கள் ஏதாவது ஒன்றைச் செய்ய முற்பட்டால், நீங்கள் மர்மமான ஒன்றைச் செய்ய முற்படுகிறீர்கள். அதனால் தேவனுடைய உண்மையான திட்டத்தைக் குழப்பிவிடுகிறீர்கள். பாருங்கள்?
15. நேற்று பிற்பகல் என்னுடைய அறையில் ஏதோ ஒன்று சம்பவித்தது. என்னால் - என்னால் அதிலிருந்து விலகவே முடியவில்லை. நீங்கள் பாருங்கள் இரண்டு வாரத்திற்கு முன் ஏதோ ஒன்று நடந்தது. நான் இந்த உலகத்தில் ஜீவிக்கும் வரைக்கும் நான் - என்னால் அந்த அனுபவத்திலிருந்து விலகவே முடியாது.
16. இங்கிருக்கும் சபையானது இவைகளை அறிந்துகொள்ள வேண்டியதில்லை. ஆகவே எதைக் குறித்தும் வியாக்கியானம் கூற வேண்டாம். பாருங்கள்? உங்களுக்கு என்ன அறிவிக்கப்பட்டதோ அதை நினைத்துக்கொண்டு ஒரு கிறிஸ்தவ ஜீவியம் செய்து முன்னேறுங்கள். உங்கள் சபைக்குச் செல்லுங்கள். நீங்கள் எங்கிருக்கிறீர்களோ அங்கே ஒரு உண்மையான ஒளியாக இருங்கள். கிறிஸ்துவுக்காக வாஞ்சையுள்ளவர்களாய் இருந்து, நீங்கள் எவ்வளவாய் அவரை நேசிக்கிறீர்கள் என்பதை மக்களுக்குக் கூறுங்கள். எப்பொழுதும் உங்கள் சாட்சியை அன்புடன் மக்களிடம் பகிர்ந்து கொள்ளுங்கள். பாருங்கள்? மாற்றி கூறுவீர் களானால், நீங்கள் பாதையை விட்டு விலகினவர்களாய் இருப்பீர்கள். பாருங்கள்? ஒவ்வொரு முறையும் நீங்கள் அதைச் செய்ய முயற்சித்த போது வழிவிலகினீர்கள். பாருங்கள்? ஆகவே, வியாக்கியானம் செய்ய முயலவேண்டாம்.
17. முக்கியமாக இன்றிரவு, அந்த முத்திரை உங்கள் முன்பாக திறக்கப்படும்போது, பாருங்கள், அதை வியாக்கியானிக்க முயற்சி செய்ய வேண்டாம். பாருங்கள்? தாழ்மையாக இருந்து எளிமையான செய்தியுடன் முன்னேறுங்கள்.
18. ''சகோதரன் பிரான்ஹாமே, நாங்கள் ஜீவனுள்ள தேவனுடைய சபையாக அவ்விதம் செய்யக்கூடாதா?'' என்று நீங்கள் கூறலாம். இல்லை. இப்பொழுது, வேண்டாம்.
19. நான் உங்கள் நன்மைக்காகவே இதைக் கூறுகிறேன் என்பதை நினைத்துக்கொள்ளுங்கள். பாருங்கள்? நீங்கள் புரிந்து கொள்ள வேண்டும் என்று நான் கூறுகிறேன். இப்பொழுது நீங்கள் என்னை விசுவாசிப்பீர்களானால், நான் சொல்வதற்குச் செவிசாயுங்கள். பாருங்கள்? பாருங்கள்?
20. இப்பொழுது இங்கே, ஒலி அலைகளை இழுக்கும் ரேடியோவின் கம்பம் ஒன்று இருப்பதாக வைத்துக்கொள்ளுவோம். அதை, உங்கள் கரத்தில் இருக்கும் ஒரு பட்டயத்தை சரியான முறையில் உபயோகிக்க வேண்டியதுபோல் உபயோகிக்க வேண்டியதாய் இருக்கிறது. அது செய்தியையோ அல்லது தீமையான காரியங்களையோ இழுத்துக் கொடுக்கக்கூடும்.
21. இப்பொழுது, உதாரணமாக, சாதாரண மக்கள் மத்தியில் ஆவி சற்று ஊற்றப்படும்போது அவர்கள் மதப்பாகுபாடுகளை உண்டாக்கிக் கொண்டு, தங்களுக்கென்று சிறு அமைப்புகளை ஏற்படுத்திக் கொள்ளுகிறார்கள். பாருங்கள்? இப்பொழுது, நீங்கள் அவ்விதம் செய்ய வேண்டாம். பாருங்கள்? இப்பொழுது நீங்கள் இருக்கிறவண்ணமாகவே இருக்க நினைவிருக்கட்டும்.
22. "நல்லது, கர்த்தர் காண்பிக்கிறது...'' என்று நீங்கள் கூறுவீர்கள். இல்லை, இப்பொழுது ஜாக்கிரதையாய் இருங்கள். பாருங்கள்?
23. இப்பொழுது கவனியுங்கள். ஏதோவொன்றை நான் உங்களுக்குக் காண்பிக்கட்டும். பாருங்கள் இதே நேரத்தில் இந்த அறையில் பத்தாயிரக்கணக்கான ஓசைகள் இருப்பதை நீங்கள் அறிவீர்களா? (சபையார் "ஆமென்” என்கின்றனர் - ஆசி) மக்களின் உண்மையான ஓசைகள் மின் அலைகளாக வந்து கொண்டிருக்கின்றன. நீங்கள் ஏன் அவைகளை கேட்க முடிவதில்லை? அவைகள் ஓசைகள். அது சரிதானே? ("ஆமென்''). இதே நேரத்தில் அவைகள் இங்கே அலைகளாக மிதந்துக் கொண்டிருக்கின்றன. இப்பொழுது இந்த அறையில் மனித உருவங்கள் அசைந்து கொண்டிருக்கின்றன. அது சரிதானே? (ஆமென்). அப்படியென்றால் நீங்கள் ஏன் அவைகளைப் பார்க்க முடியவில்லை? பாருங்கள்? என்னுடைய சத்தத்தைப் போலவே அவைகளும் உண்மையான சத்தங்கள். நல்லது, அப்படியென்றால் நீங்கள் ஏன் அவ்வோசைகளைக் கேட்க முடியவில்லை? பாருங்கள்? அவைகள் வெளிப்படுவதற்கு முன்பு அவ்வொலியின் அலைகள் ஏதோ-ஒன்றின் மீது படவேண்டியதாய் இருக்கிறது. பாருங்கள்? இப்பொழுது உங்களுக்குப் புரிகிறதா? (''ஆமென்'')
24. இப்பொழுது ஒன்றுக்கும் வியாக்கியானம் கூறவேண்டாம். நீங்கள் எதையாகிலும் அறிந்து கொள்ளவேண்டும் என்று தேவன் விரும்புவாரானால் அதை உங்களுக்கு அனுப்புவார். பாருங்கள்? ஆகவே, இப்பொழுது உண்மையாகவே அமைதியாயிருங்கள். ஏதோ ஒன்று நடந்திருக்கிறது. இப்பொழுது நீங்கள் உண்மையாக... நான் என்ன சொல்ல நினைக்கிறேன் என்பதை உங்களால் புரிந்து கொள்ள முடிகிறதா? (சபையார் 'ஆமென்'' என்கின்றனர்-ஆசி) நீ ஒரு கிறிஸ்தவனாக இருக்க உன்னை ஒரு வித்தியாசமானவனாக்கிக் கொள்ள முயலாதே. ஏனென்றால், உன்னையே நீ தேவனை விட்டு புறம்பாகக் கொண்டு போய்விடுவாய். ஆகவே, நீங்கள் - நீங்கள் - நீங்கள்...
25. நீங்கள் புரிந்துகொள்ளக் கூடுமானால், இதுதான் மூன்றாவது இழுப்பு. பாருங்கள்? நீங்கள் - நீங்கள் இதை அந்நாளிலேயே கண்டு பிடித்திருக்க வேண்டும். பாருங்கள்? மற்ற இரண்டு இழுப்புகளினால் போலியான காரியங்கள் உண்டானதுபோல் இதில் இருக்காது என்பதை நினைவுகூருங்கள். பாருங்கள்! அதுதான் நீங்கள் தெரிந்து கொள்ள வேண்டியது.
26. இந்த அறையிலே இப்பொழுது ஏதோ ஒன்று நடந்துக் கொண்டிருப்பதை நீங்கள் பார்த்துக் கொண்டிருக்கிறீர்கள் என்பது நினைவிருக்கட்டும். இந்த அறையில் ஏதோ ஒன்றுள்ளது. இந்த அறையில் உண்மையிலேயே தேவதூதர்களும், தேவனுடைய சத்தமும் இருக்கின்றன. பாருங்கள்? ஆனால் நீங்கள் எப்படி... உங்களால் முடியாது... இயற்கையான சத்தத்தை ஒரு கருவியின் மூலமாக அனுப்பினாலன்றி அதை நீங்கள் கேட்க முடியாமலிருக்க, ஆவிக்குரிய சத்தத்தை எப்படிக் கேட்க முடியும்?
27. இங்கில்லாத யாரோ ஒருவர் பாடுகிற இந்த குறிப்பிட்ட பாட்டின் ஓசைகள் இப்பொழுது இங்கிருப்பதை நீங்கள் நம்பத்தக்கதாக நிரூபிக்கக்கூடும். பாருங்கள்? அலைகளை இழுக்கக்கூடிய கருவியின் மேல் அவ்வலைகள் படும்போது, அது உண்மையான வியாக்கியானத்தை அளிக்கும். உருவங்கள் திரையின் மீது காணப்படுவது இதை உறுதிப்படுத்துகிறது, நான் என்ன கூற விரும்புகிறேன் என்பதை அறிந்து கொண்டீர்களா? (சபையார் ''ஆமென்'' என்கின்றனர்- ஆசி).
28. இப்பொழுது, தேவ ஆவியானவர் உண்மையான வார்த்தையின் மூலமாக பேசும்போது, அது சரியென்று தன்னைக் காண்பிக்க தன்னைத் தானே நிரூபிக்கின்றது. இப்பொழுது புரிந்துக் கொண்டீர்களா? (சபையார் 'ஆமென்” என்கின்றனர் - ஆசி) அது சரிதான்.
இப்பொழுது மீண்டுமாக ஜெபிப்போம்.
29. பரம பிதாவே, எங்களுக்கு ஆவிக்குரிய பரிமாணத்தை திறந்திருப்பதற்கு எடுத்துக்காட்டாக நாங்கள் இப்பொழுது இயற்கையான காரியமாக இந்த புத்தகத்தை திறக்கப் போகிறோம். தேவனே, இந்த கேள்விகளுக்கு சரியான விடையளிப்பதனால் அது மக்களுக்கு பிரயோஜனமாக இருந்தது என கூறத்தக்கதாக இப்பொழுது எனக்கு உதவிசெய்யும். இவைகளை அவர்கள் புரிந்துகொள்ளுவதற்கு ஏதுவாக இருக்கும். இயேசு கிறிஸ்துவின் நாமத்தின் மூலமாக தேவனுக்கு கனமும் மகிமையுமாக நாங்கள் ஒருமித்து வாழ்வதற்கு மக்கள் அறிந்துகொள்ள, நான் அதை புரிந்துகொண்டு, பிறகு மக்களுக்கு அதை அளிக்க அருள் செய்தருளும். இயேசு கிறிஸ்துவின் நாமத்தில்! ஆமென்!
30. இப்பொழுது, நான் அதை மாத்திரம் கூறிட விரும்பினேன்.
31. இங்கிருக்கும் இக்கருவி ஒலிப்பதிவு செய்வதைக் கட்டுப்படுத்துகிறது என்று நினைத்துக் கொண்டிருந்தேன். ஆனால், இங்கிருக்கும் இது சாய்வு மேஜையின் விளக்காய் உள்ளது. ஒலிப்பதிவு செய்வதைக் கட்டுப் படுத்தும் கருவி இங்கிருக்கிறது என்று நினைத்துக் கொண்டேன். ஒலிப்பதிவு செய்வதை எப்பொழுது நிறுத்தவேண்டும், எப்பொழுது நிறுத்தக்கூடாது என்பதை ஒலிப்பதிவு செய்யும் அறையில் உள்ள சகோதரர்களுக்கு நான் சைகைக் காட்டவேண்டும் என்று எனக்கு அறிவிக்கப் பட்டிருக்கிறது.
32. பாருங்கள், ஒலி நாடாக்கள் உலகம் முழுவதும் செல்லும் ஒரு ஊழியமாக இருக்கிறது. இது எல்லாவிதமான மொழிகளிலும் எல்லா விடங்களுக்கும் செல்லுகிறது. இங்கு சொல்லப்படும் சில காரியங்கள் மற்ற இடங்களில் சொல்ல முடியாது. ஆகவேதான் ஒலிப்பதிவை சிறிது நேரம் நிறுத்த வேண்டியதாய் இருக்கும்.
33. இப்பொழுது கேள்விகளுக்கு விடையளிப்பது ஒரு முக்கியமான காரியமாய் இருக்கிறது. ஆகவே, நான்.. நான்... இப்பொழுது.... சில கேள்விகள் செய்தியோடே - முத்திரைகளோடே சம்பந்தமற்றவைகளாய் இருக்கின்றன. நான் அவைகளுக்கு பதிலளிக்க முயற்சிப்பேன். அவர்களுக்கு கூறப்பட்டபடியே இக்கேள்விகளுக்கெல்லாம் நான் அவர்களுக்கு பதில் அளிக்கக் கொடுத்திருக்கிறார்கள். அநேக விண்ணப்பங்கள் வியாதியஸ்தர்களுக்காகவும், மற்ற காரியங்களுக்காகவும் ஜெபிக்கும்படி கேட்கும் வேண்டுதல்களாக இருப்பதால், அவைகள் பதில் அளிப்பதற்குரிய கேள்விகளாக இல்லையென்று எனக்கு அறிவிக்கப்பட்டது. இன்னும் சில விண்ணப்பங்கள் மற்ற வேதவார்த்தைகளைக் குறித்த கேள்விகளாக இருக்கின்றன. நேரமிருந்தால் எவ்வளவு சிறந்த முறையில் அவைகளுக்குப் பதில் அளிக்க முடியுமோ, அவ்வளவாகச் செய்யலாம். இப்பொழுது நான் ஒரு தவறு செய்வேனென்றால் தவறு செய்ய வேண்டும் என்ற நோக்கத்துடன் செய்வதில்லை.
34. ஆகவே, எல்லோரும் நலமாக இருக்கிறீர்களா? (சபையார் "ஆமென்'' என்கின்றனர்-ஆசி) ஆமென். கிறிஸ்து இயேசுவுக்குள் இருக்கும் உன்னதங்களைக் குறித்துப் பேசும்போது அவ்விதமாகத்தான் இருக்கும்! என்னே! அற்புதமான இடம். என்னே! அற்புதமான நேரம்.
35. இக்கூடாரத்தின் பிரசங்க பீடத்தின் பின்னாக நான் நின்று செய்தி கொடுத்த எல்லா காலத்திலும், இப்பொழுது இருக்கும் சூழ்நிலைகளாகிய தேவனுடைய பரிமாணங்களுக்குள்ளும், ஆவிக்குரிய பரிமாணத்திலும் இருப்பதுபோல் இதற்கு முன்னதாக எப்பொழுதுமே என்னுடைய ஊழியத்தில் இருந்ததே கிடையாது. என்னுடைய ஊழியத்தில், எந்த இடத்திலும், எந்த நேரத்திலும் எப்பொழுதாவது நிகழ்ந்த எல்லாவற்றைக் காட்டிலும் இது அதிக மேலானதாக இருக்கிறது. மற்றக் காரியங்கள் எல்லாம் சுகமளித்தலுக்குரியவைகள். ஆனால், இவைகள் அதே ஆவியானவரால், தேவ இரகசியங்களை வெளிப் படுத்துவதாகும்.
36. ஆகவே நான்-நான் ஒரு இடத்தில் தங்கி இருக்கிறேன்; சாப்பிடுவதற்கு வேறொரு இடத்திற்கு செல்லுகிறேன். நான் தனிமையாகவே இருக்கிறேன். ஆகவே, இது ஒரு மகத்தான நேரமாகவே இருக்கிறது.
37. ஆகவே இப்பொழுது, நான் இன்று காலையிலோ அல்லது அடுத்த நாள் காலையிலோ நான்.... இக்கேள்விகளுக்கு விடை அளிப்பது அதிக நேரம் நீடிக்காவிடில், இப்பொழுதே இக்காலையில் வியாதியஸ்தர்களுக்காக ஜெபிப்பேன்.
38. ஆதலால் சிறிது நேரம் நான் - நான் இக்காரியங்களிலிருந்து சற்று விலகியிருக்க வேண்டியதாயிருக்கிறது. பாருங்கள்? மனித சிந்தை இவ்வளவுதான் தாங்கக்கூடும். பாருங்கள்? அக்கினிஸ்தம்பம் உனக்கு முன்பாக நின்றுக் கொண்டிருக்கும்போது ஒருமணி நேரம் தேவனுடைய பிரசன்னத்தில் அமர்ந்திருப்பது ஒரு எளிதான காரியமல்ல. நீங்கள் பாருங்கள்? அவ்விதமான சூழ்நிலையில் அதிகமான நேரம் இருக்க முடியாது என்பதை அறிவீர்களா? மனிதன் அதைத் தாங்க முடியாது.
39. ஆகவே இப்பொழுது, இங்கிருக்கும் இக்கேள்விகள் உண்மையிலேயே அருமையானவைகள். மக்களுக்கு இதைக் குறித்து இருக்கும் ஞானத்தை நான் பாராட்டுகிறேன். இப்பொழுது முதலாவது கேள்வி... அக்கேள்விகளுக்கு பதில் அளிக்க முயற்சிக்கிறேன். நான் அதைச் சரியாக அளிக்காவிட்டால் என்னை மன்னிப்பீர்களா?
40. வேறு வியாக்கியானம் உங்களுக்கு இருந்து அது சரியென்று விசுவாசிப்பீர்களானால், நல்லது, அவ்வண்ணமாக முன் செல்லுங்கள். அது பாதிக்காது. இரட்சிப்புக்குரிய காரியங்களில் ஒன்றோ அல்லது இரண்டோ ஒத்துச்செல்லக்கூடும்.
41. அநேகக் கேள்விகள் சபை எடுக்கப்படுதலைக் குறித்தவைகளாக இருக்கின்றன. இனி வரும் காலங்களில் நடக்கப்போகும் காரியங்களைக் குறித்தும் கேள்விகள் உள்ளன. ஏனெனில் இந்த புஸ்தகத்தில் உள்ள உள்ள நம்முடைய போதகங்களில் நாம் இப்பொழுது சபைக் காலத்திற்கு அப்பால் கடந்து வந்தவர்களாயுள்ளோம். 1,44,000 பேர்கள் அழைக்கப்படும் காலத்தையும் கடந்தவர்களாக இருக்கிறோம்.
இப்பொழுது முதலாவதாக:
173. மத்தேயு 25-ல் கூறப்பட்டிருக்கும் ஐந்து புத்தியுள்ள கன்னிகைகள் மணவாட்டிக்கு ஊழியம் செய்பவர்களா? அல்லது அவர்கள் மணவாட்டியா? இவர்கள் மணவாட்டிக்கு பணிபுரிகிறவர்கள் என்றால், மணவாட்டி எங்கே இருக்கிறாள்?
42. பாருங்கள், இப்பொழுது, நான் சிறந்த முறையில் புரிந்து கொண்டபடி இந்த ஐந்து கன்னிகைகள்... பத்து கன்னிகைகள் புறப்பட்டு சென்றார்கள் என்று நீங்கள் அறிவீர்கள். பாருங்கள். இது ஒரு அடையாளமாகவோ அல்லது உவமையாகவோ கூறப்பட்டுள்ளது என்று கூறிடவே நான் விரும்புகிறேன். பாருங்கள், அவர்கள் பத்துபேர் இருந்தனர். பத்து பேருக்கும் அதிகமாக இருந்திருப்பார்கள். ஆனால் இங்கே ஒரு எண்ணிக்கையாக அது கூறப்பட்டுள்ளது. புத்தியுள்ள கன்னிகைகள் தங்கள் தீவட்டியிலே எண்ணெய் வைத்திருந்தார்கள். புத்தியில்லாதவர்கள் தங்கள் தீவட்டியிலே எண்ணெய் இல்லாதவர்களாக இருந்தார்கள்.
43. மத்தேயுவில் பத்து பேரில் ஐந்து பேர் மாத்திரமே உள்ளே சென்றதுபோல், ஐந்துபேர் மாத்திரமே எடுத்துக் கொள்ளப்படுதலில் செல்லுவார்களா என்பதுதான் அந்த நபர் கேட்ட கேள்வியாகும். இல்லை, அது அவ்வண்ணமல்ல.
44. தங்கள் தீவட்டியில் எண்ணையுடன் சென்றவர்கள் மணவாட்டியின் அங்கத்தினர்களுக்கு இவர்கள் எடுத்துக்காட்டாக வைக்கப்பட்டிருக்கிறார்கள். நீங்கள் பாருங்கள்? அவர்கள் மணவாட்டியின் ஒரு பாகமாக இருக்கிறார்கள். என்னுடைய புரிந்து கொள்ளு தலின்படி...
45. இப்பொழுது நீங்கள் கவனிப்பீர்களானால், இவர்கள்தான் கடைசி ஜாமத்தின் கன்னிகைகள். ஏழு ஜாமங்கள் இருக்கின்றன. நாம் இப்பொழுது பேசிக் கொண்டிருக்கும் ஏழாம் ஜாமமாகிய நடு இரவிலே இந்தக் கன்னிகைகள் எழுந்து தங்கள் தீவட்டிகளை ஆயத்தம் செய்துக் கொண்டு உள்ளே பிரவேசித்தார்கள். ஆனால் உறங்கிக் கொண்டிருக்கும் கன்னிகைகளோ...
46. இப்பொழுது இங்கே ஐந்து கன்னிகைகளைக் குறித்து பொருள் என்ன? என்ற கேள்வி கேட்கப்பட்டுள்ளது. ஏழாயிரம் பேரைக் குறித்தும் அநேகக் கேள்விகள் இங்கே கேட்கப்பட்டுள்ளன. அது உண்மையானவைகளின் ஒரு அடையாளமாக மாத்திரம் உள்ளன. இந்தக் கடைசிக் காலமாகிய ஏழாம் ஜாமத்திலே ஐந்து பேர்தான் உறக்கத்தினின்று விழித்துக்கொண்டு மறுரூபமாக்கப்பட்டு மணவாளனுடன் சென்றார்கள்? இப்பொழுது அவர்கள்...
47. எடுத்துக் கொள்ளப்படப் போகிறவர்கள் ஐந்து பேர் மாத்திரம் என்பது அதன் அர்த்தமல்ல. ஏனென்றால், இந்த வாரம் நாம் பார்த்த வண்ணம் அவர்கள், சபையின் காலங்களிலெல்லாம் நித்திரை செய்துக் கொண்டிருக்கிறார்கள்.
48. எபேசு சபையின் தூதனாகிய பவுலின் நாட்களில், பவுல் அந்த சபையின் செய்தியாளனாக இருந்ததினால், அந்தச் சபையை ஏற்படுத்தினான். பவுல் எபேசு சபையை ஏற்படுத்தினதினால், அந்தச் சபைக்குச் செய்தியாளன் ஆனான் என்பதை நினைவில் கொள்ளுங்கள். அக்காலத்தில் இருந்த ஆவி சிங்கத்தின் ஆவியாக இருந்தது. சிங்கமென்று சொல்லும்போது அது யூதா கோத்திரத்து சிங்கமாகிய கிறிஸ்துவையே குறிக்கிறது. கிறிஸ்துவே அந்த வார்த்தை. பவுல் அக்காலத்திற்குரிய வார்த்தையுடன் வந்தான். அந்த யுகத்திலே ஆயிரமாயிரமானவர்கள் நித்திரை யடைந்தார்கள். அது சரிதானே? (சபையார் "ஆமென்'' என்கின்றனர்-ஆசி).
49. அதற்குப் பிறகு அடுத்த யுகம் வந்தது. இருண்ட யுகத்திற்குள் சபை சென்றபோது காளையின் ஆவி புறப்பட்டுச் சென்றது. காளையானது உழைப்புக்கும், பலிக்கும் உரிய மிருகமாக இருப்பதுபோல, ஆயிரமாயிரமான பேர்கள் இரத்த சாட்சிகளாக மரித்தார்கள், நித்திரையடைந்தார்கள். அவர்கள் காத்துக் கொண்டிருக்கிறார்கள் என்பதை அறிவீர்கள்.
50.அடுத்தபடியாக சீர்திருத்த யுகமாகிய லூத்தரின் யுகம் வந்தது. அப்பொழுது சாமர்த்தியமுள்ள, மனித ஞானமுள்ள ஆவி சென்றது. நீங்கள் கவனிப்பீர்களானால், அவன் அதனுடன், தன்னுடைய ஞானத்தையும் சேர்த்து, மற்றொரு பங்கினுடன் (ஸ்தாபனத்துடன் - தமிழாக்கியோன்) விவாகம் செய்துக் கொண்டான், பாருங்கள். பாருங்கள்? இந்த யுகத்திலே மனிதன் தன் ஞானத்துடன் சென்றான். சீர்திருத்தம், தேவஞானத்தோடே மக்களை பிரித்துக் கொண்டு வருவதுடன் இருந்து விட்டிருந்தால் நலமாயிருந்திருக்கக்கூடும். ஆனால் அவன் என்ன செய்தான்? செய்தியைக் கொண்டு வந்த மனிதனாகிய லூத்தரின் மரணத்திற்குப் பிறகு, அவர்கள் லூத்தரன் ஸ்தாபனத்தை உண்டாக்கிக் கொண்டார்கள்.
51. வெஸ்லியின் மரணத்திற்குப் பிறகு மெத்தோடிஸ்ட் ஸ்தாபனத்தை உருவாக்கிக் கொண்டார்கள் என்பதை அறிவீர்கள். பாருங்கள்? இவ்விதமாக சென்று கொண்டேயிருந்தனர். அது... அதுதான் அதைச் செய்கின்றது. இப்பொழுது, நீங்கள் இதைக் கவனிக்கவேண்டும் என விரும்புகிறேன். மூன்றாவது யுகமாகிய பெந்தெகொஸ்தே யுகத்தைக் குறித்து சிலர் கேட்கலாம்.
52. நீங்கள் பாருங்கள், ஒவ்வொரு யுகத்திலும் பரிசுத்த ஆவிக்குள் ஒரு மூழ்குதலை பெற்றார்கள். நீதிமானாக்கப்படுதல் பரிசுத்த ஆவியின் ஒரு கிரியையாகும். பரிசுத்தமாக்கப்படுதல் பரிசுத்த ஆவியின் ஒரு கிரியையாகும். ஆனால் ஞானஸ்நானம் என்பது பரிசுத்த ஆவியியாய் இருக்கிறது. ஆகவேதான் ஒரு முன்னுணர்ந்துரைக்கிற (prophetic) ஒரு தீர்க்கதரிசி (Prophet) வரவேண்டியதாக இருந்தது. செய்தியாளன் அல்ல. பரிசுத்த ஆவியானவரே, பரிசுத்த ஆவியின் ஞானஸ்நானம் மூலமாக தாமே தம் முழுமையில் வந்தார்.
53. ஒவ்வொரு யுகத்தின் முடிவிலும் செய்தியாளன் அனுப்பப்பட்டு குழப்பங்களை அகற்றி ஒழுங்குபடுத்தி சபையை அதன் நிலையில் நிறுத்தினான். கடைசியாக சபைக்கு எடுத்துக் கொள்ளப்படுதல் வருகிறது.
54. சூரியன் அந்தகாரப்பட்டு, சந்திரன் இரத்தம் போலாவது.... போன்ற காரியங்களை மக்கள் புரிந்துக் கொள்ளாமல் சபையின் காலங்களில் இவைகளை இணைத்திருக்கிறார்கள். நம்முடைய கர்த்தரை, அவருடைய சீஷர்கள் மூன்று கேள்விகளை கேட்டபோது, அவர் தந்த பதில்களை மக்கள் புரிந்துகொள்ளத் தவறிவிட்டனர்.
55. இப்பொழுது கடந்த இரவு எந்த கேள்வியும் கேட்கவில்லையென்று நினைக்கிறேன். எல்லாக் கேள்விகளையும் எடுத்து முத்திரைகளின் கீழ் வைத்திருக்கிறோம். முத்திரைகள் ஒரு முழு புஸ்தகமாக இருக்கிறது.
டாக்டர், நீர் அதை விசுவாசிக்கிறீரா? (ஒரு சகோதரன் "ஆம்" என்கிறார் - ஆசி)
56. பாருங்கள், எல்லாம் ஒன்றாக இணைக் கப்பட்டிருக்கிறது. இயேசு இங்கே என்ன கூறினாரோ, அதை நாம் பார்த்தோம். இயேசுவினிடத்தில் மூன்று கேள்விகளை அவர்கள் கேட்டார்கள்! ''இது எப்போது சம்பவிக்கும்? உம்முடைய வருகைக்கு அடையாளம் என்ன? உலகத்தின் முடிவிற்கு அடையாளம் என்ன?'' அவர் கொடுத்த விடைகளில், ... நாம் அதன் கீழாக எல்லாவற்றையும் ஒவ்வொன்றையும் ஆராய்ந்து பார்த்தோம், ஆனால் ஒன்றைத் தவிர, அது என்ன? ஏழாம் முத்திரை. அது என்னவென்று இன்னும் தெரியவில்லை. அதுவேதான். எல்லாம் சரியாக பொருந்தினது. அவைகளை முன்னும், பின்னுமாக ஜோடியாக இணைத்துக் காட்டினேன்.
57. ஆகவே, நான் திரும்பவும் சென்று என்னுடைய பழைய குறிப்புகளை எடுத்து பார்த்தபோது அவைகளை அதனதன் இடத்தில் சரியாகப் பொருத்தாமல், ஒரு காரியத்தை மற்றொரு இடத்திலும், மற்றொன்றை வேறோரு இடத்திலும் தவறாகப் பொருத்தியிருந்தேன். இவ்விதமாகத்தான் செய்திருந் தேன். நீங்கள் இதை கிரகித்துக் கொண்டீர்கள் என்று நம்புகிறேன். நீங்கள் அதைக் கிரகித்துக் கொண்டீர்களா? பாருங்கள்?
58. நான் எங்கே குறிப்பை எழுத வேண்டுமென்றிருந்தேனோ, அதை இந்தப் பக்கத்தில் எழுதி வைத்துவிட்டேன். அவைகள் இரண்டையும் 9, 11 அல்லது 9,6 அல்லது 6-ம் 11-ம், 9-ம் 11-ம் என்று எழுதி வைத்து விட்டேன். அது அவ்விதம் அல்ல. அந்தக் குறிப்பு மாற்றி எழுதி வைக்கப்பட்டிருந்தது. ஆனால் அது அடுத்து வசனத்தில் இருந்தது. பாருங்கள்? அதனுடைய பதில் பஞ்சங்களுக்கும் யுத்தத்திற்கும் இடையில் இருந்தது. (சகோதரன் பிரான்ஹாம் தான் அங்கே மத்தேயு 24, வெளி. 6ல் நான்காவது முத்திரையை ஒப்பிட்டுக் காட்டியதைக் குறிப்பிடுகிறார். ஆறாவது முத்திரை, 166 முதல் 174 பத்திகளைக் கவனிக்கவும் - தமிழாக்கியோன்.)
59. ஆகவே, நான் மிகவும் மகிழ்ச்சியாயிருந்தேன். வெளிப்படுத்தலினால் வரும் புத்துணர்வை ரசித்துக் கொண்டேயிருந்தேன். அங்கே உட்கார்ந்து கொண்டு பென்சிலையோ அல்லது பேனாவையோ வைத்துக் கொண்டு இரண்டு பக்கங்களிலும் 11 என்று குறிப்பெழுதினேன். அது அவ்விதம் அல்ல. அது 11க்குப் பதிலாக 9 என்று இருக்க வேண்டும் என்று நான் நினைக்கிறேன். கொள்ளைநோய், யுத்தங்கள் போன்ற காரியங்களை எடுத்து அவைகளை எப்படிப் பொருத்துவது என்று எண்ணிக் கொண்டிருந்தேன்.
60. ஆனால் இப்பொழுதோ, எல்லாம் ஒழுங்காக ஜோடியாக அமைந்திருப்பதை நீங்கள் கண்டீர்களா? இப்பொழுது ஆறாம் முத்திரைவரை ஒழுங்காக பொருத்தப்பட்டு நின்றுவிட்டதை நீங்கள் மறந்து விட வேண்டாம். ஆறாவது முத்திரைவரை முத்திரைகள் திறக்கப்பட்டு, இப்பொழுது "பரலோகத்தில் அரைமணி நேரம் அமைதலில் நின்றிருக்கிறது.'' "அரைமணி நேரம் அமைதல்'' என்று மாத்திரம் சொல்லப்பட்டு இருக்கிறது.
61. இப்பொழுது பாருங்கள், நான்... இக்கேள்விகளுக்கு நான் துரிதமாக பதில் அளிக்க வேண்டியவனாக இருக்கிறேன். ஏனென்றால் ஒவ்வொரு பதிலும் நான்கு வாரத்தில் கொடுக்கும் செய்தியின் நீளத்திற்கு உள்ளது. நான் அவ்விதம் செய்யாமல் ஒவ்வொருவரின் கேள்விக்கும் என்னால் முடிந்தவரை பதில் அளிக்க விரும்புகிறேன்.
62. இந்த கன்னிகைகள், பாருங்கள், அவர்கள். அந்த காலத்தில் அவர்கள் ஒரு பாகமாயிருந்தனர். பாருங்கள்? ஒவ்வொரு காலமும் கன்னிகைகளைக் கொண்டிருந்தன. பாருங்கள்? ஒரு - ஒரு முத்திரை... தூதன் சபைக்கு வருகிறான்: "எபேசு சபையின் தூதனுக்கு எழுத வேண்டியது என்னவெனில்'' என்று கூறுவதை கவனிக்கவும்.
63. எபேசு சபைக்கு எழுதப்பட்டிருப்பதை வாசித்த பிறகு (மீண்டும் அதை ஒப்பிட்டுப் பார்க்கவும்) ஒரு முத்திரை திறக்கப்படுகிறது. கர்த்தருக்குச் சித்தமாயிருப்பின், இவ்விதமாகத்தான் எல்லாம் உங்களுக்கு அளிக்க நாங்கள் முயற்சிக்கிறோம். நான் என்ன கருதுகிறேன் என்பதை அறிந்து கொண்டீர்களா?
64. முதலில் நாம் எதைப் பெற்றோம்? சபையின் காலங்கள். அது சரி தானே? அதற்குப் பிறகு, சபையின் காலங்களுக்குரிய செய்திகள். இப்பொழுது இது எல்லோருக்கும் தெளிவாக இருக்கிறதா? பாருங்கள்?
65. முதலில் சபையின் காலங்களும், சரித்திரமும் நமக்கு கொடுக்கப்பட்டது. நிசாயா ஆலோசனை சங்கம், நிசாயா ஆலோசனை சங்கத்துக்கு முந்தின காலங்கள், மற்றும் இவை போன்ற காரியங்களை சரித்திரத்தில் நாம் கண்டுபிடிக்க முடிந்தவைகள். அதன் பிறகு, வார்த்தையின் உண்மையான வியாக்கியானம் சரித்திரத்தோடு இணைந்து செல்லுகிறதைக் கண்டோம். இவ்விதமாக லவோதிக்கேயா காலமாகிய இக்கால மட்டும் கொண்டு வரப்பட்டோம். இக்காலத்திற்குரிய சரித்திரம் நமக்கு கொடுக்கப்படவில்லை. இதுதான் சரித்திரம் எழுதப்படுவதாகும் என்பதை கவனிக்கவும். பாருங்கள், இதோ இருக்கின்றது. இக்காலத்தில், காரியங்கள் எப்படியிருக்கும் என்பதுதான் காட்டப்பட்டுள்ளது.
66. நாம் இப்பொழுது முத்திரைகளுக்கு வந்து அந்த முத்திரையைத் திறக்கின்றோம். தேவன் நமக்கு அந்த முத்திரையைத் திறக்கிறார். அது என்ன? முதலில் ஒரு சபையின் செய்தியாளன். சபையின் காலம், அதற்குப் பிறகு ஏழு முத்திரைகள்.
67. இப்பொழுது, ஏழாம் சபையின் காலத்தில் வரும் சீர்கேட்டை கவனிப்போம்... ஆனால் ஏழாம் முத்திரையில் என்ன நடக்கப்போகிறது என்பதை அறிவிக்கவில்லை என்பதை அறியவும். பாருங்கள், ஏனென்றால், இந்தச் சபையின் காலத்தின் முடிவில் இவைகளை வெளிப்படுத்த ஒரு தீர்க்கதரிசன வரம் வரவேண்டும். பாருங்கள்? நீங்கள் இதை புரிந்து கொண்டீர்களா? (சபையார் ''ஆமென்'' என்கின்றனர் - ஆசி) அது சரி. முத்திரைகள் ஒவ்வொன்றும். எவ்வாறு...
68. அதன்பின் நான் இவ்விடம் வந்து... முத்திரைகள் ஒவ்வொன்றும், இயேசு கிறிஸ்துவிடம் கேட்ட மூன்று கேள்விகளின் விடைகளோடு பொருந்துவதை கண்டோம். ''இவைகள் எப்பொழுது சம்பவிக்கும்? ஒரு கல்லின்மேல் ஒரு கல்லிராதபடி எப்பொழுது இடிக்கப்படும்? உலகத்தின் மதத்திற்கு மையமான இடமாக வேறொரு இடம் எப்பொழுது ஸ்தாபிக்கப்படும்? பாருங்கள்? அந்திக்கிறிஸ்து எப்பொழுது வருவான்? பாருங்கள்? அவனை எதிர்க்க என்ன சென்றது? - வார்த்தை. வார்த்தைக்கு எதிராக வார்த்தை.
69. அதன் பிறகு அது அரசியலுக்குள்ளும் மற்ற எல்லாக் காரியங் களிலும் விழுந்தது. அப்பொழுது காளை புறப்பட்டு சென்றது. பாருங்கள்? அதுதான் இரண்டாவது முத்திரை. இயேசு, மத்தேயு 24ல் அவ்விதமே கூறியுள்ளார், பாருங்கள். அதன் பிறகு அதிலிருந்து சீர்திருத்தக்காரரின் ஞானத்திற்கு வருகிறோம். அப்பொழுது மனித முகம் கொண்ட ஜீவன் புறப்பட்டுச் சென்றது. அதுதான் நடந்தேறியது. அதற்குப் பிறகு நான்காவது முத்திரைக்கு வரும்போது, மற்ற மூன்று முத்திரைகளின் காலத்தில் கிரியை செய்த அந்திக்கிறிஸ்துவின் வல்லமைகள் எல்லாம் ஒன்றாக சேர்ந்து வரும்போது, அவனுக்கு "மரணம்” என்னும் பெயர் கொடுக்கப்படுகிறது.
70. இப்பொழுது இயேசு என்ன சொன்னார் என்பதைக் கவனியுங்கள்: "அவளை அக்கினியில் எரித்து அவளுடைய பிள்ளைகளையும் கொல்லுவேன்.'' இது தான் மரணம் சவாரி செய்வதாகும். பிராடெஸ்டண்டாரும், கத்தோலிக்கரும் - அவர்கள் ஒவ்வொருவரின் மீதும் மரணத்தின் அடையாளம் காணப்படுகிறது - பாருங்கள்? ''அவளும் அவளுடைய பிள்ளைகளும் அழிக்கப்படுவார்கள்.'' ஆகவே, நீங்கள் உங்கள் ஸ்தாபனத்தின் மீது சார்ந்திருப்பீர்களானால், இப்பொழுதே அதை விட்டு வெளியே வாருங்கள்.
71. ஆகவே பிறகு ஏழாம் முத்திரைக்கு வரும்போது இயேசு அங்கே நிறுத்திவிட்டார். ''சந்திரன் இரத்தமாகும், அந்தகாரம், மற்றும் நடக்கப் போகும் காரியங்களை'' அறிவிப்பதினால் அவர் ஆறாம் முத்திரையைத் திறந்தார். நாம் இங்கே வந்து ஆறாம் முத்திரையைத் திறந்தோம். ஆறாம் முத்திரையைத் திறந்தபோது, அதே காரியத்தைக் காண்பிக்கிறது.
72. வேதத்தில் மூன்று வெவ்வேறான இடங்களில் கூறப்பட்டுள்ள வார்த்தைகள், வெளிப்படுத்தலுடன் ஒன்றாக இணைக்கப்பட்டிருக்கிறது என்பதைக் கவனித்தீர்களா? கவனியுங்கள். வேதத்தில் இயேசு அவ்விதம் கூறின இடம், உலகத் தோற்றமுதல் மறைக்கப்பட்டிருந்ததை அவர் புஸ்தகத்தை திறந்து காட்டிய இடம், மற்றும் இந்த நாளுக்குரிய வெளிப்படுத்தல் ஆகிய இம்மூன்றும் ஒன்றாக இணைக்கப்பட்டுள்ளது. மூன்று சாட்சிகள் ஒருமித்துக் கூறும்போது அது உண்மையாக இருக்கிறது. அது முற்றிலும் உண்மையாக இருக்கிறது.
73. இப்பொழுது, இந்த நித்திரை அடைந்த கன்னிகைகள்தான் எல்லாம் ஒன்றாக சேர்ந்து முழுசரீரமாக்கப்படுகிறார்கள். இவர்கள்தான் புத்தியுள்ள கன்னிகைகள். புத்தியில்லாத கன்னிகைகள், அந்திக் கிறிஸ்து, புத்தியுள்ள கன்னிகைகள் தொடங்கினபோதே தொடங்கினார்கள். எண்ணெய் வாங்க முயற்சித்தவர்கள் இவர்களே.
74. இப்பொழுது இங்கே கவனியுங்கள். எல்லாம் ஒழுங்காக பொருந்துவதைக் கவனியுங்கள். அந்த அறையில் வெளிப்படுத்தப் பட்டவைகளை இங்கே நின்று கூறுவேனானால் உங்களுக்கு தலையே சுற்றிவிடும். அப்படியானால் எல்லாவற்றையும் கூறும்போது என்ன செய்யப்போகிறீர்கள்?
75. ஆகவே, அதன் பிறகு, மக்களை விட்டு பிரிந்து போகும்போது தேவ இரகசியங்கள் திறக்கப்படுகிறது. மக்களுக்குக்கூட அறிவிக்கப்பட முடியாத காரியங்கள் வெளிப்படுகிறது. ஏனென்றால் நீங்கள் பாருங்கள், அவர்கள் சிறு உபதேசங்களை உருவாக்கிக் கொள்ளுவார்கள்.
76. சுகமளிக்கக்கூடிய இச்சிறு வரத்தை கவனியுங்கள். அது எவ்வளவாக சபையைக் குழப்பத்துக்குள்ளாக்கிவிட்டது. மக்கள் இதைக் கண்ட போது, ஒவ்வொருவரும் ஒருவித உணர்வு பெற்று ஒவ்வொருவரும் இதைச் செய்ய ஆரம்பித் துவிட்டார்கள். அது தவறு என்று என்னுடைய இருதயத்தில் அறிவேன். இது உண்மையென்று தேவன் அறிவார். ஏனென்றால் தேவன் என்னிடம் அவ்விதம் கூறினார். பாருங்கள்? இது வெறும் போலியான காரியங்கள். இது மக்களை சிதறடிப்பதாகும். இப்பொழுது அது சரிதான். இப்பொழுது அக்காரியங்களை கூற முடியாது. அதை அப்படியே விட்டுவிடுவது நல்லது.
77. மூன்றாவது இழுப்பைக் குறித்து யாருக்கும் சொல்லவேண்டாம்'' என்று அறிவிக்கப்பட்டது உங்களுக்கு நினைவிருக்கும். அது என்னவென்று கூறினேன்? அது எத்தனை பேருக்கு ஞாபகம் உள்ளது? நிச்சயமாக. அந்த தரிசனத்திலே நின்று கொண்டு அந்த சிறிய பாதரட்சை (Shoe)க்கு லேஸ் போட முயற்சித்துக் கொண்டிருந்தது உங்களுக்கு நினைவிருக்கிறதா? ''நீ பெந்தெகொஸ்தே பிள்ளைகளுக்கு இயற்கைக்கு மேலான காரியங்களைக் கற்றுக்கொடுக்க முடியாது'' என்று அவர் கூறினார்.
78. இது மூன்றாவது இழுப்பாக இருக்கும். இதை அறியமுடியாது. ஆகவே தேவனுடைய கிருபையால் எனக்கு உதவி செய்யும் என்று கேட்டேன்.
நாம் இப்பொழுதே கடைசி நேரத்தில் இருக்கிறோம். கிருபாசனம் நியாயாசனமாக மாறுவதற்கு அதிக நேரமாகாது. இப்பொழுது ஏற்கெனவே நீங்கள் உன்னதங்களில் கூட்டி சேர்க்கப்படாதிருந்தால், இக்காரியங்கள் நிகழ்வதையும், இந்த மக்கள் உள்ளே வருவதையும் காணும்போதே, நீங்களும் உள்ளே வருவது மேலானதாக இருக்கும். பாருங்கள்?
79. இப்பொழுது, 'உன்னதங்களில் கூட்டிச் சேர்க்கப் படுதல்' என்பது, இது வெறும் மகிழ்வதைக் காட்டிலும் மேலானதாக இருக்கிறது. நீங்கள் கிறிஸ்துவுக்குள்ளே உன்னதங்களிலே உண்மையாக கூட்டப்பட்டிருப்பீர்களானால் இது ஒரு பயத்திற்குரிய காரியமாகும்.
80. கர்த்தருடைய தூதனானவருக்கு பக்கத்தில் நின்று கொண்டு ஆனந்த சத்தமிட்டு துதித்துக் கொண்டிருக் கலாம் என்று நீங்கள் நினைக்கலாம். அது அவ்வண்ணமல்ல. அது அநேகமாக மரணத்துக்குள்ளாக்கும் பயமான ஒரு காரியமாகும். பாருங்கள்? ஆகவே, உள்ளம் பொங்க மனமகிழ்ச்சியினால் நடனம் ஆடுவது சரிதான். ஆனால் இதற்கும் உண்மையான காரியத்திற்குள் வருவதற்கும் ஒரு வித்தியாசம் உண்டு என்பதை நீங்கள் அறிய வேண்டும். பாருங்கள்? பாருங்கள்? பயம் என்பதே அங்குதான் உள்ளது. இது ஒரு பயத்திற்குரிய காரியமாகும். நீங்கள் இழந்து போனதாக கருதும் பயம் அல்ல. ஆனால் அங்கே நின்று கொண்டிருக்கும் தேவதூதனுக்கும், பரிசுத்த ஆவியானவருக்கும் முன்பாக உண்மையிலேயே நின்றுகொண்டிருப்பதுதான் பயத்துக்குரியதாக இருக்கிறது.
81. இப்பொழுது, அது (கன்னிகைகள்- தமிழாக்கியோன்) மணவாட்டியின் ஒரு பாகமாக இருக்கும். நித்திரை செய்துக் கொண்டிருப்பவர்களுடன் இவர்களும் சேர்க்கப்படுவார்கள். நம்மால் அதை முற்றிலுமாக...
(ஒலிநாடாக்கள் பதிவு செய்யும் முறையில் கோளாறு ஏற்படுகிறது. ஒலிநாடாவில் காலி இடம் - ஆசி)... இங்கே உள்ளே கைகுட்டைகளின் மூலம் இந்த ஜனங்களுக்கு சுகமளிக்கும்படி இப்பொழுது ஜெபிக்கிறேன். இயேசுவின் நாமத்தில். ஆமென்.
இப்பொழுது, அது சரியாகிவிட்டதா? (ஒரு சகோதரர் 'ஆமென்' என்று கூறுகின்றார் -ஆசி) உங்களுக்கு நன்றி. யாராவது ஒருவர் எதின் மீதாகிலும் மிதித்தார்களா? (ஒரு சகோதரன், 'இங்கு அநேக ஒலிப்பதிவு செய்யும் கருவிகள் உள்ளன,' என்று கூறுகிறார்) அநேக ஒலிப்பதிவு கருவிகள் இருப்பதால், அதிகமான அழுத்தத்தை ஏற்படுத்துகிறது. பாருங்கள்? சரி, அது அதைத் தாக்குகிறது. இப்பொழுது அடுத்த கேள்வியைக் கவனிப்போம்.
174. சுவிசேஷகர்கள் வயலில் தொடர்ந்து ஊழியம் செய்ய வேண்டுமா?
82. “இந்த வேளையில்” என்று சொல்ல கருதுகிறார்கள். நிச்சயமாக எந்த விதத்திலும் அவர்கள் தொடர்ந்து ஊழியம் செய்யவேண்டும். ஒரு காரியத்தையும் மாற்றவேண்டாம். இக்காலையில் இயேசு வருவதாக இருந்தாலும், இன்றையிலிருந்து பத்து வருடங்களுக்குப் பிறகு அது இருப்பது போல பிரசங்கம் பண்ணு. ஆனால் இந்த மணிவேளையில் இருப்பது போல ஜீவி.
83. இப்பொழுது குழப்பமாக்கிக்கொள்ள வேண்டாம். அதைக் குறித்துதான் உங்களை எச்சரிக்க முயற்சிக்கிறேன். விசித்திரமாக இருக்க வேண்டாம். எதையும் மாற்ற வேண்டாம். ஆனால் நீங்கள் ஏதாகிலும் தவறோ அல்லது தீமையோ செய்துக் கொண்டிருப்பீர்களானால், மனந்திரும்புங்கள். தேவனிடம் திரும்புங்கள். நீங்கள் எப்பொழுதும் செய்தது போல சுவிசேஷ ஊழியத்தை தொடர்ந்து செய்யுங்கள்.
84. நீங்கள் ஒரு வீட்டைக் கட்டிக் கொண்டிருந்தால், தொடர்ந்து செய்யுங்கள். இயேசு நாளை வருவாரென்றால் உங்கள் கடமையில் உண்மையுள்ளவர்களாகச் காணப்படத்தக்கதாக இருங்கள். நீங்கள் உங்கள் சபையைக் கட்டிக் கொண்டிருந்தால் அதைத் தொடர்ந்து செய் யுங்கள். என்னுடைய பாக்கெட்டில் பணம் வைத்திருப்பதைப் பார்க்கிலும் அவ்விதமான வேலைக்கு செலவழிப்பதையே நான் தெரிந்துக் கொள்ளுவேன். பாருங்கள்?
85. ஆகவே, நீங்கள் இருக்கிறவண்ணமாகவே தொடர்ந்து முன் னேறுங்கள். இப்பொழுது ஒவ்வொருவரும் புரிந்து கொண்டீர்களா? (சபையார் "ஆமென்” என்று கூறுகின்றனர் - ஆசி) சரியானதை தொடர்ந்து செய்யுங்கள். நீங்கள் இருக்கிறவண்ணமாகவே செல்லுங் கள். இப்பொழுது எதையும் நிறுத்தவேண்டாம். கர்த்தருக்கு ஊழியம் செய்துக் கொண்டிருப்பது போலவே தொடர்ந்து செய்யுங்கள்.
86. இப்பொழுது உதாரணமாக, நீங்கள் ஒரு மனிதனிடத்தில் வேலை செய்வீர்களானால், எல்லாம் முடிந்து போவதற்கு இன்னும் பதினைந்து நிமிடங்கள் இருக்கும்போது, ''நல்லது இன்னும் பதினைந்து நிமிடங்கள் தான் இருக்கிறது. ஆகவே நான் அங்குச் சென்று உட்கார்ந்துகொள்ளுவேன்'' என்று கூறுவாயானால், அந்த பதினைந்து நிமிஷத்திற்கு உன்னுடைய கூலி குறைக்கப்படும்.
87. நீங்கள் கோதுமையைப் பயிரிட்டுக் கொண்டிருந்தால் கோதுமையைப் பயிரிடுங்கள். நீங்கள் உருளைக்கிழங்குகளை தோண்டிக் கொண்டிருந்தால், அவைகளைத் தோண்டிக் கொண்டிருங்கள். ''அவைகளை தின்பதற்கு யாரும் இருக்கமாட்டார்கள்'' என்று கூறி எந்தவித வித்தியாசத்தையும் உண்டாக்கவேண்டாம். எப்படியாகிலும் தோண்டிக்கொண்டே இருங்கள். பாருங்கள்? ஆம். நீங்கள் இருக்கிறவண்ணமாகவே தொடர்ந்து இருங்கள்.
88. அன்றொரு நாள் யாரோ ஒருவரிடமிருந்து எனக்கு ஒரு கடிதம் வந்தது. அவர்களுக்கு யாரோ ஒருவர் இவ்விதம் கூறியிருக்கிறார்: ''நல்லது காலம் சமீபமாக இருக்கிறது, பண்ணையை விற்றுவிடுங்கள். ஆயிரவருட அரசாட்சி ஆரம்பிக்கப்போவதால் உங்களுக்கு பண்ணையிலிருந்து வரும் உணவு தேவைப்படாது; ஆகவே அதை விற்றுவிடுங்கள். உம்முடைய பிள்ளைகள் இரட்சிக்கப்படாதவர்களாய் இருப்பதால் உபத்திரவ காலத்தில் அவர்கள் இருக்கும் பண்ணையின் பலனை புசிக்கட்டும். நீங்களோ, உங்கள் பண்ணையை விற்றுவிடுங்கள்.'' இவ்விதமாக ஏதோ ஒன்றைக் கூறினர். ஓ, அவர்கள்... 89. நான் "ஓ, என்னே!'' என்றேன் 'அவர் நாளை வருவார் என்று எனக்கு தெரிந்திருக்கிறதென்றாலும் நான் ஒரு விவசாயியாக இருந்தால், இன்றைக்கு என்னுடைய பயிரை நான் நடுவேன். நிச்சயமாக. அவர் என்னை ஒரு விவசாயியாக உண்டாக்கி இருந்தால், என்னுடைய வேலையிலேயே நான் இருப்பேன். அது உண்மை . நான் ஒரு 'மெக்கானிக்காக இருந்தால் அவ்வண்ணமே இருப்பேன்'
90. அன்றொரு நாள் யாரோ ஒருவர் வந்து இவ்விதம் கூறியதாக என்னிடம் கூறினார். ''நான் ஒரு புதிய காரை வாங்கி இருக்கிறேன். அதற்குரிய இன்னொரு சாவிக்கொத்தை உங்களிடம் கொடுக்கப் போகிறேன். ஏனென்றால் எடுத்துக் கொள்ளப்படுதல் வரப்போகிறது. ஆகவே அது எனக்கு தேவைப்படாது'' என்று தன்னுடைய மேய்ப்பரிடம் கூறினாராம். "இன்னொரு சாவிக் கொத்தை உங்களிடம் கொடுத்து விடுகிறேன், ஏனெனில் எடுத்துக் கொள்ளப்படுதல் வருகின்றது, இனிமேல் எனக்கு அது தேவைப்படாது'' என்றார். அவருடைய மேய்ப்பர் எடுத்துக்கொள்ளப்படுதலை இழந்துவிடப் போகிறார். ஓ, அதுதான் ஆயத்தமாவதாகும். இல்லையா? சரி. அது அவ்விதமாகத்தான் இருக்கும். நாம் அவ்விதம் இருக்க வேண்டியதில்லை.
91. நாம் விசுவாசத்தில் உறுதியாயிருந்து, தெளிந்த சிந்தையுள்ள கிறிஸ்தவனாக இருக்கவேண்டும். பாருங்கள்? கடைசி நிமிடம் வரை ஊழியம் செய்வதற்காக நான் இங்கே நியமிக்கப்பட்டிருக்கிறேன். நான் செய்யவேண்டிய ஒரு வேலை உண்டு, நான் என்னுடைய கடமையில் உண்மையுள்ளவனாக காணப்படுவதையே விரும்புகிறேன். அவர் இந்தக் காலை வருவாரென்றால், நான் இந்த பிரசங்க பீடத்தருகினில் நின்றுக்கொண்டிருக்க விரும்புகிறேன்.
92. நீங்கள் இவ்விதம் கூறலாம்; ''சகோதரன் பிரான்ஹாமே, அவர் இக்காலை வருவாரென்றால் நீங்கள் அங்கே வெளிய இருக்கவேண்டுமல்லவா?'' இல்லை, ஐயா.
93. இதுதான் என்னுடைய கடமையை நிறைவேற்றக்கூடிய இடம். அவர் வரும்போது, இங்கே நின்றுக்கொண்டு, நான் பிரசங்கித்துக் கொண்டிருப் பவைகளையே பிரசங்கித்துக் கொண்டிருப்பேன். அப்பொழுது அவர் வரும்போது அவருடனே சென்று விடுவேன். பாருங்கள்?
94. உருளைக்கிழங்கு தோட்டத்தில் களையை பிடுங்கிக் கொண்டிருந்தால், என்னால் எவ்வளவாய் பிரயாசப்பட முடியுமோ அவ்வளவாய் பிரயாசத்தோடே களை பிடுங்கிக் கொண்டிருப்பேன். அவர் வரும்போது, களை பிடுங்க உபயோகிக்கும் மண்வெட்டியை போட்டுவிட்டு எடுத்துக் கொள்ளப்படுவேன்.
யூபிலி வருஷத்திலேயே களை பிடுங்குகிறவர்கள் களைகளை பிடுங்கிக்கொண்டே இருக்க வேண்டும். யூபிலி வருஷத்திற்கு இன்னும் பத்து நிமிஷம் இருந்தாலும், யூபிலி வருஷத்தில் எக்காளம் தொனிக்கும் என்பதை அறிந்திருந்தார்கள். அவர்கள் தொடர்ந்து வைக்கோலை பொறுக்கியெடுத்துக் கொண்டோ அல்லது வேறெந்த வேலையையோ செய்துக்கொண்டேயிருந்தார்கள். எக்காளம் தொனிக்கும்போது வேலை செய்துக்கொண்டிருக்கிறவர்கள் தங்கள் கவைக் கொம்புகளை எறிந்து விட்டு விடுதலையாகி சென்று விடுவார்கள். பாருங்கள். எக்காளம் தொனிக்கும் வரை உங்கள் வேலைகளை செய்துக் கொண்டிருங்கள். சரி.
(அருகிலிருந்து ஒரு சத்தம் கேட்கப்படுன்றது-ஆசி) கேள்வி, "அது திறந்ததின்படி...'' ஏதாவது சம்பவித்ததா? ஊம்? அது இங்கே சத்தத்தை உண்டாக்கியது. கேள்வி.
175. ஐந்தாம் முத்திரையின் வெளிப்படுத்தலின்படி மோசேயும், எலியாவும் மரிக்கவேண்டும்; அப்படியானால் ஏனோக்கை குறித்து என்ன?
95. எனக்கு தெரியாது. பாருங்கள்? நான்- நான்... எனக்கு தெரியவில்லையென்றால் எனக்கு தெரியாது என்று சொல்லப்போகிறேன். பாருங்கள்? எனக்கு எல்லா விடைகளும் தெரியாது. மக்களே, எனக்கு தெரியவில்லையென்றால் எனக்குத் தெரியாது என்று சொல்லுவேன். எனக்குத் தெரியும்வரை அதைச் சொல்லமாட்டேன். பாருங்கள். ஆனால் எனக்குத் தெரியாது.
96. அடிக்கடி நானே அதைக்குறித்து ஆச்சரியப்பட்டிருக்கிறேன். அங்கே ஏனோக்கு இருந்தான்... மோசேயும், எலியாவும் திரும்பவும் வந்து கொலை செய்யப்படுவார்கள் என்பதை நான் கண்டேன். பாருங்கள் ஆனால் ஏனோக்கு காலத்திற்கு முன்னமே எடுத்துக்கொள்ளப்பட்டான். "நல்லது'' அடிக்கடி நான் அதைக் குறித்து நினைத்து ஆச்சரியப்பட்டிருக்கிறேன். “அதைக் குறித்து என்ன?'' என்றார்.
97. ஆனால் இங்கே ஆறுதலாக ஒரே ஒரு காரியத்தை சொல்லுவேன். இப்பொழுது கவனியுங்கள் மோசே தேவனுக்கு நாற்பது வருஷம் மாத்திரம் சேவை செய்தான். பாருங்கள்? அவன் நூற்றிருபது வருஷம் இருந்தான். ஆனால் இருபது வருடங்கள்... முதல் நாற்பது வருஷம் அவன் கல்வியைக் கற்றான். அது சரியா? இரண்டாம் நாற்பது வருஷம் தேவன் அதை அவனிடத்திலிருந்து எடுத்துப் போட்டார். மூன்றாம் நாற்பது வருஷம் அவன் தேவனுக்குச் சேவை செய்தான். பாருங்கள்? அது சரிதான். ஆனால், ஏனோக்கு தேவனோடு ஐந்நூறு வருஷம் சஞ்சரித்து குற்றமில்லாதவனாகக் காணப்பட்டான். பாருங்கள்? பாருங்கள்? ஆகவே மோசேயும், எலியாவும் இன்னும் சிறிதுநேரம் ஊழியம் செய்யத் திரும்ப வருவார்கள்.
98. இப்பொழுது இதுதான் சரி என்று நான் கூறவில்லை. பாருங்கள், இதை தியானிப்பதற்காக உங்களுக்குத் தருகிறேன். பாருங்கள், அங்கே என்ன நடந்தது என்றோ, அல்லது தேவன் என்ன செய்யப்போகிறார் என்றே நான் சொல்ல முடியாது.
176. வெளிப்படுத்தல் 3:12ல் உள்ள மக்களுக்கு என்ன நாமம் கொடுக்கப்படும்?
99. எனக்கு - எனக்குத் தெரியாது. ஆம் அவர்களுக்கு ஒரு புதிய நாமம் கொடுக்கப்படுவதாக அவர் கூறினார். அது என்னவென்று எனக்கு எனக்கு எனக்குத் தெரியவில்லை. பாருங்கள். ஒரு வேளை நாம் அங்கு செல்லும்போது அது அறிவிக்கப்படும். ஆனால் அது என்னவென்று இப்பொழுது எனக்குத் தெரியவில்லை. பாருங்கள். அவர் அதைச் செய்யப் போகிறார். பாருங்கள்? பெறுகிறவர்கள் மாத்திரமே அதை அறிந்துக் கொள்ளத்தக்கதான ஒரு புதிய நாமத்தை அவர் கொடுப்பார். பாருங்கள்?
177. சகோதரன் பிரான்ஹாமே, விவாகரத்துக்குப் பிறகு திருமணம் செய்துக்கொள்ள அனுமதிக்க ஏதாகிலும் வேத வாக்கியம் உண்டா? இது அதிக முக்கியமானதாகும்.
100. இது "முக்கியமானதென்று அறிவிக்கப்பட்டுள்ளது. நல்லது... ஆகவேதான் இது முத்திரைகளோடு சம்பந்தப்பட்டதல்ல. என்னுடைய சகோதரனோ, சகோதரியோ, இதை எழுதியவர் யாராயிருந்தாலும், எனக்கு தெரிந்தவரை உன்னுடைய கணவனோ அல்லது மனைவியோ மரிக்கும்வரை நீங்கள் மறுபடியும் திருமணம் செய்துக்கொள்ள அனுமதிக்கும் வசனம் எதுவும் இல்லை. ஏனென்றால், அவர்கள் உயிருடன் இருக்கும் வரை அவர்கள் கட்டப்பட்டு இருக்கிறார்கள் என்று வேதம் கூறுகிறது. பாருங்கள்?
101. ஏதாகிலும் வேதவாக்கியம் உண்டா என்றுதான் கேட்கப்பட்டுள்ளது. பாருங்கள்? நான் அறிந்தவரை எதுவும் இல்லை. திருமணமானவர்களில், ஒருவர் மரிக்கும்போதுதான் மற்றவர் கர்த்தருக்குள் இருக்கும் வேறு யாரையாகிலும் மணந்துக்கொள்ளலாம் என்று பவுல் கூறியுள்ளார். ''மரணம் நம்மை பிரிக்கும் வரை'' என்றுள்ளது. அதுவேதான். இவ்வண்ணமாகத்தான் நீங்கள் வாக்கு கொடுத்திருக்கிறீர்கள். நீங்கள் பாருங்கள்?
102. ஆகவே இதை அனுமதிக்க எந்த வசனமும் இல்லை. இதற்கேற்ற வார்த்தையை நீங்கள் கண்டிருந்தால் நல்லதுதான். ஆனால் என்னை பொறுத்தவரை எனக்கு ஒன்றும் தெரியாது.
178. வெளிப்படுத்தல் 6:6ல் எண்ணெயையும் திராட்சரசத்தையும் சேதப்படுத்தாதே'' என்பது எதைக் குறிக்கின்றது?
103. அது பரிசுத்த ஆவியைக் குறிக்கிறது. பாருங்கள்? ஏற்கெனவே அதைக் குறித்து பார்த்திருக்கிறோம். சிலசமயங்களில் யாராவது செய்திக்குச் சற்று தாமதமாக வரும்போது இங்கு சொல்லப்படும் காரியத்தை இழந்துவிடுகிறார்கள்...
''எண்ணெயையும் திராட்சரசத்தையும் சேதப்படுத்தாதே”' எண்ணெயும் திராட்சரசமும் எதைக் குறிக்கிறது?
104. எண்ணெய், பரிசுத்த ஆவிக்கு அறிகுறியாக உள்ளது என்பதை நாம் அறிவோம். பாருங்கள்? வேதாகமத்தில் ஆராதனைக்குரிய காரியங்களில், திராட்சரசமும் எண்ணெயும் ஒன்றாக இணைக்கப் பட்டுள்ளன. பாருங்கள்? திராட்சரசம் எழுப்புதலை உண்டாக்குகிறது என்னும் எண்ணம் எனக்கு உண்டாயிற்று. திராட்சரசம் எழுப்புதலை உண்டாக்குகிறது. வெளிப்படுத்தலினால் வரும் எழுப்புதலுக்கு இயற்கையான திராட்சரசம் மாதிரியாக வைக்கப்பட்டிருக்கிறது.
105. சபையை எது எழுப்புதலடையச் செய்கிறது என்பதை சற்று நினைத்துப் பாருங்கள்? - எழுப்புதல். பாருங்கள்? ஆகவே, திராட்சரசம், புதிய திராட்சரசம்... இப்பொழுது கவனியுங்கள். பலியிடுவதிலும், சபையின் ஆராதனையிலும் எண்ணெயும், திராட்சரசமும் ஒன்றாக இணைந்திருப்பதை கவனிக்கவும். இப்பொழுது கவனியுங்கள். அவைகள் இரண்டும் இணைந்துள்ளன, தொடர்பு கொண்டுள்ளன.
106. க்ருடன்ஸ் ஒத்துவாக்கிய புத்தகத்திலோ (Cruden's Concordance) அல்லது வேறெந்த ஒத்துவாக்கிய புத்தகத்திலோ பார்ப்பீர்களானால், திராட்சரசமும் எண்ணெயும் ஆராதனை முறைமைகளில் ஒன்றாக இணைக்கப்பட்டிருப்பதைக் காண்பீர்கள்.
107. இப்பொழுது இதைக்குறித்து கவனியுங்கள். எண்ணெய் எப்பொழுதும் பரிசுத்த ஆவியைக் குறிக்கிறது. எசேக்கியலிலும் மற்றும் பழைய ஏற்பாட்டிலும், புதிய ஏற்பாட்டின் முழுமையிலும் இதைக் காண்கிறோம்.
108. வியாதியஸ்தரை ஏன் எண்ணெயினால் அபிஷேகம் பண்ணுகிறோம்? அவர்கள் மீது ஊற்றப்படும் பரிசுத்த ஆவியை அறிகுறியாக எடுத்துக்காட்டுவதற்காகத்தான் வியாதியஸ்தரை எண்ணெயினால் அபிஷேகம் பண்ணுகிறோம் என்பதைக் கவனியுங்கள். பாருங்கள்? புத்தியுள்ள கன்னிகைகள் எண்ணெயை பெற்றிருந்தார்கள், புத்தியில்லாதவர்கள் எண்ணெயை பெறவில்லை. ஆவி, அதுதான் எண்ணெய். எண்ணெய் தேவனைக் குறிக்கிறதென்றால், தேவன் ஆவியாய் இருக்கிறார். தெரியுமா?
109. தேவன் வார்த்தையாய் இருக்கிறார். “ஆதியிலே வார்த்தை இருந்தது. அந்த வார்த்தை தேவனிடத்திலிருந்தது. அந்த வார்த்தை மாம்சமானார். அதுதான் தேவன்”. இப்பொழுது, வார்த்தை இயற்கையான உருவத்தில் அமர்ந்திருக்கிறதென்றால்... விசுவாசியை எழுப்புதலடைய செய்யும் வார்த்தையின் வியாக்கியானத்தை வெளிப்படுத்தும் வெளிப்படுத்தல் போல, திராட்சரசம் தண்ணீரைக் குறிக்கிறது. என்னே! “இதற்கு முன்பு நான் இவ்விதம் காணவே இல்லை! என்னே! மகிமை!'' அது என்ன? - பாருங்கள்? வெளிப்படுத்தலினால் வரும் எழுப்புதல்.
110. அன்று நான் உட்கார்ந்துக் கொண்டிருக்கும்போது பெற்ற வெளிப்படுத்தலுக்கு முன்பு நான் அதை அறியவில்லை. பாருங்கள்? இப்பொழுது, "எண்ணெயும் திராட்சரசமும் எதைக் குறிக்கிறது... "அது தான், நீ அதை சேதப்படுத்தாதே,'' மூன்றாம் சபையின் காலமாகிய இருண்ட யுகத்தில் கறுப்புக் குதிரையின் மீது அவன் சவாரி செய்தான். கவனிக்கவும். அதில் சிறிதுதான் விடப்பட்டிருக்கிறது. சிறிது மட்டுமே விடப் பட்டுள்ளது. அதைச் சேதப்படுத்தாதே.
111. அதைச் சேதப்படுத்தாதே என்று சொல்லப்பட்டதைக் குறித்த சரியான விளக்கம் விடப்பட்டிருக்கிறது. மூன்றாம் முத்திரையின் ஒலி நாடாவை வாங்கி கேட்பீர்களானால் நாம் அதில் தெளிவாக விளக்கியிருப்பதைக் காண்பீர்கள்.
179. சகோதரன் பிரான்ஹாமே, ஆட்டுக்குட்டியானவரின் ஜீவபுஸ்தகமும்; ஜீவ புஸ்தகமும் ஒரே புத்தகமா?
112. நிச்சயமாக. இந்தப் புஸ்தகத்தில்தான் மீட்புக்குரிய எல்லா காரியங்களும் எழுதப்பட்டிருக்கிறது. பாருங்கள்? அவர்கள் பெயர்கள் யாவும் அதில் உள்ளன. "நல்லது, சகோதரன் பிரான்ஹாமே, நம்முடைய பெயர்கள் ஆட்டுக்குட்டியானவரின் ஜீவபுஸ்தகத்தில் எழுதப்பட்டிருக்கிறது, அன்றொரு இரவு என்னுடைய பெயர் அதில் எழுதப்பட்டது''. இல்லை, உன்னுடைய பெயர் இப்பொழுது எழுதப்படவில்லை. அந்த இரவுதான் உன்னுடைய பெயர் அதில் எழுதப்பட்டிருப்பதைக் கண்டாய். ஏனென்றால் உலகத்தோற்றத்திற்கு முன்பே பெயர்கள் அதில் எழுதப்பட்டிருக்கிறது. பாருங்கள்? எல்லாம் ஒரே புஸ்தகம் என்பதை அறிந்து கொள்ளவும். பாருங்கள்.
180. சகோதரன் பிரான்ஹாமே, கிறிஸ்து வந்த பிறகு பிறந்த ஒவ்வொரு யூதனும் இரட்சிக்கிப்படுவான் என்பது உண்மையா? 1,44,000 பேர் யார்? பரிசுத்த ஆவியினால் முத்தரிக்கப்படுவதற்காக முன் குறிக்கப்பட்டவர்கள் இவர்களா? அவர்களுடைய ஊழியம் என்ன?
113. இங்கே, ஒரே கேள்வியில் மூன்று கேள்விகள் உள்ளன. முதல் கேள்வியானது:
கிறிஸ்து வந்த பிறகு பிறந்த ஒவ்வொரு யூதனும் இரட்சிக்கப்படுவானா?
114. இல்லை, யூதனோ, அல்லது புறஜாதியானோ, உலகத்தோற்றத்திற்கு முன் யாருடைய பெயர் ஆட்டுக்குட்டியானவரின் ஜீவபுஸ்தகத்தில் எழுதப் பட்டிருக்கிறதோ, அவர்கள் மாத்திரமே இரட்சிக் கப்படுவார்கள். பாருங்கள்? அவ்வளவுதான். மற்றவர்கள் இரட்சிக்கப்படுவதில்லை. அந்தப் புஸ்தகத்தில்தான் தேவரகசியம் அடங்கியிருக்கிறது. அந்தப் புஸ்தகம் திறக்கப்பட்டு இப்பொழுது, இரகசியம் வெளிப்படுவதினால், ஒவ்வொருவருடைய பெயரும் வெளிப்படுவதில்லை. ஆனால் அவர்களுடைய பெயர்கள் அழைக்கப்படுகிறது. அதை இப்பொழுது புரிந்து கொண்டீர்களா? பாருங்கள்?
115. 'லீ வேயில், அல்லது ஓர்மன் நெவில் அல்லது யாராகிலும் ஒருவர் இந்தச் சபையின் காலத்தில் இரட்சிக்கப்பட வேண்டும்'' என்று அந்தப் புஸ்தகம் கூறுவதில்லை. அவ்விதம் அது கூறுவதில்லை. என்ன இரகசியம் என்பதை அது வெளிப்படுத்துகிறது. ஆனால் நாமோ, அவைகளை வெளிப்படுத்தலினால் விசுவாசிக்கிறோம். இதைத்தான் நான் அன்றிரவு கூறினேன்.
116. "ஜெபர்சன்வில்லில் ஒருவர்தான் இரட்சிக்கப் படுவார் என்று சகோதரன் பிரான்ஹாம் கூறினார். ஆகவே நான் முயற்சிக்க வேண்டிய அவசியம் இல்லை'' என்று ஒருவர் சொன்னார். பாருங்கள்? இப்பொழுது அது ஒரு உவமையைக் காண்பிக்கிறது. அது -அது-அதுவல்ல, அதுஅதுவல்ல. ஆயிரம் பேர் இரட்சிக்கப்படலாம். எனக்குத் தெரியாது. ஒவ்வொருவரும் இரட்சிக்கப்படலாம். ஆனால் அது எனக்குத் தெரியாது.
ஆனால் "அந்த ஒருவன் நான்தான்” என்று இவ்விதமாகத்தான் நான் விசுவாசிக்க விரும்புகிறேன். நீங்களும் அவ்விதமே விசுவாசியுங்கள். நீங்கள் அவ்விதம் விசுவாசிக்கவில்லையென்றால் உங்கள் விசுவாசத்தில் ஏதோ ஒரு தவறு உண்டு. நீங்கள் என்ன செய்கிறீர்களோ அதைக் குறித்து நீங்கள் நிச்சயமற்றவர்களாய் இருக்கிறீர்கள்.
117. நீங்கள் இரட்சிக்கப்பட்டிருக்கிறீர்களோ, அல்லது இல்லையோ என்பதை நிச்சயமாக நீங்கள் அறியாதிருக்கும்போது எப்படி நீங்கள் மரணத்தை சந்திக்கச் செல்லுவீர்கள்? பாருங்கள்? கால்களை மடக்கிக் கொண்டிருக்கும் ஒரு குருடனான முடவனிடம் சென்று அவனைப் பார்த்து, ''கர்த்தர் உரைக்கிறதாவது: எழுந்திரு. இதோ இயேசு கிறிஸ்து உன்னை முற்றிலும் சுகமாக்கிவிட்டார்'' என்று எவ்விதம் சொல்லுவாய்?
118. மணிக்கணக்காக மரித்து, குளிர்ந்துபோய் விறைத்துக் கிடக்கும் பிணத்திற்கு முன்பாக நின்றுக்கொண்டு, "கர்த்தர் உரைக்கிறதாவது: நீ எழுந்து காலூன்றி நில்'' என்று எப்படிச் சொல்லுவாய்?... நீ எதைக் குறித்து பேசுகிறாய் என்பதை அறிந்தவனாக இருக்கவேண்டும். பாருங்கள்?
119. நல்லது, ''மரணம் எல்லாவற்றையும் பறித்துக் கொள்ளுகிறது. எல்லாம் நடந்தேறிவிட்டது'' என்று நீங்கள் கூறலாம். ஆம். ஆனால் தேவனுடைய வார்த்தை வெளிப்படுத்தப்படும்போது, அது தேவன் என்று நீ அறிவாய். அதுவே காரியங்களை மாற்றியமைக்கின்றது. அது சரி.
120. இப்பொழுது எல்லா யூதர்களும் இரட்சிக்கப்பட மாட்டார்கள். இல்லை, ஐயா! எல்லோரும் இரட்சிக்கப்படுவதில்லை. யூதர்கள் என்பது அவர்கள் எருசலேமை விட்டு வெளியே போனபோது அவர்களுக்கு கொடுக்கப்பட்ட பெயராகும். நேபுகாத்நேச்சார் அவர்களை அவ்விதம் அழைத்தான் என்று நான் நினைக்கிறேன். யூதா கோத்திரத்தார் அப்பொழுது கொண்டு போகப்பட்டதால் முதலில் "யூதர்கள்'' என்னும் பெயர் அவர்களுக்கு கொடுக்கப்பட்டது. இப்பொழுது அவர்கள் யூதேயாவிலிருந்து வந்ததினால் அவர்களுக்கு யூதர்கள் என்னும் பெயர் கொடுக்கப்பட்டுள்ளது.
121. ஆனால், இஸ்ரவேல் என்பது வித்தியாசமானதாகும். இஸ்ரவேல், யூதர்கள் என்னும் பெயர்கள் முற்றிலும் வித்தியாசமானவைகள். ஒவ்வொரு யூதனும் ஒரு இஸ்ரவேலன் அல்ல என்பதை கவனிக்கவும். இல்லை, அவன் ஒரு வெறும் யூதன்... எல்லா யூதர்களும் இரட்சிக்கப்படுவார்கள் என்று பவுல் கூறவில்லை. ''எல்லா இஸ்ரவேலரும் இரட்சிக்கப் படுவார்கள்'' என்று அவன் கூறினான். ஏன்? ஆதியிலிருந்து இஸ்ரவேல் என்பது மீட்புக்குரிய பெயராகும். பாருங்கள். எல்லா இஸ்ரவேலர்களும் இரட்சிக்கப்படுவார்கள். ஆனால் எல்லா யூதர்களும் இரட்சிக்கப்படுவதில்லை. பாருங்கள்.
122. ஆயிரமாயிரமான புறஜாதியின் மக்கள் லட்சக்கணக்கான ஸ்தாபன சபைகளில் இருந்து கொண்டே தங்களை கிறிஸ்தவர்கள் என்றும், கிறிஸ்துவின் சபையென்றும் அழைத்துக் கொள்கிறார்கள். இது ஒன்றுமே கிடையாது. இது, அவர்கள் இரட்சிக்கப்படுவார்கள் என்பதல்ல.
"நீங்கள் இந்த ஸ்தாபனத்தையோ அல்லது அந்த ஸ்தாபனத்தையோ அல்லது ஏதாகிலும் ஒரு ஸ்தாபனத்தையோ சேர்ந்தவர்களாக இருக்க வேண்டும். உங்களுடைய பெயர் எங்களுடைய புத்தகத்தில் இல்லையென்றால் நீங்கள் இழக்கப்பட்டவர்கள்'' என்று மக்கள் கூறுகிறார்கள். அதுதான் மார்க்க பேதங்களைக் கொண்டுவந்து ஸ்தாபனங்களை உருவாக்குவதாகும். பாருங்கள்?
123. நீங்கள் இரட்சிக்கப்பட ஒரே ஒரு வழி உண்டு. "அது விரும்புகிறவனாலும் அல்ல, ஓடுகிறவனாலும் அல்ல, இரங்குகிற தேவனாலேயாம்.'' தேவன், தம்முடைய முன்னறிவினால் தம்முடைய மகிமைக் கென்று ஒரு சபையை முன் குறித்தார். அவர்கள்தான் இரட்சிக்கப்படுவார்கள். இதுதான் சரியான காரியம். இப்பொழுது உன்னுடைய விசுவாசம் அங்கேதான் நங்கூரமிடப்பட்டிருக்கின்றது.
124. "என்னுடைய விசுவாசம் அங்கே நங்கூரமிடப்பட்டிருக்கிறது'' என்று நீ கூறலாம். ஆனால், நீ எவ்வித ஜீவியம் செய்கிறாய் என்று பார். நீ அதற்கு தகுதியற்றவன் என்று காட்டுகிறது. உன்னுடைய நங்கூரம் தவறானதாக இருக்கிறது. அது, கற்பாறையின் மீது நங்கூரமிடப்படாமல் மணலின்மீது போடப்பட்டிருக்கிறது. ஒரு சிறு அலை அதை தூரே எறிந்துவிடும். ஊம்.
125. வார்த்தையானது வெளிப்படுத்தப்படும்போது, "என்னுடைய சபை அதை போதிப்பதில்லை!'' என்று கூறுவாயானால், உன்னுடைய நங்கூரம் பாறையின் மீது போடப்படாமல் மணலின் மேல் போடப்பட்டிருக்கிறது என்பதை எடுத்துக்காட்டுகிறது. ஊ..ஊ... அது உண்மையே. ஆகவே, இப்பொழுது நீங்கள் அதைக் காண்கிறீர்கள்.
1,44,000 பேர்கள் முன் குறிக்கப்பட்டவர்களா?
126. ஆம் ஐயா! அவர்கள் இஸ்ரவேலர் - ஆவிக்குரிய இஸ்ரவேலர்.
127. அங்கே லட்சக்கணக்கான மக்கள் இருப்பார்கள் என்பதை நினைவு கூருங்கள். இப்பொழுது எத்தனைப்பேர் அங்கே இருக்கிறார்கள் என்று எனக்கு தெரியாது. ஒரு முழு கூட்டமே என்று நான் யூகிக்கிறேன். ஆனால் அவர்கள் யூதேயாவில் இருப்பதினாலாயே எல்லோரும் இரட்சிக்கப் படுவதில்லை. பாருங்கள்?
இப்பொழுது, எத்தனைப் பேர் அங்கிருக்கிறார்கள் என்பதைக் குறித்து ஒரு எண்ணம் உண்டா? எனக்கு தெரியாது. ஆனால் அடுத்த உபத்திரம் துவங்குவதற்கு முன்பு... ஒருவேளை பெருகக்கூடும்.
இவைகளைக் குறித்த ஒலி நாடா ஒன்று என்னிடம் உண்டு. என்னுடன் மேற்கிற்கு எடுத்துச் சென்று, இப்பொழுது அது -அதுஅந்த-அந்த-அந்த உடன்படிக்கை சபை...
128. அது சற்று பழமையான... ஓ, இப்பொழுது அது எனக்கு ஞாபகமில்லை. அது ஆரம்பித்தது. ஆப்பிரிக்காவில் டட்சு சீர்திருத்த சபையில் அந்த உடன்படிக்கை இருக்கிறது. அவர்களில் யாராவது இப்பொழுது இங்கே உட்கார்ந்துக் கொண்டிருப்பார்களானால், அது எப்படி என்பதைக் கூறுவேன். நீங்கள் இன்னும் அந்தப் பழைய "ஐடல் பெர்க் மதபோதனைகளை'' (Heidelberg catechism) பிடித்துக் கொண்டிருக்கிறீர்கள். அதன் காரணமாகத்தான் நீங்கள் இன்னும்... டச்சு சீர்திருத்தச் சபையை சேர்ந்தவர்களாக இருக்கிறீர்கள். ஆகவே, நீங்கள் வெளிப்புறத்தில் அமெரிக்கப் பெயரை வைத்திருந்தாலும் அந்தப் பழைய ஐடல் பெர்க் மத போதனைகளையே போதிக்கிறீர்கள். இது சரியா இல்லையா என்று உன்னுடைய மேய்ப்பரைக் கேட்டுப்பார்.
ஆகவே, இந்த 1,44,000 பேர் பரிசுத்த ஆவியினால் முத்திரைப் போடப்படுவதற்கென்று முன்குறிக் கப்பட்டவர்களா?
129. ஆம் ஐயா! அது சரியாக அப்படித்தான். அது சரி. இப்பொழுது ஏதாவது.. இப்பொழுது நான்....
இது உங்களுக்கேற்றவாறு பதில் அளிக்கப்படவில்லை என்றால், ஒருவேளை நான் தவறாக இருக்கக்கூடும். இது, சிறந்த முறையில் நான் அறிந்துக்கொண்டவாறு அளிக்கப்பட்டிருக்கிறது.
181. சகோதரன் பிரான்ஹாமே, சர்ப்பத்தின் வித்து என்னும் செய்தியைக் குறித்து நீங்கள் அதிகக் கடினமாக பிரயாசப்பட்டதினால்... (ஓ. நான் இதைக் காணவே இல்லை. இது என்னைவிட்டு நழுவிப்போனது)... இந்த வாரத்தில் சர்ப்பத்தின் வித்தைக் குறித்து, இந்த கேள்வியைக் கேட்பது சரியாக இருக்குமா? என்னுடைய நண்பர்கள் ஆதியாகமம் 4:1ஐ விளக்கும்படி கேட்டார்கள், என்னால் அது முடியவில்லை. நீர் எனக்கு உதவி செய்வீரா?
130. இது இப்பொழுது பேசப்பட்டுக்கொண்டிருக்கும் விஷயத்திற்கு புறம்பாக இருக்கிறது. ஆனாலும் தேவனுடைய ஒத்தாசையினால் என்னால் என்னால் என்னால் முடிந்தவரை முயற்சிக்கிறேன். இப்பொழுது கவனிப்போம். அதைக் குறித்து நான் சற்று சரிசெய்துக் கொள்ளட்டும். ''நான் கர்த்தரிடமிருந்து ஒரு குமாரனைப் பெற்றேன்'' என்று அவள் அங்கு கூறினாள் என்று நினைக்கிறேன்... ஏவாள் அதைக் கூறினாள் என்று நினைக்கிறேன்.
131. அன்றொரு இரவு ஏழாயிரத்திற்கு பதிலாக ஏழு... அதற்கு... ஏழு நூறு என்று சொல்லி விட்டேன். ஆகவே இது சரியா என்று சோதித்துப் பார்த்துக்கொள்ள விரும்புகிறேன். இது என்னை பயமுள்ளவனாக்குகிறது. (nervous) சத்துரு எப்பக்கமும் சூழ்ந்திருப்பதால் அதை உணர்ந்து நீங்கள் விழிப்புடன் ஜாக்கிரதையாய் இருக்கவேண்டும். ஆமாம், அப்படித்தான்.
''ஆதாம் தன் மனைவியாகிய ஏவாளை அறிந்தான்; அவள் கர்ப்பவதியாகி; காயீனைப்பெற்று, கர்த்தரால் ஒரு மனுஷனைப் பெற்றேன் என்றாள்”
132. இப்பொழுது என்னுடைய சகோதரனோ, அல்லது சகோதரியோ, நான் இப்பொழுது உங்களுடைய கேள்விக்கு பதில் அளிக்கப் போகிறேன். இதை உங்கள் மீது வீசி எறிவதல்ல. நான் உங்களுக்கு உதவி செய்ய முயற்சிக்கிறேன். நான் உங்களை நேசிக்கிறேன். இதில் குற்றம் கண்டு பிடிப்பவராக இருப்பவரை நான் நேசிக்கிறேன்; ஆனால் இவர் குற்றம் கண்டு பிடிப்பவர் என்று நான் நினைக்கவில்லை. ''எனக்கு உதவி செய்யும்'' என்று கேட்டிருக்கிறார். மக்கள் இதை விசுவாசித்த போதிலும் கேள்வி கேட்பவர்களுக்குச் சரியான முறையில் பதில் உரைக்க ஆவியானவர் அவர்களை நிலை நிறுத்தாததினால் இவ்விதம் கேட்டிருக்கிறார்கள். பாருங்கள்.
133. கேள்வி என்ன? "கர்த்தரால் ஒரு மனுஷனைப் பெற்றேன் என்று ஏவாள் கூறினாள்'' என்பதை அவர்கள் கூறுகிறார்கள் என்பதில் சந்தேகம் இல்லை.
134. காரியம் சரியோ அல்லது தவறே, ஜீவன் தேவனிடத்திலிருந்து வரவில்லையென்றால் அது எங்கிருந்து வரும் என்று நினைக்கிறீர்கள்? யூதாஸ்காரியோத்தை உலகத்திற்கு அனுப்பினது யார்? அதை எனக்கு சொல்லுங்கள். அவன், ''கேட்டின் மகனாக பிறந்தான் என்று வேதம் கூறுகிறது. எலுமிச்சம் பழத்தில் புழு இருப்பது போல - இவ்விதமாக அவர்களைக் கேட்கும்பொழுது. பாருங்கள்? பாருங்கள்? இப்பொழுது, நீங்கள் பாருங்கள், அவர்களால் முடியாது - முடியாது. அது இருக்கின்றது.
135. கவனியுங்கள். இதை இன்னும் தெளிவாக அறிந்துக்கொள்ள வேண்டுமென்றால், இங்கே எழுதியிருக்கிறவண்ணமாகப் பார்க்கும் போது, இது ஞானிகளுக்கும் கல்விமான்களுக்கும் மறைக்கப்பட் டிருக்கிறது. இங்கே போதிக்கப்பட்டிருக்கிறபடி ஏவாள் தேவனிடத்திலிருந்து தான் இந்த குமாரனை பெற்றாள் என்று தோன்றுகிறது. அவர் ஒரு ஆவியாக இருக்கிறார், அவர் அதைச் செய்யமுடியாது, கவனித்தீர்களா? இப்பொழுது கவனியுங்கள், "கர்த்தரால் ஒரு மனுஷனைப் பெற்றேன்'' என்பதைக் கவனிக்கவேண்டும் என்று நீங்கள் விரும்புகிறீர்கள். இதற்கு சரியான ஒரு வியாக்கியானம் இருக்கவேண்டும். ஆமாம், ஐயா. இல்லை யெனில், அப்பொழுது ஆவி...
136. நாம் எப்பொழுதும் நம்முடைய பெற்றோரின் தன்மையைப் பெற்றுக்கொள்கிறோம். நீங்கள் அதை அறிவீர்கள். குழந்தையின் சுபாவத்தைக் கவனியுங்கள். ஆதாம் தேவனுடைய குமாரன், ஏவாள் தேவனுடைய குமாரத்தி, இவர்கள் தேவனுடைய சிருஷ்டிப்பின் முதன்மையானவர்களாக இருந்ததால், அவர்களில் சிறிதேனும் தீமை இருக்க வில்லை. தீமை அப்பொழுது காணப்படவும் இல்லை.
137. அப்படி இருக்கும்போது, காயீன் எப்படி ஒரு பொய்யனும், கொலைக்காரனுமாய் இருந்தான்? இவைகள் எங்கிருந்து வந்தன? அதைக் குறித்து உங்களையே நீங்கள் கேட்டுப் பாருங்கள். அதுதான் சர்ப்பத்தின் வித்து. பாருங்கள்? அவ்விதம் வேதாகமம் கூறவில்லையா? அவனுக்கு பிறகு வந்த அவனுடைய சந்ததியைக் கவனித்துப் பாருங்கள்.
138. இந்த உலகம் யாரை சேர்ந்ததாக இருக்கிறது? - பிசாசை. இப்பொழுது இதை ஆட்கொண்டிருப்பது யார்? - பிசாசு. முற்றிலும் சரி. பிசாசு உலகத்தை அடக்கி ஆண்டுக்கொண்டிருக்கிறான். அவன், இயேசுவுக்கு இதின் எல்லா மகிமையையும், அழகையும் காண்பித்து, 'நீர் என்னை பணிந்துக் கொண்டால், இதை உமக்கு கொடுப்பேன்'' என்று கூறினான். அவன் அதை அடக்கி ஆண்டுக்கொண்டிருக்கிறான். இப்பொழுது அவன் அதைச் சொந்தமாக்கிக் கொண்டிருக்கிறான்.
139. இப்பொழுது கவனியுங்கள். பிசாசின் பிள்ளைகள் உலக ஞானமுள்ளவர்களாய் இருக்கிறார்கள். காயீனுடைய பிள்ளைகளின் வம்ச வரலாறுகளை கவனிப்பீர்களானால் அவர்களில் ஒவ்வொருவனும் சாதுரியமுள்ளவன் என்பதை அறிந்து கொள்வீர்கள்.
140. அவன் ஆபேலை கொலை செய்தபோது, தேவன் அவனுக்குப் பதிலாக சேத்தைத் தந்தார். மரித்துப்போன நீதிமான்கள் மீட்கப்படும்போது அவர்கள் உயிர்த்தெழுவதற்கு சேத் ஒரு மாதிரியாக வைக்கப்பட்டிருக்கிறான். இப்பொழுது கவனியுங்கள், இயற்கையான வித்துக்களின் முதல் வித்து மரிக்கவேண்டும். இப்பொழுது உங்களுடைய சிந்தை திறக்கப்பட்டிருக்கிறதா? பாருங்கள்? (சபையார் "ஆமென்'' என்று கூறுகின்றனர்- ஆசி) இயற்கையான வித்துக்களின் முதல் வித்தாகிய ஆபேல், இப்பொழுதிருக்கும் சபைக்கு மாதிரியாக இருக்கிறான். அந்த சந்ததி காக்கப்படுவதற்கு மற்றொருவன் எழும்பத்தக்கதாக ஒருவன் மரிக்க வேண்டியதாய் இருந்தது. இது மீண்டும் மறு பிறப்பாக இருக்க வேண்டியதாய் உள்ளது. நீங்கள் இதைப் பிடித்துக் கொண்டீர்களா? ("ஆமென்'') இது அவ்வண்ணமாகத்தான் இருக்கிறது என்பதை அறிந்து கொள்ளுங்கள். பாருங்கள். பாருங்கள்?
141. இது ஒரு பூரணமான 'மாதிரியாக உள்ளது. ஆகவே, ஆதாமுக்கு பிறந்த இயற்கையான மனிதன்கூட அந்த இயற்கையான போக்கை காண்பிக்கிறான். இது கிரியைச் செய்யாது. இயற்கையான மனிதன் தேவ னுடைய காரியங்களைப் புரிந்துக்கொள்ளுவதில்லை. ஆகவேதான் இது மீண்டும் திருப்பப்படுவதற்காக (to restore) ஒரு மனிதன் (A Man) இயற்கையாக வந்து மரிக்க வேண்டியதாய் இருக்கிறது என்பதை எடுத்துக்காட்டுவதற்காக, ஆபேல் மரித்தபோது அவன் ஸ்தானத்தில் சேத் வரவேண்டியதாய் இருந்தது.
142. அவனில் இருந்த ஆவி எவ்விதமான மக்களை கொண்டு வந்தது என்பதைக் கவனியுங்கள். பயிர் செய்கிறவர்களும், ஆடு மேய்ப்பவர்களுமாகிய எளிமையான மக்கள்தான் அவனில் இருந்து தோன்றினார்கள். இந்த உலக ஞானத்தில் இருந்து கொண்டுவரப்படுகிறது எதுவென்பதை கவனித்துப்பாருங்கள். சாதுரியமானவர்களையும், கட்டடம் கட்டுகிறவர்களையும், உலோகங்களினால் சிறந்த வேலை செய்கிறவர்களையுமே உலக ஞானம் பிறப்பித்திருக்கிறது. அவர்கள் எங்கே முடிகிறார்கள் என்பதை கவனியுங்கள். தேவன் தாழ்மையுள்ளவர்களை இரட்சித்து மற்றெல்லோரையும் அழித்துப்போட்டார். ''சாந்தகுணமுள்ளவர்கள் பூமியை சுதந்தரித்துக் கொள்ளுவார்கள்'' என்று இயேசு மத்தேயு 5ல் கூறவில்லையா?
143. ஆகவே, கவலைப்படவேண்டாம்; அவர்கள் நிற்பதற்கு ஒரு அடி இடம்கூட இருக்காது. பாருங்கள்? அது காயீனுடைய குமாரனாக இருக்கும் என்று அவர்கள் விசுவாசிப்பதில்லை. இதைக்குறித்து தெளிவாக விளக்கப்பட்டிருக்கும் ஒலிநாடா நம்மிடம் இருக்கிறது. பாருங்கள்? இல்லை , ஐயா.
144. ஏவாள் புசித்தது ஒரு ஆப்பிள்பழம் அல்ல அது ஒரு "ஏப்ரிகாட்'' என்னும் பழம் என்று விஞ்ஞானம் நிரூபிக்கப் போவதைக் குறித்த ஒரு துண்டு செய்தித்தாளை அவர்கள் வைத்திருந்ததை நான் கண்டேன். பாருங்கள்? அந்த செய்தித்தாள் இப்பொழுது என்னுடைய வீட்டில் இருக்கிறது. "அது ஒரு ஏப்ரிகாட்” என்னும் பழம் என்றெல்லாம் சொல்லுவது மாம்சீக சிந்தையே.
மற்றும் மோசே தண்ணீரை கடக்கவில்லையென்றும், சவக்கடலுக்கு மேற்கு கரையில் நாணல் நிறைந்திருக்கும் தரை வழியாகவே இஸ்ரவேலரைக் கொண்டு வந்தார். ஒரு சமயம் தண்ணீரால் நிறைந்திருந்த இடம் இப்பொழுது நாணல்களால் நிறைந்திருக்கிறது. மோசே குறுக்கு வழியாகச் செல்ல அந்த வழியாகச் சென்றார் என்றெல்லாம் சொல்லுவது மாம்சீக சிந்தையே. இதுதான் உண்மையென்று வைதீகமான சபைகள் இதை ஏற்றுக்கொண்டிருக்கின்றன. இதை நீங்கள் கவனித்திருக்கிறீர்கள்.
145. ஓ, மனிதனே, சர்ப்பத்தின் வித்து -அந்திகிறிஸ்து மற்றும் எல்லாக் காரியங்களும் அங்கிருப்பதை உன்னால் காணமுடியவில்லையா? நிச்சயமாக ஆமாம், ஐயா.
சகோதரன் பிரன்ஹாமே, ப்ளூ (Flu) ஜூரத்தினால் அதிக சுகவீனமாக இருக்கும் என்னுடைய பேரனுக்காக தயவு செய்து ஜெபிக்கவும். (இது ஒரு ஜெப விண்ணப்பமாக இருக்கிறது) அவன் இப்பொழுது ரிவர்வியூ ஓட்டலில் இருக்கிறான்.
146. கர்த்தராகிய இயேசுவே, இந்த எளிமையான நபர் இதை வீணாக எழுதவில்லை. அன்றொரு இரவு ஒரு சிறு பையனுக்கு இருந்த வாத ஜூரத்தை நீர் நீக்கினதை அவள் கண்டிருக்கிறாள். நீர் மகத்தான தேவன் என்பதை அவள் அறிந்திருக்கிறாள். அந்தச் சிறு பையனுக்காக நாங்கள் எங்கள் ஜெபத்தை ஏறெடுக்கிறோம். இயேசுகிறிஸ்துவின் நாமத்தினால் அவன் சுகமடைவானாக. ஆமென்.
147. யாராகிலும் ஒன்றை எழுதும்போது அது வீணாகப் போவதில்லை. அது எவ்வளவு எளிமையானதாக இருந்தாலும் பரவாயில்லை. ஆனால் அதன் மறைவில் ஏதோ ஒன்று இருக்கிறது என்பதை நீங்கள் கவனிக்கவும். அந்த சகோதரி... அந்தச் சிறுபையன்... ஏதோ ஒன்று.
182. யூதர்களுக்கு பிரசங்கிக்க வரும் எலியா, உலகத்தில் வாழ்ந்த அந்த உண்மையான மனிதனா, அல்லது எலியாவின் ஆவி மற்றொரு மனிதனுக்குள் வருவதா?
இப்பொழுது அதைக் குறித்து... நான் இதைக்கூற பயப்படுகிறேன். இது எனக்கு தெரியாது பாருங்கள். நான் மறுபடியும் அதை படிக்கட்டும்
யூதர்களுக்கு பிரசங்கிக்க வரும் எலியா (ஓ, ஆமாம்.) உலகத்தில் வாழ்ந்த அந்த உண்மையான மனிதனா, அல்லது எலியாவின் ஆவியை பெற்றிருக்கும் வேறொருவனா?
148. இதற்கு நான் சரியாக பதில் கூறுவேனானால், ஏனோக்கைக் குறித்து கூற முடியும். பாருங்கள், ஆனால் நான்- நான் அதைச் செய்ய முடியாது. பாருங்கள். வேதம் என்ன கூறுகிறதோ அதை மாத்திரம் நான் அறிந்திருக்கிறேன். இப்பொழுது நான் அதை இவ்விதம் கூறட்டும். ஒலி நாடாவை கேட்கும் சகோதரர்கள் இதைப் புரிந்துக் கொள்வார்கள் என்று நம்புகிறேன். அது அந்த ஆவியினால் அபிஷேகம் பண்ணப்பட்ட மனிதன் என்று நான் விசுவாசிக்க முற்படுகிறேன். ஏனென்றால் எலிசாவின்மேல் எலியாவின் ஆவி அமர்ந்ததாக கூறவில்லையா? பாருங்கள், "எலியாவின் ஆவி'' எலியா செய்தது போலவே அவனும் செய்தான். பாருங்கள்? ஆனால் இதுதான் உண்மையென்று நான் கூற முடியாது. எனக்கு தெரியாது. பாருங்கள், நான் உங்களோடு உத்தமமாய் இருக்கிறேன். எனக்குத் தெரியாது.
183. சகோதரன் பிரான்ஹாமே, ஞானஸ்நானத் தைக் குறித்து நீர் எனக்கு தயவு செய்து பதில் உரைப்பீரா? மத்தேயு 28:19 பிதா, குமாரன், பரிசுத்த ஆவி என்று போதிக்கிறது; பேதுரு, அப்போஸ்தலர் 2:38ல் கர்த்தராகிய இயேசுவின் நாமத்தில் என்று போதிக்கிறார். அப்போஸ்தலர் நடபடிகளில் எப்பொழுது இந்த மாறுதல் வந்தது? இப்பொழுது நான் கர்த்தராகிய இயேசுவில் விசுவாசிக்கிறேன்.
149. நல்லது, இதை எழுதியது சகோதரனோ அல்லது சகோதரியே, யாராயிருந்தாலும், இதிலே எந்த மாறுதலும் வரவில்லை. இயேசு எதை செய்யச் சொன்னாரோ அதைத்தான் பேதுரு செய்தார். இப்பொழுது யாராகிலும் ஒருவர் வந்து பட்டப்பெயர்களாகிய பிதா, குமாரன், பரிசுத்த ஆவி என்பதை உபயோகப்படுத்துங்கள் என்று கூறுவார்களானால்; தேவன் எதைச் செய்யவேண்டாம் என்று கூறினாரோ, பேதுரு எதைச் செய்யக் கூடாது என்று கூறினாரோ அதையே செய்தார்கள். பாருங்கள்? இயேசு கூறினது...
150. நான் உங்களுக்கு ஒரு காரியத்தை காண்பிக்க விரும்புகிறேன். கவனியுங்கள். இப்பொழுது அந்த நபர் இங்கிருப்பாரானால், இப்பொழுது கவனியுங்கள். நான் உங்களுக்கு முன்பாக மூன்று பொருட்களை வைக்கப் போகிறேன். இப்பொழுது கவனியுங்கள் (எடுத்து காட்டாக மூன்று பொருட்களை சகோ. பிரான்ஹாம் அங்கே வைக்கிறார் - ஆசி). திரித்துவ மக்கள் மூன்று தனித்தனியான ஆட்களில் விசுவாசம் கொண்டிருப்பதுபோல இதுதான் பிதா, இதுதான் குமாரன், இதுதான் பரிசுத்த ஆவி என்று வைத்துக் கொள்ளுவோம். அவர்கள் இவ்விதமாகத்தான் மூன்று நபர்களாக விசுவாசிக்கிறார்கள் என்பதை அறிவீர்களா? நல்லது அதன்பின், நான்...
151. அப்படியென்றால்... மத்தேயு 28:19ல் ''நீங்கள் உலகமெங்கும் போய் சர்வசிருஷ்டிக்கும் சுவிசேஷத்தைப் பிரசங்கியுங்கள்'' இல்லை, என்னை மன்னியுங்கள்; அப்போஸ்தலர் 2ஐ கூறுகிறேன் என்று நினைக்கிறேன்-இல்லை, லூக்கா 24:49. நான் அதைப் புரிந்துக்கொள்ள மீண்டும் அதைப் படிக்கட்டும்; ஏனென்றால் அன்றொரு நாள் ஒரு காரியத்தை சொல்வதற்குப் பதிலாக நான். இதைச் சரியாக சொல்ல விரும்புகிறேன். நீங்கள் சொல்லுவதன் தலைப்பை நான் அறிவேன். ஆனாலும் அவர் என்ன சொன்னார் என்பதைக் கவனிக்க விரும்புகிறேன், 29-ம் அதிகாரம் 16-ம் வசனத்திலிருந்து வாசிப்போம்.
"பதினொருவரும் அமர்ந்து போஜனம் புசிக்கையில்.....'' பதினொரு சீஷர்களும்....., கலிலேயாவிலே இயேசு தங்களுக்குக் குறித்திருந்த மலைக்குப் போனார்கள். அங்கே அவர்கள் அவரைக் கண்டு, பணிந்து கொண்டார்கள்; சிலரோ சந்தேகப்பட்டார்கள்.
அப்பொழுது இயேசு சமீபத்தில் வந்து, அவர்களை நோக்கி: வானத்திலும் ("வானங்களிலும், பூமியிலும் சகல வல்லமையும் (All Power heavens and earth) என்று சகோதரன் பிரான்ஹாம் வாசிக்கிறார் - தமிழாக்கியோன்). பூமியிலும் சகல அதிகாரமும் எனக்குக் கொடுக்கப்பட்டிருக்கிறது.
மத்தேயு 28:16
152. இப்பொழுது தேவனுடைய வல்லமை எங்கிருக்கிறது? தேவன் எங்கிருக்கிறார்? வானத்தில் உள்ள எல்லா அதிகாரமும், பூமியில் உள்ள சகல அதிகாரமும் கொடுக்கப்பட்டிருக்கும்போது, தேவன் எங்கிருக்கிறார்? அவர் அங்கேதான் இருக்கிறார். பாருங்கள். உங்களுடன் பேசிக் கொண்டிருப்பவர்தான் அவர் என்பதை கவனியுங்கள். சரி.
''ஆகையால், நீங்கள் புறப்பட்டுப்போய், சகல ஜாதிகளையும் சீஷராக்கி, பிதாவின் நாமத்திலும், குமாரன் நாமத்திலும் பரிசுத்த ஆவியின் நாமத்திலும் அவர்களுக்கு ஞானஸ்நானங்கொடுத்து...''
153. இப்பொழுது திரித்துவக்காரர்கள் எல்லையாவது, "நான் உங்களுக்கு பிதாவின் நாமத்திலும், குமாரனின் நாமத்திலும், பரிசுத்த ஆவியின் நாமத்திலும் ஞானஸ்நானம் கொடுக்கிறேன்.'' இது பரிசுத்த வேதாகமத்தில்கூட இவ்விதமாக இல்லை. கவனித்தீர்களா? ஒவ்வொரு பெயருக்கும் பின்னாக 'நாமத்திலும்' என்று சொல்லாமல், பிதா, குமாரன், பரிசுத்த ஆவியின் நாமத்தில்' என்றுதான் அவர் கூறினார். ஒரே நாமம். இங்கே கவனியுங்கள். நாமங்களில் அவர்களுக்கு ஞானஸ்நானம் கொடுங்கள் என்று சொல்லாமல் - நாமம் (N-a-m-e) என்று ஒருமையிலே- பிதா, குமாரன், பரிசுத்த ஆவியின் நாமத்திலே, என்றுதான் கூறினார். பாருங்கள்?
154. இப்பொழுது பிதா என்பது ஒரு நாமமா என்று உங்களை கேட்க விரும்புகிறேன். (சபையார் ''இல்லை'' என்று பதிலுரைக்கிறார்கள்) குமாரன் என்பது ஒரு நாமமா? (சபையார் ''இல்லை'' என்று பதிலுரைக்கிறார்கள்) எத்தனை பிதாக்கள் இங்கிருக்கிறீர்கள்? உங்களில் எத்தனைப் பேர் பிதா என்று அழைக்கப்படுகிறீர்கள்? எத்தனைக் குமாரர்கள் இங்கிருக்கிறீர்கள்? எத்தனை மனிதர்கள் இங்கிருக்கிறீர்கள்? பாருங்கள்? உங்களில் எத்தனைபேர் "பிதா, குமாரன், அல்லது மனிதன்'' என்று அழைக்கப்படுகிறீர்கள்? பாருங்கள்?
155. ஒருமுறை ஒரு ஸ்திரீ என்னைப் பார்த்து, "சகோதரன் பிரான்ஹாமே, பரிசுத்த ஆவி என்பது ஒரு பெயர்; அது ஒரு ஆள்'' என்று கூறினதுபோல் இது இருக்கிறது.
156. "ஆமாம் ஐயா. நான் ஒரு ஆள், ஆனால் என்னுடைய பெயர் ஆளல்ல'' என்று நான் கூறினேன். நான் ஒரு ஆள் என்பதை அறிவீர்கள். என்னுடைய பெயர் வில்லியம் பிரான்ஹாம், ஆனால் நான் ஒரு ஆள்.
பரிசுத்த ஆவி ஒரு ஆள். அவர் அதுவாகத்தான் இருக்கிறார். அது ஒரு பெயரல்ல; அது. ஒரு ஆளாக இருக்கும் தேவனின் ஒரு பட்டப் பெயர் என்பதைக் கவனிக்கவும். தேவனுடைய ஆள் தத்துவத்தின் ஒரு பட்டப் பெயராகும்-அவர் என்னவாக இருக்கிறார் என்பதை எடுத்துக் காட்டுகிறது. இப்பொழுது - இப்பொழுது....
157. “ஆகையால், நீங்கள் புறப்பட்டுப்போய் சகல ஜாதிகளுக்கும் போதித்து அவர்களுக்கு பிதா, குமாரன், பரிசுத்த ஆவியின் நாமத்திலே ஞானஸ்நானம் கொடுங்கள்'' என்று அவர் சொன்னது-பிதாவின் நாமத்திலும், குமாரனின் நாமத்திலும், பரிசுத்த ஆவியின் நாமத்திலும் என்று சொல்லாமல்; மற்றும், பிதா குமாரன் பரிசுத்த ஆவியின் நாமங்களில் என்றும் சொல்லாமல்; பிதா குமாரன் பரிசுத்த ஆவியின் நாமத்தில் என்றுதான் சொன்னார். பிதா என்பதும், குமாரன் என்பதும், பரிசுத்த ஆவி என்பதும் நாமமில்லையென்றால்; நாமத்தில் என்று சொல்லும் போது, அது எதைக் குறிக்கின்றது?
158. இவைகளில் "எதை நாமம் என்று அழைக்கப்போகிறீர்கள்?'' - எந்த நாமம் அது? பட்டப்பெயர்தான் நாமம் என்று சொல்லுவீர்களானால் எந்தப் பட்டப்பெயரினால் ஞானஸ்நானம் கொடுக்கப்போகிறீர்கள்? - பிதாவின் நாமத்திலா அல்லது குமாரனின் நாமத்திலா? நாமம் என்று ஒருமையில் சொல்லப்பட்டிருப்பதைக் கவனிக்கவும். நாம் இப்பொழுது பார்த்துக்கொண்டிருப்பது மத்தேயுவின் புத்தகத்தின் கடைசிப் பகுதியாகும்.
159. இதை நான் எப்பொழுதுமே விளக்கியிருக்கிறேன். "ஜானும் மேரியும் அதற்குப் பிறகு சந்தோஷமாக வாழ்ந்தார்கள்'' என்று ஒரு காதல் கதையின் கடைசிப் பகுதியை படித்துவிட்டு சொல்லுவீர்களானால்; ஜானும் மேரியும் யார் என்பதை நீங்கள் அறிந்துகொள்ளவேயில்லை. நீங்கள் மறுபடியும் கதையின் முதல் பாகத்திற்குச் சென்று ஜானும் மேரியும் யார் என்பதை அறிந்துகொள்ள வேண்டும். பாருங்கள்?
160. இப்பொழுது நீங்கள் இதைத்தான் மத்தேயுவில் செய்துக் கொண்டிருக்கிறீர்கள். அப்புத்தகத்தின் கடைசிப் பகுதியை மாத்திரம் வாசித்துக் கொண்டிருக்கிறீர்கள். காரியம் என்னவென்பதை அறிந்துகொள்ள மத்தேயுவின் முதல் பகுதிக்கு மறுபடியும் சென்று படியுங்கள். அது மத்தேயு புத்தகத்தின் கடைசி அதிகாரத்தின், கடைசி வசனங்கள் ஆகும்.
161. இது நீங்கள் புத்தகத்தை எடுத்துக்கொண்டு, "ஜானும் மேரியும் அதற்குப் பிறகு சந்தோஷமாக வாழ்ந்தார்கள்'' என்று மாத்திரங்கூறுவது போல் இருக்கிறது. அது ஜான் ஜோன்சும், மேரியும் அல்லது அது ஜான் ஹென்றியும் வேறொருத்தியும்; இது ஜானும் மற்றொருவளும் என்று இவ்விதமாக கூறுவீர்களானால், நீங்கள் அதை இன்னும் புரிந்து கொள்ள வில்லை. நீங்கள் அதை தெளிவாக அறிந்துக்கொள்வதற்கு அந்த புத்தகத்திற்கு மறுபடியும் சென்று முதலில் இருந்து படிக்க வேண்டும். இங்கே ஒரு சிறிய பகுதியை மாத்திரம் எடுத்துக் கொள்ளக்கூடாது. அதை சரியாகப் புரிந்து கொள்வதற்கு நீங்கள் எல்லாவற்றையும் ஒன்றாக இணைக்க வேண்டும்.
162. மத்தேயுவின் சுவிசேஷத்தில் முதலாம் அதிகாரத்தை வாசிப்பீர்களென்றால் : 18-ம் வசனத்தில் இருந்து வம்ச வரலாறு கொடுக்கப்பட்டிருப்பதைக் கவனிப்பீர்கள். ''இயேசு கிறிஸ்துவினுடைய ஜெநநத்தின் விவரமானது. இது சரியா? (சபையார் "ஆமென்” என்று கூறுகின்றனர் - ஆசி)
163. இப்போது, உங்களை ஒன்று கேட்கப்போகிறேன். இப்பொழுது மறுபடியும் கவனியுங்கள். (சகோதரன் பிரான்ஹாம் எடுத்துக்காட்டாக வைக்கப்பட்டிருக்கும் ஒவ்வொரு பொருளையும் சுட்டிக்காட்டுகிறார்) இது யார்? தேவனாகிய... ('பிதா'' என்று சபையார் பதிலுரைக்கிறார்கள்-ஆசி). தேவனாகிய... ('குமாரன்'') தேவனாகிய... ( 'பரிசுத்த ஆவி” இபபொழுது இது யார்? ('பிதா'') இது யார் ('பரிசுத்த ஆவி'') இது யார்? ('குமாரன்''). குமாரன். சரி. எல்லாம் சரியாய் இருக்கிறது. இப்பொழுது நாம் அதைப் புரிந்து கொண்டோம். இது யார் என்று கூறினீர்கள்? - இது தேவனாகிய யார்? ('பரிசுத்த ஆவி'') பரிசுத்த ஆவி, சரி. இப்பொழுது சரி.
இயேசு கிறிஸ்துவினுடைய ஜெந்தத்தின் விவரமாவது: அவருடைய தாயாகிய மரியாள் யோசேப்புக்கு நியமிக்கப் பட்டிருக்கையில் அவர்கள் கூடி வருமுன்னே , அவள்... கர்ப்பவதியானாள்
164. ('பரிசுத்த ஆவியினாலே'' என்று சபையார் பதிலுரைக்கிறார்கள்ஆசிரியர்). தேவன் தாம் அவருடைய பிதா என்று நீங்கள் கூறினீர்கள் என்று நினைத்தேன். இங்கே ஏதோ தவறு இருக்கிறது. அவருக்கு இரண்டு பிதாக்கள் இருக்கமுடியாது. நீங்கள் இதை அறிவீர்கள். பாருங்கள்? இங்கே ஏதோ தவறு இருக்கிறது. இவர்கள் மூன்று ஆட்கள் என்றால், இவர்களில் யார் அவருடைய பிதா? ''அவள் பரிசுத்த ஆவியினாலே கர்ப்பவதியானாள்'' என்று வேதம் தெளிவாகக் கூறுகிறது. இதற்கும் தேவனாகிய பிதாவுக்கும் எந்தவித சம்பந்தமும் இல்லை. தேவன்தாம் தம்முடைய பிதா என்று இயேசு கூறினார். தேவன் தாம் அவருடைய பிதா என்பதை நாம் அறிவோம். அப்படியென்றால் அவருக்கு இரண்டு பிதாக்கள் இருக்க வேண்டும். அப்படியென்றால் அவர் முறை தவறிப் பிறந்தவராக காணப்படுகிறார், இப்பொழுது நீங்களே உங்களை எங்கு கொண்டு வந்து விட்டீர்கள் என்பதை உணரமுடிகிறதா? இப்பொழுது...
''அவள் புருஷனாகிய யோசேப்பு நீதிமானாயிருந்து, அவளை அவமானப்படுத்த மனதில்லாமல், இரகசியமாய் அவளைத் தள்ளிவிட யோசனையாயிருந்தான். அவன் இப்படிச் சிந்தித்துக் கொண்டிருக்கையில்...''
165. அவன் ஒரு நல்ல மனிதனாக இருந்தான் என்பதை நினைவு கூருங்கள். இப்பொழுதே கர்த்தருடைய கரம் சமீபமாயிருக்கிறது. முன் குறிக்கப்பட்ட மக்கள் இதை பிடித்துக்கொள்வார்கள். பாருங்கள்?
''அவன் இப்படிச் சிந்தித்துக் கொண்டிருக்கையில், கர்த்தருடைய தூதன் சொப்பனத்தில் அவனுக்குக் காணப்பட்டு ;
உங்கள் வேதாகமத்தில் தொடர்ந்து கவனிக்கிறீர்களா? (சபையார் ''ஆமென்'' என்கின்றனர் -ஆசி) சரி.
தாவீதின் குமாரனாகிய யோசேப்பே, உன் மனைவியாகிய மரியாளைச் சேர்த்துக்கொள்ள ஐயப்படாதே; அவளிடத்தில் உற்பத்தியாயிருக்கிறது தேவனால் உண்டானது.”
166. 'தேவனாகிய பிதா'? நான் இதைத் தவறாகப் படித்தேனா? (சபையார் ''ஆமாம்'' என்று கூறுகின்றனர் -ஆசி). நான் இதைத் தவறாகப் படித்தேன். இவளுக்குள் கர்ப்பம் தரித்திருப்பதற்கும், தேவனாகிய பிதாவுக்கும் எந்த விதமான சம்பந்தமும் கிடையாது-அது பரிசுத்த ஆவியானவர். அது சரியா? ("ஆமென்'') அப்படியானால் அது என்ன? - பரிசுத்த ஆவியானவர் தேவனுடைய ஆவியே. இப்பொழுது நீங்கள் இதைப் புரிந்து கொண்டீர்கள். பாருங்கள்?
167. தேவனாகிய பிதாவும், பரிசுத்த ஆவியானவரும் ஒரே ஒரு ஆளாக இருக்கவேண்டும். இல்லையென்றால் அவருக்கு இரண்டு பிதாக்கள் இருக்கவேண்டும்; அப்படியென்றால் எந்தவிதமான ஆளை நீங்கள் ஆராதிக்கிறீர்கள்? இப்பொழுது எந்தவிதமான தேவனை பெற்றிருக்கிறீர்கள்? கவனியுங்கள். கவனியுங்கள். பரிசுத்த ஆவியாகிய தேவனும் பிதாவாகிய தேவனும் ஒரே ஒரு ஆள்தான்.
"அவள் ஒரு குமாரனைப் பெறுவாள்....... (இந்த ஆள் இங்கே இருக்கிறார்).......அவருக்கு........ என்று பேரிடுவாயாக........
என்ன? (சபையார் இயேசு என்று கூறுகின்றனர் -ஆசி) அவருடைய பெயர். இயேசு: இப்பொழுது, நினைவில் கொள்ளுங்கள்.
ஏனெனில் அவர் தமது ஜனங்களின் பாவங்களை நீக்கி அவர்களை இரட்சிப்பார்.
தீர்க்கதரிசியின் மூலமாய்க் கர்த்தராலே உரைக்கப்பட்டது நிறைவேறும்படி இதெல்லாம் நடந்தது.... (யாருக்கு வார்த்தை வருகிறது)..... அவன்: இதோ, ஒரு கன்னிகை கர்ப்பவதியாகி ஒரு குமாரனைப் பெறுவாள்; அவருக்கு இம்மானுவேல் என்று பேரிடுவார்கள் என்று சொன்னான். இம்மானுவேல் என்பதற்கு தேவன் நம்மோடிருக்கிறார் என்று அர்த்தமாம்.''
168. தேவனுடைய நாமம் என்ன? பிதா, குமாரன், பரிசுத்த ஆவியின் நாமம் என்ன? (சபையார் “இயேசு” என்று கூறுகின்றனர் -ஆசி) அவருடைய பெயர் இயேசு என்று வேதம் கூறுகிறது.
இதைக் குறித்து விவாதம் செய்வதற்கு இக்கூடாரத்திற்கு வந்தி ருந்த ஒருவர் இவ்விதம் கூறினார். ''சகோதரன் பிரான்ஹாம் மற்றெல்லாவற்றையும் தெளிவாக்கி விட்டார். ஆனால் இதை அவரால் செய்ய முடியாது. இங்கே இவர்கள் மூன்று ஆட்கள் என்று தெளிவாக கூறுகிறது. மத்தேயு 3-ம் அதிகாரத்தில் யோவான் இங்கே நின்றுக்கொண்டிருக்கிறார். பிரசங்கித்துக் கொண்டிருக்கிறார். குமாரன் ஞானஸ்நானம் பெறுவதற்கு இங்கே வருகிறார். அவர் தண்ணீருக்குள் சென்றார், யோவானால் ஞானஸ்நானம் பெற்றார்; தண்ணீரிலிருந்து கரையேறினபோது வானம் அவருக்கு திறக்கப்பட்டது. வானத்திலிருந்து பரிசுத்த ஆவியானவர் புறாவைப் போல இறங்கி வந்தார். வானத்திலிருந்து ஒரு சத்தம் உண்டாகி, 'இவர் என்னுடைய நேசக்குமாரன் இவரில்'....... என்று கூறிற்று''. ஒரே நேரத்தில் மூன்று வித்தியாசமான ஆட்கள். ஓ, என்னே!
169. ஆம், பரிசுத்த ஆவியை பெறாதவர்களும், தேவனால் அழைக்கப்படாதவர்களும் பிரசங்க பீடத்தண்டைக்கு போகக்கூடாது என்பதை இது மக்களுக்கு எடுத்துக்காட்டுகிறது. அது சரி.
தேவனுடைய ஒத்தாசையினால் இப்பொழுது அந்த மனிதனை எடுத்து அவருடைய தலையே சுற்றும்படியாக எல்லாவற்றையும் சேர்த்து ஒரு முடிபோட்டுவிட முடியும். கவனியுங்கள், எனக்கு எதைப் பற்றியும்..
நான் அவ்விதம் நினைக்கவில்லை. இவ்விதம் கூறினது சரியில்லை. என்னை மன்னிக்கவும். நான் அவ்விதம் நினைக்கவில்லை. கர்த்தாவே, நான் அவ்விதம் நினைக்கவில்லை. அவர் இதைக் குறித்து என்னை எச்சரிப்பதை உணர்ந்தேன். நான் அவ்விதம் கூற நினைக்கவில்லை. நான் வருந்துகிறேன். பரிசுத்த ஆவியானவர் அவருக்கு சில இரகசியங்களை வெளிப்படுத்தக் கூடும் என்று விசுவாசிக்கிறேன். -அதுதான் சரியென்று தோன்றுகிறது.
170. ஒரு இசைக்கருவியை சுருதி கூட்டும்போது, ஏதாகிலும் தவறு செய்யும்போது நீங்கள் அதை உணரமுடியும். அதுதான் கிறிஸ்தவனுக்குரிய பண்பாகும். நீங்கள் சில தவறானதை சொல்லும்போது அதை அவர் விரும்புவது இல்லை. நான் அவ்விதம் கூறினபோது என்னை அங்கு நுழைக்கப்பார்த்தேன். பாருங்கள்? நான் அந்தக் காட்சியில் இருக்கவில்லை. நான் அந்தக் காட்சியில் இருக்க விரும்பவில்லை; அதைச் செய்கிறவர் அவர். அவரே அந்த வேலையைச் செய்யட்டும். எக்காளத்தை தொனிக்கச் செய்கிறவர் அவர். எக்காளங்கள் தானாகவே தொனிக்கமுடியாத ஊமையான கருவிகள், அதற்குப் பின்னாக இருக்கிறவரின் சத்தம் தான் அதை தொனிக்கச் செய்கிறது.
171. இப்பொழுது இங்கே கவனியுங்கள். மனிதன் தவறான முறையில் வார்த்தையை வியாக்கியானம் செய்கிறான். வார்த்தையானது ''கல்விமான்களுக்கும், ஞானிகளுக்கும் மறைக்கப்பட்டு பாலகர்களுக்கு வெளிப்படுத்தப்பட்டிருக்கிறது.
இங்கே பூமியின் மீது இயேசு கிறிஸ்து ஒரு ஆளாக நின்றுக் கொண்டிருக்கிறார். வானம் நமக்கு மேலிருக்கும் ஆகாயமாகும். இப்பொழுது கவனியுங்கள். யோவான் இதற்கு சாட்சியாக இருக்கிறான்.......
172. "பிதாவாகிய தேவன் இங்கிருக்கிறார். தேவனாகிய பரிசுத்த ஆவி புறாவைப்போல இங்கே இருக்கிறார். தேவனாகிய குமாரன் இங்கே இருக்கிறார்' என்று அந்த மனிதன் மூன்று ஆட்களாக சொல்லி இருக்க வேண்டும்.'' அது தவறாகும்.
173. அங்கே நின்றுக் கொண்டிருந்த யோவானுக்கு இது அந்த ஆட்டுக் குட்டியானவர் என்பது தெரியும். "தேவனுடைய ஆவியானவர் ஒரு ஆட்டுக்குட்டியாக இருப்பதைக் காண்பதாக யோவான் சாட்சி கூறினான். தேவனாகிய ஆவியானவர். ஒரு புறாவைப்போல, என்று நான் நினைக்கிறேன். அன்றிரவு இதேப்போல கூறினேன், எழுநூறு என்பதற்கு பதிலாக. பாருங்கள்? தேவனுடைய ஆவியானவர்-இங்கே இந்த ஆட்டுக்குட்டி. தேவனுடைய ஆவியானவர்-தேவன் புறாவாக வந்தார். தேவனுடைய ஆவியானவர் வானத்திலிருந்து இறங்கி வரும்போது, "இவர் என்னுடைய நேசக்குமாரன், நான் இவரில் வாசம் பண்ண விரும்புகிறேன்'' என்னும் சத்தம் வானத்திலிருந்து வந்தது.
வானத்திலும், பூமியிலும் சகல வல்லமைகளும் என் கரத்தில் எனக்குக் கொடுக்கப்பட்டிருகிறது. பாருங்கள்? பாருங்கள்? பாருங்கள்? அதுதான் அவர். இப்பொழுது அவருடைய நாமம் என்ன? (''இயேசு'' என்று சபையார் பதிலுரைக்கிறார்கள்- ஆசிரியர்). உண்மையாகவே. பாருங்கள்?
174. திரித்துவக்காரரின் மூன்று வெவ்வேறான தெய்வங்கள் என்னும் தத்துவமானது அஞ்ஞானிகளுடைய உபதேசமாகும். வேதாகமத்தில் அவ்விதம் கூறப்படவில்லை. சிங்கத்தினுடைய செய்தியில் இது கூறப்படவில்லை. இது அந்திக்கிறிஸ்துவிலிருந்து உண்டான ஒரு காரியமாகும். எந்த ஒரு வேத சாஸ்திரியையும் கேட்டுப்பார். நிக்கொலாய் மதஸ்தரின் கொள்கையினால்தான் இது பிரவேசித்திருக்கிறது. ஆகவே தான் அது மார்டின் லூத்தருடனும் வந்தது. ஆகவேதான் அது ஜான் வெஸ்லியுடனும் வந்து, பெந்தெகொஸ்தே மக்களிடத்திலும் ஊற்றப்பட்டிருக்கிறது.
175. பெந்தெகொஸ்தே மக்கள் வந்தபோது “இயேசு மாத்திரமே'' என்னும் கூட்டத்தினரும் வந்தனர். இது மறுபடியும் தவறானதொன்றாகும். இயேசுவே எப்படி தம்முடைய பிதாவாக இருக்கமுடியும்? பாருங்கள்? ஆகவே இது அதையும் வீழ்த்திவிடுகிறது.
176. ஆனால், கழுகின் காலமொன்று வரவேண்டியதாயிருக்கிறது. பாருங்கள்? அந்த காலத்தில்தான் எல்லா இரகசியங்களும் தெளிவாக்கப்பட வேண்டியதாயிருக்கிறது. பாருங்கள்?
177. ''பிதா, குமாரன், பரிசுத்த ஆவி” இவைகள் எல்லாம் கர்த்தராகிய இயேசு கிறிஸ்துவின் பட்டப் பெயர்களாய் இருக்கின்றன. அந்த மூன்று பேரையும் கவனித்துப் பாருங்கள். "பிதா, குமாரன், பரிசுத்த ஆவியென்று" மத்தேயு கூறுகிறார். ''கர்த்தராகிய இயேசு கிறிஸ்து'' என்று பேதுரு கூறுகிறார், பிதா யார்? கர்த்தர் என் ஆண்டவரை நோக்கி, ''என்னுடைய வலது பாரிசத்தில் உட்காரும்" என்று கூறினார். அது சரியா? பிதா, குமாரன்-இயேசு, பரிசுத்த ஆவி-தேவனிடத்திலிருந்து புறப்பட்ட 'லோகாஸ்' என்னும் வார்த்தை . "பிதா, குமாரன், பரிசுத்த ஆவி'' என்பது தேவனுடைய ஆள் தத்துவத்தை மூன்று வித்தியாசமான வழிகளில் வெளிப்படுத்தும் மூன்று பட்டப் பெயர்களாகும்; அல்லது ஒரே ஒரு ஆளுக்குரிய மூன்று லட்சணங்களாகும்.
178. இதைச் சரியாகப் புரிந்துக்கொள்ள முடியாதவர்களுக்குஇவைகள் ஒரே தேவனின் மூன்று அலுவல்களாக இருக்கிறது. ஒரே தேவனின் மூன்று பண்புகள். மூன்று வித்தியாசமான யுகங்களில் தம்முடைய பிதாவின் தன்மையையும், குமாரனுக்குரிய தன்மையையும், பரிசுத்த ஆவிக்குரிய தன்மையையும் வெளிப்படுத்திக் கொண்டு வந்திருக்கிறார். தேவன் மூன்றில் பரிபூரணப்படுகிறார். அந்திக்கிறிஸ்துவின் இலக்கம் நான்கு என்பதை நினைவுகூறுங்கள். பாருங்கள்? "பிதா, குமாரன், பரிசுத்த ஆவி'' என்பது முற்றிலுமாக ''கர்த்தராகிய இயேசு கிறிஸ்துவைக் குறிப்பதாகும்.
179. "இயேசுவின் நாமத்தில் மாத்திரம் ஞானஸ்நானம் கொடுப்பதும் தவறானதாகும். "வெறும் இயேசுவின் நாமத்தில் ஞானஸ்நானம் கொடுப்பது” முற்றிலும் தவறாகும். அநேக இயேசுக்களை நான் அறிந்திருக்கிறேன். 'லத்தீன்' (Latin) நாடுகளில் அநேக இயேசுக்கள் இருக்கிறார்கள்.
180. ஆனால் இது 'கர்த்தராகிய இயேசுகிறிஸ்து!'' இது யார் என்பதை தெளிவாகக் கூறுகிறது.
181. அநேக பிரான்ஹாம்கள் இருக்கிறார்கள். நீங்கள் என்னுடன் நேரடியாக பேசவேண்டுமானால், நான் ஒருவனே வில்லியம் மரியன் பிரான்ஹாம். அதுதான் நான். ஆனால் வேறு அநேக வில்லியம் பிரான்ஹாம்கள் இருக்கிறார்கள்.
182. ஆனால் அபிஷேகம் பண்ணப்பட்டவராகிய கர்த்தராகிய இயேசு கிறிஸ்து என்பவர் ஒருவர்தான் என்பது தெளிவாக உள்ளது. அவர் ஒருவரே. அதுதான் சரி. இதற்கும் மேலாக ஏதாகிலும் இருக்குமாயின், கடிதம் எழுதி நான் மற்ற கேள்விகளுக்கு விளக்கம் கொடுத்துக் கொண்டிருக்கும்போது அனுப்பலாம். வியாதியினால் கஷ்டப்பட்டுக் கொண்டிருக்கும் வியாதியஸ்தருக்கு ஜெபிக்கவேண்டியவனாகவும் இருக்கிறேன்.
184. சகோதரன் பிரான்ஹாமே, இந்தக் கேள்வி இதில் பொருந்தவில்லை என்றால்... பதில் கூறவேண்டாம். (அது நல்லது, நான் அதைப் பாராட்டுகிறேன்) மிகவும் சிறியவர்களாகிய பிள்ளைகள் எடுத்துக் கொள்ளப்படுதலில் செல்வார்களா? உமக்கு நன்றி.
அவர்கள் கையொப்பம் இடவில்லை. இப்பொழுது இல்லை யென்றால், பரவாயில்லை.
183. ஆனால் கவனியுங்கள், உலகத்தோற்றத்திற்கு முன் தேவன் ஒரு பெயரை ஆட்டுக்குட்டியானவரின் ஜீவபுஸ்தகத்தில் எழுதியிருக்கும் போது, உலகத்தில் உள்ள எதுவும் அதை அழித்துப்போட முடியாது. ஏனென்றால் அது கிறிஸ்துவின் இரத்தமாகிய மையினால் எழுதப்பட்டிருக்கிறது. அது இவ்வளவு பெரியதாக இருந்தாலும், அல்லது அவ்வளவு பெரியதாக இருந்தாலும், அல்லது அவ்வளவு பெரியதாக இருந்தாலும், அல்லது எதுவாக இருந்தாலும், அது ஒன்றுபோலவே செல்லுகிறது. பாருங்கள். எல்லா பிள்ளைகளும், எல்லா சபையும், அங்கிருக்கும் ஒவ்வொன்றும்... தேவன், தம்முடைய முன்னறிவினால்...
184. இப்பொழுது, நமக்கு ஒன்றும் தெரியவில்லை. ''சகோதரன் பிரான்ஹாமே, நீங்கள் அங்கிருந்ததை நிரூபிக்கமுடியுமா?'' என்று நீங்கள் கூறலாம். இல்லை, ஐயா. நான் அதை நிரூபிக்க முடியாது. தேவன் என்னை வேறொரு காரியத்திற்கு கருவியாக உபயோகப்படுத்தக்கூடும், உங்களையும் அவ்விதமாகவே உபயோகப்படுத்துவார். ஆனால் விசுவாசத்தினால் இரட்சிக்கப்பட்டிருக்கிறேன் என்று நான் விசுவாசிக்கிறேன். அறிவினால் நான் இரட்சிக்கப்படாமல் விசுவாசத்தினால் இரட்சிக்கப்பட்டிருக்கிறேன். அவ்விதமாகத்தான் நீங்களும் இரட்சிக்கப்பட்டிருக்கிறீர்கள். அவ்விதமாகத்தான் நாமெல்லோரும் இரட்சிக்கப் பட்டிருக்கிறோம்.
185. ஆனால், தேவன் எல்லைக்கப்பாற்பட்டவர் என்பதை நினைவு கூறுங்கள். நீங்கள் அதை விசுவாசிக்கிறீர்களா? (சபையார் ஆமென் என்று கூறுகின்றார்கள் - ஆசி) - எல்லைக்கப்பாற்பட்டவர். நல்லது. எல்லைக்கப்பாற்பட்டவராய் இருப்பதால், அது அவரை சர்வஞானியாக்குகிறது. நீங்கள் அதை விசுவாசிக்கிறீர்களா? ('ஆமென்') சர்வஞானியென்றால் அவர் எல்லாவற்றையும் அறிந்திருக்கிறார் என்பதாகும். எல்லைக்கப்பாற்பட்டவராக இல்லாமல் அவர் சர்வஞானியாக இருக்க முடியாது. பாருங்கள்? அவர் அறிந்திருப்பதேயல்லாமல் வேறெதுவும் இருந்ததில்லை. பூமியின் மீது இருக்கும் ஒவ்வொரு கொசுவையும் அவர் அறிந்திருந்தார். ஒவ்வொரு கொசுவும் எத்தனை முறை தன் கண்ணை சிமிட்டும் என்றும், ஒவ்வொன்றிலும் எவ்வளவு கொழுப்பு இருக்கும் என்றும், எல்லாவற்றையும் ஒன்றாக சேர்த்தால் எவ்வளவாய் இருக்கும் என்பதையும் அவர் அறிந்திருந்தார். நீங்கள் சுவாசிக்கும் ஒவ்வொரு சுவாசத்தையும், உங்கள் நுரையீரலில் அது எவ்வளவு ஆழமாகச் செல்லும் என்பதையும் அவர் அறிந்திருந்தார். அதுதான் வரம்பிற்கப்பாற்பட்டவர் என்பதாகும்.
186. அவர் வரம்பிற்கப்பாற்பட்டவராக இருப்பது அவரை சர்வஞானியாக்குகிறது. அது சரியா? (சபையார் “ஆமென்'' என்று கூறுகின்றனர்ஆசி) அவர் சர்வஞானியென்றால் அது அவரை சர்வ வியாபியாக்குகிறது. ஏனென்றால் அவர் நிமிஷத்தையும், மணியையும், நேரத்தையும் ஒரு வினாடியில் 55,000த்தில் ஒருபாக அளவிற்கும் சரியாக அறிந்து, அது எப்பொழுது நடக்கும் என்பதையும் அறிவார். பாருங்கள்? இப்பொழுது புரிந்து கொண்டீர்களா? (''ஆமென்'') அப்படியென்றால் எல்லாவற்றையும் அறிவார். ஆகவேதான் அவர் சர்வவல்லமை உள்ளவராக இருக்கிறார். எல்லாவற்றையும் அறிந்திருக்கிறார், எல்லாவற்றையும் செய்கிறவராய் இருக்கிறார்.
187. இப்பொழுது கவனியுங்கள். தேவனால் முன்குறிக்கப்பட்ட ஒவ்வொரு குழந்தையும்... இயேசு எப்பொழுது... வேதம் கூறுகிறது.
188. இயேசு கி.பி.30ல் அடிக்கப்பட்டார் என்பதை நாம் அறிவோம். அது சரியா? கி.பி.30ம் ஆண்டின் மத்தியிலே என்று நினைக்கிறேன்.
189. இப்பொழுது ஆனால் அவர் உலகத்தோற்றத்திற்கு முன்னால் அடிக்கப்பட்டார் என்று வேதம் கூறுகிறது, உங்களுடைய பெயர்கள்... ஆட்டுக்குட்டியின் புஸ்தகத்தின் போது... இந்த புஸ்தகத்தை மீட்டுக் கொள்ள ஆட்டுக்குட்டியானவர் அடிக்கப்பட்டபோது... இங்கே ஒரு மகத்தான காரியம் இருக்கிறது. அது உற்சாகத்தை எழுப்பக்கூடும். கவனியுங்கள்! ஆட்டுக்குட்டியானவர். ஆட்டுக்குட்டியானவரின் ஜீவ புஸ்தகம் உலகத்தோற்றத்திற்கு முன்பாகவே எழுதப்பட்டது என்று வேதம் கூறகிறது என்பதை நினைவு கொள்ளுங்கள். அந்த புஸ்தகத்தில் பேரெழுதப்பட்டிருக்கும் ஒவ்வொருவரும், மீட்கப் படுவதற்காக உலகத் தோற்றத்திற்கு முன்பாக ஆட்டுக்குட்டியானவர் அடிக்கப்பட்டபோது, உங்களுடைய பெயரும் அதில் எழுதப்பட்டது. பாருங்கள், நீங்கள் அதை இப்பொழுது புரிந்துக்கொண்டீர்களா?
190. பாருங்கள், ஒழுங்கில்லாமல் எதுவுமில்லை. கடிகாரம் சுற்றிக் கொண்டிருப்பதுபோல்- தேவனுடைய பெரிய கடிகாரம் வேலை செய்வதுபோல இது இயங்கிக்கொண்டிருக்கிறது. பாருங்கள்? உலகத் தோற்றத்திற்கு முன்பாக உங்களுடைய பெயர் அங்கு எழுதப்பட்டது - அந்த புஸ்தகத்தில் உள்ளவர்களை மீட்பதற்காக ஆட்டுக்குட்டியானவர் அடிக்கப்பட் டபோது, இப்பொழுது, அவர் தாம் மீட்டவர்களை பெற்றுக் கொள்வதற்காக அவர் முன்வந்து, புஸ்தகத்தை எடுக்கிறார்.
இப்பொழுது நான் இன்னும் தொடர்ந்து போக விரும்பவில்லை; இன்றைக்கு இன்னொரு கேள்விக்கு விடையளிக்க முடியாமல் போய்விடும். எல்லாம் சரி. .
185. நரகமும், அக்கினியும் கந்தகமும் எரியும் கடலும் ஒன்றா?
191. இல்லை. வேதாகமத்தில் நரகத்திற்கு என்ன மொழிப் பெயர்த்திருக்கிறார்களோ, நான் அதை விசுவாசிக்கிறேன். இப்பொழுது இங்கே பண்டிதர்கள் உட்கார்ந்து கொண்டிருக்கிறார்கள். நான் அவர்களை கனப்படுத்த விரும்புகிறேன். சகோதரன் ஐவர்சன் இங்கே உட்கார்ந்து கொண்டிருக்கிறார், சகோதரன் வேயில் மற்றும் உண்மையான வேத பண்டிதர்களாகிய சகோதரர்கள் உட்கார்ந்து கொண்டிருக்கிறார்கள். நரகம் தான் ''பாதாளம்'' என்று மொழிப்பெயர்க் கப்பட்டிருக்கிறது. அது சரியா? இதுதான் பாதாளத்திற்குரிய கிரேக்க பதமாகும். ஆனால் அக்கினிக்கடல் என்பது வேறொன்றாகும். ஏனென்றால் வெளிப்படுத்தின விசேஷத்தில் நரகமும் மற்றெல்லாமும் அக்கினிக்கடலில் தள்ளப்பட்டன என்று பார்க்கிறோம். பாருங்கள்? எல்லாம் சரி, இப்பொழுது கவனிப்போம்.
186. இல்லையென்றால் அக்கினிக்கடலாகிய நரகம் நித்தியமானதா?
192. இல்லை, ஐயா. இல்லை, ஐயா. சிஷ்டிக்கப்பட்டதொன்றும் நித்தியமானதல்ல, இல்லை, சிருஷ்டிக்கப்பட்டதெல்லாம்... ஆகவேதான் நித்திய நரகம் என்பது ஒன்று இருக்க முடியாது. நீங்கள் ஒரு நித்திய நரகத்தில் வேகப் போகிறீர்கள் என்று யாராகிலும் சொன்னால், எனக்கு அதற்குரிய வேதவாக்கியத்தைக் காட்டுங்கள். பாருங்கள்? அவ்விதமான காரியம் ஒன்றுமில்லை.
193. நரகமானது, பிசாசுக்கும் அவனது தூதர்களுக்கும், அந்திக் கிறிஸ்துவுக்கும், அவனது மக்களுக்கும் சிருஷ்டிக்கப்பட்டது. அதுதான் மாம்ச சரீரத்தில் தோன்றும் பிசாசு. அழிக்கப்படுவதற்கென்றே அது சிருஷ்டிக்கப்பட்டது.
194. முழு உலகத்திலும், எல்லா இடங்களிலும் ஒன்றே ஒன்றுதான் நித்தியமானதாக இருக்கிறது. அதுதான் தேவன். ஒரு அணுவோ, அல்லது எலக்ட்ரானோ, அல்லது காஸ்மிக் ஒளியோ (cosmic light), அல்லது மற்றெதுவோ உண்டாவதற்கு முன்னமே அவர் தேவனாக இருந்தார். அவர் சிருஷ்டி கர்த்தர்.
195. நீ நித்தியமாயிருப்பதற்கு ஒரே ஒரு வழி, நீ நித்திய ஜீவனைப் பெற்றுக்கொள்ளுதலாகும். அதற்குத்தான் 'சோ' (Zoe) என்னும் கிரேக்க வார்த்தை உபயோகப்படுத்தப்பட்டுள்ளது என்று நினைக்கிறேன். 'சோ' -அது சரியில்லையா? சோ. சோ. கலியாண வாக்குப்படி உன்னுடைய தகப்பனார் உன்னுடைய தாயின் மூலம் தன்னுடைய ஜீவனை உனக்குள் அளித்திருப்பதுபோல தேவன் அந்த ஜீவனை உனக்களிக்கிறார். அவன் அவ்விதம் தன் ஜீவனை ஒரு குமாரனுக்காக அளிக்கும் போது மகிழ்ச்சியுறுகிறான் (joy of imparting)... (என்னைப் புரிந்துக் கொண்டீர்களா?). அவ்விதமாகவே தேவன் தம்முடைய ஜீவனை ஒரு குமாரனுக்கு அளிக்கும் போது மகிழ்ச்சியுறுகிறார். பாருங்கள்? அப்பொழுது நீ 'சோ' என்னும் தேவனுடைய சொந்த ஜீவனைப் பெற்று, அவருக்குள் ஒரு பாகமாக மாறிவிடுகிறாய். "நான் அவர்களுக்கு நித்திய ஜீவனைக் கொடுக்கிறேன்.''
196. "கடைசி நாட்களில் அவர்களை எழுப்புவேன்.'' இந்த ஒரே விதமாகத்தான் நீங்கள் நித்திய ஜீவனை பெற்றிருக்கிறீர்கள்; அந்த நித்திய ஜீவன் வெளிப்படுவதற்கு, தான் எந்த சரீரத்திற்குள் வரவேண்டும் என்பதை அறிந்திருக்கிறது. அது வெறுமையாக அங்கு கிடக்க முடியாது. தேவனுடைய ஆவி, கிறிஸ்துவின் ஆவி, அந்த மகத்தான நாளிலே அந்தச் சரீரத்தின் மேல் அசைவாடினபோது, அது (சரீரம்தமிழாக்கியோன்) மறுபடியும் எழுந்திருக்கும் என்று அறிந்திருந்ததைப் போல, பரிசுத்தவான்களும் தங்கள் சரீரம் மறுபடியும் எழுந்திருக்கும் என்று அறிந்துள்ளார்கள்.
197. இயேசு மரித்தபோது, அவர் நரகத்திற்கு செல்லவேண்டியதாக இருந்ததால், அவர் அங்கு சென்றார் என்பதை இப்பொழுது நினைவு கூருங்கள். அவர்தான் பாவத்தின் தடையரண் (sin-barrier). "'நோவாவின் காலத்தில் மனந்திரும்பாமலிருந்த ஆத்துமாக்களுக்கு பிரசங்கிப்பதற்காக அவர் நரகத்திற்குச் சென்றார்” அது சரிதானா? அவர் நரகத்திற்குச் சென்று, தேவனிடத்திலிருந்து தங்களை பிரித்துக் கொண்டிருந்த ஆத்துமாக்களுக்கு பிரசங்கித்தார். மரணம் என்பது பிரிவினையாகும். அவர்கள் தேவனிடத்திலிருந்து பிரிக்கப்பட்டிருந்தார்கள் - மீண்டும் திரும்ப போகமுடியாது. ஸ்திரீயின் வித்து என்று கூறப்பட்டவர் அவர் தான் என்று சாட்சி பகர இயேசு அங்குச் சென்றார்.
198. சர்ப்பத்தின் வித்து... சர்ப்பத்தின் வித்து என்ன செய்தது என்பதைக் கவனித்தீர்களா? சிவப்புக் குதிரை. அந்திக்கிறிஸ்து - பிரிவினையாகிய மரணத்தோடு முடிவடைகிறான். ஸ்திரீயின் வித்து-ஜீவனானது வெண்மையான குதிரையுடன் முடிவடைகிறது-இயேசு கிறிஸ்து. அது என்னவென்பதைப் புரிந்து கொண்டீர்களா? - ஒருவருக்கு விரோதமாக மற்றொருவர்-ஸ்திரீயின் வித்துக்கு விரோதமாக சர்ப்பத்தின் வித்து. இப்பொழுது அறிந்துக் கொண்டீர்களா? ஓ, இதைக் குறித்து இன்னும் சற்று சிந்தித்தால் அது நன்றாக இருக்குமல்லவா? ஆனால் இத்துடன் நிறுத்திக் கொள்வோம்.
187. சகோதரன் பிரான்ஹாமே, முதலாம் முத்திரையில், முதலாம் குதிரையின் மீது ஏறியிருந்தவன் 2 தெசலோனிக்கேயரில் (2ம் அதிகாரம்) உரைக்கப்பட்டுள்ளபடி, பாவ மனுஷனின் வெளிப்பாட்டின் நிறைவேறுதலா?
199. ஆம், அது சரி. அதன் நிறைவேறுதல்தான். அது சுலபமானது. அது பாவமனுஷன் தான். இதே மனிதன் தான் மரணம் என்னும் மங்கின நிறமுடைய குதிரையின் மீது ஏறுகிறவரைக்கும் பல கட்டங்களில் குதிரையின் மீது ஏறியிருக்கிறவனாய் காணப்படுகிறான். கிறிஸ்துவோ நீதிமானாக்கப்படுதல், பரிசுத்தமாக் கப்படுதல் என்பவைகளோடு வெள்ளைக் குதிரைக்கு வருகிறார். அவர்தான் அந்த ஜீவன். பாருங்கள்.
188. கிறிஸ்துவின் மணவாட்டியில் இல்லாமல் பலவித ஸ்தாபனங்களிலிருக்கும் மறுபடியும் பிறந்த விசுவாசிகளுக்கு என்ன நேரிடும்? அவர்களுக்கு என்ன நேரிடும்?
200. நல்லது, சற்று நேரத்திற்கு முன்பாக அதை விவரித்தோம் என்று நினைக்கிறேன். பாருங்கள்? அவர்கள் உபத்திரவத்திற்குள் பிரவேசிக்கிறார்கள். அவர்கள் உபத்திரவ காலத்தில் இரத்த சாட்சிகளாக மரிக்கிறார்கள். அவர்கள் கடைசியில், ஆயிரம் வருஷ அரசாட்சிக்குப் பின், தங்களுடைய நியாயத்தீர்ப்புக்காக வருகிறார்கள். பாருங்கள்? ஏனெனில் வேதாகமம் அவ்வாறு கூறுகின்றது. உயிருடன் இருப்பவர்களில் மீதியாக இருப்பவர்கள்... ''மரணமடைந்த மற்றவர்கள் அந்த ஆயிரம் வருஷம் முடிவடையும் வரைக்கும் உயிரடையவில்லை. அதற்குப் பிறகு நீதிமான்களும், அநீதியுள்ளவர்களும் வந்து கிறிஸ்துவினாலும், மணவாட்டியினாலும் நியாயம் விசாரிக்கப்படுவார்கள். அவர் பத்தாயிரம் மடங்கு பத்தாயிரமான தமது பரிசுத்தவான்களோடு பூமிக்கு வந்தார். அது சரிதானா?-அவருடைய மணவாட்டி.
201. நியாயசங்கம் உட்கார்ந்தது. புஸ்தகங்கள் திறக்கப்பட்டன... புஸ்தகங்கள் திறக்கப்பட்டன. ஜீவபுஸ்தமாகிய மற்றொரு புஸ்தகம் திறக்கப்பட்டது. அவர் அங்கு செம்மறியாடுகளையும், வெள்ளாடு களையும் பிரித்தெடுக்கிறார். அது சரிதானா? அதற்கும் மணவாட்டிக்கும் ஒரு தொடர்பும் இல்லை. அவள் அங்கு நியாயத் தீர்ப்பில் நின்று கொண்டிருக்கிறாள், அவளுடைய ராணி... ராணியும் ராஜாவுமாக ஒன்றாக இருக்கிறார்கள். ''அவர் தம்முடைய பரிசுத்தவான்களோடு வந்தார்; பத்தாயிரம் மடங்கு பத்தாயிரமானவர்கள் அவருக்கு ஊழியம் செய்தார்கள்.'' அவருடைய மனைவி. பிறகு நியாய சங்கம் உட்கார்ந்தது. அதற்குப் பிறகு செம்மறியாடுகள், வெள்ளாடுகளிலிருந்து பிரித்தெடுக்கப்பட்டன. அன்றிரவு நான் கொண்டு வந்த அந்த சிறு தியானத்தை நினைவு கூருங்கள், அப்போது உங்களுக்கு விளங்கும். மாட்டிடையனைப் பற்றிய தியானம். பாருங்கள்? அதோ, நீங்கள் புரிந்து கொண்டீர்கள்.
202. சபை, ஸ்தாபனத்திலிருக்கும் மக்கள், சுத்தமான கிறிஸ்தவர்கள், செய்தியைப் பெற்றுக் கொண்டவர்கள். அவர்கள் ஒருபோதும் அதைப் பார்க்க மாட்டார்கள். அது ஒருபோதும் அவர்களுக்குப் போதிக்கப்பட மாட்டாது. பலதிறத்தாரும் கலந்திருக்கும் கூட்டத்திலிருப்பவர்கள், இச்செய்தி பிரசங்கிக்கப் படுபவர்கள் அவர்கள் பேரானது ஆட்டுக்குட் டியானவரின் ஜீவபுஸ்தகத்தில் எழுதப்பட்டிருந்தாலொழிய, மற்றபடி இச்செய்தியானது அவர்கள் தலையின் மேலாகக் கடந்து செல்லும். ஆம். ஆனால் அவர்கள் அருமையான மக்கள்.
203. அவர்கள் மறுபடியும் எழுப்பப்பட்டு, பரிசோதிக்கப்பட்டு, அவர்களுக்குப் பிரசங்கித்த அதே கூட்டத்தாரால் அவர்கள் நியாயந்தீர்க்கப்படுவார்கள். ''பரிசுத்தவான்கள் பூமியை நியாயந்தீர்ப்பார்களென்று அறியாதிருக்கிறீர்களா?'' அவர்களுக்குப் பிரசங்கிக்கப்படும், பாருங்கள்? அதிலிருந்து (கலப்படமான கூட்டத்திலிருந்து, ஸ்தாபனங் களிலிருந்து - தமிழாக்கியோன்) "வெளியே வரும்படியாக செய்தியைக் குறித்து சாட்சி பகர்ந்த அதே மக்களால் பிரசங்கிக்கப்படுவார்கள். அது விளக்கப்பட்டுவிட்டதென்று நான் நினைக்கிறேன். என்னிடம் இங்கே அநேக கேள்விகளிருக்கின்றன.
189. சகோதரன் பிரான்ஹாமே, எலியாவின் ஆவியைப்பெற்ற ஏழாம் தூதனும், எடுக்கப்படுதலுக்குப் பிறகு உள்ள மூன்றரை வருடங்களில் 1,44,000 யூதர்களிடத்திற்கு அனுப்பப்படும் எலியாவும் ஒரே மனிதன்தானா? எங்களில் சிலர் இதைக் குறித்து குழப்பத்தில் இருக்கிறோம்.
204. இல்லை, இவர் அவர் அல்ல; பாருங்கள்? இருவரும் வெவ்வேறான மனிதர்கள். எலியாவைப் போன்ற தோற்றத்தில் வரும் எலிசா எலியாவல்ல. யோவான்ஸ்நானன் என்று அழைக்கப்பட்ட மனிதன் மீது வந்த எலியாவின் ஆவி எலியாவல்ல. லவோதிக்கேயா சபையின் கடைசிக் காலத்தில் தோன்றும் செய்தியாளனாகிய ஏழாம் தூதனாகிய மனிதன் உண்மையான எலியா அல்ல. அவர் தன்னுடைய ஜனங்களாகிய புறஜாதியாரிடத்தில் அனுப்பப்படும் ஒரு புறஜாதி மனிதனாயிருப்பார்.
205. எலியா.... எலியாவின் ஆவி மக்களுக்குள் அங்கு வரும்பொழுது அவன் ஒரு யூதனாயிருப்பான். ஏனெனில் அவர்கள் (தீர்க்கதரிசிகள்-தமிழாக்கியோன்) தங்கள் சொந்த ஜனத்தினிடத்திற்கு அனுப்பப்படுகிறார்கள். அதுதான் எனக்குக் கிடைத்த வெளிப்பாடு. ஏனென்றால் நானும்... டாமி ஆஸ்பர்ன் அவர்களும்; நாங்கள் அதைப்பற்றி அப்போது பேசியபொழுது (டாமியும் நானும்) நான் அதை ஒரு போதும் அறியவில்லை. நான் வியாதியஸ்தருக்காக மட்டும் ஜெபித்துக் கொண்டு இருந்தேன்.
206. நான் அங்கு வந்தபொழுது, ஃபோர்ட் வெயின் சுவிசேஷ கூடாரத்தைச் சேர்ந்த ஒரு பெண்மணி, அயல் நிலங்களில் பணிபுரியும் ஒரு சுவிசேஷகி வந்திருந்தார்கள். அவர்களுடைய மார்பகங்கள் இவ்வளவு பெரிதாக இருந்தன.- புற்றுநோயால் அரிக்கப்பட்டு விட்டிருந்தது; அவர்கள் அந்தத் தெருவிலுள்ள நாங்கள் வசித்த வீட்டில் இருந்தார்கள். நான் அந்த அருமையான சகோதரிக்காக ஜெபித்தேன். அவர்கள் சுகமாக்கப்பட்டு ஊழியத்திற்குத் திரும்பினார்கள். அவர்கள் ஆப்பிரிக்காவிலிருந்து வந்தபோது-அங்கு பணிபுரியும் கிறிஸ்தவ சுவிசேஷ குழுக்களைப் பற்றிய ஒரு புத்தகத்தை விட்டுச் சென்றிருந்தார்கள்.
207. நானும், ''நல்லது, சுவிசேஷகர்கள் அருமையானவர்கள்'' என்று எண்ணினேன். நான் சுவிசேஷகர்களைக் குறித்து ஒரு போதும் அதிகமாய் சிந்தித்ததில்லை. 'நல்லது, அந்த வெளியிடங்களிலே அது தேவனுடைய ஒரு காரியாலமாகும். அதுபோல இங்கு பென் தெருவில் எட்டாம் நம்பர் இடம் (Eighth and Penn Street) என்னுடைய ஸ்தானமாயிருக்கிறது என்று எண்ணினவனாய் என்னால் முடிந்தவரை சிறப்பாக ஊழியம் செய்து வந்தேன்.
208. ஆனால் ஒருநாள் என்னுடைய படிக்கும் அறையில் நான் உட்கார்ந்துகொண்டு நான் அந்தப் புத்தகத்தை எடுத்தேன். அதில் நீக்ரோ வகுப்பினரின் படம் ஒன்று இருந்தது. ஒரு வயது முதிர்ந்த தந்தை தலையில் நரைத்த முடியுடன் அதில் காட்சியளித்தார். அந்த படத்தின் கீழ் இவ்வாறு எழுதப்பட்டிருந்தது! "வெள்ளை மனிதனே, வெள்ளை மனிதனே, உன்னுடைய தந்தை எங்கேயிருந்தார்? பாருங்கள்? நான் இப்போது வயோதிபனும் சிந்தை மழுங்கினவனுமாயிருக்கிறேன். என்னால் இப்போது சரிவர புரிந்துக் கொள்ள முடியவில்லை. நான் வாலிபனாயிருந்தபோது இயேசுவை அறிந்திருப்பேனானால் நான் அவரை என் ஜனங்களிடத்திற்கு கொண்டு சென்றிருப்பேன்.”' ஆக, நான் அதைப் படித்தேன்.
209. "திரும்பவும் அதைப்படி, திரும்பவும் அதைப்படி” என்று ஏதோ ஒன்று சொல்லிக் கொண்டேயிருந்தது. நான் படித்துக் கொண்டிருந்தேன்..... ஓ, பாருங்கள்! உங்களுக்கும் அந்த அனுபவம் வந்திருக்கும்- ''படித்ததையே திரும்பவும் திரும்பவும் படிப்பது. அதில் ஏதோ ஒன்றிருக்கிறது.''
210. நான் அன்று க்ரீன் மில் என்னும் உயரமான இடத்தில், அந்தக் குகையை விட்டு வெளியே வந்தபோது, மக்கள் எப்படி அன்னிய பாஷை பேசியும், உண்மையான பரிசுத்த ஆவியைப் பெற்றும் ஆர்ப்பரித்தும் கூட அந்திக் கிறிஸ்துவாகயிருக்க முடியும் என்பதை என்னால் புரிந்துக் கொள்ள முடியவில்லை-உண்மையான பரிசுத்த ஆவியைக் கொண்டு அன்னிய பாஷைகள் பேசி, பல பாஷைகளைப் பேசினாலும் கூட இன்னும் சாத்தானாகயிருக்கிறார்கள். ஆம், அது சரிதான்! நான் அதை உங்களுக்கு நிரூபித்துக் காட்ட முடியும். ஆம், நிச்சயமாக! அவர்கள் அதைச் செய்தபோது... கவனித்துப் பாருங்கள்.
211. ஆகவே அன்னிய பாஷைகள் பேசுவது பரிசுத்த ஆவியைப் பெற்றதற்கு அத்தாட்சியல்ல, அது பரிசுத்த ஆவியின் வரங்களில் ஒன்றாகும். பாருங்கள்? அவருடைய வரங்களில் ஒவ்வொன்றையும் பிசாசானவன் போலியாகச் செய்து காண்பிக்கக்கூடும். தெய்வீக சுக மளித்தல் மற்றும் ஒவ்வொரு வரத்தையும்.
''அந்நாளில் அநேகர் என்னை நோக்கி," கர்த்தாவே, பிசாசுகளைத் துரத்தினேன் அல்லவா; நான் செய்தேனல்லவா...'' அது சுவிசேஷத்தைப் பிரசங்கிப்பதாகும். "... உம்முடைய நாமத்தினாலே அநேக அற்புதங்களைச் செய்தோமல்லவா, இந்த எல்லாக் காரியங்களையும் அக்கிரமச் செய்கைக்காரர்களே, நான் உங்களை அறியவும் இல்லை'' என்று கூறுவார்.
212. "ஒரே மழையானது நீதிமான்கள் மேலும், அநீதியுள்ளவர்கள் மேலும் விழுவதாக" வேதாகமம் கூறுகிறது. கோதுமை நிலத்தில் வளர்ந்திருக்கும் களையும் அதே மழையைப் பெறுவதனால், அந்த ஒரே மழையினால் சந்தோஷத்தைப் பெற்று கூச்சலிடக் கூடும்; "ஆனால் அவர்களுடைய கனிகளினால் அவர்களை அறிவீர்கள்!'' அச்சிறு களையானது, கோதுமை பெருமளவிற்கு அதே மழையைப் பெற்று, நின்று குதூகலித்து, கூச்சலிடக்கூடும்.
213. அங்கேதான் புரிந்து கொள்கிறோம். ஆகவே அவர்கள் கூச்ச லிடக்கூடும். அன்னிய பாஷைகளில் பேசக்கூடும். அவர்கள் விரும்பும் ஒவ்வொன்றையும் போலியாகச் செய்து காட்டக்கூடும், ஆனால் அந்த நாளிலே, "அக்கிரமச் செய்கைகாரர்களே'' என்று அழைக்கப்படுவார்கள்.
214. நான் சற்று நேரத்திற்கு முன்பு சொன்னதுபோல, நான் சொல்வதற்கு செவி சாயுங்கள்; கூர்ந்து கவனியுங்கள்! உங்கள் வாழ்க்கையை திரும்பிப் பார்த்து வார்த்தையோடு உங்களையே சோதித்துப் பாருங்கள். நீங்கள் எங்கேயிருக்கிறீர்கள் என்பதைப் பாருங்கள்.
215. குட்டையான முடியை உடைய பெண்களே, அதை வளர விடுங்கள். நீங்கள் அரைக்கால் சட்டை அணிந்திருப்பீர்களானால் அவைகளைக் களைந்து விடுங்கள். ஒரு பெண்மணியைப் போல நடவுங்கள். ஆண்களாகிய நீங்கள் இன்னமும் சிகரெட் புகைத்துக் கொண்டும், கேளிக்கைகளில் ஈடுபடுவீர்களானால், அதைக் நிறுத்துங்கள்! நீங்கள் அதைக் குறித்து எவ்வளவு பேசுகிறீர்கள் என்பதைக் குறித்து எனக்கு கவலையில்லை. நீங்கள் இன்னமும் அந்த சங்கங்களைக் பிடித்துக்கொண்டு, "இதுதான் அது'' என்றும் அதுதான் இது'' என்றும் கூறிக்கொண்டிருப்பீர்களானால் நீங்கள் நிறுத்திக் கொள்வது நல்லது. திரும்பிப் பார்த்து வார்த்தையோடு பரிசோதித்துப் பாருங்கள். நாம் கடந்து போகிறோம்......
216. குட்டையான முடி, இந்த காலத்திற்குரிய மற்ற எல்லாக் காரியங்களுக்கும் அப்பாற்பட்டு நாம் ஜீவிக்க வேண்டும். நாம் இப்போது வேறு செய்தோம்.'' நான் (இயேசு) சொல்லுவேன், ''என்னைவிட்டு அகன்று போங்கள், எதற்குள்ளாகவோ வந்து விட்டபடியால் தேவன் உலகத் தோற்றத்திற்கு முன்பாக அந்தப் புஸ்தகத்தில் மறைத்து வைத்திருந்த இரகசியங் களையெல்லாம் வெளிப்படுத்திக் கொண்டிருக்கிறார். இந்தச் சிறிய காரியங்களில் கீழ்ப்படிகிறவர்களே, இந்த மற்ற காரியங்களையும் பிடித்துக் கொள்வார்கள். நீங்கள் அப்படிச் செய்யவில்லையென்றால், கிழக்கும் மேற்குக்கும் இருக்கிற தூரமாக அது உங்கள் தலையின் மேலாகக் கடந்து போகும். அது அப்படியே....
217. கிதியோன் தன் மனிதர்களைப் பிரித்தது போல-ஆயிரமாயிரமானவர் அங்கே இருந்தனர். "அது மிகவும் அதிகம். அவர்களை மறுபடியும் பிரித்தெடு” என்று தேவன் கூறினார்; அவர்களுக்கு மற்றொரு சோதனையைத்தந்து, அவர்களை மறுபடியுமாக பிரித்தெடுத்தார் - அவர்களை மறுபடியுமாக பிரித்தெடுத்து, கடைசியாக அவனிடம் கையளவே உள்ள ஆட்கள் இருக்கும் வரை பிரித்தெடுத்தார். "இந்த வேலையை செய்ய நான் விரும்பும் கூட்டம் அது தான்'' என்றார். உண்மையில் நடந்தது அதுதான்.
218. பெந்தெகொஸ்தே ஸ்திரீகள், முன்னும் பின்னுமாக போவது, அங்கே உட்கார்வது, கேட்பது, வார்த்தையின்படி தவறாகும். அவர்கள் அதை ஏற்றுக் கொள்வார்கள் என்று நினைக்கிறீர்களா? இல்லை ஐயா! ஒவ்வொரு வருடம் நான் கடந்து செல்லும்போதும், நான் இதைக்குறித்து போதிக்க ஆரம்பித்தபோது இருந்ததைக் காட்டிலும் அதிகமான பெண்கள் தங்கள் முடிகளை குட்டையாக வெட்டிக் கொண்டவர்களாக காணப்படுகின்றனர்.
219. "அதற்கும் இதற்கும் என்ன சம்பந்தம்... நீங்கள்...'' என்கிறார்கள். யாரோ ஒருவர் சொன்னார், ''நல்லது, சகோதரன் பிரான்ஹாமே, மக்கள் உங்களை ஒரு தீர்க்கதரிசியாக கருதுகின்றனர்'' என்று. நான் ஒரு தீர்க்கதரிசி என்று நான் கூறுகிறதில்லை. நான் அவ்விதம் கூறுவதை நீங்கள் யாரும் கேட்டிருக்கமாட்டீர்கள். அவ்விதம் நீங்கள் கேட்டிருப்பீர்களானால், அவ்விதம் கருதுவீர்களானால்... ''நீங்கள் ஏன் பரிசுத்த ஆவியை எவ்விதம் பெற்றுக்கொள்வது என்று மக்களுக்கு போதிக்கக் கூடாது? இதை எவ்விதம் பெறுவது, பரிசுத்த ஆவியின் வரங்களை எவ்விதம் பெறுவது போன்ற காரியங்களைப் போதித்து சபைக்கு ஏன் உதவக்கூடாது?'' என்று கூறினார்கள். அவர்கள் தங்கள் ஏ,பி,சி (A B C)களை கற்றுக் கொள்ளக்கூட தங்கள் செவியை சாய்க்காதிருக்கும்போது, நான் எவ்விதம் அவர்களுக்கு அல்ஜீப்ரா (Algebra) கற்றுத்தர முடியும்? அது சரிதான். நீங்கள் இந்தச் சிறிய காரியங்களை சரி செய்யுங்கள். இங்கே கீழே இறங்கி வந்து, சுத்தி செய்து கொண்டு, சரியாக துவங்குங்கள். ஆமென். அது சரி.
220. நான் எதைக்குறித்து பேசிக் கொண்டிருந்தேன்? நான் பேசிக் கொண்டிருந்த பொருளைவிட்டு விலகிச் செல்ல நினைக்கவில்லை; என்னை மன்னியுங்கள், பார்த்தீர்களா? நல்லது. "எங்களில் சிலர் குழப்பமடைந் திருக்கிறார்கள். எலியா ஒரே ஆள்தானா..?'' என்ற கேள்விதான். ஆமாம், ஊம், அது உண்மை . இல்லை. புறஜாதிகளுக்கு வரும் இந்த எலியா அந்த ஆவியினால் அபிஷேகிக்கப்பட்ட புறஜாதி மனிதனா யிருப்பார். ஏனென்றால் ஒவ்வொரு முறையும் குழப்பத்திலிருந்து தம் பிள்ளைகளை வெளியே கொண்டுவர தேவன் அதே ஆவியை உபயோகிக்கிறார். அது அவருடைய நோக்கத்தை நன்றாக நிறைவேற்றுகிறது. ஆகவே அந்த ஆவி மறுபடியும் கீழிறங்கி வந்திருக்கிறது, ஏனென்றால், பாருங்கள்....
அதிக மெருகேற்றப்பெற்ற, கல்வியறிவு பெற்றவர்களை அவர் உபயோகிக்கக் கூடுமானால்-அத்தகைய இனத்தைச் சேர்ந்தவர்தான் அதைப்பிடித்துக்கொள்வர்.
221. தன்னுடைய அச்சரங்களை (A B C)க்கூட சரியாக அறிந்திராத, தன்னுடைய வார்த்தைகளை சரியாக உச்சரிக்கத்தெரியாத, அப்படிப்பட்ட ஒரு மனிதனை அவர் கொண்டுவருகிறார். வனாந்தரங்களிலிருந்து யாராவது ஒருவரை எங்காவது கொண்டுவந்து எளிய சிந்தை உள்ள மக்களிடம் அனுப்பி அவர்களுக்குப் புரிய வைத்து, அவர்களை எடுத்துக் கொள்கிறார். (சகோதரர் பிரான்ஹாம் தன் விரலை ஒருமுறை சொடுக்குகிறார்-ஆசி) அவ்விதமாக அவர்கள் அதைப் பெற்றுக் கொள்கிறார்கள். அவர்கள் அதைப் பெற்றுக் கொள்கிறார்கள், பாருங்கள். அது மெருகேற்றப்பட்டதாக வருமானால்...
222. பவுல் கூறியதுபோல, "நான் கல்வியின் மெருகோடு உங்களிடம் வரவில்லை; நான் உயிர்த்தெழுதலின் வல்லமையில் உங்களிடம் வருகிறேன்'' என்றார். அவருடைய கல்வியை அவரிடமிருந்து எடுத்துப் போட, அரேபியாவில் தேவன் மூன்றரை வருடம் எடுத்துக் கொண்டார். மோசேயிடமிருந்து அதை எடுத்துப்போட 40 வருடம் எடுத்துக் கொண்டார். பாருங்கள்? ஆகவே அதுதான் விஷயம்.
கல்வியறிவு இல்லாமையை நான் ஆதரிக்கவில்லை. கல்வியறிவு தேவையில்லை என்பதை உங்களுக்கு கூற முயற்சிக்கிறேன்.
223. இந்த உலகத்தின் ஞானம் மாறுபட்டதாயிருக்கிறது. சுவிசேஷம் பரவுவதற்கு கல்வியானது மிகப்பெரிய தடையாக இருந்திருக்கிறது. கல்வி அறிவு இல்லாமலிருந்தால், இந்தப் பெரிய வேத பாடசாலைகள் முதலியவைகள் இல்லாமலிருப்போம். மக்கள் எளிய மனதுள்ளவர்களாக தேவனுடைய வார்த்தைக்கு செவிகொடுப்பார்கள்; ஆனால் அவர்களோ அவ்வளவாக மெருகேற்றப்பட்டவர்களாக குழப்பப்பட்டு, அங்குள்ள எல்லாவித ஸ்தாபனங்களோடும் இறுக இணைக்கப்பட்டவர்களாய் அங்கேயே தங்கிவிடப் போகிறார்கள். அவ்வளவுதான், அவர்கள் அந்த ஆவியை பெற்றுக் கொள்கிறார்கள். நீங்கள் எப்போதாவது ஒரு நல்ல ஸ்திரீயை மிகவும் கீழ்த்தரமான மனிதனுக்கு மணம் முடித்திருக்கிறீர்களா? ஒன்று அந்த கீழ்த்தரமான மனிதன் அந்த ஸ்திரீயைப்போல நல்லவனாவான். அல்லது, அந்த ஸ்திரீ அவனைப்போல் கீழ்த்தரமானவளாவாள். பாருங்கள்? அது சரிதான்.
224. "அவர்களை விட்டு வெளியே வாருங்கள். நான் எடுத்துக் கொள்ளப்படுதலை நிகழ்த்த ஆயத்தமாகிறேன்'' என்று அவர் சொன்னதற்கு அதுதான் காரணம். உங்களை இங்கிருந்து கொண்டு போய் விடத்தக்கதான ஒரு வகையான விசுவாசம் உங்களுக்கிருக்க வேண்டும்.
190. தானியேல் 9:27ல் உள்ள உடன்படிக்கை எப்போது ஒரு வாரத்திற்கு உறுதிப்படுத்தப்பட்டது?
225. இயேசுகிறிஸ்து பூமியின் மீது யூதர்களுக்கு பிரசங்கித்துக் கொண்டிருந்தபோது, உடன்படிக்கையில் பாதி வாரம் உறுதிப்படுத்தப்பட்டது. அவர் புறஜாதி மக்களிடம் செல்லவே இல்லை. அவர் தம்முடைய சீஷர்களுக்கு, "புறஜாதியாரிடத்திற்கு செல்ல வேண்டாம்” என்று கூறினார்; அது யூதர்களுக்கு மாத்திரமே. பாருங்கள்? அவர் மூன்றரை ஆண்டுகள் பிரசங்கித்தார். அதாவது எழுபது வாரங்களில் பாதி; அவர் செய்வார் என்று தானியேல் கூறினதுபோல்.
226. அவர் யூதர்களுக்கு உறுதியாக உறுதிப்படுத்தப்பட்டார் என்பதை நினைவு கூருங்கள். இந்த புறஜாதியாரின் காலத்தை இங்கு நுழைக்க அவர்களுடைய கண்கள் குருடாக்கப்பட்டிருந்தது. அந்த முழு திட்டத்தையும் உங்களால் காணமுடிய வில்லையா? கவனியுங்கள். அவர் தம்மை ஒரு தீர்க்கதரிசியாக நிரூபித்தார், தீர்க்கதரிசி என்ன செய்வாரோ அதை அவர் செய்தார், தீர்க்கதரிசிகளின் அடையாளங்களைக் காண்பித்தார். ''ஒருவன் தன்னை ஒரு ஞானதிருஷ்டிக்காரன் என்றோ அல்லது ஒரு தீர்க்கதரிசி என்றே சொல்லிக்கொள்வான் என்றால், அவன் சொல்லுவதைக் கவனித்துப் பாருங்கள், அவன் கூறியவைகள் நிறைவேறும் போது, அவன் கூறியது தொடர்ந்து நடந்து கொண்டே வரும் என்றால்....', என்று உங்கள் சொந்த வேத வாக்கியமே கூறுகின்றது.
227. "தட்டுங்கள். அப்பொழுது திறக்கப்படும், தேடுங்கள்... கண்டடைவீர்கள், கேளுங்கள். கொடுக்கப் படும்.'' என்று வேதம் கூறுவதை நீங்கள் காண்பீர்களானால்... "தட்டுங்கள்” என்று சொல்லும்போது, தொடர்ச்சியாக தட்டுங்கள் என்பதைக் கவனியுங்கள். (இதை உதாரணமாக காட்டுவதற்கு, சகோதரன் பிரான்ஹாம் பிரசங்க பீடத்தின் மீது இருபத்து மூன்றுமுறை தட்டுகிறார் -ஆசி). அங்கே உறுதியாய் இருங்கள். அந்த அநீதியுள்ள நியாயாதிபதி அந்த ஸ்திரீக்கு பதிலளிக்காமல் இருந்ததுபோல, அவள் தொடர்ந்து தட்டிக்கொண்டே இருந்தாள். "நான் உன் பக்கமாக இருக்கிறேன்'' என்று கூறிக்கொண்டு அவன் கதவை தட்டிக்கொண்டே இருந்தாலும் (சகோதரன் பிரான்ஹாம் பிரசங்க பீடத்தை தட்டுவதை நிறுத்துகிறார் -ஆசி) ஒரு நீதிபதி பதிலுரைக்க மாட்டான். ''கர்த்தாவே, நான் இதை பெறவிரும்புகிறேன். ஆமென்.'' என்று அவரை தேடி கூறுவீர்களென்றால், அது மாத்திரம் போதாது, நீங்கள் அதை பெறும் வரைக்கும் அங்கேயே உறுதியாய் தரித்து நில்லுங்கள். அது வரும் என்று நீங்கள் அறிவீர்கள். அவர் அதை வாக்குத்தத்தம் செய்திருக்கிறார். அதை பற்றிக்கொண்டு அங்கேயே உறுதியாக நில்லுங்கள். பாருங்கள்?
இப்பொழுது, இப்பொழுது, சபையானது எடுத்துக் கொள்ளப்பட்ட பிறகுள்ள உபத்திரவ காலம்தான் எழுபதாவது வாரத்தின் கடைசிப் பாகமாகும். இங்கே மூன்றரை ஆண்டுகள் மறுபடியும் தீர்க்கதரிசிகளால் உறுதிப்படுத்தப்பட கொடுக்கப்படும் புரிந்துக்கொண்டீர்களா? மோசேயும், எலியாவும் வெளிப்படுத்தல் 11. இப்பொழுது, இது என்ன என்பதை நாம் பார்க்கட்டும்.
191. நீங்கள் அவருடைய தெரிந்து கொள்ளப்பட்டவர்களில் ஒருவராயிருப்பீர்களானால், மணவாட்டி எடுத்துக் கொள்ளப்படும்போது அதில் போவீர்களா?
ஆம், ஆம், ஐயா, அது சுலபமானதாயிருக்கிறது
192. சகோதரன் பிரான்ஹாமே, பாகாலுக்கு தங்கள் முழங்கால்களை முடக்காதவர்கள் ஏழாயிரம் என்று சொல்ல நினைத்தீர்களா, அல்லது எழுநூறா?
228. ஏழாயிரம் என்று சொல்ல நினைத்தேன். அதற்காக என்னை மன்னியுங்கள், பாருங்கள். அது ஒரு பேசும் தோரணையாயிருந்தது.
நான் சற்று நேரத்திற்கு முன்பு சொன்னதுபோல... நான் இங்கு நின்றதைக் கவனித்தீர்களா? "ஆட்டுக்குட் டியானவரைக் கண்டதற்கு அவர்கள் சாட்சி கொடுக்கிறார்கள்...' என்று கூறினேன். பார்த்தீர்களா? பாருங்கள்? ஆட்டுக்குட்டியானவர் பூமியில் இருந்தார்-பாருங்கள்? "தேவனுடைய ஆவியானவர் ஆட்டுக்குட்டியானவர் மீது வந்ததைக் கண்டதற்கு சாட்சி கொடுக்கிறார்கள்.''
229. இப்போது, “இவர் என்னுடைய நேசகுமாரன், இவரில் பிரியமாயிருக்கிறேன்'' என்று கூறப்பட்டிருக் கிறது. நீங்கள் பார்த்தீர்களா? அது சரியான கிரேக்க பாஷையின் முறைப்படி எழுதப்பட்டுள்ளது. ஆனால் நீங்கள் கவனிப்பீர்களானால், அது இவ்விதமாக இருக்கும்... இப்போது வார்த்தையை எடுத்துக்கொள்ளுங்கள்..... பரிசுத்த யாக்கோபின் மொழி பெயர்ப்பில் ''நான்-நான்-நான்-வாசம் பண்ணபிரியமாயிருக்கும் என்னுடைய நேசகுமாரன் இவர்” என்பதாக வேதத்தில் சொல்லப்பட்டிருக்கிறது. ஆனால் உண்மையில், நாம் இன்று சொல்வதுபோல சொல்வோமென்றால்; ''நான் உள்ளே வாசம் பண்ண பிரியமாயிருக்கும் என்னுடைய நேசக்குமாரன் இவர்” என்று கூறுவோம் - அதைத் திருப்பி விடுவோம், பாருங்கள். ''நான் வாசம் பண்ண பிரியமாயிருக்கும் என்னுடைய நேசகுமாரன் இவர்” பாருங்கள்? இப்போது, இன்றைக்கு நாம்: "நான் உள்ளே வாசம்பண்ண பிரியமாயிருக்கும் என்னுடைய நேசகுமாரன் இவர்” என்று கூறுவோம்-அதே வார்த்தை வித்தியாசமாய் பொருத்தப்பட்டிருக்கிறது. பாருங்கள்?
230. இப்போது, ஆம், நான் கருதியது... தயவாக என்னை மன்னியுங்கள். சகோதரர்களே, தூர இடங்களில் இந்த ஒலி நாடாவைக் கேட்கிறவர்களே, நண்பர்களே, கேளுங்கள்: நான் அதை அவ்விதம் சொல்ல நினைக்கவில்லை. நான் சுவிசேஷத்தின் ஒரு ஊழியக்காரன்; அதை எத்தனை முறை பிரசங்கித்திருக்கிறேனோ, அத்தனை முறையும் அது ஏழாயிரம் என்பதை அறிந்திருந்தேன். நான் எழுநூறு என்று சொல்ல நேர்ந்தது. எழுநூறு என்று நான் நினைக்கவில்லை, நான் கருதினது... நான் அதை வேதத்திலிருந்து படிக்கவில்லை. நான் பேசிக்கொண்டிருக்கும்போது என் மனதில் அவ்வண்ணம் வந்தது. ஏழாயிரம் என்பதற்குப் பதிலாக எழு நூறு என்று கூறிவிட்டேன். அத்தகைய தவறுகளை நான் எப்போதும் செய்கிறேன். நான் நிச்சயமாக ஏதும் அறியாதவன், ஆகவே நீங்கள் என்னை மன்னித்துவிடுங்கள். பாருங்கள்? அப்படிச் செய்ய நான் நினைக்கவில்லை.
193. கிறிஸ்துவின் மணவாட்டியும், கிறிஸ்துவின் சரீரமும் ஒன்று தானா?
231. ஆமாம், ஐயா! பாருங்கள்? இப்பொழுது இங்கே கவனியுங்கள், நான் இதை ஆரம்பிக்க விரும்பவில்லை. ஏனென்றால் அதன் மீது நான் ஒரு பிரசங்கமே செய்யக்கூடும். ஆனால் அதைச் செய்யமாட்டேன், ஆனால் உங்களுக்கு காண்பிக்க விரும்புகிறேன். தேவன், ஆதாமுக்கு அவனுடைய மணவாட்டியை அவனுடைய விலாவிலிருந்து கொடுத்த போது, அவன், "இவள் என் எலும்பில் எலும்பும், என் மாம்சத்தில் மாம்சமுமாய் இருக்கிறாள்'' என்றான். அது சரிதானே?
232. தேவன், கிறிஸ்துவுக்கு அவருடைய மணவாட்டியை கொடுத்த போது, ஆவியானவர் மணவாட்டியாகிய மாம்சத்தை தந்தார். அவருடைய இருதயத்திற்கு கீழாக அவர் குத்தப்பட்டார், தண்ணீரும், இரத்தமும், ஆவியும் புறப்பட்டு வந்தன; அதுதான் "அவருடைய மாம்சத்தில் மாம்சமும், அவருடைய எலும்பில் எலும்புமாக'' உருவாக்கப்பட்டது. மணவாட்டிதாமே, கிறிஸ்துவின் எலும்பும் மாம்சமாகவும் இருக்கிறோம் நிச்சயமாக. அவர்கள் அவ்விதமாகத்தான் இருக்கிறார்கள். அதுதான் அவரது மணவாட்டி.
194. எடுத்துக்கொள்ளப்படுதலுக்கு முன்பு கிறிஸ்துவின் மணவாட்டிக்கு ஊழியம் இருக்குமா?
233. நிச்சயமாக, இப்பொழுது நேரடியாக அதுதான் நடந்துக் கொண்டிருக்கிறது. கிறிஸ்துவின் மணவாட்டி, நிச்சயமாக! அதுதான் ஏற்ற வேளையின் செய்தி-கிறிஸ்துவின் மணவாட்டி. நிச்சயமாக, அவள், அப்போஸ்தலர்கள், தீர்க்கதரிசிகள், போதகர்கள், சுவிசேஷகர்கள், மற்றும் மேய்ப்பர்களை உடையவளாய் இருக்கிறாள். அது சரியா? (சபையார் “ஆமென்'' என்று கூறுகின்றனர் -ஆசி) அதுதான் கிறிஸ்துவின் மணவாட்டி. நிச்சயமாக, அவளுக்கு ஒரு ஊழியம் உண்டு. ஒரு மகத்தான ஊழியம்-இந்த காலத்திற்குரிய ஊழியம், அது மிகவும் எளிமையானதாக இருக்கும்.
234. இப்பொழுது நினைவுகூருங்கள். கடந்த ஞாயிற்றுக்கிழமை அன்று முதல் கூட்டத்தில் நான்... இருந்தீர்கள்? நான் எதைக் குறித்து பிரசங்கித்தேன் என்று நினைவிருக்கிறதா? எளிமை. ஓ! அதை மறந்து விட வேண்டாம். அதைக் குறித்து மறுபடியும் எச்சரிக்க ஒரு நிமிஷம் நிறுத்தப்போகிறேன். ஏதாகிலும் ஒரு மகத்தான காரியம் நடக்கப்போவதாக தேவன் முன்னுரைக்கும்போது, மக்கள் தங்கள் ஞானத்தினால், என்ன நடக்கிறதோ அதை இழந்து போகும்வரை, வெகு தூரத்தை நோக்கிப் பார்த்துக் கொண்டிருக்கிறார்கள். தேவன் ஒரு காரியத்தை மகத்தானது என்று கூறும்போது, உலகம் அதைக் குறித்து நகைத்து, "ஓரு கூட்டம் அறிவில்லாதவர்கள்'' என்றுரைக்கிறது. அது சரி.
மகத்தான உலகமும், மிக மகத்தான சபையும், "சிறுவனே, அது மகிமையானது!'' என்று சொல்லும்போது, தேவன் அவர்களைப் பார்த்து, ''ஒரு கூட்டம் அறிவில்லாதவர்கள்'' என்று கூறுகிறார். ஆகவே, நீங்கள் விழிப்பாய் இருக்கவேண்டும்.... அது ஒருவேளை அவ்விதமாகத்தான் இருக்கலாம் என்று நான் நினைக்கவில்லை. சரியாக அதே வழிதான், ஆனால் அந்த வழியில்தான் அது அமைந்திருக்கிறது.
235. கவனியுங்கள்! இங்கே மகத்தான, பரிசுத்த வைதீக சபை ஒன்று இருந்தது, ''நமக்கு வார்த்தை தெரியும்; நமக்கு பள்ளிகள் உண்டு;
நமக்கு வேதப்பள்ளிகள் உண்டு. நம்மிடம் மெருகேற்றப்பெற்ற மனிதர்கள் உண்டு. நூற்றுக்கணக்கான வருடங்களாக யேகோவாவுக்கு உத்தமமாய் இருந்து வந்திருக்கிறோம். நாம் தான் 'சபை'; நாம் தான் ஆலோசனை சங்கம், பரிசேயர்களும், சதுசேயர்களும் மற்றும் எல்லா ஸ்தாபனங்களும் ஒன்றாக இணைக்கப்பட்டிருக்கும் சபைகளின் ஐக்கியம் நமக்குண்டு. நாம் பெற்றுக்கொண்டிருப்பதுபோல. சபையின் ஆலோசனை சங்கமாக நாமெல்லாரும் ஒன்றாக இருக்கிறோம். இங்கே நாம்தான் பெரிய மனிதர்கள். நாம் அந்த வேதவாக்கியங்களை அறிந்துள்ளோம். நதிக்கரையிலே ஆட்டுத்தோல் உடையணிந்து தாடியுடன் நின்றுக் கொண்டிருக்கும் அந்த எளிமையில் உள்ள அறிவில்லாதவனைக் குறித்து எச்சரிக்கையாயிருங்கள்'' என்று கூறினதைக் கவனியுங்கள். நிச்சயமாக அவர்கள் அதற்கு செவிசாய்க்கமாட்டார்கள்.
236. ஆனால், வேதாகமம் மல்கியா 4ல்... அல்லது 3-ம் அதிகாரத்தில், “இதோ, நான் என் செய்தியாளனை அனுப்புகிறேன். அவன் எனக்கு முன்பாகப் போய், வழியை ஆயத்தம் பண்ணுவான்'' என்று கூறுகிறது. இதற்கு ஏழுநூற்று பன்னிரண்டு ஆண்டுகளுக்கு முன்பு யோவான்... ஓ, அந்த மகத்தான தீர்க்கதரிசியாகிய ஏசாயா அங்கு நின்றுக்கொண்டு, "கர்த்தருக்கு வழியை ஆயத்தப்படுத்துங்கள், அவாந்தர வெளியிலே நம்முடைய தேவனுக்குப் பாதையைச் செவ்வைப் பண்ணுங்கள் என்றும். வனாந்தரத்திலே கூப்பிடுகிற சத்தம் உண்டாயிற்று" என்று கூறினான். அது சரி, "ஓ, எல்லா உயர்ந்த இடங்களெல்லாம் தாழ்த்தப்படும். இதைக்குறித்து அநேக மக்கள் பேசினார்கள்.
237. ஓ, ''இந்த மனிதன் வரும்போது தன்னுடைய விரலை சுட்டிக்காட்டி கட்டளையிடும்போது, மலைகள் அகன்று போய்விடும், ஓ, பள்ளமான இடங்களெல்லாம் உயர்த்தப்படும். கரடுமுரடான இடங்களெல்லாம் சமமாக்கப்படும். சகோதரனே, இங்கிருக்கும் வயல்களிலெங்கும் தானியத்தை பயிர் செய்யலாம். ஓ, இந்த மனிதன் வரும்போது நாம் மகத்தான காரியங்களை செய்யப்போகிறோம்'' என்று அநேகர் கூறினார்கள். பாருங்கள்?
238. தேவன் ஒரு இயந்திரக்கைப்பிடியை சுழற்றி, ஒரு தாழ்வாரத்தை கீழே இறக்கி அதிலிருக்கும் மனைதனைப் பார்த்து, "என்னுடைய மேசியாவின் மகத்தான முன் தூதனே, வெளியே வாரும்'' என்று கூப்பிடுவா ரென்றும், அதற்குப் பிறகு அவன் போனபிறகு அவர்கள் அதை மறுபடியும் இழுத்து, அவனுடைய ஊழியம் முடிந்தபிறகு மறுபடியும் இயந்திர கைப்பிடியை சுழற்றி அதை கீழே இறக்கி வேதப்பள்ளியின் பக்கத்தில் வைத்துவிட்டு, "நல்லது, என்னுடைய நேசக்குமாரனே, வெளியே வந்து அவர்களுக்கு அறிவியும்'' என்று கூறுவார் என்றும் அவர்கள் எதிர்ப் பார்த்துக் கொண்டிருந்தார்கள். பாருங்கள்? ஓ, என்னே!
239. அவன் வந்தபோது என்னென்ன நடந்தது என்பதைக் கவனித்தீர்களா? “அவர்கள், பள்ளிக்கூடங்களில் படிக்காத ஒருவன் இங்கிருக்கிறான்-அவனிடத்தில் ஐக்கியத்தின் அட்டைகூட இல்லை-ஓ, அவனிடத்தில் எந்தவிதமான அத்தாட்சிக் கடிதமும் இல்லை. இல்லை. அவனுடைய வாழ்க்கையிலேயே ஒரு நாளாகிலும் பள்ளிக்கூடத்திற்கு சென்றதாக கூறுவதற்கும் ஒருவருமில்லை. அவனுடைய பேச்சைப் பார்த்தால் கூட அவன் பள்ளிக் கூடத்திற்கு போகாதது போலிருக்கிறது. மத சம்பந்தமான வார்த்தைகளைக்கூட அவன் பேசவில்லை. அவன், விரியன் பாம்பு, கோடாரி, வனாந்தரம், மரம் போன்ற வார்த்தைகளைத்தான் பேசினான். அந்த நாளிலோ, அல்லது இந்த நாளிலோ, அல்லது எந்த நாளிலோ இருந்த மதசங்கத்தின் அமைப்புகளுக்குரிய வார்த்தைகளையே அவன் பேசவில்லை .''
240. அவன் ஒரு அநாகரிக மனிதனாகக் காணப்பட்டான். எங்கோ இருந்த ஒரு புதரிலிருந்து வெளியே வந்தான். அவன் சவரம் செய்துக் கொள்ளாதவனும், தன் தலையின்மீது படியாமல் நின்றுக்கொண்டிருக்கும் மயிரை உடையவனாகவும் வந்தான். இரண்டு மாதத்திற்கொரு முறையோ, அல்லது மூன்று மாதத்திற்கொருமுறையோ மாத்திரம் குளித்தவனாக இருந்திருக்க வேண்டும் என நான் நினைக்கிறேன். சரி. இரவில் அவன் ''பைஜாமா'' போடாதவனாய் இருந்தான். அவன் எந்த விதமான காரிலும் செல்லாதவனாகவும் இருந்தான். அவன் தன் பற்களை 'பிரஷ்ஷினால் சுத்தம் செய்யாதவனுமாயிருந்தான்- உண்மையில் இல்லை. ஓ, இவன் எப்படிப்பட்ட மனிதனாயிருந்தான்.
241. இதோ அவன் வனாந்தரத்தில் தடியை ஊன்றி நடந்து வந்து, ''கர்த்தருக்கு வழியை ஆயத்தப்படுத்துங்கள் என்றும், அவருக்கு பாதையைச் செவ்வைப்படுத்துங்கள் என்று வனாந்தரத்தில் கூப்பிடுகிறவனின் சத்தமாய் இருக்கிறேன்!'' என்று கூறினான்....
242. போதகர்களில் சிலர் அங்கு நின்று கொண்டு, "ஊ! உன்னிடத்தில் இருக்கிறதா... இந்த பெருங்கூட்டத்தில் நாங்கள் ஒத்துழைக்க மாட்டோம், நாங்கள் அதைச் செய்ய முடியாது. நல்லது, உன்னுடைய அடையாளச் சீட்டு எங்கே?'' என்று கேட்டார்கள். அவர்கள் கேட்டதை அவன் பொருட்படுத்தவில்லை. அவன் ஒரு செய்தியைக் கொண்டு வந்திருந்தான். அதையே அவன் பிரசங்கித்தான்.
243. அவர்கள், "ஆ, சற்று பொறுங்கள், நாங்கள் பேராயரை (Bishop) கொண்டு வருகிறோம். அவர் அதைக்குறித்து என்ன சொல்லுகிறார் என்று பார்ப்போம். நாங்கள் அங்கே செல்லுகிறோம். அதுதான் சபையின் தலைமைஸ்தலம். இதைச் சபையின் தலைவர்தான் அங்கீகரிக்க வேண்டும். இவன் தேவனிடத்தில் இருந்து வந்திருப்பானானால் இவன் நம்முடைய பேராயரை அங்கீகரிப்பான்,'' என்று கூறினார்கள்.
244. அங்கு ஆசனங்களைப்போட்டு மரியாதைக்குரிய பெரியோர்களை உட்கார வைத்திருப்பார்கள்.
245. அவன், ''விரியன் பாம்புக்குட்டிகளே, புல்லின்கீழ் இருக்கும் சர்ப்பங்களே'' என்று கூறினான். தங்களுடைய காலர் பட்டையை உயர்த்தி போட்டுக் கொண்டிருக்கும் பரிசுத்த பிதாக்களையும் மற்றவர்களையும். ''வரும் கோபத்திற்கு தப்பித்துக் கொள்ள உங்களுக்கு வகை காட்டினவன் யார்? உங்களுடைய நேரம் சமீபமாய் இருக்கிறது. நீங்கள் இதை சிந்திக்கவில்லையா?...'' நீங்கள், "அவன் இதை சேர்ந்தவன் அல்லது அதை சேர்ந்தவன்'' என்று கூறலாம். ''நான் உங்களுக்கு சொல்லுகிறேன்: நான் ஆராதிக்கும் தேவன் இந்தக் கல்லுகளினாலே ஆபிரகாமுக்குப் பிள்ளைகளை உண்டுபண்ண வல்லவராக இருக்கிறார்” என்றான். ஓ, என்னே!
246. இப்பொழுது, மதத்தலைவர்களைப்போல அவன் பேசாமல் அதற்கு விரோதமாகப் பேசினான். "கோடாரியானது மரத்தின் வேர் அருகே வைக்கப்பட்டிருக்கிறது! ஆகையால் நல்ல கனி கொடாத மரமெதுவோ அது வெட்டப்பட்டு அக்கினியிலே போடப்படும்! ஓ, நான் உங்களுக்கு தண்ணீரினால் மனந்திரும்புதலுக்கேற்ற ஞானஸ்நானத்தைக் கொடுக்கிறேன். ஆனால் எனக்குப் பின்னால் அவர் வருகிறார்; சந்திரன் இரத்தம் போலாகும் மற்றும்...'' ஓ! ''அவர் தம்முடைய களத்தை நன்றாய் விளக்கி, பதரை அவியாத அக்கினியில் சுட்டெரிப்பார். கோதுமையையோ களஞ்சியத்தில் சேர்ப்பார். அவர் களையையும், கோதுமையையும் தனியே பிரிப்பார்.'' ஓ! என்னே ஒரு செய்தி!
247. அவர்கள் “ஊ! இந்த மனிதனா! இவன் என்ன சொல்லுகிறான்?இது-இது-இது என்ன சமயம்? ஓ, படிப்பறியாதவன். நமக்கு அங்கு ஒரு மனிதன் இருக்கின்றார். சகோதரன் ஜோன்ஸ் இருக்கிறார். இந்த நாட்களில் யாராகிலும் எழுப்பப்பட வேண்டுமானால் அது இவராகத்தான் இருக்க முடியும். பேராயர் இன்னார் இன்னார்தான் இதைச் செய்ய முடியும். பரிசுத்த பிதாவாகிய இன்னார் இன்னார்தான் இதைச் செய்ய முடியும்'' என்று கூறினார்கள். ஓ, என்னே ! பாருங்கள்?
தேவன் எளிமையில் மறைந்திருந்து, எளிமையில் கிரியை செய்கிறார். புரிகின்றதா?
248. ஒருநாள் அவர் அங்கு நின்று கொண்டிருந்தார். அவன் “ஆமாம், அவர் உங்கள் மத்தியிலே நின்றுக் கொண்டிருக்கிறார்'' என்றான். அவன்தான் அந்த முன்னோடி என்பதை அவன் நிச்சயமாக அறிந்திருந்தான். அவன், தான் யார் என்பதை அறிந்திருந்தான். ஆகவே தான் அவர்களை அவன் அவ்விதம் அசைத்தான். ''பயப்படாதிருங்கள், தொடர்ந்து நன்மையான காரியங்களைச் செய்து முன்னேறுங்கள். இராணுவ வீரர்களாகிய நீங்கள், உங்கள் எஜமான்களுக்குக் கீழ்ப்படியுங்கள், தீமை ஏதாகிலும் செய்திருந்தால் நற்சீர் பொருந்துங்கள்...' என்றான்.
249. ''நாங்கள் என்ன செய்ய வேண்டும்? நாங்கள் இவ்விதமான காரியங்களை செய்வதை விட்டுவிடட்டுமா? நாங்கள் இதை நிறுத்தி விடட்டுமா?''
250 அவன், ''நீங்கள் இருக்கிறவண்ணமாகவே முன்னேறிச் செல்லுங்கள், முன்னேறுங்கள்; நீங்கள் உருளைக் கிழங்கை பயிர் செய்தால், தொடர்ந்து பயிர் செய்யுங்கள். இராணுவவீரர்களே, கொடுமை செய்யாதீர்கள், நீங்கள் எவ்விதம் இருக்கிறீர்களோ அவ்விதமாகவே தொடர்ந்து செல்லுங்கள். உங்களுடைய எஜமான்களுக்குக் கீழ்ப்படிந்திருங்கள்.''
''ரபீ, நாங்கள் என்ன செய்யவேண்டும்?''
251. ''நீங்கள் இருக்கிற வண்ணமாகவே முன்னேறி செல்லுங்கள், நீங்கள் அறியாத ஒருவர் உங்கள் மத்தியிலே இருக்கிறார்.'' அவன் தன்னுடைய செய்தியின் நேரத்தை அறிந்திருந்தான். அவன் அந்த நபரை அறிமுகப்படுத்த வேண்டும் என்பதை அறிந்திருந்தான். அவர் அங்கிருக்கிறார் என்பதை அவன் அறிந்திருந்தான். ''ஒருவர் உங்கள் மத்தியில் இருக்கிறார்; நீங்கள் அவரை அறியவில்லை. நடந்துக் கொண்டிருக்கும் காரியங்களை நீங்கள் அறிந்துக் கொள்ளாமல் இருக்கிறீர்கள்'' என்றான். ''ஏதோ ஒன்று நடக்கப் போகின்றது'' என்றான். "அவர் இங்கிருப்பார், நான் அவரை அறிந்துக் கொள்ளுவேன்.''
252. கடைசியாக ஒருநாள் அவன், "இதோ அவர் இங்கிருக்கிறார். இதோ உலகத்தின் பாவத்தை சுமந்து தீர்க்கும் தேவ ஆட்டுக்குட்டி'' என்றான். ''என்னுடைய நேரம் இப்பொழுது வந்திருக்கிறது. நான் அவரை உங்களுக்கு அறிமுகப்படுத்தியிருக்கிறேன். நான் இப்பொழுது சிறுக வேண்டும்; நான் இந்தக் காட்சியை விட்டுச் செல்ல வேண்டும். இங்கிருந்து அவர் தொடர்ந்துகொண்டு செல்லுவார்.''
"இப்பொழுது ஆயிர வருட அரசாட்சி தொடங்க வேண்டியதாய் இருக்கிறது, காலம் சமீபமாய் இருக்கிறது'' என்றான். அவர் வரும் போது...
253. "அவர் எல்லோரையும் அசைத்து, கோதுமையை பதரிலிருந்து பிரித்தெடுப்பார். அவர் பதரையோ அக்கினியில் சுட்டெரிப்பார். அவர் தம்முடைய களத்தை நன்றாக விளக்குவார். நூற்றுக் கூடை அவர் கையில் இருக்கிறது'' என்று யோவான் கூறினான். ஆனால் அவர் யார்? - அந்தச் சிறிய.....
254. இப்பொழுது, அவர்கள் இவ்விதமாக திட்டம் தீட்டி வைத்திருந்தனர். "ஓ! மனிதனே! அவர் வரும்போது ஒருமைல் நீளத்திற்கும் மேலான ஈட்டியை அவர் பெற்றிருப்பார். அவர் பாலஸ்தீனாவில் நின்று கொண்டு, தம்முடைய வெண்மையான மேகங்களில் ஒன்றின்மீது நின்றுக் கொண்டு, இந்த எல்லா ரோமர்களையும் பொறுக்கியெடுத்து அவர்களை நரகத்தில் போட்டு விடுவார். - எல்லோரையும் அழிக்கும் வரை இவ்விதமாகச் செய்வார்.'' இவ்விதமாகத்தான் அவர்கள் எல்லோரும் மேசியாவின் வருகையை எதிர்நோக்கிக் கொண்டிருந்தார்கள்.
அவ்விதமான வேளையில்தான், ஒரு சிறு ஆட்டுக்குட்டி, சாந்தமும், மனத்தாழ்மையுமாய் அந்தப் பக்கமும், இந்தப் பக்கமும் தள்ளிவிட்டுக் கொண்டு மெதுவாக நகர்ந்து வந்தது.255. அவர் அவ்வளவு எளிமையாக வந்திருந்ததால் யோவானுக்கும் சந்தேகமுண்டாகி, ''நீங்கள் அவரிடத்தில் போய் வருகிறவர் நீர் தானா?'' என்று கேட்கும்படி அனுப்பினான். அவ்வளவாக எளிமையில் வந்திருந்ததால் அந்த தீர்க்கதரிசியும்'' வருகிறவர் நீர்தானா? அல்லது வேறொருவர் வரவேண்டுமா?'' என்று கேட்கும்படி ஆட்களை அனுப்பியிருந்தான்.
256. இப்பொழுது அவர் மத்தேயு 11ல் அந்தச் சீஷர்களுக்கு படிக்கும்படியாக ஒரு புஸ்தகத்தை அளிக்கவில்லை. யோவானின் சீஷர்கள் அவரிடத்தில் வந்து கேட்டபொழுது...
யோவான் சிறையில் வைக்கப்பட்டிருந்தபோது 'அவனுடைய கழுகின் கண்கள் திரையிடப்பட்டுவிட்டிருந்தன'' என்று பெம்பர் கூறினார் என்று நினைக்கிறேன். அவன் ஆகாயத்தில் இருந்தான். ஆனால் அவனுடைய தீர்க்கதரிசனம் முடிந்தவுடன் அவன் மறுபடியும் பூமியில் விழுந்து கிடந்தான். ஏனென்றால் சிறையில் அடைக்கப்பட்டிருந்தான். நீங்கள் பாருங்கள், இப்பொழுது அவனுடைய பெரிய செட்டைகள் அவனுக்கு அவசியப்படவில்லை. ஆகவே, அவைகளை அங்கே மடக்கி வைத்திருந்தான். ஆனாலும், மற்றவர்களைக் காட்டிலும் அவன் உயர பறந்திருந்தான்.
257. நான் ஒன்றை சொல்லட்டும். தேவன் அவனை உபயோகப்படுத்தினார். இயேசு அதை அறிந்திருந்தார். ஏனென்றால் அவர் மாம்சத்தில் வந்த தேவனாயிருந்தார். பாருங்கள்? ஆகவே, அவர்-அவர் அங்கே கூறினார், அவர் கூறினார்...
அவன் சிறையில் எப்படி நடந்துக்கொள்ள வேண்டும் என்று அறிந்துக்கொள்ள அவனுக்கு ஒரு புத்தகம் கொடுக்கப்படவில்லை. ''இப்பொழுது ஒரு நிமிஷம் பொறுத்திருங்கள். நான் ஒரு கட்டுரை எழுதப்போகிறேன். நீங்கள் அதைக் கொண்டுபோய் அவன் சிறையில் இருக்கும்போது என்னிமித்தமாக எப்படி நடந்துக்கொள்ள வேண்டும் என்பதை அறிந்துக்கொள்ள யோவானிடம் கூறி இதை அவனிடம் கொடுங்கள்'' என்று அவர் கூறினாரா? பாருங்கள்? இல்லை, அவர் ஒருபோதும் அவ்விதம் கூறவில்லை.
258. ''அவன் வெளியே வருவதற்கு முன் வேத பாண்டியத்தில் தன்னுடைய டாக்டர் பட்டத்தை பெற்றுக் கொள்ளவேண்டும் என்று யோவானிடம் போய்ச் சொல்லுங்கள்'' என்று இவ்விதமாக அவர் கூறவில்லை. பாருங்கள்? வேண்டுமானால் அவனும் மற்றவர்களுடன் சேர்ந்துக் கொண்டு ஒரு புறக்கணிக்கிறவனாக இருந்திருக்கக்கூடும்.
யோவான் ஒரு உத்தமனாக இருந்து ஒரு கேள்வியைக் கேட்டான்.
259. ''கூட்டம் முடியும் வரை காத்திருந்து, என்ன நடந்ததோ அதை யோவானுக்குக் காண்பியுங்கள். அப்பொழுது அவன் அறிந்துக்கொள்வான். என்ன நடக்கின்றது என்று நீங்கள் அவனுக்குக் கூறினால், அப்பொழுது அவன் அறிந்துக்கொள்வான்'' என்று அவர் கூறினார். பாருங்கள்? பாருங்கள்? 'அவனிடம் போய்.. அவனிடம் கூறுங்கள். அவனிடம் இது... அவன் சிறையில் இருக்கிறான், அவன் இங்கிருக்க முடியவில்லை, நீங்கள் கூட்டத்தில் உட்கார்ந்து கொண்டிருந்தீர்கள், என்ன நடந்ததோ அதைக் கண்டிருக்கிறீர்கள். நீங்கள் போய்ச் சொல்லுங்கள்,'' என்றார்.
அப்பொழுது அந்த சீஷர்கள் ''நல்லது, ஆண்டவரே'' என்று கூறினார்கள்.
260. அவர்கள் மலையைக் கடந்து சென்றார்கள். பாறையின் மீது இயேசு உட்கார்ந்துக்கொண்டு அவர்கள் கடந்து செல்லும் வரைக்கும் அவர்களையே பார்த்துக் கொண்டிருந்தார் - அவர்கள் மலை மீது ஏறி செல்லும் வரைக்கும்.
261. அவர் திரும்பி, சபையாரைப் பார்த்து, "யோவான் காலத்தில் யாரைப் பார்க்கப் போனீர்கள்? பாருங்கள்? எதைப் பார்க்கப் போனீர்கள்? தன்னுடைய 'காலர் பட்டையை அணிந்து' மெல்லிய வஸ்திரத்தை அணிந்திருக்கும் நன்றாகப் படித்த, மெருகேற்றப்பட்ட மனிதனையா பார்க்கச் சென்றீர்கள்? அவ்விதமான மனிதனையா நீங்கள் காணச்சென்றீர்கள்?'' “இல்லை, அவர்கள் எப்படிப்பட்டவர்கள் என்பதை நீங்கள் அறிவீர்களா? அவர்கள் குழந்தையை முத்தமிட்டு, அரசனின் அரண்மனையில் வசிக்கிறார்கள். யோவான் அவ்வண்ணம் இருக்கவில்லை.''
262. "அப்படியானால் நீங்கள் ஏன் சென்றீர்கள்? தன்னுடைய ஊழியத்தை ஒரு ஸ்தாபனத்தோடு இணைத்துக்கொண்டு, எல்லாரோடும் கைகளைக் குலுக்கிக் கொண்டிருக்கும் மனிதனையா பார்க்கச் சென்றீர்கள்? ஒருத்துவக்காரர் வேண்டாம் என்று சொல்லும்போது திரித்துவக்காரரிடம் ஐக்கியம் கொள்ளுவதற்காக அவர்களிடம் செல்வதும்; திரித்துவக்காரர்கள் வேண்டாம் என்று சொல்லும்போது 'தேவனுடைய சபை' என்று அழைக்கப்படும் ஸ்தாபனத்திற்கோ அல்லது வேறெங்கேயோ செல்லுகிறார்கள். காற்றினால் அசையும் நாணலை போலிருக்கும் மனிதனையா பார்க்கச் சென்றீர்கள்?'' என்று கேட்டார். "ஓ, இல்லை!-யோவான் அவ்விதமாக இல்லை.''
263. "அப்படியென்றால் எதைப் பார்க்கச் சென்றீர்கள்? - ஒரு தீர்க்கதரிசியை'' என்று அவர் கூறினார் "அதுதான் சரி என்று கூறுகிறேன், ஆனாலும் நீங்கள் அறிந்திராத ஒன்றைச் சொல்லப் போகிறேன், அவன் ஒரு தீர்க்கதரிசியிலும் மேலானவனாக இருந்தான். அவன் மேலானவன்...'' என்று அவர் கூறினார். ''நீங்கள் ஏற்றுக்கொள்ள மனதாயிருந்தால், வேதாகமத்தில் மல்கியா 3ல் இதோ எனக்கு முன்பாக நான் என் செய்தியாளனை அனுப்புகிறேன். அவன் எனக்கு முன்பாகப் போய் வழியை ஆயத்தம் பண்ணுவான் என்று சொல்லப்பட்டிருப்பவன் இவனே'' என்றார். பாருங்கள்?
264. அவர்கள் அதைப் புரிந்துக்கொள்ளவில்லை. சீஷர்களும் அதைப் புரிந்துக்கொள்ளவில்லை, பாருங்கள். அது சரி, ஓ! எளிமை- தாழ்மையுடன் இருங்கள். தேவன், மகத்துவமானதொன்றை வாக்குரைக்கும் போது-அது அவருடைய பார்வையில் மகத்துவமானதாகக் காணப்படுகிறது.
265. இப்பொழுது, நீங்கள் எப்பொழுதும் இதை மனதில் வைத்திருக்க விரும்பினால், நான் விரும்புகிறேன். இதை மனதில் வையுங்கள்! இது நடக்கும்போது, அப்பொழுது நீங்கள் இதை மாற்றிக்கொள்ளலாம். வசந்த காலத்தில் பூக்கும் சிறிய மலர்களில் ஒன்றை எடுத்துக் கொள்ளுங்கள். அல்லது ஒரு சிறிய புல்லை எடுத்து கையில் வைத்துக்கொண்டு, இப்பொழுது இதைப் பிடித்துக்கொண்டு "ஏதோ எளிமையானதொன்று இதைச் செய்திருக்கிறது; சந்திரனுக்கு ராக்கெட்டை அனுப்பி இருக்கும் அந்த மூளை இந்தச் சிறிய புல்லை செய்யமுடியுமா என்பதைக் காண விரும்புகிறேன்'' என்று சொல்லுங்கள். அதை நீங்கள் எப்பொழுதும் பெற்றிருப்பீர்கள். நீங்கள் அதன் மீது உறுதியாய் சார்ந்திருக்கலாம்; நீங்கள் அதை எப்பொழுதும் பெற்றிருக்கலாம், பாருங்கள்? புல்லின் இலை தன்னில் ஜீவன் உள்ளதாய் இருக்கிறது. அது மிகவும் எளிமையானதாகவும், தாழ்மையானதாகவும் இருக்கிறது...
266. ஒரு மனிதன் பெரிய மனிதனாக இருப்பது சரிதான்; ஆனால் அவன் தன்னை எளிமையுள்ளவனாக்கிக் கொள்வதற்கு அவ்வளவு பெரியவனாக இருப்பானென்றால், அவன் தேவனைக் காண்பான். ஆனால் அவன் எளியவனாகவில்லையென்றால் அவன் அவரைக் காணவே முடியாது. நீங்கள் எளிமையுள்ளவர்களாக வேண்டும். இப்பொழுது...
195. வெளிப்படுத்தல் 5,9 வசனங்களில் ஆட்டுக்குட்டியானவர் ... கையிலிருந்து புஸ்தகத்தை வாங்கும்போது பாடிக் கொண்டிருப்பவர்களாகக் காணப்படுவர் எடுத்துக் கொள்ளப்பட்ட பரிசுத்தவான்களா?
267. இல்லை, வெளிப்படுத்தல் 6:5,9 வசனங்கள் இல்லை. நீங்கள் கவனிப்பீர்களானால், இவர்கள் பரிசுத்தவான்களல்ல. அவர்கள்.... அவர் இன்னமும் தமது உரிமையைச் சொந்தமாக்கிக் கொள்ளவில்லை. பாருங்கள்? இவர்கள் பரிசுத்தவான்கள் அல்ல. கவனித்தீர்களா, அவர்கள். மூப்பர்களும் ஜீவன்களும், அவர்கள் பாடுகின்றார்கள்.
268. அதை நாம் படிப்போம். அப்பொழுது அந்த நபர் .... அதன் பின்பு நான் முயற்சி செய்வேன்... இன்னுமாக அரை டஜன் கேள்விகள் உள்ளன. அதை சில நிமிடங்களில் முடித்துவிடுவேன் என்று நினைக்கிறேன். பார்க்கலாம். வெளிப்படுத்தல் 5:9. அதைச் சற்று படிக்கலாம்..... இந்த மனிதர் உத்தமமாக இதைக் கேட்டிருக்கிறார். அதை அவர் அறிய ஆவலுள்ளவராய் இருக்கிறார். கவனியுங்கள்.
"அந்த புஸ்தகத்தை அவர் வாங்கினபோது, (எடுத்த பொழுது) அந்த நான்கு ஜீவன்களும் இருபத்து நான்கு மூப்பர்கள் தங்கள் சுர மண்டலங்களையும், பரிசுத்தவான்களுடைய ஜெபங்களாகிய தூபவர்க்கத்தால் நிறைந்த பொற்கலசங்களையும் பிடித்துக்கொண்டு, ஆட்டுக்குட்டியானவருக்கு முன்பாக வணக்கமாய் விழுந்து : தேவரீர் புஸ்தகத்தை வாங்கவும் (எடுக்கவும் - take) அதின் முத்திரைகளை உடைக்கவும் (பாருங்கள்) பாத்திரராயிருக்கிறீர்;..... என்று புதிய பாட்டைப் பாடினார்கள். (பாருங்கள், பாருங்கள்)
தேவரீர் எங்களை மீட்டுக்கொண்டு, எங்களை ராஜாக்களும் ஆசாரியர்களுமாக்கினீர்”
269. அது பரலோகத்திலுள்ள குழு-- மீட்கப்பட்டவர்கள் அல்ல சரி. இப்பொழுது...
சகோதரன் பிரான்ஹாமே. எல்லா...
சற்று பொறுங்கள்- (சகோதரன் பிரான்ஹாம் சிறிது நேரம் நிறுத்துகிறார்-ஆசி) நான் நினைக்கிறேன்... என்னை மன்னியுங்கள்.
சகோதரன் பிரான்ஹாமே, தேவபக்தியுள்ள அனைவரும் (ஆம்)தேவபக்தியுள்ள அனைவரும் எடுத்துக்கொள்ளப்படுதலில் சென்றுவிட்டால், எலியாவும் மோசேயும் எங்கிருந்து வருவார்கள்?
270. ஏதோ தவறுள்ளது. ஏதோ தவறுள்ளது. அவ்வளவுதான் அதற்குள்ளது. ஏதோ ஒன்று நிகழந்துவிட்டது. பாருங்கள்? எங்கேயோ தவறு நேர்ந்திருக்கிறது. எல்லோரும் நல்லுணர்வுடன் இருக்கின்றீர்களா? (சபையார் "ஆமென்'' என்று கூறுகின்றனர் - ஆசி) வியாதி வேறொன்றும் இல்லையே?
(சபையிலுள்ள ஒருவர் வெளிப்படுத்தல் 5:9ஐ மறுபடியும் படிக்கும்படி வேண்டுகிறார்) வெளிப்படுத்தல்... எந்த பாகம், சகோதரனே? ('5") 5. ('5') ஓ, அந்தக் கேள்வி! ஓ, விடையளிக்கப்பட்ட அந்த கேள்வி. இப்பொழுது அதைப் பார்க்கலாம். ''நீர்...'' அந்த சரியான இடம்.
அந்தப் புஸ்தகத்தை அவர் வாங்கினபோது, (எடுத்த பொழுது-taken) அந்த நான்கு ஜீவன்களும், இருபத்து நான்கு மூப்பர்களும் தங்கள் தங்கள் சுரமண்டலங்களையும், பரிசுத்தவான்களுடைய ஜெபங்களாகிய தூபவர்க்கத்தால் நிறைந்த பொற்கலசங்களையும் பிடித்துக்கொண்டு, ஆட்டுக்குட்டியானவருக்கு முன்பாக வணக்கமாய்விழுந்து: தேவரீர் புஸ்தகத்தை வாங்கவும் (எடுக்கவும்-take) அதின் முத்திரைகளை உடைக்கவும் பாத்திரராயிருக்கிறீர்; ஏனெனில் நீ அடிக்கப்பட்டு...
இங்குள்ளது! இங்குள்ளது! நான் தவறாகக் கூறிவிட்டேன். பாருங்கள்
சகல கோத்திரங்களிலும்..... எங்களை தேவனுக்கென்று உம்முடைய இரத்தத்தினாலே மீட்டுக்கொண்டு ... என்று புதிய பாட்டைப் பாடினார்கள்.''
271. அது சரி. அதைக்குறித்து நீங்கள் என்ன நினைக்கிறீர்கள்? ஓ, பரிசுத்த ஆவியின் பிரசன்னம் மாத்திரம் இங்கில்லாதிருந்தால் என்ன நேர்ந்திருக்கும்? அவர் அனுமதிக்கவில்லை.... பாருங்கள், அந்த வாக்கியத்தின் முதல் பாகத்தை மாத்திரமே நான் படித்தேன். பாருங்கள், இங்கு ஒன்று எழுதப்பட்டிருந்தது. கடிகாரத்தைப் பார்த்துவிட்டு... அதை துரித மாக முடிக்க எண்ணினேன், பரிசுத்த ஆவியானவர் என்னை அங்கு நிறுத்துவதைக் கண்டீர்களா? மகிமை! பாருங்கள். அதன் மற்ற பாகத்தை நான் படிக்கவில்லை. பாருங்கள். நான் இங்கு வைத்திருக்கிறேன். பாருங்கள். ''அவர்கள் புதிய பாட்டைப் பாடினார்கள்'' என்று படித்து விட்டு நிறுத்திவிட்டேன். பாருங்கள். ஆனால் இங்கு பாருங்கள், "ஏனெனில்..... சகல கோத்திரங்களிலும் பாஷைக்காரரிலும் ஜாதிகளிலுமிருந்து எங்களை மீட்டுக்கொண்டு”. நிச்சயமாக. அவர்தாம் அது... என்னே, ஓ! என்னே! ஓ, என்னே! ஓ, என்னே! பாருங்கள். வேறொரு கேள்வியும் இங்கு உள்ளது.
196. வெளிப்படுத்தல் 6:11ல் வெள்ளை அங்கி கொடுக்கப்பட்டவர்களுடன் ஆட்டுக்குட்டியானவரின் இரத்தத்தில் தங்கள் அங்கிகளை தோய்த்து வெளுத்தவர்களை ஒப்பிட முடியுமா?
272. இப்பொழுது இதைப் பார்க்கலாம். வெளிப்படுத்தல் 6... ஜனங்களே, நான் துரிதமாகச் செல்லமுடியாது. அவ்வளவுதான்.... பாருங்கள், ஏனெனில் நான் தவறாகப் பதில் கூற நேரிடும். இப்பொழுது அப்படி நான் செய்ய அவர் விரும்பவில்லை. அது உண்மை . எனவே எனக்கு உதவி செய்யும். அது உண்மையென்று தேவனுடைய பரிசுத்த ஆவியானவர் அறிவார். பாருங்கள் நான் ஏதோ... ஒன்று... நான் கடிகாரத்தைப் பார்த்தேன். 11-30 ஆகியிருந்தது. ''நான் துரிதமாகச் செல்லாவிட்டால், வியாதியஸ்தர்களுக்காக ஜெபம் செய்ய முடியாது'' என்று எண்ணினேன். அதை நான் பெற்றுக்கொள்ள முயல்கிறேன். ஏனென்றால் நான்... என் சிந்தை... என்னால் முடியவில்லை.
273. நீங்கள் யோசித்துப் பாருங்கள், இதை நீங்கள் புரிந்துகொள்ள வேண்டும். இப்பொழுது நான் ஒரு மனிதன் பாருங்கள், அங்கு நான் ஏழு நாட்கள் இருந்திருக்கிறேன். இன்று மத்தியமும் எனக்கு வேறேயுள்ளது. நான் தேவனிடத்தில் அறிந்துகொள்ளவேண்டும்.
274. நான் அந்த தவறைச் செய்யக் கூடாது என்று அவர் தீர்மானம் செய்திருந்தப்படியால், அந்த வாக்கியத்தில் எஞ்சியுள்ள பாகத்தை நான் மறுபடியும் படிக்கக் கட்டளையிட்டார். என் மீது ஏதோ ஒன்று உருண்டு, ''திரும்பிச் செல்; திரும்பிச் செல்!'' என்று கூறினது.
நான், "எதற்குத் திரும்பிச் செல்ல வேண்டும்? இப்பொழுது நிறுத்தி விட்டு, வியாதியஸ்தர்களுக்காக ஜெபிக்க வேண்டுமா? இது என்ன? நான் என்ன செய்து விட்டேன்?'' என்று நினைத்துக் கொண்டன்.
நான் அந்த வசனத்தை எடுக்கவேண்டும் என்று நினைத்த அதே சமயத்தில் யாரோ ஒருவர், ''அந்த வசனத்தை மறுபடியும் படியுங்கள்” என்றார். அதை நான் படித்தபோது, அந்த கேள்வியின் கடைசி பாகத்தின் விடை காணப்பட்டது. பாருங்கள், "வெளிப்படுத்தல் 6''
275. பாருங்கள், அதை நான் முதலில் படித்தபோது, அது அவ்விதம் தோன்றவில்லை ''அவர்கள் புதிய பாட்டைப் பாடினார்கள்''
ஆனால் அதற்குக் கீழுள்ளது என்ன? -அதற்கு அடுத்து வருவது, “எங்களை மீட்டுக் கொண்டீர்''. நிச்சயமாக அது மணவாட்டி - எடுத்துக் கொள்ளப்பட்ட பரிசுத்தவான்கள். "உங்களால்". இங்கு... நிச்சயமாக ஆட்டுக்குட்டியானவர் புஸ்தகத்தை கையில் வைத்திருந்தார். அவர் அப்பொழுது மத்தியஸ்த கிருபையின் சிங்காசனத்தை விட்டு வந்து விட்டார். பாருங்கள்?. பரிசுத்த ஆவியானவர் எவ்வாறு கவனித்து வருகிறார் என்பதைப் பார்த்தீர்களா? அதையேதான் நான் அன்றிரவும் கூறினேன்.
276. அவர் என்னுடன் அறையில் பேசி முடித்தவுடன், நான் இங்கு வந்து உங்களிடம், ''ஆட்டுக்குட்டியானவர் அந்த இடத்தை விட்டு புறப்பட்டு வந்தபோது'' ஓ, என்னே! என்று எல்லாவற்றையும் பிரசங்கித்தேன். அதையே ஒரு பொருளாகக் கொண்டு பேசலாம் என்று நம்புகிறேன். பாருங்கள், "ஆட்டுக்குட்டியானவர் தமது சிங்காசனத்தை விட்டு புறப்பட்டு வந்து விட்டார்...'' அந்த ஒளி, கிறிஸ்து, அவர் அங்கு பிரசன்னமானபோது, நான் எழுந்து நின்றேன். அவர் பிரசன்னமான போது என்னிடம் அதைக் கூறினார். மத்தியஸ்தராயிருந்த ஆட்டுக்குட்டியானவர் சிங்காசனத்தை விட்டுப் புறப்பட்டவுடன், இங்கு கீழே வருகிறார், சபைக்கு மீட்பின் நாள் முடிவடைகின்றது.
277. திறக்கப்படும் அடுத்து மீட்பு யூதர்களுக்கு, 1,44,000 பேர்களுக்கு. அது சரியா? ஏனெனில் அவர் மரத்தை வெட்டப் போவதாக வாக்களித்துள்ளார். உங்களுக்கு தெரியும்.
278. இப்பொழுது இங்கு அவர் ஆட்டுக்குட்டியானவர்- புறப்பட்டு வருகிறார். பின்பு மீட்பின் நாள் முடிவடைகின்றது. மீட்கப்பட வேண்டியவர்கள் ஏற்கனவே மீட்கப்பட்ட புஸ்தகத்தில் பெயரெழுதப்பட்டுள்ளனர். அவர் இங்கு புஸ்தகத்தைத் திறக்கிறார். சரி!
279. ஓ, நன்றி கர்த்தாவே, பாருங்கள்? ஒன்றைத் துரிதமாக முடிக்க முயன்ற உம் நடுக்கமுள்ள ஊழியக்காரனை மன்னிப்பீராக!
இப்பொழுது, வெளிப்படுத்தல் 6:11ல் அங்கிகள் கொடுப்பட்டவர்களுடன் ஒப்பிடமுடியுமா?
280. அதைப் பார்க்கலாம் (6:11) சரி, எதைக் குறிப்பிடுகிறார்? அவர் வெள்ளை அங்கிகள்... ஆம், பீடத்தின் கீழுள்ள உயிர்த்தியாகம் செய்தவர்கள்? காலத்திற்கிடையேயுள்ள யூதர்கள், "அவர்களுக்கு வெள்ளை அங்கிகள் கொடுக்கப்பட்டன.''
வெளிப்படுத்தல் 7:11ல் கூறப்பட்டுள்ள, தங்கள் அங்கிகளை ஆட்டுக்குட்டியானவருடைய இரத்தத்தில் தோய்த்து வெளுத்தவர்களுடன்.....
281. இல்லை, அவர்கள் வித்தியாசமானவர்கள், நிச்சயமாக, ஏனெனில் அவர்களுக்கு ''வெள்ளை அங்கிகள் கொடுக்கப்பட்டதாக அங்கு பார்த்தோம். அவர்களுக்கு கிருபையாக வெள்ளை அங்கிகள் அளிக்கப்படுகின்றன. இவர்களோ தங்கள் அங்கிகளை ஆட்டுக்குட்டியானவருடைய இரத்தத்தில் தோய்த்து வெளுத்தனர். இவர்கள்தாம் 'சகல கோத்திரங்களிலும் பாஷைக்காரரிலும் ஜாதிகளிலுமிருந்து வந்து, தேவனுக்கு முன்பாக உள்ள திரளான கூட்டம்'. அது சரி. ஆனால் இவர் களோ இரத்த சாட்சிகளாக மரித்த யூதர்கள், நீங்கள் பாருங்கள். இப்பொழுது, இது சரியாக உள்ளது. இப்பொழுது,
197. சகோதரன் பிரான்ஹாமே, தேவபக்தியுள்ள அனைவரும் எடுத்துக் கொள்ளப்படுதலில் சென்று விட்டால், எலியாவும் மோசேயும் எங்கிருந்து வருவார்கள்? அவர்கள் யூதர்களாயிருப்பார்களா? அல்லது எங்களுக்கு அளிக்கப்பட்ட எலியா அவர்களுடன்கூட இருப்பாரா?
282. இல்லை, புறஜாதிகளை அழைப்பதற்கென இந்த ஆவியினால் அபிஷேகம் பண்ணப்பட்ட புறஜாதி மனிதன் எடுக்கப்படுவார். ஏனெனில் முழு சபையும்- எல்லாருமே எடுத்துக்கொள்ளப்படுகின்றனர். 11-ம் அதிகாரத்தில் சொல்லப்பட்டுள்ள இவ்விரண்டு தீர்க்கதரிசிகளும் அப்பொழுது கீழே கொண்டு வரப்படுகின்றனர். புறஜாதியாருக்கு கிருபையின் காலம் முடிவடைந்து, அது யூதர்களுக்கு அனுப்பப்படுகின்றது. இல்லை, இவ்விருவரும் ஒரே மனிதன் அல்ல என்று நிச்சயமாய் அறிந்திருக்கிறேன். இது என்னுடைய அறிவுக்கு எட்டினவரை, என்று நினைவு கூருங்கள்.
இது என்ன சொல்லுகிறதென்று பார்ப்போம். கேள்வி "கோதுமையும் திராட்சரசமும்" ஓ, அதுவா...'' கோதுமை. இல்லை, "அது என்ன..'' என்று நான் யூகிக்கிறேன். ''என்ன'' என்பது அங்கே இல்லை. அது இதைத்தான் கூறுகின்றது.
198. வெளிப்படுத்தல் 6:6ல் உள்ள கோதுமையும் திராட்சரசமும்...
அந்த வேதவாக்கியத்தைப் படிக்கும்போது, அது என்னவென்பதை அறிந்து கொள்ளலாம்.
''அப்பொழுது, ஒரு பணத்துக்கு ஒரு படி கோதுமை யென்றும், ஒரு பணத்துக்கு மூன்றுபடி வாற்கோதுமை யென்றும், எண்ணெயையும், திராட்சரசத்தையும் சேதப்படுத்தாதே என்றும் நான்கு ஜீவன்களின் மத்தியிலிருந்து உண்டான சத்தத்தைக் கேட்டேன்.”
283. அவர்கள் "கோதுமையையும் திராட்சரசத்தையும் குறிப்பிடுகின்றனர் போலும்! அது ஒன்றோடொன்றுள்ள தொடர்பு அது.
1 கொரிந்தியர் 11:24ல் கூறப்பட்டுள்ள இராப்போஜனம் மேசையில் நாம் அருந்தும் திராட்சரசத்துக்கு அடையாளமாயுள்ளதா?
284. இல்லை. ஒன்று ஆவிக்குரிய அடையாளம், மற்றொன்று தேவனுடைய வார்த்தையின் வெளிப்பாட்டைக் குறிக்கின்றது.
199. நாம் கர்த்தருடைய சரீரத்தை நிதானித்து அறியாததே அநேகர் வியாதியுள்ளவர்களாக இருப்பதற்கு காரணமாயிருக்கலாம் அல்லவா? (உண்மை) ஆறாம் முத்திரை திறக்கப்பட்டதால் அது இப்பொழுது வெளிப்பட்டுள்ளதே...
285. இப்பொழுது இதைப் பார்க்கலாம், இதைப் புரிந்துகொள்ள முடியுமா என்று நான் பார்க்கட்டும். நீங்களல்ல, நான் தான். நீங்கள் சரியாகத்தான் அதை எழுதியிருக்கிறீர்கள்; நான் தான்.
நாம் இதுவரை கர்த்தருடைய சரீரத்தை சரிவர நிதானித்து அறியாததே அநேகர் வியாதியுள்ளவர்களாக இருப்பதற்கு காரணமாயிருக்கலாம் அல்லவா? (அதன் முடிவிலே ஒரு கேள்விக்குறி உள்ளது.)
286. சரி, "கர்த்தருடைய சரீரம் இன்னதென்று நிதானித்து அறியாததினால், அநேகர் வியாதியுள்ளவர்களும் பலவீனருமாயிருக்கிறார்கள்'' என்று வேதவாக்கியம் கூறுகின்றது. அது முற்றிலும் சரி. ஏனெனில், கர்த்தருடைய சரீரம் என்பது மணவாட்டியாகும், பாருங்கள்? அநேகர் வழி தவறிச் சென்றுவிடுகின்றனர். அதனுடன் அவர்கள் செல்வதில்லை. அது உண்மை. பாருங்கள், எவ்விதம் நடந்துகொள்ள வேண்டுமென்று அவர்களுக்குத் தெரியவில்லை. அவர்கள் எப்படிப்பட்ட வாழ்க்கையும் வாழ்ந்துவிட்டு, இராப்போஜனத்தில் பங்குகொள்கின்றனர்-அது சரியல்ல, பாருங்கள்? பொய் சொல்பவரும், களவு செய்பவரும், மது அருந்துபவரும் இராப்போஜனத்தில் பங்கு கொள்ளும்போது... அது மிகவும் பயங்கரம். நீங்கள் அப்படிச் செய்யக்கூடாது, பாருங்கள்?
...ஆறாம் முத்திரை திறக்கப்பட்டதால் அது இப்பொழுது வெளிப்பட்டுள்ளதே.
287. ''ஆறாம் முத்திரை திறக்கப்படுதல்.'' இதை நாம் பார்க்கலாம். இல்லை, இப்பொழுது ஆறாம் முத்திரை திறக்கப்பட்டபோது அது யூதர்களுக்கென்று நாம் பார்த்தோம். பாருங்கள்? சபை ஏற்கனவே சென்று விட்டது. அது உபத்திரவ காலம். எனவே அது ஒன்றாயிருக்காது. இல்லை, இல்லை. இவையிரண்டும் ஒன்றில்லை.
288. ஒன்று ஆவிக்குரிய திராட்சரசம்-அதுதான் தேவனுடைய வார்த்தையின் வெளிப்படுதல். தேவனுடைய வார்த்தை வெளிப்படுவதனால் விசுவாசி ஊக்கமடைகிறான். மற்றொன்று இயேசு கிறிஸ்துவின் இரத்தத்தின் அடையாளமாயுள்ளது. அது கர்த்தருடைய இராப்போஜன மேசையில் அருந்தப்படுகின்றது. எனது புரிந்துகொள்ளுதலின்படி, இதுவே சரியான விடையாகும்.
200. முன்குறிக்கப்படாத எவராவது கர்த்தரை ஏற்றுக் கொள்ள முடியுமா? அப்படிச் செய்தால், அவர்கள் விழுந்து போவார்களா?
அவர்கள் முன்குறிக்கப்படாதிருந்தால் முடியாது; இல்லை பாருங்கள், அவர்களால் முடியாது.
201. கத்தோலிக்க மார்க்கம் யூதர்களை ஏமாற்றி அவர்களுடைய செல்வத்தை எடுத்துக்கொள்ளும் என்று காண்பிக்கும் வேதவாக்கியம் எங்குள்ளது?
289. இப்பொழுது "மிருகம் செல்வத்திற்காக ஏமாற்றும் என்று எங்கு கூறப்பட்டுள்ளது?'' அது அவ்விதம் உரைக்கவில்லை. ஆனால் நாங்கள் அவ்வாறு ஊகிக்கின்றோம். அன்றிரவு, உங்களுக்கு ஞாபகமிருக்கிறதா.. ஒலி நாடாவைக் கூர்ந்து கவனியுங்கள். அவர்கள் அதைத்தான் செய்வார்கள் என்று நான் ஒருபோதும் கூறவில்லை. நான் கூறினேன். பாருங்கள், கத்தோலிக்கர்கள் உலகத்திலேயே அதிகச் செல்வம் படைத்த குழு- அவர்களைப்போல் யாருமில்லை. அவர்களிடம் இல்லாதவை, யூதர்களிடம் உள்ளன.
290. இன்று நாட்டின் பொருளாதாரமே அங்குதான் இருக்கின்றது. 'லைஃப் லைன்' என்னும் செய்தித்தாளின்படி, நாம் இப்பொழுது வரிப் பணத்தைக் கொண்டு ஜீவனம் செய்துகொண்டு வருகிறோம். (வாஷிங்டன் டி.சியிலிருந்து வரும் வரிப்பணத்தைக் கொண்டு) அது இன்னும் நாற்பது வருடங்களில் திரும்பச் செலுத்தப்படவேண்டும். அதைத்தான் இப்பொழுது நாம் செலவு செய்துக்கொண்டு வருகிறோம். அவ்வளவு பின்னால் நாம் இருக்கிறோம்... இன்னும் நாற்பது வருடங்களில் செலுத் தப்படவேண்டியவைகள். நாடு பணமற்று விட்டது.
291. இப்பொழுது, காஸ்ட்ரோ (Castro) செய்த புத்திசாலித்தனம் என்னவெனில், அவன் பணநோட்டுகளை அச்சடித்து, அதைக்கொடுத்து, பாண்டு (Bond) பத்திரங்களைத் திரும்பி வாங்கிக்கொண்டு அதை எரித்துப் போட்டு, இவ்விதம் நோட்டுகளை மாற்றிக்கொண்டான். அது ஒன்றே அவனால் செய்ய முடிந்தது.
அமெரிக்க ஐக்கிய நாடுகள் செய்ய வேண்டியதும் ஒன்றே ஒன்றுதான். இது வில்லியம் பிரான்ஹாம் பேசுவது என்று ஞாபகங் கொள்ளுங்கள். இது என்னுடைய கருத்து. இயற்கையாக ஆலோசிப்போமானால், அது ஒருக்கால் லட்சக்கணக்கான மைல்கள் விலகியிருக்கலாம்-அந்தப் பணத்தில்.. என்று நம்புகிறேன்... பொருளாசை எல்லாத்தீமைக்கும் வேராயிருக்கிறது. அதுதான் காரியங்களைத் தொடங்கிவிடும் என்று நம்புகிறேன்.
292. இப்பொழுது கத்தோலிக்க சபை, ஆராதனை (Mass) போன்றவைகளுக்காக பணம் வாங்குகின்றது. உலகத்தின் செல்வத்தை அதனிடம் வைத்துள்ளது. ''அவள் ஐசுவரியமுள்ளவள்” என்று வேதம் கூறுவது உங்களுக்கு ஞாபகமிருக்கிறதா? ஒரு தேசத்தில் மாத்திரமல்ல, வானத்தின் கீழுள்ள எல்லா தேசங்களிலும் அவள் ஐசுவரியமுள்ளவளாயிருக்கிறாள். அவள் பரவியிருக்கிறாள். அவளிடம் செல்வமுள்ளது. அவளிடம் இல்லாதது, யூதர்களின் ஆதிக்கம் கொண்ட 'வால் தெருவில் (Wall Street) உள்ளது.
293. இப்பொழுது, யாக்கோபு திரும்பி வந்தபோது அவனிடம் பணமிருந்தது என்று சென்ற இரவு நாம் பார்த்தோம். அவன் இஸ்ரவேல் ஆனான்-அவனிடம் உண்மையாகவே பணம் இருந்தது. அனால் அவன் ஏசாவிடம் அதன் மூலம் எதையும் பெறமுடியவில்லை. ஏசாவிடம் பணம் இருந்தது பாருங்கள், முன்னடையாளமும் அதன் நிறைவேறுதலும் பிழையின்றிப் பொருந்துகின்றது.
294. இப்பொழுது இங்கே கவனியுங்கள். அவர்கள் பணத்தையெல்லாம் ஒன்றாகச் சேர்க்க விரும்புவார்கள் என்றும், ரோம ஆதிக்கம் உடன்படிக்கையை முறித்துப் போட்டு, யூதர்களின் பணத்தை அபகரிக்கும் என்றும் கூறினேன். ஒருக்கால் அப்படி நிகழாமல் இருக்கலாம். ஆனால் அவர்கள் உடன்படிக்கையை முறித்துப் போடுவார்கள் என்று மாத்திரம் எனக்குத் தெரியும். என்ன காரணத்தினால் என்று எனக்கு தெரியாது. ஏனெனில் அவர்கள் என்ன செய்வார்கள் என்று எனக்கு வெளிப்படுத்தப் படவில்லை.
295. ஆனால், கவனியுங்கள். இன்றைக்கும். நாம் இன்றைக்கு செய்ய வேண்டிய ஒரே காரியம் ... நாம் வரிப்பணத்தை எடுத்துக் கொண்டு.. அது நாற்பது வருடத்தில் அது திரும்பச் செலுத்தப்படவேண்டுமென்று... பாருங்கள், நம்முடைய தங்கம்... அதை நாம் செலவழித்து விட்டோம். நாம் திவாலாகி விட்டோம். நம்மிடம் பணமில்லை. நம் முடைய முன்காலத்து நன்மதிப்பைக் கொண்டே நாம் வாழ்ந்து வருகிறோம்.
296. சபையும் அதையே இன்று செய்து வருகின்றது- மணவாட்டியல்ல. சபையும் சிங்கத்தின் காலத்தின் ஊழியத்தில் பெற்ற ''நாங்கள் சபை, நாங்கள் தாய் சபை, நாங்கள் தொடங்கினோம்.''... அது உண்மை, பாருங்கள்? அது முன்காலத்து நன்மதிப்பைக் கொண்டு வாழத்தலைப் படுகின்றது.
297. மெதோடிஸ்டுகளும் அவ்வாறே முன்காலத்து நன்மதிப்பைக் கொண்டு வாழ்ந்து வருகின்றனர். பாப்டிஸ்டுகளும் முன்காலத்து நன்மதிப்பைக் கொண்டு வாழ்ந்து வருகின்றனர். பெந்தெகொஸ்தரும் தங்கள் "தேவனுக்கு மகிமை'' என்பதனால் வாழத்தலைப்படுகின்றனர். அநேக ஆண்டுகளுக்கு முன்பு, பரிசுத்தவான்கள் ஆவியில் நடனமாடுவார்கள். ''கர்த்தர் இதைச் செய்தார், அதைச் செய்தார்' என்றெல்லாம் சாட்சியாகக் கூறுவார்கள். அவை முன்காலத்தில் நிகழந்தவை. "இப்பொழுது நாம் பெரியவர்களாகிவிட்டோம். சகோதரனே'' ஓ என்னே! பாருங்கள்? - எல்லாம் முன்காலத்தில் பெற்றிருந்த நன்மதிப்பு.
298. இந்த தேசமும், அதன் முற்பிதாக்கள் என்னவாயிருந்தனர் என்னும் முன்காலத்து நன்மதிப்பைக்கொண்டே வாழ்ந்து வருகின்றது. அதன் காரணமாக அவர்கள் இரட்சிக்கப்படுவார்கள் என்று நினைக்கின்றனர். இஸ்ரவேலர் முன்காலத்தில் என்னவாயிருந்தனர். என்பதற்கு தேவன் மதிப்பு கொடுக்கவில்லை. அக்காலத்தில் அவர்கள் எப்படி இருந்தார்கள் என்பதையே அவர் பார்த்தார்.
299. கவனியுங்கள், இதுதான் நடக்கும் என்று நினைக்கிறேன். ஒருக்கால் அது அப்படியில்லாமலிருக் கலாம். இந்தப் பிரச்சனையை, நினைக்கிறேன் நாம் பண நோட்டுகளை மாற்றுவதற்குப் பதிலாக... அது 'பிலிப மாரிஸ்'ஸுக்கு என்ன செய்யும்? விஸ்கி கம்பெனிகளுக்கு அது என்ன செய்யும்? எஃகு தொழிலுக்கு அது என்ன செய்யும்? வணிகத்துறை அனைத்திற்கும் அது என்ன செய்யும்? அது அவர்களை உடைத்துப் போடும். அவர்கள் பணமற்றவர்களாகி விடுவார்கள். "அப்பொழுது நாம் அந்தப் பணத்தை கடன் வாங்கினால்”... அவன் எவ்வளவு சாமர்த்தியமுள்ளவன், பாருங்கள்?
300. அப்பொழுது தேசமானது சபைக்கு விற்கப்படும். சபையும், தேசமும் மறுபடியுமாக இணைக்கப்படுகின்றது. அங்கேதான் அவள் (கத்தோலிக்க சபை - தமிழாக்கியோன்) வருகிறாள். பாருங்கள்? அதுவே தான். கவனியுங்கள். சரி. இப்பொழுது, இதில்.
202. ஒருவன் நமது அரசாங்கத்தால் அங்கீகரிக்கப்பட்ட ஸ்தாபனத்தில் இருந்து கொண்டே, அவனுடைய மன சாட்சி கூறுபவைகளை அல்லது இக்கடைசி கால சத்தியத்தை எடுத்துரைத்தால், அவன் “வேசியாகக்” கருதப்படுவானா? ஒருவன்... ஸ்தாபனத்தில் இருந்து கொண்டே ...
301. இப்பொழுது நாம் பார்ப்போம், சரி, ஸ்தாபனங்கள், பாருங்கள்... ஸ்தாபனங்களுக்கு பேச்சுரிமை அரசாங்கத்தால் அளிக்கப்பட்டுள்ளது. பாருங்கள்? அதற்கும் ஒருவனுடைய இருதயத்திற்கும் எவ்வித சம்பந்தமுமில்லை. பாருங்கள்? ஒருவன் உண்மையான விசுவாசியாக, தேவனுடைய ஆவியால் மறுபடியும் பிறந்தவனாக இருந்தால், என்றாவது ஒரு நாள் அவன் பேசக் கூடாதப்படி தடை பண்ணப்படுவான். பாருங்கள்? அது அவ்வளவு வெளிப்படையாக இருப்பதால், அவனால் அதைக் கண்டு கொள்ளாமலிருக்க முடியாது.
302. இப்பொழுது நண்பர்களே, நீங்கள் இதை நினைவில் கொள்ள வேண்டுமென்று விரும்புகிறேன். எனக்குத் தெரிந்தவரைக்கும், தேவன் எக்காலத்திலும்... ஒன்றைச் செய்ததில்லை... பாருங்கள்.
303. கவனியுங்கள், இயேசுவே அதற்கெல்லாம் பிரதானமாயிருந்து வந்துள்ளார். ஏனெனில் அவர் தேவன். அவர் மாம்சரூபம் கொண்ட இம்மானுவேல். இப்பொழுது, இந்த நபர் இயேசுவைப் பாருங்கள். அவர் இவ்வுலகிற்கு வந்தபோது- நான் நினைக்கிறேன்-இவ்வுலகிலிருந்த பத்தில் ஒரு பாகம் பேர்கூட அவர் இவ்வுலகிலுள்ளதை அறிந்துக் கொள்ளவில்லையென்பது உங்களுக்குத் தெரியுமா?
மலைகளும் குன்றுகளும் தாழ்த்தப்படும், மற்றவையெல்லாம் சம்பவிக்கும் என்று தீர்க்கதரிசனம் உரைக்கப்பட்ட முன்னோடி இவ்வுலகில் தோன்றினபோது, இஸ்ரவேல் ஜனத்தொகையில் நான் நினைக்கிறேன், நூறில் ஒரு பாகம்கூட அதை அறிந்துக் கொள்ளவில்லை யென்பது உங்களுக்குத் தெரியுமா? அது விசித்திரமாயில்லையா?
304. ஏன், யூதர்களும் இதர ஜனங்களும் உலகம் முழுவதும் அப்பொழுது இருந்தனர். இவ்வுலகின் இரட்சகர் அவர் என்று சாட்சி கொடுக்க இயேசு தோன்றினார் என்பது நினைவிருக்கட்டும். அது சரியா? ஏன் ஜனங்களுக்குப் பின் ஜனங்கள், ஜாதிகளுக்கு பின் ஜாதிகள் அநேகர் அதைக் குறித்து ஒன்றுமே அறிந்திருக்கவில்லை. ஆயினும் இவ்வுலகில் அது நடந்து கொண்டேயிருந்தது. பாருங்கள்?
305. அவர் ஏன் மற்றவர்கள் அதை அறிந்து கொள்ளச் செய்யவில்லை? அவர் வந்தார்; நித்திய ஜீவனுக்கென்று முன்குறிக்கப்பட்டவர் மாத்திரமே அவரை ஏற்றுக் கொண்டனர். மற்றவர்களுக்கு இதைக் குறித்து அறிவிப்பதால் எவ்வித உபயோகமுமில்லை. ஏனெனில் அவர்களை அவர் மீட்டிருக்க முடியாது; அவர்கள் மீட்கப்படத்தக்கவர்கள் அல்ல. ஏன் அந்த ஆசாரியர்கள் அங்கு நின்று கொண்டிருந்தபோது... அவர் ஏன் அந்த இடத்திற்கு வரவேண்டும்? ஏனெனில் முன்குறிக்கப்பட்டவர்கள் அங்கு சுற்றிலும் இருந்தனர். எனவே ஒரு குழுவுக்கு அவர் பிரசங்கம் செய்ய நேர்ந்தது.
306. அவர் யாரென்பதை அறிந்திருக்க வேண்டிய மகத்தான பண்டிதர்கள், "இந்த மனிதன் பெயல்செபூல். இவன் எங்கள் மேல் ஆளுகை செய்வதையும், மற்றவைகளையும் விடமாட்டோம்'' என்றெல்லாம் கூறினர்.
ஆனால் ஒரு சிறிய வேசி- அவளுக்குள் ஜீவன் இருந்தது, அவள் நித்திய ஜீவனுக்கென்று முன்குறிக்கப்பட்டவளாயிருந்தாள். அவளுடைய பெயர் அழியமுடியாததாய் இங்கே தேவனுடைய வார்த்தையில் இருந்தது. தேவனுடைய வார்த்தை அவளிடம் நடந்து சென்றபோது, அவளுக்குள் இருந்த வித்தின் மேல் முதன்முறையாக வெளிச்சம் பட்டது. அவள் உடனே அறிந்துக் கொண்டாள். (சகோதரன் பிரான்ஹாம் தன் விரலை ஒருமுறை சொடுக்கினார் - ஆசி)
307. கவனியுங்கள், அந்த மீன்பிடிப்பவன் அங்கு வந்தான். இயேசு அங்கு அநேக அடையாளங்களையும் அற்புதங்களையும் செய்து அநேகருடைய இருதயங்களிலுள்ள இரகசியங்களையறிந்து கூறி, தம்மை வெளிப்படுத்திக் கொண்டிருந்தார். ஆகவே, என்னே, அங்கே பரியேசர்கள் நின்று கொண்டிருந்தனர். "இந்த மனிதன் பெயல்செபூல்'' என்றனர். அவர்கள் சபையோருக்கு அவர்கள் பதில்கூற வேண்டியவர்களாயிருந்தனர்.
308. சபையார் அங்கு நின்று கொண்டு, ''டாக்டர் ஜோன்ஸ் அவர்களே, அங்கு சென்று இந்த மனிதன் கூறுவதைக் கேட்பீர்களா? அவர் என்ன பேசுகிறார் என்பதை அறிந்தவராக இருக்கிறார். அவர் ஒரு சாதாரண மனிதனைப்போல் பேசவில்லை'' என்றனர்.
309. "அவர் பேசுவதை நான் கேட்பேன்” அவர் அங்கு நடந்து சென்றார். பாருங்கள், ஆம். தேவன் அப்படிப்பட்டவருக்குள் வரமுடியாது.
இயேசு அங்கு நின்று கொண்டு, அவர் கூறினார்.
அவர்கள், 'பாருங்கள், பாருங்கள் அங்கு ஒரு மனிதன் வருகிறான்... அதோ அவருடைய சீஷர்களின் ஒருவன்... அங்கு ஒரு மனிதன் வருகிறான். அவன் பெயர்.... அந்திரேயா.. அங்கிருக்கும் செம்படவர்களை உங்களுக்குத் தெரியுமல்லவா? பாருங்கள்? அது அவர்கள்தான். ஆம், அது அவனுடைய சகோதரனாகிய சீமோன். அவர்கள் அந்த வயோதிப யோனாவின் குமாரர்கள். கவனியுங்கள். அவன் வேறுயாரையே அவரிடத்தில் கொண்டு வருகிறான். அது யார்? ஆம். அவர் என்ன செய்யப் போகிறார் என்று பார்ப்போம்! அடுத்த படியாக ஒருவன் அவர் அருகாமையில் வருகிறான்” என்றார்கள். அவர், "உன் பெயர் சீமோன்; நீ யோனாவின் குமாரன்” என்று கூறினார்.
310. ஆனால் பரிசேயர் போன்றவர்களோ, ''இந்த மனிதன் பெயல்செபூல். பாருங்கள்? அவன் மீது ஒருவகையான ஆவி தங்கியுள்ளது. அவன் விசித்திரமானவன். பாருங்கள்? அவன் பேசுவதை நீங்கள் கேட்க வேண்டாம். அதைவிட்டு அகன்றுச் செல்லுங்கள். அவன் நடத்தும் வேறு எந்த கூட்டத்துக்கும் நான் இனிமேல் வரமாட்டேன். இது முடிந்தவுடன் நாம் இங்கிருந்து சென்று விடுவோம். நாம் மறுபடியும் இங்கே வரவே மாட்டோம்'' என்றெல்லாம் கூறினர். பாருங்கள்? ஏன்? அவ்விதமாகவே அவர்கள் அவரைக் கருதினர். பாருங்கள், அவர் யாரிடம் வந்தாரோ அவர்கள்தான் அவரைச் சிலுவையில் அறைந்தார்கள். பாருங்கள்?
311. ஆனால் எல்லாரும் உதைத்துத் தள்ளிய வேசி அங்கிருந்தாள். நான் வேசித்தனத்தை ஆதரிப்பதாக எண்ணவேண்டாம். இல்லவே இல்லை. முன்குறிக்கப்பட்ட வித்தை நான் உங்களுக்கு எடுத்துக் காண்பிக்கிறேன்.
312. இந்த மீன் பிடிப்பவனைப் பாருங்கள். அவன் படிப்பறியாதவன் என்று வேதம் உரைக்கின்றது. அது சரியா? அது மாத்திரமல்ல. அவன் பேதைமையுள்ளவன்! அது சரியா, தவறா? நாம் அறிந்திருக்கிறோம் என்று எண்ணிக் கொண்டிருக்கும் அநேக காரியங்களைக் குறித்து நாம் மாத்திரம் பேதமையுள்ளவராயிருந்தால்! பாருங்கள்? சரி பாருங்கள்? அவன் பேதமையுள்ளவனும் படிப்பறியாதவனுமாயிருந்தான்! அவன் கர்த்தராகிய இயேசுகிறிஸ்துவின் சமூகத்திற்கு நடந்து சென்றான். அவன் யாரென்று இயேசு பகுத்தறிந்து கூறினார். அந்த நேரத்திலேயே அது முடிவு பெற்றது.
313. இப்பொழுது அதைக் குறித்து தர்க்கம் செய்யும் மற்றவனைக் கவனியுங்கள். ''பாருங்கள், அவன் விசுவாசித்தான். அவன் யாரென்று கவனியுங்கள். அவன் யார் தெரியுமா? நல்லது, அந்த மனிதன் ஒரு போதும்... அவன் ஒரு செம்படவன். அவனுக்கு மொழியின் முதல் அட்சரங்களாகிய ABC கூட தெரியாது. அவனிடம் நான் மீன் வாங்கியிருக்கிறேன். ரசீதில் கையொப்பமிடக்கூட அவனுக்கு தெரியாது. அப் படிப்பட்டவர்கள்தான் இத்தகைய காரியங்களுக்கு செவிகொடுப்பார்கள்.'' கர்த்தருக்கு ஸ்தோத்திரம். ஆமென். பாருங்கள்? ''அவனுக்கு... அவனுடைய தகப்பனாரைப் பாருங்கள். அவனும் பேதமையுள்ளவன். அவன் மகனைப் பள்ளிக்கூடத்திற்கு அனுப்பவேயில்லை'' ஆனால் அப் படிப்பட்ட ஒருவனை தேவனே தம் பள்ளிக் கூடத்திற்கு அனுப்பி, அவர் விரும்பும் முறையில் அவனைப் படிக்க வைக்கிறார்.
314. பள்ளிக்கூடத்திற்குப் போகாதிருப்பதை நான் ஆதரிக்கவில்ல. நீங்கள் புரிந்துக்கொள்வீர்கள் என்ற நம்புகிறேன். அந்த பள்ளிக் கூடங்களில் உங்களுக்கு என்ன கிடைக்கிறது என்பதைக் குறித்து அதை உதாரணமாக மாத்திரம் கூறுகிறேன். பாருங்கள், அத்தகைய காரியங்கள்-அது அவர்கள் தலைகளுக்குமேல் செல்வதன் காரணமும் அதுவேதான்.
315. உங்களுக்குத் தெரியுமா? நாட்டில் இருந்த யூதர்களில் மூன்றில் ஒருபாகம்கூட அவர் வந்திருப்பதை குறித்து அறிந்திருக்கவில்லை. அந்த மூன்றில் ஒரு பாகத்தில் ஐந்தில் ஒரு பாகம் மாத்திரமே அவருடைய பிரசங்கங்களைக் கேட்டனர். அந்த ஐந்தில் ஒரு பாகத்தில் நூறில் ஒருபாகம் மாத்திரமே அதை ஏற்றுகொண்டனர். அவருக்கு எத்தனைப்பேர் இருந்தார்க ளென்று உங்களுக்குத் தெரியுமா? அவர்கள் அனைவரிலும் பன்னிரண்டு பேர் மாத்திரமே அவருக்கு சிலுவையினண்டையில் இருந்தனர். மற்ற வர்கள் எங்கே? பாருங்கள்? அந்த எழுபது பேர் சென்று விட்டார்கள்.
316. இப்பொழுது அவர் வியாதியஸ்தர்களை சுகப்படுத்தி தமது போதகத்தைக் குறித்து ஒன்றும் சொல்லாமலிருந்த சமயங்களில்... அவர் வியாதியஸ்தர்களைச் சுகப்படுத்தினவராய் சுற்றித் திரிந்தார். ஓ, என்னே! அது அவர் மேல் தங்கியிருந்த தேவனுடைய ஆவியாகும். அதை நீங்கள் நம்புகிறீர்களா? (சபையார் "ஆமென்'' என்று கூறுகின்றனர் -ஆசி) அவர் வியாதியஸ்தர்களைச் சுகப்படுத்தினபோது, "அற்புதம்'' என்று எல்லோரும் பாராட்டினார்கள். "ரபீ, அது மிகவும் மகத்தான காரியம். சகோதரரே, நீங்கள் அவரை உங்கள் சபைக்கு அழைக்கவேண்டும். வல்லமையைக் குறித்து நீங்கள் பேசினால், அந்த மனிதன் உண்மையாகவே வியாதியஸ்தர்களைச் சுகப்படுத்தும் வல்லமை கொண்டிருந்தார்” என்றெல்லாம் அவரைப் பாராட்டினார்கள்.
317. சரி, போலியாட்கள் எழும்பத்தான் செய்வார்கள். இதோ அவர்கள் வருகிறார்கள். ஏனெனில் ஒவ்வொரு குழுவும் உங்கள் சொந்த மனிதரைக் கொண்டிருக் கவேண்டும்.
இதோ அவர் வருகிறார். முதலாவது நடந்தது என்னவென்றால், ஒருநாள் அவர் உட்கார்ந்து கொண்டிருந்தார்.
''ரபீ, நாங்கள் உம்முடன் வர மனதாயிருக்கிறோம்.'
318. "சரி, உட்காருங்கள். நாம் போகலாம்.'' அவர் எழுபது பேர்களை அனுப்பினார்.
ஒருநாள், ஒரு மகத்தான அற்புதத்தை அவர் செய்த பின்பு, அவர் உட்கார்ந்து அவர்களுக்கு தேவனுடைய வார்த்தையை விவரிக்கத் தொடங்கினார். ''ஏழாம் தூதனின் சத்தத்தின்போது...'' சரி, அவர் அவர்களுக்கு தேவனுடைய வார்த்தையை-சத்தியத்தை எடுத்துரைக்கத் தொடங்கினார். அவர்கள், ''ஆ ஆ ஆ சற்று பொறுங்கள் இதைக் குறித்து எனக்குத் தெரியாது. இது எங்கள் போதங்களுக்கு முரணாய் அமைந்துள்ளது'' என்றனர். அவர்கள் மேலும், "சரி, நாம் தேவாலயத்தை விட்டு விட்டு (Synagogue) வந்தோம். சகோதரரே, ஒருக்கால் நாம் தவறு செய்திருக்கக் கூடும். நாம் திரும்பச் சென்று விடுவது நல்லது. ஏனெனில் இந்த மனிதன் புதிர் போட்டு பேசுகிறார். அவர் ஒரு விசித்திரமான மனிதன். அதை என்னால் புரிந்துகொள்ள முடியவில்லை'' என்றனர். பாருங்கள்? அது என்ன? -ஆரம்பத்திலேயே அந்த வித்து முன் குறிக்கப்படவில்லை. அது உண்மை .
319. முதலில் அவர்கள் செய்தது என்னவென்றால், அவர்கள் போதகர் குழு ஒன்றை அமைத்து, அந்த போதகர்களிடம் பேசினார்கள். அவர்கள், "ஆ ஆ ஆ, உம்ம்ம்ம் , நாம் திரும்பி போய்விடுவது நல்லது. நாம் திரும்பிச்சென்று நமது ஸ்தாபனங்களை அடைந்து, நமது பத்திரங்களை மீண்டும் எடுத்துக்கொள்வோம். அப்படிப்பட்ட ஒரு மனிதனை யார் புரிந்துகொள்ளக்கூடும்? இங்கு ஒருவிதமாகவும் அங்கு ஒருவிதமாகவும் அவர் கூறுகிறார்'' என்றார்கள்.
320. அவர்கள் (மற்றவர்கள்) அதை அவ்விதமாகப் புரிந்து கொள்ளவில்லை. சிலரிடம் அவர் உவமைகளாகப் பேசினார். மற்றவர்களிடம் அல்ல .
எனவே அவர்கள் சென்று விட்டார்கள். அப்பொழுது அவர் திரும்பி, அங்கு நின்றுகொண்டிருந்த பன்னிருவைரையும் நோக்கி, “நீங்களும் போய்விட மனதாயிருக்கிறீர்களோ?'' என்று கேட்டார்.
321. இப்பொழுது கவனியுங்கள், பேதுரு, "உங்களுக்குத் தெரியுமா? அந்த இடத்தில் நான் சென்றிருந்தேன். நான் வேறு எங்கு செல்ல முடியும்? உலகில் வேறெந்த இடத்திற்கு நான் செல்ல முடியும்? உலகத்தின் குப்பைகள் நிரம்பிய அந்த குப்பை களத்திற்கு நான் மறுபடியும் செல்ல முடியாது. பாருங்கள்? வேறெங்கு நான் செல்வேன்? என்னால் முடியாது” என்றான்.
322. அப்பொழுது இயேசு, "அப்படியானால் சரி, என்னுடன் வா'' என்றார். பார்த்தீர்களா? இருபத்தைந்து லட்சம் மக்களிடையே பன்னிரண்டு பேர் மாத்திரமே. கோடிக்கணக்கான மக்களுள்ள உலகத்திற்கு இரட்சகர், ஆனால் இன்னும் தாழ்மையுள்ளவர். பாருங்கள். தாழ்மை யுள்ளவர்களாயிருங்கள்; தாழ்மையில் நிலைத்திருங்கள், கவனியுங்கள்,
இப்பொழுது பரிசேயர் அனைவரும் இருந்தபோதிலும், அந்த வேசி அங்கு வந்து ''நீர் தீர்க்கதரிசியென்று காண்கிறேன். மேசியா வருவாரென்று அறிவேன். அவர் வரும்போது இவைகளைச் செய்வார்” என்றாள்.
இயேசு, ''நானே அவர்'' என்றார்.
323. அவள், ''ஆம், அது உண்மை '' என்று கூறிவிட்டு சென்று விட்டாள். அவளை ஒருமுறையாவது நிறுத்திப்பாருங்கள்; உங்களால் முடியாது.
203. சகோதரன் பிரான்ஹாமே கர்த்தராகிய இயேசு கிறிஸ்துவின் நாமத்தில் வாழ்த்துதல்கள். மத்தேயு 22:11ல் உள்ள மனிதன் யாரென்பதை விளக்கமாய்க் கூறுங்கள் - அதாவது கலியாண வஸ்திரம் தரிக்காத மனிதன்..... கல்யாண வஸ்திரமில்லாமல் இந்த மனிதன் பரலோகத்திற்குச் செல்ல முடியாது என்று நானறிவேன். அவன் விருந்தாளியென்று எனக்குத் தெரியும்: மணவாட்டியல்ல.
324. ஆம் அது சரி, அவன் என்ன நடக்கின்றதென்பதைக் காண மெல்ல உள்ளே நழுவிச் சென்றான். பாருங்கள்? கவனியுங்கள், அதைக் குறித்து ஒரு முழு பிரசங்கமே செய்யலாம்.
வியாதியஸ்தர்களுக்கு ஜெபம் செய்து முடிக்க எனக்கு பத்து நிமிடங்கள் மாத்திரமேயுள்ளது. நான் இன்னும் கேள்விகளில் பாதிகூட முடிக்கவில்லை. கவனியுங்கள். இந்த கேள்விகளுக்குப் பின்பு மற்றெல்லாவற்றையும் துரிதமாக முடிக்கப் போகின்றேன். பாருங்கள்?
325. இதுதான் நடந்தது, நீங்கள் கிழக்கத்திய நாடுகளின் பழக்க வழக்கங்களை அறிந்திருப்பீர்களானால், பாருங்கள்? ஒரு மணமகன் தன் விவாகத்திற்காக அநேக அழைப்புகளை அனுப்புகிறான். அவன் அனுப்பியுள்ள ஒவ்வொரு அழைப்பிற்கும், அவன் ஒரு ஆளை ஒரு அங்கியுடன் கதவண்டையில் நிற்கக் செய்கிறான் அழைப்புக்கிணங்கி வருபவர்கள் யாராயிருந்தாலும், அவர்கள் ஏழையாயிருந்தாலும், பணக்காரராயிருந்தாலும், யாராயிருந்தாலும் அவர்கள் அனைவருமே அந்த கலியாண வஸ்திரத்தை தரித்துக் கொள்ளவேண்டும்.
326. அந்த ஆட்கள் கதவண்டையில் நின்றுகொண்டு, கலியாணத்துக்கு வருபவர்களுக்கு அங்கியை உடுத்துவித்தனர். அவனுடைய வெளிதோற்றத்தை அது மறைத்து. அவன் கோடீசுவரனாக இருந்தாலும் சரி, ஒன்றுமேயில்லாத மிகவும் ஏழ்மையானவனாக இருந்தாலும் சரி, விவசாயியாக இருந்தாலும் சரி, குழி வெட்டுபவனாயிருதாலும் சரி, இராஜகுடும்பத்து தனவந்தனாயிருந்தாலும் சரி (Plutocrat) அவர்களெல்லாரும் அந்த அங்கியை அணிந்தவராக இருந்தனர். வாசலில் நுழையும் முன்பு, அது அவனுக்கு அணிவிக்கப்படுகிறது.
327. இப்பொழுது யோவான் 10-ம் அதிகாரத்தைப் பாருங்கள், அந்த அதிகாரம்தான் என்று நினைக்கிறேன். "நானே வாசல்” என்று அவர் அங்கு கூறியுள்ளார். பாருங்கள்? (யோவான் 10:9) "நானே வாசல், என் வழியாய் ஒருவன் உட்பிரவேசித்தால்...'' கலியாணத்திற்கு வருபவன் வாசலண்டை நிற்கிறான். அங்குள்ள மனிதன் அவனுக்கு அங்கியைபரிசுத்த ஆவியை - அணிவிக்கிறான். அவன் நுழையும்போது நீதியின் வஸ்திரத்தை அவனுக்குத் தருகிறான்.
328. இப்பொழுது நாம் சிந்தித்துக் கொண்டிருக்கும் மனிதன் ஏதோ ஒரு ஸ்தாபனத்தை சேர்ந்தவன். அவன் பக்கவழியாக நுழைந்து ஜன்னலின் வழியாகவோ அல்லது நுழையக்கூடிய ஒரு துவாரத்தின் வழியாகவோ நுழைந்து - மேசையை அடைந்து அங்கு உட்கார்ந்துவிட்டான். மணவாளன் இங்கு வந்து சுற்றும் முற்றும் பார்த்தபோது... வித்தியாசமான வாத்துக்கள் முன்புண்டாயிருந்தன. இப்பொழுது இவன் வித்தியாசமான வாத்தாக இருக்கிறான். பாருங்கள்? “பரிசுத்த ஆவியின் அபிஷேகம், இன்னும் மற்றவை, இல்லாமல் இங்கு என்ன செய்துக் கொண்டிருக்கிறாய்? நீ எப்படி உள்ளே வந்தாய்?'' என்று கேட்கிறான். எப்படியோ அவன் பக்கவழியாக நுழைந்து வந்தான். சரியான அழைப்பில்லாமல் அவன் வந்துவிட்டான். பாருங்கள்? அவன் கல்விமுறை போன்ற வழியில் வந்து உள்ளே நுழைந்துவிட்டான்.
329. "அவனைக் கட்டிக்கொண்டுபோய், அழுகையும் பற்கடிப்பும் உண்டாயிருக்கிற புறம்பான இருளிலே போடுங்கள்'' என்று அவர் கட்டளையிட்டார். பாருங்கள்? அவன் உபத்திரவகாலத்திற்குள் சென்று விடுகிறான். பாருங்கள்? அவன் வாசலின் வழியாக உட்பிரவேசிக்கவில்லை. ஆகவே, சரி. கேள்வி:
204. மல்கியா 4ல் கூறப்பட்ட எலியாவும். வெளிப்படுத்தல் 11:3ல் உரைக்கப்பட்ட எலியாவும் ஒருவரா? மற்ற இரண்டு சாட்சிகளும் வெவ்வேறு நபர்களா?
330. ஆம். மல்கியா 4-ன் எலியா மல்கியா 3-ன் எலியாவல்ல. அதை நாம் நேற்றிரவு பார்த்தோம். ''மற்ற இரண்டு சாட்சிகளும் வெவ்வேறு நபர்களா?'' ஆம் ஐயா, இரண்டு பேர்களும், எனக்குள்ள வெளிப்பாட்டின்படி அவர்கள் மோசேயும் எலியாவும்; இதில் அதிக நேரம் நிலைத் திருக்க விரும்பவில்லை.
205. 1 இராஜாக்கள் 19 - (சகோதரன் பிரான்ஹாம், நான் நம்புகிறேன்)பாகாலுக்கு முன்பாக முழங்காற் படியாதவரின் எண்ணிக்கை...
331. ஆம் அது சரி. நன்றி, எழுநூறு பேருக்கு பதிலாக... உமக்கு நன்றி. அது சரியாக உள்ளது. ஏழாயிரம் பேருக்கு பதிலாக எழுநூறு... "சகோதரன் பிரான்ஹாம்...'' எழுநூறுக்குப் பதிலாக ஏழாயிரம் இப்பொழுது அதை கவனித்தீர்களா?
332. பாருங்கள் ஒரு மனிதன் எவ்விதம் பிரசங்கம் செய்ய வரும்போது... நீங்கள் புரிந்து கொள்ள வேண்டும் என்பதற்காக, நான் உங்களிடம் ஒன்றைக் கேட்க விரும்புகிறேன்.
எலியா வனாந்திரத்திலிருந்து வந்தபோது, அவனிடம் ஒரு செய்தி உண்டாயிருந்தது. அவன் வனாந்திரத்திலிருந்து புறப்பட்டு நேரடியாக ராஜாவினிடம் சென்று, "என் வாக்கின்படியே அன்றி வானத்திலிருந்து பனியும் கூட பெய்யாதிருக்கும்'' என்றான். அந்த வார்த்தையே அவனுக்கு உண்டாயிருந்தது. அதைக் கூறிவிட்டு மற்ற யாரிடமும் வேறொன்றையும் கூறாமல் திரும்பிச் சென்றுவிட்டான். பாருங்கள்.
333. வேறொரு செய்தி அவனுக்குண்டானபோது, அவன் புறப்பட்டு வந்து, அந்தச் செய்தியை உரைத்துவிட்டு திரும்பவும் வனாந்திரத்துக்கு சென்று விட்டான். பாருங்கள்?
334. இப்பொழுது நீங்கள் கவனிப்பீர்களானால், நான் இந்த கூடாரத்திற்கு மூலைக்கல்லை நாட்டினபோது அவர், ''ஒரு சுவிசேஷகனுடைய ஊழியத்தைச் செய்'' என்று கூறினார். அந்த ஊழியம் என்னை விட்டு எடுக்கப்பட்டு, வேறொன்று நிகழ்ந்துக் கொண்டிருக்கின்றது. நான் இங்கு வந்து... பாருங்கள், சுவிசேஷகனின் ஊழியத்தை செய்து, மற்ற ஏதோ ஒன்றைச் செய்து, நீங்கள் எதுவரைக்கும் வந்திருக்கிறீர்கள் என்று கண்டு கொண்டிருக்கிறேன்! பாருங்கள்? நீங்கள்... ஓ, இதை புரிந்துகொள்ள சபை போதிய அளவுக்கு ஆவிக்குரியதாயிருக்குமென்று எதிர்பார்க்கிறேன்.
206. சகோதரன் பிரான்ஹாமே, எலியா மூன்று முறை வர வேண்டுமென்று அறிகிறேன். அவன் ஏற்கனவே இரு முறை வந்து விட்டானென்றும், அவன் மறுபடியும் வருவானென்றும் நீர் கூறுகின்றீர். அந்த எலியாவின் ஆவியைத் தன்மீது கொண்டுள்ளவன், இரண்டு பேர்களாகிய மோசே, எலியா என்பவர்களில் ஒருவனாக இருப்பானா?
335. இல்லை, இல்லை, அவன் புறஜாதி சபைக்கு அனுப்படும் புறஜாதியாயிருப்பான், பாருங்கள். தேவன் தமக்கு சொந்தமானவர்களிடமே எப்பொழுதும் அனுப்புகிறார் பாருங்கள் "அவர் தமக்குச் சொந்தமானதிலே வந்தார். அவருக்குச் சொந்தமானவர்களோ அவரை ஏற்றுக் கொள்ளவில்லை.'' அவர் எப்பொழுதும் அந்நேரத்தின் செய்தியையே அனுப்புகிறார்
336. தேவன் யூதர்களுடன் ஈடுபட்டுக் கொண்டிருந்தபோது, எந்த புறஜாதி தீர்க்கதரிசியும் அப்பொழுது தோன்றவில்லை. அவ்வாறே தேவன் புறஜாதிகளுடன் தொடர்பு கொள்ளும்போது, யூத தீர்க்கதரிசிகள் வருவதில்லை. தேவன் மறுபடியுமாக யூதர்களிடம் திரும்பும்போது, புறஜாதி தீர்க்கதரிசிகள் இருக்கமாட்டார்கள். பாருங்கள்? நான் கூறுவது புரிகின்றதா? சரி.
எடுத்துக்கொள்ளப்படுதல் நிகழ்ந்த பின்பு.....
337. ஆம். ஒன்றிலிருந்த மற்றொன்றிற்கு மாறுவதற்கு முன்பாக ஒரு இடை சமயம் உண்டாயிருக்கும் - ஒரு செய்தியிலிருந்து வேறொரு செய்திக்கு போவதற்கு முன்பு நான் உங்ளுக்கு ஏற்கனவே விவரித்துக் கூறினவிதமாக! பவுல் புறஜாதிகளிடம் சென்றது போன்று. சரி
207. எடுத்துக் கொள்ளப்படுதல் நிகழ்ந்த பின்பு, எடுத்துக்கொள்ளப்படுதலில் பங்கு கொள்ளாத சபை ஏதாவது முடிவில் இரட்சிக்கப்படுமா?
338. இல்லை, ஊஹும், ஏனெனில் இரத்தம் போய்விட்டது. பாருங்கள். அப்பொழுது பரிந்து பேசுதல் இராது - புறஜாதியாரின் காலம் முடிவடைந்து விட்டது, எடுத்துக்கொள்ளப்படுதல் நிகழ்ந்த பின்பு, எந்த ஒரு சபையும் இரட்சிப்படைய முடியாது. ஊஹும் சபை... 'அசுத்தமாயிருக்கிறவன் இன்னும் அசுத்தமாயிருக்கட்டும்; பரிசுத்தமுள்ளவன் இன்னும் பரிசுத்தமாகட்டும்.'' பாருங்கள்? சபை எடுக்கப்பட்ட பின்னர் அப்படியொன்றும் நிகழாது.
208. சகோதரன் பிரான்ஹாமே, முதலாம் முத்திரையின் பிரசங்கத்தில் தானியேலின் எழுபது வாரங்களைக் குறித்து நீங்கள் குறிப்பிடுவதை நான் கவனித்தேன். தானியேலைக் குறித்த ஒலிநாடாவில், சுவிசேஷம் யூதர்களிடம் திரும்பும்போது, எழுபது வாரங்கள் தொடங்கும் என்பதாக அறிகிறேன். யூதர்களுக்கு ஒரு வாரம்- ஏழு வருடங்கள் விடப்பட்டுள்ளதா? அல்லது வாரத்தின் பாதி மாத்திரமே - மூன்றரை ஆண்டுகள் - விடப்பட்டுள்ளதா?
339. வாரத்தின் பாதி மாத்திரம் - தீர்க்கதரிசனம் உரைத்துள்ளபடி, இயேசு வாரத்தின் முதல் பாதியில் தீர்க்கதரிசனம் உரைத்தார். - இன்னும் ஒரு பாதி மாத்திரமே அவர்களுக்கு விடப்பட்டுள்ளது.
சகோதரன் பிரான்ஹாமே, வியாதியஸ்தர்களுக்காக இவ்வாரம் நீங்கள் ஜெபம் செய்யாததால், நீங்கள்.....
அது ஒரு வேண்டுகோள்.
சகோதரன் பிரான்ஹாமே, ஆராதனைக்குப் பிறகு என்னைச் சற்று காண்பீர்களா?
அது ஒரு வேண்டுகோள்.
209. சாத்தான் ஆயிர வருஷம் கட்டப்பட்டு, வெளிப்படுத்தல் 20:8ல் கூறப்பட்டுள்ள யுத்தத்திற்காக அவிழ்த்து விடப்படுவதைக் குறித்து தயவுசெய்து விவரிக்கவும். இதற்கும் நான்காம் முத்திரையில் கூறப்பட்டுள்ள அர்மெகதோன் யுத்தத்திற்கும் என்ன சம்பந்தம்? புதிய பூமியிலுள்ள மனிதர்களிலிருந்து கோகும் மாகோகும் சேர்க்கப்படுவார்களா?
340. நல்லது, இது நீண்ட ஒன்றாகும். நான் அதை ஆணித்தரமாகக் கூறவேண்டும். ஒருக்கால் என்னால் சரிவர இதை விவரிக்கக்கூடாமல் இருக்கலாம். என்னால் இயன்றவரை விவரிக்கிறேன்.
சாத்தான் ஆயிர வருஷம் கட்டப்பட்டு, வெளிப்படுத்தல் 20:8ல் கூறப்பட்டுள்ள யுத்தத்திற்கு அவிழ்த்து விடப்படுவதைக் குறித்து தயவு செய்து விவரிக்கவும்.
341. அது அர்மெகதோன் யுத்தம் அல்ல. அந்த யுத்தம் இந்தப் பக்கத்தில் நடக்கிறது (அதாவது ஆயிரம் வருட அரசாட்சிக்கு முன்பு என்று குறிப்பிடுகிறார் - தமிழாக்கியோன்) - உபத்திரவ காலம் முடிவடைந்தவுடன்.
கோகு மாகோகு யுத்தத்திற்கும் இதற்கும் என்ன சம்பந்தம்?
342. ஒன்றுமில்லை. ஒன்று ஆயிரம் வருட அரசாட்சிக்கு முன்பு, மற்றொன்று ஆயிரம் வருட அரசாட்சிக்குப் பின்பு.
நான்காம் முத்திரையில் கூறப்பட்டுள்ளபடி, புதிய பூமியில் வாழும் மக்களினின்று கோகும் மாகோகும் சேர்க்கப்படுவார்களா?
343. சாத்தான் சிறையிலிருந்து விடுவிக்கப்பட்டு, பொல்லாதவர் அனைவரையும் ஒன்று கூட்டி இந்த இடத்திற்கு அழைத்து வர புறப்பட்டுச் செல்கிறான், தேவன் அப்பொழுது வானத்திலிருந்து அக்கினியையும் கல் மழையையும் வருஷிக்கச் செய்கின்றார்: அவர்கள் எரிந்து போயினர் ஆக மொத்தம் இரண்டு யுத்தங்கள். கேள்வி:
210. ரோமன் கத்தோலிக்க சபையினரால் கொல்லப்பட்ட ஆறு கோடியே எண்பது இலட்சம் பேர், சரித்திரத்தில் எந்த சமயத்தில் கொல்லப் பட்டனர்? அது எவ்வளவு காலம் நீடித்தது?
344. ஸ்மக்கர் என்பவர் எழுதியுள்ள 'மகிமையான சீர்திருத்தம்'' என்னும் புத்தகத்தை வாசியுங்கள். சில கல்விமான்கள் அதை வைத்திருக்கின்றனர் என்று நினைக்கிறேன். அது சபையின் சரித்திரமாகும். அது எந்தப் பக்கத்திலுள்ளது என எனக்கு ஞாபகமில்லை. ஆனால் அது ஆப்பிரிக்காவிலுள்ள ஹிப்போ நாட்டவரான பரி. அகஸ்டின் என்பவரால் தொடங்கப்பட்டு சபைக்கு அளிக்கப்பட்டது. அது கி.பி. 354ல் தொடங்கி கி.பி 1850 வரை, அயர்லாந்தில் நேர்ந்த படுகொலை வரை நீடித்தது. அது அதனுடைய காலம் கி.பி.33 அல்லது கி.பி.30... 354. இப்பொழுது நான் அதைச் சரியாகக் கூறட்டும். கி.பி.3-5-4லிருந்து கி.பி.1-8-5-0, 1850 வரை. ரோமாபுரியுடன் போப்பாண்டவருடன் இணங்காத காரணத்திற்காக ஆறு கோடியே எண்பது இலட்சம் பிராடெஸ்டுண்டுகள் கொல்லப்பட்டனர் என்று ரோமரால் 'இரத்தச் சாட்சிகளின் புஸ்தகத்தில் எழுதப்பட்டுள்ளது. இது சரித்திரமாகும். அது தவறென்று நீங்கள் கூறமுற்பட்டால், நீங்கள் ஜார்ஜ் வாஷிங்டன் அல்லது லிங்கன் என்பவர்கள் இல்லவே இல்லை என்றும்கூட கூறலாம். ஏனெனில் அதைக் காண நாம் அப்பொழுது பிறக்கவில்லை. அவர்கள் இவ்வுலகில் வாழ்ந்தனர் என்று நம்புகிறேன். அவர்கள் இருந்தார்கள் என்பதற்கு சான்றுகள் உள்ளன.
211. சகோதரன் பிரான்ஹாமே, 1 இராஜாக்கள் 19:18ம் வசனத்தில் “ஆனாலும் பாகாலுக்கு முடங்காதிருக்கிற முழங்கால்களையும், அவனை முத்தஞ்செய்யாதிருக்கிற வாய்களையுமுடைய ஏழாயிரம் பேரை இஸ்ரவேலிலே மீதியாக வைத்திருக்கிறேன்” என்று எழுதப்பட்டுள்ளதே! அந்த எழுநூற்றைக் குறித்து தயவுசெய்து விவரிக்கவும்.
345. அது ஏழாயிரம்தான், பாருங்கள். அவர்கள் "பாகாலை முத்தம்'' செய்வதில்லை. இங்குள்ள உங்களில் எத்தனை பேர் முன்பு கத்தோலிக்கராயிருந்தீர்கள்? நிச்சயமாக. பாருங்கள்? நீங்கள் சிலைகளை முத்தம் செய்திருப்பீர்கள்? பாருங்கள்?
346. பாபிலோன், நேபுகாத்நேச்சார் காலத்தில், புறஜாதி ராஜ்யம் உண்டாயிருந்தபோது, ஒரு மனிதனை வழிபடும் வழக்கம் இருந்து வந்தது. நேபுகாத்நேச்சார் ஒரு மனிதனின் சொரூபத்தை உண்டாக்கினான். உங்களுக்கு ஆவிக்குரிய சிந்தை இருக்குமானால்... இந்த வெளிப்பாட்டை கவனமாய்க் கேளுங்கள். அவன் தனக்குக் கிடைத்த வெளிப்பாட்டின்படி தானியேலின் சொரூபத்தை உண்டு பண்ணினான். பக்தியுள்ள ஒரு மனிதனை வழிபடுதல். பார்த்தீர்களா? ஏனெனில் தானியேலுக்கு அவன் பெல்தெஷாத்சார் என்று பெயர் சூட்டினான் அல்லவா? அதுவே அவனுடைய தெய்வத்தின் நாமமாயிருந்தது. அந்த தெய்வத்துக்கு அவன் சொரூபத்தை உண்டு பண்ணினான்-அதுவே தானியேலின் சொரூபமாகும். தானியேல் தன் சொந்த சொரூபத்துக்கு முன்பாக வணங்க மறுத்தான். பாருங்கள்? பாருங்கள்?
347. அதே வழக்கம் மறுபடியும் நம்மிடையே உள்ளது. இப்பொழுது கவனியுங்கள். நேபுகாத்நேச்சார் என்னும் அரசனின் மூலமாய் பாபிலோனின் நாட்களின் புறஜாதி ராஜ்யம் தோன்றினது. இந்த அரசன் பரிசுத்தமுள்ள மனிதன் ஒருவனின் சிலையை உண்டு பண்ணி, ஜனங்களெல்லாரும் அதை வணங்கவேண்டுமென்று நிர்ப்பந்தம் செய்து, சபையையும் அரசாங்கத்தையும் ஒருங்கே இணைத்தான். புறஜாதி ராஜ்யம் சொரூபத்தின் பாதங்களில் முடிவடைகிறது. கையெழுத்து சுவரில் தோன்றினது. அப்பொழுது அரசியல் ஆதிக்கம் சபையையும் அரசாங்கத்தையும் ஒன்றுபடுத்தி சிலைகளை முத்தம் செய்ய நிர்ப்பந்தம் செய்தது - பரிசுத்த மனிதனின் சிலை, உண்மையாக.
212. சகோதரன் பிரான்ஹாமே, எடுத்துக் கொள்ளப்படுதல் நிகழும்போது, சரியானவைகளுக்கும் தவறானவைகளுக்கும் வித்தியாசம் அறியாத இச்சிறு பிள்ளைகள் அதில் செல்வார்களா?
அவர்களுடைய பெயர்கள் புஸ்தகத்தில் எழுதப்பட்டிருந்தால், அதுசரி. பாருங்கள்? சரி.
213. சகோதரன் பிரான்ஹாமே, எலியாவின் பிரசங்கத்தின் மூலம் எழுநூறு பேர் இரட்சிக்கப்பட்டனர் என்று சென்ற இரவு கூறினீர்கள். நீங்கள் அர்த்தம் கொண்டது ஏழாயிரம் பேர் அல்லவா?
348. ஆம், அது சரி. அதற்காக என்னை மன்னித்துவிடுங்கள். அது சரி. நான் அவ்விதம் கூறினேன்.
சகோதரன் பிரான்ஹாம், நீங்கள் வியாக்கியானம்... நீங்கள் திறந்த பிறகு... சகோதரன் பிரான்ஹாம் காலம்...
மன்னிக்கவும், "காலமானது...'' இப்பொழுது இது உங்களுக்கல்ல. இது எனக்கு, பாருங்கள்.
214. சகோதரன் பிரான்ஹாமே நீங்கள் ஏழாவது முத்திரையைத் திறந்த பிறகு, கிருபையின் காலம் முடிவு பெறுமா?
349. இல்லையென்று நம்புகிறேன். இல்லை, இல்லை. நண்பர்களே, அவ்விதக் கருத்தை உங்கள் சிந்தையில் கொள்ளவேண்டாம். பாருங்கள்? நீங்கள் தொடர்ந்து செல்லுங்கள். உருளைக் கிழங்கு தோண்டுங்கள். சபைக்குச் செல்லுங்கள். இவ்விதம் தொடர்ந்து சென்றுக் கொண்டிருங்கள். அது இன்று காலை சம்பவிக்குமானால் நீங்கள் செய்ய வேண்டிய காரியங்களைச் செய்து கொண்டிருப்பவர்களாக காணப்பட வேண்டும். ஆரம்பிக்க வேண்டாம்...
350. அவ்விதம் நீங்கள் வியாக்கியானம் செய்தால், அது எதற்கென்று குறிக்கப்பட்டதோ, அந்த நோக்கத்தை அவமாக்குபவர்களாவீர்கள். அதைப்பற்றிச் சில விசித்திரமான உங்கள் சொந்த கருத்துக்களை உண்டாக்கிக் கொள்ளவேண்டாம். நீங்கள் அமர்ந்திருந்து அத்தகைய காரியங்களைக் கேட்கும்போது, ''நன்றி, கர்த்தாவே, நான் இன்னும் சற்று அருகாமையில் உம்முடன் நடக்கப் போகிறேன்” என்று கூறுங்கள். பாருங்கள்? நீங்கள் செய்யும் வேலையிலிருந்து நின்று விட்டு, ''நான் எல்லாவற்றையும் விற்றுவிடப் போகின்றேன்” என்று கூற வேண்டாம்.
351. நாங்கள் இங்கிருந்து செல்வதற்குச் சற்று முன்பாக, ஒருநாள் வடக்கு கரோலினாவிலிருந்து ஒரு மனிதன் என்னிடம் ஓடோடி வந்து, "தேவனுக்கு மகிமை! அந்த மகத்தான இன்னார் எங்கிருக்கிறார் என்று தெரியுமா?'' என்று வினவினார். நான் "எனக்குத் தெரியாது,'' என்று விடையளித்தேன்.
352. “ஓ, ஆம் ஐயா. அவர் ஆடியோ மிஷன் (Audio mission) நிர்வாகத்தின் தலைவர்'' என்றார் அவர்.
நான், "எது?'' என்று கேட்டேன். அவர், "ஆடியோ மிஷன்” என்றார். நான் "எனக்குப் புரியவில்லை'' என்றேன். அவரோ, "ஓ, இந்த மனிதர் அதற்குத் தலைவர்'' என்றார்.
நான் “அவருடைய பெயர் என்னவென்று சொன்னீர்கள்?'' என்று கேட்டேன்.
353. அவர், ''ப்ரெளன் (Brown) அல்லது பிரான்ஹாம் (Branham) என்று நம்புகிறேன்'' என்றார்.
"என்னுடைய பெயர்தான் பிரான்ஹாம்'' என்று பதிலளித்தேன். ''நீங்கள் ஆடியோ மிஷனின் தலைவரா'' என்று அவர் கேட்டார். நான், 'இல்லை, ஐயா'' என்றேன்.
அவர், 'இப்பொழுது ஆயிரம் வருட அரசாட்சி எங்குள்ளது?'' என்று வினவினார்.
நான், 'எனக்குத் தெரியாது' என்று விடையளித்தேன்.
354. அவர், "அது இப்பொழுது இங்கு நடைபெற்றுக் கொண்டிருக்கிறது. நீங்கள் அதை அறியாமலிருக்கிறீர்கள்' என்றார்.
நான், ''இல்லை, ஐயா எனக்குத் தெரியாது'' என்று கூறினேன்.
355. அவர், "தேவனுக்கு மகிமை, சில நண்பர்கள் என்னிடம் வந்து அதைக் குறித்துக் கேட்டனர். நான் வேலையை விட்டுவிட்டேன்.'' அவர் இன்னும் வேலை உடையை அணிந்திருந்தார். ''சகோதரனே, எனக்கு ஆயிரம்வருட அரசாட்சி தேவை'' என்றார்.
356. நான், ''நீங்கள் சற்று குழப்படைந்திருக்கிறீர்கள் என்று நினைக்கிறேன். அப்படித்தானே, சகோதரனே?'' என்று கேட்டேன்.
357. அந்தச் சமயத்தில் ஒரு வாடகை கார் வந்தது. அதனுள் அமர்ந்திருந்த பெண்மணி. ''நிறுத்து, நிறுத்து நிறுத்து” என்று ஓட்டுநரிடம் கூறினாள், ஒரு சிறு பெண்மணி காரை விட்டு வெளியே வந்து என்னிடம், "நீங்கள் என் கணவருக்காக இப்பொழுது ஜெபிக்க வேண்டும்'' என்றாள்.
நான், "சரி அம்மா, அவருக்கென்ன?'' என்றேன்.
358. அவள், ''நல்லது உங்களைப் பேட்டி கண்டு ஜெபம் செய்து கொள்ள வேண்டுமானால், ஒரு மாத காலம் செல்லும் என்று கேள்விப் பட்டேனே?'' என்றாள்.
நான், "என்ன?" என்று கேட்டேன்.
359. அவள், "ஆம், ஐயா நான் பதட்ட நிலையிலிருக்கிறேன். நீங்கள் கண்டிப்பாக என் கணவருக்காக ஜெபம் செய்யவேண்டும்” என்றாள்.
நான், 'நிச்சயமாக. அவர் எங்கிருக்கிறார்? அவரைக் கொண்டு வாருங்கள்” என்றேன்.
360. இந்த மனிதன் அங்கு நின்றுகொண்டு நடந்தவைகளையெல்லாம் கவனித்துக் கொண்டிருந்தார். அவர் என்னிடம், "நீங்கள் வியாதியஸ்தருக்காகவும் ஜெபிப்பதுண்டா ?'' என்று கேட்டார்.
நான், 'ஆம், ஐயா'' என்று பதிலளித்தேன்.
361. “உங்கள் பெயர் என்னவென்று கூறினீர்கள், பிரான்ஹாம் அல்லவா? உங்களுக்கு ஆயிரம் வருட அரசாட்சியைக் குறித்து ஒன்றும் தெரியாதா?'' என்று அவர் கேட்டார்.
362. நான், ''சரி நான் ... இல்லை, எனக்குத் தெரியவில்லை. வேதத்திலிருந்து அதை என்னால் சரிவர புரிந்துகொள்ள முடியவில்லை'' என்றேன்.
363. அவரோ, ''அது இங்கே இருக்கின்றது. ஜனங்கள் எல்லாவிடங்களிலுமிருந்து வந்திருக்கின்றனர்” என்றார்.
நான், "எந்த இடத்தில் அது இருக்கின்றது?” என்று கேட்டேன். அவர், ''இங்குதான் இந்தியானாவிலுள்ள ஜெபர்ஸன்வில்லில் அந்த பாலத்தின் கீழ்'' என்று பதிலுரைத்தார்.
364. "ஐயா, நீங்கள் என்னை திகைக்க வைத்துவிட்டீர்கள். எனக்கு அதைக் குறித்து ஒன்றும் தெரியாது. நாம் உள்ளே போய் சற்று அமருவோம். வேண்டுமானால் நாம் இதைக் குறித்து பேசலாம்” என்றேன்.
365. நண்பர்களே, நீங்கள் புரிந்து கொண்டீர்களா? நீங்கள் ஒருக் காலும் ஒரு ஊழியத்திற்காக ஆசைப்படவேண்டாம். பாருங்கள்? நான் கூறுவது உங்களுக்குப் புரிகிறதா? நீங்கள் இருக்கும் இடத்திலேயே மிகவும் மகிழச்சியுள்ளவர்களாயிருப்பீர்கள். பாருங்கள்? நீங்கள் தொடர்ந்து செல்லுங்கள்.
215. மணவாட்டி எடுத்துக்கொள்ளப்பட்டபிறகு, உபத்திரவத்தின் வழியாக போக வேண்டியுள்ள சபையானது எப்போது நியாத்தீர்ப்பு பெறுகிறது? (அது நியாயத்தீர்ப்புக்கு வருவதில்லை). அது ஆயிர வருஷ அரசாட்சிக்கு முன்பா அல்லது அதற்குப் பிறகா?
 ''சபைக்கு.'' ஓ, என்னை மன்னியுங்கள் யார் இதை எழுதினீர்களோ, அவர்கள் என்னை மன்னிக்கவும். ''சபையானது எப்போது...''
மணவாட்டி எடுத்துக்கொள்ளப்பட்ட பிறகு, உபத்திரவத்தின் வழியாக போக வேண்டியுள்ள சபையானது எப்போது நியாயத்தீர்ப்பு பெறுகிறது? அது ஆயிர வருஷ அரசாட்சிக்குப் பிறகா அல்லது அதற்கு முன்பா?
366. பிறகு. மணவாட்டியோடு செல்லாதவர்கள், ''மரணமடைந்த மற்றவர்கள் அந்த ஆயிரம் வருஷம் முடியுமளவும் உயிரடையவில்லை.'' நாம் பார்ப்போம்.
216. கம்யூனிஸம்  (பொது உடைமைக் கொள்கையானது)  நேபுகாத்நேச்சார் இராஜாவைப் போல, தேவனால் தம்முடைய நோக்கம் நிறைவேறத்தக்கதாக எழுப்பப்பட்டதென்று நீங்கள் அநேக முறை சொல்லியிருக்கிறீர்கள். கடைசியில் உண்டாகப்போகும் உலக நிலையில் கம்யூனிஸம் எந்த ஸ்தானத்தில் பொருந்தும்? அது எவ்விதம் முடிவடைகிறது? வேதத்தில் சொல்லப்பட்டுள்ள வட திசை இராஜ்ஜியங்களாகிய கோகும் மாகோகும் இஸ்ரவேலுக்கு விரோதமாக யுத்தம் பண்ணப் போகும் என்று அநேக கல்விமான்கள் நம்புகிறார்கள். (அது என்ன வென்று என்னால் புரிந்து கொள்ள முடியவில்லை ஆம், ஆம்). கம்யூனிஸம் கடைசியில் கத்தோலிக்க ஸ்தாபனத்தை அல்லது வாடிகனை (ரோமாபுரியில் போப் வசிக்கும் அரண்மனையை, ஆட்சி முறையை - தமிழாக்கியோன்) வெடியினால் அழிக்கும் என சில ஒலிநாடாக்களில் நீங்கள் கூறியிருக்கிறீர்களென நம்புகிறேன். இது சரியா?
367. ஆம். வெளிப்படுத்தின விசேஷம் 16, 18:8லும் 12-ம் அதிகாரத்திலும் நீங்கள் இதைக் காணலாம். இதை எழுதினவர் இங்கிருப்பாரானால், இங்கு அதைக் குறித்து உள்ள காகிதக் துண்டை எடுத்துக் கொள்ள விரும்புவாரானால்- நீங்கள் அதைக் காணலாம். ஆம் பாருங்கள்? ''ஆம்... ஐயையோ! மகா நகரமே... ஒரே நாழிகையிலே இவள் பாழாய்ப் போனாளே.'' பூமியின் வர்த்தகர்களும் மற்றவர்களும் அவளுக்கு சரக்குளை கொண்டு வந்திருந்தனர். அது அப்படியிருக்கும். அது சரி.
368. கம்யூனிஸத்தைக் குறித்து மறந்துவிடுங்கள். பாருங்கள்? அது தேவனைப் பற்றிய எண்ணமில்லாத காட்டுமிரண்டித்தனமான ஒரு கூட்டமேயன்றி, உலகத்தில் வேறொன்றுமல்ல. அது ஒரு அமைப்பாகும்... அது எவ்வளவு சுலபம் என்பதைக் காட்ட, நான் உங்களுக்கு சிலதைக் காட்டட்டும். ஏன், முழு ரஷ்யாவிலுமே நூற்றில் ஒரு பங்கு மக்களே இந்த கம்யூனிஸத்தை (பொது உடைமைக் கொள்கையை) ஆதரிக்கின்றனர். அவர்களுக்கு ஒரு செய்தியாளன் தேவைப்படுகிறது. பாருங்கள்? ஒரே ஒரு சதவிகிதம்-அப்படியானால் இன்னமும் தொண்ணூற்றொன்பது சதவிகிதம் மக்கள் கிறிஸ்தவர்கள் பக்கம். ஒரே ஒரு சதவிகிதம்; ஒரு சதவிகிதம் ஜனங்கள் எவ்விதம் தொண்ணூற்றொன்பது சதவிகிதம் மக்களைக் கட்டுப்படுத்தக் கூடும்? இதுவே உங்களுக்குக் காரியத்தை விளங்க வைக்க வேண்டும். தேவன் அதை அனுமதிக்க வில்லையென்றால், அவர்கள் அநேக வருடங்களுக்கு முன்பாகவே அக்கொள்கையை வெளியே தூக்கி எறிந்திருப்பார்கள். பாருங்கள்? நிச்சயமாக.
217. சகோதரன் பிரான்ஹாமே, கடைசி மூன்றரை வருடங்களில் ரோமாபுரியானது யூதர்களின் அரசாங்கத்தை எடுத்துக்கொள்ளும் என்று கூறினீர்கள். அது... உபத்திரவ காலத்தின் முதல் மூன்றரை வருடங்களா அல்லது கடைசி மூன்றரை வருடங்களா? இது சரியா?
369. அது கடைசி மூன்றரை வருடங்களே, அது சரிதான், முதல் மூன்றவரை வருடங்களல்ல, ஏனென்றால் அது ஏற்கனவே கடந்து விட்டது. (இதற்குப் பிறகு இன்னொரு கேள்வியையும் பெற்றுள்ளேன்).
218. எனது அருமை சகோதரனே, 1 இராஜாக்கள் 17 அதிகாரத்தில் எலியா தீர்க்கதரிசி செய்ததாகச் சொல்லப்பட்டிருப்பது போல மல்கியா 4:5ல் குறிப்பிடப்பட்டிருக்கும் எலியா தீர்க்கதரிசியும் வனாந்திரத்திற்குச் செல்வாரா?
370. நல்லது, அவர் வனாந்திரத்திற்குப் போவார் என்று திட்டவட்டமாக கூறமாட்டேன். ஆனால் அவர் இவ்விதமாய் இருப்பார். பாருங்கள். அவர்... எலியாவும் எலிசாவுமாக இருந்தார். நீங்கள் கவனித்தீர்களா? அதைப் போன்ற மனிதர்கள் பெரும்பாலும் ஒதுங்கியே இருக்கிறார்கள் அவர்கள் மனிதர்களிடமிருந்து தள்ளியே ஜீவிக்கிறார்கள். அவர்களோ விநோதமானவர்களாக இருக்கிறார்கள். அவர்கள் ஜனங்களோடு அதிகம் கலவாதிருக்கிறார்கள்.
371. எலிசாவும், எலியாவும், யோவான் ஸ்நானனும் எப்படியிருந்தார்களென்றும் அவர்களிலிருந்த ஆவியின் தன்மையையும் கவனித்தீர்களா? அந்த மனிதன் வனாந்தரத்தை விரும்புகிறவனாக இருப்பான் என நம்புகிறேன். அவன் ஒருவேளை வனாந்தரத்தில் தங்குகிறவனாயிருக்கக்கூடும். அவன் ஒரு துறவியாக வனாந்திரத்திலேயே வாழ்பவனாக இருப்பானோ என்பதைக் குறித்து எனக்குத் தெரியாது. சில சமயங்களில் அவர்கள் அவ்விதம் வாழ்ந்தனர். எலிசா அவ்விதம் வாழவில்லை. ஆனால் எலியாவோ அவ்விதம் வாழ்ந்தான். பிறகு யோவானும்கூட வனாந்திரத்திலே வாழ்ந்தான்.
372. இந்த மற்ற தீர்க்கதரிசிகள் யூதேயாவிலிருந்து வரும்போது அவர்கள் எங்கே தங்குவார்கள் என்பது தெரியவில்லை. அதைச் சொல்வது கடினமான காரியம். அவர்கள் எங்காவது குன்றுகளில் தற்காலிகமாக தங்கக்கூடும். அவர்கள் தீர்க்கதரிசனம் உரைக்கின்ற அந்த நாட்களில் என்ன செய்வார்களென்று தெரியவில்லை.
நான் என்ன சொல்ல முயற்சிக்கிறேன் என்றால், இதுதான் இருக்குமா... ''அவர்கள் வனாந்தரத்திலே வசிப்பவர்களாக இருப்பார்களா?'' என்று கேட்கப் பார்க்கிறார்கள்.
373. நல்லது, எங்காவது போதுமான காடுகளுள்ள வனாந்தரத்தை வசிப்பதற்கென்று தேடுவார்களென்றால், அவர்கள் வடக்கு பிரிட்டிஷ் கொலம்பியாவிற்குத்தான் போகவேண்டும். பார்த்தீர்களா? ஆகவே அது யாராவது... வனாந்தரங்களெல்லாம் அழிக்கப் பட்டுவிட்டன. பாருங்கள்? அதிகமான காடு விடப்படவில்லை. ஆகவே ஒரே காரியம், அவர்கள் வனாந்தரத்தை விரும்புகிறவர்களாகவும் ஒருவேளை அதிகமாக வனாந்தரத்தில் தங்குகிறவர்களாகவும் இருக்கக்கூடும். மேலும் அவர்கள்... அவர்களுடைய இயற்கைக் குணத்தைக் கவனிப்பீர்களானால், அவர்கள் விட்டுக் கொடுக்காதவர்களாக இருப்பார்கள். அது வரும்போது நீங்கள் அதை அறிந்து கொள்வீர்கள். பாருங்கள்? நீங்கள் விழித்திருப்பீர்களானால் நீங்கள் அதைக் காண்பீர்கள்.
374. இப்பொழுது, இங்கே ஒரு கேள்வியிருக்கிறது. அதை எப்படி அணுகுவதென்று தெரியவில்லை. இன்னும் ஒரு கேள்வி என்னிடம் கொடுக்கப்பட்டுள்ளது, அதன்பிறகு ஒலி நாடாவை (ஒலிப்பதிவு செய்வதை) நிறுத்தச் சொல்லப் போகிறேன்.
219. தேவன் ஒரே ஆள் தத்துவம் உள்ளவராயிருந்தால், மறுரூபமலையில் அவர் ஏன், எப்படி தம்மிடமே பேச முடியும்?
375. நல்லது, நான் இப்போதுதான் அதை விவரித்தேன். பாருங்கள்? நான் உங்களிடம் இதைக் கேட்க விரும்புகிறேன். நான்... இயேசுவானவர் பிதாவிடம் ஜெபித்தபோது, பார்த்தீர்களா... (சபையிலுள்ள ஒரு சகோதரனுடன் சகோதரன் பிரான்ஹாம் பேச ஆரம்பிக்கிறார் - ஆசி) நீங்கள் பரிசுத்த ஆவியின் ஞானஸ்நானம் பெற்றிருக்கிறீர்கள் என்று நான் நம்புகிறேன். இல்லையா, சகோதரனே? நீங்கள் ஒரு நிமிடம் எழுந்து நிற்கமாட்டீர்களா? நீங்கள் பரிசுத்த ஆவியின் ஆபிஷேகத்தை பெற்றிருப்பதாக உரிமை கொண்டாடுகிறீர்களா? (அந்த சகோதரன் 'ஆம் ஐயா'' என்று கூறுகிறார் - ஆசி) நானும் அப்படித்தான். அப்படியானால் அது என்ன? இந்த இரகசியங்களை வெளியாக்க என்னில் தானே வல்லமையை உடையவனாக இருப்பதாக நான் உரிமை கொண்டாடவில்லை. பிணியாளியை சுகமாக்கும் வல்லமை என்னிலே இல்லை. அது தேவன்.
376. (சகோதரன் பிரான்ஹாம் சபையிலுள்ள அந்த சகோதரனிடம் தொடர்ந்து பேசுகிறார் -ஆசி) நீங்கள் ஒரு ஊழியக்காரர் என்று நம்புகிறேன். நான் தவறாகக் கூறாவிட்டால், நீங்கள் ஆர்கன்ஸாஸிலிருந்து வருகிறீர்கள். நல்லது இப்பொழுது, சுவிசேஷத்தைப் பிரசங்கிக்க வேண்டுமென்னும் வாஞ்சை உங்களிலுள்ளது. சாதாரணமாக, நீங்கள் ஒரு பண்ணையிலும் அதைச் சுற்றியுள்ள இடத்திலும் வளர்க்கப்பட்டீர்கள். உங்களுக்கு அதைப் பற்றி ஒன்றுமே தெரியாது. ஆனால் சுவிசேஷத்தைப் பிரசங்கிக்க வேண்டுமென்று ஏதோ ஒன்று உங்க ளுக்குள் வந்தது. அது நீங்கள் ஆவியானவர் என்று அழைக்கப்படும் இன்னொருவர், அது சரியா? (ஆம், ஐயா) சரி.
377. (சகோதரன் பிரான்ஹாம் சபையிலுள்ள அந்த சகோதரனிடம் தொடர்ந்து பேசுகிறார் - ஆசி). இப்போது உங்களைக் கேட்க விரும்புகிறேன். அந்த பரிசுத்த ஆவியானவர் உங்ளுக்குள்ளே வாசம் பண்ணுகிறார். அது சரிதானா? (அந்த சகோதரன், "அது சரி'' என்கிறார்) நீங்கள் அவருடன் பேசுகிறீர்களா? ("ஆம், ஐயா') சம்பாஷிக்கிறீர்களா? அவரிடம் ஜெபிக்கிறீர்களா? நல்லது அவ்வளவுதான் நான் விரும்பியது..... உங்களுக்கு மிக்க நன்றி, பாருங்கள்?
இப்போது அதைப் புரிந்துகொண்டீர்களா? (சபையார் “ஆமென்” என்று கூறுகின்றனர் - ஆசி)
378. உங்களை ஒன்று கேட்பேன்: ''பரலோகத்திலிருந்து இறங்கினவரும், பரலோகத்திலிருக்கிறவருமான மனுஷகுமாரனெயல்லாமல்'' என்று யோவான் 3-ம் அதிகாரத்தில் இயேசு எவ்வாறு கூறினார்.... (பாருங்கள்?) பரலோகத்தில் இருக்கிறார். இப்பொழுது பூமிக்கு வருவார்' பாருங்கள்? இப்பொழுது பரலோகத்தில் இருக்கிறவரான மனுஷகுமாரன்' என்று அவர் கூறியபோது இங்கே அந்த நபருடன் நின்று பேசிக் கொண்டிருந்தார். இப்போது, நீங்கள் அதற்கு எனக்கு பதில் சொல்லுங்கள். இயேசுவும், பிதாவும் ஒரே நபர்தான்.
379. பரிசுத்த ஆவியானவர் என்னிலும் இருக்கும் விதமாகவே இயேசுவும் பிதாவானவரும் ஒரே ஆளாயிருந்தார். நான் பிரசங்கிப்பதை நீங்கள் பார்த்துக்கொண்டிருக்கிறீர்கள். ஆனால் அது நானல்ல,
ஒரு வார்த்தையைப் பேசி... உங்களுக்குத் தெரியும். ஒரு மிருகத்தை வரவழைக்கக் கூடியது நானல்ல; அங்கே உட்கார்ந்துக் கொண்டு அதைப் பார்த்து அம்மிருகத்தைக் கொன்று அதைப் புசிப்பது; அது சிருஷ்டிக்கும் வல்லமை; அது மனிதர்களிலே கிடையாது.
380. மருத்துவர்களால் தன் முதுகின் மீது கிடத்தப்பட்டு இன்றிரவு இருதயக் கோளாறுடன் இருக்கும் ஒரு சிறு பையனை எடுத்துக்கொண்டு, 'வில்லியம் பிரான்ஹாம் உரைப்பதாவது' என்று என்னால் கூற இயலாது. இல்லை! 'கர்த்தர் உரைக்கிறதாவது', அது முடித்துவிட்டது. அவனை மறுநாளில் மருத்துவர்களிடம் அழைத்துக்கொண்டுச் செல்லும்போது வியாதி முற்றிலுமாய்ப் போய்விட்டிருக்கிறது.
381. இரத்தத்தில் புற்றுநோயுடன் ஒரு சிறு பிள்ளை, கண்களெல்லாம் வீங்கிப் பெருத்துவிட்டிருந்தது. உடலெல்லாம் மஞ்சளாகி விட்டிருந்தது. வயிறும் கூட....அந்தப் பிள்ளையை இங்கு கொண்டு வருவதற்கும்கூட அதை மருத்துவமனைக்கு எடுத்துச் சென்று இரத்தம் கொடுப்பது முதலிய காரியங்களைச் செய்யவேண்டியிருந்தது! ஐந்து நிமிடம் கழித்து, சாப்பிடத் தனக்கு ஒரு ஹாம்பார் (ஒருவகைத் திண்பண்டம்-தமிழாக்கியோன்) வேண்டுமென அது அழுதது. அடுத்த நாள் அப்பிள்ளையை மருத்துவரிடம் கொண்டு சென்றபோது அதன் அடையாளம்கூட காணப் படவில்லை. அது வில்லியம் பிரான்ஹாம் உரைப்பதாவது' என்பதா? அது 'கர்த்தர் உரைப்பதாவது' என்பதாகும்! ஆனாலும் அவர் என்னிடத்திலும் வித்தியாசப்பட்ட ஒரு தனி நபராயிருக்கிறார். ஆயினும் அவர் தெரிவிக்கப்படும் ஒரேவழி என் மூலமாகும் ஓ. பாருங்கள்?
382. அவ்வண்ணமாகவே இயேசுவும் பிதாவும்; 'கிரியைகளை நடப்பிக்கிறது நானல்ல, என்னில் வாசம் பண்ணும் பிதாவே இவைகளைச் செய்கிறார்” என்று இயேசு கூறினார்.
இப்போது, ''பரலோகத்திலிருந்திறங்கினவரும், பரலோகத்திலிருக்கிறவருமான மனுஷகுமாரனேயல்லாமல் பரலோகத்துக்கு ஏறினவன் ஒருவனுமில்லை.'' பாருங்கள்? அது என்ன? அவர் சர்வவியாபியாயிருந்தார். ஏனென்றால் அவர் தேவனாயிருந்தார்.
383. இப்போது, இந்த மற்றொரு கேள்வி, நான்... (சகோதரன் பிரான்ஹாம் தன் விரலை ஒருமுறை சொடுக்குகிறார் -ஆசி)
நான் இந்த வார்த்தைகளைக் கூறிட விரும்புகிறேன். நீங்கள் பேசிக்கொண்டிருந்ததைப்பற்றி விளக்கிக் கூறுங்கள்...
(ஒலி நாடாவில் காலியிடம். சபையில் ஒரு சகோதரன் அந்நிய பாஷையில் பேசுகிறார்.)
நன்றி பிதாவாகிய தேவனே- தேவரீர் ஆவியானவராக இங்கிருப்பதற்காக நாங்கள் உமக்கு நன்றி செலுத்துகிறோம். பிதாவே, ஒரு சமயம் சத்துருவானவன் வந்து கொண்டிருந்தபோது ஆவியானவர் ஒரு மனி தன் மீது வந்திறங்கி அவனுக்குத் தீர்க்கதரிசனம் உரைத்துக் கூறினார் என்று எங்களுக்கு உரைக்கப்பட்டுள்ளது. அதன் மூலம் அவர்கள் எவ்விதம் சென்று எதிரியை முறியடிப்பதென்றும், எதிரியை எங்கே கண்டுபிடிப்பதென்றும் அறிந்து கொண்டபடியினால் அது காரியங்களை ஒழுங்குபடுத்திற்று. 
384. பிதாவே, தேவரீர் எப்போதும் போலவே தேவனாகவே இருந்து வருவதற்காக நான் உமக்கு நன்றி செலுத்துகிறேன். தேவரீர் இன்னும் அதேவிதமாகவேயிருக்கிறீர். நாங்கள் மாறிப் போகிறோம், யுகங்கள் மாறுகின்றன. காலங்களும் மாறுகின்றன. ஜனங்களும் மாறுகிறார்கள். ஆனால் தேவரீர் ஒரு போதும் மாறுவதிலை. உம்முடைய முறைமைகள் மாறாதவைகளாயிருக்கின்றன. உம்முடைய கிருபையும் மாறாததாயிருக்கின்றது: உம்முடைய கிரியைகளும் மாறாதவைகளாயிருக்கின்றன. ஏனெனில் அவை அற்புதமானவைகளும், மனிதன் புரிந்துகொள்ளக் கூடாதபடி அவனுடைய எத்தகையை அறிவுக்கும் அப்பாற்பட்டவைகளுமாயிருக்கின்றன.
385. ஆகவே, கர்த்தாவே, உம்முடைய இரகசியங்கள் உம்முடைய ஊழியக்காரர்களின் இருதயங்களில் மறைக்கப்பட்டிருப்பதற்காக நாங்கள் நன்றியுள்ளவர்களாய் இருக்கிறோம். அதற்காக, கர்த்தாவே, நாங்கள் மகிழ்ச்சியுள்ளவர்களாய் இருக்கிறோம். உமக்குரிய ஒவ்வொரு மீனையும் பிடிக்கும் நிச்சயத்துடன் ஒவ்வொருவரையும் கொண்டு வரத்தக்கதாக அன்புடன் பிரயாசப்படவும் நாங்கள் ஒரு இடத்திலிருந்து மற்றொரு இடத்துக்கு பிரகாசிக்கும் விளக்குகளாகச் செல்லட்டும். தம்முடைய மணவாட்டியை ஆட்டுக்குட்டியானவர் எப்போதும் தம் பக்கத்திலிருக்கத்தக்கதாக, கொண்டு செல்வார். அந்த நேரத்திற்காக நாங்கள் காத்துக் கொண்டிருக்கிறோம். இயேசு கிறிஸ்துவின் நாமத்தின் மூலம். ஆமென்.
386. எத்தனைபேர் வியாதியுள்ளவர்களாய் இங்கு உள்ளே இருக்கிறீர்கள், உங்கள் கரங்களை உயர்த்துங்கள் பார்ப்போம்? நல்லது, ஏறக் குறைய... உங்கள் கரங்களை மறுபடியும் உயர்த்துங்கள்.- ஒன்று, இரண்டு, மூன்று, நான்கு, ஐந்து, ஆறு, ஏழு, எட்டு, ஒன்பது, பத்து, பதினொன்று, பன்னிரெண்டு, பதின்மூன்று, பதினான்கு, பதினைந்து, பதினாறு, பதினேழு, பதினெட்டு, பத்தொன்பது, இருபது... (உயர்த்தப்பட்டுள்ள கரங்களை, சகோதரன் பிரான்ஹாமும் இன்னொரு வரும் தொடர்ந்து அமைதியாக எண்ணுகிறார்கள் - ஆசி) ஏறக்குறைய நாற்பத்து ஏழு பேர். சரி.
387. இப்போது மணி 11-30 ஆகிறது. வியாதியஸ்தர்களுக்காக நாம் இப்போது ஜெபிக்கலாம். இரவு... நாம் அப்படிச் செய்வதை நீங்கள் விரும்புகிறீர்களா? (சபையார் "ஆமென்” என்று கூறுகின்றனர் -ஆசி)
388. நாம் அவ்விதம் ஜெபிக்க இதுவே நல்ல தருணம் என்ற நம்புகிறேன். ஏனென்று உங்களுக்கு கூறுவேன், பரிசுத்த ஆவியானவர் இங்கே உள்ளே நின்றுகொண்டு, அபிஷேகித்துக் கொண்டிருக்கிறார். இப்போது, நாம் அந்த ஆவியானவருக்குள், ஊடுருவிச் சென்றிருக்கும் வரை, ஏதோ ஒன்று இருப்பதைப் பார்க்கிறீர்கள், அந்த ஏதோ ஒன்றை நீங்கள் அறிவீர்கள். ஏதோ ஒன்று இங்கேயிருக்கிறது. நீங்கள் எப்பொழுதாவது விசுவாசிக்க கூடுமானால் இப்பொழுதுதான் விசுவாசிக்க வேண்டும். பாருங்கள்? நீங்கள் எப்பொழுதாவது விசுவாசிக்கப் போகிறீர்களென்றால், அது இப்பொழுதுதான்.
389. இப்பொழுது, நீங்கள் உண்மையிலேயே அமைதியாக வர விரும்புகிறோம். அந்த உட்பாதையில் அங்கேயிருப்பவர்கள், தங்கள் கரங்களை உயர்த்தியவர்கள், இந்தப் பாதைக்குள் வந்து, இந்த வழியாகச் செல்லட்டும், அப்போது நாங்கள் அவர்களை பாதை பாதையாக எடுத்துக் கொள்வோம்-நாற்பத்தைந்து அல்லது நாற்பத்து ஏழு பேர் மட்டுமே. அது அதிக நேரம் பிடிக்காது.
390. என்னுடன் கீழே இறங்கி வரக்கூடுமா என்று சகோதரன் நெவில் அவர்களை கேட்டுக்கொள்ளப் போகிறேன். நாங்கள் உங்களுக்காக ஜெபிக்கப் போகிறோம்.
391. முதலாவது, நடைபாதைக்குள் வருகிறவர்கள், ஒவ்வொருவரும் நாங்கள் உங்கள் மீது கரங்களை வைத்து உங்களுக்காக இங்கே ஜெபிக்கத்தக்கதாக இப்போது ஒரு நிமிடம் எழுந்திருங்கள். இப்பொழுது, அது சரி. அந்த ஜெப வரிசையில் வரப்போகிற ஒவ்வொருவரும் - ஜெப வரிசையில் வரப்போகிறவர்கள். இப்பொழுது, பாருங்கள், நாம் அதை நிச்சயமாய்ப் பெற்றுக் கொள்ளத்தக்கதாக நேரத்தை நஷ்டமாக்காமல் பாதுகாத்த வண்ணம், நாங்கள் இப்பொழுது உங்களுக்காக ஜெபிக்கப் போகிறோம்.
392. கவனியுங்கள். நண்பர்களே, இப்பொழுது நான் இதை உங்களுக்கு விவரித்துக் கூறட்டும். இயேசுகிறிஸ்து இதைக் கூறினார் “இந்த அடையாளங்கள் விசுவாசிக்கிறவர்களைப் பின்தொடரும்........” இப்பொழுது கவனியுங்கள். அவர்கள் அவர்களுக்காக ஜெபித்தால் என்று அவர் ஒருபோதும் சொல்லவில்லை. அவர்கள் வியாதியஸ்தர்கள் மீது கைகளை வைத்தால், அவர்கள் சுகமடைவார்கள்' தன்னில் தானே விசுவாசிக்கக் கூடாதவளாய், நிச்சயமாய் இரத்தத்தில் புற்று நோய் உடையவளாய் இருந்த ஒரு சிறு பெண்ணை தேவன் எடுத்து அவளுக்கு பரிபூரண சுகம் கொடுக்கக் கூடுமென்றால்...... அடுத்ததாக அவர் ஒரு சிறு பையனை எடுத்து, அவனுக்கிருந்த கீல்வாத ஜுரத்தை அவனுடைய இரத்தத்திலோ அல்லது வேறு எதிலுமே மருத்துவர்கள் கண்டுபிடிக்கவும் முடியாதபடி அவர் அவனை சுகப்படுத்தக் கூடுமானால்-அவர் உங்களுக்கு என்ன செய்யக்கூடும்? இப்போதும் அந்தச் சிறிய பிள்ளைகள், ஜெபம் என்னவாய் இருக்கும் என்றும் அறியமாட்டார்கள். நான் அவர்கள் மீது கரங்களை மட்டும் வைத்தேன். அது காரியத்தை முடித்துவிட்டது. நம்மால் அதைப் புரிந்து கொள்ள முடியும்.
இப்பொழுது, நீங்கள் ஜெபிப்பதற்காக நிற்கும்போது.
393. பரலோகப் பிதாவே, தேவரீருடைய மகத்துவமான சமூகம் மகத்தான பரிசுத்த ஆவியானவராக இங்கிருக்கும்போது, யாருடைய படத்தை நாங்கள் வைத்திருக்கிறோமோ, யாரைக் குறித்து வேதத்தில் நாங்கள் வாசிக்கிறோமோ அவர் இப்போது இங்கே பிரசன்னமாயிருக்கிறார். அவர் தம்மை மானிட மாம்சத்தின் மூலமாக வெளிப்படுத்திக் கொண்டிருக்கிறார்.
394. அநேக ஆண்டுகளாக அவரை ஒரு முறைகூட தவறாதவராக நாங்கள் கண்டிருக்கிறோம். மானிட இருதயத்தின் எண்ணங்களையும் வெளிப்படுத்த வல்லவராக, அவர்கள் செய்த பாவத்தை வெளிப்படுத்த என்ன நடந்ததென்பதை அப்படியே சரியாக அவர்களுக்குக் கூறி, என்ன நடக்கும் என்பதையும் ஒருமுறைகூட தவறாதபடி கூறியதைக் கண்டிருக்கிறோம். அப்படியானால் ஆபிரகாம், ஈசாக்கு, இஸ்ரவேல் என்பவர்களின் தேவன் இன்னும் தேவனாக இயேசு கிறிஸ்துவாகிய நபரில் இருக்கிறார்.
395. இப்பொழுதும், அவருடைய ஆவியானவர் கல்வாரியில் சிந்தப்பட்ட இரத்தத்தின்கீழ் பரலோகத்திலிருந்து இறங்கி வந்து, உலகமானது எரிந்து போகுமுன்னே, மக்கள் மத்தியிலே இறங்கி வந்து தம்மை மானிட மாம்சத்தின் மூலமாக வெளிப்படுத்துகிறார். அந்த மகத்துவமான பரிசுத்த ஆவியானவர் மானிட மாம்சத்தில் பிரதிநிதித்துவம் பெறுவது. இரத்தத்தினால் உண்டாகும் பரிகாரத்தையும், பரிசுத்த ஆவியையும் ஏற்றுக் கொண்ட அருமையான மக்கள் மானிட மாம்சத்தில் பிரதிநிதித்துவம் பெற்றுக்கொண்ட தேவனை தங்களுக்குள் பெற்றுக் கொள்கிறார்கள்.
396. ஆகவே, அது மானிட மாம்சமல்ல, அது அந்த கிரியை நடப்பிக்க மட்டுமே. ஞானஸ்நானம் முதலிய காரியங்களில் நடப்பது போல, “...இந்த அடையாளங்கள் விசுவாசிக்கிறவர்களைப் பின்தொடரும்...” என்ற கட்டளையுடன் வியாதியஸ்தர் மீது கைகளை வைப்பதன் மூலம், அவர்கள் விசுவாசித்தால், அவர்கள் சுகமடையத்தக்கதாக பரிசுத்த ஆவியானவர் பார்த்துக்கொள்வார். இப்பொழுது பிதாவே, இந்தக் காரியங்கள் உண்மையானவை என்பதை நாங்கள் அறிவோம்.
397. நின்று கொண்டிருக்கும் இந்த ஜனங்கள்- இந்த பரிசுத்த ஆவியைப் பெற்றிருக்கும் ஊழியக்காரர்களின் கரங்களின் கீழாக நடந்து போகவும் கர்த்தாவே ஊழியக்காரர்கள் வியாதியஸ்தர் மீது கரங்களை வைக்கவும் ஆயத்தமாயிருக்கின்றனர். பிதாவே, இந்த மக்கள் மட்டும் விசுவாசித்தால், தேவரீர் வாக்குத்தத்தம் பண்ணின ஒவ்வொரு வார்த்தையும் நிறைவேறுவதுபோல இதுவும் நிறைவேறும் என் அறிந்திருக்கிறோம். பிதாவே... விசுவாசமில்லாமல் இது நடக்க முடியாது. ஏனெனில் விசுவாசமில்லாமல் தேவனுக்குப் பிரியமாயிருப்பது கூடாத காரியம். எங்களால் அதைச் செய்யவே முடியாது.
398. இப்பொழுதும், விசுவாசத்தோடு நம்பி, எங்களுக்கு முன்பாக வைக்கப்பட்டிருக்கும் இந்த வாக்குத்தத்தத்தோடு, வேதத்திலுள்ள முத்திரைகள் திறக்கப்பட்டிருப்பது தேவன் தம்முடைய வார்த்தையைக் காப்பாற்றுகிறார் என்பதைக் காட்டுகிறது. கர்த்தாவே அவர்களுடையதைப் போன்று அழிவுக்குரிய ஒரு சரீரத்தில் இருக்கும் எனக்கு வியாதியாயிருக்கும் அந்த அருமையான மக்களைப் பற்றிய உணர்வெல்லாம், கர்த்தாவே எங்களுக்குள் வசிக்கும் அதே பரிசுத்த ஆவியானவர் தாம் அவர்களுக்குள்ளும் வசிக்கிறார் என்பதாகும். நாங்கள் ஒருவருக்காக ஒருவர் மனம் வருந்துகிறோம். புதிய இரத்தத்திலுள்ள புதிய உடன்படிக்கையை அறிந்தவர்களாய்.... பழையதே சுகத்தைத் தருமானால், புதியதாகிய இது எவ்வளவு அதிகமாக மேன்மையானதாக இருக்கும்? பிதாவே, இந்த ஜனங்கள் தவறிப் போய்விடாமல் உம்முடைய ஊழியக்காரர்களின் கரங்களின்கீழ் கடந்து போகும்போது தங்களுடைய சுகத்தைப் பெற்றுக் கொள்ளட்டும், இயேசு கிறிஸ்துவின் நாமத்தின் மூலமாய், ஆமென்.
399. இப்போது, நாம்... இந்தப் பக்கத்திலிருப்பவர்கள் வரும்போது இந்தப் பக்கத்திலிருப்பவர்கள் அமர்ந்திருப்பார்கள், பிறகு இவர்கள் திரும்பிப் போவார்கள், மற்றப் பக்கத்திலிருப்பவர்கள்... இப்போது இங்கு நிற்கப் போகிறவர்களாகிய சகோதரர்களில் சிலர்... இங்கிருப்பவர்கள் ஊழியக்காரர்கள் என்று நம்புகிறேன். டாக்டர், சகோதரர் நெட் எங்கேயிருக்கிறார்? நீங்கள் அந்த ஜெப வரிசையில் போகவிருந்தீர்களா? (சகோதரர் நெட் அவர்கள் “ஆம், நான் வெறொவருக்காக வரிசையில் நின்றுகொண்டிருக்கிறேன்'' என்று கூறு கிறார் - ஆசி). சகோதரர் நெட் உங்களுக்காக ஜெபிக்கப்பட்டவுடனே, ஜெபிக்கிறவர்களின் வரிசையில் வந்து சேருங்கள்.
400. இப்பொழுது, இந்தப் பக்கத்தில் இங்கேயிருப்பார்கள், ஒருகணம் அமர்ந்திருங்கள். இந்தப் பக்கத்திலிருப்பவர்களை வரவழைக்கிறேன். பிறகு நாங்கள் வந்து நடுப்பாதையிலுள்ளவர்களுக்காக ஜெபித்து அவர்களை இந்தப் பக்கம் அனுப்புவோம். பிறகு இந்த உட்பாதையிலுள்ளவர்களுக்காக ஜெபித்து அவர்களை இந்தப் பக்கமாக அனுப்புவோம். நாம் ஒவ்வொருவருக்காவும் ஜெபிப்போம்.
401. நான் சகோதரர் டெட்டி அவர்களை கேட்டுக் கொள்ளப்போகிறேன். அவர் எங்கே? (சகோதரன் டெட்டி அர்னால்ட், ''சரியாக இங்கே,'' என்று கூறுகின்றார் -ஆசி) சரி. 'அந்த மகத்தான வைத்தியர் இப்பொழுது அருகாமையில் இருக்கிறார்' என்ற பாட்டை இசைக்கருவியில் நீங்கள் வாசிக்க விரும்புகிறேன். பியானோ வாசிப்பவரும், அவர்கள் எங்கிருந்தாலும், உங்களுக்கு விருப்பமானால், அவருடன் சேர்ந்து வாசியுங்கள்,
402. கேளுங்கள், அந்தப் பாடல் இசைக்கப்பட்டுக் கொண்டிருந்த போது அந்தச் சிறு பையன் மேடைக்கு கொண்டு வரப்பட்ட வேளையை நினைவில் கொள்ளுங்கள். அச்சிறு ஏமிஷ் பெண்பிள்ளை ''மகத்தான வைத்தியர் அருகில் இருக்கிறார்” என்ற இப்பாடலை இசைத்துக் கொண்டிருந்தாள். அவளுக்கு நீண்ட கறுத்த முடியிருந்தது...... அல்லது வெண்மையான முடி. (மென்னோனைட் அல்லது ஏமிஷ் வகுப்பைச் சேர்ந்த பெண் பிள்ளை, ஒருத்தி) தலையைப் பின்னாக வைத்து படுத்திருந்தாள்.
403. கைகளை வைத்த மாத்திரத்தில் பரிசுத்த ஆவியானவர் அச்சிறு பையனைத் தொட்டார். அவன் கால்கள் முடமாயிருந்தன. அவன் என் கரங்களிலிருந்து துள்ளிக் குதித்து மேடையில் நெடுக ஓடினான். அவன் தாய் தன் இருக்கையிலிருந்தெழுந்து மயங்கி விழுந்தார்கள்- துவக்கத்தில் அவர்கள் மென்னோனைட் வகுப்பைச் சேர்ந்த ஒரு சகோதரி, என்று நம்புகிறேன்.
404. தேவனுடைய ஆவியானவர், அச்சிறு பெண்ணைத் தொட்டார். மென்னோனைட் வகுப்பைச் சேர்ந்த அல்லது ஏமிஷ் வகுப்பைச் சேர்ந்த, ஏதோ ஒரு வகுப்பைச் சேர்ந்தவளாயிருந்த அவளுடைய தகப்பனாரும் மற்றவர்களும் மென்னோனைட் வகுப்பைச் சேர்ந்தவர்கள் போலவோ அல்லது மற்ற ஏதோ வகுப்பைச் சேர்ந்தவர்கள் போலவோ உடையுடுத்தியிருந்தனர். அவள் பியானோ வாசிப்பதை விட்டு தன் கரங்களை ஆகாயத்தில் விரித்தவளாக குதித்தெழுந்தாள்; அவளுடைய அழகிய முடியானது அவள் முகத்தின்மீது குறுக்காக விழுந்தது. அவள் ஒரு தூதனைப்போல காட்சியளித்தாள். ஆவியில் பாட ஆரம்பித்தாள். அவள் அப்படி எழுந்து கரங்களை உயர்த்தி ஆவியில் பாடினபோது, பியானோவானது தொடர்ந்து. "மகத்தான மருத்துவர் இப்போது அருகில் இருக்கிறார். இரங்குகிற இயேசு'' என்ற அந்தப் பாடலை இசைத்துக் கொண்டேயிருந்தது.
405. ஒவ்வொருவரும் அங்கே நின்றுக் கொண்டு, ஆயிரக்கணக்கான பேர்கள், பியனோ கட்டைகள் தானாக மேலும் கீழும் போவதைக் கண்டனர். ''அந்த மகத்தான மருத்துவர் இப்போது அருகில் இருக்கிறார், இரங்குகிற இயேசு...'' என்ற அந்தப் பாடல் இசைக்கப்பட்டது. ஜனங்கள் சக்கரமுள்ள நாற்காலிகளிலிருந்தும், கட்டில்களிலிருந்தும், நோயாளிகளை தூக்கிச் செல்லும் சாதனங்களிருந்தும் எழும்பி நடந்து சென்றார்கள்.
406. அதே கர்த்தராகிய இயேசு கிறிஸ்து இன்று காலையிலே இங்கேயே இருக்கிறார், அந்த அறையில் இருந்தது போலவே. இப்போது நம்ப மட்டும் செய்யுங்கள்.
அந்தப் பாடலை இசையுங்கள், உங்களால் கூடுமானால் "அந்த மகத்தான மருத்துவர்”,
இப்பொழுது, ஒவ்வொருவரும் ஜெபிப்போமாக. அவர்கள் அறையின் ஊடே நடந்து செல்லட்டும், இந்தப் பக்கமாக சென்று, உங்களுடைய இருக்கைக்கோ, நீங்கள் எங்கே செல்ல விரும்புகிறீர்களோ, அங்கே போகலாம், பின்பக்கம் காலியாகிவிட்டதா? சரி இப்பொழுது உங்களுடைய இருக்கைகளுக்குச் செல்லுங்கள், பிறகு நாம் எழுந்து நிற்போம்.
407. இப்பொழுது கேளுங்கள், இவர்களுக்காக ஜெபிக்கும்போது நீங்களும் அவர்களுக்காக ஜெபியுங்கள். அப்போது உங்களுக்காக ஜெபிக்கப்படும்போது அவர்கள் உங்களுக்காக ஜெபிப்பார்கள்.
இப்பொழுது, இங்குள்ள ஊழியக்காரர்களே, எழுந்திருங்கள். அவர்கள் வரும்போது அவர்கள் மீது கரங்களை வைக்க விரும்புகிறேன்.
408. இப்பொழுது, ஒவ்வொருவரும் தலைகளை வணங்கி, உங்கள் தலைகளைத் தாழ்த்தியிருங்கள், ஜெபித்துக் கொண்டிருங்கள். நீங்கள் கடந்து செல்லும்போது, அப்பொழுது... உங்கள்மீது கரங்கள் வைக்கப் பட்டிருக்கும்போது, தம்முடைய புஸ்தகத்திலுள்ள இரகசியங்களை வெளிப் படுத்துகிறவரும், மானிட இருதயத்தின் அந்தரங்கங்களையும் வெளிப்படுத்துகிற தேவனின் வாக்குத்தத்தம் இது என்பதை நினைவில் கொள்ளுங்கள். நீங்கள் விசுவாசிப்பீர்களானால் அதை உறுதிப்படுத்துகிற தேவனாக அவர் இருக்கிறார். பாருங்கள்? நாம் எப்பொழுதுமே இப்பொழுது ஜெபத்தில் தரித்திருப்போம்.
இப்பொழுது, ஊழியக்கார சகோதரரே, நீங்கள் விரும்பினால் எழுந்து நில்லுங்கள்.
சரி. நாம் தலைவணங்குவோமாக.
409. இப்பொழுது, கர்த்தராகிய இயேசு கிறிஸ்துவே, இந்த ஜனங்கள் வரும்பொழுது, சர்வவல்லமையுள்ள தேவனுடைய வல்லமையானது அவர்கள் கடந்து செல்லும்போது அவர்களுடைய விசுவாசத்தை உடனே உயிர்ப்பிக்கட்டும், இயேசுவின் நாமத்தில்.
410. இப்பொழுது, நல்லது, ஜெப வரிசையானது இந்த வழியில் ஆரம்பிக்கட்டும். ஊழியக்காரரே, அவர்கள் கடந்து செல்லும்போது, ஒவ்வொருவரும் அவர்கள்மீது தங்கள் கரங்களை வைக்கச் சொல்லுங்கள்.
411. இசைப்பவர் தொடர்ந்து அந்த மகத்தான வைத்தியர் என்ற பாடலை இசைத்துக்கொண்டிருக்கையில், (சகோதரன் பிரான்ஹாமும் ஊழியக்காரரும், ஜெபவரிசையில் கடந்து வருகிற ஒவ்வொருவருக்காவும், ஜெபிக்க தங்கள் கரங்களை வைக்க ஆரம்பிக்கின்றனர்- ஆசி).
கர்த்தராகிய இயேசுவின் நாமத்தினாலே.
கர்த்தராகிய இயேசுவின் நாமத்தினாலே, என் கரங்களை என் சகோதரன் மீது வைக்கிறேன்.
தேவனே, என் சகோதரியாகிய ரோஸல்லாவிற்கு அதை அருளும், இயேசுவின் நாமத்தினாலே.
இயேசுகிறிஸ்துவின் நாமத்தினாலே.
இயேசு கிறிஸ்துவின் நாமத்தினாலே.
412. (சகோதரன் பிரான்ஹாம் ஒருவரிடம், ''நீங்கள் அங்கே தங்கி, வரிசை முடியும்வரை கவனியுங்கள்'' என்று கூறுகின்றார் - ஆசி)
கர்த்தராகிய இயேசுவின் நாமத்தினாலே...?...
அவர் தாழ்மையுள்ளவர் என்பதை ஞாபகங்கொள்ளுங்கள், தாழ்மையாய் வாருங்கள்.
413. (சகோதரன் பிரான்ஹாமின் வார்த்தைகளின் ஒரு பகுதி மட்டுமே கேட்கப்படுவதால், அவர் பேசியது முழுமையாக அச்சிட முடியாமல் உள்ளது. இங்கே ஜெப வரிசையானது ஆறு நிமிடம், இருபத்தைந்து விநாடிகள் தொடர்கிறது - ஆசி).
414. (ஒலிநாடாவில் காலியிடம். சகோதரன் பில்லி பால் பிரான்ஹாம் ஒலி பெருக்கியிடம் வந்து, "ஜனங்களே, நீங்கள் தயவுசெய்து பின்னால் போகமுடியுமா? இந்தப் பாதையில் உள்ளவர்களே, நீங்கள் பாதையை விட்டுப் பின்புறம் செல்வீர்களா? தயவுசெய்து, பின்புறம் சென்று கொண்டேயிருங்கள். உமக்கு நன்றி. நடுப்பாதையில் உள்ளவர்களே, நீங்களும் சுற்றி வருவீர்களா?'' - ஆசி).
415. (சகோதரன் பிரான்ஹாமின் வார்த்தைகளின் ஒரு பகுதி மட்டுமே கேட்கப்படுவதால், அவர் பேசியது முழுவதும் அச்சிட முடியாமல் உள்ளது. இங்கே ஜெபவரிசையானது இரண்டு நிமிடம், இருபது விநாடிகள் தொடர்கின்றது- ஆசி).
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரன் மிஷெல், உன்னுடைய சுகத்தைப் பெற்றுக்கொள்.
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
என் சகோதரனே, சுகத்தைப் பெற்றுக்கொள்.
இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
என் சகோதரியே, உன்னுடைய சுகத்தைப் பெற்றுக்கொள்.
சகோதரனே, உன்னுடைய சுகத்தைப் பெற்றுக்கொள்.
சகோதரியே...?... உன்னுடைய சுகத்தைப் பெற்றுக்கொள்.
சகோதரியே...?... உன்னுடைய சுகத்தைப் பெற்றுக்கொள். சகோதரனே, உன்னுடைய சுகத்தைப் பெற்றுக்கொள்.
உன்னுடைய சுகத்தைப் பெற்றுக்கொள்.
சகோதரனே...?... உன்னுடைய சுகத்தைப் பெற்றுக்கொள். சகோதரியே......... உன்னுடைய சுகத்தைப் பெற்றுக்கொள்.
இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
உன்னுடைய சுகத்தைப் பெற்றுக்கொள்.
சகோதரியே...?... இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சுகத்தைப் பெற்றுக்கொள். சுகத்தைப் பெற்றுக்கொள்....?...
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சுகத்தைப் பெற்றுக்கொள்....?...
சகோதரியே...?... சுகத்தைப் பெற்றுக்கொள்.
இயேசு கிறிஸ்துவின் நாமத்திலே அந்த சுகத்தைப் பெற்றுக் கொள்.
இயேசு கிறிஸ்துவின் நாமத்திலே அந்த சுகத்தைப் பெற்றுக் கொள். ஆமென்.
சுகத்தைப் பெற்றுக்கொள். சுகத்தைப் பெற்றுக்கொள். உன்னுடைய சுகத்தைப் பெற்றுக்கொள். உன்னுடைய சுகத்தைப் பெற்றுக்கொள்.
இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
416. (சகோதரன் பில்லி பால் பிரான்ஹாம் ஒலிபெருக்கியினிடம் வந்து, "இன்னும் யாராவது ஜெப வரிசையில் வர விரும்புகிறீர்களா? தயவு செய்து நீங்கள் வரிசைக்கு வருவீர்களா? ஜெப வரிசையில் வர யாராவது விரும்பினால், நீங்கள் தயவுசெய்து வருவீர்களா?'' என்று கூறு கிறார்-ஆசி).
என் சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
417. சகோதரி உட்ஸ் (Woods) இயேசு கிறிஸ்துவின் கரத்திலிருந்து உன்னுடைய சுகத்தைப்பெற்றுக்கொள்.
உன்னுடைய சுகத்தைப் பெற்றுக்கொள்....?... சுகத்தைப் பெற்றுக்கொள்...?...
418. சகோதரி ராபர்சன் இயேசு கிறிஸ்துவின் கரத்தினாலே சுகத்தைப் பெற்றுக்கொள்.
என் சகோதரனே, இயேசு கிறிஸ்துவின் கரத்தினாலே சுகத்தைப் பெற்றுக்கொள்.
சகோதரியே...?... இயேசு கிறிஸ்துவின் கரத்தினாலே சுகத்தைப் பெற்றுக்கொள்.
இயேசு கிறிஸ்துவின் நாமத்தினாலே உன்னுடைய சுகத்தைப் பெற்றுக்கொள்.
இயேசு கிறிஸ்துவின் நாமத்தினாலே இவரை குணமாக்குவீராக. சகோதரியே...?... சுகத்தைப் பெற்றுக்கொள்.
மகனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரனே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரன், வீர்ட்ஸ் (Weerts) சகோதரனே இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரியே, இயேசு கிறிஸ்துவினிடத்திலிருந்து உன்னுடைய சுகத்தைப் பெற்றுக்கொள்.
சகோதரன்...?... உன்னுடைய சுகத்தைப் பெற்றுக்கொள்.
சகோதரனே, இயேசு கிறிஸ்துவின் நாமத்தினாலே பெற்றுக் கொள்...?...
இயேசு கிறிஸ்துவின் நாமத்தினாலே..?...
இயேசு கிறிஸ்துவின் நாமத்தினாலே....?...
நம்முடைய கர்த்தராகிய இயேசு கிறிஸ்துவின் நாமத்தினாலே உன்னுடைய சுகத்தைப் பெற்றுக்கொள்.
என் சகோதரனே, இயேசு கிறிஸ்துவின் நாமத்தினாலே உன்னு டைய சுகத்தைப் பெற்றுக்கொள்.
இயேசு கிறிஸ்துவின் நாமத்தினாலே...?
சகோதரியே, இயேசு கிறிஸ்துவின் நாமத்தினாலே உன்னுடைய சுகத்தைப் பெற்றுக்கொள்.
இயேசு கிறிஸ்துவின் நாமத்தினாலே...?
419. (சகோதரன் பில்லிபால் பிரான்ஹாம் ஒலிபெருக்கியினிடம் வந்து, ''ஜெபிக்கப்பட விரும்பினவர்கள் இவர்கள் மட்டுமா?'' என்று கேட்கிறார்- ஆசி).
420. (சகோதரன் லீ வெயில், சகோதரன் பிரான்ஹாமிடம் பேசுகிறார்ஆசி) சகோதரன் லீ வெயில், நீர் நேசிக்கின்றவருக்கான இந்த வேண்டுகோளை கர்த்தராகிய இயேசுவின் கரம்தாமே உமக்கு அருளுவதாக. இயேசுவின் நாமத்தில்.
421. சகோதரன், பில்லிபால் பிரான்ஹாம், சகோதரன் பிரான்ஹாமிடம் பேசுகின்றார் -ஆசி). பில்லி பால், நீ எத்தனையோ ஜெப அட்டைகளைக் கொடுத்திருக்கின்றாய். இயேசு கிறிஸ்துவின் நாமத்தினாலே இப்பொழுது உன்னுடைய சுகத்தைப் பெற்றுக்கொள்.
மகத்தான வைத்தியர் இப்பொழுது அருகில் இருக்கிறார் மனதுருக்கமுள்ள இயேசு
சோர்வுற்ற இருதயத்திற்கு அன்பாதரவாய் அவர் பேசுகிறார் ஓ, இயேசுவின் சத்தத்தைக் கேளுங்கள்
நாம் எல்லோருமாக:
சேராபின் பாட்டிலே மிக இனிமையான நாமம்
அழியும் மனித நாவில் மிக இனிமையான நாமம் என்றும் பாடப்படாத மிக இனிமையான மகிழ்ச்சிப்பாடல்
422. தேவனே, இந்த அன்பான தம்பதிகள், உலகத்தில் கொண்டு வந்துள்ள ஒன்றான...?. கர்த்தாவே அவர்கள் வேண்டுகோளை அவர்கள் பெற்றுக்கொள்வார்களாக, இயேசு கிறிஸ்துவின் நாமத்தினாலே.
423. ....?... இயேசு கிறிஸ்துவினுடைய, இப்பொழுது, எங்களுடைய சகோதரியின் எண்ணத்திலுள்ள அந்த நபரைக் குறித்த அந்த விண்ணப்பத்துடன், தேவனுடைய வல்லமை செல்வதாக. அவள் விடுவிக்கப்படுவாளாக. கர்த்தாவே, அதை அருளும். ஆமென்.
424. தேவனாகிய கர்த்தாவே, இயேசுவின் நாமத்திலே இந்த மனிதனின் விண்ணப்பத்தை அருளும். இவருக்காக நான் ஜெபிக்கின்றேன், கர்த்தாவே, என்னுடைய ஜெபத்துடன், ஆமென்.
425. ஓ, இது அற்புதமானதல்லவா! (சபையார் களிகூர்ந்து, "ஆமென்” என்று கூறுகின்றனர்- ஆசி) இன்று காலையிலே, இங்கே, இந்த மகத்தான அபிஷேகத்தின் கீழே வந்த ஒவ்வொருவரும் விசுவாசிப்பார்களானால்... இப்பொழுது, பெரிய மகத்தான ஏதோ ஒன்றிற்காக நோக்கிப் பார்க்க வேண்டாம். அவர் என்ன வாக்குத்தத்தம் செய்தாரோ, அந்த எளிமையான காரியத்தை மட்டும் விசுவாசிக்கவேண்டும் என்றும் நினைவில் கொள்ளுங்கள்.
426. இப்பொழுது நாம் எல்லோரும் சேர்ந்து சொல்லுவோம். நாம் (சபையார் “நாம் என்கின்றனர்'') மகத்தான ஏதோ ஒன்றை (''மகத்தான ஏதோ ஒன்றை'') நோக்கவில்லை ("நோக்கவில்லை''). ஆனால் இயேசுவின் நாமத்தினால் ("ஆனால், இயேசுவின் நாமத்தினால்'') நாம் அவருடைய வாக்குத்தத்தைப் பெற்றுக்கொள்ளுகிறோம் (நாம் அவருடைய வாக்குத்தத்தைப் பெற்றுக்கொள்ளுகிறோம்'').
427. அது முடிவுபெற்றுவிட்டது. அது அதை முடிவு பெறச் செய்கிறது. (சபையார் "ஆமென்” என்று கூறி, மிகுந்த சத்தமாய் களிகூறுகின்றனர்-ஆசி) ஆமென். கர்த்தர் உங்களை ஆசீர்வதிப்பாராக.

1. உமக்கு நன்றி, சகோதரனே, நாம் நின்றவண்ணமாக, ஜெபத்தை ஏறெடுப்போம்,
2. சர்வ வல்லமையுள்ள தேவனே, சகல ஜீவன்களுக்கும் காரணரே, ஆவிக்குரிய எல்லா நல்ல அனுக்கிரகங்களையும் தந்தருள்பவரே, உம் சமூகத்தில் நாங்கள் கொண்டுள்ள இம்மகத்தான, அற்புதமான ஐக்கியத்திற்காக நன்றியுள்ளவர்களாயிருக்கிறோம். கர்த்தாவே, எங்கள் ஜீவியத்தில் இது விசேஷித்த ஒன்றாகத் திகழ்கின்றது. நாங்கள் எவ்வளவு நேரம் இங்கு தங்க நேரிடினும், இது மறக்க முடியாத ஒரு சமயமாக உள்ளது. இந்தக் கூட்டத்தின் கடைசி இரவிலே தேவனே... பண்டிகையின் கடைசி நாளிலே இயேசு அவர்கள் மத்தியில் நின்று, "ஒருவன் தாகமாய் இருந்தால் என்னிடத்தில் வரக்கடவன்...'' என்று சத்தமிட்டுக் கூறினதாக நாங்கள் வேதத்தில் காண்கிறோம். பரமபிதாவே, அச்சம்பவம் மறுபடியும் நிகழவும், இன்றிரவு எங்களை ஊழியத்திற்கும் அவரோடு சமீபமாக நடப்பதற்கும் அழைக்கும் எங்கள் கர்த்தருடைய சத்தத்தை நாங்கள் கேட்க வேண்டுமென்று நான் ஜெபிக்கிறேன். இம்முத்திரைகள் திறக்கப்பட்ட போது அவருடைய சத்தத்தை நாங்கள் ஏற்கனவே கேட்டதை உணருகிறோம். இது கடைசி நாட்களென்றும், சமயம் அருகாமை யிலுள்ளதென்றும் அவர் எங்களுடன் பேசினார். பிதாவே, நாங்கள் கேட்கும் இந்த ஆசீர்வாதங்களை, இயேசுவின் நாமத்திலும் அவருடைய மகிமைக்காகவும் தந்தருளும், ஆமென்.
நீங்கள் உட்காரலாம்.
3. என் ஜீவியத்தில் நான் நடத்தின எல்லா ஆராதனைகளைக் காட்டிலும், இவ்வாரம் நிகழ்த்தின ஆராதனை மிகவும் மகிமையுள்ளதாயிருந்தது என்பதனைக் குறிப்பிட விரும்புகிறேன். நான் எதைப் பெற்றிருந்த போதிலும்... சுகமாக்கும் ஆராதனைகளில் மகத்தான அற்புதங்கள் நிகழ் வதை நான் கண்டிருக்கிறேன். ஆனால் இதுவோ அவையெல்லாவற்றிலும் மேலானதாயுள்ளது. இந்த ஆராதனை என் ஜீவியத்தில் மகத்தான ஒன்றாயுள்ளது. இச்சிறு கூடாரம் வெளிப்புற அமைப்பில் வித்தியாசமான தோற்றத்தைப் பெற்றுள்ளது மாத்திரமன்று உட்புறத்திலும் அது வித்தியாசமான அமைப்பைப் பெற்றுள்ளது!
4. இப்பொழுது என்னை அழைத்துக் கொண்டுபோக பில்லி தாமதமாக வந்தான்; நான் அவனைக் கேட்டதற்கு இன்னும் ஒரு கூட்டம் (நூற்றுக்கு அதிகமானவர்கள்) இவ்வாரம் கர்த்தராகிய இயேசுகிறிஸ்துவின் நாமத்தில் ஞானஸ்நானம் பெறுவதற்கு ஆயத்தமாயுள்ளதாக பில்லி (Billy) என்னிடம் கூறினான். ஆகவே நாம் கர்த்தருக்கு நன்றியுள்ளவர் களாயிருக்கிறோம். தேவன் உங்களை ஆசீர்வதிப்பாராக!
5. ஆகவே, இப்பொழுது நீங்கள் தங்கியுள்ள ஸ்தலங்களில் சபைகள் இல்லாவிடில், இங்கு வந்து எங்களுடன் ஐக்கியங் கொள்ள உங்களை அழைக்கிறோம். இது உங்களுக்காகத் திறந்துள்ளது என்பது நினை விருக்கட்டும். நாங்கள் ஒரு ஸ்தாபனமல்ல, இது எக்காலத்தும் ஒரு ஸ்தாபனமாக ஆகிவிடாது என்று நம்புகிறேன். இங்கு மனிதரும் ஸ்திரீகளும், பையன்களும், பெண்களும் தேவனுடைய மேசையில் அமர்ந்து தேவனுடைய வார்த்தையின் பேரில் ஐக்கியங் கொள்கின்றனர். இங்கு எல்லாவற்றையும் நாங்கள் பொதுவாய் அனுபவிக்கின்றோம்.
6. இப்பொழுது, ஒரு அருமையான போதகர் நமக்குண்டு. அவர் உண்மையான தேவனுடைய மனிதன். அதற்காக நான் மிகவும் நன்றியுள்ளவனாயிருக்கின்றேன். ஆகாரம் இவ்விடத்தில் சேகரிக்கப்பட் டுள்ளது என்பதைக் குறித்து ஒரு ஆண்டிற்கு முன்பாகத் தோன்றின ஒரு தரிசனம் உங்களுக்கு நினைவிருக்கின்றதா? அது முற்றிலும் உண்மையாகும். நாம்...
7. எல்லா வயதினருக்கும் ஞாயிறு பள்ளி நடத்த இந்த இடம் போதிய வசதியுள்ளதாயிருக்கின்றது. அதற்காக நாம் நன்றியுள்ளவர்களாயிருக்கின்றோம். ஒரு சமயம் ஒருவர் என்னிடம், அவர் பிள்ளைகளை அனுப்புவதற்கு ஞாயிறு பள்ளி இருந்தால் எவ்வளவு நலமாயிருக்குமென்று கூறினார். இப்பொழுது அவை உள்ளன. ஆகவே உங்களுக்குச் சபையில்லாமலிருந்தால், நீங்கள் எங்களுடன் ஐக்கியங் கொள்ளலாம்.
8. ஆனால் நீங்கள் ஒழுங்காகச் செல்வதற்கு நல்ல சபை ஒன்று இருக்குமாயின், அங்கு சுவிசேஷம் பிரசங்கிக்கப்படுமாயின், ஏன் அது வேறிடத்தில் அமைந்துள்ள நம்மைப் போன்ற வேறொரு குழுவாகும். உங்களுக்குச் சபையில்லாவிடில், நீங்கள்..
9. நாட்டின் பல்வேறு பாகங்களிலிருந்தும் அநேகர் இங்கு வந்து தங்கி, இதை தங்கள் சபையாக ஏற்றுக் கொண்டதாக நான் அறிகிறேன். உங்களெல்லாரையும் கர்த்தருடைய வார்த்தைக்கு அழைக்கிறேன். நான் இவ்விடம் விட்டு சென்றபோது, ஆராதனைகள் அனைத்தும் இக் கூடாரத்தில் நடைபெறுமென்று கூறினேன், என்று நினைவு கூறுகிறேன்,
10. எதிர்காலத்தில் கர்த்தர் எனக்காக என்ன வைத்துள்ளார் என்ப தனை நானறியேன். அதை நான் அவர் கரங்களில் சமர்ப்பித்துள்ளேன். மூட நம்பிக்கையில் நான் விசுவாசம் வைப்பதில்லை. ஒவ்வொரு நாளும் நான் அவர் சமூகத்தில் காத்திருந்து அவருக்கென மேலான ஊழியத்தில் ஈடுபடும் ஸ்தலத்திற்கு என்னை நடத்த வேண்டுமென்று நான் வேண்டு கிறேன். என் ஊழியம் முடிவு பெறும்போது, அவர் என்னை சமாதானத் துடன் அவர் வீட்டிற்கு ஏற்றுக்கொள்வாரென்று நம்புகிறேன்.
11. இப்பொழுது இக்கூடாரத்தின் மக்களின் ஒத்துழைப்புக்காக நான் நன்றியுள்ளவனாயிருக்கிறேன். இக்கூடாரத்தைச் சுற்றியுள்ள எல்லா வீடுகளிலும் தூரத்திலிருந்தும் கூட்டத்திற்கு வந்தவர்கள் தங்கியிருப் பதாக பில்லி என்னிடம் கூறினான். தங்குவதற்கு வேறு ஸ்தலங்கள் இல்லாதவர்க்கு உங்கள் வீடுகளை நீங்கள் திறந்து கொடுத்திருக் கின்றீர்கள். உண்மையில் அது நல்ல கிறிஸ்தவ செயலாகும். சில வீடுகளில் மூலை முடுக்குகளிளெல்லாம் ஜனங்கள் அடைக்கப்பட்டுள்ளனர்.
12. இது ஒரு கடினமான நேரமாக இருந்து வருகிறது. ஏனெனில் கூடைப்பந்து விளையாட்டு போட்டிக்காக வந்திருப்பவர்கள் விடுதி அறைகளை ஏற்கனவே பதிவு செய்து விட்டதால், தங்குவதற்கு அறைகள் கிடைப்பது கடினமாகிவிட்டது. மேலும் ஒரு மகத்தான குழு...
13. இந்தச் சிறு கூடாரத்தில் இருபத்தெட்டு அல்லது முப்பது மாநிலங் களிலிருந்து ஜனங்கள் வந்திருக்கின்றனர். அதுவுமல்லாமல் இரு அயல் நாடுகளிலிருந்தும் இந்த எழுப்புதல் கூட்டத்திற்கு ஜனங்கள் வந் துள்ளனர். எனவே ஜன நெருக்கம் அதிகமாகிவிட்டது.
14. "ஜெபர்ஸன்வில் ஜனங்கள் அதிகம் பேரைக்காணவில்லை என்று நான் கேள்விப்பட்டேன்'' என்று நான் இன்று சிலரிடம் கூறினேன்.
15. அவர்கள், ''எங்களால் உள்ளே நுழைய முடியவில்லை'' என்று பதிலளித்தனர். காவல் துறையினரில் சிலரும், மற்றொரு கூட்டத்திற்காக உள்ளே வரவேண்டும் என்று விரும்பினர். அவர்கள் கூடாரத்துக்கு வருவதற்கு முன்பாகவே அது நிரம்பிவிட்டதால் உள்ளே வர முடியா மற்போயிற்று என்று கூறினர். பின்பு ஒரு வேளை அவர்களுக்குச் சமயம் கிடைக்காமலிருக்கலாம். ஆனால் அவர்களால் உள்ளே வரமுடியாமற் போயிற்று. ஆகவே பல்வேறு ஸ்தலங்களிலிருந்தும் ஜனங்கள் வரு கின்றனர். அதற்காக நாங்கள் நன்றியுள்ளவராயிருக்கிறோம்.
16. இப்பொழுது, எனக்குத் தெரியாது. இச்செய்தியைப் பின் தொடர்ந்து “ஏழு எக்காளங்கள்” என்னும் வேறொரு செய்தி எழலாம். ஆனால் முத்திரைகளிலே உண்மையாக எல்லாமே அடங்கியுள்ளன. ஏழு சபைகள் அதில் காணப்படுகின்றன. அதை நாம் முதலில் பொருத்தி னோம். அது மிகவும் முக்கியம் வாய்ந்தது. ஆனால் அதனுடைய அந்த நேரம்... இப்பொழுது திறக்கப்பட்ட முத்திரைகள், சபை எங்கு செல்கின்ற தென்றும், அது எவ்விதம் முடிவடைகிறதென்றும் நமக்குக் காண்பிக்கின்றன. நமக்குள்ளதை நாம் காண பரம பிதா கிருபையாய் நம்மை அனுமதித்திருக்கிறாரென்று நான் விசுவாசிக்கிறேன்.
17. இதனைக் கூற விரும்புகின்றேன். அநேக ஆண்டுகளுக்கு முன் பாக நான் நிகழ்த்திய பிரசங்கங்களின் குறிப்புகளை நோக்கிப் பார்க்கும் போது, நான் எது சரியென்று அப்பொழுது நினைக்க முற்பட்டேனோ அதனையே நான் பிரசங்கித்துக் கொண்டு வந்திருந்தேன். ஆனால் அது உண்மையான விளக்கத்திலிருந்து மாறுபட்டதாயிருந்தது. நான்கு முத்திரைகளையும் குறித்து நான் இருபது நிமிடப் பிரசங்கத்தில் பிரசங்கித்ததுண்டு. வெளிப்படுத்தலில் கூறப்பட்ட நான்கு முத்திரைகளின் மேலிருப்பவர்களை ஒன்றாக இணைத்து, ''ஒரு வெள்ளைக் குதிரை சென்றது, அது ஒருக்கால் ஆதி சபையாயிருக்கலாம்'' என்றும், "அடுத்த குதிரை சென்றது. அது பஞ்சத்தைக் குறிக்கிறது'' என்றும் இவ்விதமாக நான் பிரசங்கித்திருக்கிறேன். ஆனால் வார்த்தையின் உண்மையான அர்த்தம் வெளிப்பட்டபோது, நான் முன்பு பிரசங்கித்ததைக் காட்டிலும் அது முற்றிலும் மாறுபட்டதாயிருந்தது.
18. எனவே நாம் விழித்திருந்து காத்திருக்க வேண்டிய அவசியம் நமக்குண்டாயிருக்கிறது. இம்முறையும் அதை நாம் செய்ய வேண்டி யவர்களாயிருக்கின்றோம். நான் கூறின அநேக காரியங்களை சிலர் ஒத்துக் கொள்ளாமல் இருக்கலாம். ஆனால் எடுக்கப்படுதல் நிகழ்ந்து நாம் நம்முடைய கர்த்தரை சந்திக்கும்போது, நான் கூறினவை சரி யென்று நீங்கள் அறிந்து கொள்வீர்கள். நான் கூறினவை அது -அது -அது முற்றிலும் சரியாகும்.
19. இப்பொழுது வெகு தூரத்திலிருந்து வந்திருப்பவர்களே! இவ்வளவு தொலைவிலிருந்து பிரயாணம் செய்து, உங்கள் விடுமுறைகளை இங்கு கழித்து, தங்குவதற்கு இடமில்லாமற் போனாலும் அதைப் பொருட்படுத்தாதிருக்கும் உங்கள் உத்தமத்தை நான் பாராட்டுகிறேன். எனக்கு எப்படித் தெரியுமென்றால், உங்களில் சிலருக்கு நான் இடவசதி செய்து கொடுத்தேன். உண்பதற்கு பணமில்லாதிருந்தும் சிலர், எப்படியாவது அவர்கள் கவனித்துக் கொள்ளப்படுவார்கள் என்னும் விசுவாசத்துடன் இங்கு வந்துள்ளனர். ஆகாரம் இல்லாமலிருந்தாலும் தங்குவதற்கு இடமில்லாமலிருந்தாலும் பரவாயில்லை; எங்ஙனமாயினும் செய்தியைக் கேட்க வேண்டுமென்னும் உங்கள் மகத்தான விசுவாசம் பாராட்டுக் குரியது. எல்லாருமே நூற்றுக்கு நூறு அவ்விதமுள்ளனர்.
20. இந்தக் கூடாரம் கட்டப்படும்போது, அது அந்த -அந்த... சபையைக் கட்டும்போது. ஆகவே அதைக் கட்டின என் மைத்துனரை நான் சந்தித்து அவர் செய்த வேலையை நான் பாராட்டினதுண்டு. நான் கட்டிடம் கட்டுபவனல்ல. அதைக் குறித்து எனக்கு ஒன்றும் தெரியாது. ஆனால் சதுர மூலை (Square corner) யென்றால் என்னவென்பது எனக்குத் தெரியும். அது சரிவர அமைக்கப்பட்டுள்ளதா இல்லையாவென்று என்னால் அறிந்துகொள்ள முடியும்.
21. ஆகவே அவர், ''நான் உமக்கு கூறுவது என்னவெனில் இது போன்ற ஒரு தருணம் எப்பொழுதுமே இருந்ததில்லை. எல்லோரும் ஒன்றாக வேலையில் ஈடுபடும்போது, மனிதர் மத்தியில் இப்படிப்பட்ட ஒரு ஒற்றுமையை நீர் கண்டிருக்கவே மாட்டீர்'' என்று கூறினார்.
22. சகோதரன் உட்ஸ் (Bro. Woods), சகோதரன் ராபர்ஸன் (Bro. Roberson) எல்லோருமே அவரவர் வேலையைத் திறன்படச் செய்தனர். ஒலி சப்த இயல், அந்த... இல்லை. ஒலி பெருக்கியை அமைத்துக் கொடுத்த சகோதரன். 'எல்லாமே சரிவர நிறைவேறினது'' என்று அவர்கள் என்னிடம் கூறினர். அவர்களுக்கு ஏதாவது ஒரு அவசியம் காணப்பட்டபோது. அதைச் செய்வதற்கென்று ஒருவர் அங்கு வந்து நிற்பார். எனவே இம்முழுத் திட்டத்திலும் தேவன் காணப்பட்டார். அதற்காக நாங்கள் நன்றியுள்ளவராய் இருக்கிறோம்.
23. இங்கு அமர்ந்துள்ள சகோதரன் டெள (Bro. Dauch). சகோதரி டெள, இன்னும் அநேகர் இதற்கென்று மிகுந்த பண உதவி செய்தனர். நான் இவர்கள் பெயர்களைக் கூறுவது அவர்களுக்கு விருப்பமிராது செலுத்த வேண்டிய எல்லாத் தொகைகளும் செலுத்தி முடிந்துவிட்டது. அதற்கென்று நாங்கள் நன்றியுள்ளவர்களாயிருக்கிறோம்.
24. இது உங்கள் சபையென்பதை நினைவில் கொள்ளுங்கள். ஏனெனில் நீங்கள் கிறிஸ்துவின் ஊழியக்காரர். அநேக ஊழியக்காரர் தோன்றவும், ஏற்கனவே கிறிஸ்துவின் ஊழியக்காரராயிருப்பவர் இதனுள் வந்து இயேசுகிறிஸ்துவின் பேரில் ஐக்கியங் கொண்டு மகிழ்ச்சிக் கொள்ள வேண்டுமெனக் கருதியே இது கட்டப்பட்டுள்ளது. எல்லோருக்கும் வரவேற்புண்டு என்பதை நீங்கள் அறியவேண்டும்.
25. ஆகவே இப்பொழுது, சில நேரங்களில் பரிசுத்த ஆவியின் அபி ஷேகத்தினால் நான் ஸ்தாபன முறைமைகளைக் கண்டித்து பேசும்போது, இங்கு குழுமியுள்ள போதகரையோ அல்லது ஏதாவதொரு சகோதரனையோ அல்லது சகோதரியையோ குற்றப்படுத்துகிறேன் என்று நீங்கள் எண்ண வேண்டாம். ஏனெனில் எல்லா ஸ்தாபனங்களிலும் தேவன் தம் பிள்ளைகளை வைத்திருக்கிறார். ஆனால் அவர் ஸ்தாபனங்களை அங்கீகரிப்பதில்லை. ஸ்தாபனங்களிலுள்ள நபர்களை ஏற்றுக்கொள்ள அவர் ஆயத்தமாயுள்ளார். அது ஸ்தாபனங்களை உடைமையாகக் கொள் வதில்லை .
26. ஜனங்கள் ஸ்தாபனங்களின் முறைமைகளால் கட்டப்படும்போது, ஸ்தாபனங்கள் கூறுவதைத் தவிர வேறெதையும் அவர்களால் புரிந்து கொள்ள முடிவதில்லை. நீங்கள் பாருங்கள். இதன் விளைவாக, அவர்கள் மற்றவர்களுடன் ஐக்கியங் கொள்ளத் தவறுகின்றனர். தேவன் ஸ்தாபன முறைமைகளில் விருப்பங்கொள்வதில்லை. அவை தேவனால் நியமிக் கப்படாத உலகப் பிரகாரமான செயல்களாகும்.
27. ஆகவே, இப்பொழுது, நான் எந்த தனிப்பட்ட நபரைக் குறித்தும் சொல்லவில்லை-அது கத்தோலிக்க ஸ்தாபனமோ, யூத ஸ்தாபனமோ அல்லது மெதோடிஸ்ட், பாப்டிஸ்ட், ப்ரெஸ்பிடேரியன் ஸ்தாபனமோ அல்லது மற்றைய ஸ்தாபனங்களோ - தேவன் தம் பிள்ளைகளை எல்லா ஸ்தாபனங்களுக்குள்ளும் வைத்துள்ளார். பாருங்கள்? அவர்கள் ஒரு நோக்கத்துக்காக அங்கு வைக்கப்பட்டிருக்கிறார்கள் என்று அநேக முறைகள் நான் நம்புகிறேன்- அவர்கள் அங்கு வெளிச்சத்தைத் தந்து எல்லாவிடங்களிலுமிருந்தும் முன் குறிக்கப்பட்டவர்களைக் கொண்டு வருவதற்கென வைக்கப்பட்டுள்ளனர். அந்த மகத்தான நாளிலே கர்த்தராகிய இயேசுகிறிஸ்துவின் சபை ஆகாயத்தில் ஒன்று கூடுவதற்கென அழைக்கப்படுவதை நாம் காண்போம். அவரைச் சந்திக்க நாமெல்லாரும் மேலே எடுத்துக் கொள்ளப்படுவோம். அத்தருணத் திற்காக நான் காத்திருக்கிறேன்.
இப்பொழுது, அநேக காரியங்களைக் குறித்து நாம் சொல்லலாம்.
28. கூட்டம் முடியப்போகும் கடைசி இரவாகிய இன்றிரவில்... சுக மளிக்கும் கூட்டங்களில் ஜனங்கள் மகத்தான செயல்கள் நிகழுமென எதிர்நோக்கி நரம்பெல்லாம் முறுக்கேற்றப்பட்டவர்களாய் காத்துக் கொண்டிருப்பது வழக்கம். அதுபோல் இன்றும் ஒவ்வொருவரும் மகத்தான செயல் நிகழ எதிர்நோக்கியிருக்கின்றனர்... என்று நான் காண்கிறேன். முத்திரைகள் திறக்கப்பட்ட ஒவ்வொரு இரவும் அவ்வாறே நிகழ்ந்துள்ளது.
29. இப்பொழுது, இதனை நான் தெளிவுபடுத்த விரும்புகிறேன். ஒவ்வொரு முறையும் முத்திரையைக் குறித்த இரகசியம் எனக்கு அறையில் வெளிப்பட்டபோது, அது அதைக் குறித்து நான் ஏற்கனவே கொண்ட கருத்தைக் காட்டிலும், அல்லது ஏனையோர் அதைப் பற்றி கொண்டிருந்த கருத்தைக் காட்டிலும் முற்றிலும் முரண்பாடானதாய் அமைந்திருந்தது.
30. அந்நேரத்தில் என் சிந்தையானது. இன்று காலை நான் சுக மளிக்கும் கூட்டங்களை நடத்துவதற்குக் காரணமென்னவெனில், எட்டு நாட்களாக அந்த அறையில் ஜன்னல்கள் யாவையும் அடைத்துவிட்டு மின்சார விளக்கைப் போட்டு அங்கு தங்கியிருந்து வெளிப்பாட்டைப் பெற்றுக் கொண்டதன் பலனாக, என் சுய சிந்தை ஆலோசிக்கும் தன் மையை இழந்து, அதனின்று அப்பாற்சென்று விட்டது. நான் காரில் ஏறி வேறெங்கும் செல்லவில்லை.
31. சபைக்கென கடன் வாங்கிய பணத்திற்காக கையொப்பமிடுவதற்காக சில சகோதரர்களுடன் வங்கிக்கு (Bank) ஒரு முறை செல்ல நேர்ந்தது. அங்கிருந்து திரும்பி வந்தவுடன், நான் நேரடியாக அறைக்குச் சென்று விட்டேன்.
32. ஆனால் இதுவரை, அங்கு பெற்ற வெளிப்பாட்டிற்கு ஒத்த கருத்துக் கள் ஒன்றையும் யாருமே இதுவரை கூறியதில்லை. அவர்கள் அதைக் குறித்து திரும்பத் திரும்ப விவாதித்துக் கொண்டிருக்கின்றனர். ஆனால் ஒரு காரியம் என்னவெனில், எனக்குக் கிடைக்கப்பெற்ற வெளிப்பாடு மிகவும் அற்புதமானது?
33. நான் தற்பொழுது தங்கியிருக்கும் சகோ. உட் (Bro. Wood)ன் வீட்டில் எப்பொழுதும் வாகனங்கள் நின்றவண்ணமாகவே இருக்கும். இது போன்ற சமயங்களில் எட்டு அல்லது பத்து பேர்கள் அவர்கள்
வீட்டில் தங்குவது வழக்கம். ஆனால் இச்சமயம் ஒருவரும்கூட அங்கு தங்கவில்லை.
34. இன்று காலை நமது இரட்சகர் அவரது களைத்துப்போன தாசனாகிய எனக்குக் காண்பித்த கிருபையை நான் ஒருபோதும் மறவேன். ஒருவர் கேட்டிருந்த கேள்விக்கு நான் பதிலுரைத்தேன். எனக்குத் தெரிந்தவரை அது சரியான பதிலென்று நான் நினைத்திருந்தேன். ஆனால் சடுதியாக, ஒரு பிள்ளையிடம் ஏதோ ஒன்றை நான் பிடுங்கினால் எவ்வாறு மனதில் குத்தப்படுவேனோ, அவ்விதமான உணர்ச்சியை நான் பெற்றேன். நான் மிகவுமாக கடிந்து கொள்ளப்பட்டேன். ஆதலால் அது என்னவென்று எனக்குப் புரியவில்லை. ''சுகமளிக்கும் ஆராதனையை நான் ஆரம்பிக்க உந்தப்படுகின்றதால் அவ்வாறிருக்கும். ஒருக்கால் அதிக நோய்வாய்ப் பட்டவர்களுக்காக நான் உடனடியாக ஜெபம் செய்ய வேண்டியதா யிருக்கும். அதற்காகவே அத்தகைய உணர்ச்சியை நான் பெற்றேன்'' என்றெல்லாம் எண்ணினேன். உடனே ஜெபம் செய்ய வேண்டியவர்கள் யாராவது உண்டா என்று குழுமியிருந்தவர்களிடம் கேட்டேன். ஆனால் சில நிமிடங்களில் அதன் காரணம் வெளிப்பட்டது. ஒருவர் என்னிடம், ''நீங்கள் படித்த வாக்கியத்தைத் திரும்பவும் படிப்பீர்களா?'' என்று கேட்டார். அப்பொழுது மேசையின் மேலிருந்த துண்டு காகிதத்தைக் கையிலெடுத்து மறுபடியும் படித்து, அதனை புஸ்தகத்துடன் ஒப்பிட்டுப் பார்த்தபோது, கேட்கப்பட்ட கேள்விக்கு நான் தவறாக பதிலுரைத்ததை உணர்ந்தேன். பாருங்கள்?
35. இதனை நான் உங்களிடம் பகிர்ந்து கொள்ள விரும்புகிறேன். அதாவது இயற்கைக்கு அப்பாற்பட்டது சம்பவிக்கும்போது, அது தேவ னுடைய சிந்தையாகத்தான் இருத்தல் வேண்டும். அவை நிகழும்போது உங்கள் சுய சிந்தையிலிருந்து நீங்கள் அப்பாற்சென்றுவிட்டு, உங்கள் சிந்தை..... இதனை நான் விவரிக்க வேண்டுமென்று நீங்கள் எதிர்பார்க்க வேண்டாம். ஏனெனில் அதை என்னால் விவரிக்க இயலாது. பாருங்கள்? நான் மாத்திரமல்ல, யாருமே அதை விவரிக்க முடியாது.
36. ஏனெனில் எலியா என்னும் பாடுள்ள மனிதன் மலையின்மேல் தேவனுடைய சமூகத்துக்கு முன்பாக நின்று வானத்திலிருந்து எவ்வாறு அக்கினியை வரவழைத்து, அதன் பின்பு மழையையும் வரவழைத்து, வேறொரு சமயத்தில் மூன்றரை வருடம் மழை பெய்யாதபடி வானத்தை யடைத்து, அந்நாளிலே மறுபடியும் மழைவரக் கட்டளையிடமுடியும்? அவன் தேவனுடைய அபிஷேகத்தைப் பெற்றவனாய், பாகாலின் நானூறு தீர்க்கதரிசிகளைக் கொலை செய்யத் தைரியம் கொண்டு, அதே சமயத்தில் அவனைக் கொல்லச் சபதமெடுத்திருந்த யேசேபேல் என்னும் ஒரு ஸ்திரீக்கு அஞ்சி, ஜீவன் தப்ப அவன் ஏன் வனாந்தரத்துக்கு ஓடிப்போக வேண்டும்? பாருங்கள்? தேவனுடைய பிரசன்னத்தையும், அங்கு நடந்த அந்தப் பெரிய அற்புதத்தையும் காண ஆகாபும் அவனுடைய ஆட் களும் அங்கே இருந்தனர். பாருங்கள், அவனுடைய ஆவியானவர் அவனை விட்டு அப்பொழுது சென்றிருக்க வேண்டும். அவன் தன் சுய ஞானத்தைக் கொண்டு எதையும் சிந்திக்க இயலாமலிருந்தான். அவன் எவ்விதம் சிந்திக்கவேண்டுமென்று அறியாதவனாயிருந்தான், பாருங்கள்.
37. தேவதூதன் அவனுக்கு நித்திரையளித்து, இளைப்பாறச் செய்து, பின்னர் நித்திரையினின்று அவனை எழுப்பி, அப்பங்களைப் புசிக்கச் செய்து, மறுபடியும் அவனை நித்திரைக்குட்படுத்தி, பின்னர் எழுப்பி அப்பங்களைக் கொடுத்து, இவ்விதம் செய்துக்கொண்டே வந்தான். நாற்பது நாட்களளவும் எலியாவுக்கு என்ன நேரிட்டது என்று நாமறியோம். பின்னர் அவன் குகைக்கு இழுக்கப்பட்டு, அங்கே தேவன் அவனை அழைத்தார்.
38. இயற்கைக்கு அப்பால் சம்பவிக்கும் நிகழ்ச்சிகளுக்கு வியாக்கி யானம் அளிக்க முயல வேண்டாம். உங்களால் அது முடியாது. பாருங்கள்? நீங்கள் செய்யவேண்டிய ஒன்றே ஒன்று, அதைக்கண்டு முன்னேறிச் செல்வதேயாகும். இதுவரை நான் உங்களிடம் இவைகளைக் குறித்து தெளிவாக்க முயன்று வந்தேன். ஆனால் இனிமேல் நான் அவ்விதம் செய்யப்போவதில்லை. நீங்கள் அதை முற்றிலும் விசுவாசித்தாலும் சரி, விசுவாசிக்காவிட்டாலும் சரி. சிறிது கழித்து அது ஏனென்று உங்களுக்குப் புலப்படும். இதுவரை நான் உண்மையாக இருக்கவே முயன்று வந்துள்ளேன். அதை தேவனறிவார்.
39. இன்று காலையிலும் கூட அந்த கேள்விக்கு நான் அறிந்தவரை உத்தமமாக பதிலளிக்கத்தான் முயன்றேன். வேத வாக்கியத்தின் முதலாம் பாகத்தை மாத்திரமே நான் படித்து பதிலுரைத்தேன். ஆனால் அது சரியான பதிலன்று. பரிசுத்த ஆவியானவர் என் சிந்தனையை அறிந்து கொண்டு..... கடந்த இரண்டு, மூன்று நாட்களில் என்ன வெல்லாம் சம்பவித்தன என்பதை நீங்கள் கவனியுங்கள். பாருங்கள், நான்-நான்- கூறினேன், எழுநூறு... ''ஏழாயிரம்'', எழுநூறு. இக்காலை, முயற்சித்துக் கொண்டிருந்தேன், அது ஜனங்கள் கண்டறிந்து கொண்டனர். பாருங்கள், ஆகவே அது நீங்கள் கவனித்துக் கொண் டிருக்கின்றீர்கள் என்பதைக் காண்பிக்கின்றது. இப்பொழுது, இன்னும் ஒன்று. வேறொரு முறை புறா' என்று சொல்வதற்குப் பதிலாக 'ஆட்டுக்குட்டி' என்று சொல்லிவிட்டேன். ஆனால் அத்தவறை நானாகவே புரிந்து கொண்டுவிட்டேன். ஆனால் மற்றொரு தவறை நான் செய்த போது, நான் தவறு செய்ததை உணரவில்லை. ஆனால் பரிசுத்த ஆவியானவர் என் சிந்தனையைக் கவர்ந்து என் தவறை உணர்த்தினார்.
40. ஆகவே, நான் கூறுவது யாவும் சரியென்று இரட்டிப்பாக நிலை வரப்படுகின்றது. அவைகள்... நான் கூறுவது சரியாவென்று தேவன் கவனித்துக் கொண்டே இருக்கின்றார். அது சரி. இவை யாவும் சத்தியமேயென்று நீங்கள் அறியவேண்டுமென்று அவர் விரும்புகின்றார்.
41. அவர்தான் இச்சத்தியத்தை அனுப்புகிறார். ஏனெனில் இவைகளை நான் சுயமாகக் கூற முடியாது... இவை வெளிப்படும்போது, நானும் உங்களுடனே கூட அதைக் கற்றுக் கொள்கின்றேன். ஆகவே, நாம்... கர்த்தரைப் பற்றி இப்பொழுது அறிந்து கொள்ளவும், நாம் எந்தக் காலத் தில் வாழ்ந்து கொண்டிருக்கிறோம் என்பதை அறிந்துகொள்ளவும், நான் பெற்றுள்ள அறிவுக்காக அவருக்கு நன்றி செலுத்துகின்றேன். சபை எடுக்கப்படுவதற்கு முன்னாலுள்ள கடைசி காலத்தில் நாம் வாழ்ந்து கொண்டிருக்கின்றோம்.
42. நாம் இப்பொழுது பேசிக் கொண்டிருக்கும்போதே, தேவன் தம்முடைய வார்த்தையை ஆசீர்வதிக்கும் படியாக அவரை நாம் கேட்போம்.
43. எங்கள் பிரம பிதாவே, அந்த மகத்தான இரவு இப்பொழுது வரு கின்றது-ஒரு மகத்தான சம்பவம் நிகழ்ந்த அந்த மகத்தான மணி நேரம். இவை ஜனங்களைச் சுற்றிலும் உள்ளது. ஆகவே, பிதாவே, தேவன் இப்பொழுதும் சிங்காசனத்தில் வீற்றிருக்கிறார் என்றும், அவர் தமது ஜனங்களை இன்னமும் நேசிக்கிறார் என்றும், இன்றிரவு ஜனங்களுடைய இருதயங்களிலும் சிந்தனைகளிலும் எவ்வித சந்தேகமும் ஏற்படாதவாறு அவை வெளிப்படவேண்டுமாய் நான் கெஞ்சுகிறேன்.
44. ஆகவே அந்த மணி நேரம் - உலகம் காணவிழைந்த அந்த மணி நேரம் இப்பொழுது அருகாமையில் வந்திருக்கிறது என்பதையும் அவர்கள் அறிந்துக் கொள்ளட்டும். ஏனெனில் அதுதான் உலகம் மீட்புக்காகக் கதறும் சமயம். அந்த மூல கூறுகள் (elements) அதைக் கொண்டு வர ஆயத்தமாயுள்ளன. சபையை மறுபடியும் கிறிஸ்து வினுடைய சமூகத்தில் கொண்டு வருவதற்கு அந்த மூலக் கூறுகள் ஆயத்தமாயுள்ளன என்று நாங்கள் காண்கிறோம். மணவாட்டி அவளுக்குரிய கலியாண வஸ்திரம் தரித்துக் கொண்டு ஆயத்தமாவதை நாங்கள் காண்கிறோம். வெளிச்சம் மினுக்கு மினுக்கென ஒளிர்விடு வதை (flicker) நாங்கள் காண்கிறோம். நாங்கள் முடிவுக்கு வந்துவிட்டோம் என்பதை உணருகிறோம்.
45. இப்பொழுதும், பரம பிதாவே, இரண்டாயிரம் வருடங்களுக்கு முன்பாக மகிமையில் சம்பவித்ததும், உம் அன்பார்ந்த அப்போஸ் தலனாகிய யோவான் காணச் சம்மதித்ததுமான அந்நிகழ்ச்சியைக் குறித்து நாங்கள் இன்றிரவு பிரசங்கிக்கும்போது அல்லது போதிக்கும்போது, பரிசுத்த ஆவியானவர் தாமே தம் வெளிப்படுத்துதலின் வல்லமையோடு முன்வந்து, கடந்த சில இரவுகளில் செய்தது போன்று, இப்பொழுதும் நாங்கள் அறிய வேண்டுமென்றிருப்பவைகளை வெளிப்படுத்தக் கோருகிறோம். எங்களையும், உம் வார்த்தையுடன் கூட இயேசுவின் நாமத்தில் உம்மண்டை சமர்ப்பிக்கிறோம். ஆமென்.
46. நீங்கள் உங்கள் வேதபுஸ்தகங்களை திறக்க விரும்புவீர்கள். இது இப்பொழுது வேதத்திலுள்ள ஒரு சிறிய வசனம். ஆனால் அது கடைசி முத்திரையாகும்; ஒரே வசனத்தைக் கொண்டது.
இப்பொழுது, சென்ற இரவு நாம் ஆறாம் முத்திரையைக் குறித்துப் பேசினோம்.
47. முதலாம் முத்திரையில் அந்திக்கிறிஸ்து அறிமுகமாக்கப்படு கிறான். அவனுடைய சமயம் கடந்து வந்து அவன் எவ்விதம் புறப் பட்டுச் சென்றான் என்று நாம் பார்த்தோம்.
48. எவ்வாறு தேவனுடைய வல்லமையைப் பெற்ற மிருகம் (ஜீவன்) அந்திக் கிறிஸ்துவின் வல்லமை பெற்றிருந்த மிருகத்துடன் போரிட்டது என்று நாம் பார்த்தோம். இதைக் குறித்த எந்த கேள்வியும் யாரிடமும் இருக்கமுடியாது என்று நான் நம்புகிறேன்.
49. பிறகு சபையின் காலத்தில், அந்திக்கிறிஸ்து புறப்பட்டபோது, அவனை எதிர்க்க அந்த ஜீவன் (ஒவ்வொன்றாக) உடனே புறப்பட்டுச் சென்றது என்று நாம் கண்டோம்.
50. சபையின் காலம் முடிவடைந்த பின்னர், மிருகங்கள் தோன்றுவதில்லை என்றும், அங்கே முழுக் காட்சியும் மாறிவிட்டதையும் நாம் கண்டு கொண்டோம். பாருங்கள்? ஆனால் முன்வந்த அவைகள், சபை எடுக்கப் பட்ட பின்னர் உபத்திரவ காலம் வருகின்றது என்பதை நமக்கு அறி முகம் செய்து கொண்டிருந்தன.
51. நாம் கூறியவை சபையின் காலங்களுடன் எவ்வளவு அழகாக பொருந்துவதைப் பாருங்கள். சபைக் காலங்களுக்கும், மற்றவற்றிற்கும், அதன் நேரங்களுக்கும், ஒரு இம்மி (lota) அளவுகூட பரிபூரணமாகப் பொருந்தாத ஒரு காரியத்தை நான் காணவில்லை. அதைப் பற்றி யோசித்துப் பாருங்கள். அப்படியானால் அது தேவனிடத்திலிருந்து வந்ததாக இருக்கவேண்டும். மனித சிந்தை இவைகளை ஆழ்ந்தறிந்து (Fathom) கொள்ள முடியாது. நாம் இப்பொழுது காண்பதென்னவெனில்...
52. கடைசி காலங்களில் என்ன சம்பவிக்குமென்று இயேசு கூறிய வசனங்களை நாம் தியானிக்க கர்த்தர் அனுமதித்தார். இல்லையெனில், நாம் அதை எவ்விதம் கண்டிருக்க முடியும்? அவர் இங்கே அதை நமக்கு வெளிப்படுத்தி, அதை அப்படியே வெளிகொணர்ந்தார். அவர் அங்கே அந்த கேள்விகளுக்கு பதிலளிக்கின்ற அந்த பிரசங்கம், அவை ஆறு முத்திரைகளின் சம்பவங்களுடன் சரியாகப் பொருந்துகின்றன. ஆனால் இயேசுவோ ஏழாம் முத்திரையைக் கூறாமல் விட்டுவிட்டார். பாருங்கள்?
53. முத்திரைகள் உடைக்கப்பட்டபோது, ஏழாம் முத்திரையை எந்த ஒரு அடையாளத்தின் மூலமாகவும் அவர் வெளிப்படுத்தவில்லை. பாருங்கள்? அது தேவன் மாத்திரம் முற்றிலும் அறியும் இரகசியமாகும். கவனியுங்கள். நாம் வெளிப்படுத்தின விசேஷம் 8-ம் அதிகாரத்தில் ஏழாம் முத்திரையைக் குறித்து வாசிக்கப் போகின்றோம்.
அவர் ஏழாம் முத்திரையை உடைத்தபோது, பரலோகத்தில் ஏறக்குறைய அரைமணி நேரமளவும் அமைதல் உண்டாயிற்று
54. ஏழாம் முத்திரையைக் குறித்து இதை மாத்திரமே நாமறிவோம் இப்பொழுது நாம் கவனிப்போம்.
55. உங்களை நான் அதிக நேரம் பிடித்து வைக்கப்போவதில்லை. ஏனெனில் உங்களில் அநேகர் இன்றிரவு பிரயாணப்பட்டு வீடுபோய்ச் சேரவேண்டும். இன்று காலை மறுபடியும் சுகமளிக்கும் ஆராதனை வைக்க வேண்டுமென்றிருந்தேன். அப்படி வைத்திருந்தால், நீங்கள் மாலைவரை காத்திராமல் காலையிலே சென்றிருக்க ஏதுவாயிருக்கும். நாம் இப்பொழுது...
56. நானும்கூட நான் வாழும் அரிசோனாவிலுள்ள டுசானுக்குப் பிரயாணம் செய்ய வேண்டும். கர்த்தருக்குச் சித்தமானால் நான் மீண்டும் இங்கு வருவேன். இப்பொழுது அதுதான் என் வீடாகும். கர்த்தருக்குச் சித்தமானால் நான் மறுபடியும் இங்கு வரவிரும்புகிறேன். ஜூன் மாதத் தில் சில நாட்கள் இங்கு வரவேண்டுமென்று என் குடும்பத்தினர் விரும்புகின்றனர். அவ்வமயம் ஒரு கூட்டம் ஒழுங்கு செய்து உங்களெல் லாரையும் சந்திக்க முற்படுவேன்.
57. நான் நடத்தவிருக்கும் அடுத்த கூட்டம் நியூ மெக்ஸிகோவிலுள்ள ஆல்புகர்க் என்னும் ஸ்தலமாகும். அங்கு 9, 10, 11-ம் தேதிகளில் கூட் டங்கள் ஒழுங்கு செய்யப்பட்டுள்ளன என்று நினைக்கிறேன். வியாழனன்றும், பெரிய வெள்ளிக்கிழமையன்றும் நான் அங்குதான் இருப்பேன். எனக்கு மற்ற நிகழ்ச்சிகள் உள்ளன. ஆனால் இந்த கூட் டங்கள் முடியும்வரை, என்னால் அதைச் செய்யமுடியாது. ஆகவே வியாழன் இரவும், வெள்ளிக்கிழமை இரவும் நியூமெக்ஸிகோவிலுள்ள ஆல்புகார்க்கில் நான் கூட்டங்கள் நடத்துவேன்.
58. அதன் பின்னர் வடக்கு கரோலினாவிலுள்ள சதர்ன் பைன்ஸ் (Southern Pines) என்னும் ஸ்தலத்திலுள்ள நள்ளிரவு சத்தம்' (Midnight Cry) என்னும் பெயர் கொண்ட குழுவின் அங்கத்தினருடரான நல்ல நண்பர்களுடன் நான் தங்குவேன்.
59. இப்பொழுது அவர்கள் செய்தியைத் தொலைபேசியின் மூலமாகக் கேட்டுக் கொண்டிருக்கின்றனர். அவர்கள் 'சிறிய மலை' (Little Rock) என்னும் ஸ்தலத்திலுள்ள 'இயேசுவின் நாமம்' ஜனங்களிடம் வந்துள் ளனர். அங்கிருந்து எனக்கு தந்தியடித்திருந்தனர். அவர்கள் ஆர்க்கன் ஸாஸிலுள்ள (Arkansas) சிறிய மலையில் (Little Rock) கூட்டங்களை நடத்திக் கொண்டிருக்கின்றனர். கடந்த ஆண்டு முதற்கொண்டு, நான் ஒரு இரவாகிலும் அவர்களுடன் பேசவேண்டுமென்று, அவர்கள் என்னைக் கேட்டுக் கொண்டேயிருக்கின்றனர். ஆகவே, அவர்கள் கன்வென்ஷனைக் குறித்து விளம்பரம் செய்து விட்டு, பின்னர் எனக்குத் தெரியப்படுத்தலாமென்று நான் அவர்களிடம் கூறினேன்.
60. அவர் இப்பொழுதுதான் கூப்பிட்டாரா? ஊஊம் சரி. என்ன கூறுகிறீர்கள்? (ஒரு சகோதரன் 'ஹாட்ஸ்பிரிங்ஸ்' என்று கூறுகின்றார் -ஆசி) ஹாட்ஸ்பிரிங்ஸ் என்ற இடத்திலா? நான் தவறாகப் புரிந்து கொண்டேன் ('இருபத்தி நான்காம்'.) இருபத்தி நான்காம்... ('மே') மே? (யாரோ ஒருவர் ஜுன் 24 முதல் 28 முடிய என்று கூறுகின்றார்) ஜூன் 24 முதல் 28 வரை. ஆகவே அது விளம்பரம் செய்தாகிவிட்டது. கர்த்தருக்குச் சித்தமானால் நான் அங்கு செல்வேன். பாருங்கள்? நான்...
61. நான் அக்காரியங்களைச் செய்ய விரும்புவதின் காரணத்தை சிறிது நேரத்திற்குப்பிறகு நீங்கள் அறிந்து கொள்ளுவீர்கள். பாருங்கள்? ''நீ போ'' என்று கர்த்தர் சொல்லும் இடத்திற்கு மாத்திரமே நான் போக விரும்புகிறேன். ஏனெனில் சத்துரு எனக்கு விரோதமாக அங்கு எழும்பினாலும், ''நான் இயேசு கிறிஸ்துவின் நாமத்தில் வந்திருக்கிறேன். ஆகவே, பின்னாலே போ'' என்று என்னால் சொல்ல முடியும். பாருங்கள்? பாருங்கள்? பாருங்கள்? நீங்கள் அப்பொழுது நிற்பது ஸ்திரமான ஸ்தலமாகும். அவர் உங்களை ஓரிடத்திற்கு அனுப்பினால், அவர் தாமே உங் களைக் கவனித்துக் கொள்வார். பாருங்கள்? ஆனால் நீங்கள் ஊகித்து ஓரிடத்திற்குச் சென்றால், அதைப் பற்றி எனக்குத் தெரியாது. ஒருக்கால் அவர் அங்கே உங்களுடன் இருக்க மாட்டார். எனவே, அவருடைய சித்தத்தை நிச்சயமாக அறிந்த பின்னரே, அவ்விடம் செல்ல நான் விரும்புகிறேன். அவர் கூறாத எத்தனையோ காரியங்களை நான் செய்திருக் கிறேன். ஆயினும் என்னால் இயன்றவரை அவருடைய சித்தத்தை நான் நிச்சயமாக அறிய விரும்புகிறேன். கர்த்தர் உங்களெல்லாரையும் ஆசீர் வதிப்பாராக.
62. இப்பொழுது இங்கு ஒரு வசனம் மாத்திரமேயுள்ளது என்று நாம் பார்க்கிறோம். அதைக் குறித்து சற்று சிந்திக்கலாம். நாம் 7-ம் அதிகாரத்தை விட்டு விட்டோம் என்பதைக் கவனியுங்கள். 6-ம் அதி காரத்தில் ஆறாவது, ஆறாம் முத்திரை முற்று பெறுகிறது. ஆனால் ஆறாம் முத்திரைக்கும் ஏழாம் முத்திரைக்குமிடையில் சில காரியங்கள் சம்பவிக்கின்றன. பாருங்கள்? அவை எவ்வளவு அழகாக 6-ம் அதிகாரத் துக்கும் 7-ம் அதிகாரத்துக்கும் இடையே வைக்கப்பட்டுள்ளன. நாம் ஏழாம் அதிகாரத்தை கவனிக்கும்போது, ஆறாவது முத்திரைக்கும் ஏழாவது முத்திரைக்கும் இடையில் ஒரு இடைவெளி உண்டு என்பதை நாம் கவனிக்கிறோம். வெளிப்படுத்தின விசேஷ புத்தகத்தில் ஆறு, ஏழு அதிகாரங்களில் நடுவில்... இந்த இடைவெளியானது ஆறு ஏழு முத்திரைகளின் நடுவில் கொடுக்கப்பட்டுள்ளது. இப்பொழுது நாம் இதைக் கவனிக்க விரும்புகிறோம். இந்தச் சிறிதளவான நேரத்தை நாம் கவனிக்க வேண்டியது நமக்கு மிக முக்கியமானதாகும்.
63. இப்பொழுது வெளிப்படுத்தின விசேஷம் 4-ம் அதிகாரத்துக்குப் பிறகு சபை எடுக்கப்படுகின்றது என்பதை இப்பொழுது ஞாபகங் கொள்ளுங்கள். நான்கு குதிரைகளின்மீது சவாரி செய்தவர்கள் கடந்து சென்ற பிறகு சபை எடுக்கப்படுகின்றது. பாருங்கள்? சபைக்கு நிகழவிருக்கும் யாவுமே வெளிப்படுத்தின விசேஷம் 4-ம் அதிகாரம் வரை நிகழ்ந்து விடுகின்றன. அந்திக் கிறிஸ்துவின் இயக்கத்தில் நிகழவிருக்கும் யாவும் கூட 4-ம் அதிகாரத்துடன் நிறைவு பெறுகின்றது. அந்திக் கிறிஸ்துவுக்கும், கிறிஸ்துவுக்குமான (சபையைக் குறித்த-தமிழாக்கியோன்) யாவும், வெளிப்படுத்தல் நான்காவது முத்திரையில் முடிவுறுகின்றது. அதன் பின்னர் அந்திக்கிறிஸ்து அவன் சேனைகளுடன் தன்னுடைய அழிவிற்கென வருகின்றான். இயேசு கிறிஸ்து அவர் சேனைகளுடன் வருகின்றார்.
64. இத்தகைய போராட்டம், காலம் என்று ஒன்று உண்டாவதற்கு முன்னறே ஆரம்பிக்கப்பட்ட ஒன்றாகும். ஆகவே அப்பொழுது அவர்கள்... சாத்தானும் அவனைச் சார்ந்த தூதர்களும் தள்ளப்பட்டனர். அவர்கள் பூமிக்கு வந்தனர். மறுபடியும் யுத்தம் தொடங்கியது. ஏனெனில் ஏவாள் தனக்கு அரணாகக் கொடுக்கப்பட்ட தேவனுடைய வார்த்தையின் எல்லையை மீறினாள். அன்று முதல் சாத்தான் தேவனுடைய வார்த்தையுடன் போராடி வென்றான். ஏனெனில் தேவனுடைய பிரஜையில் பலவீனமான ஒருத்தி இதற்குக் காரணமாயிருந்தாள். ஒவ்வொரு முறையும் சாத்தான் அதேவிதமாக யுத்தத்தில் வெற்றி கொண்டு வருகிறான். அதற்கு காரணம் தேவனுடைய பிரஜைகள் அவருடைய வார்த்தையின் எல்லையை மீறுகிறார்கள்.
65. இக்கடைசி சபையின் காலத்திலும் ஸ்தாபன முறைமைகளின் மூலம் இதுவே சம்பவித்துக்கொண்டு வருகின்றது. ஜீவனுள்ள தேவனுடைய உண்மையான பரிசுத்த சபை, குதிரைமேல் சவாரி செய்யும் பொய்யனுடன் சேர்ந்து (Lying rider) வார்த்தையை ஏற்க மறுத்து, சபையை வார்த்தையிலிருந்து மனிதப் பிரமாணங்களுக்கு மாற்றினது.
66. இப்பொழுது, ரோமன் கத்தோலிக்க சபையானது தத்துவங்களின் பேரில் கட்டப்பட்டுள்ளது என்பதனை உங்களில் எத்தனை பேர் அறிவீர்கள்? (சபையார் "ஆமென்'' என்று கூறுகின்றனர் - ஆசி) அதை அவர்கள் ஒத்துக் கொள்கின்றனரா? நிச்சயமாக; ரோமன் கத்தோலிக்க சபையும் அதை ஒப்புக் கொள்கின்றது. அதனோடு மட்டுமல்ல. ஆகையால் இதை கூறுவதால் அவர்களுடைய இருதயம் புண்படாது. ஏனென்றால், அவர்கள் அதை அறிந்துள்ளனர். சமீபத்தில், அதாவது பத்து வருடங்களுக்கு முன்னர், மரியாள் உயிர்த்தெழுந்தாள் என்னும் வேறொரு கொள்கையை அவர்கள் புகுத்தியிருக்கின்றனர். அது உங்களுக்கு நினைவிருக்கிறதா? உங்களில் எத்தனைப்பேருக்கு ஞாபகம் உள்ளது? ('ஆமென்') செய்தித்தாள்கள் இதனைப் பிரசுரித்தன. நிச்சயமாக பாருங்கள்? இவையனைத்தும் ''ஸ்தாபனக் கொள்கையே யன்றி'' தேவனுடைய வார்த்தையல்ல. பாருங்கள்?
67. அண்மையில் நான் ரோமன் கத்தோலிக்க போதகர் ஒருவரை பேட்டி கண்டபோது, அவர், "திரு. பிரான்ஹாமே, தேவன் தம்முடைய சபையில் இருக்கிறார்' என்றார்.
நானோ 'தேவன் தம் வார்த்தையில் இருக்கிறார்' என்று பதிலுரைத்தேன்.
அப்பொழுது அவர், 'நாம் இதைக் குறித்து தர்க்கிக்கக் கூடாது' என்றார்.
68. நான் அவரிடம், ''நான் தர்க்கிக்கவில்லை. நான் அறிந்துள்ளதை மாத்திரம் கூறுகிறேன்'' என்றேன். தேவன் தம் வார்த்தையிலிருக்கிறார் என்பது முற்றிலும் உண்மையாகும். 'ஒருவன் எதையாவது அதனுடன் கூட்டினால் அல்லது எடுத்துப் போட்டால்...' என்று வேதம் கூறுகின்றது.
69. அவர், ''கிறிஸ்து தம் சபைக்கு வல்லமையை அளித்து, அவர்கள் பூமியில் கட்டுவது எதுவோ அது பரலோகத்திலும் கட்டப்பட்டிருக்கும் என்று கூறினார்'' என்றார்.
'ஆம், அது முற்றிலும் உண்மை ' என்றேன் நான்.
70. அவர் "அந்தக் கொள்கையை அடிப்படையாகக் கொண்டு, பாவத்திலிருந்து விடுவிக்க எங்களுக்கு அதிகாரமுண்டு என்று நாங்கள் எண்ணுகிறோம்'' என்றார்.
71. அப்பொழுது நான், “சபை எதை செய்யவேண்டுமென்று கூறப் பட்டதோ, அல்லது எதை செய்ததோ, அவ்விதமாகவே நீங்கள் செய்தால் நான் ஒப்புக் கொள்வேன். அப்படியானால் உங்கள் பாவமன்னிப்புக் கென்று நீங்கள் இயேசு கிறிஸ்துவின் நாமத்தில் ஞானஸ்நானம் பெற்றுக் கொள்ளத் தண்ணீர் இங்கு ஆயத்தமாயிருக்கின்றது- ஒருவன் பாவம் நிவர்த்தியாகிவிட்டது என்று சொல்வதனால் அது நிவர்த்தி யாகாது'' என்றேன். பாருங்கள்? பாருங்கள்? அது முற்றிலும் சரியாகும்.
72. திறவுகோல்களைக் கொண்ட பேதுரு பெந்தெகொஸ்தே நாளில் செய்ததைக் கவனியுங்கள். ரோமன் கத்தோலிக்கர் பேசிக் கொள்ளும் திறவுக் கோல்கள் பேதுருவினிடத்தில் தான் இருந்தன என்பதை ஞாபகங் கொள்ளுங்கள். குழுமியிருந்த ஜனங்கள், 'சகோதரரே, இரட்சிக்கப்படு வதற்கு நாங்கள் என்ன செய்ய வேண்டும்?' என்று கேட்டனர்.
73. பேதுரு பிரதியுத்தரமாக! ''நீங்கள் ஒவ்வொருவரும் மனந்திரும்பி இயேசு கிறிஸ்துவின் நாமத்தில் ஞானஸ்நானம் பெற்றுக்கொள்ளுங்கள்'' என்றான். (எதற்காக?) ''பாவ மன்னிப்புக்கென்று. அப்பொழுது நீங்கள் பரிசுத்த ஆவியின் வரத்தைப் பெறுவீர்கள். வாக்குத்தத்தமானது உங்களுக்கும், உங்கள் பிள்ளைளுக்கும், நம்முடைய தேவனாகிய கர்த்தர் வரவழைக்கும் தூரத்திலுள்ள யாவருக்கும் உண்டாயிருக்கிறது'. அது உண்மையாகும். அதனுடன் அது முற்றுபெற்றது. எல்லாம் முடிவுறு கின்றது. அது அதைச் செய்தது.
74. இப்பொழுது, ஆனால் நான் உங்களுக்குக் காண்பித்தவண்ணம், அந்திக்கிறிஸ்து வந்து... என்னே ஒரு வெளிப்பாடு! என்னே, என்னே! ஆகவே இதைக் குறித்து சிந்திக்கும்போது இத்தனை ஆண்டுகளாக அது நிகழ்ந்தேறுவதை நாம் காண்கையில், இங்கே அது நிச்சயமாக, நேரடியாக 'கர்த்தர் உரைக்கிறதாவது' என்று நாமறியலாம்.
75. இப்பொழுது வெளிப்படுத்தின விசேஷம் 6-ம் அதிகாரத்துக்கும் 7-ம் அதிகாரத்துக்கும் ஒரு இடைவேளி உண்டு என்று நாம் கவனிக் கிறோம். வெளிப்படுத்தின விசேஷம் 7-ம் அதிகாரம் ஒரு சம்பவத்தை வெளிப்படுத்துகின்றது. 7-ம் அதிகாரம் காரணமின்றி எழுதப்பட வில்லை. அது காரணமின்றி இடையில் வைக்கப்படவில்லை. பாருங்கள்? அது ஒரு நோக்கத்திற்காக அங்கு வைக்கப்பட்டுள்ளது. அது ஒரு காரியத்தை நமக்கு வெளிப்படுத்தும் வெளிப்பாடாகும். கணித ரீதியாக இவ்வறிவுக்கெட்டாத இரகசியம் எவ்வளவு அழகாக வேதத்திற்குள் சரியாகப் பொருந்துகின்றது என்பதைப் பாருங்கள்.
76. தேவனுடைய கணிதத்தில் உங்களுக்கு நம்பிக்கை உண்டா? (சபையார் "ஆமென்'' என்று கூறுகின்றனர் - ஆசி) இல்லையென்றால் நிச்சயமாக நீங்கள் இழந்து போக... இல்லாவிடில், நீங்கள் தேவ னுடைய வார்த்தையை சரிவர புரிந்து கொள்ளாமல் தவறிப் போவீர்கள். தேவனுடைய ஒழுங்கின்படி அமைந்துள்ள கணிதத்தில் நான்கு அல்லது ஆறு அல்லது மற்றொன்றை என்ற உங்கள் சொந்த எண்ணிக்கைகளைப் புகுத்துவீர்களானால் எங்கோ ஒரு இடத்தில் ஒரு பசு மரத்தின் மேல் புல்லைத் தின்பது போன்ற ஆபத்தும் நேரிட வகையுண்டு. நீங்கள், நிச்சயமாக தவறிப் போவீர்கள். ஏனென்றால் தேவன் ஒரு போதும்... தேவனுடைய எல்லா வார்த்தையும் கணித ரீதியாக அமைந்துள்ளது. ஆம், ஐயா! மிகவும் பூரணமானது. அதைப் போன்று கணிதத்தில் பரிபூரணமான வேறெந்த இலக்கியமும் எழுதப்படவில்லை.
77. இப்பொழுது, 8-ம் அதிகாரம், ஏழாம் முத்திரை நிகழ்ந்த ஸ்தலத்தை மாத்திரம் குறிப்பிடுகின்றது. வேறொன்றும் அங்கு வெளிப்படவில்லை. ஏழாம் முத்திரையில் வேறொன்றும் வெளிப்படுத்தப்படவில்லை... இப்பொழுது, அதற்கும் 7-ம் அதிகாரத்திற்கும் எவ்வித தொடர்புமில்லை. இது ஏழாம் முத்திரையின் வெளிப்படுதலானது. மிகவும் அமைதியாய் (mute) உள்ளது. எனக்கு மாத்திரம் சமயமிருந்தால், சில பகுதிகளை (வேதத்திலுள்ள- தமிழாக்கியோன்)... நான் உங்களுக்குக் காண்பிக்க முயற்சிப்பேன்.
78. ஆதியாகமம் தொடங்கி, இந்த ஏழாம் அதி... அல்லது இந்த ஏழாவது முத்திரை குறிப்பிடப்பட்டுள்ளது. ஆதியாகமத்தில், துவக்கத்திலிருந்தே இந்த ஏழாவது முத்...
79. இந்த முத்திரைகள் தொடர்ந்து வந்தன (moved right up) இன்று காலையில் நாம் இவைகளைக் குறித்து பேசினது நினைவிலுண்டா ? ஆகவே, இன்றிரவும் அதைக் குறித்து நாம் பேசும்போது, ஏழாம் முத்திரையையடைந்தவுடனே அது வேறுபடுகின்றது என்பதைக் கவனிக்கவும். (சகோதரன். பிரான்ஹாம் தன் விரலை ஒரு முறை சொடுக்கு கின்றார் - ஆசி) ஆம்.
80. இயேசுகிறிஸ்து முடிவு காலத்தைக் குறித்து பேசினபோது அவர் ஆறு முத்திரைகளைப் பற்றிப் பேசினார். ஆனால் ஏழாம் முத்திரையை அடைந்தபோது, அவர் நிறுத்திக் கொண்டார், இதோ அது, பாருங்கள். இது ஒரு மகத்தான காரியம்.
81. இப்பொழுது, இப்பொழுது ஆறாம் முத்திரையையும் ஏழாம் முத்திரையையும் இணைக்கும் 7-ம் அதிகாரத்தைக் குறித்து நாம் சற்று பேசலாம். ஏனெனில் நாம் பேசுவதற்கு அது ஒன்று மாத்திரமேயுள்ளது. ஆறாம் முத்திரைக்கும் ஏழாம் முத்திரைக்கும் இடையில் இஸ்ரவேலர் அழைக்கப்படுகின்றனர்.
82. இப்பொழுது 'யேகோவா சாட்சிகள்' (Jehovah's Witness) என்னும் குழுவைச் சார்ந்திருந்த என் நண்பர்கள் அநேகர் இங்கிருக் கின்றனர். ஒருக்கால் அவர்களில் சிலர் இன்னும் யேகோவா சாட்சிகளாக இருக்கலாம். அவர்களின் தலைவரான திரு. ரஸ்ஸல் (Russell) என்பவர், இந்த 1,44,000 பேர் கிறிஸ்துவின் இயற்கைக்கு மேம்பட்ட மண வாட்டியைக் குறிப்பதாகக் கருத்து கொண்டிருந்தார். பாருங்கள்? ஆனால் அது உண்மையல்ல.
83. இவர்களுக்கும், சபையின் காலங்களுக்கும் எவ்வித தொடர்புமில்லை. அவர்கள் முற்றிலும் இஸ்ரவேல் ஆவர். இன்னும் சில நிமிடங் களில் அவ்வாக்கியங்களைப் படிக்கப் போகின்றோம். இப்பொழுது, ஆறாவது முத்திரை... இப்பொழுது இந்த இடைவெளி முத்திரைகள் இடையேயுள்ள இந்த 1,44,000 யூதர்கள், சபையானது எடுக்கப்பட்ட பின்னர், உபத்திரவ காலத்தில் அழைக்கப்பட்டு முத்திரிக்கப்பட்டவர்கள். பாருங்கள்? எனவே அவர்களுக்கும் சபையின் காலங்களுக்கும் எவ்வித தொடர்புமில்லை. இது வேதவாக்கியங்களுடன் அருமையாகப் பொருந்துகின்றது. தானியேல் கூறின கடைசி மூன்றரை வாரங்கள் தானியேலின் "ஜனங்களுக்கு அளிக்கப்பட்டுள்ளன. புறஜாதிகளுக் கல்ல. தானியேலின் 'ஜனங்களுக்கு, '' தானியேல் ஒரு யூதன்.
84. இஸ்ரவேல் ஜனங்கள் அடையாளங்களால் உறுதிப்படுத்தப்பட்ட தீர்க்கதரிசிகளை மாத்திரமே விசுவாசிப்பர் என்பதை இப்பொழுது கவனிக் கவும்.
85. அப்போஸ்தல சபையின் காலம் முதற்கொண்டுள்ள சபையின் காலங்களில் பிராடெஸ்டண்ட் சபைகளுக்கு ஒரு தீர்க்கதரிசியும் கூட ஒருபோதும் இருந்ததில்லை. அவ்விதம் யாராகிலும் இருந்தால் எனக்குக் காண்பியுங்கள். ஆதி அப்போஸ்தலக் காலத்தில் அகபு என்னும் தீர்க்க தரிசி ஒருவன் இருந்தான். அவன் தேவனால் உறுதிபடுத்தப்பட்ட தீர்க்க தரிசி. ஆனால் புறஜாதியார் தேவனுடைய உரிமைக்குள் வந்தபோது, நாம் நேற்று படித்ததுபோல, பேதுருவுக்குப் பிறகு பவுல் புறஜாதி களிடம் திரும்பி, அவருடைய நாமத்திற்கென்று புறஜாதிகளிலிருந்து ஒரு கூட்டம் ஜனங்களை-அதாவது மணவாட்டியை-ஆயத்தம் செய்ய தேவனிடத்திலிருந்து அதிகாரம் பெற்றிருந்தான். ஆனால் புறஜாதி களுக்கு ஒரு தீர்க்கதரிசி இருந்ததாக வரலாற்றில் சான்று எதுவுமில்லை. நீங்களே சரித்திரத்தைப் படித்து உண்மையை அறிந்து கொள்ளுங்கள். ஏன்? தீர்க்கதரிசி புறஜாதிகளுக்கு இருந்திப்பானென்றால் அது தேவனுடைய வார்த்தைக்கு முற்றிலும் முரண்பாடுள்ளதாக அமையும்.
86. முதலாவது சென்ற மிருகம் ஒரு சிங்கமாகும். அதுதான் தீர்க்க தரிசி-தேவனுடைய வார்த்தை .
அடுத்ததாக சென்றது கிரியை-தியாகம்,
அதற்கடுத்தபடியாக சென்றது. மனிதனின் - உபாயம்.
87. ஆனால் இந்த கடைசிக் காலங்களில், இதுவரை தவறாக நடத்தப் பட்ட, இழக்கப்பட்ட, செய்யாமல் விடப்பட்ட போதிக்கப்பட்ட காரியங்கள் அனைத்தும் சரியாக்கப்படும்; சபைக்கு மறுபடியும் வரும் என்னும் வாக்குத்தத்தத்தை நாம் பெற்றுள்ளோம். ஏனெனில் ஏழாம் தூதனின் செய்திகள் தேவனுடைய இரகசியங்களைப் பூர்த்தியாக்கும் என்று முன்னறிவிக்கப்பட்டுள்ளது. இவைகளைக் குறித்து நாம் ஏற்கனவே பேசியிருக்கிறோம். இவையாவும் வேதவாக்கியங்களுடன் முற்றிலுமாகப் பொருந்துகின்றன. அதுதான் காரணம்.
88. இப்பொழுது, அறிவிக்கப்பட்ட அந்த மனிதன் தோன்றும்போது, அது மிகவும் எளிமையுள்ளதாயிருப்பதால், ஸ்தாபனங்கள் யாவும் அதைக் காணத் தவறிவிடும் என்பதை ஞாபகங் கொள்ளுங்கள். சீர்திருத்தக்காரர்களின் பாரம்பரியங்களை அடிப்படையாகக் கொண்ட ஸ்தாபனங்களுக்கும் அவர்களுடைய போதகங்களுக்கும் உறுதியாய் எதிர்க்கின்ற, தேவனால் அனுப்பப்பட்ட ஒரு தீர்க்கதரிசியை ஏற்றுக் கொள்வார்கள் என்று நினைக்கின்றீர்களா?
89. இப்பொழுது ஒரே ஒரு மனிதன் மாத்திரமே அந்த தீர்க்கதரிசியின் ஸ்தானத்தை ஏற்று நிறைவேற்ற முடியும். நான் அறிந்தவரை அது பூமியில் இருந்த ஒரே ஒரு ஆவி... அது அவனுடைய காலத்தில் தோன்றும் எலியாவாயிருக்க வேண்டும். அது அவ்விதமாகவே இருக்கும் என்று முன்னறிவிக்கப்பட்டுள்ளது. அது கிறிஸ்துவின் ஆவியேயன்றி வேறல்ல.
90. கிறிஸ்து தோன்றினது போது, அவர் தேவனுடைய பரிபூரணமாய் இருந்தார். அவர் அந்த தீர்க்கதரிசி. அவர் தீர்க்கதரிசிகளுக்கெல்லாம் தேவன். பாருங்கள்? பாருங்கள்?
91. கிறிஸ்துவை அக்காலத்தவர் எவ்விதம் வெறுத்தனர் என்பதைப் பாருங்கள். ஆனால் எவ்வாறு தோன்றுவாரென்று தேவனுடைய வார்த்தை கூறினதோ, அவ்வண்ணமாகவே அவர் தோன்றினார். அவர் தீர்க்கதரிசியாயிருந்தபடியால், அவருக்குள் வாசமாயிருந்து ஜனங்களின் சிந்தையைப் பகுத்தறிதல் போன்ற காரியங்களைச் செய்த தேவனுடைய ஆவியை ''அசுத்த ஆவியென்று'' அவர்கள் தேவதூஷணம் செய்த காரணத்தால், தேவனுடைய இராஜ்யத்துக்கு அவர்கள் புறம்பாயினர். ''அவரை குறி சொல்லுகிறவரென்றும் பிசாசென்றும்'' அழைத்தனர்.
92. குறி சொல்லுகிறவன் ஒரு பிசாசு, பாருங்கள் பிசாசின் ஆவி. நிச்சயமாக. அது உங்களுக்குத் தெரியுமா? (சபையார் “ஆமென்'' என்று கூறுகின்றனர் -ஆசி). முற்றிலும் சரி. குறி சொல்பவன் ஒரு தீர்க்கதரி சியைப் போல் பாவனை செய்கிறபடியால், அது தேவனுக்கு முன்பாக தேவதூஷணமாகக் கருதப்படும்.
93. வேதத்தில் கூறிய தானியேலின் மூன்றரை வாரங்களுடன் எவ்வளவு நன்றாகப் பொருந்துகிறது என்று இப்பொழுது பாருங்கள்.
94. கவனியுங்கள்! இஸ்ரவேலின் விசுவாசிக்கு - விசுவாசிகளுக்கு அளிக்கப்பட்ட தீர்க்கதரிசியை, அவன் தேவனால் உறுதிப்படுத்தப்பட்ட பின்பு விசுவாசிக்க வேண்டுமென்று பழைய ஏற்பாட்டில் கூறப்பட் டுள்ளது. “உங்களுக்குள்ளே ஒருவன் ஆவிக்குரியவனாக அல்லது தீர்க்கதரிசியாயிருந்தால், கர்த்தராகிய நான் தரிசனத்தில் என்னை அவனுக்கு வெளிப்படுத்தி, சொப்பனத்தில் அவனோடே பேசுவேன். சொப்பனங்களுக்கு அர்த்தம் விவரிப்பேன்.'' யாருக்காகிலும் சொப் பனம் நேர்ந்தால், தீர்க்கதரிசியால் அதன் அர்த்தத்தை விவரிக்க இயலும். ஒருவன் தரிசனம் கண்டால், அது என்னவென்பதை அவன் வெளிப் படையாகக் கூறுவான். 'தரிசனங்களின் மூலமாகவும் சொப்பனங் களின் மூலமாகவும் என்னை வெளிப்படுத்துவேன், என்னை வெளிப்படுத்துவேன். அந்த தீர்க்கதரிசி கூறினது நிறைவேறினால் அவனுக்குச் செவி கொடுங்கள். ஏனெனில் நான் அவனுடன்கூட இருக்கிறேன். அது நிறைவேறாமற் போனால் அவனுக்குப் பயப்பட வேண்டாம்''. ஆம், அது சரி “அவனிடமிருந்து விலகுங்கள்; அவனைத் தனியே விடுங்கள்.'' இப்பொழுது அந்த...
95. இப்பொழுது இஸ்ரவேலர் எக்காலத்தும் அதை மாத்திரமே விசுவாசிப்பர். நீங்கள் அதைக் காணவில்லையா? ஏன்?
இன்றிரவு நான் கற்பிக்கும் பாடத்தை நீங்கள் இப்பொழுது புரிந்துகொள்ள வேண்டுமென்று விரும்புகிறேன்.
96. ஏன்? ஏனெனில் தேவன் இஸ்ரவேலருக்கு அளித்த கட்டளையாகும் அது. புறஜாதியார் எத்தனை கைப்பிரதிகளை இஸ்ரவேல் நாட்டில் கொடுத்தாலும் எனக்குக் கவலையில்லை. உங்கள் அக்குளில் வேத புத்தகத்தைக் கொண்டவர்களாய் இஸ்ரவேல் நாட்டிற்குச் சென்று இதை அதை அல்லது மற்றவை நிரூபிக்க நீங்கள் முயன்றாலும் எனக்குக் கவலையில்லை. அவர்கள் தீர்க்கதரிசியையன்றி வேறு யாரையும் ஏற்றுக் கொள்ளமாட்டார்கள். அது முற்றிலும் உண்மை . ஏனெனில் தீர்க்கதரிசி மாத்திரமே தேவனுடைய வார்த்தையை சரியான இடங்களில் பொருத்தி, தேவனால் உறுதிப்படுத்தப்பட்ட தீர்க்கதரிசியாக இருக்கமுடியும். அப்பொழுது அவர்கள் நம்புவார்கள். அது உண்மை .
97. பென்டன் ஹார்பர் (Benton Harbour) என்ற ஸ்தலத்தில், வாழ் நாள் பூராவும் குருடனாயிருந்த ஜான் ரையன் (John Ryan) என்பவர் பார்வையடைந்தார். அவர்கள் "தாவீதின் வீட்டிற்கு” (House of David) என்னைக் கொண்டு சென்றனர். அங்கிருந்த நீண்ட தாடியை வைத்திருந்த யூத ரபி ஒருவர் என்னிடம், "நீங்கள் எந்த அதிகாரத்தினால் ஜான் ரையனுக்குப் பார்வையளித்தீர்?'' என்று வினவினார்.
நான் “தேவ குமாரனாகிய இயேசுகிறிஸ்துவின் நாமத்தில்'' என்று பதிலுரைத்தேன்.
98. அவர் தேவனுக்குக் குமாரன் உள்ளார் என்பதை நம்பமுடியாது'' என்றார். பாருங்கள்? மேலும் அவர், "தேவனை மூன்று துண்டுகளாக வெட்டி, அவரை மூன்று கடவுள்களாக்கி யூதர்களிடம் கொடுக்க முடி யாது. நீங்களெல்லாரும் அஞ்ஞானிகளின் கூட்டம்!'' என்று கூறினார்.
99. அப்பொழுது நான், ''நான் அவ்வாறு தேவனை மூன்று துண்டுகளாக வெட்டுவதில்லை'' என்று கூறிவிட்டு, ''ரபீ, உங்கள் தீர்க்கதரிசி களில் ஒருவர் தவறாகக் கூறினார் என்ற நீங்கள் விசுவாசிப்பது உங்க ளுக்கு விசித்திரமாயில்லையா?'' என்று கேட்டேன்.
அவரோ, "எங்கள் தீர்க்கதரிசிகள் தவறு ஒன்றையும் கூறின தில்லை '' என்றார்.
நான், ''ஏசாயா 9:6ல் ஏசாயா யாரைக் குறித்து உரைத்தார்?'' என்று கேட்டேன்.
"அவர் மேசியாவைக் குறித்து'' என்றார்.
100. "அப்படியானால் மேசியா என்பவர் மனித-தீர்க்கதரிசியாயிருப்பார், அப்படித்தானே?'' என்று கேட்டேன்.
அவரும், 'ஆம் ஐயா, அது உண்மை ' என்றார்.
101. நான், “இயேசு எங்கே அதற்கு குறைவாக இருந்தார் என்று எனக்குக் காண்பியுங்கள்'' என்றேன். அவர் சொன்னார். 'மேசியா வாகிய தீர்க்கதரிசிக்கும், தேவனுக்குமுரிய உறவு என்னவாயிருக்கும்?' என்று நான் வினவினேன்.
அவர் பிரதியுத்தரமாக, 'அவர் தேவனாயிருப்பார்' என்றார்.
நானும், ''நீர் கூறுவது உண்மையே; இப்பொழுது, அவ்விதமே நீங்கள் அதை வார்த்தையில் பெற்றிருக்கிறீர்கள்,'' என்றேன் 102. அந்த யூதனுக்குக் கண்களில் நீர் ததும்பியது. அவர் என்னிடம், “வேறு ஒரு முறை நீங்கள் சொல்வதைக் கேட்க விரும்புகிறேன்'' என்றார்.
நான், “ரபீ, அதை நீங்கள் விசுவாசிக்கிறீர்களா?'' என்றேன்.
103. அவர், "கவனியுங்கள், தேவன் இந்த கல்லுகளினால் ஆபிரகாமுக்குப் பிள்ளைகளை உண்டு பண்ண வல்லவராயிருக்கிறார்' என்றார். அவர் புதிய ஏற்பாட்டிலிருந்து வசனம் கூறுகிறார் என்று எனக்குத் தெரியும்.
"சரி, அதற்கு என்ன சொல்லுகிறீர்கள் ரபீ?'' என்று நான் கேட் டேன்.
104. அவர், ''அதை நான் பிரசங்கித்தால், கீழே பள்ளத்தாக்கில் நான் என்னுடைய போஜனத்திற்காக நான் பிச்சை எடுக்க நேரிடும்'' என்றார். (அவருள்ள ஸ்தலம் மலையின் மேலுள்ளது).
105. நான் அவரிடம், "அப்படியானால் நான் கீழே சென்று என்னுடைய சாப்பாட்டிற்காக பிச்சையே எடுத்துக் கொண்டிருப்பேன். நான் தேவனிடமிருந்து அகன்று போய் என் பெயர் அந்த கட்டிடத்தில், பொன்னினால் பொறிக்கப்படுவதைக் காட்டிலும், நான் தேவனுடன் ஒன்றுபட்டு, உப்பு பிஸ்கோத்தையும் தண்ணீரையும் குடித்து வாழ் வதையே விரும்புவேன்” என்றேன். யூதனுக்கு இன்னமும் பணத்தின் பேரில்தான் சிந்தையுள்ளது. பாருங்கள்? பாருங்கள்? அதன் பின்னர் அவர் நான் சொல்வதற்குச் செவிகொடுக்க மறுத்து விட்டார். ஆகவே, அவர் உள்ளே சென்று விட்டார்.
106. ஆனால், அதுவேதான். நீங்கள் தேவனை இரண்டு அல்லது மூன்று துண்டுகளாக்கி, "பிதா, குமாரன், பரிசுத்தாவி'' என்றழைத்து, மூன்று தெய்வங்களாக ஒரு யூதனுக்கு சமர்ப்பிக்க முடியாது. கர்த்தருடைய கற்பனை யாதெனில், ''என்னையன்றி வேறே தேவர்கள் உங்களுக்கு உண்டாயிருக்க வேண்டாம். நானே உங்கள் தேவனாகிய கர்த்தர்...'' 'இயேசு என்ன கூறினார்? "இஸ்ரவேலே கேள், நானே உங்கள் தேவனாகிய கர்த்தர் ஒரே தேவன்,'' மூன்றல்ல. யூதர்களுக்கு மூன்று தெய் வங்களை நீங்கள் அளிக்கமுடியாது. இல்லை. எந்த ஒரு தீர்க்கதரிசியும் மூன்று தெய்வங்களைக் குறித்து பேச மாட்டான். இல்லை. அவன் அவ்விதம் பேசுவதை நீங்கள் கேட்கவே முடியாது. இல்லை ஐயா. ஏனெனில் அது அஞ்ஞான பழக்க வழக்கங்களிலிருந்து தோன்றியதாகும். ஆம், ஐயா.
107. கவனியுங்கள், வெளிப்படுத்தின விசேஷம் 11-ம் அதிகாரத்தில் கூறப்பட்டுள்ள தீர்க்கதரிசிகள் தோன்றுவார்கள். அது மாத்திரமல்ல... அவர்களைக் குறித்து நாம் சற்று படித்திருக்கிறோம். நீங்கள் ஒலி நாடாக்களைக் கேட்டும் இன்னும் மற்ற விதங்களிலும் அவர்களைக் குறித்து நீங்கள் அதிகம் அறிந்து கொள்ள விரும்புகிறேன். அவர்கள் தீர்க்கதரிசிகளின் அடையாளங்களைக் கொண்டவர்களாய், முற்றிலும் உறுதிப்படுத்தப்பட்டவர்களாயிருப்பார்கள். அப்பொழுது இஸ்ரவேலர் அவர்களுக்குச் செவி கொடுப்பார்கள்.
108. இப்பொழுது யேகோவா சாட்சி குழுவைச் சார்ந்த நண்பர்களே, இதைப் புரிந்து கொள்ளுங்கள். 1,44,000 பேருக்கும் மணவாட்டிக்கும் எவ்வித சம்பந்தமுமில்லை. இந்த உங்கள் கருத்தை ஆதரிக்க வேதத்தில் எந்த பகுதியுமில்லை. இல்லை ஐயா. அவர்கள் மணவாட்டியல்ல, யூதர்கள்- தானியேலின் எழுபது வாரங்களின் கடைசி பகுதியில் தோன்றும் மூன்றரை வருட காலங்களில் அழைக்கப்பட்டு தெரிந்து கொள்ளப்பட்டவர்தாம் இவர்கள்.
109. நான் - நான் இதைத் திரும்பத் திரும்பக் கூறுவது உங்களுக் கல்ல. இந்த செய்தியடங்கிய ஒலிநாடாக்கள் எல்லாவிடங்களிலும் செல்கின்றன என்று நீங்கள் புரிந்து கொள்ளுங்கள். அதன் காரணமாகவே இதனை நான் திரும்பத் திரும்ப உரைக்கிறேன்.
110. இயேசு யாரென்பதை அறிந்து கொள்ளக் கூடாதவாறு ...இயேசு... அல்லது... தேவன் யூதர்களைக் குருடாக்கினார் என்பதைக் கவனியுங்கள். அவர்கள் மாத்திரம் நியாயப்பிரமாண காலத்தில் தேவன் அவர்களுக்களித்த தீர்க்கதரிசியை ஏற்றுக் கொண்ட சிந்தையை அப்பொழுதும் பெற்றிருந்தால், இயேசு செய்த அற்புதங்களையும் அடையாளங் களையும் கண்டு 'இவர் தான் மேசியா'வென்று அவரை ஏற்றுக் கொண்டிருப்பார்கள். பின்னை ஏன் அவர்கள் அவரை ஏற்றுக் கொள்ளவில்லை?
111. அக்காலத்தில், ஆட்டுக்குட்டியானவருடைய ஜீவபுஸ்தகத்தில் பெயரெழுதப்பட்ட அவருடைய அப்போஸ்தலர் போன்றவர்கள் இயேசு செய்தவைகளைக் கண்டு அவரை அறிந்து கொண்டனர்.
112. மற்றவர்கள் ஏன் அவரைக் கண்டுகொள்ளத் தவறினர்? பாருங் கள். ஏனெனில் அவர்கள் காணாதவாறு குருடாக்கப்பட்டனர். இப்பொழுதும்கூட அவர்கள் அவரை அறிந்து கொள்ளவில்லை. அவர்கள் ஒரு காலத்தில் ஒரு தேசமாகும்வரை அதைக் காணத் தவறுவர். அதாவது...
113. தேவனுடைய வார்த்தை ஒருபோதும் பொய்யாகாது என்பதை நினைவுகூரவும். நீங்கள் எவ்வளவாக உணர்ச்சி வசப்பட்டாலும், இன்னும் என்னென்ன சம்பவித்தாலும் அதைக் குறித்து ஒன்றுமில்லை. ஆயினும், தேவனுடைய வார்த்தை ஒருபோதும் தவறாது. தேவன் கூறிய விதமாகவே அது சம்பவிக்கும். பாருங்கள்? தேவனுடைய வார்த்தையின்படி இவையாவும் சம்பவிக்க வேண்டியதென்பதை நாம் உணருகிறோம்.
114. இயேசு தம்மை தீர்க்கதரிசியென்று பூரணமாக நிரூபித்த போதிலும், அவர்கள் அவரை அறிந்து கொள்ளாமைக்கு அதுவே காரணமாகும்.
115. கிணற்றடியிலிருந்த அந்த சமாரிய ஸ்திரீயும் கூட- அவர் அதற்கு முன் சமாரியாவுக்கு சென்றதில்லை. அவர் சமாரியாவுக்குச் சென்று, அவ்வழியாகச் செல்ல அவசியமாயிருக்கிறது என்று கூறினார். அவர் அங்கு சென்றபோது, அந்த ஸ்திரீ அங்கிருந்தாள். அக்காலத்திலிருந்த மதபோதகர்களைக் காட்டிலும் சுவிசேஷத்தை ஏற்றுக் கொள்ளக்கூடிய ஒரு மேலான நிலையில், அவள் தன் பாவநிலையிலும் காணப்பட்டாள். அவ்வாறே அவள் சுவிசேஷத்தை ஏற்றுக் கொண்டாள். நிச்சயமாக. இப்பொழுது, பாருங்கள்?
116. அக்காலத்து மதபோதகர்கள் அவரைப் புறக்கணித்தாலும் அவர்களிடையேயுள்ள ஒரு உத்தமமான மனிதன் (நிக்கோதேமு) அவர் தேவனிடத்திலிருந்து வந்த போதகர் என்று அறிவதாக அவன் ஒப்புக் கொண்டான்.
117. அமெரிக்காவின் தென்நாடுகளிலுள்ள ஒரு வைத்திய நிபுணருடன் அண்மையில் அவருடைய அலுவலகத்தில் நான் சம்பாஷிக்க நேர்ந்தது. அவர் லூயிவில் என்னும் ஸ்தலத்தில் பணிபுரியும் ஒரு நிபுணர்! அது மாத்திரமல்ல, அவர் பெருந்தன்மையுடைய ஒருவர். அவரி டம் நான், 'டாக்டர், உங்களை ஒன்று கேட்க விரும்புகிறேன்' என்றேன்.
அவரும் 'சரி' என்றார்.
118. நான், 'உங்கள் வைத்திய அடையாளமாக, ஒரு கோலில் ஒரு பாம்பு சுற்றியுள்ளதே, அது எதைக் காண்பிக்கிறது?'' என்று கேட்டேன்.
அவர், 'எனக்குத் தெரியாது' என்று பதிலுரைத்தார்.
119. நான் "இதுதான் அதன் அடையாளம். மோசே, உண்மையான கிறிஸ்துவுக்கு அடையாளமாக வனாந்தரத்தில் வெண்கல சர்ப்பத்தை உயர்த்தினானே, அது தெய்வீக சுகமளித்தலின் சின்னமாயுள்ளது'' என்றேன்.
120. இப்பொழுது, இன்றைக்கு, மருந்துகள் தெய்வீக சுகமளித்தலுக்கு அடையாள மாயுள்ளது. அதை அநேகர் விசுவாசிப்பதில்லையெனினும், திறனுள்ள உண்மையுள்ள வைத்தியர்கள் அதை நம்புகின்றனர். ஆனாலும் அவர்களில் அநேகர் அதை நம்புவதில்லை. ஆனால் அவர் களிடம் காணப்படும் அந்த அடையாளச் சின்னம், அவர்கள் நம்பினாலும் சரி நம்பா விட்டாலும் சரி, சர்வ வல்லமையுள்ள தேவனின் வல்லமைக்கு ஓர் எடுத்துக்காட்டாக அமைந்துள்ளது. பாருங்கள்? அது சரி. ஆம், வைத்திய அடையாளமாக வெண்கலச் சர்ப்பம் ஒரு கோலில் தொங்கிக் கொண்டுள்ளது.
121. இப்பொழுது இந்த யூதர்களைக் கவனியுங்கள். இப்பொழுது, குருடாக்கும் செதில்கள் இவர்கள் கண்களை மூடிக்கொண்டுள்ளன. அவர்கள், அவர்களால் அதை ஒன்றும் செய்ய முடியாது. அது தேவனால் அங்கு வைக்கப்பட்டுள்ளது. வாக்குத்தத்தம் பண்ணப்பட்ட தீர்க்க தரிசிகள் வரவிருக்கும் காலம்வரை அது அவ்வாறே இருக்கும். நீங்கள் ஒருக்கால் அவர்களிடம் மிஷினரிமார்களை அனுப்பலாம். நீங்கள் என்ன வேண்டுமானாலும் செய்யலாம். அந்த தீர்க்கதரிசிகள் தோன்றும் வரை, இஸ்ரவேலர் மனம் மாறுவதில்லை. புறஜாதி சபை எடுக்கப்பட்ட பின் னரே அது சம்பவிக்கும்,
122. காளையின் காலத்தில், சிங்கத்தின் அழைப்பை ஏற்றுக்கொள்ள முடியாது. காளையின் ஆவி புறப்பட்டுச் சென்றதாக தேவன் தம் வசனத்தில் கூறியுள்ளார். சீர்திருத்தக்காரரின் காலத்தில் மனிதன் புறப்பட்டுச் சென்றான். பாருங்கள்? நீங்கள்...
123. அந்தந்தக் காலத்துக்குரியவைகளையே அவர்கள் ஏற்றுக் கொள்ள முடியும். அவர்கள் இப்பொழுது குருடாக்கப்பட்டிருக்கின்றனர். அவ் வளவுதான். இப்பொழுது கவனியுங்கள்.
124. ஆனால் புறஜாதிகளின் காலம் முடிவடையும் ஒரு சமயம் வரும். ஒரு மரமுண்டு, அதன் வேர்கள் யூதர்களாகும். அந்த மரம் வெட்டப் பட்டு, அதில் “காட்டொலிவ மரமாகிய'' புறஜாதிகள் ஒட்டவைக்கப்பட்டனர். அது இப்பொழுது கனி கொடுத்துக் கொண்டு வருகின்றது. நான் இப்பொழுது பேசிக் கொண்டிருந்த (மணவாட்டி மரமாகிய) புறஜாதி மணவாட்டி முறிக்கப்பட்டு தேவனுடைய சமூகத்திற்கு எடுக்கப்பட்ட பின்னர், அவிசுவாசமுள்ள புறஜாதிகளை-உறங்கிக் கொண்டிருக்கிற கன்னிகைகளை-நிர்மூலமாக்கி, மறுபடியும் யூதர்களை அவர் ஒட்டு போடுவார். அவ்விதம் செய்யப் போவதாக அவர் வாக்குத்தத்தம் செய்துள்ளார்.
125. அந்தக் காலம் வரை நீங்கள் எங்கு இருக்க வேண்டுமென்று... நீங்கள் இப்பொழுது எங்கு சென்று கொண்டிருக்கிறீர்கள் என்று திண்ணமாக அறிந்திருந்தால் நலம். இல்லாவிடில், நீங்கள் இருளில் தடுமாறிக் கொண்டிருக்கின்றீர்கள். )
126. இப்பொழுது, அக்காலத்தில்தான் யூதர்கள் மனம் திரும்புவார்கள். இப்பொழுது, சபை காலத்தைப்போல, வாக்குத்தத்தம் பண்ணப்பட்டிருக்கும் அபிஷேகத்தின் மூலம், அவர்கள் கிறிஸ்துவை ஏற்றுக் கொள் வார்கள். ஆனால் இப்பொழுது புறஜாதிகளின் காலம் நடந்து கொண் டிருக்கும் இச்சமயத்தில், அவர்களால் ஏற்றுக்கொள்ள முடியாது. வெளிப்படுத்தல் 11-ம் அதிகாரத்தில் கூறப்பட்டுள்ள இரண்டு தீர்க்கதரிசிகளும் எத்தகைய செய்தியைப் பிரசங்கிப்பார்கள் என்று இப் பொழுது நாம் பார்க்கலாம். அவர்கள் என்ன செய்யப்போகிறார்கள் என்பதைத் தெளிவாக நாம் காணலாம். முன் குறிக்கப்பட்ட 1,44,000 பேர்-இஸ்ரவேலில் மீதியானவர்கள்-தேவனுடைய முத்திரையைப் பெற்றுக் கொள்வார்கள்,
127. இப்பொழுது நாம் படிக்கலாம். இப்பொழுது நன்றாகக் கூர்ந்து கவனியுங்கள். கூடுமானால் என்னோடுகூட நீங்களும் இதைப் படிக்க விரும்புகிறேன். ஏனெனில் சற்று கழித்து மறுபடியும் நான் இதைக் குறித்துச் சொல்லப் போகிறேன். 7-ம் அதிகாரம். இது ஆறாம் முத்தி ரைக்கும் ஏழாம் முத்திரைக்கும் இடையே உள்ளது. இவைகளுக்குப் பின்பு - இவைகளுக்குப் பின்பு, (அதாவது இம் முத்திரைகளுக்குப் பின்பு)
128. ஆறாம் முத்திரை உடைக்கப்பட்டது. அதுதான் உபத்திரவ காலம். எல்லோரும் இப்பொழுது புரிந்து கொண்டீர்களா? (சபையார் "ஆமென்'' என்று கூறுகின்றனர் -ஆசி) ஆறாம் முத்திரை உடைக்கப்பட்டது. உபத்திரவ காலம் ஆரம்பமானது. அதன் பின் என்ன?
பூமியின் நான்கு திசைகளிலும் நான்கு தூதர்கள் நின்று, பூமியின் மேலாவது சமுத்திரத்தின் மேலாவது ஒரு மரத்தின் மேலாவது காற்று அடியாதபடிக்கு பூமியின் நான்கு காற்றுகளையும் பிடித்திருக்கக் கண்டேன். (நான்கு தூதர்கள்)
ஜீவனுள்ள தேவனுடைய முத்திரைக் கோலையுடைய வேறொரு தூதன் சூரியன் உதிக்குந்திசையிலிருந்து ஏறி வரக் கண்டேன். அவன் பூமியையும் சமுத்திரத்தையும் சேதப்படுத்துகிறதற்கு அதிகாரம் பெற்ற அந்த நான்கு தூதரையும் நோக்கி: நாம் நமது தேவனுடைய ஊழியக் காரரின் நெற்றிகளில் முத்திரை போட்டுத் தீருமளவும்... பூமியையும் சமுத்திரத்தையும் மரங்களையும் சேதப் படுத்தாதிருங்கள் என்று மகா சத்தமிட்டுக் கூப்பிட்டான்.
129. மணவாட்டியல்ல, “ஊழியக்காரர்''. குமாரர்கள் அல்ல. "ஊழியக் காரர்''. இஸ்ரவேலர் எப்பொழுதுமே தேவனுடைய ஊழியக்காரராயிருந்தனர். சபையோ பிறப்பின் மூலம் அவருடைய குமாரர். கவனியுங்கள். இஸ்ரவேல் ஒவ்வொரு இடத்திலும் எப்பொழுதும் வேலைக்காரனா கவே இருக்கிறான். ஆபிரகாம் அவருடைய ஊழியக்காரன். நாமோ ஊழியக்காரர்களல்ல: நாம் பிள்ளைகள், குமாரரும் குமாரத்திகளும். ஆம்.
நமது தேவனுடைய ஊழியக்காரரின் நெற்றிகளில்
130. இப்பொழுது கவனியுங்கள்.
நமது தேவனுடைய ஊழியக்காரரின் நெற்றிகளில் ... நமது தேவன் அவர்களின் நெற்றிகளில் முத்திரை போடப்பட்டவர்களின் தொகையைச் சொல்லக் கேட்டேன். 
131. இப்பொழுது இதனைப் படிக்கும்போது, நீங்கள் மிகவும் நன்றாகக் கவனிக்க வேண்டுமென்று விரும்புகிறேன். இஸ்ரவேல் புத்திரருடைய சகல கோத்திரங்களிலும் முத்திரை போடப்பட்டவர்கள் இலட்சத்து நாற்பத்து நாலாயிரம் பேர்.
132. அவர் அவர்கள் பெயர்களை முழுமையாகக் குறிப்பிடுகிறார். இப்பொழுது, இங்கு ஆங்கிலோ
-இஸ்ரவேல் (British-Israel discerner) பகுத்தறிவாளர் அமர்ந்திருக்க நேர்ந்தால், இது எவ்விதம் அதைப் பொய் யாக்குகின்றது என்பதை கவனியுங்கள். பாருங்கள்.
யூதா கோத்திரத்தில் முத்திரை போடப்பட்டவர்கள் பன்னீராயிரம் ("கோத்திரம்' என்று அழைக்கப்படுகின்றனர்) ரூபன் கோத்திரத்தில் முத்திரை போடப்பட்டவர்கள் பன்னீராயிரம்; காத்... கோத்திரத்தில் முத்திரை போடப் பட்டவர்கள் பன்னீராயிரம்;
133. இப்பொழுது, கோத்திரங்களைக் கவனியுங்கள்.
ஆசேர் கோத்திரத்தில் முத்திரை போடப்பட்டவர்கள் பன்னீராயிரம்... நப்தலி கோத்திரத்தில் முத்திரை போடப் பட்டவர்கள் பன்னீராயிரம். மனாசே கோத்திரத்தில் முத்திரை போடப்பட்டவர்கள்... பன்னீராயிரம். சிமியோன் கோத்திரத்தில் முத்திரை போடப்பட்டவர்கள்... பன்னீராயிரம், லேவி கோத்திரத்தில் முத்திரை போடப் பட்டவர்கள் பன்னீராயிரம். இசக்கார் (இஸ்ஸாக்கர்- நீங்கள் இவ்விதம் உச்சரிக்கிறீர்கள் என்று ஊகிக்கிறேன்) கோத்தி ரத்தில் முத்திரை போடப்பட்டவர்கள் பன்னீராயிரம். செபுலோன் கோத்திரத்தில்... முத்திரை போடப்பட்டவர்கள் பன்னீராயிரம். யோசேப்பு கோத்திரத்தில் முத்திரை போடப் பட்டவர்கள் பன்னீராயிரம். பென்யமீன் கோத்திரத்தில் (of all the... எல்லாவற்றிலும் என்று சகோதரன் பிரான்ஹாம் வாசிக்கிறார் - தமிழாக்கியோன்) முத்திரை போடப்பட்டவர்கள் பன்னீராயிரம்.
134. இப்பொழுது, அங்கே பன்னிரண்டு கோத்திரங்கள். ஒவ்வொரு கோத்திரத்திலிருந்தும் பன்னீராயிரம் பேர்; பன்னீராயிரத்தை பன்னிரண் டால் பெருக்கினால் எவ்வளவு? -(சபையார் 1,44,000 என்று கூறு கின்றனர்- ஆசி) 1,44,000. இப்பொழுது கவனியுங்கள். அவர்களெல் லாரும். இஸ்ரவேல் கோத்திரத்தைச் சேர்ந்தவர்கள்.
135. இப்பொழுது, கவனியுங்கள். இவைகளுக்குப் பின்பு. இவர்களுக்குப் பின்பு வேறொரு கூட்டம் வருகின்றது. இப்பொழுது, மணவாட்டி ஏற்கனவே சென்று விட்டாள் என்று நாமறிவோம். ஆனால் இந்தக் கூட்டம் வருதைப் பாருங்கள்.
இவைகளுக்குப்பின்பு நான் பார்த்த போது, இதோ, சகல ஜாதிகளிலும் கோத்திரங்களிலும் ஜனங்களிலும் பாஷைக் காரரிலுமிருந்து வந்ததும், ஒருவனும் எண்ணக்கூடாதது மான திரளான கூட்டமாகிய ஜனங்கள் வெள்ளை அங்கிகளைத் தரித்து, தங்கள் கைகளில் குருத்தோலைகளைப் பிடித்து, சிங்காசனத்திற்கு முன்பாகவும் ஆட்டுக்குட்டி யானவருக்கு முன்பாகவும் நிற்கக்கண்டேன்.
அவர்கள் மகா சத்தமிட்டு: இரட்சிப்பின் மகிமை சிங்கா சனத்தின்மேல் வீற்றிருக்கிற எங்கள் தேவனுக்கும் ஆட்டுக் குட்டியானவருக்கும் உண்டாவதாக என்று ஆர்ப்பரித்தார்கள். எல்லா தேசங்களும் (all the nations) (எல்லா தேசங்களும் என்று சகோதரன் பிரான்ஹாம் வாசிக்கிறார்) சிங்காசனத்தையும் மூப்பர்களையும் நான்கு ஜீவன்களையும் சூழநின்று, சிங் காசனத்திற்கு முன்பாக முகங்குப்புற விழுந்து, தேவனைத் தொழுதுகொண்டு;
ஆமென்... எங்கள் தேவனுக்குத் துதியும்... மகிமையும்... ஞானமும்... ஸ்தோத்திரமும்... கனமும்... வல்லமையும் பெல னும் சதா காலங்களிலும் உண்டாவதாக; ஆமென். என் றார்கள்.
அப்பொழுது மூப்பர்களில் ஒருவன்...
136. அவன் எப்பொழுதும் மூப்பர்களுக்கு முன்பாக நின்றிருப்பதை நாம் எல்லா முத்திரைகளிலும் கண்டோம். என்னை நோக்கி: வெள்ளை அங்கிகளைத் தரித்திருக்கிற
இவர்கள் யார்?...
137. இப்பொழுது, யோவான் யூதனானதலால் தன் சொந்த ஜனங்களை அடையாளம் கண்டுக்கொண்டான். அவர்களைக் கோத்திரம் கோத்திரமாக அவன் கண்டான். அது சரியா? அவர்களை அடையாளம் கண்டுக் கொண்டு, கோத்திரம் கோத்திரமாக அவர்களைப் பெயர் சொல்லி அழைத்தான்.
138. ஆனால் இந்த திரள் கூட்டத்தை அவன் கண்டபோது அவனுக்குக் குழப்பம் உண்டானது. இதையறிந்த மூப்பனும்; 'வெள்ளை அங்கிகளைத் தரித்திருக்கிற இவர்கள் யார்? எங்கேயிருந்து வந்தார்கள்? என்று கேட்டான்.
139. யோவான் இப்பொழுது பதிலுரைக்கிறான்.
அதற்கு நான்: ஆண்டவனே, அது உமக்கே தெரியும் என்றேன்.
140. அவர்கள் யாரென்று யோவான் அறிந்து கொள்ளவில்லை. அவர்கள் சகல கோத்திரங்களிலும் (ஆங்கிலத்தில் Kindreds), பாஷைக்காரரிலும், ஜனங்களிலுமிருந்து வந்தவர்கள்).
அப்பொழுது அவன்: இவர்கள் மிகுந்த உபத்திரவத் திலிருந்து (வேறுவிதத்தில் கூறுவோமானால், மகாபெரிய உபத்திரவத்திலிருந்து) வந்தவர்கள்; இவர்கள் தங்கள் அங்கி களை ஆட்டுக்குட்டியானவருடைய இரத்தத்திலே தோய்த்து வெளுத்தவர்கள்.
ஆனபடியால் இவர்கள், தேவனுடைய சிங்காசனத்திற்கு முன்பாக இருந்து, இரவும் பகலும் அவருடைய ஆலயத் திலே அவரைச் சேவிக்கிறார்கள்; அவர்கள் சிங்காசனத்தின் மேல் வீற்றிருக்கிறவர் இவர்களுக்குள்ளே (ஆங்கிலத்தில் அவர்கள் நடுவே (among) என்றுள்ளது தமிழாக்கியோன்) வாசமாயிருப்பார்.
இவர்கள் இனி பசியடைவதுமில்லை, இனி தாகமடைவதுமில்லை; வெயிலாவது உஷ்ணமாவது இவர்கள் மேல் படுவதுமில்லை.
சிங்காசனத்தின் மத்தியிலிருக்கிற ஆட்டுக்குட்டியானவரே இவர்களை மேய்த்து, இவர்களை ஜீவ தண்ணீருள்ள ஊற்றுகளண்டைக்கு நடத்துவார்; தேவன்தாமே இவர்களுடைய கண்ணீர் யாவையும்... துடைப்பார் என்றான்.
141. இப்பொழுது நாம் முத்திரைக்கு வருவோம்.
நீங்கள் கவனித்தீர்களா... முதலில் இஸ்ரவேல் கோத்திரத்தாரைக் கண்டோம்.
142. பின்னர் உபத்திரவங்களில் சுத்திகரிக்கப்பட்ட சபையையும் கண்டோம். அவர்கள் மணவாட்டியல்ல. அவர்கள் மிகுந்த உபத்திரவத் திலிருந்து வந்த உத்தம இருதயங்கொண்ட திரளான கூட்டத்தார். பாருங்கள், பாருங்கள், அது சபையாகும். அவர்கள் சபையல்ல. ஏனெனில் மணவாட்டி ஏற்கனவே சென்றுவிட்டாள்.
143. இப்பொழுது இயேசுவானவர், சிங்காசனங்கள் வைக்கப்படு மென்றும், ஒவ்வொருவரும் நியாயாசனத்திற்கு முன்பாக நிற்க வேண்டுமென்றும் கூறினார் என்று நாம் கண்டோம்.
144. இப்பொழுது, இந்த யூதர் ஜீவனுள்ள தேவனுடைய முத்திரை யினால் முத்தரிக்கப்பட்டவர்கள் என்று நாம் பார்க்கிறோம். (அது சரியா?) ஜீவனுள்ள தேவனுடைய முத்திரை என்பது என்ன?
145. இப்பொழுது, நான் யாருடைய மனதையும் புண்படுத்துவதற்கென இதைக் கூறவில்லை. பாருங்கள். அநேக வேத பண்டிதர்கள், இரத்தத்தினால் வெளுக்கப்பட்ட திரளான கூட்டத்தார் மணவாட்டி என்று கூறுகின்றனர் என்று உங்களுக்குத் தெரியுமா?
146. அவ்வாறே 1,44,000 பேர்களும் கூட மணவாட்டியென்னும் கருத்தினை அநேக வேதபண்டிதர்கள் கொண்டுள்ளனர் என்பதும் உங்களுக்குத் தெரியுமா? அப்படியானால் அது சரிவர பொருந்தாமல் தவறான ஒன்றாகவே இருக்க முடியும்.
147. கவனியுங்கள். ஓய்வுநாள் ஆசரித்தலே தேவனுடைய முத்திரை யாகுமென ஏழாம் நாள் ஆசரிப்புக்கார நண்பர்கள் கூறுகின்றனர் என்பதை நீங்கள் அறியவீர்கள். அதுதான் தேவனுடைய முத்திரை என்பதை நிரூபிக்க வேதத்தில் ஒரு வசனத்தையாவது காண நான் விரும்புகிறேன். பாருங்கள்? அது ஒரு மனிதன் உண்டாக்கின கருத்தாகும்.
148. ஆனால் எபேசியர் 4:30ஐ நீங்கள் படிப்பீர்களானால் ''அன்றியும் நீங்கள் மீட்கப்படும் நாளுக்கென்று முத்திரையாகப் பெற்ற தேவனுடைய பரிசுத்த ஆவியைத் துக்கப்படுத்தாதிருங்கள்'' என்று கூறுகின்றது. ஆம், ஐயா. மத்தியஸ்த ஊழியம் முடிவடைந்தவுடன், தமக்குச் சொந்தமானவர்களை மீட்டுக் கொள்ள கிறிஸ்து வருகிறார். அடுத்த எழுப்புதல் கூட்டம் வரை நீங்கள் முத்திரிக்கப்படவில்லை. நீங்கள் பரிசுத்த ஆவியினால் ஒரு முறை முத்திரிக்கப்பட்டால், தேவன் உங்களை ஏற்றுக் கொண்டாரென்பதற்கு அறிகுறியாக, அது தேவனால் பூர்த்தி செய்யப்பட்ட ஓர் கிரியையாகும். அதிலிருந்து நீங்கள் மறுபடியும் அகன்றுபோக முடியாது.
149. "நான் அதைப் பெற்றிருந்தேன். இப்பொழுது அதினின்று நான் விலகிவிட்டேன்'' என்று நீங்கள் கூறலாம். அப்படியானால் நீங்கள் அதைப் பெற்றுக்கொள்ளவேயில்லை.
150. அது மீட்கப்படும் நாள் வரை நிலைநிற்கும் என்பதாய் தேவன் கூறுகின்றார். இப்பொழுது, ஊும் அதைக் குறித்து நீங்கள் தர்க்கிக்க முனைந்தால், நீங்கள் தேவனிடம் தர்க்கம் செய்யுங்கள். ''நீங்கள் மீட்கப்படும் நாள் வரை''.
151. கவனியுங்கள், அங்கே இருந்ததுபோல... தெரிந்து கொள்ளு தலின்படி அங்கே மீதியானவர்கள் இருந்தது போலவே, தெரிந்து கொள்ளுதலின்படி இந்த யூதர்களும் இங்கே இருக்கின்றனர். எலியா முதன்முதலாக யூதரிடம் ஊழியம் செய்தபோது, ஏழாயிரம் விசுவாசிகள் தேவனுடைய கரத்தினால் காக்கப்பட்டனர். ஆனால் இப்பொழுதோ 1,44,000 பேர் முன்குறித்தலின் மூலம் தெரிந்துகொள்ளப்படும் காலம் வரப்போகின்றது. அவர்கள் அந்த நேரத்தின் செய்தியை, அந்தச் செய்தியை விசுவாசிக்கின்ற 1,44,000 பேராய் இருப்பார்களள்.
152. இப்பொழுது ஒருக்கால், நீங்கள், "ஓ, சகோதரனே, சற்று பொறும். இந்த 'தெரிந்து கொள்ளுதலைக்' குறித்து எனக்கு ஒன்றும் தெரியாது. அதை நான் வேத புத்தகத்தில் காணவில்லை'' என்று சொல்லலாம்.
153. இப்பொழுது நாம், அது சரியா தவறா என்று பார்க்கலாம். மத்தேயுவில் இதைப் பற்றி கூறப்பட்டுள்ளதா என்று ஆராயலாம். நான் சரியாக இருக்கிறேன் என்று நான் நம்புகிறேன். அதைப் பற்றிய குறிப்பை நான் எழுதி வைக்கவில்லை. ஆனால் இப்பொழுது அது என் மனதில் தோன்றியது. நாம் 30-ம் வசனத்தின் பின் அதைக் காண்போம். நாம் நேற்று இரவு 6வது முத்திரையை 30-ம் வசனத்துடன் முடித்தோம். நாம் இப்பொழுது அந்த வசனத்தைப் படிப்போம். 31-ம் வசனம். பாருங்கள்? ''மனுஷ குமாரன் மகிமையோடு வருவதை அவர்கள் காண் பார்கள்.''இப்பொழுது 31-ம் வசனம்.
வலுவாய்த் தொனிக்கும் எக்காள சத்தத்தோடே அவர் தமது தூதர்களை அனுப்புவார்; அவர்கள் அவரால் தெரிந்து கொள்ளப்பட்டவர்களை வானத்தின் ஒரு முனை முதற் கொண்டு மறுமுனை மட்டும் நாலு திசைகளிலுமிருந்து சேர்ப்பார்கள்.
(மத். 24:31)
154. "தெரிந்துகொள்ளப்பட்டவர்கள் வெளிவருவார்கள். அது என்ன சமயம்? - உபத்திரவகாலம். தேவன் தாம் தெரிந்து கொண்டவர்களை அழைப்பார். அவர்கள் தான் யூதர்கள்-தெரிந்து கொள்ளப்பட்டவர்கள் "தெரிந்து கொள்ளுதலைக்' குறித்து வேதம் கூறுகின்றது. பவுலும் அதைக் குறித்துச் சொல்கின்றான். அங்குள்ள கோடிக்கணக்கானவர் களின் மத்தியில், தெரிந்து கொள்ளுதலின்படியுள்ள 1,44,000 பேர் செய்தியை விசுவாசிப்பார்கள்.
155. எலியா தீர்க்கதரிசனம் உரைத்த நாட்களில் பாலஸ்தீனாவில் கோடிக்கணக்கானோர் இருந்தனர். ஆனால் ஏழாயிரம் பேர் மாத்திரமே இரட்சிக்கப்பட்டனர்.
156. இப்பொழுது, "தெரிந்து கொள்ளுதலின்படி.' அவ்வாறே தங்கள் தாய் நாடாகிய இஸ்ரவேல் நாட்டில் கோடிக்கணக்கான யூதர்கள் இருக்கின்றனர். அது ஒரு நாடாயிற்று. ஆனால் 1,44,000 பேர் மாத்திரமே தெரிந்து கொள்ளப்படுவர், அவர்கள் செய்தியை கேட்டு ஏற்றுக் கொள்வார்கள்.
157. புறஜாதி சபையிலும் அவ்வாறே சம்பவிக்கும். அதிலொரு மணவாட்டி உண்டு. அவள் தெரிந்து கொள்ளப்பட்டவள். "தெரிந்து கொள்ளுதலின்படி அவன் அழைக்கப்படுவான்.'' கவனியுங்கள், இது சபைக்கு, தெரிந்து கொள்ளப்பட்ட விசுவாசிகளுக்கு முழுமையான முன்னடையாளமாயுள்ளது.
158. தெரிந்துகொள்ளப்பட்ட விசுவாசிகளைத் தவிர மற்றவர் விசு வாசிப்பதில்லை. நீங்கள் ஒரு மனிதனுக்கு சத்தியத்தை எடுத்துரைத்து, தேவவசனத்தின் மூலம் அதை நிரூபித்து, அதை அடையாளங்களினாலும் உறுதிபடுத்தினாலும், அவன், "நான் அதை விசுவாசிக்கமாட்டேன்'' என்றுதான் சொல்கின்றான். நீங்கள் கூடுமானால் சற்று
159. இன்னும் அதனுடன் விளையாடிக் கொண்டிருக்க வேண்டாம். இயேசு "பன்றிகளுக்கு முன் முத்துக்களைப் போடாதிருங்கள்'' என்றார். பாருங்கள்? ''அவர்களைத் தனியே விட்டுவிடுங்கள். இல்லாவிடில் அவர்கள் உங்களைக் கால்களின் கீழ் மிதித்துப் போடுவார்கள். உங்களை அவர்கள் பரிகசிப்பார்கள். அவர்களை விட்டு அகன்று சென்று விடுங்கள். குருடன் குருடனுக்கு வழிகாட்டினால்..... ''
160. சிறிது காலத்திற்கு முன்பு நான் ஒரு மனிதனிடம் சென்றேன். இல்லை, அவன் என்னிடம் வந்தான். தெய்வீக சுகமளித்தலுக்கு விரோதமாக தர்க்கித்துக்கொண்டிருந்த இடங்களிலும் அவன், ''உங்கள் தெய்வீக சுகமளித்தலின் பேரில் எனக்கு நம்பிக்கையில்லை” என்றான்.
161. அதற்கு நான், "அது சரிதான். நான் தெய்வீக சுகமளிப்பதில்லை.'' என்றேன். அவன்... தேவன் ஒருவர் மாத்திரமே பரிபூரணர்'' என்றேன். அவன், "தெய்வீக சுகமளித்தல் என்னும் ஒன்று கிடையவே கிடையாது'' என்றான்.
162. நானோ, "நீ அதைக் காலதாமதப்படுத்திக் கூறுகின்றாய். ஒருக்கால் இவ்வாறு சில ஆண்டுகளுக்கு முன்னால் தர்க்கம் செய்திருந்தால் சரியாயிருந்திருக்கும். ஆனால் இது வேறொரு காலம் -அதற்கு சாட்சி பகர இப்பொழுது லட்சக்கணக்கானோர் உள்ளனர். ஆகவே, நீ கால தாமதமாகிவிட்டாய்'' என்றேன்.
163. நல்லது, ''நான் அதை நம்ப முடியாது. நீங்கள் என்ன செய்தாலும் எனக்குக் கவலையில்லை'' என்று கூறினான்.
நானும், 'ஆம், உன்னால் நம்பத்தான் முடியாது' என்றேன் பாருங்கள்?
164. அவன் என்னிடம், ''உங்களிடம் பரிசுத்த ஆவி இருந்தால், பவுல் செய்ததுபோல் என்னைக் குருடாக்குங்கள் பார்க்கலாம்'' என்றான்.
165. நான், "நீ ஏற்கனவே குருடாயிருக்கும்போது, உன்னை எப்படி நான் குருடாக்க முடியும்? உன் பிதாவாகிய பிசாசானவன் சத்தியத்தைக் காணாதவாறு உன்னைக் குருடாக்கிப் போட்டான். நீ ஏற்கனவே குருடாயிருக்கிறாய்'' என்றேன்.
166. அவன், ''நான் அதை விசுவாசிக்க மாட்டேன்; நீர் என்ன செய்ய முயன்றாலும் எத்தனை சாட்சிகளைக் கொண்டு நிரூபித்தாலும், அல்லது வேறொன்றைச் செய்தாலும், எனக்கு அதைப் பற்றிக் கவலையில்லை. நான் அதை விசுவாசிக்க மாட்டேன்'' என்றான்.
167. ''நிச்சயமாக, தெய்வீக சுகமளித்தலென்பது அவிசுவாசிகளுக் கல்ல. விசுவாசிகளுக்கு மாத்திரமே உரியது அவ்வளவுதான்'' என்று பதிலுரைத்தேன். பாருங்கள்?
168. அது என்ன? பாருங்கள், அங்கே தெரிந்துகொள்ளுதல் என்பது கிரியை செய்தது என்று நீங்கள் பார்க்கலாம். அதனுடன் நீங்கள் விளையாடிக் கொண்டிருக்க வேண்டாம். இயேசுவும், "அவர்களைத் தனியே விட்டு விடுங்கள். குருடன் குருடனுக்கு வழிகாட்டினால் இருவரும் குழியில் விழுவார்கள் அல்லவா?'' என்று அதே காரியத்தைக் கூறினார்.
169. ஆனால் அவர் ஒரு வேசியான ஸ்திரீயிடம் வந்தபோது, (சகோதரன் பிரான்ஹாம் தன் விரலை ஒருமுறை சொடுக்குகிறார் -ஆசி) அங்கே அனல் மூண்டது. அது என்ன? தெரிந்து கொள்ளப்பட்ட வித்து அங்கு விதைக்கப்பட்டிருந்தது. பாருங்கள்? அது அதைச் சரியாகக் கண்டு கொண்டது. அவ்வாறே அவர் பேதுருவிடம் வந்தபோதும், அங்கேயும் தெரிந்து கொள்ளப்பட்ட வித்து புதைக்கப்பட்டிருந்தது. அவர்களெல்லாரும் சத்தியத்தை அறிந்து கொண்டார்கள். ''பிதாவானவர் எனக்குக் கொடுத்த (கடந்த காலம்) யாவும் என்னிடத்தில் வரும். அவர்கள் என்னி டத்தில் வருவார்கள்,'' ஓ, என்னே ! அது எனக்கு மிகவும் பிரியமான வசனம். ஆம் ஐயா, கவனியுங்கள், விசுவாசி அதை விசுவாசிக்கிறான்.
170. ஆனால் அவிசுவாசிகளோ அதை விசுவாசிக்க முடிகிறதில்லை. ஆகவே , இப்பொழுது, சர்ப்பத்தின் வித்தைக் குறித்து தர்க்கம் செய்பவர்களிடம் நீங்கள் ஆதாரப்பூர்வமான வசனங்களை எடுத்துக் காண்பித் தாலும், அவர்கள் செவிகொடாமல் சென்று விடுவார்கள். அவர்களைத் தனியே விட்டு விடுங்கள். பாருங்கள் தேவன் தர்க்கம் செய்பவரல்ல. அவருடைய பிள்ளைகளும் அவ்வாறே.
171. கவனியுங்கள், தேவனால் தெரிந்து கொள்ளப்பட்ட 1,44,000 யூதர்களும் மிருகத்தின் ஸ்தாபன கொள்கைகளுக்கோ அல்லது விக் கிரகங்களுக்கோ தலைவணங்கமாட்டார்கள். இஸ்ரவேல் நாடு மிருகத் துடன் உடன்படிக்கை செய்துக் கொண்டிருந்தாலும், இந்த 1,44,000 பேர் மாத்திரம் வணங்க மாட்டார்கள். அவர்கள் தாம் தெரிந்து கொள்ளப் பட்டவர்கள்.
172. புறஜாதி சபையிலும் இப்பொழுது அதுவே நிகழ்ந்து வருகின்றது. மணவாட்டி தெரிந்து கொள்ளப்பட்டவள். அவளை இத்தகைய கொள்கை களுக்குள் இழுத்துக் கொள்ள முடியாது. இல்லை, ஐயா ஏனெனில் அவர்கள் அதை விசுவாசிக்க மாட்டார்கள். ஒருமுறை ஒளி அவர்களைத் தொட்டவுடன், அதனுடன் எல்லாமே சரியாகிவிட்டது. செய்தி அடையாளங்களினாலும் அற்புதங்களினாலும் உறுதிப்படுவதை அவர்கள் கண்டு, வேத வசனங்களினாலும் அது நிரூபிக்கப்படுவதை அவர்கள் காணும்போது... அவர்களுடன் இன்னும் நீங்கள் விளையாடிக் கொண்டிருக்க வேண்டாம். ஏனெனில் அவர்கள் விசுவாசிக்கின்றனர். அவ்வளவேதான். அவ்வளவேதான். அவர்களால் விளக்கம் தரமுடியாமற்போனாலும், அவர்கள் அதைப் பெற்றுக் கொண்டனர் என்று மாத் திரம் அறிவர். ஆகவே, நானும்கூட ''அநேகக் காரியங்களை நான் உங்களுக்கு விளக்க இயலாது. ஆனால் அவை யாவும் உண்மையென்று நானறி வேன்'' என்று கூறியதுண்டு. ஊஊம் சரி.
173. ஆறாம் முத்திரைக்கும் ஏழாம் முத்திரைக்கும் இடையே அவர் அந்த ஜனங்களை அழைக்கிறார். இதைக்குறித்து இயேசு மத்தேயு 24-ம் அதிகாரம் 31-ம் வசனத்தில் கூறியுள்ளார். அதை இப்பொழுது நாம் வாசித்தோம். பாருங்கள் எக்காளம் தொனிக்கும்போது இரண்டு சாட்சிகளின் எக்காளசத்தம் கேட்கும் காலம்தான் யூதர்களுக்குக் கிருபையின் காலமாகும். கவனியுங்கள். ஒரு எக்காளம் தான் தொனிக்கிறது. அவர் ''எக்காளம் ஊதுங்கள்” என்கிறார். இங்கே 31-ம் வசனத்தைப் பாருங்கள்.
''வலுவாய்த் தொனிக்கும் எக்காள சத்தத்தோடே அவர் தமது தூதர்களை (ஒருவன் அல்ல, பாருங்கள், அங்கே இருவர் உள்ளனர்) அனுப்புவார்.”
174. அது என்ன? தேவன் பேச ஆயத்தமாகும்போது, எக்காள சத்தம் தொனிக்கிறது. அது எக்காலத்திலும் அவர் யுத்தத்திற்கு அழைக்கும் அவருடைய சத்தமாகும். பாருங்கள். தேவன் பேசுகின்றார். அப்பொழுது இத்தூதர்கள் எக்காள சத்தத்தோடே புறப்பட்டு வருகின்றனர்.
175. வேறொன்றைக் கவனித்தீர்களா? கடைசி தூதனின் செய்தியின் போது எக்காளம் தொனிக்கின்றது. முதலாம் தூதனின் செய்தியின் போதும் இரண்டாம் தூதனின் செய்தியின் போதும், அவர் அதை அனுப்பின போதும் எக்காளம் தொனித்தது. கவனியுங்கள். முத்திரைகள் அறி விக்கப்பட்டபோது, ஒரு கூட்ட ஜனங்களை அழைப்பதற்கென அது தேவனுடைய செய்கையாயிருந்தது. ஆகவே ஒரே எக்காள சத்தம், ஆனால் ஏழு முத்திரைகள் உடைக்கப்பட்டன.
176. கவனியுங்கள், "தெரிந்து கொள்ளப்பட்ட யூதர்களை வானத்தின் நான்கு திசைகளிலுமிருந்து கூட்டிச் சேர்ப்பார்.''
177. நாம் பார்த்தபடி இயேசு ஆறு முத்திரைகளைக் குறித்து சொன்னார். ஆனால் ஏழாம் முத்திரையைக் குறித்தல்ல. ஏழாம் முத்திரையைக் குறித்து அவர் எங்குமே குறிப்பிடவில்லை.
178. பாருங்கள், 32-ம் வசனத்தில் அவர், தெரிந்து கொள்ளப்பட்ட யூதர்களை அழைக்கும் சமயத்தைக் குறித்து ஒரு உவமையைக் கூறு கின்றார். இப்பொழுது இங்கே கவனியுங்கள், பாருங்கள்.
179. "வலுவாய்த் தொனிக்கும் எக்காள சத்தத்தோடே அவர் தமது தூதர்களை அனுப்புவார்; அவர்கள் அவரால் தெரிந்து கொள்ளப்பட்டவர்களை வானத்தின் நாலு திசைகளிலுமிருந்து கூட்டிச் சேர்ப்பார்கள்.'' இப்பொழுது, அவர் ஆரம்பிக்கிறார்.....
180. பாருங்கள், அவர் ஏழாம் முத்திரையைக் குறித்து இங்கே ஒன்றையும் கூறவில்லை. பாருங்கள்? அவர் ஆறாவது முத்திரையைக் குறித் துப் பேசினார்; ஒன்று, இரண்டு, மூன்று, நான்கு, ஐந்து, ஆறு.
181. ஆனால் கவனியுங்கள்.
அத்திமரத்தினால் ஒரு உவமையைக் கற்றுக்கொள்ளுங்கள்; அதிலே இளங்கிளை தோன்றி, துளிர்விடும்போது, வசந்த காலம் சமீபமாயிற்று என்று அறிவீர்கள்.
அப்படியே இவைகளையெல்லாம் நீங்கள் காணும்போது, அவர் (ஆங்கில வேதாகமத்தில் 'அது'' (It) வாசலருகே வந்திருக்கிறது என்றுள்ளது - தமிழாக்கியோன்) சமீபமாய்
வாசலருகே வந்திருக்கிறார் என்று அறியுங்கள்.
182. இது அவர்கள் அவரிடம் கேட்ட கடைசி கேள்வி. அவர்கள் அவரை, ''உலகத்தின் முடிவுக்குரிய அடையாளம் என்ன?'' என்று கேட்டனர்.
183. "இந்த யூதர்களை நீங்கள் காணும்போது... இவைகளின் மற்ற காரியங்களையெல்லாம் நீங்கள் காணும்போது, என்ன நடக்குமென்று நீங்கள் அறிவீர்கள்” அவர் யூதர்களிடம் பேசிக்கொண்டிருக்கிறார்! இப்பொழுது கவனியுங்கள். அவர் யாரிடம் பேசுகிறார்? புறஜாதிகளி டமா? அவர் எந்த குழுவினிடம் பேசிக் கொண்டிருக்கிறார். புறஜாதிகளிடமா? யூதர்களிடம்! யூதர்களிடம்! பாருங்கள்?
184. இப்பொழுது, அவர், ''என் நாமத்தினிமித்தம் நீங்கள் எல்லா ஜனங்களாலும் பகைக்கப்படுவீர்கள்” என்றார்.
185. இப்பொழுது, ''அவர். அந்த யூதர்கள் அங்கே துளிர்விடுகிறதைக் காண்கிறீர்கள் அல்லவா?'' இஸ்ரவேல் தன் சொந்த நாட்டிற்குத் திரும்பும்போது, சபையானது எடுக்கப்படுதலுக்கு ஆயத்தமாயிருக்கும். அதன் பின்பு பழைய உலகம் முடிய மூன்றரை வருட காலமேயுண்டாகும். அது பிறகு வெறுமையாகி, புதிய பூமிக்கு ஆயிர வருட அரசாட்சி காலம் வரும். ''சமீபமாய் வாசலருகே வந்திருக்கிறார்'' என்றார். பூமியில் ஆயிரம் வருடம் தேவனுடைய பார்வைக்கு ஒரு நாளாயிருக்குமானால், மூன்றரை வருட காலம் தேவனுடைய கணக்கின்படி சில வினாடிக ளேயாகும். எனவே, தான் அவர், "அவர் சமீபமாய் வாசலருகே வந்திருக் கிறார்'' என்றார் (ஆங்கில வேதம், [it is near, even at the doors) என்கின்றது - தமிழாக்கியோன்).
'இவைகளெல்லாம் சம்பவிக்கு முன்னே இந்தச் சந்ததி ஒழிந்து போகாதென்று, மெய்யாகவே உங்களுக்குச் சொல்லுகிறேன்'.
186. என்ன? எது ஒழிந்து போகாது? யூதர்களை நிர்மூலமாக்க வேண்டு மென்று எல்லா காலங்களிலும் முயன்று வந்தனர், அவர்கள் ஒருக்காலும் அதைச் செய்ய முடியாது.
187. ஆனால், கவனியுங்கள், பாலஸ்தீனாவுக்குத் திரும்புகிற அதே யூத சந்ததிதான் இவைகள் யாவும் சம்பவிக்கக் காணும். கடந்த இரண்டு ஆண்டுகளில் அவள் ஒரு தேசமாகிவிட்டாள், அவளுடைய நாட்டிற் கென்று பிரத்தியேக நாணயமுண்டு. இப்பொழுது அவள் ஒரு தேசமாக இருக்கிறாள்.
188. அப்படியானால் நண்பர்களே, இப்பொழுது நாம் எங்கிருக்கின் றோம்? முத்திரைகளும் மற்ற யாவும் திறக்கப்படுகின்றன. இச்சம்பவம் முத்திரைகளின் இடையில் நடைபெறுகின்றன. நாம் இப்பொழுது எங்கிருக்கின்றோம்? (சபையார் 'ஆமென்'' என்கின்றனர் -ஆசி).
189. நான் சொல்வதை நீங்கள் புரிந்துக்கொள்கின்றீர்கள் என்று நம்பு கிறேன். எனக்குக் கல்வியறிவு கிடையாது. நான் பேசுவது என்னவென் பது எனக்குத்தெரியும். ஆனால் நீங்கள் புரிந்துகொள்ளும் அளவிற்கு அதை விவரிக்க என்னால் ஒருக்கால் முடியாமல் இருக்கலாம். இவ்விதம் அர்த்தம் காணமுடியாதவாறு கலந்துள்ள என் வார்த்தைகளை தேவன் தாமே சரிவரப்பிரித்து உங்களுக்குத் தந்து, அது என்னவென்பதை உங் களுக்கு அறிவிப்பாராக. ஏனெனில் நாம் வாசலருகே இருக்கிறோம். நாம் அந்த நேரத்தில் இருக்கிறோம். இப்பொழுது கவனியுங்கள்.
190. பாருங்கள், அவர் யூதர்களிடம் தம் கவனத்தைத் திருப்புகிறார். முடிவு காலத்தில் என்ன நிகழும் என்பதையும் அவர் தெரியப்படுத்துகின்றார். இஸ்ரவேல் கோத்திரத்தார் சிதறடிக்கப்பட்டுள்ளனர் என்பதை நாமறிவோம். 2500 ஆண்டுகளாக அவர்கள் சிதறடிக்கப்பட்டுள்ளனர். அவர்கள் காற்றடிக்கும் நான்கு திசைகளிலும் சிதறடிக்கப்படுவார்கள் என்று தீர்க்கதரிசனம் உரைக்கப்பட்டுள்ளது என்பது உங்களுக்குத் தெரியுமா? ஆம், அது நமக்குத் தெரியும்.
191. அதை வேதபுத்தகத்தில் தேடி இப்பொழுது படிக்க வேண்டாம். ஏனெனில் நீங்கள் களைப்புறு முன்பு முக்கியமான சிலவற்றை நீங்கள் அறிய வேண்டுமென்று விரும்புகிறேன்.
192. கவனியுங்கள், இஸ்ரவேல் கோத்திரத்தார் கோத்திர வம்ச வரலாறு அல்லது புவியியல் அல்லது கோத்திர ஸ்தானம் என்று அதை நீங்கள் எவ்விதமாக அழைக்க விரும்பினாலும் ஒவ்வொருவரும் இப்பொழுது ஒரே இடத்தில் இல்லை. அவர்கள் சிதறடிக்கப்பட்டுள்ளனர்.
193. இப்பொழுது எருசலேமில் கூடியுள்ள யூதர்களுக்கு அவர்கள் எந்த கோத்திரத்தைச் சார்ந்தவர்களென்று தெரியாது. அவர்களுடைய கோத்திரத்தைக் குறிக்கும், எந்தக் கொடியும் இப்பொழுது அவர்களிட மில்லை. அவர்கள் யூதர்கள் என்று மாத்திரமே அவர்களுக்குத் தெரியும். உலகம் பூராவும் அவ்விதமே அவர்கள் இருப்பார்கள் என்று தீர்க்க தரிசனம் உரைக்கப்பட்டுள்ளது. இப்பொழுது அவர்களுடைய புத்தகங்கள் எல்லாம் யுத்தங்களில் நிர்மூலமாக்கப்பட்டுவிட்டன. அவர்கள் அதை அறியார்கள்.
அவர்களிடம், 'நீங்கள் எந்த கோத்திரத்தைச் சார்ந்தவர்' என்று கேட்டால், 'எனக்குத் தெரியாது' என்றுதான் அவர்கள் சொல்வார்கள். அவர்கள் எந்த கோத்திரத்திலிருந்து வந்தவர்கள் என்று அவர் களுக்குத் தெரியாது.
194. ஒன்று பென்யமீனிலிருந்து, ஒன்று இதிலிருந்து, ஒன்று அதிலி ருந்து (என்று எடுக்கப்படுகின்றனர் - தமிழாக்கியோன்). அவர்கள் எந் தக் கோத்திரத்திலிருந்து வந்தவர்கள் என்று அவர்களுக்குத் தெரியாது. இந்த 2500 வருடங்களில், யுத்தங்களின் மூலமாக, அவர்கள் புஸ்தகங்கள் அழிக்கப்பட்டுள்ளன. அவர்கள் யூதர்கள் என்று மட்டுமே அறிந் துள்ளனர். அவ்வளவுதான். ஆகவே அவர்கள் தாய் நாட்டிற்குத் திரும்பி யுள்ளனர் என்பதை அவர்கள் அறிவார்கள். அவர்களின்... கவனியுங்கள், அவர்களுக்கு அவர்களுடைய கோத்திரங்களின் பெயர் தெரியாவிட்டாலும் தேவன் அதை அறிவார்.
195. அது எனக்கு எவ்வளவு பிரியமாயுள்ளது! ''உங்கள் தலையிலுள்ள மயிரெல்லாம் எண்ணப்பட்டிருக்கிறது'' என்று அவர் கூறியுள்ளார். ஹும்! கவனியுங்கள்! அவர் எதையுமே இழந்து போவதில்லை. ''நான் கடைசி நாளில் அவர்களை எழுப்புவேன்.
196. அவர்கள் தங்கள்-தங்கள்-தங்கள் கோத்திரங்களைக் குறிக்கும் கொடிகளை இழந்துப்போயிருந்தாலும், யார் எதைச் சேர்ந்தவர்கள் என்றும், ஒருவேளை அவர்கள் இது அல்லது அதுவாக இருந்தாலும் அவர்கள் பென்யமீன் கோத்திரத்தைச் சேர்ந்தவர்களோ அல்லது ரூபன் அல்லது இசக்கார் கோத்திரத்தைச் சேர்ந்தவர்களோ என்று அறியாம லிருந்தாலும், தேவன் அதை அறிந்து அவர்களை அழைக்கிறார்.
197. இப்பொழுது கவனியுங்கள். ஒவ்வொரு கோத்திரத்திலிருந்தும் ''பன்னீராயிரம் பேர்' தெரிந்து கொள்ளப்பட்டதாக வெளிப்படுத்தல் 7-ல் வாசிக்கின்றோம். ஒவ்வொரு கோத்திரத்திலும் பன்னீராயிரம் பேர் தெரிந்து கொள்ளப்பட்டு கோத்திர ஒழுங்கின்படி இங்கே அமைக்கப் படுகின்றனர். ஓ, என்னே! அவர்கள் யார்? அவர்கள் கோத்திர ஒழுங்கின் படி இருக்கின்றனர். இப்பொழுது அவர்கள் அவ்விதம் இல்லாவிடினும் இனிமேல் அவர்கள் அவ்வமைப்பில் வருவார்கள். அவர்கள் கோத்திர ஒழுங்கின்படி இருக்கிறார்கள். யார் இந்தக் கோத்திர ஒழுங்கில் வருவார்கள்? எல்லா யூதர்களுமா? இல்லை. தெரிந்து கொள்ளப்பட்ட 1,44,000 பேர் இந்த கோத்திர ஒழுங்குக்குள் வருவார்கள். ஓ, என்னே !
198. நான் எவ்வளவாய் அதை உங்களுக்குக் காண்பிக்க விரும்பு கிறேன்! ஆனால் நாம் அதை ஆராயப் போவதில்லை. ஆனால் அவ்வாறே, சபையும் கிரமப்படி அவர்களுடைய ஒழுங்கில் வரவேண்டியவர்களா யிருக்கின்றனர். ஊஊம்.
199. இப்பொழுது ஒரு நிமிடம் நீங்கள் கூர்ந்து கவனித்து, என்னுடன் வாசிக்க விரும்புகிறேன். இந்தக் கோத்திரங்கள் அழைக்கப்பட்டபோது, ஒரு காரியத்தை நீங்கள் கவனித்திருக்கமாட்டீர்கள். சற்று முன்பு வெளிப்படுத்தல் 7-ம் அதிகாரத்தைப் படிக்கக் கூறினேன். என்னோடுகூட மறுபடி யும் அதைப் படித்து, சொல்லப்பட்ட கோத்திரங்களின் பெயர்களைக் கவனமாய்ப் பாருங்கள். வெளிப்படுத்தல் 7-ம் அதிகாரத்தில் தான் கோத்திரமும் எப்பிராயீம் கோத்திரமும் காணப்படவில்லை. அவை மற்ற கோத்திரங்களுடன் எண்ணப்படவில்லை; அதை கவனித்தீர்களா? அவைகளுக்குப் பதிலாக யோசேப்பின் கோத்திரமும் லேவியின் கோத் திரமும் சேர்க்கப்பட்டுள்ளன. அதை கவனித்தீர்களா? தாண் கோத் திரமும், எப்பிராயீம் கோத்திரமும் அங்கே இல்லை. இல்லை ஐயா. ஆனால் தாண் எப்பிராயீம் கோத்திரங்களுக்குப் பதிலாக, யோசேப்பின் கோத் திரமும் லேவி கோத்திரமும் சேர்க்கப்பட்டுள்ளன.
200. ஏன்? அவர்கள். எல்லாவற்றையும் நினைவில் கொள்ளும் தேவன் தம் வார்த்தையின் எல்லா வாக்குத்தத்தங்களையும் நினைவு கூருபவராய் இருக்கின்றார். ஓ, நான் அதைக் குறித்துப் பிரசங்கிக்க விரும்புகிறேன். பாருங்கள்? தேவன் மறக்கிறவர் போலக் காணப்பட்டாலும், அவர் எதையுமே மறப்பதில்லை.
201. அவர் மோசேக்கு கூறியதுபோல. இஸ்ரவேல் ஜனங்கள் எகிப்தில் "நானூறு வருடங்கள்'' அடிமைகளாய் இருந்தனர். அவர் ஆபிரகாமிடம், அவன் சந்ததியார் அந்நிய தேசத்திலே நானூறு வருடகாலம் பரதேசிகளாயிருப்பார்களென்றும், அதன் பின்னர் அவர் பலத்த கரத்தினால் அவர்களை வெளியே கொண்டு வருவாரென்றும் அறிவித்திருந்தார். அவர் மோசேயிடம், ''நான் அளித்த வாக்குத்தத்தத்தை நினைவுகூர்ந்தேன். அதை நிறைவேற்றவே நான் இறங்கினேன்'' என்றார்.
202. தேவன் ஒருபோதும் மறப்பவரல்ல. அவர் தாம் கூறின சாபங்களை மறவாதது போலவே, அவரளித்துள்ள ஆசீர்வாதங்களையும் அவர் மறக்கிறவரல்ல. ஆனால், அவர் கொடுத்த ஒவ்வொரு வாக்குத்தத்தத் தையும் அவர் நிறைவேற்றுபவராயிருக்கிறார்.
203. நீங்கள் கவனிப்பீர்களானால், அவைகள் காணப்படாததன் காரணத்தை அறியலாம். இப்பொழுது படியுங்கள். இப்பொழுது நீங்கள் என்னுடன் படிக்க விரும்புகிறேன். உபாகமம் 29-ம் அதிகாரத்துக்குத் திருப்புங்கள். இந்த இரண்டு கோத்திரங்களும் அங்கு காணப்படா ததற்கு ஒரு காரணமுண்டு. எல்லாவற்றிற்குமே ஒரு காரணமுண்டு. உபாகமம் 29-ம் அதிகாரத்தை வாசிப்போம். நாம் அதைப் புரிந்துக் கொள்ள கர்த்தர் உதவி புரிவாராக! உபாகமம் 29-ம் அதிகாரம் 16-ம் வசனத்திலிருந்து ஆரம்பிப்போம். இப்பொழுது கவனியுங்கள். மோசே பேசுகின்றான்.
(நாம் எகிப்து தேசத்தில் குடியிருந்ததையும், நாம் கடந்து வந்த இடங்களிலிருந்த ஜாதிகளின் நடுவில் நடந்து வந்ததையும் நீங்கள் அறிந்திருக்கிறீர்கள்.
அவர்களுடைய அருவருப்புகளையும் அவர்களிடத்திலிருக்கிற மரமும்... கல்லும், வெள்ளியும்... பொன்னுமான அவர் களுடைய நரகலான தேவர்களையும் கண்டிருக்கிறீர்கள்.)
204. அவர்கள் ஒவ்வொருவரும் ஏதோ ஒன்றை உதாரணமாக பரி. சிசிலியாவின் சொரூபம் போன்றவைகளை-வைத்திருந்தார்கள்.
(கவனியுங்கள்) ஆகையால், அந்த ஜாதிகளின் தேவர்களைச் சேவிக்கப் போகும்படி இன்று நம்முடைய தேவனாகிய கர்த்தரை விட்டு அகலுகிற இருதயமுள்ள ஒரு புருஷ னாகிலும்... ஸ்திரீயாகிலும் குடும்பமாகிலும் கோத்திரமா கிலும் உங்களில் இராதபடிக்கும், நஞ்சையும் எட்டியையும் முளைப்பிக்கிற யாதொரு வேர் உங்களில் இராதபடிக்கும் பாருங்கள்.
அப்படிப்பட்டவன் இந்த ஆணையுறுதியின் வார்த்தைகளைக் கேட்டும், தாகத்தினிமித்தம் வெறிக்கக் குடித்து எனக்குச் சுகமுண்டாயிருக்கும் என்று தன் உள்ளத்தைத் தேற்றிக் கொண்டால்.......
205. "ஓ! அவன் தன் உள்ளத்தைத் தேற்றிக் கொள்கின்றான்'' (ஆங்கில வேதத்தில் He bless himself in his heart' என்றுள்ளது) என்பதாக சிலர் சொல்கின்றனர். இப்பொழுது அவர்கள் செய்கின்றது போன்று, 'ஒரு சிறு சிலுவையையோ அல்லது அதைப்போன்று வேறொன்றையோ அவர்கள் செய்துக் கொண்டனர். பாருங்கள் அதே காரியம்! அது அஞ்ஞான பழக்கவழக்கமாகும்.
அவன் தன் மன இஷ்டப்படி நடந்து தன் உள்ளத்தை தேற்றிக் கொள்கின்றான். அது மாத்திரமல்ல.... "தாகத்தினிமித்தம் வெறிக்கக் குடித்து” - குடிக்கின்றான்.
206. 'நீ ஆலயத்திற்குப் போவாயானால், குடித்தாலும் பரவாயில்லை' என்று சொல்கின்றனர்.
கர்த்தர் அவனை மன்னிக்கச் சித்தமாயிரார். அப்பொழுது கர்த்தரின் கோபமும் எரிச்சலும் அந்த மனிதன்மேல் புகையும்; இந்த புஸ்தகத்தில் எழுதியிருக்கிற சாபங்களெல்லாம் அவன் மேல் தங்கும் (அதனின்று ஒன்றையும் எடுத்துப் போடாதே, ஒன்றையும் கூட்டாதே பாருங்கள்), கர்த்தர் அவன் பெயரை வானத்தின்கீழ் இராதபடிக்குக் குலைத்துப் போடுவார் .
207. அதாவது அவன் இங்கு பூமியில் இருக்கும் போது - "வானத்தின் கீழ் இருக்கும்போது.''
இந்த நியாயப் பிரமாண புஸ்தகத்தில் எழுதியிருக்கிற உடன்படிக்கையினுடைய சகல சாபங்களின்படியும் அவனுக்குத் தீங்காக கர்த்தர் இஸ்ரவேல் கோத்திரங்கள் எல்லாவற்றிற்கும் அவனைப் புறம்பாக்கிப் போடுவார்.
208. எனவே, ''யாராவது ஒருவன் விக்கிரகங்களைச் சேவிக்கவோ அல்லது விக்கிரங்களைப் பூண்டு கொண்டு, தன் மன இஷ்டப்படி அவன் உள்ளத்தைத் தேற்றிக் கொண்டு, விக்கிரங்களைத் தொழுவானாகில், தேவன், 'ஆண், பெண், குடும்பம், கோத்திரம், அவன் நாமம் யாவும் மக்களிடையே இராதபடிக்கு அழிக்கப்படும்'' என்கிறார். இப்பொழுது, நான் கூறுவது சரியா? (சபையார் "ஆமென்” என்று கூறுகின்றனர்) அது எவ்வளவு உண்மை !
209. சபையின் காலங்களில் விக்கிரகாராதனை அதைத்தான் செய்தது. இப்பொழுதும் செய்துக்கொண்டு வருகின்றது. நான் காண்கிறேன்... அந்திக்கிறிஸ்து எவ்வாறு சரியான இயக்கத்திற்கு விரோதமான இயக்கத்தைக் கொண்டு வந்தான் என்பதைக் கவனியுங்கள். தேவனுடைய பரிசுத்தவான்கள் மாதிரியே பிசாசும் கொண்டு வருகின்றான் என்பதை உங்களில் எத்தனைபேர் அறிந்திருக்கின்றீர்கள்?
210. பாவம் என்பது என்ன? அது சரியான ஒன்று தாறுமாறாக்கப்படுத லாகும். பொய் என்பது என்ன? சத்தியம் தவறாக அருளப்படுவதே பொய் என்பதாகும். விபச்சாரம் என்பது என்ன? அது சரியான சட்டப் பூர்வமான கிரியை, தவறான வழியில் நடத்தப்படுதலாகும். பாருங்கள்?
211. இப்பொழுது பெயரைக் குலைத்துப் போடும் காரியத்தில், மரித்தோரின் சொரூபங்களைச் சேவிக்கிற அதே மிருகம்தான், சபையின் காலங்களில் கர்த்தராகிய இயேசுகிறிஸ்துவின் நாமத்தைக் குலைத்துப் போட்டு அதற்குப் பதிகலாகப்பட்டப் பெயர்களாகிய பிதா, குமாரன், பரிசுத்த ஆவி என்பவைகளை அளித்தது என்பதை நீங்கள் கவனித் தீர்களா? அதற்கும் அதேப் போன்ற சாபம் காத்திருக்கின்றது.
212. தாணும் எப்பிராயீமும் இஸ்ரவேலின் மாய்மால அரசனாகிய யெரொபெயாமின் ஆட்சியின் கீழ் அதையே செய்தனர். இப்பொழுது கவனியுங்கள். 1 இராஜாக்கள் 12-ம் அதிகாரம், 25 முதல் 30 வசனங்கள். நாம் சார்ந்திருப்பவைகளுக்கு இது ஒரு அடிப்படையாக அமைகின்றது. 1-இராஜாக்கள் 12-ம் அதிகாரம் 25முதல் 30 வரை வாசிக்க விரும்புகிறேன்.
யெரொபெயாம் எப்பிராயீம் மலைத்தேசத்தில் சீகேமைக் கட்டி, அதிலே வாசம்பண்ணி, அங்கிருந்து போய்ப் பெனூவேலைக் கட்டினான்.
யெரொபெயாம்: (பாருங்கள், அவனுடைய இருதயத்தின் எண்ணம்) இப்போது ராஜ்யபாரம் தாவீது வம்ச வசமாய்த் திரும்புகிறதாயிருக்கும்:
213. ஜனங்கள் எங்கே போய் விடுவார்களோவென்று பயப்படுகிறான். பாருங்கள்?
இந்த ஜனங்கள் எருசலேமிலுள்ள கர்த்தருடைய ஆலயத் திலே பலிகளைச் செலுத்தப்போனால்... இந்த ஜனங்களின் இருதயம் யூதாவின் ராஜாவாகிய ரெகொபெயாம் என்னும் தங்கள் ஆண்டவன் வசமாய்த் திரும்பி, அவர்கள் என்னைக் கொன்றுபோட்டு... யூதாவின் ராஜாவாகிய ரெகொபெயா மின் பாரிசமாய்ப் போய் விடுவார்கள் என்று தன் மனதிலே
(ஆங்கில வேதாகமத்தில் 'இருதயத்தில் சிந்தித்தான் என்றுள்ளதுதமிழாக்கியோன்) (பாருங்கள் அவனுடைய இருதயத்தின் கற்பனை) சிந்தித்துக் கொண்டிருந்தான்.
ஆகையால் ராஜாவானவன் யோசனை பண்ணி பொன்னி னால் இரண்டு கன்றுக் குட்டிகளை உண்டாக்கி, ஜனங்களைப் பார்த்து: நீங்கள் எருசலேமுக்குப் போகிறது உங்களுக்கு வருத்தம்; இஸ்ரவேலரே, இதோ, இவைகள் உங்களை எகிப்து தேசத்திலிருந்து வரப்பண்ணின் உங்கள் தேவர்கள் என்று சொல்லி;
ஒன்றைப் பெத்தேலிலும், ஒன்றைத் தாணிலும் ஸ்தாபித்தான்.
இந்தக் காரியம் பாவமாயிற்று; ஜனங்கள் இந்த ஒரு கன்றுக் குட்டிக்காக தான் மட்டும் போவார்கள்.
214. பாருங்கள்: பெத்தேலில் எப்பிராயீமும், தாணும்; அவன் சொரூ பங்களை ஸ்தாபித்தான். அவர்கள் அதை வணங்கச் சென்றார்கள்.
215. நாம் இப்பொழுது ஏறக்குறைய ஆயிரம் வருட அரசாட்சியின் காலத்துக்கு வந்திருக்கிறோம், தேவன் இப்பொழுதும் அந்தப் பாவத்தை நினைவில் கொண்டிருக்கிறார். அவர்கள் கோத்திரங்களுடன் எண்ணப்படவில்லை. ஆமென்! மகிமை! (சகோதரன் பிரான்ஹாம் தன் கரங்களை ஒருமுறை கொட்டுகிறார்-ஆசி) அவர் எவ்வளவு நிச்சயமாக நல்ல வாக்குத்தத்தங்களை நினைவில் கொண்டுள்ளாரோ, அவ்வளவு நிச்சய மாக அவர் தமது சாபங்களையும் நினைவில் கொண்டிருக்கிறார். சற்று ஞாபகங் கொள்ளுங்கள்...
216. ஆகவே தான், என் நண்பர்களே, அது எவ்வளவு வினோதமாகக் காட்சியளித்தாலும், நான் எப்பொழுதும் தேவனுடைய வார்த்தையில் நிலைத்திருக்க முயன்று வந்திருக்கிறேன்.
217. பாருங்கள், இப்பொழுது அவர்கள் அங்கே அதைக் குறித்து அப்பொழுது நினைப்பதாகயில்லை. அப்பொழுது அவர்கள் அதன் விளைவைக் குறித்து சற்றேனும் சிந்திக்கவில்லை. "நாம் எப்படியும் தப்பித்துக் கொண்டோம்'' என்று அவர்கள் நினைத்தனர். சரி,
218. ஆனால் ஆயிரம் வருட அரசாட்சிக் காலம் தொடங்கவிருக்கும் காலத்தில், அவர்கள் தேவனால் சபிக்கப்பட்ட விக்கிரகாராதனையைக் கைக்கொண்டதால், அவர்கள் நாமங்களும் அவர்கள் கோத்திரங்களின் நாமங்களும் அகற்றப்பட்டுவிட்டன.
219. அவர் நிக்கொலாய் மதஸ்தினரையும் யேசபேலையும் "வெறுப்ப தாகக் கூறவில்லையா? அதனின்று விலகுங்கள். யேசபேல் குமாரத்திகளை ஆவிக்குரிய மரணத்தினால் கொன்று, அவர் சமூகத்தினின்று நித்திய காலமாய் அவர்களைப் பிரித்துவிடுவதாக அவர் கூறவில்லையா? அதை ஒருக்காலும் நம்ப வேண்டாம். அதனின்று விலகுங்கள். ஆகவே, தேவன் நினைவுகூருகிறார். கவனியுங்கள்.
220. அவர்களுடைய பெயர்கள் "அகற்றப்பட வேண்டும்'' என்று இங்கே நீங்கள் கவனித்தீர்களா? ஏன்? ஏனெனில் அவர்களுக்குப் புகட்டுவதற்கு அப்பொழுது, வானத்தின் கீழ் பலி செலுத்தப்பட்டு அதன் விளைவாகப் பரிசுத்த ஆவியானவர் அவர்களுக்கு அருளப்படவில்லை. ஆகவே அவர்கள் தங்கள் சுயநலசிந்தை கொண்டு அவர்கள் விருப்பப்படி செய்தனர்.
221. ஆனால் எசேக்கியேல், ஆயிரம் வருட அரசாட்சியைக் குறித்த தரிசனம் கண்டபோது, எல்லாம் சரிவர அமைந்திருக்கக் கண்டான். அந்தப் பகுதியை நீங்கள் படிக்க விரும்பினால் அதைக் குறித்துக் கொண்டு, வீட்டில் சென்று படியுங்கள். எசேக்கியேல் 48:1-7, மேலும் 23 முதல் 29 வசனங்கள். எல்லாக் கோத்திரங்களும் கிரமமாக இருப்பதை எசேக்கியேல் கண்டான். சரி.
222. மறுபடியும் வெளிப்படுத்தல் 14-ம் அதிகாரத்தில், யோவான் அந்த கோத்திரங்கள் கிரமமாக இருப்பதைக் காண்கிறான். அது சரி. அந்தந்த கோத்திரம் அவரவர்க்குரிய ஸ்தலத்தில் இருக்கின்றது. என்ன நேர்ந்தது?
223. 'வானத்தின் கீழ் கோத்திரங்களின் நாமம் அகற்றப்படும்'' என்று அவர் கூறினது நினைவிருக்கிறதா? அவர்கள் வானத்தின் கீழுள்ளவரை அவர்களுடைய பெயர்கள் அகற்றப்பட்டிருக்கும். இந்த 1,44,000 பேர்களும் கோத்திரங்களைச் சேர்ந்தவர்கள் தாம். சரியா? ஆனால் அவர்களுக்கு காளை, வெள்ளாட்டுக்கடா இவைகளின் பலி மாத்திரம் இருந்த படியால், அவர்கள் குருடாக்கப்பட்டிருந்தனர். அவர்களுடைய பெயர்கள் வானங்களின் கீழிராதபடி அவர் அகற்றினார் என்பதைக் கவனி யுங்கள்.
224. ஆனால், பரிசுத்த ஆவியின் நாட்களில் வாழும் புறஜாதிகள் பரிசுத்த ஆவிக்கு விரோதமாக பாவம் செய்தால், அவர்களின் பெயர்கள் ஜீவ புஸ்தகத்திலிருந்து முற்றிலுமாக எடுத்துப் போடப்படும். அவர்களுக்கு இவ்வுலகிலோ அல்லது வரப்போகும் உலகிலோ மன்னிப் பேயில்லை. அது சரியா? நாம் இங்குதான் நிற்கிறோம்.
225. இஸ்ரவேல் ஜனங்கள் காளை, வெள்ளாட்டுக்கடா இவைகளின் கீழிருந்தனர். தாண், எப்பிராயீம் கோத்திரங்கள் காணப்படவில்லை. அவர்கள் ஒருக்காலும் மறுபடியும் சேர்க்கப்பட முடியாது. இப்பொழுது எல்லா... 1,44,000 பேர்களை அவர் அழைத்தபோது, இவர்களின் பெயர்கள் காணப்படவில்லை. அது உண்மை . அவர்கள் அங்கு எண் ணப்படவுமில்லை. தாண், எப்பிராயீம் கோத்திரங்களுக்குப் பதிலாக யோசேப்பு, லேவி கோத்திரங்கள் நுழைக்கப்பட்டுள்ளன. அதை நீங்கள் வேதத்தில் காணலாம். அது உங்களுக்கு முன்னால் உள்ளது. பாருங்கள்? நூற்றுக்கணக்கான ஆண்டுகளுக்கு முன்னர் தேவன் எச்சரித்திருந்தார் என்பதை நாம் பார்க்கிறோம். (சகோதரன் பிரான்ஹாம் பிரசங்க பீடத்தை பலமுறைகள் தட்டுகிறார் -ஆசி).
226. இப்பொழுது என்ன நேர்ந்தது? பயங்கரமான உபத்திரவ காலத்தில் அவர்கள் சுத்திகரிக்கப்படுகின்றனர்.
227. இப்பொழுது, ஒரு நல்ல ஸ்திரீயாகிய கன்னிகையையே, அவளிடம் எண்ணெய் இல்லாமலிருந்த காரணத்தால், தேவன் அவளை உபத்திரவத்தின் மூலம் சுத்திகரிக்கச் சித்தம் கொண்டால்-இஸ்ரவேல் கோத்திரங்களையும் அவர் உபத்திரவ காலத்தில் சுத்திகரிக்கின்றார். ஏனெனில் அது நியாயத் தீர்ப்பாகும். ஆனால் நீங்கள் பாருங்கள்... இஸ்ரவேலர் சுத்திகரிக்கப்பட்ட பிறகு 1,44,000 பேர் வருகின்றனர். அவ்வாறே உறங்கிக் கொண்டிருந்த கன்னிகைகளும் சுத்திகரிக்கப்பட்டு வெள்ளையங்கிகளைத் தரித்துக் கொள்கின்றனர். பாருங்கள்? எவ்வளவு பூரணமாக அழகாகப் பொருந்துகின்றதைப் பாருங்கள்.
228. யாக்கோபு உபத்திரவ சமயத்தைக் கடந்தது போன்றதாகும், அவர்கள்... யாக்கோபு தவறு செய்தான். யாக்கோபு தன் சகோதரனாகிய ஏசாவுக்குத் தீங்கிழைத்ததால் அவன் உபத்திரவ காலத்தில் பிரவேசிக்க வேண்டியதாயிருந்தது. பாருங்கள்? சேஷ்ட புத்திர பாகத்தைப் பெறு வதற்கென அவன் சகோதரனை ஏமாற்றினான். அவன் பெயர் யாக்கோபு என்பதிலிருந்து இஸ்ரவேல் என்னும் பெயராக மாறுவதற்கு முன்பாக அவன் சுத்திகரிப்புக்குள் பிரவேசிக்க வேண்டியதாயிருந்தது. இது தேவனுடைய ஒழுங்குக்கு ஒரு உதாரணம். அது இன்றைய நாளுக் கென்று உதாரணமாக உள்ளது.
229. இப்பொழுது நாம் எட்டாம் வசனத்திற்கு அல்லது நான் கருதுவது எட்டாம் அதிகாரம் முதலாவது வசனம், வெளிப்படுத்தல் 8:1ஐப் படிப் போம்.
230. நீங்கள் எல்லாரும் களைப்பாயிருக்கிறீர்கள் என்று அறிகிறேன். இன்னும் சில நிமிடங்கள் கவனியுங்கள். பரம தேவனே, எங்களுக்கு உதவி புரியும் என்பதுதான் என் ஜெபம். 
231. இந்த ஏழாம் முத்திரை எல்லா காரியங்களும் முடிவடையும் சமயம் என்பதை நாம் நினைவு கூரவேண்டும். அது உண்மை . ஏழாம் முத்திரையைக் கொண்ட புஸ்தகத்தில் எழுதப்பட்டவை உலகத் தோற்றத்துக்கு முன்னால் மீட்பின் திட்டம் அதில் முத்திரையிடப்பட் டிருந்தது. எல்லாமே முடிவடைகின்றது. அதுதான் முடிவு; கஷ்டத்தினால் போராடிக் கொண்டிருக்கும் உலகத்தின் முடிவு அதுவாகும். தவித்துக் கொண்டிருக்கும் இயற்கைக்கு அதுவே முடிவாகும். எல்லாவற்றிற்கும் அதுவே முடிவாகும். அதில் எக்காளங்கள் முடிவடைகின்றன; கலசங்கள் முடிவடைகின்றன; பூலோகமும் முடிவடைகின்றது. அது... 'காலம்' என்பது கூட முடிவடைகின்றது.
232. 'இனிகாலம் செல்லாது' என்று வேதம் உரைக்கின்றது. மத்தேயு 7-ம் அதிகாரம்... நான் கருதுவது வெளிப்படுத்தல் 7வது. வெளிப் படுத்தல் 10-ம் அதிகாரம் 1 முதல் 7 வசனங்களில் காலம் முடிவடைகின்றது. பலமுள்ள தூதன், ''இனி காலம் செல்லாது'' என்கிறான். இந்த மகத்தான காரியம் நிகழும் நாட்களில்....
233. ஏழாம் முத்திரையின் முடிவில் இந்தக் காலத்துடன் எல்லாமே முடிவடைகின்றன. கவனியுங்கள். சபையின் காலங்களின் முடிவும் அதுவாகும்; ஏழாம் முத்திரையின் முடிவும் அதுவே. எக்காளங்கள் அப்பொழுது முடிவடைகின்றன. கலசங்களும் முடிவடைகின்றது. ஏழாம் முத்திரையில், ஆயிரம் வருட அரசாட்சியின் வருகையின் முன்னறிவிப்பும் முடிவடைகின்றது.
234. இது ஒரு ராக்கெட்டை ஆகாய மண்டலத்தில் வெடிப்பது போன்ற தாகும். அந்த ராக்கெட் இங்கே வெடித்து மேலே சென்று, மறுபடியும் வெடிக்கின்றது, அச்சமயம் ஐந்து நட்சத்திரங்கள் அதனின்று வெளியே வருகின்றன. அவ்வாறு வெளிவந்த நட்சத்திரங்களில் ஒரு நட்சத்திரம், மறுபடியும் வெடித்து அதனின்று ஐந்து நட்சத்திரங்கள் வெளியே வருகின்றன. அதனின்று வந்த நட்சத்திரங்களில் ஒன்று வெடித்து அதினிலிருந்து ஐந்து நட்சத்திரங்கள் புறப்பட்டுச் சென்று மறைந்து விடுகின்றன.
235. அதுதான் ஏழாம் முத்திரையாகும். உலகத்தின் காலத்தை அது முற்றுப் பெறச் செய்கின்றது. இதனுடைய காலத்தை அது முற்றுப் பெறச் செய்கிறது. அதனுடைய காலத்தை அது முடிவடையச் செய்கின்றது. இதனுடைய காலத்தை அது முடிவடையச் செய்கின்றது. அது காலத்தை முடிக்கிறது. ஏழாம் முத்திரையில் எல்லாமே முடிவடை கின்றன.
236. இப்பொழுது, அவர் அதை எவ்விதம் செய்யப்போகின்றார்? அதுதான் நமக்குத் தெரியாது. அல்லவா? நமக்குத் தெரியாது.
237. இவை யாவும் முடிவடைந்து ஆயிரம் வருட அரசாட்சி தொடங்குவதற்கு சமயம் வந்துவிட்டது.
238. கவனியுங்கள், இந்த முத்திரை உடைக்கப்பட்டது ஒரு மகத்தான செய்கையாதலால், பரலோகம்கூட அதனால் "அரைமணி நேரம் அமைதியாயிருக்கக்” கட்டளை பெற்றது. இப்பொழுது, அது மகத்தானதா? அது என்ன? பரலோகம் அமைதியாயிருக்க உத்தரவு பெற்றது. அரைமணி நேரத்தில் எதுவும் நகரவும்கூட இல்லை.
239. இப்பொழுது, ஒரு நல்ல காலம் உண்டாயிருக்கும்போது, அரைமணி நேரம் என்பது ஒரு நீண்ட சமயமல்ல. ஆனால் ஜீவனுக்கும் மரணத்துக்கும் இடையே ஒரு ஐயப்பாடு உள்ளபொழுது, அரைமணி நேரம் என்பது ஆயிரம் வருடம் நீண்டது போன்றதுதான் காட்சியளிக்கும். அப்பொழுது நடக்கும் சம்பவங்கள் மிக மகத்தானவை.
ஆகவேதான் இயேசு அதைக் குறித்து ஒன்றுமே உரைக்க வில்லை- மற்றவர்களும்கூட.
240. யோவான் அதை எழுதவும் கூட முடியவில்லை. இல்லை. அவன் அதை இங்கே எழுதி வைப்பதற்குத் தடை செய்யப்பட்டான். (சகோதரன் பிரான்ஹாம் தன்னுடைய வேதாகமத்தை இருமுறை மெல்ல தட்டுகிறார் -ஆசி) பாருங்கள், அங்கே மாத்திரம்.... அவன் அதை எழுதவில்லை அமைதி உண்டாயிற்று என்று மாத்திரமே அவன் எழுதியுள்ளான்.
241. கின்னரங்களை வாசித்துக்கொண்டு தேவனுக்கு முன்பாக நின்ற இருபத்து நான்கு மூப்பர்களும் கின்னரம் வாசிப்பதை நிறுத்திவிட்டனர்.
பரலோகத்திலுள்ள தேவதூதர்களும் பாடுவதை நிறுத்திக் கொண் டனர்.
242. யோசியுங்கள்! ஏசாயா தேவாலயத்தில் கண்ட பரிசுத்த கேரூபீன் களும் சேராபீன்களும் அவ்வாறு செட்டைகள் கொண்டவர்களாய், இரண்டு செட்டைகளால் தங்கள் முகத்தை மூடி இரண்டு செட்டைகளால் தங்கள் கால்களை மூடி, இரவும் பகலும் தேவனுடைய சமூகத்தில் பறந்து, ''சேனைகளின் கர்த்தர் பரிசுத்தர், பரிசுத்தர், பரிசுத்தர்'' என்று பாடிக் கொண்டிருந்தனர். அவர்கள் தேவாலயத்திற்குள் நுழைந்தபோது, வாசல்களின் நிலைகள் அவர்களுடைய பிரசன்னத்தால் அசைந்தன.
243. அத்தகைய பரிசுத்த சேராபீன்களும் கூட பாடுவதை நிறுத்திக் கொண்டு அமைதியாயினர். ஊஊம்... வ்யூ! தேவனுடைய சமூகத்தில் "பரிசுத்தர், பரிசுத்தர், பரிசுத்தர்' என்று பாடி பறந்து கொண்டிருந்த தூதர்களும் வாயடைத்துக் கொண்டிருந்தனர். எந்த தேவதூதனும் பாடவில்லை. யாரும் போற்றித் துதிக்கவில்லை. பீட ஆராதனை வேறொன்றும் அங்கு நிகழவில்லை. இல்லை, ஒன்றுமில்லை. பரலோகத்தில் அரை மணிநேர அளவு பயங்கர அமைதி உண்டாயிருந்தது.
244. மீட்பின் புஸ்தகத்தில் காணப்பட்ட ஏழாம் முத்திரை உடைக்கப் பட்டபோது, வானத்தின் எல்லா சேனைகளும் அரைமணி நேரமளவு அமைதலாயிருந்தனர். சற்று யோசித்துப் பாருங்கள். ஆனால் அது உடைக்கப்பட்டுவிட்டது. ஆட்டுக் குட்டியானவர் தாமே அதை உடைக்கிறார். என்ன நேர்ந்தது தெரியுமா? அவர்கள் அதைக்கண்டு பக்தி பூர்வமான பயம் கொண்டிருக்க வேண்டுமென்று நினைக்கிறேன். அவர்கள் அதை முன்பு அறிந்திருக்கவில்லை. அதைக்கண்ட மாத்திரத்தில் அவர்கள் ஸ்தம்பித்து நின்றுவிட்டனர்.
245. ஏன்? அது என்ன? இப்பொழுது, நாம் யாரும் அது என்னவென்று அறியமாட்டோம். ஆனால் அதைக் - அதைக் குறித்த என்னுடையஎன்னுடைய வெளிப்பாட்டை நான் உங்களிடம் கூறப்போகின்றேன்,
246. ஆகவே, இப்பொழுது நான் எல்லை மீறிய மதப்பற்றுள்ளவன் (Fanatic) அல்ல; நான் அதை அறியாதவனாய் இருக்கிறேன். பாருங்கள். நான்... நான் ஒன்றை அறியாமலிருந்தால், கற்பனை செய்து ஒரு காரி யத்தைக் கூறுவது கிடையாது.
247. சிலருக்கு விசித்திரமாகத் தென்படும் காரியங்களை நான் கூறி யதுண்டு. ஆனால் தேவன் வந்து, அதன் பின் நின்று, அதை உறுதிப்படுத்தி, அதுதான் சத்தியம் என்று நிரூபிக்கும்போது, அப் பொழுது அது தேவனுடைய வார்த்தையாயிருக்கின்றது. பாருங்கள்? அந்த விதத்தில் அது விசித்திரமாகத் தோன்றக்கூடும். பாருங்கள்?
248. நான் இப்பீடத்தில் நின்று கொண்டிருப்பது எவ்வளவு நிச்சயமோ, அவ்வளவு நிச்சயமாக நான் இதைக் குறித்த வெளிப்பாட்டைப் பெற்றுள்ளேன் என்று உறுதி கூறுகின்றேன். அது மூன்று பாகங்களாக அமைந் துள்ளது. ஆகவே பிறகு நீங்கள்... அதன் ஒரு பாகத்தை தேவ ஒத்தாசையைக் கொண்டு நான் உங்களுக்கு உரைக்கின்றேன். முதலில் அந்த வெளிப்பாடு என்னவென்பதை உங்களுக்கு அறிவிக்க விரும்பு கிறேன். சம்பவிப்பது என்னவெனில்... ஏழு இடி முழக்கங்களை யோவான் கேட்டு அதை எழுத வேண்டுமென்றிருந்தபோது, அதை எழுத வேண்டாமென்று கட்டளை பெற்றான் அல்லவா? அவ்வாறு அடுத்தடுத்து முழங்கின ஏழு இடிகளின் பின்தான் அந்தப் பரமரகசியம் அடங்கியுள்ளது. (சகோதரன் பிரான்ஹாம் பிரசங்க பீடத்தை அநேக முறை தட்டுகிறார் -ஆசி).
249. இப்பொழுது, ஏன்? அதை நாம் நிரூபிக்க முற்படுவோம். ஏன்? அந்த இரகசியத்தைக் குறித்து யாருமே அறியமாட்டார்கள். அதை எழுத வேண்டாமென்று யோவான் கட்டளை பெற்றான்-அதன் ஒரு அடை யாளத்தைக்கூட எழுதவும் அவன் தடை செய்யப்பட்டான். ஏன்? இதற் காகத்தான் பரலோகத்தில் எவ்வித செயல்களும் அப்பொழுது இல்லை. அடையாளம் எழுதியிருந்தால் அது பரம இரகசியத்தை வெளியாக்கி விடும். இப்பொழுது புரிகின்றதா? (சபையார் “ஆமென்” என்று கூறு கின்றனர் - ஆசி).
250. அது மகத்தான ஒன்றாயிருப்பதால் அதைக் குறித்து எழுதப்பட வேண்டும். ஏனெனில் அது நிகழ்ந்தாக வேண்டும், ஆனால் ஏழு இடிகள்......?
251. இப்பொழுது கவனியுங்கள். ஏழு தூதர்களும் அவர்கள் எக் காளங்களை முழங்கத் தோன்றினபோது - ஒரு இடி முழங்கினது. (சகோதரன் பிரான்ஹாம் பிரசங்க பீடத்தை ஒருமுறை தட்டுகிறார்-ஆசி) இஸ்ரவேல் ஜனங்கள் கூட்டப்பட்டபோது -ஒரு எக்காளம் தொனிக் கின்றது. காலம் என்பது முடிவடையும்போது கடைசி எக்காளம் தொனிக் கும். அப்பொழுது ஒரு இடிதான் முழங்கினது.
252. ஆனால் இங்கு வரிசையாக ஒன்று, இரண்டு, மூன்று, நான்கு, ஐந்து, ஆறு, ஏழு இடிகள் முழங்குகின்றன. அது பரிபூரணமான எண்ணிக்கையாகும். இங்கு வரிசையாக ஒன்று, இரண்டு, மூன்று, நான்கு, ஐந்து, ஆறு, ஏழு இடிகள் முழங்குகின்றன. (சகோதரன் பிரான்ஹாம் பீடத்தை ஏழுமுறை  தட்டினார்-ஆசி). அப்பொழுது பரலோகத்தால் அதை எழுத முடியவில்லை. அங்கே ஒன்றும் சம்பவியாததால், பரலோகத்தால் அதை அறியமுடியவில்லை. யாரும் அதை அறிய முடியாது. அது ஓய்வின் நேரமாயிருந்தது (relaxing time) அது மிகவும் மகத்தானதாயிருந்ததால், அது தூதர்களும் அறியாதவாறு இரகசியமாக வைக்கப் பட்டிருந்தது.
253. இப்பொழுது, ஏன்? சாத்தான் மாத்திரம் இதை அறிந்திருந்தால், அதிககேடு விளைவித்திருப்பான். அவன் அறியாத ஒரு காரியம் அங்கே இருக்கிறது. இப்பொழுது அவன் எந்த ஒரு காரியத்தையும் வியாக்கி யானம் செய்து சுய அர்த்தம் கொடுக்க முடியும். (நீங்கள் கற்றுக் கொள்ளுகிறீர்கள் என்று நான் நம்புகிறேன்) அவ்வாறே ஆவியின் எந்த ஒரு வரத்தையும் பெற்றது போன்று அவன் ஆள் மாறாட்டம் செய்ய முடியும். ஆனால் இதை மாத்திரம் அவன் அறியவே முடியாது. ஏனெனில் அது வேதத்தில் எழுதப்படவேயில்லை. அது பரிபூரண இரகசியம்.
254. தேவ தூதர்கள் யாவரும் வாயடைத்துக் கொண்டிருக்கின்றனர். அவர்கள் சற்றேனும் அசைந்தால்கூட, இரகசியத்தை வெளியிட நேரிடும். ஆகவேதான் அவர்கள் ஒன்றும் பேசாமல், கின்னரம் வாசிப் பதையும் நிறுத்தி விட்டனர். ஒவ்வொன்றும் நின்றுபோனது.
255. ஏழு என்பது தேவனுடைய பரிபூரண எண்ணிக்கையாகும் (சகோ. பிரான்ஹாம் பிரசங்க பீடத்தை ஏழுமுறை தட்டுகிறார்-ஆசி.) ஏதோ ஒன்று எழுத்துக் கூட்டி வாசிப்பது போல் ஏழு இடிகளும் ஒரே வரிசையில் ஒவ் வொன்றாக முழங்குகின்றன. அப்பொழுது யோவான் எழுத வேண்டு மென்றிருந்தான் என்பதைக் கவனியுங்கள். அப்பொழுது அவர், 'அதை எழுத வேண்டாம்' என்று கூறினார்.
256. இயேசு அதைக் குறித்து பேசவும் இல்லை. யோவானும் அதை எழுத முடியவில்லை. தேவ தூதர்களும் அது என்ன வென்று அறியார்கள். அது என்ன? பரலோகத்திலுள்ள தூதர்களும் அறியார்களென்று இயேசு சொன்ன அதே காரியம்தான் அது. பாருங்கள்? பாருங்கள்? அவரும் கூட அதை அறிந்திருக்கவில்லை. "தேவன் மாத்திரமே" அதை அறிவா ரென்று அவர் கூறினார்.
257. ஆனால் அவர் கூறினார், "இந்த அடையாளங்களை நீங்கள் காணத் தொடங்கும்போது...'' (இப்பொழுது உங்களுக்குப் புரிகின்றதா? சபையார் 'ஆமென்'' என்று கூறுகின்றனர்) சரி. கவனியுங்கள், நாம் "இந்த அடையாளங்களைக் காணத் தொடங்குகிறோம்.'' பாருங்கள்?
சாத்தானுக்கு மாத்திரம் அது தெரிந்திருந்தால்...
258. ஏதாவது தொன்று சம்பவிக்க வேண்டுமென்று நீங்கள் விரும் பினால்... இப்பொழுது நான் சொல்லுவதை நீங்கள் உண்மையென கருத வேண்டும். நான் ஏதாவது ஒன்றைச் செய்யத் திட்டமிடும்போது, அதை நான் மற்றவர்களுக்கு அறிவிப்பதில்லை. அவர்கள் அதை மற்றவர் களிடம் பரப்புவார்கள் என்பதற்காகவல்ல. சாத்தான் அதைக் கேட்டு விடுவான் என்ற ஐயத்தினால்தான். பாருங்கள்? என் இருதயத்தில் அந்த இரகசியத்தைத் தேவன் பரிசுத்த ஆவியினால் மூடி வைத்திருக்கும்வரை, சாத்தான் என் இருதயத்திலுள்ளதை அறிந்துகொள்ளவே முடியாது. ஏனெனில் அது எனக்கும் தேவனுக்கும் மாத்திரம் அறியப்படும் ஒரு இரகசியமாயிருக்கும். பாருங்கள்? நான் என் இருயத்தில் மறைந்து கிடப்பதை வாயினால் அறிவிக்கும் வரை, அவன் அதைக் குறித்து ஒன்றையும் அறிய முடியாது. நான் முயற்சித்துள்ளேன்... நான் பேசின பிறகு, அவன் அதைக் காதினால் கேட்டுத் தெரிந்து கொள்கிறான். நான் ஒரு காரியத்தைச் செய்யப்போவதாக மக்களிடம் அறிவிப்பேனானால், என்னைத் தோற்கடிக்க பிசாசு அவனால் இயன்றவரை முயல்வதை நீங்கள் பார்த்திருக் கலாம். ஆனால் தேவனிட மிருந்து நேரடியாக வெளிப்பாட்டைப் பெற்று அதைக் குறித்து ஒன்றும் பேசாமலிருந்தால், அப்பொழுது அது ஒரு வித்தியாசமான காரியம். பிசாசு ஒன்றும் செய்ய முடியாது.
259. சாத்தான் போலியாகச் செய்ய முயல்வான் என்பதை ஞாபகங் கொள்ளுங்கள். சபை செய்யக்கூடிய ஒவ்வொன்றையும் அவன் போலியாகச் செய்ய முயல்வான். அவன் அவ்விதம் செய்ய முயன்றிருக் கிறான். அந்திக்கிறிஸ்துவின் மூலமாக அவன் அவ்விதம் செய்ததை நாம் கவனித்திருக்கிறோம்.
260. ஆனால் இந்த ஒரு காரியத்தில் மாத்திரம் அவன் போலியாகச் செய்யமுடியாது. பாருங்கள், ஏனெனில் அதைக் குறித்து அவனுக்குத் தெரியாது. அதை அறிந்து கொள்வதற்கும் அவனுக்கு வழியில்லை. அது மூன்றாம் இழுப்பாகும். அதைக் குறித்து அவனுக்கு ஒன்றும் தெரியாது. பாருங்கள்? அவனுக்கு அது புரியவுமில்லை.
261. ஆனால், அதனுள்ளில் ஒரு இரகசியம் மறைந்து கிடக்கின்றது. (சகோதரன் பிரான்ஹாம் பிரசங்க பீடத்தை ஒரு முறை தட்டுகிறார் - ஆசி) உன்னதத்திலுள்ள தேவனுக்கு மகிமையுண்டாவதாக! நான் கண்ட போது நான் முன்பு கருதியிருந்தவாறு, ஏனைய என் ஜீவிய காலத்தில் நான் கருத முடியாது. இப்பொழுது, அது என்னவென்று எனக்குத் தெரியாது... அதனுடைய அடுத்த படியை நான் அறிவேன். ஆனால் அதை எவ்விதம் அர்த்தம் கொள்வது என்று எனக்குத் தெரியவில்லை. அது நிகழ இன்னும் அதிக காலமில்லை. அது நிகழ்ந்த போது நான் இங்கு எழுதிவைத்துக்கொண்டேன்-உங்களால் காணமுடிந் தால்! "நிறுத்து! இதற்கு மேல் எழுதாதே” என்னும் கட்டளை எழுந்தது. நான் மூட வைராக்கியம் கொண்டவனல்ல - நான் உங்களிடம் சத்தி யத்தை மட்டும் சொல்லுகிறேன்.
262. நான் தரிசனத்தில் கண்ட ஒரு சிறு பாதரட்சையைக் குறித்து உங்களிடம் விளக்கிக் கூறினது உங்களுக்கு நினைவிருக்கலாம்- எப்படி அந்த ஆத்துமாவும் உள்ளான மனசாட்சியும் இன்னார் - இன்னாருக்கு அடுத்தாற்போல் உண்டாயிருந்தது என்றெல்லாம் விளக்கினேன். ஆனால் அது ஒரு பெரிய போலிக்குழுவை விளைவித்தது. எப்படி நான் மக்களின் கைகளை பிடிக்கும்போது ஒருவித அதிர்வு ஏற்பட்டது என்று கூறினபோது, எல்லாரும் கைகளைப் பிடிக்கும்போது அவ்வித அதிர்வு உண்டாவதாகக் கூறினர்.
263. ஆனால் அவர் என்னை உயரக் கொண்டுபோய், 'இதுதான் மூன்றாம் இழுப்பு. இதை யாரும் அறிய மாட்டார்கள்' என்று கூறினது நினைவிருக்கின்றதா? (சபையார் 'ஆமென்'' என்று கூறுகின்றனர் -ஆசி) தரிசனங்கள் ஒரு போதும் தவறானதில்லை. அவை முற்றிலும் உண்மை யாகும்.
264. தூதர்களின் கூட்டத்தைப் பற்றிய தரிசனம் உங்களுக்கு ஞாபகமிருக்கிறதா? சார்லி. நான்... இங்கேதான் இருக்கிறீர்கள்.
265. ஏதோ ஒன்று இந்த வாரம் சம்பவித்துக் கொண்டிருப்பதாக நான் உங்களிடம் கூறினேன். அது உங்களைச் சுற்றிலும் இருக்கின்றது. ஆனால் அதை நீங்கள் கவனித்தீர்களா என்று நான் வியப்புறுகிறேன்.
266. நான் இங்கிருந்து அரிசோனாவுக்குச் செல்லப் புறப்பட்டபோது, தூதர்களின் கூட்டத்தின் தரிசனத்தை நான் கண்டது நினைவிருக்கிறதா? (சபையார் "ஆமென்'' என்று கூறுகின்றனர் -ஆசி) 'ஐயன்மீர், இதுவா சமயம்? ' என்னும் செய்தி ஞாபகமிருக்கிறதா? (''ஆமென்'') அது ஞாபகத் தில் உள்ளதா? கவனியுங்கள். அங்கு ஒரே ஒரு பெருத்த இடிமுழக்கம் தான் உண்டானது, ஆனால் ஏழு தேவ தூதர்கள் தோன்றினர். அது சரியா ("ஆமென்'') ஒரு இடிமுழக்கம், ஏழு தூதர்கள் தோன்றினார்கள்.
"ஆட்டுக் குட்டியானவர் முதலாம் முத்திரையை உடைக்கக் கண்டேன். அப்பொழுது நான்கு ஜீவன்களில் ஒன்று என்னை நோக்கி: நீ வந்துபார் என்று இடி முழக்கம் போன்ற சத்தமாய்ச் சொல்லக் கேட்டேன்.”
267. கவனியுங்கள். ஒரு இடி முழக்கம்-ஆனால் அதில் முத்திரிக்கப் பட்ட ஏழு செய்திகள், இக்கடைசி காலம்வரை வெளிப்பட முடியாதவை. நான் சொல்லுகின்றது உங்களுக்குப் புரிகின்றதா? (சபையார் "ஆமென்” என்று கூறுகின்றனர் - ஆசி).
268. இப்பொழுது, இந்த வாரத்தின் பரம இரகசியமான பாகத்தைக் கவனித்தீர்களா? அதுதான் அது. இருந்து வந்ததும் அதுவேதான். அது மனிதனல்ல, அது கர்த்தருடைய தூதர்களாகும். கவனியுங்கள்.
269. இங்கே மூவர் அதற்கு சாட்சிகளாக அமர்ந்திருக்கின்றனர். ஏறக்குறைய ஒரு வாரத்துக்கு முன்பு நான் மலையின் மேலேறி, மெக்ஸி கோவுக்கு மிகவும் அருகாமையில் மலையின்மேல் வந்தேன். அப்பொழுது இங்கு வீற்றிருக்கும் இரண்டு சகோதரர்கள் என்னுடன் இருந்தனர். அவர்கள் என் கால் சட்டையில் ஒட்டிக் கொண்டிருந்த ஊமச்சியை (cocklebur) எடுத்துக் கொண்டிருந்தனர். அப்பொழுது மலையே குலுங்கும்படி ஒரு பெருத்த இடி உண்டானது. அது உண்மை . அதை நான் என்னுடன் இருந்த சகோதரரிடம் அறிவிக்கவில்லை. ஆனால் அவர்கள் ஒரு வித்தியாசத்தைக் கண்டனர்.
270. அவர் என்னிடம், ''ஆயத்தப்படு! கிழக்கே போ அந்த தரிசனத்தின் வியாக்கியானம் இவையேயாகும்'' என்றார். பாருங்கள்? சகோ. சாத்மனுக்கு (Sothmann) அவர் வேட்டையாடிச் சென்ற வேட்டைப் பொருள் கிடைக்கவில்லை. அவருக்கு வேட்டை பொருள் கிடைக்க நாங்களும் முயன்று வந்தோம். அவரோ என்னிடம், "இன்றிரவு அவருக்கு வேட்டைப் பொருள் கிடைக்காது. அது உனக்கு ஒரு அடையாளமாயிருக்கும். இந்த தேவதூதர்கள் உன்னைச் சந்திக்க இருப்பதால், நீ உன்னை இப்பொழுது பிரதிஷ்டை செய்து கொள்ளவேண்டும்'' என்றார். அப்பொழுது, நான் என் சுய உணர்வில் இல்லை.
271. நான் அப்பொழுது மேற்கு திசையில் இருந்தேன். தேவதூதர்கள் கிழக்கு திசையிலிருந்து வந்து கொண்டிருந்தனர். அவர்கள் அருகில் வந்தபோது, நானும் அவர்களுடன் எடுக்கப்பட்டேன். (அது உங்களுக்கு நினைவிருக்கிறதா?) கிழக்கிலிருந்து வந்தனர். (சபையார் "ஆமென்” என்று கூறினர் -ஆசி).
272. இன்றிரவு நம் மத்தியிலுள்ள சகோ. ஃபிரட் சாத்மனும் (Bro. Fred Sothmann) சகோ. நார்மனும் (Bro. Norman) அதற்கு சாட்சிகள். நாங்கள் மலையை விட்டு கீழே இறங்கும்போது, சகோ. சாத்மனிடம் மேலேயே தங்கி வேட்டைபொருளை பெற்றுக்கொள்ள எவ்வளவோ தூண்டினேன். சகோ. சாத்மன், நான் கூறுவது சரியா? (சகோ.ஃபிரட் சாத்மன் "ஆமென்'' என்கிறார் -ஆசி) ஆம். அதோ அவர் அங்கே நின்று கொண்டிருக்கிறார். நான் அவரைத் தூண்டினேன். அவரோ, 'வேண்டாம்' என்று கூறிவிட்டார். நான் ஒன்றும் கூறவில்லை - கீழே இறங்கி வந்து கொண்டேயிருந்தேன்.
273. அன்று அந்த கூடாரத்தின் பக்கத்தில் உட்கார்ந்திருந்த ஏதோ ஒன்று... சகோ. சாத்மன், நினைவிருக்கிறதா? சில காரியங்கள் அறிவிக்கப்பட்டவுடனே, உங்களையும் சகோ. நார்மனையும்... சகோ. நார்மன் எங்கே? அங்கே பின்னால் இருக்கிறார்-அங்கு நடந்தவைகளை வெளியே கூறக் கூடாது என்று உறுதிமொழி கூறச் சொன்னேன். அது சரியா? (அந்த சகோதரர்கள் "ஆமென், அது உண்மை '' என்று கூறுகின்றனர் -ஆசி) நான் இவ்விதம் திரும்பி, கூடாரத்தை விட்டு அப்பால் நடந்தேன் அல்லவா? நான் கூறுவது சரியா? (''அது உண்மை '').
274. ஏனெனில் இதுதான் அது. முற்றிலும் அதுவேயாகும். அது நிகழும்வரை நான் அதைக் குறித்து சொல்லி, ஜனங்களைப் புரிய வைக் கக்கூடாது.
275. ''அங்கு ஒரு தேவதூதன் மாத்திரம் வித்தியாசமாகக்' காணப்பட்டான் என்று நான் கூறியதை நீங்கள் கவனித்தீர்களா? மற்ற தேவ தூதர்களைக் காட்டிலும் அவன் மேலாகக் காட்சியளித்தான், அது உங்களுக்கு நினைவிருக்கிறதா? (சபையார் "ஆமென்'' என்கின்றனர்ஆசி) அவர்கள் ஒரு கூட்டமாக வந்தனர். ஒவ்வொரு பக்கத்திலும் மூன்று தூதர்களும் மேலே ஒருவரும் இருந்தனர். எனக்குப் பக்கத்தில் இருந்த தேவதூதன், இடமிருந்து வலம் எண்ணும்போது, ஏழாவது தூதனாயிருப்பான். அவன் மற்ற தூதர்களைக் காட்டிலும் பிரகாசமுள்ள வனாய், மற்றவர்களைக் காட்டிலும் எனக்கு முக்கியமானவனாய் காணப்பட்டான். உங்களுக்கு நினைவிருக்கிறதா? 'அவன் இவ்விதம் தன் மார்பை முன்னால் தள்ளியவாறு கிழக்கே பறந்து சென்றான்'' என்று நான் கூறினது நினைவிருக்கிறதா? "அது என்னை மேலே தூக்கியது'' என்றும் நான் கூறினேன். ஞாபகமிருக்கிறதா? ('ஆமென்'').
276. இதுதான் ஏழாம் முத்திரையைக் கொண்டது என் வாழ்நாள் முழுவதும் என்னை வியப்புறச் செய்த ஒன்று. ஆமென்! மற்றைய முத்திரைகளும்கூட எனக்கு முக்கியமானவைதாம். ஆனால், ஓ, இது எனக்கு எவ்வளவு முக்கியமானதென்று நீங்கள் அறியமாட்டீர்கள். என் வாழ்வில் ஒரு சமயம்... (சகோதரன் பிரான்ஹாம் பிரசங்க பீடத்தை பலமுறை தட்டுகிறார் -ஆசி).
277. நான் ஜெபித்தேன், தேவனிடம் கதறி அழுதேன். நான்-நான்-நான் அது பீனிக்ஸ் கூட்டத்திற்குப் பிறகு... என்னுடன் இருந்தவர்கள் அதை அறிவீர்கள். நான் மலையின்மேல் படுத்துக் கொண்டேன்.
278. ஒரு நாள் காலை நான் எழுந்திருந்து சபினோ கான்யானுக்கு (Sabino Canyon) - உயர்ந்த, கரடுமுரடான மலை. நான் அதன் மேலே சென்ற போது, ஒரு நடைபாதை லெம்மன் மலைக்கு (Lemmon Mountain) சென்றது. அது முப்பதுமைல் நடைதூரமாகும். அங்கு முப்பது அடி உயரமுள்ள பனி பெய்திருந்தது. அதிகாலையில் அந்த மலையின் நடை பாதையில் நான் இவ்வழியாக நடந்து சென்று கொண்டிருந்தேன். நான் திரும்பிச் செல்ல உந்தப்பட்டேன். நான் திரும்பி கரடுமுரடான பாறை களின் நடுவே சென்றேன். ஓ, என்னே, நூற்றுக்கணக்கான அடிகள் உயரமுள்ளவை.
279. நான் இப்பாறைகளின் நடுவே முழங்காற்படியிட்டு, இந்த வேத புத்தகத்தையும், கையிலுள்ள குறிப்பு எழுதும் காகிதங்கள் அடங்கிய புத்தகத்தையும் கீழே வைத்துவிட்டு, (சகோதரன் பிரான்ஹாம் தன்னுடைய வேதபுத்தகத்தையும், அந்த புத்தகத்தையும் காண்பிக்கிறார் -ஆசி) ''தேவனாகிய கர்த்தாவே, இந்த தரிசனத்தின் அர்த்தம் என்ன? நான்-நான்-நான் மரிக்கவேண்டுமென்பதன் அறிகுறியா இது?'' என்று கேட்டேன்.
280. ''ஏதோ ஒன்று என்னைக் குலுக்கியதால் நான் மரிக்கும் தருணம் வந்துவிட்டதாகக் கருதினேன்.'' என்று உங்களிடம் கூறினது நினைவிருக்கிறதா? உங்களில் எத்தனை பேர் அதை நான் சொல்லக் கேட்டிருக்கிறீர்கள்? நிச்சமாக எல்லாரும் கேட்டிருக்கிறீர்கள். (சபையார் "ஆமென்'' என்று கூறுகின்றனர் -ஆசி) ஏன், பாருங்கள், நீங்கள் அனை வரும் அதைக் கேட்டிருக்கிறீர்கள். அது என் மரணத்தைக் குறிப்பதாக நான் எண்ணினேன்.
281. பிறகு என் அறையில் நான் அவரிடம், 'கர்த்தாவே அது என்ன என்ன- என்ன? அது எதைக் குறிக்கிறது? நான் மரிக்கப் போகிறேன் என்பதுதான் அதன் அர்த்தமா? அப்படியானால் சரி, அதை நான் என் குடும்ப நபர்களுக்கு அறிவிக்கமாட்டேன். என் ஊழியம் முடிவடைந்து விட்டால், நான் போகட்டும்” என்றேன். நான் கூறினேன்...
282. இப்பொழுது, அது என்ன? ஆனால் அவர் ஒரு சாட்சியை அனுப்பினார்-நான் கூறினது நினைவிருக்கலாம்-அது நான் நினைத்தவாறு அல்ல. அது என் ஊழியத்தின் தொடர்ச்சியாகும். ஓ, ஓ, ஓ. நான் கூறுவது அர்த்தமாகின்றதா? - பாருங்கள் (சபையார் ''ஆமென்' - ஆசி) சபினோ கான்யானில் உட்கார்ந்து கொண்டு...
283. பரமபிதா இதை அறிவார்-அது நிறைவேறுவதை நீங்கள் கண்டது எவ்வளவு உண்மையோ, அது போலவே அந்த தேவதூதர்கள் அங்கு இறங்கி வந்து ஒவ்வொரு செய்தியும் சரியே என்று உறுதிப்படுத்தினர். அப்படியானால், அது தேவனிடத்திலிருந்து வந்ததா இல்லையா என்பதை இதனால் நீங்கள் தெரிந்து கொள்ளலாம். அது தரிசனத்தின் மூலம் உங்களுக்கு முன்னறிவிக்கப்பட்டது. ஆராதனை முடியும் வரை அதை உங்களிடம் கூறக்கூடாது என்னும் கட்டளை பெற்றேன்.
284. அன்று காலை சபினோ கான்யானில் கரங்களை உயர்த்தியவாறே உட்கார்ந்து கொண்டிருந்தபோது, காற்று என்.. பழைய கறுப்புத் தொப் பியைக் கொண்டு சென்றது. நான் நின்று கொண்டு கரங்களை உயர்த்தி, “தேவனாகிய கர்த்தாவே, இதன் அர்த்தம் என்ன? என்னால் அதைப் புரிந்து கொள்ள முடியவில்லை, கர்த்தாவே, நான் என்ன செய்ய வேண்டும்? நான் பரம வீட்டுக்குச் செல்ல வேண்டிய சமயம் வந்து விட்டிருந்தால், நான் அங்கு செல்லட்டும். அவர்கள் யாரும் என்னைக் கண்டு பிடிக்கவே முடியாது. நான் போக வேண்டுமானால், யாரும் அழுது துக்கிக்க நான் விரும்பவில்லை. நான் - நான் பரம பாதையில் நடந்து சென்று விட்டேன் என்று மாத்திரம் என் குடும்பத்தினர் நினைக்க விரும்புகிறேன். அவர்கள் என்னைக் கண்டுபிடிக்க முடியாது. என்னை எங்காவது மறைத்துக் கொள்ளும். நான் போக வேண்டுமானால், என்னைப் போக அனுமதியும். ஒருக்கால் என் மகன் ஜோசப் என் வேதபுஸ்தகம் இங்கிருப்பதைக் கண்டுபிடிக்கலாம். அது அவனுக்கு உபயோகமாயிருக்கும். கர்த்தாவே, நான் செல்ல வேண்டுமானால், நான் அங்கு செல்ல அனுமதியும்' என்று ஜெபித்தேன். நான் என் கைகளை உயர்த்தியிருந்தேன், அப்பொழுது அந்த நேரத்திலேயே ஏதோ ஒன்று என் கையைத் தட்டியது.
285. நான் எந்நிலையில் இருந்தேன் என்று என்னால் கூற இயலாது. நான் உறங்கிக் கொண்டிருந்தேனா அல்லது நினைவிழந்த நிலையில் இருந்தேனா என்பது எனக்குத் தெரியாது. அது தரிசனமா? அதுவும் என்னால் கூற இயலாது. என்னால் கூற முடிந்த ஒரே காரியம் என்ன வெனில்... அது தூதர்களின் வருகையைப் போன்றதாகவே இருந்தது.
286. அது என் கையைத் தட்டியது. நான் பார்த்தபோது அது ஒரு பட்டயம். அதற்கு முத்துக்களால் செய்யப்பட்ட கைப்பிடி உண்டாயிருந்தது. அது மிகவும் அழகாக இருந்தது. அதன் உறை பொன்னினால் செய்யப்பட்டிருந்தது. அதன் வெட்டும் பாகம் (blade) மிகவும் பள பளப்பாக வெள்ளியினால் செய்யப்பட்டது போன்றிருந்தது. ஓ, என்னே, அது மிகவும் கூர்மையாகவும் இருந்தது. "மிகவும் அழகாயிருக்கிற தல்லவா? என் கையில் அது சரியாகப் பொருந்துகின்றது'' என்று எண்ணினேன். ஆனால், ''பட்டயம் என்றாலே எனக்கு அதிக பயம். நான் அதை வைத்துக்கொண்டு என்ன செய்வேன்?'' என்று நினைத்தேன்.
287. அப்பொழுது ஒரு சத்தம் தோன்றி பாறைகளையும் அதிரச் செய்தது. அது, ''இது அந்த இராஜாவின் பட்டயம்'' என்று உரைத்தது. அப்பொழுது நான் என் பழைய நிலைக்கு வந்தேன்.
288. ''அந்த இராஜாவின் பட்டயம்'', இப்பொழுது அது, ''ஒரு இராஜாவின் ஒரு பட்டயம்'' என்று கூறவில்லை. ஆனால்... அது அந்த இராஜாவின் பட்டயம்” என்றுதான் உரைத்தது. ''அந்த இராஜா'' என்பவர் ஒருவர்தான், அவர்தான் தேவன். அவருக்கு ஒரு பட்டயம் மாத்திரமே உள்ளது. அதுதான் அவருடைய வார்த்தை. நான் அதனால் தான் வாழ்ந்து வந்திருக்கிறேன். ஆகவே தேவனே, உதவி புரியும். நான் இங்குள்ள அவருடைய பரிசுத்த பீடத்தண்டை நிற்கிறேன். அவருடைய பரிசுத்த வார்த்தை இங்குள்ளது. அதுதான் தேவனுடைய வார்த்தை. ஆமென். ஓ! என்னே ஒரு காலத்தில் நாம் வாழ்ந்துகொண்டு வருகிறோம் - என்ன மகத்தான காரியம். பரம இரகசியத்தைக் கண்டீர்களா? அந்த மூன்றாவது...
289. அந்த பட்டயம் என்னை விட்டு எடுபட்டபோது ஏதோ ஒன்று என்னிடம் வந்து, "பயப்படாதே” என்று உரைத்தது. ஒரு சத்தத்தையும் அப்பொழுது நான் கேட்கவில்லை-அது எனக்குள்ளே பேசினது. நான் அங்கு நிகழ்ந்தவாறே உங்களிடம் கூறுகிறேன் என்பது சத்தியம், என்னைத் தட்டிய அது, "பயப்படாதே, இதுதான் அந்த மூன்றாம் இழுப்பு'' என்றது.
290. மூன்றாம் இழுப்பு! அது உங்களுக்கு ஞாபகமிருக்கிறதா? (சபையார் 'ஆமென்'' என்கின்றனர் -ஆசிய அவர், ''நீ விளக்கம் கூறின யாவற்றிற்கும் போலியாட்கள் உண்டு. ஆனால் இதை நீ செய்ய முயற் சிக்காதே'' என்றார். உங்களுக்கு நினைவிருக்கிறதா? அந்த தரிசனம் எத்தனை பேருக்கு ஞாபகமிருக்கிறது. ('ஆமென்'') அது ஒலிநாடாக் களில் பதிவு செய்யப்பட்டு எல்லாவிடங்களிலும் சென்றுள்ளது. ஆறு வருடங்கள். ஏழு வருடங்களுக்கு முன்னால் அது நிகழ்ந்தது. ஏழு வருடங்களுக்கு முன்னால் அது நிகழ்ந்தது. அவர், 'அதை விளக்க முயற்சி செய்ய வேண்டாம். இதுதான் மூன்றாம் இழுப்பு. ஆனால் நான் உன்னை அங்கு சந்திப்பேன்' என்றார். அது சரியா? ("ஆமென்”'). அவர், ''முயற்சிக்க வேண்டாம்...'' என்றார்.
291. நான் ஒரு குழந்தையின் பாதரட்சையுடன் நின்று கொண்டிருந்த போது, அவர் என்னிடம், ''இப்பொழுது, முதலாவது இழுப்பைச் செய். அதை நீ செய்யும்போது, மீன் தன்னை வசப்படுத்தும் தூண்டிலின் பின்னால் ஓடும்'' என்றார். பின்பு அவர், ''உன் இரண்டாம் இழுப்பைக் கவனி. ஏனெனில் சிறு மீன்கள் மாத்திரமே இருக்கும்'' என்றார். அவர் பின்னும், ''மூன்றாம் இழுப்பின் மூலம் அவைகளைப் பெற்றுக் கொள்வாய்'' என்றார்.
292. போதகர் எல்லாரும் ஒன்றுகூடி என்னிடம், ''சகோ. பிரான்ஹாமே, உங்களால் இதைச் செய்ய முடியும் என்று நாங்கள் அறிந்திருக்கிறோம். அல்லேலூயா! சகோதரன் பிரான்ஹாம்'' என்றனர். 'அங்குதான் நான் சிக்கலில் பிணைக்கப்பட்டேன். இந்த போதகக் குழுவினருடன். பாருங்கள்? நான் மக்களை சிநேகிக்கிறேன். பாருங்கள்? நான் இதை, அதை, எல்லாவற்றையும் விளக்கித் தரவேண்டுமென்று அவர்கள் விரும்புகின்றனர்.
293. நான், ''நல்லது, ஊஊம் ஊம் அதன் அர்த்தம் எனக்குப் புலப்படவில்லை. மீன் பிடிக்கும் முறையை நானறிவேன். மீன் பிடிக்கும் போது முதலாவதாக செய்ய வேண்டியது-இவ்விதம்தான் அதைச் செய்வது வழக்கம். சுற்றிலும் மீன்கள் உள்ளதை காணும்போது தூண் டிலை திடீரென்று இழுக்க வேண்டும்'' என்றேன். நல்லது, அதுதான் மீன் பிடிக்கும்போது கையாள வேண்டிய உபாயம். 'தூண்டிலை இழுக்க வேண்டும்.'' இப்பொழுது நான் முதன் முறையாக தூண்டிலை திடீரென்று இழுத்தபோது, மீன்கள் பின்வந்தன. ஆனால் அவை யாவும் சிறிய மீன்களாகும். அவைகள் அதைப் பிடிப்பது போலிருந்தன.
294. ஆகவே பிறகு நான்- நான் கூறினேன், ''பிறகு நீங்கள் - நீங்கள் அவ்வாறு...'' கரையில் நான் தூண்டிலை இழுத்தபோது, ஒரு மீன் அகப்பட்டது. ஆனால் அது தூண்டிலின்மேல், தோல் சுற்றிக் கொண் டிருந்தது போன்று அவ்வளவு சிறியதாக இருந்தது.
295. நான் அங்கு நின்று கொண்டிருந்தேன். அப்பொழுது ஏதோ ஒன்று என்னிடம், "அப்படி செய்ய வேண்டாமென்று நான் உன்னுடன் சொன்னேன் அல்லவா?'' என்றது,
296. நான் அழத் தொடங்கினேன். எல்லா கயிறுகளும் என்னைச் சுற்றிலும் இவ்விதம் சிக்கலாக இருந்தது போன்று காணப்பட்டது. ஆகவே நான்... தலையைத் தாழ்த்தியவண்ணம் இவ்வாறு நான் நின்று கொண்டு அழுதபடியே, 'தேவனே, ஓ, என்னை மன்னித்தருளும். நான்நான் ஒரு மூடன். தேவனே, என்னை மன்னித்தருளும்' என்று மன்றாடினேன். கயிறு என்னைச் சுற்றிலும் சிக்கிக் கொண்டிருந்தது.
297. என் கையில் இவ்வளவு நீளமுள்ள ஒரு குழந்தையின் பாதரட்சை இருந்தது. அதில் கோர்க்க வேண்டிய கயிறும் என்னிடமிருந்தது. அது சுமார் என் கைவிரலளவு பருமனாக இருந்தது. சுமார் அரை அங்குலம் பருமனான கயிற்றை அச் சிறு துவாரத்தில் கோர்க்க நான் முயன்றேன். ஊம்!
298. அப்பொழுது ஒரு சத்தம் உண்டானது. அது, ''பெந்தெகொஸ்தே குழந்தைகளுக்கு இயற்கைக்கு மேம்பட்ட பரம காரியங்களைக் கற்பிக்க உன்னால் இயலாது. அவர்களைத் தனியே விட்டு விடு" என்றது.
299. அப்பொழுது அவர் என்னைக்கொண்டு சென்று, ஒரு கூட்டம் நடக்குமிடத்தில் உட்கார வைத்தார். அது ஒரு கூடாரத்தைப் போன்று அல்லது ஆலயத்தைப் போன்று காட்சியளித்தது. அங்கு நான் பார்த்த பொழுது, ஒரு மூலையில் பெட்டியைப்போன்ற ஒரு சிறிய ஸ்தலம் இருந்தது. நீங்கள் புகைப்படத்தில் காணும் அந்த ஒளியானது எனக்கு மேல் காணப்பட்ட ஒருவரிடம் பேசிக் கொண்டிருந்தது. அது என்னிடமிருந்து இவ்விதம் சுழன்றுச் சென்று அந்தக் கூடாரத்தின் மேல் தங்கி, என்னை நோக்கி, 'உன்னை நான் அங்கு சந்திப்பேன். இதுதான் மூன்றாம் இழுப்பு. இதை யாரிடமும் கூறவேண்டாம்' என்றது. சபினோ கான்யாவிலும் அவர், “இதுதான் மூன்றாம் இழுப்பு'' என்றார்.
300. அதனுடன் மூன்று மகத்தான காரியங்கள் சம்பந்தப்பட்டுள்ளன. அவை களில் ஒன்று எனக்கு இன்று... அல்லது நேற்று வெளிப்பட்டது. மற்றொன்று இன்றைக்கு வெளியானது. மூன்றாவது என்னால் விளங்கிக் கொள்ள முடியவில்லை. ஏனெனில் அது நான் அறியாத மொழியில் எழுதப்பட்டிருந்தது. நான் நின்றவண்ணம் அதை உற்றுப் பார்த்துக் கொண்டிருந்தேன். அப்பொழுது மூன்றாம் இழுப்பு வந்தது. (சகோதரன். பிரான்ஹாம் பிரசங்க பீடத்தை மூன்று முறைகள் தட்டுகிறார்-ஆசி) தேவனுடைய பரிசுத்த ஆவியானவர். ஓ! என்னே !
அதன் காரணமாகத்தான் முழு பரலோகமும் அமைதியாயிருந்தது.
301. இப்பொழுது நான்- நான் இத்துடன் நிறுத்தி விடுவது நல்லது. பாருங்கள்? இதற்கு மேல் ஒன்றையும் கூறாதபடிக்கு நான் ஆவியான வரால் தடை செய்யப்படுகிறேன். பாருங்கள்?
302. ஆகவே நினைவில் கொள்ளுங்கள். ஏழாம் முத்திரை திறக்கப்படாத காரணம் (சகோதரன் பிரான்ஹாம் பிரசங்க பீடத்தை ஆறுமுறை தட்டுகிறார் -ஆசி). அவர் அதை வெளிப்படுத்தாத காரணம், அதைக் குறித்து யாரும் அறியக்கூடாது என்பதற்காகவே,
303. அதைக் குறித்து நான் ஒரு வார்த்தையும் அறியாதிருக்கும்போதே, அநேக வருடங்களுக்கு முன்பு அத்தரிசனம் எனக்கு உண்டானது என்பதை நீங்கள் அறிந்து கொள்ள வேண்டுமென்று நான் விரும்பு கிறேன். அது உங்களுக்கு நினைவிருக்கிறதா? (சபையார் "ஆமென்'' என்கின்றனர்- ஆசி). அது மற்றவைப் போன்று சரிவர தேவனுடைய வார்த்தையுடன் இணைகின்றது. (சகோதரன் பிரான்ஹாம் பிரசங்க பீடத்தை இருமுறை தட்டுகிறார் -ஆசி). தேவன் என் இருதயத்தை அறிவார். அது அவ்விதம் இருக்கும் என்று நான் நினைக்கவில்லை. அது இங்கே உள்ளது. நாம் நினைப்பதைக் காட்டிலும் காலதாமதமாகி விட்டது. ஊ ஊம் ஓ! என்னே .
304. அது தேவனிடத்திலிருந்து வந்தது என்பதைக் காண்பிக்கிறது. ஏனெனில் இந்தக் கடைசி செய்தியில் தேவனளித்த வாக்குத்தத்தங் களுடன் அது வெகுவாக இணைகிறது. நீங்கள் கவனியுங்கள். இப் பொழுது, கவனியுங்கள். காலம் முடிவடையும் என்னும் இச்செய்தியில் அதாவது இந்த முத்திரையில்.... அவர் ஆறு முத்திரைகள் என்னவென்பதை வெளிப்படுத்தினார். ஆனால் ஏழாம் முத்திரையைக் குறித்து அவர் ஒன்றும் கூறவில்லை. முடிவின் காலத்தின் முத்திரைத் தொடங்கும்போது, நாம் அதை அறிந்துக் கொள்ளுமுன்பாக அது பரிபூரண இரகசியமாயிருக்கும் என்று வேதம் கூறுகின்றது. வெளிப் படுத்தல் 10:1--7-ஐ நினைவுபடுத்திக் கொள்ளவும். ''ஏழாம் தூதனின் செய்தியின் முடிவில், தேவனுடைய எல்லா இரகசியங்களும் அறியப்படும். அதிகாரம் 10:1-7. நாம் ஏழாம் முத்திரை திறக்கப்படுகின்ற முடிவு காலத்தில் இருக் கிறோம்.
305. இப்பொழுது, நான் எப்படி அதை அறிவேன்? சென்ற ஞாயிறன்று நான், "தாழ்மையுள்ளவர்களாயிருங்கள், தாழ்மையுள்ளவர்களாயிருங்கள், தேவன் சிறிய காரியங்களின் மூலமாகவே கிரியை செய்கிறார்'' என்பதை நினைவில் கொள்ளுங்கள் என்று பிரசங்கித்தபோது நான் எதைக் குறித்து பேசுகிறேன் என்று நானே உணரவில்லை. ஆனால் இப்பொழுது அது என்னவென்று எனக்குப் புலப்பட்டுவிட்டது. அது மிகவும் எளிய விதத்தில் காணப்படுகின்றது. அத்தகைய ஒன்று ரோமா புரியிலுள்ள வாடிகனில் (Vatican) வெளிப்படும் என்று நீங்கள் நினைக்கின்றீர்களா? ஆனால் யோவான் ஸ்நானனைப் போன்ற ஒருவனுக்கு அது கிடைக்கின்றது. நம் கர்த்தரின் மாட்டுத் தொழுவத்தின் பிறப்பைப் போன்று அது எளிமையானது. தேவனுக்கு மகிமை! ஆகவே எனக்கு உதவி புரியும்... சமயம் வந்துவிட்டது. ஆமென்! நாம் அந்த சமயத்தில் வாழ்கிறோம். ஓ, என்னே !
306. இப்பொழுது தேவனளிக்கும் தரிசனத்தின் உண்மையை உங்க ளால் காண முடிகின்றதா? - ஏழு தூதர்கள் என்னை மேற்கு திசையி லிருந்து கொணர்ந்தனர். அவர்கள் மேற்கிலிருந்து கிழக்கு திசைக்கு வந்து, இன்றிரவு அளிக்கப்பட்ட செய்தியைக் கொண்டு வந்தனர். (சகோதரன் பிரான்ஹாம் பிரசங்க பீடத்தை இரண்டு முறை தட்டுகிறார்ஆசி) ஓ. என்னே !
307. இப்பொழுது அந்த மகத்தான இடியின் சத்தமும், இங்கு கொண்டு வரப்பட வேண்டிய ஊழியம் எல்லாம் வெளியாகி அது தேவனிடத்தினின்று வந்தது என்று நிரூபிக்கப்பட்டு வந்தது. சற்று யோசனை செய்து பாருங்கள். முத்திரைகளின் இரகசியங்களை நான் அறிந்திருக்கவில்லை. ஆனால் இந்த வாரம் அவை வெளிப்படுத்தப்பட்டன. யாராவது அதைக் குறித்து யோசித்தீர்களா? அந்த ஏழு தூதர்களும், வெளியாக்கப் படவிருக்கும் ஏழு செய்திகளாக நான் அதை உங்களுக்கு அளிக்க வேண்டுமென்று கருதி, அதற்கென்று என்னை இங்குகொண்டு வந்தனர் என்று உங்களில் எவராவது அதை நினைத்தீர்களா? பாருங்கள்?
308. நினைவில் கொள்ளுங்கள், அந்த ஏழாவது செய்தியாளன். அந்த ஏழு செய்தியாளர்களும்... ஏழாம் தூதன் மாத்திரம் மற்றவர்களைக் காட்டிலும் என் கவனத்தை அதிகம் கவர்ந்தான். அவர்கள் இவ்விதம் அங்கு நின்றுக் கொண்டிருந்தனர். பாருங்கள், நீங்கள் இதைக் கவனிக்க விரும்புகிறேன். நான் இங்கு நின்று கொண்டு, கவனித்துக் கொண்டு...
309. பாருங்கள், சிறகுகளை அடித்து பறந்து செல்லும் அந்த சிறிய பறவைகளின் முதற் கூட்டத்தைக் கவனமாகப் பார்த்துக் கொண்டிருந்தேன். உங்களுக்கு ஞாபகமிருக்கிறதா? அவை கிழக்கு நோக்கி பறந்து சென்றன. அடுத்தபடியாகக் காணப்பட்ட இரண்டாம் பறவைக் கூட்டம், முதற் கூட்டத்திலுள்ள பறவைகளைக் காட்டிலும் பெரிதாகவும் பிரகாசமாகவும் காணப்பட்டன. அவை புறாக்கள் போல் தோன்றின. அவைகளின் சிறகுகள் முனை கூர்மையாகவும் அமைந்திருந்தன. அவை கிழக்கு நோக்கி பறந்துச் சென்றன. முதலாம் இழுப்பு, இரண்டாம் இழுப்பு, அடுத்தபடியாகத் தூதர்கள்.
310. நான் அங்கு நின்று கொண்டிருந்தேன். அப்பொழுது அந்த வெடி சத்தம் அகன்றது, நான் இவ்விதம் மேற்கு திசை நோக்கிப் பார்த்துக் கொண்டிருந்தபோது, அவர்கள் வந்து என்னைக் கொண்டு சென்றதால் என் சுய உணர்வை இழந்தேன். நான் தூதர்களின் கூட்டத்துக்குள் நுழைந்தபோது, என் இடது பாகத்தில் காணப்பட்டவன் தான் எனக்கு வினோதமாகக் காட்சியளித்த அந்த தூதன், இடமிருந்து வலம் எண்ணும் போது, அவன் ஏழாம் தூதன். ஏழு செய்தியாளர்களை நினைவில் கொள்ளுங்கள்.
311. ஜூனியர் ஜாக்ஸன் சொப்பனத்தில் கண்ட வெண்பாறையிலான கூர் நுனிக் கோபுரம் (pyramid) ஞாபகத்திலிருக்கிறதா? (சபையார் ''ஆமென்'' என்று கூறுகின்றனர் - ஆசி) பாருங்கள். அதன் அர்த்தத்தை நான் விவரித்துக் கூறினேனே? கவனியுங்கள். நான் உங்கள் மத்தியிலிருந்து புறப்பட்ட அன்றிரவு... ஆறு சொப்பனங்கள் உண்டாயின. அவை யாவும் ஒன்றையே சுட்டிக்காண்பித்தன. அதன் பின்னர் தரிசனம் உண்டாகி, என்னை மேற்கிற்கு அனுப்பினது. ஜூனியர் அதை கவனித்துக் கொண்டிருந்த சமயம்... கவனியுங்கள். எவ்வளவு பரிபூரணமாக அமைந்துள்ளது!
312. இப்பொழுது இயேசு கிறிஸ்துவின் கிருபையினாலேயே இவை உண்டாயின என்பதை நீங்கள் உணருகின்றீர்கள் என்று நான் நம்புகிறேன். அவரே எல்லாவற்றிற்கும் மூலமானவர், இதற்கு முன்பு நான் உங்கள் ஜீவியத்தில், இவ்வளவு வெளிப்படையாகப் பேசாததற்கு ஒரே காரணம். ஆனால், அந்த சமயம் அருகாமையில் வந்து கொண் டிருக்கிறது. பாருங்கள்? பாருங்கள்? கவனியுங்கள்.
313. கவனியுங்கள், இதை ஆணித்தரமாக உங்களிடம் கூற விரும்பு கிறேன். நான் உங்களை விட்டு மறுபடியும் செல்லவிருக்கிறேன். நான் எங்கே போவேனென்று தெரியாது. மற்றவிடங்களிலும் நான் சுவி சேஷத்தைப் பிரசங்கிக்க வேண்டும். ஆனால் இப்பொழுது...
314. ''நான் எல்லாவிதமான மூட வைராக்கியக் கொள்கைகளையும் கேட்டிருக்கிறேன்'' என்று நீங்கள் ஒருக்கால் கூறலாம். அதைக் குறித்து எனக்குத் தெரியாது. நான் எந்த ஒரு மனிதனையும் நியாயந்தீர்க்க முடியாது.
315. எனக்காகவே மாத்திரம் நான் தேவனிடத்தில் பதில் கூற வேண் டியவனாயிருக்கிறேன். இத்தனை வருட காலமும், நான் கர்த்தருடைய நாமத்தில் கூறின ஏதாவதொன்று சரியாயிராமல் போயிருக்கின்றதா? (சபையார் ''இல்லை'' என்று கூறுகின்றனர் -ஆசி) அவ்விதம் யாருமே கூறமுடியாது. ஏனெனில் அவர் என்னிடம் கூறின விதமாகவே நான் உங்களுக்கு எடுத்துரைத்திருக்கிறேன்
316. அது உண்மையென்று ஊர்ஜிதப்படுத்த இதைக் காண்பிக்க விரும்புகிறேன்.
317. "உங்களுக்குள்ளே ஒருவன் தீர்க்கதரிசியாயிருந்தால், கர்த் தராகிய நான் தரிசனத்தில் என்னை அவனுக்கு வெளிப்படுத்தி, சொப்பனத்தில் அவனோடே பேசுவேன்'' - சொப்பனத்தின் அர்த்தத்தை விவரித்தல். யோசேப்பு சொப்பனத்தின் அர்த்தத்தை விவரித்தான், தரிசனங்களும் கண்டான். அது உண்மையா? (சபையார் "ஆமென்” என்று கூறுகின்றனர் -ஆசி)
318. இதை இப்பொழுது கவனியுங்கள்- இந்தச் சம்பவம் நிகழ்ந்த போது ஜூனியர் தன் சொப்பனத்தில் கூர்நுனிக் கோபுரம் வைக்கப்பட்ட ஒரு வயல்வெளியில் நின்று கொண்டிருந்தார். அப்பொழுது பாறை களில் ஏதோ எழுதப்பட்டிருந்தது. நான் ஜனங்களுக்கு அது என்னவென்பதை வெளிப்படுத்திக் கொண்டிருந்தேனாம். ஜூனியர், அது சரியா? (சகோதரன் ஜூனியர் ஜாக்சன் "அது உண்மை '' என்று கூறுகின்றார் -ஆசி) இது நிகழ்வதற்கு ஒரு வருடத்திற்கு முன்பு இச் சொப்பனத்தை அவர் கண்டார்.
319. இப்பொழுது அடுத்ததைக் கவனியுங்கள். நான் நீண்ட கடப்பாறை போன்ற ஒன்றை எடுத்து அதை வெட்டினவுடன், அதற்குள் வெண்பாறை ஒன்று இருக்கக் கண்டேனாம். அதில் ஒன்றும் எழுதப் படவில்லை. அப்பொழுது நான் மேற்கு திசையை நோக்கிப் புறப்பட் டேனாம். புறப்படும்போது, ''நீங்கள் மேற்கு பக்கம் செல்ல வேண்டாம். நான் திரும்பி வரும்வரை இதை பார்த்துக் கொண்டே இருங்கள்'' என்று கூறினோனாம். அந்த வெடி வெடிப்பதற்காக மேற்குச் சென்று, பரிசுத்த ஆவியைப் பெற்றவனாக கிழக்கு திசை நோக்கி திரும்ப வந்து, எழுதப் படாத வார்த்தைக்கு அர்த்தம் உரைத்தேன். இது சர்வ வல்லமையுள்ள தேவனின் பார்வையில் பரிபூரணமாக அமையாவிடில், வேறு எது அமையும்?
320. நண்பர்களே, நான் எதற்காக இதைக் கூறுகின்றேன்! நாம் முடிவு காலத்தில் இருக்கிறோம் என்பதைக் காண்பிக்கவே. மற்றவை தேவனுடைய வார்த்தையுடன் சரிவர பொருந்தியது போன்று, இதுவும் தேவனுடைய வார்த்தையுடன் முற்றிலும் பொருந்துகின்றது. நாம் இங்கே இருக்கிறோம். நண்பர்களே, நாம் முடிவு காலத்தில் வாழ்கிறோம்.
321. வெகு விரைவில் "காலம் என்பது கடந்து செல்லும்.'' இலட்சக் கணக்கானோர் உயிரிழப்பார்கள். தாங்கள் இரட்சிக்கப்பட்டதாக எண்ணிக் கொண்டிருக்கும் இலட்சக்கணக்கானோர் அணுசக்தியின் காலத்திற்கு தீவனமாவார்கள் (fodder). நாம் கடைசி மணி நேரத்தில் வாழ்ந்து வருகிறோம். சர்வ வல்லவரின் கிருபையாலும் அவருடைய ஒத்தாசையாலும் அவருடைய ஜனங்கள் கிறிஸ்துவின் அதி சீக்கிர வருகையை எதிர்நோக்கியிருக்கின்றனர். "இன்னும் எவ்வளவு காலம் உள்ளது சகோதரன் பிரான்ஹாம்?'' ஒருக்கால் இருபது வருடம், அல்லது ஐம்பது வருடம், அல்லது நூறு வருடம்கூட செல்லலாம் எனக்குத் தெரியாது. ஒருக்கால் இன்று காலையிலும் அவர் வரக்கூடும். இல்லையேல் இன்றிரவு வரலாம். எனக்குத் தெரியாது. அவர் வரும் நாளை அறிவதாகக் கூறுபவர் தவறு செய்கின்றனர். பாருங்கள்? உண்மையில் அவர்களுக்குத் தெரியாது. தேவன் மாத்திரமே அதை அறிவார்.
322. இப்பொழுது கவனியுங்கள். தேவனுடைய சமூகத்துக்கு முன்பாக நான் சத்தியத்தை உங்களுக்கு எடுத்துரைத்தேன். அவை யாவையும் பரிசுத்த ஆவியினால் நான் பகுத்தறிந்தேன. அவை ஒவ்வொன்றும் வேதத்தில் தங்கள் தங்கள் இடத்தில் சரியாகப் பொருத்தப்பட்டன.
323. ஆனால், இந்த முத்திரையின்கீழ் அடங்கியிருக்கும் அந்த மகத் தான இரகசியம் என்னவென்பது எனக்குத் தெரியாது. அது எனக்குத் தெரியாது. அது என்ன கூறினது என்பதை என்னால் அறிந்துகொள்ள முடியவில்லை. ஆனால், நான் பார்த்தது அந்த ஏழு இடிகள் ஒன்றுக் கொன்று அருகாமையில் இருந்து கொண்டு, ஏழு வித்தியாசமான சமயங் களில் முழங்கி, நான் கண்டவற்றை வெளிப்படுத்தினது என்பதை மாத்திரம் நானறிவேன். அதை நான் கண்டபோது, அங்கு பறந்து வந்த அதன் அர்த்தத்தை நான் உற்று நோக்கினேன். ஆனால் அது என்னவென் பதை என்னால் அறிந்து கொள்ள இயலவில்லை. நான் கூறுவது முற்றிலும் உண்மையாகும். பாருங்கள்? அது வெளிப்படுவதற்கு இன்னும் சமயம் வரவில்லை .
324. ஆனால் அந்த சுற்று வட்டத்திற்குள் (Cycle) அது வருவதற்கு சமயம் அருகாமையில்தான் உள்ளது. நான் கர்த்தரின் நாமத்தில் இதைக் கூறுகிறேன் என்பதை நினைவுகூரவும். எந்த நேரத்தில் என்ன நேரிடும் என்பதை நீங்கள் அறியாதபடியினால், நீங்கள் எப்பொழுதும் ஆயத்த மாயிருங்கள்.
325. இப்பொழுது இது ஒலிநாடாக்களில் பதிவு செய்யப்படுகின்றது. இதை கேட்கும்போது, என் நண்பர்களில் ஆயிரக்கணக்கானவர் என்னைத் தவறாகப் புரிந்து கொண்டு, 'சகோ. பிரான்ஹாம் தன்னை தேவனுடைய சமூகத்தில் உயர்த்தி, தீர்க்கதரிசியாகவோ ஊழியக்காரராகவோ தன்னைப் பாவித்துக் கொள்கிறார்' என்று கருதி என்னை விட்டு விலகக்கூடும். நான் உங்களுக்கு இதைச் சொல்லட்டும். என் சகோதரரே, அது தவறாகும்.
326. நான் கண்டதையும் எனக்கு அறிவிக்கப்பட்டதையும் மாத்திரமே நான் உரைக்கிறேன். நீங்கள் என்ன வேண்டுமானாலும் செய்யலாம். செய்யப் போகின்றது யார்... என்ன நடக்குமென்று எனக்குத் தெரியாது. அனால் ஒன்றை நானறிவேன்- அதாவது அந்த ஏழு இடிகளும் பரலோகம் அமைதியான காரணத்தின் இரகசியத்தை தங்களுக்குள் வைத்துள்ளன. எல்லோருக்கும் புரிந்துவிட்டதா? (சபையார் 'ஆமென்'' என்று கூறு கின்றனர் - ஆசி) அந்த மகத்தான நபர் தோன்ற நாம் எதிர்பார்த்துக் கொண்டிருக்கிறோமே, அவர் தோன்றும் நேரம் இப்பொழுதாக இருக் கலாம்.
327. ஜனங்களை தேவனுடைய வார்த்தைக்குத் திருப்ப முயன்ற என்னுடைய ஊழியம் ஒருக்கால் அதற்கு அஸ்திபாரமாக அமைந் திருக்கும். அப்படியானால், நான் உங்களை விட்டு ஒரேயடியாகச் செல்ல நேரிடும். ஒரே சமயத்தில் நாங்கள் இருவர் இருக்க முடியாது. பாருங்கள்? அப்படி இருக்க நேர்ந்தால், அவர் பெருக வேண்டும், நான் சிறுக வேண்டும். எனக்குத் தெரியாது.
328. ஆனால் அந்த இரகசியம் அது என்னவென்றும், அது வரை அது வெளிப்படுவதை நான் கண்ணாரக் காணவும் தேவன் எனக்கு சிலாக்கியம் அளித்தார். இப்பொழுது, அது சத்தியமாகும்.
329. இவ்வாரம் நடைபெற்ற யாவையும் நீங்கள் கவனித்துக் கொண்டு வந்தீர்களென்று நிச்சயமாயுள்ளேன். காலின்ஸ் (Collins) என்பவரின் மகன் அன்றிரவு சாகும் தருவாயில் இருந்ததை நீங்கள் நிச்சயம் கவனித் திருப்பீர்கள்; அவ்வாறே இரத்தப் புற்றுநோய் கொண்ட அந்தப் பெண்ணும்.
330. தேவனுடைய இராஜ்யம் வரப் போகின்றது. அது சந்தேகமான ஒன்றாய் இருந்து வந்து இப்பொழுது படிப்படியாக அது உறுதியாயுள்ளது. ஆனால் அது ஜனங்களை மூச்சு திணறச் செய்ய வேண்டாம். ''நீதிமானாக்கப்படுதல்' என்னும் சத்தியத்திலிருந்து, "பரிசுத்தமாக்கப் படுதல்'', "பரிசுத்தாவியின் அபிஷேகம்' போன்ற சத்தியங்களுக்கு வந்து, இப்பொழுது இங்கே, இங்கே வந்துள்ளோம். பாருங்கள்? நாம் ஒவ்வொரு முறையும் தேவனுடைய அருகாமையில் இழுக்கப்பட்டுக் கொண்டே வருகிறோம்.
331. மெதோடிஸ்ட் போதகர்களே, "பரிசுத்தமாக்கப்படுதல்" என்னும் உங்கள் செய்தியானது, லூத்தர் பிரசங்கித்ததைக் காட்டிலும் மேலானது என்பதை உங்களால் காண முடியவில்லையா?
332. பெந்தெகொஸ்தரே. ''பரிசுத்த ஆவியின் அபிஷேகம்'' என்னும் உங்கள் செய்தியானது, மெதோடிஸ்டுகள் பிரசங்கித்ததைக் காட்டிலும் மேலானது என்பதை உங்களால் அறிந்து கொள்ள முடியவில்லையா? நான் சொல்வது உங்களுக்குப் புரிகின்றதா?
333. ஓ, அநேக காரியங்கள் இப்பொழுது நம்மிடையே காணப்படுகின்றன. அது உண்மை . தவறை இழிவாகக் கருதாமல், ஜனங்கள் சத்தியத்தைக் கூறாமல் பொய்யைக் கூறுவதை நான் வெறுக்கிறேன்.
334. ஆனால் நான் - நான் சத்தியத்தை மனப்பூர்வமாய் நேசிக்கிறேன், அது எவ்வளவு தான் மற்றவர்களுக்கு இந்த வழியில், அந்த வழியில் தடங்கலாய் இருந்தாலும், அது சத்தியமாயிருந்தால், தேவன் அது சத்திய மென்று முடிவில் ஊர்ஜிதப்படுத்துவார். அவர் ஒரு நாளில் இதை செய்யாமற்போனால், நான் கண்ட தரிசனங்கள் தவறாயிருக்க வேண்டும். அது எங்கே என்னைப் பொருத்துகின்றது என்பதை நீங்கள் அறிகிறீர்கள் அல்லவா?
335. ''சகோ. பிரான்ஹாமே, அது எப்பொழுது சம்பவிக்கும்?'' என்னால் கூற முடியாது, எனக்குத் தெரியாது.
336. ஆனால் வரப்போகும் ஒரு நாளில், நாம் இந்தப் பூமியில் சந்திக்காவிடிலும், அங்கே கிறிஸ்துவின் நியாயாசனத்திற்கு முன்பாக சந்திக்கப் போகின்றோம். நீங்கள் காணப்போகின்றது என்னவெனில், அந்த அறையில் தேவனிடமிருந்து வெளிப்பாடு மற்றவைகளைப்போல வந்தபோது, அவைகள்... அந்த முத்திரையின் ஒரு இரகசியம் என்ன வெனில் அது மாத்திரம் வெளிப்படாததன் காரணம், ஏழு இடிகள் தங்கள் சத்தங்களை முழங்கினதினாலேயே. அங்கே, அது பரிபூரணமாய் உள்ளதா? ஆனால் யாருக்கும் அதைக் குறித்து ஒன்றுமே தெரியவில்லை. அது எழுதப்படவுமில்லை. ஆகவே நாம் முடிவு காலத்தில் இருக்கிறோம். நாம் இங்கே இருக்கின்றோம். தேவனுடைய வார்த்தைக்காக அவருக்கு நன்றி செலுத்துகிறேன்.
337. இயேசு கிறிஸ்துவுக்காக அவருக்கு நன்றி சொல்கிறேன். நம் முடைய பாவங்களுக்குப் பரிகாரமாக அவர் அனுப்பப்படாமலிருந்தால், நாம் நம்பிக்கையற்றவர்களாய் பெரிய பாவச்சேற்றில் மூழ்கிக் கிடந்திருப்போம். ஆனால் அவருடைய கிருபையினால், அவருடைய இரத்தம் நம்மைப் பாவமறக் கழுவுகின்றது. ஒரு வாளியிலுள்ள வெண்மையாக் கும் திரவத்தில் ஒரு துளி எழுதும் மையைப் போட்டால் அந்த மை இருக்கும் இடம் தெரியாமல் மறைந்துவிடும். அவ்வாறே நம் பாவங்களை நாம் அறிக்கையிடும்போது, அது இயேசுவின் இரத்தத்தில் போடப்படு கின்றது. அதன் பின்பு அது மறுபடியும் காணப்படுவதில்லை. தேவன் அவைகளை மறந்துவிடுகின்றார். பாவம் செய்யாததுபோன்ற நிலைக்கு நாம் வந்துவிடுகிறோம். அந்த பலியானது பீடத்தின்மேல் நமது பிராயச் சித்தத்திற்காக இருக்கும் வரை, அவ்வளவுதான். அதுவேதான், பாருங்கள். நாம் இனி ஒருபோதும் பாவிகளல்ல. தேவனுடைய கிருபை யால் நாம் கிறிஸ்தவர்களாகிறோம். நாமாகவே நாம் எப்பொழுதும் துன் மார்க்கமாகவே இருப்போம். ஆனால் தேவகிருபையோ நமக்குப் பிரத் தியட்சமானதால் நாம் இன்று இந்நிலையை அடைந்துள்ளோம்-கிறிஸ்தவ சகோதர சகோதரிகளாக.
338. இது எனக்கு மகத்தான வாரமாக அமைந்தது. நான் களைப்புற்றிருக்கிறேன், என் சிந்தையும் களைப்புற்றிருக்கிறது. ஏனெனில் இதுதான் என்னால் செய்யக்கூடிய காரியம். ஒவ்வொரு நாளும் விசித்திரமான காரியங்கள் நடந்து கொண்டு வந்தன. சில நிமிடங்கள் அந்த அறையில் தங்கும்போது, நான் பிரமிக்கத்தக்க அளவுக்கு ஏதாவது சம்பவிக்கும்.
339. நான் முன்பு எழுதியிருந்த குறிப்புகளை எடுத்துக் கொள்வேன். டாக்டர். உரியா ஸ்மித் (Dr. Uriah Smith) என்பவரும் மற்றவர்களும் எழுதிய புத்தகங்களைப் படிப்பேன். "இதுதான் அவர்கள் ஆறாம் முத் திரைக்குக் கூறும் வியாக்கியானம்; இது நான்காம் முத்திரை. இந்த மனிதன் என்ன சொல்கிறார் என்று பார்ப்போம்'' என்று படிப்பேன். அவர் இவ்விதம் கூறியிருக்கிறார். மற்றொருவர் வேறுவிதமாகக் கூறியுள்ளார். அது சரிவரத் தென்படவில்லை. பாருங்கள்?
340. 'அப்படியானால் அது என்ன கர்த்தாவே?' என்று கர்த்தரிடம் விண்ணப்பித்தவாறு இங்கும் அங்கும் நடப்பேன். பிறகு முழங்காற்படியிட்டு ஜெபித்து, மறுபடியும் வேதத்தைப் படிப்பேன்- பின்பு இங்கும் அங்கும் நடப்பேன்.
341. பிறகு நான் அமைதியாயிருக்கும்போது, சடுதியாக அது எனக்கு வெளிப்படும். நான் உடனே பேனாவை எடுத்து நான் என்ன காண்கிறேனோ, என்ன செய்கிறேனோ அதை இவ்விதமாக கவனித்துக் கொண்டு அதை எழுதுவேன்.
342. அது வேதவாக்கியங்களுடன் பொருந்துகின்றதா என்று நாள் முழுவதும் தேடிக் கண்டுபிடித்து, அதை ஒப்பிட்டுப் பார்ப்பேன். அப்பொழுது அவைகள் எல்லாம் நிரூபிக்கப்படும்''. பாருங்கள்? நான் இதை இங்கே பெற்றுக் கொண்டேன்.
343. "அநேகம் பேருக்கு தரிசனங்களும் வெளிப்பாடுகளும் கிடைக் கின்றனவே'' என்று நான் எண்ணுவதுண்டு. அது வேத வார்த்தைக்கு முரண்பாடாயிருக்குமானால், அதை விட்டுவிடுங்கள். ஆம், அதை விட்டு விடுங்கள். அது உண்மை .
344. இப்பொழுது, இப்பொழுது நான் இதையும் இதையும் பார்த்து சிறு சிறு குறிப்புகளை எழுதி வைத்துக்கொள்வேன். 'நமது பள்ளிக்கூட வகுப்பு இதை ஆவலோடு கேட்கும். ஏனெனில் அது வேத வாக்கியங் களுடன் இங்கு பொருந்துகின்றது, அங்கும் பொருந்துகின்றது' இது இங்கே என்ன கூறுகிறதென்று நான் பார்க்கட்டும். ஆம், ஆம், அது இங்கே சரியாக உள்ளது.'' என்று எண்ணிக் கொள்வேன். அது உண்மை .
345. நான் அதை வேதமுழுவதுமாக ஒப்பிட்டு பொருத்தினேன். இவ்வாரம் முழுவதும் அதைச் செய்தேன். இப்பொழுது இச்செய்தி ஒலி நாடாக்களில் உள்ளன. அதைக் கேட்க நீங்கள் வரவேற்கப்படுகின் றீர்கள். நான் கிறிஸ்தவ ஐக்கியத்தில், என்னால் இயன்ற மட்டும் அதை செய்திருக்கிறேன்-இயேசு கிறிஸ்துவினால் எல்லாருக்கும் தேவ கிருபை உண்டானது. இந்த வாரம் முழுவதும் என்னால் இயன்றவரை நான் அறிந்தவற்றை உங்களுக்குப் போதித்தேன்.
346. நீங்கள் மிகவும் நல்ல மாணாக்கராக இருந்தீர்கள். உங்களைக் காட்டிலும் யாரும் இவ்வளவு நன்றாக உட்கார்ந்திருக்க முடியாது. அவர்கள் ஜனங்களை உள்ளே அனுப்பும்படியாக சபை திறக்கும்வரை ஒரு மணிக்கே வந்து ஐந்து மணிவரை நீங்கள் காத்திருந்தீர்கள். நீங்கள் குளிரிலும் நின்று கொண்டிருந்தீர்கள். உறை பனியிலும் உட்கார்ந்து கொண்டிருந்தீர்கள். நீங்கள் எல்லாவற்றையுமே செய்தீர்கள். உங்கள் கால்கள் வலிக்கு மட்டும் சுவர்களின் பக்கம் நின்று கொண்டிருந்தீர்கள். நீங்கள் எழுந்து நின்று, பெண்களுக்கும், நின்று கொண்டிருந்தவர் களுக்கும் உங்கள் ஆசனங்களை அளித்தீர்கள். ''கர்த்தாவே, முழு வதும்...'' என்று நான் எண்ணினேன்.
347. இது பரம இரகசியம் வெளிப்பட்ட வாரமாயிருந்தது. எல்லாமே வினோதமாயிருந்தது. ஜனங்கள் வெளிப்புறத்திலும், ஜன்னல்கள், கதவுகள் அருகாமையிலும் பின்னால் சார்ந்து நின்று கொண்டு செய்தியைக் கேட்டனர். நான் ஒரு பேச்சாளன் என்று கூறுவதற்குத் தகுதியுடையவனல்ல. நான் ஒரு பேச்சாளன் அல்ல என்பதைப் புரிந்து கொள்ள எனக்குப் போதிய ஞானமுண்டு. அப்படியிருந்தும் ஜனங்கள் ஏன் அமர்ந்திருந்து அவ்விதம் செய்தியைக் கேட்க வேண்டும்? அவர்கள் ஏன் அதைச் செய்ய வேண்டும்? அவர்கள் என்னைப்போன்ற ஒருவன் பேசுவதைக் கேட்க வரவில்லை. ஆனால் அதிலுள்ள ஏதோ வொன்று ஜனங்களை அதற்கு இழுப்பதால் அவர்கள் வருகின்றனர். அவர்களை ஏதோவொன்று இழுக்கின்றது. பாருங்கள்? அதிலுள்ள ஏதோவொன்று அவர்களை இழுக்கின்றது.
348. நான் ஊழியத்தைத் தொடங்கினபோது, என் மனைவி மேடையில் நின்று இந்தப் பாட்டை இங்கு பாடினாள்,
''அவர்கள் கிழக்கிலும் மேற்கிலுமிருந்து வருகின்றனர் தூரதேசத்திலிருந்து அவர்கள் வருகின்றனர்
இராஜாவுடன் அவருடைய விருந்தாளிகளாக விருந்துண்ண திவ்விய அன்பினாலே பிரகாசிக்கும்
அவருடைய பரிசுத்த முகத்தைக் காணவும் ஆசிர்வதிக்கப்பட்ட அவருடைய கிருபையில் பங்கு கொள்ளவும்
அவர் கிரீடத்தில் இரத்தினங்களாக ஜொலிக்கவும்
இந்த யாத்திரீகர்கள் எவ்வளவு ஆசிர்வதிக்கப்பட்டவர்கள்!”
349. "இயேசுகிறிஸ்துவின் கிரீடத்தில் நீங்கள் விலையுயர்ந்த கற்களாக ஜொலிக்க வேண்டுமென்பதை” எப்பொழுதும் நினைவில் கொள்ள வேண்டும். பவுலும் சபையிடம் ''நீங்கள், இயேசுகிறிஸ்துவின் கிரீடத்தில் விலைமதிக்க முடியாத கற்களாகப் பிரகாசிக்க வேண்டும்'' என்று கூறினான். ஆம், நாம் இயேசு கிறிஸ்துவின் கிரீடத்தின் கற்களாக இருக்க விரும்புகிறோம்.
350. இயேசு கிறிஸ்துவின் ஸ்தானத்தில் ஒரு மனிதனை வைக்க நாம் பிரியப்படுவதில்லை. என்னைக் குறித்து நீங்கள் மறந்துவிடுங்கள், நான் உங்கள் சகோதரன்-கிருபையினால் இரட்சிக்கப்பட்ட ஒரு பாவி. நான் ஜீவிப்பதற்கு எவ்வித தகுதியுமில்லை. அது முற்றிலும் உண்மை . நான் தாழ்மையாயிருக்க வேண்டும் என்பதற்காக அவ்விதம் கூறவில்லை. அது சத்தியம். நல்லது என்று கூறுவதற்கு என்னிடம் ஒன்றுமேயில்லை.
351. ஆனால் தேவனுடைய கிருபையோ என் மங்கின கண்கள், காலத் திரைக்குப் பின்னாலுள்ளவைகளை கண்டு, திரும்பி வரச் செய்தது.
352. நான் சிறு பையனாயிருந்தபோது, ஜனங்களை நான் அதிகமாய் நேசித்ததுண்டு. அவ்வாறே யாராவது ஒருவர் என்னை நேசித்து என்னிடம் பேசவேண்டுமென்று நான் விரும்பியதுண்டு. என் குடும்பத்தின் பெயர் இழுக்கடைந்த காரணத்தால் யாரும் என்னிடம் பேசுவது கிடையாது. ஒருவரும் அதைச் செய்வதில்லை.
353. ஆனால் என்னையே நான் தேவனிடம் சமர்ப்பித்தபோது... என் குடும்பம் ஐயர்லாந்து நாட்டைச் சேர்ந்தவரின் வழி வந்திருந்ததால் (அவர்கள் எல்லாரும் கத்தோலிக்கர்)... எல்லாம் சரியாகிவிடும் என்று நினைத்தேன்; ஆனால் நான் அங்கு சென்றபோது, அவர் வேறு வழியில் இருந்தார். நான் முதலாம் பாப்டிஸ்டு சபைக்குச் சென்ற போது, அவர் வேறு வழியில் செல்வதை நான் கண்டேன். அப்பொழுது நான், 'கர்த்தாவே, உண்மையான ஒரு வழி இருக்க வேண்டுமே' என்று கேட்டேன்.
ஏதோவொன்று என்னிடம், 'அது தான் தேவனுடைய வார்த்தை' என்றது.
நான் அன்று முதல் தேவனுடைய வார்த்தையைப் பிடித்துக் கொண்டிருக்கிறேன். எனக்குக் கிடைக்கும் தரிசனங்கள் எல்லாவற் றையும் பாருங்கள்.
354. அன்று நான் மூலைக்கல்லை நாட்டினபோது, அந்த இடத்தில் அவர் அன்று காலை தரிசனத்தில் காண்பித்த அந்த வசனத்தை அதில் எழுதினேன். ''சமயம் வாய்த்தாலும் வாய்க்காவிட்டாலும் ஜாக்கிரதை யாய்த் திருவசனத்தைப் பிரசங்கம்பண்ணு; எல்லா நீடிய சாந்தத்தோடும் உபதேசத்தோடும் கண்டனம் பண்ணி, கடிந்துகொண்டு புத்தி சொல்லு. ஏனென்றால் அவர்கள் ஆரோக்கியமான உபதேசத்தைப் பொறுக்க மனதில்லாமல் செவித்தினவுள்ளவர்களாகி தங்கள் சுய இச்சைகளுக் கேற்ற போதகர்களைத் தங்களுக்குத் திரளாகச் சேர்த்துக் கொண்டு சத்தியத்துக்குச் செவியை விலக்கி, கட்டுக் கதைகளுக்குச் சாய்ந்து போகுங் காலம் வரும்'' (2 தீமோ. 4:4-5). என் அருகாமையிலிருந்த அந்த இருமரங்களும் கூட அதையே செய்ததை நான் கண்டேன். அது உண்மை . இப்பொழுது நாம் அங்குதான் வந்துள்ளோம். அது உண்மை . இப்பொழுது, நீங்கள் செய்யாத...
355. நினைவில் கொள்ளுங்கள். உங்களுக்கு மறுபடியும் ஆலோசனைக் கூறுகின்றேன், நீங்கள் யாரிடமும் ''உங்களுக்கு நன்றி'' என்று சொல்ல வேண்டாம். ஒரு போதகன் அல்லது மரித்துப் போகும் எந்த மனித னிடமும் நல்லது என்பது காணப்படும் என்று நீங்கள் நினைக்கலாம். ஆனால் அவர்களிடம் நல்லது என்பது கிடையாது. அது யாராயிருந் தாலும் எனக்குக் கவலையில்லை, எந்த மனிதனிடத்திலும் நல்லது என்பது இல்லை. அது உண்மை 
356. இங்கு அநேக எக்காளங்கள் இருந்தால், அவைகள் ஒன்றிலிருந்து இசை எழும்ப வேண்டுமென்றால் அதை ஒரு மனிதன் தான் எழுப்ப முடியும். எக்காளங்கள் தாமாகவே சப்தமிட முடியாது. அந்த எக்காளத்தை எவ்விதம் தொனிக்கச் செய்ய முடியும் என்று அறிந்த ஒருவன் மாத்திரமே எக்காளத்தை எடுத்து அதனின்று சப்தம் எழச் செய்ய முடியும். எக்காளத்திற்கு அதனிடம் எந்த ஒரு வேலையும் இல்லை. அந்த சப்தம் அதன் பின்னுள்ள அதை ஊதும் ஞானத்திலிருந்து வருகின்றது. அது உண்மை . ஆகவே எல்லா எக்காளங்களும் ஒரே மாதிரிதான்.
357. அவ்வாறே எல்லா மனிதரும் ஒரே விதமாக, எல்லா கிறிஸ்தவர்களும் ஒரே மாதிரியாய் இருக்கின்றனர். நமக்குள்ளே யாரும் பெரியவரில்லை. நமக்குள்ளே பெரிய மனிதரோ, பெரிய ஸ்திரீகளோ கிடையாது. நாமெல்லாரும் சகோதரரும் சகோதரிகளுமாம். நாம் எல்லோரும் ஒரு அடைப்புக்குள் (bracket) இருப்பவர்கள். நாம் பெரி யவர்கள் அல்ல. ஒருவர் மற்றவரைப் பெரியவராகக் கருத முடியாது, இல்லை, ஐயா! நாமெல்லாரும் மனிதப் பிறவிகள்.
358. நான் கூறியதை நீங்கள் வியாக்கியானம் செய்ய முயற்சிக்க வேண்டாம். இயேசு கிறிஸ்துவுடன் நெருங்கிய ஜீவியம் செய்து அவருக்கு கனத்தையும் ஸ்தோத்திரத்தையும் செலுத்துவதைத் தவிர வேறொன்றும் செய்யவேண்டாம். இப்பொழுது எல்லோருக்கும் அது புரிகின்றதா? (சபையார் "ஆமென்'' என்று கூறுகின்றனர் - ஆசி) உங்கள் முழு இருதயத்தோடு அவரில் அன்புகூருங்கள். அவ்விதம் நீங்கள் செய்கின்றீர்களா? ("ஆமென்'')
நேசிக்கிறேன் (நான் நேசிப்பேன்) நேசிக்கிறேன்
முந்தியவர் நேசித்ததால்
சம்பாதித்தார் என் இரட்சிப்பை
கல்வாரி மரத்திலே
359. தேவனுக்கே துதியுண்டாவதாக! எல்லோருக்கும் நன்றாகப் புரிகின்றதா? (சபையார் ''ஆமென்'' என்று கூறுகின்றனர்-ஆசி) எல் லோரும் விசுவாசிக்கின்றீர்களா? ("ஆமென்”') நான் முதலில், ''எங்கள் செய்தியை விசுவாசித்தவன் யார்? கர்த்தருடைய புயம் யாருக்கு வெளிப்பட்டது?'' என்ற செய்தியை அளித்தேன் என்பது நினைவிருக்கிறதா? அவர் தமது இரக்கத்தையும் அவர் நல்லவர் என்பதையும் உனக்கு வெளிப்படுத்தியுள்ளாரா?- (''ஆமென்'') ஆமென். அவரில் உங்கள் முழு இருதயத்தோடும் அன்பு கூருவதற்குக் கவனமாயிருங்கள்.
360. நான் இப்பொழுது வீடு திரும்பப் போகிறேன். கர்த்தருக்குச் சித்தமானால், ஜூன் மாதம் முதலாம் தேதியன்று மறுபடியும் வருவேன்.
361. கர்த்தர் என் இருதயத்தை ஏவினால், கோடையின் ஆரம்பத்தில் ஜூன் மாதம் அல்லது அதற்கருகாமையில், அல்லது இலையுதிர் காலத் தின் ஆரம்பத்தில், நான் மறுபடியும் வந்து, 'ஏழு கடைசி எக்காளம்' செய்தியை அளிக்க நான் ஏழு இரவுகளை ஒதுக்குவேன். உங்களுக்கு அது பிரியமாயுள்ளதா? நீங்கள் விரும்புகிறீர்களா? (சபையார் "ஆமென்” என்று கூறுகின்றனர்) தேவன் அதற்கென்று எனக்கு உதவி புரிய நீங்கள் எனக்காக ஜெபம் செய்வீர்களா? ('ஆமென்”') சரி,
362. நாம் மறுபடியும் சந்திக்கும்வரை இந்த பழமையான நல்ல பாட்டை நினைவுகூருங்கள்.
நேசிக்கிறேன் நேசிக்கிறேன்
முந்தியவர் நேசித்ததால்
சம்பாதித்தார் என் இரட்சிப்பை
கல்வாரி மரத்திலே.
363. நீங்கள் தலைவணங்குங்கள். நான் உங்களுக்காக ஜெபம் செய்ய விரும்புகிறேன். உங்கள் போதகர் கூட்டத்தை முடிக்கு முன்பு, உங்க ளுக்காக நான் ஜெபம் செய்ய விரும்புகிறேன்.
364. எங்கள் பரமபிதாவே, ஜனங்கள் இதை அறிந்து கொள்ளட்டும். கர்த்தாவே, சிலர் அதை புரிந்துகொள்ளவில்லையென்பதை நான் உறுதியாய் அறிவேன். ஆனால் பிதாவே, இவர்கள் இந்த நோக்கத்தை அறிந்து, நீர் அவர்களுக்கு அளித்த கிருபையின் காரணமாகவே இவை வெளிப்பட்டன என்று அறிந்து கொள்ளட்டும். நீர் எங்களுக்கு வெளிப் படுத்தினவைகளை நாங்கள் அறிந்துகொள்ள எங்களுக்கு அறிவைக் கொடுத்ததற்காக, கர்த்தாவே, உமக்கு நான் நன்றி செலுத்துகின்றேன்.
365. இந்த கூட்டத்திற்கு வந்துள்ள யாவருக்கும் நான் ஜெபத்தை ஏறெடுக்கிறேன். கர்த்தாவே, இங்குள்ள யாராவது விசுவாசிகளாயிராவிட்டால் அவர்கள் விசுவாசிக்கும்படி வேண்டிக் கொள்கிறேன்.
366. ஒலிநாடாக்களில் செய்திகளைக் கேட்கப் போகும் எல்லாருக்காகவும் நான் ஜெபிக்கிறேன். அவிசுவாசிகளின் வீட்டில் இந்த ஒலி நாடாக்கள் கேட்கப்படுமானால் நிச்சயம் இது அங்கு கேட்கப்படும்... பிதாவே அவர்கள் தேவ தூஷணமான வார்த்தைகளைப் பேசும் முன்பு, முதலில் உட்கார்ந்து வேத வாக்கியங்களை ஆராய்ந்து பார்த்து, சொல்லப் பட்டவைகளை அதனுடன் ஒப்பிட்டு அது சத்தியமா இல்லையா என்று உத்தமமாக அறிய முற்படுகின்றனர் என்பதை உம்மிடம் அறிவிக்கட்டும். பிதாவே, அவர்களுக்காக நான் ஜெபிக்கிறேன்.
367. சுவர்களின் அருகாமையிலும், வெளிப்புறத்திலும், மோட்டார் வாகனங்களிலிருந்தும் செய்தியைக் கேட்டவர்களுக்காகவும், இந்த சிறு பிள்ளைகளுக்காகவும், உள்ளிருந்தவர்களுக்காகவும் நான் ஜெபிக் கிறேன். கர்த்தாவே, எல்லோருக்காகவும் நான் ஜெபங்களை ஏறெடுக் கிறேன்.
368. கர்த்தாவே, என் ஜெபத்திற்கு நீர் பதிலுரைத்து அவர்களை ஆசீர் வதிக்க நான் வேண்டுகிறேன். கர்த்தாவே, முதலாவதாக எல்லோருக்கும் நித்திய ஜீவனை அளியும். ஒருவரும்கூட கெட்டுப் போகாதபடிக்கு உம்மிடத்தில் மன்றாடுகிறேன்.
369. பிதாவே, இம்மகத்தான சம்பவம் எப்பொழுது நிகழும் என்பது எங்களுக்குத் தெரியாது. ஆனால் இந்த அடையாளங்கள் தோன்றுவதையும், வேத வாக்கியங்கள் நிறைவேறுவதையும் நாங்கள் காணும் போது, அவை எங்கள் இருதயங்களை, அதிகமாய் எச்சரிக்கின்றன. பிதாவே, தேவனே, நீரே எங்களுக்கு ஒத்தாசை செய்ய வேண்டுகிறேன்
370. எங்கள் அருமை போதகரான சகோ. நெவிலுக்கு உதவி புரிய மன்றாடுகிறேன். கர்த்தாவே, அவரைக் கிருபையினாலும், வல்லமையினாலும் அறிவினாலும் நிரப்பி, சேகரிக்கப்பட்ட இந்த ஆகாரத்தைக் கொண்டு அவர் தேவனுடைய ஆடுகளைப் போஷிக்க கிருபை செய்யும்.
371. கர்த்தாவே, எல்லா வியாதிகளையும் அவர்களை விட்டு அப்புறப் படுத்த வேண்டுமாய் கெஞ்சுகிறேன். ஜனங்கள் நோய்வாய்ப்படும் போது, எல்லாவற்றிற்கும் போதுமானதாயுள்ள கர்த்தராகிய இயேசு கிறிஸ்துவின் இரத்தம் இப்பொழுதும் எங்கள் பாவநிவாரணத்திற்காக பலிபீடத்தின் மேல் இருக்கிறது என்பதை அவர்கள் நினைவு கூரட்டும். அவர்கள் உடனே சொஸ்தமாக வேண்டுகிறேன்.
372. அவர்களுக்கு அதைரியத்தையளிக்கும், அல்லது தத்துவங்களை உண்டாக்கத் தூண்டும், பிசாசின் வல்லமையை அவர்களிடமிருந்து விலக்க வேண்டுமாய் கெஞ்சுகிறேன். சத்துருவின் எல்லா வல்லமைகளினின்றும் அவர்களை விலக்கிக் காத்துக்கொள்ளும். உமது வசனத்திற்குத் திரும்ப எங்களை பரிசுத்தப்படுத்தும், கர்த்தாவே, இவைகளை எங்க ளுக்கு அருளும்.
373. கர்த்தாவே, எனக்கு உதவி புரிய உம்மிடம் மன்றாடுகிறேன். நான்-நான்-நான் சிறிது சிறிதாக மங்கத் தொடங்கிவிட்டேன். இன்னும் என்வாழ் நாட்கள் அதிகமாயிராது என்பதை அறிவேன். எனக்கு உதவி புரிய உம்மை வேண்டுகிறேன். நான் இச்செய்தியைக் கொண்டு செல்ல நியமிக்கப்பட்டிருக்கும் வரை, கர்த்தாவே, அதை உத்தமும் உண்மை யுமாய் செய்யக் கிருபை புரியும். நான் இவ்வூழியத்தை முடிக்கும் காலம் வரும்போது, அந்த நதியின் அருகாமையில் வந்து அலைகள் புரளும் போது, இந்த பழைய பட்டயத்தை உத்தமும், உண்மையுள்ள வரும், சத்தியத்தை முழுவதுமாய் பிரசங்கிக்கும் ஒருவரிடம் ஒப்படைக்க அருள் புரியும். கர்த்தாவே, அதுவரை நான் திடகாத்திரமுள்ளவனாயும், ஆரோக்கியமுள்ளவனாயும், தைரியமுள்ளவனாயும் இருக்க உதவி புரியும்.
374. என் சபையை ஆதரியும். ஆண்டவரே, எங்களெல்லாரையும் ஒருமித்து ஆசீர்வதியும். நாங்கள் உம்முடையவர்கள். உமது ஆவி எங்கள் மத்தியில் இப்பொழுது, இருப்பதை உணர்கிறோம். எங்கள் ஜெபங்களுக்கு நீர் பதிலளிப்பீரென நம்புகிறோம். நாங்கள் இப்பூமியில் வாழவிருக்கும் எஞ்சியுள்ள நாட்கள் முழுவதும் எங்களையும் உமது வார்த்தையுடன் உமது ஊழியத்திற்கென்று ஒப்புக் கொடுக்கிறோம். தேவகுமாரனும் எங்கள் அருமை இரட்சகருமாகிய இயேசு கிறிஸ்துவின் நாமத்தில், அவருடைய மகிமைக்காக வேண்டுகிறேன். ஆமென்.
நேசிக்கிறேன் (கர்த்தர் உங்களை ஆசிர்வதிப்பாராக) நேசிக்கிறேன். (என் இதயப் பூர்வமாக) முந்தியவர் நேசித்ததால்
சகோ.நெவில், கர்த்தர் உம்மை ஆசீர்வதிப்பாராக.
375. (நேசிக்கிறேன் என்ற பாடலை சபையார் தொடர்ந்து பாடு கின்றனர். சகோதரன் ஆர்மன் நெவில் கூட்டத்தை முடிக்கிறார் -ஆசி)
ஏழாவது முத்திரை தொடர்கிறது.
376. (சகோதரன் பிரான்ஹாம், பகுதிகள் 261-374ல் அடங்கியுள்ளவை களை ஆரம்பத்தில் வெளியிடவில்லை. ஆனால் அதற்குப் பதிலாக பகுதி கள் (paragraphs) 377-414 உள்ளவைகளே, அக்காலத்தில் ஏழாவது முத்திரை ஒலிநாடாவை விநியோகிக்க அதிகாரபூர்வமான முடிவாய் இருக்கும்படியாய் திங்கள் கிழமை மார்ச் 25, 1963 அன்று தொடர்ந்து (பகுதிகள் 377-414-தமிழாக்கியோன்) பேசினார் -ஆசி).
377. ......அவன் (சாத்தான்) அதைக் குறித்து ஒன்றும் அறியாதது நல்லது. ஏனெனில் அவன் அறிந்திருந்தால் அதை ஆள்மாறாட்டம் செய்திருப்பான். அதுதான் அவன் காரியங்களைச் செய்ய கையாளும் தந்திரம்,
378. ஆகையால்தான், தேவன் முழு உலகிற்கும், பரலோகத்திற்கும் இதை மறைத்து வைத்து, யாரும் அறியக்கூடாத விதத்தில் செய்து விட்டார். தேவன் மாத்திரமே அதை வெளிப்படுத்த முடியும்.
379. ஆறாம் முத்திரையில் மூன்று வித நோக்கங்கள் இருப்பதை இன் றிரவு நீங்கள் அறிய விரும்புகிறேன். மூன்று வித நோக்கங்கள் ஆறாம் முத்திரையில் உள்ளது. குதிரையின் மேல் ஏறியிருந்தவர்களிடமும் மூன்று வித நோக்கங்கள் காணப்பட்டன.
380. இவை எல்லாவற்றிலும் மூன்று வித நோக்கங்கள் உள்ளன. இது மறுபடியும் மூன்று', 'ஏழு' என்னும் எண்ணிக்கைகளுக்கு நம்மை கொண்டு செல்கின்றன-ஏழு முத்திரைகள், ஏழு கலசங்கள் போன்றவை. தேவனுடைய கணிதத்தில் மூன்று, ஏழு என்னும் எண்ணிக்கைகள் தேவனுடைய வார்த்தையை வெளிப்படுத்துவதற்கு உபயோகிக்கப் படுகின்றன.
381. இப்பொழுது நீங்கள், குதிரையின் மேலேறியிருந்தவர்களைக் கவனியுங்கள் - மூன்று குதிரைகள் புறப்பட்டுச் சென்றன. அவைகளில் ஒன்று வெள்ளை நிறம் கொண்டது. ஒன்று சிகப்பு நிறம் கொண்டது மற்றொன்று கறுப்பு நிறமுடையது, நான்காவது குதிரையின் நிறம் எல்லா நிறங்களும் கலந்ததாயிருந்தது, பாருங்கள், மூன்று வித நோக்கங்கள்.
382. இப்பொழுது, தேவனும் அதையே செய்தார். அவர் அவருடைய சிங்கத்தை அனுப்பும்போதும் அதையே செய்தார். சிங்கம் என்பது அந்திக் கிறிஸ்துவிடம் போரிடும் தேவனுடைய வார்த்தையாகும்.
383. உபத்திரவ காலத்தில் அவர் காளையை அனுப்பினார் என்று நாம் காண்கிறோம். பலி செலுத்தப்படும் மிருகம். இந்த உபத்திரவ காலத் தில் ஜனங்கள் அடிமைகளாகப் பணிபுரிந்து, தங்களைப் பலியாக ஒப்புக் கொடுப்பதை மாத்திரமே அவர்களால் செய்ய முடிந்தது.
384. அடுத்த சபையின் காலம் சீர்திருத்தக்காரரின் காலமாகும். அப்பொழுது தேவன் மனித ஞானத்தை அனுப்பினார்-மிருகம் மனித தலையைப் பெற்றிருந்தது. அது சீர்திருத்தக்காரரிலிருந்து புறப்பட்டு சென்ற வல்லமையைக் குறிக்கின்றது.
385. இப்பொழுது நீங்கள் கவனித்தீர்களா? ஒவ்வொருவரும்... இன்றைக்கும் ஜனங்கள் சீர்திருத்தக்காரரின் காலத்தில் உண்டாயிருந்த கொள்கையின்படி வாழ்கின்றனர் என்பதில் வியக்கத்தக்கது ஒன்று மில்லை. ஏனெனில் அவர்கள் தங்கள் வேத கல்லூரிகள் போதித்த வண் ணம், சபை முறைமைகளைக் கடைபிடிக்கின்றனர். ஒரு காலத்தில் அது தேவன் கையாடிய முறையாகும். ஆனால் அந்த காலத்தை நாம் கடந்து விட்டோம்.
386. இப்பொழுது நாம் கழுகின் காலத்தில் பிரவேசித்துள்ளோம். எல்லாமே வெளிப்பட வேண்டிய காலமாயுள்ளது இது. வெளிப்படுத்தல் 10:1-7 உடன் ஒப்பிட்டுப் பாருங்கள். இங்கே வெளிப்படுத்தல் 10:1-7ல் "ஏழாம் தூதனுடைய செய்தியின் நாட்களில் தேவரகசியம் யாவும் நிறைவேற வேண்டும்,'' என்பதை நாம் காணலாம்
387. இப்பொழுது திறக்கப்பட்ட ஆறாம் முத்திரையிலும் மூன்றுவித நோக்கங்கள் அடங்கியிருப்பதை நாம் காணலாம். இப்பொழுது அம்மூன்று நோக்கங்களும் இவைகளே.
388. முதலாவதாக, உறங்கிக் கொண்டிருக்கும் கன்னிகைகள் சுத்தி கரிக்கப்படுவதற்கென உபத்திரவ காலத்தில் பிரவேசிக்க வேண்டும். அவளிடமிருந்து அவிசுவாசம் என்னும் பாவம் போக்கப்பட வேண்டும். செய்தியை அவள் புறக்கணித்ததால் அவள் சுத்திகரிக்கப்பட வேண்டும்! இது உபத்திரவ காலத்தில் நிகழ்கின்றது. வெளிப்படுத்தல் 6-ம் அதிகாரத்திலும் 7ம் அதிகாரத்திலும் இடையே அவள் சுத்திகரிக்கப்பட்டு, அவளுக்கு வெண்வஸ்திரம் அளிக்கப்படுகின்றது. அவள் மணவாட்டியல்ல, அவள் சபையைச் சார்ந்தவள். செய்தியை ஏற்றுக் கொள்வதற்கு அவளுக்குச் சந்தர்ப்பம் வாய்க்காமலிருந்திருக்கலாம். அல்லது கள்ளத்தீர்க்கதரிசிகளின் மூலமாய் அவர்கள் கண்கள் மறைக்கப் பட்டிருக்கலாம். எனினும், அவர்கள் உத்தம இருதயம் படைத்தவர்கள். தேவன் அவர்கள் இருதயங்களை அறிவார். அவர்கள் உபத்திரவ காலத்தில் சுத்திகரிக்கப்படுகின்றனர்.
389. வேறொரு சுத்திகரிப்பின் காலம் வருகின்றதைக் கவனித்தீர்களா? அது இஸ்ரவேலர் ஒன்று கூடும்போது நிகழும். இது இரண்டாம் நோக்க மாகும். உபத்திரவ காலத்தில் தேவன் இஸ்ரவேலரை சுத்திகரிப்பார், அங்கு ஒன்று கூடும் லட்சக்கணக்கானவர்களில் 1,44,000 பேர் தெரிந்தெடுக்கப்பட்டு சுத்திகரிக்கப்படுகின்றனர். தேவன் இஸ்ரவேலரை சுத்தி கரிக்கின்றார்.
390. பூமி முழுவதும் சுத்திகரிக்கப்பட வேண்டுமென்பதை கவனி யுங்கள். சந்திரனும், நட்சத்திரங்களும், இயற்கை யாவும் சுத்திகரிக்கப்படும் அது என்னவென்று தெரிகின்றதா? பூமியானது சுத்திகரிக்கப்பட்டு, தன்னை புதுப்பித்துக் கொண்டு, ஆயிரம் வருட அரசாட்சிக்கு ஆயத்தமாகின்றது. ஆயிரம் வருட அரசாட்சி வரவிருக்கின்றது. அழுக்குள்ள யாவும் ஆறாம் முத்திரையின்போது சுத்திகரிக்கப்படவேண்டும்.
391. இப்பொழுது, இப்பொழுது, ஏழாம் முத்திரை திறக்கப்படும்போது, அதில் மூன்று வித இரகசியங்கள் அடங்கியிருக்கின்றன என்பதை கவனித்தீர்களா? இதைக் குறித்து நான்... பேசுவேன் ஏற்கனவே நான் பேசியுள்ளேன். அதுதான் ஏழு இடி முழக்கங்களின் இரகசியமாகும். பரலோகத்திலுள்ள ஏழு இடிகள் இந்த இரகசியத்தை வெளியரங்கமாக்கும். அது கிறிஸ்துவின் வருகையின் போது அது இருக்கும். ஏனெனில் அவர் எப்பொழுது வருவாரென்பதை யாருமே அறியா ரென்று இயேசு தாமே கூறியுள்ளார்.
392. யூதர்கள் அவரிடம் அதைக் கேட்டபோது, நீங்கள் கவனித்தீர்களா? நாம் ஆறு முத்திரைகளை மத்தேயு 24-ம் அதிகாரத்துடன் ஒப்பிட் டுப் பார்த்தபோது, ஏழாம் முத்திரை விடப்பட்டதை நாம் கண்டோம். ஏனெனில் அவர் வரும் நாளையாவது நாழிகையாவது தேவன் மாத்திரமே அறிவா ரென்றும், பரலோகத்திலுள்ள தூதர்களும் அறியார்கள் என்றும் இயேசு கூறினார். ஆகவே, அது எழுதப்படாமலிருப்பதில் வியப்பொன்றுமில்லை. ஆகவே அவர்கள் ஒன்றும் பேசாமல் வாயை மூடிக்கொண்டனர். அப் பொழுது யாரும் எவ்வித செயல்களும் புரியவில்லை. தேவதூதர்களும் அதை அறியார்கள். அவர் எப்பொழுது வருவாரென்று யாரும் அறியார்.
393. ஆனால் அவர் வரும் சமயத்தில் இந்த ஏழு இடிகளின் ஏழு சத்தங்கள் முழங்கி, அந்த மகத்தான காரியத்தை வெளிப்படுத்தும். ஆகவே, அது என்னவென்று நமக்குத் தெரியாது. அந்த நேரம் வரும்வரை அது வெளிப்படாது. ஆனால் அது வெளிப்படவேண்டிய அந்த நாளிலும், அந்த நேரத்திலும், அது திண்ணமாக வெளிப்படும். எனவே நாம் செய்யவேண்டியது என்னவெனில், தேவனுக்கு முன்பாக பயபக்தியுடன் இருந்து, அவருக்குச் சேவை செய்து, கிறிஸ்தவ ஜீவியம் செய்வதற்கு அவசியமான யாவற்றையும் கடைபிடித்தலாகும். ஆறாம் முத்திரை நமக்கு திறக்கப்பட்டதை நாம் கண்டோம். ஆனால் அந்த நேரம் வரும்வரை, ஏழாம் முத்திரை பொது ஜனங்களுக்கு திறக்கப் படாது.
394. இப்பொழுது, இந்த ஏழு சத்தங்களும் முழங்க தேவன் அனுமதிக்க ஒரு காரணம் இருக்கவேண்டும். ஏனெனில், அது சம்பவிக்க வேண்டும். கிறிஸ்து, ஆட்டுக்குட்டியானவர் தம் கையில் புஸ்தகத்தை வாங்கி, ஏழாம் முத்திரையையும் திறந்தார் என்று பார்க்கிறோம். ஆனால் நீங்கள் பாருங்கள், அது மறைக்கப்பட்ட இரகசியமாயிருக்கிறது. எவருமே அதை அறியார். ஆனால் அவர், ''யாருமே அவர் வருகையின் நேரத்தை அறியார்கள்'' என்றார். ஏழு இடிகளில் அடங்கியுள்ள இரகசியத்தையும் அவர்கள் அறியார்கள். ஏனெனில் இவையிரண்டும் ஒன்றுக்கொன்று சம்பந்தப்பட்டது.
395. அதைக் குறித்து அவ்வளவுதான் நாம் அறிந்து கொண்டிருக் கிறோம். மற்றவை வெளிப்பட்டுவிட்டன. ஆனால் இது வெளிப்படவில்லை, நான் அறையில் உட்கார்ந்து கொண்டிருந்தபோது, நான் இதைக் கேட்டேன்... அல்லது ஏழு இடிகள் வரைக்கும் உள்ள இரகசியங்கள் எல்லாம் வெளிப்படுவதை நான் கண்டேன். அதுவரைக்கும் தான் நமக்கு வெளிப்பட்டுள்ளது.
396. ஆகவே இப்பொழுது, நாம் ஒவ்வொருவரும் தேவனை சேவித்து, நன்மையானவைகளைச் செய்து, நம் வாழ்நாள் முழுவதும் அவரில் அன்புகூர்ந்து அவரைச் சேவிப்போம் என்று நம்புகிறேன். தேவன் மற்றவைகளைப் பார்த்துக் கொள்வார்.
397. தேவகிருபையால், முத்திரிக்கப்பட்டிருந்த ஆறு முத்திரைகளின் கீழ் அடங்கியிருந்த இரகசியங்களையும் நாம் அறிந்துகொண்டோம். ஆனால் பொது ஜனங்களுக்கு ஏழாம் முத்திரையின் இரகசியம் வெளிப் படக்கூடாது என்பதையும் நாம் புரிந்துகொண்டோம்.
398. இப்பொழுது அவருடைய வருகையும் அவர் வரும் நாழிகையும் பூமி அழிதலும்... மத்தேயு 24-ம் அதிகாரத்தில் அவர்கள், "உமது வருகைக்கும் உலகத்தின் முடிவிற்கும் அடையாளம் என்ன?' என்று கேட்டபோது அவர் அதைக் குறித்து சொல்லிக் கொண்டே வந்து, முடிவில் 31-ம் வசனத்தில் இஸ்ரவேல் ஒரு நாடாக ஒன்று சேரும் என்று சொல்லிவிட்டு, உடனே உவமைகளுக்குச் செல்கின்றார், பாருங்கள். ''அத்திமரத்தினால் ஒரு உவமையைக் கற்றுக்கொள்ளுங்கள்; அதிலே இளங்கிளை தோன்றி துளிர்விடும்போது வசந்தகாலம் சமீபமாயிற்று என்று அறிவீர்கள்.'' பின்னர், 'அப்படியே இவைகளையெல்லாம் நீங்கள் காணும்போது சமயம் வந்துவிட்டது என்று அறியுங்கள்'' என்கிறார். பாருங்கள்? இஸ்ரவேல் ஒரு நாடாக ஒன்று சேர்ந்ததை நீங்கள் காண்கிறீர்கள். ஆனால் அவர் இந்த ஏழாம் முத்திரையைக் குறித்து ஒன்றும் வெளிப்படுத்தவில்லை என்பதைக் கவனியுங்கள்.
399. ஆகவே இங்கே, இந்த ஏழாம் முத்திரையை, அவர் திறந்த போது, மறுபடியும் ஒன்றும் சொல்லாமல் விட்டுவிட்டார். பாருங்கள். எனவே, அது இன்னமும் முற்றிலுமான ஒரு இரகசியமாயுள்ளது. அது வெளிப்படக்கூடிய நேரம் இன்னும் வரவில்லை. ஆகவே இதுவரை நாம் அறிந்து கொண்டிருக்கிறோம். மற்றவை இயேசு தம் மணவாட்டிக்காக பூமிக்கு மறுபடியும் தோன்றும் நேரத்தில் வெளிப்படும். அச்சமயம் என்னென்ன நேரிடுமோ, அது அப்பொழுது புலப்படும். அதுவரை, நாமெல்லாரும் ஜெப சிந்தையுடையவர்களாய், நல்ல கிறிஸ்தவ ஜீவியம் செய்து, அவருடைய வருகையை எதிர்நோக்கியிருப்போமாக.
400. இந்த ஒலிநாடா யாரிடமாவது கிடைக்கப் பெற்றால், இதைக் கொண்டு ஒரு தத்துவத்தையோ அல்லது கொள்கையையோ உண்டாக்கிக் கொள்ள முயலவேண்டாம். நீங்கள் செய்ய வேண்டிய ஒன்றே ஒன்று, தேவனுக்குத் தொடர்ந்து சேவை செய்வதேயாகும். ஏனெனில் இது ஓர் மகத்தான இரகசியமாயிருப்பதால் யோவான் அதை எழுத தேவன் அனுமதிக்கவில்லை. அவை முழங்கின. அது திறக்கப்படுமென்று வாக்குத்தத்தம் செய்துள்ளார். ஆனால் இதுவரை அது திறக்கப்படவில்லை.
401. தேவன் நமக்குக் காண்பித்த எல்லாவற்றிற்காகவும் அவருக்கு நாம் நன்றியுள்ளவர்களாய் இருக்கிறோம். நான் எட்டு நாட்களாக அந்த அறையில் உட்கார்ந்து கொண்டிருந்தேன். நான் உங்களுக்கு விளக்கின செய்தியை அநேகர் புரிந்து கொண்டிருப்பீர்களென நினைக்கிறேன். ஆவிக்குரிய காரியங்கள் முழுவதும் நடந்து கொண்டேயிருந்தன வென்றும் அவைகளை நீங்கள் அறியாமலிருந்தீர்கள் என்றும் நான் உறுதியாகக் கூறமுடியும். ஆனால் இப்பொழுது நான் உங்களுக்கு அளித்த இச்செய்தி தேவனால் அனுப்பப்பட்டு, வேதவாக்கியங்களால் விளக்கப்பட்டு, அது உண்மையென்று தேவனால் உறுதிப்படுத்தப் பட்ட ஒன்றாகும்.
402. ஏனெனில் நான் இதை பிரசங்கிக்கும் முன்னமே, மேற்கு திசைக்குப் போக எத்தனித்திருக்கையில், ஒருநாள் காலை பத்து மணிக்கு கர்த்தர் எனக்கு ஒரு தரிசனத்தை அருளினார். நான் உங்களிடம் தரிச னத்தைக் கூறினேன்-அதாவது ஏழு தூதர்கள் கூட்டமாக வந்த காட்சி. ஆனால் அதன் பொருள் எனக்கு அப்பொழுது விளங்கவில்லை. நாம் அதை நினைவில் வைத்துள்ளோம். இதை நீங்கள், 'ஐயன்மீர், இதுவா சமயம்?'' என்னும் செய்தியடங்கிய ஒலி நாடாவில் கேட்கலாம். ஆம், அதைத்தான் இப்பொழுது நீங்கள் கண்டு கொண்டிருக்கின்றீர்கள். அந்த ஏழு தூதர்கள்....... நான் அப்பொழுது மேற்கில் இருந்தேன்.
403. அந்த சிறு செய்தியாளர்கள் உங்களுக்கு நினைவிருக்கின்றதா? அவர்கள் கிழக்கு நோக்கிச் சென்றனர். அடுத்தபடியாகத் தோன்றிய செய்தியாளர்கள் - புறாக்கள் (சற்று பெரிய பறவைகள்) -அவைகளும் கிழக்கே சென்றன. நான் பார்த்துக்கொண்டே நின்றேன். அவைகள் எல்லா நேரத்திலும் என்னுடனே கூட இருந்தன. அது தான் முதலாம் இழுப்பும் இரண்டாம் இழுப்புமாகும்.
404. இப்பொழுது, மூன்றாவது, மேற்கிலிருந்து பயங்கர வேகத்தில் வந்து என்னை தூக்கிக் கொண்டு சென்றனர். அதுதான் நான் இந்த ஏழு முத்திரைகளின் இரகசியங்களுடன் திரும்ப கிழக்கிற்று வருதலாகும். ஜூனியர் ஜாக்ஸனும் தம் சொப்பனத்தில் அவ்விதமாகவே கண்டார். அந்த சொப்பனத்தின் அர்த்தத்தை நான் விவரிக்க கர்த்தர் அனுமதித்தார். “அந்த கூர்நுனி கோபுரத்தின் உள்ளில் ஒரு வெண்பாறை உண்டாயிருந்தது. அதில் ஒன்றுமே எழுதப்படவில்லை. ஆகவே தான் இத்தூதர் களின் செய்தியோடு பொருந்தத்தக்கதாய், நான் மேற்குக்குச் சென்று மறுபடியும் வந்து சபைக்கு அதை வெளிப்படுத்த வேண்டியதாயிற்று, ''நிகழவிருக்கும் அடுத்த காரியம் இந்த சபையில் தான் நிகழும்'' என்று நான் கூறினது நினைவிருக்கின்றதா? அது முற்றிலும் அப்படியே ஆகும்.
405. நிகழ்ந்த வேறொரு காரியத்தை உங்கள் கவனத்திற்குக் கொண்டு வர விரும்புகின்றேன்; 'ஐயன்மீர், இதுவா சமயம்?' என்னும் செய்தியடங்கிய ஒலி நாடாவை நீங்கள் கேட்டிருப்பீர்களானால் ஒரு தூதன் மாத்திரம் என் கவனத்தை அதிகம் கவர்ந்தான் என்று நான் குறிப்பிட்டதை நீங்கள் கேட்டிருப்பீர்கள்- மற்றைய தூதர்கள் சாதாரணமாகத் தென்பட்டனர். இவன் மாத்திரம் பிரத்தியேகமாயிருந்தான். கூர்நுனி கோபுரத்தின் அமைப்பில் வந்த தூதர்களின் வட்டத்தில் இவன் என் இடது பாகத்தில் இருந்தான்.
406. ஆகவே நினைவில் கொள்ளுங்கள், அந்த கூர்நுனி கோபுரத்தில், அங்கே தான் அந்த இரகசியமான வெண் பாறை எழுதப்படாமல் இருந்தது என்பதை ஞாபகங் கொள்ளுங்கள். ஆகவே அந்த தூதர்கள் என்னை தாங்களாகவே அந்த கூர்நுனி கோபுரத்திற்குள் கொண்டு சென்றனர். தேவனுடைய இரகசியங்கள் அவர்களுக்கு மாத்திரமே தெரிந்திருந்தன. ஆகவே, இப்பொழுது அந்த கூர்நுனி கோபுரத்தை அல்லது கூர்நுனி கோபுரத்தினுள் அடங்கிய ஏழு முத்திரைகளின் இரகசியமான அந்த செய்தியை வியாக்கியானப்படுத்த வந்த செய்தி யாளர்கள் அவர்கள்தான்.
407. எனது இடது பக்கமிருந்த அத்தூதன், இடமிருந்து வலம் எண்ணி னால் ஏழாம் தூதன் அல்லது கடைசி தூதனாயிருப்பான். அவன் என் இடது பாகத்திலிருந்தபடியால், நான் அவனை மேற்கு திசையில் நோக்கி நின்றேன்; கிழக்கு நோக்கி வரும் அவன் என் இடது பாகத்தில் இருப் பான். அதுவே கடைசி தூதனின் செய்தியாகும் மிகவும் கீர்த்தி வாய்ந் தது. அவன் தன் தலையைப் பின்னால் சாய்த்தவண்ணமாய், கூர்மையான சிறகுகள் பெற்றவனாய் என்னை நோக்கி பறந்து வந்தானென்று நான் உங்களிடம் கூறியது உங்களுக்கு நினைவிருக்கலாம். அதுதான் ஏழாம் முத்திரை, அது இப்பொழுதும் பிரத்தியேகம் வாய்ந்தது. அது இன்னது என்பது நமக்கு இதுவரை தெரியாது. ஏனெனில் அது உடைக்கப்பட அனுமதியில்லை.
408. ஆனால் இப்பொழுது, இது எவ்வித கூட்டமாயிருந்தது என்பதை கூட்டத்திலுள்ள ஒவ்வொருவரும் கண்டிருக்கின்றீர்கள். நீங்கள் ஒவ்வொருவரும் ஆசனத்தின் முனையில் உட்காரும் அளவுக்கு அது சிலிர்ப்புடையதாய் இருந்தது. பகல் ஒன்று அல்லது இரண்டு மணிக்கே நீங்கள் இங்கு வந்து, முன்னால் உட்கார வேண்டுமென்று கருதி, சபையின் கதவுகள் திறக்கும் வரை காத்து நின்றீர்கள்-சுவர்களின் அருகாமையில் கால்கள் மறுத்துப்போக நின்று கொண்டிருந்தீர்கள்.
409. இது என்ன? பரிசுத்த ஆவியானவர் இந்தச் செய்தியாளர்களை அனுப்புதல். ஆகவே அவர்கள் இவைகளை நமக்கு வெளிப்படுத்தித் தந்தனர். இவை தேவனுடைய வார்த்தையுடன் முற்றிலும் இணைந்து போவதைக் கவனியுங்கள்.
410. இது சத்தியம் என்பதை உங்களுக்கு உணர்த்த, அது நிகழும் இரண்டு மாதங்களுக்கு முன்னமே அவர் அதை அறிவித்தார். ஒன்றை யுமே அறியாதவனாய் நான் மேற்குக்குச் சென்று. அவரளித்த வெளிப்பாட்டைப் பெற்றவனாய் மறுபடியும் வந்து உங்களுக்கு எடுத்துரைத் தேன். அவர் என்னை தரிசனத்தில் கொண்டு சென்றபோது, இதைக் குறித்து ஒன்றையாவது அப்பொழுது எனக்கு அவர் வெளிப்படுத்த வில்லை. நான் பயந்து போனேன். நான் வெடியில் இறந்து போவேன் என்று பயந்திருந்தேன். நீங்கள் பாருங்கள்? அப்பொழுது அவர்கள் அதன் அர்த்தத்தை எனக்கு விவரிக்க முடியவில்லை.
411. அது தேவையாயிருந்தபோது அந்த அறையில் எனக்கு வெளிப் பாடு கிடைத்தது. அவர் அளித்தவண்ணமாகவே நான் உங்களுக்கு எடுத்துரைத்தேன்.
412. ஆகவே, நண்பர்களே, நீங்கள் பாருங்கள்? அவைகள் எப்பொழுதுமே பரிபூரணமாயுள்ளன. தரிசனங்கள் பொய்யாகா. அவை முற்றிலும் உண்மை .
413. இப்பொழுது, தரிசனமும், வார்த்தையும், சரித்திரமும், சபையின் காலங்களும் ஒன்றோடொன்று இணைகின்றன. எனவே எனது அறிவுக்கேற்பவும், தேவனுடைய வார்த்தையின்படியும், அவருடைய தரிசனத்தின்படியும் வெளிப்பாட்டின்படியும், உங்களுக்கு அளிக்கப் பட்ட வியாக்கியானம் கர்த்தர் உரைக்கிறதாவது என்பதாம்.
414. இப்பொழுது, கர்த்தர் உங்களெல்லாரையும் அபரிமிதமாக ஆசீர்வதிப்பாராக! நாமெல்லாரும் நின்று அந்த நல்ல பழமையான சபையின் பாடலைப் பாடுவோம். கர்த்தர் உங்கள் ஒவ்வொருவரையும் ஆசீர்வதிப்பாராக! ஆமென்.
415. (சகோதரன் பிரான்ஹாம் முந்தின நாள் மாலை மார்ச் 24, 1963 அன்று பேசிய பகுதி 374 லிருந்து கீழ்க்கண்ட நான்கு வரிகளைச் சேர்க்கிறார்- ஆசி)
நேசிக்கிறேன் (கர்த்தர் உங்களை ஆசீர்வதிப்பாராக) நேசிக்கிறேன்
(என் இதயப் பூர்வமாக)
முன்பு அவர் நேசித்ததால்
சகோதரன் நெவில், தேவன் உம்மை ஆசீர்வதிப்பாராக.

